
ნაწილი პირველი: 

ქრისტეს გამონათქვამები დასაწყისში

სულიწმიდის სიტყვები ეკლესიებისადმი

(1991 წლის 11 თებერვლიდან 1991 წლის 20 ნოემბრამდე)


თავი 1

დიდებამ სიონამდეც მიაღწია და უფლის სამყოფელიც გამოჩნდა. უფლის რჩეული ხალხები განადიდებენ და ავრცელებენ დიად წმინდა სახელს. ო, ყოვლისშემძლე ღმერთო! სამყაროს გამგებელი, უკანასკნელი დღეების ქრისტე — იგი არის მანათობელი მზე, რომელიც გამოჩნდა ბრწყინვალე და დიდებული სიონის მთის წვერზე და გაანათა სრულიად სამყარო...

ყოვლისშემძლე ღმერთო! სიხარულით მოგიხმობთ, ვცეკვავთ და გიმღერით შენ. შენ ნამდვილად ხარ ჩვენი მხსნელი, სამყაროს დიადი ხელმწიფე! შენ შექმენი გამარჯვებულთა გუნდი და აღასრულე უფლის მართვის გეგმა. ღმერთის რჩეული ხალხები ამ მთისკენ გაემართებიან და ტახტის წინაშე მუხლს მოიყრიან! შენ ხარ ერთადერთი ჭეშმარიტი ღმერთი და იმსახურებ ყოველ დიდებასა და პატივს. სრულიად დიდება, ლოცვა–კურთხევა და ძალაუფლება შენს ტახტს! სიცოცხლის წყარო შენი ტახტიდან მოედინება, არწყულებს და კვებავს ღმერთის ყველა ადამიანს. ჩვენი ცხოვრება დღითიდღე იცვლება. ახალი სინათლე და გამოცხადება თან გვდევს, გვაწვდის რა მუდმივად ახალ ცოდნას ღმერთის შესახებ. ამ გამოცდილების წყალობით, უფრო მეტად ვრწმუნდებით ღმერთში. მისი სიტყვები მუდმივად გვევლინება და ცხადდება საჭირო ადამიანებში. ჩვენ ნამდვილად ვართ დალოცვილები! ყოველდღე პირისპირ ვხვდებით ღმერთს, ყველა საკითხში ვურთიერთობთ ღმერთთან და ყველა საქმის მართვის უფლებას მას ვანიჭებთ. ღმერთის სიტყვაზე გულდასმით ფიქრით, ჩვენი გულები მშვიდდება ღმერთის წიაღში და ასე აღმოვჩნდებით ღმერთის წინაშე და ვიღებთ მის ნათელს. ყოველდღიურ ცხოვრებაში — ჩვენს ქმედებებში, სიტყვებში, აზრებსა და იდეებში — ჩვენ ღმერთის სიტყვით ვცხოვრობთ და შეგვიძლია ნებისმიერ დროს ავის და კარგის გარჩევა. ღვთის სიტყვას შეუძლია ძაფის ნემსში გაყრა და ჩვენში დამალული აზრების ერთმანეთის მიყოლებით გამომჟღავნება. ღმერთთან თანაზიარება გადავადებას არ ითმენს, რამეთუ ჩვენი აზრები და ფიქრები მის წინაშე შიშვლდება. ჩვენი სიცოცხლის ყოველ წამს ქრისტეს ტახტის წინაშე ვატარებთ და გავდივართ მის სამსჯავროს. ჩვენი არსების თითოეული ნაწილი სატანას უპყრია. თუკი გვსურს დღეს ღმერთის მეფობის აღდგენა, საჭიროა უფლის ტაძრის გაწმენდა. იმისათვის, რომ მთლიანად უფალს მივუძღვნათ თავი, უნდა ჩავებათ სამკვდრო–სასიცოცხლო ბრძოლაში. და მხოლოდ მაშინ, როდესაც ჩვენს უწინდელ „მეს“ ჯვარზე გააკრავენ, ჩვენში სრულად გამეფდება ქრისტეს მკვდრეთით აღდგომილი სიცოცხლე.

ამჟამად სულიწმინდა ჩვენი არსების ყოველ კუთხე-კუნჭულს უტევს, რათა იბრძოლოს ჩვენი გადარჩენისთვის! სანამ მზად ვართ უარი ვთქვათ საკუთარ სურვილებზე და ვითანამშრომლოთ ღმერთთან, ღმერთი აუცილებლად გაგვანათებს და ყოველთვის განგვწმენდს შიგნიდან, დაგვიბრუნებს ყველაფერს, რაც სატანამ ჩვენში გახრწნა, რათა ღმერთმა რაც შეიძლება სწრაფად სრულგვქმნას. ნუ დაკარგავთ დროს, სიცოცხლის თითოეული წამი უფლის სიტყვაში გაატარეთ, აღშენდით წმინდანებთან ერთად, შედით სასუფეველში და შეუერთდით ღმერთს დიდებისკენ გზაზე.


თავი 5

მთები და მდინარეები იცვლება, წყლები მიედინება თავიანთ კალაპოტში, მაგრამ ადამიანის სიცოცხლე ცასა და მიწასავით მარადიული არ არის. მხოლოდ ყოვლისშემძლე ღმერთია მარადიული და აღდგომილი სიცოცხლე, რომელიც გრძელდება თაობიდან თაობამდე, უკუნითი უკუნისამდე! ყოველი საგანი და ყოველი მოვლენა მის ხელთაა, ხოლო სატანა — მის ფეხქვეშ.

დღეს, ღმერთის წინასწარ განსაზღვრული არჩევა გვათავისუფლებს სატანის ძალაუფლებისგან. ის ჭეშმარიტად ჩვენი გამომსყიდველია. ქრისტეს მარადიული, აღდგომილი სიცოცხლე ნამდვილად აღსრულებულია ჩვენში, რათა შეგვაერთოს ღმერთის სიცოცხლესთან, რომ შეგვეძლოს ნამდვილად წარვდგეთ მის წინაშე პირისპირ, ვიგემოთ იგი, ვსვათ იგი და დავტკბეთ მასით. ეს არის ღვთის გულის სისხლის უანგარო მიძღვნა.

სეზონები ერთმანეთს ენაცვლება; ღმერთი გადის ქარსა და ყინვაში, განიცდის ცხოვრებისეულ მრავალ ტანჯვას, დევნასა და გასაჭირს, ამქვეყნიურ უამრავ უარყოფასა და ცილისწამებას, ხელისუფალთაგან მრავალ ცრუ ბრალდებას, მაგრამ მიუხედავად ამისა არც ღვთის რწმენა და არც მისი ურყევი ნება ოდნავადაც არ სუსტდება. სრულიად მიძღვნილი ღვთის ნებას, მართვასა და გეგმას, რათა ისინი აღსრულდნენ, ის თმობს საკუთარ სიცოცხლეს. მრავალი თავისი ხალხისთვის ის არ იშურებს შრომას, გულმოდგინედ კვებავს და რწყავს მათ. როგორი უმეცრები ან რთულებიც არ უნდა ვიყოთ, ჩვენ უბრალოდ უნდა დავემორჩილოთ მას და ქრისტეს აღდგომილი სიცოცხლე შეცვლის ჩვენს ძველ ბუნებას… ყოველივე ამ პირმშო ძეების გულისთვის ის დაუღალავად შრომობს, უარს ამბობს საკვებზე და დასვენებაზე. რამდენი დღე და ღამე, სიცხესა და ყინვაში, ის მთელი გულით ფხიზლობს სიონში.

სამყარო, სახლი, საქმე — ყველაფერი მთლიანად მიტოვებულია, სიხარულითა და ნებაყოფლობით, და ამქვეყნიურ სიამოვნებებს მასთან არავითარი კავშირი არ აქვს… სიტყვები, რომლებიც გამოდის მისი ბაგიდან, ნამდვილად აღწევს ჩვენში, ავლენს იმას, რაც ღრმად არის დაფარული ჩვენს გულებში. როგორ შეგვიძლია არ ვიყოთ დარწმუნებულები? ყოველი წინადადება, რომელიც გამოდის მისი ბაგიდან, ნებისმიერ დროს შეიძლება აღსრულდეს ჩვენში. რასაც არ უნდა ვაკეთებდეთ — მის თანდასწრებით თუ მისგან დაფარულად — არაფერია ისეთი, რაც მან არ იცის, არაფერია ისეთი, რაც მას არ ესმის. ყოველივე, ჩვენი საკუთარი გეგმებისა და სამზადისების მიუხედავად, ბოლოს მაინც მის წინაშე გამომჟღავნდება.

როცა ვსხედვართ მის წინაშე, ვგრძნობთ სიხარულს სულში, სიმშვიდესა და ნეტარებას, და ამავე დროს განვიცდით მუდმივ სიცარიელესა და ჭეშმარიტ ვალს ღვთის წინაშე, ეს არის სასწაული, წარმოუდგენელი და მიუღწეველი. სულიწმიდა სრულიად საკმარისია იმის დასამტკიცებლად, რომ ყოვლისშემძლე ღმერთი ერთადერთი ჭეშმარიტი ღმერთია! ეს მტკიცებულება ეჭვგარეშეა! ჩვენ, ამ ადამიანთა ჯგუფი, უთქმელად კურთხეულნი ვართ! რომ არა ღვთის მადლი და წყალობა, ჩვენ უბრალოდ დავიღუპებოდით და სატანას გავყვებოდით. მხოლოდ ყოვლისშემძლე ღმერთს შეუძლია ჩვენი ხსნა!

აჰ! ყოვლისშემძლე ღმერთო, პრაქტიკულო ღმერთო! შენ აგვიხილე ჩვენ სულიერი თვალები, რომ გვეხილა სულიერი სამყაროს საიდუმლოებები. სასუფევლის პერსპექტივები უსაზღვროა. ვიყოთ ფხიზლად, ველოდოთ. დღე უკვე შორს აღარ არის.

ომის ალი ტრიალებს, ქვემეხების კვამლი ავსებს ჰაერს, ამინდი თბება, კლიმატი იცვლება, გავრცელდება ჭირი და ადამიანებს მხოლოდ სიკვდილი შეეძლებათ, არ ექნებათ ხსნის არანაირი იმედი.

აჰ! ყოვლისშემძლე ღმერთო, პრაქტიკულო ღმერთო! შენ ხარ ჩვენი მიუდგომელი ციხესიმაგრე. შენ ხარ ჩვენი თავშესაფარი. ჩვენ ვეფარებით შენს ფრთებს და უბედურება ვერ მოგვწვდება. ეს არის შენი ღვთაებრივი დაცვა და ზრუნვა.

ჩვენ ყველანი ვამაღლებთ ხმას სიმღერაში; ვუგალობთ ქებას და ჩვენი ქების ხმა ვრცელდება მთელ სიონში! ყოვლისშემძლე ღმერთმა, პრაქტიკულმა ღმერთმა, მოამზადა ჩვენთვის ის მშვენიერი დანიშნულების ადგილი. იყავით ფხიზლად — ოჰ, იყავით სიფრთხილით! სანამ ჯერ კიდევ არ არის ძალიან გვიანი.


თავი 24

დრო სულ უფრო ახლოვდება. გაიღვიძეთ! ყველა წმინდანნო! გესაუბრებით თქვენ და ვინც მოისმენს, ისიც გაიღვიძებს. მე ვარ ღმერთი, რომლისაც ამდენი წლის განმავლობაში გწამდათ. დღეს ხორცშესხმული წარვსდექი თქვენ წინაშე, რათა გამოვავლინო, ვის ვუნდივარ სინამდვიეში, ვინ არის მზად ჩემთვის ნებისმიერი საფასური გაიღოს, ვინ უსმენს გულით ჩემს სიტყვას და ვინ არის მზად ჭეშმარიტება საქმით განახორციელოს. რადგან მე ვარ ყოვლისშემძლე ღმერთი — ვხედავ ადამიანის ყველა საიდუმლოს, რომლებიც სიბნელითაა მოცული, ვიცი, ვინ მეძიებს გულწრფელად და ვინ მეწინააღმდეგება. მე ყველაფერს ვაკვირდები.

ახლა, რაც შეიძლება მალე, მსურს შევქმნა ადამიანთა ჯგუფი, რომელიც ჩემს განზრახვას შეესაბამება, ადამიანთა ჯგუფი, რომელიც შეძლებს ჩემი ტვირთის გაზიარებას. მაგრამ ვერ შევიკავებ თავს ჩემი ეკლესიის გაწმენდისა და განწმენდისგან; ეკლესია ჩემი გულია. მძულს ყველა ბოროტი ადამიანი, ვინც ხელს გიშლით ჩემი სიტყვის ჭამასა და სმაში. რადგან არსებობენ ადამიანები, რომელთაც სინამდვილეში არ ვუნდივარ. ისინი სავსენი არიან მზაკვრობით, არ მოდიან ჩემთან წრფელი გულით; ისინი ბოროტნი არიან და ხელს უშლიან ჩემი ნების აღსრულებას. ისინი არ ცხოვრობენ ჭეშმარიტების გზით. ეს ადამიანები სავსენი არიან თვითმართლობითა და ამპარტავნებით, მათ თავაშვებული ამბიციები აქვთ და უყვართ სხვებზე ზემოდან ყურება. მათი სიტყვები შეიძლება სასიამოვნოდ ჟღერდეს, მაგრამ ფარულად ისინი არ აღასრულებენ ჭეშმარიტებას. ეს ბოროტი ადამიანები მოიკვეთებიან და წარიხოცებიან; უბედურებაში დაიტანჯებიან. ეს სიტყვები გაფრთხილებად და შეგონებად გეძლევათ, რათა მტკიცედ გაჰყვეთ იმ გზას, რომელიც ჩემს განზრახვებს შეესაბამება. ყოველთვის დაუბრუნდით თქვენს სულს, რადგან მე მიყვარს ისინი, ვისაც მთელი გულით ვუყვარვარ. რადგან თქვენ მე მომიახლოვდებით, მე დაგიფარავთ ბოროტთაგან; მტკიცედ დაგაფუძნებთ ჩემს სახლში და დაგიცავთ, რათა გზის დასასრულს მიაღწიოთ.


თავი 27

სამყაროსა და ყოველივეს განმგებელი ერთადერთი ჭეშმარიტი ღმერთი — ყოვლისშემძლე ღმერთი, უკანასკნელი დღეების ქრისტე! ეს არის სულიწმიდის მოწმობა, უტყუარი მტკიცებულება! სულიწმიდა ასრულებს თავის საქმეს, მოწმობს ყველგან, რათა არავის შეეპაროს ეჭვი. გამარჯვებული მეფე, ყოვლისშემძლე ღმერთი! მან სძლია წუთისოფელს, მან სძლია ცოდვას და აღასრულა თავისი გამოსყიდვის საქმე! მან გადაგვარჩინა ჩვენ, სატანის მიერ გახრწნილი ეს ხალხი, და სრულგვქმნის, რათა მივყვეთ მის ნებას. იგი მეფურ ძალაუფლებას ფლობს მთელ დედამიწაზე, იბრუნებს ამ მიწას და სატანას უძირო უფსკრულში აგდებს. იგი განსჯის წუთისოფელს და ვერავინ დააღწევს თავს მის ხელს. იგი მართავს როგორც მეფე.

მთელი დედამიწა სიხარულით ყიჟინებს! იგი ადიდებს გამარჯვებულ მეფეს — ყოვლისშემძლე ღმერთს! უკუნითი უკუნისამდე! ღირს ხარ პატივისა და ქებისა. ხელმწიფება და დიდება ეკუთვნის სამყაროს დიად მეფეს!

დრო ცოტაა. მიჰყევით ყოვლისშემძლე ღვთის კვალს და განაგრძეთ წინსვლა. იყავით უკიდურესად ყურადღებიანნი, გაითვალისწინეთ მისი ტვირთი, იყავით მასთან ერთსულოვანნი და გაიღეთ თავი მისი მართვის გეგმისთვის. არ უნდა დაიტოვოთ თქვენი ქონება. დრო ცოტაა. შესწირეთ! ნუ ჩაეჭიდებით! შესწირეთ! ნუ ჩაეჭიდებით!


თავი 36

ყოვლისშემძლე ჭეშმარიტი ღმერთი, ტახტზე მჯდარი მეუფე, მართავს სამყაროს უთვალავ ერთა და ხალხთა წინაშე, და მისი დიდება მთელ მსოფლიოს ანათებს. სამყაროს ყველა ცოცხალი არსება მისი კიდით კიდემდე იხილავს ამას. მთები, მდინარეები, ტბები, მიწები, ოკეანეები, ყოველივე ცოცხალი არსება ფარდებს გახსნის ჭეშმარიტი ღმერთის ნათელში, და აღსდგება, თითქოს სიზმრიდან გამოფხიზლებული, თითქოს მიწიდან აღმოცენებული, ნიადაგიდან ამოხეთქილი ყლორტი!

ოჰ! ერთადერთი ჭეშმარიტი ღმერთი წარსდგება მსოფლიოს ხალხის წინაშე. ვინ შეჰბედავს შეეწინააღმდეგოს? შიშით კრთის ყველა. ყველანი სრულად დარწმუნებულნი არიან და კვლავ და კვლავ ითხოვენ შენდობას. ურიცხვი ხალხი მუხლს იდრეკს მის წინაშე, და ურიცხვი ბაგე თაყვანს სცემს მას. კონტინენტები და ოკეანეები, მთები, მდინარეები და ყოველივე უსასრულოდ ადიდებს მას! ნაზ სიოს, გაზაფხულის სუნთქვასთან ერთად, დაუსრულებელი ჟუჟუნა წვიმა მოაქვს. მორაკრაკე ნაკადულები და ადამიანთა მრავალრიცხოვანი ბრბოები ერთმანეთს ჰგვანან, ორივენი აღვსილან სევდითა და სიხარულით, ღვრიან რა მოუხდელი ვალისა და თვითგვემის ცრემლებს. მდინარეები, ტბები, ზღვის ტალღები და ქაფიანი მოქცევები, — ყველანი მღერიან და ადიდებენ ჭეშმარიტი ღმერთის წმინდა სახელს! ხოტბის ხმა ასე ცხადად ისმის! ის რაც ოდესღაც სატანის მიერ იყო გახრწნილნი — თითოეული და ყოველი მათგანი განახლდება და შეიცვლება და სრულიად ახალ სამყაროში შევა….

ეს წმინდა საყვირია და იგი უკვე აჟღერდა! ყური უგდეთ. ეს ხმა, ასეთი ტკბილი, ტახტის შეტყობინებაა. იგი ყველა ერსა და ხალხს აუწყებს, რომ მოვიდა დრო, დადგა ბოლო ჟამი, ჩემი მართვის გეგმა დასრულებულია, ჩემი სასუფეველი დედამიწას ღიად გამოეცხადა და მსოფლიოს ყველა სამეფო გახდა ჩემი, რომელიც ვარ ღმერთი. ჩემი შვიდი საყვირი ისმის ტახტიდან და ასეთი საოცარებები მოხდება! ადამიანები ქვეყნიერების ყველა კუთხიდან, ყველა მხრიდან ზვავის ძალითა და ელვა-მეხის ძალმოსილებით იხუვლებენ, ზოგი ზღვას გადმოცურავს, ზოგი ცას გადმოიფრენს, ყველა ფორმისა და ზომის ტრანსპორტით მოვლენ, ზოგიც ცხენით მოჯირითდება. კარგად შეხედე. ფხიზლად უსმინე. სხვადასხვა ფერის ცხენებზე ამხედრებულები, სულიერად ამაღლეულნი, ძლიერნი და დიდებულნი, თითქოს ბრძოლის ველზე გადიან და სიკვდილსაც არად აგდებენ. ცხენების ჭიხვინსა და ჭეშმარიტი ღმერთის სახელს ხმამაღლა მღაღადებელთა ხმაურში უამრავი კაცი, ქალი და ბავშვი მათი ჩლიქებით ერთ წამში გაითელება. ზოგი სულს დალევს, ზოგი იქნება ბოლო ამოსუნთქვით, ზოგიც დასახიჩრდება, მაგრამ არავინ იქნება მათი მუმხედავი, ვიდრე ისტერიულად ყვირიან და ტკივილისგან მოთქვამენ. ამბოხის ძენო! განა ეს თქვენი საბოლოო ხვედრი არ არის?

სიხარულით ვუყურებ ჩემს ხალხს, რომელსაც შეუძლია, ისმინოს ჩემი ხმა და რომელიც ყველა ერიდან და ქვეყნიდან იკრიბება უთვალავი ხალხი, ვინც მუდამ ჭეშმარიტი ღვთის სახელის ხსენებაშია, უსასრულოდ ასხამს ხოტბას და ხტის! ისინი მოწმობენ ქვეყნის წინაშე და მათი ჭეშმარიტი ღვთის მოწმობის ხმა მრავალ წყალთა გვრგვინვის ხმას ჰგავს. უთვალავი ხალხი ბრბოდ შეიკრიბება ჩემს სასუფეველში.

ჩემი შვიდი საყვირი ჟღერს, აფხიზლებს მათ, ვისაც სძინავს სწრაფად ადექი, ჯერ კიდევ არ არის ძალიან გვიან. გაუფრთხილდი შენს სიცოცხლეს! თვალი გაახილე და ნახე, რა დროა. რა ეძიო? რაზე იფიქრო? რას ჩაებღაუჭო? ნუთუ არასოდეს დაფიქრებულხარ იმაზე, რა განსხვავებაა ღირებულებაში — ჩემი სიცოცხლის მოპოვებასა და იმ ყველაფერს შორის, რაც გიყვარს და რასაც ებღაუჭები? ნუ გაჯიუტდები, ნუ შეთამაშდები. ამ შესაძლებლობას ხელიდან ნუ გაუშვებ. ეს დრო არ მობრუნდება! ახლავე ადექი, ივარჯიშე სულის წვრთნაში, ისწავლე სხვადასხვა ხერხი, როგორ ამოიცნო და ჩაშალო სატანის ხრიკები და გაიმარჯვო სატანაზე, რათა ცხოვრებისეული გამოცდილება გაიღრმავო და ჩემი ხასიათით იცხოვრო, რათა შენი ცხოვრება უფრო მოწიფული და დახვეწილი გახდეს და ყოველთვის შეგეძლოს, მიჰყვე ჩემს ნაკვალევს. ნურც შეშინდები, ნურც სისუსტეს გამოიჩენ, სულ წინ იარე, ნაბიჯ-ნაბიჯ, პირდაპირ, გზის ბოლომდე!

როცა შვიდი საყვირი კვლავ გაიჟღერებს, ეს განკითხვის ზარი იქნება — ურჩ ძეთა განკითხვის, ყველა ერთა და ხალთა განკითხვისა, და ყველა ერი დაემორჩილება ღმერთს. ღვთის დიდებული სახე უსათუოდ წარსდგება ყველა ერისა და ხალხის წინაშე, ყველა ბოლომდე ირწმუნებს და ჭეშმარიტ ღმერთს მოუხმობს უსასრულოდ. ყოვლისშემძლე ღმერთი კიდევ უფრო განდიდდება, ძენი ჩემნი და მე მოვიხვეჭთ დიდებას და ერთად ვიმეფებთ, განვსჯით ყველა ერსა და ყველა ხალხს, დავსჯით ბოროტს, გადავარჩენთ და წყალობას მოვიღებთ მათზე, ვინც მე მეკუთვნის, და სასუფეველს გავაძლიერებთ და განვამტკიცებთ. შვიდი საყვირის ჟღერით უთვალავ ხალხი გადარჩება, ჩემკენ მობრუნდება, რათა მუხლი მოიყაროს და მეთაყვანოს მუდმივი დიდებით!

როდესაც შვიდი საყვირი კვლავ გაიჟღერებს, ეს იქნება ეპოქის კოდა, ეშმაკებსა და სატანაზე გამარჯვების საყვირის ხმა, და მისალმება, რომელიც დედამიწაზე ღმერთის სასუფეველში ღიად ცხოვრების დასაწყისს აუწყებს! რა ამაღლებული ხმაა, ეს ხმა, რომელიც ტახტის ირგვლივ გუგუნებს; ეს საყვირის ხმა, რომელიც ცასა და მიწას აზანზარებს, რომელიც არის ნიშანი ჩემი მართვის გეგმის გამარჯვებისა და სატანის განკითხვისა; იგი ამ ძველ სამყაროს სრულიად სასიკვდილო განაჩენს გამოუტანს, რათა უძირო უფსკრულის სიღრმეში გადააგდოს! საყვირის ეს ხმა ნიშნავს, რომ მადლის კარიბჭე მალე დაიხურება, რომ სასუფევლის სიცოცხლე დედამიწაზე დადგება, რაც სწორი და მართებულია. ღმერთი იხსნის მათ, ვისაც უყვარს იგი. როგორც კი ისინი მის სასუფეველში დაბრუნდებიან, დედამიწაზე დარჩენილთ შიმშილი და ჭირი დაატყდება, და ღვთის შვიდი სასმისი და შვიდი წყლული ზედიზედ გაიხსნება. ცა და მიწა გადავლენ, ხოლო ჩემი სიტყვა არ გადავლენ!

მე ვარ პირველი და მე ვარ უკანასკნელი. მე ვარ აღდგომილი და სრულქმნილი, ერთადერთი ჭეშმარიტი ღმერთი. ჩემს სიტყვებს თქვენ წინაშე ვამბობ და უნდა გწამდეთ, რომ რასაც ვამბობ, ჭეშმარიტებაა. სამოთხე და მიწა ჩაივლის, მაგრამ არც ერთი ასო და არც ერთი სტრიქონი ჩემი სიტყვებიდან არასოდეს ჩაივლის ფუჭად. დაიმახსოვრეთ ეს! დაიმახსოვრეთ! რაც კი ერთხელ მითქვამს, არცერთი სიტყვა უკან არ წამიღია და ყოველი მათგანი აღსრულდება. ახლა დადგა ჟამი და თქვენ დაუყოვნებლივ უნდა შეხვიდეთ რეალობაში. ბევრი დრო აღარ დარჩა. ჩემს ძეებს დიდებულ სამეფოში შევიყვან და ის, რისთვისაც იღვწოდით და რასაც ესწრაფოდით, აღსრულდება. ჩემო ძენო! სწრაფად აღსდექით და გამომყევით! ყოყმანის დრო აღარ არის. დაკარგული დრო უკან აღარ დაბრუნდება; სიბნელეს ნათელი მოსდევს, და წარტაცება უკვე თქვენს თვალწინაა. გესმით? თვალები გაახილეთ! სწრაფად გამოფხიზლდით! ამიერიდან, ერთმანეთთან საუბრისას, აღარ გეძლევათ ნება ფუჭი დიალოგის ან ისეთი სიტყვების თქმისა, რომლებიც ეკლესიის შენებას არ ემსახურება. მნიშვნელოვანია, რომ თქვენს ძმებსა და დებს გაუზიაროთ თქვენი პრაქტიკული გამოცდილება, ის, თუ როგორ მოგანიჭათ ნათელი ღმერთმა და როგორ შეიცანით საკუთარი თავი. ვინც ამგვარ საზრდოს მიაწვდის სხვებს, სულიერად გაიზრდება. დღესაც კი, ზოგიერთ თქვენგანს ჯერ კიდევ არ ეშინია; რაც უნდა ვთქვა და რამდენიც უნდა ვიდარდო, მაინც უშიშარი რჩები. შენი ძველი „მე“ არ ნებდება და ხელშეუხებელი რჩება. მაშ, ასე გააგრძელე! დაელოდე და ნახავთ, საბოლოოდ ვინ განადგურდება. თქვენ კვლავ ამქვეყნიური სიმდიდრის მოხვეჭაზე ფიქრობთ, დიდებას ესწრაფვით, და ძლიერ ხართ მიჯაჭვულნი თქვენს შვილებსა და ქმრებს. დარჩი მიჯაჭვული, თუ ასე გსურს! ვერ იტყვით იმას, რომ ჩემი სიტყვები თქვენდამი არ იყო მომართული, მაგრამ სცადეთ და გააგრძელეთ ისე ცხოვრება, როგორც გსურთ. ახლო მომავალში ყველაფერს მიხვდებით, მაგრამ უკვე გვიან იქნება. თქვენ მხოლოდ სამსჯავრო გელით.

ყოველ ადამიანს შეუძლია, დაინახოს ჩემი ყოვლისშემძლეობა და სიბრძნე ჩემს სიტყვებსა და საქმეებში. სადაც უნდა მივიდე, იქ მიმდინარეობს ჩემი საქმე. ჩემი ნაბიჯები არა მხოლოდ ჩინეთშია; რაც უფრო მნიშვნელოვანია, ჩემი ნაბიჯები არის მსოფლიოს ყველა ხალხში. თუმცა პირველები, ვინც ამ სახელს იღებენ, მხოლოდ ის შვიდი ერია, რომელთა შესახებაც ადრე გესაუბრეთ, რადგან ასეთი არის ჩემი შრომის თანმიმდევრობა; უახლოეს მომავალში თქვენ ნათლად გაერკვევით ამაში და ყველაფერს საფუძვლიანად გაიგებთ. თუ ახლა გეტყვით ამას, ვშიშობ, რომ თქვენი უმეტესობა დაეცემა, რადგან როგორც უკვე ადრე გითხარით, თქვენთან ვსაუბრობ და ჩემს ხმას გაგონებთ თქვენი სულიერი სიმწიფის შესაბამისად და ყველაფერი, რასაც ვაკეთებ, ხდება ჩემი უსასრულო სიბრძნის ფარგლებში, რომლის ბოლომდე შეცნობაც არავის ძალუძს; ერთადერთი გზა არის თქვენთვის ამის თანდათან გახსნა. იცოდეთ ეს! თქვენ ჩემს თვალში მუდამ ბავშვები ხართ; ყოველი თქვენი ნაბიჯი უნდა იყოს ჩემს მიერ მითითებული და ჩემ მიერ დარიგებული. ადამიანებო — მხოლოდ ჩემი ხელმძღვანელობით შეგიძლიათ იცხოვროთ თქვენი ცხოვრებით; ამის გარეშე ვერავინ შეძლებს სიცოცხლის გაგრძელებას. მიუხედავად იმისა, რომ მთელი სამყარო ჩემს ხელთაა, შენ ვერ დაინახავ, რომ მე სადმე მეჩქარებოდეს ან ვფაციფუცობდე. პირიქით, მე ვარ მშვიდი და ბედნიერი. ადამიანები ვერ აცნობიერებენ ჩემს ყოვლისშემძლეობას და ჩემზე ღელავენ — როგორ ცოტა იცით საკუთარ თავზე! თქვენ კვლავ და კვლავ ცდილობთ წარმოაჩინოთ თქვენი უაზრო წვრილმანები ჩემს წინაშე და აღფრთოვანებულნი ხართ საკუთარი თავით! მე დიდი ხანია ვარ ამის მოწმე. და თქვენ მზაკვრობთ ჩემს წინაშე, საზიზღარო არარაობებო! ახლავე გაეთრიეთ ჩემი სახლიდან! არ მსურს, რომ თქვენნაირი საზიზღარი არსებები მყავდეს. მირჩევნია, რომ ჩემს სასუფეველში არავინ იყოს, ვიდრე თქვენნაირი — საძულველი არსებები იყვნენ იქ! იცი თუ არა, რომ უკვე შევწყვიტე შენზე შრომა, მიუხედავად იმისა, რომ კვლავაც ჩვეულებრივად ჭამ და იცვამ? მაგრამ იცი, რომ შენ სატანისთვის ცხოვრობ და სატანას ემსახურები? და მაინც გყოფნის თავხედობა, რომ ჩემს წინაშე იდგე! შენ ნამდვილად უსირცხვილო ხარ!

წარსულში ხშირად მითქვამს: «დიდი კატასტროფები მალე მოვა; დიდი კატასტროფები ჩემი ხელიდან უკვე ჩამოვარდა». რას ნიშნავს «დიდი კატასტროფები» და როგორ უნდა აიხსნას ეს «ჩამოვარდა»? თქვენ ფიქრობთ, რომ ეს დიდი კატასტროფები არის გარდაუვალი კატასტროფები, რომლებიც აზიანებს ადამიანის სულს, სამშვინველსა და სხეულს, და მიიჩნევთ, რომ «მიწისძვრები, შიმშილი და სენი», რომელთა შესახებაც ვსაუბრობ, სწორედ ის დიდი კატასტროფებია. მაგრამ თქვენ არ იცით, რომ ჩემი სიტყვები არასწორად გაქვთ გაგებული. და ფიქრობთ, რომ ეს «ჩამოვარდა» ნიშნავს, თითქოს დიდი კატასტროფები უკვე დაწყებულია — ეს სასაცილოა! სწორედ ასე გესმით ეს და როცა თქვენი განმარტებები მოვისმინე, ნამდვილად განვრისხდი. საიდუმლო, რომელიც ადამიანებმა ვერ ახსნეს (და ეს არის ყველაზე დაფარული საიდუმლო), ასევე არის ის, რომელიც საუკუნეების განმავლობაში ყველაზე მეტად არის არასწორად გაგებული და ეს არის საიდუმლო, რომლის პირადი გამოცდილებაც არავის გააჩნია (ვინაიდან ის მხოლოდ უკანასკნელ დღეებში გამოვლინდება, და მხოლოდ ბოლო ეპოქაში შეუძლია ადამიანს მისი დანახვა, თუმცა ვერ შენიშნავს მას), რადგან მე ის ყველაზე მტკიცედ დავლუქე, ისე რომ ადამიანმა ვერ შეაღწიოს მასში (თუნდაც დაინახოს მისი უმცირესი ნაწილიც კი). ახლა, როცა ჩემი საქმე ამ ეტაპამდე აღსრულდა, მე ნათელს მოვფენ ამ საკითხს თქვენთვის ჩემი შრომის საჭიროების შესაბამისად; წინააღმდეგ შემთხვევაში, ადამიანები დამოუკიდებლად ვერანაირად ვერ მიხვდებიან. ახლა მე ვიწყებ დარიგებებს; ყველამ ყურადღებით უნდა მოისმინოს, რადგან ყოველი, ვინც ფრთხილად არ იქნება, მათ შორის ჩემი პირმშოებიც, დაიტანჯებიან ჩემი განაჩენით, ხოლო ყველაზე უკიდურეს შემთხვევებში ჩემი ხელით დაეცემიან (რაც ნიშნავს, რომ მათ სული, სამშვინელი და სხეული წაერთმევათ). დიდი კატასტროფები მოიხსენიება ცათა სასუფევლის ყოველ ადმინისტრაციულ განკარგულებაში და ჩემი ყოველი ადმინისტრაციული განკარგულება წარმოადგენს დიდი კატასტროფების ნაწილს. (ჩემი ადმინისტრაციული განკარგულებები თქვენთვის ჯერ კიდევ სრულად არ გამიმჟღავნებია, მაგრამ ნუ იღელვებთ და ნუ იდარდებთ ამაზე; არსებობს ისეთი რამეები, რომელთა ცოდნაც ნაადრევია თქვენთვის და მცირე სარგებელს მოგიტანთ. დაიმახსოვრეთ ეს! მე — ბრძენი ღმერთი ვარ.) მაშ, რას წარმოადგენს მეორე ნაწილი? დიდი კატასტროფები შედგება ორი ნაწილისგან: ჩემი ადმინისტრაციული განკარგულებებისა და ჩემი რისხვისგან. დრო, როცა დიდი კატასტროფები მოევლინება სამყაროს, იქნება დრო, როცა მე რისხვით გამოვჩნდები და ჩემს ადმინისტრაციულ ბრძანებებს აღვასრულებ. აქ მე ვეუბნები ჩემს პირმშოებს: ამის გამო, არ უნდა გაირყვნეთ. ნუთუ დაგავიწყდა, რომ ყველაფერი და ყველა მოვლენა ჩემ მიერ არის წინასწარ განსაზღვრული? ძეო ჩემო, ნუ გეშინია! მე აუცილებლად დაგიცავ; შენ მარად მიიღებ ჩემს კურთხევებს და ჩემთან ერთად იქნები უკუნისამდე. ვინაიდან მე შენ მიყვარხარ, მე არ მიგატოვებ. მე არ ჩავდივარ უგუნურ ქმედებებს, მაგრამ თუ გავანადგურებ იმას, რაც ასეთი შრომით შევქმენი, ნუთუ ეს არ ნიშნავს, რომ მე თავად ჩემს თავს ვაყენებ ზიანს? მე ვიცი, რას ფიქრობ გულში. გახსოვს ეს? კიდევ რის თქმას მოელი ჩემგან? მეტს გეტყვი დიდი კატასტროფების შესახებ. როცა დიდი კატასტროფები მოვა, ეს იქნება ყველაზე საშინელი დრო, და სწორედ მაშინ ყველაზე მკაფიოდ გამოვლინდება ადამიანის სიმახინჯე. ყველა დემონური სახე გამოაშკარავდება ჩემი სახის ნათელ შუქში და ისინი ვერსად დაიმალებიან და ვერსად იპოვიან თავშესაფარს; ისინი სრულიად გამჟღავნდებიან. დიდი კატასტროფების მოქმედება იმაში მდგომარეობს, რომ აიძულოს ყველა, ვინც არ არის ჩემი რჩეული ან წინასწარ განსაზღვრული, მუხლებზე დაეცეს ჩემს წინაშე და ტირილითა და კბილების ღრჭენით ითხოვოს მიტევება. ეს არის ჩემი განაჩენი სატანის მიმართ, ჩემი რისხვით გამოტანილი განაჩენი. ახლა მე ამ საქმით ვარ დაკავებული, მაგრამ არიან ადამიანები, რომლებიც ეცდებიან, გავლენა მოახდინონ კვალიფიკაციაზე და სიცრუით გაძვრნენ; რაც უფრო მეტად იქცევიან ასე, მით უფრო აქტიურად მოქმედებს მათში სატანა, სანამ ერთ დღეს მათი ნამდვილი არსი სრულად გამომჟღავნდება.

მე არ ვჩქარობ ჩემი საქმის აღსრულებას და თითოეულ ადამიანს თავად ვმართავ (ეს მათი ერთგვარი დაცინვაა, რაც ამტკიცებს, რომ ისინი დიდი წითელი დრაკონის შთამომავლები არიან და მე მათ ყურადღებას არ ვაქცევ, ამიტომ სიტყვა „ვმართავ“ აქ შესაფერისია) და ყოველი საქმე თავად მიმყავს ბოლომდე. ჩემთან ერთად ყველაფერი წარმატებით სრულდება და ეს წარმატება მტკიცე და უსაფრთხოა; ყველაფერი, რასაც ვაკეთებ, უკვე მოგვარებულია ნაბიჯ-ნაბიჯ. ნელ-ნელა გიხსნით ჩემს განზრახვებსა და ტვირთებს. ამ მომენტიდან, ჩემი სიტყვები იწყებს გამოჩენას ყველა ერსა და ყველა ხალხში. ვინაიდან, ჩემი პირმშოები უკვე სრულქმნილნი არიან (ჩემი სიტყვები მიმართულია ჩემს ძეებზე და ჩემს ხალხზე), მე კვლავ ვცვლი ჩემი მუშაობის სტილს. ამას ნათლად ხედავთ? გრძნობდით თუ არა ბოლო დღეებში ჩემი სიტყვების ტონს? მე ყოველ ნაბიჯზე ვამშვიდებ ჩემს პირმშოებს, მაგრამ ამიერიდან (რადგან ჩემი პირმშოები უკვე სრულქმნილნი არიან) ხელში დანა მეჭირება („დანა“ ნიშნავს „სიტყვებს უკიდურესი სიმკაცრით“). ვისაც მე თუნდაც წამით არაკეთილგანწყობით შევხედავ (ეს ეხება მათ, ვინც ჩემგან წინასწარ არ არის განსაზღვრული ან რჩეული, ამიტომ აქ წინააღმდეგობა არ არის), ჩემთვის სულერთია, მემსახურებიან ისინი თუ სხვა რამეს წარმოადგენენ; მე მათ დაუყოვნებლივ მოვაშორებ. მე ვარ ყოვლისშემძლე ღმერთი და შემიძლია ყველა ადამიანი ვაიძულო, რომ მემსახუროს. მე სრულებით არ დამწყდება გული ასეთ ადამიანებთან განშორებით; თუ ვამბობ, რომ არ მსურს ისინი, ესე იგი ნამდვილად არ მსურს. ახლა, როცა ეს დრო დადგა, საკმარისია მხოლოდ შევნიშნო ვინმე, ვინც არ მომწონს და მაშინვე ვაშორებ მას, ყოველგვარი გამოძიების გარეშე, რადგან მე ვარ ღმერთი, რომელიც ერთგულია თავისი სიტყვის. ის, ვინც მე წინასწარ განვსაზღვრე ჩემს მსახურად, — არ აქვს მნიშვნელობა, რამდენად კარგი ხარ, არ აქვს მნიშვნელობა, რამე თუ ჩაგიდენია ჩემს წინააღმდეგ - თუ არ მომეწონე, გაგაძევებ. მე არ მაღელვებს მომავალი სიძნელეები. მე მაქვს ჩემი ადმინისტრაციული განკარგულებები, ერთგული ვარ ჩემი სიტყვის და ჩემი სიტყვები შესრულდება. ნუთუ მე დავუშვებ, რომ სატანა დარჩეს? მომისმინეთ, ხალხო! არ უნდა გეშინოდეთ; უნდა წახვიდე, როცა მე გიბრძანებ წასვლას. ნუ იმართლებ თავს ჩემს წინაშე; მე არაფერი მაქვს სათქმელი შენთვის! ვინაიდან მე გამოვიჩინე უდიდესი მოთმინება, მაგრამ დადგა დრო ჩემი ადმინისტრაციული განკარგულებების აღსრულებისა, და თქვენი ბოლო დღეც დადგა. ათასობით წლის მანძილზე თქვენ იყავით გარყვნილები, და ყოველთვის იქცეოდით ახირებულად და ჯიუტად, მაგრამ მე მუდამ ვიჩენდი მოთმინებას (ვინაიდან მე ვარ გულუხვი და შენს გარყვნილებას გარკვეულ ზღვრამდე ავიტან). მაგრამ ჩემს შემწყნარებლობას აქვს ზღვარი და დადგა დრო, რომ თქვენ იყოთ შეპყრობილნი და ჩაგდებულნი ცეცხლისა და გოგირდის ტბაში. იჩქარეთ და დაუთმეთ გზა. მე ვიწყებ ჩემი განკითხვის ოფიციალურ აღსრულებას და ჩემი რისხვის გადმოფრქვევას.

მსოფლიოს ყველა ერში და ყველა ადგილას ხშირად ხდება მიწისძვრები, შიმშილი, სნეულებები და სხვადასხვა კატაკლიზმები. როდესაც მე ვასრულებ ჩემს დიდ საქმეს ყველა ერსა და ყველა ადგილზე, ეს კატაკლიზმები უფრო დიდი ძალით გამოვლინდება, ვიდრე ოდესმე სამყაროს შექმნის დროიდან. ეს არის ჩემი სამსჯავროს დასაწყისი ყველა ხალხზე, მაგრამ ჩემი ძეები შეიძლება მშვიდად იყვნენ: თქვენ არცერთი კატაკლიზმი არ შეგეხებათ და მე დაგიცავთ თქვენ. (ეს ნიშნავს, რომ შემდგომში თქვენ იცხოვრებთ სხეულში, მაგრამ არა ხორცში და ამიტომ, არ იგრძნობთ ტკივილს არცერთი კატაკლიზმისგან.) ჩემთან ერთად, უბრალოდ იმეფებთ როგორც მეფეები და განიკითხავთ ყველა ერსა და ყველა ხალხს, მარადიულად ისარგებლებთ კურთხევებით ჩემთან ერთად სამყაროში და დედამიწის კიდეებამდე. ყველა ეს სიტყვა შესრულდება და მალე ყოველივე ამის მომსწრენი გახდებით. მე არ ვაყოვნებ არც ერთ საათს და არც ერთ დღეს; მე საქმეს საოცარი სისწრაფით ვასრულებ. ნუ იდარდებ და ნუ იღელვებ; კურთხევას, რომელსაც მე გიბოძებ, ვერავინ წაგართმევს — ეს არის ჩემი ადმინისტრაციული განკარგულება. ჩემი საქმეების გამო ყველა ადამიანი დამემორჩილება; ისინი კიდევ უფრო მეტად, განუწყვეტლივ და უსასრულოდ იხარებენ და იზეიმებენ.


ნაწილი მეორე: 

ღვთის სიტყვა მთელი სამყაროსადმი

(1992 წლის 20 თებერვლიდან 1992 წლის 1 ივნისამდე)


თავი 1

ისინი, ვინც ჩემი სიტყვები იხილა, მათ ჭეშმარიტად იღებენ? ნუთუ თქვენ მე ჭეშმარიტად მიცნობთ? მორჩილება ჭეშმარიტად ისწავლეთ? ჩემთვის გულწრფელად იხარჯებით? ნუთუ, დიდი წითელი დრაკონის წინაშე ჩემს შესახებ ძლიერ და ურყევ მოწმობას ჭეშმარიტად იძლევით? თქვენი ერთგულება დიდ წითელ დრაკონს ჭეშმარიტად არცხვენს? მხოლოდ ჩემი სიტყვების გამოცდით შემიძლია მივაღწიო ჩემს მიზანს, ეკლესიის განწმენდას და მათ არჩევას, ვისაც გულწრფელად ვუყვარვარ. ასე რომ არ შემესრულებინა ჩემი საქმე., განა ვინმე ჩემს შეცნობას შეძლებდა? ვის შეეძლო ჩემი სიტყვებით ჩემი დიდებულების, ჩემი რისხვისა და ჩემი სიბრძნის შეცნობა? რადგან ჩემი საქმე დავიწყე, აუცილებლად დავასრულებ მას, მაგრამ მაინც მე ვარ ის, ვინც ადამიანების გულებს სიღრმეებამდე ჩასწვდება. სიმართლე გითხრათ, ადამიანებს შორის არავინაა, ვინც სრულად მიცნობს, ამიტომ სიტყვებს ვიყენებ ყველა ადამიანის წარსამართავად, ახალ ეპოქაში ყველა მათგანის წარსაძღოლად. საბოლოოდ, მთელი ჩემი საქმის შესასრულებლად სიტყვებს გამოვიყენებ, რათა ყველა, ვისაც გულწრფელად ვუყვარვარ, ჩემს სამეფოს დაემორჩილოს. ყველამ ჩემი ტახტის წინაშე იცხოვროს. ახლა სიტუაცია ისეთი აღარ არის, როგორიც ადრე იყო და ჩემი საქმე ახალ საწყის ეტაპს შეუდგა. ამიტომ, ახალი მიდგომა იქნება: ყველა, ვინც ჩემს სიტყვას ხედავს და მას საკუთარ სიცოცხლედ მიიღებს, არის ხალხი ჩემს სამეფოში, და ჩემს სამეფოში ყოფნისას ისინი ჩემი სამეფოს ხალხია. რადგან ისინი ჩემი სიტყვების ხელმძღვანელობას იღებენ, მაშინაც, როცა მათ ჩემს ხალხად მოიხსენიებენ, ეს წოდება, ჩემი „ძეების“ წოდებასთან შედარებით, მეორეხარისხოვანი არანაირად არაა. ღვთის ხალხად ქცევის შემდეგ, ჩემს სამეფოში ყველამ უდიდესი ერთგულებით უნდა იმსახუროს და ჩემს სამეფოში თავისი მოვალეობები შეასრულოს. ყველამ, ვინც ჩემს განგებულებებს დაარღვევს, ჩემი სასჯელი უნდა მიიღოს. ყველასთვის ჩემი რჩევა ეს არის.

ახლა ახალი მიდგომა გვაქვს და წარსულის ხელახლა ხსენება საჭირო არ არის. თუმცა, როგორც ადრე ვთქვი: ვგულისხმობ იმას, რასაც ვამბობ, და რასაც ვამბობ, ის შესრულდება და ამას ვერავინ შეცვლის - ეს აბსოლუტურად ასეა. იქნება ეს სიტყვები, რომლებიც წარსულში მითქვამს, თუ სიტყვები, რომლებსაც მომავალში ვიტყვი, ისინი ყველა ახდება, ერთმანეთის მიყოლებით და მე მთელ კაცობრიობას უფლებას მივცემ, მათი ასრულება იხილოს. ეს არის ჩემი სიტყვებისა და საქმის საფუძველი. რადგან ეკლესიის აგება უკვე მიღწეულია, ეს აღარ არის ეკლესიის მშენებლობის ეპოქა, არამედ ის ეპოქაა, რომელშიც სასუფეველი წარმატებით აშენდა. თუმცა, რადგან თქვენ ჯერ კიდევ დედამიწაზე ხართ, ადამიანთა შეკრებები დედამიწაზე კვლავ „ეკლესიის“ სახელით იქნება ცნობილი. მიუხედავად ამისა, ეკლესიის არსი აღარ არის იგივე, რაც ადრე იყო - ეს არის ეკლესია, რომელიც წარმატებით აშენდა. ამიტომ, მე ვამბობ, რომ ჩემი სასუფეველი უკვე დედამიწაზე ჩამოვიდა. ვერავინ ჩაწვდება ჩემი სიტყვების არსს და ვერც ჩემს მიზანს გამოიცნობს ვინმე, როცა მათ წარმოვთქვამ. იმისგან, რასაც დღეს ვიტყვი, თქვენ გამოცხადებას გამოცდით. ზოგი შეიძლება ხმამაღლა და მწარედ ატირდეს; ზოგს შეიძლება შეეშინდეს, რომ ასე ვლაპარაკობ; ზოგი შეიძლება თავის კონსერვატიულ შეხედულებებს ჩაეჭიდოს, როცა ჩემს ყოველ და თითოეულ მოძრაობას დააკვირდება; ზოგმა შეიძლება ინანოს ის, რომ წყენა გამოხატა, ან მე წინააღმდეგობას მიწევდა; ზოგმა შეიძლება ფარულად გაიხაროს იმით, რომ ჩემს სახელს არასდროს განუდგა და აღორძინდა. შესაძლოა, იყვნენ ისეთებიც, ვინც დიდი ხანია, ჩემი სიტყვებით „დაიტანჯნენ“, ნახევრად მკვდრები არიან, სულმოკლეები გახდნენ და დაითრგუნენ და აღარ შეუძლიათ ჩემი სიტყვების გაგება, თუნდაც იმის მიუხედავად, რომ ჩემი გამოხატვის მანერა შევცვალე; ან სხვები, რომლებიც გარკვეულ ეტაპამდე ერთგულად მემსახურებოდნენ, არასდროს წუწუნებდნენ, არასდროს ეჭვობდნენ, დღეს კი იღბალმა გაუღიმა, რადგან შვება მოიპოვეს და ჩემს მიმართ გულში ენით აუწერელი მადლიერება იგრძნეს. ზემოთ ჩამოთვლილი ყველა გარემოება, სხვადასხვა ხარისხით, ყველა ადამიანს ეხება. მაგრამ რადგან წარსული წარსულია და აწმყო უკვე აქ არის, საჭირო აღარ არის გუშინდელი დღის ნოსტალგიურად გახსენება, ან მომავალზე ფიქრი. ადამიანი, ვინც რეალობის წინააღმდეგ მიდის და ჩემი მითითებების შესაბამისად არ იქცევა, კარგ შედეგს ვერ მიაღწევს, არამედ მხოლოდ საკუთარ თავს დაატეხს უბედურებას. სამყაროში არაფერია ისეთი, რაშიც საბოლოო სიტყვა მე არ მეკუთვნის. არის კი რამე, რაც ჩემს ხელში არ არის? ყველაფერი, რასაც ვამბობ, სრულდება და ადამიანთაგან ჩემი გადაწყვეტილების შეცვლა ვის შეუძლია? შეიძლება, ეს იყოს აღთქმა, რომელიც დედამიწაზე დავდე? ჩემი გეგმის შესრულებას ვერაფერი შეაფერხებს. მე ყოველთვის ვასრულებ ჩემს საქმეს და ჩემს მართვას ყოველთვის ვგეგმავ. ადამიანთა შორის ვინაა ისეთი, ვისაც ჩარევა შეუძლია? განა მე არ ვარ ის, ვინც პირადად დაგეგმა ყველაფერი? დღეს ამ სამყაროში შესვლა არ სცილდება ჩემს გეგმას, ან იმას, რაც მე განვჭვრიტე; ეს ჩემ მიერ დიდი ხნის წინ იყო განსაზღვრული. თქვენ შორის ამ ნაბიჯის გააზრება ვის შეუძლია? ჩემი ხალხი აუცილებლად მოისმენს ჩემს ხმას და ყოველი და თითოეული, ვისაც გულწრფელად ვუყვარვარ, ჩემი ტახტის წინაშე აუცილებლად დაბრუნდება.

1992 წლის 20 თებერვალი


სასუფევლის ჰიმნი

ჩემი ურიცხვი ხალხი ყიჟინით მეგებება მე, ჩემი ურიცხვი ხალხი მადიდებს მე; უთვალავი ბაგე წარმოთქვამს ერთადერთი ჭეშმარიტი ღმერთის სახელს, უთვალავი ადამიანი აღაპყრობს მზერას, რათა შორიდან იხილოს ჩემი საქმენი. სასუფეველი ეშვება ადამიანთა სამყაროში, ჩემი პიროვნება მდიდარი და უხვია. ვის არ გაუხარდებოდა ეს? ვინ არ იცეკვებდა სიხარულით? ო, სიონო! აღმართე შენი ძლევამოსილი გამარჯვების დროშა ჩემს სადიდებლად! იმღერე შენი ძლევამოსილი გამარჯვების სიმღერა ჩემი წმინდა სახელის გამოსაცხადებლად! ყოველო ქმნილებავ დედამიწის კიდეებამდე! იჩქარეთ, განიწმინდეთ, რათა შემომეწიროთ მე! ვარსკვლავთა სიმრავლე ზეცაში! იჩქარეთ, დაუბრუნდით თქვენს ადგილებს, რათა აჩვენოთ ჩემი ძლევამოსილება ცის კაბადონზე! მე ყურს ვუგდებ და გულისყურით ვისმენ დედამიწაზე ჩემი ხალხის ხმას, რომელიც სიმღერით გადმოღვრის ჩემდამი უსაზღვრო სიყვარულსა და მოწიწებას! ამ დღეს, როდესაც ყოველი ქმნილება ძალებს იბრუნებს, მე მოვევლინები ადამიანთა სამყაროს. სწორედ ამ წამს, ყველა ყვავილი იფურჩქნება, ყველა ჩიტი ერთხმად გალობს, ყოველივე სიხარულით ივსება! სასუფევლის ზარბაზნების გრიალში სატანის სამეფო ინგრევა, ნადგურდება სასუფევლის ჰიმნის ქუხილში რათა აღარასოდეს აღდგეს!

დედამიწაზე ვინ ბედავს აღზევებას და წინააღმდეგობის გაწევას? დედამიწაზე დაშვებისას მომაქვს ცეცხლი, მომაქვს რისხვა, მომაქვს ყოველგვარი უბედურება. მიწიერი სამეფოები ახლა ჩემი სასუფეველია! მაღლა ცაში ღრუბლები ტრიალებს და ბორგავს; ცის ქვეშ ტბები და მდინარეები ბობოქრობს და სიხარულით უკრავს ამაღელვებელ მელოდიას. მძინარე ცხოველები თავიანთი ბუნაგებიდან გამოდიან და ჩემს ურიცხვ ხალხს მე ვაღვიძებ ძილისგან. ჩემი ურიცხვი ხალხის მიერ ნანატრი დღე საბოლოოდ დადგა! ისინი ყველაზე ლამაზ სიმღერებს მიძღვნიან მე!

ამ მშვენიერ წამს, ამ ამაღელვებელ ჟამს,

ქება-დიდება გაისმის ყველგან, მაღლა ზეცაში და დაბლა დედამიწაზე. ვინ არ აღელვდება ამით?

ვისი გული არ შემსუბუქდება? ვინ არ ატირდება ამ სანახაობით?

ცა აღარ არის ძველი ცა, ახლა ის სასუფევლის ცაა.

დედამიწა აღარ არის ისეთი, როგორიც იყო, ახლა ის წმინდა მიწაა.

კოკისპირული წვიმის გადაღების შემდეგ, ბინძური ძველი სამყარო სრულიად განახლდა.

მთები იცვლება... წყლები იცვლება...

ადამიანებიც იცვლებიან... ყოველივე იცვლება...

ოჰ, თქვენ, მდუმარე მთებო! აღდექით და იცეკვეთ ჩემთვის!

ოჰ, თქვენ, უძრავო წყლებო! განაგრძეთ დინება!

თქვენ, სიზმრებში მყოფნო ადამიანებო! გამოფხიზლდით და ესწრაფეთ!

მე მოვედი... მე ვარ მეფე...

ყველა საკუთარი თვალით იხილავს ჩემს სახეს, საკუთარი ყურით მოისმენს ჩემს ხმას,

თავად იცხოვრებს სასუფევლის ცხოვრებით...

რა ტკბილია... რა მშვენიერია...

დაუვიწყარია... შეუძლებელია დავიწყება...



ჩემი რისხვის ცეცხლში დიდი წითელი დრაკონი იტანჯება;

ჩემს დიდებულ სამსჯავროზე ეშმაკნი თავიანთ ჭეშმარიტ სახეს ავლენენ;

ჩემს მკაცრ სიტყვებზე ადამიანები ღრმა სირცხვილს გრძნობენ და დასამალი არსად აქვთ.

ისინი იხსენებენ წარსულს, როგორ დამცინოდნენ და მასხრად მიგდებდნენ,

როგორ არ ყოფილა დრო, როცა თავს არ იწონებდნენ, არ ყოფილა დრო, როცა არ ამბოხდებოდნენ.

და მაინც, დღეს ვინ არ ტირის? ვინ არ სდებს მსჯავრს საკუთარ თავს?

მთელი სამყარო სავსეა ტირილით...

სავსეა სიხარულის ხმებით... სავსეა მხიარული ხმებით...

შეუდარებელი სიამოვნება... სიამოვნება, რომელსაც არაფერი შეედრება...



წვიმის ნაზი ფრქვევა... თოვლის დიდი, მოფარფატე ფიფქები...

ადამიანთა გულებში მწუხარება და სიხარული ერთმანეთს ერწყმის... ზოგი იცინის...

ზოგი ქვითინებს... და ზოგიც ყიჟინებს...

თითქოს ყველას დაავიწყდა... არის ეს წვიმითა და ღრუბლებით სავსე გაზაფხული,

აყვავებული ყვავილების ზაფხული, უხვი მოსავლის შემოდგომა,

თუ ყინვასა და ყინულივით ცივი ზამთარი, არავინ იცის...

ცაში ღრუბლები მიცურავს, დედამიწაზე ოკეანეები ბობოქრობს.

ჩემი ურიცხვი ძენი ხელებს იქნევენ... ჩემი ურიცხვი ხალხი ცეკვას ფეხს აყოლებს...

ანგელოზები შრომობენ... ანგელოზები გზას უკვალავენ...

დედამიწაზე ხალხი ფუსფუსებს და დედამიწაზე ყოველივე მრავლდება.


თავი 11

კაცობრიობის თითოეული ადამიანი ჩემი სულის მიერ გამოკვლევას უნდა დაექვემდებაროს, ყოველ საკუთარ სიტყვას და ქმედებას გულდასმით უნდა წონიდეს და უფრო მეტიც, ჩემს საოცარ საქმეებს უნდა ჭვრეტდეს. რას გრძნობთ, როდესაც სამეფო დედამიწაზე მკვიდრდება? როდესაც ჩემი ძენი და ხალხი ჩემი ტახტისკენ მოემართებიან, განკითხვას დიდი თეთრი ტახტის წინაშე ოფიციალურად ვიწყებ. ანუ, როდესაც მე პირადად ვიწყებ ჩემს საქმეს დედამიწაზე და როდესაც განკითხვის ეპოქა დასასრულს უახლოვდება, მე ჩემს სიტყვებს მთელი სამყაროსკენ მივმართავ და ჩემი სულის ხმას მთელ სამყაროში გავავრცელებ. ჩემი სიტყვით ცაში, მიწასა და ყოველივეში, ყველა ადამიანს და ყველაფერს განვწმენდ, რათა მიწა აღარ იყოს ბილწი და გარყვნილი, არამედ იყოს წმიდა სამეფო. განვაახლებ ყოველს, რათა ჩემი სამსახურისთვის იყოს გამზადებული, რათა აღარ ატარებდეს მიწიერ სუნთქვას და მიწის სურნელით შებილწული აღარ იყოს. დედამიწაზე ადამიანი ჩემი სიტყვების მიზანსა და საწყისს ეძებდა და ჩემს საქმეებს აკვირდებოდა, მაგრამ ჭეშმარიტად არავის შეუცვნია ჩემი სიტყვების საწყისი და ჩემს საქმეებში ჭეშმარიტად საოცრება არავის უხილავს. მხოლოდ დღეს, როდესაც მე კაცთა შორის თავად მოვდივარ და ჩემს სიტყვებს წარმოვთქვამ, ადამიანს ჩემ შესახებ გარკვეული ცოდნა უჩნდება, თავის ფიქრებში „მე“-ს მიერ დაკავებულ ადგილს წაშლის და მის ნაცვლად, თავის ცნობიერებაში რეალური ღმერთისთვის ადგილს ქმნის. ადამიანს გააჩნია წარმოდგენები და სავსეა ცნობისმოყვარეობით. ვინ არ ისურვებდა ღვთის ხილვას? ვინ არ ინატრებდა ღმერთთან შეხებას? და მაინც, ადამიანის გულში მყარ ადგილს მხოლოდ ის ღმერთი იკავებს, რომელსაც ადამიანი ბუნდოვნად და აბსტრაქტულად აღიქვამს. ამას ვინ მიხვდებოდა, მე რომ მათთვის ეს პირდაპირ არ მეთქვა? ჭეშმარიტად ვინ ირწმუნებდა, რომ მე ნამდვილად ვარსებობ? ნუთუ ამის შესახებ, მართლა ოდნავი ეჭვიც კი არ ექნებოდათ? ადამიანის გულში არსებულ „მე“-სა და რეალობის „მე“-ს შორის უდიდესი განსხვავებაა და ერთმანეთთან მათი შედარების უნარი არავის აქვს. მე რომ ხორცი არ შემესხა, ადამიანი ვერასოდეს შემიცნობდა და რომც შევემეცნებინე, განა ასეთი ცოდნა მაინც წარმოდგენა არ იქნებოდა? ყოველდღე დავდივარ ადამიანთა დაუსრულებელ ნაკადში და ყოველდღე ვმოქმედებ თითოეულ ადამიანში. როდესაც ადამიანი ჭეშმარიტად მიხილავს, ის შეძლებს ჩემს შეცნობას ჩემს სიტყვებში და როგორც ჩემი საუბრის გზებს, ისე ჩემს განზრახვებს ჩაწვდება.

როდესაც სამეფო დედამიწაზე ოფიციალურად დამკვიდრდება, ყოველივეს შორის რა არ დადუმდება? ადამიანთა შორის ვის არ შეეშინდება? მე მთელ სამყაროში, ყველგან დავდივარ და ყველაფერი პირადად ჩემ მიერ არის განგებული. დღეს, ვინ არ იცის, რომ ჩემი საქმეები საოცარია? ჩემს ხელებს ყოველივე უპყრია, და, იმავდროულად, მე ყოველივეზე მაღლა ვარ. დღეს მე ხორცი შევისხი და კაცთა შორის პირადად მოვედი — განა ეს ჩემი თავმდაბლობისა და ფარულობის ჭეშმარიტი მნიშვნელობა არ არის? გარეგნულად ბევრი ადამიანი მადიდებს, როგორც კეთილს და მაქებს, როგორც მშვენიერს, მაგრამ ჭეშმარიტად ვინ მიცნობს? დღეს თქვენგან ჩემს შეცნობას რატომ ვითხოვ? განა ჩემი მიზანი დიდი წითელი დრაკონის შერცხვენა არ არის? მე არ მსურს, რომ ადამიანი იძულებით მაქებდეს, არამედ მსურს, რომ ადამიანმა შემიცნოს, რისი წყალობითაც შემიყვარებს და ამგვარად განმადიდებს. ასეთი ქება თავისი სახელის ღირსია და ფუჭი სიტყვები არ არის; მხოლოდ ასეთ ქებას შეუძლია ჩემს ტახტს მიაღწიოს და ზეცაში აიჭრას. რადგან ადამიანი სატანამ აცდუნა და გახრწნა, რადგან იგი წარმოდგენებმა და აზროვნებამ მოიცვა, მე ხორცი შევისხი, რათა მთელი კაცობრიობა პირადად დამეპყრო, ადამიანის ყველა წარმოდგენა მემხილა და ადამიანის აზროვნება დამემსხვრია. შედეგად, ადამიანი ჩემ წინაშე აღარ ყოყოჩობს და თავისი საკუთარი წარმოდგენებით აღარ მემსახურება და ამგვარად, ადამიანის წარმოდგენებში არსებული „მე“ სრულად ქარწყლდება. როდესაც სამეფო მოდის, პირველი, რასაც ვაკეთებ, საქმის ამ ეტაპის დაწყებაა და ამას ჩემს ხალხში ვაკეთებ. როგორც ჩემს ხალხში, რომელიც დიდი წითელი დრაკონის ქვეყანაში დაიბადა, თქვენში ნამდვილად არ არის ამ დიდი წითელი დრაკონის შხამის მხოლოდ მცირე ნაწილი. ამგვარად, ჩემი საქმის ეს ეტაპი უპირველესად თქვენზეა ფოკუსირებული და ეს ჩინეთში ჩემი განკაცების მნიშვნელობის ერთ-ერთი ასპექტია. ადამიანთა უმეტესობას არ შეუძლია, ჩემ მიერ წარმოთქმული სიტყვების მცირედსაც კი ჩაწვდეს და როდესაც ამას ახერხებენ, მათი გაგება ბუნდოვანი და არეული ხდება. ჩემი საუბრის მეთოდში ეს გარდამტეხი მომენტია. თუ ჩემი სიტყვების წაკითხვას და მათი მნიშვნელობის გაგებას ყველა ადამიანი შეძლებდა, მაშინ კაცთაგან ჯოჯოხეთში ვინ ჩავიდოდა? როდესაც კაცი შემიცნობს და დამემორჩილება, ეს იქნება ჟამი ჩემი განსვენებისა და სწორედ ეს იქნება ის ჟამი, როდესაც ადამიანი ჩემი სიტყვების მნიშვნელობის ჩაწვდომას შეძლებს. დღეს, თქვენი სულიერი ზრდა მეტისმეტად მცირეა — ის უბრალოდ საცოდავად მცირეა, იმდენად, რომ მისი ამაღლებაც კი შეუძლებელია — ჩემ შესახებ თქვენს ცოდნაზე რომ აღარაფერი ვთქვათ.

მიუხედავად იმისა, რომ ვამბობ, ჩემ ძეთა და ხალხის სამწყემსად ანგელოზების მოვლინება დაიწყო, არავის შესწევს უნარი, ჩემი სიტყვების მნიშვნელობა გაიგოს. როდესაც კაცთა შორის მე პირადად მოვდივარ, იმავდროულად, ანგელოზები მწყემსვის საქმეს იწყებენ და ანგელოზთა მწყემსვის ჟამს, ყველა ძე და ხალხი არა მხოლოდ იღებს განსაცდელსა და მწყემსვას, არამედ საკუთარი თვალითაც ხედავს სხვადასხვა ხილვას. რადგან მე უშუალოდ ღვთაებრიობაში ვმოქმედებ, ყოველივე ახალ დასაწყისში შედის და რადგან ეს ღვთაებრიობა პირდაპირ მოქმედებს, ის ადამიანობით საერთოდაც არ იზღუდება და თავისუფლად მოქმედებს იმ პირობებში, რომელთაც ადამიანი ზებუნებრივად მიიჩნევს. თუმცა, ჩემთვის ეს სრულიად ნორმალურია (კაცს სჯერა, რომ ეს ზებუნებრივია, რადგან იგი ღვთაებრიობას პირისპირ არასოდეს შეხვედრია); იგი კაცის არავითარ წარმოდგენას არ შეიცავს და შეუბილწავია ადამიანური იდეებით. ხალხი ამას მხოლოდ მაშინ დაინახავს, როდესაც ყველა სწორ გზაზე დადგება; რადგან ახლა მხოლოდ დასაწყისია, რაც მის შესვლას შეეხება, ადამიანს მრავალი ნაკლოვანება აქვს და მარცხისა და ბუნდოვანების თავიდან აცილება თითქმის შეუძლებელია. დღეს, რადგან აქამდე მოგიყვანეთ, მე ყოველივე სათანადოდ განვაგე და ჩემი საკუთარი მიზნები მაქვს. დღეს რომ მათ შესახებ მეთქვა, მათ შეცნობას ჭეშმარიტად შეძლებდით? მე კარგად ვიცნობ ადამიანის გონების ფიქრებსა და ადამიანის გულის წადილს: ვის არ უძებნია გამოსავალი საკუთარი თავისთვის? ვის არ უფიქრია საკუთარ მომავალზე? თუმცა, მიუხედავად იმისა, რომ ადამიანს უხვი და მრავალფეროვანი ფიქრი გააჩნია, ვის შეეძლო ეწინასწარმეტყველა, რომ ათასწლეულების შემდეგ, აწმყო ასეთი იქნებოდა? ნუთუ ეს მართლაც შენი საკუთარი სუბიექტური ძალისხმევის ნაყოფია? ნუთუ ეს შენი ყოველგვარი ჯაფის საზღაურია? ნუთუ ეს შენი გონების მიერ წარმოსახული მშვენიერი სურათია? მე რომ მთელ კაცობრიობას არ წარვმართავდე, ჩემი განგებისგან თავის დაღწევას და სხვა გამოსავლის პოვნას ვინ შეძლებდა? ნუთუ ადამიანის ფანტაზიებმა და წადილმა, იგი დღევანდელ დღემდე მოიყვანა? მრავალი ადამიანი მთელ ცხოვრებას ისე ატარებს, რომ მათი წადილი არ სრულდება. ნუთუ ეს მართლაც მათი აზროვნების ხარვეზის ბრალია? მრავალი ადამიანის ცხოვრება სავსეა მოულოდნელი ბედნიერებითა და კმაყოფილებით. ნუთუ ეს იმის გამოა, რომ ისინი მეტისმეტად ცოტას მოელიან? კაცობრიობაში ყოვლისშემძლის მზრუნველობის ქვეშ ვინ არ არის? ყოვლისშემძლის წინასწარ განგებულების ფარგლებში ვინ არ ცხოვრობს? განა ადამიანის სიცოცხლე და სიკვდილი მისივე არჩევანით ხდება? განა ადამიანი საკუთარ ბედს თავად განაგებს? ბევრი ადამიანი სიკვდილს ნატრობს, მაგრამ ის მათგან შორსაა; ბევრ ადამიანს სურს იყოს ძლიერი და სიკვდილის ეშინია, მაგრამ ვერ ხვდებიან, რომ მათი აღსასრულის დღე ახლოვდება და ისინი სიკვდილის უფსკრულში იჩეხებიან; ბევრი ადამიანი ცას აჰყურებს და ღრმად ამოიოხრებს; ბევრი მწარედ და ხმამაღლა ტირის; ბევრი განსაცდელში ვარდება; და ბევრიც ცდუნების ხაფანგში ებმება. მიუხედავად იმისა, რომ პირადად არ გამოვჩნდები, რათა კაცმა ნათლად დაინახოს, ბევრ ადამიანს ჩემი სახის დანახვის ეშინია და სიღრმისეულად შიშობენ, რომ მე მათ გავანადგურებ, რომ მათ გავაქრობ. ნუთუ კაცი ნამდვილად მიცნობს? დანამდვილებით ვერავინ იტყვის. განა ასე არ არის? თქვენ როგორც ჩემი, ასევე ჩემი გაკიცხვის გეშინიათ, მაგრამ, ამავდროულად, ღიად მეწინააღმდეგებით და განმსჯით. განა ასე არ არის? ის, რომ კაცი არასდროს მიცნობდა, იმის გამოა, რომ არასდროს უნახავს ჩემი სახე და არასდროს სმენია ჩემი ხმა. ამგვარად, მიუხედავად იმისა, რომ მე ადამიანის გულში ვარ, არის კი ვინმე, ვის გულშიც ბუნდოვანი და გაურკვეველი არ ვარ? არის კი ვინმე, ვის გულშიც მე სრულიად ნათელი ვარ? არ მსურს, რომ ჩემი ხალხი ბუნდოვნად და გაუმჭვირვალედ მხედავდეს და ამიტომ, ამ დიდ საქმეს ვიწყებ.

მე ჩუმად მოვდივარ ადამიანთა შორის და შემდეგ ვუჩინარდები. ოდესმე ვინმეს ვუნახივარ? მზეს ჩემი ხილვა შეუძლია თავისი მცხუნვარე ალის გამო? მისი კაშკაშა ბრწყინვალების გამო, მთვარეს ჩემი ხილვა შეუძლია? ცაში თავიანთი ადგილსამყოფელის გამო, თანავარსკვლავედებს ჩემი ხილვა შეუძლიათ? როდესაც მოვდივარ, ადამიანმა არ იცის და ყოველივე უმეცრებაში რჩება და როდესაც მივდივარ, ადამიანი კვლავაც ვერაფერს ხვდება. ჩემი დამოწმება ვის შეუძლია? იქნებ დედამიწაზე მყოფი ხალხის ქებას? იქნებ ველურ ბუნებაში აყვავებულ შროშანებს? იქნებ ცაში მფრინავ ჩიტებს? ან იქნებ მთებში მოღრიალე ლომებს? ჩემ შესახებ სრულად დამოწმება არავის შეუძლია! იმ საქმის კეთება, რომელსაც მე აღვასრულებ, არავის შეუძლია! მათ რომ ეს საქმე შეასრულონ კიდეც, ამას რა შედეგი ექნება? მრავალი ადამიანის ყველა ქმედებას ყოველდღე ვაკვირდები და მრავალი ადამიანის გულებსა და გონებას ყოველდღე გულდასმით ვიკვლევ; ვერავინ ვერასდროს გაქცევია ჩემს განკითხვას და არავის არასოდეს დაუღწევია თავი ჩემი განკითხვის რეალობისთვის. მე ზეცაზე მაღლა ვდგავარ და შორს გავცქერი: უთვალავი ადამიანი განმიგმირავს, მაგრამ ასევე უამრავი ადამიანი ჩემი წყალობითა და სიკეთით ცხოვრობს. განა თქვენც ასეთ ვითარებაში არ ცხოვრობთ?

საუკუნეების განმავლობაში არცერთი ადამიანი არ შესულა სასუფეველში, ამიტომაც არავის უგემია სასუფევლის ეპოქის მადლი და არც სასუფევლის მეუფე უხილავს. მიუხედავად იმისა, რომ ჩემი სულის ნათების ქვეშ ბევრმა იწინასწარმეტყველა სასუფევლის მშვენიერება, მათ მხოლოდ მისი გარეგნული მხარე იციან, და არა მისი არსებითი მნიშვნელობა. დღეს, როდესაც სასუფეველი იწყებს თავის ფორმალურ არსებობას დედამიწაზე, კაცობრიობის უდიდესმა ნაწილმა ჯერ კიდევ არ იცის, ზუსტად რა უნდა შესრულდეს ან რომელ სამყაროში იქნებიან ადამიანები საბოლოოდ მიყვანილნი სასუფევლის ეპოქაში. ვშიშობ, რომ ამასთან დაკავშირებით ყველა დაბნეულია. რადგან სასუფევლის სრული განხორციელების დღე ჯერ კიდევ არ დამდგარა, ადამიანები გონებაარეულნი არიან და არ შეუძლიათ მისი მკაფიოდ აღქმა. ჩემი მუშაობა ღვთაებრიობაში ფორმალურად იწყება სასუფევლის ეპოქით, და სწორედ ამ სასუფევლის ეპოქის ფორმალური დასაწყისიდან დაიწყება ჩემი ხასიათის თანდათანობით გამოვლენა კაცობრიობისთვის. ამიტომ, სწორედ ამ მომენტში იწყებს გაჟღერებას წმიდა საყვირი, რომელიც ყველას ამცნობს. როდესაც მე ფორმალურად მივიღებ ჩემს ძალაუფლებას და ვიხელმწიფებ, როგორც მეუფე სასუფეველში, დროთა განმავლობაში ჩემი ყოველი ხალხი ჩემ მიერ სრულყოფილდება. როდესაც მსოფლიოს ყველა ერი წარწყმდება, სწორედ მაშინ დამკვიდრდება და ჩამოყალიბდება ჩემი სასუფეველი, მაშინვე გარდავისახები მეც და მთელი სამყაროსკენ შემოვბრუნდები. იმ დროს ყველა ადამიანი იხილავს ჩემს დიდებულ სახეს და ჩემი ჭეშმარიტი ხატის მოწმე გახდება. სამყაროს შექმნიდან მოყოლებული, სატანის მიერ ადამიანთა გახრწნიდან დღევანდელ მდგომარეობამდე, სწორედ მათი გახრწნილების გამო გავხდი მე, მათი გადმოსახედიდან, სულ უფრო მეტად დაფარული და სულ უფრო მეტად შეუცნობელი. კაცობრიობას არასოდეს უხილავს ჩემი ჭეშმარიტი სახე და არასოდეს ჰქონია ჩემთან პირდაპირი ურთიერთობა. მხოლოდ ხმებსა და მითებში ვარსებობდი „მე“ ადამიანის წარმოსახვაში. ამიტომ, მე მივყვები ადამიანურ წარმოსახვას, ანუ ადამიანურ წარმოდგენებს, რათა გავუმკლავდე „მეს“ ხატს მათ გონებაში და შევცვალო „მეს“ მდგომარეობა, რომელსაც ისინი ამდენი წლის განმავლობაში ინახავდნენ. ეს არის ჩემი საქმის პრინციპი. არავის ძალუძს მისი ბოლომდე შეცნობა. მიუხედავად იმისა, რომ ადამიანები ჩემ წინაშე პირქვე ემხობოდნენ და მოდიოდნენ ჩემს თაყვანსაცემად, მე არ მსიამოვნებს ასეთი ადამიანური ქმედებები, რადგან მათ გულებში არა ჩემი ხატია დაცული, არამედ ჩემგან განსხვავებული სხვა ხატი. ამდენად, რადგან მათ არ ესმით ჩემი ხასიათი, ისინი საერთოდ ვერ ცნობენ ჩემს ჭეშმარიტ სახეს. შედეგად, როდესაც მათ სჯერათ, რომ წინააღმდეგობა გამიწიეს ან დაარღვიეს ჩემი ადმინისტრაციული განკარგულებები, მე მაინც თვალს ვხუჭავ ამაზე — ამიტომაც, მათ მეხსიერებაში მე ვარ ან ღმერთი, რომელიც წყალობას იჩენს ადამიანთა მიმართ და არ სჯის მათ, ან თავად ის ღმერთი, რომელიც იმას არ გულისხმობს, რასაც ამბობს. ყოველი ეს წარმოსახვანი ადამიანური აზროვნების მიერ შობილი ფანტაზიაა და ისინი არ შეესაბამება ფაქტებს.

დღითიდღე ვაკვირდები სამყაროს და თავმდაბლად ვიმალები ჩემს სავანეში, რათა გამოვცადო ადამიანური ცხოვრება. მე ყურადღებით ვაკვირდები კაცობრიობის ყოველ ქმედებას. არავის არასოდეს ჭეშმარიტად არ შეუწირავს საკუთარი თავი ჩემთვის. არავის არასოდეს უძიებია ჭეშმარიტება. არავის არაფერი აღუქვამს სერიოზულად ჩემ გამო, არ მიუღია გადაწყვეტილება ჩემ წინაშე და არ შეუსრულებია თავისი მოვალეობა. არავის არასოდეს მოუცია ჩემთვის მასში დამკვიდრების უფლება და საკუთარი სიცოცხლესავით არ დავუფასებივარ. არავის არასოდეს უხილავს პრაქტიკულ რეალობაში, როგორია მთელი ჩემი ღვთაებრიობა; არავის არასოდეს მოუსურვებია თავად პრაქტიკულ ღმერთთან შეხება. როდესაც წყალი შთანთქავს ადამიანებს, მე ვიხსნი მათ ამ დამდგარი წყლებიდან და ვაძლევ შანსს, ხელახლა დაიწყონ ცხოვრება. როდესაც ადამიანები კარგავენ სიცოცხლის რწმენას, მე სიკვდილის პირას მყოფთ ამოვათრევ და ვაძლევ გამბედაობას, განაგრძონ ცხოვრება, რათა მათ შეძლონ ჩემი გამოყენება თავიანთი არსებობის საფუძვლად. როდესაც ადამიანები მიჯანყდებიან, მე მათ ვაიძულებ, შემიცნონ საკუთარი ამბოხების შიგნიდან. მათი ძველი ბუნებისა და ჩემი წყალობის გათვალისწინებით, ნაცვლად იმისა, რომ მოვაკვდინო, მე ვაძლევ მათ მონანიებისა და ახალი დასაწყისის შესაძლებლობას. როდესაც ისინი შიმშილობენ და მათ სხეულში სულ ერთი ამოსუნთქვაღაა დარჩენილი, მე სიკვდილისგან ვიხსნი მათ, რათა არ გახდნენ სატანის მზაკვრობის მსხვერპლნი. რამდენჯერ უხილავთ ადამიანებს ჩემი ხელი, რამდენჯერ გამხდარან ჩემი კეთილი ხატისა და ღიმილის მოწმენი და რამდენჯერ უხილავთ ჩემი დიდებულება და რისხვა. მიუხედავად იმისა, რომ ადამიანებს არასოდეს ვუცვნივარ, მე არ ვიყენებ მათ სისუსტეებს განზრახ პროვოკაციის საბაბად. ადამიანების ტანჯვის გამოცდილებამ მომცა საშუალება, თანავუგრძნო ადამიანურ სისუსტეებს. მხოლოდ ადამიანთა ამბოხისა და უმადურობის საპასუხოდ განვაჩინებ სხვადასხვა სიმძიმის გაკიცხვას.

მე ვიმალები, როდესაც ადამიანები დაკავებულნი არიან და ვევლინები მათ თავისუფალ დროს. ადამიანებს წარმოუდგენიათ, რომ მე ყველაფერი შემიძლია, რომ ვარ თავად ღმერთი, რომელიც ყველა თხოვნას ასრულებს. ამიტომ უმეტესობა ჩემთან მხოლოდ ღვთის შეწევნის საძიებლად მოდის და არა ჩემი შეცნობის სურვილით. სასიკვდილოდ დაავადებულნი სასოწარკვეთით მევედრებიან დახმარებას. გასაჭირის დროს მთელი ძალით მანდობენ თავიანთ სევდას, რათა ტანჯვას დააღწიონ თავი. თუმცა, არავის ძალუძს ჩემი სიყვარული მაშინ, როცა კომფორტშია; არავის გამოუწვდია ხელი მშვიდობისა და ბედნიერების დროს, რომ მათი სიხარული გამეზიარებინა. როდესაც მათი პატარა ოჯახები ბედნიერებასა და ნეტარებაში არიან, ადამიანებს მე დიდი ხანია მიტოვებული ვყავარ ან კარი აქვთ ჩემთვის ჩაკეტილი, რათა შეძლონ ბედნიერად ყოფნის ნეტარებით თავიანთ ოჯახებთან ერთად დატკბნენ. ადამიანები მეტისმეტად მცირედმორწმუნენი არიან; მათ არ შეუძლიათ აიტანონ ისეთი მოყვარული, მოწყალე და ხელმისაწვდომი ღმერთი, როგორიც მე ვარ. რამდენჯერ უარმყვეს ადამიანებმა მხიარული სიცილის მომენტებში; რამდენჯერ გამომიყენეს როგორც ყავარჯენი წაბორძიკებისას; რამდენჯერ მომმართეს როგორც „ექიმს“, როდესაც ავადმყოფობისგან იტანჯებოდნენ. რა სასტიკნი არიან ადამიანები! „ისინი სრულიად მოკლებულნი არიან გონიერებასა და ზნეობრივ სამართლიანობას. მათში ვერავითარ კვალსაც კი ვერ შეამჩნევ იმ გრძნობებისა, რომლებითაც თითქოს ადამიანებს უნდა გააჩნდეთ; თითქმის მთლიანად მოკლებულნი არიან ადამიანობის ყოველგვარ კვალს.დაფიქრდით წარსულზე და შეადარეთ ის აწმყოს: მოხდა თუ არა თქვენში რაიმე ცვლილება? განა მოიშორეთ რამე თქვენი წარსულიდან? თუ წარსული ჯერ კიდევ უნდა შეიცვალოს რაიმე ახლით?

მე გადავლახე მთათა ქედები და მდინარეთა ხეობები, გამოვცადე ადამიანთა სამყაროს აღმავლობა და დაცემა. ვხეტიალობდი ადამიანებს შორის, მათთან ერთად ვცხოვრობდი მრავალი წლის განმავლობაში, მაგრამ მაინც მეჩვენება, რომ კაცობრიობის ხასიათი მცირედით შეიცვალა. თითქოს ადამიანთა ძველ ბუნებას ფესვები გაუდგამს და მათში გაღვივებულა. მათ არ შეუძლიათ ამ ძველი ბუნების შეცვლა; ისინი მხოლოდ ოდნავ აუმჯობესებენ მას საწყის საძირკველზე. როგორც ამბობენ, არსი არ შეცვლილა, მაგრამ ფორმა ძლიერ შეიცვალა. როგორც ჩანს, ყველა ცდილობს ჩემს მოტყუებასა და თვალის ახვევას, რათა მზაკვრობით დაიმსახუროს ჩემი მოწონება. მე არ მხიბლავს ადამიანური მზაკვრობა და ყურადღებას არ ვაქცევ მას. რისხვაში ჩავარდნის ნაცვლად, ვიკავებ პოზიციას, რომ „ვუყურებ, მაგრამ არ ვხედავ“. „ვაპირებ, კაცობრიობას გარკვეული ხარისხით შეღავათი მივანიჭო, და შემდეგ კი ყველა ადამიანს ერთად განვსჯი. რადგან ყველა ადამიანი უსარგებლო და საძაგელია, რომელთაც არ უყვართ და არ აფასებენ საკუთარ თავს, რატომ უნდა გამოვიჩინო მათ მიმართ კიდევ ერთხელ წყალობა და სიყვარული? გამონაკლისის გარეშე, ადამიანები არ იცნობენ საკუთარ თავს და არ იციან საკუთარი თავის ფასი. მათ მართებთ სასწორზე დადგომა და საკუთარი თავის აწონვა. ადამიანები ყურადღებას არ მაქცევენ, ამიტომ არც მე აღვიქვამ მათ სერიოზულად. ისინი არ მომაგებენ ყურადღებას, ამიტომ არც მე მჭირდება მათზე მეტი ძალისხმევის გაღება. განა ეს არ არის საუკეთესო გამოსავალი ორივე მხარისთვის? განა ეს არ აღგწერთ თქვენ, ჩემო ხალხო? რომელმა თქვენგანმა დადო პირობა ჩემ წინაშე და შემდგომ არ უარყო იგი? ვინ დადო ჩემ წინაშე ურყევი პირობა, ნაცვლად იმისა, რომ მუდმივად ახალი აღთქმები მოეცა? ადამიანები ყოველთვის კეთილდღეობის ჟამს იღებენ გადაწყვეტილებებს ჩემ წინაშე, ხოლო გასაჭირისას უარყოფენ მათ; მოგვიანებით კი კვლავ უბრუნდებიან თავიანთ განზრახვებს და მე წარმიდგენენ. ნუთუ ასეთი მდაბალი ვარ, რომ დაუფიქრებლად მივიღო ეს ხარახურა, რომელიც კაცობრიობამ ნაგავსაყრელიდან აკრიფა? ცოტაა ისეთი ადამიანი, ვინც ერთგული რჩება თავისი გადაწყვეტილებისა, ცოტაა ურყევი და ცოტას თუ მოაქვს ჩემთვის მსხვერპლად ის, რაც მათთვის ყველაზე ძვირფასია. განა თქვენც ყველანი ასეთები არ ხართ? თუ ვერ შეძლებთ თქვენი მოვალეობების შესრულებას, როგორც ჩემი ხალხის წევრები სასუფეველში, მაშინ მე ზიზღით უგულებელგყოფთ!

ჩემი სახლის სიმდიდრეები უთვალავი და შეუცნობელია, მაგრამ ადამიანი არასოდეს მოსულა ჩემთან, რათა ამით ესიამოვნა. ადამიანს არ ძალუძს დამოუკიდებლად სიამოვნების მიღება, არც საკუთარი ძალებით თავის დაცვა შეუძლია; ამის ნაცვლად, ის მუდამ სხვებზე ამყარებდა იმედებს. მათ შორის, ვისაც მე ზემოდან დავყურებ, არავინ არასოდეს მეძიებდა მე შეგნებულად და პირდაპირ. ისინი მოდიან ჩემთან სხვების წაქეზებით, უმრავლესობას მიჰყვებიან და არ სურთ თავიანთი ცხოვრების გასამდიდრებლად საფასურის გადახდა ან დროის დახარჯვა. ამიტომ, ადამიანთა შორის არავის უცხოვრია რეალობაში და ყველა ადამიანი უმნიშვნელო ცხოვრებით ცხოვრობს. ადამიანში ღრმად გამჯდარი წესებისა და ჩვეულებების გამო, მათი სხეულები თითქოს მიწის სუნით არის გაჟღენთილი. შედეგად, ადამიანი უგრძნობი გახდა, არ აქვს თანაგრძნობა სამყაროს სიდუხჭირის მიმართ და ამის ნაცვლად, საკუთარი სიამოვნების ძიებითაა დაკავებული ამ გაყინულ სამყაროში. ადამიანის ცხოვრებაში ოდნავი სითბოც კი არ არის, იგი მოკლებულია ყოველგვარ ადამიანურობასა და სინათლეს — და მაინც, ადამიანი მუდმივად თვითტკბობაშია ჩაფლული, ღირებულებების გარეშე ცხოვრობს და ამ ცხოვრებაში ვერაფერს აღწევს. სიკვდილის დღე თვალის დახამხამებაში ახლოვდება და ადამიანი მწარე სიკვდილით კვდება. ამ სამყაროში მას არასოდეს მიუღწევია რამისთვის და არც არაფერი მოუპოვებია — მოდის ნაჩქარევად და მიდის ნაჩქარევად. ჩემს თვალში არავის არასოდეს არაფერი მოუტანია და არც არაფერი წაუღია, ამიტომ ადამიანი ფიქრობს, რომ სამყარო უსამართლოა. თუმცა არც ერთი მათგანი არ ჩქარობს წასვლას. ისინი უბრალოდ ელიან იმ დღეს, როცა ჩემი ზეციური აღთქმა მოულოდნელად მოვა ადამიანებთან, რათა, მაშინ, როცა ისინი გზას ასცდნენ, კვლავ იხილონ მარადიული სიცოცხლის ჭეშმარიტი გზა. ამიტომ, ადამიანი ყურადღებით აკვირდება ჩემს ყოველ საქმესა და ქმედებას, რათა ნახოს, მართლაც შევასრულე თუ არა ჩემი დაპირება მის მიმართ. როცა ის შუა ტანჯვაშია, უკიდურეს ტკივილშია, განსაცდელითაა გარშემორტყმული და დაცემის პირასაა, ადამიანი წყევლის თავის დაბადების დღეს, რათა რაც შეიძლება მალე დააღწიოს თავი თავის გასაჭირს და გადავიდეს სხვა, იდეალურ ადგილას. მაგრამ როცა განსაცდელები გადაივლის, ადამიანი სიხარულით ივსება. ის ზეიმობს თავისი დაბადების დღეს დედამიწაზე და მთხოვს, რომ ვაკურთხო მისი დაბადების დღე; ამ დროს ადამიანი აღარ იხსენებს წარსულის ფიცს, უაღრესად შეშინებულია, რომ სიკვდილი მეორედ არ მოევლინოს. როცა ჩემი ხელები სამყაროს აღამაღლებს, ადამიანები სიხარულით ცეკვავენ, აღარ არიან მწუხარებაში და ყველანი ჩემზე დამოკიდებულნი არიან. როდესაც სახეზე ხელებს ვიფარებ და ადამიანებს მიწისკენ ვაწვები, მათ მაშინვე სუნთქვა უჭირთ და ძლივს ახერხებენ გადარჩენას. ისინი მიხმობენ, ეშინიათ, რომ მე გავანადგურებ მათ, რადგან ყველას სურს იხილოს დღე, როცა მე დიდებას მოვიპოვებ. ადამიანი ჩემს დღეს თავისი არსებობის ამოსავალ წერტილად მიიჩნევს და სწორედ იმის გამო, რომ ადამიანები ელიან იმ დღეს, როცა ჩემი დიდება გაცხადდება, კაცობრიობამ შეძლო დღემდე მოეღწია. ჩემი ბაგით დადგენილი კურთხევა ის არის, რომ ისინი, ვინც უკანასკნელ დღეებში იბადებიან, იღბლიანნი არიან, რადგან მათ ეძლევათ შესაძლებლობა იხილონ ჩემი მთელი დიდება.

საუკუნეთა განმავლობაში, ბევრმა დატოვა ეს სამყარო იმედგაცრუებითა და უხალისობით და ბევრიც მასში იმედითა და რწმენით მოვიდა. მე გავაკეთე ისე, რომ მრავალი მოვიდა და მრავალი უკან გავგზავნე. ურიცხვმა ადამიანმა გაიარა ჩემს ხელებში. მრავალი სული ჰადესში იქნა მოკვეთილი, ბევრმა ხორციელად იცხოვრა და ბევრი გარდაიცვალა და ხელმეორედ იშვა დედამიწაზე. თუმცა, არც ერთ მათგანს, არასოდეს ჰქონია შესაძლებლობა დამტკბარიყო დღევანდელი სამეფოს კურთხევებით. მე ადამიანს იმდენი რამ მივეცი, მაგრამ მან ძალიან ცოტა მიიღო; სატანის ძალების შემოტევის გამო, მან ვერ შეძლო ჩემი ყველა სიმდიდრით ტკბობა. მას მხოლოდ მათი დანახვის ბედნიერების საშუალება ჰქონდა, მაგრამ ვერასოდეს შეძლო მათით სიამოვნების მიღება. ადამიანს არასოდეს აღმოუჩენია თავის სხეულში არსებული საგანძური, რათა მიეღო ზეცის სიმდიდრეები და ამგვარად დაკარგა კურთხევები, რომლებიც მე მას მივანიჭე. განა ადამიანის სული არ არის ის უნარი, რომელიც მას ჩემს სულთან აკავშირებს? რატომ არასოდეს მოუმართავს ადამიანს ჩემთვის თავისი სულით? რატომ მიახლოვდება იგი ხორცით, მაგრამ სულით მოახლოებას ვერ ახერხებს? ჩემი ჭეშმარიტი სახე ხორცის სახეა? რატომ არ იცნობს ადამიანი ჩემს არსს? ნუთუ მართლა არასოდეს ყოფილა ჩემი კვალი ადამიანის სულში? ნუთუ მე სრულიად გავქრი ადამიანის სულიდან? თუ ადამიანი არ შევა სულიერ სფეროში, როგორ შეძლებს ჩემი განზრახვების წვდომას? ადამიანის თვალში არსებობს კი რამე, რაც უშუალოდ აღწევს სულიერ სფერომდე? ბევრჯერ მოვუხმე ადამიანს ჩემი სულით, მაგრამ ის ისე იქცევა, თითქოს მე შევაწუხე, შორიდან მიყურებს და ძლიერ ეშინია, რომ მე მას სხვა სამყაროში წავიყვან. ბევრჯერ ჩავეკითხე ადამიანის სულს, მაგრამ ის სრულიად უგრძნობი რჩება, ძლიერ შეშინებულია, რომ მე შევალ მის სახლში და გამოვიყენებ შესაძლებლობას, რათა წავართვა მას ყველაფერი. ამიტომ, ის მე კარს მიხურავს და მტოვებს ცივ, ჩარაზულ კარს მიღმა. ადამიანი ბევრჯერ დაცემულა და მე გადამირჩენია, მაგრამ გამოფხიზლებისთანავე მტოვებს და, ჩემი სიყვარულისთვის უგრძნობი, სიფრთხილით მაკვირდება; არასოდეს გამითბია ადამიანის გული. ადამიანი უგრძნობი, გულგრილი ცხოველია. მაშინაც კი, როცა ჩემს მფარველობაში სითბოა, მას ეს სიღრმისეულად არასოდეს შეხებია. ადამიანი ველურ მთის არსებას ჰგავს. მას არასოდეს დაუფასებია ჩემი მზრუნველობა კაცობრიობის მიმართ. მას არ სურს ჩემთან მოახლოება, მთებში ცხოვრებას ამჯობინებს, სადაც ველური მხეცების საფრთხის წინაშე დგას — და მაინც არ სურს ჩემში თავშესაფრის პოვნა. მე არავის ვაიძულებ: მე უბრალოდ ჩემს საქმეს ვაკეთებ. დადგება დღე, როცა ადამიანი, მძვინვარე ოკეანიდან ამოსული, ჩემთან მოცურავს, რათა დატკბეს დედამიწის ყველა სიმდიდრით და უკან მოიტოვოს ზღვის მიერ შთანთქმის საფრთხე.

როცა ჩემი სიტყვები სრულდება, სამეფო თანდათან ყალიბდება დედამიწაზე და ადამიანი ნელ-ნელა უბრუნდება ნორმალურ მდგომარეობას, და ასე დამყარდება დედამიწაზე სამეფო, რომელიც ჩემს გულშია. სამეფოში ყველა ღვთის ადამიანი იბრუნებს ჩვეულებრივი ადამიანის ცხოვრებას. ქრება ყინვიანი ზამთარი და მის ადგილს გაზაფხულის ქალაქების სამყარო იკავებს, სადაც მთელი წელი გაზაფხულია. ადამიანები აღარ არიან დაუცველნი პირქუში ადამიანური სამყაროს წინაშე და აღარ უწევთ ადამიანური სამყაროს სუსხის ატანა. ადამიანები ერთმანეთს აღარ ებრძვიან, ქვეყნები აღარ ომობენ, აღარ არსებობს ხოცვა-ჟლეტა და სისხლი, რომელიც ამ ხოცვა-ჟლეტას მოჰყვება; ყველგან სიხარულია და ადამიანებს შორის სითბო სუფევს. მე დავდივარ სამყაროში, ვტკბები ჩემი ტახტიდან და ვარსკვლავებს შორის ვცხოვრობ. ანგელოზები ახალ სიმღერებსა და ცეკვებს უძღვნიან ადამიანებს. ისინი თავიანთი სინაზის გამო აღარ ტირიან. აღარ მესმის ჩემ წინ ანგელოზების ქვითინის ხმა და აღარავინ მიყვება თავის გასაჭირს. დღეს თქვენ ყველანი ჩემ წინაშე ცხოვრობთ; ხვალ კი ყველანი ჩემს სამეფოში იარსებებთ. განა ეს არ არის უდიდესი კურთხევა, რომელსაც ადამიანს ვანიჭებ? იმ ფასის გამო, რომელსაც დღეს იხდით, თქვენ კურთხეული იქნებით და ჩემს დიდებაში იცხოვრებთ. კვლავ არ გსურთ შემოუერთდეთ ჩემი სულის არსს? კვლავ გსურთ საკუთარი თავის განადგურება? ადამიანები მზად არიან მისდიონ ხილულ დაპირებებს, მიუხედავად იმისა, რომ ისინი წარმავალია, მაგრამ არავინ არის მზად მიიღოს ხვალინდელი დაპირებები, მიუხედავად იმისა, რომ ისინი მარადიულია. ადამიანისთვის ხილულს მე გავანადგურებ, ხოლო მისთვის უხილავს კი აღვასრულებ. ეს არის განსხვავება ღმერთსა და ადამიანს შორის.

ადამიანმა გამოთვალა, როდის დადგება ჩემი დღე, თუმცა ზუსტი დრო არასოდეს არავის სცოდნია, ამიტომ ადამიანი მხოლოდ დაბნეულობაში ცხოვრობს. რადგან ადამიანის სურვილები უსასრულო ცას ეჯახება და შემდეგ ქრება, მან არაერთხელ დაკარგა იმედი, რის შედეგადაც დღევანდელ მდგომარეობამდე დაეცა. ჩემი სიტყვების მიზანი არ არის, რომ ადამიანმა თარიღებს სდიოს, ან სასოწარკვეთილებაში ჩაიძიროს და ამით თვითგანადგურებამდე მივიდეს. მე მსურს, რომ ადამიანმა მიიღოს ჩემი დაპირება და მთელი მსოფლიოს ადამიანებმა გაიზიარონ ჩემი დაპირება. მე მსურს სიცოცხლის ენერგიით სავსე ცოცხალი არსებები და არა გვამები, რომლებიც სიკვდილში არიან ჩაფლულნი. რადგან მე სამეფოს სუფრასთან ვიმყოფები, ვბრძანებ, რომ დედამიწაზე ყველა ადამიანმა მიიღოს ჩემი გამოცდა. მე არ ვუშვებ ჩემს წინაშე არაფერს უწმინდურს. არ ვუშვებ, რომ ვინმე ჩემს საქმეში ჩაერიოს; ყველას, ვინც ჩემს საქმეში ერევა, საპყრობილეში ვგზავნი და გათავისუფლების შემდეგაც უბედურება არ ტოვებს მათ — ისინი დედამიწის ცეცხლის ალში ისჯებიან. როცა მე განკაცებული ვარ, ყველა, ვინც ჩემს საქმეს ჩემს ხორცთან კამათით ეწინააღმდეგება, ჩემთვის საძულველია. ბევრჯერ შევახსენე ადამიანებს, რომ მე მიწაზე ნათესავი არ მყავს და ვინც მე თანასწორად მიმიჩნევს და ცდილობს, რომ ჩემთან ერთად ძველი დრო გაიხსენოს, განადგურებას დაექვემდებარება. ეს არის ჩემი ბრძანება. ასეთ საკითხებში მე ადამიანთან მიმართებაში ოდნავაც არ ვარ შემწყნარებელი. ყველა, ვინც ჩემს საქმეში ერევა და რჩევებს მაძლევს, ჩემი მხრიდან განიკითხება და არასოდეს მიეტევება ჩემგან. თუ მე ნათლად არ ვილაპარაკებ, ადამიანი ვერ გამოფხიზლდება და შეუმჩნევლად ჩავარდება ჩემს სასჯელში — რადგან ადამიანი არ მიცნობს მე ჩემს ხორცში.

იხარეთ, ყოველნო ხალხნო!

ჩემს ნათელში ადამიანები კვლავ ხედავენ ნათელს. ჩემს სიტყვაში ადამიანები იძენენ იმას, რაც მათ სიხარულს ანიჭებს. მე აღმოსავლეთიდან მოვედი, მე აღმოსავლეთიდან გამოვემართე. როდესაც ჩემი დიდების ნათელი გამობრწყინდება, უთვალავი ერი განათდება, ყოველივე გაცისკროვნდება და არაფერი დარჩება სიბნელეში. სასუფეველში ის ცხოვრება, რომლითაც ღვთის ხალხი ღმერთთან ერთად ცხოვრობს, უზომოდ ბედნიერია. წყლები სიხარულით ცეკვავენ ხალხის კურთხეული ცხოვრების გამო, მთები კი ხალხთან ერთად ტკბებიან ჩემი სიუხვით. ყველა ადამიანი იღვწის, დაუღალავად შრომობს და ავლენს თავის ერთგულებას ჩემს სასუფეველში. სასუფეველში აღარ არის ამბოხება, აღარ არის წინააღმდეგობა; ცა და მიწა ერთმანეთზეა დამოკიდებული, ადამიანი და მე ღრმა გრძნობით ვუახლოვდებით ერთმანეთს, ტკბილად ვცხოვრობთ ერთად და ერთმანეთს ვეყრდნობით... ამ ჟამს მე ოფიციალურად ვიწყებ ჩემს ცხოვრებას ზეცაში. სატანისეული არევ-დარევა აღარ არსებობს და ხალხი შედის განსვენებაში. სამყაროში ჩემი რჩეული ხალხი ჩემი დიდების ნათელში ცხოვრობს, შეუდარებლად კურთხეული, არა როგორც ადამიანები, რომლებიც ადამიანთა შორის ცხოვრობენ, არამედ როგორც ადამიანები, რომლებიც ღმერთთან ერთად ცხოვრობენ. ყველა ადამიანმა გაიარა სატანისეული გახრწნა და ბოლომდე შესვა ცხოვრების მწარე და ტკბილი. ახლა, როცა ჩემს ნათელში ცხოვრობენ, როგორ არ უნდა იხარონ? როგორ შეუძლიათ ასე მარტივად უარი თქვან ამ მშვენიერ წამზე და ხელიდან გაუშვან იგი? ჰოი, ხალხნო! იჩქარეთ, იმღერეთ თქვენს გულებში და სიხარულით იცეკვეთ ჩემთვის! იჩქარეთ, აღაპყრეთ თქვენი წრფელი გულები და შემომწირეთ მე! იჩქარეთ, დაჰკარით თქვენს დოლებს და სიხარულით დაუკარით ჩემთვის! მე ჩემს სიხარულს ვასხივებ სამყაროს ზემოდან! ხალხს მე ვუმჟღავნებ ჩემს დიდებულ სახეს! მე ხმამაღლა შევძახებ! მე ავმაღლდები სამყაროზე! მე უკვე ვმეფობ ხალხში! მე ამაღლებული ვარ ხალხის მიერ! მე დავლივლივებ ლურჯ ზეცაში და ხალხი ჩემთან ერთად დააბიჯებს. მე დავდივარ ჩემს ხალხში და ისინი გარს მერტყმიან! ხალხის გულები სიხარულით ივსება, მათი მჭექარე სიმღერები არყევს სამყაროს და აპობს ზეცას! სამყარო აღარ არის ნისლით მოცული; აღარ არის ტალახი, აღარ გროვდება სიბინძურე. სამყაროს წმინდაო ხალხო! ჩემი დაკვირვების ქვეშ ისინი თავიანთ ნამდვილ სახეს აჩვენებენ. ისინი არ არიან სიბინძურით დაფარული ადამიანები, არამედ ნეფრიტივით სუფთა წმინდანები, ისინი ყველანი ჩემი საყვარელი ადამიანები არიან, ისინი ყველანი ჩემი სიხარულია! ყოველივე უბრუნდება სიცოცხლეს. წმინდანები ყველანი დაბრუნდნენ, რათა მემსახურონ ზეცაში; ისინი შემოდიან ჩემს თბილ მკლავებში, აღარ ტირიან, აღარ წუხან, საკუთარ თავს მიძღვნიან, ბრუნდებიან ჩემს სახლში და თავიანთ სამშობლოში ისინი განუწყვეტლივ შემიყვარებენ! ეს მარადისობაში არასოდეს შეიცვლება! სად არის მწუხარება! სად არის ცრემლები! სად არის ხორცი! დედამიწა აღარ არსებობს, მაგრამ ზეცა მარადიულია. მე ვეცხადები უთვალავ ხალხს და უთვალავი ხალხი მადიდებს მე. ეს ცხოვრება, ეს სილამაზე, უხსოვარი დროიდან დროის აღსასრულამდე, არ შეიცვლება. ეს არის სასუფევლის ცხოვრება.

ვინ დარჩა ჩემს სახლში? ვინ აღდგა ჩემი გულისთვის? ვინ იტანჯა ჩემ გამო? ვინ დადო სიტყვა ჩემს წინაშე? ვინ გამომყვა დღემდე და მაინც არ გამხდარა გულგრილი? რატომ არის ყველა ადამიანი ცივი და უგრძნობი? რატომ მიმატოვა კაცობრიობამ? რატომ არიან ადამიანები ზიზღით განწყობილნი ჩემ მიმართ? რატომ არ არის სითბო ადამიანთა სამყაროში? სიონში ყოფნისას ვიგემე ის სითბო, რომელიც ზეცაშია, და სიონში ყოფნისას დავტკბი იმ კურთხევით, რომელიც ზეცაშია. და მაინც, ვცხოვრობდი კაცობრიობის შუაგულში, ვიგემე ადამიანთა სამყაროს სიმწარე და საკუთარი თვალით ვიხილე ყველა ის განსხვავებული მდგომარეობა, რომელიც ადამიანებს შორის არსებობს. ადამიანი შეუმჩნევლად შეიცვალა ისე, როგორც მე „შევიცვალე“, და მხოლოდ ამგვარად მოაღწია მან დღევანდლამდე. მე არ მოვითხოვ, რომ ადამიანმა რაიმე შეძლოს ჩემი გულისთვის და არც იმას მოვითხოვ, რომ მან რაიმე შემმატოს. მე მხოლოდ ის მსურს, რომ ადამიანმა შეძლოს მოქმედება ჩემი გეგმის შესაბამისად, არ აჯანყდეს ჩემს წინააღმდეგ და არ გახდეს ჩემთვის სირცხვილის მიზეზი, არამედ ხმამაღლა დამემოწმოს. ადამიანებს შორის ყოფილან ისეთებიც, რომლებიც ჩემი კარგი მოწმეები გახდნენ და ჩემი სახელი განადიდეს, მაგრამ როგორ შეიძლება ადამიანის საქმეებმა ან საქციელმა დააკმაყოფილოს ჩემი გული? როგორ შეიძლება ის ჩემი გულის ნებას შეესაბამებოდეს ან დააკმაყოფილოს ჩემი ზრახვები? დედამიწაზე არსებული მთები და წყლები, დედამიწაზე არსებული ყვავილები, ბალახები და ხეები — ყველაფერი ჩემმა ხელებმა შექმნა და ყველა ჩემი სახელისთვის არსებობს. მაგრამ რატომ არ შეუძლია ადამიანს ჩემი მოთხოვნების სტანდარტის მიღწევა? ნუთუ ეს მისი უკიდურესი სიმდაბლის გამოა? ნუთუ ეს იმის გამოა, რომ მე მას აღვამაღლებ? ნუთუ მე მის მიმართ მეტისმეტად სასტიკი ვარ? რატომ ეშინია ადამიანს მუდამ ჩემი მოთხოვნების? დღეს, სამეფოში მყოფ მრავალთა შორის, რატომ ხდება, რომ მხოლოდ ჩემს ხმას უსმენთ, მაგრამ არ გსურთ ჩემი სახის ხილვა? რატომ უყურებთ მხოლოდ ჩემს სიტყვებს და არ უთანხმებთ მათ ჩემს სულს? რატომ მყოფთ ასე განცალკევებულად — ზეცასა და დედამიწას შორის? ნუთუ მე, როცა მიწაზე ვარ, არ ვარ იგივე, რაც ზეცაში? ნუთუ მე, როცა ზეცაში ვარ, არ შემიძლია მიწაზე ჩამოსვლა? ნუთუ მე, როცა მიწაზე ვარ, არ ვარ ღირსი ზეცად ამაღლების? თითქოს მე, როცა მიწაზე ვარ, უმნიშვნელო ქმნილება ვიყო; თითქოს მე, როცა ზეცაში ვარ, ამაღლებული არსება ვიყო; და თითქოს ზეცასა და მიწას შორის გადაულახავი უფსკრული იყოს. თუმცა, ადამიანთა სამყაროში, მათ თითქოს არაფერი იციან ამ ყველაფრის წარმოშობის შესახებ და მუდამ ჩემ წინააღმდეგ იბრძვიან, თითქოს ჩემს სიტყვებს მხოლოდ ხმა ჰქონდეს და მნიშვნელობა არა. ყველა ადამიანი ძალისხმევას ხარჯავს ჩემს სიტყვებზე, საკუთარ კვლევებს ატარებს ჩემს გარეგნულ იერსახეზე, მაგრამ ყველა მარცხდება, მათი ძალისხმევა უნაყოფოა, და ბოლოს ისინი ჩემი სიტყვებით არიან დამხობილნი და ვეღარ ბედავენ კვლავ წამოდგომას.

როდესაც ადამიანთა რწმენას ვცდი, არცერთი არ არის ჭეშმარიტი მოწმე, არცერთს არ შეუძლია ყველაფერი სრულად შემომწიროს; პირიქით, ისინი მალავენ თავს და არ სურთ გახსნა, თითქოს მათი გულის წართმევას ვაპირებდე. იობიც კი ვერ იდგა ჭეშმარიტად მტკიცედ განსაცდელის დროს და ვერც ტანჯვის დროს აჩვენა სიტკბო. გაზაფხულის სითბოში ყველა ადამიანი მხოლოდ სუსტ მწვანე ელფერს ამჟღავნებს; ზამთრის ცივ ამინდებში ისინი ვერ ინარჩუნებენ სიმწვანეს. ადამიანს, თავისი სუსტი და გამოფიტული სულიერი სიმწიფით, არ შეუძლია ჩემი ზრახვების შესრულება. მთელ კაცობრიობაში არავინ არის ისეთი, ვინც სხვებისთვის მისაბაძად გამოდგება, რადგან ყველა ადამიანი ძირითადად ერთნაირია და არაფრით განსხვავდება ერთმანეთისგან; მათ შორის ერთმანეთისგან განსასხვავებელი ძალიან ცოტა რამ არის. სწორედ ამ მიზეზით, ადამიანებს დღესაც არ ძალუძთ სრულად შეიცნონ ჩემი საქმეები. მხოლოდ მაშინ, როდესაც ჩემი გაკიცხვა მთელს კაცობრიობაზე გადმოვა, ისინი, გაუცნობიერებლად შეიტყობენ ჩემს საქმეებს; და ჩემი რაიმე ქმედების ან ვინმეს იძულების გარეშე, ადამიანი შემიცნობს და ამით ჩემი საქმეების მოწმე გახდება. ეს არის ჩემი გეგმა — ასე ვლინდება ჩემი საქმეები და ეს არის ის, რაც ადამიანმა უნდა იცოდეს. სამეფოში ყოველივე იწყებს აღორძინებას და სიცოცხლის ძალის დაბრუნებას. მიწის მდგომარეობის ცვლილებების გამო, მიწებს შორის საზღვრებიც იწყებს გადაადგილებას. მე ვიწინასწარმეტყველე, რომ როცა მიწა მიწას გამოეყოფა და მიწა მიწას შეერწყმება, სწორედ მაშინ დადგება დრო, როცა თითოეულ ქვეყანას ნამსხვრევებად ვაქცევ. ამ დროს მე განვაახლებ ყოველივეს და მთელ სამყაროს ხელახლა დავყოფ, ამით წესრიგში მოვიყვან სამყაროს და ძველს ახლად გარდავქმნი — ეს არის ჩემი გეგმა და ეს არის ჩემი საქმეები. როდესაც ყოველი ქვეყანა და თითოეული ჩემი რჩეული ჩემი ტახტის წინაშე დაბრუნდება, მაშინვე ვუძღვნი ზეციურ ბარაქას მთელ კაცობრიობას, რათა ჩემი წყალობით ეს სამყარო უბადლო დოვლათით აივსოს. სანამ ძველი სამყარო კვლავ არსებობს, მე თავს დავატეხ ჩემს რისხვას ყველა ქვეყანას და საქვეყნოდ გამოვაცხადებ ჩემს უზენაეს განკარგულებებს, რათა მათ მთელი სამყარო გაეცნოს, ხოლო ვინც მათ დაარღვევს, სასტიკად დაისჯება:

როდესაც მე მთელ სამყაროს მივმართავ, ყველას ესმის ჩემი ხმა, ანუ ყველა ხედავს იმ საქმეებს, რომლებიც მთელ სამყაროში აღვასრულე. ის, ვინც ჩემს ჩანაფიქრს ეურჩება, ანუ ვინც ადამიანური ქმედებებით აღმიდგება წინ, დაისჯება. მე განვაახლებ ცაზე უთვალავ ვარსკვლავს. ჩემი წყალობით მზე და მთვარეც განახლდება და ზეცა აღარ იქნება ისეთი, როგორიც აქამდე იყო. დედამიწაზეც ყოველივე განახლდება — და ეს ყველაფერი ჩემი სიტყვით აღსრულდება. სამყაროში ყველა ქვეყანა ხელახლა დაიყოფა და მათ ჩემი სასუფეველი ჩაანაცვლებს, რათა დედამიწაზე არსებული სახელმწიფოები სამუდამოდ გაქრეს და დარჩეს მხოლოდ ის სამეფო, რომელიც მე მეთაყვანება. დედამიწაზე არსებული ყველა ქვეყანა განადგურდება, არსებობას შეწყვეტს. სამყაროს მკვიდრთაგან ყველანი, ვინც ეშმაკეულია, აღიგვებიან პირისაგან მიწისა. ყველანი, ვინც სატანას ეთაყვანება, ჩემს მწველ ცეცხლში შთაინთქმებიან — რაც იმას ნიშნავს, რომ იმათ გარდა, ვინც ამჟამად ამ დინებაშია, ყველა ფერფლად იქცევა. ყოველი ერის დასჯისას რელიგიური გაერთიანებები სხვადასხვა ზომით დაუბრუნდებიან ჩემს სასუფეველს და ჩემივე საქმეებით იქნებიან დამოჩილებულნი, რამეთუ იხილავენ, რომ „თეთრ ღრუბლებს ამოფარებული წმინდანი“ უკვე მოვიდა. ყველა ადამიანი თავისი გვარისამებრ დახარისხდება და თითოეული მათგანი საკუთარი ქმედებების შესაბამისად სხვადასხვაგვარ სასჯელს მიიღებს. ყველა, ვინც მე აღმიდგა წინ, დაიღუპება, ხოლო ისინი, ვის საქმეებსაც დედამიწაზე ჩემთან კავშირი არ ჰქონია, თავიანთი ყოფაქცევის გამო კვლავ განაგრძობენ დედამიწაზე არსებობას ჩემი ძეებისა და ჩემი ხალხის მმართველობის ქვეშ. მე გამოვეცხადები უთვალავ ქვეყანასა და ხალხს, საკუთარ ხმას გავაჟღერებ დედამიწაზე და საქვეყნოდ გამოვაცხადებ ჩემი დიადი საქმის დასრულებას, რათა ყოველმა ადამიანმა საკუთარი თვალით იხილოს ეს.

ჩემი გამონათქვამების მნიშვნელობის გაღრმავებასთან ერთად, მე ვაკვირდები სამყაროს მდგომარეობას. ჩემი სიტყვების მეშვეობით ყოველივე ახლდება. ზეცა იცვლება, ისევე როგორც დედამიწა. კაცობრიობა თავის პირვანდელ სახეს იძენს და თანდათან ადამიანები თავიანთი გვარის მიხედვით ნაწილდებიან და უნებლიეთ უბრუნდებიან თავიანთ „ოჯახებს“. ეს დიდად მახარებს. მე თავისუფალი ვარ ყოველგვარი შფოთისგან და შეუმჩნევლად სრულდება ჩემი დიდი საქმე, და ყოველივე გარდაიქმნება. სამყაროს შექმნისას მე ყველაფერი მათი სახეობების მიხედვით დავალაგე და ფორმის მქონე ყოველი საგანი კატეგორიებად დავყავი. როცა ჩემი მართვის გეგმის დასასრული მოახლოვდება, მე აღვადგენ მათ პირვანდელ მდგომარეობას; მე ყველაფერს აღვადგენ ისე, როგორც თავდაპირველად იყო, ყველაფერს საფუძვლიანად შევცვლი და ყველაფერს ჩემი გეგმის ფარგლებში მოვაქცევ. დრო დადგა! ჩემი გეგმის ბოლო ეტაპი დასასრულს უახლოვდება. ო, უწმინდურო ძველო სამყაროვ! უთუოდ დაემხობი ჩემს სიტყვებში! უთუოდ იქცევი არაფრად ჩემი გეგმის ძალით! ო, ყოველივევ! თქვენ ყველანი შეიძენთ ახალ სიცოცხლეს ჩემი სიტყვების ძალით — გეყოლებათ თქვენი ხელმწიფე! ო, წმინდაო და უბიწო ახალო სამყაროვ! უთუოდ აღდგები ჩემს დიდებაში! ო, სიონის მთაო! ნუღარ დადუმდები — მე გამარჯვებით დავბრუნდი! მე ვაკვირდები მთელ დედამიწას ყოველივეს შუაგულში. დედამიწაზე მცხოვრებმა ადამიანებმა დაიწყეს ახალი ცხოვრება და შეიძინეს ახალი იმედები. ო, ჩემო ხალხო! როგორ არ უნდა გაცოცხლდეთ ჩემს ნათელში? როგორ არ უნდა იხაროთ ჩემი წინამძღოლობით? მიწები სიხარულით ღაღადებენ, წყლები კი მხიარული სიცილით ზეიმობენ! ო, აღდგენილო ისრაელო! როგორ არ უნდა იგრძნოთ სიამაყე ჩემი წინასწარგანსაზღვრულობის გამო? ვინ იტირა? ვინ იგლოვა? ძველი ისრაელი აღარ არსებობს, ხოლო დღევანდელი ისრაელი აღმდგარია, ამაღლებულია და დიდებულად დგას მსოფლიოში და დამკვიდრებულია მთელი კაცობრიობის გულებში. დღევანდელი ისრაელი უთუოდ მოიპოვებს არსებობის საფუძველს ჩემი ხალხის მეშვეობით! ო, საძულველო ეგვიპტევ! ნუთუ კვლავ მეწინააღმდეგები? როგორ შეგიძლია ისარგებლო ჩემი მოწყალებით და სცადო ჩემი გაკიცხვისგან თავის დაღწევა? როგორ არ უნდა იცხოვრო ჩემი გაკიცხვის ქვეშ? ყველა, ვინც მე მიყვარს, უთუოდ იარსებებს მარადიულად, ხოლო ყველა, ვინც მეწინააღმდეგება, უთუოდ გაიკიცხება ჩემ მიერ მარადიულად. რადგან მე ვარ ღმერთი, რომელსაც ბოროტება სძულს, არ შევუნდობ ადამიანებს მათ მიერ ჩადენილ ქმედებებს. მე გამოვიკვლევ მთელ დედამიწას და, სამყაროს აღმოსავლეთში სამართლიანობით, დიდებით, რისხვითა და გაკიცხვით, გამოვეცხადები ხალხს!

როცა მე სიონიდან მოვედი, ყოველივე მელოდა, ხოლო როცა კვლავ სიონში დავბრუნდი, ყველა ადამიანი შემომეგება. როცა მოვდიოდი და მივდიოდი, ჩემს ნაბიჯებს არასოდეს გადაღობვია მტრულად განწყობილი რამ, ამიტომ ჩემი საქმე შეუფერხებლად მიიწევდა წინ. დღეს, როდესაც ყველა ქმნილებას შორის მოვდივარ, ყველაფერი დუმილით მეგებება, ღრმად შეშინებული იმით, რომ მე ისევ წავალ და ისინი დაკარგავენ იმას, რაც საყრდენად და მხარდამჭერად ეგულებათ. ყველაფერი ჩემი წინამძღოლობით კეთდება და ყველა თვალს ადევნებს იმ მიმართულებას, რომელზეც ჩემი ხელი მიუთითებს. ჩემი ბაგეებიდან გამოსულმა სიტყვებმა მრავალი ქმნილება სრულყო და მრავალი ურჩი ძე გაკიცხა. ამიტომ ყველა ადამიანი ყურადღებით აკვირდება ჩემს სიტყვებს, ყურადღებით უსმენს ჩემს გამონათქვამებს და ღრმად შიშობს, რომ ეს ხელსაყრელი შესაძლებლობა ხელიდან არ გაუშვას. სწორედ ამ მიზეზით ვაგრძელებ საუბარს, რათა ჩემი საქმე უფრო სწრაფად შესრულდეს და მიწაზე მალე შეიქნას ხელსაყრელი პირობები, რომლებიც შეძლებენ მისი გაუდაბნოებული მდგომარეობის გამოსწორებას. როდესაც ზეცას მივაპყრობ მზერას, სწორედ მაშინ კვლავ მივმართავ კაცობრიობას; ყველა ქვეყანა მყისიერად სიცოცხლით ივსება, მტვრის ბუღი აღარ დგება ჰაერში და ტალახი აღარ ფარავს მიწას. ჩემი თვალები მყისიერად ნათდება, და ამით ყველა ქვეყნის ხალხი ჩემკენ აღაპყრობს მზერას და ჩემში პოულობს თავშესაფარს. დღევანდელი სამყაროს ადამიანებს შორის — მათ შორის ყველასი, ვინც ჩემს სახლშია, — რომელი ეძიებს ჩემში ჭეშმარიტ თავშესაფარს? ვინ გასცემს თავის გულს იმ საზღაურის სანაცვლოდ, რომელიც მე გადავიხადე? ვინმემ ოდესმე მშვიდობით დაყო დრო ჩემს სახლში? ვინმემ ოდესმე თავისი თავი ჭეშმარიტად მომიძღვნა მე? როგორც კი ადამიანს მოთხოვნას ვუყენებ, ის მყისვე კეტავს თავის „პატარა საკუჭნაოს“. როდესაც ადამიანს ვაძლევ, ის სწრაფად აღებს პირს, რათა მალულად მიიღოს ჩემი სიმდიდრე, ხოლო გულში ხშირად თრთის, ღრმად შიშობს, რომ მას საპასუხო დარტყმას მივაყენებ. ამიტომ ადამიანის პირი ნახევრად ღიაა და ნახევრად დახურული, და ის ვერ ახერხებს ჩემგან ნაბოძები სიმდიდრის ჭეშმარიტი სიხარულით მიღებას. მე იოლად არ განვიკითხავ ადამიანს, თუმცა იგი მუდამ მქაჩავს ხელს და მთხოვს წყალობის ბოძებას; მხოლოდ მაშინ, როცა მევედრება, კვლავ ვუბოძებ მას „წყალობას“ და ვაძლევ ჩემს ბაგეთაგან გამოსულ უმკაცრეს სიტყვებს, რის შედეგადაც იგი მაშინვე გრძნობს სირცხვილს და, რადგან ვერ ახერხებს უშუალოდ ჩემგან „წყალობის“ მიღებას, აიძულებს სხვებს, მათი შუამავლობით მიიღოს იგი. როცა იგი სრულად შეიგრძნობს ჩემს ყველა სიტყვას, მისი სულიერი სიმწიფე შეესაბამება ჩემს განზრახვებს, და მისი ვედრება ნაყოფიერია, და არაამაო და ფუჭი; მე ვაკურთხებ კაცობრიობის იმ ვედრებებს, რომლებიც გულწრფელია და არა მოჩვენებითი.

ეპოქების განმავლობაში ვმოქმედებდი და ვლაპარაკობდი, თუმცა ადამიანს არასოდეს სმენია ისეთი სიტყვები, როგორსაც დღეს ვამბობ, და არასოდეს უგრძნია ჩემი დიდებულება და ჩემი სამსჯავრო. თუმცა წარსულის სამყაროში ზოგიერთს ჩემზე ლეგენდები სმენია, ვერავინ ჩაწვდომია ჩემი საუნჯის უსაზღვროებას. მიუხედავად იმისა, რომ დღევანდელი ადამიანები ისმენენ ჩემი ბაგეებიდან გამოსულ სიტყვებს, მათ მაინც არ იციან, რამდენი საიდუმლო იმალება ჩემს ბაგეებში, და ამიტომ მიიჩნევენ ჩემს ბაგეებს სიუხვის რქად. ყოველი ადამიანი ლამობს, ჩემი ბაგეებიდან რამე მიიღოს. იქნება ეს სახელმწიფო საიდუმლოებები, ზეციური სასწაულები, სულიერი სამყაროს საიდუმლოებები თუ კაცობრიობის ბედი —ყოველ ადამიანს სურს ამგვარი რამეები. ამგვარად, თუ ადამიანებს ერთად მოვუყრიდი თავს და მათ „ამბებს“ ვუამბობდი, ისინი მყისვე ადგებოდნენ თავიანთი „სნეული საწოლებიდან“, რათა მოესმინათ ჩემი გზა. ადამიანს ძალიან ბევრი რამ აკლია: მას სჭირდება არა მხოლოდ „საკვები დანამატები“, არამედ, უფრო მეტიც, „გონებრივი საყრდენი“ და „სულიერი მომარაგება“. აი, ეს აკლია ყველა ადამიანს; ეს არის მთელი კაცობრიობის „სნეულება“. მე ვიძლევი წამალს ადამიანის სნეულებების წინააღმდეგ, რათა მივაღწიო უკეთეს შედეგებს, რათა ყველა განიკურნოს და ჩემი მკურნალობის წყალობით დაუბრუნდეს ნორმალურ მდგომარეობას. მართლაც გძულთ თქვენ დიდი წითელი დრაკონი? გულწრფელად, მთელი გულით გძულთ იგი? იცით, რატომ გეკითხებით ამას ამდენჯერ? იცით, რატომ განვაგრძობ ამ შეკითხვის გამეორებას კვლავ და კვლავ? თქვენს გულებში როგორ წარმოგიდგენიათ დიდი წითელი დრაკონი? ნუთუ იგი ნამდვილად ამოიშალა იქიდან? ნუთუ თქვენ მართლა აღარ თვლით მას თქვენს მამად? ყველა ადამიანმა უნდა გაიგოს ჩემი ნება ჩემს შეკითხვებში. ამას იმისთვის არ ვაკეთებ, რომ ადამიანებში რისხვა გამოვიწვიო, არც იმისთვის, რომ ადამიანი აჯანყდეს, და არც იმისთვის, რომ თავად იპოვოს გზა, არამედ იმისთვის, რომ ყველა ადამიანი გათავისუფლდეს დიდი წითელი დრაკონის ბორკილებისგან. თუმცა არავინ უნდა შფოთავდეს. ყველაფერი გასრულდება ჩემი სიტყვებით; ვერც ერთი ადამიანი ვერ ჩაერევა და ვერც ერთი ვერ შეასრულებს იმ საქმეს, რომელსაც მე აღვასრულებ. მე გავწმენდ ყველა ქვეყნის ჰაერს და გავანადგურებ დემონთა ყოველგვარ კვალს მიწაზე. უკვე დავიწყე და შევუდგები განკიცხვის ჩემი საქმის პირველ ნაბიჯს დიდი წითელი დრაკონის საცხოვრებელში. ამგვარად, შეიძლება დავინახოთ, რომ ჩემ მიერ გაკიცხვა მოიცავს მთელ სამყაროს და რომ დიდი წითელი დრაკონი და ყველა სახის უწმინდური სული უძლური იქნება, აიცილოს ჩემ მიერ გაკიცხვა, რადგან მე გულმოდგინედ ვიკვლევ ყველა ქვეყანას. როცა ჩემი საქმე მიწაზე დასრულდება, ანუ როცა განკითხვის ერა მიაღწევს დასასრულს, მე ოფიციალურად გავკიცხავ დიდ წითელ დრაკონს. ჩემი ხალხი აუცილებლად იხილავს ჩემ მიერ დიდი წითელი დრაკონის სამართლიანად გაკიცხვას, აუცილებლად აღამაღლებს ქებას ჩემი სამართლიანობისთვის და სამუდამოდ განადიდებს ჩემს წმინდა სახელს ჩემი სამართლიანობის გამო. ამიტომ თქვენ ოფიციალურად შეასრულებთ თქვენს მოვალეობას და ოფიციალურად განმადიდებთ მე ყველა ქვეყანაში უკუნითი უკუნისამდე!

როცა განკითხვის ერა მიაღწევს თავის მწვერვალს, მე არ ვიჩქარებ ჩემი საქმის დასრულებას, არამედ შევიტან მასში გაკიცხვის ეპოქის მოწმობას და მივცემ ჩემს მთელ ხალხს შესაძლებლობას, იხილოს ეს მოწმობა; ამით იგი მოიტანს უფრო დიდ ნაყოფს. ეს მოწმობა არის საშუალება, რითაც მე ვკიცხავ დიდ წითელ დრაკონს, და ვაიძულებ ჩემს ხალხს, საკუთარი თვალით იხილოს ეს, რათა უკეთ შეიცნონ ჩემი ხასიათი. დრო, როცა ჩემი ხალხი ტკბება ჩემით, არის დრო, როცა დიდი წითელი დრაკონი იკიცხება. ჩემი გეგმა იმაში მდგომარეობს, რომ დიდი წითელი დრაკონის ხალხი აღსდგეს და აჯანყდეს მის წინააღმდეგ, ეს არის მეთოდი, რომლითაც მე სრულვყოფ ჩემს ხალხს, ეს არის დიდი შესაძლებლობა ყველა ჩემი ხალხისთვის სულიერად გაიზარდონ. როცა ამოდის ნათელი მთვარე, ღამის სიმშვიდე მყისვე ირღვევა. მიუხედავად იმისა, რომ მთვარე თითქოს ნამსხვრევებად არის ქცეული, ადამიანი კარგ განწყობაზეა და მშვიდად ზის მთვარის შუქზე, ტკბება მთვარის ნათებით შექმნილი მშვენიერი სურათით. ადამიანს არ შეუძლია თავისი გრძნობების აღწერა; თითქოს, სურს ფიქრებით დაბრუნდეს წარსულში, თითქოს, უნდა ჩაიხედოს მომავალში, თითქოს ტკბება აწმყოთი. ღიმილი ჩნდება მის სახეზე, და სასიამოვნო ჰაერში სუფთა სურნელი იფრქვევა; როცა ნაზი ნიავი იწყებს ქროლვას, ადამიანი შეიგრძნობს მდიდარ სურნელს და თითქოს თვრება, და ვერ ფხიზლდება. სწორედ ეს არის ის დრო, როცა მე პირადად მოვედი ადამიანთა შორის, და ადამიანი განსაკუთრებით მძაფრად გრძნობს ამ მდიდარ სურნელს, ამიტომ ყველა ადამიანი ცხოვრობს ამ სურნელში. მე ვიმყოფები მშვიდობაში ადამიანთან, ადამიანი კი თანხმობაში ცხოვრობს ჩემთან; ის აღარ სცდება გზას ჩემდამი დამოკიდებულებაში, მე აღარ ვსხლავ ადამიანის ნაკლოვანებებს, ადამიანის სახეზე აღარ იკითხება ტანჯვა და სიკვდილი აღარ ემუქრება მთელ კაცობრიობას. დღეს მე ადამიანთან ერთად შევდივარ გაკიცხვის ერაში, მივდივარ მასთან გვერდიგვერდ. ვასრულებ ჩემს საქმეს, ანუ ვურტყამ ჩემს კვერთხს ადამიანთა შორის, და ის ეშვება იმაზე, რაც ადამიანში მეამბოხე ბუნებას წარმოადგენს. ადამიანის თვალში ჩემს კვერთხს თითქოს განსაკუთრებული ძალა აქვს: ის ერჩის ყველას, ვინც ჩემი მტერია, და არ ინდობს მათ; ყველა მათგანზე, ვინც მე მეწინააღმდეგება, კვერთხი ასრულებს მისთვის დამახასიათებელ ფუნქციას; ყველა, ვინც ჩემს ხელშია, ასრულებს თავის მოვალეობას ჩემი ნების შესაბამისად და არასოდეს ეწინააღმდეგება ჩემს ნებას და არ იცვლის თავის სუბსტანციას. შედეგად, წყლები იბობოქრებენ, მთები ჩამოიქცევიან, დიდი მდინარეები დაიშლებიან, ადამიანი განუწყვეტლივ შეიცვლება, მზე დაბნელდება, მთვარე გაშავდება, ადამიანს აღარ ექნება მშვიდი ცხოვრების დღეები, მიწაზე აღარ იქნება მშვიდობა, ცა აღარ დარჩება მშვიდი და უმოძრაო და აღარ შეიკავებს თავს. ყველაფერი განახლდება და მიიღებს თავის პირვანდელ სახეს. ყველა შიდა მეურნეობა მიწაზე დაიშლება, და ყველა ქვეყანა დედამიწაზე გაიყოფა; დასრულდება ქმრისა და ცოლის შეხვედრის დღეები, აღარ შეხვდებიან დედა და შვილი, აღარასოდეს მოხდება კვლავ მამისა და ქალიშვილის შეხვედრა. ყველა ძველი წესრიგი დედამიწაზე დაინგრევა ჩემს მიერ. მე არ ვაძლევ ადამიანებს შესაძლებლობას, გამოხატონ თავიანთი გრძნობები, რადგან მე მოკლებული ვარ ხორციელ გრძნობებს და ადამიანური გრძნობები უკიდურესად მძულს. სწორედ ადამიანებს შორის გრძნობების გამო გამწიეს გვერდზე, და ამიტომ გავხდი მათ თვალში „მესამე მხარე“; სწორედ ადამიანებს შორის გრძნობების გამო დამივიწყეს; სწორედ ადამიანური გრძნობების გამო სარგებლობს ადამიანი შემთხვევით, რომ წამოსწიოს თავისი „სინდისი“; სწორედ ადამიანური გრძნობების გამო ყოველთვის ეწინააღმდეგება ჩემს გაკიცხვას; სწორედ ადამიანური გრძნობების გამო მიწოდებს ის მუდამ უსამართლოს და მიუკერძოებელს და ამბობს, რომ მე არ ვითვალისწინებ ადამიანის გრძნობებს ჩემს საქმეებში. ნუთუ მე მყავს ვინმე ახლობელი დედამიწაზე? ნუთუ ოდესმე ვინმეს უღვაწია დღისით და ღამით, საკვებსა და ძილზე ფიქრის გარეშე, როგორც მე —ჩემი მართვის გეგმის შესრულებისთვის? როგორ შეიძლება ადამიანი შეედაროს ღმერთს? როგორ შეიძლება ადამიანი შეესატყვისოს ღმერთს? როგორ შეიძლება ღმერთი, შემოქმედი, იყოს ადამიანის მსგავსი, რომელიც არის მისი ქმნილება? როგორ შემეძლო მე მუდამ მეცხოვრა და მემოქმედა ადამიანთა შორის მიწაზე? ვის შეუძლია შეიგრძნოს წუხილი ჩემი გულის გამო? ნუთუ ეს ადამიანის ლოცვებია? ოდესღაც, მე დავთანხმდი შევერთებოდი ადამიანს და მასთან ერთად მევლო— და მართლაც, დღემდე ადამიანი ცხოვრობს ჩემი ზრუნვისა და დაცვის ქვეშ; მაგრამ ნუთუ ოდესმე დადგება დღე, როცა ადამიანი შეძლებს ჩემი ზრუნვისგან განცალკევებას? მიუხედავად იმისა, რომ ადამიანს არასოდეს უტვირთავს თავის თავზე წუხილი ჩემი გულის გამო, ვინ შეძლებს ცხოვრებას მიწაზე, სადაც სინათლე არ იქნება? მხოლოდ ჩემი კურთხევების წყალობით არის ადამიანი ცოცხალი დღემდე.

იმ დღეს, როცა ყოველივე აღდგა, მე მოვედი ადამიანთა შორის და მათთან ერთად გავატარე საოცარი დღეები და ღამეები. მხოლოდ ასეთ ვითარებაში იწყებს ადამიანი ჩემი სიახლოვის გაცნობიერებას და რაც უფრო ხშირად ურთიერთობს ჩემთან, მით უფრო მკაფიოდ ხედავს, რაც მაქვს და რაც ვარ — შედეგად, ნელ-ნელა იძენს ჩემ შესახებ უფრო სიღრმისეულ ცოდნას. ადამიანთა შორის მე ვწევ თავს და ვაკვირდები და თითოეული მათგანი მხედავს მე. თუმცა, როდესაც სამყაროს თავს უბედურება დაატყდება, ისინი მყისვე შფოთში ვარდებიან და ჩემი სახე მათი გულებიდან ქრება; მოახლოებული განსაცდელით შეშინებულნი, ისინი აღარ უსმენენ ჩემს შეგონებებს. მრავალი წელი გავატარე ადამიანთა შორის, მაგრამ ისინი მუდამ უმეცარნი იყვნენ და არასოდეს მიცნობდნენ მე. დღეს მე ამას ჩემი პირით ვეუბნები მათ, რათა ყოველი ადამიანი მოვიდეს ჩემთან და მიიღოს რაღაც ჩემგან, თუმცა ისინი კვლავაც შორს დგანან ჩემგან და ამიტომ არ მიცნობენ. როცა ჩემი ნაბიჯები მთელ სამყაროს შემოივლის და მიწის კიდეებამდე მიაღწევს, ადამიანი საკუთარ თავზე დაფიქრდება და ყოველი ადამიანი მოვა ჩემთან, დაემხობა ჩემს წინაშე და თაყვანს მცემს. ამ დღეს მე მოვიპოვებ დიდებას, ეს იქნება ჩემი დაბრუნების დღეც და ჩემი წასვლის დღეც. ახლა მე დავიწყე ჩემი საქმე მთელ კაცობრიობაში, ფორმალურად წარმოვაჩენ ჩემი მმართველობის გეგმის საბოლოო ნაწილს სამყაროში. თუ ვინმე კვლავ უგუნურია, ნებისმიერ დროს ჩავარდება უმოწყალო სასჯელში. ეს იმიტომ არ არის, რომ მე უმოწყალო ვარ; პირიქით, ეს ჩემი მმართველობის გეგმის ნაბიჯია; ყველაფერი უნდა მოხდეს ჩემი გეგმის ნაბიჯების შესაბამისად და ვერავინ შეცვლის ამას. როცა მე ფორმალურად ვიწყებ ჩემს საქმეს, ყველა ადამიანი ჩემთან ერთად იწყებს მოძრაობას, ადამიანები მთელ სამყაროში ერთიანად ერთვებიან ჩემს საქმეში, მთელი სამყარო თითქოს „ზეიმის“ მდგომარეობაშია და მე თავად ვუბიძგებ ადამიანს წინსვლისკენ. შედეგად, თვით დიდი წითელი დრაკონიც კი ჩემი ნებით ქაოსსა და დაბნეულობაში ვარდება და ჩემს საქმეს ემსახურება და მიუხედავად იმისა, რომ ეს არ სურს, ვერ მიჰყვება საკუთარ სურვილებს და იძულებულია დამემორჩილოს, რათა ჩემი ნებით ვიმოქმედო. ჩემს ყველა გეგმაში დიდი წითელი დრაკონი არის ჩემი საპირისპირო ფონი, ჩემი მტერიც და ამავე დროს ჩემი მსახურიც; ამიტომ მის მიმართ ჩემი „მოთხოვნები“ არასოდეს შემიმსუბუქებია. ამგვარად, ჩემი ხორცშესხმის საქმის საბოლოო ეტაპი სრულდება მისივე გარემოში — ეს უფრო ხელსაყრელია, რათა დიდი წითელი დრაკონი სათანადოდ მემსახუროს, რისი წყალობითაც,მე დავიმორჩილებ მას და დავასრულებ ჩემს გეგმას. როცა მე აღვასრულებ ჩემს საქმეს, ყველა ანგელოზი ჩემთან ერთად ერთვება გადამწყვეტ ბრძოლაში და მტკიცედ აქვს გადაწყვეტილი, საბოლოო ეტაპზე სრულად დააკმაყოფილოს ჩემი განზრახვები, რათა ადამიანები მიწაზე დამემორჩილონ ისე, როგორც ანგელოზები მემორჩილებიან, არ ჰქონდეთ სურვილი შემეწინააღმდეგონ და არ ჩაიდინონ არაფერი, რაც მე მღალატობს. ასეთია სამყაროში ჩემი საქმის დინამიკა.

კაცთა შორის ჩემი გამოცხადების მიზანი და მნიშვნელობა იმაში მდგომარეობს, რომ გადავარჩინო მთელი კაცობრიობა, დავაბრუნო იგი ჩემს სახლში, გავაერთიანო ცა და მიწა და ისე მოვაწყო, რომ ადამიანი გადასცემდეს „სიგნალებს“ ცასა და მიწას შორის — რადგან ეს არის მისი თანდაყოლილი ფუნქცია. იმ დროს, როდესაც მე ვქმნიდი კაცობრიობას, ყველაფერი წინასწარ მოვამზადე მისთვის და შემდეგ დავუშვი, რომ ჩემი მოთხოვნების შესაბამისად მიეღო ის სიმდიდრე, რომელიც მე განვუსაზღვრე. ამიტომ ვამბობ, რომ ჩემი ხელმძღვანელობით კაცობრიობამ დღევანდელ დღემდე მოაღწია. და ეს ყველაფერი ჩემი გეგმის ნაწილია. მთელს კაცობრიობაში უთვალავი ადამიანი ცხოვრობს ჩემი სიყვარულის დაცვის ქვეშ და უთვალავი ადამიანი — ჩემი გაკიცხვის სასჯელის ქვეშ. მიუხედავად იმისა, რომ ადამიანები მუდამ ლოცვებით მომმართავენ, მაინც ვერ ახერხებენ თავიანთი ამჟამინდელი მდგომარეობის შეცვლას; როგორც კი იმედს კარგავენ, მათ მხოლოდ ისღა რჩებათ, რომ მოვლენებს თავისი გზით განვითარების ნება მისცენ და შეწყვიტონ ჩემთვის წინააღმდეგობის გაწევა, რადგან ეს არის ადამიანის შესაძლებლობის ზღვარი. როდესაც საქმე ადამიანის ცხოვრების მდგომარეობას ეხება, ადამიანს ჯერ კიდევ არ უპოვია ჭეშმარიტი სიცოცხლე და ვერ გაუცნობიერებია სამყაროს უსამართლობა, გაპარტახება და საცოდავი მდგომარეობა — ამიტომ, რომ არა კატასტროფები, ადამიანთა უმეტესობა კვლავ ჩაეკრობოდა დედა-ბუნებას და განაგრძობდა „ცხოვრების“ გემოთი ტკბობას. განა ეს არ არის სამყაროს რეალობა? განა ეს არ არის ხსნის ხმა, რომელსაც მე ვაუწყებ კაცობრიობას? რატომ მოხდა, რომ ადამიანთა შორის არავის, არასოდეს შევყვარებივარ ჭეშმარიტი სიყვარულით? რატომ ვუყვარვარ ადამიანს მხოლოდ მაშინ, როცა სასჯელსა და განსაცდელშია, ხოლო როცა ჩემი დაცვის ქვეშ იმყოფება, აღარავის ვუყვარვარ? მრავალჯერ მომივლენია ჩემი სასჯელი კაცობრიობაზე. ისინი ხედავენ ამას, მაგრამ შემდეგ უგულებელყოფენ, არ იკვლევენ და არ ფიქრობენ მასზე იმ დროს, რის გამოც ადამიანზე მხოლოდ ულმობელი განაჩენი გადმოდის. ეს არის ჩემი მოქმედების ერთ-ერთი საშუალება, მაგრამ ისიც მიმართულია იმისკენ, რომ შეცვალოს ადამიანი და მიიყვანოს იქამდე, რომ შემიყვაროს.

მე ვმეფობ სასუფეველში და უფრო მეტიც, ვმეფობ მთელ სამყაროში; მე ვარ როგორც სასუფევლის მეფე, ასევე სამყაროს მმართველი. ამ დროიდან მე შევკრებ ყველას, ვინც არ არის რჩეული, დავიწყებ ჩემს საქმეს წარმართთა შორის და გამოვაცხადებ ჩემს ადმინისტრაციულ დადგენილებებს მთელ სამყაროში, რათა წარმატებით შევუდგე ჩემი საქმის შემდეგ ეტაპს. მე ვიყენებ სასჯელს, რათა გავავრცელო ჩემი საქმე წარმართთა შორის, ანუ მივმართავ „ძალას“ ყველას მიმართ, ვინც წარმართია. ბუნებრივია, ეს საქმე განხორციელდება იმავე დროს, როცა ჩემი საქმე მიმდინარეობს რჩეულთა შორის. როცა ჩემი ხალხი იმეფებს და ექნება ძალაუფლება მიწაზე, ეს იქნება ის დღეც, როცა ყველა ადამიანი მიწაზე იქნება დამორჩილებული და უფრო მეტიც, ეს იქნება ჩემი მოსვენების დრო — და მხოლოდ მაშინ გამოვეცხადები ყველას, ვინც დამორჩილებულია. მე ვცხადდები წმინდა სასუფეველში და დავიმალები ბინძური მიწისგან. ყველა, ვინც დამემორჩილა და მორჩილი გახდა ჩემს წინაშე, შეძლებს საკუთარი თვალით იხილოს ჩემი სახე და საკუთარი ყურით მოისმინოს ჩემი ხმა. ეს არის კურთხევა მათთვის, ვინც დაიბადა უკანასკნელ დღეებში, ეს არის კურთხევა, რომელიც მე წინასწარ განვსაზღვრე და ამას ვერავინ შეცვლის. დღეს მე ასე ვმოქმედებ მომავალი საქმისთვის. ჩემი მთელი საქმე ურთიერთდაკავშირებულია, ყველაფერში არის მოწოდება და პასუხი: არც ერთი ნაბიჯი არასოდეს შეწყვეტილა უეცრად და არც ერთი ნაბიჯი არ შესრულებულა დანარჩენებისგან დამოუკიდებლად. განა ასე არ არის? განა წარსული საქმე არ არის დღევანდელი საქმის საფუძველი? განა წარსულის სიტყვები არ არიან დღევანდელი სიტყვების წინამორბედნი? განა წარსულის ნაბიჯები არ არის დღევანდელი ნაბიჯების სათავე? როდესაც მე ოფიციალურად ვხსნი გრაგნილს, მაშინ ადამიანები მთელ სამყაროში დაისჯებიან, ადამიანები მთელ მსოფლიოში განსაცდელებს განიცდიან და ეს არის ჩემი საქმის კულმინაცია; ყველა ადამიანი იცხოვრებს სინათლეს მოკლებულ ქვეყანაში და ყველა იცხოვრებს იმ საფრთხეების ქვეშ, რომლებიც მათი გარემოდან მოდის. სხვა სიტყვებით რომ ვთქვათ, ეს არის ცხოვრება, რომელიც ადამიანს შექმნიდან დღემდე არასოდეს გამოუცდია და საუკუნეების განმავლობაში არავის არასოდეს „უხალისია“ ასეთი ცხოვრებით; ამიტომაც ვამბობ, რომ მე შევასრულე საქმე, რომელიც აქამდე არასოდეს შესრულებულა. ასეთია საქმის ჭეშმარიტი ვითარება და ასეთია მისი შინაგანი მნიშვნელობა. რადგან ჩემი დღე უახლოვდება მთელ კაცობრიობას, რადგან ის შორს არ ჩანს, არამედ ადამიანის თვალწინ დგას, ვინ არ იგრძნობს ამის გამო შიშს? და ამის გამო ვინ არ აღფრთოვანდებოდა? ბაბილონის უწმინდური ქალაქი საბოლოოდ მივიდა თავის დასასრულამდე; ადამიანი კვლავ შეხვდა სრულიად ახალ სამყაროს, ხოლო ცა და მიწა შეიცვალა და განახლდა.

როდესაც მე ვჩნდები ყველა ხალხისა და ერის წინაშე, ცაში თეთრი ღრუბლები ტრიალებენ და მფარავენ მე. ასევე, მიწაზე მყოფი ფრინველები ჭიკჭიკებენ და სიხარულით ცეკვავენ ჩემთვის, მიწის ატმოსფეროს სიცოცხლით ავსებენ, ისე, რომ „დაბლა ნელა აღარ ეშვებიან“, არამედ სიცოცხლით სავსე ატმოსფეროში ცხოვრობენ. როდესაც ღრუბლებში ვიმყოფები, ადამიანი ბუნდოვნად არჩევს ჩემს სახესა და თვალებს და ამ დროს გარკვეულ შიშს გრძნობს. წარსულში მას ჩემზე მხოლოდ ლეგენდებში გადმოცემული ამბები სმენია, ამიტომაც ნახევრად რწმენით და ნახევრად ეჭვით არის ჩემს მიმართ. არ იცის, სად ვიმყოფები და რამდენად დიდია ჩემი სახე — არის თუ არა განიერი, როგორც ზღვა, ან უსაზღვრო, როგორც მწვანე საძოვრები? ეს არავინ იცის. მხოლოდ მაშინ, როცა ადამიანი დღეს ჩემს სახეს ხედავს ღრუბლებში, გრძნობს, რომ მე, ლეგენდების პერსონაჟი კი არა, თურმე რეალური ვყოფილვარ და ამიტომ, ის ჩემს მიმართ ცოტა უფრო კეთილგანწყობილი ხდება და მხოლოდ ჩემი საქმეების გამო იზრდება მისი ჩემდამი აღტაცება. მაგრამ ადამიანი მაინც არ მიცნობს და ღრუბლებიდან ჩემს მხოლოდ ერთ ნაწილს ხედავს. ამიტომაც, მე ვშლი ჩემს ხელებს და ვაჩვენებ მათ ადამიანს. ადამიანი გაოცებულია და ხელებს პირზე იფარებს, ღრმად შიშობს, რომ ჩემი ხელით არ დაისაჯოს და ამიტომ, ცოტა შიშს უმატებს თავის აღტაცებას. ადამიანი თვალს ადევნებს ჩემს ყოველ მოძრაობას, ღრმად შიშობს, რომ თუ ყურადღებით არ იქნება, დავსჯი, — მაგრამ მე არ ვარ შეზღუდული ადამიანის მიერ თვალთვალის გამო და ჩემი ხელით საქმის კეთებას ვაგრძელებ. მხოლოდ ყველა ჩემს მიერ შესრულებულ საქმეში აქვს ადამიანს ჩემდამი გარკვეული კეთილგანწყობა და ამგვარად, თანდათანობით მოდის ჩემ წინაშე, რათა ჩემთან ურთიერთობა დაიწყოს. როდესაც მე სრულად გამოვეცხადები ადამიანს, ის იხილავს ჩემს სახეს და მას შემდეგ აღარ დავიმალები და თავს ადამიანისგან აღარ დავფარავ. მთელ სამყაროში მე ღიად გამოვეცხადები ყველა ადამიანს და ყველა, ვინც ხორციელი და სისხლიანია, იხილავს ჩემს ყველა საქმეს. ყველა, ვინც სულისგან არის, უეჭველად იცხოვრებს მშვიდობაში ჩემს სახლში და აუცილებლად ისიამოვნებს ჩემთან ერთად საოცარი კურთხევებით. ყველა, ვისზეც მე ვზრუნავ, უეჭველად გადაურჩება სასჯელს და აუცილებლად აირიდებს როგორც სულიერ ტკივილს, ისე ხორციელ ტანჯვას. მე საჯაროდ გამოვეცხადები ყველა ადამიანს, დავაწესებ და გამოვიყენებ ძალაუფლებას, რათა ლეშის სუნი აღარ გავრცელდეს მთელ სამყაროში; სანაცვლოდ, ჩემი სუფთა სურნელი გავრცელდება მთელ მსოფლიოში, რადგან ჩემი დღე ახლოვდება, ადამიანი იღვიძებს, მიწაზე ყველაფერი წესრიგდება და მიწის გადარჩენის დღეები აღარ არის, რადგან მე მოვედი!

ეკლესიაში წარმოქმნილ პრობლემებთან დაკავშირებით, ნუ იქნებით მუდამ ასეთი მძიმე წუხილით აღსავსენი. ეკლესიის შენების პროცესში შეცდომები გარდაუვალია, მაგრამ პრობლემების წინაშე ნუ ჩავარდებით პანიკაში; პირიქით, იყავით მშვიდნი და აუღელვებელნი. განა უკვე არ გითხარით? ხშირად წარსდექი ჩემ წინაშე და ილოცე, და მე გაგიცხადებ ჩემს განზრახვებს. ეკლესია ჩემი გულია და ის ჩემი უზენაესი მიზანია, მაშ, როგორ არ მეყვარება იგი? ნუ გეშინიათ — როდესაც ეკლესიაში მსგავსი რამ ხდება, ეს ჩემი ნებართვით ხდება. აღდექით და ისაუბრეთ ჩემი სახელით. გქონდეთ რწმენა, რომ ყოველი საგანი და მოვლენა დაშვებულია ჩემი ტახტის მიერ და მათში ჩემი განზრახვებია ჩადებული. თუკი განაგრძობთ თვითნებურად თანაზიარებას, დიდი ალბათობით, პრობლემები წარმოიქმნება. გიფიქრია კი შედეგებზე? თუ ასე მოიქცევი, სატანა ამით ისარგებლებს. ხშირად წარსდექი ჩემ წინაშე. პირდაპირ ვიტყვი: თუ რამის გაკეთებას ჩემ წინაშე წარსდგომის გარეშე აპირებ, ნუ გგონია, რომ მის დასრულებას შეძლებ. სწორედ თქვენ მაიძულეთ მე, რომ ამ მდგომარეობაში ჩავმდგარიყავი.

გული არ გაიტეხო, ნუ იქნები სუსტი და მე გაგიცხადებ ყოველივეს. სამეფოსკენ მიმავალი გზა არც ისე გლუვია — არაფერი მოდის ასე იოლად! თქვენ გსურთ, რომ კურთხევები მარტივად მიიღოთ, განა ასე არ არის? დღეს ყველას მოუწევს მწარე განსაცდელთან გამკლავება. ასეთი განსაცდელის გარეშე, თქვენი ჩემდამი მოსიყვარულე გული არ გაძლიერდება და არ გექნებათ ჩემდამი ჭეშმარიტი სიყვარული. თუნდაც ეს განსაცდელი მხოლოდ მცირე ვითარებებისგან შედგებოდეს, ყველამ უნდა გაიაროს ეს გამოცდა; უბრალოდ, განსაცდელის სიმძაფრე განსხვავებული იქნება. განსაცდელი ჩემი კურთხევაა და თქვენგან რამდენი იჩოქებს ხშირად ჩემ წინაშე კურთხევის სათხოვნელად? უგუნურო ბავშვებო! თქვენ ყოველთვის გგონიათ, რომ რამდენიმე კეთილის მომასწავებელი სიტყვა ჩემს კურთხევად ითვლება, თუმცა არასოდეს გჯერათ, რომ სიმწარე ჩემი კურთხევაა. ისინი, ვინც ჩემს სიმწარეს იზიარებენ, აუცილებლად გაიზიარებენ ჩემს სიტკბოსაც. ეს არის ჩემი დანაპირები და ჩემი კურთხევა თქვენდამი. ნუ დააყოვნებთ, ჭამეთ და სვით ჩემი სიტყვები და დატკბით მათით. როდესაც სიბნელე გადაივლის, სინათლე გროვდება. განთიადის წინ ყველაზე მეტად ბნელა; ამის შემდეგ ცა თანდათან ნათდება და შემდეგ მზე ამოდის. ნუ შეგეშინდებათ და ნუ დაფრთხებით. დღეს მე მხარს ვუჭერ ჩემს ძეებს და მათთვის ვიყენებ ჩემს ძალას.

რაც შეეხება ეკლესიის საქმეს, ნუ არიდებთ მუდამ თავს თქვენს პასუხისმგებლობას. თუკი ამ საკითხს კეთილსინდისიერად წარადგენთ ჩემ წინაშე, გზას იპოვით. როდესაც ასეთი წვრილმანი პრობლემა ჩნდება, გეშინიათ და პანიკაში ვარდებით, არ იცით რა გააკეთოთ? არაერთხელ მითქვამს: „ხშირად მომიახლოვდით!“ კეთილსინდისიერად განახორციელეთ თუ არა პრაქტიკაში ის, რისი გაკეთებაც გთხოვეთ? რამდენჯერ დაფიქრებულხართ ჩემს სიტყვებზე? თუ ეს არ გაგიკეთებიათ, მაშინ არავითარი ნათელი ხედვა არ გაგაჩნიათ. განა ეს თქვენივე ნახელავი არ არის? სხვებს ადანაშაულებთ, მაგრამ რატომ არ გძულთ საკუთარი თავი? თქვენ აფუჭებთ საქმეს და ამის შემდეგ რჩებით უყურადღებონი და ზედაპირულნი; ყური უნდა დაუგდოთ ჩემს სიტყვებს.

მორჩილნი და დამორჩილებულნი დიდ კურთხევას მიიღებენ. ეკლესიაში მტკიცედ იდექით ჩემ შესახებ მოწმობაში და დაიცავით ჭეშმარიტება. სწორი სწორია და არასწორი — არასწორი; ნუ აურევთ შავსა და თეთრს. თქვენ უნდა ებრძოლოთ სატანას და სრულად დაამარცხოთ იგი, რათა ვეღარასოდეს აღდგეს. ყველაფერი უნდა გაიღოთ ჩემ შესახებ მოწმობის დასაცავად. ეს უნდა იყოს თქვენი ქმედებების მიზანი — ნუ დაივიწყებთ ამას. მაგრამ ახლა თქვენ გაკლიათ რწმენა და გამჭრიახობა და ვერასოდეს აღიქვამთ ჩემს სიტყვებსა და ჩემს განზრახვებს. მიუხედავად ამისა, ნუ იქნებით სულსწრაფნი. ყველაფერი ჩემი ნაბიჯების მიხედვით მიმდინარეობს და სულსწრაფობა მხოლოდ პრობლემებს წარმოშობს. მეტი დრო გაატარეთ ჩემ წინაშე, ნუ მიანიჭებთ მნიშვნელობას თქვენი ხორციელი სხეულის გამოკვებასა და შემოსვას და ხშირად ეძიეთ ჩემი განზრახვები. მე გაგიცხადებ ჩემს განზრახვებს და თანდათანობით მათ ყველაფერში იპოვი, რათა მქონდეს გზა, დაუბრკოლებლად ვიმოქმედო ყოველ ადამიანში და ჩემი გული დაკმაყოფილდეს. მაშინ თქვენ მიიღებთ კურთხევებს ჩემთან ერთად უკუნითი უკუნისამდე!


ნაწილი მესამე

ქრისტეს სიტყვები ეკლესიებში მისი სიარულისას

(1992 წლის ივნისიდან 2010 წლის 23 მარტამდე)


ქრისტეს სიტყვები ეკლესიებში მისი სიარულისას I

(1992 წლის ივნისიდან 1992 წლის ოქტომბრამდე)


გზა... (8)

არც ისე ცოტა დრო გავიდა მას შემდეგ, რაც ღმერთი დედამიწაზე მოვიდა ადამიანებთან ურთიერთობისა და მათ შორის საცხოვრებლად. შესაძლოა, ამ დროის განმავლობაში ადამიანებმა ღვთის შესახებ მრავალმხრივი ცოდნა შეიძინეს და ღვთის მსახურების შესახებ მეტი შეიცნეს და რწმენაში გამოცდილნი გახდნენ. ნებისმიერ შემთხვევაში, ადამიანებს მეტ-ნაკლებად ესმით ღვთის ბუნება და თავიანთ ბუნებასაც უამრავი გზით ავლენენ. ჩემი ხედვით, ადამიანთა სხვადასხვაგვარი გამოვლინება საკმარისია, რომ ღმერთმა ისინი ნიმუშებად გამოიყენოს, მათი გონებრივი აქტივობა კი მისთვის საორიენტაციო მასალად გამოდგება. ეს შეიძლება იყოს ადამიანსა და ღმერთს შორის თანამშრომლობის ერთ-ერთი ასპექტი, რომლის შესახებაც ადამიანმა არ იცის და რაც ღმერთის მიერ მართულ ამ წარმოდგენას მეტად ცოცხალსა და რეალურს ხდის. მე ამას ვეუბნები ჩემს ძმებსა და დებს, როგორც ამ დადგმის მთავარი რეჟისორი — თითოეულ ჩვენგანს შეუძლია, ამ წარმოდგენის შემდეგ თავის ფიქრებსა და გრძნობებზე ისაუბროს და და იმსჯელოს იმაზე, თუ როგორ ვცხოვრობთ ამ დრამაში თითოეული ჩვენგანი. ჩვენ შეგვიძლია სრულიად ახალი სახის სიმპოზიუმი მოვაწყოთ, რათა გული გადავუშალოთ ერთმანეთს, ვისაუბროთ ჩვენს საშემსრულებლო ხელოვნებაზე და ვნახოთ, როგორ ხელმძღვანელობს ღმერთი თითოეულ ადამიანს, რათა შემდეგი წარმოდგენისას ხელოვნების უფრო მაღალი დონე ვუჩვენოთ და თითოეულმა ჩვენგანმა თავისი როლი მაქსიმალურად კარგად შეასრულოს ისე, რომ ღმერთს იმედი არ გავუცრუოთ. იმედი მაქვს, ჩემი ძმები და დები ამას სერიოზულად მოეკიდებიან. არავინ უნდა შეხედოს ამას ზედაპირულად, რადგან როლის კარგად შესრულება ერთ ან ორ დღეში არ მიიღწევა. ეს ჩვენგან მოითხოვს ცხოვრების გამოცდას, ხანგრძლივი დროით ჩვენი რეალური ცხოვრების ღრმად ჩაწვდომასა და სხვადასხვა სახის ცხოვრების პრაქტიკულად გამოცდას. მხოლოდ ამის შემდეგ შეგვიძლია სცენაზე გასვლა. მე იმედით აღვსილი ვარ ჩემი ძმებისა და დების მიმართ. მჯერა, არ გატყდებით და გული არ აგიცრუვდებათ, რომ რასაც უნდა აკეთებდეს ღმერთი, იქნებით ცეცხლგამძლე ქვაბივით: არასოდეს მინავლდებით და ბოლომდე მტკიცე დარჩებით, სანამ ღვთის საქმე სრულად არ გაცხადდება და სანამ ღვთის მიერ დადგმული სპექტაკლი დასასრულამდე არ მივა. მე სხვა არაფერს გთხოვთ, მხოლოდ იმის იმედი მაქვს, რომ გაუძლებთ, შედეგების მოლოდინში მოთმინებას არ დაკარგავთ, ითანამშრომლებთ ჩემთან, რათა ჩემ მიერ აღსარულებელი საქმე კარგად გაკეთდეს და არავინ გამოიწვიოს ჩაშლა ან არეულობა. როდესაც საქმის ეს ნაწილი დასრულდება, ღმერთი ყველაფერს გაგიცხადებთ. ჩემი საქმის დასრულების შემდეგ, თქვენს დამსახურებას წარვადგენ ღვთის წინაშე, რათა მას ანგარიში ჩავაბარო. განა ეს უკეთესი არ არის? ერთმანეთის დახმარება საკუთარი მიზნების მისაღწევად — განა ეს სრულყოფილი გამოსავალი არ არის ყველასთვის? ახლა რთული დროა, რომელიც თქვენგან ფასის გადახდას მოითხოვს. რადგან ახლა მე ვარ რეჟისორი, იმედი მაქვს, არცერთი თქვენგანი არ იქნება ამის წინააღმდეგი. ასეთია საქმე, რომელსაც მე აღვასრულებ. შესაძლოა, ერთ დღესაც უფრო შესაფერის „სამუშაო გუნდზე” გადავიდე და მეტად აღარ გაგირთულოთ საქმე. მე გიჩვენებთ ყველაფერს, რისი ნახვაც გსურთ და მოგასმენინებთ ყველაფერს, რისი გაგონებაც გინდათ. მაგრამ არა ახლა. დღევანდელი საქმე სწორედ ესაა და მე არ შემიძლია, სრული თავისუფლება მოგცეთ და ნება დაგრთოთ, აკეთოთ ის, რაც გსურთ. ეს ჩემს საქმეს გაართულებს. გულწრფელად რომ ვთქვა, ეს არანაირ ნაყოფს არ გამოიღებს და თქვენთვისაც არავითარი სარგებელი არ ექნება. ასე რომ, დღეს თქვენ უნდა დაითმინოთ „უსამართლობა”. როდესაც მოვა დღე, როდესაც ჩემი საქმის ეს ეტაპი დასრულდება, თავისუფალი ვიქნები, აღარ მექნება ასეთი მძიმე ტვირთი და დაგთანხმდებით ყველაფერზე, რასაც მთხოვთ. შეგისრულებთ სათხოვარს, თუ ეს თქვენი ცხოვრებისთვის იქნება სასარგებლო. დღეს მე დიდი პასუხისმგებლობა მაკისრია. არ შემიძლია წინ აღვუდგე მამა ღმერთის ბრძანებებს და არ შემიძლია ჩემი საქმის გეგმების დარღვევა. არ შემიძლია ჩემი პირადი საქმეები სამსახურებრივი საქმეების საშუალებით ვმართო და იმედი მაქვს, ყველას შეგიძლიათ ჩემი გაგება და პატიება, რადგან ყველაფერს, რასაც ვაკეთებ, მამა ღმერთის სურვილისამებრ ვაკეთებ. ვაკეთებ ყველაფერს, რასაც ის მავალებს, რაც უნდა სურდეს, და მე არ გამოვიწვე მის რისხვასა თუ მრისხანებას. მე მხოლოდ იმას ვაკეთებ, რაც მევალება. ამიტომ, მამა ღმერთის სახელით, გირჩევთ, კიდევ ცოტა ხანს მოითმინოთ. ნურავინ ინერვიულებს. მას შემდეგ, რაც დავასრულებ იმას, რაც უნდა გავაკეთო, შეძლებთ აკეთოთ ის, რაც გსურთ და ნახოთ ის, რაც მოგწონთ, მაგრამ მანამდე მე უნდა დავასრულო ჩემი აღსასრულებელი საქმე.

საქმის ამ ეტაპზე ჩვენგან უდიდესი რწმენა და სიყვარული მოითხოვება, მცირედმა დაუდევრობამაც კი შეიძლება წაგვაბორძიკოს, რადგან საქმის ეს ეტაპი ყველა წინამორბედისგან განსხვავდება: ის, რასაც ღმერთი სრულყოფს, ადამიანთა რწმენაა, რომელიც ერთდროულად უხილავიცაა და ხელშეუხებელიც, ის, რასაც ღმერთი აკეთებს, ესაა სიტყვების გარდაქმნა რწმენად, სიყვარულად და სიცოცხლედ. ადამიანებმა უნდა მიაღწიონ იმ წერტილს, როდესაც მათ ასობით განწმენდა ექნებათ გამოვლილი და იობზე მეტი რწმენაც კი ექნებათ.ეს მათგან მოითხოვს, აიტანონ წარმოუდგენელი ტანჯვისა და წამების ყველა ფორმა ისე, რომ არასოდეს მიატოვონ ღმერთი. როდესაც ისინი სიკვდილამდე მორჩილნი იქნებიან და ღვთისადმი დიდ რწმენას შეინარჩუნებენ, მხოლოდ მაშინ დასრულდება ღვთის საქმის ეს ეტაპი. ეს არის საქმე, რომელიც მე ვიკისრე, ამიტომ იმედი მაქვს, ჩემს ძმებსა და დებს შეუძლიათ, გაიგონ ჩემი მძიმე მდგომარეობა და სხვა არაფერს მთხოვენ. ეს არის მამა ღმერთის მოთხოვნა ჩემ მიმართ და მე ვერ გავექცევი ამ რეალობას; მე უნდა განვახორციელო ის საქმე, რომელიც მევალება. მხოლოდ იმის იმედი მაქვს, რომ არ გამოიყენებთ იძულებით არგუმენტებსა და გარყვნილ ლოგიკას, რომ იქნებით უფრო გამჭრიახნი და საკითხებს ზედმეტად მარტივად არ შეხედავთ. თქვენი აზროვნება მეტისმეტად ბავშვურია, მეტისმეტად გულუბრყვილო. ღვთის საქმე არ არის ისეთი მარტივი, როგორც თქვენ წარმოგიდგენიათ, ის არ აკეთებს იმას, რაც მოესურვება. ასე რომ ყოფილიყო, მისი გეგმა განადგურდებოდა. განა ასე არ არის? მე ღვთის საქმეს ვაკეთებ. მე არ ვასრულებ ადამიანების შემთხვევით დავალებებს, არ ვაკეთებ იმას, რაც მომესურვება და თავად არ ვწყვეტ, რამეს გავაკეთებ თუ არა. დღეს ყველაფერი ასე მარტივად არ არის. რეჟისორის როლის შესასრულებლად მე მამამ გამომგზავნა. ნუთუ გგონიათ, რომ ეს თავად დავგეგმე და ავირჩიე? ადამიანთა იდეები ხშირად ღვთის საქმის შეფერხებისკენ არის მიდრეკილი, სწორედ ამიტომ, გარკვეული პერიოდის მუშაობის შემდეგ, ჩნდება ადამიანთა მრავალი თხოვნა, რომელთა შესრულებაც არ ძალმიძს და ადამიანები ჩემზე აზრს იცვლიან. თქვენ გააზრებული უნდა გქონდეთ ეს თქვენი იდეები; მე მათ არ განვიხილავ სათითაოდ, მე შემიძლია, მხოლოდ ავხსნა ის საქმე, რომელსაც ვასრულებ. ამის გამო სულაც არ ვარ განაწყენებული. როგორც კი ამას გაიაზრებთ, შეგიძლიათ, მას სურვილისამებრ შეხედოთ. მე წინააღმდეგობას არ გამოვხატავ, რადგან სწორედ ასე მოქმედებს ღმერთი. არ ვარ ვალდებული, ყველაფერი განვმარტო. უბრალოდ მოვედი სიტყვების საქმის აღსასრულებლად, რათა ვიმუშაო და ხელი შევუწყო, რომ სიტყვების მითითებით გათამაშდეს ეს დადგმა. სხვა არაფერზე მჭირდება საუბარი და არც სხვა რამის გაკეთება შემიძლია. მე განვმარტე ყველაფერი, რაც სათქმელი მქონდა. არ მაინტერესებს რას ფიქრობთ და ეს ჩემთვის მნიშვნელოვანი არ არის. თუმცა მაინც მსურს შეგახსენოთ, რომ ღვთის საქმე არ არის ისეთი მარტივი, როგორც თქვენ წარმოგიდგენიათ. რაც უფრო ნაკლებად შეესაბამება ის ადამიანთა წარმოდგენებს, მით უფრო ღრმაა მისი მნიშვნელობა და რაც უფრო მეტად შეესაბამება ის ადამიანთა წარმოდგენებს, მით უფრო მეტად აკლია მას ფასეულობა და ნამდვილი აზრი. ყურადღებით დაუფიქრდით ამ სიტყვებს - ეს არის ყველაფერი, რასაც ამის შესახებ ვიტყვი. დანარჩენი შეგიძლიათ თავად გააანალიზოთ. მე ამას არ ავხსნი.

ადამიანებს ჰგონიათ, რომ ღმერთი გარკვეული წესით მოქმედებს, მაგრამ დაახლოებით ამ ბოლო ერთი წლის განმავლობაში, ის, რაც ღვთის საქმიდან ვნახეთ და გამოვცადეთ, ნამდვილად შეესაბამებოდა ადამიანთა წარმოდგენებს? სამყაროს შექმნიდან დღემდე ვერცერთმა ადამიანმა შეძლო ღვთის საქმის ეტაპებისა თუ წესების შეცნობა. თუ ეს შეეძლოთ, მაშინ რატომ არის, რომ რელიგიურ ლიდერებს არ ესმით, რომ სწორედ ასე მოქმედებს ღმერთი დღეს? რატომ არის, რომ ასე ცოტა ადამიანს ესმის დღევანდელი რეალობა? აქედან ვხედავთ, რომ ღვთის საქმე არავის ესმის. ადამიანებმა მხოლოდ მისი სულის ხელმძღვანელობით უნდა იმოქმედონ და არა უბრალოდ ხისტად გაავრცელონ მისი მუშაობის წესები. თქვენ იესოს სახესა და მის საქმეს ადარებთ ღმერთის დღევანდელ საქმეს, ეს ჰგავს იმას, რაც ებრაელებმა გააკეთეს იესოს იეჰოვასთან გაიგივებით. განა ამით თქვენ არ ზარალდებით? თვით იესომაც კი არ იცოდა, როგორი იქნებოდა ღვთის საქმე უკანასკნელ დღეებში. მან მხოლოდ ის იცოდა, რომ უნდა აღესრულებინა ჯვარცმის საქმე. მაშ, სხვებს როგორ ეცოდინებოდათ? საიდან ეცოდინებოდათ, რა საქმის განხორციელებას აპირებდა ღმერთი მომავალში? როგორ გაუმჟღავნებდა ღმერთი თავის გეგმას სატანის მიერ შეპყრობილ ადამიანებს? განა ეს უგუნურება არ არის? ღმერთი ითხოვს, რომ თქვენ იცოდეთ და გესმოდეთ მისი განზრახვები. ის არ ითხოვს, რომ მის მომავალ საქმეზე იფიქროთ. ჩვენ მხოლოდ ღვთისადმი რწმენაზე უნდა ვიზრუნოთ, მისი ხელმძღვანელობით ვიმოქმედოთ, პრაგმატულად მივუდგეთ რეალურ სირთულეებს და ღმერთს საქმე არ გავურთულოთ ან პრობლემები არ შევუქმნათ. უნდა ვაკეთოთ ის, რაც გვევალება. სანამ ღვთის ამჟამინდელი საქმის ფარგლებში ვართ, ეს საკმარისია! ეს არის ის გზა, რომელზეც მე მიგიძღვებით. თუ მხოლოდ წინსვლაზე ვიქნებით კონცენტრირებულნი, ღმერთი არცერთ ჩვენგანს არ მოექცევა უსამართლოდ. არაჩვეულებრივი გამოცდილებით სავსე ამ ბოლო წლის განმავლობაში თქვენ ბევრი რამ შეიძინეთ. მჯერა, რომ ამას მეტისმეტად მძიმედ არ მიიღებთ. გზა, რომელზეც მე მიგიძღვებით, ჩემი საქმე და ჩემი მისიაა, და ის დიდი ხნის წინ იყო ღმერთის მიერ განსაზღვული, რათა მოვსულიყავით აქამდე, დღევანდელ დღემდე. ის, რომ ჩვენ ეს შევძელით, დიდი კურთხევაა და, მიუხედავად იმისა, რომ ეს გზა არ ყოფილა იოლი, ჩვენი მეგობრობა მარადიულია და ის საუკუნეებს გადაეცემა. იქნება ეს სიხარული და სიცილი თუ სევდა და ცრემლი, დაე, ყველაფერი იქცეს მშვენიერ მოგონებად! თქვენთვის ალბათ ცნობილია, რომ ჩემი საქმის დღეები დათვლილია. მე ბევრი საქმე მაქვს და ვერ შევძლებ, ხშირად ვიყო თქვენთან. იმედი მაქვს, გამიგებთ, რადგან ჩვენი პირვანდელი მეგობრობა არ შეცვლილა. შესაძლოა, ერთ დღესაც კვლავ გამოვჩნდე თქვენ წინაშე და იმედი მაქვს, საქმეს არ გამირთულებთ. ბოლოს და ბოლოს, მე თქვენგან განსხვავებული ვარ. მე ჩემი საქმის გამო ყველგან ვმოგზაურობ და ჩემს ცხოვრებას სასტუმროებში უქმად ყოფნაში არ ვატარებ. მიუხედავად იმისა, თუ როგორ ხართ თქვენ, მე უბრალოდ ვაკეთებ იმას, რაც მევალება. იმედი მაქვს, რომ ის, რაც წარსულში გავუზიარეთ ერთმანეთს, ჩვენს მეგობრობას დაამშვენებს.

შეიძლება ითქვას, რომ ეს გზა მე გავხსენი და მწარე იყო ის თუ ტკბილი, მე მიგიძღოდით წინ. ის, რომ დღევანდელ დღემდე მოვაღწიეთ, მხოლოდ ღვთის მადლის დამსახურებაა. შესაძლოა, იყვნენ ისეთები, ვინც მადლობას მიხდის, და შესაძლოა, იყვნენ ისეთებიც, ვინც ჩემ შესახებ ჩივის, მაგრამ ამას მნიშვნელობა არ აქვს. ერთადერთი, რაც მინდა დავინახო, არის ის, რომ ამ ადამიანთა ჯგუფში მიღწეულია ის, რაც უნდა მიღწეულიყო. ეს არის ის, რაც უნდა ვიზეიმოთ. ასე რომ, მე არ ვატარებ წყენას მათ მიმართ, ვინც ჩემზე ჩივის; მხოლოდ ის მსურს, რომ რაც შეიძლება სწრაფად დავასრულო ჩემი საქმე, რათა ღვთის გული მალე დამშვიდდეს. მაშინ მე აღარ მექნება მძიმე ტვირთი და ღვთის გულშიც აღარ იქნება სადარდებელი. გსურთ, რომ გააუმჯობესოთ თქვენი თანამშრომლობა? განა უკეთესი არ არის, მიზანი ღვთის საქმის კარგად შესრულება იყოს? შეიძლება ითქვას, რომ ამ პერიოდის განმავლობაში ჩვენ უთვალავი გაჭირვება გადავიტანეთ და ყოველგვარი სიხარული და მწუხარება გამოვცადეთ. მთლიანობაში, თითოეული თქვენგანის ძალისხმევამ ძირითადად, დააკმაყოფილა მოთხოვნები. შესაძლოა, მომავალში თქვენგან უკეთესი მუშაობა იყოს საჭირო, მაგრამ ნუ შეყოვნდებით ჩემზე ფიქრში. უბრალოდ აკეთეთ ის, რაც გევალებათ. ის, რაც მე უნდა გავაკეთო, თითქმის დასრულებულია. იმედი მაქვს, მუდამ ერთგულნი დარჩებით და არ იქნებით ნოსტალგიით განწყობილნი ჩემი საქმის მიმართ. თქვენ უნდა იცოდეთ, რომ მე საქმის მხოლოდ ერთი ეტაპის დასასრულებლად მოვედი და რა თქმა უნდა, არა ღმერთის მთელი საქმის განსახორციელებლად. ეს ნათლად უნდა გესმოდეთ და არ გქონდეთ სხვა წარმოდგენები ამის შესახებ. ღვთის საქმის დასრულებას კიდევ ბევრი რამ სჭირდება. თქვენ ყოველთვის ვერ დამეყრდნობით. შესაძლოა, უკვე გააცნობიერეთ, რომ მე მხოლოდ საქმის ერთი ნაწილის შესასრულებლად მოვედი, ნაწილისა, რომელიც არ წარმოადგენს იეჰოვას ან იესოს. ღვთის საქმე მრავალ ეტაპად იყოფა, ამიტომ ზედმეტად ხისტები არ უნდა იყოთ. სანამ მე ვმუშაობ, თქვენ უნდა მისმინოთ. თითოეულ ეპოქაში ღვთის მუშაობა იცვლება. ის არ არის ერთი და იგივე ყალიბით მოჭრილი და არც ერთი და იგივე ძველი სიმღერაა ყოველ ჯერზე. თითოეულ ეტაპზე მისი საქმე ეპოქას შეესაბამება და იცვლება იმის გამო, რომ ეს პერიოდი იცვლება. ამგვარად, რაკი ამ ეპოქაში დაიბადე, უნდა ჭამო და სვა ღვთის სიტყვები და იკითხო ეს სიტყვები. შეიძლება, დადგეს დღე, როდესაც ჩემი საქმე შეიცვლება, და, ასეთ შემთხვევაში, წინ უნდა იაროთ ისე, როგორც გევალებათ. შეუძლებელია, ღვთის საქმე მცდარი იყოს. ყურადღება არ მიაქციოთ იმას, თუ როგორ იცვლება გარე სამყარო. არ შეიძლება, ღმერთი ცდებოდეს და მცდარი იყოს მისი საქმე. უბრალოდ, ზოგჯერ მისი ძველი საქმე სრულდება და ახალი იწყება. თუმცა, ეს იმას არ ნიშნავს, რომ ახალი საქმის დაწყების გამო ძველი არასწორია. ეს მცდარი შეხედულებაა! ღვთის საქმეზე ვერ იტყვი, რომ ის სწორია ან არასწორი, მხოლოდ ის შეიძლება ითქვას, რომ აღსრულდა ადრე ან გვიან. ეს არის ადამიანის მიერ ღვთის მიმართ რწმენის სახელმძღვანელო და მას ზედაპირულად არ უნდა მოეკიდოთ.


რა შეხედულება უნდა ჰქონდეთ მორწმუნეებს

რა მოიპოვა ადამიანმა მას შემდეგ, რაც პირველად იწამა ღმერთი? რა გაიგე ღმერთის შესახებ? რამდენად შეიცვალე ღმერთის რწმენის წყალობით? დღეს ყველა ჩვენგანმა იცის, რომ ადამიანის ღმერთისადმი რწმენა საჭიროა არა მხოლოდ სულის ხსნისა და ხორციელი კეთილდღეობისათვის, და არც იმისათვის, რომ გაიმდიდროთ ცხოვრება ღმერთის სიყვარულის წყალობით და ა.შ. არსებითად, თუ შენ გიყვარს ღმერთი ხორციელი კეთილდღეობისათვის ან წამიერი სიამოვნებისთვის, მაშინაც კი, თუ საბოლოოდ შენი სიყვარული ღმერთისადმი მიაღწევს უმაღლეს წერტილს და შენ მეტს არაფერს ითხოვ, ეს სიყვარული, რომელსაც ეძებ, მაინც არის შებილწული და არის ღმერთისთვის არასასურველი. ისინი, ვინც ღმერთის სიყვარულს იყენებენ იმისათვის, რომ გაიმდიდრონ თავიანთი მოსაწყენი ყოფა და ამოივსონ სიცარიელე თავიანთ გულებში, არიან ადამიანები, რომლებიც ეძებენ კომფორტს, და არა ადამიანები, რომლებიც ისწრაფვიან ღმერთის ჭეშმარიტი სიყვარულისკენ. ასეთი სიყვარული არის ნაძალადევი სიყვარული, ეს არის სწრაფვა სულის დაკმაყოფილებისკენ, და ღმერთს ასეთი სიყვარული არ სჭირდება. მაშ, როგორია შენი სიყვარული? რისთვის გიყვარს ღმერთი? რამდენად ჭეშმარიტია ღმერთისადმი შენი სიყვარული ახლა? უმრავლესი თქვენგანის ღმერთისადმი სიყვარული სწორედ ზემოთქმულის ტიპისაა. ასეთი სიყვარული ემსახურება მხოლოდ სტატუს კვოს შენარჩუნებას; მას არ შეუძლია უცვლელობის მიღწევა, და ასეთი სიყვარული ვერ იდგამს ფესვებს ადამიანში. ამგვარი სიყვარული ჰგავს ყვავილს, რომელიც იშლება და ჭკნება, მაგრამ არ იძლევა ნაყოფს. სხვა სიტყვებით რომ ვთქვათ, მას შემდეგ, რაც ერთხელ ასე შეგიყვარდება ღმერთი, თუ ამ გზაზე წინ არავინ წაგიძღვა, ხელი მოგეცარება. თუ შეგიძლია ღმერთის სიყვარული მხოლოდ მაშინ, როცა გიყვარს იგი, მაგრამ შემდგომ შენი ცხოვრებისეული მდგომარეობა არ იცვლება, ვერ შეძლებ თავის დახსნას სიბნელის გავლენისგან, ვერ გათავისუფლდები სატანის ბორკილებისა და სიცრუისგან. ასეთი ადამიანები ვერასოდეს იქნებიან სრულად ღმერთის მიერ მოპოვებულნი; საბოლოოდ მათი სული, გონება და სხეული კვლავ სატანის საკუთრებად დარჩება. ეს ეჭვგარეშეა. ყველა ის, ვინც ღმერთის მიერ არ არის სრულად მოპოვებული, დაუბრუნდება თავის პირვანდელ სამყოფელს, ანუ სატანას, და დაეშვება ცეცხლისა და გოგირდის ტბაში, რათა მიიღოს ღმერთისგან მორიგი სასჯელი. ადამიანები, რომლებსაც ღმერთი მოიპოვებს, აღუდგებიან სატანას და გათავისუფლდებიან მისი გავლენისგან. მხოლოდ ასეთი ადამიანები ოფიციალურად დაიმკვიდრებენ ცათა სასუფეველს. ასე ხდება ცათა სასუფეველში მოხვედრა. გსურს იყო ასეთი ადამიანი? გსურს ღმერთმა მოგიპოვოს? გსურს გათავისუფლდე სატანის გავლენისგან და დაუბრუნდე ღმერთს? ხარ კი ახლა სატანასთან, თუ ცათა სასუფევლის ადამიანებს განეკუთვნები? ეს საკითხები უკვე უნდა იყოს ნათელი და აღარ უნდა საჭიროებდეს დამატებით განმარტებას.

წარსულში ბევრი ისწრაფვოდა ცხოველი ამბიციებითა და წარმოდგენებით, და მათი სწარფვა იყო შედეგი მათი საკუთარი იმედებისა.. მოდით, დროებით გვერდზე გადავდოთ ეს საკითხები; ახლა მთავარია, რომ იპოვოთ პრაქტიკის გზა, რომელიც თითოეულ თქვენგანს საშუალებას მისცემს, შეინარჩუნოს ნორმალური მდგომარეობა ღმერთის წინაშე და თანდათან გათავისუფლდეს სატანის გავლენის ბორკილებისგან, რათა ღმერთმა შეგიძინოთ და იცხოვროთ დედამიწაზე ისე, როგორც ამას ღმერთი მოითხოვს. მხოლოდ ასე შეძლებთ ღმერთის განზრახვების დაკმაყოფილებას. ბევრს სწამს ღმერთის, მაგრამ არ იცის არც ის, რა სურს ღმერთს, და არც ის, რა სურს სატანას. ადამიანებს ბუნდოვნად სწამთ, უბრალოდ მიჰყვებიან დინებას, ამიტომაც არასოდეს ჰქონიათ ნორმალური ქრისტიანული ცხოვრება; მეტიც, მათ არასოდეს ჰქონიათ ნორმალური პირადი ურთიერთობები, მით უმეტეს — ნორმალური ურთიერთობა ღმერთთან. აქედან გამომდინარე, ცხადი ხდება, რომ ადამიანს ძალიან ბევრი აქვს ის ნაკლოვანებები და სიძნელეები, ასევე სხვა ბევრი ფაქტორი, რომლებიც ხელს შეუშლიან ღვთის ნების აღსრულებას. ეს საკმარისია იმის დასტურად, რომ ადამიანი ჯერ კიდევ არ დამდგარა ღმერთისადმი რწმენის ჭეშმარიტ გზაზე და არ შესულა ნამდვილი ადამიანური ცხოვრების გამოცდილებაში. მაშ, რას ნიშნავს ღმერთისადმი რწმენის ჭეშმარიტ გზაზე დადგომა? ჭეშმარიტ გზაზე დადგომა ნიშნავს, რომ ნებისმიერ დროს შეგიძლია გქონდეს მშვიდი გული ღმერთისადმი და გქონდეს ნორმალური ურთიერთობა მასთან, თანდათან გააცნობიერო, რა აკლია ადამიანს, და ნელ-ნელა მიაღწიო ღმერთის უფრო ღრმა შეცნობას. ამის წყალობით შენი სული ყოველდღიურად იღებს ახალ შთაგონებას და გონება გინათდება; იზრდება შენი მისწრაფება, ისწრაფვი ჭეშმარიტებისკენ და ყოველ დღე მოდის ახალი შთაგონება და გაგება. ამ გზაზე თანდათან თავისუფლდები სატანის გავლენისგან და იზრდები საკუთარ სიცოცხლეში ასეთი ადამიანები დგებიან სწორ გზაზე. შეაფასე საკუთარი რეალური გამოცდილება და დააკვირდი გზას, რომლითაც მიჰყვებოდი რწმენას: თუ შეადარებ ამას ზემოთ აღწერილს, აღმოჩნდება თუ არა, რომ სწორ გზას ადგახარ? რაში გამოიხატა შენი გათავისუფლება სატანის ბორკილებისგან და მისი გავლენისგან? თუ შენ ჯერ კიდევ არ დამდგარხართ სწორ გზაზე, ეს ნიშნავს, რომ სატანასთან კავშირი არ გაგიწყვეტია. ასეთ შემთხვევაში, შენი ღმერთის სიყვარულის სურვილი მიგიყვანს კი ჭეშმარიტ, ერთსულოვან და წმინდა სიყვარულამდე? ამტკიცებ, რომ შენში ღმერთის სიყვარული მტკიცე და გულწრფელია, მაგრამ ჯერ კიდევ არ ხარ დახსნილი სატანის ბორკილებისგან. ამით განა არ ცდილობ ღმერთის მოტყუებას? თუ გსურს მიაღწიო ისეთ მდგომარეობას, სადაც ღმერთისადმი შენი სიყვარული იქნება შეურყვნელი, თუ გსურს სრულად მიეკუთვნო ღმერთს და მოხვდე ცათა სასუფეველში, უპირველეს ყოვლისა უნდა დაადგე ღმერთისადმი რწმენის ჭეშმარიტ გზას.


ღვთის საქმის საფეხურების შესახებ

გარედან ისე ჩანს, თითქოს ღვთის ამჟამინდელი საქმის საფეხურები უკვე დასრულდა და ადამიანმა უკვე გამოსცადა ღვთის სიტყვების სამსჯავრო, გაკიცხვა, გვემა და განწმენდა; გაიარა ისეთი საფეხურები, როგორიცაა მსახურთა სამსჯავრო, გაკიცხვის ჟამს განწმენდა, სიკვდილის ჟამს გამოცდა, საპირისპირო ფონების გამოცდა და ღვთის სიყვარულის ჟამი. თუმცა, მიუხედავად თითოეულ საფეხურზე გადატანილი დიდი გაჭირვებისა, ხალხი კვლავაც უმეცარია ღვთის განზრახვების მიმართ. განვიხილოთ, მაგალითად, მსახურთა გამოცდა: მათთვის დღემდე გაუგებარია, რა შეიძინეს, რა შეიცნეს და რა შედეგის მიღწევა სურდა ღმერთს. თუ ღვთის საქმის ტემპს შევხედავთ, ჩანს, რომ ადამიანი სრულიად უძლურია ფეხი აუწყოს დღევანდელ სწრაფმავლობას. ნათელია, რომ ღმერთი თავდაპირველად, უმჟღავნებს ადამიანს თავისი საქმის ამ საფეხურებს და ნაცვლად იმისა, რომ რომელიმე საფეხურზე აუცილებლად მიაღწიოს ადამიანისთვის წარმოსადგენ დონეს, ის საკითხს ნათელს ჰფენს. იმისთვის, რომ ღმერთმა სრულყოს ვინმე და ჭეშმარიტად შეძლოს მისი დაპყრობა, მან ზემოთ ჩამოთვლილი ყველა საფეხური უნდა განახორციელოს. ამ საქმის შესრულების მიზანია იმის ჩვენება, თუ რა საფეხურები უნდა გაიაროს ღმერთმა ადამიანთა ჯგუფის სრულყოფისთვის. ამგვარად, გარედან თუ შევხედავთ, ღვთის საქმის საფეხურები დასრულებულია, მაგრამ არსებითად, მან კაცობრიობის სრულყოფა მხოლოდ ახლა დაიწყო ოფიციალურად. ხალხისთვის ნათელი უნდა იყოს ერთი რამ: დასრულდა მისი საქმის საფეხურები და არა თავად საქმე. თუმცა, საკუთარ წარმოდგენებში ადამიანებს სჯერათ, რომ რადგან ღვთის საქმის ყველა საფეხური უკვე განეცხადა მათ, ეჭვგარეშეა, რომ ღვთის საქმეც დასრულდა. ასეთი ხედვა სრულიად მცდარია. ღვთის საქმე ეწინააღმდეგება ადამიანის წარმოდგენებს და ყოველმხრივ უპირისპირდება მათ; განსაკუთრებით, ღვთის საქმის საფეხურებია ადამიანის წარმოდგენებთან წინააღმდეგობაში. ყოველივე ეს ღვთის სიბრძნეს ადასტურებს. ნათლად ჩანს, რომ ადამიანის წარმოდგენები ყოველ ნაბიჯზე დაბრკოლებას ქმნის, ღმერთი კი უპირისპირდება ყველაფერს, რასაც ადამიანი წარმოიდგენს, რაც აშკარა ხდება უშუალო გამოცდილების დროს. ყველას ჰგონია, რომ ღმერთი ზედმეტად სწრაფად მოქმედებს და მისი საქმე მანამდე სრულდება, სანამ ისინი რაიმეს გაცნობიერებას მოასწრებენ, სანამ რაიმეს გაიგებენ და მაშინ, როცა ჯერ კიდევ დაბნეულობის მდგომარეობაში იმყოფებიან. ასეა მისი საქმის ყოველ საფეხურზე. ადამიანთა უმეტესობას სჯერა, რომ ღმერთი მათ ეთამაშება, თუმცა ეს სულაც არ არის მისი საქმის განზრახვა. მისი მუშაობის მეთოდი არის განსჯა: თავდაპირველად ის ჰგავს ყვავილებზე თვალის შევლებას ცხენზე ამხედრებული ჭენებისას, შემდეგ დეტალებში ჩაღრმავებას და ბოლოს, ამ დეტალების სრულად დახვეწას, რაც ადამიანებს მოულოდნელობისგან განაცვიფრებს. ხალხი ღმერთს უგულისყუროდ ეკიდება; მათ ჰგონიათ, რომ თუკი გარკვეულ ნიშნულამდე უბრალოდ, თავს გაიტანენ, ღმერთი კმაყოფილი დარჩება. სინამდვილეში, როგორ შეიძლება ღმერთი დაკმაყოფილდეს ადამიანის მცდელობით, თავი გაიტანოს? საუკეთესო შედეგის მისაღწევად ღმერთი მოულოდნელ დარტყმას აყენებს ადამიანებს, როდესაც ამას არ ელიან. ეს მათ უფრო მეტ ცოდნას აძლევს ღვთის სიბრძნის შესახებ და უღრმავებს მათ წარმოდგენას მის სიმართლეზე, დიდებულებასა და შეურაცხყოფისადმი მდგრად ხასიათზე.

დღეს ღმერთმა ოფიციალურად დაიწყო ადამიანის სრულყოფა. სრულყოფისთვის ხალხმა უნდა გაიაროს მისი სიტყვისმიერი მხილება, სამსჯავრო და გაკიცხვა; მათ უნდა გამოსცადონ მისი სიტყვიერი განსაცდელი და განწმენდა (როგორიცაა მსახურთა სამსჯავრო) და გაუძლონ გამოცდას სიკვდილის ჟამს. ეს ნიშნავს, რომ ღვთის სამსჯავროს, გაკიცხვისა და განსაცდელისას ისინი, ვინც ჭეშმარიტად მიჰყვებიან ღვთის ნებას, შეძლებენ ადიდონ ღმერთი გულის სიღრმიდან, სრულად დაემორჩილონ მას, აუჯანყდნენ საკუთარ თავებსს და ამგვარად შეიყვარონ ღმერთი წრფელი, განუყოფელი და სპეტაკი გულით: ასეთია სრულყოფილი ადამიანი და ეს არის სწორედ ის საქმე, რომლის აღსრულებასაც ღმერთი აპირებს და აღასრულებს კიდეც. ხალხმა ნაჩქარევად არ უნდა განსაჯოს ის მეთოდი, რითაც ღმერთი მოქმედებს. ისინი მხოლოდ რეალურ ცხოვრებაში შესვლას უნდა ესწრაფოდნენ. ეს ფუნდამენტურია. მუდმივად ნუ ცდილობთ ღვთის საქმის მეთოდების გულდასმით შემოწმებას; ეს მხოლოდ შეაფერხებს თქვენს მომავალ პერსპექტივებს. რამდენი რამ დაინახე იმ მეთოდიდან, რითაც ღმერთი მოქმედებს? რამდენად მორჩილი იყავი? რა შეიძინე მისი საქმის თითოეული მეთოდისგან? გინდა, რომ ღმერთმა სრულგყოს? გსურს გახდე სრულყოფილი ადამიანი? ყოველივე ეს არის ის, რაც ნათლად უნდა გააცნობიეროთ და რაშიც უნდა შეაბიჯოთ.


გახრწნილი ადამიანი ვერ იქნება ღვთის წარმომადგენელი

ადამიანი ყოველთვის სიბნელის გავლენის საბურველქვეშ, სატანის გავლენის ტყვეობაში ცხოვრობდა, საიდანაც თავის დაღწევა არ შეეძლო, მისი ადამიანური ხასიათი, რომელიც სატანის მიერ იქნა დამუშავებული, სულ უფრო მეტად იხრწნება. შეიძლება ითქვას, რომ ადამიანი მუდამ თავისი გახრწნილი სატანური ხასიათის თანახმად ცხოვრობდა და არ ძალუძს, ჭეშმარიტად უყვარდეს ღმერთი. ამგვარად, თუ ადამიანს ღვთის სიყვარული სურს, მან უნდა მოიშოროს თავისი თვითრჯულობა, თვითგანდიდება, ამპარტავნება, პატივმოყვარეობა და ყოველივე, რაც სატანური ბუნებისაა. წინააღმდეგ შემთხვევაში, მისი სიყვარული უწმინდური სიყვარულია, სატანური სიყვარულია და იმგვარია, რომ ვერანაირად დაიმსახურებს ღვთის აღიარებას. უშუალოდ სულიწმიდის მიერ სრულყოფის, გატეხვის, გასხვლის, დისციპლინირების, დასჯისა და გამოწრთობის გარეშე, ვერავინ შეძლებს ღვთის ჭეშმარიტ სიყვარულს. თუ ამბობ, რომ შენი ხასიათის ნაწილი ღმერთს წარმოადგენს და ამიტომ შეგიძლია ღვთის ჭეშმარიტი სიყვარული, მაშინ შენი სიტყვები ქედმაღლურია, და შენ უგუნური ხარ. ასეთი ადამიანები მთავარანგელოზები არიან! ადამიანის თანდაყოლილ ბუნებას არ ძალუძს ღვთის წარმოჩენა; მან უნდა მოიშოროს თავისი თანდაყოლილი ბუნება ღვთის მიერ სრულყოფის გზით და მხოლოდ ამის შემდეგ – მხოლოდ ღვთის განზრახვების გათვალისწინებით, ღვთის განზრახვების დაკმაყოფილებითა და, მეტიც, სულიწმიდის საქმის გავლით — შეიძლება მისი ცხოვრების წესი ღვთის მიერ იქნას აღიარებული. ვინც ხორციელად ცხოვრობს, ვერავინ წარმოადგენს ღმერთს უშუალოდ, თუ ის არ არის პირი, ვინც სულიწმიდის მადლით შემოსილია. თუმცა, ასეთ ადამიანზეც კი ვერ ითქმის, რომ მისი ხასიათი და ცხოვრების წესი სრულად წარმოადგენს ღმერთს; შეიძლება ითქვას მხოლოდ ის, რომ მისი ცხოვრების წესს წარმართავს სულიწმიდა. ასეთი ადამიანის ბუნება ვერ წარმოადგენს ღმერთს.

მიუხედავად იმისა, რომ ადამიანის ხასიათი ღვთის მიერ არის დადგენილი – ეს უდავოა და შეიძლება პოზიტიურადაც ჩაითვალოს – ის სატანის მიერ არის დამუშავებული, ამიტომ ადამიანის ხასიათი სატანის ხასიათია. ზოგი ამბობს, რომ ღვთის ბუნება საქმის კეთებისას პირდაპირია და რომ ეს მათშიც ვლინდება, რომ მათი პიროვნებაც ასეთია და, ამდენად, მათი ხასიათი ღმერთს წარმოადგენს. როგორი ადამიანები არიან ისინი? განა შეუძლია გახრწნილ სატანურ ხასიათს, იყოს ღვთის წარმომადგენელი? ვინც აცხადებს, რომ მისი ხასიათი ღმერთს ასახავს, გმობს ღმერთს და შეურაცხყოფს სულიწმიდას! მეთოდი, რომლითაც სულიწმიდა მოქმედებს, გვიჩვენებს, რომ ღვთის საქმე დედამიწაზე მხოლოდ დამორჩილების საქმეა. ამდენად, ადამიანის გახრწნილი სატანური ხასიათი ჯერ კიდევ არ არის განწმენდილი; მისი ცხოვრების წესი კვლავინდებურად სატანის სახეა; ეს არის ის, რაც ადამიანს კარგი ჰგონია და წარმოადგენს ადამიანის ხორციელ საქმეებს; უფრო ზუსტად კი, ის წარმოადგენს სატანას და შეუძლებელია წარმოადგენდეს ღმერთს. მაშინაც კი, თუ ვინმეს უკვე უყვარს ღმერთი იმ დონეზე, რომ შეუძლია დედამიწაზე ზეციური ცხოვრებით დატკბეს და შეუძლია თქვას: „ო, ღმერთო! არ ძალმიძს შენი საკმარისად სიყვარული“და თუ მან უმაღლეს სამყაროს მიაღწია, მაინც ვერ ითქმის, რომ ის ღმერთით ცხოვრობს ან წარმოადგენს ღმერთს, რადგან ადამიანის არსი არ ჰგავს ღვთისას და ადამიანს არასოდეს შეუძლია ღვთის გამოვლენა ცხოვრებაში, მით უმეტეს, ღმერთად ქცევა. ის, რაც სულიწმინდამ ადამიანს ცხოვრებაში გამოსავლენად დაავალა, მხოლოდ იმას შეესაბამება, რასაც ღმერთი მოითხოვს ადამიანისგან.

სატანის ყოველი ქმედება და საქმე ადამიანში ვლინდება. დღეს ადამიანის ყოველი ქმედება და საქმე სატანის გამოხატულებაა და, შესაბამისად, ვერ წარმოადგენს ღმერთს. ადამიანი სატანის განსახიერებაა და ადამიანის ხასიათს არ ძალუძს ღვთის ხასიათის წარმოჩენა. ზოგიერთ ადამიანს კარგი პიროვნული თვისებები აქვს; შესაძლოა, ღმერთმა გარკვეული საქმე განახორციელოს ასეთი ადამიანების პიროვნული თვისებების მეშვეობით და მათ მიერ შესრულებულ საქმიანობას წარმართავს სულიწმიდა. თუმცა, მათ ხასიათს არ ძალუძს ღვთის წარმოჩენა. ღვაწლი, რომელსაც ღმერთი მათზე მოიღებს, სხვა არაფერია, თუ არა იმაზე მუშაობა და განვრცობა, რაც მათში უკვე არსებობს. იქნებოდნენ ეს წინასწარმეტყველნი წარსულ ეპოქებში თუ ღვთის მიერ გამოყენებული პირები, ვერავინ შეძლებს პირდაპირ წარმოაჩინოს ის. ადამიანები ღმერთის სიყვარულს მხოლოდ გარემოებების ზეწოლით იწყებენ და არცერთი მათგანი არ ესწრაფვის თანამშრომლობას საკუთარი ნებით. რა არის დადებითი მხარეები? ყოველივე, რაც უშუალოდ ღვთისგან მოდის, პოზიტიურია; თუმცა ადამიანის ხასიათი სატანის მიერ არის დამუშავებული და არ შეიძლება წარმოადგენდეს ღმერთს. მხოლოდ განკაცებული ღმერთის სიყვარული, ტანჯვისთვის მზადყოფნა, სიმართლე, მორჩილება, თავმდაბლობა და იდუმალება წარმოადგენს უშუალოდ ღმერთს. ეს იმიტომ, რომ როდესაც ის მოვიდა, მოვიდა ცოდვილი ბუნების გარეშე და მოვიდა უშუალოდ ღვთისგან, სატანის მიერ დამუშავების გარეშე. იესო მხოლოდ ცოდვილი ხორცის მსგავსებაშია და არ წარმოადგენს ცოდვას; ამიტომ, ჯვარცმის გზით საქმის აღსრულებამდე (ჯვარცმის მომენტის ჩათვლით), მისი ქმედებები, საქმეები და სიტყვები – ყველა უშუალოდ წარმოადგენს ღმერთს. იესოს მაგალითი საკმარისია იმის დასამტკიცებლად, რომ ნებისმიერ ადამიანს, რომელსაც ცოდვილი ბუნება აქვს, არ შეუძლია, იყოს ღმერთის წარმომადგენელი და რომ ადამიანის ცოდვა სატანას წარმოადგენს. სხვა სიტყვებით რომ ვთქვათ, ცოდვა არ წარმოადგენს ღმერთს და ღმერთი უცოდველია. ადამიანში სულიწმიდის მიერ შესრულებული საქმეც მხოლოდ სულიწმიდის მიერ წარმართულად შეიძლება ჩაითვალოს, და ვერ ითქმის, რომ ის ადამიანის მიერ ღმერთის სახელით ხორციელდება. რაც შეეხება ადამიანს, არც მისი ცოდვა და არც მისი ბუნება არ წარმოადგენს ღმერთს. თუ გადავხედავთ იმ საქმეს, რომელიც სულიწმიდამ ადამიანზე გასწია უძველესი დროიდან დღემდე, დავინახავთ, რომ ყველაფერი, რასაც ადამიანი ცხოვრებაში ავლენს, მხოლოდ იმიტომაა, რომ მასზე სულიწმიდამ იმუშავა. ძალიან ცოტას თუ შეუძლია იცხოვროს ჭეშმარიტებით სულიწმიდის მიერ გასხვლისა და დისციპლინირების შემდეგ. სხვა სიტყვებით რომ ვთქვათ, მხოლოდ სულიწმიდის მუშაობაა სახეზე; ადამიანის მხრიდან თანამშრომლობა კი არ ჩანს. ახლა ნათლად ხედავ ამას? ამგვარად, როცა სულიწმიდა საქმიანობს, როგორ ითანამშრომლებ მასთან მაქსიმალურად და როგორ შეასრულებ შენს მოვალეობას?


რელიგიური მსახურება უნდა განახლდეს

სამყაროში თავისი საქმის დაწყებისთანავე, ღმერთმა ბევრი ადამიანი, საზოგადოების ყველა ფენის წარმომადგენელი განამზადა თავისი მსახურებისთვის, რათა მისი ნება აღსრულდეს და სამყაროში შეუფერხებლად შესრულდეს მისი საქმე. ღვთის მიზანი სწორედ ეს არის მაშინ, როცა იმ ადამიანებს ირჩევს, ვინც მას უნდა ემსახუროს. ვინც ღმერთს ემსახურება, ყველამ უნდა შეიმეცნოს მისი ეს განზრახვა. ღვთის ამ საქმის მეშვეობით ადამიანი გაცილებით ნათლად აღიქვამს, თუ როგორი ბრძენი და ყოვლისშემძლეა იგი და ასევე ხედავს მისი საქმის პრინციპებს დედამიწაზე. სინამდვილეში, ღმერთი დედამიწაზე მოვიდა იმისთვის, რათა თავისი საქმე აღასრულოს და ადამიანებს დაუკავშირდეს. ამგვარად, ადამიანები უფრო ცხადად და ნათლად შეიმეცნებენ მის საქმეებს. დღეს კი თქვენ, ადამიანთა ამ ნაწილს, გაქვთ ბედნიერება, ემსახუროთ პრაქტიკულ ღმერთს. ეს განუზომელი კურთხევაა თქვენთვის — ჭეშმარიტად იმას ნიშნავს, რომ ღმერთმა განგადიდათ. როცა არჩევს ადამიანს, რომელიც მას უნდა ემსახუროს, ღმერთი მუდამ საკუთარი პრინციპებით მოქმედებს. სრულიად მცდარია ადამიანების წარმოდგენა იმის შესახებ, რომ ადამიანი მანამ უნდა ემსახუროს ღმერთს, სანამ ამისი სურვილი აქვს. დღეს თქვენთვის ცხადია, რომ ყველა, ვინც ღვთის წინაშე მსახურობს, ამას მხოლოდ ღვთის წინამძღოლობით სჩადის, მათზე სულიწმიდა მოქმედებს და არიან ადამიანები, რომლებიც ჭეშმარიტებას ესწრაფვიან. ეს ყოველივე მინიმალურ პირობებს წარმოადგენს იმ ადამიანებისთვის, ვისაც სურს, ღმერთს ემსახუროს.

ღვთის მსახურება ადვილი საქმე არ არის. ის, ვისი გახრწნილი ხასიათიც არ იცვლება, ღვთის მსახურებას ვერასოდეს შეძლებს. თუ შენი ხასიათი არ განსჯილა და არ გაკიცხულა ღვთის სიტყვის საშუალებით, ეს იმას ნიშნავს, რომ ის კვლავ სატანას განასახიერებს. ეს კი იმას ადასტურებს, რომ ღმერთს მხოლოდ შენი კეთილი განზრახვით ემსახურები, ხოლო ეს მსახურება შენს სატანურ ბუნებაზეა დამყარებული. შენ ემსახურები ღმერთს შენი თანდაყოლილი ზნეობისა და სურვილების მიხედვით. ამას გარდა, ერთთავად გგონია, რომ ის, რაც შენ გსურს, ღვთისთვისაც სათნოა, ხოლო ის, რაც არ გინდა, ღმერთსაც სძაგს; თავიდან ბოლომდე იმ გადაწყვეტილებების მიხედვით მოქმედებ, რასაც თავად იღებ. შეიძლება თუ არა, ამას ღვთის მსახურება ვუწოდოთ? საბოლოოდ, შენს სიცოცხლე-განწყობაში მცირეზე მცირე ცვლილებაც კი არ მოხდება; არამედ, ასეთი მსახურება კიდევ უფრო ჯიუტს გაგხდის, რის გამოც შენი გახრწნილი ბუნება უფრო ღრმა ფესვებს გაიდგამს. ამის გამო შენ ჩამოაყალიბებ ღვთის მსახურების წესებს, რომლებიც ძირითადად დამყარებული იქნება შენს ზნეობასა და იმ გამოცდილებაზე, რაც შენივე ნებაზე დაფუძნებული მსახურების შედეგად გაქვს შეძენილი. ასეთია ის გამოცდილება და გაკვეთილები, რასაც გადის ადამიანი. ადამიანური ფილოსოფია ამქვეყნიურ საქმეებთან გასამკლავებლად ასეთია. ასეთ ადამიანებად შეიძლება მივიჩნიოთ ფარისევლები და რელიგიური მესვეურები. იმ შემთხვევაში, თუკი ისინი ვერ გამოფხიზლდებიან და არ მოინანიებენ ამ ყოველივეს, უკანასკნელ დღეებში აუცილებლად იქცევიან ცრუ ქრისტეებად და ანტიქრისტეეებად, რომლებიც ადამიანებს თავგზას აურევენ. ცრუ ქრისტეები და ანტიქრისტეები, რომელთა მოსვლაც ნაწინასწარმეტყველებია, სწორედ ასეთი ხალხისგან აღმოცენდება. თუ ისინი, ვინც ღმერთს ემსახურებიან, საკუთარ ზნეობას აჰყვებიან და საკუთარი სურვილის მიხედვით იმოქმედებენ, მუდამ იმ საშიშროების წინაშე იქნებიან, რომ ნებისმიერ დროს შეიძლება იქნან განკვეთილნი. ისინი, ვინც ღვთის მსახურების მრავალწლიან გამოცდილებას იმისთვის იყენებენ, რომ სხვებს თავი მოაწონონ, ჭკუა დაარიგონ და შეზღუდონ იმისთვის, რომ თვითონ მათზე მაღლა დადგნენ — და ისინი, ვინც არასოდეს მოინანიებს და არ აღიარებს საკუთარ ცოდვებს, ვინც არ თმობს საკუთარი მდგომარეობით მიღებულ უპირატესობებს — ღვთის წინაშე დაეცემიან. ისინი პავლეს ჰგვანან, საკუთარი წოდებით ქედმაღლობენ და საკუთარი დამსახურებით იქადნებიან. ასეთ ადამიანებს ღმერთი არ სრულყოფს. ასეთი მსახურება მხოლოდ და მხოლოდ ღვთის საქმის ჩამშლელია. ადამიანებს ყველაფერ ძველთან დამშვიდობება უჭირთ. ისინი ერთთავად წარსულზე ფიქრსა და გარდასულ დროს ებღაუჭებიან. ეს კი მათთვის დიდი დაბრკოლებაა მსახურების თვალსაზრისით. თუ არ განაგდებ, ეს ყოველივე ამოსუნთქვის საშუალებას არ მოგცემს მთელი ცხოვრების განმავლობაში. ღმერთი ამას ოდნავადაც კი არ მოგიწონებს, თუნდაც ფეხები დაიმტვრიო სირბილით ან შრომით წელში გაწყდე, თუნდაც მთელი შენი მსახურების დროს ღმერთს შეეწირო. არამედ პირიქით: გეტყვის, რომ ბოროტმოქმედი ხარ.

ამიერიდან, ღმერთი წესისამებრ სრულყოფს მათ, ვისაც არ გააჩნია რელიგიური წინასწარგანწყობები, სურს, დათმოს თავისი ძველი მე და წრფელი გულით მორჩილობდეს ღმერთს. იგი სრულყოფს მათ, ვისაც ღვთის სიტყვა სწყურია. ეს ადამიანები უნდა წამოდგნენ და ღმერთს ემსახურონ. თავად ღმერთში უსასრულო სიუხვე და უსაზღვრო სიბრძნეა. მისი გასაოცარი საქმეები და ძვირფასი სიტყვა კიდევ უფრო მეტი ადამიანის ნეტარების საწინდარია. ამჟამად, მას, ვისაც რელიგიური წინასწარგანწყობები გააჩნია, უპირატესობას იჩემებს და მას, ვისაც საკუთარი თავის დათმობა არ შეუძლია, ამ სიახლეების შემეცნება უჭირს. სულიწმიდას ასეთი ადამიანების სრულყოფის საშუალება არ აქვს. თუ ადამიანს არ გააჩნია მორჩილების მტკიცე ნება და ღვთის სიტყვა არ სწყურია, ამ სიახლეს ვერ შეიმეცნებს; ის მხოლოდ და მხოლოდ სულ უფრო მეტად აჯანყდება, მეტ და მეტ ცბიერებას შეიძენს და საბოლოოდ, მცდარ გზას დაადგება. ახორციელებს რა, თავის საქმეებს, ღმერთი აღამაღლებს სულ უფრო მეტ ადამიანს, ვისაც ჭეშმარიტად უყვარს იგი და შეუძლია ახალი ნათლის მიღება, ხოლო სრულიად განაგდებს რელიგიის იმ მესვეურებს, რომლებიც საკუთარ უპირატესობას ეყრდნობიან; ღმერთს ერთი ადამიანიც კი არ სურს ისეთი, ვინც ჯიუტად ეწინააღმდეგება ცვლილებას. გსურს, შეუერთდე იმ ადამიანთა რიცხვს? როგორ ემსახურები მას — ისე, როგორც შენ გირჩევნია თუ ისე, როგორც ღმერთი მოითხოვს? ეს ისაა, რასაც შენ თვითონ უნდა მიხვდე. რელიგიის მესვეური ხარ თუ ახალშობილი ჩვილი, რომელიც ღმერთმა სრულყო? რამდენად მოსაწონია სულიწმიდასთვის შენი მსახურება ღვთისადმი? შენი მსახურებიდან რა არის ისეთი, რასაც ღმერთი არც კი დაიმახსოვრებს? რამდენად დიდი ცვლილება მოხდა შენს ცხოვრებაში მთელი ამ წლების განმავლობაში, როცა ღმერთს ემსახურებოდი? ყოველივე ეს ნათელია შენთვის? თუ ჭეშმარიტად გწამს, მაშინ შენ დათმობ შენს ძველ შეხედულებებს რელიგიაზე და უკეთესად, ახლებურად ემსახურები ღმერთს. წამოდექი, ჯერ კიდევ არ არის გვიან. ძველმა შეხედულებებმა რელიგიაზე შესაძლოა ადამიანის მთელი ცხოვრება ფუჭად გაანიავოს. ადამიანის გამოცდილებამ შესაძლოა უბიძგოს მას, მოწყდეს ღმერთს და ყველაფერი საკუთარი შეხედულებისამებრ აკეთოს. თუ ასეთ რაღაცებს არ დათმობ, ის შენი სიცოცხლის განმავლობაში წინ დაგხვდება და სულიერ ზრდაში დაგაბრკოლებს. ღმერთი მარად სრულყოფს იმათ, ვინც მას ემსახურება და ძნელად თუ განაგდებს მათ. თუ შენ ჭეშმარიტად დაეთანხმები ღვთის სიტყვისეულ სამსჯავროსა და წვრთნას, თუ შეძლებ, დათმო შენი ძველი რელიგიური წეს-ჩვეულებები და დადგენილებები, თუკი შეწყვეტ ძველ შეხედულებათა გამოყენებას ღვთის დღევანდელი, ახლებური სიტყვის საზომად, მხოლოდ მაშინ გექნება მომავალი. ხოლო თუ ძველ ცხოვრებას ვერ თმობ და ისევ საუნჯედ მიიჩნევ, მაშინ, ვერ გადარჩები. ღმერთი ასეთ ადამიანებს არ მოხედავს. თუ ნამდვილად გსურს სრულყოფა, მაშინ თავიდან ბოლომდე უნდა დათმო ყველაფერი ძველი. მაშინაც კი, თუ რასაც ადრე აკეთებდი, სწორი და ღვთისთვის სათნო საქმე იყო, მაინც უნდა შეძლო, უკუაგდო და ხელი გაუშვა. იმ შემთხვევაშიც კი, თუ ეს სულიწმიდის საქმე იყო და უშუალოდ მის მიერ ხორციელდებოდა, დღეს მაინც უნდა უკუაგდო. მასზე ჩაბღაუჭება არ შეიძლება. ღმერთი სწორედ ამას მოითხოვს. ყველაფერი უნდა განახლდეს. თავისი საქმისა და სიტყვის მიხედვით, ღმერთი არასოდეს აქცევს ყურადღებას იმას, რაც უკვე ჩავლილია. არ ჩხრეკს ძველ ალმანახს; ღმერთი ის ღმერთია, რომელიც მუდამ სიახლეს განასახიერებს და არასოდეს ეხება რამე ძველს; იგი საკუთარ სიტყვასაც კი არ ებღაუჭება, რომელიც წარსულში დარჩა. ეს იმას ადასტურებს, რომ ღმერთი დოგმებსა და წესებს არ ემორჩილება. ჰოდა, თუკი შენ, ადამიანი, მუდამ წარსულს ებღაუჭები, თუ უარს ამბობ მის უკუგდებაზე და ყველაფრისადმი ბრმა, წინასწარ შემუშავებული დამოკიდებულება გაქვს მაშინ, როცა ღმერთს ყოველივე ძველი უკუგდებული აქვს, განა შენი სიტყვები და ქმედებანი ღვთის საქმეს არ აბრკოლებს? განა ეს ღვთისადმი წინააღმდეგობას არ ნიშნავს? ნუთუ გსურს, რომ ამ ძველი შეხედულებების გამო მთელი შენი ცხოვრება აირიოს და დაინგრეს? ეს ძველი შეხედულებები ისეთ ადამიანად გაქცევს, რომელიც ღვთის საქმეს აბრკოლებს - განა გსურს, ასეთი იყო? თუ არა, სასწრაფოდ შეწყვიტე იმის კეთება, რასაც აკეთებ. მოიხედე და ყველაფერი თავიდან დაიწყე. მაშინ ღმერთი შენს წარსულს აღარ გაიხსენებს.


ვთისადმი რწმენით, თქვენ უნდა დაემორჩილოთ ღმერთს

ზუსტად რატომ გწამს ღმერთის? ადამიანთა უმეტესობამ ახლაც არ იცის, როგორ უპასუხოს ამ კითხვას. მათ ყოველთვის ორი სრულიად განსხვავებული თვალსაზრისი აქვთ პრაქტიკული ღმერთისა და ზეციერი ღმერთის შესახებ, რაც აჩვენებს, რომ მათ ღმერთის სწამთ არა მისდამი მორჩილებისთვის, არამედ გარკვეული სარგებლის მისაღებად ან იმ ტანჯვისგან თავის დასაღწევად, რომელიც უბედურებას მოაქვს; მხოლოდ მაშინ არიან ისინი გარკვეულწილად მორჩილნი. მათი მორჩილება პირობითია, მათი პირადი ინტერესები მათი მორჩილების წინაპირობაა; ისინი ემორჩილებიან იმიტომ, რომ სხვა გზა არ აქვთ. მაშ, მაინც რატომ გწამს ღმერთის? თუ მხოლოდ თქვენი ინტერესებისა და თქვენი მომავლის გამო, მაშინ სჯობს, საერთოდ არ გწამდეს მისი. ასეთი რწმენით თავს იტყუებ, თავს იმშვიდებ და საკუთარი თავისადმი აღფრთოვანებას გამოხატავ. თუ შენი რწმენა არ არის აგებული ღვთისადმი მორჩილების ფუნდამენტზე, საბოლოოდ, დაისჯები მისი წინააღმდეგობისთვის. ყველა, ვინც თავისი რწმენით არ ეძიებს ღვთისადმი მორჩილებას, არის ღვთის მოწინააღმდეგე. ღმერთი ითხოვს, რომ ადამიანებმა ეძიონ ჭეშმარიტება, სწყუროდეთ მისი სიტყვები, საზრდოობდნენ მისი სიტყვებით, შეისმენდნენ და ტკბებოდნენ, იყენებდნენ მათ პრაქტიკაში, რათა მიაღწიონ ღვთისადმი მორჩილებას. თუ ეს არის თქვენი ჭეშმარიტი განზრახვა, მაშინ ღმერთი აუცილებლად აღგამაღლებს და მოწყალე იქნება შენ მიმართ. ეს ჭეშმარიტია და უცვლელი. თუ შენი განზრახვა არ არის ღვთისადმი მორჩილება და სხვა მიზნები გაქვს, მაშინ ყოველივე, რასაც ამბობ და აკეთებ, შენი ლოცვებიც კი ღვთის წინაშე და მეტიც, შენი ყოველი ნაბიჯი — მის წინააღმდეგ იქნება მიმართული. თუმც ნაზ სიტყვებს იყენებდე და თავაზიანობას იჩენდე, მაშინაც კი, თუ შენი ყოველი ნაბიჯი და გამომეტყველება სხვებისთვის სათანადოდ გამოიყურება, თითქოს მორჩილი ადამიანი იყო, როდესაც საქმე შენს განზრახვებსა და რწმენისადმი შენს დამოკიდებულებას ეხება, შენი ყოველი ქმედება ღვთის წინააღმდეგობა და ბოროტებაა. ადამიანები, რომლებიც ცხვარივით მორჩილად ჩანან, მაგრამ გულში ბოროტი განზრახვები აქვთ, ცხვრის ტყავში გახვეული მგლები არიან. ისინი პირდაპირ შეურაცხყოფენ ღმერთს და ღმერთი არ დაინდობს არცერთ მათგანს. სულიწმინდა გამოააშკარავებს თითოეულ მათგანს და ყველას აჩვენებს, რომ ყველა თვალთმაქცს სულიწმინდა უდავოდ უარყოფს. ნუ ღელავ: ღმერთი თითოეულ მათგანს მოჰკითხავს პასუხს და სათანადოდ მოექცევა მათ.

თუ შენ არ ძალგიძს ღვთისგან მომავალი ახალი სინათლის მიღება, ვერ იგებ ყოველივე იმას, რასაც ღმერთი დღეს აკეთებს და არც ეძიებ მას, ან ეჭვი გეპარება მასში, განსჯი ან აანალიზებ და იკვლევ მას, მაშინ შენ არ გაქვს ღვთისადმი მორჩილების სურვილი. თუ მაშინ, როდესაც დღევანდელი სინათლე ჩნდება, შენ კვლავ გუშინდელ სინათლეს აფასებ და ეწინააღმდეგები ღვთის ახალ საქმეს, მაშინ მხოლოდ და მხოლოდ აბსურდული ადამიანი ხარ — ერთ-ერთი მათგანი, ვინც შეგნებულად ეწინააღმდეგება ღმერთს. ღვთისადმი მორჩილების გასაღები ახალი სინათლის მიღებაა, ასევე მისი მიღებისა და პრაქტიკაში გამოყენების უნარი. მხოლოდ ეს არის ჭეშმარიტი მორჩილება. მათ, ვისაც არ გააჩნიათ ღვთისადმი სწრაფვის მტკიცე ნება, არ ძალუძთ მისი შეგნებული მორჩილება და მხოლოდ იმის გამო ეწინააღმდეგებიან ღმერთს, რომ კმაყოფილნი არიან არსებული მდგომარეობით. ის, რომ ადამიანს არ შეუძლია ღვთისადმი მორჩილება, გამოწვეულია იმით, რომ იგი შეპყრობილია წარსულით. მანამდე არსებულმა საგნებმა ადამიანში წარმოშვა ყოველგვარი წარმოდგენა და სხვადასხვაგვარი ფანტაზია ღვთის შესახებ, და სწორედ ესენი იქცნენ ღვთის ხატებად მის გონებაში. ამრიგად, ის, რისიც მას სწამს, არის საკუთარი წარმოდგენები და საკუთარი ფანტაზიის სტანდარტები. თუ იმ ღმერთს, რომელიც დღეს პრაქტიკულ საქმეს აკეთებს, შენივე ფანტაზიით შექმნილი ღმერთით ზომავ, მაშინ შენი რწმენა სატანისგან მოდის და შენივე ინტერესებით არის შებილწული — ღმერთს არ სურს ასეთი რწმენა. მიუხედავად იმისა, თუ რამდენად დიდია მათი დამსახურება და როგორია მათი თავდადება — მაშინაც კი, თუ მათ მთელი ცხოვრების ძალისხმევა მიუძღვნეს მის საქმეს და მოწამეობრივადაც აღესრულნენ — ღმერთი არ იწონებს არავის, ვისაც ასეთი რწმენა აქვს. იგი მათ მხოლოდ მცირედ მადლს ანიჭებს და აძლევს საშუალებას, გარკვეული დროით დატკბნენ ამით. ასეთ ადამიანებს არ ძალუძთ ჭეშმარიტების პრაქტიკაში გამოყენება. სულიწმინდა არ მოქმედებს მათში და ღმერთი სათითაოდ განდევნის თითოეულ მათგანს. ახალგაზრდა იქნება თუ მოხუცი, ისინი, ვინც თავიანთი რწმენით არ ემორჩილებიან ღმერთს და არასწორი განზრახვები აქვთ, არიან მოწინააღმდეგენი და დამაბრკოლებელნი, და ასეთ ადამიანებს ღმერთი უდავოდ განდევნის. ისინი, ვისაც არ გააჩნიათ ღვთისადმი მცირედი მორჩილებაც კი, ვინც მხოლოდ აღიარებენ მის სახელს და გარკვეულწილად გრძნობენ ღვთის სიკეთესა და მშვენიერებას, თუმცა ფეხს არ უწყობენ სულიწმინდის ნაბიჯებს და არ ემორჩილებიან სულიწმინდის დღევანდელ საქმესა და სიტყვებს — ასეთი ადამიანები ღვთის მადლში ცხოვრობენ, მაგრამ ღმერთი მათ არ მოიპოვებს და არ გახდის სრულყოფილს. ღმერთი ადამიანებს სრულყოფს მათი მორჩილების მეშვეობით, ღვთის სიტყვებით საზრდოობის, მათი შესმენისა და ტკბობის გზით, და მათი ცხოვრებისეული ტანჯვისა და განწმენდის მეშვეობით. მხოლოდ ასეთი რწმენით შეიძლება შეიცვალოს ადამიანთა ბუნება და მხოლოდ მაშინ შეეძლებათ მათ, ფლობდნენ ღვთის ჭეშმარიტ შემეცნებას. არ კმაყოფილდებოდე მხოლოდ ღვთის მადლში ცხოვრებით, არამედ აქტიურად გწყუროდეს, ეძიებდე ჭეშმარიტებას და ისწრაფვოდე იმისკენ, რომ ღმერთმა მოგიპოვოს. — აი, რას ნიშნავს ღვთისადმი შეგნებული მორჩილება და ეს არის სწორედ ისეთი რწმენა, რომელიც მას სურს. ადამიანები, რომლებიც სხვას არაფერს აკეთებენ, გარდა ღვთის მადლით ტკბობისა, ვერ გახდებიან სრულყოფილნი და ვერ შეიცვლებიან. მათი მორჩილება, ღვთისმოსაობა, სიყვარული და მოთმინება ზედაპირულია. მათ, ვინც მხოლოდ ღვთის მადლით ტკბება, არ ძალუძთ ღვთის ჭეშმარიტად შემეცნება და მაშინაც კი, როდესაც ისინი შეიცნობენ ღმერთს, მათი შემეცნება ზედაპირულია და ისინი ამბობენ ისეთ სიტყვებს, როგორებიცაა: „ღმერთს უყვარს ადამიანი“ ან „ღმერთი მოწყალეა ადამიანის მიმართ“. ეს არ წარმოადგენს ადამიანის ცხოვრებას და არ აჩვენებს, რომ ადამიანები ჭეშმარიტად შეიცნობენ ღმერთს. თუ მაშინ, როდესაც ღვთის სიტყვები განწმენდს მათ, ან როდესაც ისინი ღვთის გამოცდების წინაშე აღმოჩნდებიან, ადამიანებს არ ძალუძთ ღვთისადმი მორჩილება — და თუ ამის ნაცვლად მათ ეჭვი ეპარებათ და ეცემიან — მაშინ ისინი არ არიან მორჩილნი. მათ აქვთ მრავალი წესი და შეზღუდვა ღვთისადმი რწმენის შესახებ, მრავალწლიანი რწმენის შედეგად მიღებული ძველი გამოცდილება თუ ბიბლიაზე დაფუძნებული სხვადასხვა წესები. შეძლებდნენ კი ასეთი ადამიანები ღვთისადმი მორჩილებას? ეს ადამიანები სავსენი არიან ადამიანური მხარეებით — როგორ შეძლებდნენ ისინი ღვთისადმი მორჩილებას? მათი „მორჩილება“ პირად უპირატესობებს ეყრდნობა, განა სურს ღმერთს ასეთი მორჩილება? ეს არ არის ღვთისადმი მორჩილება, არამედ წესების ერთგულებაა; ეს საკუთარი თავის დაკმაყოფილება და დამშვიდებაა. თუ ამბობ, რომ ეს ღვთისადმი მორჩილებაა, განა არ გმობ ამით ღმერთს? შენ ეგვიპტის ფარაონი ხარ. შენ სჩადიხარ ბოროტებას და აშკარად ხარ ჩაბმული ღვთის წინააღმდეგ მიმართულ საქმიანობაში — ნუთუ ასეთი მსახურება სურს ღმერთს შენგან? უმჯობესი იქნება, იჩქარო მონანიება და თვითშემეცნებით დაკავდე. წინააღმდეგ შემთხვევაში, სჯობს, შინ დაბრუნდე; ეს უფრო მეტ სიკეთეს მოგიტანს, ვიდრე მოჩვენებითი ღვთის მსახურება. შენ არ შეუშლით ღმერთს ხელს და არ შეაწუხებ; გეცოდინება შენი ადგილი და იცხოვრებ მშვიდად — განა ასე არ აჯობებს? და არც ღვთისადმი წინააღმდეგობის გამო დაისჯები!


ძალიან მნიშვნელოვანია ღმერთთან ნორმალური ურთიერთობის ჩამოყალიბება

როდესაც ხალხს სწამს ღმერთის, უყვარს და აამებს მას, ისინი თავიანთი გულებით ღვთის სულს უერთდებიან და ამით მოიპოვებენ მის კმაყოფილებას; ისინი თავიანთი გულებით ღვთის სიტყვებს უკავშირდებიან და ამგვარად, მათ მისი სული ამოძრავებს. თუ გსურთ ნორმალური სულიერი ცხოვრებით ცხოვრება და ღმერთთან ნორმალური ურთიერთობის დამყარება, მაშინ, პირველ რიგში თქვენი გული მას უნდა მიუძღვნათ. მხოლოდ მას შემდეგ, რაც მის წინაშე დაიდუმებთ გულს და მთელ გულს გადაუშლით, შეძლებთ თანდათანობით ნორმალური სულიერი ცხოვრების ჩამოყალიბებას. თუ ადამიანები ღვთის რწმენას გულს არ მიუძღვნიან, თუ გულით მასთან არ იქნებიან და მის ტვირთს საკუთარ ტვირთად არ მიიჩნევენ, მაშინ მათი ქმედებები ღმერთის მოტყუებაა, რაც რელიგიური ადამიანებისთვის დამახასიათებელია და ეს ღვთის მოწონებას არ იმსახურებს. ღმერთი ვერაფერს მოიპოვებს ასეთი ადამიანისგან, ის მხოლოდ მისი საქმის საპირისპირო ფონად თუ გამოდგება. ეს ადამიანები ღვთის სახლის დეკორაციებს ჰგვანან — უსარგებლო შემავსებელსა და ნაგავს და ღმერთს ისინი არაფერს არგებენ. არა მხოლოდ გამორიცხულია ასეთ ადამიანებში სულიწმიდა მოქმედებდეს, არამედ მათ სრულყოფას არანაირი ღირებულება არ გააჩნია. ასეთი ადამიანი ნამდვილი მოსიარულე გვამია, რომლითაც სულიწმიდა ვერ ისარგებლებს. მათზე სრულად ბატონობს სატანა და ისინი ღრმად არიან გახრწნილნი. ღმერთი ამ ადამიანებს ამოძირკვავს. როდესაც, დღეს სულიწმიდა სარგებლობს ადამიანებით, ის არა მხოლოდ მისთვის სასურველს იყენებს საქმეების შესასრულებლად, არამედ სრულყოფს და ცვლის არასასურველსაც. თუ შეძლებ გული ღმერთს მიუძღვნა და მის წინაშე დაადუმო, მაშინ მოგეცემა შესაძლებლობა და უფლება, რომ სულიწმიდამ ისარგებლოს შენით, მოგანიჭოს ნათელი და შუქი მოგფინოს. უფრო მეტიც, გექნება შესაძლებლობა, სულიწმიდამ გამოასწოროს შენი ნაკლოვანებები. დადებითი მხარე ის არის, რომ როდესაც გულს ღმერთს მიუძღვნი, ამით უფრო სიღრმისეულ გაგებას და მაღალ ხედვას მოიპოვებ. უარყოფითი მხარე ის არის, რომ მეტად გააცნობიერებ საკუთარ ნაკლოვანებებსა და სისუსტეებს და უფრო მეტად მოისურვებ და შეეცდები ღვთის განზრახვების შესრულებას. გარდა ამისა, აღარ იქნები ნეგატიური და შეძლებ აქტიურად შესვლას. ეს აჩვენებს, რომ შენ მართალი ადამიანი ხარ. თუ ვივარაუდებთ, რომ შეძლებ ღვთის წინაშე გულის დადუმებას, მაშინ ის თუ რამდენად მიიღებ სულიწმიდის მოწონებას და ასიამოვნებ თუ არა ღმერთს, არსებითად დამოკიდებულია იმაზე, შეძლებ თუ არა აქტიურ შესვლას. როდესაც სულიწმიდა ნათელს ჰფენს და მოქმედებს ადამიანებზე, ის უარყოფითად არასდროს მოქმედებს მათზე და ყოველთვის აქტიურად უწყობს ხელს მათ წინსვლას. ამ დროს, ადამიანებს კვლავ გააჩნიათ სისუსტეები, მაგრამ ისინი არ ცხოვრობენ მათ მიხედვით. ისინი არ აყოვნებენ მათ ცხოვრებისეულ წინსვლას და მუდმივად ცდილობენ ღვთის განზრახვების შესრულებას. ეს არის სტანდარტი. თუ ამის მიღწევას შეძლებ, ამით დამტკიცდება, რომ მოიპოვე სულიწმიდის დასწრება. თუ ადამიანი მუდამ ნეგატიურია და თუ ნათლის მოფენისა და საკუთარი თავის შემეცნების შემდეგაც ნეგატიური და პასიური რჩება, ვერ ახერხებს ფეხზე დადგომას და ღმერთთან თანამშრომლობას, მაშინ მას მხოლოდ ღვთის მადლი აქვს მიღებული და სულიწმიდა მასთან არ არის. მათი ნეგატიურობა ნიშნავს, რომ მათი გული არ არის ღვთისკენ მიმართული და მათი სული არ ამოძრავდა სულიწმიდით. ეს ყველას უნდა ესმოდეს.

გამოცდილებით შეიძლება დავინახოთ, რომ საკუთარი გულის დადუმება ღვთის წინაშე უკიდურესად მნიშვნელოვანია. ეს დაკავშირებულია ადამიანების სულიერ ცხოვრებასა და ცხოვრებისეულ წინსვლასთან. შენ მიერ ჭეშმარიტების ძიება და ხასიათის ცვლილება ნაყოფს მოიტანს მხოლოდ მაშინ, თუ შენი გული ღვთის წინაშე დადუმდება. ეს იმის გამოა, რომ შენ მის წინაშე წარსდექი ტვირთით დამძიმებული, რადგან მუდამ გრძნობ, რომ იმდენი რამ გაკლია, იმდენი ჭეშმარიტება უნდა იცოდე, იმდენი რეალობა უნდა გამოსცადო და უნდა აჩვენო ღვთის განზრახვების გათავისება. ეს ფიქრები მუდამ შენს გონებაში ტრიალებს, თითქოს ისეთი ძალით გაწვება, რომ სუნთქვა არ შეგიძლია და ამრიგად, შენ გრძნობ გულის დამძიმებას (მიუხედავად იმისა, რომ არ ხარ ნეგატიურ მდგომარეობაში). მხოლოდ ასეთი ადამიანია შესაფერი მიიღოს ღვთის სიტყვების ნათლის მოფენა და ამოძრავდეს ღვთის სულის მიერ. სწორედ მათი ტვირთის გამო, რადგან ისინი გულით დამძიმებულნი არიან და შეიძლება ითქვას, მათ მიერ გადახდილი საფასურისა და ღვთის წინაშე გადატანილი ტანჯვის გამო მათ ნათელი მოეფინებათ და განათდებიან. რადგან ღმერთი არავის არგებს განსაკუთრებულ მოპყრობას. იგი ყოველთვის სამართლიანია ადამიანების მოპყრობაში, მაგრამ ასევე არ აჯილდოვებს ადამიანებს თვითნებურად ან უპირობოდ. ეს მისი სამართლიანი ხასიათის ერთი მხარეა. რეალურ ცხოვრებაში, ადამიანების უმეტესობას ჯერ არ მიუღწევია ამ სამყაროსთვის. სულ მცირე, მათი გულები ჯერ კიდევ სრულად არ მოქცეულა ღვთისაკენ, ამიტომ მათ სიცოცხლე-განწყობაში დიდი ცვლილება ჯერ კიდევ არ მომხდარა. ამის მიზეზია ის, რომ ისინი მხოლოდ ღვთის მადლით ცხოვრობენ და ჯერ კიდევ არ მიუღიათ სულიწმიდის მოქმედება. კრიტერიუმები, რომლებიც ადამიანებმა უნდა დააკმაყოფილონ, რათა ღვთისთვის სასარგებლონი გახდნენ შემდეგია: მათი გულები ღვთისკენ უნდა იყოს მიქცეული, ისინი მისი სიტყვების ტვირთს უნდა ატარებდნენ, მათი გულები წადილით უნდა იყოს სავსე და მათ უნდა გააჩნდეთ ჭეშმარიტების ძიების სიმტკიცე. მხოლოდ ასეთ ადამიანებს შეუძლიათ მოიპოვონ სულიწმიდის საქმე და ხშირად მიიღონ მისი ნათელის მოფენა და განათება. ის ადამიანები, რომლითაც ღმერთი სარგებლობს, გარეგანად გონიერებისა და სხვებთან ნორმალური ურთიერთობის არმქონედ მოსჩანან, თუმცა ისინი ფრთხილად საუბრობენ, მართებულად და ღვთის წინაშე გული მუდამ დადუმებული აქვთ. ეს სწორედ ისეთი ადამიანია, რომელიც სულიწმიდის მიერ გამოყენების ღირსია. ამ ადამიანებს „გონიერების გარეშე“, რომლებზეც ღმერთი საუბრობს, თითქოს არ აქვთ ნორმალური ურთიერთობები სხვებთან და არ აინტერესებთ გარეგანი სიყვარული ან საქმეები, მაგრამ როდესაც ისინი სულიერ საკითხებზე თანაზიარებენ, მათ შეუძლიათ გახსნან თავიანთი გულები და უანგაროდ უზრუნველყონ სხვები განათებით და მოჰფინონ მათ ნათელი, რომელიც ღვთის წინაშე რეალური გამოცდილებით მიიღეს. აი, ასე გამოხატავენ ღვთისადმი თავიანთ სიყვარულს და აკმაყოფილებენ მის განზრახვებს. როდესაც სხვები ცილს სწამებენ და დასცინიან მათ, ისინი ახერხებენ აიცილონ გარეშე ადამიანების, მოვლენების ან საგნების ზემოქმედება და მდუმარედ დარჩნენ ღვთის წინაშე. თითქოს მათ საკუთარი უნიკალური ხედვა გააჩნდეთ. მიუხედავად იმისა, თუ რას აკეთებენ სხვა ადამიანები, მათი გულები არასდროს ტოვებს ღმერთს. როდესაც სხვა დამიანები საუბრობენ და იცინიან, მათი გულები ღვთის წინაშე რჩება, ისინი მის სიტყვას უკვირდებიან ან მდუმარედ ლოცულობენ ღვთის წინაშე, ეძიებენ რა, მის სურვილებს. ეს ადამიანები ნორმალური პიროვნებათშორისი ურთიერთობების შენარჩუნებას მნიშვნელობას არ ანიჭებენ და თითქოს არ გააჩნიათ მიწიერ საქმეთა ფილოსოფია. ისინი ცოცხლები, სასიამოვნო და უმანკოები ჩანან, მაგრამ ასევე აქვთ გარკვეული სიმშვიდე. აი, ასე გამოიყურება ადამიანი, რომლითაც ღმერთი სარგებლობს. ისეთი რამ, როგორიცაა მიწიერ საქმეთა ფილოსოფია ან „ნორმალური გონიერება“, უბრალოდ არ მუშაობს ამ ტიპის ადამიანებში. მათ მთელი გული გადაუშალეს ღვთის სიტყვას და როგორც ჩანს, მხოლოდ ღმერთი ჰყავთ გულებში. სწორედ ასეთ ადამიანს გულისხმობს „გონიერების არმქონეში“ ღმერთი და ზუსტად ასეთ ადამიანს იყენებს ღმერთი. ადამიანის ნიშანი, რომელსაც ღმერთი იყენებს, შემდეგია: მიუხედავად იმისა, თუ როდის ან სად არიან, მათი გული ყოველთვის ღვთის წინაშეა და რაც არ უნდა თავაშვებულნი იყვნენ სხვები, ან რამდენადაც არ უნდა დაყვნენ ჟინსა და ხორციელ ცხოვრებას, ამ ადამიანის გული არასდროს ტოვებს ღმერთს და ისინი არ მიჰყვებიან ბრბოს. მხოლოდ ასეთ ადამიანს გამოიყენებს ღმერთი და მხოლოდ ასეთ ადამიანს სრულყოფს სულიწმიდა. თუ შენ ვერ მიაღწევ ამას, მაშინ არ ხარ შესაფერი ღვთის მიერ მოპოვების ან სულიწმიდის მიერ სრულყოფისთვის.

თუ გსურს ღმერთთან ნორმალური ურთიერთობის დამყარება, გული მისკენ უნდა მიმართო; ასეთი საფუძვლით, შენ სხვა ადამიანებთანაც გექნება ნორმალური ურთიერთობა. თუ არ გაქვს ნორმალური ურთიერთობა ღმერთთან, მაშინ რასაც არ უნდა აკეთებდე სხვა ადამიანებთან ურთიერთობის შესანარჩუნებლად, რაც არ უნდა იშრომო ან რა ძალისხმევაც არ უნდა ჩადო, ეს ყველაფერი მიწიერ საქმეთა ადამიანური ფილოსოფია იქნება. შენ შეინარჩუნებ შენს მდგომარეობას ადამიანებში და მიაღწევ მათ ქებას ადამიანური გადმოსახედიდან და ადამიანური ფილოსოფიებით, ღვთის სიტყვის შესაფერი ნორმალური პიროვნებათშორისი ურთიერთობების დამყარების ნაცვლად. თუ შენ არ გაამახვილებ ყურადღებას სხვა ადამიანებთან ურთიერთობაზე, არამედ შეინარჩუნებ ნორმალურ ურთიერთობას ღმერთთან და მზად ხარ გული მიანდო ღმერთს და ისწავლო მისი მორჩილება, მაშინ შენი ურთიერთობა ყველა ადამიანთან ბუნებრივად ნორმალური გახდება. ეს ურთიერთობები შემდეგ არა ხორციელზე, არამედ ღვთის სიყვარულის საფუძველზე აშენდება. სხვა ადამიანებთან თითქმის არანაირი ხორციელი ურთიერთობა არ გექნება, მაგრამ თქვენ შორის სულიერ დონეზე იქნება თანაზიარება, ისევე როგორც ორმხრივი სიყვარული, ნუგეში და უზრუნველყოფა. ეს ყველაფერი ეფუძნება სურვილს, დააკმაყოფილო ღმერთი — ეს ურთიერთობები არ ნარჩუნდება მიწიერ საქმეთა ადამიანური ფილოსოფიებით, არამედ ბუნებრივად ყალიბდება, როდესაც შეიგრძნობ ღვთის ტვირთს. ეს ურთიერთობები არ მოითხოვს რაიმე ადამიანურ ძალისხმევას შენი მხრიდან, არამედ მხოლოდ, ღვთის სიტყვების პრინციპების შესაფერ მოქმედებას. მზად ხარ ყურადღებით მოეკიდო ღვთის განზრახვებს? მზად ხარ იყო მის წინაშე „გონიერებას მოკლებული“ ადამიანი? მზად ხარ სრულად მიუძღვნა გული ღმერთს და არად ჩააგდო შენი მდგომარეობა სხვა ადამიანებს შორის? ყველა იმ ადამიანთაგან, ვისთანაც ურთიერთობ, ვისთან გაქვს საუკეთესო ურთიერთობა? ვისთან გაქვს ყველაზე ცუდი ურთიერთობა? ნორმალურია თუ არა შენი ურთიერთობები ადამიანებთან? ყველა ადამიანს თანასწორად ეპყრობი? შენი ურთიერთობები სხვებთან მიწიერი ურთიერთობების ფილოსოფიის შესაბამისია, თუ ღვთის სიყვარულის საფუძველზეა აგებული? როდესაც ადამიანები არ მიუძღვნიან ღმერთს თავიანთ გულებს, მათი სული დუნე, გახევებული და არაცნობიერი ხდება. ასეთი ადამიანები ვერასდროს გაიგებენ ღვთის სიტყვებს, ვერასდროს ექნებათ ნორმალური ურთიერთობა ღმერთთან და ვერასდროს მიაღწევენ თავიანთი ხასიათის ცვლილებას. ადამიანის ხასიათის შეცვლა პროცესია, რომლის დროსაც ადამიანი მთლიანად მიუძღვნის ღმერთს თავის გულს და მისი სიტყვებით ნათელი მოეფინება და განათდება. ღვთის საქმე ადამიანებს საშუალებას აძლევს აქტიურად შევიდნენ მასში და ეს ეხმარება მათ მოიშორონ თავის ნეგატიური მხარეები მათი შეცნობის შემდეგ. როდესაც ღმერთს გულს მიუძღვნი, ყოველ ჯერზე შეძლებ შეიგრძნო, რომ შენი სული ოდნავ ამოძრავდა და შეიცნობ ღვთის გაცისკროვნების და განათების ყველა ნაწილს. თუ შეუპოვრობას გამოიჩენ, თანდათან შეხვალ სულიწმიდის მიერ სრულყოფის გზაზე. რაც უფრო მდუმარეა შენი გული ღვთის წინაშე, მით უფრო მგრძნობიარე და ნაზი იქნება შენი სული, მით უფრო მეტად შეძლებს აღიქვას სულიწმიდის მოქმედება და მით უფრო ნორმალური გახდება შენი ურთიერთობა ღმერთთან. ნორმალური პიროვნებათშორისი ურთიერთობები მყარდება გულის ღვთისკენ მოქცევის საფუძველზე და არა ადამიანური ძალისხმევით. თუ ადამიანის გულში ღმერთი არ სუფევს, მაშინ მათი ურთიერთობები სხვა ადამიანებთან მხოლოდ ხორციელი ურთიერთობებია. ეს არ არის ნორმალური ურთიერთობები, არამედ ჟინით აღსავსე სურვილებია და ღმერთს სძულს და სძაგს ის. თუ ამბობ, რომ შენი სული ამოძრავდა, მაგრამ მხოლოდ იმ ადამიანებთან თანაზიარების სურვილი გაქვს, ვინც მოგწონს და ვისაც პატივს სცემ; და მიკერძოებული ხარ და უარს ამბობ იმ ადამიანებთან საუბარზე, რომლებიც არ მოგწონს, როდესაც ისინი შენთან სათხოვნელად მოდიან, ეს კიდევ უფრო დიდი დასტურია იმისა, რომ შენ საკუთარი გრძნობები გმართავს და საერთოდ არ გაქვს ნორმალური ურთიერთობა ღმერთთან. ეს იმაზე მეტყველებს, რომ შენ ცდილობ ღმერთის გასულელებას და საკუთარი სიმახინჯის დაფარვას. იქნებ შეძლო კიდეც შენი ცოდნის ნაწილის გაზიარება, მაგრამ თუ არასწორი განზრახვები გამოძრავებს, მაშინ ყველაფერი, რასაც აკეთებ, კარგი იქნება მხოლოდ ადამიანური სტანდარტებით და ღმერთი არ მოგიწონებს. შენი ქმედებები ხორციელით იქნება წარმართული და არა ღვთის ტვირთით. შენ მხოლოდ მაშინ იქნები ღვთის შესაფერი, თუ შეძლებ შენი გულის მის წინაშე დადუმებას და ნორმალური ურთიერთობის ქონას ყველასთან, ვინც მას უყვარს. თუ ამის გაკეთებას შეძლებ, მაშინ როგორც არ უნდა ურთიერთობდე სხვებთან, შენ არ იმოქმედებ მიწიერი ურთიერთობების ფილოსოფიით, არამედ გაითავისებ ღვთის ტვირთს და იცხოვრებ მის წინაშე. რამდენი ასეთი ადამიანია თქვენ შორის? შენი ურთიერთობები სხვებთან ნამდვილად ნორმალურია? რა საფუძველზეა ის აგებული? რამდენი მიწიერ საქმეთა ფილოსოფია არსებობს შენში? მოიშორე ისინი? თუ შენი გული სრულად არ იქნება ღვთისკენ მოქცეული, მაშინ შენ არ ხარ ღვთის რჩეული — შენ სატანისგან მოდიხარ, საბოლოოდ სატანასთან დაბრუნდები და არ იმსახურებ იყო ღვთის ადამიანთაგან ერთ-ერთი. ეს საკითხები ყურადღებით უნდა შეისწავლო.


ნორმალური სულიერი ცხოვრება ადამიანებს სწორ გზაზე აყენებს

თქვენ გაიარეთ იმ გზის მხოლოდ უმცირესი ნაწილი, რომელსაც ღვთის მორწმუნე ადამიანი გადის და ჯერაც არ დამდგარხართ სწორ გზაზე. ამიტომ კვლავაც შორს ხართ იმისგან, რომ ღვთის მიერ დადგენილ სტანდარტს შეესაბამებოდეთ. ამჟამად თქვენი სულიერი სიმწიფე ჯერ კიდევ არ არის იმ დონეზე, რომ მის მოთხოვნებს ადეკვატურად შეესაბამებოდეთ. თქვენი სულიერი მდგომარეობისა და გახრწნილი ბუნების გამო, ღვთის საქმეს ხშირად დაუდევრად და არასაკმარისი პასუხისმგებლობით ეკიდებით; სერიოზულად არ აღიქვამთ მას. ეს თქვენი ყველაზე სერიოზული ნაკლია. უდავოა, რომ არავის ძალუძს ზუსტად განსაზღვროს ის გზა, რომლითაც სულიწმიდა მოძრაობს; თქვენს უმეტესობას კი ეს არც ესმის სრულად და არც შეუძლია მისი მკაფიოდ დანახვა. უფრო მეტიც, ადამიანთა უმეტესობა ამას არც კი აქცევს სათანადო ყურადღებას და, მით უმეტეს, სათანადო გულისყურით არ ეპყრობა. თუ ასე გააგრძელებთ და სულიწმიდის საქმის მიმართ უმეცრებაში დარჩებით, გზა, რომელსაც ადგახართ როგორც ღვთის მორწმუნე, საბოლოოდ ამაო აღმოჩნდება. ეს გამოწვეულია იმით, რომ თქვენ მთელი ძალისხმევით არ ისწრაფვით ღვთის განზრახვების შესრულებისკენ, და იმითაც, რომ ცუდად თანამშრომლობთ ღმერთთან. საქმე იმაში კი არ არის, რომ ღმერთი არ მოქმედებდა შენში ან სულიწმიდა არ გიბიძგებდა. საქმე იმაშია, რომ იმდენად დაუდევრები ხართ, სულიწმიდის საქმეს სერიოზულად არ ეკიდებით. თქვენ დაუყოვნებლივ სრულიად უნდა შემოატრიალოთ ეს მდგომარეობა და დაადგეთ იმ გზას, რომლითაც სულიწმიდა მიუძღვება ადამიანებს. ეს არის დღევანდელი მთავარი თემა. „გზა, რომლითაც სულიწმიდა მიუძღვება ადამიანებს“, ნიშნავს სულიერი ნათლის მონიჭებას; ღვთის სიტყვის შეცნობას; წინ არსებული გზის მკაფიო გააზრებას; ნაბიჯ-ნაბიჯ ჭეშმარიტებაში შესვლას და ღმერთის უფრო ღრმა შეცნობას. გზა, რომლითაც სულიწმიდა მიუძღვება ადამიანებს, უპირველეს ყოვლისა, არის ღვთის სიტყვის უფრო ნათელი და ზუსტი შემეცნების გზა, ყოველგვარი გადახრებისა და შეცდომების გარეშე, და ვინც ამ გზას ადგას, სწორად მიიწევს წინ. ამის მისაღწევად საჭიროა ღმერთთან ჰარმონიული თანამშრომლობა, პრაქტიკის სწორი გზის პოვნა და იმ გზით სიარული, რომლითაც სულიწმიდა წაგიძღვებათ. ეს გულისხმობს ადამიანის თანამშრომლობას — იმას, რაც თავად უნდა გააკეთოთ, რათა ღვთის მოთხოვნებს შეესაბამებოდეთ და ღვთის რწმენის სწორ გზაზე დადგეთ.

სულიწმიდის მიერ ნაჩვენებ გზაზე დადგომა შესაძლოა თავიდან რთულად მოგეჩვენოს, მაგრამ როდესაც პრაქტიკის გზა ნათელი გახდება, აღმოაჩენ, რომ ეს ბევრად უფრო მარტივი და გასაგებია. სინამდვილეში, ადამიანებს შესწევთ უფლის ყველა მოთხოვნის დაკმაყოფილების უნარი — ეს არ არის ისე, თითქოს ღმერთი მოითხოვდეს თევზმა ხმელეთზე იცხოვროს. ღმერთი ყველა ვითარებაში ცდილობს ადამიანთა პრობლემების გადაჭრას და მათი საზრუნავების მოგვარებას. ყველა თქვენგანმა უნდა გაიგოს ეს; ნუ გაუგებთ ღმერთს არასწორად. ადამიანები ღვთის სიტყვის მიხედვით დადიან იმ გზაზე, რომლითაც სულიწმიდა მიუძღვება მათ. როგორც უკვე ითქვა, თქვენ უნდა მიუძღვნათ თქვენი გული ღმერთს. ეს აუცილებელი პირობაა იმისთვის, რომ იაროთ იმ გზით, რომლითაც სულიწმიდა წაგიძღვებათ. თქვენ ეს უნდა გააკეთოთ იმისათვის, რომ დაადგეთ სწორ გზას. როგორ უნდა იმოქმედოს ადამიანმა შეგნებულად, რათა თავისი გული ღმერთს მიუძღვნას? თქვენ ყოველდღიურ ცხოვრებაში, როცა ღვთის საქმეს განიცდით და მასზე ლოცულობთ, ამას დაუდევრად აკეთებთ — ლოცულობთ მაშინ, როცა თქვენი გონება სხვა საქმეებითაა დაკავებული. შეიძლება კი ამას ეწოდოს ღმერთისთვის გულის მიძღვნა? თქვენ ფიქრობთ საოჯახო საქმეებზე ან ხორციელ საზრუნავზე; თქვენი გონება მუდამ ორად არის გაყოფილი. ნუთუ ეს შეიძლება ჩაითვალოს ღვთის წინაშე გულის დადუმებად? ეს იმიტომ ხდება, რომ შენი გული მუდამ ყოფით საქმეებზეა მიპყრობილი და ვერ ბრუნდება ღვთის წინაშე. თუ გსურთ, რომ თქვენმა გულმა მოიპოვოს ჭეშმარიტი სიმშვიდე ღვთის წინაშე, თქვენ შეგნებულად უნდა ითანამშრომლოთ მასთან. ეს ნიშნავს, რომ თითოეულ თქვენგანს უნდა ჰქონდეს დრო სულიერი პრაქტიკისთვის — დრო, როდესაც განერიდებით ადამიანებს, მოვლენებსა და საგნებს; დაადუმებთ გულს და სიჩუმეში დარჩებით ღვთის წინაშე. თითოეულმა თქვენგანმა უნდა აწარმოოს პირადი სულიერი ჩანაწერები, სადაც აღბეჭდავს ღვთის სიტყვის შესახებ საკუთარ შემეცნებას და სულის მოძრაობას — იქნება ისინი ღრმა თუ ზედაპირული; თითოეულმა თქვენგანმა შეგნებულად უნდა დაადუმოს გული ღვთის წინაშე. თუ ყოველდღე ერთ ან ორ საათს ნამდვილ სულიერ ცხოვრებას მიუძღვნი, იმ დღეს შენი ცხოვრება გამდიდრდება, ხოლო შენი გული იქნება ნათელი და სუფთა. თუ ყოველდღე იცხოვრებ ასეთი სულიერ ცხოვრებით, შენი გული თანდათან უფრო მეტად დაუბრუნდება ღმერთის კუთვნილებას, შენი სული სულ უფრო გაძლიერდება, შენი მდგომარეობა განუწყვეტლივ გაუმჯობესდება, უფრო შეძლებ იმ გზაზე სიარულს, რომლითაც სულიწმიდა მიუძღვება ადამიანებს, და ღმერთი ორმაგ კურთხევას მოგანიჭებს. თქვენი სულიერი ცხოვრების მიზანია შეგნებულად მოიპოვოთ თქვენში სულიწმიდის თანდასწრება. ეს არ გულისხმობს წესების დაცვას ან რელიგიური რიტუალების შესრულებას, არამედ გულისხმობს ნამდვილ თანამშრომლობას ღმერთთან, სხეულის დისციპლინირებას — სწორედ ეს უნდა აკეთოს ადამიანმა, და ამიტომ თქვენ უნდა გაიღოთ მაქსიმალური ძალისხმევა ამისთვის. რაც უკეთ ითანამშრომლებ და რაც მეტად ეცდები, მით უფრო დაუბრუნდება შენი გული ღმერთის კუთვნილებას და მით უკეთ შეძლებ მის წინაშე გულის დადუმებას. გარკვეულ მომენტში ღმერთი სრულად მოიპოვებს შენს გულს. ვერავინ შეძლებს შენი გულის შერყევას ან დაპყრობას და მთლიანად ღმერთის მფლობელობაში მოექცევი. თუ ამ გზით ივლი, ღვთის სიტყვა ყოველთვის გამოგეცხადება და ნათელს მოგანიჭებს ყველაფერში, რაც შენთვის გაუგებარი იქნება — ყოველივე ეს მიიღწევა შენი თანამშრომლობის წყალობით. ამიტომ ღმერთი მუდამ ამბობს: „ყველას, ვინც ჩემთან ითანამშრომლობს, ორმაგად დავაჯილდოებ“. თქვენ მკაფიოდ უნდა დაინახოთ ეს გზა. თუ გსურთ სწორი გზით სიარული, მაქსიმალური ძალისხმევით უნდა აკეთოთ ის, რაც ღმერთს მოეწონება. მთელი ძალისხმევით უნდა ეცადოთ მიაღწიოთ სულიერ ცხოვრებას. თავდაპირველად, შეიძლება დიდ შედეგს ვერ მიაღწიო, მაგრამ ნუ განეწყობი ნეგატიურად და ნუ დაიხევ უკან — განაგრძე გულმოდგინედ შრომა! რაც უფრო მეტად იცხოვრებ სულიერი ცხოვრებით, მასზე განუწყვეტელი ზრუნვისა და სულიერი ტვირთის ტარების შედეგად, შენს გულში ღვთის სიტყვა სულ უფრო მეტად დამკვიდრდება. ამის შემდეგ შენი სულიერი ცხოვრების ფარგლებში უამბე ღმერთს ყველა შენი ფარული აზრი; უთხარი მას, რის კეთებას აპირებ, რაზე ფიქრობ და როგორ გესმის მისი სიტყვა. არაფერი დამალო, თუნდაც უმცირესი წვრილმანი! ივარჯიშე შენი გულიდან მომდინარე სიტყვების წარმოთქმაში, გაანდე ღმერთს შენი ჭეშმარიტი გრძნობები; გამოხატე ყველაფერი, რაც გულში გაქვს. რაც უფრო მეტად ისაუბრებ ამგვარად, მით უფრო მეტად იგრძნობ ღმერთის მშვენიერებას, და მით უფრო ძლიერად მიიზიდება შენი გული ღმერთისაკენ. როდესაც ეს მოხდება, იგრძნობ, რომ ღმერთი შენთვის უფრო ძვირფასია, ვიდრე ნებისმიერი სხვა, და რომ რაც არ უნდა მოხდეს, ვერასდროს შეძლებ მასთან განშორებას. მხოლოდ მაშინ, თუ ყოველდღიურად აღასრულებ ამგვარ სულიერ თაყვანისცემას, არასოდეს დაივიწყებ მას და შენი ცხოვრების უმთავრეს საქმედ მიიჩნევ, შენი გული შეივსება ღვთის სიტყვით. აი, რას ნიშნავს როცა სულიწმიდა შეგეხება. თითქოს შენი გული მუდამ ღმერთს ეკუთვნოდა, თითქოს ის, ვინც გიყვარს, მუდამ შენს გულშია და მას ვერავინ წაგართმევს. როდესაც ეს მოხდება, ღმერთი ჭეშმარიტად დაიბუდებს შენში და დაიმკვიდრებს ადგილს შენს გულში.


ბოროტება გარდაუვლად დაისჯება

დააკვირდით საკუთარ თავს, რათა დაინახოთ, მოქმედებთ თუ არა სამართლიანად ყველაფერში, რასაც აკეთებთ, და უძლებს თუ არა თქვენი ქმედებები ღმერთის მიერ განსჯას: ეს არის ის პრინციპი, რომლის მიხედვითაც მართავენ თავიანთ საქმეებს ისინი, ვისაც ღმერთისა სწამს. თქვენ გიწოდებენ მართალს იმიტომ, რომ თქვენ შეგიძლიათ ღვთისთვის სათნონი იყოთ, და იმიტომ, რომ თქვენ იღებთ ღვთის ზრუნვასა და დაცვას. ღმერთის თვალში ყველა, ვინც მიიღებს ღვთის ზრუნვას, დაცვასა და სრულყოფილებას, და ვინც ამას მოიპოვებს მისგან, მართალნი არიან, და ღმერთი მათ ყველას ძვირფასებად მიიჩნევს. რაც მეტად მიიღებთ ღმერთის ამჟამინდელ სიტყვებს, მით მეტად შეძლებთ, გაიგოთ და ჩაწვდეთ ღმერთის განზრახვებს, და მით მეტად შეძლებთ, იცხოვროთ ღმერთის სიტყვებით და დააკმაყოფილოთ მისი მოთხოვნები. ეს ღმერთის დავალებაა თქვენთვის, და სწორედ ამაში ჩაწვდომის უნარს უნდა მიაღწიოს ყოველმა თქვენგანმა. თუ თქვენ საკუთარი წარმოდგენების მეშვეობით ზომავთ და ზღუდავთ ღმერთს, თითქოს ღმერთი თიხის უცვლელი ქანდაკება იყოს, და სრულად საზღვრავთ ღმერთს ბიბლიით და მას მოქმედების შეზღუდულ ფარგლებში ათავსებთ, ეს ამტკიცებს, რომ თქვენ განიკითხავდით ღმერთს. ვინაიდან ძველი აღთქმის ეპოქის ებრაელები ღმერთს აღიქვამდნენ როგორც უცვლელი ფორმის მქონე კერპს, რომელსაც ისინი გულით დაატარებდნენ, თითქოს ღმერთისთვის მხოლოდ მესია შეიძლებოდა ეწოდებინათ, და მხოლოდ ის შეიძლებოდა ყოფილიყო ღმერთი, ვისაც მესიას უწოდებდნენ, და ვინაიდან ადამიანები ემსახურებოდნენ და თაყვანს სცემდნენ ღმერთს ისე, თითქოს იგი (უსიცოცხლო) თიხის ქანდაკება ყოფილიყო, მათ მაშინ იესო ჯვარს აცვეს და სასიკვდილო განაჩენი გამოუტანეს – ასე დასაჯეს სიკვდილით უდანაშაულო იესო. ღმერთი უცოდველი იყო, თუმცა ადამიანმა არ დაინდო იგი და დაჟინებით გამოუტანა სასიკვდილო განაჩენი, და ამიტომაც აცვეს ჯვარს იესო. ადამიანს ყოველთვის სწამს, რომ ღმერთი უცვლელია, და მას მხოლოდ ერთი წიგნის, ბიბლიის, საფუძველზე ზღუდავს, თითქოს ადამიანი სრულად წვდებოდეს ღვთის მართვის გეგმას, თითქოს ყველაფერი, რასაც ღმერთი აკეთებს, ადამიანს ედოს ხელისგულზე. ადამიანები უკიდურესად აბსურდულები არიან, უკიდურესად ქედმაღალნი, და ყველა მათგანი მიდრეკილია ხმამაღალი ცარიელი სიტყვებისკენ. რამდენიც არ უნდა იცოდე ღმერთის შესახებ, მე მაინც გეუბნები, რომ შენ არა იცი რა ღმერთის შესახებ, რომ შენ ხარ ის მავანი, ვინც ყველაზე მეტად ეწინააღმდეგება ღმერთს, და რომ სწორედ შენ განსაჯე ღმერთი, რადგანაც შენ სრულებით არ შეგიძლია, ემორჩილებოდე ღმერთის საქმეს და მიჰყვებოდე იმ გზას, რომლითაც ღვთისგან სრულქმნილი იქნები. რატომ არასდროს არის ღმერთი კმაყოფილი ადამიანის ქმედებებით? იმიტომ, რომ ადამიანი ვერ იცნობს ღმერთს, ადამიანს ერთობ ბევრი წარმოდგენა აქვს, და მისი ცოდნა ღმერთის შესახებ არანაირად არ ეთანადება სინამდვილეს, არამედ არის შაბლონური და გამნეორებითი, მექანიკურად გამეორებული და ხისტად გამოყენებული. და რადგანაც ასეა, დღევანდელ დედამიწაზე მოსულ ღმერთს ადამიანი კიდევ ერთხელ აცვამს ჯვარს. სასტიკი კაცობრიობა! ინტრიგები და სივერაგე, ერთმანეთის ძარცვა და პარვა, ბრძოლა სახელისა (დიდებისა) და გამორჩენისთვის, ურთიერთხოცვა-ჟლეტა – როდის დამთავრდება ეს ყოველივე? მიუხედვად ღვთის მიერ წარმოთქმული ასობით ათასი სიტყვისა, არავის განათებია გონება. ადამიანები მოქმედებენ თავიანთი ოჯახებისთვის, ვაჟებისა და ქალიშვილებისთვის, თავიანთი კარიერისთის, მომავალი პროექტებისთვის, სტატუსისთვის (მდგომარეობისთვის), ამაო დიდებისთვის, ფულისთვის, საჭმლისთვის, სამოსისთვის და ხორცისთვის. მაგრამ არის განა ვინმე ისეთი, ვინც ჭეშმარიტად ღმერთისთვის მოქმედებს? მათ შორისაც კი, ვინც ღმერთისთვის მოქმედებს, ცოტანი არიან ისინი, ვინც შეიცნობს ღმერთს. რამდენი ადამიანი მოქმედებს საკუთარი ინტერესების მიღმა? რამდენი ადამიანი არ ავიწროებს და არ უარყოფს სხვებს საკუთარი მდგომარეობის დაცვის გამო? ასე რომ, უთვალავჯერ გამოუტანეს ღმერთს სასიკვდილო განაჩენი, უთვალავმა სასტიკმა მოსამართლემ განსაჯა იგი და კვლავ აცვა იგი ჯვარს. რამდენს შეიძლება ვუწოდოთ მართალი იმიტომ, რომ ღვთისთვის მოქმედებენ?

განა ასე იოლია წარსდგე ღვთის წინაშე, სრულქმნილი წმინდანად ან მართალ ადამიანად? ჭეშმარიტია მტკიცება, რომ „მართალნი მიწაზე არ არიან, მართალნი არ არიან ამ სოფლად“. როცა წარსდგები ღვთის წინაშე, დაფიქრდი იმაზე, თუ რა გაცვია, დაფიქრდი შენს ყოველ სიტყვასა და ქმედებაზე, შენს ყოველ ფიქრსა და იდეაზე, სიზმრებზეც კი, რომლებიც ყოველდღე გესიზმრება – ისინი ყველანი ხომ მხოლოდ შენთვის არის. განა ამგვარი არ არის ჭეშმარიტი ვითარება? „სამართლიანობა“ არ ნიშნავს მოწყალების გაცემას სხვათათვის, არ ნიშნავს მოყვასის შეყვარებას როგორც თავისა თვისისა, არ ნიშნავს ჩხუბისა და კამათისაგან, ან ქურდობისა და ყაჩაღობისგან თავის შეკავებას. სამართლიანობა ნიშნავს, მიიღო ღვთის დავალება, როგორც საკუთარი მოვალეობა, ჰმორჩილებდე ღვთის დანაწესებს, როგორც ზეციდან მოვლენილ მოწოდებას, დამოუკიდებლად დროისა და ადგილისა, ზუსტად ისე, როგორც ეს ყველაფერი უფალმა იესომ გააკეთა. ეს არის ის სამართლიანობა, რომელზეც ღმერთი გვესაუბრება. ის, რომ ლოთისთვის შეიძლებოდა მართალი გვეწოდებინა, იმით აიხსნება, რომ მან ღვთისგან გამოგზავნილი ორი ანგელოზი გადაარჩინა და არ უფიქრია საკუთარ მოგებასა თუ დანაკარგზე; თუმცა მხოლოდ იმის თქმა შეიძლება, რომ იმ დროს მის მიერ ჩადენილი ქმედება სამართლიანი იყო, მაგრამ თვითონ მას ვერ ვუწოდებთ მართალს. მხოლოდ იმიტომ, რომ ლოთმა იხილა ღმერთი, მან თავისი ორი ქალიშვილი ანგელოზების სანაცვლოდ მისცა, მაგრამ წარსულში ჩადენილი ყველა მისი ქცევა როდი შეიძლება სამართლიანად მივიჩნიოთ. და მე გეუბნებით „მართალნი მიწაზე არ არიან“. მათ შორისაც კი, ვინც აღდგენის ნაკადში იმყოფება, ვერც ერთს ვერ ვუწოდებთ მართალს. როგორი კეთილიც უნდა იყოს შენი ქმედებები, როგორადაც არ უნდა გეგონოს, რომ განადიდებ ღვთის სახელს, მაშინაც კი, თუ არ სცემ და არ წყევლი სხვებს, არ ძარცვავ და ნაალაფარას არ ხვეჭ, შენ მაინც ვერ იქნები მართალი, რადგან ეს ყველაფერი არის ის, რაც ჩვეულებრივ (ნორმალურ) ადამიანს შეუძლია. რაც ყველაზე მთავარია ამ წუთში, არის ის, რომ შენ არ იცნობ ღმერთს. მხოლოდ იმის თქმა შეიძლება, რომ ახლა შენში არის ცოტა რამ ადამიანური, მაგრამ არაფერი ღვთის მიერ ნაქადაგევი სამართლიანობისა, და ამიტომ არაფერს მათთაგან, რასაც შენ აკეთებ, შეუძლია დაამტკიცოს, რომ ღმერთს შეიცნობ.

უწინ, როცა ღმერთი ზეცაში იყო, ადამიანები მას ზედაპირულად, ფორმალურად ეპყრობოდნენ თავიანთ ქმედებებში. დღეს კი ღმერთი კაცთა შორის არის, არავინ იცის, რამდენი ხნის განმავლობაში, თუმცა ადამიანები მაინც უწინდებურად ზედაპირულად ეპყრობიან მას. განა ადამიანი ძალიან არ ჩამორჩა თავის აზროვნებაში? იუდასაც ხომ იგივე დაემართა: ვიდრე ქრისტე მოვიდოდა, იუდა სიცრუეს ლაპარაკობდა თავისი ძმებისა და დების მოსატყუებლად, და ქრისტეს მოსვლის შემდეგაც კი იგი არ შეცვლილა; სრულებით ვერ შეიცნო იესო და საბოლოოდ გასცა იგი. განა ეს იმიტომ არ მოხდა, რომ მან ღმერთი ვერ შეიცნო? თუ დღეს თქვენ ჯერ კიდევ ვერ შეიცნობთ ღმერთს, შესაძლებელია, რომ თქვენ მეორე იუდა გახდეთ, და, შესაბამისად, იესოს ჯვარცმის ტრაგედია მადლის ეპოქში ორი ათასი წლის წინ კიდევ ერთხელ გათამაშდეს. არ გჯერათ ამის? ეს ხომ ფაქტია! დღეს ადამიანების უმრავლესობა მსგავს სიტუაციაშია (შესაძლებელია, ამას ოდნავ ნაადრევად ვამბობდე) და ასეთი ადამიანები იუდას როლს თამაშობენ. მე სისულელეს კი არა, ფაქტებზე დაყრდნობით ვლაპარაკობ, და შენ ამაში აუცილებლად დარწმუნდები. მიუხედავად იმისა, რომ ბევრი ადამიანი თავს მორჩილად აჩვენებს, მათ გულში სხვა არაფერია, თუ არა მკვდარი წყლის გუბე და ხრწნადი სიბლანტე. სწორედ ახლა ეკლესიაში ძალიან ბევრია ასეთი, და თქვენ ფიქრობთ, რომ მე სრულებით არ ვუწყი ამის შესახებ. დღეს ჩემი სული წყვეტს ჩემ ნაცვლად და ჩემ შესახებ მოწმობს. შენ ფიქრობ, რომ მე არაფერი ვიცი? შენ ფიქრობ, რომ მე არაფერი მესმის იმ თქვენი ვერაგი აზრებისა, რომლებსაც თქვენს გულებში ინახავთ? ნუთუ ასეთი ადვილია, ღმერთს აჯობო? ფიქრობ, რომ შეგიძლია მას ისე მოექცე, როგორც მოგესურვება? უწინ მე ვდარდობდი, რომ თქვენ თავი შეზღუდულად არ გეგრძნოთ და ამიტომ თავისუფლებას განიჭებდით, მაგრამ ადამიანებმა ვერ შეძლეს ეთქვათ, რომ მე მათ მიმართ კეთილი ვიყავი, და როცა მე მათ გოჯს ვაძლევდი, უტევანი მიჰქონდათ. გაიკითხეთ თქვენ ირგვლივ: მე თითქმის არასდროს არავინ მიმხილებია და მსუბუქადაც კი არ მიმიცია შენიშვნა ვინმესთვის — თუმცა ადამიანის გულისთქმა და ზრახვები (მოტივაცია და წარმოდგენები) სრულიად ნათელია. გგონია, რომ თვითონ ღმერთი, ვის მიმართაც ღმერთი მოწმობს, ბრიყვია? ამ შემთხვევაში გეტყვი, რომ ბრმა ხარ! მე არ გამხელ, მაგრამ მოდი, ვნახოთ, რამდენად შეიძლება გაიხრწნა. მოდი, ვნახოთ, შეუძლია თუ არა შენს პატარა ეშმაკურ ფანდებს გადაგარჩინოს, ან თუ გადაგარჩენს შენი მცდელობები, მთელი ძალიათ გიყვარდეს ღმერთი. დღეს მე შენ არ განგსჯი; მოდი, დაველოდოთ ღვთის დროს, რათა ვნახოთ, რა სასჯელს მოიღებს იგი შენზე. მე ახლა დრო არ მაქვს შენთან უსარგებლო საუბრისთვის, და არ მინდა, ჩემი დიადი საქმე მხოლოდ შენ გამო გადავდო. ისეთი მატლი, როგორიც შენ ხარ, არ იმსახურებს იმას, რომ ღმერთმა დრო დაკარგოს შენს მხილებაზე — მაშ, მოდი ვნახოთ, გარყვნილების რა დონემდე დახვალ. ასეთი ადამიანები ოდნავაც არ ცდილობენ ღვთის შეცნობას, მათი გულის უმცირეს ნაწილსაც არ შეუძლია ღმერთის სიყვარული, და მაინც სურთ, რომ ღმერთმა მათ მართალნი უწოდოს— განა ეს სასაცილო არ არის? ვინაიდან სინამდვილეში ცოტა ადამიანია პატიოსანი, მე მხოლოდ იმაზე მივმართავ ჩემს ძალისხმევას, რომ გავაგრძელო ადამიანისთვის სიცოცხლის ბოძება. დღეს მე აღვასრულებ იმას, რისი აღსრულებაც მმართებს, მაგრამ მომავალში თითოეულს მივუზღავ მათი საქმისებრ. მე ვთქვი ყველაფერი, რაც უნდა მეთქვა, რადგანაც სწორედ ეს არის ჩემი საქმე. მე ვაკეთებ მხოლოდ იმას, რაც უნდა გავაკეთო და არა იმას, რისი გაკეთებაც არ მმართებს. თუმცა, ვიმედოვნებ, რომ თქვენ უფრო მეტად გამოცდით თქვენს საკუთარ თავს: რამდენად ჭეშმარიტია ღმერთის შესახებ შენი ცოდნა? ხარ თუ არა შენ ის, ვინც კიდევ ერთხელ აცვა ქრისტე ჯვარს? ჩემი საბოლოო სიტყვები ეს არის: ვაი მათ, ვინც ღმერთს ჯვარს აცვამს.


როგორ გადავიდეთ ნორმალურ მდგომარეობაში

რაც უფრო მეტად იღებენ ადამიანები ღვთის სიტყვებს, მით უფრო გასხივოსნებულნი არიან და მით უფრო მეტად შიათ და სწყურიათ ღვთის შეცნობა. მხოლოდ მათ, ვინც იღებს ღვთის სიტყვებს, ძალუძთ ჰქონდეთ უფრო მდიდარი და უფრო ღრმა გამოცდილება, და ისინი არიან, ვის ცხოვრებასაც შეუძლია განუხრელად ზრდა, სეზამის ყვავილების მსგავსად. ყველა, ვინც ისწრაფვის სიცოცხლისკენ, უნდა ეპყრობოდეს ამ საკითხს, როგორც თავიანთ ძირითად სამსახურს; ისინი უნდა გრძნობდნენ, რომ: „ღვთის გარეშე ცხოვრება არ შემიძლია; ღვთის გარეშე ვერაფერს ვაკეთებ; ღვთის გარეშე ყოველივე ცარიელია“. სწორედ ასევე, მათ უნდა გადაწყვიტონ, რომ „სულიწმიდის მყოფობის გარეშე მე ვერაფერს გავაკეთებ, და თუ ღვთის სიტყვების წაკითხვას შედეგი არ მოაქვს, მაშინ რაიმეს გაკეთება აზრსმოკლებულად მეჩვენება“. ნუ შეიწყნარებთ თქვენივე თავს. ცხოვრებისეული გამოცდილება მომდინარეობს გასხივოსნებისა და ღვთის წინამძღოლობისგან, და ისინი თქვენი სუბიექტური ძალისხმევის კრისტალიზაციაა. აი, რა უნდა მოსთხოვოთ საკუთარ თავს: „როდესაც საქმე ცხოვრებისეულ გამოცდილებას ეხება, მე საკუთარ თავს შეღავათს ვერ გავუწევ“.

ზოგჯერ, როდესაც არანორმალურ მდგომარეობაში ხართ, კარგავთ ღვთის მყოფობას და ლოცვისას ღმერთს ვერ გრძნობთ ასეთ დროს შიშის შეგრძნება ნორმალურია. მაშინვე უნდა დაიწყოთ ძიება. თუ ასე არ მოიქცევი, ღმერთი გაგშორდება და შენ დარჩები სულიწმიდის მყოფობის გარეშე — და მეტიც, სულიწმიდის საქმის გარეშე — ერთი დღით, ორი დღით, თუნდაც ერთი ან ორი თვით. ასეთ სიტუაციებში იმდენად წარმოუდგენლად გულგრილი გახდები და კვლავ სატანის ტყვეობაში მოექცევი, რომ ნებისმიერი სახის ქმედების ჩადენას შეძლებ. ხარბად ესწრაფვი სიმდიდრეს, ატყუებ შენს დებსა და ძმებს, უყურებ ფილმებსა და ვიდეოებს, თამაშობ მაჰჯონგს და თავშეუკავებლად ეწევი და სვამ კიდევაც. შენი გული განეშორა ღმერთს, ფარულად წახვედი შენი საკუთარი გზით და თვითნებურად განსაჯე ღვთის საქმე. ზოგ შემთხვევაში ადამიანები იმდენად ეცემიან, რომ სექსუალური ხასიათის ცოდვების ჩადენისას სირცხვილს ან უხერხულობას აღარ გრძნობენ. ასეთი ადამიანები სულიწმიდამ მიატოვა; ფაქტობრივად, ასეთ ადამიანში სულიწმიდის საქმე, დიდი ხანია, აღარ არის. მხოლოდ იმის დანახვაა შესაძლებელი, თუ როგორ ეფლობიან ისინი კიდევ უფრო ღრმად გახრწნილებაში, როდესაც მათი ცოდვილი ხელები სულ უფრო შორს იწვდებიან. საბოლოოდ, ისინი უარყოფენ ამ გზის არსებობას და ცოდვების ჩადენისას სატანის ტყვეობაში ხვდებიან. თუ აღმოაჩენ, რომ მხოლოდ გრძნობ სულიწმიდის მყოფობას, მაგრამ გაკლია სულიწმიდის საქმე, ეს უკვე სახიფათო მდგომარეობაა. როდესაც სულიწმიდის მყოფობასაც კი ვეღარ გრძნობ, მაშინ შენ სიკვდილის პირას ხარ. თუ არ მოინანიებ, მაშინ სრულად დაუბრუნდები სატანას და მათ შორის აღმოჩნდები, ვინც მოიშთობა. ამრიგად, როდესაც აღმოაჩენ, რომ ხარ მდგომარეობაში, სადაც მხოლოდ სულიწმიდის მყოფობაა(არ სცოდავ, თავს იკავებ და აშკარად არ ეწინააღმდეგები ღმერთს), მაგრამ გაკლია სულიწმიდის საქმე (ლოცვისას არ იძვრი გულით, ვერ იპოვებ აშკარა გასხივოსნებასა და გაბრწყინებას, როცა ჭამ და სვამ ღვთის სიტყვებს, გულგრილი ხარ ღვთის სიტყვების ჭამისა და სმისადმი, შენს ცხოვრებაში არანაირი ზრდა არ არის და დიდი ხანია მოკლებული ხარ დიდ გაბრწყინებას), — ასეთ დროს უფრო ფრთხილად უნდა იყო. არ უნდა შეიწყნარო შენი თავი, აღარ უნდა მისცე გასაქანი შენს ხასიათს. სულიწმიდის მყოფობა შეიძლება ნებისმიერ დროს გაქრეს. აი, რატომ არის ასეთი მდგომარეობა ესოდენ სახიფათო. თუ შენ ასეთ მდგომარეობაში აღმოჩნდები, ეცადე, რაც შეიძლება მალე გამოასწორო ყველაფერი. პირველ რიგში, უნდა წარმოთქვა სინანულის ლოცვა და შესთხოვო ღმერთს, რომ კიდევ ერთხელ გაიღოს მოწყალება. ილოცე უფრო გულმოდგინედდა დაიმშვიდე გული ღვთის მეტი სიტყვის ჭამითა და სმით. ამ საფუძველზე, მეტი დრო უნდა დაუთმო ლოცვას, გააორმაგო ძალისხმევა გალობისას, ლოცვისას, ღვთის სიტყვების ჭამისას და სმისას და შენი მოვალეობის შესრულებისას. როდესაც ყველაზე სუსტი ხარ, სატანა ყველაზე მარტივად მაშინ ეუფლება შენს გულს. როდესაც ეს ხდება, შენი გული ღმერთს შორდება და სატანას უბრუნდება, რის შემდეგაც შენ სულიწმიდის მყოფობის გარეშე რჩები. ასეთ დროს ორმაგად რთულია სულიწმიდის საქმის ხელახლა მოპოვება. სჯობს, ეძიო სულიწმიდის საქმე მაშინ, როდესაც ის ჯერ კიდევ შენთანაა, რაც საშუალებას მისცემს ღმერთს, მეტად მოგფინოს თავისი ნათელი და არ მიგატოვოს. ლოცვა, საგალობლების შესრულება, შენი ფუნქციების მსახურება, და ღვთის სიტყვების ჭამა და სმა — ყოველივე ეს იმისთვის კეთდება, რომ სატანას არ მიეცეს თავისი საქმის შესრულების შესაძლებლობა და სულიწმიდამ შეძლოს თავისი საქმის კეთება შენში. თუ შენ ამ გზით არ დაიბრუნებ სულიწმიდის საქმეს, თუ უბრალოდ დაელოდები, მაშინ სულიწმიდის საქმის დაბრუნება მარტივი არ იქნება, როდესაც სულიწმიდის მყოფობას დაკარგავ, გარდა იმ შემთხვევისა, თუ სულიწმიდა განსაკუთრებულ მღელვარებას არ გამოიწვევს შენში ან განსაკუთრებულად არ მოჰფენს შენზე ნათელს ან გაგასხივოსნებს. მიუხედავად ამისა, შენი მდგომარეობის აღდგენას მხოლოდ ერთი ან ორი დღე არ ეყოფა; ზოგჯერ ექვსმა თვემ შეიძლება ისე ჩაიაროს, რომ აღდგენა ვერ მოახერხო. ყოველივე ეს იმიტომ ხდება, რომ ადამიანები ზედმეტად ლმობიერნი არიან საკუთარი თავის მიმართ, არ ძალუძთ მოვლენების ნორმალურად გამოცდა და ამიტომ მიტოვებულნი არიან სულიწმიდის მიერ. მაშინაც კი, თუ შენ დაიბრუნებ სულიწმიდის საქმეს, ღვთის ამჟამინდელი საქმე შეიძლება კვლავაც არ იყოს შენთვის ნათელი, რადგან შენი ცხოვრებისეული გამოცდილებით ძალიან ჩამორჩი, თითქოს ათი ათასი მილით უკან დარჩი. განა ეს საშინელება არ არის? თუმცა, ასეთ ადამიანებს ვეუბნები, რომ ახლა ჯერ კიდევ არ არის მონანიება ძალიან დაგვიანებული, მაგრამ არსებობს ერთი პირობა: უფრო მეტი უნდა იმუშაო და არ მიეცე სიზარმაცეს. თუ სხვა ადამიანები დღეში ხუთჯერ ლოცულობენ, შენ ათჯერ უნდა ილოცო; თუ სხვა ადამიანები დღეში ორ საათს უთმობენ ღვთის სიტყვების ჭამასა და სმას, შენ ამას ოთხი ან ექვსი საათი უნდა დაუთმო; და თუ სხვა ადამიანები საგალობლებს ორ საათს უსმენენ, შენ სულ მცირე ნახევარი დღე მაინც უნდა უსმინო. ხშირად იყავი მშვიდად ღვთის წინაშე და იფიქრე ღვთის სიყვარულზე, სანამ არ იგრძნობ მღელვარებას, შენი გული ღმერთს არ დაუბრუნდება და აღარ გაბედავ ღვთისგან განდგომას — მხოლოდ მაშინ გამოიღებს შენი ძალისხმევა ნაყოფს; მხოლოდ მაშინ შეძლებ შენი წინა, ნორმალური მდგომარეობის აღდგენას.

ზოგიერთი ადამიანი დიდ ენთუზიაზმს იჩენს თავის სწრაფვაში, თუმცა მაინც ვერ ახერხებს სწორ გზაზე დადგომას. ეს იმიტომ ხდება, რომ ისინი მეტისმეტად დაუდევარნი არიან და ყურადღებას არ აქცევენ სულიერ საკითხებს. მათ წარმოდგენა არ აქვთ, როგორ განიცადონ ღვთის სიტყვები და არ იციან, რა არის სულიწმიდის საქმე და მყოფობა. ასეთი ადამიანები ენთუზიაზმით აღსავსენი, თუმცა უგუნურნი არიან; ისინი არ ისწრაფვიან სიცოცხლისკენ. ეს იმიტომ, რომ შენ სულის შესახებ მცირედი ცოდნაც კი არ გაგაჩნია, არაფერი იცი სულიწმიდის მიმდინარე საქმის განვითარების შესახებ და არ იცი შენივე სულის მდგომარეობა. განა ასეთი ადამიანების რწმენა უგუნური რწმენა არ არის? ასეთი ადამიანების სწრაფვას საბოლოოდ არავითარი ნაყოფი არ მოაქვს. ღვთისადმი რწმენაში სულიერი ზრდის მიღწევის გასაღებია იმის ცოდნა, თუ რა საქმეს ასრულებს ღმერთი შენს გამოცდილებაში, ღვთის მშვენიერების ხილვა და მისი განზრახვების გაგება, რათა დაემორჩილო ღვთის ყველა განგებას, ღვთის სიტყვები შენს არსებაში ჩაიქსოვოს, რათა ისინი შენს სიცოცხლედ იქცეს და ამგვარად ასიამოვნო ღმერთს. თუ შენი რწმენა უგუნურია, თუ ყურადღებას არ აქცევ სულიერ საკითხებსა და შენი სიცოცხლე-განწყობის ცვლილებებს, თუ ძალისხმევას არ იშურებ ჭეშმარიტებისკენ, განა შეძლებ ღვთის განზრახვების ჩაწვდომას? თუ არ გესმის, რას ითხოვს ღმერთი, მაშინ ვერ შეძლებ მის განცდას და, შესაბამისად, არ გექნება პრაქტიკის გზა. ღვთის სიტყვების განცდისას ყურადღება უნდა გაამახვილო იმ შედეგზე, რომელსაც ისინი შენში ახდენენ, რათა მისივე სიტყვებიდან შეიცნო ღმერთი. თუ მხოლოდ ღვთის სიტყვების კითხვა იცი, მაგრამ არ იცი, როგორ განიცადო ისინი, განა ეს იმის ნიშანი არ არის, რომ სულიერი გაგება გაკლია? ამჟამად ადამიანთა უმეტესობას არ ძალუძს ღვთის სიტყვების განცდა და, შესაბამისად, ისინი არ იცნობენ ღვთის საქმეს. განა ეს მათ პრაქტიკაში დაშვებული ხარვეზი არ არის? თუ ასე გააგრძელებენ, როდის შეძლებენ ყოველივეს სრულყოფილად განცდას და თავიანთ ცხოვრებაში ზრდის მიღწევას? განა ყოველივე ეს მხოლოდ ფუჭი ლაპარაკი არ არის? თქვენ შორის ბევრია ისეთი, ვინც მხოლოდ მოძღვრებაზეა ორიენტირებული, არაფერი იცის სულიერი საკითხების შესახებ და მაინც სურს, რომ ღმერთმა დიადი საქმისთვის გამოიყენოს და აკურთხოს. ეს სრულიად არარეალისტურია! ამიტომ, თქვენ უნდა აღმოფხვრათ ეს ხარვეზი, რათა ყველანი დადგეთ სულიერი ცხოვრების სწორ გზაზე, გქონდეთ ნამდვილი გამოცდილება და ჭეშმარიტად შეხვიდეთ ღვთის სიტყვების რეალობაში.


როგორ გავიგოთ რეალობა

ღმერთი პრაქტიკული ღმერთია: მისი ყველა საქმე პრაქტიკულია, ყველა სიტყვა, რომელსაც წარმოთქვამს, პრაქტიკულია და მის მიერ გამოთქმული ყველა ჭეშმარიტება პრაქტიკულია. ყველაფერი, რასაც მისი სიტყვები არ არის, ცარიელი, არარსებული და არაჯანსაღია. დღეს სულიწმიდამ უნდა გაუკვალოს გზა ადამიანებს ღვთის სიტყვებისკენ. თუ ადამიანები რეალობაში შესვლას ესწრაფვიან, მაშინ მათ უნდა ეძიონ რეალობა და შეიცნონ რეალობა, რის შემდეგაც უნდა განიცადონ რეალობა და იცხოვრონ რეალობის შესაბამისად. რაც უფრო მეტად ეცნობიან ადამიანები რეალობას, მით უფრო მეტად შეუძლიათ გაარჩიონ, რეალურია თუ არა სხვების სიტყვები; რაც უფრო მეტად ეცნობიან ადამიანები რეალობას, მით უფრო ნაკლები მცდარი წარმოდგენა აქვთ; რაც უფრო მეტად განიცდიან ადამიანები რეალობას, მით უფრო მეტი იციან პრაქტიკული ღმერთის საქმეების შესახებ და მით უფრო ეადვილებათ თავიანთი გახრწნილი, სატანური ხასიათისგან გათავისუფლება; რაც უფრო მეტად ეზიარებიან ადამიანები რეალობას, მით უფრო მეტად შეიცნობენ ღმერთს და მით უფრო მეტად სძულთ ხორცი და მეტად უყვართ ჭეშმარიტება; და რაც უფრო მეტად ეზიარებიან ადამიანები რეალობას, მით უფრო უახლოვდებიან ისინი ღვთის მიერ მოთხოვნილ სტანდარტებს. ღვთის მიერ მოპოვებული ადამიანები არიან ისინი, რომლებიც ფლობენ და იცნობენ რეალობას და რომლებმაც ღვთის პრაქტიკული საქმეები რეალური გამოცდილებით შეიცნეს. რაც უფრო მეტად ითანამშრომლებ ღმერთთან პრაქტიკულად და გამოაწრთობ შენს სხეულს, მით უფრო მეტად მიიღებ სულიწმიდის საქმეს, მით უფრო მეტად ჩასწვდები რეალობას, მით უფრო მეტად მოგფენს ნათელს ღმერთი და ამით მით უფრო დიდ სიმაღლეზე ავა შენი ცოდნა ღვთის პრაქტიკული საქმეების შესახებ. თუ შეგიძლია სულიწმიდის სხივმოფენილ აწმყოში ცხოვრება, მაშინ ამჟამინდელი პრაქტიკული გზა შენთვის უფრო ნათელი გახდება და უკეთ მოახერხებ წარსულის რელიგიურ წარმოდგენებსა და ძველ ჩვეულებებთან განშორებას. დღეს ყურადღების ცენტრში რეალობაა: რაც უფრო მეტად ეზიარებიან ადამიანები რეალობას, მით უფრო ნათელია მათი ცოდნა ჭეშმარიტების შესახებ და მით უფრო მეტად ესმით ღვთის განზრახვები. რეალობას შეუძლია დაჯაბნოს ყველა სიტყვა და დოქტრინა, შეუძლია დაჯაბნოს ყველა თეორია და ცოდნა, ამიტომ რაც უფრო მეტად ამახვილებენ ყურადღებას რეალობაზე ადამიანები, მით უფრო ჭეშმარიტად უყვარდებათ ღმერთი და მეტად წყურიათ მისი სიტყვები. თუ მუდამ რეალობაზე ხარ კონცენტრირებული, მაშინ ამქვეყნიურ ურთიერთობებთან დაკავშირებული შენი ფილოსოფია, რელიგიური წარმოდგენები და შენი ბუნებრივი ხასიათი თავისთავად წაიშლება ღვთის საქმის შესრულების შემდეგ. ისინი, ვინც არ მისდევენ რეალობას და არაფერი იციან რეალობის შესახებ, სავარაუდოდ, ზებუნებრივისკენ მიილტვიან და ადვილად მოტყუვდებიან. სულიწმიდას ასეთ ადამიანებში მოქმედების საშუალება არ აქვს, ამიტომ მათ სიცარიელეს გრძნობენ და ცხოვრების აზრს ვერ ხედავენ.

სულიწმიდას მხოლოდ მაშინ შეუძლია შენში მოქმედება, როდესაც პრაქტიკულად სწავლობ, პრაქტიკულად ეძიებ, პრაქტიკულად ლოცულობ და მზად ხარ იტანჯო ჭეშმარიტების ძიებისთვის. მათ, ვინც ჭეშმარიტებას არ ეძიებენ, არაფერი რჩებათ, გარდა სიტყვებისა და დოქტრინებისა და ცარიელი თეორიისა, ხოლო მათ, ვისაც ჭეშმარიტება არ გააჩნიათ, ბუნებრივია, ღმერთზე მრავალგვარი წარმოდგენა აქვთ. ასეთი ადამიანები მხოლოდ იმას ელიან, რომ ღმერთმა მათი ხორციელი სხეული სულიერ სხეულად აქციოს, რათა მესამე ცაზე ავიდნენ. რა სულელები არიან ასეთი ადამიანები! ყველა, ვინც მსგავს რაღაცებს ამბობს, არაფერი იცის ღმერთისა თუ რეალობის შესახებ; ასეთ ადამიანებს არ ძალუძთ ღმერთთან თანამშრომლობა და მხოლოდ პასიურად ლოდინი შეუძლიათ. თუ ადამიანებს სურთ ჭეშმარიტების გაგება და ჭეშმარიტების კარგად გააზრება და, უფრო მეტიც, თუკი ჭეშმარიტებაში შესვლა და მისი პრაქტიკული გამოყენება სურთ, მაშინ მათ რეალურად უნდა ისწავლონ, რეალურად ეძიონ და რეალური შიმშილი და წყურვილი იგრძნონ. როდესაც გშია და გწყურია და როდესაც რეალურად თანამშრომლობ ღმერთთან, სულიწმიდა უეჭველად შეგეხება და იმოქმედებს შენში, რაც მეტ გაცისკროვნებას მოგიტანს, რეალობის მეტ ცოდნას მოგანიჭებს და შენს სიცოცხლეში უდიდეს შემწედ მოგევლინება.

თუ ადამიანებს სურთ ღმერთის გაცნობა, მათ ჯერ უნდა გაიგონ, რომ ღმერთი პრაქტიკული ღმერთია და უნდა იცოდნენ ღვთის სიტყვები, ღვთის პრაქტიკულად ხორცშესხმულად მოვლინება და ღვთის პრაქტიკული საქმე. მხოლოდ მას შემდეგ, რაც გაიგებ, რომ ღვთის ყველა საქმე პრაქტიკულია, შეძლებ ღმერთთან რეალურად თანამშრომლობას და მხოლოდ ამ გზით შეძლებ შენს სიცოცხლეში სულიერ ზრდას. ყველას, ვისაც არ აქვს რეალობის ცოდნა, არ აქვს ღვთის სიტყვებში ჩაწვდომის შესაძლებლობა, საკუთარ წარმოდგენებში გახლართულები, საკუთარ წარმოსახვაში ჩაფლულნი ცხოვრობენ და, შესაბამისად, არაფერი იციან ღვთის სიტყვების შესახებ. რაც უფრო ფართოა შენი ცოდნა რეალობის შესახებ, მით უფრო უახლოვდები ღმერთს და მით უფრო მჭიდრო კავშირს ამყარებ მასთან; რაც უფრო მეტად ეძიებ გაურკვევლობას, აბსტრაქციასა და მოძღვრებას, მით უფრო მეტად შორდები ღმერთს და, შესაბამისად, მით უფრო მეტად მოგეჩვენება, რომ ღვთის სიტყვების შეცნობა დამღლელი და ძნელია და რომ მათში შეღწევა არ ძალგიძს. თუ გსურს ღვთის სიტყვების რეალობაში შეღწევა და სულიერი ცხოვრების სწორ გზაზე დადგომა, ჯერ რეალობას უნდა ეზიარო და უნდა გაემიჯნო ბუნდოვან და ზებუნებრივ საგნებს, რაც ნიშნავს, რომ პირველ რიგში უნდა გაიაზრო ის, თუ როგორ მოგფენს ნათელს და პრაქტიკულად როგორ გიძღვება სულიწმიდა. ასე და ამგვარად, თუ ნამდვილად შეძლებ ადამიანში სულიწმიდის პრაქტიკული მოქმედების არსში ჩაწვდომას, მაშინ ღვთისგან ბოძებული სრულყოფის მიღწევის სწორ გზას დაადგები.

დღეს ყველაფერი რეალობიდან იწყება. ღვთის საქმე ყველაზე პრაქტიკულია და ადამიანებისთვის ხელშესახებია. ეს არის ის, რაც ადამიანებს შეუძლიათ განიცადონ, რასაც შეუძლიათ ეზიარონ. ადამიანებში ბევრი რამ არის ბუნდოვანი და ზებუნებრივი, რაც მათ ხელს უშლის ღვთის ამჟამინდელი საქმის შეცნობაში. ამგვარად, მათ განცდებს მუდამ თან სდევს გადახრები და ისინი ყოველთვის გრძნობენ, რომ ყველაფერი რთულია, რაც, უკლებლივ, მათი წარმოდგენებით არის გამოწვეული. ადამიანებს არ ძალუძთ სულიწმიდის საქმის პრინციპების გაგება, ისინი არ იცნობენ რეალობას, ამიტომ შეცნობის გზაზე ყოველთვის ნეგატიურად არიან განწყობილნი. ისინი შორიდან უყურებენ ღვთის მოთხოვნებს და მათ შესრულებას ვერ ახერხებენ; ისინი მხოლოდ იმას ხედავენ, რომ ღვთის სიტყვები ნამდვილად კარგია, მაგრამ მათში შეღწევის გზას ვერ პოულობენ. სულიწმიდა მოქმედებს შემდეგი პრინციპით: ადამიანების ურთიერთთანამშრომლობით, მათი აქტიური ლოცვით, ძიებითა და ღმერთთან დაახლოებით შესაძლებელია შედეგების მიღწევა და სულიწმიდის მიერ მათზე ნათლის მოფენა და მათი გაბრწყინება. ეს იმას კი არ ნიშნავს, რომ სულიწმიდა მარტო მოქმედებს ან ადამიანი მარტო მოქმედებს. ორივე შეუცვლელია და რაც უფრო მეტად თანამშრომლობენ ერთმანეთთან ადამიანები და რაც უფრო მეტად ცდილობენ ღვთის მიერ მოთხოვნილი სტანდარტების მიღწევას, მით უფრო დიდია სულიწმიდის საქმე. მხოლოდ ადამიანების პრაქტიკულ ურთიერთთანამშრომლობას სულიწმიდის მოქმედებასთან ერთად შეუძლია პრაქტიკული გამოცდილების მოტანა ისევე, როგორც ღვთის სიტყვების არსში ჩაწვდომა. ამგვარი გამოცდილების შედეგად თანდათანობით საბოლოოდ ყალიბდება სრულყოფილი ადამიანი. ღმერთი ზებუნებრივ რაღაცებს როდი აკეთებს. ადამიანების წარმოდგენით, ღმერთი ყოვლისშემძლეა და ყველაფერს ღმერთი აკეთებს, შედეგად კი ადამიანები პასიურად ელოდებიან, არ კითხულობენ ღვთის სიტყვებს ან არ ლოცულობენ და უბრალოდ სულიწმიდის შეხებას ელოდებიან. არადა, სწორად მოაზროვნეებს სჯერათ, რომ ღვთის ქმედებები მხოლოდ იმდენად შეიძლება განხორციელდეს, რამდენადაც მე შევუწყობ ხელს და ჩემზე ღვთის საქმის ზემოქმედება იმაზეა დამოკიდებული, თუ რამდენად ვთანამშრომლობ მასთან. როდესაც ღმერთი საუბრობს, ყველაფერი უნდა ვიღონო ღვთის სიტყვების ძიებისა და მათკენ სწრაფვისთვის; სწორედ ამას უნდა მივაღწიო.

პეტრესა და პავლეს მაგალითებზე შეგიძლიათ ნათლად დაინახოთ, რომ სწორედ პეტრე აქცევდა ყველაზე მეტ ყურადღებას რეალობას. პეტრეს მიერ განვლილი გზა გვიჩვენებს, რომ მან თავის გამოცდილებაზე დაყრდნობით გამოიტანა გაკვეთილები იმათი მაგალითებიდან, ვისაც წარსულში წარუმატებლობა განუცდიათ და აითვისა წარსულის წმინდანების ძლიერი მხარეები. აქედან ჩანს, თუ რამდენად პრაქტიკული იყო პეტრეს გამოცდილება, რომ ადამიანებს შეუძლიათ ამ გამოცდილების გაზიარება, მასთან შეხება და იმავეს მიღწევა. პავლეს შემთხვევა განსხვავებული იყო: ყველაფერი, რაზეც ის საუბრობდა, ბუნდოვანი და უხილავი იყო, როგორიცაა მესამე ცაზე ასვლა, ტახტზე ასვლა და სიმართლიანობის ზეობის მიღწევა. ის კონცენტრირებული იყო გარეგნულ მხარეზე: სტატუსსა და ხალხის დამოძღვრაზე, თავისი უპირატესობის დემონსტრირებაზე, სულიწმიდის შეხების შეგრძნებაზე და ა.შ. რისთვისაც ის იღვწოდა არაფერი რეალისტური არ იყო და ბევრი რამ ფანტაზიას წარმოადგენდა; ამდენად, აშკარაა, რომ ყველაფერი ზებუნებრივი, როგორიცაა ის, თუ რამდენად ეხება სულიწმიდა ადამიანებს, ის დიდი სიხარული, რომლითაც ადამიანები ტკბებიან, მესამე ცაზე ასვლა ან ის, თუ რამდენად სიამოვნებთ მათ რეგულარული წვრთნა, რამდენად ხარობენ ღვთის სიტყვების კითხვით - არცერთი რეალისტური არ არის. სულიწმიდის ყველა საქმე ნორმალური და ძალზე რეალისტურია. როდესაც კითხულობ ღვთის სიტყვებს და ლოცულობ, შინაგანად ნათელი და ურყევი ხარ, გარე სამყარო ვერ შეგაწუხებს; შინაგანად მზად ხარ, გიყვარდეს ღმერთი, ჩაება პოზიტიურ საქმეებში და გძულს ბოროტი სამყარო. სწორედ ეს არის ღმერთში ცხოვრება. როგორც ხალხი ამბობს, ეს არ არის დიდი სიამოვნების განცდა. ამის თქმა რეალისტური არ არის. დღეს ყველაფერი რეალობით უნდა დაიწყოს. ყველაფერი, რასაც ღმერთი აკეთებს, პრაქტიკულია, ამიტომ შენი გამოცდილებისას ყურადღება უნდა გაამახვილო ღმერთის პრაქტიკულად შეცნობაზე, ღვთის საქმის ნაკვალევის ძიებასა და იმ საშუალებების ძიებაზე, რომლითაც სულიწმიდა ეხება და ნათელ ჰფენს ადამიანებს. თუ ღვთის სიტყვებით ისაზრდოებ, ილოცებ და ითანამშრომლებ უფრო პრაქტიკული გზით, აითვისებ წარსული დროიდან მიღებულ სიკეთეს და უარყოფ ცუდს, როგორც პეტრე, თუ ყურით მოისმენ და თვალით დააკვირდები, ხშირად ილოცებ და გულით იფიქრებ და ყველაფერს გააკეთებ ღვთის საქმის შესაბამისად, მაშინ ღმერთი აუცილებლად გაგიძღვება.


ნორმალური სულიერი ცხოვრების შესახებ 

ღმერთისადმი რწმენა ნორმალურ სულიერ ცხოვრებას მოითხოვს, რომელიც ღმერთის სიტყვების გამოცდისა და რეალობაში შესვლის საფუძველს წარმოადგენს. თქვენი ამჟამინდელი ლოცვის პრაქტიკა, ღმერთთან დაახლოება, საგალობლების გალობა, ქება-დიდება, მედიტაცია და ღმერთის სიტყვებზე ჩაფიქრება, შეესაბამება „ნორმალურ სულიერ ცხოვრებას“? როგორც ჩანს, ეს არც ერთმა თქვენგანმა იცის. ნორმალური სულიერი ცხოვრება არ შემოისაზღვრება მხოლოდ ისეთი პრაქტიკებით, როგორიცაა ლოცვა, საგალობლების გალობა, საეკლესიო ცხოვრებაში მონაწილეობა და ღმერთის სიტყვების ჭამა-სმა. უფრო მეტად, ის გულისხმობს ახალსა და ცოცხალ სულიერ ცხოვრებას. მთავარი თქვენი პრაქტიკები კი არ არის, არამედ ის, თუ თქვენი პრაქტიკა რა ნაყოფს იძლევა. ადამიანების უმეტესობა ფიქრობს, რომ ნორმალური სულიერი ცხოვრება აუცილებლად მოიცავს ლოცვას, საგალობლების გალობას, ღმერთის სიტყვების ჭამა-სმას ან მის სიტყვებზე ჩაფიქრებას, მიუხედავად იმისა, რეალურად აქვს თუ არა ამ პრქტიკას რაიმე ეფექტი ან მიჰყავს თუ არა ისინი ჭეშმარიტ შეცნობამდე. ეს ადამიანები ყურადღებას ამახვილებენ მხოლოდ ზედაპირულ პროცედურებზე და საერთოდ არ ფიქრობენ მათ შედეგებზე; ესენი არიან ადამიანები, რომლებიც რელიგიურ რიტუალებში ცხოვრობენ და არა ეკლესიაში და მით უმეტეს, ისინი არ არიან სასუფევლის ადამიანები. მათი ლოცვები, საგალობლების გალობა და ღმერთის სიტყვების ჭამა-სმა, წესების დაცვის ფორმაა, შესრულებული იძულებით და მოდას აყოლით და არა გულწრფელი სურვილითა და გულით. რამდენიც უნდა ილოცონ ან იალობონ, მათი ძალისხმევა ნაყოფს არ გამოიღებს, რადგან რასაც ისინი პრაქტიკაში ახორციელებენ, მხოლოდ რელიგიის წესები და რიტუალებია; სინამდვილეში ისინი ღმერთის სიტყვებს პრაქტიკაში არ განახორციელებენ. ისინი ყურადღებას მხოლოდ იმაზე ამახვილებენ, თუ როგორ პრაქტკას ახრციელებენ, და ღმერთის სიტყვებს აღიქვამენ წესებად, რომლებიც უნდა დაიცვან. ასეთი ადამიანები ღმერთის სიტყვებს პრაქტიკაში არ იყენებენ; ისინი უბრალოდ ხორცს ასიამოვნებენ და ყველაფერს სხვა ადამიანების დასანახად აკეთებენ. ეს რელიგიური წესები და რიტუალები მთლიანად ადამიანური წარმოშობისაა; ისინი ღმერთისგან არ მოდის. ღმერთი წესებს არ მისდევს და არც რაიმე კანონს ექვემდებარება. პირიქით, იგი ყოველდღე ახალს აკეთებს და პრაქტიკულ საქმეს აღასრულებს. ისევე, როგორც სამი თვითმმართველობის ეკლესიის ადამიანები, რომლებიც თავს ზღუდავენ ისეთი პრაქტიკებით, პრაქტიკებით, როგორიცაა ყოველდღე დილის მსახურებაზე დასწრება, საღამოს ლოცვების აღავლენა და ჭამის წინ სამადლობელი ლოცვა, ასევე ყველაფრისთვის მადლობის შეწირვა — რამდენიც უნდა ეცადონ და რამდენ ხანსაც უნდა გაგრძელდეს ეს, მათ არასოდეს ექნებათ სულიწმიდის საქმე. როდესაც ადამიანები წესებით ცხოვრობენ და მათი გული პრაქტიკის მეთოდებზეა მიჯაჭვული, სულიწმიდა ვერ მოქმედებს, რადგან მათი გული წესებითა და ადამიანური წარმოდგენებით არის დაკავებული. ამიტომ, ღმერთს არ შეუძლია ჩაერიოს და იმოქმედოს მათზე და ისინი მხოლოდ კანონის შეზღუდვების ქვეშ აგრძელებენ ცხოვრებას. ასეთი ადამიანები ვერასოდეს შეძლებენ ღმერთის მიერ აღიარების მოპოვებას.

ნორმალური სულიერი ცხოვრება არის ცხოვრება, რომელიც ღმერთის წინაშე მიმდინარეობს. ლოცვისას ადამიანს შეუძლია, ღმერთის წინაშე გულის სიმშვიდე მოიპოვოს; ლოცვის მეშვეობით კი შეუძლია, ეძებოს სულიწმიდის განმანათლებლობა, შეიცნოს ღმერთის სიტყვები და გაიგოს ღმერთის ნება. მისი სიტყვების ჭამით და სმით, ადამიანები უფრო ნათლად და ღრმად აღიქვამენ ღმერთის ამჟამინდელ საქმეს. მათ ასევე შეუძლიათ, მიიღონ პრაქტიკის ახალი გზა და ძველზე დამოკიდებული აღარ იყვნენ; ყველაფერი, რასაც ისინი პრაქტიკაში ახორციელებენ, მიმართული იქნება სიცოცხლეში ზრდის მიღწევისკენ. რაც შეეხება ლოცვას, ეს არ ნიშნავს რამდენიმე ლამაზი სიტყვის თქმას, ან ღმერთის წინაშე ცრემლად დაღვრას იმის საჩვენებლად, რამდენად დავალებული ხარ მისგან; პირიქით, მისი მიზანია, ადამიანმა მისი სულის გამოყენება ისწავლოს, რათა შეძლოს ღმერთის წინაშე გულის სიმშვიდის მოპოვება, ისწავლოს ყველა საკითხში ღმერთის სიტყვებით ხელმძღვანელობა, რათა მისი გული ყოველდღე ახალი ნათელისკენ მიიღწვოდეს, არ გახდეს ნეგატიური ან ზარმაცი და დაადგეს სწორ გზას, ღმერთის სიტყვების პრაქტიკაში განხორციელების გზას. დღეს ადამიანთა უმეტესობა ყურადღებას პრაქტიკის მეთოდებზე ამახვილებს, თუმცა მათი მიზანი არ არის ჭეშმარიტების ძიება და სიცოცხლეში ზრდის მიღწევა. სწორედ აქ იკვეთება მათი გზიდან აცდენა. არსებობენ ისეთებიც, რომელთაც ძალუძთ ახალი ნათლის მიღება, მაგრამ მათი პრაქტიკბის მეთოდები არ იცვლება. მათ საკუთარი ძველი რელიგიური წარმოდგენები მოაქვთ, როდესაც ღვთის დღევანდელი სიტყვების გაგებას ცდილობენ, ამიტომ ის, რასაც ისინი შეიმეცნებენ, კვლავ რელიგიური წარმოდგენებით შეფერილი მოძღვრებაა; სინამდვილეში, ისინი დღევანდელ ნათელს უბრალოდ არ იღებენ. ამის შედეგად, მათი პრაქტიკა დამახინჯებულია; ეს უბრალოდ ისევ იგივე ძველი პრაქტიკებია, მხოლოდ ახალი შეფუთვით. რაც არ უნდა კარგად ახორციელებდნენ პრაქტიკას, ისინი თვალთმაქცები არიან. ღმერთს ადამიანები ყოველდღე ახლის შეცნობისკენ მიჰყავს, მოითხოვს, რომ ყოველდღე მათ ახლის წვდომა და გაგება შეძლონ და არ იყვნენ ძველმოდური და განმეორებითი. თუ მრავალი წლის განმავლობაში გწამს ღმერთი, მაგრამ შენი პრაქტიკის მეთოდები საერთოდ არ შეცვლილა, თუ კვლავ მხოლოდ ზედაპირულ საქმეებში ხარ გულმოდგინედ და დაუღალავად ჩართული და არ გაქვს გულის სიმშვიდე, რომელსაც ღმერთის წინაშე, მისი სიტყვებისგან სიამოვნების მისაღებად წარადგენ, მაშინ ვერაფერს მიიღებ. რაც შეეხება ღმერთის ახალი საქმის მიღებას, თუ სხვაგვარად არ გეგმავ, თუ შენს პრაქტიკას ახლებურად არ წარმართავ და საერთოდ არ ეძიებ ახალ გაგებას, არამედ ძველს ეჭიდები და მხოლოდ მცირედ ახალ ნათელს იღებ ისე, რომ პრაქტიკის მეთოდებს არ ცვლი, მაშინ შენნაირი ადამიანები ამ ნაკადში მხოლოდ სახელია და მეტი არაფერი; სინამდვილეში, ისინი სულიწმიდის ნაკადის გარეთ მყოფი რელიგიური ფარისევლები არიან.

ნორმალური სულიერი ცხოვრებით ცხოვრებისათვის აუცილებელია, რომ ყოველდღე შეძლო ახალი ნათლის მიღება და ღმერთის სიტყვების ჭეშმარიტი შეცნობა. უნდა შეგეძლოს ჭეშმარიტების ნათლად გაგება, ყველა საკითხში პრაქტიკის გზის პოვნა, ყოველდღიურად, ღმერთის სიტყვების კითხვისას, ახალი პრობლემების აღმოჩენა და საკუთარი ნაკლოვანებების შეცნობა, რათა გქონდეს მოსიყვარულე და მაძიებელი გული, რომელიც მთელ შენს არსებას ამოძრავებს და რათა მუდამ შეძლო ღმერთის წინაშე სიმშვიდის მოპოვება და ძლიერ გეშინოდეს ჩამორჩენის. ადამიანი, რომელსაც ასეთი მოსიყვარულე და მაძიებელი გული აქვს და მზად არის, განუწყვეტლივ მიაღწიოს ჭეშმარიტებაში შესვლას, სულიერი ცხოვრების სწორ გზაზე დგას. ისინი, ვისაც სულიწმიდა ამოძრავებს, ვინც უკეთესობისკენ ისწრაფვის, ვინც მზად არის ღმერთის მიერ სრულყოფის მისაღწევად, ვისაც ღმერთის სიტყვების უფრო ღრმა გაგება სწყურია, ვინც ზებუნებრივს არ მისდევს, არამედ რეალურ ფასს იხდის, ვინც ჭეშმარიტად ითვალისწინებს ღმერთის განზრახვებს, ვინც რეალურად აღწევს ჭეშმარიტებაში შესვლას ისე, რომ მათი გამოცდილება უფრო გულწრფელი და რეალურია, ვინც არ მისდევს ცარიელ სიტყვებსა და მოძღვრებებს და არც ზებუნებრივი განცდების ძიებაშია, ვინც არ ეთაყვანება რომელიმე დიდ პიროვნებას — სწორედ ესენი არიან ის ადამიანები, რომლებმაც ნორმალურ სულიერ ცხოვრებაში შეაბიჯეს. ყველაფერი, რასაც ისინი აკეთებენ, მიმართულია ცხოვრებაში უფრო დიდი ზრდის მიღწევისკენ და იმისკენ, რომ მათი სული მუდამ ახალი და ცოცხალი იყოს, ისინი ყოველთვის შეძლებენ ჭეშმარიტებაში შესვლას. ისე, რომ თვითონაც ვერ აცნობიერებენ, ისინი თანდათან იწყებენ ჭეშმარიტების გაგებას და რეალობაში შესვლას. ისინი, ვისაც ნორმალური სულიერი ცხოვრება აქვთ, ყოველდღე განიცდიან სულის თავისუფლებასა და განთავისუფლებას და თავისუფლად შეუძლიათ ღმერთის სიტყვების პრაქტიკაში გამოყენება ისე, რომ მას ასიამოვნონ. ასეთი ადამიანებისთვის ლოცვა არც ფორმალობაა და არც პროცედურა; ისინი ყოველდღე ახერხებენ ახალ ნათელთან თანხვედრით წინსვლას. მაგალითად, ადამიანები თავს იწვრთნიან, რათა ღმერთის წინაშე გული დაიმშვიდონ და მათი გული ღმერთის წინაშე ნამდვილად მშვიდდება, ისე რომ ვერავინ შეძლოს მათი შეწუხება. ვერც ერთი ადამიანი, მოვლენა თუ გარემოება ვერ ზღუდავს მათ ნორმალურ სულიერ ცხოვრებას. ასეთი წვრთნა შედეგების მისაღებად არის გამიზნული და არა იმისთვის, რომ ადამიანებს წესები დაუდგინდეთ, რომელთა დაცვაც მათ დაევალებათ. ეს პრაქტიკა არ გულისხმობს წესების დაცვას, არამედ მიმართულია ადამიანთა სიცოცხლეში ზრდის ხელშეწყობისკენ. თუ შენ ამ პრაქტიკას მხოლოდ დასამორჩილებელ წესებად აღიქვამ, შენი ცხოვრება ვერასოდეს შეიცვლება. შეიძლება იმავე პრაქტიკაში იყო ჩართული, რაშიც სხვები, მაგრამ მაშინ, როდესაც ისინი საბოლოოდ შეძლებენ სულიწმიდის საქმესთან თანხვედრით წინსვლას, შენ სულიწმიდის ნაკადს გამოეთიშები. ნუთუ საკუთარ თავს არ ატყუებ? ამ სიტყვების მიზანია, რომ ადამიანებმა შეძლონ ღმერთის წინაშე თავიანთი გულის სიმშვიდის მოპოვება და თავიანთი გულის ღმერთისკენ მიბრუნება, რათა მათში ღმერთის საქმეს არაფერმა შეუშალოს ხელი და ნაყოფი გამოიღოს. მხოლოდ ამის შემდეგ შეუძლიათ ადამიანებს ღმერთის ნებასთან თანხმობა.


მსჯელობა ეკლესიურ და რეალურ ცხოვრებაზე

ადამიანები თვლიან, რომ მათი ტრანსფორმაცია მხოლოდ ეკლესიური ცხოვრებით არის შესაძლებელი. თუ ისინი ეკლესიური ცხოვრებით არ ცხოვრობენ, ფიქრობენ, რომ ვერ მოახერხებენ გარდაქმნას, თითქოს ეს რეალურ ცხოვრებაში შეუძლებელია. ხედავთ ამაში პრობლემას? მე ადრეც ვისაუბრე ღმერთის რეალურ ცხოვრებაში შემოყვანაზე; მათთვის, ვისაც ღმერთის სწამს, ეს არის ღვთის სიტყვის რეალობაში შესვლის გზა. სინამდვილეში, ეკლესიური ცხოვრება ადამიანის სრულყოფის მხოლოდ შეზღუდული საშუალებაა. მისი სრულყოფის ძირითადი გარემო მაინც რეალური ცხოვრებაა. ეს არის ნამდვილი პრაქტიკა და ნამდვილი წვრთნა, რომელზეც მე ვისაუბრე, რაც საშუალებას აძლევს ადამიანებს, მიაღწიონ ნორმალურ ადამიანურ ცხოვრებას და ყოველდღიურ ცხოვრებაში გამოავლინონ ჭეშმარიტი ადამიანის სახე. ერთი მხრივ, აუცილებელია სწავლა განათლების დონის ასამაღლებლად, ღვთის სიტყვის გასაგებად და გაგების უნარის გასავითარებლად. მეორე მხრივ, საჭიროა ადამიანი აღიჭურვოს ქცევის საბაზისო ცოდნით და განივითაროს ნორმალური ადამიანური გამჭრიახობა და გონიერება, რადგან ადამიანებს თითქმის მთლიანად აკლიათ ეს თვისებები. ამასთანავე, ადამიანმა ეკლესიური ცხოვრების გზით უნდა შეიტკბოს ღვთის სიტყვა და თანდათანობით მიაღწიოს ჭეშმარიტების მკაფიო გაგებას.

რატომ ამბობენ, რომ ღვთის რწმენა მოითხოვს ღმერთის რეალურ ცხოვრებაში შემოყვანას? ადამიანი გარდაიქმნება არა მხოლოდ ეკლესიური ცხოვრებით. გაცილებით მნიშვნელოვანია მისთვის რეალურ ცხოვრებაში შესვლა და რეალობის გათავისება. თქვენ ყოველთვის საუბრობდით თქვენს სულიერ მდგომარეობასა და სულიერ საკითხებზე და ამასთანავე უგულებელყოფდით რეალურ ცხოვრებაში ბევრი რამის პრაქტიკაში განხორციელებას და ასევე მათში შესვლას. თქვენ ყოველდღე წერდით, ყოველდღე უსმენდით და ყოველდღე კითხულობდით. საჭმლის მომზადების დროსაც კი ლოცულობდით: „ღმერთო! დაე, გახდე ჩემი სიცოცხლე ჩემში. რაც არ უნდა მოხდეს დღეს, გთხოვ, დამლოცე და მომანიჭე ნათელი. რაც არ უნდა მომფინო ნათელი დღეს, გთხოვ, მომეცი საშუალება, ამ მომენტში გავიგო ეს, რათა შენი სიტყვები ჩემს ცხოვრებად იქცეს.” სადილის დროს თქვენ ასევე ლოცულობდით: „ო, ღმერთო! შენ მოგვეცი ეს საჭმელი. დაგვლოცე. ამინ! დაე, ვიცხოვროთ შენით. დაე, იყო ჩვენთან. ამინ!” სადილის დასრულების შემდეგ და ჭურჭლის რეცხვისას დაიწყეთ ბუტბუტი: „ღმერთო ჩემო, მე ვარ ეს თასი. სატანამ გაგვხრწნა და გამოყენებულ თასებს დავემსგავსეთ, რომლებიც წყლით უნდა განიწმინდოს. შენ ხარ წყალი და შენი სიტყვები ცოცხალი წყალია, რომელიც სიცოცხლეს მანიჭებს.” სანამ ამას გაიაზრებდი, დაძინების დრო დადგა და ისევ დაიწყე ბუტბუტი: „ო, ღმერთო! შენ მაკურთხე და მიწინამძღვრე მე მთელი დღის მანძილზე. ჭეშმარიტად მადლიერი ვარ შენი...” ასე გაატარეთ დღე და შემდეგ ძილს მიეცით. ადამიანების უმეტესობა ყოველდღე ასე ცხოვრობს და ახლაც კი უგულებელყოფენ რეალურ შესვლას და ლოცვისას მხოლოდ ბაგეებით მსახურობაზე არიან ორიენტირებულნი. ეს მათი წინა ცხოვრებაა — მათი ძველი ცხოვრება. უმეტესობა ასეთია. მათ აკლიათ რეალური წვრთნა და რეალურ ტრანსფორმაციას ძალიან მცირე დოზით გადიან. ისინი ლოცვისას მხოლოდ სიტყვებს წარმოთქვამენ, ღმერთს მხოლოდ სიტყვებით უახლოვდებიან, მაგრამ მათი გაგების სიღრმე აკლიათ. ავიღოთ უმარტივესი მაგალითი, როგორიცაა სახლის დალაგება. ხედავთ, რომ თქვენი სახლი არეულია, ზიხართ და ლოცულობთ: „ო, ღმერთო! შეხედე, როგორ გამხრწნა სატანამ. მეც ისეთივე ბინძური ვარ, როგორც ეს სახლი. ო, ღმერთო! ჭეშმარიტად გადიდებ და გმადლობ შენ. შენი ხსნისა და განმანათლებლობის გარეშე ამას ვერ გავაცნობიერებდი.” თქვენ უბრალოდ ზიხართ და უთავბოლოდ ლაპარაკობთ და შემდეგ ისე იქცევით, თითქოს არაფერი მომხდარა, თითქოს მოლაყბე მოხუცი ქალი ყოფილიყოთ. ისე ატარებთ თქვენს სულიერ ცხოვრებას, რომ საერთოდ ვერ ახერხებთ რეალობაში შებიჯებას და ძალიან ხშირად ზედაპირულ დამოკიდებულებას ავლენთ! რეალური წვრთნა მოიცავს ადამიანების რეალურ ცხოვრებას და მათ პრაქტიკულ სირთულეებს — ეს არის მათი შეცვლის ერთადერთი გზა. რეალური ცხოვრების გარეშე ადამიანი ვერ გარდაიქმნება. რა აზრი აქვს ლოცვისას მხოლოდ სიტყვიერ მსახურებას? ადამიანური ბუნების გაგების გარეშე ყველაფერი დროის ფუჭად კარგვაა და პრაქტიკის გზის გარეშე, ყველა ძალისხმევა ფუჭია! ნორმალურ ლოცვას შეუძლია დაეხმაროს ადამიანს ნორმალური შინაგანი მდგომარეობის შენარჩუნებაში, მაგრამ მისი მეშვეობით ის სრულად ვერ გარდაიქმნება. ადამიანის თვითმართლობის, ამპარტავნების, ქედმაღლობის, პატივმოყვარეობისა და გახრწნილი ბუნების გაგება და მათ შესახებ ცოდნა, რაც ლოცვით არ მოდის, შესაძლებელია რეალურ ცხოვრებაში ღვთის სიტყვებით ტკბობით და შეიცნობა რეალურ ცხოვრებაში სულიწმიდის მიერ ნათლის მოფენით. დღესდღეობით ყველა საკმაოდ კარგად საუბრობს და ყველას მოუსმენია ყველაზე ამაღლებული ქადაგება, რომელიც უფრო ამაღლებულია საუკუნეების მანძილზე მოსმენილ ქადაგებებთან შედარებით, თუმცა მისი ძალიან მცირე ნაწილი ხორციელდება რეალურად ადამიანების რეალურ ცხოვრებაში. სხვა სიტყვებით რომ ვთქვათ, ღმერთი არ არის მათ რეალურ ცხოვრებაში. ისინი ტრანსფორმაციის შემდეგ ახალი ადამიანის სიცოცხლეს არ იძენენ. ისინი რეალურ ცხოვრებაში ჭეშმარიტებით არ ცხოვრობენ და არც ღმერთი შემოჰყავთ რეალურ ცხოვრებაში. ისინი ცხოვრობენ, როგორც ჯოჯოხეთის შვილები. განა ეს თვალშისაცემი გადახრა არ არის?

ნორმალურ ადამიანთან მსგავსების აღსადგენად ანუ ნორმალური ადამიანობის მისაღწევად ადამიანები მხოლოდ თავიანთი სიტყვებით ვერ ასიამოვნებენ ღმერთს. ამით ისინი მხოლოდ საკუთარ თავს ვნებენ და ეს არ წაადგება მათ რეალურ ცხოვრებაში შესვლას ან ტრანსფორმაციას. ამიტომ ტრანსფორმაციის მისაღწევად ადამიანებმა ნელ-ნელა უნდა ივარჯიშონ. ისინი ნელ-ნელა უნდა შევიდნენ, მოიძიონ და გამოიკვლიონ, პოზიტიური პერსპექტივით შევიდნენ და იცხოვრონ ჭეშმარიტებით სავსე პრაქტიკული ცხოვრებით; წმინდანის ცხოვრებით. ამის შემდეგ რეალური საგნები, რეალური მოვლენები და რეალური გარემო ადამიანისთვის პრაქტიკული წვრთნის საშუალებას იძლევა. ადამიანებს არ მოეთხოვებათ ცარიელი სიტყვებით მსახურება. ამის ნაცვლად ისინი რეალურ გარემოში უნდა გადიოდნენ წვრთნას. ადამიანები ჯერ იმას აცნობიერებენ, რომ დაბალი სულიერი მონაცემები აქვთ და შემდეგ ჩვეულებრივ საზრდოობენ ღვთის სიტყვებით, ასევე ნორმალურად შედიან და პრაქტიკაშიც ახორციელებენ; მხოლოდ ამ გზით შეუძლიათ მათ რეალობის მიღწევა და ასე შეიძლება რეალურ ცხოვრებაში შესვლა კიდევ უფრო სწრაფად მოხდეს. ადამიანების ტრანსფორმაციისთვის აუცილებელია გარკვეული პრაქტიკულობა; მათ პრაქტიკა უნდა გაიარონ რეალური საგნებით, რეალური მოვლენებითა და რეალურ გარემოში. შეუძლია თუ არა ადამიანს ჭეშმარიტი წვრთნის მიღწევა მხოლოდ ეკლესიური ცხოვრებით? შეუძლიათ თუ არა ადამიანებს ამ გზით შევიდნენ რეალობაში? არა! თუ ადამიანებს არ შეუძლიათ რეალურ ცხოვრებაში შესვლა, მაშინ ისინი ვერ შეცვლიან ძველი ცხოვრების წესსა და საქმის კეთების გზებს. ეს მთლიანად ადამიანების სიზარმაცისა და დამოკიდებულების მაღალი დონის გამო არ ხდება, არამედ იმით, რომ ადამიანებს უბრალოდ არ აქვთ ცხოვრების უნარი და უფრო მეტიც, არ ესმით ნორმალურ ადამიანთან მსგავსებასთან დაკავშირებით ღვთის სტანდარტი. წარსულში ადამიანები ყოველთვის საუბრობდნენ, ლაპარაკობდნენ, თანაზიარნი იყვნენ და „ორატორებიც” კი ხდებოდნენ, მაგრამ არცერთი მათგანი არ ცდილობდა სიცოცხლე-განწყობის ტრანსფორმაციას; ამის ნაცვლად ისინი ბრმად მისდევდნენ ღრმა თეორიებს. ამრიგად, დღევანდელმა ადამიანებმა უნდა შეცვალონ ღვთის რწმენის ეს რელიგიური სტილი თავიანთ ცხოვრებაში. ისინი უნდა შევიდნენ პრაქტიკაში ერთ მოვლენაზე, ერთ რამეზე, ერთ ადამიანზე ყურადღების გამახვილებით. მათ ეს უნდა გააკეთონ მიზანმიმართულად. მხოლოდ ამის შემდეგ შეუძლიათ მათ შედეგების მიღწევა. ადამიანების ტრანსფორმაცია იწყება მათი არსის ცვლილებით. საქმე უნდა იყოს მიმართული ადამიანის არსისკენ, მისი ცხოვრებისკენ და მისი სიზარმაცის, დამოკიდებულებისა და მონობისკენ — მხოლოდ ამ გზით შეიძლება მისი ტრანსფორმაცია.

მიუხედავად იმისა, რომ ეკლესიურ ცხოვრებას შეუძლია შედეგების მოტანა ზოგიერთი მიმართულებით, მთავარი მაინც ის არის, რომ რეალურ ცხოვრებას შეუძლია ადამიანის ტრანსფორმაცია. ადამიანის ძველი ბუნება ვერ გარდაიქმნება რეალური ცხოვრების გარეშე. მაგალითად, ავიღოთ იესოს საქმე მადლის ეპოქაში. როდესაც იესომ გააუქმა წინა კანონები და დაამკვიდრა ახალი ეპოქის მცნებები, ის საუბრობდა რეალური ცხოვრებიდან აღებული რეალური მაგალითებით. როდესაც იესოს შაბათს თავისი მოწაფეები პურის ყანაში მიჰყავდა, მის მოწაფეებს მოშივდათ და მარცვლეულის თავთავები მოწყვიტეს საჭმელად. ფარისევლებმა ეს დაინახეს და თქვეს, რომ ისინი არ იცავდნენ შაბათს. მათ ასევე თქვეს, რომ ხალხს არ ჰქონდა უფლება, შაბათს ორმოში ჩავარდნილი ხბოები გადაერჩინა და ამტკიცებდნენ, რომ შაბათს არანაირი სამუშაოს შესრულება არ შეიძლებოდა. იესოს ეს შემთხვევები მოჰყავდა ახალი ეპოქის მცნებების თანდათანობით გასავრცელებლად. იმ დროს ის ბევრ პრაქტიკულ საკითხს იყენებდა, რათა დახმარებოდა ადამიანებს გაგებასა და ტრანსფორმაციაში. ეს არის პრინციპი, რომლითაც სულიწმიდა ასრულებს თავის საქმეს და ეს არის ადამიანის ტრანსფორმაციის ერთადერთი გზა. პრაქტიკული საკითხების გარეშე ადამიანებს მხოლოდ თეორიული და ინტელექტუალური გაგების მიღწევა შეუძლიათ — ეს არ არის ტრანსფორმაციის ეფექტური გზა. მაშ, როგორ შეიძლება სიბრძნისა და გამჭრიახობის მოპოვება წვრთნის მეშვეობით? შეუძლიათ თუ არა ადამიანებს სიბრძნისა და გამჭრიახობის შეძენა უბრალოდ მოსმენით, კითხვითა და ცოდნის გაღრმავებით? როგორ არის ეს შესაძლებელი? ადამიანებმა უნდა გაიგონ და გამოსცადონ ის რეალურ ცხოვრებაში! ამიტომ, ადამიანმა უნდა გაიაროს წვრთნა და არ უნდა განეშოროს რეალურ ცხოვრებას. ადამიანებმა ყურადღება უნდა მიაქციონ სხვადასხვა ასპექტს და შევიდნენ მათში: განათლების დონე, გამოხატვის უნარი, საგნების დანახვის უნარი, გამჭრიახობა, ღვთის სიტყვების გაგების უნარი, საღი აზრი და ადამიანობის წესები და ადამიანობასთან დაკავშირებული სხვა ასპექტები, რითაც ადამიანები უნდა იყვნენ აღჭურვილნი. გაგების მიღწევის შემდეგ ადამიანებმა ყურადღება უნდა გაამახვილონ რეალურ ცხოვრებაში შესვლაზე და მხოლოდ ამის შემდეგ შეიძლება ტრანსფორმაციის მიღწევა. თუ ვინმემ მიაღწია გაგებას, მაგრამ უგულებელყოფს პრაქტიკას, როგორ შეიძლება მოხდეს ტრანსფორმაცია? ამჟამად ადამიანებს ბევრი ესმით, მაგრამ ისინი არ ცხოვრობენ რეალობით; ამრიგად, ისინი არსებითად მცირედ აცნობიერებენ ღვთის სიტყვებს. შენ მხოლოდ ზედაპირულად განათლდი; შენ მცირედ ხარ განათლებული სულიწმიდისგან, მაგრამ არ შესულხარ რეალურ ცხოვრებაში ან შეიძლება არც კი გაინტერესებდეს მასში შესვლა და ამიტომ შენი ტრანსფორმაციის შესაძლებლობა მცირდება. ამდენი ხნის შემდეგ ადამიანებს ბევრს ესმით. მათ შეუძლიათ ბევრი ისაუბრონ თავიანთ თეორიულ ცოდნაზე, მაგრამ მათი გარეგანი განწყობა და სულიერი მონაცემები არ იცვლება და ოდნავადაც არ ვითარდება. თუ ასეა, ბოლოს და ბოლოს როდის შეხვალ?

ეკლესიური ცხოვრება მხოლოდ ისეთი ცხოვრებაა, როდესაც ადამიანები ღვთის სიტყვებით ტკბობის მიზნით იკრიბებიან და ის მათი ცხოვრების მხოლოდ მცირე ნაწილს შეადგენს. თუ ადამიანების რეალური ცხოვრება მათი ეკლესიური ცხოვრების მსგავსი იქნება, რაც მოიცავს ნორმალურ სულიერ ცხოვრებას, ღვთის სიტყვებით ჩვეულებრივად ტკბობას, ლოცვასა და ღმერთთან სიახლოვეს, რეალურ ცხოვრებას, სადაც ყველაფერი ღვთის განზრახვებისა და ჭეშმარიტების შესაბამისად სრულდება და სავსეა ლოცვითა და ღვთის წინაშე მდუმარებით, საგალობლებითა და ცეკვით, მაშინ მხოლოდ ის მიიყვანს მათ ღვთის სიტყვით სავსე ცხოვრებამდე. ადამიანთა უმეტესობა ეკლესიური ცხოვრების მხოლოდ რამდენიმე საათზეა კონცენტრირებული და არ „ზრუნავს” ამ საათების მიღმა ცხოვრებაზე, თითქოს ეს მათ არ ეხებათ. ასევე ბევრია ისეთი, ვინც წმინდანთა ცხოვრებაში მხოლოდ მაშინ შედის, როდესაც ღვთის სიტყვით საზრდოობს, საგალობლებს მღერის ან ლოცულობს და ამ დროის მიღმა კი უბრუნდება ძველ მეს. ასეთი ცხოვრების წესი ვერ შეცვლის ადამიანებს, მით უმეტეს, ვერ დაეხმარება მათ ღმერთის შეცნობაში. თუ ადამიანებს ღვთის რწმენის მიუხედავად სურთ საკუთარი ხასიათის შეცვლა, არ უნდა მოწყდნენ რეალურ ცხოვრებას. რეალურ ცხოვრებაში ტრანსფორმაციის თანდათანობით მიღწევამდე უნდა შეიცნო შენი თავი, აუჯანყდე საკუთარ თავს, იცხოვრო ჭეშმარიტებით და გაითავისო პრინციპები, საღი აზრი და ქცევის წესები ყველა საკითხთან მიმართებაში. თუ შენ მხოლოდ თეორიულ ცოდნაზე გაამახვილებ ყურადღებას და მხოლოდ რელიგიური რიტუალებით იცხოვრებ რეალობაში ჩაღრმავებისა და რეალურ ცხოვრებაში შესვლის გარეშე, მაშინ ვერასდროს შეხვალ რეალობაში, ვერასდროს შეიცნობ საკუთარ თავს, ჭეშმარიტებას ან ღმერთს და შენ სამუდამოდ ბრმა და უმეცარი დარჩები. ღვთის საქმე ადამიანების გადასარჩენად არ გულისხმობს მათთვის მოკლე პერიოდის შემდეგ ნორმალური ადამიანური ცხოვრების უფლების მიცემას და არც მათი მცდარი წარმოდგენებისა და დოქტრინების შეცვლას. პირიქით, მისი მიზანია შეცვალოს ადამიანების ძველი განწყობები, მათი ძველი ცხოვრების წესი მთლიანად და მათი მოძველებული აზროვნება და მსოფლმხედველობა. მხოლოდ ეკლესიურ ცხოვრებაზე ყურადღების გამახვილება ვერ შეცვლის ადამიანების ძველ ცხოვრებისეულ ჩვევებს ან იმ ძველ წესებს, რომლებითაც ისინი დიდი ხნის განმავლობაში ცხოვრობდნენ. რაც არ უნდა იყოს, ადამიანები არ უნდა მოწყდნენ რეალურ ცხოვრებას. ღმერთი ითხოვს, რომ ადამიანებმა იცხოვრონ ნორმალური ადამიანური თვისებებით რეალურ ცხოვრებაში და არა მხოლოდ ეკლესიური ცხოვრებით; რომ იცხოვრონ ჭეშმარიტებით რეალურ ცხოვრებაში და არა მხოლოდ ეკლესიურ ცხოვრებაში; და რომ შეასრულონ თავიანთი ფუნქციები რეალურ ცხოვრებაში და არა მხოლოდ ეკლესიურ ცხოვრებაში. რეალობაში შესასვლელად ყველაფერი რეალური ცხოვრებისკენ უნდა იყოს მიმართული. თუ ღმერთის რწმენის მიუხედავად ადამიანებს არ შეუძლიათ საკუთარი თავის შეცნობა რეალურ ცხოვრებაში შესვლის გზით და თუ მათ არ შეუძლიათ ჩვეულებრივი ადამიანური თვისებებით ცხოვრება რეალურ ცხოვრებაში, მაშინ ისინი დამარცხდებიან. ისინი, ვინც ღმერთს ეურჩებიან, არიან ადამიანები, რომლებსაც არ შეუძლიათ რეალურ ცხოვრებაში შესვლა. ისინი არიან ადამიანები, რომლებიც საუბრობენ ადამიანურობაზე, მაგრამ ცხოვრობენ დემონების ბუნებით. ისინი არიან ადამიანები, რომლებიც საუბრობენ ჭეშმარიტებაზე, მაგრამ ცხოვრობენ დოქტრინებით. ის ადამიანები, ვისაც არ შეუძლიათ რეალურ ცხოვრებაში ჭეშმარიტებით ცხოვრება, არიან ისინი, ვისაც სწამთ ღმერთის, მაგრამ უარყოფილნი არიან მის მიერ. შენ უნდა პრაქტიკაში განახორციელო რეალურ ცხოვრებაში შესვლა, იცოდე შენი ნაკლოვანებანი, ურჩობა და უმეცრება, ასევე გაიგო შენი არანორმალური ადამიანური თვისებები და სისუსტეები. ამგვარად შენი ცოდნა ინტეგრირებული იქნება შენს რეალურ მდგომარეობასა და სირთულეებთან. მხოლოდ ამ ტიპის ცოდნაა რეალური და საშუალებას გაძლევს, ჭეშმარიტად გააცნობიერო შენი მდგომარეობა და მიაღწიო ხასიათის ტრანსფორმაციას.

ახლა, როდესაც ადამიანის სრულყოფა ოფიციალურად დაიწყო, უნდა შეხვიდე რეალურ ცხოვრებაში. ამიტომ, ტრანსფორმაციის მიღწევა უნდა დაიწყო რეალურ ცხოვრებაში შესვლით და თანდათანობით გარდაიქმნა. თუ თავს არიდებ ნორმალურ ადამიანურ ცხოვრებას და მხოლოდ სულიერ საკითხებზე ისაუბრებ, მაშინ ყველაფერი მშრალი და უინტერესო ხდება; ყველაფერი არარეალური ხდება და შემდეგ როგორ შეიძლება ადამიანის გარდაქმნა? ახლა შენ გეუბნებიან, რომ შეხვიდე რეალურ ცხოვრებაში პრაქტიკისთვის, რათა საფუძველი ჩაუყარო პრაქტიკულ გამოცდილებაში შესვლას. ეს არის ერთ-ერთი ასპექტი, რაც ადამიანებმა უნდა გააკეთონ. სულიწმიდის საქმე ძირითადად წინამძღოლობაა, დანარჩენი კი დამოკიდებულია ადამიანების პრაქტიკასა და რეალურ ცხოვრებაში შესვლაზე. ყველას შეუძლია რეალურ ცხოვრებაში შესვლა სხვადასხვა გზით, რათა მათ შეძლონ ღმერთის რეალურ ცხოვრებაში შემოყვანა და ჭეშმარიტად ნორმალური ადამიანური ცხოვრება. ეს არის ერთადერთი ცხოვრება, რომელსაც აქვს აზრი!


ღმერთის მიერ ადამიანის გამოყენება

არავის ძალუძს დამოუკიდებლად ცხოვრება, გარდა იმ ადამიანებისა, რომლებიც იღებენ განსაკუთრებულ ხელმძღვანელობასა და მითითებებს სულიწმიდისგან, რადგან ასეთ ადამიანებს სჭირდებათ მსახურება და მწყემსვა მათგან, ვისაც ღმერთი იყენებს. ამგვარად, ყოველ ეპოქაში ღმერთი აღაზევებს სხვადასხვა ადამიანებს, რომლებიც გულმოდგინედ შრომობენ და მწყემსავენ ეკლესიებს ღვთის საქმისთვის. სხვა სიტყვებით რომ ვთქვათ, ღვთის საქმე სრულდება იმ ადამიანების მეშვეობით, რომელთა მიმართაც ღმერთი კეთილგანწყობილია და ჩათვლის ღირსეულად. სულიწმიდა ადამიანებში იყენებს გამოსაყენებლად შესაფერის ნაწილს, რათა თავად შეძლოს მოქმედება; სწორედ სულიწმიდის მიერ სრულყოფის გზით ხდებიან ისინი ღვთისთვის გამოსადეგნი. ვინაიდან ადამიანის შემეცნების უნარი მეტად შეზღუდულია, იგი უნდა წარიმართოს მათ მიერ, ვისაც ღმერთი იყენებს; ისევე, როგორც ღმერთმა გამოიყენა მოსე, რომელშიც მან იმ დროს მრავალი გამოსადეგი თვისება იპოვა და სწორედ ისინი გამოიყენა თავისი საქმის აღსასრულებლად იმ ეტაპზე. ამ ეტაპზე ღმერთი იყენებს ადამიანს, ამავე დროს მის იმ ნაწილსაც, რომლის გამოყენებაც სულიწმიდას შეუძლია თავისი მოქმედებისთვის; სულიწმიდა არა მხოლოდ წარმართავს მას, არამედ იგი სრულყოფს დარჩენილ, მისთვის გამოუსადეგარ ნაწილსაც.

იმ ადამიანის მიერ შესრულებული საქმე, ვისაც ღმერთი იყენებს, მიმართულია ქრისტეს ან სულიწმიდის საქმესთან თანამშრომლობაზე. ღმერთი ასეთ ადამიანს ადამიანთა შორის აღამაღლებს და გამოარჩევს; მას ევალება, უხელმძღვანელოს ღვთის მიერ რჩეულ ყველა ადამიანს და ამავე დროს, ღმერთის მიერ არის წარდგენილი ადამიანური თანამშრომლობის საქმის შესასრულებლად. ასეთი ადამიანის მეშვეობით, რომელსაც შეუძლია ადამიანური თანამშრომლობის წარმართვა, შესაძლებელი ხდება ადამიანზე ღვთის უფრო მაღალი მოთხოვნების მიღწევა და იმ საქმის უფრო სრულად შესრულება, რომელიც სულიწმიდამ ადამიანთა შორის უნდა აღასრულოს. სხვა სიტყვებით რომ ვთქვათ, ღმერთის მიზანი ამ ადამიანის გამოყენებაში მდგომარეობს იმაში, რომ ყველა, ვინც ღმერთს მიჰყვება, უკეთ გაერკვეს ღვთის განზრახვებში და უფრო სრულად შეძლოს მისი მოთხოვნების შესრულება. ვინაიდან ადამიანებს უშუალოდ არ ძალუძთ ღვთის სიტყვებისა და მისი განზრახვების სრულად გაგება, ღმერთი აღამაღლებს თავის მიერ არჩეულ ადამიანს ასეთი საქმის განსახორციელებლად. ადამიანს, რომელსაც ღმერთი იყენებს, შეიძლება ასევე ეწოდოს შუამავალი, რომლის მეშვეობითაც ღმერთი წარმართავს ადამიანებს — ერთგვარი „თარჯიმანი“, რომელიც უზრუნველყოფს ღმერთსა და ადამიანს შორის კომუნიკაციას. ამრიგად, ასეთი ადამიანი განსხვავდება მათგან, ვინც მოღვაწეობს ღვთის სახლში ან არის მისი მოციქული. მათ მსგავსად, ღმერთის მიერ რჩეულ ადამიანს ასევე შეიძლება ეწოდოს ღვთისმსახური, თუმცა თავისი საქმის არსითა და იმ გარემოებებით, რომლებშიც ღმერთი მას იყენებს, იგი მნიშვნელოვნად განსხვავდება სხვა მუშაკებისა და მოციქულებისგან. თავისი საქმის არსითა და გამოყენების გარემოებებით, ადამიანი, რომელსაც ღმერთი იყენებს, აღზევებულია თავად ღმერთის მიერ, იგი ღმერთის მიერ არის მომზადებული ღვთის საქმისთვის და თანამშრომლობს თავად ღმერთის საქმეში. ვერავინ შეძლებს მისი საქმის შესრულებას მის ნაცვლად — ეს არის ადამიანური თანამშრომლობა, რომელიც ღვთაებრივ საქმესთან ერთად შეუცვლელია. სხვა მუშაკებისა და მოციქულების მიერ შესრულებული საქმე იმაში მდგომარეობს, რომ ისინი თითოეულ პერიოდში ატარებენ და ახორციელებენ ეკლესიების მოწყობის სხვადასხვა ასპექტს, ან უბრალოდ ზრუნავენ სულიერი ცხოვრების უზრუნველყოფაზე, რათა შენარჩუნდეს ეკლესიური ცხოვრება. ეს მუშაკები და მოციქულები არ არიან ღმერთის მიერ დანიშნულნი, მით უმეტეს, მათ ვერ ვუწოდებთ მათ, ვისაც იყენებს სულიწმიდა. ისინი შეირჩევიან ეკლესიების წევრთაგან, და მას შემდეგ, რაც გარკვეული დროის განმავლობაში გაივლიან მომზადებასა და სწავლებას, გამოსადეგად მიჩნეულნი რჩებიან მსახურებაში, ხოლო გამოუსადეგარნი ბრუნდებიან იქ, საიდანაც მოვიდნენ. ვინაიდან ეს ადამიანები ეკლესიის წევრთაგან არიან შერჩეულნი, ზოგი მათგანი ხელმძღვანელად დანიშვნის შემდეგ ავლენს თავის ნამდვილ სახეს, ხოლო ზოგიერთი კი ბევრ ბოროტ საქმესაც სჩადის და საბოლოოდ მოიხსნება. ადამიანი, რომელსაც ღმერთი იყენებს, პირიქით, არის ის, ვინც ღმერთმა მოამზადა, ვინც ფლობს გარკვეულ ღირსებას და ადამიანურობას. იგი წინასწარ იყო მომზადებული და სრულყოფილი სულიწმიდის მიერ; მთლიანად იმართება სულიწმიდით და, განსაკუთრებით თავის მსახურებაში, სულიწმიდა მას ხელმძღვანელობს და წარმართავს. შედეგად, გზა, რომლითაც იგი ღმერთის რჩეულ ხალხს უძღვება, არ შეიცავს გადახრებს, რადგან ღმერთი უეჭველად იღებს პასუხისმგებლობას საკუთარ საქმეზე, და ღმერთი ყოველთვის თავად ასრულებს თავის საქმეს.


როცა გაიგებ ჭეშმარიტებას, ის პრაქტიკაში უნდა განახორციელო

ღვთის სიტყვა და საქმე გამიზნულია თქვენს ხასიათში ცვლილების გამოსაწვევად; მისი მიზანი მხოლოდ თქვენ მიერ გაგება ან ცოდნის შეძენა როდია. ეს არ არის საკმარისი. აღქმის უნარის მქონე ადამიანისთვის ღვთის სიტყვის გაგება ძნელი არ უნდა იყოს, რადგანაც ღვთის სიტყვა მეტწილად ადამიანური ენითაა გამოხატული, ის კი ძალიან ნათლად საუბრობს. მაგალითად, მათ სრულყოფილად ძალუძთ, ისწავლონ, თუ რა სურს ღმერთს, რომ მათ გაიგონ და პრაქტიკაში გამოყენონ; ეს ისაა, რაც აღქმის უნარის მქონე ნორმალურ ადამიანს უნდა შეეძლოს. კერძოდ, ღვთის სიტყვები, რომლებსაც ის ამ ეტაპზე ამბობს, განსაკუთრებით ნათელი და გამჭვირვალეა, ამასთან ღმერთი მიუთითებს ბევრ რამეზე, რაც ადამიანებს მხედველობაში არ მიუღიათ, ასევე ადამიანის სხვადასხვა სახის მდგომარეობაზე. მისი სიტყვები ყოვლისმომცველი და სავსე მთვარის შუქივით ნათელია. ამგვარად, დღესდღეობით, ადამიანებს მრავალი საკითხი ესმით, თუმცა მაინც აკლიათ ის, რასაც ჰქვია მისი სიტყვის პრაქტიკაში განხორციელება. ადამიანებმა დაწვრილებით უნდა განიცადონ ჭეშმარიტების ყველა ასპექტი, უფრო დეტალურად გამოიკვლიონ და ეძიონ ის და არა უბრალოდ ელოდონ, როდის შეითვისებენ იმას, რაც მიეცემათ; სხვაგვარად ისინი პარაზიტებს ცოტა რამით თუ აღემატებიან. მათ, ვინც ღვთის სიტყვა იციან, მაგრამ პრაქტიკაში არ ახორციელებენ, ჭეშმარიტება არ უყვართ და საბოლოო ჯამში მოიკვეთებიან. 1990-იანი წლების პეტრესავით ყოფნა ნიშნავს, რომ თითოეულმა თქვენგანმა უნდა განახორციელოს ღვთის სიტყვა პრაქტიკაში, გქონდეთ ჭეშმარიტი შესვლა საკუთარ გამოცდილებაში და მოიპოვოთ კიდევ უფრო მეტი და უფრო დიდებული ნათლის მოფენა ღმერთთან თანამშრომლობისას, რაც მუდმივად მზარდი შემწეობა იქნება თქვენივე სიცოცხლისთვის. თუ ღვთის სიტყვა ბევრი გიკითხავთ, მაგრამ მხოლოდ სიტყვების მნიშვნელობა გესმით და არ ცდილობთ ღვთის სიტყვა მასთან რეალური შეხვედრებით განიცადოთ, ღვთის სიტყვას ვერ შეიმეცნებ. შენს აღქმაში ღვთის სიტყვა არა სიცოცხლე, არამედ უსიცოცხლო სიტყვებია. ხოლო თუ მხოლოდ უსიცოცხლო სიტყვების მიხედვით იცხოვრებ, ღვთის სიტყვის არსს ვერ ჩაწვდები და ვერც მის განზრახვებს გაიგებ. როცა საკუთარი ნამდვილი გამოცდილებით განიცდი მის სიტყვას, ღვთის სიტყვის სულიერი მნიშვნელობა მხოლოდ მაშინ გაიხსნება შენთვის და მხოლოდ გამოცდილებით შეძლებ მრავალი ჭეშმარიტების სულიერი მნიშვნელობის ჩაწვდომას და ღვთის სიტყვის საიდუმლოებების გახსნას. თუ მას პრაქტიკაში არ განახორციელებ, მაშინ იმისდა მიუხედავად, რამდენად ნათელია მისი სიტყვა, ერთადერთი, რაც ხელში გეჭირება, ცარიელი სიტყვები და მოძღვრებები იქნება, რომლებიც შენთვის რელიგიურ წესებად იქცა. და განა ამას არ აკეთებდნენ ფარისევლები? თუკი ღვთის სიტყვას პრაქტიკაში განახორციელებთ და განიცდი, იგი თქვენთვის პრაქტიკული გახდება, ხოლო თუკი არ ეძიებ მის პრაქტიკაში განხორციელებას, ღვთის სიტყვა შენთვის სხვა არაფერია, თუ არა ლეგენდა მესამე ცის შესახებ. სინამდვილეში, ღმერთის რწმენის პროცესი არის თქვენ მიერ მისი სიტყვის განცდა ისევე, როგორც მისი მხრიდან თქვენი მოპოვება. უფრო ნათლად რომ ვთქვათ, ღმერთის რწმენა არის მისი სიტყვის ცოდნა და გაგება და მისი სიტყვის განცდა და ცხოვრებაში გამოვლენა. ასეთია თქვენი ღმერთის რწმენის რეალობა. თუკი თქვენ გწამთ ღმერთის და უბრალოდ მარადიული ცხოვრების იმედი გაქვთ ისე, რომ არ ეძიებთ ღვთის სიტყვის ცხოვრებაში განხორციელებას და ჭეშმარიტება-რეალობაში შესვლას, მაშინ თქვენ უგუნური ხართ. ეს იმას გავს, წვეულებაზე მიხვიდეთ და მხოლოდ უყუროთ გემრიელ კერძებს და გონებაში ჩაიბეჭდოთ ისინი, ისე რომ რეალურად არცერთი არ გასინჯოთ, მიირთვათ ან დალიოთ. ასეთი ადამიანი უგუნური არ იქნება?

ღვთის სიტყვაში არის ჭეშმარიტება, რომელსაც ადამიანი უნდა დაეუფლოს, ისეთი რამეები, რაც ყველაზე სასარგებლო და სიკეთის მომტანია ადამიანისთვის, რაც საზრდო და მაცოცხლებელია სხეულებრივი საჭიროებებისათვის, ისეთი რამეები, რაც ადამიანს ეხმარება თავისი ნორმალური ადამიანობა აღიდგინოს, და მასშია ჭეშმარიტება, რომლითაც ადამიანი უნდა აღიჭურვოს. რაც უფრო მეტად ახორციელებთ პრაქტიკაში ღვთის სიტყვას, მით უფრო სწრაფად გაუმჯობესდება თქვენი ცხოვრება და უფრო ნათელი გახდება ჭეშმარიტება. სულიერ ზრდასთან ერთად უფრო ნათლად დაინახავთ სულიერი სამყაროს რეალობას და მეტი ძალა მოგეცემათ, რომ სატანაზე გაიმარჯვოთ. ჭეშმარიტების ბევრი რამ, რაც არ გესმით, უფრო ნათელი გახდება, როდესაც ღვთის სიტყვას პრაქტიკაში განახორციელებთ. ადამიანების უმეტესობა კმაყოფილდება ღვთის სიტყვის მხოლოდ ტექსტის გაგებით და უფრო მეტად ფოკუსირდება საკუთარი თავის მოძღვრებებით აღჭურვაზე, ვიდრე რეალურ ცხოვრებაში საკუთარი გამოცდილების გაღრმავებაზე — განა ეს ფარისეველთა გზა არ არის? განა შეუძლიათ მათ ამის კეთებით სიტყვების — „ღვთის სიტყვა, როგორც ადამიანის ცხოვრება” — რეალობის მიღწევა? ადამიანის ცხოვრება ვერ გაუმჯობესდება ღვთის სიტყვის უბრალოდ კითხვით, არამედ მხოლოდ მაშინ, როცა ღვთის სიტყვა პრაქტიკად იქცევა. თუკი გჯერა, რომ ვინაიდან ღვთის სიტყვას იგებ, ცხოვრება და სულიერი სიმწიფე გექნება, მაშინ შენი გაგება გზას აცდენილია. ღვთის სიტყვის ჭეშმარიტად გაგება მიიღწევა მხოლოდ მაშინ, როცა პრაქტიკაში ახორციელებ ჭეშმარიტებას დაუნდა გესმოდეს, რომ „მხოლოდ ჭეშმარიტების პრაქტიკაში განხორციელებისას არის შესაძლებელი მისი გაგება“. დღეს ღვთის სიტყვის წაკითხვის შემდეგ, შენ შეგიძლია უბრალოდ თქვა, რომ იცი ღვთის სიტყვა, მაგრამ არ შეგიძლია თქვა, რომ ის გესმის. ზოგი ამბობს, რომ ადამიანს უნდა ესმოდეს ჭეშმარიტება, სანამ პრაქტიკაში განახორცილებს, მაგრამ ეს მხოლოდ ნაწილობრივაა მართალი, და ცხადია, არ არის სრულად ზუსტი. ჭეშმარიტებას ვერ განიცდი, სანამ ჭეშმარიტების ცოდნა არ გექნება. ის გრძნობა, რომ იგებ იმას, რასაც ქადაგებისას ისმენ, არ არის ჭეშმარიტად გაგება — ეს არის ჭეშმარიტების სიტყვების დაუფლება და ეს იგივე არაა, რაც ამ სიტყვების ჭეშმარიტი მნიშვნელობის გაგება. ჭეშმარიტების ზედაპირული ცოდნა არ ნიშნავს, რომ თქვენ რეალურად გაიგეთ ან იცით ის; ჭეშმარიტების ნამდვილი ცოდნა მხოლოდ გამოცდილებიდან მოდის. აქედან გამომდინარე, მხოლოდ მაშინ, როცა განიცდით ჭეშმარიტებას, გაიგებთ მას და მხოლოდ მაშინ ჩაწვდებით მის დამალულ ნაწილს. შენი გამოცდილების გაღრმავება არის ერთადერთი გზა შინაარსის ჩასაწვდომად და ჭეშმარიტების არსის გასაგებად. ამრიგად, შეგიძლია ყველგან წახვიდე ჭეშმარიტებით, მაგრამ თუკი არ გაქვს ჭეშმარიტება, მაშინ ბევრი რელიგიური ადამიანის დარწმუნება შეუძლებელია — შენი ოჯახის წევრებსაც კი ვერ დაარწმუნებ. ჭეშმარიტების გარეშე, მოფარფატე ფიფქს ჰგავხარ, მაგრამ ჭეშმარიტებასთან ერთად შეგიძლია იყო ბედნიერი და თავისუფალი და ვერავინ დაგესხმება თავს. მნიშნველობა არ აქვს რამდენად ძლიერია თეორია, ის ჭეშმარიტებას ვერ ძლევს. ჭეშმარიტებით თავად სამყაროს შერყევაა შესაძლებელი, მთებისა და ზღვების დაძვრა, მაშინ როდესაც ჭეშმარიტების ნაკლებობამ შეიძლება მტკიცე ქალაქის გალავნებიც კი მატლების მიერ ნანგრევებად ქცევამდე მიიყვანოს. ეს აშკარა ფაქტია.

ამჟამად, საციცოცხლოდ მნიშვნელოვანია პირველ რიგში ჭეშმარიტების ცოდნა და მერე მისი პრაქტიკაში განხორციელება, რათა უფრო და უფრო აღიჭურვოთ ჭეშმარიტების ნამდვილი მნიშვნელობით. თქვენ უნდა ისწრაფოდეთ ამისკენ. ვიდრე უბრალოდ ეძიებდე იმას, რომ სხვები შენს სიტყვებს მისდევდნენ, შენ უნდა გახდე მიზეზი, რომ მათ შენს საქმეებს მისდიონ. ეს ნამდვილად მნიშვნელობის მატარებელია. მნიშვნელობა არ აქვს რა შეგხვდება, მნიშვნელობა არ აქვს ვის გადაეყრები გზაზე, თუკი შენშია ჭეშმარიტება, მტკიცედ დგომას შეძლებ. ღვთის სიტყვას მოაქვს ცხოვრება ადამიანისთვის და არა სიკვდილი. თუკი, ღვთის სიტყვის წაკითხვის შემდეგ არ გამოცოცხლდი, არამედ კვლავ მკვდარი ხარ, მაშინ რაღაც არასწორია შენში. თუკი გარკვეული დროის მერე რაც ღვთის სიტყვა იკითხე და ბევრი სულიერი ქადაგება მოისმინე, ისევ სიკვდილის მდგომარეობაში იმყოფები, მაშინ ეს იმისი მტკიცებულებაა, რომ შენ არ ხარ ის ადამიანი, ვინც ჭეშმარიტებას აფასებს, არც ის ადამიანი, ვინც ჭეშმარიტებას ეძებს. თუკი თქვენ მართლა ეძიებდით ღმერთის მოპოვებას, მაშინ არ იქნებოდით ორიენტირებული საკუთარი თავის მოძღვრებებით აღჭურვაზე და სხვებისთვის ამაღლებული და ღრმა მოძღვრებების სწავლებაზე, არამედ, ნაცვლად ამისა, ღვთის სიტყვას განცდასა და ჭეშმარიტების პრაქტიკაში გადმოტანაზე იქნებოდით ორიენტირებული. განა ეს არ არის ის, რაში შესვლასაც ახლა უნდა ესწრაფოდეთ?

მცირე დროა იმისთვის, რომ ღმერთმა თავისი საქმე ადამიანში განახორციელოს, მაშ, რა შედეგი დადგება, თუკი მასთან არ ითანამშრომლებ? რატომაა, რომ ღმერთს ყოველთვის უნდა, რომ თქვენ პრაქტიკაში განახორციელოთ მისი სიტყვა, მას მერე, რაც გაიგებთ მას? ეს იმიტომაა, რომ ღმერთმა გაგიმხილათ თავისი სიტყვა, შემდეგი ნაბიჯი კი თქვენ გეკუთვით — პრაქტიკაში განახორციელოთ ის. ამ სიტყვების პრაქტიკაში განხორციელებისას ღმერთი განაგრძობს თავის საქმეს — მოგფინოთ ნათელი და გზა გაგიკვლიოთ. საქმეები ასეთნაირად ხორციელდება. ღვთის სიტყვა ადამიანს საშუალებას აძლევს, იხაროს ცხოვრებაში და არ შეიცავს არანაირ ელემენტს, რასაც შეუძლია ადამიანში გამოიწვიოს გზიდან გადახვევა ან უარყოფით ადამიანად ქცევა. შენ ამბობ, რომ წაიკითხე და პრაქტიკაში ახორციელებდი ღვთის სიტყვას, მაგრამ ჯერაც არ მიგიღია არაფერი სულიწმიდისგან. შენს სიტყვებს მხოლოდ ბავშვის მოტყუება შეუძლია. სხვებმა შეიძლება არ იცოდნენ შენი განხრახვა მართალია თუ არა, მაგრამ ფიქრობ, რომ შესაძლებელია ღმერთმა ეს არ იცოდეს? როგორ მოხდა, რომ სხვებმა პრაქტიკაში განახორციელეს ღვთის სიტყვა და მიიღეს სულიწმიდის ნათლის მოფენა, შენ პრაქტიკაში ახორციელებ ღვთის სიტყვას და მაინც არ მოგფენია ნათელი სულიწმიდისგან? განა ღმერთს ხორციელი გრძნობები აქვს? თუკი შენი განზრახვა ნამდვილად მართალია და ღმერთთან თანამშრომლობ, მაშინ ღვთის სული იქნება შენთან. ზოგ ადამიანს მტკიცედ აქვს გადაწყვეტილი იყოს ღვთის მუშაკი, მაგრამ რატომ არ აამაღლებს მათ უფალი რომ ეკლესიას წარუძღვეს? ზოგი ადამიანი უბრალოდ ასრულებს თავის ფუნქციას და მოვალეობებს და სანამ თვითონ გაიგებს ამას, ღვთის მიერ უკვე რჩეულია. როგორ შეიძლება ეს მოხდეს? ღმერთი დაწვრილებით იძიებს ადამიანის გულის სიღრმეს, ხოლო ხალხი, რომელიც ჭეშმარიტებას ეძიებს, ამას სწორი განზრახვით უნდა აკეთებდეს. ადამიანები, რომლებსაც სწორი განზრახვა არ აქვთ, მტკიცედ ვერ იდგებიან რწმენაში. უმთავრესი რასაც უნდა ეძიებდეთ არის ის, რომ ღვთის სიტყვას მისცეთ საშუალება, იმოქმედოს თქვენში, სხვა სიტყვებით რომ ვთქვათ, გქონდეთ ღვთის სიტყვის ნამდვილი გაგება, მისი სიტყვის პრაქტიკაში გადატანის დროს. შესაძლოა, თქვენი უნარი შეიმეცნოთ ღვთის სიტყვა, მწირია, მაგრამ მისი სიტყვის თქვენ მიერ პრაქტიკაში განხორციელებით მას შეუძლია გამოასწოროს ეს დანაკლისი, ასე მრავალი ჭეშმარიტების ცოდნასთან ერთად ისინი პრაქტიკაშიც უნდა განახორციელოთ. ეს არის ყველაზე გადამწყვეტი რამ და ამის უგულებელყოფა არ შეიძლება. თავისი ცხოვრების ოცდაცამეტნახევარი წლის მანძილზე იესომ ბევრ დამცირებას და ბევრ ტანჯვას გაუძლო. ის ასე ძლიერად დაიტანჯა მხოლოდ იმიტომ, რომ ჭეშმარიტებას ახორციელებდა პრაქტიკაში, ღვთის ნებას მისდევდა ყველაფერში და მხოლოდ ღვთის განზრახვას ითვალისწინებდა. მას რომ მხოლოდ სცოდნოდა ჭეშმარიტება პრაქტიკაში განხორციელების გარეშე, ამ ტანჯვის გადატანა არ მოუწევდა. ქრისტე ებრაელთა სწავლებას რომ მიჰყოლოდა და ფარისევლების მიმდევარი რომ ყოფილიყო, ტანჯვა არ მოუწევდა. შენ შეგიძლია ქრისტეს საქმეებიდან ისწავლო ის, რომ ღვთის საქმე ადამიანში ადამიანის თანამშრომლობით მიიღწევა და ეს არის ის, რაც უნდა აღიაროთ. დაიტანჯებოდა იესო ჯვარზე ისე, როგორც დაიტანჯა, ჭეშმარიტება რომ არ განეხორციელებინა პრაქტიკაში? ილოცებდა ასეთი მწუხარე ლოცვით, ღვთის ნების თანახმად რომ არ ემოქმედა? შესაბამისად თქვენც უნდა დაიტანჯოთ ჭეშმარიტების პრაქტიკაში განხორციელების გულისთვის. ეს იმ სახის ტანჯვაა, რომელიც ადამიანმა უნდა გაიაროს.


ხსნას აღწევს ადამიანი, რომელიც მზადაა ჭეშმარიტების განსახორციელებლად

სათანადო ეკლესიური ცხოვრების საჭიროება ხშირად მოიხსენიება ქადაგებებში. მაშინ რატომ არ გაუმჯობესებულა ეკლესიური ცხოვრება და რატომაა ისევ ისეთი? რატომ არ არსებობს ცხოვრების სრულიად ახალი და განსხვავებული წესი? რამდენად ნორმალურია ოთხმოცდაათიანების ადამიანისთვის განვლილი ეპოქის იმპერატორივით ცხოვრება? მიუხედავად იმისა, რომ დღეს ხალხი ისეთ დელიკატესებს მიირთმევს, რაც წინათ იშვიათად რომ ვინმეს გაესინჯოს, ეკლესიურ ცხოვრებაში დიდად არაფერი შეცვლილა. ეს ახალ ტიკებში ჩასხმული ძველი ღვინოსავითაა. მაშ, რაში ვიყენებთ ღვთის სიტყვას? უმეტეს ადგილას ეკლესიები სულაც არ შეცვლილა. ეს საკუთარი თვალით ვნახე, და საკუთარი გულით შევიგრძენი; იმის მიუხედავად, რომ ეკლესიური ცხოვრებით თავად არ მიცხოვრია, საეკლესიო კრებების მდგომარეობა ხუთი თითივით ვიცი. დიდი წინსვლა არ აქვთ. იმავე გამონათქვამთან ვბრუნდებით - ძველი ღვინო ახალ ტიკებში არ ისხმება. არაფერი შეცვლილა! როცა მათ ვინმე მწყემსავს, ცეცხლივით გიზგიზებენ, ხოლო როცა არავინ უმაგრებს მხარს, ყინულის ლოდს ემსგავსებიან. პრაქტიკულ საკითხებზე საუბარი ბევრს არ შეუძლია, და კიდევ უფრო ცოტას - სადავეების მართვა. მაღალფარდოვანი ქადაგებების მიუხედავად, ჭეშმარიტებას ბევრი ვერ სწვდება. მეტად ცოტაა ისეთი, ვინც ღვთის სიტყვას აფასებს. თვალზე ცრემლი ადგებათ, როცა ღვთის სიტყვას ღებულობენ, ხალისდებიან, როცა მას გვერდზე გადადებენ და ჭკნებიან და უფერულდებიან, როცა განუდგებიან. გულახდილად რომ ვთქვათ, თქვენ არ აფასებთ ღვთის სიტყვას და მის ბაგეთაგან მომავალთ განძად აღარ აღიქვამთ. მის სიტყვას შფოთვით ეცნობით, დიდი ძალისხმევით იმახსოვრებთ, ხოლო როცა ამ სიტყვის განხორციელებაზე მიდგება საქმე, თითქოს ჭის ტუმბოს ამოქოქვას ძუის მოქაჩვით ცდილობდეთ - რაც არ უნდა ეცადო, ძალა არ გეყოფა. ყოველთვის, როცა ღვთის სიტყვას ეცნობით, ენერგიით აღივსებით, მაგრამ განხორციელებისას გულმავიწყობა გიპყრობთ. სინამდვილეში, ამ სიტყვების ასე ზედმიწევნით თქმა და ბეჯითად გამეორება სულაც არაა საჭირო; მაგრამ ღვთის სიტყვის მოსმენა, განხორციელების გარეშე, მის საქმეს აკნინებს. არ შემიძლია არ წამოვწიო ეს საკითხი, არ შემიძლია არ ვისაუბრო ამაზე. იძულებული ვარ ასე მოვიქცე, და არა იმისთვის, რომ სხვების სისუსტეების გამოაშკარავება მსიამოვნებს. თქვენ ფიქრობთ, რომ თქვენი საქმიანობა მეტ-ნაკლებად შესაბამისობაშია - რომ როდესაც გამოცხადებები მწვერვალს აღწევს, თქვენი წვდომაც მწვერვალზეა? ასე მარტივადაა საქმე? თქვენ არასდროს იკვლევთ ფუძეს, რაზეც თქვენი გამოცდილებაა ნაშენი! ამრიგად, თქვენს შეკრებებს ვერც სათანადო ეკლესიურ ცხოვრებას ვუწოდებთ და ვერც სრულყოფილ სულიერ ცხოვრებად განვიხილავთ. ეს მხოლოდ საუბრისა და გალობის მოყვარული ხალხის თავშეყრაა. მკაცრად რომ ვთქვათ, რეალობას მოკლებულია. უფრო გასაგებად — თუ ჭეშმარიტებას არ მიჰყვები, რეალობა სადღაა? განა ტრაბახი არ არის იმის თქმა, რომ რეალობა გაგაჩნია? საქმის შემსრულებელი ამპარტავანი და ქედმაღალია, ხოლო მუდამ მორჩილი თავჩაღუნული სდუმს, დასწავლის შესაძლებლობის გარეშე დარჩენილი. საქმის შემსრულებელნი არაფერს აკეთებენ, გარდა ლაყბობისა, გაუთავებლად აბრახუნებენ მაღალფარდოვან სიტყვებს, ხოლო მიმდევრები მხოლოდ ისმენენ. ცვლილებებზე საუბარიც არ არის — მხოლოდ წარსულის გადმონაშთებია! დღევანდელი მორჩილება და თვითნებობისგან თავშეკავება განპირობებულია ღვთიური განკარგულებით, და არა პირადი გამოცდილებიდან გამომდინარე გადაქმნით. დღეს შენ ადმინისტრაციული განკარგულებების დარღვევას იმიტომ ვეღარ ბედავ, რომ ღვთის სიტყვა ცალსახად მუშაობს და ხალხს ნუსხავს. უფლებას ავიღებ, ვიკითხო: შენს მიღწევებში რამდენია საკუთარი სისხლით და ოფლით მოპოვებულის წილი? და რამდენია უშუალოდ ღვთისგან ნაკარნახები? რას მიპასუხებდი? გაოგნებისგან დამუნჯდებოდი? რატომ ხდება ისე, რომ სხვებს შეუძლიათ თავის პრაქტიკულ გამოცდილებაზე ხმამაღლა საუბარი შენს სასაზრდოოდ, შენ კი მხოლოდ სხვის მომზადებულ კერძებს მიირთმევ? ნუთუ არ გრცხვენია? კვლევისთვის თქვენ შეგიძლიათ შედარებით კარგ ადამიანებს ჰკითხოთ: რამდენად გესმის ჭეშმარიტება? რამდენად ახერხებ ცხოვრებაში მის განხორციელებას? ვინ უფრო გიყვარს, ღმერთი თუ საკუთარი თავი? უფრო ხშირად გასცემ თუ იღებ? უკეთური ზრახვებისას რამდენჯერ განუდექი შენს ძველ „მეს“ და მიჰყევი ღვთის ჩანაფიქრს? ეს რამდენიმე კითხვაც კი ბევრს საგონებელში აგდებს. მაშინაც, როცა თავისი ზრახვების უკეთურობას ათვითცნობიერებს, უმრავლესობა ცუდის ჩადენას შეგნებულად აგრძელებს და ხორცისგან განდგომას აზრადაც არ ივლებს. ხალხის უმეტესობა ცოდვას საკუთარ თავში ბობოქრობის ნებას რთავს, და ცოდვა განსაზღვრავს მათ ყველა ქცევას. საკუთარი ცოდვების დაძლევის უნარი არ შესწევთ და ცოდვაში ცხოვრებას აგრძელებენ. ნუთუ ვინმე ვერ აცნობიერებს, ამ ყოფაში თავის ჩაგდებამდე რამდენი ცუდი აქვს ჩადენილი? თუ ამბობ, რომ არ იცი, უტიფრად ცრუობ. გულახდილად ვთქვათ, სურვილი არ გაქვს შენს ძველ „მეს“ განუდგე. რა აზრი აქვს ამდენი გულწრფელი სინანულის ფუჭად გამოთქმას? სულიერ ზრდაში გეხმარება? შეიძლება ითქვას, საკუთარი თავის შეცნობა შენი ძირითადი სამუშაოა. მე ვსრულყოფ ადამიანს მისი მორჩილებისა და ღვთის სიტყვის შესრულების მეშვეობით. თუ ღვთის სიტყვას ტანისამოსივით ირგებ მხოლოდ იმისთვის, რომ კოხტა და მომხიბვლელი ჩანდე, ნუთუ სხვასაც და საკუთარ თავსაც არ ატყუებ? თუ მხოლოდ სიტყვების ამარა ხარ და საქმეში არასდროს განახორციელებ, რას მიაღწევ?

ერთი-ორი სიტყვით თავის გამოცდილებაზე მოყოლასა და პირადი შთაბეჭდილებების გაზიარებას ბევრი შეძლებს, თუმცა, მეტწილად, ეს სხვისი აზრების ანარეკლია, რომელიც არც პირად გამოცდილებას და არც საკუთარ თავზე განცდილს მოიცავს. ეს საკითხი ადრეც ჩავშალე; არ გეგონოთ, რომ არაფერი ვიცი. შენ მხოლოდ ქაღალდის ვეფხვი ხარ და სატანის დამორჩილებაზე, ძლევამოსილ დამოწმებებზე და ღვთის ხატად ცხოვრებაზე საუბარს ბედავ? სრული უაზრობაა! ნუთუ გგონია, რომ დღეს ღვთის ყველა სიტყვა შენს აღსაფრთოვანებლად წარმოითქვა? ბაგენი ძველი „მეს“ წინააღმდეგ ამბოხებასა და ჭეშმარიტების განხორციელებაზე საუბრობენ, ხოლო ხელნი სხვა საქმეებს სჩადიან და გულში სხვა ფიქრები იხარშება — როგორი ადამიანი ხარ? რატომ არაა შენი გული და ხელი ერთი? ამდენი ქადაგება ფუჭ სიტყვებად იქცა; ნუთუ გულდასაწყვეტი არაა? თუ ღვთის სიტყვის განხორციელების უნარი არ შეგწევს, ნიშნავს, რომ სულიწმიდის მოქმედების წესს ჯერ არ შეხებიხარ, სულიწმიდის ზემოქმედება ჯერ არ გამოგიცდია და მისი მითითებები ჯერ არ მიგიღია. თუ ამბობ, რომ ღვთის სიტყვის მხოლოდ გაგების უნარი გაქვს, მაგრამ ამ სიტყვის განსახორციელებლად უუნარო ხარ, მაშინ შენ ჭეშმარიტება არ გყვარებია. ღმერთი ასეთი ადამიანის გადასარჩენად არ მოდის. იესომ ენით აუღწერელი ტანჯვა განიცადა, როცა ცოდვილების, ღატაკებისა და ყველა თავმდაბალი ადამიანის დასახსნელად ჯვარს ეცვა. მისი ჯვარცმა ცოდვის გამოსასყიდ მსხვერპლს წარმოადგენდა. თუ ღვთის სიტყვის განხორციელება არ შეგიძლია, მაშინ რაც მალე წახვალ, მით უკეთესი; ნუ დაყოვნდები ღვთის სახლში მუქთახორულად. ბევრს ღვთის აშკარა წინააღმდეგობისგან თავის შეკავებაც კი უჭირს. განა ასე სიკვდილს არ ითხოვენ? როგორ შეუძლიათ მათ ღვთის სასუფეველში შესვლაზე საუბარი? ეყოფათ ღვთის ხილვის სითამამე? ღვთის მიერ მოწვდილ საკვებს ჭამ და, ამავდროულად, ღვთის საწინააღმდეგო მრუდე საქმეებს სჩადიხარ, ბოროტ, ვერაგულსა და მზაკვრულს — მაშინაც, როცა ღმერთი თავისი კურთხევით ტკბობის უფლებას გაძლევს, ნუთუ ეს მადლი მის მისაღებად გამოწვდილ ხელს არ გიწვავს? ნუთუ სახეზე არ წითლდები? ღვთის წინააღმდეგ გამხედრებისას, გათავხედებულს შიში არ გიპყრობს? თუ არაფერს გრძნობ, რომელ მომავალზე საუბრობ? მომავალი დიდი ხნის წინ დაკარგე, რის იმედი დაგრჩა? თუ უსირცხვილო განაცხადზე გულში სინანული არ გიკრთის, ნუთუ ვერ ხვდები, რომ ღმერთმა უკვე მიგატოვა? გარყვნილი სიტყვა და ქცევა ბუნებად გექცა; ღმერთმა ასე როგორ უნდა გსრულყოს? ნუთუ შეძლებ ქვეყნად ასე სიარულს? ვის დაარწმუნებ? ვინც შენი ნამდვილი სახე იცის, თავს შორს დაიჭერს. ნუთუ ეს ღვთის სასჯელი არაა? ბოლოს და ბოლოს, თუ მხოლოდ ლაპარაკია საქმის გარეშე, ზრდა არ არის. შეიძლება სულიწმიდა ზემოქმედებდეს შენზე საუბრისას, თუმცა თუ არ ახორციელებ, ის ზემოქმედებას შეწყვეტს. თუ ასე გააგრძელე, რა მომავალზეა საუბარი? ან მთელს შენს არსს ღვთიურ საქმეს როგორ უძღვნი? შენ მთელი შენი არსის მხოლოდ სიტყვიერი შეთავაზება შეგიძლია, თუმცა ჯერ ღვთისადმი ჭეშმარიტი სიყვარულით სავსე გული არ მიგიძღვნია. ერთადერთი, რასაც შენგან იღებს, ცარიელი სიტყვებია, და არა — ჭეშმარიტების განხორციელების განზრახვა. ნუთუ ეს შენი რეალური დონეა? ასეთი სვლით, როდის სრულგყოფს ღმერთი? ნუთუ ასეთი შავბნელი მომავალი არ გაშფოთებს? ნუთუ ვერ გრძნობ, რომ ღმერთმა შენი იმედი დაკარგა? ნუთუ არ იცი, რომ ღმერთს სურს მეტი და მეტი ახალი ადამიანის სრულყოფა? ძველები შეძლებენ თავის გატანას? დღეს ღვთის სიტყვას ყურს არ უგდებ: ხვალინდელ დღეს ელოდები?


რას უნდა ფლობდეს მსახურებისთვის გამოსადეგი მწყემსი

შენ უნდა გქონდეს იმ მრავალი მდგომარეობის გაგება, რომელშიც ადამიანები აღმოჩნდებიან, როცა სულიწმიდა მათზე მოქმედებს. განსაკუთრებით მათ, ვინც ღმერთის მსახურებაში თანამშრომლობს, ეს მდგომარეობები კიდევ უფრო ღრმად უნდა ესმოდეთ. თუ შენ მხოლოდ მრავალ გამოცდილებაზე ან შესვლის გზებზე საუბრობ, ეს იმაზე მიუთითებს, რომ შენი გამოცდილება მეტისმეტად ცალმხრივია. თუ არ იცნობ საკუთარ ნამდვილ მდგომარეობას და არ ეუფლები ჭეშმარიტების პრინციპებს, შენი ხასიათის შეცვლა შეუძლებელია. თუ არ იცნობ სულიწმიდის მოქმედების პრინციპებს და არ გესმის ნაყოფი, რომელსაც იგი იძლევა, შენთვის ძნელი იქნება ბოროტი სულების მოქმედების გარჩევა. შენ უნდა ამხილოთ ბოროტი სულების ქმედება, აგრეთვე ადამიანის მცდარი შეხედულებები, და პირდაპირ საკითხის გულში ჩაწვდე. ასევე უნდა მიუთითო ადამიანთა პრაქტიკაში არსებულ მრავალ გადახრაზე და იმ პრობლემებზე, რომლებიც შეიძლება წარმოიშვას მათში ღმერთისადმი რწმენისას, რათა შეძლონ მათი გაცნობიერება. სულ მცირე, არ უნდა გამოიწვიო მათში უიმედობის ან პასიურობის გრძნობა. თუმცა უნდა გესმოდეს ის სიძნელეები, რომლებიც ადამიანთა უმეტესობის ცხოვრებაში ობიექტურად არსებობს; არ უნდა იყო არაგონივრული და არ უნდა ეცადო, თევზს ხმელეთზე ცხოვრება აიძულო — ეს უგუნური საქციელია. იმ მრავალი სიძნელის გადასაჭრელად, რომელსაც ადამიანები აწყდებიან, პირველ რიგში სულიწმიდის მოქმედების დინამიკა უნდა გესმოდეს. უნდა იცოდე, როგორ აღასრულებს სულიწმიდა თავის საქმეს სხვადასხვა ადამიანზე; გესმოდეს მათი სიძნელეები და ნაკლოვანებები; უნდა შეძლო პრობლემის არსის დანახვა და მის სათავემდე მისვლა, ისე რომ არც გზას გადაუხვიო და არც შეცდომა დაუშვა.მხოლოდ ასეთ შემთხვევაში იქნები ადამიანი, რომელიც ღმერთის მსახურებაში თანამშრომლობისთვის საჭირო მოთხოვნებს აკმაყოფილებს.

შეძლებ თუ არა ჩაწვდე მთავარ საკითხებს და ბევრი რამის ნათლად დანახვას, დამოკიდებულია შენს პირად გამოცდილებაზე. როგორც თავად ეუფლები გამოცდილებას, სწორედ ისე გაუძღვები სხვებსაც. თუ სიტყვებსა და მოძღვრებებს ეუფლები, სხვებსაც სიტყვებისა და მოძღვრებების გაგებამდე მიიყვან. როგორც თავად ეზიარები ღმერთის სიტყვების რეალობას, სწორედ ისე გაუძღვები სხვებსაც, ღმერთის სიტყვების რეალობაში შესასვლელად. თუ თავად შეძლებ მრავალი ჭეშმარიტების გაგებას და ღმერთის სიტყვებიდან მრავალი საკითხის სიღრმისეულად ჩაწვდომას, მაშინ შეძლებ სხვებსაც გაუძღვე მრავალი ჭეშმარიტების გაგებისკენ და ისინი, ვისაც შენ წარუძღვები, ნათლად აღიქვამენ ღვთისეულ ხედვას. თუ ზებუნებრივ შეგრძნებებს მიაქცევ განსაკუთრებულ ყურადღებას, მაშინ ისინი, ვისაც შენ გაუძღვები, იგივეს გაიმეორებენ. თუ პრაქტიკას უგულებელყოფ და ამის ნაცვლად მხოლოდ მსჯელობას მიანიჭებ უპირატესობას, მაშინ ისინი, ვისაც წინ მიუძღვები, ასევე მხოლოდ მსჯელობაზე იქნებიან ორიენტირებულნი — პრაქტიკაში არაფერს განახორციელებენ და მათ ბუნებაში ვერანაირი ცვლილება ვერ მოხდება. ისინი მხოლოდ ზედაპირულ ენთუზიაზმს გამოავლენენ და არც ერთ ჭეშმარიტებას პრაქტიკაში არ განახორციელებენ. ყველა ადამიანი სხვებს აწვდის იმას, რასაც თავად ფლობს. ადამიანი, როგორიც თავად არის, ისეთივე გზაზე მიუძღვება სხვებსაც, და ისევე განსაზღვრავს იმას, თუ როგორი ადამიანები გაჰყვებიან მას. იმისათვის, რომ ჭეშმარიტად გამოსადეგი იყო ღმერთისათვის, არა მხოლოდ მტკიცე გადაწყვეტილებაა საჭირო, ასევე გჭირდება ღმერთისგან მიღებული ღრმა გაცისკროვნება, მისი სიტყვებით ხელმძღვანელობა, მის მიერ გასხლვის გამოცდილება და მისი სიტყვებით გამოწრთობის გამოცდილება. ამის საფუძველზე ყოველდღიურ ცხოვრებაში ყურადღება უნდა მიაქციო დაკვირვებას, ფიქრს, სიღრმისეულ განსჯას და დასკვნების გამოტანას და შესაბამისად მიიღო ან უარყო რაღაცები. ეს ყოველივე არის შენთვის რეალობაში შესვლის გზები და თითოეული მათგანი შეუცვლელია. ასე მოქმედებს ღმერთი. თუ რეალურად ივლი იმ გზით, რომლითაც ღმერთი ასრულებს საქმეს, ყოველდღიურად გექნება შესაძლებლობა ღმერთის მიერ სრულქმნილი გახდე. მიუხედავად იმისა — იქნება შენი გარემო მკაცრი თუ ხელსაყრელი, იქნები განსაცდელსა თუ ცდუნებაში, მუშაობ თუ არა, ცხოვრობ მარტო თუ საზოგადოების ნაწილი ხარ — შენ ყოველთვის იპოვი შესაძლებლობებს, რომ ღმერთმა სრულგყოს, და არც ერთ მათგანს არ გაუშვებ ხელიდან. შენ შეძლებ ყველა ამ შესაძლებლობების აღმოჩენას — და ამგვარად იპოვი ღმერთის სიტყვების განცდის საიდუმლოს.


გამოცდილების შესახებ

პეტრემ თავისი გამოცდილების მანძილზე ასობით განსაცდელი გამოიარა. მართალია, დღეს ხალხისთვის ნაცნობია ტერმინი „განსაცდელი“, თუმცა ისინი დაბნეულნი არიან მისი ჭეშმარიტი მნიშვნელობისა და გარემოებების გამო. ღმერთი აწრთობს ადამიანების სიმტკიცეს, განწმენდს მათ რწმენას და სრულყოფს მათ თითოეულ ნაწილს, ეს უპირატესად მიიღწევა განსაცდელების მეშვეობით, რაც ასევე სულიწმიდის ფარული საქმეა. ისე ჩანს, თითქოს ღმერთმა მიატოვა ხალხი და თუ ისინი ფრთხილად არ იქნებიან, ამ განსაცდელებს სატანის ცდუნებად მიიჩნევენ. სინამდვილეში, ბევრი განსაცდელი შეიძლება ცდუნებად ჩაითვალოს და სწორედ ეს არის პრინციპი და წესი, რომლითაც ღმერთი მოქმედებს. თუ ადამიანები ჭეშმარიტად ღვთის წინაშე ცხოვრობენ, ისინი ასეთ მოვლენებს ღვთისგან მოვლენილ განსაცდელად აღიქვამენ და ხელიდან არ გაუშვებენ მათ. თუ ვინმე ამბობს, რომ რადგან ღმერთი მათთანაა, სატანა ნამდვილად ვერ მიეკარება მათ, ეს მთლად სწორი არ არის; ასე რომ ყოფილიყო, როგორ აიხსნებოდა ის ფაქტი, რომ იესო ცდუნებების წინაშე დადგა მას შემდეგ, რაც ორმოცი დღე იმარხულა უდაბნოში? ასე რომ, თუ ადამიანები ჭეშმარიტად გამოასწორებენ თავიანთ შეხედულებებს ღვთის რწმენაზე, ისინი ბევრ რამეს უფრო ნათლად დაინახავენ და მათი გაგება აღარ იქნება დამახინჯებული. თუ ვინმეს მართლაც აქვს მტკიცე განზრახვა რომ ღმერთმა სრულჰყოს, ის ყველა მის წინაშე არსებულ საკითხს მრავალი სხვადასხვა კუთხით უნდა მიუდგეს, არც მარცხნივ გადაიხაროს და არც — მარჯვნივ. თუ არ ფლობ ცოდნას ღვთის საქმის შესახებ, ვერ გეცოდინება, როგორ ითანამშრომლო მასთან. თუ არ იცი ღვთის საქმის პრინციპები და არ უწყი როგორ მოქმედებს სატანა ადამიანში, არ გექნება პრაქტიკის გზა. მხოლოდ თავგამოდებული სწრაფვა ვერ მოგცემს იმ შედეგებს, რომლებსაც ღმერთი მოითხოვს. გამოცდილების მიღების ასეთი გზა ლავრენტის გზის მსგავსია: ყოველგვარი გამიჯვნის გარეშე მხოლოდ გამოცდილებაზე კონცენტრირება და სრული უმეცრება იმისა, თუ რა არის სატანის საქმე, რა არის სულიწმიდის საქმე, რა მდგომარეობაშია ადამიანი თუ ღვთის წინაშე არ ცხოვრობს და როგორი ადამიანების სრულყოფა სურს ღმერთს. რა პრინციპები უნდა იქნეს გამოყენებული სხვადასხვა ტიპის ადამიანებთან ურთიერთობისას, როგორ უნდა ჩაწვდეს ღვთის განზრახვებს აწმყოში, როგორ უნდა შეიცნოს ღვთის ბუნება და ვისკენ, რა გარემოებებისა თუ ეპოქისკენ არის მიმართული ღვთის მოწყალება, დიდებულება და სიმართლე — მას ამ ყველაფრის გარჩევა არ შეუძლია. თუ ადამიანებს თავიანთი გამოცდილების საფუძვლად მრავალმხრივი ხედვები არ გააჩნიათ, მაშინ ცხოვრებაზე საუბარიც ზედმეტია და გამოცდილებაზე, მით უმეტეს; მათ შეუძლიათ ბრიყვულად განაგრძონ ყველაფრისადმი მორჩილება და მოთმენა. ასეთი ადამიანების სრულყოფა ძალიან რთულია. შეიძლება ითქვას, რომ თუ არაფერი გაგაჩნია ზემოთ ხსენებული ხედვებიდან, ეს იმის საკმარისი დასტურია, რომ გონებაჩლუნგი ხარ; შენ გავხარ მარილის სვეტს, რომელიც მუდამ ისრაელში დგას. ასეთი ადამიანები უსარგებლონი არიან, არაფერში ვარგიან! ზოგიერთი ადამიანი მხოლოდ ბრმა მორჩილებაშია, მათ იციან საკუთარი თავი და ახალ საკითხებთან შეჯახებისას ყოველთვის მიმართავენ სამყაროსთან ურთიერთობის საკუთარ გზებს ან იყენებენ „სიბრძნეს“ ისეთი ტრივიალური საკითხების მოსაგვარებლად, რომლებიც ხსენებადაც არ ღირს. ასეთ ადამიანებს გარჩევის უნარი არ გააჩნიათ, თითქოს მათი ბუნებაა, დაჰყვნენ სხვის ნებას და შეეგუონ ჩაგვრას. ისინი მუდამ ერთნაირნი არიან და არასდროს იცვლებიან. ამგვარი ხალხი სულელია, რომელთაც მცირედი გარჩევის უნარიც არ გააჩნია. ისინი არასოდეს ცდილობენ მიიღონ გარემოებებისა თუ სხვადასხვა ადამიანების შესაბამისი ზომები. ასეთ ადამიანებს არ აქვთ გამოცდილება. მინახავს ადამიანები, რომლებიც ისე არიან შებოჭილნი საკუთარი თავის შეცნობით, რომ როდესაც ბოროტი სულების საქმით შეპყრობილ ხალხს აწყდებიან, თავს ხრიან, საკუთარ ცოდვებს აღიარებენ და ვერ ბედავენ ფეხზე წამოდგომას მათ დასაგმობად. ხოლო როდესაც სულიწმიდის აშკარა საქმის წინაშე დგებიან, დამორჩილებას ვერ ბედავენ. მათ სჯერათ, რომ ბოროტი სულებიც ღვთის ხელთაა და მცირედი გამბედაობაც არ გააჩნიათ, რომ აღდგნენ და მათ წინააღმდეგობა გაუწიონ. ასეთი ადამიანები არცხვენენ ღმერთს და სრულიად უძლურნი არიან მისთვის მძიმე ტვირთი ზიდონ. ასეთი გონებააბნეული ხალხი ვერაფერს არჩევს. ამიტომ, გამოცდილების მიღების ასეთი გზა უნდა განიწმინდოს, რადგან ის ღვთის თვალში გაუმართლებელია.

ღმერთი მართლაც დიდ საქმეს აკეთებს ადამიანებში: ზოგჯერ ცდის მათ, ზოგჯერ ქმნის გარემოს მათ გამოსაწრთობად, ხანაც სიტყვებს წარმოთქვამს მათ წარსამართად და მათი ნაკლოვანებების გამოსასწორებლად. ზოგჯერ სულიწმიდას ხალხი იმ გარემოებებში შეჰყავს, რომლებიც ღმერთმა მათთვის მოამზადა და ისინი გაუცნობიერებლად აღმოაჩენენ ბევრ რამეს, რაც აკლიათ. იმით, თუ რას ამბობენ და აკეთებენ ადამიანები, როგორ იქცევიან და რა დამოკიდებულება აქვთ საქმისადმი, სულიწმიდა, მათთვის შეუმჩნევლად მოჰფენს ნათელს მათ გონებას ბევრ ისეთ რამეზე, რაც ადრე არ ესმოდათ. ეს საშუალებას აძლევს მათ, უფრო ნათლად დაინახონ მოვლენები თუ ადამიანები და ჩაწვდნენ იმას, რასაც მანამდე ვერც კი ამჩნევდნენ. როდესაც სამყაროსთან გაქვს შეხება, თანდათან იწყებ წუთისოფლის საქმეების გარჩევას და სანამ შენი აღსასრული დადგება, შესაძლოა დაასკვნა: „მართლაც ძნელია იყო ადამიანი“. თუ გარკვეულ დროს ღვთის წინაშე გამოცდილების მიღებას დაუთმობ და ჩაწვდები ღვთის საქმესა და ბუნებას, გაუცნობიერებლად მეტ ცოდნას შეიძენ და სულიერად თანდათან ამაღლდები. ბევრ სულიერ საკითხს უკეთ გაიგებ და კერძოდ, შენთვის ღვთის საქმე უფრო ნათელი გახდება. შენ საკუთარ სიცოცხლედ მიიღებ ღვთის სიტყვებს, ღვთის საქმეს, მის ყოველ მოქმედებას, მის ბუნებას და იმას, რაც ღმერთი არის და რაც მას გააჩნია. თუ შენ მხოლოდ წუთისოფელში იხეტიალებ, შენი ფრთები სულ უფრო მეტად გაქვავდება და ღვთისადმი შენი წინააღმდეგობა სულ უფრო გაიზრდება; მაშ როგორ შეძლებს ღმერთი შენს გამოყენებას? იმის გამო, რომ შენში მეტისმეტად ბევრია „ჩემი აზრით“, ღმერთი არ გიყენებს. რაც უფრო მეტად იცხოვრებ ღვთის წინაშე, მით მეტი გამოცდილება გექნება. თუ კვლავ წუთისოფელში ცხოვრობ მხეცივით, ბაგეთაგან ღვთისადმი რწმენას აღიარებ, გულით კი სხვაგან ხარ და კვლავ სწავლობ წუთისოფლის საქმეებთან გამკლავების ფილოსოფიებს, მაშინ განა შენი ყველა წინა ძალისხმევა ამაო არ იქნება? ამდენად, რაც უფრო მეტად ცხოვრობს ხალხი ღვთის წინაშე, მით უფრო ადვილია ღვთის მიერ მათი სრულყოფა. ეს არის გზა, რომლითაც სულიწმიდა თავის საქმეს აღასრულებს. თუ ეს არ გესმის, შენთვის შეუძლებელი გახდება სწორ გზაზე დადგომა და ღვთის მიერ სრულყოფაზე საუბარიც კი ზედმეტი იქნება. შენ ვერ შეძლებ ნორმალური სულიერი ცხოვრებით ცხოვრებას; შენ დაემსგავსები ხეიბარს, რომელსაც მხოლოდ საკუთარი მძიმე შრომა გააჩნია და არაფერი — ღვთის საქმიდან. განა ეს შეცდომა არ არის შენს გამოცდილებაში? ღვთის წინაშე ცხოვრებისთვის სულაც არ არის აუცილებელი ლოცვა; ხანდახან ეს ხდება ღმერთზე ფიქრით ან მისი საქმის გააზრებით, ხანდახან რაიმე საკითხის გადაჭრისას, ხან კი რაიმე მოვლენისას შენი მხილებით; სწორედ ასე ხვდები ღვთის წინაშე. ხალხის უმეტესობა ამბობს: „განა ღვთის წინაშე არ ვცხოვრობ, თუ ხშირად ვლოცულობ?“ ბევრი ადამიანი დაუსრულებლად ლოცულობს „ღვთის წინაშე“. შეიძლება ლოცვა მუდამ მათ ბაგეებზე იყოს, მაგრამ ისინი ჭეშმარიტად მაინც არ ცხოვრობენ ღვთის წინაშე. ეს ერთადერთი გზაა, რომლითაც ასეთ ხალხს შეუძლია შეინარჩუნოს თავისი მდგომარეობა ღვთის წინაშე; მათ საერთოდ არ შესწევთ უნარი, გამოიყენონ თავიანთი გული ღმერთთან მუდმივი კავშირისთვის და არც გამოცდილების მეშვეობით შეუძლიათ ღვთის წინაშე მოსვლა — იქნება ეს დაფიქრება, მდუმარე განსჯა თუ საკუთარ გულში მყოფ ღმერთთან გონებრივი კავშირი, ღვთის ტვირთის გაზიარებით. ისინი მხოლოდ ბაგეებით აღავლენენ ლოცვებს ზეციერი ღმერთის მიმართ. ადამიანთა უმეტესობის გული დაცლილია ღვთისგან; ღმერთი მათთან მხოლოდ მაშინ არის, როდესაც მას უახლოვდებიან, დროის უმეტესი ნაწილი კი ის იქ საერთოდ არ არის. განა ეს არ არის იმის გამოვლინება, რომ ადამიანს გულში ღმერთი არ ჰყავს? მათ გულში მართლაც რომ ყოფილიყო ღმერთი, განა გააკეთებდნენ იმას, რასაც ავაზაკები და მხეცები აკეთებენ? თუ ადამიანს მართლაც ეშინია ღვთის, ის თავის წრფელ გულს ღმერთთან კავშირში მოიყვანს და მის ფიქრებსა და იდეებს მუდამ ღვთის სიტყვები დაიკავებს. ის არ დაუშვებს შეცდომას არც სიტყვაში და არც საქმეში და არ გააკეთებს არაფერს, რაც აშკარად ეწინააღმდეგება ღმერთს. სწორედ ასეთია მორწმუნის სტანდარტი.


ათასწლოვანი სამეფოს დრო დადგა

დაინახეთ თუ არა, რა საქმეს შეასრულებს ღმერთი ადამიანთა ამ ჯგუფში? ერთხელ ღმერთმა თქვა, რომ ათასწლოვან სამეფოშიც კი ხალხი უნდა მიჰყვეს მის გამონათქვამებს და მომავალში ღვთის გამონათქვამები კვლავაც პირდაპირ წარმართავს ადამიანის ცხოვრებას ქანაანის მადლიან მიწაზე. როდესაც მოსე უდაბნოში იმყოფებოდა, ღმერთი მას პირდაპირ მოძღვრავდა და ელაპარაკებოდა. ღმერთმა ზეციდან გამოგზავნა საკვები, წყალი და მანანა ხალხის საამებლად, და დღესაც ასეა: ღმერთმა პირადად გამოგზავნა საჭმელი და სასმელი ხალხის საამებლად და პირადად გამოგზავნა წყევლა ხალხის დასასჯელად. ასე და ამგვარად, მისი საქმის ყოველ ნაბიჯს პირადად ღმერთი ასრულებს. დღეს ადამიანები ფაქტების დასაბუთებას, ნიშნებსა და სასწაულებს ეძებენ და შესაძლებელია, რომ ყველა ასეთი ადამიანი გარიყული აღმოჩნდეს, რადგან ღვთის საქმე სულ უფრო პრაქტიკული ხდება. არავინ იცის, რომ ღმერთი ზეციდან ჩამოვიდა, ასევე არ უწყიან, რომ ღმერთმა ზეციდან საკვები და კეთილსურნელებანი გამოგზავნა - და მაინც, ღმერთი რეალურად არსებობს და ადამიანთა წარმოსახვით ნაშობი, ათასწლოვანი სამეფოს თვალწარმტაცი სურათები ასევე, ღვთის პირადი გამონათქვამებია. ეს ფაქტია, და მხოლოდ ამას ჰქვია დედამიწაზე ღმერთთან ერთად მეუფება. დედამიწაზე ღმერთთან ერთად მეუფება ხორციელია. რაც ხორციელი არ არის, დედამიწაზე არ არსებობს, ამიტომ ყველა, ვისაც მესამე ცაზე ასვლისკენ უჭირავთ თვალი, ამას ამაოდ მისდევენ. ერთ დღეს, როდესაც მთელი სამყარო ღმერთს დაუბრუნდება, სამყაროში მისი საქმის ცენტრი მის გამონათქვამებს მოჰყვება. სადმე სხვაგან, ზოგი ადამიანი ტელეფონით ისარგებლებს, ზოგი თვითმფრინავით იმგზავრებს, ზოგი ზღვაში გემით გაცურავს, ზოგი კი ლაზერს გამოიყენებს ღვთის გამონათქვამების მისაღებად. ყველა აღტაცებითა და სევდით იქნება გამსჭვალული. ყველანი ღმერთს მიუახლოვდებიან, ღმერთთან მოიყრიან თავს და თაყვანს სცემენ. ჰოდა, ეს ყველაფერი ღვთის ნამოქმედარი იქნება. დაიმახსოვრეთ ეს! ეჭვგარეშეა, ღმერთი სადმე სხვაგან ყველაფერს ხელახლა არასდროს დაიწყებს. ღმერთი აი, რას აღასრულებს: ის სამყაროში ყველა ადამიანს თავის წინაშე წარდგომასა და დედამიწაზე ღვთის თაყვანისცემას აიძულებს. სხვა ადგილებში მისი საქმე შეწყდება და ხალხს ჭეშმარიტი გზის ძიება მოუწევს. როგორც იოსების შემთხვევაშია: ყველა მას ეახლებოდა საჭმლის სათხოვნელად და თაყვანს სცემდა, რადგან საჭმელი მას ჰქონდა. შიმშილის უბედურებისგან თავის დასაღწევად, ხალხს ჭეშმარიტი გზის ძიება მოუწევს. მთელ რელიგიურ სამყაროს საშინელი შიმშილი მოედება, და მხოლოდ დღევანდელი ღმერთია მაცოცხლებელი წყლის წყარო, რადგან მას აქვს მარადიული წყარო, რომელიც ადამიანის საამებლადაა მოგონილი, ამიტომ ხალხი მასთან მივა და მასზე იქნება დამოკიდებული. ეს ის დრო იქნება, როდესაც ღვთის ნამოქმედარი გაცხადდება და როდესაც ღმერთი დიდებით შეიმოსება; სამყაროში ყველა ადამიანი მოვა, რათა პატივი მიაგონ ამ არაფრით გამორჩეულ „ადამიანს“. განა ეს არ იქნება დღე, როდესაც ღმერთი დიდებით შეიმოსება? ერთ დღეს, მოხუცი პასტორები მაცოცხლებელი წყლის წყაროდან წყლის მოპოვების თხოვნით დეპეშებს დაგზავნიან. ისინი ხანდაზმულები იქნებიან, მაგრამ მაინც მოვლენ იმ ადამიანის თაყვანსაცემად, რომელსაც ზემოდან დასცქეროდნენ. ისინი მას საკუთარი ბაგეებით აღიარებენ და გულით მიენდობიან - განა ეს ნიშანი და საოცრება არ არის? დღე, როდესაც მთელი სამეფო გაიხარებს, იქნება დღე, როდესაც ღმერთი დიდებით შეიმოსება, და ყველა, ვინც თქვენთან მოვა და ღვთისგან კეთილ ამბავს შეიტყობს, ღვთისგან დალოცვილი იქნება, ხოლო ქვეყნები და ხალხი, რომლებიც ასე მოიქცევიან, ღვთისგან დალოცვილი იქნებიან და მათ ღვთის მზრუნველობა არ მოაკლდებათ. სამომავლო მითითება ასეთი იქნება: მათ, ვინც ღვთის გამონათქვამებს მიიღებენ, დედამიწაზე წინსვლის გზით ივლიან, ბიზნესით იქნებიან დაკავებულნი, სამეცნიერო კვლევით, განათლებითა თუ მრეწველობით, ხოლო ვინც ღვთის გამონათვამებს არად დაგიდევენ, ისინი ერთი ნაბიჯის გადადგმასაც კი ვერ შეძლებენ და იძულებული გახდებიან, ჭეშმარიტი გზის ძიებას მისდიონ. სწორედ ეს იგულისხმება ფრაზაში: „ჭეშმარიტებით მთელ მსოფლიოს მოივლი; ჭეშმარიტების გარეშე ვერსად ვერ მოხვდები“. ასეთია ფაქტები. ღმერთი „გზას“ (რაც ყველა „მის სიტყვას“ ნიშნავს) მთელი სამყაროს სამართავად, მეუფებისა და კაცობრიობის დასაპყრობად იყენებს. ადამიანები ყოველთვის იმედოვნებენ, რომ ღმერთის სამოქმედო საშუალებებში დიდი ცვლილებები მოხდება. პირდაპირ რომ ვთქვათ, ღმერთი სიტყვებით აკონტროლებს ადამიანებს, და, გსურს თუ არა, უნდა შეასრულო ის, რასაც იგი გეუბნება; ეს ობიექტური ფაქტია, და ყველა უნდა დაემორჩილოს, ასევე - ურყევია და ყველასთვის ცნობილია.

სულიწმიდა ადამიანებს აგრძნობინებს: უფლის სიტყვების წაკითხვის შემდეგ, ადამიანები გულით თავს გაწონასწორებულად და მშვიდად გრძნობენ, ხოლო ისინი, ვინც არ მიიღებენ უფლის სიტყვებს, სიცარიელეს გრძნობენ. ასეთია უფლის სიტყვების ძალა; ადამიანებმა უნდა იკითხონ ისინი და მათი წაკითხვის შემდეგ ისეთ საზრდოს მიიღებენ, რომ უამისოდ უკვე აღარ შეუძლიათ. ეს ადამიანთა მიერ ოპიუმის მიღებას ჰგავს: ძალას მატებს, მის გარეშე კი მისდამი ძლიერ მიჯაჭვულობას გრძნობენ და სისუსტე ეუფლებათ. ასეთია ტენდენცია დღევანდელ ადამიანთა შორის. უფლის სიტყვების კითხვა ადამიანებს ძალას მატებს. თუ ისინი არ კითხულობენ, ფიზიკურ სისუსტეს გრძნობენ, მაგრამ წაკითხვის შემდეგ მაშინვე წამოდგებიან "სნეულთა სარეცლიდან". ასეთია ჭეშმარიტი უფლის სიტყვა, რომლის ძალაც ეფინება დედამიწას, და ღმერთი, რომელიც მეფობს დედამიწაზე, როგორც მეუფე. ზოგიერთ ადამიანს სურს განშორდეს ან ეწინააღმდეგება ღვთიურ საქმეს. ამის მიუხედავად, მათ არ შეუძლიათ უფლის სიტყვებისგან თავის გამიჯვნა; რაც არ უნდა სუსტი იყოს ადამიანი, მან მაინც უნდა იცხოვროს უფლის სიტყვებით და რაც არ უნდა მეამბოხე იყოს, ის მაინც ვერ ბედავს უფლის სიტყვებზე უარის თქმას. უფლის სიტყვები ჭეშმარიტად ავლენს თავის ძალას, როდესაც ღმერთი მეფობს, როგორც მეუფე და ფლობს ძალაუფლებას; ასე მოქმედებს ღმერთი. მოკლედ, ეს არის საშუალება, რომლითაც ღმერთი მოქმედებს და ვერავინ შეძლებს იარსებოს უფლის სიტყვის გარეშე. მისი სიტყვები გავრცელდება უამრავ ოჯახში, გახდება ცნობილი ყველასთვის და მხოლოდ ამის შემდეგ გავრცელდება მისი საქმე მთელ სამყაროში. ანუ, თუ უფლის საქმე უნდა გავრცელდეს მთელ სამყაროში, მაშინ მისი სიტყვებიც უნდა გავრცელდეს. იმ დღეს, როდესაც ღმერთი მიაღწევს დიდებას, უფლის სიტყვები გამოავლენს თავის ძალასა და ძლევამოსილებას. უხსოვარი დროიდან დღემდე მის მიერ ნათქვამი ყოველი სიტყვა აღსრულდება და ახდება. ამგვარად, ღმერთი მოიპოვებს დიდებას დედამიწაზე, რაც ნიშნავს, რომ მის სიტყვებს ძალა ექნება დედამიწაზე. ყველა ბოროტი ადამიანი დაისჯება ღვთის მიერ ნათქვამი სიტყვებით, ყველა მართალი კურთხეული იქნება მის მიერ ნათქვამი სიტყვებით და ყველა განმტკიცდება და განიგმირება მის მიერ ნათქვამი სიტყვებით. ის არ გამოავლენს რაიმე ნიშანს ან სასწაულს; ყველაფერი აღსრულდება მისი სიტყვებით და მისი სიტყვები წარმოაჩენს ფაქტებს. დედამიწაზე ყველა წარმოთქვამს და განადიდებს უფლის სიტყვებს, განურჩევლად იმისა, იქნება ეს ზრდასრული თუ ბავშვი, კაცი თუ ქალი, მოხუცი თუ ახალგაზრდა; ყველა ადამიანი დაემორჩილება უფლის სიტყვებს. უფლის სიტყვები ხორცშესხმული სახით ჩნდება, რაც ადამიანებს საშუალებას აძლევს, იხილონ ისინი დედამიწაზე, ნათლად და ცხადად. ეს ნიშნავს, რომ სიტყვა ხორცშესხმული გახდა. ღმერთი დედამიწაზე, უპირველეს ყოვლისა, იმისთვის მოვიდა, რომ „სიტყვა ხორცშესხმული“ ყოფილიყო, ანუ ის მოვიდა იმისათვის, რომ მისი სიტყვები ხორციდან გამომდინარე ყოფილიყო (ძველი აღთქმის და მოსეს დროისგან განსხვავებით, როდესაც ღვთის ხმა პირდაპირ ზეციდან გაისმოდა). ამის შემდეგ, მისი ყველა სიტყვა ათასწლოვანი სამეფოს ეპოქაში აღსრულდება; ეს ადამიანის თვალისთვის ხილული ფაქტები იქნება და ადამიანები მათ საკუთარი თვალით დაინახავენ ყოველგვარი სახესხვაობის გარეშე. ეს გახლავთ ღმერთის განკაცების საბოლოო მნიშვნელობა - როდესაც სულის საქმე ხორცითა და სიტყვებით აღსრულდება. ეს გახლავთ ჭეშმარიტი მნიშვნელობა სიტყვებისა "სიტყვა ხორცად იქცა" და "სიტყვის ხორცში წარმოჩენა". მხოლოდ ღმერთს შეუძლია სულიწმიდის განზრახვების გამოხატვა და მხოლოდ ხორცში მყოფ ღმერთს შეუძლია სულიწმიდის სახელით საუბარი; უფლის სიტყვები განსხეულებულ ღმერთში ვლინდება და ყველა სხვა ამ სიტყვებით ხელმძღვანელობს. არავინაა გამონაკლისი. ყველა ამ ფარგლებში არსებობს. მხოლოდ ამ სიტყვებითაა შესაძლებელი ადამიანთა მიერ გაცნობიერების მიღწევა; ისინი, ვინც ვერ მიაღწევენ ამ გზით, ოცნებობენ, ან ფიქრობენ, რომ სიტყვებს ზეციდან მოისმენენ. ასეთია უფლის განსხეულებულ ხორცში გამოვლენილი ძალაუფლება, რომელიც ყველას აიძულებს, სრულიად იწამოს მისი. ამ სიტყვებს ყველაზე პატივსაცემი ექსპერტები და რელიგიური მოძღვრებიც კი ვერ წარმოთქვამენ. მათ ყველანი უნდა დაემორჩილნონ და ვერავინ შეძლებს თავიდან დაწყებას. ღმერთი სიტყვებს გამოიყენებს სამყაროს დასაპყრობად. ის ამას გააკეთებს არა თავისი განკაცებული ხორცით, არამედ ხორცშესხმული ღვთიური სიტყვებით, რათა სამყაროში ყველა ადამიანი დაიპყროს; ოღონდ, ეს არის სიტყვა, რომელიც ხორცშესხმულია და მხოლოდ ეს არის სიტყვის ხორცშესხმული გამოვლინება. შესაძლოა, ადამიანებს ჰგონიათ, რომ ღმერთმა ბევრი არაფერი გააკეთა, მაგრამ საკმარისია, რომ ღმერთმა თავისი სიტყვები წარმოთქვას და ისინი სრულიად დარწმუნდებიან და შეძრწუნდებიან. ფაქტების გარეშე ადამიანები ყვირიან და კივიან; ღვთის სიტყვებით კი ჩუმდებიან. ღმერთი ამ ფაქტს აუცილებლად აღასრულებს, რადგან ის გახლავთ უფლის მიერ კარგა ხნის წინ შედგენილი გეგმა: აღასრულოს დედამიწაზე სიტყვის მოვლინების ფაქტი. პრინციპში, ჩემგან ახსნა არც სჭირდება - ათასწლოვანი სამეფოს დედამიწაზე მოვლინება ღვთის სიტყვების დედამიწაზე მოვლინებაა. ზეციდან ახალი იერუსალიმის ჩამოსვლა - ღვთის სიტყვების მოვლინებაა, რათა დამკვიდრდეს ადამიანთა შორის, მიჰყვეს მათ თითოეულ ქმედებას და ყველა ფარულ ფიქრს. ესეც ისეთი ფაქტი გახლავთ, რომელსაც აღასრულებს უფალი; ათასწლოვანი სამეფოს მშვენიერებაც ამაში ვლინდება. ასეთია უფლის მიერ დადგენილი გეგმა: მისი სიტყვები დედამიწაზე ათასი წლის შუალედით გამოვლინდება და ისინი წარმოაჩენენ მის ყველა საქმეს დედამიწაზე და აღასრულებენ მათ, რის შემდეგაც კაცობრიობის ეს ეტაპი დასრულდება.


როგორია შენი ურთიერთობა ღმერთთან?

ღვთის რწმენისას, სულ მცირე, ღმერთთან ნორმალური ურთიერთობა უნდა დაამყარო. თუ ღმერთთან ნორმალური ურთიერთობა არ გაქვს, მაშინ შენი რწმენის მნიშვნელობა იკარგება. ღმერთთან ნორმალური ურთიერთობის დამყარება მთლიანად იმაზეა დამოკიდებული, შეძლებ თუ არა შენი გულის დადუმებას ღვთის წინაშე. ღმერთთან ნორმალური ურთიერთობა ნიშნავს, რომ არ ეჭვობ და არ უარყოფ მის არცერთ საქმეს და ემორჩილები მის საქმეს. ეს ნიშნავს, რომ ღვთის წინაშე სწორი განზრახვები გაქვს და საკუთარი გეგმების მიხედვით არ მოქმედებ; რომ პირველ ადგილზე აყენებ ღვთის სახლის ინტერესებს, იღებ ღვთის დაკვირვებას და ემორჩილები მის განგებას, რასაც არ უნდა აკეთებდე. ყოველ საქმეში უნდა შეძლო შენი გულის დადუმება ღვთის წინაშე. მაშინაც კი, თუ არ გესმის ღვთის განზრახვები, მაინც მაქსიმალურად უნდა შეასრულო შენი მოვალეობები და პასუხისმგებლობები. როდესაც ღვთის განზრახვები შენთვის გაცხადდება, იმოქმედე მათ შესაბამისად და მაშინ უკვე გვიანი აღარ იქნება. როდესაც ღმერთთან შენი ურთიერთობა ნორმალური იქნება, ადამიანებთანაც ნორმალურ ურთიერთობას დაამყარებ. ღმერთთან ნორმალური ურთიერთობის აწყობა მთლიანად ღვთის სიტყვებს უნდა ეფუძნებოდეს. უნდა შეძლო შენი მოვალეობის შესრულება ღვთის სიტყვებისა და მისი მოთხოვნების მიხედვით, უნდა გაასწორო შენი შეხედულებები; ყოველივეში უნდა ეძიო ჭეშმარიტება და უნდა განახორციელო იგი პრაქტიკაში, როცა მას აღმოაჩენ. რაც არ უნდა შეგემთხვეს, უნდა ილოცო ღვთის წინაშე და ეძიო პასუხი მორჩილი გულით. მსგავსი მოქმედებით შეძლებ ღმერთთან ნორმალური ურთიერთობის შენარჩუნებას. ამავე დროს, როდესაც სწორად ასრულებ შენს მოვალეობას, უნდა დარწმუნდე, რომ არაფერს აკეთებ ისეთს, რაც არ უწყობს ხელს ღვთის რჩეული ხალხის სიცოცხლეში შესვლას, და არაფერს ამბობ ისეთს, რაც შენს დებსა და ძმებს არ შეეწევა. სულ მცირე, არაფერი გააკეთო შენი სინდისის წინააღმდეგ და აბსოლუტურად არ უნდა ჩაიდინო რაიმე სამარცხვინო. განსაკუთრებით კი, არასოდეს უნდა გააკეთო ის, რაც ღვთის წინააღმდეგ აჯანყებას ან ურჩობას ნიშნავს, და არც ის, რაც ეკლესიის საქმეს ან ცხოვრებას არღვევს. ყველაფერში, რასაც აკეთებ, იყავი მართალი და პატიოსანი და დარწმუნდი, რომ ყოველი შენი ქმედება ღვთის წინაშე ღირსეულად წარგადგენს. მიუხედავად იმისა, რომ ხორციელი ბუნება ზოგჯერ სუსტია, მაინც უნდა შეძლო ღვთის სახლის ინტერესების პირველ ადგილზე დაყენება, პირადი სარგებლის მიმართ სიხარბის გარეშე, ყოველგვარი ეგოისტური ან უღირსი საქმის გარეშე, ხშირი თვითშემოწმებით. ამგვარად შეძლებ ღვთის წინაშე ხშირად იცხოვრო და შენი ურთიერთობა ღმერთთან სრულიად ნორმალური გახდება.

ყოველივეში, რასაც აკეთებ, უნდა გამოიკვლიო, სწორია თუ არა შენი განზრახვები. თუ შეგიძლია იმოქმედო ღვთის მოთხოვნების შესაბამისად, მაშინ შენი ურთიერთობა ღმერთთან ნორმალურია. ეს არის მინიმალური სტანდარტი. თუ საკუთარი განზრახვების შემოწმებისას აღმოაჩენ, რომ ისინი მცდარია და შეგიძლია მათ წინააღმდეგობა გაუწიო და ღვთის სიტყვების მიხედვით იმოქმედო, მაშინ ღვთის წინაშე მართალი ადამიანი გახდები. ეს ამტკიცებს, რომ ღმერთთან შენი ურთიერთობა ნორმალურია და რომ ყველაფერს, რასაც აკეთებ, ღვთისთვის აკეთებ და არა საკუთარი თავისთვის. ყველაფერში, რასაც აკეთებ და ამბობ, შენი გული სწორად განაწყვე და იყავი სამართლიანი შენს ქმედებებში, არ აჰყვე გრძნობებს, არც საკუთარი ნების მიხედვით იმოქმედო. ეს არის ის პრინციპები, რომლითაც ღვთის მორწმუნეებმა უნდა იმოქმედონ. პატარა საქმეშიც კი შეიძლება გამოვლინდეს ადამიანის განზრახვები და სულიერი სიმწიფე; ამიტომ, თუ ადამიანს სურს დაადგეს ღვთის მიერ სრულყოფის გზას, პირველ რიგში, ის თავის განზრახვებსა და ღმერთთან ურთიერთობას უნდა დააკვირდეს. მხოლოდ მაშინ სრულგყოფს ღმერთი, როცა შენი ურთიერთობა ღმერთთან ნორმალურია. მხოლოდ მაშინ შეძლებს ღვთის გასხვლა, წვრთნა და გამოწრთობა შენში თავისი დანიშნული შედეგის მიღწევას. სხვა სიტყვებით რომ ვთქვათ, თუ ადამიანები შეძლებენ ღმერთი თავიანთ გულებში შეინახონ და არ მიისწრაფოდნენ პირადი სარგებლისკენ და არ ფიქრობდნენ საკუთარ პერსპექტივებზე (ანუ ხორციელზე), არამედ სიცოცხლეში შესვლის ტვირთს იტვირთავენ, მთელი ძალით ეძიებენ ჭეშმარიტებას და ემორჩილებიან ღვთის საქმეს - თუ ამას შეძლებ, მაშინ შენი სწრაფვის მიზანი სწორი იქნება და ღმერთთან შენი ურთიერთობაც ნორმალური გახდება. შეიძლება ითქვას, რომ ღმერთთან ურთიერთობის მოწესრიგება ადამიანის სულიერ გზაზე შესვლის პირველი ნაბიჯია. მართალია, ადამიანის ბედი ღვთის ხელშია და მისი მიერ არის წინასწარ განწესებული, და ადამიანს მისი შეცვლა არ ძალუძს, მაგრამ იქნები თუ არა ღვთის მიერ სრულყოფილი და მის მიერ მოპოვებული, დამოკიდებულია იმაზე, ნორმალურია თუ არა შენი ურთიერთობა ღმერთთან. შესაძლოა შენში სისუსტეები ან ურჩობა იყოს, მაგრამ თუ შენი შეხედულებები და განზრახვები სწორია და ღმერთთან შენი ურთიერთობა სწორი და ნორმალურია, მაშინ შეგიძლია ღვთის მიერ სრულყოფილი გახდე. თუ ღმერთთან შენი ურთიერთობა არასწორია და მოქმედებ ხორცისთვის ან შენი ოჯახისათვის, მაშინ რაც უნდა იშრომო, ეს ყველაფერი ფუჭი იქნება. თუ ღმერთთან შენი ურთიერთობა ნორმალურია, მაშინ ყველაფერი დანარჩენი თავის ადგილზე იქნება. ღმერთი სხვას არაფერს უყურებს გარდა იმისა, სწორია თუ არა შენი შეხედულებები ღვთის რწმენის შესახებ: ვისი გწამს, ვისთვის გწამს და რატომ გწამს. თუ შეძლებ ყოველივე ამის ნათლად დანახვას და შენი შეხედულებების სწორად წარმართვას პრაქტიკაში, მაშინ წინ წაიწევ ცხოვრებაში და გარანტირებულად შეხვალ სწორ გზაზე. თუ ღმერთთან შენი ურთიერთობა ნორმალური არ არის და ღვთის რწმენის შესახებ შენი შეხედულებები მცდარია, მაშინ ყველაფერი ამაოა და რაც არ უნდა გულმოდგინედ გწამდეს, ვერაფერს მიიღებ. მხოლოდ მაშინ შეძლებ მისი მოწონების მოპოვებას, როცა ღმერთთან შენი ურთიერთობა ნორმალური იქნება; როცა ებრძვი ხორცს, ლოცულობ, იტანჯები, ითმენ, ემორჩილები, ეხმარები შენს დებსა და ძმებს, ღვთისთვის კიდევ უფრო მეტად იღწვი და ასე შემდეგ. შენს საქმეს აქვს თუ არა ღირებულება და მნიშვნელობა, დამოკიდებულია იმაზე, სწორია თუ არა შენი განზრახვები და მართებულია თუ არა შენი შეხედულებები. დღეს, ბევრ ადამიანს ღმერთის ისე სწამს, თითქოს თავი გვერდზე გადაეხაროს და საათს ისე უყურებდეს — მათი ხედვა დამახინჯებულია და უნდა გამოსწორდეს გადამწყვეტი გარდატეხით. თუ ეს პრობლემა მოგვარდება, ყველაფერი კარგად იქნება; თუ არა, ყველაფერი გაცამტვერდება. ზოგიერთი ადამიანი კარგად იქცევა ჩემი თანდასწრებით, მაგრამ ჩემს ზურგს უკან ისინი მხოლოდ მეწინააღმდეგებიან. ეს არის მრუდობისა და მზაკვრობის გამოვლენა. ასეთი ადამიანები სატანის მსახურები არიან ისინი სატანის ტიპური განსახიერებები არიან, რომლებიც ღვთის გამოსაცდელად არიან მოსულნი. მხოლოდ მაშინ ხარ მართალი ადამიანი, თუ შეგიძლია დაემორჩილო ჩემს საქმესა და ჩემს სიტყვებს. თუ შეძლებ ღვთის სიტყვების ჭამასა და შესმას; თუ ყველაფერს ისე აკეთებ, რომ ღვთის წინაშე ღირსეულად წარსდგე და ყველაფერში სამართლიანად და პატიოსნად იქცევი; თუ არ სჩადიხარ სამარცხვინო საქციელს და არაფერს აკეთებ, რაც სხვებს ავნებს; და თუ ცხოვრობ სინათლეში და არ აძლევ სატანას საშუალებას, შენით ისარგებლოს, მაშინ შენი ურთიერთობა ღმერთთან სათანადო წესრიგში იქნება.

ღვთის რწმენა გულისხმობს, რომ შენი განზრახვები და შეხედულებები სწორად დაალაგო; უნდა გქონდეს სწორი გაგება და მართებული დამოკიდებულება ღვთის სიტყვისა და მისი საქმის მიმართ, ყველა იმ გარემოებების მიმართაც, რომელთაც ღმერთი აწყობს, იმ ადამიანის მიმართაც, ვისზეც ღმერთი მოწმობს, და თვით პრაქტიკული ღმერთის მიმართაც. შენ არ უნდა იმოქმედო საკუთარი აზრების მიხედვით და არ უნდა იგონებდე საკუთარ წვრილმან სქემებს. რასაც არ უნდა აკეთებდე, უნდა ეძიო ჭეშმარიტება და, როგორც ქმნილება, დაემორჩილო ღვთის ყოველ მოქმედებას. თუ გსურს ღვთის მიერ სრულყოფას მიაღწიო და სიცოცხლის სწორ გზაზე დადგე, შენი გული მუდამ ღვთის წინაშე უნდა ცხოვრობდეს. ნუ იქნები თავაშვებული, ნუ გაჰყვები სატანას, ნუ მისცემ მას მოქმედების საშუალებას და ნუ დაუშვებ, რომ გამოგიყენოს. შენ მთლიანად უნდა მიუძღვნა შენი თავი ღმერთს და მისცე მას უფლება, რომ იმეფოს შენზე.

გსურს, რომ სატანის მსახური გახდე? გსურს, რომ სატანამ შენით ისარგებლოს? გწამს ღმერთის და მისდევ მას, იმისათვის რომ მან სრულგყოს, თუ მხოლოდ იმისათვის, რომ ღვთის საქმის საპირისპირო ფონად იქცე? რა გირჩევნია — აზრიანი ცხოვრება, რომელშიც ღმერთი მოგიპოვებს, თუ უსარგებლო და ცარიელი ცხოვრება? რა გირჩევნია — ღმერთმა გამოგიყენოს, თუ სატანამ ისარგებლოს შენით? რა გირჩევნია — ღვთის სიტყვამ და ჭეშმარიტებამ აგავსოს, თუ ცოდვამ და სატანამ? კარგად დაფიქრდი ამ ყველაფერზე. ყოველდღიურ ცხოვრებაში უნდა გააცნობიერო, რომელი სიტყვები და ქმედებები შეიძლება გახდეს ღმერთთან შენი ურთიერთობის არანორმალურობის მიზეზი, შემდეგ კი გამოასწორო საკუთარი თავი, რათა სწორ მდგომარეობაში შეხვიდე. ყოველ ჯერზე, გამოიკვლიე შენი სიტყვები, შენი ქმედებები, ყოველი შენი ნაბიჯი, ასევე ყოველი შენი აზრი და იდეა. სწორად გაიაზრე შენი ნამდვილი მდგომარეობა და შედი სულიწმიდის მოქმედების წესში. ეს არის ერთადერთი გზა ღმერთთან ნორმალური ურთიერთობისთვის. როცა შეაფასებ, ნორმალურია თუ არა შენი ურთიერთობა ღმერთთან, შეძლებ შენი განზრახვების გამოსწორებას, ადამიანის ბუნება-არსების გაგებას და საკუთარი თავის ჭეშმარიტად შეცნობას. ამ გზით შეძლებ რეალურ გამოცდილებაში შესვლას, საკუთარი თავის წინააღმდეგ რეალურად აჯანყებას და შეგნებულ მორჩილებას. იმის გააზრებასთან ერთად, ნორმალურია თუ არა შენი ურთიერთობა ღმერთთან, აღმოაჩენ შესაძლებლობებს, რომ ღმერთმა სრულგყოს და სულიწმიდის მოქმედების მრავალი მდგომარეობა შეიცნო. ასევე შეძლებ ამოიცნო სატანის მრავალი ხრიკი და ჩაწვდე მის შეთქმულებებს. მხოლოდ ამ გზას მიჰყავს ადამიანი ღვთის მიერ სრულყოფამდე. შენ ასწორებ ურთიერთობას ღმერთთან, რათა სრულად დაემორჩილო მის განგებას, კიდევ უფრო ღრმად შეხვიდე რეალურ გამოცდილებაში და კიდევ უფრო მეტად განიცადო სულიწმიდის მოქმედება. როდესაც ღმერთთან ნორმალური ურთიერთობის პრაქტიკას იწყებ, უმეტეს შემთხვევაში, წარმატება მიიღწევა ხორციელის წინააღმდეგ აჯანყებით და ღმერთთან რეალური თანამშრომლობით. უნდა გაიგო, რომ „თანამშრომლობის გარეშე რთულია ღვთის საქმის მიღება; თუ ხორცი არ იტანჯება, ღვთისგან კურთხევა არ იქნება; თუ სული არ იბრძვის, სატანას არ შერცხვება.“ თუ ამ პრინციპებს მიჰყვები და სრულად ჩაწვდები, შენი შეხედულებები ღვთის რწმენის შესახებ გასწორდება. შენს ამჟამინდელ პრაქტიკაში უნდა უარყო აზროვნება, რომელიც „პურის ჭამით დაკმაყოფილების ძიებას“ ჰგავს; უნდა უარყო აზრი, რომ „ყველაფერს სულიწმიდა აკეთებს და ადამიანებს ჩარევა არ ძალუძთ.“ ვინც ასე ამბობს, ფიქრობს: „ადამიანებს შეუძლიათ რაც უნდათ, ის აკეთონ და როცა დრო მოვა, სულიწმიდა თავის საქმეს გააკეთებს. ადამიანებს არ სჭირდებათ ხორციელის შეზღუდვა ან თანამშრომლობა; მთავარია, სულიწმიდის მიერ იყვნენ შთაგონებულნი.“ ეს შეხედულებები სრულიად აბსურდულია. ასეთ პირობებში სულიწმიდა ვერ იმოქმედებს. სწორედ ასეთი ხედვა აფერხებს ძლიერ სულიწმიდის მოქმედებას. ხშირად სულიწმიდის მოქმედება ადამიანის თანამშრომლობით მიიღწევა. ვისაც არ გააჩნია თანამშრომლობის სურვილი და სიმტკიცე, თუმცა მაინც სურს საკუთარ ხასიათში ცვლილების მიღწევა, სულიწმიდის საქმის მიღება და ღვთისგან ნათელის მოფენისა და განათების მოპოვება, ჭეშმარიტად ზედმეტი და უსაფუძვლო ფიქრები აქვს. ამას „საკუთარი თავის განებივრება და სატანის შეწყალება“ ჰქვია. ასეთ ადამიანებს ღმერთთან ნორმალური ურთიერთობა არ აქვთ. შენ უნდა აღმოაჩინო საკუთარ თავში სატანური ბუნების მრავალი გამოცხადება და გამოვლინება და იპოვო ყველა ის ქმედება, რომელიც ეწინააღმდეგება იმას, რასაც ღმერთი მოითხოვს ახლა. შეძლებ ახლა სატანის წინააღმდეგ აჯანყებას? უნდა მიაღწიო ღმერთთან ნორმალურ ურთიერთობას, იმოქმედო ღვთის განზრახვების მიხედვით და გახდე ახალი ადამიანი ახალი ცხოვრებით. ნუ ჩაეფლობი წარსულ შეცდომებში; ნუ იქნები ზედმეტად სინანულით დამძიმებული; შეძელი წამოდგომა, ღმერთთან თანამშრომლობა და შენი მოვალეობების შესრულება. ამგვარად, შენი ურთიერთობა ღმერთთან ნორმალური გახდება.

თუ ამის წაკითხვის შემდეგ უბრალოდ დაეთანხმები ამ სიტყვებს, მაგრამ გული ურყევი დაგრჩება და არ ეცდები ღმერთთან ნორმალური ურთიერთობის დამყარებას, ეს იმას ამტკიცებს, რომ ღმერთთან ურთიერთობას არ ანიჭებ მნიშვნელობას. იმასაც ცხადყოფს, რომ შენი შეხედულებები ჯერ კიდევ არ არის გასწორებული, ხოლო შენი განზრახვები არ იმისკენაა მიმართული, რომ ღმერთმა მოგიპოვოს და მას დიდება მიეგოს, არამედ იმისკენ, რომ სატანის ჩანაფიქრმა გაიმარჯვოს და შენმა საკუთარმა მიზნებმა აღსრულება ჰპოვოს. ასეთ ადამიანებს არასწორი განზრახვები და მცდარი შეხედულებები აქვთ. რასაც არ უნდა ამბობდეს ღმერთი და როგორც არ უნდა ამბობდეს, ისინი სრულიად გულგრილნი რჩებიან და ოდნავადაც არ იცვლებიან. მათ გულში არც შიშია და არც სირცხვილი. ასეთი ადამიანი უსულო და დაბნეულია. წაიკითხე ღვთის ყოველი სიტყვა და როგორც კი გაიგებ, მაშინვე პრაქტიკაში განახორციელე. შესაძლოა, ერთ დროს, შენი ხორციელი ბუნება სუსტი იყო, ან ურჩობდი, ან წინააღმდეგობას უწევდი; მაგრამ როგორც არ უნდა მოქცეულიყავი წარსულში, ამას დიდი მნიშვნელობა არ აქვს და დღეს, ეს ხელს ვერ შეუშლის შენი სიცოცხლის მომწიფებას. ასე რომ, სანამ შეგიძლია ღმერთთან ნორმალური ურთიერთობა გქონდეს, იმედი არსებობს. თუ ყოველ ჯერზე, როცა ღვთის სიტყვებს კითხულობ, შენში ცვლილება ხდება და სხვებსაც შეუძლიათ დაინახონ, რომ შენი ცხოვრება უკეთესობისკენ იცვლება, ეს ნიშნავს, რომ ღმერთთან შენი ურთიერთობა ახლა უკვე ნორმალურია და გამოსწორებულია. ღმერთი ადამიანებს მათი გადაცდომების მიხედვით არ ეპყრობა. როგორც კი გაიგებ და გააცნობიერებ, როცა შეძლებ, რომ აღარ ამბოხდე და აღარ გაუწიო წინააღმდეგობა, ღმერთი კვლავ შეგიწყალებს. როდესაც გექნება ეს შეგნება და გადაწყვეტ ღვთის მიერ სრულყოფისკენ სწრაფვას, მაშინ შენი მდგომარეობა ღვთის წინაშე ნორმალური გახდება. რასაც არ უნდა აკეთებდე, ყოველთვის შემდეგზე იფიქრე: რას იფიქრებს ღმერთი, თუ ამას გავაკეთებ? გამოადგება ეს ჩემს დებსა და ძმებს? სასარგებლო იქნება ეს ღვთის სახლის საქმისთვის? იქნება ეს ლოცვა, თანაზიარება, საუბარი, საქმე თუ სხვებთან კონტაქტი, გამოიკვლიე შენი განზრახვები და შეამოწმე, ნორმალურია თუ არა შენი ურთიერთობა ღმერთთან. თუ საკუთარ განზრახვებსა და ფიქრებს ვერ არჩევ, ეს ნიშნავს, რომ სათანადო შეფასების უნარი არ გაგაჩნია, რაც ამტკიცებს, რომ შორს ხარ ჭეშმარიტებისგან. თუ შეგიძლია ნათლად გაიგო ყველაფერი, რასაც ღმერთი აკეთებს და შეგიძლია აღიქვა მოვლენები მისი სიტყვების პრიზმიდან, მის მხარეს დგომით, მაშინ შენი შეხედულებები მართებული გახდება. ამიტომ ღმერთთან კარგი ურთიერთობის დამყარება უმნიშვნელოვანესია ყოველი ადამიანისთვის, რომელსაც ღმერთის სწამს; ყველამ ეს უნდა მიიჩნიოს უმთავრეს ამოცანად და თავისი ცხოვრების უდიდეს საქმედ. ყველაფერი, რასაც აკეთებ, იმით იზომება, გაქვს თუ არა ნორმალური ურთიერთობა ღმერთთან. თუ შენი ურთიერთობა ღმერთთან ნორმალურია და შენი განზრახვები სწორია, მაშინ იმოქმედე. ღმერთთან ნორმალური ურთიერთობის შესანარჩუნებლად არ უნდა გეშინოდეს შენი პირადი ინტერესების შეწირვის. არ უნდა მისცე სატანას გამარჯვების საშუალება, არ უნდა მისცე მას შენში დასაყრდენი და არ უნდა დაუშვა, რომ სასაცილოდ გაქციოს. ასეთი განზრახვების ქონა იმის ნიშანია, რომ ღმერთთან შენი ურთიერთობა ნორმალურია — არა ხორციელის გამო, არამედ სულიერი სიშვიდისთვის, სულიწმიდის მოქმედების მისაღებად და ღვთის განზრახვების დასაკმაყოფილებლად. სწორ მდგომარეობაში შესასვლელად აუცილებელია ღმერთთან კარგი ურთიერთობის დამყარება და ღვთის რწმენის შესახებ შენი შეხედულებების გასწორება. ეს საჭიროა იმისთვის, რომ ღმერთმა მოგიპოვოს და თავისი სიტყვების ნაყოფი შენში გამოავლინოს, კიდევ უფრო მეტად მოგფინოს ნათელი და გაგანათოს. ამგვარად, სწორ გზაზე შეხვალ. განაგრძე ღვთის დღევანდელი სიტყვების ჭამა და სმა, შედი სულიწმიდის ამჟამინდელ მოქმედებაში, იმოქმედე ღვთის დღევანდელი მოთხოვნების მიხედვით, ნუ მისდევ ძველ პრაქტიკებს, ნუ ეჭიდები ძველ გზებს და რაც შეიძლება სწრაფად შედი დღევანდელი ცხოვრების წესში. ამგვარად, ღმერთთან შენი ურთიერთობა სრულიად ნორმალური გახდება და ღვთის რწმენის სწორ გზაზე დადგები.


მეტად კონცენტრირდით რეალობაზე

ყველა ადამიანს აქვს შესაძლებლობა, ღვთის შემწეობით სრულყოფილებას მიაღწიოს, ამიტომ ყველამ უნდა გაიგოს, თუ ღვთის განზრახვების შესაბამისად საუკეთესოდ როგორ უნდა ემსახუროს ღმერთს. ადამიანების უმეტესობამ არ იცის, რას ნიშნავს ღვთის რწმენა და არც ის ესმის, თუ რატომ უნდა ირწმუნონ იგი ანუ უმეტესობას არ ესმის ღვთის საქმე ან მისი მართვის გეგმის მიზანი. დღეს ადამიანების უმეტესობა კვლავაც ფიქრობს, რომ ღვთის რწმენა სამოთხეში მოხვედრითა და სულის გადარჩენით შემოიფარგლება. მათ წარმოდგენა არ აქვთ ღვთის რწმენის სწორ მნიშვნელობაზე და, უფრო მეტიც, საერთოდ არ ესმით ღვთის მართვის გეგმის ყველაზე მნიშვნელოვანი საქმე. სხვადასხვა მიზეზის გამო, რომლებიც მათგანვე მომდინარეობს, ადამიანები უბრალოდ არ ინტერესდებიან ღვთის საქმით და არც მის განზრახვებზე ან მართვის გეგმაზე ფიქრობენ. ამ გზაზე დამდგარმა თითოეულმა ადამიანმა უნდა იცოდეს, რას წარმოადგენს ღვთის მართვის მთელი გეგმის მიზანი, მოვლენები, რომლებიც მან დიდი ხნის წინ განახორციელა, რატომ აირჩია ადამიანთა ეს ჯგუფი, რა არის მათი არჩევის მიზანი და მნიშვნელობა და რისი მიღწევა სურს ამ ჯგუფში. ის, რომ ღმერთმა შეძლო ასეთი უმნიშვნელო ადამიანების აღზევება დიდი წითელი დრაკონის ქვეყანაში და კვლავაც აგრძელებს საქმეს, ყველანაირი ხერხით ცდის და სრულყოფს მათ, წარმოთქვამს უთვალავ სიტყვას, ასრულებს დიდ საქმეს და გზავნის მსახურების ამდენ საგანს და რომ მხოლოდ ღმერთმა შეასრულა ასეთი დიადი საქმე, - ეს ყოველივე გვიჩვენებს, თუ რამდენად მნიშვნელოვანია მისი საქმე. ახლა თქვენ არ შეგიძლიათ ამის სრულად დაფასება. შესაბამისად, არ უნდა მიიჩნიოთ, რომ საქმე, რომელიც ღმერთმა თქვენში შეასრულა, ჩვეულებრივია; ეს უმნიშვნელო საკითხი როდია. ისიც კი, რაც ღმერთმა დღეს გაგიცხადათ, საკმარისია იმისთვის, რომ ჩასწვდეთ და გაიგოთ. მხოლოდ იმ შემთხვევაში, თუკი ამას დანამდვილებით და სიღრმისეულად ჩასწვდებით, თქვენი განცდები უფრო გაღრმავდება და თქვენი ცხოვრება გამდიდრდება. დღეს ადამიანებს მეტისმეტად ცოტა რამ ესმით და ცოტას აკეთებენ. ისინი ვერ ახერხებენ ღვთის განზრახვების სრულად დაკმაყოფილებას. ეს ადამიანების ნაკლი და მოვალეობის შესრულების უუნარობაა, რის გამოც არ ძალუძთ სასურველი შედეგის მიღწევა. სულიწმიდას არ აქვს ბევრ ადამიანში მოქმედების შესაძლებლობა, რადგან მათ ზედაპირულად ესმით ღვთის საქმე და არ სურთ ღვთის სახლში შესასრულებელი საქმის სათანადოდ დაფასება, როდესაც მას ასრულებენ. მათ გამუდმებით ისე უჭირავთ თავი, თითქოს საქმეს უმკლავდებიან ან უმრავლესობას მისდევენ ან მხოლოდ სხვისი თვალის დასანახად ირჯებიან. დღეს ამ ნაკადში მოქცეულმა თითოეულმა ადამიანმა უნდა გაიხსენოს, გააკეთა თუ არა თავისი ქმედებებითა თუ საქმეებით ყველაფერი, რაც შეეძლო, და გამოიჩინა თუ არა ყოველგვარი საჭირო ძალისხმევა. ადამიანები ვერანაირად ვერ ასრულებენ საკუთარ მოვალეობას არა იმიტომ, რომ სულიწმიდა არ ასრულებს თავის საქმეს, არამედ იმიტომ, რომ ადამიანები ვერ ასრულებენ თავიანთ მოვალობებს, რაც სულიწმიდისთვის თავისი საქმის შესრულებას შეუძლებელს ხდის. ღმერთს აღარ შემორჩენია სათქმელი სიტყვები, მაგრამ ადამიანები მაინც ვერაფრით ეწევიან, ისინი მეტისმეტად ჩამორჩნენ, ვერაფრით ახერხებენ ნაბიჯ-ნაბიჯ კრავის კვალდაკვალ მიყოლასა და მასთან სიახლოვის შენარჩუნებას. რაც მათ უნდა დაეცვათ, არ იცავდნენ; რაც უნდა შეესრულებინათ, არ ასრულებდნენ; რისთვისაც უნდა ელოცათ, იმისთვის არ ლოცულობდნენ; რისთვისაც გვერდი უნდა აევლოთ, არ უვლიდნენ. ჩამოთვლილიდან არაფერი მოუმოქმედებიათ. ამდენად, წვეულებაზე დასწრების თაობაზე მსჯელობა უშინაარსოა; ამას არანაირი რეალური აზრი არ აქვს და მხოლოდ მათი წარმოსახვის ნაყოფია. დღევანდელი გადასახედიდან გამომდინარე შეიძლება ითქვას, რომ ადამიანებს საერთოდ არ შეუსრულებიათ მათი მოვალეობა. ყველაფერი თავად ღმერთის მოქმედებებსა და სიტყვებზე იყო დამოკიდებული. ადამიანის ფუნქცია მეტისმეტად მცირე იყო. ადამიანები უსარგებლო ნაცარნი არიან და მათ ღმერთთან თანამშრომლობის უნარი არ აქვთ. ღმერთს ასობით და ათასობით სიტყვა წარმოუთქვამს, მაგრამ ადამიანებს პრაქტიკულად არცერთი არ განუხორციელებიათ. ეს შეეხებოდა ხორცის დათრგუნვას, ცრურწმენების უარყოფას, ყველაფერში ღვთისადმი მორჩილების პრაქტიკას, გამჭრიახობისა და წვდომის უნარის განვითარებას, გულში ადამიანებისთვის ადგილის დათმობაზე უარის თქმას, კერპებისგან გათავისუფლებას, მცდარი განზრახვების წინააღმდეგ ამბოხს, გრძნობებით ნაკარნახევ მოქმედებებზე ხელის აღებას, სამართლიანად და მიუკერძოებლად საქმის კეთებას, ღვთის ინტერესებსა და სხვებზე გავლენისთვის მეტი ყურადღების გამოჩენას, ღვთის საქმის სასარგებლოდ მეტი ძალისხმევის გამოჩენას, ღვთის სახლის სასიკეთოდ ზრუნვას ყველაფერში, რასაც აკეთებენ, გრძნობებით ნაკარნახევ ქცევაზე ხელის აღებას, ხორციელ ტკბობაზე უარის თქმას თუ მოძველებული ეგოისტური ცრურწმენების აღმოფხვრასა და ა.შ. მათ ნამდვილად ესმით ადამიანის მიმართ ღვთის მიერ დადგენილი ზოგიერთი მოთხოვნა, მაგრამ უბრალოდ არ არიან მზად, პრაქტიკაში გამოიყენონ ისინი. მაშ, კიდევ რა შეუძლია ღმერთს იღონოს და კიდევ როგორ შეუძლია მათი ამოქმედება? როგორ შეუძლიათ ღვთის თვალში ურჩ შვილებს კვლავ გამოიჩინონ თავხედობა, ჩაეჭიდონ მის სიტყვებს და აღფრთოვანდნენ ამით? როგორ შეიძლება გამოიჩინონ თავხედობა, რომ ღვთის საზრდო შთანთქან? სად არის ხალხის სინდისი? მათ ვერ შეასრულეს მინიმალური ვალდებულებებიც კი, რომლებიც უნდა შეესრულებინათ, რომ აღარაფერი ვთქვათ იმაზე, რომ საამისოდ მათ ხელთ არსებული ყველა ღონე უნდა ეხმარათ. ისინი აუხდენელი ოცნებით საზრდოობენ, ასე არ არის? პრაქტიკის გარეშე რეალობაზე მსჯელობა შეუძლებელია. ეს დღესავით ნათელია!

თქვენ გაცილებით რეალისტური გაკვეთილები უნდა ისწავლოთ. არ არის საჭირო ის ქედმაღლური, ცარიელი მსჯელობები, რომლებიც ადამიანებში აღტაცებას იწვევს. როდესაც საქმე განსწავლულობაზე მიდგება, თითოეული ადამიანის ცოდნა წინას აღემატება, მაგრამ ამით პრაქტიკული გამოყენების გზას მაინც ვერ ადგებიან. რამდენი ადამიანი ჩასწვდა პრაქტიკის პრინციპებს? რამდენმა აითვისა ჩვეულებრივი გაკვეთილები? ვის შეუძლია თანაზიარება რეალობასთან მიმართებაში? ღვთის სიტყვის ცოდნაზე მსჯელობის უნარი როდი ნიშნავს, რომ შენ ნამდვილი ავტორიტეტი გაქვს. ეს მხოლოდ იმაზე მეტყველებს, რომ ჭკვიანი დაიბადე, რომ ნიჭიერი ხარ. თუ გზას ვერ მიუთითებ, შედეგს ვერ მიაღწევ და უსარგებლო ნაცარი გახდები! განა არ თვალთმაქცობ, თუკი ცოდნის პრაქტიკული გამოყენების გზაზე ვერაფერს ამბობ? განა არ თვალთმაქცობ, თუკი არ შეგიძლია შენი პრაქტიკული გამოცდილების სხვებისთვის გაზიარება, რითიც შესთავაზებდი გაკვეთილებს ან გზას, რომელსაც შეიძლება დასდგომოდნენ? განა თაღლითი არ ხარ? რა არის შენი ღირებულება? ასეთ ადამიანს მხოლოდ „სოციალიზმის თეორიის გამომგონებლის“ როლის შესრულება შეუძლია და არა „სოციალიზმის დამყარებაში წვლილის შემტანის“. რეალობას მოწყვეტილი, ჭეშმარიტებას ვერ ეზიარები. რეალობის გარეშე არარაობად იქცევი. რეალობის გარეშე ყოფნა მოსიარულე გვამად ყოფნას ნიშნავს. რეალობის გარეშე ყოფნა ნიშნავს იყო „მარქსისტულ-ლენინისტურად მოაზროვნე”, რომელსაც ღირებულებითი ორიენტირები არ გააჩნია. მოგიწოდებთ თითოეულ თქვენგანს, მოეშვათ თეორიას და რეალურ, ჭეშმარიტ და არსებით რაღაცებზე იმსჯელოთ; შეისწავლოთ „თანამედროვე ხელოვნება”, თქვათ რაიმე რეალისტური, შეიტანოთ წვლილი რეალურ საქმეში და გამოიჩინოთ საქმისადმი ერთგულების სულისკვეთება. მსჯელობისას თვალი გაუსწორე რეალობას; ნუ მოჰყვები არარეალურ და მაღალფარდოვან მსჯელობას იმისთვის, რომ ასიამოვნო ადამიანებს ან მიიპყრო მათი ყურადღება. რა ფასი აქვს ამას? რა აზრი აქვს ადამიანებისგან თბილი მოპყრობის მიღწევას? იყავი ცოტათი „არტისტული” საუბრისას, ცოტათი უფრო სამართლიანი ქცევაში, ცოტათი უფრო გონიერი გადაწყვეტილებებში, ცოტათი უფრო პრაქტიკული ნათქვამში, იფიქრე ყოველი ქმედებით ღვთის სახლისთვის სარგებლის მოტანაზე, ყური მიუგდე შენს სინდისს, როცა გრძნობები მოგეძალება, ნუ უპასუხებ სიძულვილით სიკეთეზე, ნუ უპასუხებ უმადურობით სიკეთეზე და ნუ იქნები თვალთმაქცი, რათა არ მოახდინო ცუდი გავლენა. როდესაც ღვთის სიტყვებით საზრდოობ, უფრო მჭიდროდ დააკავშირე ისინი რეალობასთან, ხოლო როდესაც რაიმის თანაზიარი ხარ, უფრო მეტად ილაპარაკე რეალურ საკითხებზე. ნუ გამოიჩენ ქედმაღლობას. ეს ღმერთს არ დააკმაყოფილებს. ადამიანებთან ურთიერთობისას იყავი ცოტათი უფრო შემწყნარებელი, ცოტათი უფრო დამთმობი, ცოტათი უფრო დიდსულოვანი და შეითვისე „პრემიერ-მინისტრის სულისკვეთება”.[ა] როდესაც ცუდი აზრები მოგეძალება, უფრო მეტად გაისარჯე ხორცის დასათრგუნავად. მუშაობის დროს მეტად ილაპარაკე რეალისტურ გზებზე და ნუ გამოიჩენ ამპარტავნობას, თორემ შენი ნათქვამი ადამიანებისთვის მიუწვდომელი იქნება. ნაკლები სიამოვნება, მეტი წვლილის შეტანა - გამოავლინეთ თქვენი ერთგულების უანგარო სულისკვეთება. იყავით მეტად გულისხმიერნი ღვთის განზრახვების მიმართ, მეტად მოუსმინეთ თქვენს სინდისს, იყავით მეტად მზრუნველი და არ დაგავიწყდეთ, თუ რა მოთმინებითა და რაოდენ გულწრფელად გელაპარაკებათ ღმერთი ყოველდღე. უფრო ხშირად იკითხეთ „ძველი ალმანახი”. მეტი ილოცეთ და უფრო ხშირად იყავით თანაზიარი. ნუ იქნებით გზააბნეული; გამოიჩინეთ გონიერება და გაგების უნარი. როდესაც შენი ცოდვილი ხელი მეტისმეტად შორს გაწვდენას ლამობს, შეაჩერე. ნუ დაუშვებ, რომ მეტისმეტად შორს წავიდეს. ამას აზრი არ აქვს და ღვთისგან მხოლოდ წყევლას მიიღებ, ამიტომ ფრთხილად იყავი. დაე, შენს გულში სხვების თანაგრძნობა ღვიოდეს და ნუ ეცდები მუდამ იარაღით ხელში სხვებთან შებრძოლებას. უფრო მეტად იყავი თანაზიარი ჭეშმარიტების შემეცნებასთან მიმართებაში და მეტი ყურადღება დაუთმე ცხოვრებაზე მსჯელობას და ამავდროულად შეინარჩუნე სხვების დახმარების სულისკვეთება. მეტი აკეთე და ნაკლები ილაპარაკე. მეტი ყურადღება დაუთმე პრაქტიკას და ნაკლები - კვლევასა და ანალიზს. მეტად ეცადე, რომ სულიწმიდამ შენზე იმოქმედოს და მიეცი ღმერთს მეტი შესაძლებლობა შენი სრულყოფისთვის. გათავისუფლდი მეტი ადამიანური ფაქტორისგან. საქმის კეთებისას ჯერ კიდევ მეტისმეტად ბევრ ადამიანურ წესს მისდევ და შენი საქმისადმი ზედაპირული მიდგომა და ქცევა კვლავაც ამაზრზენია სხვებისთვის: გათავისუფლდი რაც შეიძლება მეტი ასეთი ფაქტორისგან. შენი ფსიქოლოგიური მდგომარეობა კვლავაც მეტისმეტად ამაზრზენია. მეტი დრო დაუთმე მის გამოსწორებას. შენ კვლავაც მეტისმეტად დიდ მნიშვნელობას ანიჭებ ადამიანებს. მეტი მნიშვნელობა მიანიჭე ღმერთს და ასეთი უგუნური ნუ იქნები. „ტაძარი” ყოველთვის ღმერთს ეკუთვნოდა და მას ადამიანები არ უნდა დაეპატრონონ. მოკლედ რომ ვთქვათ, მეტი ყურადღება დაუთმე სამართლიანობას და ნაკლები - გრძნობებს. უმჯობესია, დათრგუნო ხორცი. მეტი ილაპარაკე რეალობაზე და ნაკლები - ცოდნაზე; ჯობს გაჩუმდე და არაფერი თქვა. მეტი ილაპარაკე პრაქტიკის გზაზე და ნაკლები იტრაბახე ამაოდ. უმჯობესი იქნება, წვრთნას ახლავე შეუდგე.

ღვთის მოთხოვნები ადამიანების მიმართ არც ისე მაღალია. თუ ადამიანები საკუთარ წვრთნაზე გულმოდგინედ და კეთილსინდისიერად იზრუნებენ, ისინი „გამსვლელ ქულას” მიიღებენ. სიმართლე რომ ითქვას, ჭეშმარიტების წვდომის, ცოდნისა და გააზრების მიღწევა უფრო რთულია, ვიდრე ჭეშმარიტების პრაქტიკაში გამოყენება. პირველ რიგში, პრაქტიკაში გამოიყენეთ ის, რაც გესმით და რაც გააზრებული გაქვთ. ამ გზით თანდათან მიაღწევთ ჭეშმარიტ ცოდნასა და ჭეშმარიტების გაგებას. ეს არის ნაბიჯები და საშუალებები, რომლებითაც სულიწმიდა მოქმედებს. თუ ამ გზით მორჩილებას არ გამოიჩენ, ვერაფერს მიაღწევ. თუ ყოველთვის საკუთარი ნება-სურვილით იმოქმედებ და მორჩილებას არ გამოიჩენ, განა სულიწმიდა იმოქმედებს შენში? განა სულიწმიდა შენი სურვილისამებრ მოქმედებს? ან იქნებ სულიწმიდა შენი ნაკლოვანებებისა და ღვთის სიტყვების საფუძველზე მოქმედებს? თუ ეს შენთვის ნათელი არ არის, მაშინ ჭეშმარიტ რეალობაში შეღწევას ვერ შეძლებ. რატომ ხდება, რომ ადამიანების უმეტესობას დიდი ძალისხმევა დაუხარჯავს ღვთის სიტყვების კითხვაზე, მაგრამ მხოლოდ ცოდნა აქვთ, ხოლო შემდგომ, რეალურ გზაზე ვერაფერს ამბობენ? ხომ არ ფიქრობ, რომ ცოდნის ფლობა ჭეშმარიტების ფლობას უტოლდება? განა ეს მცდარი შეხედულება არ არის? შენ შეგიძლია იმდენი ცოდნის გამომჟღავნება, რამდენი ქვიშის მარცვალიცაა ნაპირზე, მაგრამ არცერთი მათგანი არ გვიჩვენებს რეალურ გზას. ამით ხალხის მოტყუებას ხომ არ ცდილობ? შიშველ სანახაობას ხომ არ ქმნი, რომელსაც არანაირი შინაარსი არ გააჩნია? ყველა მსგავსი საქციელი ადამიანებისთვის საზიანოა! რაც უფრო მაღალფარდოვანია თეორია და რაც უფრო მეტად არის ის მოკლებული რეალობას, მით უფრო ნაკლებად შეუძლია რეალობასთან ადამიანების მიახლოება. რაც უფრო მაღალფარდოვანია თეორია, მით მეტად გაიძულებს აუჯანყდე და დაუპირისპირდე ღმერთს. ნუ ელოლიავები სულიერ თეორიას - ის სარგებლობის მომტანი არ არის! ზოგი ადამიანი სულიერ თეორიაზე ათწლეულების განმავლობაში მსჯელობდა და ისინი გამოჩენილ სულიერ მოღვაწეებად იქცნენ, მაგრამ საბოლოოდ მაინც ვერ ეზიარნენ ჭეშმარიტ რეალობას. იმის გამო, რომ პრაქტიკულად არ გამოუცდიათ ან არ ჩასწვდომიან ღვთის სიტყვებს, მათ არ გააჩნიათ პრინციპები ან ამ სიტყვების პრაქტიკაში გამოყენების საშუალება. ასეთი ადამიანები თავად არიან ჭეშმარიტებასა და რეალობას მოწყვეტილები, მაშ, როგორღა შეუძლიათ ღვთის რწმენის სწორ გზაზე სხვა ადამიანების დაყენება? მათ მხოლოდ ადამიანების შეცდომაში შეყვანა შეუძლიათ. განა ეს სხვებისა და საკუთარი თავისთვის საზიანო არ არის? სულ მცირე შენ წინაშე არსებული რეალური პრობლემების გადაჭრა უნდა შეძლო. სხვაგვარად რომ ვთქვათ, ღვთის სიტყვის პრაქტიკულად გამოყენება და მასში ჩაწვდომა, ასევე, ჭეშმარიტების პრაქტიკაში გამოყენება უნდა შეგეძლოს. მხოლოდ ეს ნიშნავს ღვთისადმი მორჩილებას. მხოლოდ სიცოცხლეში შესვლის შედეგად იღებ უფლებას ღვთისთვის გაისარჯო და მხოლოდ მაშინ, როდესაც გულწრფელად მიილტვი ღვთისკენ, ღმერთმა შეიძლება მიგიღოს. არ არის საჭირო გამუდმებით ხმაურიანი განცხადებების კეთება და მაღალფარდოვან თეორიებზე მსჯელობა. ეს სიმართლისგან შორს დგას. სულიერ თეორიებზე მსჯელობა ადამიანებში აღფრთოვანების გამოსაწვევად ღვთის დამოწმებას კი არ ნიშნავს, არამედ უფრო, საკუთარი თავით ტკბობაა. ეს არანაირ სარგებლობას არ მოუტანს ადამიანებს, არ დამოძღვრავს მათ, ადვილად შეიძლება მიიყვანოს იქამდე, რომ დაიწყონ სულიერი თეორიის თაყვანისცემა და ყურადღება მოაკლონ ჭეშმარიტების პრაქტიკულად გამოყენებას - და განა ეს ადამიანების შეცდომაში შეყვანის გზა არ იქნება? ასე გაგრძელება უამრავ ცარიელ თეორიასა და წესს წარმოშობს, რომლებიც ადამიანებს შეზღუდავს და შებოჭავს. ეს ნამდვილად დამამცირებელი იქნება. ამიტომ, მეტი ილაპარაკე სიმართლეზე, ილაპარაკე რეალურად არსებულ პრობლემებზე, მეტი დრო დაუთმე რეალური პრობლემების გადასაჭრელად საჭირო ჭეშმარიტების ძიებას. სწორედ ეს არის ყველაზე მნიშვნელოვანი. ნუ გადადებ ჭეშმარიტების პრაქტიკაში გამოყენების სწავლას: სწორედ ეს არის რეალობის შეცნობის გზა. ნუ მიისაკუთრებ სხვა ადამიანების გამოცდილებას და ნუ გამოიყენებ მას სხვებში აღფრთოვანების გამოწვევის მიზნით. შენ სიცოცხლეში შესვლის საკუთარი შესაძლებლობა უნდა გქონდეს. მხოლოდ ჭეშმარიტების პრაქტიკაში გამოყენებითა და ღვთის მორჩილებით გექნება სიცოცხლეში შესვლის შესაძლებლობა. სწორედ ეს არის ის, რასაც ყველა ადამიანი უნდა ითვისებდეს და რაზეც ყურადღებას უნდა ამახვილებდეს.

თუკი ის, რისი თანაზიარიც ხარ, ადამიანებს სავალ გზას უჩვენებს, ეს ნიშნავს, რომ რეალობას ფლობ. რაც არ უნდა ილაპარაკო, ადამიანები პრაქტიკაში უნდა ჩართო და ყველას მისცე გზა, რომლის გავლაც შეეძლებათ. მათთვის მხოლოდ ცოდნის გადაცემა საკმარისი არაა. უფრო მნიშვნელოვანი კი სამოქმედო გზის ქონაა. იმისათვის, რომ ადამიანებმა ღმერთი ირწმუნონ, მათ უნდა გაიარონ გზა, რომელსაც ღმერთი თავისი საქმით მიგვითითებს. სხვაგვარად რომ ვთქვათ, ღვთის რწმენის პროცესი სულიწმიდის მიერ წარმართული გზით სიარულის პროცესია. შესაბამისად, შენ უნდა გქონდეს გზა, რომელსაც გაივლი, რაც არ უნდა მოხდეს, ამიტომ ღვთის წინაშე სრულყოფილების გზას უნდა დაადგე. მეტისმეტად ნუ ჩამორჩები და მეტისმეტად ნუ ჩაჰკირკიტებ რაღაც-რაღაცებს. მხოლოდ იმ შემთხვევაში, თუ დაუბრკოლებლად გაჰყვები ღვთის მიერ გაკვალულ გზას, შეძლებ სულიწმიდის საქმის მიღებას და ჭეშმარიტების გზაზე დადგომას. მხოლოდ ეს ითვლება ღვთის განზრახვების შესაბამისად და ადამიანის ვალდებულების შესრულებად. თითოეულმა ადამიანმა ამ სფეროში სათანადოდ უნდა შეასრულოს თავისი მოვალეობა, გააკეთოს იმაზე მეტი, ვიდრე ეს ადამიანებს მართებთ, და არ უნდა იმოქმედოს მიკერძოებულად. სამუშაოს შემსრულებლებმა მკაფიოდ უნდა გამოთქვან თავიანთი აზრები, მათმა მიმდევრებმა კი მეტად უნდა გაამახვილონ ყურადღება გასაჭირის გადატანასა და მორჩილებაზე, ყველა უნდა დარჩეს თავის ადგილზე და არ გასცდეს საზღვარს. ყველა ადამიანს გულის სიღრმეში უნდა ესმოდეს, როგორ წარმართოს საკუთარი საქმიანობა და რა ფუნქციას უნდა ასრულებდეს. დაადექით სულიწმიდის მიერ დადგენილ გზას. ნუ გადაუხვევთ ამ გზიდან და ნუ შეცდებით. მკაფიოდ უნდა დაინახოთ დღევანდელი საქმე. ყველაზე მეტად თანამედროვე სამუშაო საშუალებების პრაქტიკაში დანერგვაზე უნდა იზრუნოთ. უპირველესად სწორედ ეს უნდა გააკეთოთ. ნუ დახარჯავთ სიტყვებს სხვა რამეებზე. ღვთის სახლში საქმის კეთება დღეს თქვენი პასუხისმგებლობაა, თანამედროვე სამუშაო საშუალებების გამოყენება თქვენი ვალდებულებაა, ხოლო დღევანდელი ჭეშმარიტების ერთგულება თქვენი ტვირთია.

შენიშვნები:

ა. პრემიერ-მინისტრის სულისკვეთება: კლასიკური ჩინური გამონათქვამი, რომელსაც ფართო თვალსაწიერის მქონე და დიდსულოვანი ადამიანის დასახასიათებლად იყენებენ.


მცნებების დაცვა და ჭეშმარიტების აღსრულება

პრაქტიკაში მცნებების დაცვა ჭეშმარიტების დანერგვასთან უნდა იყოს დაკავშირებული. მცნებათა დაცვისას ადამიანმა ჭეშმარიტება პრაქტიკად უნდა აქციოს. ჭეშმარიტების აღსრულებისას კაცმა არ უნდა გადაუხვიოს მცნებების პრინციპებს და არც თავად მცნებები უნდა დაარღვიოს; შენ უნდა აკეთო ის, რასაც ღმერთი შენგან მოითხოვს. მცნებების დაცვა და ჭეშმარიტების პრაქტიკა დანერგვა ურთიერთდაკავშირებულია და არა ერთურთის წინააღმდეგი. რაც მეტად აღასრულებ ჭეშმარიტებას, მით მეტად შეძლებ მცნებების არსის დაცვას. რაც მეტად დანერგავ პრაქტიკაში ჭეშმარიტებას, მით მეტად ჩაწვდები მცნებებში გამოხატულ ღვთის სიტყვას. ჭეშმარიტების პრაქტიკა და მცნებების დაცვა ურთიერთსაწინააღმდეგო ქმედებები კი არა, ურთიერთდაკავშირებულია. თავდაპირველად, მხოლოდ მცნებების დაცვის შემდეგ შეეძლო ადამიანს ჭეშმარიტების პრაქტიკა და სულიწმიდისგან გაცისკროვნების მიღება, თუმცა ეს არ არის ღვთის თავდაპირველი განზრახვა. ღმერთი მოითხოვს, მთელი გულით სცე მას თაყვანი და არა მხოლოდ იქცეოდე კარგად. მიუხედავად ამისა, მცნებები სულ მცირე ზედაპირულად მაინც უნდა დაიცვა. თანდათანობით, გამოცდილების გზით, ღვთის შესახებ უფრო ნათელი წარმოდგენის მიღების შემდეგ, ადამიანები შეწყვეტენ მის წინააღმდეგ ამბოხსა და წინააღმდეგობას და აღარ შეეპარებათ ეჭვი მის საქმეში. მხოლოდ ასე შეძლებენ ადამიანები მცნებების არსის ერთგულებას. ამრიგად, მხოლოდ მცნებების დაცვა ჭეშმარიტების პრაქტიკად ქცევის გარეშე ამაოა და არ წარმოადგენს ღვთის ჭეშმარიტ თაყვანისცემას, რადგან შენ ჯერ კიდევ არ მიგიღწევია ნამდვილი სულიერი სიმწიფისთვის. მცნებების დაცვა ჭეშმარიტების გარეშე მხოლოდ წესებისადმი ბრმა მორჩილებაა. ასეთ დროს მცნებები შენს კანონად იქცევა, რაც ცხოვრებაში ზრდაში ვერ დაგეხმარება. პირიქით, ისინი ტვირთად გექცევა და ძველი აღთქმის კანონებივით მჭიდროდ შეგბოჭავს, რაც შენში სულიწმიდის მყოფობის დაკარგვას გამოიწვევს. ამრიგად, მხოლოდ ჭეშმარიტების პრაქტიკაში დანერგვით არის შესაძლებელი მცნებების ეფექტურად დაცვა, და მცნებების დაცვა, სწორედ ჭეშმარიტების პრაქტიკას გულისხმობს. მცნებების დაცვის პროცესში უფრო მეტად გამოიყენებ ჭეშმარიტებას პრაქტიკაში, ხოლო ჭეშმარიტების პრაქტიკისას კიდევ უფრო ღრმად ჩაწვდები იმას, თუ რას ნიშნავს სინამდვილეში ეს მცნებები. ღვთის მოთხოვნის მიზანი და მნიშვნელობა, რომ ადამიანმა დაიცვას მცნებები, სულაც არ არის წესების დაცვა, როგორც ეს მას წარმოუდგენია; არამედ, ეს მის ცხოვრებაში შესვლას უკავშირდება. შენი ცხოვრებაში ზრდის ხარისხი განსაზღვრავს იმას, თუ რამდენად შეგიძლია მცნებების დაცვა. მიუხედავად იმისა, რომ ადამიანმა მცნებები უნდა დაიცვას, მათი არსი მხოლოდ მისი ცხოვრებისეული გამოცდილების მეშვეობით ხდება აშკარა. ადამიანთა უმეტესობის აზრით, მცნებების ზედმიწევნით დაცვა ნიშნავს, რომ ისინი „სრულად მომზადებულნი არიან და ერთადერთი, რაც დარჩენიათ, მათი ათვისებაა”” ეს ექსტრავაგანტული ტიპის იდეაა და არ შეესაბამება ღვთის განზრახვას. ვინც ასეთ რამეს ამბობს, მას არ სურს წინსვლა და ხორციელ კეთილდღეობას ესწრაფვის. ეს სისულელეა! ეს არ შეესაბამება რეალობას! ღვთის განზრახვა არ არის მხოლოდ ჭეშმარიტების პრაქტიკა მცნებების დაცვის გარეშე. ვინც ასე იქცევა, ის ხეიბარ ადამიანს ჰგავს, რომელსაც ცალი ფეხი აკლია. მხოლოდ მცნებების დაცვა წესების მორჩილებასავით, ჭეშმარიტების ფლობის გარეშე, ასევე ვერ აკმაყოფილებს ღვთის განზრახვას; ვინც ასე იქცევა, ის ცალთვალა ადამიანს ჰგავს და ასევე უნარშეზღუდულობისგან იტანჯება. შეიძლება ითქვას, რომ თუ მცნებებს კარგად დაიცავ და პრაქტიკული ღმერთის შესახებ ნათელ წარმოდგენას შეიძენ, მაშინ დაეუფლები ჭეშმარიტებას და, შედარებისთვის, ნამდვილ სულიერ სიმწიფეს მიაღწევ. თუ ჭეშმარიტებას პრაქტიკაში გამოიყენებ, ამით მცნებებსაც დაიცავ, და ეს ორი რამ ერთმანეთს არ ეწინააღმდეგება. ჭეშმარიტების პრაქტიკა და მცნებების დაცვა ორი სისტემაა, რომლებიც ადამიანის ცხოვრებისეული გამოცდილების განუყოფელი ნაწილებია. ადამიანის გამოცდილება მცნებების დაცვისა და ჭეშმარიტების პრაქტიკის ინტეგრაციას უნდა წარმოადგენდეს და არა მათ დაყოფას. თუმცა, ამ ორს შორის არსებობს როგორც განსხვავებები, ისე კავშირები.

ახალ ეპოქაში მცნებების გამოცხადება იმის მოწმობაა, რომ ყველა, ვინც ამ დინებაშია და ვინც დღეს ღვთის ხმას ისმენს, ახალ ეპოქაში შევიდა. ეს არის ღვთის საქმის ახალი დასაწყისი, ისევე როგორც ღვთის ექვსიათასწლიანი მართვის გეგმის დასკვნითი ნაწილის დასაწყისი. ახალი ეპოქის მცნებები იმის სიმბოლოა, რომ ღმერთი და ადამიანი ახალი ცისა და ახალი მიწის სამფლობელოში შევიდნენ; რომ ღმერთი, ისევე, როგორც იეჰოვა მოქმედებდა ისრაელიანთა შორის და იესო მოქმედებდა ებრაელთა შორის, მიწაზე უფრო პრაქტიკულ, კიდევ უფრო მეტ და დიდებულ საქმეს აღასრულებს. ისინი ასევე იმის სიმბოლოა, რომ ადამიანთა ეს ჯგუფი ღვთისგან უფრო მეტ და დიდებულ მცნებებს მიიღებს; ღმერთი მათ პრაქტიკულად უზრუნველყოფს, გამოკვებავს, მხარს დაუჭერს, მათზე იზრუნებს და დაიცავს; ის მათ უფრო პრაქტიკულ წვრთნას გაატარებს და თავისი სიტყვით განწმენდს, შემუსრავს და გამოსცდის. ახალი ეპოქის მცნებების მნიშვნელობა მეტად ღრმაა. ისინი მიგვანიშნებენ, რომ ღმერთი ჭეშმარიტად მოევლინება მიწას, საიდანაც მთელ სამყაროს დაიპყრობს და ხორციელად გამოავლენს თავის სრულ დიდებას. ისინი ასევე მიგვანიშნებენ, რომ პრაქტიკული ღმერთი მიწაზე უფრო პრაქტიკულ საქმეს აღასრულებს, მისი ყველა რჩეულის სრულყოფისთვის. გარდა ამისა, მიწაზე, ღმერთი ყოველივეს სიტყვით აღასრულებს და განაცხადებს განკარგულებას: „ხორცშესხმული ღმერთი აღზევდება უმაღლეს წერტილამდე და განდიდდება, ხოლო ურიცხვი ერი და ხალხი მუხლს მოიდრეკს თაყვანისსცემად ღვთისა, რომელიც განდიდებულია“. მიუხედავად იმისა, რომ ახალი ეპოქის მცნებები ადამიანმა უნდა დაიცვას და ეს მისი ვალი და მოვალეობაა, მათი მნიშვნელობა იმდენად ღრმაა, რომ ერთი-ორი სიტყვით სრულად ვერ გადმოიცემა. ახალი ეპოქის მცნებები ანაცვლებს ძველი აღთქმის კანონებსა და ახალი აღთქმის განჩინებებს, რომლებიც იეჰოვამ და იესომ გამოაცხადეს. ეს უფრო ღრმა გაკვეთილია და არა ისეთი მარტივი საკითხი, როგორც ადამიანებს შეუძლიათ წარმოიდგინონ. ახალი ეპოქის მცნებებს პრაქტიკული მნიშვნელობის ერთი ასპექტი აქვთ: ისინი წარმოადგენენ შემაკავშირებელ რგოლს მადლის ეპოქასა და სასუფევლის ეპოქას შორის. ახალი ეპოქის მცნებები განასრულებს ძველი ეპოქის ყველა პრაქტიკასა და განჩინებას, ისევე, როგორც იესოს ეპოქისა და მისწინა დროის ყველა პრაქტიკას. მათ ადამიანი უფრო პრაქტიკული ღმერთის მყოფობასთან მოჰყავთ, რაც მას საშუალებას აძლევს, პირადად ღვთის მიერ დაიწყოს სრულყოფა; ისინი სრულყოფის გზის დასაწყისია. ამრიგად, თქვენ სწორი დამოკიდებულება უნდა გქონდეთ ახალი ეპოქის მცნებებისადმი, არც უწესრიგოდ უნდა მიჰყვეთ მათ და არც აგდებით მოეპყროთ. ახალი ეპოქის მცნებები განსაკუთრებულ აქცენტს აკეთებს ერთ გარემოებაზე: ადამიანმა თაყვანი უნდა სცეს თავად დღევანდელ პრაქტიკულ ღმერთს, რაც სულის არსისადმი უფრო პრაქტიკულ მორჩილებას გულისხმობს. მცნებები ასევე ხაზს უსვამს იმ პრინციპს, რომლის მიხედვითაც ღმერთი განსჯის ადამიანს, ბრალეულია იგი თუ სამართლიანი მას შემდეგ, რაც ის სამართლიანობის მზედ მოევლინება სამყაროს. მცნებების გაგება უფრო ადვილია, ვიდრე მათი პრაქტიკაში დანერგვა. აქედან ჩანს, რომ თუ ღმერთს სურს ადამიანის სრულყოფა, მან ეს საკუთარი სიტყვებითა და წინამძღოლობით უნდა გააკეთოს; ადამიანს არ ძალუძს სრულყოფილების მიღწევა მხოლოდ საკუთარი თანდაყოლილი ინტელექტის მეშვეობით. შეძლებს თუ არა ადამიანი ახალი ეპოქის მცნებების დაცვას, დამოკიდებულია მის ცოდნაზე პრაქტიკული ღვთის შესახებ. ამრიგად, შეგიძლია თუ არა მცნებების დაცვა, ეს ისეთი საკითხი არ არის, რომელიც რამდენიმე დღეში გადაწყდება. ეს მეტად სიღრმისეული გაკვეთილია, რომელიც უნდა ისწავლო.

ჭეშმარიტების პრაქტიკაში დანერგვა არის გზა, რომლის მეშვეობითაც ადამიანის სიცოცხლეს ზრდა შეუძლია. თუ თქვენ ჭეშმარიტებას პრაქტიკად არ აქცევთ, მაშინ მხოლოდ თეორიის ამარა დარჩებით და არ გექნებათ ნამდვილი სიცოცხლე. ჭეშმარიტება არის ადამიანის სიმწიფის სიმბოლო, და ის გარემოება, გაქვს თუ არა პრაქტიკად დანერგილი ჭეშმარიტება, დაკავშირებულია იმასთან, გაქვს თუ არა შენ ნამდვილი სიმწიფე. თუ შენ ჭეშმარიტება პრაქტიკაში არ ახორციელებ, სამართლიანად არ იქცევი, ან გრძნობებს აჰყოლიხარ და ოდენ ხორცზე ზრუნავ, მაშინ შორს ხარ მცნებების დაცვისგან. ეს არის ყველაზე ღრმა გაკვეთილი. ყოველ ეპოქაში არსებობს მრავალი ჭეშმარიტება, რომელშიც ადამიანები უნდა შევიდნენ და რომელსაც უნდა ჩასწვდნენ, თუმცა იმავე დროს თითოეულ ეპოქაში ამ ჭეშმარიტებებს განსხვავებული მცნებები ახლავს თან. ჭეშმარიტებები, რომლებსაც ადამიანები პრაქტიკაში ნერგავენ, კონკრეტულ ეპოქას უკავშირდება; ასევეა იმ მცნებებთან მიმართებითაც, რომლებსაც ისინი იცავენ. თითოეულ ეპოქას თავისი პრაქტიკაში დასანერგი ჭეშმარიტებები და დასაცავი მცნებები აქვს. თუმცა, ღმერთის მიერ დადგენილი სხვადასხვა მცნებების მიხედვით — ანუ სხვადასხვა ეპოქის შესაბამისად — ადამიანის მიერ ჭეშმარიტების პრაქტიკაში დანერგვის მიზანი და შედეგი შესაბამისად განსხვავდება. შეიძლება ითქვას, რომ მცნებები ჭეშმარიტებას ემსახურებიან, და ჭეშმარიტება არსებობს მცნებების დასაცავად. თუ მხოლოდ ჭეშმარიტება იარსებებდა, მაშინ ღმერთის საქმეში ცვლილებებზე ლაპარაკიც კი არ იქნებოდა. თუმცა მცნებების მიხედვით ადამიანს შეუძლია ამოიცნოს სულიწმიდის საქმის მიმართულების ტენდენციების მასშტაბი, და ადამიანს შეუძლია შეიცნოს ეპოქა, რომელშიც მოქმედებს ღმერთი. რელიგიაში ბევრი ადამიანია, ვისაც შეუძლია იმ ჭეშმარიტებების დანერგვა პრაქტიკაში, რომლებსაც ადამიანები რჯულის ეპოქაში ახორციელებდნენ. თუმცა მათ ახალი ეპოქისა არც მცნებები გააჩნიათ და არც მათი დაცვა შეუძლიათ. ისინი კვლავ ძველ წესებს მისდევენ და პირველყოფილ ადამიანებად რჩებიან. ისინი არ მისდევენ საქმის ახალ მეთოდებს და ვერ ხედავენ ახალი ეპოქის მცნებებს. როგორც ასეთი, მათ არ აქვთ ღმერთის საქმე. თითქოს მხოლოდ ცარიელი კვერცხის ნაჭუჭი აქვთ; თუ შიგნით წიწილა არ არის, მაშინ არც სულია. უფრო ზუსტად რომ ითქვას, ეს ნიშნავს, რომ მათ სიცოცხლე არ გააჩნიათ. ასეთი ადამიანები ჯერ არ შესულან ახალ ეპოქაში და ბევრი ნაბიჯით ჩამორჩებიან. ამიტომ, ძველი ეპოქების ჭეშმარიტებების ქონა და ახალი ეპოქის მცნებების უქონლობა უსარგებლოა. ბევრ თქვენგანს შეუძლია დღეს არსებული ჭეშმარიტების პრაქტიკად ქცევა, მაგრამ არ იცავთ დღევანდელ მცნებებს. ვერაფერს მოიპოვებთ, და ის ჭეშმარიტება, რომელსაც პრაქტიკაში ნერგავთ, იქნება უსარგებლო და უაზრო და ღმერთი არ მოგიწონებს. ჭეშმარიტების პრაქტიკაში დანერგვა უნდა მოხდეს სულიწმიდის დღევანდელი საქმის მეთოდების ფარგლებში; ეს უნდა ხდებოდეს დღევანდელი პრაქტიკული ღმერთის ხმის საპასუხოდ. ამის გარეშე ყველაფერი ამაოა, როგორც ბამბუკის კალათით წყლის ამოღების მცდელობა. ეს ასევე არის ახალი ეპოქის მცნებების გამოცხადების პრაქტიკული მნიშვნელობაც. თუ ადამიანებს სურთ მცნებების დაცვა, სულ მცირე უნდა იცოდნენ იმ ღმერთის შესახებ, რომელიც პრაქტიკულად ხორციელად გამოჩნდა, და არ უნდა იბნეოდნენ ამ საკითხში. სხვა სიტყვებით რომ ვთქვათ, ადამიანებმა უნდა აითვისონ მცნებების დაცვის პრინციპები. მცნებების დაცვა არ ნიშნავს მათზე მიყოლას ქაოსურად ან თვითნებურად, არამედ ნიშნავს მათ დაცვას საფუძვლით, მიზნითა და პრინციპებით. უპირველესად შენი ხილვა ნათელი უნდა გახდეს. თუ შენ საფუძვლიანად ჩასწვდები სულიწმიდის მიმდინარე დროის საქმეს და შეხვალ დღევანდელი მუშაობის მეთოდებში, მაშინ ბუნებრივად მოიპოვებ მკაფიო გაგებას, თუ როგორ უნდა დაიცვა მცნებები. თუ დადგება დღე, როცა შენ სრულად დაინახავ ახალი ეპოქის მცნებების არსს და შეძლებ მცნებების დაცვას, მაშინ სრულქმნილი გახდები. ეს არის ჭეშმარიტების პრაქტიკაში დანერგვისა და მცნებების დაცვის პრაქტიკული მნიშვნელობა. შეძლებ თუ არა ჭეშმარიტების პრაქტიკად ქცევას, დამოკიდებულია იმაზე, როგორ აღიქვამ ახალი ეპოქის მცნებების არსს. სულიწმიდის საქმე განუწყვეტლად გამოეცხადება ადამიანს, და ღმერთი კაცისგან სულ მეტს და მეტს მოითხოვს. ამიტომ ჭეშმარიტებები, რომლებსაც ადამიანი რეალურად ნერგავს პრაქტიკაში, რიცხობრივად გაიზრდება და უფრო მეტი გახდება, და მცნებების დაცვის ეფექტები სულ უფრო გაღრმავდება. ამიტომ თქვენ ერთსა და იმავე დროს ჭეშმარიტებაც უნდა დანერგოთ პრაქტიკაში და მცნებებიც დაიცვათ. არავინ უნდა უგულებელყოს ეს საკითხი; დაე, ახალ ეპოქაში ახალი ჭეშმარიტება და ახალი მცნებები ერთდროულად ამოქმედდეს.


უნდა იცოდე, რომ პრაქტიკული ღმერთი თავად ღმერთია

რა უნდა იცოდე პრაქტიკული ღმერთის შესახებ? სული, პიროვნება და სიტყვა შეადგენს თავად პრაქტიკულ ღმერთს და ეს არის თავად პრაქტიკული ღმერთის ჭეშმარიტი მნიშვნელობა. თუ შენ მხოლოდ პიროვნებას იცნობ — თუ იცი მისი ჩვევები და ხასიათი, — მაგრამ არ იცი სულის საქმე, ან რას აკეთებს სული ხორცში, და თუ მხოლოდ სულსა და სიტყვას აქცევ ყურადღებას და მხოლოდ სულის წინაშე ლოცულობ, მაგრამ არ იცი ღმერთის სულის საქმე პრაქტიკულ ღმერთში, მაშინ ეს იმას ამტკიცებს, რომ შენ ჯერ კიდევ არ იცნობ პრაქტიკულ ღმერთს. პრაქტიკული ღმერთის შემეცნება მოიცავს მისი სიტყვების ცოდნასა და გამოცდას, სულიწმიდის საქმის წესებისა და პრინციპების აღქმას და იმის გაგებას, თუ როგორ მუშაობს სულიწმიდა ხორცში. ეს ასევე მოიცავს იმის ცოდნას, რომ ღმერთის ყოველი მოქმედება ხორცში იმართება სულის მიერ და რომ სიტყვები, რომლებსაც ის ამბობს, სულის პირდაპირი გამოხატულებაა. ამგვარად, პრაქტიკული ღმერთის შესაცნობად უპირატესია იცოდე, როგორ ასრულებს საქმეს ღმერთი ადამიანური გაგებით და როგორც ღვთაება; ეს, თავის მხრივ, ეხება სულის გამოხატულებებს, რომლებთანაც ყველა ადამიანია დაკავშირებული.

როგორია სულის გამოხატულების ასპექტები? ზოგჯერ ღმერთი აღასრულებს საქმეს ადამიანურად, ზოგჯერ კი - როგორც ღვთაება — თუმცა ორივე შემთხვევაში ყველაფერს სული განაგებს. როგორიც არის სული ადამიანებში, ისეთია მათი გარეგნული გამოხატულებაც. სული აღასრულებს საქმეს ჩვეულებრივად, თუმცა სულის მიერ მისი წარმართვა ორ ნაწილად იყოფა: ერთი ნაწილია მისი ადამიანური საქმე, ხოლო მეორე — მისი საქმე ღვთაების მეშვეობით. ეს შენ ნათლად უნდა იცოდე. სულის საქმე იცვლება გარემოებების მიხედვით: როდესაც საჭიროა მისი ადამიანური საქმე, სული წარმართავს ამ ადამიანურ საქმეს, ხოლო როდესაც საჭიროა მისი ღვთაებრივი საქმე, ღვთაებრიობა პირდაპირ ვლინდება მის შესასრულებლად. რადგან ღმერთი აღასრულებს საქმეს ხორციელად და ვლინდება ხორციელად, ის აღასრულებს საქმე ადამიანურადაც და ღვთაებრივადაც. მისი ადამიანური საქმე წარმართულია სულის მიერ და სრულდება ადამიანთა ხორციელი საჭიროებების დასაკმაყოფილებლად, რათა ხელი შეუწყოს მათ ურთიერთობას ღმერთთან, მისცეს მათ საშუალება იხილონ ღვთის პრაქტიკულობა და ჩვეულებრიობა და დაინახონ, რომ ღვთის სული მოვიდა ხორციელად, არის ადამიანთა შორის, ცხოვრობს მათთან ერთად და ურთიერთობს მათთან. მისი როგორც ღვთაების საქმე სრულდება ადამიანთა სიცოცხლის უზრუნველსაყოფად და ყოველივეში მათი პოზიტიური მხრიდან წარსამართად, ადამიანთა ხასიათის შესაცვლელად და მათთვის იმის საშუალების მისაცემად, რომ ჭეშმარიტად იხილონ სულის ხორციელად გამოცხადება. ძირითადად, ადამიანის სიცოცხლეში სულიერი ზრდა მიიღწევა პირდაპირ ღმერთის ღვთაებრივი საქმისა და სიტყვების მეშვეობით. მხოლოდ იმ შემთხვევაში, თუ ადამიანები მიიღებენ ღმერთის ღვთაებრივ საქმეს, შეძლებენ ისინი საკუთარი ხასიათის შეცვლას და მხოლოდ მაშინ დანაყრდება მათი სული; მხოლოდ იმ შემთხვევაში, თუ ამას დაემატება ადამიანური საქმე — ღვთის მწყემსვა, მხარდაჭერა და ადამიანური უზრუნველყოფა — იქნება ღვთის საქმის შედეგები სრულად მიღწეული. თავად პრაქტიკული ღმერთი, რომელზეც დღეს ვსაუბრობთ, საქმეს ასრულებს როგორც ადამიანი, ისე როგორც ღვთაება. პრაქტიკული ღვთის გამოცხადების მეშვეობით მიიღწევა მისი ჩვეულებრივი ადამიანური საქმე და ცხოვრება და მისი სრულიად ღვთაებრივი საქმე. მისი ადამიანურობა და ღვთაებრიობა გაერთიანებულია და ორივეს საქმე სრულდება სიტყვების მეშვეობით; იქნება ეს ადამიანის თუ ღვთაების სახით, ის წარმოთქვამს სიტყვებს. როდესაც ღმერთი საქმეს აღასრულებს როგორც ადამიანი, ის საუბრობს ადამიანურ ენაზე, რათა ადამიანებმა შეძლონ მასთან ურთიერთობა და მისი გაგება. მისი სიტყვები წარმოითქმის მარტივად და ადვილად გასაგებია ისე, რომ ისინი ხელმისაწვდომი იყოს ყველა ადამიანისთვის; განურჩევლად იმისა, ფლობენ ადამიანები ცოდნას თუ ნაკლებად განათლებულნი არიან, ყველას შეუძლია მიიღოს ღვთის სიტყვები. ღმერთის ღვთაებრივი საქმე ასევე ხორციელდება სიტყვების მეშვეობით, თუმცა ის აღსავსეა მადლით, აღსავსეა სიცოცხლით, დაუზიანებელია ადამიანური აზრებით, არ მოიცავს ადამიანურ ცრურწმენებს და არ ექვემდებარება ადამიანურ შეზღუდვებს, თავისუფალია ყოველგვარი ჩვეულებრივი ადამიანური შეზღუდვისგან; ის ხორციელდება ხორციელად, მაგრამ სულის პირდაპირი გამოხატულებაა. თუ ადამიანები მხოლოდ ღმერთის ადამიანურად აღსრულებულ საქმეს მიიღებენ, მაშინ ისინი საკუთარ თავს გარკვეულ ფარგლებში მოაქცევენ და დასჭირდებათ მუდმივი განწმენდა და დისციპლინის დაცვა მათში თუნდაც მცირე ცვლილების მოსახდენად. თუმცა, სულიწმიდის საქმისა თუ თანდასწრების გარეშე, ისინი ყოველთვის დაუბრუნდებიან თავიანთ ძველ ცხოვრების წესს; მხოლოდ ღვთაების საქმით შეიძლება ამ სნეულებებისა და ნაკლოვანებების გამოსწორება და მხოლოდ მაშინ შეიძლება ადამიანების სრულყოფა. ხანგრძლივი განწმენდის ნაცვლად საჭიროა პოზიტიური უზრუნველყოფა, სიტყვების გამოყენება ყველა ნაკლოვანების საკომპენსაციოდ, სიტყვების გამოყენება ადამიანის ყოველი მდგომარეობის გამოსამჟღავნებლად, სიტყვების გამოყენება მათი ცხოვრების, მათი ყოველი გამონათქვამისა და ყოველი მოქმედების წარსამართად, მათი განზრახვებისა და მოტივაციების გამოსააშკარავებლად. ეს არის პრაქტიკული ღმერთის პრაქტიკული საქმე. ამგვარად, პრაქტიკული ღმერთის მიმართ შენი დამოკიდებულებისას, შენ დაუყოვნებლივ უნდა დაემორჩილო მის ადამიანურობას, აღიარო და მიიღო ის, და, გარდა ამისა, უნდა მიიღო და დაემორჩილო მის ღვთაებრივ საქმესა და სიტყვებს. ღვთის ხორციელად გამოჩინება ნიშნავს, რომ ღმერთის სულის მთელი საქმე და სიტყვები სრულდება მისი ჩვეულებრივი ადამიანურობით და მისი განსხეულებული ხორცის მეშვეობით. სხვა სიტყვებით რომ ვთქვათ, ღმერთის სული ერთდროულად წარმართავს მის ადამიანურ საქმეს და ახორციელებს ღვთაებრივ საქმეს ხორცში, ხოლო განკაცებულ ღმერთში შენ შეგიძლია დაინახო როგორც ღმერთის ადამიანური საქმე, ისე მისი სრულიად ღვთაებრივი საქმე. ეს არის პრაქტიკული ღმერთის ხორციელი გამოჩინების რეალური მნიშვნელობა. თუ შენ ამას ნათლად დაინახავ, შეძლებ ღმერთის ყველა სხვადასხვა ნაწილის დაკავშირებას; შენ აღარ მიანიჭებ გადაჭარბებულ მნიშვნელობას მისი როგორც ღვთაების საქმეს და აღარ უგულებელყოფ მის ადამიანურ საქმეს, არ გადავარდები უკიდურესობებში და არ გადაუხვევ დადგენილ გზას. მთლიანობაში, პრაქტიკული ღმერთის მნიშვნელობა იმაში მდგომარეობს, რომ მისი ადამიაურობა და მისი ღვთაებრივი საქმე, სულის მიერ წარმართული, გამოიხატება მისი ხორცის მეშვეობით, რათა ადამიანებმა დაინახონ, რომ ის არის მკაფიო და ცოცხალი, რეალური და ჭეშმარიტი.

ღმერთის სულის ადამიანურობას აქვს გარდამავალი ფაზები. ადამიანურობის სრულყოფით, ის საშუალებას აძლევს თავის ადამიანურობას მიიღოს სულის მითითებები, რის შემდეგაც მის ადამიანურობას შეუძლიათ ეკლესიების უზრუნველყოფა და მწყემსვა. ეს ღმერთის ჩვეულებრივი საქმის ერთ-ერთი გამოხატულებაა. ამგვარად, თუ შენ ნათლად დაინახავ ღმერთის ადამიანური საქმის პრინციპებს, მაშინ ნაკლებად სავარაუდოა, რომ გქონდეს მცდარი წარმოდგენები ღმერთის ადამიანური საქმის შესახებ. მიუხედავად ყველაფრისა, ღმერთის სული არ შეიძლება ცდებოდეს. ის მართალია და შეუმცდარია; ის არაფერს აკეთებს არასწორად. ღვთაებრივი საქმე ღმერთის განზრახვების პირდაპირი გამოხატულებაა, ადამიანურობის მხრიდან ყოველგვარი ხელის შეშლის გარეშე. ის არ აღწევს სრულყოფას, არამედ პირდაპირ მომდინარეობს სულისგან. თუმცა, ის ფაქტი, რომ მას როგორც ღვთაებას შეუძლია საქმის აღსრულება, განპირობებულია მისი ჩვეულებრივი ადამიანურობით; მასში არ არის არაფერი ზებუნებრივი და ჩანს, რომ მას ჩვეულებრივი პიროვნება ასრულებს. ღმერთი ზეციდან დედამიწაზე მოვიდა უპირატესად იმისათვის, რომ გამოეხატა ღვთის სიტყვები ხორცის მეშვეობით, რათა დაესრულებინა ღვთის სულის საქმე ხორცის საშუალებით.

დღეს ადამიანების ცოდნა პრაქტიკული ღმერთის შესახებ კვლავაც მეტისმეტად ცალმხრივია, ხოლო მათი გაგება განკაცების მნიშვნელობის შესახებ — კვლავაც მეტისმეტად მწირი. ღმერთის ხორცის მეშვეობით, ადამიანები მისი საქმისა და სიტყვების საშუალებით ხედავენ, რომ ღმერთის სული ძალიან ბევრ რამეს მოიცავს და ის ძალიან მდიდარია. თუმცა, მიუხედავად ყველაფრისა, ღმერთის მოწმობა საბოლოოდ ღმერთის სულისგან მოდის: რას აკეთებს ღმერთი ხორცში, რა პრინციპებით ასრულებს საქმეს, რას აკეთებს ადამიანურობით და რას აკეთებს ღვთაებრიობით. ადამიანებს უნდა ჰქონდეთ ამის ცოდნა. დღეს შენ შეგიძლია თაყვანი სცე ამ პიროვნებას, მაშინ როცა არსობრივად შენ თაყვანს სცემ სულს და ეს არის სულ მცირე, რასაც ადამიანებმა უნდა მიაღწიონ განკაცებული ღმერთის შემეცნებაში: სულის არსის შეცნობა ხორცის მეშვეობით, სულის ღვთაებრივი და ადამიანური საქმის შეცნობა ხორცში, სულის ყველა სიტყვისა და გამონათქვამის მიღება ხორცში და იმის დანახვა, თუ როგორ წარმართავს ღმერთის სული ხორცს და როგორ ამჟღავნებს თავის ძალას ხორცში. ეს ნიშნავს, რომ ადამიანი ხორცის მეშვეობით შეიცნობს ზეციერ სულს; თავად პრაქტიკული ღმერთის გამოჩენამ ადამიანებს შორის გაფანტა ბუნდოვანი ღმერთი ადამიანთა წარმოდგენებში. ადამიანების მიერ თავად პრაქტიკული ღმერთის თაყვანისცემამ გაზარდა მათი მორჩილება ღვთისადმი, ხოლო ღვთის სულის ხორციელად აღსრულებული ღვთაებრივი და ადამიანური საქმის მეშვეობით ადამიანი იღებს გამოცხადებას და რჩევა-დარიგებებს და მიიღწევა ცვლილებები ადამიანის ცხოვრებისეულ განწყობაში. ეს არის სულის ხორცში მოსვლის რეალური მნიშვნელობა, რომლის მთავარი მიზანია, რომ ადამიანებმა შეძლონ ღმერთთან ურთიერთობა, ღმერთზე დაყრდნობა და ღმერთის შემეცნებამდე მისვლა.

ძირითადად, როგორი დამოკიდებულება უნდა ჰქონდეთ ადამიანებს პრაქტიკული ღმერთის მიმართ? რა იცი განკაცების, სიტყვის ხორცში გამოჩენის, ღმერთის ხორციელად გამოჩინების, პრაქტიკული ღმერთის საქმეების შესახებ? რა არის დღევანდელი დისკუსიის მთავარი თემები? განკაცება, სიტყვის ხორცში მოსვლა და ღმერთის ხორციელად გამოჩინება — ეს ყოველივე ის საკითხებია, რომლებიც აუცილებლად უნდა იქნას გაგებული. თქვენ თანდათანობით უნდა მიხვიდეთ ამ საკითხების გაგებამდე და გქონდეთ მათი ნათელი ცოდნა თქვენს სიცოცხლის გამოცდილებაში, თქვენი სულიერი სიმწიფისა და ეპოქის შესაბამისად. ადამიანების მიერ ღვთის სიტყვების გამოცდის პროცესი არის მათი მხრიდან ღვთის სიტყვების ხორცში გამოჩინების შეცნობის პროცესი. რაც უფრო მეტად ცდიან ადამიანები ღმერთის სიტყვებს, მით მეტად შეიცნობენ ღმერთის სულს; ღმერთის სიტყვების გამოცდის მეშვეობით ადამიანები წვდებიან სულის საქმის პრინციპებს და შეიცნობენ თავად პრაქტიკულ ღმერთს. სინამდვილეში, როდესაც ღმერთი სრულყოფს ადამიანებს და მოიპოვებს მათ, ის მათ აცნობს პრაქტიკული ღმერთის საქმეებს; ის იყენებს პრაქტიკული ღმერთის საქმეს, რათა ადამიანებს აჩვენოს განკაცების რეალური მნიშვნელობა და დაანახვოს, რომ ღმერთის სული ნამდვილად გამოეცხადა ადამიანს. როდესაც ღმერთი მოიპოვებს და სრულყოფს ადამიანებს, ეს ნიშნავს, რომ პრაქტიკული ღმერთის გამოხატულებებმა დაიპყრო ისინი და რომ პრაქტიკული ღმერთის სიტყვების მეშვეობით ისინი გარდაიქმნენ; მისი სიცოცხლე ჩაიღვარა მათში და აავსო ისინი იმით, რაც ის არის (იქნება ეს ის, რაც ის არის თავის ადამიანურობაში, თუ ის, რაც ის არის თავის ღვთაებრიობაში), აავსო ისინი მისი სიტყვების არსით და აიძულა ადამიანები, ეცხოვრათ მისი სიტყვებით. როდესაც ღმერთი მოიპოვებს ადამიანებს, ის ამას აკეთებს უპირატესად, პრაქტიკული ღმერთის სიტყვებისა და გამონათქვამების გამოყენებით, რათა ამოძირკვოს ადამიანთა ნაკლოვანებები, განსაჯოს და ამხილოს მათი ურჩი ხასიათი, მისცეს მათ ის, რაც სჭირდებათ და აჩვენოს, რომ ღმერთი მოვიდა ადამიანებთან. უმნიშვნელოვანესი კი ისაა, რომ პრაქტიკული ღმერთის მიერ შესრულებული საქმე არის თითოეული ადამიანის ხსნა სატანის გავლენისგან, მათი გამოყვანა უწმინდური მიწიდან და მათი გახრწნილი ხასიათის გაცამტვერება. პრაქტიკული ღმერთის მიერ მოპოვების ყველაზე ღრმა მნიშვნელობა არის ის, რომ შეძლო ჩვეულებრივი ადამიანურობით ცხოვრება, სადაც პრაქტიკული ღმერთი არის ნიმუში და მოდელი; შეძლო მოქმედება პრაქტიკული ღმერთის სიტყვებისა და მოთხოვნების შესაბამისად, ყოველგვარი გადახრისა თუ აცდენის გარეშე; იმოქმედო იმის მიხედვით, რასაც ის ამბობს, და შეძლო იმის მიღწევა, რასაც ის ითხოვს. ამგვარად, შენ მოპოვებული იქნები ღვთის მიერ. როდესაც მოპოვებული ხარ ღვთის მიერ, შენ მხოლოდ სულიწმიდის საქმეს კი არ იღებ; უმთავრესად, შეგიძლია სიცოცხლეში განახორციელო პრაქტიკული ღმერთის მოთხოვნები. მხოლოდ სულიწმიდის საქმის დაუფლება არ ნიშნავს, რომ შენ გაქვს სიცოცხლე. მთავარი ისაა, შეგიძლია თუ არა იმოქმედო პრაქტიკული ღმერთის შენდამი მოთხოვნების შესაბამისად, რაც განსაზღვრავს იმას, შეძლებს თუ არა ღმერთი შენს მოპოვებას. ეს არის პრაქტიკული ღმერთის ხორციელად აღსრულებული საქმის უდიდესი მნიშვნელობა. ეს ნიშნავს, რომ ღმერთი მოიპოვებს ადამიანთა ჯგუფს ხორცში ჭეშმარიტი და რეალური გამოჩინებით, იმით, რომ არის მკაფიო და ცოცხალი, ხილული ადამიანებისთვის, რეალურად ასრულებს სულის საქმეს ხორცში და ადამიანებისთვის ხორცშივე გვევლინება ნიმუშად. ღმერთის ხორციელად მოსვლა უპირატესად მიზნად ისახავს იმას, რომ ადამიანებმა დაინახონ ღვთის პრაქტიკული საქმეები, მატერიალიზდეს უსხეულო სული ხორცში და ადამიანებს მიეცეთ მისი დანახვისა და შეხების საშუალება. ამგვარად, ისინი, ვინც მის მიერ იქნებიან სრულყოფილნი, იცხოვრებენ მისი ნების შესაბამისად, იქნებიან მის მიერ მოპოვებულნი და იმოქმედებენ მისი განზრახვების შესაბამისად. ღმერთს მხოლოდ ზეციდან რომ ელაპარაკა და რეალურად არ მოსულიყო დედამიწაზე, მაშინ ადამიანები კვლავაც ვერ შეძლებდნენ ღმერთის შეცნობას; ისინი მხოლოდ ცარიელი თეორიის გამოყენებით შეძლებდნენ ღმერთის საქმეების ქადაგებას და არ ექნებოდათ ღმერთის სიტყვები, როგორც რეალობა. ღმერთი მიწაზე მოვიდა უპირატესად იმისთვის, რომ იყოს ნიმუში და მოდელი მათთვის, ვინც უნდა მოიპოვოს; მხოლოდ ასე შეუძლიათ ადამიანებს რეალურად შეიცნონ ღმერთი, შეეხონ მას, დაინახონ იგი და მხოლოდ მაშინ შეიძლება ჭეშმარიტად იქნენ ისინი ღმერთის მიერ მოპოვებულნი.


მხოლოდ ჭეშმარიტების პრაქტიკაში გამოყენება ნიშნავს რეალობის ფლობას

ღვთის სიტყვების ხელთ პყრობა და ურცხვად განმარტება არ ნიშნავს, რომ რეალობას ფლობ; ყველაფერი არც ისე მარტივია, როგორც წარმოგიდგენია. რეალობის ფლობა არ არის ის, რაზეც საუბრობ, არამედ ის, რასაც ცხოვრებაში გამოავლენ. მხოლოდ მაშინ, როდესაც ღვთის სიტყვები ხდება შენი ცხოვრება და ბუნებრივ გამოცხადებად იქცევა, შეიძლება ითქვას, რომ რეალობას ფლობ და მხოლოდ მაშინ შეიძლება ჩაითვალოს, რომ მოიპოვე ჭეშმარიტი გაგება და რეალური სულიერი სიმწიფე. მხოლოდ ხანგრძლივი დროის განმავლობაში მრავალი განსაცდელის გადატანის უნარი და ღვთის მოთხოვნების შესაბამისად ცხოვრება, არა მოჩვენებით, არამედ მისი ბუნებრივი გამოვლინებით, ითვლება რეალობის და ცხოვრების ჭეშმარიტ ფლობად. ნება მომეცით, გამოვიყენო მსახურთა სამსჯავროს მაგალითი, რომელიც ყველასთვის ნაცნობია: ნებისმიერს შეუძლია შემოგვთავაზოს ყველაზე ამაღლებული თეორიები მსახურების შემსრულებელთა შესახებ და ყველას აქვს ამ საკითხის მართებული გაგება; ისინი საუბრობენ ამის შესახებ და თითოეული გამოსვლა სჯობნის წინას, თითქოს ეს შეჯიბრი იყოს. თუმცა, თუ ადამიანს დიდი განსაცდელი არ გამოუვლია, მაშინ ძალიან რთულია იმის თქმა, რომ მას კარგი მოწმობა აქვს. მოკლედ რომ ვთქვათ, ადამიანის ცხოვრებაში გამოვლენილი საქმეები ჯერ კიდევ ძალზე არასაკმარისია, სრულიად ეწინააღმდეგება მის გაგებას. შესაბამისად, ეს ჯერ კიდევ უნდა იქცეს ადამიანის რეალურ სულიერ სიმწიფედ და ეს ჯერ კიდევ არ არის ადამიანის ცხოვრება. იმის გამო, რომ ადამიანის გაგება რეალურ სიმწიფედ არ არის ქცეული, მისი სულიერი სიმწიფე კვლავ ქვიშაზე აშენებულ ციხესიმაგრეს ჰგავს, რომელიც ირყევა და ნგრევის პირასაა. ადამიანი ძალიან მცირე რეალობას ფლობს; თითქმის შეუძლებელია ადამიანში რაიმე რეალობის პოვნა. ადამიანის მიერ ბუნებრივად ძალიან მცირე რეალობა მჟღავნდება და მთელი ის რეალობა, რომლითაც ის ცხოვრობს, იძულებითია. აი მიზეზი, თუ რატომ ვამბობ, რომ ადამიანი არ ფლობს რეალობას. მიუხედავად იმისა, რომ ადამიანები ირწმუნებიან, რომ მათი ღვთისმოყვარე გული არასდროს იცვლება, ისინი ასე ამბობენ უბრალოდ მანამ, სანამ რაიმე განსაცდელის წინაშე დადგებიან. როდესაც ისინი ერთ დღეს მოულოდნელად განსაცდელის წინაშე აღმოჩნდებიან, ის, რაზეც ისინი საუბრობენ, კვლავ ასცდება რეალობას და ამით კიდევ ერთხელ დამტკიცდება, რომ ადამიანი რეალობას არ ფლობს. შეიძლება ითქვას, რომ როდესაც ისეთ რამეს წააწყდები, რაც არ შეესაბამება შენს წარმოდგენებს და მოითხოვს საკუთარი თავის გვერდზე გადადებას, ეს ყველაფერი შენი განსაცდელია. ღვთის განზრახვის გამჟღავნებამდე ყველა გადის მკაცრ გამოცდას და უზარმაზარ განსაცდელს. შეგიძლია ჩასწვდე ამას? როდესაც ღმერთს სურს ადამიანების გამოცდა, იგი ყოველთვის აძლევს მათ არჩევანის გაკეთების საშუალებას, რეალური ჭეშმარიტების გამჟღავნებამდე. ეს ნიშნავს, რომ როდესაც ღმერთი ადამიანს განსაცდელში აგდებს, იგი არასდროს გეტყვის სიმართლეს; ეს არის გზა, რომლითაც ადამიანები გამოაშკარავდებიან. ეს არის ერთ-ერთი გზა, რომლითაც ღმერთი ასრულებს თავის საქმეს, რათა დაინახოს, იცნობ თუ არა დღევანდელ ღმერთს და ასევე, ფლობ თუ არა რაიმე რეალობას. ნამდვილად გათავისუფლებული ხარ ეჭვებისგან ღვთის საქმესთან დაკავშირებით? შეძლებ კი ჭეშმარიტად მტკიცედ დადგე, როდესაც დიდი განსაცდელი დაგატყდება თავს? ვინ გაბედავს თქვას: „გარანტიას გაძლევ, რომ პრობლემები არ იქნება“? ვინ გაბედავს ამტკიცოს, რომ „სხვებს შეიძლება ეჭვი ეპარებოდათ, მე კი - არასდროს?“ ეს ისევეა, როგორც მაშინ, როდესაც პეტრე განსაცდელში აღმოჩნდა: ის ყოველთვის ბაქიაობდა, სანამ სიმართლე არ გამჟღავნდა. ეს არ არის მხოლოდ პეტრეს დამახასიათებელი ნაკლი; ეს არის უდიდესი სირთულე, რომლის წინაშეც ამჟამად ყველა ადამიანი დგას. თუ რამდენიმე ადგილს ვესტუმრები ან რამდენიმე და-ძმას მოვინახულებ, რათა ვნახო, როგორ გესმით ღვთის დღევანდელი საქმე, თქვენ ნამდვილად ბევრს იტყვით მასზე, თუ რა იცით და ისე, თითქოს არანაირი ეჭვი არ გეპარებათ. მე რომ შეგეკითხო: „ნამდვილად შეგიძლია დაადგინო, რომ დღევანდელ საქმეს თავად ღმერთი ასრულებს?“ „ყოველგვარი ეჭვის გარეშე?“ შენ აუცილებლად უპასუხებ: „ყოველგვარ ეჭვგარეშეა, რომ ეს ღვთის სულის მიერ შესრულებული საქმეა“. როგორც კი ამგვარად უპასუხებ, ეჭვის ნატამალიც კი აღარ დაგრჩება და საკმაოდ კმაყოფილიც კი იქნები, რადგან იფიქრებ, რომ რეალობა შეიძინე. ისინი, ვინც მიდრეკილნი არიან ამგვარი გაგებისაკენ, ნაკლებად ფლობენ რეალობას; რაც უფრო მეტად ფიქრობს ადამიანი, რომ მიაღწია ამას, მით უფრო ნაკლებად შეძლებს სიმტკიცის შენარჩუნებას განსაცდელის წინაშე. ვაი მათ, ვინც ამპარტავანნი და ქედმაღალნი არიან და ვაი მათ, ვისაც საკუთარი თავი არ შეუცნია; ასეთი ადამიანები ოსტატურად საუბრობენ, თუმცა ყველაზე ნაკლებ ძალუძთ თავიანთი სიტყვები საქმედ აქციონ. სირთულის უმცირესი ნიშნისთანავე ამ ადამიანებს ეჭვები უჩნდებათ და გონებაში თავის დანებების აზრი შეეპარებათ. ისინი არ ფლობენ რაიმე რეალობას; მათ უბრალოდ აქვთ თეორიები, რომლებიც რელიგიაზე მაღლა დგას და არ გააჩნიათ ღვთის მიერ ამჟამად მოთხოვნილი არანაირი რეალობა. ყველაზე მეტად მძაგს ისინი, ვინც მხოლოდ თეორიებზე საუბრობენ და რეალობას არ ფლობენ. ისინი სამუშაოს შესრულებისას ყველაზე ხმამაღლა ყვირიან, მაგრამ როგორც კი რეალობას წააწყდებიან, მაშინვე იშლებიან. განა ეს არ აჩვენებს, რომ ეს ადამიანები რეალობას არ ფლობენ? რაც არ უნდა მძვინვარე იყოს ქარი და ტალღები, თუ შეძლებ ფეხზე დგომას ეჭვის ნატამალის გარეშე და მტკიცედ დგომას და უარყოფისგან გათავისუფლებას, მაშინაც კი, როდესაც სხვა არავინაა დარჩენილი, მაშინ ჩაითვლები ჭეშმარიტი გაგების მქონედ და ჭეშმარიტად რეალობის მფლობელად. თუ ქარი საითაც დაუბერავს იქით მიტრიალდები, უმრავლესობას მიჰყვები და სხვათა სიტყვის თუთიყუშივით გამეორებას ისწავლი, მაშინ რაც არ უნდა მჭევრმეტყველი იყო, ეს არ იქნება იმის დასტური, რომ რეალობას ფლობ. ამიტომ, გირჩევ, ნაადრევად ნუ წამოიძახებ ცარიელ სიტყვებს. იცი, რას აპირებს ღმერთი? ნუ მოიქცევი ისე, როგორც მეორე პეტრე, თორემ შერცხვები და თავის აწევის უნარს დაკარგავ; ეს არავისთვის იქნება კარგი. ადამიანების უმეტესობას რეალური სულიერი სიმწიფე არ აქვს. მიუხედავად იმისა, რომ ღმერთმა დიდი საქმე გასწია, მან რეალობა არ დაატეხა თავს ადამიანებს; უფრო ზუსტად, მას არასდროს არავინ გაუკიცხავს პირადად. ზოგიერთი ადამიანი ასეთი განსაცდელის შედეგად გამოაშკარავდა, როდესაც მათი ცოდვილი ხელები სულ უფრო და უფრო შორს არის გაწვდილი და ფიქრობენ, რომ ადვილია ღმერთი გააცურო, რომ შეუძლიათ, რაც უნდათ ის აკეთონ. ვინაიდან ისინი ასეთ განსაცდელსაც კი ვერ უძლებენ, უფრო რთული განსაცდელი მათთვის გამორიცხულია, ისევე როგორც რეალობის ფლობა. განა ისინი უბრალოდ ღმერთის მოტყუებას არ ცდილობენ? რეალობის ფლობა არ არის ისეთი რამ, რაც შეიძლება გაყალბდეს და არც რეალობაა ისეთი რამ, რის მიღწევაც მისი შეცნობით შეგიძლია. ეს დამოკიდებულია შენს რეალურ სულიერ სიმწიფეზე, ასევე, შეძლებ თუ არა ყველა განსაცდელის გაძლებას. გესმის?

ღმერთი ადამიანებისგან არ მოითხოვს უბრალოდ რეალობაზე საუბრის უნარს; ეს ძალიან ადვილი იქნებოდა, არა? მაშ, რატომ საუბრობს ღმერთი სიცოცხლეში შესვლაზე? რატომ საუბრობს ტრანსფორმაციაზე? თუ ადამიანებს მხოლოდ ფუჭი ლაპარაკი შეუძლიათ რეალობაზე, მაშინ შეუძლიათ მათ მიაღწიონ საკუთარი ხასიათის ტრანსფორმაციას? ჯგუფის წვრთნა, მათი სამეფოს კარგ ჯარისკაცებად ქცევისთვის არ ნიშნავს მათ ისეთ ადამიანებად ჩამოყალიბებას, რომელთაც მხოლოდ რეალობაზე საუბარი ან ტრაბახი შეუძლიათ; პირიქით, ეს ნიშნავს მათ ისეთ ადამიანებად ჩამოყალიბებას, რომელთაც ყოველთვის შეუძლიათ ღვთის სიტყვების ცხოვრებაში გამოვლენა, ურყევობის შენარჩუნება, მიუხედავად ნებისმიერი დაბრკოლებისა და ყოველთვის ღვთის სიტყვებით ცხოვრება და არა ამ მიწიერებაში დაბრუნება. ეს არის რეალობა, რომელზეც ღმერთი საუბრობს; ამას ითხოვს ღმერთი ადამიანისგან. ამრიგად, ნუ მიიჩნევ ღმერთის ნათქვამ რეალობას ზედმეტად მარტივად. სულიწმიდისგან მომდინარე უბრალო ნათელი არ ნიშნავს რეალობის ფლობას. ასეთი არ არის ადამიანის სულიერი სიმწიფე — ეს ღვთის მადლია, რომელშიც ადამიანს არაფრით შეაქვს წვლილი. თითოეულმა ადამიანმა უნდა გამოიაროს პეტრეს ტანჯვა და უფრო მეტიც, ფლობდეს პეტრეს დიდებას, რომელსაც ის ცხოვრებაში გამოავლენს ღვთის საქმის მოპოვების შემდეგ. მხოლოდ ამას შეიძლება ეწოდოს რეალობა. არ იფიქრო, რომ რეალობას ფლობ მხოლოდ იმიტომ, რომ მასზე საუბარი შეგიძლია; ეს მცდარი წარმოდგენაა. ასეთი აზრები არ შეესაბამება ღვთის განზრახვებს და არანაირი რეალური მნიშვნელობა არ აქვს. მომავალში ასეთი რამ აღარ თქვა — ჩაახშე ასეთი გამონათქვამები! ყველა, ვისაც ღვთის სიტყვების აბსურდული გაგება აქვს, ურწმუნოა. მათ არ გააჩნიათ რაიმე რეალური ცოდნა, მით უფრო რაიმე რეალური სულიერი სიმწიფე; ისინი უმეცარი ხალხია, რომელთაც აკლიათ რეალობა. სხვა სიტყვებით რომ ვთქვათ, ისინი, ვინც ღვთის სიტყვების არსის მიღმა ცხოვრობენ ურწმუნოები არიან. ისინი, ვისაც ხალხი ურწმუნოდ მიიჩნევს, ღვთის თვალში მხეცები არიან, ხოლო ისინი, ვისაც ღმერთი ურწმუნოდ მიიჩნევს, ისეთი ადამიანები არიან, რომლებიც ღვთის სიტყვებით არ ცხოვრობენ. ამიტომ, შეიძლება ითქვას, რომ ისინი, რომლებიც არ ფლობენ ღვთის სიტყვების რეალობას და ვერ ახერხებენ მისი სიტყვების ცხოვრებაში გამოვლენას, ურწმუნოები არიან. ღვთის სურვილია, რომ ყველამ ცხოვრებაში გამოავლინოს მისი სიტყვების რეალობა — ყველამ არა უბრალოდ ისაუბროს რეალობაზე, არამედ, უფრო მეტიც, შეძლოს მისი სიტყვების რეალობის ცხოვრებაში გამოვლენა. რეალობა, რომელსაც ადამიანი აღიქვამს, ძალიან ზედაპირულია; მას არანაირი ღირებულება არ გააჩნია და ვერ დააკმაყოფილებს ღვთის განზრახვებს. ეს ძალიან მდაბიურია და ხსენების ღირსიც კი არ არის. მას ძალიან ბევრი რამ აკლია და ღვთის მოთხოვნილ სტანდარტებს ძალიან ჩამორჩება. თითოეული თქვენგანი სერიოზულ შემოწმებას გაივლის, რათა დადგინდეს, რომელმა თქვენგანმა იცის უბრალოდ საკუთარი ცოდნის შესახებ საუბარი გზის მითითების გარეშე და ამასთან, თუ ვინ არის თქვენ შორის უსარგებლო ნაგავი. დაიმახსოვრე ეს ამიერიდან! ნუ ისაუბრებ ფუჭი ცოდნის შესახებ; ისაუბრე მხოლოდ პრაქტიკის გზისა და რეალობის შესახებ. რეალური ცოდნიდან რეალურ პრაქტიკაზე და შემდეგ პრაქტიკიდან რეალურ ცხოვრებაში გამოვლენაზე გადასვლა. ნუ წაუკითხავ სხვებს ლექციებს და ნუ ისაუბრებ ნამდვილ ცოდნაზე. თუ შენი გაგება გზაა, მაშინ დაე შენმა სიტყვებმა თავისუფლად განვლონ იგი; თუ ასე არ არის, მაშინ, გთხოვ, პირი მოკუმო და საუბარი შეწყვიტო! ის, რასაც შენ ამბობ, უსარგებლოა. გაგებაზე იმიტომ საუბრობ, რომ ღმერთს მოატყუო და სხვებს შენი შური გააღვივო. განა ეს არ არის შენი ამბიცია? განა განზრახ არ ეთამაშები სხვებს? არის ამაში რაიმე ღირებულება? თუ გაგებაზე მისი განცდის შემდეგ საუბრობ, შენ არ აღიქმები მკვეხარად. წინააღმდეგ შემთხვევაში, შენ ხარ ისეთი ადამიანი, რომელიც ამპარტავან სიტყვებს აფრქვევს. შენს რეალურ გამოცდილებაში ბევრი რამ არის, რის გადალახვაც არ შეგიძლია და ვერ აუჯანყდები საკუთარ ხორცს; შენ ყოველთვის აკეთებ იმას, რაც გინდა, არასდროს აკმაყოფილებ ღვთის განზრახვებს — მაგრამ მაინც გყოფნის კადნიერება, თეორიულ გაგებაზე ისაუბრო. უსირცხვილო ხარ! შენ ჯერ კიდევ იმდენად თამამად საუბრობ ღვთის სიტყვების შენეულ გაგებაზე. რა თავხედი ხარ! ორატორობა და ტრაბახი შენი ბუნება გახდა და ამას შეეჩვიე. როდესაც საუბარი გსურს, ამას მარტივად აკეთებ, მაგრამ როდესაც საქმე პრაქტიკას ეხება, შენ მორთულობას მიმართავ. განა ეს სხვების მოტყუების გზა არ არის? შეიძლება შეძლო ადამიანების მოტყუება, მაგრამ ღმერთის მოტყუება შეუძლებელია. ადამიანებმა არ იციან და მათ არ აქვთ გამჭრიახობა, მაგრამ ღმერთი სერიოზულად უდგება ასეთ საკითხებს და არ დაგინდობს. შესაძლოა, შენმა და-ძმებმა დაგიჭირონ მხარი, შეაქონ შენი გაგება და აღფრთოვანდნენ შენით, მაგრამ თუ არ ფლობ რეალობას, სულიწმიდა არ დაგინდობს. შესაძლოა, პრაქტიკული ღმერთი არ დაეძებდეს შენს ნაკლოვანებებს, მაგრამ ღვთის სული უგულებელგყოფს და ამის ატანა საკმაოდ რთული იქნება შენთვის. გჯერა ამის? მეტად ისაუბრე პრაქტიკის რეალობაზე; დაგავიწყდა უკვე? მეტად ისაუბრე პრაქტიკულ გზებზე; დაგავიწყდა უკვე? „უფრო ნაკლები ამპარტავნული თეორიები და უსარგებლო, გაბერილი საუბრები შესთავაზე; უმჯობესია ახლავე დაიწყო პრაქტიკა.“ დაგავიწყდა ეს სიტყვები? საერთოდ არ გესმის? ნუთუ არ გაქვს წარმოდგენა ღვთის განზრახვების შესახებ?


ღმერთის ამჟამინდელი მოღვაწეობის შეცნობა

ღმერთის ამჟამინდელი მოღვაწეობის შეცნობა ძირითადად გულისხმობს, რომ გავიაზროთ რაში მდგომარეობს ხორცშესხმული ღმერთის მთავარი მსახურება და რის აღსასრულებლად ჩამოვიდა ის დედამიწაზე. ჩემს წინა სიტყვებში აღვნიშნე, რომ ღმერთი დედამიწაზე (ბოლო დღეებში) მის ამაღლებამდე, მაგალითის საჩვენებლად ჩამოვიდა. როგორ გვიჩვენებს ღმერთი მაგალითს? იგი საუბრობს სიტყვებით, ქადაგებს და აღავლენს მსახურებას მთელ დედამიწაზე. ამას მოიაზრებს ღმერთის მოღვაწეობა ბოლო დღეებში. იგი მხოლოდ იმიტომ ქადაგებს, რომ დედამიწა სიტყვების სამყაროდ აქციოს, რათა ყოველი ადამიანი აღივსოს და განათლდეს მისი სიტყვებით, რომ ადამიანთა სული გააღვიძოს და ხედვები ნათლად აღიქვან. ბოლო დღეებში ღმერთი განკაცდა და დედამიწაზე ქადაგებისთვის ჩამოვიდა. როდესაც იესო მოვიდა, იგი ქადაგებდა ცათა სასუფევლის სახარებას და აღასრულა ჯვარცმით გამოსყიდვის საქმე. მან დაასრულა სჯულის ჟამი და გააუქმა ყოველივე ძველი. იესოს მოსვლამ დაასრულა სჯულის ჟამი და დაამკვიდრა მადლის ჟამი; ხოლო უკანასკნელ დღეებში ხორცშესხმული ღმერთის მოსვლამ დაასრულა მადლის ჟამი. იგი მოვიდა უმთავრესად თავისი სიტყვების სათქმელად — სიტყვებით ადამიანის სრულყოფისათვის, მის გასანათლებლად — და ამით ადამიანის გულში არსებული ბუნდოვანი ღმერთის ხატი წაშალა. როდესაც იესო მოვიდა, მან ეს ეტაპი არ აღასრულა. მისი მოსვლისას მან მრავალი სასწაული მოახდინა: კურნავდა სნეულთ, დევნიდა ეშმაკებს და აღასრულა ჯვარცმით გამოსყიდვის საქმე. ამის შედეგად, ადამიანთა წარმოდგენებში ჩამოყალიბდა რწმენა, რომ ღმერთი სწორედ ასე უნდა მოქმედებდეს. რადგან იესოს მოსვლისას მან არ შეასრულა ადამიანის გულიდან ბუნდოვანი ღმერთის ხატის მოშორების საქმე. მისი მოსვლისას იგი ჯვარს ეცვა, კურნავდა სნეულთ, დევნიდა ეშმაკებს და ქადაგებდა ცათა სასუფევლის სახარებას. ერთის მხრივ, უკანასკნელ დღეებში ხორცშესხმული ღმერთის მოსვლა ადამიანის წარმოდგენებში არსებული ბუნდოვანი ღმერთის ადგილს შლის, ისე რომ ადამიანის გულში აღარ რჩება ბუნდოვანი ღმერთის ხატი. თავისი პრაქტიკული სიტყვებითა და საქმით, მთელი სამყაროს მასშტაბით მოქმედებით და ადამიანთა შორის განსაკუთრებულად პრაქტიკული და ბუნებრივი მოქმედებით, იგი ადამიანს აცნობს ღმერთის რეალურობას და ამგვარად ადამიანის გულში არსებული ბუნდოვანი ღმერთის ხატს შლის. მეორე მხრივ კი, ხორცშესხმული ღმერთი მის მიერ წარმოთქმული სიტყვების მეშვეობით ახდენს ადამიანის სრულყოფას და აღასრულებს ყოველივეს. ეს არის ის საქმე, რომელსაც ღმერთი უკანასკნელ დღეებში აღასრულებს.

რა უნდა იცოდეთ:

1. ღმერთის საქმე ზებუნებრივი არ არის და მის შესახებ მცდარი წარმოდგენები არ უნდა ჩამოგიყალიბდეთ.

2. აუცილებელია გააცნობიეროთ, რა არის ის მთავარი საქმე, რომლის აღსასრულებლადაც ხორცშესხმული ღმერთი ამჟამად მოვიდა.

ის არ მოსულა სნეულთა განსაკურნად, არც ეშმაკების განსადევნად, არც სასწაულების საჩვენებლად, და ის არ მოსულა სინანულის სახარების საქადაგებლად ან ადამიანისთვის გამოსყიდვის მისანიჭებლად. ეს იმიტომ, რომ იესომ ეს საქმე ერთხელ უკვე აღასრულა, და ღმერთი ერთსა და იმავე საქმეს არ იმეორებს. დღეს ღმერთი მოვიდა, რათა დაასრულოს მადლის ჟამი და გააუქმოს მადლის ჟამის ყველა პრაქტიკა. იგი მოვიდა უმთავრესად თავისი პრაქტიკულობის გამოსავლენად. როდესაც იესო მოვიდა, მან ცოტა სიტყვა თქვა. იგი ძირითადად სასწაულებს აღავლენდა, აჩვენებდა ნიშნებს და საოცრებებს აღასრულებდა, სნეულებს კურნავდა და ეშმაკებს დევნიდა, წინასწარმეტყველებებს ქადაგებდა, რათა ადამიანები დაერწმუნებინა და ეჩვენებინა, რომ იგი ჭეშმარიტად ღმერთი იყო და არ ჰქონდა ხორციელი გრძნობები. საბოლოოდ, მან ჯვარცმის საქმე აღასრულა. დღევანდელი ღმერთი არ გვიჩვენებს ნიშნებსა და საოცრებებს, არც სნეულებს კურნავს და არც ეშმაკებს დევნის. როდესაც იესო მოვიდა, მის მიერ აღსრულებული საქმე წარმოადგენდა ღმერთის ერთ ნაწილს, მაგრამ ამჯერად ღმერთი მოვიდა, რათა აღასრულოს ის ეტაპი, რომელიც დასასრულებელია, რადგან ღმერთი ერთსა და იმავე საქმეს არ იმეორებს. იგი არის ღმერთი, რომელიც მუდამ ახალია და არასოდეს ძველი, ამიტომ ყველაფერი, რასაც დღეს ხედავთ, არის პრაქტიკული ღმერთის სიტყვები და საქმეები.

უკანასკნელ დღეებში ღმერთი ხორცშესხმულია უმთავრესად იმისთვის, რომ თავისი სიტყვები წარმოთქვას, განმარტოს ყველაფერი, რაც აუცილებელია ადამიანის ცხოვრებისათვის, მიუთითოს ის გზა, რომელსაც ადამიანი უნდა მიჰყვეს, უჩვენოს ადამიანს ღმერთის საქმეები და სიბრძნე, ყოვლისშემძლეობა და საოცრებები. ღმერთის ქადაგების მრავალფეროვნების მეშვეობით ადამიანი ხედავს ღმერთის უზენაესობას, სიდიადეს, და მეტიც, ღმერთის თავმდაბლობასა და ფარულ ბუნებას. ადამიანი ხედავს, რომ ღმერთი უზენაესია, მაგრამ ამავე დროს თავმდაბალი და ფარული, და შეუძლია გახდეს უმდაბლესი. მისი ზოგიერთი სიტყვა უშუალოდ სულის სიმაღლიდან წარმოითქმება, ზოგი — ადამიანური განცდით, ზოგიც კი — გარეშე დამკვირვებლის პოზიციიდან. აქედან ნათლად ჩანს, რომ ღვთის მოქმედების წესი ძალზე მრავალფეროვანია და სწორედ სიტყვების მეშვეობით აძლევს ის ადამიანს ამ ყველაფრის დანახვის საშუალებას. ღმერთის საქმე უკანასკნელ დღეებში არის როგორც ნორმალური, ასევე პრაქტიკული, და ამიტომ უკანასკნელ დღეებში არსებული ადამიანების ჯგუფი ყველაზე დიდი გამოცდის წინაშე დგას. ღმერთის ნორმალურობისა და პრაქტიკულობის გამო, ყველა ადამიანი ასეთი გამოცდის წინაშე აღმოჩნდა. ადამიანი რომ ღმერთის გამოცდის წინაშე აღმოჩნდა, ეს სწორედ ღმერთის ნორმალურობისა და პრაქტიკულობის გამოა. იესოს ჟამის დროს არც შეხედულებები არსებობდა და არც გამოცდები. იესოს მიერ აღსრულებული საქმის უმეტესი ნაწილი ადამიანის წარმოდგენებს შეესაბამებოდა, ადამიანები მას მიჰყვებოდნენ და მის შესახებ წარმოდგენები არ ჰქონდათ ჩამოყალიბებული. დღევანდელი განსაცდელები უდიდესია მათ შორის, რაც კი ოდესმე კაცობრიობას განუცდია და როდესაც ამბობენ, რომ ეს ხალხი „დიდი გასაჭირიდან გამოვიდა“, სწორედ ეს გასაჭირი იგულისხმება. დღეს ღმერთი საუბრობს, რათა ამ ადამიანებში აღძრას რწმენა, სიყვარული, ტანჯვის მიღება და მორჩილება. უკანასკნელი დღეების ხორცშესხმული ღმერთის ქადაგება შეესაბამება ადამიანის ბუნებრივ არსს, ადამიანის ქცევას, და იმ გზას, რომელსაც ადამიანი ამჟამად უნდა გაჰყვეს. მისი სიტყვები არის როგორც პრაქტიკული, ასევე ნორმალური: ის არ საუბრობს ხვალინდელზე და არ უბრუნდება გუშინდელს. ის საუბრობს მხოლოდ იმ გზაზე, რომელსაც დღეს უნდა გაჰყვეს ადამიანი, რაც პრაქტიკაში უნდა განახორციელოს და შეიმეცნოს. თუ დღევანდელობაში გამოჩნდება ადამიანი, რომელსაც ხელეწიფება ნიშნების ჩვენება და საოცრებების ჩადენა, ეშმაკების განდევნა, სნეულთა განკურნება და მრავალი სასწაულის აღსრულება, და თუ ეს ადამიანი აცხადებს, რომ ის არის იესო, მაშინ ის იქნება თვითმარქვია, შექმნილი ბოროტი სულების მიერ, რომლებიც იესოს ბაძავენ. გახსოვდეთ ეს! ღმერთი ერთსა და იმავე საქმეს არ იმეორებს. იესოს საქმის ეტაპი უკვე დასრულებულია, და ღმერთი ამ ეტაპს ხელმეორედ არასოდეს გაიმეორებს. ღმერთის საქმე ადამიანის წარმოდგენებს არ ემთხვევა. მაგალითად, ძველი აღთქმა წინასწარმეტყველებდა მესიის მოსვლას და ამ წინასწარმეტყველების შედეგი იყო იესოს მოსვლა. რადგან ეს უკვე მოხდა, არასწორი იქნებოდა, რომ სხვა მესია ისევ მოვიდეს. იესო მოვიდა ერთხელ, და არასწორი იქნებოდა, რომ „იესო“ ამჯერად კვლავ მოსულიყო. ყოველი ჟამისთვის მოცემულია ერთი სახელი და თითოეული სახელი ასახავს იმ ჟამის მახასიათებლებს. ადამიანის წარმოდგენებში ღმერთი ყოველთვის უნდა გვიჩვენებდეს ნიშნებს და აღავლენდეს სასწაულებს, უნდა კურნავდეს სნეულებს და დევნიდეს ეშმაკებს, და ყოველთვის იესოს მსგავსი უნდა იყოს. მაგრამ ამჯერად ღმერთი ასეთი საერთოდ არ არის. უკანასკნელ დღეებში, ღმერთს რომ კვლავ ეჩვენებინა ნიშნები და აღევლინა სასწაულები, განეკურნა სნეულები და განედევნა ეშმაკნი - ანუ აღესრულებინა იგივე, რაც იესომ უკვე აღასრულა, მაშინ ღმერთი გაიმეორებდა ერთსა და იმავეს, და იესოს ღვაწლს მნიშვნელობა ან ღირებულება დაეკარგებოდა. ამრიგად, ღმერთი ყოველი ჟამისას ერთ ეტაპს ახორციელებს. ყოველი ეტაპის დასრულებისას, ბოროტი სულები მას იმეორებენ და სატანა ღმერთის ღვაწლს კუდში მიჰყვება, რის შემდეგაც ღმერთი მეთოდებს ცვლის. როდესაც ღმერთი თითოეულ ეტაპს აღასრულებს, ბოროტი სულები მას იმეორებენ. თქვენ ეს კარგად უნდა მოისმინოთ და გაითავისოთ. რატომ განსხვავდება დღევანდელი ღმერთის საქმე იესოს საქმისგან? რატომ არ გვიჩვენებს დღეს ღმერთი ნიშნებს და არ აღავლენს სასწაულებს, არ დევნის ეშმაკთ და არ კურნავს სნეულებს? თუ იესოს საქმენი დაემთხვეოდა მის მიერ სჯულის ჟამს აღსრულებულ საქმეს, მაშინ როგორ წარსდგებოდა ის, როგორც მადლის ჟამის ღმერთი? აღასრულებდა ის ჯვარცმას? სჯულის ჟამის მსგავსად, იესოსაც რომ ტაძარში ევლო და შაბათი დაეცვა, მას არავინ განდევნიდა და ყველანი გულში ჩაიკრავდნენ. და თუკი ეს ასე იქნებოდა, შეძლებდა ის ჯვარცმას? შეძლებდა გამოსყიდვის საქმის აღსრულებას? რა აზრი ექნებოდა ამ ყოველივეს, თუ უკანასკნელ დღეებში ღმერთი ხორცშესხმული იესოსავით ადამიანებს ნიშნებს უჩვენებდა და საოცრებებს აღავლენდა? მხოლოდ მაშინ, თუ უკანასკნელ დღეებში ღმერთი აღასრულებს მისი მმართველობის საქმის შემდგომ ნაწილს, ადამიანი ღირსეულად შეიცნობს ღმერთს, და მხოლოდ ამ შემთხვევაში აღსრულდება ღმერთის განგებულება.

ბოლო დღეებში ღმერთი უმთავრესად თავისი სიტყვების საქადაგებლად მოვიდა. ზოგიერთი მისი სიტყვა უშუალოდ სულის სიმაღლიდან წარმოითქმის, ზოგი — ადამიანური განცდით, ზოგიც კი — მესამე პირის გადმოსახედიდან, გარეგანი დამკვირვებლის პოზიციიდან. იგი სხვადასხვა გზით საუბრობს, თითოეულ მეთოდს გარკვეული პერიოდის განმავლობაში იყენებს და ამ გზებით ადამიანის გულიდან ბუნდოვანი ღმერთის სურათს განაგდებს და ცვლის მის წარმოდგენებს. ეს არის ღმერთის მიერ განხორციელებული მთავარი საქმე. რადგან ადამიანებს სჯერათ, რომ როდესაც ღმერთი მოვა, ის განკურნავს სნეულებს, განდევნის ეშმაკებს, სასწაულებს აღავლენს და ადამიანებს ფინანსურ სარგებელს მოუტანს, ღმერთი შემდეგ ეტაპს ახორციელებს — სასჯელს და განსჯას — რათა ადამიანებს აღარ ჰქონდეთ მსგავსი წარმოდგენები, რათა ადამიანებმა შეიმეცნონ ღმერთის პრაქტიკულობა და ნორმალურობა, და ადამიანების გონებიდან ამოიშალოს იესოს არსებული ხატი და მისი ადგილი ადამიანების გულებში ღმერთის ახალმა ხატმა ჩაანაცვლოს. როდესაც ღმერთის არსებული ხატი ძველდება, იგი კერპად იქცევა. როდესაც იესო მოვიდა და ეს ეტაპი განახორციელა, მან არ წარმოაჩინა ღმერთის მთლიანი არსი. მან მხოლოდ რამდენიმე სასწაული უჩვენა ადამიანებს, რამდენიმე სიტყვა თქვა და საბოლოოდ ჯვარს ეცვა. მან ღმერთის ერთი ნაწილი წარმოაჩინა. მას არ შეეძლო წარმოეჩინა ღმერთის მთლიანი არსი, სამაგიეროდ მან წარმოაჩინა ღმერთი მისი საქმის ამ კონკრეტული ნაწილის მეშვეობით. ეს იმიტომ, რომ ღმერთი დიადია, საოცარი და შეუცნობელია, და ყოველ ეპოქაში ის თავისი საქმის ერთ ნაწილს ახორციელებს. ამ ეპოქაში, ღმერთის მიერ განხორციელებული საქმე ძირითადად ადამიანებისთვის ცხოვრების სწორი გზის ჩვენებაა; ადამიანის ბუნების არსის და გარყვნილი ბუნების გამჟღავნებაა; მისი რელიგიური წარმოდგენების, ფეოდალური აზროვნებისა და მოძველებული მსჯელობის, ასევე ცოდნისა და კულტურის განწმენდაა. ყოველივე ეს უნდა განიწმინდოს და გამჟღავნდეს ღმერთის სიტყვების მეშვეობით. ბოლო დღეებში ღმერთი იყენებს სიტყვებს, ნიშნებისა და სასწაულების ნაცვლად, რათა ადამიანი სრულყოფილი გახადოს. იგი იყენებს სიტყვებს, რათა გამოააშკარავოს ადამიანი, განსაჯოს და სრულყოს ის, რათა ღმერთის სიტყვებში ადამიანმა მისი სიბრძნე და მშვენიერება დაინახოს, რათა შეიცნოს ღმერთის ბუნება და მისი სიტყვების მეშვეობით ადამიანები ღმერთის ქმედებების მოწმენი გახდნენ. რჯულის ეპოქაში იეჰოვამ მოსე ეგვიპტიდან მისი სიტყვების მეშვეობით გამოიყვანა და რამდენიმე სიტყვა იუდეველებსაც უთხრა. იმ პერიოდში ღმერთის საქმენი მხოლოდ ნაწილობრივ იყო გამჟღავნებული, მაგრამ რადგან ადამიანის შესაძლებლობები შეზღუდული იყო და ვერაფერი აძლევდა მას სრულყოფილ ცოდნას, ღმერთმა განაგრძო საუბარი და მოქმედება. მადლის ეპოქაში ადამიანმა კვლავ იხილა ღმერთის საქმეთა ნაწილი. იესოს შეეძლო ნიშნებისა და სასწაულების ჩვენება, სნეულთა განკურნება და ეშმაკთა განდევნა, და საბოლოოდ ჯვარცმა, სამი დღის შემდეგ კი აღდგა და ხორციელი ფორმით ეჩვენა ადამიანს. ღმერთის შესახებ ადამიანმა ამაზე მეტი არაფერი იცოდა. ადამიანი ღმერთს მხოლოდ იმ საზღვრებში იცნობს, რასაც ღმერთი თავად აჩვენებს, და თუ ღმერთი ადამიანს მეტის დანახვის საშუალებას არ მისცემს, მაშინ სწორედ ეს იქნება ადამიანის მიერ ღმერთის აღქმის ზღვარი. ამგვარად, ღმერთი განაგრძობს მოღვაწეობას, რათა ადამიანებს მის შესახებ ცოდნა კიდევ უფრო გაუღრმავდეთ. ბოლო დღეებში ღმერთი თავის სიტყვებს ადამიანების სრულყოფისთვის იყენებს. ღმერთის სიტყვები ამჟღავნებს ადამიანის გარყვნილ ბუნებას, ხოლო მისი რელიგიური წარმოდგენები იცვლება ღმერთის პრაქტიკულობის შეცნობით. ბოლო დღეებში ღმერთმა ხორცი შეისხა იმისათვის, რომ აღესრულებინა სიტყვები: „სიტყვა ხორცად იქცა, სიტყვა ხორცში მოვიდა და სიტყვა ხორცში გამოჩნდა“, და თუ ამ საკითხის ღრმა გაგება არ გექნებათ, ვერ შეძლებთ მტკიცედ დგომას. ბოლო დღეებში ღმერთის მთავარი განზრახვაა განახორციელოს საქმის ერთი ეტაპი, რომლის არსიც არის ის, რომ სიტყვა ხორცში გამოჩნდეს; ეს კი ღმერთის განგებულების გეგმის ერთ ნაწილს წარმოადგენს. ამიტომ, თქვენი ცოდნა საფუძვლიანი უნდა იყოს, მიუხედავად იმისა, თუ როგორ მოქმედებს ღმერთი, იგი არ აძლევს ადამიანს უფლებას, რომ ზღვარი დაუდგინოს მას. რომ არა ღმერთის ეს ქმედება ბოლო დღეებში, ადამიანის ცოდნა ღმერთის შესახებ ვეღარ განვითარდებოდა. თქვენ მხოლოდ ის გეცოდინებოდათ, რომ ღმერთი შეიძლება ჯვარს ეცვას და სოდომი გაანადგუროს, და რომ იესო შეიძლება მკვდრეთით აღდგეს და პეტრეს ეჩვენოს… მაგრამ ვერასოდეს იტყოდით, რომ ღმერთის სიტყვებს ყველაფრის აღსრულება და ადამიანის სრულიად დამორჩილება შეუძლია. მხოლოდ ღმერთის სიტყვების განცდის შემდეგ შეგიძლიათ ამ ცოდნაზე საუბარი. ღმერთის საქმეს რაც უფრო მეტად შეიმეცნებთ, მით უფრო გაგიღრმავდებათ ცოდნა, და მხოლოდ მაშინ აღარ დაუწესებთ მას საზღვრებს თქვენს წარმოდგენებში. ადამიანი ღმერთს მისი საქმის გამოცდით შეიცნობს; სხვა სწორი გზა ღმერთის გასაცნობად არ არსებობს. დღეს მრავალი ადამიანი არაფერს აკეთებს გარდა იმისა, რომ ნიშნებს, სასწაულებსა და დიდ კატასტროფებს ელოდება. ღმერთის გწამთ თუ დიდი კატასტროფების? როდესაც დიდი კატასტროფების ჟამი მართლაც დადგება, უკვე გვიან იქნება, და თუ ღმერთი არ მოგვივლენს დიდ კატასტროფებს, მაშინ ის ღმერთი არ არის? ნიშნებისა და სასწაულების გჯერათ თუ თავად ღმერთის? იესოს არ აღუვლენია ნიშნები და სასწაულები მაშინ, როდესაც მას დასცინოდნენ და განაგდებდნენ, მაგრამ განა ის ღმერთი არ იყო? სასწაულებისა და ნიშნების გჯერათ თუ თავად ღმერთის არსის? ადამიანების შეხედულებები ღმერთის რწმენის შესახებ არასწორია! იეჰოვამ რჯულის ეპოქაში ბევრი სიტყვა თქვა, მაგრამ ზოგიერთი მათგანი ჯერ კიდევ აღსასრულებელია. შეგიძლია თქვა, რომ იეჰოვა ღმერთი არ იყო?

დღეს, ყველასთვის ნათელი უნდა იყოს, რომ ბოლო დღეებში, ღმერთი „სიტყვის ხორცშესხმის“ მთავარ საქმეს ახორციელებს. თავისი საქმის აღსრულებით მიწაზე, ის უზრუნველყოფს, რომ ადამიანმა გაიცნოს ის, ურთიერთობა ჰქონდეს მასთან და დაინახოს მისი პრაქტიკული საქმეები. ის ადამიანს მკაფიოდ უჩვენებს, რომ შეუძლია ნიშნებისა და სასწაულების ჩვენება, მაგრამ ასევე არსებობს პერიოდები, როდესაც მას ამის შესაძლებლობა არ აქვს; ეს დამოკიდებულია ჟამზე. ამრიგად, ხედავ, რომ ღმერთს ძალუძს ნიშნებისა და სასწაულების ჩვენება, ის უბრალოდ ცვლის მისი მოქმედების ტაქტიკას შესასრულებელი საქმისა და ეპოქის მიხედვით. ამჟამად, ის არ აჩვენებს ნიშნებსა და სასწაულებს; ის, რომ იესოს ეპოქაში მან აღავლინა რამდენიმე სასწაული, გამოწვეული იყო იმით, რომ მისი საქმე იმ ეპოქაში განსხვავდებოდა ახლანდელისგან. ღმერთი დღეს ამას არ აკეთებს, და ზოგი ადამიანი მიიჩნევს, მას ეს არ ძალუძს, ან თვლის, რომ თუ ის სასწაულებს არ აღავლენს, მაშინ ის ღმერთი არ არის. განა ეს მცდარი დასკვნა არ არის? ღმერთს შეუძლია ნიშნებისა და სასწაულების ჩვენება, მაგრამ ის სხვა ეპოქაში მოქმედებს და ამიტომ ამას არ აკეთებს. რადგან ეს სხვა ეპოქაა და ღმერთის საქმის სხვა ეტაპი, ღმერთის მიერ გამჟღავნებული საქმენიც განსხვავებულია. ადამიანის რწმენა ღმერთისადმი არ არის ნიშნებისა და სასწაულების რწმენა, არც საოცრებების რწმენაა, არამედ რწმენა მისი პრაქტიკული საქმისა ახალ ეპოქაში. ადამიანი ღმერთს იცნობს იმ გზით, რითაც ღმერთი მოქმედებს, და ამ ცოდნიდან იბადება ადამიანში ღმერთისადმი რწმენა, ანუ რწმენა ღმერთის საქმის მიმართ. ამ ეტაპზე ღმერთი ძირითადად სიტყვებით საუბრობს. ნუ დაელოდებით ნიშნებსა და სასწაულებს; თქვენ მათ ვერ იხილავთ! ეს იმიტომ, რომ შენ არ დაბადებულხარ მადლის ეპოქაში. მადლის ეპოქაში რომ დაბადებულიყავი, აუცილებლად იხილავდი ნიშნებსა და სასწაულებს, მაგრამ შენ ბოლო დღეების პერიოდში დაიბადე, ამიტომ შეგიძლია მხოლოდ ღმერთის პრაქტიკულობა და ნორმალური ბუნება იხილო. ნუ მოელი, რომ ბოლო დღეებში ზებუნებრივ იესოს იხილავ. შენ მხოლოდ განკაცებულ, პრაქტიკულ ღმერთს ხედავ, რომელიც არაფრით განსხვავდება ჩვეულებრივი ადამიანისგან. თითოეულ ეპოქაში ღმერთი განსხვავებულ საქმეს აღავლენს. ყოველ ეპოქაში იგი თავის საქმეთა ერთ ნაწილს ამჟღავნებს, ხოლო თითოეული ეპოქის საქმე წარმოადგენს ღმერთის ბუნებისა და საქმის მხოლოდ ერთ ნაწილს. მისი გამოვლენილი საქმეები განსხვავდება იმ ეპოქის მიხედვით, რომელშიც იგი მოქმედებს, მაგრამ ყველა მათგანი ადამიანს ღმერთის უფრო ღრმად შეცნობის საშუალებას აძლევს და ღმერთისადმი რწმენას უფრო ჭეშმარიტსა და მყარს ხდის. ადამიანს ღმერთის სწამს მისი ყველა საქმის გამო, რადგან ღმერთი საოცარია, დიდებულია, ყოვლისშემძლეა და ამავდროულად შეუცნობელია. თუ ღმერთის იმიტომ გწამს, რომ მას შეუძლია ნიშნები და სასწაულები აღავლინოს, სნეულნი განკურნოს და ეშმაკები განდევნოს, მაშინ შენი შეხედულება არასწორია, და ზოგი გეტყვის: „განა ბოროტ სულებსაც არ შეუძლიათ მსგავსი რამ?“ განა ეს არ ნიშნავს ღმერთის ხატის სატანის ხატთან აღრევას? დღეს ადამიანს ღმერთის სწამს მისი მრავალი საქმის, იმ დიდი აურაცხელი ღვაწლის გამო, რომელსაც იგი აღასრულებს, და იმ მრავალგვარი გზის გამო, რომლითაც იგი საუბრობს. ღმერთი თავისი სიტყვების მეშვეობით სრულიად იპყრობს ადამიანს და სრულყოფილს ხდის მას. ადამიანს ღმერთის მისი მრავალი საქმის გამო სწამს და არა იმიტომ, რომ მას ნიშნებისა და სასწაულების ჩვენება შეუძლია. ადამიანები ღმერთს მხოლოდ მისი საქმეების ხილვით იცნობენ. მხოლოდ ღმერთის პრაქტიკული საქმეების შეცნობით — როგორ მოქმედებს იგი, რა ბრძნულ მეთოდებს იყენებს, როგორ საუბრობს და როგორ მიჰყავს ადამიანი სრულყოფამდე — მხოლოდ ამ ასპექტების ცოდნით შეგიძლია ჩასწვდე ღმერთის პრაქტიკულობას და გაიგო მისი ბუნება, იცოდე, რა მოსწონს მას, რა სძულს და როგორ მოქმედებს ადამიანზე. როდესაც გაიგებ, რა მოსწონს ღმერთს და რა სძულს, შეძლებ დადებითისა და უარყოფითის გარჩევას, და ღმერთის შემეცნების გზით შენს ცხოვრებაში წინსვლა მოხდება. მოკლედ რომ ვთქვათ, უნდა შეიმეცნოს ღმერთის საქმენი და გამოასწორო შენი შეხედულებები ღმერთისადმი რწმენის შესახებ.


რაკი ღმერთის გწამს, ჭეშმარიტებისთვის უნდა იცხოვრო

ყველა ადამიანში არსებული საერთო პრობლემა ის არის, რომ მათ ესმით ჭეშმარიტება, მაგრამ ვერ ახერხებენ მის პრაქტიკაში გამოყენებას. ეს იმიტომ ხდება, რომ, ერთი მხრივ, არ სურთ საფასურის გადახდა, ხოლო, მეორე მხრივ, მათი გარჩევის უნარი მეტისმეტად სუსტია. მათ არ შეუძლიათ ყოველდღიური ცხოვრების მრავალი სირთულის რეალური არსის დანახვა და არ იციან, როგორ იმოქმედონ სწორად. რადგან ადამიანთა გამოცდილება მეტისმეტად ზედაპირულია, მათი სულიერი მონაცემები — მეტისმეტად მწირი, ხოლო ჭეშმარიტების გაგების ხარისხი — შეზღუდული, მათ არანაირად არ შეუძლიათ იმ სირთულეების გადაჭრა, რომლებსაც ყოველდღიურ ცხოვრებაში აწყდებიან. მათ ღმერთი მხოლოდ სიტყვით სწამთ და არ შესწევთ უნარი, შემოიყვანონ ღმერთი თავიანთ ყოველდღიურ ცხოვრებაში. ანუ, ღმერთი ღმერთია, ცხოვრება კი — ცხოვრება, და თითქოს ადამიანებს თავიანთ ცხოვრებაში ღმერთთან არანაირი ურთიერთობა არ აქვთ. ასე ფიქრობს ყველა. ღვთისადმი ამგვარი რწმენით, ადამიანები რეალურად ვერ იქნებიან მის მიერ მოპოვებულნი და სრულქმნილნი. სინამდვილეში, საქმე ის კი არ არის, რომ ღვთის სიტყვა სრულყოფილად არ გაცხადებულა, არამედ ის, რომ ადამიანთა აღქმის უნარია მეტისმეტად სუსტი. შეიძლება ითქვას, რომ თითქმის არავინ მოქმედებს ღვთის თავდაპირველი სურვილების შესაბამისად, პირიქით, მათი ღვთისადმი რწმენა ეფუძნება მათსავე სურვილებს, წარსულში არსებულ რელიგიურ წარმოდგენებსა და მოქმედების საკუთარ მეთოდებს. ცოტანი თუ განიცდიან ტრანსფორმაციას ღვთის სიტყვის მიღების შემდეგ და იწყებენ მისი განზრახვების შესაბამისად მოქმედებას. ნაცვლად ამისა, ისინი ჯიუტად რჩებიან თავიანთ მცდარ რწმენაში. როდესაც ადამიანები იწყებენ ღვთისადმი რწმენას, ისინი ამას რელიგიის ტრადიციულ წესებზე დაყრდნობით აკეთებენ, ცხოვრობენ, იქცევიან და სამყაროსთან ურთიერთობენ მთლიანად თავიანთი ამქვეყნიური ფილოსოფიის საფუძველზე. შეიძლება ითქვას, რომ ათიდან ცხრა ადამიანის შემთხვევაში ასეა. ძალიან ცოტაა ისეთი, ვინც ღვთისადმი რწმენის დაწყების შემდეგ ახალ გეგმას შეიმუშავებს და ცხოვრებას ახალი ფურცლიდან დაიწყებს. კაცობრიობამ ვერ შეძლო ღვთის სიტყვის ჭეშმარიტებად მიღება და მისი პრაქტიკაში შესაბამისად გამოყენება.

ავიღოთ, მაგალითად, იესოს რწმენა. განურჩევლად იმისა, ახლად იყო რწმენაში შესული თუ დიდი ხნის განმავლობაში სწამდა, ყველა უბრალოდ იყენებდა იმ ნიჭს, რაც გააჩნდა, და ავლენდა იმ უნარებს, რასაც ფლობდა. ადამიანებმა თავიანთ ჩვეულ ცხოვრებას უბრალოდ დაამატეს ეს ორი სიტყვა: „ღვთისადმი რწმენა“, თუმცა არანაირი ცვლილება არ შეუტანიათ თავიანთ ხასიათში და მათი რწმენა ღვთისადმი ოდნავადაც არ გაზრდილა. მათი სწრაფვა არც გულმოდგინე იყო და არც გულგრილი. ისინი არ ამბობდნენ, რომ უარს იტყოდნენ თავიანთ რწმენაზე, მაგრამ ყველაფერსაც არ უძღვნიდნენ ღმერთს. მათ ჭეშმარიტად არასოდეს ჰყვარებიათ ღმერთი და არც არასოდეს მორჩილებდნენ მას. მათი რწმენა ღვთისადმი ნამდვილისა და ყალბის ნაზავი იყო, ისინი ამას ერთი გახელილი და ერთი დახუჭული თვალით უდგებოდნენ და არ იყვნენ გულწრფელნი თავიანთი რწმენის პრაქტიკაში გამოყენებისას. ისინი აგრძელებდნენ ასეთ დაბნეულ მდგომარეობაში ყოფნას და, საბოლოოდ, დაბნეულობაშივე კვდებოდნენ. რა აზრი აქვს ყოველივე ამას? დღეს, როგორც პრაქტიკული ღმერთის მორწმუნე, სწორ გზას უნდა დაადგე. ღვთისადმი შენს რწმენაში მხოლოდ კურთხევებს არ უნდა ეძებდე, პირიქით, უნდა მიისწრაფოდე ღვთის სიყვარულისა და ღვთის შეცნობისკენ. მისი ნათლის მონიჭებითა და შენი პირადი ძალისხმევით, უნდა შეგეძლოს მისი სიტყვის ჭამა და სმა, ღვთის რეალური გაგების ჩამოყალიბება და ღვთისადმი ნამდვილი სიყვარულის ქონა, რომელიც გულის სიღრმიდან მოდის. სხვა სიტყვებით რომ ვთქვათ, როდესაც შენი სიყვარული ღვთისადმი ყველაზე გულწრფელია და არავის შეუძლია გაანადგუროს ან წინ აღუდგეს შენს სიყვარულს მის მიმართ, სწორედ მაშინ ხარ სწორ გზაზე ღვთისადმი რწმენაში. ეს ამტკიცებს, რომ შენ ეკუთვნი ღმერთს, რადგან შენი გული უკვე ღვთის მფლობელობაშია და სხვა ვეღარაფერი დაგეუფლება. შენი გამოცდილებით, შენ მიერ გადახდილი საფასურითა და ღვთის საქმით, შეგიძლია გაგიჩნდეს თავისთავადი სიყვარული ღვთისადმი — და როდესაც ამას იზამ, გათავისუფლდები სატანის გავლენისგან და იცხოვრებ ღვთის სიტყვის ნათელში. მხოლოდ მაშინ, როცა სიბნელის გავლენისგან გათავისუფლდები, შეიძლება ითქვას, რომ მოიპოვე ღმერთი. ღვთისადმი შენს რწმენაში უნდა ეცადო, რომ ამ მიზანს მისდიო. ეს თითოეული თქვენგანის პასუხისმგებლობაა. არცერთი თქვენგანი არ უნდა დაკმაყოფილდეს საქმეთა ამჟამინდელი ვითარებით. არ შეიძლება ორჭოფობდეთ ღვთის საქმის მიმართ და უგულისყუროდ ეკიდებოდეთ მას. უნდა იფიქროთ ღმერთზე ყოველმხრივ და ყოველთვის, და ყველაფერი აკეთოთ მისთვის. თქვენს სიტყვებსა და ქმედებებში ღვთის სახლის ინტერესები პირველ ადგილზე უნდა დააყენოთ. მხოლოდ ასე შეძლებთ, იყოთ ღვთის განზრახვებთან თანხვედრაში.

ღვთისადმი თავიანთ რწმენაში ადამიანთა უდიდესი ნაკლი ის არის, რომ მათ ღმერთი მხოლოდ სიტყვით სწამთ და იგი სრულიად არ არის მათ ყოველდღიურ ცხოვრებაში. ჭეშმარიტად, ყველა ადამიანს სწამს ღვთის არსებობა, თუმცა ღმერთი არ არის მათი ყოველდღიური ცხოვრების ნაწილი. ადამიანთა ბაგეები მრავალ ლოცვას წარმოთქვამს ღვთის მიმართ, მაგრამ მათ გულებში ღვთისთვის მცირე ადგილია, ამიტომ ღმერთი მათ კვლავ და კვლავ გამოცდას უწყობს. სწორედ იმიტომ, რომ ადამიანები უწმინდურნი არიან, ღმერთს სხვა გზა არ რჩება, გარდა იმისა, რომ გამოსცადოს ისინი, რათა ამ გამოცდების დროს შერცხვეთ და საკუთარი თავი შეიცნონ. ასე რომ არ იყოს, კაცობრიობა მთავარანგელოზის შთამომავლებად გადაიქცეოდა და სულ უფრო მეტად გაიხრწნებოდა. ღვთის რწმენის პროცესში თითოეული ადამიანი იშორებს მრავალ პირად ზრახვასა და მიზანს ღვთის განუწყვეტელი გაწმენდის ქვეშ. ასე რომ არ იყოს, ღმერთს არანაირი გზა არ ექნებოდა ვინმეს გამოსაყენებლად და არანაირი გზა, რათა ადამიანებში ის საქმე აღესრულებინა, რაც უნდა აღასრულოს. ღმერთი ჯერ გაწმენდს ადამიანებს და ამ პროცესის მეშვეობით მათ შეუძლიათ საკუთარი თავის შეცნობა, ღმერთს კი — მათი შეცვლა. მხოლოდ ამის შემდეგ ნერგავს ღმერთი თავის სიცოცხლეს მათში და მხოლოდ ასე შეიძლება მათი გულები სრულად მიუბრუნდეს ღმერთს. ამიტომ ვამბობ, ღვთის რწმენა არ არის ისეთი მარტივი, როგორც ადამიანები ამბობენ. ღვთის თვალით, თუ შენ მხოლოდ ცოდნა გაქვს, მაგრამ არ გაქვს მისი სიტყვა, როგორც სიცოცხლე, და თუ მხოლოდ საკუთარი ცოდნით შემოიფარგლები, მაგრამ არ შეგიძლია ჭეშმარიტების პრაქტიკაში გატარება ან ღვთის სიტყვით ცხოვრება, მაშინ ეს კვლავაც იმის მტკიცებულებაა, რომ შენ არ გაქვს ღვთისმოყვარე გული და ეს აჩვენებს, რომ შენი გული არ ეკუთვნის ღმერთს. ადამიანს შეუძლია შეიცნოს ღმერთი მისდამი რწმენით: ეს არის საბოლოო მიზანი და ადამიანის სწრაფვის მიზანი. შენ ძალისხმევა უნდა ჩადო ღვთის სიტყვებით ცხოვრებაში, რათა მათ ნაყოფი გამოიღონ შენს პრაქტიკაში. თუ შენ მხოლოდ მოძღვრებების ცოდნა გაქვს, მაშინ შენი რწმენა ღვთისადმი ფუჭი აღმოჩნდება. მხოლოდ მაშინ, თუ შენ ასევე პრაქტიკაში გამოიყენებ და იცხოვრებ მისი სიტყვით, შეიძლება ჩაითვალოს შენი რწმენა სრულყოფილად და ღვთის განზრახვებთან თანხვედრაში მყოფად. ამ გზაზე ბევრ ადამიანს შეუძლია ისაუბროს დიდ ცოდნაზე, მაგრამ სიკვდილის ჟამს მათი თვალები ცრემლებით ივსება და სძულთ საკუთარი თავი იმის გამო, რომ ცხოვრება ტყუილად გაფლანგეს და ღრმა სიბერემდე ფუჭად იცხოვრეს. მათ მხოლოდ მოძღვრებები ესმით, მაგრამ არ შეუძლიათ ჭეშმარიტების პრაქტიკაში გამოყენება ან ღვთის დამოწმება; ისინი უბრალოდ აქეთ-იქით დარბიან, ყურებამდე არიან საქმეში ჩაფლულნი და მხოლოდ სიკვდილის პირას ხედავენ საბოლოოდ, რომ არ გააჩნიათ ჭეშმარიტი მოწმობა, რომ საერთოდ არ იცნობენ ღმერთს. და განა ეს მეტისმეტად გვიანი არ არის? რატომ არ იყენებ დღევანდელ დღეს და არ მიისწრაფვი იმ ჭეშმარიტებისკენ, რომელიც გიყვარს? რატომ ელოდები ხვალინდელ დღეს? თუ სიცოცხლეში ჭეშმარიტებისთვის არ იტანჯები ან მის მოპოვებას არ ცდილობ, ნუთუ ის გსურს, რომ შენს სასიკვდილო სარეცელზე სინანული იგრძნო? თუ ასეა, მაშინ რაღატომ გწამს ღმერთის? სინამდვილეში, არსებობს მრავალი საკითხი, რომელშიც ადამიანებს შეუძლიათ ჭეშმარიტების პრაქტიკაში გამოყენება და ღვთის დაკმაყოფილება, თუ ისინი სულ მცირეოდენ ძალისხმევას მაინც გამოიჩენენ. მხოლოდ იმიტომ, რომ ადამიანთა გონება მუდამ დაბინდულია, მათ არ შეუძლიათ ღვთის გულისთვის მოქმედება და გამუდმებით საკუთარი ხორცის კეთილდღეობისთვის ფუსფუსებენ ისე, რომ საბოლოოდ ვერანაირ შედეგს ვერ აღწევენ. სწორედ ამიტომ, ადამიანები მუდმივად იტანჯებიან პრობლემებითა და სირთულეებით. განა ეს სატანის სატანჯველი არ არის? განა ეს ხორცის გახრწნილება არ არის? შენ არ უნდა ეცადო ღვთის მოტყუებას ფუჭი სიტყვებით — შენ რეალურად უნდა განახორციელო პრაქტიკაში. ნუ მოიტყუებ თავს — რა აზრი ექნებოდა ამას? რის მოპოვებას შეძლებ საკუთარი ხორცის გულისთვის ცხოვრებითა და დიდებისა და გამორჩენისთვის ბრძოლით?


ქუხილის შვიდი გრგვინვა - წინასწარმეტყველება იმისა, რომ სასუფევლის სახარება მთელ სამყაროში გავრცელდება

მე ჩემს საქმეს წარმართ ერებს შორის ვავრცელებ. ჩემი დიდება ელავს მთელ სამყაროში; ვარსკვლავებივით გაფანტული ყველა ადამიანი თავის თავში ატარებს ჩემს განზრახვებს და ისინი ყველანი ჩემი ხელით წარიმართებიან და ასრულებენ ჩემ მიერ დაკისრებულ ამოცანებს. ამ წერტილიდან შევაბიჯე რა ახალ ეპოქაში, ყველა ადამიანი შევიყვანე სხვა სამყაროში. როდესაც ჩემს „სამშობლოში“ დავბრუნდი, ჩემს თავდაპირველ გეგმაში შემავალი საქმის კიდევ ერთი ნაწილის განხორციელება დავიწყე, რათა ადამიანს უფრო ღრმად შევეცანი. მთელ სამყაროს ერთიანობაში აღვიქვამ და მიმაჩნია[ა], რომ ახლა ხელსაყრელი დროა ჩემი საქმისთვის, ამიტომაც აქეთ-იქით ვიჩქარი ჩემი ახალი საქმის განხორციელება ადამიანებს შორის. რაც არ უნდა იყოს, ეს ახალი ეპოქაა და მე ახალი საქმე მოვიტანე რომ მეტი ახალი ადამიანი შევიყვანო ახალ ეპოქაში და მეტი ჩამოვიშორო იმათგან, ვინც უნდა მოვიცილო. დიდი წითელი დრაკონის ქვეყანაში მე განვახორციელე საქმის ის ეტაპი, რომელიც ადამიანებისთვის შეუცნობელი იყო და გამოიწვია მათი რყევა ქარში, რომლის შემდეგაც ბევრი მათგან წყნარად გაყვა ქარს. სწორედ ეს არის „კალო“, რომელსაც მალე გავწმენდ; ეს არის, რაც მწადია და, ასევე, ჩემი გეგმაა. რადგან მრავალი ეშმაკისეული შემოიპარა ჩემი საქმის განხორციელებისას, თუმცა სრულებით არ ვჩქარობ მათ თავიდან მოშორებას. არამედ მე მათ საჭირო დროს გავფანტავ. მხოლოდ ამის შემდეგ ვიქნები მე სიცოცხლის შადრევანი, შესაძლებლობას მივცემ მათ, ვისაც ჭეშმარიტად ვუყვარვარ, ჩემგან მიიღონ ლეღვის ხის ნაყოფი და შროშანის სურნელება. იმ მიწაზე, სადაც სატანა დროებით ბინადრობს, მტვრის მიწაზე, მასზე აღარ დარჩენილა სუფთა ოქრო, არამედ მხოლოდ ქვიშა და ამიტომაც, ამ გარემოებების გათვალისწინებით, საქმის ასეთ ეტაპს ვახორციელებ. უნდა იცოდეთ, რომ, რასაც ვიღებ, ესაა ბაჯაღლო ოქრო და არა ქვიშა. როგორ შეიძლება ბოროტება დარჩეს ჩემს სახლში? როგორ შემიძლია მელიებს ჩემს სამოთხეში პარაზიტებად ყოფნის უფლება მივცე? ყველა გზას ვიყენებ მათ გასაყრელად. ჩემი განზრახვის გაცხადებამდე არავინ იცის, რას მოვიმოქმედებ. ამ შესაძლებლობით ვსარგებლობ და განვდევნი ეშმაკისეულებს და ისინი იძულებული არიან, მომშორდნენ. ასე ვექცევი ეშმაკისეულს, მაგრამ დადგება დღე, როდესაც ისინი ჩემს სამსახურში ჩადგებიან. ადამიანებში მეტისმეტად ძლიერია კურთხევის მიღების სურვილი; ამიტომაც ჩემი სხეულით ვბრუნდები და ჩემს დიდებულ სახეს ვაჩვენებ წარმართებს, რათა ადამიანებმა იცხოვრონ საკუთარ სამყაროში და თავადვე განსაჯონ საკუთარი თავი, მე კი ვაგრძელებ იმის თქმას, რაც უნდა ვთქვა და უზრუნველვყოფ ადამიანებს იმით, რაც მათ სჭირდებათ. როდესაც ადამიანები გონს მოეგებიან, მე უკვე დიდი ხნის გავრცელებული მექნება ჩემი საქმე. შემდეგ ადამიანებთან გამოვხატავ ჩემს განზრახვებს და დავიწყებ ადამიანებზე ჩემი საქმის მეორე ნაწილს, ყველა ადამიანს მივცემ შესაძლებლობას, ახლოს გამომყვნენ და ითანამშრომლონ ჩემს საქმესთან, და ვაძლევ ადამიანებს უფლებას, გააკეთონ ყველაფერი, რაც მათ ძალუძთ, რათა ჩემთან ერთად განახორციელონ ის საქმე, რომელიც მე უნდა აღვასრულო.

არავის აქვს რწმენა, რომ იხილავს ჩემს დიდებას და მე არ ვაიძულებ მათ, ამის ნაცვლად ჩემს დიდებას განვაშორებ კაცობრიობას და სხვა სამყაროში გადავიტან. როდესაც ადამიანები კვლავ მოინანიებენ, მე ავიღებ ჩემს დიდებას და მას რწმენის მქონე კიდევ უფრო მეტ ადამიანს ვუჩვენებ. ეს არის პრინციპი, რომლის მიხედვითაც ვმუშაობ. რადგან არის დრო, როცა ჩემი დიდება ტოვებს ქანაანს და, ასევე, არის დრო, როცა ჩემი დიდება ტოვებს რჩეულებს. უფრო მეტიც, არის დრო, როცა ჩემი დიდება ტოვებს მთელ დედამიწას, რაც მის დაბნელებასა და წყვდიადში ჩაძირვას იწვევს. ქანაანის მიწაც კი ვერ იხილავს მზის შუქს; ყველა ადამიანი დაკარგავს თავის რწმენას, თუმცა ვერავინ შეელევა ქანაანის მიწის სურნელს. მხოლოდ მაშინ, როცა მე ახალ ცასა და მიწაზე გადავდივარ, ავიღებ ჩემი დიდების სხვა ნაწილს და პირველად მას ქანაანის მიწაზე გამოვავლენ, რის შედეგადაც სინათლის ნაპერწკალი მთელ კუნაპეტ დედამიწაზე ანათებს. ეს იმისთვის ხდება, რომ მთელი დედამიწა სინათლისკენ მოვიდეს. რათა ადამიანებმა მთელ დედამიწაზე დაიწყონ სინათლის ძალის გამოყენება, რაც საშუალებას აძლევს ჩემს დიდებას, კიდევ უფრო გაიზარდოს და ხელახლა გამოჩნდეს ყველა ერში და რომ მთელმა კაცობრიობამ გააცნობიეროს, რომ მე დიდი ხნის წინ მოვედი ადამიანთა სამყაროში და დიდი ხნის წინ გადმოვიტანე ჩემი დიდება ისრაელიდან აღმოსავლეთში, რადგან ჩემი დიდება აღმოსავლეთიდან ანათებს და იგი გადმოტანილი იქნა მადლის ეპოქიდან დღევანდლამდე. მაგრამ სწორედ ისრაელიდან წავედი მე და იქიდან ჩავედი აღმოსავლეთში. მხოლოდ მაშინ, როდესაც აღმოსავლეთის სინათლე თანდათანობით გათეთრდება, დაიწყებს დედამიწაზე გამეფებული სიბნელე სინათლედ ქცევას, და მხოლოდ მაშინ აღმოაჩენს ადამიანი, რომ მე დიდი ხნის წინ წავედი ისრაელიდან და თავიდან აღვიმართები აღმოსავლეთში. შეუძლებელია, რომ მე, რომელიც ერთხელ ჩამოვედი ისრაელში და შემდეგ იქიდან წავედი, კვლავ ისრაელში დავიბადო, რადგან ჩემი საქმე წარმართავს მთელ სამყაროს და, უფრო მეტიც, ელვა აღმოსავლეთიდან მოდის და დასავლეთამდე ანათებს. ამ მიზეზით ჩამოვედი აღმოსავლეთში და ქანაანი მოვუტანე აღმოსავლეთში მყოფ ჩემს რჩეულ ხალხს. მე მთელი დედამიწიდან მოვიყვან ჩემს რჩეულ ხალხს ქანაანის მიწაზე და ამგვარად გავაგრძელებ გამონათქვამების გამოცემას ქანაანის მიწაზე, რათა ვაკონტროლო მთელი სამყარო. ამ დროს მთელ დედამიწაზე არ არის სინათლე. ქანაანში მყოფთა გარდა, ყველა ადამიანი შიმშილისა და სიცივის საფრთხის წინაშეა. მე ჩემი დიდება ისრაელს მივეცი და შემდეგ წავიღე, რითაც ისრაელიანები აღმოსავლეთში მოვიყვანე და, ასევე, აღმოსავლეთში მოვიყვანე ყველა ადამიანი და ყველა სინათლესთან მოვიყვანე, რათა კვლავ გაერთიანდნენ მასთან და იყვნენ მისი თანაზიარნი და აღარ ეძებონ. მე ისე გავაკეთებ, რომ ყოველმა მაძიებელმა კვლავ იხილოს სინათლე, იხილოს ის დიდება, რომელიც ისრაელში მქონდა, იხილოს, რომ დიდი ხნის წინ ჩამოვედი თეთრი ღრუბლით კაცთა შორის და იხილოს თეთრი ღრუბლების ქულები და უხვი ნაყოფი მტევნებად. უფრო მეტიც, ისე გავაკეთებ, რომ მათ იხილონ ისრაელის იეჰოვა ღმერთი, იხილონ ებრაელთა „მოძღვარი“, იხილონ ნანატრი მესია და იხილონ ჩემი სრული გამოჩინება, ჩემი, ვისაც საუკუნეთა მანძილზე დევნიდნენ მეფეები. მე ვიმუშავებ მთელ სამყაროზე და დიად საქმეს შევასრულებ, უკანასკნელი დღეების ადამიანთა წინაშე გამოვავლენ მთელ ჩემს დიდებასა და ყველა ჩემს საქმეს, და ჩემს სრულ დიდებულ სახეს წარმოვუჩენ მათ, ვინც მრავალი წლის განმავლობაში მელოდა, მათ, ვინც ნატრობდა ჩემს მოსვლას თეთრი ღრუბლით, ისრაელს, რომელიც ნატრობდა ჩემს ხელახლა გამოჩენას და მთელ კაცობრიობას, რომელიც მდევნის მე, რათა ყველამ იცოდეს, რომ მე დიდი ხნის წინ წავიღე ჩემი დიდება და აღმოსავლეთში გადმოვიტანე იგი და რომ იგი აღარ არის იუდეაში, რადგან უკანასკნელი დღეები უკვე დადგა!

მთელ სამყაროში მე ვახორციელებ ჩემს საქმეს და აღმოსავლეთში დაუსრულებლად ისმის მჭექარე გრგვინვა, რომელიც აზანზარებს ყველა ერსა და კონფესიას. ჩემი გამონათქვამებია, რომლებმაც დღემდე მოიყვანა მთელი კაცობრიობა. ჩემი გამონათქვამებით ყველა ადამიანს ვაიძულებ დამორჩილებას, ამ დინებაში მოქცევას და ჩემ წინაშე დანებებას, რადგან დიდი ხნის წინ წავიღე ჩემი დიდება მთელი დედამიწიდან და აღმოსავლეთში ხელახლა წარმოვაჩინე. ვინ არ ნატრობს ჩემი დიდების ხილვას? ვინ არ ელოდება მოუთმენლად ჩემს დაბრუნებას? ვის არ სწყურია ჩემი ხელახალი გამოჩენა? ვინ არ ნატრობს ჩემს მშვენიერებას? ვინ არ მოვიდოდა სინათლესთან? ვინ არ იხილავდა ქანაანის სიმდიდრეს? ვინ არ ნატრობს გამომსყიდველის დაბრუნებას? ვის არ აღაფრთოვანებს ის, ვინც უდიდეს ძალას ფლობს? ჩემი გამონათქვამები გავრცელდება მთელ დედამიწაზე და კიდევ უფრო მეტ სიტყვას ვეტყვი და განვუცხადებ ჩემს რჩეულ ხალხს, როგორც ძლიერი ქუხილი, რომელიც აზანზარებს მთებსა და მდინარეებს. მე ჩემს სიტყვებს ვეუბნები მთელ სამყაროსა და კაცობრიობას. ამგვარად, ჩემი ბაგიდან ამოსული სიტყვები ადამიანის საგანძურად იქცა და ყველა ადამიანი აფასებს ჩემს სიტყვებს. ელვა აღმოსავლეთიდან დასავლეთამდე ანათებს. ჩემი სიტყვები ისეთია, რომ ადამიანი ვერ ელევა მათ, ამავდროულად, ისინი შეუცნობელია ადამიანის გონებისთვის და, უფრო მეტიც, სიხარულს ანიჭებს ადამიანს. როგორც ახალშობილები, ყველა ადამიანი თავს გრძნობს ბედნიერად და მხიარულად და ზეიმობს ჩემს მოსვლას. ჩემი გამონათქვამების მეშვეობით მე ყველა ადამიანს ჩემ წინაშე მოვიყვან. ამიერიდან, მე ოფიციალურად შევალ ადამიანთა შორის და ისე მოვაწყობ, რომ ისინი მოვიდნენ ჩემთვის თაყვანის საცემად. ჩემ მიერ გაცხადებული დიდებითა და ჩემი ბაგიდან გამოსული სიტყვებით, ყველა ადამიანი ჩემ წინაშე წარდგება და დაინახავს, რომ ელვა აღმოსავლეთიდან ანათებს; რომ მე აღმოსავლეთში „ზეთისხილის მთაზეც“ ჩამოვედი, რომ დიდი ხნის წინ მოვედი დედამიწაზე და აღარ ვარ ებრაელთა ძე, არამედ ვარ აღმოსავლეთის ელვა. რადგან მე დიდი ხნის წინ აღვდექი მკვდრეთით, განვეშორე კაცობრიობას და შემდეგ კვლავ გამოვჩნდი დიდებით ადამიანთა შორის. მე ვარ ის, ვისაც თაყვანს სცემდნენ საუკუნეთა უწინარეს, და მე ვარ ის ახალშობილიც, რომელიც ისრაელიანებმა მიატოვეს საუკუნეთა უწინარეს. უფრო მეტიც, მე ვარ ამ ეპოქის ყოვლადდიდებული ყოვლისშემძლე ღმერთი! დაე, ყველანი წარდგნენ ჩემი ტახტის წინაშე და იხილონ ჩემი დიდებული პირსახე, მოისმინონ ჩემი გამონათქვამები და იხილონ ჩემი საქმეები. ეს არის ჩემი განზრახვის მთლიანობა; ეს არის ჩემი გეგმის დასასრული და კულმინაცია, ასევე - ჩემი მართვის მიზანი: ურიცხვმა ერმა მცეს თაყვანი, ურიცხვმა ბაგემ მაღიაროს, ურიცხვი ადამიანი მენდოს და ჩემი რჩეული ხალხის ურიცხვი რაოდენობა დამნებდეს!

სქოლიო:

ა. დედანში არ არის ფრაზა „მიმაჩნია“.


არსებითი განსხვავება განკაცებულ ღმერთსა და ადამიანებს შორის, რომელთა მეშვეობით ღმერთი მოქმედებს

სულიწმიდა ძიებაშია დედამიწაზე თავისი მოღვაწეობის მრავალი წლის განმავლობაში და მრავალია ისეთი, ვისი მეშვეობითაც საუკუნეების განმავლობაში მოქმედებდა ღმერთი. თუმცა, მთელი ამ ხნის განმავლობაში სულიწმიდას არ ჰქონია შესაფერისი მოსასვენებელი, ამიტომ უფალი სხვადასხვა ადამიანების მეშვეობით ასრულებს თავის საქმეს. საბოლოო ჯამში, მისი საქმე ადამიანების მეშვეობით სრულდება. ანუ, მთელი ამ ხნის განმავლობაში ღვთის საქმე არასოდეს შეწყვეტილა, ის დღემდე სრულდება ადამიანებში. მიუხედავად იმისა, რომ ღმერთმა ამდენი იქადაგა და უამრავი საქმე გააკეთა, ადამიანი მაინც ვერ ცნობს ღმერთს, რადგან ღმერთი არასოდეს გამოცხადებია ადამიანს და ასევე, იმიტომ, რომ ის ხელშესახები არ არის. ამიტომ ღმერთმა უნდა დაასრულოს ეს საქმე — საქმე, რომელიც ყველა ადამიანს პრაქტიკული ღმერთის პრაქტიკული მნიშვნელობის გაცნობიერებაში დაეხმარება. ამ მიზნის მისაღწევად, ღმერთმა თავისი სული ხელშესახები ფორმით უნდა გამოუცხადოს კაცობრიობას და შეასრულოს თავისი საქმე მათ შორის. ანუ, მხოლოდ მაშინ, როდესაც სულიწმიდა იღებს ფიზიკურ ფორმას, იმოსება ხორცითა და ძვლით და ხილულად დადის ადამიანთა შორის, მათი ცხოვრების თანხლებით, ზოგჯერ გამოავლენს საკუთარ თავს და ზოგჯერ გაუჩინარდება, მხოლოდ მაშინ შეძლებენ ადამიანები მის სიღრმისეულ შეცნებას. თუ ღმერთი მხოლოდ ხორცშესხმული დარჩება, ის ვერ შეძლებს თავისი საქმის სრულად შესრულებას. და მას შემდეგ, რაც ღმერთი გარკვეული დროის განმავლობაში თავისი მსახურება ხორცშესხმულს უნდა შეესრულებინა, ღმერთი დატოვებს სხეულს და სულიერ სამყაროში იღვაწებს ხორცის ხატად, ისევე როგორც იესომ გააკეთა ეს მას შემდეგ, რაც გარკვეული დროის განმავლობაში ჩვეულებრივ ადამიანთა შორის შრომობდა და აღასრულა ყველა ის საქმე, რაც მას უნდა დაესრულებინა. შესაძლოა, გახსოვთ ეს ამონარიდი „გზიდან... (5)“: „მახსოვს, მამაჩემი მეუბნებოდა: „დედამიწაზე ეცადე მხოლოდ შენი მამის ნებას მიჰყვე და მისი დავალება აღასრულო. სხვა არაფერი არ უნდა გაწუხებდეს.“ როგორ გესმით ეს ამონარიდი? როდესაც ღმერთი დედამიწაზე მოდის, ის მხოლოდ თავის საქმეს აღასრულებს ღვთაებრივ ბუნებაში, რაც ზეციურმა სულმა განკაცებულ ღმერთს მიანდო. როდესაც ის მოდის, მთელ დედამიწას აუწყებს, რათა თავისი სათქმელი სხვადასხვა საშუალებითა და სხვადასხვა თვალსაზრისით გაახმოვანოს. მისი მოღვაწეობის მთავარი მიზანი და ამოცანა ადამიანის მოძღვრება და სწავლებაა. ის არ ერევა ისეთ საკითხებში, როგორიცაა ადამიანთა შორის ურთიერთობები ან მათი ცხოვრების დეტალები. მისი მთავარი მსახურება მდგომარეობს სულიწმიდის სახელით მეტყველებაში. ანუ, როდესაც ღვთის სული ხელშესახებად განკაცდება, ის მხოლოდ ადამიანის სიცოცხლეს უზრუნველყოფს და ჭეშმარიტებას ავრცელებს. ის არ ერევა ადამიანის საქმეში, ანუ ის არ მონაწილეობს კაცობრიობის საქმიანობაში. ადამიანებს არ შეუძლიათ ღვთაებრივი საქმის კეთება და ღმერთი არ მონაწილეობს ადამიანურ საქმეში. მას შემდეგ, რაც ღმერთი მოვიდა დედამიწაზე თავისი საქმის შესასრულებლად, ის ამას ყოველთვის ადამიანების მეშვეობით ასრულებდა. თუმცა, ეს ადამიანები არ შეიძლება ჩაითვალოს განკაცებულ ღმერთად — მათი მეშვეობით ღმერთი თავის საქმეს აკეთებს. ამასობაში, დღევანდელ ღმერთს შეუძლია ისაუბროს უშუალოდ ღვთაებრივი თვალსაზრისით, გააჟღეროს სულიწმიდის ხმა და იმოქმედოს მისი სახელით. ყველა, ვისი მეშვეობითაც მოქმედებდა ღმერთი საუკუნეების განმავლობაში, ასევე, სულიწმიდის ხორციელ სხეულში მოქმედების მაგალითია — მაშ, რატომ არ შეიძლება მათ ღმერთი ვუწოდოთ? მაგრამ დღევანდელი ღმერთი ასევე სულიწმიდაა, რომელიც უშუალოდ სხეულში მოქმედებს და იესოც განკაცებული სულიწმიდა იყო; მათ ორივეს ღმერთს უწოდებენ. მაშ, რაში მდგომარეობს განსხვავება? ადამიანებს, რომელთა მეშვეობით ღმერთი საუკუნეების განმავლობაში მოქმედებდა, ჰქონდათ ნორმალური აზროვნების და განსჯის უნარი. მათ ყველას ესმოდა საკუთარი ქცევისა და საქმიანობის პრინციპები. მათ ჰქონდათ ჩვეულებრივი ადამიანური წარმოდგენები და ყველაფერი, რაც ჩვეულებრივ ადამიანებს უნდა ჰქონდეთ. მათ უმრავლესობას გააჩნდა განსაკუთრებული ნიჭი და თანდაყოლილი ინტელექტი. ამ ადამიანებზე ზემოქმედებისას სულიწმიდა იყენებს მათ ნიჭს, რომელიც ღვთისგანაა ბოძებული. სულიწმიდა ავლენს მათ ნიჭს, იყენებს მათ ძლიერ მხარეებს ღვთის მსახურებაში. მაგრამ ღვთის არსი თავისუფალია წარმოდგენებისა და აზრებისგან, მასში არ არის არავითარი ადამიანური განზრახვა და მოკლებულია იმასაც კი, რაც ჩვეულებრივ ადამიანებს აქვთ. ანუ, მან არც კი იცის ქცევისა და საქმიანობის პრინციპები. ამდროინდელი ღმერთი სწორედ ასე მოდის დედამიწაზე. მისი საქმეები და სიტყვები სუფთაა ადამიანური განზრახვებისა და აზროვნებისგან, არამედ ისინი სულიწმიდის ნების პირდაპირი გამოვლინებაა და ის მოქმედებს უშუალოდ ღვთის სახელით. ეს ნიშნავს, რომ უშუალოდ სულიწმიდა საუბრობს, ანუ ღვთაებრიობა პირდაპირ ასრულებს საქმეს, იოტისოდენა ადამიანური განზრახვების გარეშე. სხვა სიტყვებით, განკაცებული ღმერთი პირდაპირ განასახიერებს ღვთაებრიობას, მას არ გააჩნია ადამიანური აზროვნება ან წარმოდგენები და არ ესმის ადამიანების სამყაროსთან ურთიერთობის პრინციპები. მხოლოდ ღვთაებრივი რომ მოქმედებდეს (ანუ მხოლოდ თავად ღმერთი რომ მოქმედებდეს), დედამიწაზე ღვთის საქმის შესრულების საშუალება არ იქნებოდა. ამიტომ, როდესაც ღმერთი დედამიწაზე მოდის, მას უნდა ჰყავდეს მცირე რაოდენობის ადამიანები, რომელთა დახმარებით ის იმუშავებს კაცობრიობასთან ღმერთის ღვთაებრივ საქმესთან თანამშრომლობით. ანუ ის იყენებს ადამიანის შრომას თავისი ღვთაებრივი საქმის მხარდასაჭერად. წინააღმდეგ შემთხვევაში ადამიანს არ ექნება ღვთაებრივ საქმეში უშუალო მონაწილეობის შესაძლებლობა. ასე იყო იესოსა და მისი მოწაფეების შემთხვევაში. სამყაროში ყოფნის დროს იესომ გააუქმა ძველი კანონები და დაადგინა ახალი მცნებები. მან ასევე მრავალი სიტყვა წარმოთქვა. მთელი ეს საქმე ღვთაებრივი ძალის წყალობით შესრულდა. დანარჩენებმა, ისეთებმა, როგორც პეტრე, პავლე და იოანე, თავისი შემდგომი საქმე იესოს სიტყვებს დააფუძნეს. ანუ ღმერთმა თავისი საქმე იმ ეპოქაში დაიწყო და მადლის ჟამს მისცა დასაბამი. მან ახალი ეპოქა წამოიწყო, ძველი გააუქმა და ასევე აღასრულა სიტყვები: „ღმერთი არს დასაბამი და დასასრული ყოველივესი“. სხვა სიტყვებით რომ ვთქვათ, ადამიანმა თავისი საქმე ღვთაებრივი საქმის საფუძველზე უნდა შეასრულოს. მას შემდეგ, რაც იესომ თქვა ყველაფერი, რაც უნდა ეთქვა და დაასრულა თავისი საქმე დედამიწაზე, მან ადამიანი დატოვა. ამის შემდეგ ყველა ადამიანი თავის საქმეში მოქმედებდა მის სიტყვებში გამოხატული პრინციპებისა და ჭეშმარიტებების შესაბამისად. ყველა ეს ადამიანი იესოსთვის მუშაობდა. თუ საქმეს მხოლოდ იესო შეასრულებდა, რამდენი სიტყვაც არ უნდა ეთქვა, ხალხს მისი სიტყვების გააზრების საშუალება არ ექნებოდა, რადგან ის ღვთაებრივი ძალით მოქმედებდა და მხოლოდ ღვთაებრივი სიტყვების თქმა შეეძლო და ვერ ახსნიდა ყველაფერს ისე, რომ ჩვეულებრივ ადამიანებს მისი სიტყვები გაეგოთ. ამიტომ მას მოციქულები და წინასწარმეტყველები უნდა ჰყოლოდა მისი საქმის გასაგრძელებლად. ეს არის პრინციპი, თუ როგორ ასრულებს განკაცებული ღმერთი თავის საქმეს — იყენებს განკაცებულ ხორცს, რათა ისაუბროს და იმუშაოს ღვთაებრივი საქმის აღსასრულებლად, შემდეგ კი იყენებს რამდენიმე, ან შესაძლოა მეტ ადამიანს, რომლებიც ღვთის განზრახვების შესაბამისად გააგრძელებენ მის საქმეს. ანუ, ღმერთი იყენებს ადამიანებს, რომლებიც შეესაბამებიან მის ნებას, კაცობრიობის მოძღვრებისა და სულიერი ზრდის საქმისთვის, რათა ღვთის რჩეულმა ხალხმა შეძლოს ჭეშმარიტების მოპოვება.

თუ ღმერთი განკაცებისას მხოლოდ ღვთაებრივ საქმეს აღასრულებდა და არ იარსებებდნენ ადამიანები, რომლებიც მის ნებას გაიზიარებდნენ მასთან თანამშრომლობისთვის, მაშინ ადამიანი ვერ შეძლებდა ღვთის ნების გაგებას ან ღმერთთან ურთიერთობას. ღმერთმა უნდა გამოიყენოს ჩვეულებრივი ადამიანები, რომლებიც მის ნებას იზიარებენ ამ საქმის დასასრულებლად, ეკლესიების მეთვალყურეობისა და მწყემსობისთვის, რათა მიღწეულ იქნას ადამიანის შემეცნებისა და გონებრივი შესაძლებლობების მაქსიმალური დონე. ანუ ღმერთი იყენებს მცირე რაოდენობის ადამიანებს, რომლებიც მის ნებას შეესაბამებიან, რათა „თარგმნონ“ ის საქმე, რომელსაც ის თავის ღვთაებრივ ბუნებაში ასრულებს, რათა ის ხელმისაწვდომი გახდეს — ღვთაებრივი ენა ადამიანურ ენაზე გარდაქმნას, რათა ადამიანებმა შეძლონ მისი გაგება და გააზრება. ღმერთს ეს რომ არ გაეკეთებინა, ვერავინ გაიგებდა მის ღვთაებრივ ენას, რადგან ადამიანები, რომლებიც ღვთის ნებას შეესაბამებიან, ბოლოს და ბოლოს, უმცირესობას წარმოადგენენ, ხოლო ადამიანის გაგების უნარი კი სუსტია. ამიტომ ირჩევს ღმერთი ამ ხერხს მხოლოდ მაშინ, როდესაც განკაცებულ სხეულში მოქმედებს. მხოლოდ ღვთაებრივი საქმის არსებობის შემთხვევაში, ადამიანს არ ექნებოდა ღმერთის შეცნობის ან მასთან ურთიერთობის საშუალება, რადგან ადამიანს არ ესმის ღვთის ენა. ადამიანს ამ ენის გაგება მხოლოდ იმ ადამიანების მეშვეობით შეუძლია, რომლებიც ღვთის ნების შესაბამისად მის სიტყვებს განმარტავენ. თუმცა, კაცობრიობაში მხოლოდ ასეთ ადამიანებს რომ ეშრომათ, ეს მხოლოდ ადამიანის ჩვეულებრივი ყოფიერების შენარჩუნებას თუ შეძლებდა. ეს ადამიანის ბუნებას ვერ შეცვლიდა. ღვთის საქმეს ახალი საწყისი წერტილი არ ექნებოდა; კვლავაც მხოლოდ ძველი სიმღერები და გაცვეთილი ფრაზები დარჩებოდა. მხოლოდ განკაცებული ღმერთის მეშვეობით, რომელიც ამბობს ყველაფერს, რაც უნდა ითქვას და აკეთებს ყველაფერს, რაც უნდა გაკეთდეს მისი განკაცების პერიოდში, რის შემდეგაც ადამიანები განიცდიან და მოქმედებენ მისი სიტყვების შესაბამისად, მხოლოდ ამგვარად იქნება შესაძლებელი მათი ბუნების შეცვლა და მხოლოდ ასე შეძლებენ ისინი მიჰყვნენ დროის დინებას. ის, ვინც ღვთაებრივ განზომილებაში ასრულებენ საქმეს, წარმოადგენს ღმერთს, ხოლო ისინი, ვინც ადამიანურ განზომილებაში ასრულებენ საქმეს, ადამიანები არიან, ვისი მეშვეობითაც ღმერთი მოქმედებს. ანუ განკაცებული ღმერთი არსებითად განსხვავდება ადამიანებისგან, ვისი მეშვეობითაც ღმერთი მოქმედებს. განკაცებულ ღმერთს ძალუძს ღვთაებრივი საქმის შესრულება, ხოლო ადამიანებს, ვისი მეშვეობითაც ღმერთი მოქმედებს, ეს არ შეუძლიათ. ყოველი ეპოქის დასაწყისში სულიწმიდა პირადად მეტყველებს და საფუძველს უყრის ახალ ერას, რათა ადამიანი ახალ საწყისამდე მიიყვანოს. როდესაც ის დაასრულებს მეტყველებას, ეს ნიშნავს, რომ ღვთის საქმე მის ღვთაებრივ ბუნებაში დასრულებულია. ამის შემდეგ ყველა ადამიანი მიჰყვება მათ მაგალითს, ვისაც ღმერთი იყენებს მათი ცხოვრებისეული გამოცდილების მისაღებად. ანალოგიურად, ეს არის ეტაპი, როდესაც ღმერთს ადამიანი ახალ ეპოქაში შეჰყავს და აძლევს მას ახალ საწყის წერტილს — რა დროსაც სრულდება ღმერთის საქმე განკაცებულ სხეულში.

ღმერთი დედამიწაზე იმისთვის არ მოდის, რომ თავისი ჩვეულებრივი ადამიანური ბუნება სრულჰყოს, ან ჩვეულებრივი ადამიანური საქმე შეასრულოს. იგი მოდის მხოლოდ იმისთვის, რომ შეასრულოს ღვთაებრივი საქმე ჩვეულებრივ ადამიანებში. ის, რასაც ღმერთი ჩვეულებრივ ადამიანობაზე საუბრობს, არ შეესაბამება იმას, რასაც ადამიანები წარმოიდგენენ. ადამიანი „ჩვეულებრივ ადამიანობას“ განსაზღვრავს, როგორც ცოლის, ქმრის, ვაჟებისა და ასულების ყოლას, რაც იმის დასტურია, რომ ადამიანი ჩვეულებრივი ადამიანია; თუმცა, ღმერთი ამას ასე არ ხედავს. ის ჩვეულებრივ ადამიანობას ხედავს ჩვეულებრივ ადამიანურ ფიქრებში, ჩვეულებრივ ადამიანურ ცხოვრებაში და ჩვეულებრივი ადამიანებისგან შობაში. მაგრამ მისი ჩვეულებრიობა არ გულისხმობს ცოლის, ქმრისა და შვილების ყოლას იმ გაგებით, როგორც ადამიანი ჩვეულებრივ წარმოიდგენს. ანუ ადამიანისთვის, ჩვეულებრივი ადამიანობა, რომელზეც ღმერთი საუბრობს, არის ის, რასაც ადამიანი ადამიანობის არქონად მიიჩნევდა, თითქმის გრძნობებისგან მოკლებული და, როგორც ჩანს, ხორციელი მოთხოვნილებებს მოკლებული, ისევე როგორც იესო, რომელსაც მხოლოდ ჩვეულებრივი ადამიანის იერსახე ჰქონდა და ჩვეულებრივი ადამიანის იერი მიიღო, მაგრამ არსებითად არ ფლობდა ყოველივე იმას, რაც ჩვეულებრივ ადამიანს უნდა ჰქონდეს. აქედან ჩანს, რომ განკაცებული ღმერთის არსი არ მოიცავს სრულად ჩვეულებრივ ადამიანობას, არამედ მხოლოდ იმ ნაწილს, რაც ადამიანებს უნდა ჰქონდეთ ჩვეულებრივი ადამიანური ცხოვრების წესის წარმართვისთვის და ნორმალური ადამიანური აზროვნების უნარის შესანარჩუნებლად. მაგრამ ამ ყველაფერს არაფერი აქვს საერთო იმასთან, რასაც ადამიანი ჩვეულებრივ ადამიანობად მიიჩნევს. ეს არის ის, რაც განკაცებულ ღმერთს უნდა გააჩნდეს. თუმცა, არიან ისეთებიც, ვინც ამტკიცებს, რომ განკაცებულ ღმერთს მხოლოდ მაშინ შეიძლება ჰქონდეს ჩვეულებრივი ადამიანური საწყისი, თუ მას ჰყავს ცოლი, ვაჟები და ასულები, ოჯახი; ისინი ამბობენ, რომ ამ ყველაფრის გარეშე, ის არ არის ჩვეულებრივი ადამიანი. მაშინ გეკითხებით: „ჰყავს თუ არა ღმერთს ცოლი? შესაძლებელია თუ არა ღმერთს ჰყავდეს ქმარი? შეუძლია თუ არა ღმერთს ჰყავდეს შვილები?“ განა ეს მცდარი აზრი არ არის? თუმცა, განკაცებული ღმერთი ვერც კლდის ნაპრალიდან წარმოიშვება და ვერც ციდან დაეშვება. იგი მხოლოდ ჩვეულებრივი ადამიანების ოჯახში შეიძლება დაიბადოს. სწორედ ამიტომ ჰყავს მას მშობლები და დები. ეს არის ის, რაც განკაცებული ღმერთის ჩვეულებრივ ადამიანურ ბუნებას უნდა ახლდეს თან. ასე იყო იესოს შემთხვევაშიც; იესოს ჰყავდა მამა და დედა, დები და ძმები და ეს ყველაფერი ჩვეულებრივი იყო. მაგრამ ცოლი და შვილები რომ ჰყოლოდა, მაშინ მისი ადამიანური ბუნება არ იქნებოდა ის ჩვეულებრივი ადამიანური ბუნება, რომელიც ღმერთმა განკაცებული ღმერთისთვის განიზრახა. ასე რომ ყოფილიყო, ის ვერ შეძლებდა ღვთაებრიობის სახელით მოქმედებას. სწორედ იმიტომ, რომ მას არ ჰყავდა ცოლი ან შვილები და მაინც ჩვეულებრივი ადამიანებისგან დაიბადა ჩვეულებრივ ოჯახში, მას შეეძლო ღვთაებრივი საქმის შესრულება. უფრო ნათელი რომ გახდეს: ის, ვისაც ღმერთი ჩვეულებრივ ადამიანად მიიჩნევს, არის პირი, რომელიც ჩვეულებრივ ოჯახში დაიბადა. მხოლოდ ასეთ ადამიანს აქვს ღვთაებრივი საქმის შესრულების უფლება. მეორე მხრივ, თუ ადამიანს ჰყავდა ცოლი, შვილები ან ქმარი, ის ვერ შეძლებდა ღვთაებრივი საქმის შესრულებას, რადგან მას მხოლოდ ადამიანებისთვის საჭირო ჩვეულებრივი ადამიანური ბუნება ექნებოდა და არა ღმერთისთვის საჭირო ჩვეულებრივი ადამიანური ბუნება. ის, რასაც ღმერთი მიიჩნევს და ის, რასაც ადამიანებს ესმით, ხშირად სრულიად განსხვავებულია. ღმერთის საქმეს ამ ეტაპზე ბევრი რამ ეწინააღმდეგება და ის მნიშვნელოვნად განსხვავდება ადამიანთა წარმოდგენებისგან. შეიძლება ითქვას, რომ ღმერთის საქმის ეს ეტაპი მთლიანად ღვთაებრიობის უშუალო მოქმედებისგან შედგება, სადაც კაცობრიობა დამხმარე როლს ასრულებს. რადგან ღმერთი დედამიწაზე იმისთვის მოდის, რომ თავად შეასრულოს თავისი საქმე და არ დაუშვას მასში ადამიანის ჩარევა, იგი თავად განკაცდება (არასრულყოფილ, ჩვეულებრივ ადამიანში) თავისი საქმის შესასრულებლად. იგი ამ განკაცებას იყენებს კაცობრიობისთვის ახალი ეპოქის წარსადგენად, რათა აუწყოს მათ თავისი საქმის შემდეგი ეტაპის შესახებ და მოუწოდოს ადამიანებს, იმოქმედონ მისი ქადაგების შესაბამისად. ამგვარად სრულდება ღმერთის საქმე სხეულში; იგი აპირებს კაცობრიობის დატოვებას, აღარ დარჩება ჩვეულებრივ ადამიანურ სხეულში, არამედ განეშორება ადამიანს თავისი საქმის სხვა ეტაპის გასაგრძელებლად. შემდეგ კი, იმ ადამიანების მეშვეობით, რომლებიც მის განზრახვებს შეესაბამებიან, იგი აგრძელებს თავის საქმეს დედამიწაზე ადამიანთა ამ ჯგუფში, ოღონდ მათ ადამიანურ ბუნებაში.

განკაცებული ღმერთი ვერ დარჩება ადამიანთან სამუდამოდ, რადგან ღმერთს კიდევ ბევრი სხვა საქმე აქვს შესასრულებელი. ის ვერ იქნება მიჯაჭვული სხეულზე; მან უნდა განიმოსოს ხორცი, რათა შეასრულოს ის საქმე, რომელიც მას აკისრია, მიუხედავად იმისა, რომ ამ საქმეს სხეულის ხატებად ასრულებს. როდესაც ღმერთი დედამიწაზე მოდის, იგი არ ელოდება, სანამ მიაღწევს იმ ფორმას, რომელიც ჩვეულებრივმა ადამიანმა უნდა მიაღწიოს სიკვდილამდე და კაცობრიობის დატოვებამდე. მნიშვნელობა არ აქვს, რამდენი წლისაა მისი ხორციელი სხეული, როდესაც მისი საქმე სრულდება, იგი მიდის და ტოვებს ადამიანს. მისთვის ასაკი არ არსებობს, იგი თავის დღეებს ადამიანის სიცოცხლის ხანგრძლივობის მიხედვით არ ითვლის; ამის ნაცვლად იგი თავის სიცოცხლეს სხეულში ასრულებს თავისი საქმის ეტაპების შესაბამისად. შესაძლოა იყვნენ ისეთებიც, ვინც ფიქრობს, რომ ღმერთი სხეულში მოსვლისას, გარკვეულწილად უნდა დაბერდეს, ზრდასრულ ადამიანად გაიზარდოს, მიაღწიოს სიბერეს და მხოლოდ მაშინ წავიდეს, როდესაც ის სხეული დაუძლურდება. ეს ადამიანის წარმოსახვაა; ღმერთი ასე არ მოქმედებს. ის ხორცში მხოლოდ იმისთვის მოდის, რომ შეასრულოს ის საქმე, რაც მას ევალება და არა იმისთვის, რომ იცხოვროს ჩვეულებრივი ადამიანის ცხოვრებით, ანუ მშობლებისგან დაიბადოს, გაიზარდოს, ოჯახი შექმნას და საქმეს მიჰყოს ხელი, შვილები გააჩინოს და გაზარდოს, ან ცხოვრებისეული აღმავლობა და დაცემა განიცადოს — ყოველივე ის, რაც ჩვეულებრივი ადამიანს ახასიათებს. როდესაც ღმერთი დედამიწაზე მოდის, ეს ღმერთის სული იმოსება ხორცით, მაგრამ ღმერთი არ ცხოვრობს ჩვეულებრივი ადამიანის ცხოვრებით. იგი მოდის მხოლოდ თავისი მართვის გეგმის ერთი ნაწილის შესასრულებლად. ამის შემდეგ იგი დატოვებს კაცობრიობას. როდესაც იგი სხეულში ისახება, ღმერთის სული არ სრულყოფს ჩვეულებრივ ადამიანურ ბუნებას. პირიქით, ღმერთის მიერ წინასწარ განსაზღვრულ დროს, ღვთაებრიობა უშუალოდ იწყებს მოქმედებას. მას შემდეგ, რაც იგი ყოველივე აუცილებელს გააკეთებს და სრულად აღასრულებს თავის მსახურებას, სულიწმიდის საქმე იმ ეტაპზე სრულდება, რა დროსაც აღსრულდება განკაცებული ღმერთის სიცოცხლეც, მიუხედავად იმისა, ამოწურა თუ არა მისმა ხორციელმა სხეულმა თავისი სიცოცხლის ხანგრძლივობა. ეს ნიშნავს, რომ ცხოვრების რა ეტაპსაც არ უნდა მიაღწიოს სხეულმა, რამდენ ხანსაც არ უნდა იცოცხლოს დედამიწაზე, ყველაფერი სულის მოქმედებით წყდება. ამას არაფერი აქვს საერთო იმასთან, რასაც ადამიანი ჩვეულებრივ ადამიანობად მიიჩნევს. მაგალითად, იესო. მან სხეულში ოცდაცამეტნახევარი წელი ცხოვრობდა. ადამიანის სხეულის სიცოცხლის ხანგრძლივობის თვალსაზრისით, ის ამ ასაკში არ უნდა გარდაცვლილიყო და არც უნდა წასულიყო. მაგრამ ამას სულიწმიდისთვის მნიშვნელობა არ ჰქონდა. მისი საქმის დასრულების შემდეგ სხეულიც წაერთვა და სულთან ერთად გაქრა. ამ პრინციპით მოქმედებს ღმერთი ხორციელ სხეულში. ამრიგად, მკაცრად რომ ვთქვათ, განკაცებული ღმერთის ადამიანურობა არ არის უპირველესი მნიშვნელობის. განვმეორდებით, იგი დედამიწაზე არ მოდის იმისთვის, რომ ჩვეულებრივი ადამიანის ცხოვრებით იცხოვროს. იგი ჯერ ჩვეულებრივ ადამიანურ ცხოვრებას არ იწყობს და შემდეგ არ იწყებს მოქმედებას. პირიქით, სანამ ის ჩვეულებრივ ადამიანურ ოჯახში იბადება, მას შეუძლია ღვთაებრივი საქმის შესრულება, საქმის, რომელიც თავისუფალია ადამიანური განზრახვებისგან, არ არის ხორციელი, არ იღებს საზოგადოების წესებს და არ მოიცავს ადამიანურ აზრებსა და წარმოდგენებს და, უფრო მეტიც, რომელიც არ შეიცავს ადამიანურ ფილოსოფიას ამქვეყნიურ საკითხებში. ეს არის ის საქმე, რომლის შესრულებასაც განკაცებული ღმერთი აპირებს და მისი განკაცების პრაქტიკული მნიშვნელობა ამაში მდგომარეობს. ღმერთი ხორცში მოდის, უპირველეს ყოვლისა იმისთვის, რომ შეასრულოს საქმის ის ეტაპი, რომელიც ხორცეულ ფორმაში უნდა შესრულდეს, სხვა არაარსებითი პროცესების გავლის გარეშე და, რაც ეხება ჩვეულებრივ ადამიანურ გამოცდილებას, მას ის არ გააჩნია. საქმე, რომელიც ღმერთმა განკაცებულმა ხორცში უნდა შეასრულოს, არ მოიცავს ჩვეულებრივ ადამიანურ გამოცდილებას. ღმერთი მოდის ხორცში იმ საქმის აღსასრულებლად, რომელიც მან სხეულში უნდა აღასრულოს. დანარჩენს მასთან საერთო არაფერი აქვს; იგი არ გადის ამდენ უმნიშვნელო პროცესს. როგორც კი მისი საქმე დასრულდება, მისი განკაცების მნიშვნელობაც აღსრულდება. ამ ეტაპის დასრულება ნიშნავს, რომ მისი ხორცში შესასრულებელი საქმე დასრულებულია და მისი მსახურება ხორცში დასრულებულია. მაგრამ იგი ვერ გააგრძელებს ხორცში მოქმედებას განუსაზღვრელი ვადით. მან სხვა ადგილას უნდა გადაინაცვლოს საქმის შესასრულებლად, ხორცს გარეთ არსებულ ადგილას. მხოლოდ ასე შეიძლება მისი საქმე სრულად შესრულდეს და უფრო დიდ შედეგს მიაღწიოს. ღმერთი თავისი პირვანდელი გეგმის მიხედვით მოქმედებს. რა საქმის შესრულება სჭირდება და რა საქმე დაასრულა, მისთვის ეს საკუთარი ხელისგულივით ნათელია. ღმერთი თითოეულ ადამიანს მიუძღვის იმ გზაზე, რომელიც მან წინასწარ განსაზღვრა ადამიანისთვის. ვერავინ აარიდებს თავს ამას. მხოლოდ ისინი შეძლებენ სიმშვიდის მოპოვებას, ვინც სულიწმიდის ხელმძღვანელობას მიჰყვება. შესაძლოა, შემდგომში ადამიანის წარმართვისთვის არა ღმერთი ილაპარაკებს სხეულში, არამედ სული, რომელსაც ხელშესახები ფორმა აქვს, წარმართავს ადამიანის ცხოვრებას. მხოლოდ ამის შემდეგ შეძლებს ადამიანი უშუალოდ შეეხოს ღმერთს, შეხედოს ღმერთს და უკეთ შევიდეს ღმერთის მიერ მოთხოვნილ რეალობაში, რათა მიაღწიოს სრულყოფილებას პრაქტიკული ღმერთის წყალობით. ეს არის ის საქმე, რომლის აღსრულება ღმერთს სურს და რაც მან დიდი ხნის წინ დაგეგმა. აქედან ყველამ უნდა დაინახოთ გზა, რომელსაც უნდა მიჰყვეთ!


დააღწიე თავი ბნელეთის გავლენას და იქნები ღვთის მიერ მოპოვებული

რას ნიშნავს ბნელეთის გავლენა? ეგრეთ წოდებული „ბნელეთის გავლენა“ არის სატანის მიერ ადამიანების შეცდომაში შეყვანის, გახრწნის, შებოჭვისა და კონტროლის გავლენა; სატანის გავლენას სიკვდილის აურა ახლავს თან – ყველა, ვინც სატანის ბატონობის ქვეშ ცხოვრობს, დასაღუპავად არის განწირული. როგორ შეიძლება დააღწიო თავი ბნელეთის გავლენას მას შემდეგ, რაც ღმერთს ირწმუნებ? როდესაც გულწრფელად ილოცებ ღვთის მიმართ, შენი გული მთლიანად მისკენ მიიქცევა. ამ დროს შენს გულს ღვთის სული შეეხება და გაგიჩნდება სურვილი, სრულად მიუძღვნა თავი მას. და სწორედ ამ მომენტში, თავს დააღწევ ბნელეთის გავლენას. თუ ყველაფერი, რასაც ადამიანი აკეთებს, ღმერთს ახარებს და მის მოთხოვნებს შეესაბამება, მაშინ ადამიანი ცხოვრობს ღმერთის სიტყვებში, მისი მზრუნველობისა და მფარველობის ქვეშ. თუ ადამიანები ვერ იყენებენ ღვთის სიტყვებს პრაქტიკაში, მუდამ ზედაპირულად ეკიდებიან ღმერთს და არ სწამთ მისი არსებობის, მაშინ ისინი ყველა ბნელეთის გავლენის ქვეშ მცხოვრები ადამიანები არიან. ისინი, ვინც ღვთის მიერ არ არიან გადარჩენილნი, სატანის ბატონობის ქვეშ იმყოფებიან – ანუ, ბნელეთის გავლენაში ცხოვრობენ. მათ, ვისაც არ სწამთ ღმერთი, სატანის ძალაუფლების ქვეშ ცხოვრობენ. ისინიც კი, ვისაც სწამთ ღვთის არსებობა, აუცილებლად არ ნიშნავს, რომ მის ნათელში ცხოვრობენ, რადგან მორწმუნენი შეიძლება არ ცხოვრობდნენ ღმერთის სიტყვებში ან არ შესწევდეთ უნარი, დაემორჩილონ მას. ადამიანი მხოლოდ ღმერთის რწმენით შემოიფარგლება, და რადგან არ გააჩნია შემეცნება ღვთის შესახებ, ის კვლავ ძველი წესებით ცხოვრობს, მკვდარი სიტყვების გარემოცვაში და ეწევა ბნელ და ბუნდოვან ცხოვრებას – არც სრულად არის განწმენდილი ღმერთის მიერ და არც სრულად მოპოვებული მის მიერ. ამიტომ, თავისთავად ცხადია, რომ ისინი, ვისაც არ სწამთ ღმერთი, ბნელეთის გავლენის ქვეშ ცხოვრობენ. ის ადამიანებიც, რომლებსაც ნამდვილად სწამთ ღვთის არსებობა, შესაძლოა მაინც ამ გავლენის ქვეშ იყვნენ, რადგან არ განუცდიათ სულიწმიდის საქმე. ისინი, ვინც მოკლებულნი არიან ღვთის მადლსა და წყალობას, სულიწმიდის საქმის მიმართულებას ვერ ხედავენ. ადამიანები, რომლებიც ვერ ხვდებიან, მოქმედებს თუ არა მათში სულიწმიდა, ბნელეთის გავლენის ქვეშ ცხოვრობენ. ეს უმეტესწილად, ემართებათ მათ, ვინც მხოლოდ ღვთის მადლით ტკბება, თუმცა არ ცდილობს მის შეცნობას. თუ ადამიანს სწამს ღმერთი, მაგრამ თავისი ცხოვრების უმეტეს ნაწილს ბნელეთის გავლენის ქვეშ ატარებს, მაშინ მის არსებობას აზრი ეკარგება – მაშ, რაღა საჭიროა იმ ადამიანების ხსენება, რომლებსაც ღმერთის არსებობა არ სწამს?

ყველა, ვინც ვერ იღებს ღვთის საქმეს, ან ვინც იღებს ღვთის საქმეს, მაგრამ ვერ აკმაყოფილებს მის მოთხოვნებს, ბნელეთის გავლენის ქვეშ მცხოვრები ადამიანია. მხოლოდ ისინი, ვინც ისწრაფვიან ჭეშმარიტებისკენ და შეუძლიათ ღვთის მოთხოვნების შესრულება, არიან ღვთის მიერ კურთხეულნი და მხოლოდ მათ დააღწიეს თავი ბნელეთის გავლენას. ისინი, ვინც ვერ გრძნობენ თავს გათავისუფლებულად, მუდამ შებოჭილნი არიან გარკვეული საქმეებით და არ შეუძლიათ საკუთარი გულის ღვთისთვის მიძღვნა, სატანის ბორკილებში მყოფი ადამიანები არიან, რომლებიც სიკვდილის ატმოსფეროში ცხოვრობენ. ისინი, ვინც ერთგულად არ ასრულებენ საკუთარ მოვალეობებს, არ არიან ერთგულნი ღვთიური მისიის მიმართ და ვერ ასრულებენ თავიანთ ფუნქციებს ეკლესიაში, ბნელეთის გავლენის ქვეშ მცხოვრები ადამიანები არიან. ასევე ისინი, ვინც განზრახ იწვევენ არეულობას ეკლესიის ცხოვრებაში, მიზანმიმართულად თესავენ განხეთქილებას საკუთარ ძმებსა და დებს შორის ან ქმნიან დაჯგუფებებს, მით უმეტეს არიან ადამიანები, რომლებიც ბნელეთის გავლენის ქვეშ და სატანის ბორკილებში ცხოვრობენ. მათ, ვისაც არანორმალური ურთიერთობა აქვთ ღმერთთან, ვისაც მუდამ მოჭარბებული სურვილები ამოძრავებთ, ვისაც ყოველთვის სარგებლის მიღება სურთ და უბრალოდ არ სურთ საკუთარი ხასიათის შეცვლა, ასევე ბნელეთის გავლენის ქვეშ მცხოვრები ადამიანები არიან. ისინი, ვინც მუდამ დაუდევარია და სერიოზულად არასდროს ეკიდება ჭეშმარიტების პრაქტიკაში გამოყენებას და არ ცდილობს ღმერთის განზრახვების შესრულებას, არამედ მხოლოდ საკუთარი ხორციელი სურვილების დაკმაყოფილებაზეა გადასული, ასევე ბნელეთის გავლენის ქვეშ მცხოვრები, სიკვდილით მოცული ადამიანები არიან. ისინი, ვინც ღვთისთვის მუშაობისას სიმრუდესა და მზაკვრობას მიმართავს, ვინც ღმერთს ზედაპირულად ეპყრობა, ატყუებს მას და მხოლოდ საკუთარი თავისთვის აწყობს გეგმებს, ბნელეთის გავლენის ქვეშ მცხოვრები ადამიანები არიან. ყველა, ვისაც არ შეუძლია ღვთის სიყვარული პატიოსანი გულით, არ ისწრაფვის ჭეშმარიტებისკენ და არ ამახვილებს ყურადღებას საკუთარი ხასიათის შეცვლაზე, ბნელეთის გავლენის ქვეშ მყოფი ადამიანია.

თუ გსურს ღვთის მოწონება დაიმსახურო, მაშინ პირველ რიგში თავი უნდა დააღწიო სატანის ბნელ გავლენას, გაუხსნა გული ღმერთს და მთლიანად მისკენ მიმართო იგი. დაფიქრდი, ნუთუ ყველაფერი ის, რასაც ახლა აკეთებ, ღვთისთვის მოსაწონია? განა შენი გული ნამდვილად ღვთისკენაა მიმართული? განა შენი ქმედებები შეესაბამება იმას, რასაც ღმერთი ითხოვს შენგან? შეესაბამება თუ არა ისინი ჭეშმარიტებას? მუდმივად გამოიკვლიე საკუთარი თავი და კონცენტრირდი ღვთის სიტყვების ჭამასა და სმაზე; გადაუშალე მას გული, გულწრფელად შეიყვარე და თავდადებით მიუძღვენი თავი ღმერთს. ადამიანები, რომლებიც ასე იქცევიან, უთუოდ დაიმსახურებენ ღვთის მოწონებას. ყველას, ვისაც სწამს ღმერთი, მაგრამ არ ისწრაფვის ჭეშმარიტებისკენ, არავითარი გზა არ გააჩნია სატანის გავლენისგან თავის დასაღწევად. ყველა ის, ვინც არ ცხოვრობს უმანკოდ, ვინც სხვების წინაშე ერთგვარად იქცევა, ხოლო მათ ზურგს უკან — სხვაგვარად, ვინც თავმდაბლობის, მოთმინებისა და სიყვარულის შთაბეჭდილებას ტოვებს, თუმცა არსით მზაკვარი და ცბიერია და არ გააჩნია ღვთისადმი ერთგულება — ასეთი ადამიანები ბნელეთის გავლენის ქვეშ მცხოვრებთა ტიპური წარმომადგენლები არიან; ისინი გველის მოდგმას განეკუთვნებიან. ისინი, ვინც ღვთისადმი რწმენას მხოლოდ საკუთარი კეთილდღეობის მისაღებად იყენებენ, ვინც ფარისეველნი და ამპარტავანნი არიან, თავს იწონებენ და საკუთარ სტატუსს იცავენ, არიან ადამიანები, რომლებსაც სატანა უყვართ და ჭეშმარიტებას ეწინააღმდეგებიან. ასეთი ადამიანები უპირისპირდებიან ღმერთს და მთლიანად სატანის მხარეს არიან. ისინი, ვინც არ ითვალისწინებენ ღმერთის ტვირთს, ვინც არ ემსახურება ღმერთს მთელი გულით, ვინც მუდამ საკუთარ და თავისი ოჯახის ინტერესებზე ზრუნავს, ვისაც არ შეუძლია ყველაფრის მიტოვება და საკუთარი თავის სრულად მიძღვნა ღვთისათვის და ვინც არასდროს ცხოვრობს მისი სიტყვებით, არიან ადამიანები, რომლებიც მისი სიტყვების მიღმა რჩებიან. ასეთი ადამიანები ვერ მიიღებენ ღვთის მოწონებას.

როდესაც ღმერთმა ადამიანები შექმნა, ეს იმისთვის გააკეთა, რომ მათ შესძლებოდათ მისი სიუხვით ტკბობა და გულწრფელად მისი სიყვარული; ამგვარად ისინი მის ნათელში იცხოვრებდნენ. დღეს, ყველას, ვისაც არ შეუძლია ღვთის სიყვარული, არაა გულისხმიერი მისი ტვირთის მიმართ, ვერ უძღვნის მას მთლიანად საკუთარ გულს, ვერ იღებს მის გულს როგორც საკუთარს და არ შეუძლია მისი ტვირთის საკუთარი ზურგით ტარება, მოკლებულია ღვთის ნათელს და შესაბამისად, ყველა ასეთი ადამიანი ბნელეთის გავლენის ქვეშ ცხოვრობს. ეს ადამიანები სრულიად ეწინააღმდეგებიან ღვთის განზრახვებს და არცერთ მათ ქმედებაში ჭეშმარიტების ნატამალიც კი არ ჩანს. ისინი სატანასთან ერთად ბიწიერებაში ეფლობიან – და ბნელეთის გავლენის ქვეშ მცხოვრები ადამიანები არიან. თუ შენ შეგიძლია ხშირად ჭამო და სვა ღვთის სიტყვები, გაითვალისწინო მისი განზრახვები და პრაქტიკაში გამოიყენო მისი სიტყვები, მაშინ ღვთის რჩეული ხარ – ადამიანი, რომელიც მის სიტყვებში ცხოვრობს. გსურს თავი დააღწიო სატანის ძალაუფლებას და იცხოვრო ღვთის ნათელში? თუ ღვთის სიტყვებში იცხოვრებ, მაშინ სულიწმიდას ექნება შესაძლებლობა, აღასრულოს თავისი საქმე. ხოლო თუ სატანის გავლენის ქვეშ იცხოვრებ, მაშინ სულიწმიდას ასეთი შესაძლებლობა არ ექნება. საქმე, რომელსაც სულიწმიდა აღასრულებს ადამიანებზე – ნათელი, რომელსაც იგი ჰფენს და რწმენა, რომელსაც ანიჭებს მათ – მხოლოდ ერთ წამს გრძელდება. თუ ადამიანები არ გამოიჩენენ ყურადღებას და სიფრთხილეს, მაშინ სულიწმიდის საქმე მათ გვერდს აუვლის. თუ ადამიანები ღვთის სიტყვებში იცხოვრებენ, მაშინ სულიწმიდა მათთან იქნება და აღასრულებს საქმეს მათზე. თუ ისინი არ ცხოვრობენ ღვთის სიტყვებში, მაშინ სატანის ბორკილებში იმყოფებიან. თუ ისინი გახრწნილ ხასიათში ცხოვრობენ, მაშინ ვერ შეიგრძნობენ სულიწმიდის თანდასწრებას ან მის საქმეს. თუ ღვთის სიტყვების საზღვრებში და ისეთ მდგომარეობაში ცხოვრობ, რომელსაც ღმერთი მოითხოვს, მაშინ მისი რჩეული ხარ და მისი საქმე შენზე აღსრულდება. ხოლო თუ არ ცხოვრობ ღვთის მოთხოვნების ფარგლებში, არამედ სატანის ძალაუფლების ქვეშ ხარ, მაშინ უდავოდ სატანის გახრწნილებაში ცხოვრობ. მხოლოდ ღვთის სიტყვებში ცხოვრებითა და შენი გულის მისთვის მიძღვნით შეგიძლია შეასრულო მისი მოთხოვნები. უნდა მოიქცე ისე, როგორც ღმერთი ამბობს – აქციო მისი სიტყვები შენი არსებობის საძირკვლად და შენი ყოველდღიური ცხოვრების რეალობად. მხოლოდ მაშინ იქნები ღვთის რჩეული. თუ მართლაც ღვთის განზრახვების შესაბამისად იმოქმედებ პრაქტიკაში, ის აღასრულებს საქმეს შენზე და იცხოვრებ მის კურთხევათა ქვეშ, მისი სახის ნათელში, შეიცნობ სულიწმიდის საქმეს და შეიგრძნობ ღვთის თანდასწრების სიხარულს.

ბნელეთის გავლენისგან თავის დასაღწევად, პირველ რიგში, ღვთის ერთგული უნდა იყო და გქონდეს გული, რომელიც ჭეშმარიტებისკენ ისწრაფვის; მხოლოდ ამ შემთხვევაში შეძლებ სწორ მდგომარეობაში ყოფნას. სწორ მდგომარეობაში ცხოვრება სწორედ ის წინაპირობაა, რომელიც ბნელეთის გავლენისგან თავის დასაღწევადაა საჭირო. სწორი მდგომარეობის არქონა ნიშნავს, რომ არც ღვთისადმი ერთგული ხარ და არც ჭეშმარიტების მაძიებელი გული გაქვს, რომელ შემთხვევაშიც ბნელეთის გავლენისგან თავის დაღწევაზე საუბარიც კი ზედმეტია. ჩემი სიტყვები არის საფუძველი, რომლის მეშვეობითაც ადამიანი თავისუფლდება ბნელეთის გავლენისგან. ხოლო ადამიანები, რომლებიც ვერ იყენებენ ჩემს სიტყვებს პრაქტიკაში, ვერ შეძლებენ ბნელეთის გავლენის ბორკილებისგან თავის დაღწევას. სწორ მდგომარეობაში ცხოვრება ნიშნავს ღვთის სიტყვების ხელმძღვანელობით ცხოვრებას, ღვთისადმი ერთგულებაში ცხოვრებას, ჭეშმარიტების ძიების მდგომარეობაში ცხოვრებას, ღვთისათვის გულწრფელად საკუთარი თავის მიძღვნას და ღვთისადმი გულწრფელი სიყვარულის მდგომარეობაში ცხოვრებას. ასეთ მდგომარეობებსა და რეალობაში მცხოვრები ადამიანები, ნელ-ნელა შეიცვლებიან, რადგან უფრო ღრმად გაეცნობიან ჭეშმარიტებას და ღვთის საქმეც მათში უფრო ღრმად იმოქმედებს. და საბოლოოდ, ისინი უთუოდ გახდებიან ღვთის მიერ მოპოვებული ადამიანები, რომლებსაც გულწრფელად უყვართ ღმერთი. მათ, ვინც თავი დააღწიეს ბნელეთის გავლენას, შეუძლიათ თანდათანობით ჩასწვდნენ და გაიაზრონ ღვთის განზრახვები; საბოლოოდ ღვთის მესაიდუმლეებადაც კი იქცნენ. მათ არა მხოლოდ აღარ გააჩნიათ მცდარი წარმოდგენები ღმერთზე და აღარ ეურჩებიან მას, არამედ კიდევ უფრო მეტად სძულთ საკუთარი წარსული წარმოდგენები და ურჩობა და მათ გულებში ღვთისადმი გულწრფელი სიყვარული იბადება. ხოლო ადამიანები, რომლებიც ვერ თავისუფლდებიან ბნელეთის გავლენისაგან, მთლიანად ხორციელი სურვილებით არიან მოცულნი და სავსე ურჩობით. მათი გულები სავსეა ადამიანური წარმოდგენებით, ამქვეყნიური ურთიერთობების ფილოსოფიით, საკუთარი განზრახვებითა და გეგმებით. ღმერთს კი ადამიანისგან განუყოფელი სიყვარული სურს – სურს, რომ ადამიანი მთლიანად მოცული იყოს მისი სიტყვებით და ჰქონდეს მისდამი სიყვარულით სავსე გული. ღვთის სიტყვებში ცხოვრება, მის სიტყვებში პოვნა იმისა, რისკენაც უნდა ისწრაფოდეს, ღვთისადმი სიყვარული მისი სიტყვების გამო, გარჯა მისი სიტყვების გამო, ცხოვრება მისი სიტყვების გამო — აი, რას უნდა მიაღწიოს ადამიანმა. ყველაფერი ღვთის სიტყვებზე უნდა იყოს აგებული. მხოლოდ ასე შეძლებს ადამიანი ღვთის მოთხოვნების დაკმაყოფილებას. თუ ადამიანი არ არის აღჭურვილი ღვთის სიტყვებით, მაშინ ის სხვა არაფერია, თუ არა სატანით შეპყრობილი მატლი! დაფიქრდი: ღვთის სიტყვის რომელმა ნაწილმა გაიდგა ფესვი შენში? რა შემთხვევებში ცხოვრობ მისი სიტყვების შესაბამისად და როდის — არა? თუ ღვთის სიტყვებით სრულად არ ხარ განმსჭვალული, მაშინ კონკრეტულად რით არის სავსე შენი გული? შენს ყოველდღიურ ცხოვრებაში, სატანის მიერ კონტროლდები თუ ღვთის სიტყვებით ხარ მოცული? ეფუძნება თუ არა შენი ლოცვები ღვთის სიტყვებს? გამოუყვანიხარ თუ არა მის ნათელს მძიმე მდგომარეობიდან? ღვთის სიტყვების საკუთარი არსებობის საძირკვლად ქცევა — აი ეს არის ის, რისკენაც ყველა უნდა მიილტვოდეს. თუ მის სიტყვებს შენს ცხოვრებაში ადგილი არ აქვს, მაშინ ბნელეთის გავლენის ქვეშ ცხოვრობ, ეურჩები ღმერთს, ეწინააღმდეგები მას და არცხვენ მის სახელს. ასეთი ადამიანების რწმენა ღვთისადმი წმინდა წყლის ფარსი და დარღვევაა! დროის რა ნაწილს ატარებ მისი სიტყვების შესაბამისად ცხოვრებაში? და რამდენს — მის გარეშე? რამდენად სრულდება შენში ის, რასაც ღვთის სიტყვა მოითხოვს შენგან? და რამდენი რამ დაიკარგა შენში? გიფიქრია ამ ყველაფერზე სერიოზულად?

ბნელეთის გავლენისგან თავის დაღწევა მოითხოვს როგორც სულიწმიდის საქმეს, ისე ადამიანის მაქსიმალურ თანამშრომლობას. რატომ ვამბობ, რომ ადამიანი არ დგას სწორ გზაზე? ადამიანებს, რომლებიც სწორ გზაზე დგანან, პირველ რიგში შეუძლიათ საკუთარი გულის ღვთისთვის მიძღვნა. ეს არის გაკვეთილი, რომლის დაუფლებასაც დრო სჭირდება, რადგან კაცობრიობა დღემდე ცხოვრობს ბნელეთის გავლენის ქვეშ და ათასობით წელია სატანის ბორკილებში იმყოფება. შესაბამისად, ამ გაკვეთილის ათვისება მხოლოდ ერთ ან ორ დღეში ვერ მიიღწევა. ეს საკითხი დღეს იმიტომ წამოვჭერი, რომ ადამიანებმა შეძლონ საკუთარი მდგომარეობის უკეთ გააზრება. როგორც კი ადამიანები შეძლებენ გაარჩიონ, რა არის ბნელეთის გავლენა და რას ნიშნავს ნათელში ცხოვრება, გაკვეთილის ათვისება ადვილი გახდება. სანამ სატანის გავლენას არ შეიცნობ, მანამდე ვერ შეძლებ მისგან თავის დაღწევას. და მხოლოდ ამის შემდეგ გექნება შესაძლებლობა, თანდათანობით გათავისუფლდე მისგან. რაც შეეხება იმას, თუ რა უნდა გაკეთდეს ამის შემდეგ – ეს თავად ადამიანის გადასაწყვეტია. ყველაფერს დადებითი დამოკიდებულებით უნდა მიუდგე და არასოდეს დარჩე პასიურ მოლოდინში. მხოლოდ ასე შეგიძლია იყო ღვთის მიერ მოპოვებული.


ღვთის რწმენაში მთავარი რეალობაა და არა რელიგიური რიტუალების აღსრულება

რამდენ რელიგიურ პრაქტიკას იცავ? რამდენჯერ გადაგიხვევია ღვთის სიტყვისგან და საკუთარი გზით წასულხარ? რამდენჯერ შეგისრულებია ღვთის სიტყვა ცხოვრებაში, რადგან მის ტვირთს ჭეშმარიტად იზიარებ და მისი განზრახვის დაკმაყოფილებას ცდილობ? ღვთის სიტყვა უნდა გესმოდეს და ამის შესაბამისად გამოიყენო პრაქტიკაში. ყველა შენს ქმედებასა და საქმეში პრინციპული უნდა იყო, თუმცა ეს წესების მოჩვენებითად დაცვას ან ძალდატანებით ქცევას არ ნიშნავს, არამედ, პირიქით — ჭეშმარიტების განხორციელებასა და ღვთის სიტყვით ცხოვრებას. მხოლოდ ასეთი პრაქტიკა აკმაყოფილებს ღმერთს. ღვთის გულის მომგები ნებისმიერი ქმედება წესი კი არა, ჭეშმარიტების განხორციელებაა. ზოგს ყურადღების მიპყრობა უყვარს — ძმებისა და დების თანდასწრებით ამბობენ, რომ ღვთის მოვალენი არიან, მაგრამ მათ ზურგს უკან ჭეშმარიტებას არ ასრულებენ და სრულიად სხვაგვარად იქცევიან. განა ეს რელიგიური ფარისევლობა არ არის? ღვთის მოყვარული და ჭეშმარიტების მატარებელი ადამიანი არის ის, ვინც ღვთის ერთგულია, მაგრამ არა სხვების საჩვენებლად. ასეთი ადამიანი რთულ სიტუაციაში ჭეშმარიტებას მიჰყვება და საკუთარი სინდისის წინააღმდეგ არც სიტყვით მიდის, არც საქმით. ამ ტიპის ადამიანი სიბრძნეს ავლენს პრობლემების გადაჭრისას და პრინციპულია, გარემოებებისდა მიუხედავად. ამ ტიპის ადამიანს ჭეშმარიტი მსახურება შეუძლია. ისეთებიც არიან, რომელნიც მუდამ ღვთისადმი მოვალეობაზე ღაღადებენ, წარბშეკრულნი დღეებს შეშფოთებაში ატარებენ, შეწუხებული იერით დაიარებიან და თავს საწყლად ასაღებენ. რა ამაზრზენია! ასეთს რომ ჰკითხო: „მითხარი, ღვთისადმი რა ვალში ხარ?“, ენა დაუმუნჯდება. ღვთის ერთგული თუ ხარ, ნუ იყვირებ ამის შესახებ; ნაცვლად ამისა, შენი ღვთისადმი სიყვარული რეალური პრაქტიკით გამოხატე და ჭეშმარიტი გულით ილოცე. ის, ვინც ღმერთთან მხოლოდ სიტყვიერად და ზედაპირულად ურთიერთობს, თვალთმაქცია! ზოგი ყოველ ლოცვაზე ღვთისადმი მოვალეობაზე საუბრობს და ყოველი ლოცვისას ქვითინებს, სულიწმიდის ყოველგვარი შთაგონების გარეშეც. ასეთი ხალხი რელიგიური რიტუალებითა და წარმოდგენებითაა შეპყრობილი; რიტუალებითა და წარმოდგენებით ცხოვრობს, და სჯერა, რომ ღმერთს ეს სიამოვნებს და ზედაპირული ღვთისმოსაობა ან მწუხარების ცრემლები მოსწონს. რისი მომტანია ასეთი უაზრო ხალხი? თავმდაბლობის საჩვენებლად ზოგი სხვების თანდასწრებით თავაზიანად საუბრობს, ზოგიც სხვების თანდასწრებით განზრახ ქედმოხრილია — იქცევა, როგორც უღონო კრავი. განა ეს სასუფევლის ხალხს შეეფერება? სასუფევლის ხალხი ცოცხალი და თავისუფალი უნდა იყოს, უმანკო და ღია, პატიოსანი და მოსიყვარულე, და თავისუფალ ყოფაში ცხოვრობდეს. ისინი უნდა იყვნენ მრთელნი და ღირსეულნი და მტკიცედ იდგნენ თავიანთ მოწმობაში, სადაც არ უნდა წავიდნენ. ასეთი ხალხი ღმერთსაც უყვარს, და ადამიანსაც. რწმენაში ახალბედებს ზედმეტად ბევრი გარეგნული ქცევა ახასიათებთ; მათ ჯერ გასხვლისა და გატეხვის პერიოდი აქვთ გასავლელი. ღვთის მიმართ ღრმად მორწმუნე გარეგნულად სხვებისგან არაფრით გამოირჩევა, მაგრამ მისი ქცევა და საქმენი საქებარია. მხოლოდ ასეთებს თუ ჩავთვლით ღვთის სიტყვაში მაცხოვრებლებად. თუ ხალხთან ყოველდღე სახარებას ქადაგებ, რომ ხსნასთან მიიყვანო, თუმცა ბოლოს მაინც წესებითა და დოქტრინებით ცხოვრობ, მაშინ ღმერთის განდიდებას ვერ შეძლებ. ასეთები რელიგიურებიც არიან და თვალთმაქცებიც. როდესაც ასეთი რელიგიური ხალხი იკრიბება, კითხულობენ: „დაო, ამ ბოლო დროს როგორ ხარ?“ მან შესაძლოა უპასუხოს: „ვგრძნობ, რომ ღვთის ვალში ვარ და მის განზრახვებს ვერ ვასრულებ“. სხვამაც შეიძლება მიუგოს: „მეც ღვთის მოვალე ვარ და მისი კმაყოფილებისთვის საკმარისს ვერ ვაკეთებ“. ამ რამდენიმე წინადადებასა და სიტყვაშიც კი ჩანს მათში გაჟღენთილი სისაძაგლე. ასეთი სიტყვები მეტად ამაზრზენი და საზიზღარია. ასეთი ადამიანების ბუნება ღმერთს ეწინააღმდეგება. რეალობაზე კონცენტრირებული ადამიანი ღიაა თავისი გულისნადების გაზიარებისას. ის სიყალბეში არ ერთვება — არც ცრუ ზრდილობას იჩენს და არც ცარიელ თავაზიანობას. ის ყოველთვის პირდაპირია და საერო წესებს არ იცავს. ზოგი ადამიანი სრულ უგუნურობამდე იღრწვის გარეგნული გამოვლინებისკენ. ვინმე თუ მღერის, ის ცეკვავს, ვერც კი ამჩნევს, რომ ქვაბში ბრინჯი მიეწვა. ასეთები არც ღვთისმოსაობით გამოირჩევიან, არც პატიოსნებით, არამედ — მეტისმეტი თავქარიანობით. ეს ყველაფერი რეალობის ნაკლებობის გამოვლინებაა. ზოგიერთი ადამიანი სულიერი ცხოვრების საკითხებზე ბჭობისას არ ამბობს, რომ ღვთის მოვალეა, თუმცა მის მიმართ ჭეშმარიტ სიყვარულს მაინც ინარჩუნებს. ღვთისადმი შენს მოვალეობის გრძნობას სხვებთან საერთო არაფერი აქვს; შენ ღვთისადმი ხარ ვალში და არა კაცობრიობის წინაშე. ამაზე გამუდმებით სხვებთან საუბარს რა აზრი აქვს? შენ რეალობაში შესვლას უნდა ანიჭებდე მნიშვნელობას და არა — რაიმე გარეგნულ გამოვლინებას თუ პათოსს. რას წარმოადგენს ადამიანის ზედაპირული კეთილი ქცევა? ის წარმოადგენს ხორცს; საუკეთესო გარეგნული ქცევაც კი არ ასახავს ცხოვრებას, არამედ მხოლოდ შენი ინდივიდუალური ტემპერამენტის ჩვენება შეუძლია. კაცობრიობის გარეგანი ქცევა ვერ აკმაყოფილებს ღვთის განზრახვებს. შენ გამუდმებით საუბრობ ღვთისადმი მოვალეობაზე, თუმცა სხვების ცხოვრებას ვერაფერს სძენ და ვერც მათ გულებში ღვთის სიყვარულს სთეს. გჯერა, რომ შენი ეს ქცევა ღმერთს აკმაყოფილებს? გრძნობ, რომ შენი ეს ქცევა ღვთის განზრახვაა და რომ შენი ქმედებები სულიერია, თუმცა სინამდვილეში — აბსურდულია! შენ გჯერა, რომ, რაც გსიამოვნებს და რის გაკეთებაც გსურს, ზუსტად ისაა, რაც ღმერთს ახარებს. შეიძლება შენი მოწონებები ღმერთს წარმოადგენდეს? შეიძლება ადამიანის ხასიათი ღმერთს წარმოადგენდეს? რაც გსიამოვნებს, ზუსტად ისაა, რაც ღმერთს სძულს და შენი ჩვევები ისაა, რასაც ღმერთი უარყოფს. თუ მოვალეობას გრძნობ, მიდი და ღმერთის წინაშე ილოცე; სხვებთან ამაზე საუბარი საჭირო არაა. თუ ღმერთის წინაშე არ ლოცულობ და, ნაცვლად ამისა, განუწყვეტლივ სხვების ყურადღებას იპყრობ, ეს ღვთის განზრახვებს დააკმაყოფილებს? თუ შენი ქმედება ყოველთვის მხოლოდ გარეგნულია, ესე იგი, უკიდურესად პატივმოყვარე ყოფილხარ. რა ხალხია ის, ვინც მხოლოდ ზედაპირულად იქცევა კეთილად და რეალობისგან შორსაა? უბრალოდ, თვალთმაქცი ფარისევლები და რელიგიური ფიგურები არიან! თუ გარეგნულ ქცევებს არ მოიშორებთ და ვერ შეიცვლებით, თქვენში თვალთმაქცობა კიდევ უფრო იმატებს. რაც მეტია თვალთმაქცობა, მით მეტია ღვთის მიმართ წინააღმდეგობა. საბოლოდ, ასეთი ხალხი აუცილებლად განადგურდება!


მხოლოდ მათ, ვინც ღვთის დღევანდელი საქმე იციან შეუძლიათ ემსახურონ ღმერთს

ღმერთის დამოწმებისა და დიდი წითელი დრაკონის შესარცხვენად ადამიანს უნდა ჰქონდეს პრინციპი და უნდა აკმაყოფილებდეს პირობას: ადამიანმა გულით უნდა შეიყვაროს ღმერთი და მის სიტყვებში შევიდეს. თუ არ შეხვალ ღვთის სიტყვებში, მაშინ ვერანაირად ვერ შეძლებ სატანა შეარცხვინო. შენს ცხოვრებაში ზრდის საშუალებით აჯანყდები დიდი წითელი დრაკონის წინააღმდეგ და დაამცირებ მას — სწორედ ეს ნიშნავს დიდი წითელი დრაკონის ჭეშმარიტად შერცხვენას. რაც უფრო მეტად ხარ მზად ღვთის სიტყვების პრაქტიკაში განსახორციელებლად, მით უფრო დიდია შენი ღვთისადმი სიყვარულისა და დიდი წითელი დრაკონისადმი სიძულვილის მტკიცებულება; რაც უფრო დაემორჩილები ღვთის სიტყვებს, მით უფრო დიდი იქნება შენი ჭეშმარიტებისკენ მისწრაფების მტკიცებულება. ადამიანები, რომლებიც არ მიისწრაფვიან ღვთის სიტყვებისაკენ, უსიცოცხლონი არიან. ასეთი ადამიანები ღვთის სიტყვების მიღმა იმყოფებიან და რელიგიას მიეკუთვნებიან. ადამიანებს, რომელთაც ჭეშმარიტად სწამთ ღმერთის, ღვთის სიტყვების უფრო ღრმა ცოდნა აქვთ, მისი სიტყვების ჭამითა და სმით. თუ შენ ღვთის სიტყვებისკენ არ მიისწრაფვი, მაშინ შეუძლებელი იქნება მისი სიტყვების გულწრფელად ჭამა და სმა, ხოლო თუ არ გაქვს ღვთის სიტყვების ცოდნა, მაშინ არ გაქვს ღმერთის დამოწმების ან დაკმაყოფილების საშუალება.

ღმერთის რწმენისას როგორ უნდა შეიცნოს ადამიანმა ღმერთი? ადამიანმა ღმერთი უნდა შეიცნოს ღვთის დღევანდელი სიტყვებისა და საქმის საფუძველზე, გადახრისა და აბსურდულობის გარეშე და უპირველეს ყოვლისა, უნდა შეიცნოს ღვთის საქმე. ეს არის ღვთის შეცნობის საფუძველი. ყველა ის სხვადასხვა მცდარი შეხედულება, რომელიც ღვთის სიტყვების სუფთა გაგებას მოკლებულია, რელიგიური წარმოდგენებია; ისინი დამახინჯებული გაგებაა. რელიგიური მოღვაწეების უდიდესი უნარია წარსულში გაგებული ღვთის სიტყვების აღება და დღევანდელი ღვთის სიტყვების მათთან შედარება. თუ დღევანდელი ღმერთის მსახურებისას ჩაეჭიდებით სულიწმიდის ნათლის მოფენით წარსულში გაცხადებულს, მაშინ თქვენი მსახურება — ხელშემშლელი და პრაქტიკა მოძველებული იქნება, სხვა არაფერი, თუ არა რელიგიური ცერემონია. თუ შენ გჯერა, რომ ისინი, ვინც ღმერთს ემსახურებიან სხვა თვისებებთან ერთად, გარეგნულად თავმდაბლები და მომთმენები უნდა იყვნენ და თუ დღეს ასეთ ცოდნას პრაქტიკაში განახორციელებ, მაშინ ასეთი ცოდნა რელიგიური წარმოდგენაა; ასეთი პრაქტიკა ფარისევლურ ქმედებად იქცა. ფრაზა „რელიგიური წარმოდგენები“ ეხება იმას, რაც მოძველებული და დრომოჭმულია (მათ შორის, ღვთის მიერ ადრე ნათქვამი სიტყვების და სულიწმიდის მიერ უშუალოდ გამჟღავნებული სინათლის გაგებას) და თუ მას დღეს პრაქტიკაში გამოიყენებ, მაშინ ისინი ხელს შეუშლის ღვთის საქმეს და არანაირ სარგებელს არ მოიტანს ადამიანისთვის. თუ ადამიანებს არ შეუძლიათ განიწმინდონ ყველაფრისგან, რაც რელიგიურ წარმოდგენებს მიეკუთვნება, მაშინ ეს ყველაფერი ღვთის მსახურების გზაზე დიდ დაბრკოლებად იქცევა. რელიგიური წარმოდგენების მქონე ადამიანებს არ აქვთ საშუალება ფეხი აუწყონ სულიწმიდის საქმეს — ისინი ჯერ ერთი ნაბიჯით ჩამორჩებიან, შემდეგ კი — ორით. ეს იმიტომ ხდება, რომ ეს რელიგიური წარმოდგენები ადამიანს უკიდურესად თვითმართალსა და ამპარტავანს ხდის. ღმერთი არ განიცდის ნოსტალგიას იმის მიმართ, რაც მან წარსულში თქვა და გააკეთა; თუ რამე მოძველებულია, ის განდევნის მას. ნუთუ მართლა არ შეგიძლია უარი თქვა შენს წარმოდგენებზე? თუ შენ მოეჭიდები ღვთის მიერ წარსულში წარმოთქმულ სიტყვებს, ეს ამტკიცებს იმას, რომ შენ ღვთის საქმე შეიცანი? თუ არ შეგიძლია სულიწმიდის ამჟამინდელი სინათლის მიღება და ნაცვლად ამისა, ეჭიდები წარსულის სინათლეს, განა შეიძლება ამით დამტკიცდეს, რომ შენ ღმერთის ნაბიჯებს მიჰყვები? ჯერაც არ შეგიძლია უკუაგდო რელიგიური წარმოდგენები? თუ ეს ასეა, მაშინ შენ გახდები ღვთის მოწინააღმდეგე.

თუ ადამიანები შეძლებენ რელიგიური წარმოდგენებისგან გათავისუფლებას, დღევანდელ დღეს ისინი აღარ გამოიყენებენ საკუთარ გონებას ღვთის სიტყვებისა და საქმის გასაზომად და ნაცვლად ამისა უშუალოდ დამორჩილდებიან. მიუხედავად იმისა, რომ ღვთის საქმე დღეს აშკარად არ ჰგავს წარსულისას, შენ მაინც შეგიძლია გათავისუფლდე წარსული მოსაზრებებისგან და ღვთის დღევანდელ საქმეს უშუალოდ დამორჩილდე. თუ შენ შეგიძლია გაიგო, რომ დღეს ღვთის საქმეს განსაკუთრებული ადგილი უნდა დაუთმო, მიუხედავად იმისა, თუ როგორ მოქმედებდა ღმერთი წარსულში, მაშინ შენ ის ადამიანი ხარ, ვინც გათავისუფლდა თავის წარმოდგენებისგან, რომელიც ღმერთს ემორჩილება და რომელსაც შეუძლია დაემორჩილოს ღვთის საქმესა და სიტყვებს და მიჰყვეს მის ნაბიჯებს. ამგვარად, შენ იქნები ადამიანი, რომელიც ჭეშმარიტად ემორჩილება ღმერთს. შენ არ აანალიზებ და არ იკვლევ ღვთის საქმეს; თითქოს ღმერთმა დაივიწყა თავისი წინა საქმე და შენც დაივიწყე ის. აწმყო აწმყოა, წარსული წარსულია და რადგან დღეიდან ღმერთმა გვერდზე გადადო წარსულის საქმეები, შენ ამაზე არ უნდა იფიქრო. მხოლოდ ასეთი ადამიანი ემორჩილება სრულად ღმერთს და დათმო თავისი რელიგიური წარმოდგენები.

რადგან ღვთის საქმეში ყოველთვის არის ახალი მოვლენები, არსებობს საქმე, რომელიც მოძველდება და არასაჭირო ხდება ახალი საქმის წარმოშობასთან ერთად. ეს სხვადასხვა ტიპის საქმენი, ძველი და ახალი, არა ურთიერთსაწინააღმდეგო, არამედ ურთიერთშემავსებელია; თითოეული ნაბიჯი წინადან მომდინარეობს. რადგან ახალი საქმეა, ძველი, რა თქმა უნდა, უნდა განიდევნოს. მაგალითად, ადამიანის ზოგიერთმა დიდი ხნის დამკვიდრებულმა წესმა და ჩვეულმა გამონათქვამმა, ადამიანის მრავალწლიან გამოცდილებასთან და სწავლებასთან ერთად, მის გონებაში ჩამოაყალიბა ყველანაირი წესისა და ფორმის წარმოდგენები. ის რომ ღმერთმა ჯერ კიდევ სრულად უნდა გაუმჟღავნოს ადამიანს თავისი ჭეშმარიტი სახე და თანდაყოლილი ხასიათი, უძველესი დროიდან ტრადიციული თეორიების მრავალი წლის განმავლობაში გავრცელებასთან ერთად, კიდევ უფრო ხელს უწყობს ადამიანის მიერ ასეთი წარმოდგენების ჩამოყალიბებას. შეიძლება ითქვას, რომ ადამიანის ღვთისადმი რწმენის განმავლობაში სხვადასხვა წარმოდგენების გავლენამ განაპირობა ადამიანებში ღმერთის შესახებ ყველანაირი წარმოსახვითი გაგების უწყვეტი ჩამოყალიბება და ევოლუცია, რამაც მრავალი რელიგიური, ღვთის მსახური ადამიანი მის მტრად აქცია. ამრიგად, რაც უფრო ძლიერია ადამიანების რელიგიური წარმოდგენები, მით უფრო ეწინააღმდეგებიან ისინი ღმერთს და მით უფრო მეტად არიან ღვთის მტრები. ღვთის საქმე ყოველთვის ახალია და არასდროს ძველი — ის არასდროს ქმნის წესებს; პირიქით, ის მუდმივად განიცდის სხვადასხვა ხარისხის ცვლილებებსა და განახლებებს. ღმერთის ამგვარი მოქმედება მისი თანდაყოლილი ხასიათის გამოხატულებაა. ეს ასევე ღვთის საქმის განუყოფელი პრინციპია და ერთ-ერთი საშუალება, რომლითაც ღმერთი ახორციელებს მართვას. ღმერთს რომ ამგვარად არ ემოქმედა, ადამიანი ვერ შეიცვლებოდა ან ვერ შეძლებდა ღმერთის შეცნობას და სატანა ვერ დამარცხდებოდა. ამგვარად, მის საქმეში განუწყვეტლივ ხდება ცვლილებები, რომლებიც ქაოტურად გვეჩვენება, მაგრამ სინამდვილეში პერიოდული ხასიათისაა. თუმცა, გზა, რომლითაც ადამიანს სწამს ღმერთის, სრულიად განსხვავებულია. ის ძველ, ნაცნობ წესებსა და სისტემებს ეჭიდება და რაც უფრო ძველია ისინი, მით უფრო მისაღებია მისთვის. როგორ შეეძლო ადამიანის სულელ ქვასავით შეუვალ გონებას მიეღო ღვთის ამდენად შეუცნობელი ახალი საქმე და სიტყვა? ადამიანს ეჯავრება ღმერთი, რომელიც ყოველთვის ახალია და არასდროს ძველი; მას მხოლოდ ძველი ღმერთი მოსწონს, რომელიც ხანდაზმულია, ჭაღარა და ერთ ადგილზეა გაყინული. ამგვარად, რადგან ღმერთსაც და ადამიანსაც თავიანთი მოსაწონი აქვთ, ადამიანი ღვთის მტრად იქცა. ამ წინააღმდეგობებიდან ბევრი დღესაც არსებობს, მაშინ როცა ღმერთი თითქმის ექვსი ათასი წელია ახალ საქმეს აკეთებს. მაშინ ისინი გამოუსწორებელნი არიან. შესაძლოა, ეს ადამიანის სიჯიუტის ან ნებისმიერი ადამიანის მიერ ღვთის ადმინისტრაციული განკარგულებების დაურღვევლობის ბრალია, მაგრამ ეს სასულიერო პირები და ქალები კვლავ ეჭიდებიან ძველ, დაობებულ წიგნებსა და ქაღალდებს, ღმერთი კი აგრძელებს თავისი მართვის დაუმთავრებელ საქმეს, თითქოს გვერდით არავინ ჰყავდეს. მიუხედავად იმისა, რომ ეს წინააღმდეგობები ღმერთსა და ადამიანს მტრებად აქცევს და გადაულახავიც კია, ღმერთი მათ ყურადღებას არ აქცევს, თითქოს ისინი ერთდროულად არსებობენ და არ არსებობენ. ადამიანი კი მაინც ერთგულია თავისი შეხედულებებისა და წარმოდგენებისა და არასდროს თმობს მათ. თუმცა ერთი რამ თავისთავად ცხადია: მიუხედავად იმისა, რომ ადამიანი არ შეიცვლის თავის შეხედულებას, ღმერთის ფეხები ყოველთვის მოძრაობაშია და ის ყოველთვის იცვლის თავის მოსაზრებას გარემოს შესაბამისად. საბოლოოდ, ადამიანია ის, ვინც ბრძოლის გარეშე დამარცხდება. ამასობაში, ღმერთი მისი ყველა დამარცხებული მტრის უდიდესი მტერია და ასევე კაცობრიობის, როგორც დამარცხებულის, ასევე დაუმარცხებლის, მცველია. ვის შეუძლია ღმერთთან შეჯიბრი და გამარჯვება? თითქოს ადამიანის წარმოდგენები ღმერთისგან მოდის, რადგან მათი უმეტესობა ღვთის საქმის კვალდაკვალ დაიბადა. თუმცა, ღმერთი არ პატიობს ადამიანს ამის გამო და არც ქებას ასხამს მისი საქმის კვალდაკვალ „ღმერთისთვის“ მრავალი პროდუქტის შექმნისთვის მისი საქმის მიღმა. ნაცვლად ამისა, მას უკიდურესად სძაგს ადამიანის წარმოდგენები და ძველი, ღვთისმოსავი შეხედულებები და არც კი აინტერესებს როდის გაჩნდა ეს წარმოდგენები პირველად. ის საერთოდ არ აღიარებს, რომ ეს წარმოდგენები მისი საქმით არის გამოწვეული, რადგან ადამიანის წარმოდგენები ადამიანის მიერ ვრცელდება; მათი წყარო ადამიანის აზრები და გონებაა — არა — ღმერთი, არამედ სატანა. ღმერთს ყოველთვის ჰქონდა განზრახვა, რომ მისი საქმე ყოფილიყო ახალი და ცოცხალი და არა ძველი და მკვდარი და ის, რასაც ადამიანი ერთგულებს იცვლება ეპოქისა და პერიოდის მიხედვით და არ არის მარადიული და უცვლელი. ეს იმიტომ ხდება, რომ ის არის ღმერთი, რომელიც ადამიანს აცოცხლებს და აახლებს, არა — ეშმაკი, რომელიც ადამიანს კლავს და აბერებს. ნუთუ ჯერ კიდევ ვერ გაიგეთ ეს? შენ გაქვს წარმოდგენები ღმერთზე და არ შეგიძლია მათგან გათავისუფლება, რადგან ვიწრო აზროვნების ადამიანი ხარ. ეს არ ხდება იმიტომ, რომ ღვთის საქმეში ნაკლები აზრია ან მისი საქმეები ადამიანის გრძნობებს არ ითვალისწინებს და მით უფრო, არც იმიტომ, რომ ღმერთი ყოველთვის უგულებელყოფს თავის მოვალეობებს. შენ არ შეგიძლია დათმო შენი წარმოდგენები, რადგან მეტად გაკლია მორჩილება და ოდნავადაც არ გავხარ ქმნილებას; ეს იმიტომ არ ხდება, რომ ღმერთი გირთულებს საქმეს. შენ გამოიწვიე ეს ყველაფერი და ამას ღმერთთან არანაირი კავშირი არ აქვს; ყველა ტანჯვა და უბედურება ადამიანის მიერ არის შექმნილი. ღვთის ფიქრები ყოველთვის კარგია: მას სურს შენში არა იდეების გაჩენის, არამედ ეპოქასთან ერთად შენი შეცვლისა და განახლების ხელშეწყობა. მაგრამ შენ არ იცი, რა არის შენთვის კარგი და მუდმივად იკვლევ ან აანალიზებ. საქმე ის კი არ არის, რომ ღმერთი გიქმნის სირთულეებს, არამედ, შენ გულში არ გაქვს ღვთის შიში და შენი ურჩობა მეტად დიდია. პაწაწინა ქმნილება, რომელიც ბედავს და იღებს რაღაც ტრივიალურ ნაწილს იმისა, რაც ადრე ღვთის მიერ იყო ბოძებული, შემდეგ კი უკან ტრიალდება და ამ ნაწილს ღმერთზე თავდასხმისთვის იყენებს — განა ეს ადამიანის ამბოხი არ არის? სამართლიანი იქნება თუ ვიტყვით, რომ ადამიანები სრულიად შეუფერებელნი არიან გამოთქვან საკუთარი შეხედულებები ღვთის წინაშე და მით უფრო შეუფერებელნი არიან თავიანთი უსარგებლო, მყრალი, დამპალი და მაღალფარდოვანი ენით ისე იპრანჭონ, როგორც სურთ — რომ აღარაფერი ვთქვათ ამ დაობებულ წარმოდგენებზე. განა ისინი კიდევ უფრო უსარგებლოები არ არის?

ადამიანი, რომელიც ჭეშმარიტად ღმერთს ემსახურება არის ის, ვინც ღვთის განზრახვებს შეესაბამება, ღვთისთვის გამოსადეგია და შეუძლია დათმოს რელიგიური წარმოდგენები. თუ გსურს ღვთის სიტყვების ჭამა-სმა ეფექტური იყოს, მაშინ უნდა დათმო შენი რელიგიური წარმოდგენებისგან. თუ ღმერთის მსახურება გსურს, მაშინ კიდევ უფრო აუცილებელია, პირველ რიგში, რელიგიური წარმოდგენები დათმო და ყველაფერში ღვთის სიტყვებს დაემორჩილო. ეს არის ის, რასაც ღვთის მსახური ადამიანი უნდა ფლობდეს. თუ შენ გაკლია ეს ცოდნა, მაშინ, მსახურებისთანავე გამოიწვევ შეფერხებასა და არეულობას, ხოლო თუ შენს წარმოდგენებს ჩაეჭიდები, მაშინ ღმერთი გარდაუვლად დაგამხობს და ვეღარასოდეს წამოდგები. მაგალითად აიღე აწმყო: დღევანდელი მრავალი გამონათქვამი და საქმე შეუთავსებელია ბიბლიასთან და ღვთის მიერ ადრე შესრულებულ საქმესთან და თუ არ გსურს დამორჩილება, მაშინ შეიძლება ნებისმიერ დროს დაეცე. თუ გსურს ღვთის განზრახვების შესაბამისად მსახურება, მაშინ ჯერ რელიგიური წარმოდგენები უნდა დათმო და საკუთარი შეხედულებები გამოასწორო. ნათქვამის დიდი ნაწილი შეუსაბამო იქნება წარსულში ნათქვამთან და თუ ახლა არ გაქვს მორჩილების სიმტკიცე, ვერ შეძლებ წინ გადაშლილი გზის გავლას. თუ ღვთის საქმის რომელიმე მეთოდმა შენში ფესვი გაიდგა და შენ არასდროს გათავისუფლდები მისგან, მაშინ ეს მეთოდი შენი რელიგიური წარმოდგენა გახდება. თუ ღმერთის არსმა შენში ფესვი გაიდგა, მაშინ შენ მოიპოვე ჭეშმარიტება და თუ შეიძლება ღვთის სიტყვები და ჭეშმარიტება შენს ცხოვრებად იქცეს, აღარ გექნება წარმოდგენები ღმერთზე. მათ, ვისაც ღმერთის შესახებ ჭეშმარიტი ცოდნა აქვს, არ ექნებათ არანაირი წარმოდგენები და არ შეასრულებენ წესებს.

დასვი ეს კითხვები, რათა სიფხიზლე შეინარჩუნო:

1. შენში არსებული ცოდნა ღვთისადმი მსახურებას ხელს უშლის?

2. რამდენი რელიგიური პრაქტიკაა შენს ყოველდღიურ ცხოვრებაში? თუ ღვთისმოსაობას მხოლოდ გარეგნულად წარმოადგენ, ნიშნავს ეს იმას, რომ შენი ცხოვრება გაიზარდა და მომწიფდა?

3. როდესაც ღვთის სიტყვებს ჭამ და სვამ, შეგიძლია რელიგიური წარმოდგენები დათმო?

4. ლოცვის დროს შეგიძლია რელიგიურ ცერემონიებზე უარის თქმა?

5. ხარ ისეთი ადამიანი, რომელიც გამოსადეგია ღვთისთვის?

6. შენი ღვთის შემეცნების რა ნაწილი შეიცავს რელიგიურ წარმოდგენებს?


შეიცანით ღვთის უახლესი საქმე და მიჰყევით მის ნაბიჯებს

ამჟამად თქვენი სწრაფვა იქითკენ უნდა იყოს მიმართული, რომ გახდეთ ღვთის ხალხი და სრულად შეუდგეთ სიმართლის გზას. იყოთ ღვთის ხალხი, ნიშნავს სასუფევლის ეპოქაში შესვლას. დღეს თქვენ ოფიციალურად იწყებთ სასუფევლისეულ წვრთნას და თქვენი მომავალი ცხოვრება აღარ უნდა იყოს ისეთი დუნე და დაუდევარი, როგორიც აქამდე იყო; ასეთი ყოფით შეუძლებელია ღვთის მიერ დადგენილი სტანდარტების მიღწევა. თუ არ გრძნობ გადაუდებლობის განცდას, ეს ნიშნავს, რომ არ გაქვს თვითსრულყოფის სურვილი, შენი მისწრაფებები ბუნდოვანია და არ ძალგიძს ღვთის განზრახვების დაკმაყოფილება. სასუფევლის წვრთნაში შესვლა ნიშნავს ღვთის ხალხის ცხოვრების დაწყებას. მზად ხარ, მიიღო ასეთი წვრთნა? მზად ხარ, იგრძნო გადაუდებლობის განცდა? მზად ხარ, იცხოვრო ღვთის დისციპლინისა და სასჯელის ქვეშ? როდესაც ღვთის სიტყვები მოგევლინება და გამოგცდის, როგორ მოიქცევი? რას იზამ რეალური ფაქტების წინაშე დადგომისას? წარსულში შენი ყურადღება სულიერებაზე არ იყო მიპყრობილი; დღეს კი უნდა კონცენტრირდე ცხოვრებისეულ რეალობაში შესვლაზე და ისწრაფოდე შენი შინაგანი მსოფლმხედველობის შეცვლისკენ. სწორედ ამას უნდა მიაღწიონ სასუფევლის მკვიდრებმა. ყველას, ვინც ღვთის ერს მიეკუთვნება, უნდა გააჩნდეს სულიერი სიცოცხლე; მათ უნდა გაიარონ სასუფევლის წვრთნა და საკუთარი მსოფლმხედველობის გარდაქმნისკენ ისწრაფოდნენ. სწორედ ამას მოითხოვს ღმერთი სასუფევლის მკვიდრთაგან.

ღვთის მოთხოვნები სასუფევლის მკვიდრი ხალხისადმი შემდეგია:

1. მათ უნდა მიიღონ ღვთის დავალებები. ეს ნიშნავს, რომ მათ უნდა მიიღონ ყველა ის სიტყვა, რომელიც ღვთის ჟამთა აღსასრულის საქმეს განეკუთვნება.

2. ისინი უნდა შევიდნენ სასუფევლის წვრთნაში.

3. ისინი უნდა ისწრაფოდნენ იმისკენ, რომ ღმერთი შეეხოს მათ გულებს. როდესაც შენი გული მთლიანად მიუბრუნდება ღმერთს და ნორმალური სულიერი ცხოვრება გექნება, შენ თავისუფლების სამყაროში დამკვიდრდები, რაც ნიშნავს, რომ იცხოვრებ ღვთის სიყვარულის, მზრუნველობისა და მფარველობის ქვეშ. მხოლოდ ამ შემთხვევაში ხარ ღვთის მიერ რჩეული.

4. ისინი ღმერთმა უნდა მოიპოვოს.

5. მათი ცხოვრებით დედამიწაზე ღვთის დიდება უნდა გაცხადდეს.

ეს ხუთი პუნქტი არის ჩემი თქვენდამი მინდობილი მისია. ჩემი სიტყვები ღვთის ხალხს მიემართება და თუ შენ არ გსურს ამ დავალებების მიღება, არ დაგაძალებ - მაგრამ თუ მათ ჭეშმარიტად მიიღებ, შეძლებ ღვთის ნებას მიჰყვე. დღეს თქვენ იწყებთ ღვთის მისიების მიღებას და ისწრაფვით იმისკენ, რომ გახდეთ სასუფევლის მკვიდრი ხალხი და მიაღწიოთ იმ სტანდარტებს, რაც აუცილებელია მათთვის. ეს არის შესვლის პირველი ნაბიჯი. თუ გსურს სრულად მიჰყვე ღვთის ნებას, მაშინ უნდა მიიღო ეს ხუთი დავალება და თუ შეძლებ მათ შესრულებას, შენ თანხვედრაში იქნები უფლის განზრახვებთან და ღმერთი აუცილებლად გამოგიყენებს.დღეს გადამწყვეტია სასუფევლის წვრთნაში შესვლა. სასუფევლის წვრთნაში შესვლა მოიცავს სულიერ ცხოვრებას. ადრე სულიერ ცხოვრებაზე საუბარი არ ყოფილა, მაგრამ დღეს, როდესაც იწყებთ შესვლას სასუფევლის წვრთნაში, თქვენ ოფიციალურად შეაბიჯებთ სულიერ ცხოვრებაში.

როგორია სულიერი ცხოვრება? ეს არის მდგომარეობა, როდესაც შენი გული მთლიანად მიუბრუნდა ღმერთს და მხოლოდ მის სიყვარულზე ფიქრობს. ეს არის ცხოვრება ღვთის სიტყვებით, სადაც შენს გულს სხვა არაფერი იკავებს; როცა ძალგიძს ჩასწვდე ღვთის ამჟამინდელ განზრახვებს და იმართები სულიწმიდის ნათელით, რათა შეასრულო შენი მოვალეობა. ადამიანსა და ღმერთს შორის ასეთი ურთიერთობა არის ჭეშმარიტი სულიერი ცხოვრება. თუ შენ არ შეგიძლია მიჰყვე ამჟამინდელ ნათელს, მაშინ ღმერთთან შენს ურთიერთობაში დისტანცია გაჩნდა - შესაძლოა ეს ურთიერთობა გაწყდა კიდეც - და შენ აღარ გაქვს ნორმალური სულიერი ცხოვრება. ღმერთთან ნორმალური ურთიერთობა აგებულია ღვთის მიმდინარე სიტყვების მიღების საფუძველზე. გაქვს ნორმალური სულიერი ცხოვრება? გაქვს ნორმალური ურთიერთობა ღმერთთან? ხარ ისეთი პიროვნება, რომელიც მიჰყვება სულიწმიდის საქმეს? თუ შეგიძლია მიჰყვე სულიწმიდის ამჟამინდელ ნათელს, თუ შეგიძლია ჩასწვდე ღვთის განზრახვებს და შეხვიდე მის სიტყვებში, მაშინ შენ სულიწმიდის დინებაში ხარ. თუ არ მიჰყვები სულიწმიდის დინებას, მაშინ უდავოდ ხარ ისეთი ადამიანი, რომელიც არ ისწრაფვის ჭეშმარიტებისკენ. სულიწმიდის მოქმედება ვერ ჰპოვებს ადგილს მათში, ვისაც საკუთარი თავის ამაღლების სურვილი არ აქვს, და შედეგად, ასეთი ადამიანები ვერასდროს ახერხებენ ძალების მოკრებას და ყოველთვის ნეგატიურ განწყობაზე არიან. მიჰყვები დღეს სულიწმიდის დინებას? ხარ ამ დინებაში? დაძლიე ნეგატიური მდგომარეობა? ყველა, ვისაც სწამს ღვთის სიტყვების, ვინც მის საქმეს იღებს საფუძვლად და სულიწმიდის ამჟამინდელ ნათელს მიჰყვება - სულიწმიდის დინებაშია. თუ გჯერა, რომ ღვთის სიტყვები უპირობოდ ჭეშმარიტი და მართალია და თუ ენდობი მის ყოველ სიტყვას, მიუხედავად იმისა, თუ რას ამბობს იგი - მაშინ ის ხარ, ვინც ღვთის საქმეში შესვლას ელტვის და ამგვარად ღმერთის განზრახვებს აკმაყოფილებ.

სულიწმიდის დინებაში შესასვლელად, უფალთან ნორმალური ურთიერთობა უნდა გქონდეს და, პირველ რიგში, უნდა განიშორო შენი უარყოფითი მდგომარეობა. ზოგიერთი ადამიანი მუდამ ბრბოს მიჰყვება და მათი გულები ზედმეტად შორდებიან შემოქმედს. ასეთ ადამიანებს საკუთარი თავის გაუმჯობესების სურვილი არ გააჩნიათ და მათი მისწრაფებებიც მეტისმეტად დაბალია. ღვთის ჩანაფიქრი მხოლოდ ის არის, რომ ადამიანი მის სიყვარულს ეძიებდეს და მასვე ეკუთვნოდეს. ზოგიერთი ცდილობს მხოლოდ საკუთარი სინდისით უპასუხოს ღმერთის სიყვარულს, თუმცა ეს არ არის საკმარისი მისი ნების აღსასრულებლად. რაც უფრო მაღალ სტანდარტებს დაისახავ, მით უფრო მეტად მიუახლოვდები იმას, რაც უფალს შენთვის განუზრახავს. როგორც ჩვეულებრივი ადამიანებისთვის, რომლებიც ღვთის სიყვარულს ეძიებენ, სასუფეველში შესვლა და მის ერად ჩამოყალიბება თქვენი ჭეშმარიტი მომავალია. და სწორედ ეს არის უდიდესი ფასეულობისა და აზრის მქონე ცხოვრება; არავინ არის თქვენზე უფრო კურთხეული. რატომ ვამბობ ამას? იმიტომ, რომ ისინი, ვისაც უფლისა არ სწამთ, მხოლოდ ხორციელი სიამოვნებისთვის და სატანისთვის არსებობენ, თქვენ კი დღეს ღვთისთვის ცხოვრობთ და მისი ნების აღსასრულებლად იღწვით. სწორედ ამიტომ ვამბობ, რომ თქვენს სიცოცხლეს უდიდესი ფასი აქვს. მხოლოდ ადამიანთა ამ ჯგუფს, რომლებიც ღმერთმა აირჩია, შეუძლია ჭეშმარიტად ღირსეული გზით სიარული: დედამიწაზე სხვა ვერავინ შეძლებს ისეთივე აზრიანი ცხოვრებით ცხოვრებას, როგორიც თქვენია. რადგან უფალმა ამოგირჩიათ და აღგამაღლათ, და უფრო მეტიც, ღმერთის სიყვარულის წყალობით შეიცანით ჭეშმარიტი ცხოვრება და იცით, როგორ იაროთ უდიდესი ფასეულობის მქონე გზით. ეს თქვენი განსაკუთრებული მცდელობის შედეგი კი არ არის, არამედ ღვთის მადლია. სწორედ მან აგიხილათ სულიერი თვალები და მისი სული შეეხო თქვენს გულებს, რამაც მოგანიჭათ ბედნიერება, წარმდგარიყავით მის წინაშე. ღვთის სულს რომ არ გაენათლებინეთ, ვერ დაინახავდით, რაოდენ საყვარელია ღმერთი და ვერც ღმერთის შეყვარებას შეძლებდით. მხოლოდ იმიტომ, რომ უფლის სული შეეხო ადამიანებს, მათი გულები მისკენ მიიქცა. ხანდახან, როდესაც ღვთის სიტყვით ტკბებით, თქვენი სული ამას განიცდის და გრძნობთ, რომ არ შეგიძლიათ, ღმერთი არ შეიყვაროთ, რომ თქვენში დიდი ძალაა და რომ მზად ხართ, მისი გულისთვის ყველაფერი გვერდზე გადადოთ. თუ შენ ასე გრძნობ თავს, ეს ნიშნავს, რომ უფლის სული შეგეხო და შენი გული სრულად მისკენ მოექცა. მაშინ ილოცებ: „ოჰ, უფალო! ჩვენ ჭეშმარიტად შენ მიერ განწესებულნი და რჩეულნი ვართ. შენი დიდება სიამაყით მავსებს და ჩემთვის დიდი პატივია, ვიყო შენი ერის ნაწილი. ყველაფერს გავიღებ და ყველაფერს დავთმობ, რათა შენს ნებას მივყვე; ჩემი ცხოვრების ყველა დღეს და მთელი ცხოვრების ძალისხმევას შენ მოგიძღვნი“. როდესაც ასე ილოცებ, შენს გულში ღვთისადმი დაუსრულებელი სიყვარული და ჭეშმარიტი მორჩილება დაისადგურებს. გქონია ოდესმე მსგავსი გამოცდილება? როდესაც უფლის სული ხშირად ეხება ადამიანებს, ისინი განსაკუთრებული მონდომებით ცდილობენ, ლოცვებში თავიანთი თავი ღმერთს მიუძღვნან: „ოჰ, უფალო! მსურს ვიხილო შენი დიდების დღე და ვიცხოვრო შენთვის - არაფერია იმაზე ღირსეული და აზრიანი, ვიდრე შენთვის ცხოვრებაა; არ მაქვს მცირედი სურვილიც კი, სატანისა და ხორცისთვის ვარსებობდე. შენ აღმამაღლებ იმით, რომ შენთვის ცხოვრების ნებას მრთავ“. როდესაც ასე ილოცებ, იგრძნობ, რომ სხვა გზა არ არსებობს, გარდა იმისა, რომ შენი გული უფალს მიუძღვნა; იგრძნობ, რომ უნდა მოიპოვო ღმერთი; სიკვდილიც კი საძულველი იქნებოდა შენთვის, თუკი სიცოცხლეში მის მადლს ვერ იგემებდი. ასეთი ლოცვის შემდეგ შენში ამოუწურავი ძალა გაიღვიძებს და ვერც მიხვდები, საიდან მოდის ის; შენს გულში უსაზღვრო სიმტკიცე დაისადგურებს და იგრძნობ, რომ უფალი იმდენად მშვენიერია, რომ ის ჭეშმარიტად იმსახურებს სიყვარულს. სწორედ ეს არის ის წამი, როცა ღმერთი შეგეხო. ყველას, ვისაც მსგავსი გამოცდილება ჰქონია, ღმერთი შეეხო. მათ ცხოვრებაში, ვისაც ხშირად ეხება უფალი, გარდასახვა ხდება; მათ შეუძლიათ მტკიცე გადაწყვეტილების მიღება და მზად არიან, სრულად მოიპოვონ ღმერთი. მათი ღვთისმოყვარე გულები ძლიერია და მთლიანად უფლისკენ არის მოქცეული. ისინი აღარაფრად აგდებენ ოჯახს, სამყაროს, მიჯაჭულობებს თუ საკუთარ მომავალს და მზად არიან, მთელი ცხოვრების ძალისხმევა ღმერთს მიუძღვნან. ყველა, ვისაც უფლის სული შეეხო, ჭეშმარიტების მაძიებელია და აქვს იმედი, რომ ღმერთი მას სრულყოფს.

მიაპყარი თუ არა შენი გული ღმერთს? შეეხო თუ არა შენს გულს ღვთის სული? თუ არასოდეს გქონია მსგავსი გამოცდილება და არასოდეს გილოცია ასე, ეს ნიშნავს, რომ ღმერთს შენს გულში ადგილი არ უჭირავს. ყოველი მათგანი, ვინც ღვთის სულით ხელმძღვანელობს და ვისაც ღვთის სული შეეხო, ფლობს ღვთის საქმეს, რაც იმაზე მეტყველებს, რომ ღვთის სიტყვამ და ღვთის სიყვარულმა მათში ფესვი გაიდგა. ზოგიერთი ამბობს: „მე არ ვარ ისეთი გულმოდგინე ლოცვაში, როგორც შენ, და არც ღვთის შეხება მიგრძვნია ასე; თუმცა ზოგჯერ, როცა ვფიქრობ და ვლოცულობ, ვგრძნობ, რომ ღმერთი მშვენიერია და ჩემს გულს ღმერთი ეხება“. ადამიანის გულზე მნიშვნელოვანი არაფერია. როდესაც შენი გული ღვთისკენ მიბრუნდება, შენი მთელი არსება ღვთისკენ იქნება მოქცეული და მაშინ შენს გულს ღვთის სული შეეხება. თქვენს შორის უმეტესობას ჰქონია ასეთი გამოცდილება - უბრალოდ, თქვენი გამოცდილების სიღრმე სხვადასხვანაირია. ზოგიერთი ამბობს: „ლოცვისას ბევრს არაფერს ვამბობ, უბრალოდ სხვათა სულიერ ზიარებას ვუსმენ და შინაგან ძალას ვგრძნობ“. ეს იმაზე მეტყველებს, რომ შენს შინაგან სამყაროს ღმერთი შეეხო. ადამიანები, ვის არსებასაც ღმერთი შეეხო, სხვათა სულიერი ზიარების მოსმენისას შთაგონებით აღივსებიან; თუ ადამიანის გული სრულიად უძრავი რჩება შთამაგონებელი სიტყვების მოსმენისას, ეს იმის მტკიცებულებაა, რომ მასში სულიწმიდა არ მოქმედებს. მათში არ არის წყურვილი, რაც ამტკიცებს, რომ მათ არ გააჩნიათ სიმტკიცე, და ამგვარად, ისინი სულიწმიდის საქმის გარეშე არიან. თუ ადამიანს ღმერთი შეეხო, მას ექნება რეაქცია ღვთის სიტყვების მოსმენისას; თუ მას ღმერთი არ შეხებია, მაშინ იგი არ არის დაკავშირებული ღვთის სიტყვებთან, არანაირი კავშირი აქვს მათთან და არ ძალუძს განათლდეს. ვინც მოისმინა ღვთის სიტყვები და არანაირი რეაქცია ჰქონია - ესენი არიან ადამიანები, რომლებსაც ღმერთი არ შეხებია და რომლებიც სულიწმიდის საქმის გარეშე არიან. ყველა, ვისაც ძალუძს ახალი სინათლის მიღება, ღვთისგან შეხებულია და ფლობს სულიწმიდის საქმეს.

შეაფასე საკუთარი თავი:

1. ხარ თუ არა სულიწმიდის აწინდელი საქმის შუაგულში?

2. მიიქცა თუ არა შენი გული ღვთისკენ? შეგეხო თუ არა ღმერთი?

3. გაიდგა თუ არა ღვთის სიტყვამ ფესვი შენს შინაგანში?

4. არის თუ არა შენი პრაქტიკა დაფუძნებული ღვთის მოთხოვნებზე?

5. ცხოვრობ თუ არა სულიწმიდის დღევანდელი ნათლის წინამძღოლობით?

6. შენს გულში ძველი წარმოდგენები მბრძანებლობენ თუ ღვთის ამჟამინდელი სიტყვები?

ამ სიტყვების მოსმენისას, როგორია თქვენი შინაგანი გამოძახილი? ამდენი წლის რწმენის შემდეგ, იქცა თუ არა ღვთის სიტყვები თქვენს სიცოცხლედ? შეიცვალა თუ არა თქვენი ძველი, გახრწნილი ხასიათი? იცით თუ არა, ღვთის დღევანდელი სიტყვების შესაბამისად, რას ნიშნავს გქონდეს სიცოცხლე და რას ნიშნავს - იყო მის გარეშე? ნათელია ეს თქვენთვის? ღვთის მიდევნებაში უპირველესი მნიშვნელობა იმას ენიჭება, რომ ყველაფერი ღვთის ახლანდელი სიტყვების მიხედვით ხდებოდეს: მიილტვი სიცოცხლეში შესვლისკენ თუ ღვთის განზრახვათა აღსრულებისკენ, ყველაფერი ღვთის ახლანდელი სიტყვების გარშემო უნდა იყოს კონცენტრირებული. თუ ის, რაზეც სულიერად ზიარებ და რისკენაც შესვლას ეძიებ, არ არის კონცენტრირებული ღვთის ახლანდელი სიტყვების გარშემო, მაშინ შენ უცხო ხარ ღვთის სიტყვებისთვის და სრულიად მოკლებული სულიწმიდის საქმეს. ღმერთს სურს ადამიანები, რომლებიც მის ნაბიჯებს მიჰყვებიან. რაც უნდა მშვენიერი და წმინდა იყოს ის, რაც ადრე გესმოდა, ღმერთს ეს არ სურს; და თუ არ ძალგიძს ასეთი რამეების გვერდზე გადადება, ისინი უდიდესი დაბრკოლება გახდება შენი მომავალი შესვლისთვის. კურთხეულია ყველა, ვისაც სულიწმიდის დღევანდელი ნათლის მიყოლა ძალუძს. წარსული ეპოქების ხალხიც მიჰყვებოდა ღვთის ნაბიჯებს, თუმცა მათ დღემდე ვერ მოაღწიეს; ეს უკანასკნელი დღეების ადამიანთა კურთხევაა. მათ, ვისაც შეუძლიათ მიჰყვნენ სულიწმიდის აწინდელ საქმეს, იარონ ღვთის ნაბიჯებზე და გაჰყვნენ ღმერთს იქ, სადაც ის წაიყვანთ - სწორედ ესენი არიან ღვთისგან კურთხეულნი. ისინი, ვინც არ მიჰყვებიან სულიწმიდის აწინდელ საქმეს, არ შესულან ღვთის სიტყვით განხორციელებულ საქმეში; და რაც უნდა ბევრი იშრომონ, რაოდენ დიდი ტანჯვაც უნდა გაიარონ ან რამდენიც არ უნდა ირბინონ, ღვთისთვის ამას არავითარი მნიშვნელობა არ აქვს და ის მათ არ მოიწონებს. დღეს ყველა, ვინც ღვთის ახლანდელ სიტყვებს მიჰყვება, სულიწმიდის ნაკადშია; ისინი კი, ვინც უცხონი არიან ღვთის ახლანდელი სიტყვების მიმართ, სულიწმიდის ნაკადს მიღმა დარჩნენ და ასეთებს ღმერთი არ იწონებს. მსახურება, რომელიც მოწყვეტილია სულიწმიდის ახლანდელ გამოცხადებებს, არის ხორციელი და ცრუ წარმოდგენებზე დაფუძნებული მსახურება და შეუძლებელია იგი შეესაბამებოდეს ღვთის განზრახვებს. თუ ადამიანები რელიგიურ წარმოდგენებში ცხოვრობენ, მათ არ ძალუძთ გააკეთონ რაიმე, რაც ღვთის განზრახვებთან თანხვედრაშია; თუნდაც ისინი ემსახურებოდნენ ღმერთს, ეს მსახურება მხოლოდ მათი წარმოსახვებისა და წარმოდგენების ნაყოფია და სრულიად უძლურნი არიან ემსახურონ ღმერთს მისი განზრახვებისამებრ. მათ, ვისაც არ ძალუძთ სულიწმიდის საქმის მიდევნება, არ ესმით ღვთის განზრახვები, ხოლო მათ, ვისაც არ ესმით ღვთის განზრახვები, არ შეუძლიათ ღვთის მსახურება. ღმერთს სურს მსახურება, რომელიც მის განზრახვებთან თანხვედრაშია; მას არ სურს წარმოდგენებისა და ხორცისმიერი მსახურება. თუ ადამიანებს არ ძალუძთ სულიწმიდის საქმის ნაბიჯებს მიჰყვნენ, ისინი წარმოდგენებში ცხოვრობენ. ასეთი ადამიანების მსახურება მხოლოდ აფერხებს და აბრკოლებს საქმეს და ასეთი მსახურება ღვთის საწინააღმდეგოა. ამგვარად, მათ, ვისაც არ შეუძლიათ ღვთის ნაბიჯების მიდევნება, არ ძალუძთ ღვთის მსახურება; ისინი, ვინც ღვთის ნაბიჯებს ვერ მიჰყვებიან, უპირობოდ ეწინააღმდეგებიან ღმერთს და არ ძალუძთ მასთან თანხვედრა. „სულიწმიდის საქმის მიდევნება“ ნიშნავს ღვთის აწინდელი განზრახვების გაგებას, ღვთის დღევანდელი მოთხოვნების შესაბამისად მოქმედების უნარს, დღევანდელი ღმერთისადმი მორჩილებასა და მიდევნებას და ღვთის უახლესი სიტყვების შესაბამისად შესვლას. მხოლოდ ასეთი ადამიანი მიჰყვება სულიწმიდის საქმეს და მხოლოდ ის არის სულიწმიდის ნაკადში. ასეთ ადამიანებს არა მხოლოდ ღვთის მოწონების დამსახურება და ღვთის ხილვა შეუძლიათ, არამედ ღვთის უახლესი საქმით შეიცნობენ ღვთის ბუნებას, ადამიანის წარმოდგენებსა და ურჩობას, ადამიანის ხასიათსა და არსს; გარდა ამისა, მათ ძალუძთ მსახურების პროცესში თანდათანობით მიაღწიონ საკუთარი ბუნების შეცვლას. მხოლოდ ასეთ ადამიანებს შეუძლიათ ღვთის მოპოვება და მათ ჭეშმარიტად ჰპოვეს სწორი გზა. ისინი, ვინც სულიწმიდის საქმემ განდევნა, არიან ადამიანები, რომელთაც არ ძალუძთ ღვთის უახლესი საქმის მიდევნება და რომლებიც განუდგნენ ღვთის უახლეს საქმეს. ასეთი ადამიანების მიერ ღვთის აშკარა წინააღმდეგობა გამოწვეულია იმით, რომ ღმერთმა ახალი საქმე მოიმოქმედა და ღვთის ხატი აღარ შეესაბამება მათ წარმოდგენებს - შედეგად, ისინი აშკარად უპირისპირდებიან ღმერთს და განიკითხავენ მას, რაც ღვთის მხრიდან მათ უარყოფას იწვევს. ღვთის უახლესი საქმის შეცნობა ადვილი არ არის, მაგრამ თუ ადამიანს აქვს მზაობა, დაემორჩილოს ღვთის საქმეს და ეძიოს იგი, მაშინ მას ექნება ღვთის ხილვისა და სულიწმიდის უახლესი წინამძღოლობის მოპოვების შესაძლებლობა. მათ, ვინც განზრახ უპირისპირდება ღვთის საქმეს, არ ძალუძთ მიიღონ სულიწმიდის ნათელი ან ღვთის წინამძღოლობა. ამგვარად, შეუძლიათ თუ არა ადამიანებს მიიღონ ღვთის უახლესი საქმე, ეს დამოკიდებულია ღვთის მადლზე, მათ მისწრაფებასა და განზრახვებზე.

კურთხეულია ყველა, ვისაც ძალუძს სულიწმიდის ამჟამინდელი გამოცხადებებისადმი მორჩილება. მნიშვნელობა არ აქვს, როგორი იყო ადამიანი წარსულში, ან როგორ მოქმედებდა მასში ადრე სულიწმიდა - ისინი, ვინც ღვთის უახლესი საქმე მოიპოვეს, ყველაზე კურთხეულნი არიან, ხოლო ყველა, ვისაც დღეს არ შეუძლია უახლესი საქმის მიყოლა, განიდევნება. ღმერთს სურს ისინი, ვისაც ძალუძს ახალი ნათლის მიღება, და მას სურს ისინი, ვინც იღებს და შეიცნობს მის უახლეს საქმეს. რატომ არის ნათქვამი, რომ უნდა იყოთ უბიწო ქალწულნი? უბიწო ქალწულს ძალუძს ეძიოს სულიწმიდის საქმე და ჩაწვდეს ახალს; უფრო მეტიც, მას ძალუძს გვერდზე გადადოს ძველი წარმოდგენები და დაემორჩილოს ღვთის დღევანდელ საქმეს. ადამიანთა ეს ჯგუფი, რომელიც იღებს დღევანდელ უახლეს საქმეს, საუკუნეთა დასაბამამდე იყო ღვთის მიერ განწესებული და ისინი ადამიანთა შორის ყველაზე კურთხეულნი არიან. თქვენ უშუალოდ გესმით ღვთის ხმა და ხედავთ ღვთის გამოცხადებას, ამიტომ, მთელ ცასა და დედამიწაზე და საუკუნეთა განმავლობაში, არავინ ყოფილა თქვენზე, ადამიანთა ამ ჯგუფზე მეტად კურთხეული. ყოველივე ეს ღვთის საქმის, ღვთის განგებისა და შერჩევის, და ღვთის მადლის წყალობითაა; ღმერთს რომ არ ეთქვა და არ წარმოეთქვა თავისი სიტყვები, განა იქნებოდა თქვენი მდგომარეობა ისეთი, როგორიც დღეს არის? ამგვარად, იყოს მთელი დიდება და ქება ღვთისა, რამეთუ ყოველივე ეს იმიტომ ხდება, რომ ღმერთი აღგამაღლებთ თქვენ. ამ ყველაფრის გათვალისწინებით, განა კიდევ შეიძლება იყო უარყოფითად განწყობილი? განა კვლავ შეიძლება იყოს შენი ძალა დაშრეტილი?

ის, რომ დღეს ძალგიძთ მიიღოთ ღვთის სიტყვათა სამსჯავრო, სასჯელი, გვემა და გამოწრთ და მით უმეტეს, ძალგიძთ მიიღოთ ღვთის დავალებები, საუკუნეთა დასაბამამდე იყო ღვთის მიერ განწესებული; ამგვარად, მეტისმეტად ნუ დამწუხრდები, როდესაც ისჯები. ვერავინ წაიღებს იმ საქმეს, რომელიც თქვენში აღესრულა და იმ კურთხევას, რომელიც თქვენზე მოიფინა, და ვერავინ წაგართმევთ ყოველივე იმას, რაც მოგეცათ. რელიგიური ადამიანები ვერ შეგედარებიან. თქვენ არ გაქვთ ბიბლიის ღრმა ცოდნა და არც რელიგიური მოძღვრებით ხართ აღჭურვილნი, მაგრამ რადგან ღმერთი თქვენს შინაგან სამყაროში მოქმედებს, თქვენ იმაზე მეტად მოიპოვეთ იგი, ვიდრე ვინმემ მთელი საუკუნეების განმავლობაში - და სწორედ ეს არის თქვენი უდიდესი კურთხევა. ამის გამო, თქვენ კიდევ უფრო მეტად უნდა მიუძღვნათ საკუთარი თავი ღმერთს და უფრო მეტად იყოთ მისი ერთგულნი. ღვთის მიერ შენი ამაღლების გამო, უნდა გააძლიერო შენი ძალისხმევა და განამტკიცო შენი სულიერი სიმაღლე, რათა მიიღო ღვთის დავალებები. მტკიცედ უნდა იდგე იმ ადგილზე, რომელიც ღმერთმა მოგიჩინა, ისწრაფო ღვთის ერის წევრობისკენ, მიიღო სამეფოს წვრთნა, რათა ღმერთმა მოგიპოვოს და საბოლოოდ იქცე ღვთის დიდებულ მოწმედ. გაქვს თუ არა ეს მტკიცე ნება? თუ ასეთი ნება გაგაჩნია, მაშინ უცილობლად მოგიპოვებს ღმერთი და იქცევი ღვთის დიდებულ მოწმედ. შენ უნდა გესმოდეს, რომ უმთავრესი დავალება ღვთის მიერ შენი მოპოვება და მისი დიდების მოწმედ ქცევაა. ეს არის ღვთის განზრახვა.

სულიწმიდის ამჟამინდელი სიტყვები სულიწმიდის საქმის მამოძრავებელი ძალაა, ხოლო ამ პერიოდში ადამიანის უწყვეტი ნათელი სულიწმიდის მიერ - სულიწმიდის საქმის მიმართულებაა. და რა არის სულიწმიდის საქმის მიმართულება დღეს? ეს არის ღვთის ერის წინამძღოლობა ღვთის ამჟამინდელი საქმისა და ნორმალური სულიერი ცხოვრებისაკენ. ნორმალურ სულიერ ცხოვრებაში შესასვლელად რამდენიმე ნაბიჯია საჭირო:

1. უპირველეს ყოვლისა, შენი გული ღვთის სიტყვებს უნდა მიუძღვნა. არ უნდა მიჰყვებოდე ღვთის წარსულ სიტყვებს, არ უნდა სწავლობდე მათ და არ უნდა ადარებდე დღევანდელ სიტყვებს. ნაცვლად ამისა, შენი გული სრულად უნდა მიუძღვნა ღვთის ამჟამინდელ სიტყვებს. თუ არსებობენ ადამიანები, რომელთაც კვლავ სურთ წარსულის ღვთის სიტყვების, სულიერი წიგნების ან სხვა ძველი ქადაგებების კითხვა და რომლებიც არ მიჰყვებიან სულიწმიდის ამჟამინდელ სიტყვებს, მაშინ ისინი ყველაზე უგუნური ადამიანები არიან; ღმერთ სძულს ასეთები. თუ მზად ხარ, მიიღო სულიწმიდის დღევანდელი ნათელი, მაშინ შენი გული სრულად მიუძღვენი ღვთის ამჟამინდელ გამოცხადებებს. ეს არის პირველი, რასაც უნდა მიაღწიო.

2. უნდა ილოცო ღვთის მიერ წარმოთქმული ამჟამინდელი სიტყვების საფუძველზე, შეხვიდე ღვთის სიტყვებში, გქონდეს მასთან ზიარება და ღვთის წინაშე დადო აღთქმა, თუ რა სტანდარტების მიღწევისკენ გსურს სწრაფვა.

3. სულიწმიდის დღევანდელი საქმის საფუძველზე, უნდა მიილტვოდე ჭეშმარიტებაში ღრმად შესვლისკენ. ნუ ჩაეჭიდები წარსულის მოძველებულ გამოცხადებებსა და თეორიებს.

4. უნდა ესწრაფოდე, რომ შეგეხოს სულიწმიდა და უნდა ჰპოვო შესვლა ღვთის სიტყვებში.

5. უნდა მიჰყვე იმ გზას, რომლითაც ამჟამად მიგიძღვის სულიწმიდა.

და როგორ უნდა ეძიო სულიწმიდის შეხება? უმთავრესი ისაა, რომ იცხოვრო ღვთის ამჟამინდელი სიტყვებით და ილოცო ღვთის მოთხოვნების საფუძველზე. თუ ასე ილოცებ, სულიწმიდა უცილობლად შეგეხება. თუ შენი ძიება არ ეფუძნება ღვთის მიერ წარმოთქმულ ამჟამინდელ სიტყვებს, მაშინ ეს ფუჭია. უნდა ილოცო და თქვა: „ოჰ, ღმერთო! მე გეწინააღმდეგები და შენი იმდენი ვალი მაქვს; ისეთი ურჩი ვარ და არასდროს ძალმიძს შენი კმაყოფილება. ო, ღმერთო, მსურს, რომ გადამარჩინო, მსურს, ბოლომდე გემსახურო და შენთვის მოვკვდე. შენ განსჯი და მსჯი მე, მე კი პრეტენზია არ მაქვს. მე ვაღიარებ ჩემს ურჩობას და მზად ვარ მივიღო შენი სამართლიანი სასჯელი, რათა შენი სიმართლე განდიდდეს ჩემს სიკვდილში“. როდესაც ასე, გულით ილოცებ, ღმერთი შეგისმენს და წარგიძღვება; თუ არ ილოცებ სულიწმიდის ამჟამინდელი სიტყვების საფუძველზე, მაშინ სულიწმიდის შეხება შეუძლებელია. თუ ილოცებ ღვთის განზრახვებისა და იმის თანახმად, რისი გაკეთებაც ღმერთს დღეს სურს, იტყვი: „ოჰ, ღმერთო! მსურს, მივიღო შენი დავალებები და მათი ერთგული ვიყო; მზად ვარ, მთელი ჩემი სიცოცხლე შენს დიდებას მივუძღვნა, რათა ყოველივე, რასაც ვაკეთებ, ღვთის ერის სტანდარტებს შეესაბამებოდეს. დაე, ჩემს გულს შენ შეეხო. მსურს, შენმა სულმა მუდამ გამანათლოს, რათა ყოველივე ჩემმა ნამოქმედარმა სატანა შეარცხვინოს და საბოლოოდ შენ მიერ ვიქნე მოპოვებული“. თუ ასე ილოცებ, ღვთის განზრახვების გარშემო, მაშინ სულიწმიდა აუცილებლად იმოქმედებს შენში. მნიშვნელობა არ აქვს, რამდენი სიტყვა იქნება შენს ლოცვაში - მთავარი ისაა, ჩასწვდები თუ არა ღვთის განზრახვებს. თქვენ ყველას გექნებოდათ მსგავსი გამოცდილება: ზოგჯერ, კრებაზე ლოცვისას, სულიწმიდის საქმის ძალა პიკს აღწევს და ყველას სულიერად აღამაღლებს. ზოგიერთი ლოცვისას მწარედ ტირის და ცრემლებს ღვრის, ღვთის წინაშე სინანულით აღვსილი, ზოგი კი სიმტკიცეს იჩენს და აღთქმას დებს. სწორედ ეს არის სულიწმიდის საქმის შედეგი. დღეს სასიცოცხლოდ მნიშვნელოვანია, რომ ყველა ადამიანმა სრულად მიუძღვნას გული ღვთის სიტყვებს. ნუ გაამახვილებთ ყურადღებას ადრე ნათქვამ სიტყვებზე; თუ კვლავ ჩაეჭიდები იმას, რაც მანამდე იყო, მაშინ სულიწმიდა შენში არ იმოქმედებს. ხედავ, რაოდენ მნიშვნელოვანია ეს?

იცით თუ არა ის გზა, რომლითაც ამჟამად მიგიძღვით სულიწმიდა? ზემოთ მოყვანილი რამდენიმე პუნქტი არის ის, რაც სულიწმიდამ დღეს და მომავალში უნდა აღასრულოს; ეს არის სულიწმიდის მიერ არჩეული გზა და ის შესვლა, რომლისკენაც ადამიანი უნდა ისწრაფოდეს. შენს ცხოვრებისეულ შესვლაში, სულ მცირე, გული ღვთის სიტყვებს უნდა მიუძღვნა და უნდა შეძლო ღვთის სიტყვათა სამსჯავროსა და სასჯელის მიღება; შენი გული ღვთისკენ უნდა ისწრაფოდეს, უნდა მიილტვოდე ჭეშმარიტებაში ღრმად შესვლისკენ და იმ მიზნებისკენ, რომელთაც ღმერთი მოითხოვს. როდესაც ამ ძალას ფლობ, ეს იმის ნიშანია, რომ ღმერთი შეგეხო და შენი გული ღვთისკენ მიბრუნდა.

ცხოვრებისეული შესვლის პირველი ნაბიჯი გულის სრულად მიძღვნაა ღვთის სიტყვებისთვის, მეორე ნაბიჯი კი - სულიწმიდის შეხების მიღება. რა შედეგი უნდა მოჰყვეს სულიწმიდის შეხების მიღებას? ეს არის უნარი, გწყუროდეს, ეძიებდე და იკვლევდე უფრო ღრმა ჭეშმარიტებას და შეგეძლოს ღმერთთან პოზიტიურად თანამშრომლობა. დღეს შენი თანამშრომლობა ღმერთთან ნიშნავს იმას, რომ შენს სწრაფვას, ლოცვებსა და ღვთის სიტყვების შესახებ ზიარებას აქვს კონკრეტული მიზანი და შენ ასრულებ შენს მოვალეობას ღვთის მოთხოვნების შესაბამისად - მხოლოდ ეს არის ღმერთთან თანამშრომლობა. თუ შენ მხოლოდ იმაზე საუბრობ, რომ ყველაფერი ღმერთმა უნდა აკეთოს, თავად კი არანაირ ზომას არ იღებ, არც ლოცულობ და არც ეძიებ, განა შეიძლება ამას თანამშრომლობა ეწოდოს? თუ შენში თანამშრომლობის კვალიც არ არის და არ გაქვს მიზანმიმართული წვრთნა შესვლისთვის, მაშინ შენ არ თანამშრომლობ. ზოგიერთი ამბობს: „ყველაფერი ღვთის განწესებაზეა დამოკიდებული, ყველაფერს თავად ღმერთი აკეთებს; ღმერთს რომ არ გაეკეთებინა, ადამიანი რას შეძლებდა?“ ღვთის საქმე ბუნებრივია და მასში არაფერია ზებუნებრივი; სულიწმიდა მხოლოდ შენი აქტიური ძიების მეშვეობით მოქმედებს, რადგან ღმერთი ადამიანს არ აიძულებს - შენ უნდა მისცე ღმერთს მოქმედების შესაძლებლობა, და თუ არ ისწრაფვი ან არ შედიხარ მასში, და თუ შენს გულში მცირედი წყურვილიც კი არ არის, მაშინ ღმერთს მოქმედების შანსი არ აქვს. რა გზით შეგიძლია ეძიო ღვთის შეხება? ლოცვითა და ღმერთთან დაახლოებით. მაგრამ რაც ყველაზე მთავარია, გახსოვდეს - ეს უნდა ეფუძნებოდეს ღვთის მიერ წარმოთქმულ სიტყვებს. როდესაც ხშირად განიცდი ღვთის შეხებას, აღარ ხარ ხორციელებით შებოჭილი: ქმარი, ცოლი, შვილები და ფული - მათ აღარ ძალუძთ შენი შებოჭვა და შენ მხოლოდ ჭეშმარიტების ძიება და ღვთის წინაშე ცხოვრება გსურს. ამ დროს შენ იქცევი ადამიანად, რომელიც თავისუფლების სამეფოში ცხოვრობს.


ვინც ღმერთს ჭეშმარიტი გულით ემორჩილება, ის ნამდვილად იქნება ღვთის მიერ მოპოვებული

სულიწმიდას საქმე დღითი-დღე იცვლება. ის სულ უფრო მაღლა იწევს, ხვალინდელი დღის გაცხადება უფრო მაღალია, ვიდრე დღევანდელისა, ყოველი ნაბიჯით ახალ საფეხურზე ადის რა. ასეთია საქმე, რომლითაც ღმერთი ადამიანს სრულყოფს. თუ ადამიანები ვერ აუწყობენ მას ფეხს, ნებისმიერ დროს შესაძლებელია მათი მოკვეთა. ის, ვისაც არ გააჩნია ღვთისადმი მორჩილი გული, ბოლომდე ვერ გაჰყვება მას. წინა დროებამ ჩაიარა; ეს ახალი დროა და ახალ ხანაში ახალი საქმე უნდა გაკეთდეს. განსაკუთრებით ბოლო ხანაში. როდესაც ხდება ადამიანების სრულქმნა, ღმერთი უფრო ახალ საქმეს აღასრულებს, უფრო სწრაფად, ამიტომ, თუ ადამიანები განზრახ არ ემორჩილებიან, მათ გაუჭირდებათ ღვთის კვალდაკვალ სიარული. ღმერთი არ იზღუდება რაიმე წესებით და არც თავისი საქმის ცალკეულ ეტაპებს მიიჩნევს მარადიულად და უცვლელად. პირიქით, მისი საქმე სულ უფრო ახალია და უფრო ამაღლებული. ყოველ ეტაპზე მისი საქმე უფრო და უფრო პრაქტიკული ხდება და უფრო მეტად შეესაბამება ადამიანის რეალურ საჭიროებებს. მხოლოდ ამგვარი საქმის განცდის გზით მიაღწევენ ადამიანები მათი ხასიათის საბოლოო გარდაქმნას. ადამიანის მიერ სიცოცხლის შეცნობა სულ უფრო მაღალ დონეებს აღწევს, შესაბამისად ღვთის საქმეც სულ უფრო მაღალ დონეზე ადის. მხოლოდ ასე ძალუძს ადამიანს, მიაღწიოს სრულყოფას და გახდეს ღვთის სამსახურისთვის ვარგისი. ღმერთი ასე მოქმედებს, ერთის მხრივ, რათა გააქარწყლოს და დაძლიოს ადამიანის წარმოდგენები, ხოლო მეორეს მხრივ, რათა გაუძღვეს ადამიანს უფრო მაღალ და რეალისტურ მდგომარეობისკენ, ღმერთის რწმენის უმაღლეს სფეროში, რათა საბოლოო ჯამში აღსრულდეს ღვთის ნება. ყველა ის ურჩი, ვინც განზრახ უწევს წინააღმდეგობას, უნდა განიდევნოს ღვთის ამ სწრაფი და ძლიერი მოქმედების ეტაპზე; მხოლოდ ის, ვინც შეგნებულად მორჩილებს და სიხარულით თავმდაბლობს, შეძლებს გზის ბოლომდე მიღწევას. ამგვარად მოქმედებისას ყველამ უნდა ისწავლოთ მორჩილება და საკუთარი წარმოდგენების გვერდზე გადადება. ფრთხილად უნდა იყოთ ყოველი ნაბიჯის გადადგმისას. შენ თუ დაუდევარი ხარ, უეჭველად გახდები ის, ვისაც სულიწმიდა ზიზღით უარყოფს, ის, ვინც ღვთის საქმეს აფერხებს. საქმის ამ ეტაპის დაწყებამდე, ადამიანს ჰქონდა იმდენად მრავალრიცხოვანი ძველი წესი და კანონი, რომ ის აჰყვა მათ, გახდა ქედმაღალი და დაივიწყა საკუთარი თავი. ეს ის დაბრკოლებებია, რომლებიც ადამიანს ღვთის ახალი საქმის მიღებისგან აკავებენ; ისინი ადამიანის მიერ ღვთის შეცნობის მტრები არიან. საშიშია, როცა ადამიანებს გულში არც მორჩილება აქვთ და არც ჭეშმარიტების ძიების სურვილი. თუ შენ მხოლოდ მარტივ საქმესა და სიტყვებს მორჩილებ და არ გაქვს უფრო ღრმა რამის მიღების უნარი, მაშინ შენ ერთ-ერთი მათგანი ხარ, ვინც ვერ ელევა ძველ გზებს და ვერ აუბამს ფეხს სულიწმიდის საქმეს. ღვთის საქმე ეპოქიდან ეპოქამდე განსხვავდება. თუ შენ ემორჩილები ღვთის საქმეს ერთ ეტაპზე, მაგრამ შემდეგ ეტაპზე შენი მორჩილება მისი საქმისადმი სუსტია, ან თუ არ გაქვს მორჩილების უნარი, მაშინ ღმერთი მიგატოვებს. შენ ფეხდაფეხ მიჰყვები ღმერთს, როდესაც ის ამ ნაბიჯს დგამს, და ასევე უნდა განაგრძო მისი მიყოლა, როდესაც ის მომდევნო საფეხურზე ავა. მხოლოდ მაშინ იქნები სულიწმიდის მორჩილი. რამდენადაც შენ გწამს ღმერთის, მტკიცე უნდა დარჩე შენს მორჩილებაში. არ შეიძლება დაემორჩილო, როდესაც მოგესურვება და არ დაემორჩილო, როდესაც არ მოგესურვება. ასეთი მორჩილება ღმერთს არ მოსწონს. თუ შენ ვერ აუწყობ ფეხს იმ ახალ საქმეს, რომელსაც მე გაზიარებთ და არ დათმობ ძველ ნათქვამებს, მაშ, როგორ არის შესაძლებელი წინსვლა შენ ცხოვრებაში? ღვთის საქმე ისაა, მოგამარაგოს თავისი სიტყვებით. როდესაც შენ ემორჩილები და იზიარებ მის სიტყვებს, სულიწმიდა აუცილებლად დაიწყებს შენში მოქმედებას. სულიწმიდა ზუსტად ისე მოქმედებს, როგორც მე ვამბობ; იმოქმედე, როგორც გითხარი და სულიწმიდა მყისიერად იმოქმედებს შენში. მე თქვენთვის ახალ ნათებას ვანთებ, შეგიძღვებით აწმყოს ნათელში და როდესაც შენ ამ ნათელში შეხვალ, სულიწმიდა დაუყოვნებლივ იმოქმედებს შენში. არიან ისეთები, ვინც ურჩობენ და ამბობენ: „მე უბრალოდ არ შევასრულებ იმას, რასაც შენ ამბობ.“ ასეთ შემთხვევაში, მე გეტყვი, რომ შენ ახლა მიაღწიე გზის ბოლოს; შენ ხარ გამომშრალი და უსიცოცხლო. ამგვარად, შენი ბუნების გარდაქმნის პროცესში არაფერია იმაზე მნიშვნელოვანი, ვიდრე ამჟამინდელ ნათელისთვის ფეხის აწყობა. სულიწმიდა მოქმედებს არა მხოლოდ იმ ადამიანებში, ვისაც ღმერთი იყენებს, არამედ ეკლესიაშიც. ის შეიძლება ნებისმიერ ადამიანში მუშაობდეს. შესაძლოა, ის ამჟამად შენში მოქმედებს და შენ შეიგრძნობ ამ საქმეს. შემდეგი პერიოდის განმავლობაში ის შეიძლება ვინმე სხვაში მუშაობდეს, ამ შემთხვევაში შენ უნდა იჩქარო, რომ დაედევნო მას; რაც უფრო მიუახლოვდები ამჟამინდელ ნათებას, მით მეტად შეძლებს შენი ცხოვრება ზრდას.არ აქვს მნიშვნელობა, როგორია მავანი პიროვნება, თუ სულიწმიდა მუშაობს მასში, შენც უნდა მისდიო. გაითავისე მათი გამოცდილება პრაქტიკული გზით, საკუთარ გამოცდილებაზე დაყრდნობით და კიდევ უფრო დიდ რამეებს მიიღებ. ამგვარი პრაქტიკის მეშვეობით უფრო სწრაფად განვითარდები. ეს არის ადამიანის სრულყოფის გზა და საშუალება, რომლითაც ცხოვრება იზრდება. სრულყოფის გზა სულიწმიდის საქმისადმი შენს მორჩილებაზე გადის. შენ არ იცი, რომელი ადამიანის მეშვეობით იმოქმედებს ღმერთი შენი სრულყოფისათვის, არც ის იცი, თუ რომელი ადამიანის, მოვლენისა თუ საგნის მეშვეობით მოგცემს ღმერთი საშუალებას მიიღო ან იხილო საგნები. თუ შენ ძალგიძს ამ სწორ გზაზე დადგომა, ეს ნიშნავს, რომ დიდია ღვთის მიერ შენი სრულქმნის იმედი. თუ ეს არ შეგიძლია, შენი მომავალი იქნება განძარცული და სინათლეს მოკლებული. როდესაც შენ დაადგები სწორ გზას, შენ მიაღწევ გაცხადებას ყველაფერში. არ აქვს მნიშვნელობა სხვებისთვის რას ცხადქმნის სულიწმიდა, თუ შენ მათ ცოდნაზე დაყრდნობით საკუთარი გამოცდილების მიღებას გადაწყვეტ, მაშინ ის იქცევა შენი ცხოვრების ნაწილად და შენ შეძლებ სხვების მომარაგებას ამ გამოცდილებიდან. ისინი, ვინც სხვებს მხოლოდ სიტყვების გამეორებით მოძღვრავენ, ის ადამიანები არიან, რომელთაც არავითარი გამოცდილება არ გააჩნიათ. სხვების მოფენილი ნათლითა და განათების მეშვეობით შენ უნდა ისწავლო პრაქტიკული გზის პოვნა, სანამ საკუთარ რეალურ გამოცდილებასა და ცოდნაზე დაიწყებდე საუბარს. ეს მეტ სარგებელს მოუტანს შენს ცხოვრებას. ამდენად შენ უნდა განიცადო, დაემორჩილო ყოველივეს, რაც ღვთისგან მოდის. ღვთის განზრახვები უნდა ეძიო ყველაფერში და უნდა ისწავლო ყველაფრიდან, რათა შენი ცხოვრება გაიზარდოს. ასეთი პრაქტიკა უსწრაფეს წინსვლას უზრუნველყოფს.

სულიწმიდა ნათელს გფენს შენი ამჟამინდელი გამოცდილების მეშვეობით და სრულგყოფს შენი რწმენის მეშვეობით. ჭეშმარიტად გსურს, გახდე სრულყოფილი? თუ მართლა გსურს, რომ ღმერთმა სრულგყოს, მაშინ გეყოფა გამბედაობა, უარყო საკუთარი ხორციელი სურვილები, შეძლებ ღვთის სიტყვების აღსრულებას და არ იქნები ნეგატიური ან სუსტი. შეძლებ, დაემორჩილო ყველაფერს, რაც ღვთისგან მოდის და შეძლებ, ღმერთს წარმოუჩინო ყველა შენი ქმედება — იქნება ეს სხვების თვალწინ თუ მათ ზურგს უკან ჩადენილი. თუ შენ მოქმედებ პატიოსანი ადამიანის დარად და ყველა საქმეში მისდევ ჭეშმარიტებას, მაშინ შენ იქნები ის, ვინც სრულყოფას მიაღწევს. იმ ცრუ ადამიანებს, რომლებიც სხვების თვალწინ ერთნაირად იქცევიან და მათსავე ზურგს უკან სხვანაგვარად, არ სურთ სრულყოფა. ისინი ყველანი წარწყმედისა და განადგურების ძენი არიან; ისინი სატანასანი არიან და ღვთის მიერ არ არიან რჩეულნი. ღმერთი ასეთ ადამიანებს არ ირჩევს! თუ შენი ქმედებები და ქცევა არ შეიძლება წარედგინოს ღმერთს ან ვერ იქნება გამოკვლეული ღვთის სულის მიერ, ეს იმის მტკიცებულებაა, რომ შენში რაღაც ვერ არის რიგზე. მხოლოდ მაშინ, როდესაც მიიღებ ღვთის სამსჯავროსა და გაკიცხვას და ყურადღებას გაამახვილებ შენი ხასიათის გარდაქმნაზე, შეძლებ სრულყოფის გზაზე დადგომას. თუ ჭეშმარიტად გსურს, გახდე ღვთის მიერ სრულყოფილი და მიჰყვე ღვთის ნებას, მაშინ უნდა დამორჩილდე ღვთის ყველა საქმეს, არ დაგცდეს უკმაყოფილების ერთი სიტყვაც, არ გამოთქვა ღვთის საქმეზე თვითნებური მსჯელობები თუ დასკვნები. ეს არის მინიმალური მოთხოვნები ღვთის მიერ სრულყოფისთვის. მათთვის, ვინც ღვთის მიერ სრულყოფას ესწრაფვის, არსებობს სავალდებულო მოთხოვნა: ყველაფერში იმოქმედეთ ღვთისმოყვარე გულით. რას ნიშნავს ღვთისმოყვარე გულით მოქმედება? ეს ნიშნავს, რომ ყველა შენი ქმედება და ქცევა შეიძლება წარდგენილ იქნას ღვთის წინაშე. და რადგან შენ გაქვს სწორი ზრახვები, საქმიანობა სწორი იქნება თუ მცდარი, შენ არ გეშინია, აჩვენო ის ღმერთს ან შენს ძმებსა და დებს და შენ ბედავ ღვთის წინაშე ფიცის დადებას. ყველა შენი განზრახვა, აზრი თუ იდეა უნდა წარადგინო ღვთის წინაშე მისი დაკვირვებისთვის. თუ ამგვარად იმოქმედებ და ასეთი გზით შეხვალ, მაშინ წინსვლა შენს ცხოვრებაში სწრაფი იქნება.

რადგან ღმერთის გწამს, კიდეც უნდა ენდო ღვთის ყველა სიტყვას და მთელ მის საქმეს. სხვაგვარად რომ ვთქვათ, რადგან ღმერთის გწამს, უნდა დაემორჩილო მას. თუ ამას ვერ ახერხებ, მაშინ არ აქვს მნიშვნელობა, გწამს თუ არა. თუ შენ მრავალი წელია გწამს ღმერთის, მაგრამ აქამდე არასდროს დამორჩილებიხარ მას, არ იღებ მის სიტყვებს სრულად და, ამის ნაცვლად, ითხოვ, რომ ღმერთი დაგემორჩილოს შენ და იმოქმედოს შენი წარმოდგენებისამებრ, მაშინ შენ ხარ ყველაზე მეამბოხე, შენ ხარ ურწმუნო. როგორ შეძლებენ ასეთი ადამიანები დაემორჩილონ ღვთის საქმესა და სიტყვებს, რომლებიც ადამიანის წარმოდგენებს არ შეესაბამება? ყველაზე მეამბოხეები ისინი არიან, ვინც განზრახ უარს ამბობენ ღვთისადმი დაქვემდებარებაზე და ეწინააღმდეგებიან ღმერთს. ისინი არიან ღვთის მტრები, ანტიქრისტეები. ღვთის ახალი საქმის მიმართ ისინი ყოველთვის მტრულად არიან განწყობილნი. ისინი არასდროს ავლენენ სულ მცირე მიდრეკილებასაც კი დამორჩილებისადმი და არც არასდროს დაემორჩილებიან ან დაიმდაბლებენ თავს სიხარულით. სხვების წინაშე ისინი უზომოდ დიდგულები არიან და არავის ემორჩილებიან. ღვთის წინაშე კი თვლიან, რომ საუკეთესო „მქადაგებლები“ არიან, თანაც ყველაზე დაოსტატებულები სხვებზე მუშაობაში. ისინი არასდროს გასცემენ მათ ხელთ მყოფ „განძს“; არამედ, პირიქით, ისინი ეპყრობიან მას როგორც საგვარეულო ქონებას, თაყვანისცემისა და სხვებისთვის ქადაგების ობიექტს და იყენებენ მას იმ უმეცრების დასამოძღვრად, რომლებიც მას კერპად აქცევენ. ეკლესიაში ნამდვილად არიან მსგავსი ადამიანები. შეიძლება ითქვას, რომ ისინი წარმოადგენენ „დაუმორჩილებელი გმირების დინასტიას“, რომელიც თაობების განმავლობაში ბუდობს ღვთის სახლში. ისინი თვლიან, რომ ქადაგება (მოძღვრებების) მათი უზენაესი მოვალეობაა. წლიდან წლამდე, თაობიდან თაობამდე, ისინი მკაცრად ასრულებენ თავიანთ „წმინდა და ხელშეუხებელ“ მოვალეობას. ვერავინ ბედავს, ხელი ახლოს მათ; არავინ გაბედავს დაუფარავად მათ გაკიცხვას. ღვთის სახლში ისინი „მეფეებად“ იქცევიან, გახელებულები თაობების მანძილზე სასტიკად ჩაგრავენ სხვებს. ეს ჯოგი ბოროტი დემონებისა ცდილობს გაერთიანდეს და გაანადგუროს ჩემი საქმე; როგორ უნდა დავრთო ამ ცოცხალ ეშმაკებს ჩემ თვალწინ არსებობის უფლება? ისინიც კი, ვინც მხოლოდ ნახევრად მორჩილნი არიან, ვერ აღწევენ გზის ბოლომდე, არათუ ეს ტირანები, გულში მცირედი მორჩილებაც რომ არ გააჩნიათ! ადამიანი იოლად ვერ მოიპოვებს ღვთის საქმეს. ადამიანებს მთელი თავიანთი ძალების მეშვეობითაც კი მხოლოდ მისი ულუფის მიღება შეუძლიათ, რომელიც მათ საბოლოო ჯამში სრულყოფის საშუალებას აძლევს. მაშ რა ეთქმით მთავარანგელოზის შვილებს, რომლებიც ღვთის საქმის განადგურებას ცდილობენ? განა მათ უფრო მცირე იმედი არ აქვთ, გახდნენ ღვთის მიერ მოპოვებულები? დაპყრობის საქმის კეთებისას ჩემი მიზანია არა მხოლოდ დაპყრობა დაპყრობის ხათრით, არამედ დაპყრობა სამართლიანობისა და უსამართლობის გამოსავლენად, ადამიანის დასჯის მიზნით მტკიცებულების მოსაძიებლად, ბოროტების დასაგმობად და, რაც მთავარია, დაპყრობა იმათი სრულყოფისთვის, ვინც ნებაყოფლობით ემორჩილება. საბოლოოდ, ყველაფერი თავისი გვარისამებრ დახარისხდება და სრულქმნილთა აზრები და იდეები მორჩილებით აღივსება. ეს ის საქმეა, რომელიც საბოლოოდ აღსრულდება. ხოლო ისინი, ვისი ქმედებაც მეამბოხეობითაა სავსე, დაისჯებიან და ჩაყრილნი იქნებიან მგზნებარე ცეცხლში და იქნებიან მარადიული წყევლის ობიექტები. როდესაც ის დრო დადგება, „დიდი და დაუმორჩილებელი გმირების დინასტია“, რომელიც საუკუნეების განმავლობაში არსებობდა, გადაიქცევა ყველაზე საზიზღარ და გარიყულ „სუსტი და უძლური მხდალების დინასტიად“. მხოლოდ ამით გამოვლინდება სრულად ღვთის სამართლიანობა და მისი ხასიათი, რომელიც არ იტანს ადამიანის მხრიდან შეურაცხყოფას და მხოლოდ ეს დააცხრობს სიძულვილს ჩემს გულში. განა არ მეთანხმებით, რომ ეს სავსებით გონივრულია?

ვინც სულიწმიდის მოქმედებას განიცდის ან ვინც ამ ნაკადშია, ყველა მათგანი ვერ მოიპოვებს სიცოცხლეს. სიცოცხლე არ არის საერთო საკუთრება, რომელსაც მთელი კაცობრიობა იზიარებს და ყველა ადამიანს არ ძალუძს ხასიათის ადვილად შეცვლა. ღვთის საქმისადმი მორჩილება უნდა იყოს რეალური და ნამდვილი და ის ცხოვრებაში უნდა განხორციელდეს. მხოლოდ ზერელე მორჩილება ვერ დაიმსახურებს ღვთის მოწონებას, მხოლოდ ღვთის სიტყვის ზედაპირული ასპექტებისადმი მორჩილება, საკუთარი ხასიათის შეცვლის ძიების გარეშე, არ შეესაბამება ღვთის განზრახვას. მორჩილება ღვთისა და მორჩილება ღვთის საქმისა ერთი და იგივეა. ისინი, ვინც ემორჩილებიან მხოლოდ ღმერთს და არა მის საქმეს, ვერ ჩაითვლებიან მორჩილებად, მით უფრო ისინი, ვინც გულწრფელად კი არ ემორჩილება, არამედ გარეგნულად პირმოთნეობენ. ყველას, ვინც ჭეშმარიტად ემორჩილება ღმერთს, შეუძლია სარგებელი ნახოს ამ საქმიდან და მიაღწიოს ღვთის ხასიათის და მისი საქმის შეცნობას. მხოლოდ ასეთი ადამიანები ემორჩილებიან ღმერთს ჭეშმარიტად. მხოლოდ ასეთ ადამიანებს ძალუძთ ახალი საქმის მეშვეობით ახალი ცოდნის მოპოვება და ახალი ცვლილებების განცდა. მხოლოდ ასეთ ადამიანებს მოიწონებს ღმერთი, მხოლოდ ეს ადამიანები აღწევენ სრულყოფას და მხოლოდ მათი ხასიათები შეიცვალა. ღვთის მიერ მოწონებულნი არიან ისინი, ვინც სიხარულით ემორჩილებიან ღმერთს, მის სიტყვასა და საქმეს. მხოლოდ ეს ადამიანები არიან მართალი ადამიანები, მხოლოდ ამ ადამიანებს გულწრფელად სწადიათ ღმერთი და გულწრფელად ეძიებენ ღმერთს. რაც შეეხება მათ, ვინც მხოლოდ თავიანთი ბაგეებით აცხადებენ ღმერთის რწმენას, გულის სიღრმეში კი წყევლიან მას, ეს ადამიანები ინიღბებიან და გველის შხამს ატარებენ; ისინი ყველაზე მზაკვარნი არიან. ადრე თუ გვიან ამ სალახანებს ჩამოეხსნებათ მათი ამაზრზენი ნიღბები. განა ეს ის საქმე არაა, რომელიც დღეს კეთდება ბოროტი ადამიანები მუდამ ბოროტნი იქნებიან და ვერასდროს გაექცევიან სასჯელის დღეს. კეთილი ადამიანები მუდამ კეთილნი იქნებიან და გამოაშკარავდებიან, როდესაც ღვთის საქმე დასრულდება. არცერთი ბოროტი არ ჩაითვლება მართლად და არცერთი მართალი — ბოროტად. განა მე დავუშვებ, რომ რომელიმე ადამიანს უსამართლოდ დაედოს ბრალი?

ცხოვრებაში წინ მიიწევთ რა, მუდმივად უნდა გქონდეთ ახალი ხედვა და ახალი, უფრო მაღალი გაგება, რომელიც ყოველი ნაბიჯით უფრო ღრმავდება. სწორედ ესაა, რაშიც უნდა შევიდეს მთელი კაცობრიობა. თანაზიარების, ქადაგებების მოსმენის, ღვთის სიტყვის კითხვის და გარკვეული საკითხის განხილვის მეშვეობით, შენ მიიღებ ახალ გაგებასა და ახალ ნათლის მოფენას და არ იცხოვრებ ძველი წესებისა და ძველ დროის თანახმად; შენ ყოველთვის იცხოვრებ ახალ ნათელში და არ გადაუხვევ ღვთის სიტყვას. სწორ გზაზე დადგომა სწორედ ამას ნიშნავს. რაიმე ზედაპირულ დონეზე საფასურის გადახდა საკმარისი არ არის; დღითი დღე ღვთის სიტყვა უფრო მაღალ საფეხურზე ადის, ყოველდღიურად ახალი რამ ვლინდება და ადამიანმაც ყოველდღე ახალი ნაბიჯი უნდა გადადგას შესვლაში. ღმერთი რასაც ამბობს, ყველაფერს ისე აღასრულებს ცხოვრებაში, როგორც თქვა და თუ შენ ვერ შეძლებ მისდიო მას, ჩამორჩები. უნდა ჩაუღრმავდე შენს ლოცვებს. ღვთის სიტყვის ჭამა და სმა არ შეიძლება იყოს წყვეტილი. გააღრმავე შენ მიერ მიღებული ნათლის მოფენა და განათება, საკუთარ წარმოდგენებსა და წარმოსახვებზე კი თანდათან უარი უნდა თქვა. ასევე უნდა გააძლიერო შენი განსჯის უნარი და უნდა გქონდეს საკუთარი შეხედულებები და თვალსაზრისი ყველაფერზე, რასაც შეხვდები. სულთან მიმართებაში ზოგიერთი რამის გაგებით შენ უნდა შეიძინო გარე საგნების გაგების უნარი და ჩაწვდე ნებისმიერი საკითხის არსს. თუ შენ არ ხარ აღჭურვილი ამ უნარებით, როგორ შეძლებ ეკლესიის ხელმძღვანელობას? თუ შენ მხოლოდ საუბრობ სიტყვებისა და მოძღვრებების შესახებ, ყოველგვარი რეალობისა და პრაქტიკაში განხორციელების გზების გარეშე, მაშინ საქმეს მხოლოდ მცირე ხნით გაართმევ თავს. ეს შეიძლება მეტ-ნაკლებად მისაღები იყოს ახლად მოქცეულებთან საუბრისას, მაგრამ, გარკვეული დროის შემდეგ, როდესაც ისინი განსაზღვრულ ნამდვილ გამოცდილებას შეიძენენ, შენ მათ ვეღარაფერს მიაწვდი. მაშინ როგორღა იქნები ღმერთისთვის გამოსადეგი? ახალი ნათლის მოფენის გარეშე ვერ შეძლებ მუშაობას. ახალ ნათლის მოფენას მოკლებულები ისინი არიან, ვინც არ იციან, როგორ განიცადონ, და ასეთი ადამიანები ვერასდროს შეიძენენ ახალ ცოდნას ან ახალ გამოცდილებას. სიცოცხლის უზრუნველყოფის საკითხში ისინი ვერასდროს შეძლებენ თავიანთი ფუნქციის შესრულებას და ვერც ღმერთისთვის იქნებიან გამოსადეგნი. ასეთი ადამიანი არაფერში გამოდგება, უბრალოდ უსაქმურია. რეალურად, ასეთ ადამიანებს საერთოდ არ შეუძლიათ საქმეში თავიანთი ფუნქციის შესრულება, ისინი ყველაფერში უვარგისები არიან. ისინი არა მხოლოდ ვერ ასრულებენ თავიანთ ფუნქციას საქმეში, არამედ რეალურად ზედმეტ ტვირთს წარმოადგენენ ეკლესიისთვის. მე მოვუწოდებ ამ „პატივცემულ მოხუცებს“, საჩქაროდ დატოვონ ეკლესია, რათა სხვებს მეტად აღარ მოუწიოთ შენი ყურება. ასეთ ადამიანებს არ ესმით ახალი საქმე, ისინი სავსე არიან დაუსრულებელი წარმოდგენებით. ისინი არანაირ ფუნქციას არ ასრულებენ ეკლესიაში. პირიქით, თესავენ ბოროტებას და ყველგან ნეგატიურ განწყობას ავრცელებენ. იმ დონემდეც კი მიდიან, რომ სჩადიან უგუნურ ბოროტმოქმედებებს და ქაოსს ქმნიან ეკლესიაში, რითაც იმ ადამიანებში, რომელთაც ნაკლებად აქვთ გარჩევის უნარი, დაბნეულობასა და არეულობას იწვევენ. ამ ცოცხალმა ეშმაკებმა, ამ ბოროტმა სულებმა, რაც შეიძლება სწრაფად უნდა დატოვონ ეკლესია, რათა ეკლესიამ შენ გამო არ იზარალოს. შენ შეიძლება არ გეშინოდეს დღევანდელი საქმის, მაგრამ ნუთუ არ გეშინია ხვალინდელი სამართლიანი სასჯელის? ეკლესიაში უამრავი ადამიანია, რომლებიც უსაქმურები არიან და უამრავი მგელი, რომლებიც ცდილობენ ხელი შეუშალონ ღმერთის ნორმალურ საქმეს. მთავარი დემონის მიერ გამოგზავნილ ამ დემონებს, სასტიკ მგლებს სურთ უმეცარი ბატკნების გადასანსვლა. თუ ეს ეგრეთ წოდებული, ადამიანები არ განიდევნებიან, ისინი იქცევიან პარაზიტებად ეკლესიაში, ჩრჩილად, რომელიც ხრავს შესაწირავს. ადრე თუ გვიან, დადგება დღე, როდესაც ეს საძულველი, უმეცარი, მდაბიო და ამაზრზენი მატლები დაისჯებიან!


ღვთის ჭეშმარიტი მოყვარულნი არიან ისინი, ვისაც შეუძლია მისი პრაქტიკულობის უპირობო მორჩილება

პრაქტიკულობის შესახებ ცოდნის მიღება და ღვთის საქმის საფუძვლიანი გაგება - ეს ყველაფერი მის სიტყვებში ჩანს და მხოლოდ მათი გაცხადების საშუალებით შეგიძლია, მიაღწიო გაცისკროვნებას. ამგვარად, შენ მეტი უნდა გააკეთო, რათა აღიჭურვო ღვთის სიტყვებით. გახდი ღვთის სიტყვების თანაზიარი, რათა შენი თანაზიარების საშუალებით სხვები განათლდნენ და გამოსავალი პოვონ - ეს არის პრაქტიკული გზა. სანამ ღმერთი შენთვის გარემოს მოაწყობს, თითოეული თქვენგანი ჯერ მისი სიტყვებით უნდა აღიჭურვოს. ეს არის ის, რაც ყველამ უნდა გააკეთოს; ეს გადაუდებელი პრიორიტეტია. პირველ რიგში, მიაღწიე იმ წერტილს, სადაც გეცოდინება, როგორ ჭამო და სვა ღვთის სიტყვა. ყველაფერში, რისი გაკეთებაც არ შეგიძლია, ეძიე მისი სიტყვები პრაქტიკაში გამოსაყენებლად; ნებისმიერი საკითხისას, რომელიც არ გესმის, ან ნებისმიერი სირთულისას, რომელიც შეიძლება გქონდეს, მიმართე მის სიტყვებს. აქციე ღვთის სიტყვები შენს წყაროდ და მიეცი მათ საშუალება, დაგეხმაროს შენი რეალური სირთულეებისა და პრობლემების გადაჭრაში; ასევე, მიეცი საშუალება მის სიტყვებს, გახდნენ შენი შემწენი ცხოვრებაში. ეს ყველაფერი შენგან ძალისხმევას მოითხოვს. ღვთის სიტყვის ჭამა-სმისას შენ უნდა მიაღწიო შედეგებს; უნდა შეძლო შენი გულის დაწყნარება მის წინაშე და ნებისმიერი საკითხის წამოჭრისას, უნდა იმოქმედო მისი გამონათქვამების შესაბამისად. როდესაც არანაირ სირთულეს არ აწყდები, უბრალოდ უნდა იზრუნო მისი სიტყვის ჭამასა და სმაზე. ზოგჯერ შეგიძლია ილოცო და იფიქრო ღვთის სიყვარულზე, სხვებს გაუზიარო მისი სიტყვების შენეული გაგება და ისაუბრო იმ განათლებასა და გასხივოსნებაზე, რომელსაც შინაგანად განიცდი და რა რეაქცია გქონდა მისი გამონათქვამების წაკითხვისას. უფრო მეტიც, შენ შეგიძლია ადამიანებს გამოსავალი უჩვენო. მხოლოდ ეს არის პრაქტიკული. ამის მიზანია, მისცე საშუალება ღვთის სიტყვებს, გახდნენ შენი პრაქტიკული წყარო.

დღის განმავლობაში რამდენ საათს ატარებ ისე, რომ ჭეშმარიტად ღვთის წინაშე იყო? შენი დღის რა ნაწილია გამოყოფილი რეალურად, ღვთისთვის? რა ნაწილია გამოყოფოილი ხორცისთვის? გულის მუდამ ღვთისკენ მიმართვა პირველი ნაბიჯია იმ სწორ გზაზე დასადგომად, რომლის მეშვეობითაც ის შენს სრულყოფას ახდენს. თუ შეგიძლია, მიუძღვნა შენი გული, სხეული და მთელი შენი გულწრფელი სიყვარული ღმერთს, დადო ეს ყველაფერი მის წინაშე, იყო მის მიმართ სრულიად მორჩილი და ითვალისწინებდე მის განზრახვებს, და მოქმედებდე არა ხორცისთვის, ოჯახის ან საკუთარი სურვილებისთვის, არამედ ღვთის სახლის ინტერესებისთვის, სადაც ღვთის სიტყვა იქნება შენი პრინციპი და ყველაფრის საფუძველი, მაშინ შენი მოტივები და პერსპექტივები სწორად განისაზღვრება და იქნები პიროვნება, რომელიც ღმერთის მოწონებას იმსახურებს მის წინაშე. ღმერთს მოსწონს ისეთი ადამიანები, რომლებიც აბსოლუტურად მისი არიან; ისინი, ვისაც შეუძლია მხოლოდ მისი ერთგული იყოს. ღმერთს სძაგს ისინი, ვინც მის მიმართ მხოლოდ ნახევარი გულითაა ღია და წინააღმდეგობას უწევს. მას სძულს ისინი, ვისაც სწამს მისი და მუდამ სურს მისით ტკბობა, თუმცა მაინც ვერ ახერხებს მისთვის საკუთარი თავის სრულად გაღებას. მას სძულს ისინი, ვინც ამბობს, რომ უყვარს ის, მაგრამ გულში მაინც ეწინააღმდეგება. ვინც არ არის ღვთისთვის გულწრფელად თავდადებული ან არ არის ჭეშმარიტად მორჩილი, ბუნებით მოღალატე და მეტისმეტად ქედმაღალია. ვისაც არ შეუძლიათ ნორმალური, პრაქტიკული ღვთის გულწრფელად მორჩილნი იყვნენ, კიდევ უფრო ამპარტავნები არიან; განსაკუთრებით ისინი არიან მთავარანგელოზის ერთგული შთამომავლები. ღვთისთვის ჭეშმარიტად დახარჯული ადამიანები მთელ თავიანთ არსებას მას უძღვნიან და საკუთარ თავს მის წინაშე დებენ - მათ შეუძლიათ დაემორჩილონ მის ყოველ სიტყვასა და საქმეს, მისი სიტყვები პრაქტიკაში დანერგონ და აქციონ თავიანთი არსებობის საფუძვლად, და გულწრფელად ეძებონ მის სიტყვებში ის ნაწილი, რომელსაც პრაქტიკაში გამოიყენებენ. ასეთები არიან ადამიანები, რომლებიც ჭეშმარიტად ცხოვრობენ ღვთის წინაშე. თუ ამგვარად იმოქმედებ პრაქტიკაში, ეს შენს ცხოვრებას წაადგება. მისი სიტყვების ჭამა-სმით შენ ახერხებ შენი შინაგანი საჭიროებებისა და ნაკლოვანებების შევსებას, რათა შენი სიცოცხლის ხასიათიგარდაიქმნას. ეს დააკმაყოფილებს ღვთის განზრახვებს. თუ ღმერთის მოთხოვნების შესაბამისად იმოქმედებ, თუ საკუთარ ხორცს არ დააკმაყოფილებ და სანაცვლოდ მის განზრახვებს დააკმაყოფილებ, მაშინ შეხვალ მისი სიტყვების რეალობაში. ღვთის სიტყვების რეალობაში შესვლა ნიშნავს, რომ შენ შეგიძლია შეასრულო შენი მოვალეობა და უპასუხო ღვთის საქმის მოთხოვნებს. მხოლოდ ასეთ პრაქტიკულ მოქმედებებს შეიძლება ეწოდოს მისი სიტყვების რეალობაში შესვლა. თუ შეძლებ ამ რეალობაში შესვლას, მაშინ ფლობ ჭეშმარიტებას. ეს არის რეალობაში შესვლის დასაწყისი; ჯერ ეს წვრთნა უნდა გაიარო და მხოლოდ ამის შემდეგ შეძლებ კიდევ უფრო ღრმა რეალობებში შესვლას. დაფიქრდი იმაზე, როგორ დაიცვა მცნებები და როგორ იყო ღმერთისთვის თავდადებული; ნუ ფიქრობ გამუდმებით იმაზე, როდის შეძლებ სასუფეველში შესვლას. თუ შენი სიცოცხლის ხასიათი არ შეიცვლება, მაშინ ყველაფერი, რაზეც ფიქრობ, უსარგებლო იქნება! ღვთის სიტყვების რეალობაში შესასვლელად, ჯერ უნდა მიაღწიო იმას, რომ შენი ყოველი იდეა და ფიქრი ღვთისკენ იყოს მიმართული - ეს არის ელემენტარული აუცილებლობა.

ამჟამად ბევრი ადამიანია განსაცდელში და არ ესმის ღვთის საქმე, მაგრამ გეუბნები: თუ არ გესმის ის, სჯობს არ განიკითხო. შესაძლოა, დადგეს დღე, როდესაც ჭეშმარიტება სრულად გაცხადდება და მაშინ ყველაფერს გაიგებ. განუსჯელობა შენთვის სასარგებლო იქნებოდა, თუმცა პასიურად ვერ იცდი. შენ უნდა ესწრაფოდე აქტიურ შესვლას; მხოლოდ მაშინ იქნები ის, ვინც ამ სამყაროში ნამდვილად შესვლას შეძლებს. თავიანთი ურჩობის გამო, ადამიანებს მუდამ უჩნდებათ გარკვეული წარმოდგენები პრაქტიკული ღმერთის შესახებ. ეს აუცილებელს ხდის იმას, რომ ყველამ ისწავლოს მორჩილება, რადგან პრაქტიკული ღმერთი უდიდესი განსაცდელია კაცობრიობისთვის. თუ შენ ვერ შეძლებ მტკიცედ დგომას, მაშინ ყველაფერი დასრულებულია; თუ პრაქტიკული ღმერთის პრაქტიკულობის არ გესმის, მაშინ ვერ შეძლებ, რომ ღმერთმა შენი სრულყოფა მოახდინოს. გადამწყვეტი ნაბიჯი იმაში, შეძლებენ თუ არა ადამიანები სრულყოფას, არის მათ მიერ ღვთის პრაქტიკულობის შეცნობა. დედამიწაზე მოსული განკაცებული ღმერთის პრაქტიკულობა არის განსაცდელი თითოეული ადამიანისთვის; თუ შეძლებ ამ მხრივ სიმტკიცის შენარჩუნებას, მაშინ იქნები ის, ვინც იცნობს ღმერთს და ჭეშმარიტად უყვარს იგი. თუ ვერ შეძლებ ამ საკითხში მტკიცედ დგომას და მხოლოდ სულის გწამს, ხოლო ღვთის პრაქტიკულობის რწმენა არ ძალგიძს, მაშინ რაც უნდა დიდი იყოს შენი რწმენა ღვთისადმი, ის უსარგებლო იქნება. თუ არ შეგიძლია იწამო ხილული ღმერთი, მაშინ როგორ შეძლებ ღვთის სულის რწმენას? განა უბრალოდ ღვთის მოტყუებას არ ცდილობ? შენ არ ხარ ხილული და ხელშესახები ღმერთის მორჩილი, მაშ, როგორ შეძლებ სულის წინაშე მორჩილებას? სული უხილავი და ხელშეუხებელია, ამიტომ, როდესაც ამბობ, რომ ღვთის სულს ემორჩილები, განა უბრალოდ უაზრობას არ ამბობ? მცნებების დაცვის გასაღები პრაქტიკული ღმერთის შეცნობაა. როგორც კი გექნება პრაქტიკული ღმერთის გაგება, შეძლებ მცნებების დაცვას. მათი დაცვა ორ კომპონენტს მოიცავს: ერთი არის მისი სულის არსის ერთგულება და სულის წინაშე მისი გამოცდის მიღების უნარი; მეორე კი, განკაცებული ხორცის ჭეშმარიტი გაგება და ნამდვილი მორჩილების მიღწევა. იქნება ეს ხორცის თუ სულის წინაშე, ადამიანს მუდამ უნდა ჰქონდეს გული, რომელიც ღვთის მორჩილი და მისი მოშიშია. მხოლოდ ასეთი ადამიანია ღირსი, რომ გახდეს სრულყოფილი. თუ ფლობ პრაქტიკული ღმერთის პრაქტიკულობის გაგებას - ანუ, თუ მტკიცედ გაუძელი ამ განსაცდელს - მაშინ შენთვის დაუძლეველი არაფერი იქნება.

ზოგი ადამიანი ამბობს: „მცნებების დაცვა ადვილია; უბრალოდ საჭიროა ღვთის წინაშე გულწრფელად და ერთგულებით საუბარი და ზედმეტი ჟესტიკულაციისგან თავის შეკავება; აი, რას ნიშნავს მცნებების დაცვა“. განა ეს სწორია? თუ შენ ღვთის ზურგს უკან ისეთ რამეებს აკეთებ, რაც მას ეწინააღმდეგება, განა ეს მცნებების დაცვად ჩაითვლება? შენ საფუძვლიანად უნდა გესმოდეს, რას მოიცავს მცნებების დაცვა. ეს უკავშირდება იმას, გაქვს თუ არა ღვთის პრაქტიკულობის ნამდვილი გაგება; თუ გესმის პრაქტიკულობა და ამ განსაცდელის დროს არ დაბრკოლდები და არ დაეცემი, მაშინ ჩაითვლება, რომ მტკიცე მოწმობა გაქვს. ღვთის მტკიცე მოწმობა უპირველესად უკავშირდება იმას, გესმის თუ არა პრაქტიკული ღმერთის და შეგიძლია თუ არა იყო ამ პიროვნების მორჩილი, რომელიც არა მხოლოდ ჩვეულებრივი, არამედ ნორმალურიცაა, და იყო მორჩილი სიკვდილამდეც კი. თუ ამ მორჩილების გზით ჭეშმარიტად მოწმობ ღმერთს, ეს ნიშნავს, რომ შენ ღმერთმა მოგიპოვა. თუ შეგიძლია იყო მორჩილი სიკვდილამდე და მის მიმართ არ გქონდეს უკმაყოფილება, არ განსაჯო, არ დასწამო ცილი, არ გქონდეს მცდარი წარმოდგენები და არანაირი ფარული მოტივი, მაშინ ამგვარად ღმერთი დიდებას მოიპოვებს. მორჩილება ჩვეულებრივი ადამიანის წინაშე, რომელსაც ზემოდან უყურებენ, და ყოველგვარი მცდარი წარმოდგენის გარეშე სიკვდილამდე მორჩილების უნარი - აი, ეს არის ჭეშმარიტი მოწმობა. რეალობა, რომელშიც ღმერთი ითხოვს ადამიანების შესვლას, არის ის, რომ შეძლო მისი სიტყვების მორჩილება, მათი პრაქტიკაში გამოყენება, პრაქტიკული ღმერთის წინაშე ქედის მოხრა და საკუთარი გახრწნილების შეცნობა, მის წინაშე გულის გადაშლა და, საბოლოოდ, ღვთისავე ამ სიტყვების მეშვეობით მის მიერ მოპოვება. ღმერთი დიდებას მოიპოვებს, როდესაც ეს გამონათქვამები დაგიპრყობს და სრულად მორჩილს გაგხდის; ამით ის შეარცხვენს სატანას და დაასრულებს თავის საქმეს. როდესაც აღარ გექნება მცდარი წარმოდგენები განკაცებული ღმერთის პრაქტიკულობის შესახებ - ანუ, როდესაც მტკიცედ გაუძლებ ამ განსაცდელს - მაშინ შენ კარგად მოწმობ. თუ დადგება დღე, როდესაც სრულად შეიცნობ პრაქტიკულ ღმერთს და შეძლებ სიკვდილამდე მორჩილებას, როგორც ეს პეტრემ გააკეთა, მაშინ მოგიპოვებთ ღმერთი და სრულყოფილად გაქცევთ. ნებისმიერი რამ, რასაც ღმერთი აკეთებს და რაც არ შეესაბამება შენს წარმოდგენებს, შენთვის განსაცდელია. ღვთის საქმე შენს წარმოდგენებს რომ შეესაბამებოდეს, ის შენგან ტანჯვასა თუ გაუმჯობესებას არ მოითხოვდა. სწორედ იმიტომ, რომ მისი საქმე ასეთი პრაქტიკულია და არ შეესაბამება შენს წარმოდგენებს, ის შენგან ამ წარმოდგენების დათმობას მოითხოვს. სწორედ ამიტომ არის ეს შენთვის განსაცდელი. ღვთის პრაქტიკულობის გამოა, რომ ყველა ადამიანი განსაცდელშია; მისი მუშაობა პრაქტიკულია და არა ზებუნებრივი. მისი პრაქტიკული სიტყვებისა და პრაქტიკული გამონათქვამების ყოველგვარი მცდარი წარმოდგენის გარეშე სრულად შეცნობით და მისი ჭეშმარიტი სიყვარულის უნარით, მაშინ, როდესაც მისი მუშაობა კიდევ უფრო პრაქტიკული ხდება, შენ ის მოგიპოვებს. ადამიანთა ჯგუფი, რომელსაც ღმერთი მოიპოვებს, არიან ისინი, ვინც იცნობს ღმერთს; ანუ ისინი, ვინც იცნობს მის პრაქტიკულობას. გარდა ამისა, ისინი არიან ის ადამიანები, რომელთაც შეუძლიათ დაემორჩილონ ღვთის პრაქტიკულ საქმეს.

ღვთის ხორციელად ყოფნისას, მორჩილება, რომელსაც ის ადამიანებისგან ითხოვს, არ გულისხმობს განსჯისგან ან წინააღმდეგობისგან თავის შეკავებას, როგორც ეს მათ წარმოუდგენიათ; არამედ ის მოითხოვს, რომ ადამიანებმა მისი სიტყვები აქციონ თავიანთი ცხოვრების პრინციპად და გადარჩენის საფუძვლად, რომ მათ სრულად გამოიყენონ მისი სიტყვების არსი პრაქტიკაში და ზედმიწევნით დააკმაყოფილონ მისი განზრახვები. მოთხოვნა, რომ ადამიანები დაემორჩილონ განკაცებულ ღმერთს, ერთი მხრივ, გულისხმობს მისი სიტყვების პრაქტიკაში გამოყენებას, ხოლო მეორე მხრივ, მისი ნორმალურობისა და პრაქტიკულობის მორჩილების უნარს. ორივე მათგანი უპირობო უნდა იყოს. ისინი, ვინც ამ ორივე ასპექტის მიღწევას შეძლებენ, არიან ადამიანები, რომელთაც ღვთის მიმართ ჭეშმარიტი სიყვარულით აღვსილი გული აქვთ. ისინი ყველანი არიან ადამიანები, რომლებიც ღმერთმა შეიძინა და ყველას ისე უყვარს ღმერთი, როგორც საკუთარი სიცოცხლე. განკაცებული ღმერთი თავის საქმეში ნორმალურ და პრაქტიკულ ადამიანობას ატარებს. ამგვარად, მისი ნორმალური და პრაქტიკული ადამიანობის გარეგანი გარსი იქცევა უდიდეს განსაცდელად ადამიანებისთვის; ის მათთვის უდიდესი სირთულე ხდება. თუმცა, ღვთის ნორმალურობა და პრაქტიკულობა გარდაუვალია. მან ყველაფერი სცადა გამოსავლის საპოვნელად, მაგრამ საბოლოოდ ვერ შეძლო თავისი ნორმალური ადამიანობის გარეგანი გარსის მოცილება. ეს იმიტომ მოხდა, რომ, ბოლოს და ბოლოს, ის არის ხორცშესხმული ღმერთი და არა ზეციერი სულიერი ღმერთი. ის არ არის ღმერთი, რომლის დანახვაც ადამიანებს არ შეუძლიათ, არამედ ღმერთია, რომელიც ქმნილების გარსით არის მოსილი. ამდენად, ნორმალური ადამიანობის გარსის მოცილება მისთვის სულაც არ იქნებოდა ადვილი. აქედან გამომდინარე, რაც უნდა მოხდეს, ის კვლავ ასრულებს სასურველ საქმეს ხორციელი პერსპექტივიდან. ეს საქმე არის ნორმალური და პრაქტიკული ღმერთის გამოხატულება, ამიტომ როგორ შეიძლება, რომ ადამიანები არ იყვნენ მორჩილნი? საერთოდ, რისი გაკეთება შეუძლიათ ადამიანებს ღვთის მოქმედებებთან დაკავშირებით? ის აკეთებს იმას, რაც სურს; რაც მას სიამოვნებს, სწორედ ისეა ყველაფერი. თუ ადამიანები არ დაემორჩილებიან, სხვა რა გონივრული გეგმა შეიძლება ჰქონდეთ? აქამდე მხოლოდ მორჩილებას შეეძლო ადამიანების გადარჩენა; არავის ჰქონია სხვა უფრო გონიერი აზრი. თუ ღმერთს ადამიანების გამოცდა სურს, რისი გაკეთება შეუძლიათ მათ ამასთან დაკავშირებით? თუმცა, ყოველივე ეს ზეციერ ღმერთს არ მოუფიქრებია; ეს განკაცებულმა ღმერთმა მოიფიქრა. მას სურს ამის გაკეთება, ამიტომ ვერცერთი ადამიანი ვერ შეცვლის ამას. ზეციერი ღმერთი არ ერევა იმაში, რასაც განკაცებული ღმერთი აკეთებს, მაშ, განა ეს კიდევ უფრო მეტი მიზეზი არ არის იმისა, რომ ადამიანები მას დაემორჩილონ? მიუხედავად იმისა, რომ ის პრაქტიკულიც არის და ნორმალურიც, ის სრულად ხორცშესხმული ღმერთია. საკუთარ იდეებზე დაყრდნობით, ის აკეთებს იმას, რაც სურს. ზეციერმა ღმერთმა მას გადასცა ყველა დავალება; შენ უნდა დაემორჩილო ყველაფერს, რასაც ის აკეთებს. მიუხედავად იმისა, რომ მას გააჩნია ადამიანობა და ძალიან ნორმალურია, მან განზრახ მოაწყო ეს ყოველივე, მაშ, როგორ შეუძლიათ ადამიანებს, რომ მას უკმაყოფილოდ უყურონ გაფართოებული თვალებით? მას სურს იყოს ნორმალური, ამიტომაც არის ნორმალური. მას სურს ადამიანთა შორის ცხოვრება, ამიტომაც ცხოვრობს ადამიანებთან. მას სურს ღვთაებრიობაში ცხოვრება, ამიტომაც ცხოვრობს ღვთაებრიობაში. ადამიანებს შეუძლიათ, ისე უყურონ ამას, როგორც სურთ, მაგრამ ღმერთი მუდამ ღმერთად დარჩება, ადამიანები კი - ადამიანებად. შეუძლებელია მისი არსის უარყოფა რაიმე უმნიშვნელო დეტალის გამო, ისევე როგორც მისი ღვთიური „პიროვნების“ მიღმა განდევნა ერთი პატარა რამის გამო. ადამიანებს აქვთ ადამიანური თავისუფლება, ღმერთს კი - ღვთიური ღირსება; ისინი ერთმანეთს ხელს არ უშლიან. ნუთუ ადამიანებს არ შეუძლიათ ღმერთს ცოტაოდენი თავისუფლება მისცენ? ნუთუ არ შეუძლიათ შეეგუონ იმას, რომ ღმერთი ცოტათი უფრო უშუალო იყოს? ნუ იქნებით ასეთი მკაცრნი ღვთის მიმართ! ყველას მართებს შემწყნარებლობა ერთმანეთის მიმართ; განა მაშინ ყველაფერი არ დალაგდება? განა იქნება კიდევ რაიმე სახის გაუცხოება? თუ ადამიანს არ შეუძლია ასეთი უმნიშვნელო რამის მოთმენა, მაშინ როგორღა ამბობენ: „პრემიერ-მინისტრის გული ისეთი დიდია, რომ მასში ნავიც კი გაცურავსო“? როგორღა შეიძლება ასეთი ვინმე ნამდვილ ადამიანად იწოდებოდეს? ღმერთი კი არ უქმნის სირთულეებს კაცობრიობას, არამედ კაცობრიობა უქმნის სირთულეებს ღმერთს. ისინი მუდამ ქმნიან ბუზისგან სპილოს და ასე აგვარებენ საკითხებს. ისინი მართლაც არაფრისგან ქმნიან პრობლემას და ეს სრულიად ზედმეტია! როდესაც ღმერთი ასრულებს საქმეს ნორმალური და პრაქტიკული ადამიანობის ფარგლებში, ის, რასაც აკეთებს, ადამიანური საქმე კი არ არის, არამედ ღვთის საქმეა. თუმცა ადამიანები ვერ ხედავენ მისი საქმის არსს; ისინი მხოლოდ მისი ადამიანობის გარეგან გარსს ხედავენ მუდამ. მათ ვერ დაინახეს ასეთი უდიდესი საქმე, სამაგიეროდ, ჯიუტად მხოლოდ მის ჩვეულებრივ და ნორმალურ ადამიანობას ხედავენ და არ სურთ ამ ხედვის დათმობა. როგორ შეიძლება ამას ეწოდოს ღვთის წინაშე მორჩილება? ზეციერი ღმერთი ახლა მიწიერ ღმერთად „გადაიქცა“, ხოლო მიწიერი ღმერთი ახლა ზეციერი ღმერთია. მნიშვნელობა არ აქვს, ერთნაირია თუ არა მათი გარეგნობა, არც იმას აქვს მნიშვნელობა, ზუსტად როგორ ასრულებენ ისინი საქმეს. საბოლოოდ, ის, ვინც ღვთის საქმეს ასრულებს, თავად ღმერთია. შენ უნდა დაემორჩილო მას, გსურს ეს თუ არა - ეს არ არის საკითხი, რომელშიც არჩევანი გაქვს! ადამიანები უპირობოდ უნდა დაემორჩილონ ღმერთს ყოველგვარი პირფერობის გარეშე.

ადამიანთა ჯგუფი, რომელთა მოპოვებაც განკაცებულ ღმერთს სურს დღეს, არიან ისინი, ვინც მის განზრახვებთან თანხვედრაშია. ადამიანები მხოლოდ მის საქმეს უნდა დაემორჩილონ და შეწყვიტონ ზეციერი ღმერთის სურვილებზე გამუდმებით ფიქრი, ბუნდოვანებაში ცხოვრება და განკაცებული ღმერთისთვის საქმის გართულება. მათ, ვისაც შეუძლიათ მისი მორჩილება, უპირობოდ უსმენენ მის სიტყვებს და ემორჩილებიან მის განკარგულებებს. ასეთი ადამიანები საერთოდ არ აქცევენ ყურადღებას იმას, თუ როგორი შეიძლება იყოს სინამდვილეში ზეციერი ღმერთი ან რა სახის საქმეს ასრულებს ის ადამიანზე ამჟამად; ისინი მთელ თავიანთ გულს მიწაზე მყოფ ღმერთს უძღვნიან და მთელ თავიანთ არსებას მის წინაშე ათავსებენ. ისინი არასოდეს ფიქრობენ საკუთარ უსაფრთხოებაზე და არც ხორციელად მყოფი ღმერთის ნორმალურობასა და პრაქტიკულობაზე წუხან. ვინც ხორციელ ღმერთს ემორჩილება, შეიძლება გახდეს სრულყოფილი მის მიერ. ვისაც მხოლოდ ზეციერი ღმერთის სწამს, ვერაფერს მოიპოვებს. ეს იმიტომ ხდება, რომ ადამიანებს აღთქმებსა და კურთხევებს მიწიერი ღმერთი ანიჭებს და არა ზეციერი ღმერთი. ადამიანებმა მუდმივად არ უნდა ჩათვალონ, რომ ზეციერი ღმერთი დიდია, ხოლო მიწიერი ღმერთი - უბრალო, ჩვეულებრივი ადამიანი; ეს უსამართლოა. მათი ზეციერი ღმერთი დიდებულია, საოცარი და განუზომელი სიბრძნის მქონე, თუმცა ის საერთოდ არ არსებობს. მიწიერი ღმერთი ძალიან ჩვეულებრივი, უმნიშვნელო და, ასევე, ძალიან ნორმალურია. მას არ გააჩნია არაჩვეულებრივი გონება და არც დედამიწის შემარყეველ საქმეებს ახორციელებს; ის უბრალოდ მუშაობს და ლაპარაკობს ძალიან ნორმალური და პრაქტიკული მანერით, ის არ საუბრობს ჭექა-ქუხილის გამოყენებით და არც ქარსა და წვიმას უხმობს. თუმცა, ის ნამდვილად განკაცებული ზეციერი ღმერთია და ის მართლაც ადამიანთა შორის მცხოვრები ღმერთია. ადამიანებმა ღმერთად არ უნდა მიიჩნიონ ის, ვისი გაგებაც შეუძლიათ და ვინც მათ წარმოდგენებს შეესაბამება, ან პატივი მიაგონ მას, როგორც დიდებულს; ხოლო ის, ვისი მიღებაც არ შეუძლიათ და ვისი წარმოდგენაც აბსოლუტურად შეუძლებელია, ჩათვალონ, რომ მდაბალია. ყოველივე ეს ადამიანთა ამბოხიდან მომდინარეობს; ეს ყველაფერი არის კაცობრიობის ღვთისადმი წინააღმდეგობის წყარო.


ისინი, ვინც სრულქმნილნი უნდა გახდნენ, გამოწრთობას უნდა დაექვემდებარონ

ღვთისადმი რწმენაში, შენ უნდა დაემორჩილო ღმერთს, ჭეშმარიტება პრაქტიკაში განახორციელო და შენი ყველა მოვალეობა აღასრულო. გარდა ამისა, უნდა გესმოდეს ის, რაც უნდა გამოცადო. თუ შენ მხოლოდ გასხვლას, წვრთნას და განსჯას განიცდი, თუ შენ მხოლოდ ტკბები ღმერთით, მაგრამ ვერ გრძნობ, როდის გწვრთნის ან გამოსწორების მიზნით როდის გსხლავს იგი - ეს მიუღებელია. შესაძლოა, გამოწრთობის ამ ეტაპზე შენ მტკიცედ დგახარ, თუმცა ეს მაინც არ არის საკმარისი; შენ კვლავაც წინსვლა უნდა განაგრძო. ღვთის სიყვარულის გაკვეთილი დაუსრულებელია; ის არასდროს დასრულდება. ადამიანები ღვთისადმი რწმენას რაღაც მეტისმეტად მარტივ რამედ მიიჩნევენ, მაგრამ მას შემდეგ, რაც მას რეალურად გამოცდიან, ხვდებიან, რომ ღვთისადმი რწმენა არც ისე მარტივია, როგორც მათ წარმოუდგენიათ. როდესაც ღმერთი ადამიანის გამოსაწრთობად მუშაობს, ადამიანი იტანჯება. რაც უფრო დიდია ადამიანის გამოწრთობა, მით უფრო დიდი იქნება მისი ღვთისმოყვარე გული და მით მეტად გამოვლინდება მასში ღვთის ძალა. და პირიქით, რაც უფრო ნაკლებ გამოწრთობას გადის ადამიანი, მით უფრო არასრული იქნება მისი ღვთისმოყვარე გული და მით ნაკლებად გამოვლინდება მასში ღვთის ძალა. რაც უფრო დიდია ადამიანის გამოწრთობა და ტკივილი და რაც უფრო მეტ ტანჯვას განიცდის იგი, მით უფრო ღრმავდება მისი სიყვარული ღვთისადმი, მით უფრო წრფელი ხდება მისი რწმენა და მით უფრო სრულყოფილია მისი ღვთის შემეცნება. შენს გამოცდილებაში თავად დაინახავ, რომ მათ, ვინც დიდ გამოწრთობასა და ტანჯვას გადის, ვისაც ბევრს სხლავენ და წვრთნიან, ღვთისადმი ღრმა სიყვარული და მისი უფრო საფუძვლიანი და ამომწურავი შემეცნება გააჩნიათ. მათ კი, ვისაც გასხვლა არ გამოუცდიათ, მხოლოდ ზედაპირული წარმოდგენა აქვთ. მათ მხოლოდ იმის თქმა შეუძლიათ: „ღმერთი ისეთი კეთილია, იგი ადამიანებს მადლს აძლევს, რათა მისით ტკბებოდნენ“. მხოლოდ მათ ძალუძთ ღვთის ჭეშმარიტ შემეცნებაზე საუბარი, ვისაც გასხვლა და წვრთნა საკუთარ თავზე გამოუცდია. ამგვარად, რაც უფრო საკვირველია ადამიანში ღვთის საქმე, მით უფრო ღირებული და მნიშვნელოვანია იგი. რაც უფრო მიუწვდომელია ის შენთვის და რაც უფრო მეტად ეწინააღმდეგება შენს წარმოდგენებს, მით უფრო მეტად ძალუძს ღვთის საქმეს, დაგიმორჩილოს, მოგიპოვოს და სრულგყოს. რაოდენ დიდია ღვთის საქმის მნიშვნელობა! ღმერთს ადამიანი ასე რომ არ გამოეწვრთნა და ამ მეთოდით არ ემოქმედა, მაშინ მისი საქმე უშედეგო და უმნიშვნელო იქნებოდა. წარსულში ითქვა, რომ უკანასკნელ დღეებში ღმერთი გამოარჩევდა და მოიპოვებდა ადამიანთა ამ ჯგუფს და მათ სრულყოფდა; ამას განსაკუთრებული მნიშვნელობა აქვს. რაც უფრო დიდია საქმე, რომელსაც იგი თქვენში აღასრულებს, მით უფრო ღრმა და წმინდაა თქვენი სიყვარული ღვთისადმი. რაც უფრო დიდია ღვთის საქმე, მით უფრო მეტად ძალუძს ადამიანს ჩასწვდეს მის სიბრძნეს და მით უფრო ღრმავდება მისი შემეცნება ღვთის შესახებ. უკანასკნელი დღეების ჟამს დასრულდება ღვთის განგების ექვსიათასწლიანი გეგმა. ნუთუ მართლა ასე ადვილად შეიძლება ის დასრულდეს? მას შემდეგ, რაც იგი კაცობრიობას დაიმორჩილებს, ნუთუ მისი საქმე ამით ამოიწურება? განა შეიძლება ყველაფერი ასე უბრალო იყოს? ადამიანებს მართლაც ჰგონიათ, რომ ეს ადვილია, თუმცა ის, რასაც ღმერთი აღასრულებს, სულაც არ გახლავთ ასე ხელაღებით გადასაწყვეტი. ღვთის მიერ შესრულებული საქმის ყოველი ნაწილი ადამიანისთვის მიუწვდომელია. შენ რომ შეგძლებოდა ამას ჩაწვდომოდი, მაშინ ღვთის საქმე ყოველგვარ აზრსა და ღირებულებას დაკარგავდა. ღვთის მიერ აღსრულებული საქმე მიუწვდომელია; ის სრულიად ეწინააღმდეგება შენს წარმოდგენებს და რაც უფრო შეუთავსებელია იგი შენს შეხედულებებთან, მით უფრო მეტად ჩანს, თუ რაოდენ დიდია ღვთის საქმის მნიშვნელობა. ეს საქმე შენს წარმოდგენებს რომ შეესაბამებოდეს, მაშინ მას აზრი არ ექნებოდა. დღეს შენ გრძნობ, რომ ღვთის საქმე მეტად საკვირველია და რაც უფრო საკვირველად გეჩვენება იგი, მით უფრო მეტად რწმუნდები, რომ ღმერთი შეუცნობელია და ხედავ, თუ რაოდენ დიადია მისი საქმენი. მას მხოლოდ ზედაპირული და ზერელე სამუშაო რომ შეესრულებინა ადამიანის დასამორჩილებლად და შემდეგ სხვა არაფერი გაეკეთებინა, მაშინ ადამიანი ვერასოდეს იხილავდა ღვთის საქმის სიდიადეს. მართალია, ახლა მცირე გამოწრთობას გადიხარ, მაგრამ ეს უდიდესი სარგებლის მომტანია შენი სულიერი ზრდისთვის. ამგვარად, თქვენთვის უაღრესად აუცილებელია ასეთი განსაცდელის გავლა. დღეს მცირე გამოწრთობას გადიხარ, მაგრამ მოგვიანებით ჭეშმარიტად შეძლებ ღვთის საქმეთა ხილვას და საბოლოოდ იტყვი: „რაოდენ საკვირველია ღვთის საქმენი! ეს სიტყვები შენს გულში აღმოცენდება. მას შემდეგ, რაც ღვთის მიერ გამოწრთობა იგემეს (მსახურთა გამოცდა და სასჯელის ჟამი), ზოგიერთმა საბოლოოდ თქვა: „ღვთისადმი რწმენა მართლაც ძნელია!“ ის ფაქტი, რომ მათ სიტყვები „მართლაც ძნელია“ გამოიყენეს, აჩვენებს, რომ ღვთის საქმენი მიუწვდომელია, რომ მის საქმეს უდიდესი მნიშვნელობა და ფასი აქვს და რომ მისი შრომა ადამიანისთვის მეტად დასაფასებელია. ამდენი საქმე რომ აღმესრულებინა და შენ მცირედი შემეცნებაც კი არ გქონოდა, განა ჩემს შრომას კვლავ ექნებოდა ფასი? ეს გაიძულებს თქვა: „ღვთისმსახურება მართლაც ძნელია, ღვთის საქმენი რაოდენ საკვირველია და ღმერთი ჭეშმარიტად ბრძენია! ღმერთი ისეთი მშვენიერია!“ თუ გარკვეული გამოცდილების შეძენის შემდეგ ასეთი სიტყვების თქმა შეგეძლება, ეს იმის დასტური იქნება, რომ შენში ღვთის საქმე აღსრულდა.დადგება დღე, როცა უცხოეთში იქადაგებ და ვინმე გკითხავს: „როგორ მიდის შენი რწმენის საქმე?“ შენ კი უპასუხებ: „ღვთის საქმენი რაოდენ საკვირველია!“ ისინი იგრძნობენ, რომ შენი სიტყვები პრაქტიკული გამოცდილებიდან მომდინარეობს. სწორედ ეს არის ჭეშმარიტი დამოწმება. შენ იტყვი, რომ ღვთის საქმე სავსეა სიბრძნით, ხოლო იმ საქმემ, რაც მან შენში აღასრულა, ჭეშმარიტად დაგარწმუნა და შენი გული დაიმორჩილა. შენ ყოველთვის გეყვარება იგი, რადგან ის ბევრად მეტის ღირსია, ვიდრე კაცობრიობის სიყვარული! თუ ამ ყოველივეზე საუბარი შეგეძლება, მაშინ ადამიანთა გულებსაც აამოძრავებ. ეს ყველაფერი ღვთის დამოწმებაა. თუ შეძლებ მედგარი დამოწმებით ხალხს ცრემლი მოჰგვარო, ეს იმის დასტური იქნება, რომ ჭეშმარიტად გიყვარს ღმერთი, რადგან ძალგიძს ღვთისადმი სიყვარულის დამოწმება და შენი მეშვეობით ღვთის საქმენი ცხადი ხდება. შენი დამოწმებით სხვებიც დაიწყებენ ღვთის საქმის ძიებასა და გამოცდას და ნებისმიერ გარემოში, რომელშიც აღმოჩნდებიან, შეძლებენ მტკიცედ დგომას. მხოლოდ ასეთი დამოწმებაა ჭეშმარიტი და სწორედ ეს მოგეთხოვება ახლა. შენ უნდა დაინახო, რომ ღვთის საქმე უაღრესად ფასეულია და ადამიანთაგან დაფასებას იმსახურებს, რომ ღმერთი მეტად ძვირფასი და ყოვლისმომცველია; მას ძალუძს არა მხოლოდ საუბარი, არამედ ადამიანთა განკითხვაც, მათი გულების გამოწრთობა, მათთვის ნეტარების მინიჭება, მათი მოპოვება, დაპყრობა და სრულყოფა. საკუთარი გამოცდილებით დაინახავ, რომ ღმერთი მეტად საყვარელია. მაშ, რამდენად გიყვარს ღმერთი ახლა? განა შეგიძლია, ყოველივე ეს მთელი გულით წარმოთქვა? როდესაც ამ სიტყვების თქმას გულის სიღრმიდან შეძლებ, მაშინ შეძლებ დამოწმებასაც. როგორც კი შენი გამოცდილება ამ დონეს მიაღწევს, შენ შეძლებ ღვთის დამოწმებას და ამის უფლებამოსილებაც გექნება. თუ შენი გამოცდილებით ამ დონეს ვერ მიაღწევ, მაშინ ჯერ კიდევ ძალიან შორს იქნები. ბუნებრივია, რომ გამოწრთობის პროცესში ადამიანებმა სისუსტე გამოავლინონ, მაგრამ გამოწრთობის შემდეგ შენ უნდა შეძლო და თქვა: „რაოდენ ბრძენია ღმერთი თავის საქმეში!“ თუ ამ სიტყვების არსს პრაქტიკულად ჩაწვდები, მაშინ მათ შენს გულში ძვირფას განძად შეინახავ და შენს გამოცდილებასაც ფასი დაედება.

რისკენ უნდა ისწრაფოდე ახლა? ძალგიძს თუ არა, რომ მოწმედ დაუდგე ღვთის საქმეს, შეგიძლია თუ არა, იქცე ღვთის მოწმობად და მის გამოვლინებად და ხარ თუ არა მზად, რომ მან თავისი მიზნებისთვის გამოგიყენოს — აი, ეს არის ის, რისკენაც უნდა ისწრაფოდე. სინამდვილეში, რაოდენ დიდი საქმე აღასრულა ღმერთმა შენში? რამდენი იხილე და რამდენი შეიცანი? რაოდენ დიდი გამოცდილება შეიძინე და რა იგემე? მიუხედავად იმისა, გამოგცადა ღმერთმა, გაგსხლა თუ გაგწვრთნა, მისი მოქმედებანი და მისი საქმე შენზე აღსრულდა. მაგრამ, როგორც ღვთისმორწმუნეს და ადამიანს, ვისაც სურს, რომ ღვთის მიერ სრულყოფილ იქნას, ძალგიძს თუ არა, შენს პრაქტიკულ გამოცდილებაზე დაყრდნობით, მოწმედ დაუდგე ღვთის საქმეს? შეგიძლია თუ არა, რომ შენი პრაქტიკული გამოცდილებით იცხოვრო ღვთის სიტყვის თანახმად? ძალგიძს თუ არა, რომ შენივე პრაქტიკული გამოცდილებით სხვებსაც შეეწიო და მთელი შენი სიცოცხლე ღვთის საქმის დამოწმებას მიუძღვნა? ღვთის საქმის დასამოწმებლად შენს გამოცდილებას, შემეცნებასა და იმ საფასურს უნდა დაეყრდნო, რომელიც გადაიხადე. მხოლოდ ასე შეგიძლია მისი განზრახვების დაკმაყოფილება. ხარ თუ არა ისეთი ადამიანი, რომელიც ღვთის საქმეს მოწმედ უდგება? გაქვს თუ არა ეს გადაწყვეტილება მიღებული? თუ შენ ძალგიძს, რომ მოწმედ დაუდგე მის სახელს და, მით უმეტეს, მის საქმეს, და თუ შეგიძლია, იცხოვრო იმ ხატებით, რომელსაც იგი თავისი ხალხისგან მოითხოვს, მაშინ შენ ხარ ღვთის მოწმე. მაინც როგორ უდგები მოწმედ ღმერთს? თუ შენ ესწრაფვი და გწადია, რომ იცხოვრო ღვთის სიტყვის თანახმად და შენივე პირით დაამოწმო იგი, რათა ადამიანებმა შეიცნონ მისი საქმე და იხილონ მისი მოქმედებანი — თუ ჭეშმარიტად ამისკენ ისწრაფვი, მაშინ ღმერთი სრულგყოფს შენ. თუ შენი ერთადერთი სწრაფვა მხოლოდ ღვთის მიერ სრულყოფა და საბოლოოდ კურთხევის მიღებაა, მაშინ შენი რწმენა ღვთისადმი არ არის წრფელი. შენ უნდა ისწრაფოდე იმისკენ, თუ როგორ იხილო ღვთის საქმენი რეალურ ცხოვრებაში, როგორ დააკმაყოფილო ის, როდესაც თავის განზრახვებს გაგიცხადებს; უნდა ისწრაფოდე იმისკენ, თუ როგორ აღიარო მისი საკვირველება და სიბრძნე და როგორ დაუდგე მოწმედ იმას, თუ როგორ გწვრთნის და გსხლავს იგი. ყოველივე ეს არის ის, რაზეც ახლა უნდა დაფიქრდე. თუ შენი ღვთისმოყვარე გული მხოლოდ იმას ესწრაფვის, რომ ღვთის მიერ შენი სრულყოფის შემდეგ დიდება მოიხვეჭო, მაშინ ეს მაინც არასაკმარისია და ვერ აკმაყოფილებს ღვთის მოთხოვნებს. შენ უნდა შეგეძლოს, რომ მოწმედ დაუდგე ღვთის საქმეს, აღასრულო მისი მოთხოვნები და პრაქტიკულად გამოსცადო ის საქმე, რასაც იგი ადამიანებში აღასრულებს. იქნება ეს ტკივილი, ცრემლი თუ სევდა — ყოველივე ეს პრაქტიკულად უნდა გამოსცადო. ეს ყველაფერი იმისთვისაა მოცემული, რომ ჩამოგაყალიბოს, როგორც ღვთის მოწმე. მაინც რა გაიძულებს ახლა, რომ იტანჯო და ისწრაფოდე სრულყოფისაკენ? შენი დღევანდელი ტანჯვა ჭეშმარიტად ღვთის სიყვარულისა და მისი დამოწმებისთვისაა? თუ ეს ხორციელი კურთხევის, შენი მომავალი პერსპექტივებისა და ხვედრის გამოა? შენი ყველა განზრახვა, მოტივაცია და მიზანი, რომლისკენაც ისწრაფვი, უნდა განიწმინდოს და შენივე ნება არ უნდა წარმართავდეს მათ. თუ ერთი ადამიანი სრულყოფისკენ კურთხევის მისაღებად და ძალაუფლების მოსაპოვებლად ისწრაფვის, ხოლო მეორე — ღვთის დაკმაყოფილებისთვის და მისი საქმის პრაქტიკულად დასამოწმებლად, სწრაფვის ამ ორი გზიდან რომელს აირჩევდი? პირველს თუ აირჩევდი, მაშინ კვლავაც მეტისმეტად შორს იქნებოდი ღვთის სტანდარტებისგან. ერთხელ ვთქვი, რომ ჩემი საქმენი აშკარა გახდებოდა მთელი სამყაროსთვის და რომ მე ვიმეფებდი სამყაროში. მეორე მხრივ, თქვენ მოგანდოთ, რომ წახვიდეთ და მოწმედ დაუდგეთ ღვთის საქმეს და არა ის, რომ მეფეებად იქცეთ და მთელი სამყაროს წინაშე წარსდგეთ. დაე, ღვთის საქმენმა აღავსოს კოსმოსი და ცის სამყარო. დაე, ყველამ იხილოს ისინი და აღიაროს. ეს სიტყვები თავად ღმერთზეა ნათქვამი, ხოლო ის, რაც ადამიანებმა უნდა გააკეთონ, ღვთის დამოწმებაა. რაოდენ იცნობ ღმერთს ახლა? რამდენად ძალგიძს, რომ მოწმედ დაუდგე მას? რა არის ადამიანის სრულყოფის ღვთიური მიზანი? მას შემდეგ, რაც შეიცნობ ღვთის განზრახვებს, როგორ უნდა გამოხატო მისდამი გულმოდგინება? თუ შენ გსურს, რომ სრულყოფილ იქნე და შენი ცხოვრებით დაამოწმო ღვთის საქმე, თუ გაქვს ეს მამოძრავებელი ძალა, მაშინ შეუძლებელი არაფერია. ის, რაც ადამიანებს ახლა სჭირდებათ, რწმენაა. თუ გაქვს ეს მამოძრავებელი ძალა, მაშინ ადვილად დათმობ ყოველგვარ უარყოფითს, პასიურობას, სიზარმაცესა და ხორციელ ზრახვებს, ამქვეყნიურ ფილოსოფიას, ურჩ განწყობას, გრძნობებს და ასე შემდეგ.

განსაცდელთა დროს ხალხისთვის ნორმალურია სისუსტის გამოვლენა და შინაგანი ნეგატივი, ღვთის განზრახვათა გაუგებლობა ან პრაქტიკის გზაზე სიცხადის ნაკლებობა. თუმცა, ნებისმიერ შემთხვევაში, ღვთის საქმისადმი რწმენა უნდა გქონდეს და იობის მსგავსად არ უარყო ღმერთი. თუმცა იობი სუსტი იყო და საკუთარი დაბადების დღე დაწყევლა, მან ის არ უარყო, რომ ყოველივე, რაც ადამიანს დაბადების შემდეგ გააჩნია, იეჰოვასგან არის ბოძებული და ასევე, იეჰოვაა ის, ვინც მას კვლავ წაიღებს. რა განსაცდელიც არ უნდა გამოევლო, მან ეს რწმენა შეინარჩუნა. შენს გამოცდილებაში, რა გამოწრთობაც არ უნდა განვლო ღვთის სიტყვით, საერთო ჯამში, ღმერთს შენი რწმენა და ღვთისმოყვარე გული სურს. ამგვარი საქმით იგი სრულყოფს ადამიანთა რწმენას, სიყვარულსა და მტკიცე ნებას. ღმერთი ასრულებს ადამიანთა სრულყოფის საქმეს, მათ არ ძალუძთ მისი დანახვა და არც მასთან შეხება; ასეთ ვითარებაში კი რწმენაა საჭირო. როდესაც რაღაც შეუიარაღებელი თვალით უხილავია, რწმენაა საჭირო. როდესაც საკუთარ წარმოდგენებს ვერ თმობ, რწმენაა საჭირო. როდესაც ღვთის საქმეში სიცხადე გაკლია, საჭიროა, რომ გქონდეს რწმენა, რომ დაიკავო მტკიცე პოზიცია და მტკიცედ იდგე შენს მოწმობაში. როდესაც იობმა ამ ეტაპს მიაღწია, ღმერთი გამოეცხადა და დაელაპარაკა მას. ეს ნიშნავს, რომ მხოლოდ მაშინ შეძლებ ღვთის ხილვას, როცა რწმენა გექნება. როდესაც რწმენა გაქვს, ღმერთი სრულგყოფს, ხოლო თუ რწმენა არ გაგაჩნია, იგი ამას ვერ შეძლებს. ღმერთი მოგმადლებს ყოველივეს, რის მიღებასაც ესწრაფვი. თუ რწმენა არ გაქვს, ვერც სრულყოფილი იქნები და ვერც ღვთის საქმეებს იხილავ, მით უმეტეს — მის ყოვლისშემძლობას. როდესაც რეალურ გამოცდილებაში გექნება რწმენა, რათა იხილო მისი საქმენი, ღმერთი გამოგეცხადება, შიგნიდან მოგფენს ნათელს და წინამძღოლობას გაგიწევს. ამ რწმენის გარეშე ღმერთი ამას ვერ შეძლებს. თუ ღვთის იმედი დაკარგე, როგორღა შეძლებ მისი საქმის გამოცდას? ამიტომ, მხოლოდ მაშინ, როდესაც გწამს და ღმერთში ეჭვი არ შეგაქვს, როცა მისი ჭეშმარიტი რწმენა გაქვს, მიუხედავად იმისა, თუ რას მოიმოქმედებს იგი — ნათელს მოგანიჭებს და გაგანათებს შენივე გამოცდილების მეშვეობით და მხოლოდ მაშინ შეძლებ მისი საქმეების ხილვას. ყოველივე ეს რწმენით მიიღწევა. რწმენა მხოლოდ გამოწრთობისას იბადება, მის გარეშე კი ვერ განვითარდება. რას ნიშნავს რწმენა? რწმენა არის უტყუარი და წრფელი გული, რომელიც ადამიანს მაშინ მართებს, როცა რაიმეს დანახვა ან შეხება არ ძალუძს; როდესაც ღვთის საქმე ადამიანურ ზრახვებს არ ეთანხმება ან მის აღქმას აღემატება. სწორედ ამ რწმენაზე ვსაუბრობ. ადამიანებს რწმენა ტანჯვისა და გამოწრთობის ჟამს სჭირდებათ, რადგან გამოწრთობა და რწმენა განუყოფელია. თუ ღვთის მოქმედებისა და გარემოებების მიუხედავად, მაინც ძალგიძს ცხოვრებისა და ჭეშმარიტებისკენ სწრაფვა, ღვთის საქმისა და მისი ქმედებების შემეცნება და ჭეშმარიტებისამებრ მოქმედება — ეს არის ჭეშმარიტი რწმენა და იმის დასტური, რომ ღვთისადმი ნდობა არ დაგიკარგავს. თუ გამოწრთობის ჟამს კვლავაც შეუპოვრად ისწრაფვი ჭეშმარიტებისკენ, ჭეშმარიტად გიყვარს ღმერთი და მასში ეჭვი არ გეპარება; თუ მისი ნებისმიერი მოქმედებისას მაინც ჭეშმარიტებას აღასრულებ მის დასაკმაყოფილებლად, გულის სიღრმეში მის განზრახვებს ეძიებ და მათდამი გულმოდგინებას იჩენ — სწორედ ეს არის ღვთისადმი ჭეშმარიტი რწმენა. წარსულში, როდესაც ღმერთი მეფობას აღგითქვამდა, გიყვარდა იგი, ხოლო როცა აშკარად გეცხადებოდა, მიჰყვებოდი მას. ახლა კი, როდესაც ღმერთი დაფარულია და ვერ ხედავ, როცა განსაცდელი მოგევლინა — ამ დროს კარგავ ღვთის იმედს? ამიტომ, ყოველთვის უნდა ისწრაფოდე ცხოვრებისკენ და ღვთის განზრახვათა შესრულებისკენ. სწორედ ამას ეწოდება უტყუარი რწმენა და ეს არის სიყვარულის ყველაზე ჭეშმარიტი და მშვენიერი გამოვლინება.

წარსულში ყველანი ღვთის წინაშე მოდიოდით აღთქმის დასადებად და ამბობდით: „სხვამ რომც არ შეიყვაროს ღმერთი, მე მაინც მეყვარება იგი“. ახლა კი გამოწრთობის ჟამი დაგიდგა და რადგან ეს შენს ზრახვებს არ ეთანხმება, ღვთისადმი რწმენას კარგავ. განა ეს არის გულწრფელი სიყვარული? იობის საქმეთა შესახებ მრავალჯერ წაგიკითხავს, ნუთუ დაივიწყე ისინი? ჭეშმარიტი სიყვარული მხოლოდ რწმენიდან იბადება. ღვთისადმი ნამდვილი სიყვარული სწორედ იმ გამოწრთობით ყალიბდება, რომელსაც გადიხარ. შენს პრაქტიკულ გამოცდილებაში სწორედ შენი რწმენის წყალობით შეგიძლია გაითვალისწინო ღვთის განზრახვები, საკუთარი ხორცის წინააღმდეგ აჯანყდე და ცხოვრებისკენ ისწრაფო — სწორედ ეს მოეთხოვება ადამიანს. თუ ასე მოიქცევი, იხილავ ღვთის საქმეებს, მაგრამ თუ რწმენა დაგაკლდება, ვერც მის ქმედებებს დაინახავ და ვერც მის საქმეს გამოსცდი. თუ გსურს, რომ ღმერთმა გამოგიყენოს და სრულგყოს, მაშინ ჭეშმარიტების ყველა ასპექტს უნდა ფლობდე: ტანჯვისთვის მზაობას, რწმენას, მოთმინებას, მორჩილებას და უნარს, რომ ეძიო ჭეშმარიტება და ჩასწვდე ღვთის განზრახვებს; შეგეძლოს მისი მწუხარებისა და საგულდაგულო ძალისხმევების გათვალისწინება და სხვა. ადამიანის სრულყოფა იოლი არ არის და ყოველი გამოწრთობა, რომელსაც გადიხარ, შენს რწმენასა და სიყვარულს მოითხოვს. თუ გსურს, რომ ღმერთმა სრულგყოს, მხოლოდ აქეთ-იქით სირბილი ან საკუთარი თავის ღვთისთვის გაღება საკმარისი არ არის. ბევრი რამ მოგეთხოვება, რომ ღვთის მიერ სრულქმნილ ადამიანად იქცე. ტანჯვის პირისპირ უნდა შეგეძლოს ხორციელ ზრახვებზე უარის თქმა და ღვთის მიმართ დრტვინვისგან თავის შეკავება. როდესაც ღმერთი სახეს გარიდებს, უნდა გეყოს რწმენა, რომ მიჰყვე მას და შეინარჩუნო უწინდელი სიყვარული ისე, რომ არც შეირყე და არც განელდე. რასაც არ უნდა აკეთებდეს ღმერთი, უნდა მიენდო მის ნებას, რათა ისე განაგოს ყველაფერი, როგორც თავად ისურვებს, და უმჯობესია საკუთარ ხორცს სწყევლიდე, ვიდრე მის მიმართ გამოთქვამდე უკმაყოფილებას. განსაცდელების ჟამს, მზად უნდა იყო, რომ დათმო ის, რაც გიყვარს, გაუძლო ამ ტკივილს და მწარედ იტირო კიდეც ღვთის დასაკმაყოფილებლად. მხოლოდ ეს არის ჭეშმარიტი სიყვარული და რწმენა. რაოდენ მცირეც არ უნდა იყოს შენი სულიერი სიმწიფე, პირველ რიგში, უნდა ფლობდე ტანჯვისთვის მზაობასა და ჭეშმარიტ რწმენას; ასევე უნდა გქონდეს ხორციელ ზრახვებთან ბრძოლის მტკიცე ნება. მაშინაც კი, თუ ეს ტანჯვასა და პირად ინტერესთა დათმობას ნიშნავს, მაინც ღვთის განზრახვები უნდა შეასრულო. გარდა ამისა, გულში სინანულის განცდა უნდა გქონდეს იმის გამო, რომ წარსულში ვერ შეძელი ღვთის დაკმაყოფილება. არცერთი ეს თვისება არ უნდა გაკლდეს — სწორედ მათი მეშვეობით სრულგყოფს ღმერთი. თუ ამ პირობებს ვერ აკმაყოფილებ, მაშინ შეუძლებელია სრულყოფილი იქმნე.

ღვთის მსახურს მხოლოდ ის კი არ უნდა მართებდეს, რომ მისთვის ტანჯვა შეეძლოს, არამედ უნდა ესმოდეს, რომ ღვთისადმი რწმენის მიზანი ღვთის სიყვარულისკენ სწრაფვაა. ღმერთი მხოლოდ შენს გამოსაწრთობად და სატანჯველად კი არ გიყენებს, არამედ იმისთვის, რომ შეიცნო მისი საქმენი, ჩასწვდე ადამიანური სიცოცხლის ჭეშმარიტ არსს და, რაც მთავარია, გააცნობიერო, რომ ღვთის მსახურება იოლი საქმე არ არის. ღვთის საქმის გამოცდა არა მადლით ტკბობა, არამედ უფრო მეტად ღვთის სიყვარულისთვის ტანჯვაა. რაკი ღვთის მადლით ხარობ, მისი გაკიცხვითაც უნდა ხარობდე; ყოველივე ეს უნდა გამოსცადო. თუ შეძლებ გამოსცადო ღვთის მიერ ნათლის მონიჭება და, ამავდროულად, გასხვლა და განსჯა, მაშინ შენი გამოცდილება სრულყოფილი იქნება. ღმერთმა შენზე სამსჯავროს საქმე აღასრულა და ასევე აღასრულა შენზე გაკიცხვის საქმე. ღვთის სიტყვამ გაგსხლა, თუმცა ამავე დროს ნათელი მოგფინა და გაგანათა. როდესაც ნეგატიური და სუსტი ხარ, ღმერთი მაინც ზრუნავს შენზე. ყოველივე ეს გასწავლის რომ ადამიანის ცხოვრებაში ყველაფერი ღვთის წარმართვითა და განგებით ხდება. შეიძლება ფიქრობდე, რომ ღვთისადმი რწმენა მხოლოდ ტანჯვაა, ან მისთვის ბევრი რამის კეთება, ან სულაც ხორციელი სიმშვიდე — როცა ყველაფერი შეფერხების გარეშე მიდის და თავს ლაღად და უზრუნველად გრძნობ. არცერთი მათგანი არ უნდა იყოს ადამიანის მიზანი ღვთისადმი რწმენისას. თუ ამ მიზნებით გწამს, მაშინ შენი შეხედულება მცდარია და შეუძლებელია სრულყოფილი იქმნე. ღვთის საქმენი, მისი სამართლიანი ხასიათი, მისი სიბრძნე, მისი სიტყვები, მისი საკვირველება და მიუწვდომლობა — აი, რა უნდა შეიცნოს ადამიანმა. ამ შემეცნებით უნდა განიწმინდო გული პირადი მოთხოვნებისგან, იმედებისა და წარმოდგენებისგან. მხოლოდ ამ ყველაფრის უკუგდებით შეძლებ დააკმაყოფილო ღვთის მიერ წაყენებული პირობები. მხოლოდ ამგვარად ეზიარები ჭეშმარიტ ცხოვრებას და მხოლოდ ასე დააკმაყოფილებ ღმერთს. ღვთისადმი რწმენის მიზანი მისი დაკმაყოფილება და მის მიერ მოთხოვნილი განწყობით ცხოვრებაა, რათა უღირსი ადამიანების მეშვეობით მისი საქმენი და დიდება გამოვლინდეს. სწორედ ეს არის მართებული შეხედულება ღვთისადმი რწმენაზე და ეს არის მიზანი, რომლისკენაც უნდა ისწრაფოდე. შენი შეხედულება ღვთის რწმენისადმი უნდა გამოსწორდეს და უნდა ესწრაფოდე ღვთის სიტყვათა გათავისებას. უნდა ჭამდე და სვამდე ღვთის სიტყვებს და შეგეძლოს ჭეშმარიტებით ცხოვრება; განსაკუთრებით კი უნდა ხედავდე მის რეალურ საქმეებს, მის საკვირველ მოქმედებებს მთელ სამყაროში და ასევე იმ პრაქტიკულ საქმეს, რომელსაც იგი ხორციელად აღასრულებს. საკუთარი ნამდვილი გამოცდილებით უნდა შეგეძლოს შეიგრძნო, თუ როგორ მოქმედებს შენზე ღმერთი და როგორია მისი განზრახვები შენ მიმართ. ყოველივე ამის მიზანი კი ის არის, რომ განიწმინდო შენი გახრწნილი, სატანური ხასიათისგან. როდესაც განიწმინდები ყოველივე უწმინდურისა და უსამართლოსგან, უკუაგდებ მცდარ განზრახვებს და შეიძენ ღვთისადმი ჭეშმარიტ რწმენას — მხოლოდ მაშინ შეძლებ ჭეშმარიტად შეიყვარო ღმერთი. ღვთისადმი ნამდვილი სიყვარული მხოლოდ მასზე დაფუძნებული რწმენით არის შესაძლებელი. შესაძლებელია ღვთისადმი სიყვარულის მიღწევა მისადმი რწმენის გარეშე? რაკი ღმერთი გწამს, ამ საკითხში ბუნდოვანი წარმოდგენები არ უნდა გქონდეს. ზოგიერთს ძალ-ღონე ემატება, როგორც კი დაინახავს, რომ ღვთისადმი რწმენას კურთხევა მოაქვს, მაგრამ ენერგიას კარგავს, როგორც კი მიხვდება, რომ გამოწრთობისთვის ტანჯვაა საჭირო. განა ეს არის ღვთისადმი რწმენა? საბოლოოდ, შენი რწმენით ღვთის წინაშე სრულ და უპირობო მორჩილებას უნდა მიაღწიო. ღმერთის გწამს, მაგრამ მაინც გაქვს მისდამი მოთხოვნები, გაქვს მრავალი რელიგიური წარმოდგენა, რომელთაც ვერ ელევი და პირადი ინტერესები, რომელთაც ვერ თმობ; კვლავაც ეძიებ ხორციელ კურთხევას და გსურს, ღმერთმა შენი ხორცი და სული იხსნას — ყოველივე ეს იმ ადამიანის ქცევაა, ვისაც მცდარი შეხედულება აქვს. მიუხედავად იმისა, რომ რელიგიურ ადამიანებს სწამთ ღმერთის, ისინი არ ესწრაფვიან თავიანთი განწყობის შეცვლასა და ღვთის შეცნობას, არამედ მხოლოდ ხორციელ ინტერესებს ეძიებენ. თქვენ შორის ბევრს ისეთი რწმენა აქვს, რომელიც რელიგიურ მრწამსს მიეკუთვნება; ეს არ არის ღვთისადმი ჭეშმარიტი რწმენა. ღვთისადმი რწმენისას ადამიანს უნდა ჰქონდეს გული, რომელიც მზად არის მისთვის სატანჯველად და თავგანწირვის მტკიცე ნება. თუ ადამიანები ამ ორ პირობას არ აკმაყოფილებენ, მათი რწმენა ფუჭია და ისინი ვერ შეძლებენ თავიანთი განწყობის შეცვლას. მხოლოდ ის ადამიანები არიან ღვთის ჭეშმარიტი მორწმუნენი, ვინც ნამდვილად ესწრაფვის ჭეშმარიტებას, ღვთის შეცნობასა და სულიერ განახლებას.

როდესაც განსაცდელი მოგევლინება, როგორ გამოიყენებ ღვთის სიტყვას მის დასაძლევად? უარყოფითად განეწყობი თუ პოზიტიური კუთხით დაინახავ ღვთის მიერ ადამიანის განსაცდელსა და გამოწრთობას? რას შეიძენ ღვთის მიერ მოვლენილი განსაცდელითა და გამოწრთობით? გაიზრდება ღვთისადმი შენი სიყვარული? როდესაც გამოწრთობას გადიხარ, შეძლებ იობის განსაცდელის მაგალითის გამოყენებას და იმ საქმის გულმოდგინედ მიყოლას, რომელსაც ღმერთი შენში აღასრულებს? იობის განსაცდელის მეშვეობით, ხედავ, როგორ ცდის ღმერთი ადამიანს? როგორი შთაგონება შეიძლება მოგცეს იობის გამოცდამ? იქნები მზად, რომ გამოწრთობის ჟამს მტკიცედ იდგე ღვთის მოწმედ, თუ კომფორტულ გარემოში ხორცის დაკმაყოფილებას ამჯობინებ? სინამდვილეში, როგორია შენი შეხედულება ღვთისადმი რწმენაზე? ეს მართლაც მისთვისაა და არა ხორცისთვის? გაქვს თუ არა კონკრეტული მიზანი, რომლისკენაც შენს ძიებაში ისწრაფვი? გსურს თუ არა გამოწრთობის გავლა, რათა ღმერთმა სრულგყოს, თუ გირჩევნია, რომ ღვთისგან განიკიცხო და დაიწყევლო? სინამდვილეში, როგორია შენი შეხედულება ღვთის მოწმედ დგომის საკითხზე? რა უნდა გააკეთონ ადამიანებმა გარკვეულ გარემოებებში, რომ ღვთის ჭეშმარიტი მოწმენი იყვნენ? რაკი პრაქტიკულმა ღმერთმა ასე ბევრი რამ გაგიცხადა შენზე აღსრულებული თავისი პრაქტიკული საქმით, რატომ გიჩნდება მუდამ წასვლის ფიქრი? განა ღვთისადმი შენი რწმენა ღვთის გამოა? უმეტესი თქვენგანისთვის რწმენა საკუთარი თავისთვის გაკეთებული გათვლის ნაწილია, პირადი სარგებლის მისაღწევად. ძალიან ცოტას სწამს ღმერთი თავად ღვთის გამო. განა ეს ამბოხება არ არის?

გამოწრთობის საქმის მიზანი, უპირველეს ყოვლისა, ადამიანთა რწმენის სრულყოფაა. საბოლოო ჯამში, ამით მიღწეული შედეგი ის არის, რომ: გსურს წასვლა, მაგრამ, ამავე დროს, არ შეგიძლია; ზოგიერთს კვლავ შესწევს რწმენის ძალა მაშინაც კი, როდესაც იმედის ნატამალიც აღარ გააჩნია; და ადამიანებს აღარავითარი იმედი აღარ აქვთ საკუთარი მომავლის მიმართ. მხოლოდ ამ დროს დასრულდება ღვთის მიერ ადამიანის გამოწრთობა. თუ ადამიანებს ჯერ კიდევ არ მიუღწევიათ სიცოცხლესა და სიკვდილს შორის ყოფნის ზღვრამდე და არ უგემიათ სიკვდილი, მაშინ მათი გამოწრთობა არ დასრულდება. ისინიც კი, ვინც მსახურების შემსრულებელთა საფეხურზე იმყოფებოდნენ, არ ყოფილან ბოლომდე გამოწრთობილნი. იობმა გამოწრთობის უმაღლესი ზღვარი განვლო და მას დასაყრდენი აღარაფერი გააჩნდა. ადამიანები სწორედ ამ ნიშნულამდე უნდა გამოიწვრთნან — იქამდე, სადაც მათ იმედის ნატამალიც აღარ ექნებათ და აღარც რაიმე საყრდენი დარჩებათ. მხოლოდ ეს არის ჭეშმარიტი გამოწრთობა. მსახურების შემსრულებელთა პერიოდში, თუ შენი გული მუდამ მდუმარედ იყო ღვთის წინაშე და რაც არ უნდა მოემოქმედა მას, როგორიც არ უნდა ყოფილიყო მისი განზრახვები შენ მიმართ, შენ მუდამ ემორჩილებოდი მის განგებას, მაშინ გზის დასასრულს შეიცნობდი ყოველივე იმას, რაც ღმერთმა აღასრულა. როდესაც იობის განსაცდელს გადიხარ, შენ, ამავდროულად, პეტრეს განსაცდელსაც გადიხარ. როდესაც იობი გამოიცადა, იგი მტკიცედ იდგა თავის მოწმობაში და, საბოლოოდ, იეჰოვა გამოეცხადა მას. მხოლოდ მას შემდეგ, რაც რაც იგი მტკიცედ დადგა თავის მოწმობაში, გახდა ღირსი, რომ ეხილა ღვთის სახე. რატომ არის ნათქვამი: „ვემალები უწმინდურთა მიწას, მაგრამ ვეცხადები წმინდა სასუფეველს“? ეს ნიშნავს, რომ მხოლოდ მაშინ, როდესაც განიწმინდები და მტკიცედ იდგები შენს მოწმობაში, გექნება იმის ღირსება, რომ იხილო ღვთის სახე. თუ შენს მოწმობაში მტკიცედ ვერ დგახარ, არ გაგაჩნია მისი ხილვის ღირსება. თუ უკან იხევ ან გამოწრთობის პირისპირ ღვთის მიმართ უკმაყოფილებას გამოთქვამ და ამგვარად ვერ დგახარ მტკიცედ, როგორც მისი მოწმე, არამედ სატანის დასაცინი ხდები, მაშინ ღმერთი არ გამოგეცხადება. თუ იობის მსგავსი იქნები, რომელიც განსაცდელების დროს საკუთარ ხორცს წყევლიდა, მაგრამ ღმერთზე არ დაუჩივლია და თუ შეძლებ, რომ გძულდეს საკუთარი ხორცი ისე, რომ არც დაიჩივლო და არც შენი სიტყვებით შესცოდო, მაშინ შენ მტკიცედ იდგები მის მოწმობაში. როდესაც გამოწრთობის გარკვეულ საფეხურს გაივლი და შეძლებ იობივით იყო — სრულიად მორჩილი ღვთის წინაშე, ყოველგვარი პირადი მოთხოვნებისა თუ საკუთარი წარმოდგენების გარეშე, მაშინ ღმერთი გამოგეცხადება. ახლა ღმერთი იმიტომ არ გეცხადება, რომ ძალიან ბევრი საკუთარი წარმოდგენა, პირადი წინასწარგანწყობა, ეგოისტური ფიქრი, ინდივიდუალური მოთხოვნა და ხორციელი ინტერესი გაქვს და შენ არ ხარ მისი სახის ხილვის ღირსი. ღმერთი რომ იხილო, შენივე წარმოდგენებით განსჯიდი მას და, ამგვარად, კვლავ ჯვარზე გააკრავდი. თუ მრავალი ისეთი რამ შეგემთხვევა, რაც შენს წარმოდგენებს არ ეხამება, შენ კი მაინც შეძლებ მათ უკუგდებას და ამგვარად ღვთის საქმეთა შემეცნებას; და თუ გამოწრთობის ჟამს შენს ღვთისმოყვარე გულს გამოავლენ, ეს არის მტკიცედ დგომა შენს მოწმობაში. თუ შენს სახლში მშვიდობაა, ხორციელი კომფორტით ტკბები, არავინ გდევნის და ეკლესიაში და-ძმანი გემორჩილებიან, განა შეძლებ შენი ღვთისმოყვარე გულის გამოვლენას? განა ძალუძს ამგვარ ვითარებას შენი გამოწრთობა? მხოლოდ გამოწრთობისას ვლინდება შენი ღვთისმოყვარე გული და მხოლოდ იმ მოვლენათა მეშვეობით იქმნები სრულყოფილი, რომლებიც შენს წარმოდგენებს არ ეხამება. მრავალი ნეგატიური მოვლენის მსახურებითა და სატანის ყოველგვარი გამოვლინების — მისი ქმედებების, ბრალდებების, შფოთისა და შეცდომაში შეყვანის გამოყენებით — ღმერთი ნათლად გაჩვენებს სატანის მახინჯ სახეს და ამით სრულყოფს შენს უნარს, განასხვაო სატანა, რათა შეიძულო და აღუდგე მას.

შენი მრავალი წარუმატებლობა, სისუსტე და ნეგატივი შეიძლება ითქვას, რომ ღვთის განსაცდელია, რამეთუ ყოველივე ღვთისგან მოდის და ყოველი მოვლენა მის ხელთაა. მიუხედავად იმისა, მარცხდები, სუსტდები თუ ფერხდები, ყოველივე ღმერთზეა დამოკიდებული და მის ნებას ექვემდებარება. ღვთის თვალთახედვით, ეს შენი გამოცდაა, ხოლო თუ ამას ვერ შეიცნობ, იგი საცდურად იქცევა. არსებობს ორი მდგომარეობა, რომელიც ადამიანმა უნდა განასხვაოს: ერთი სულიწმიდისგან მომდინარეობს, მეორის სავარაუდო წყარო კი სატანაა. პირველია მდგომარეობა, როდესაც სულიწმიდა ნათელს მოგფენს და გაგანათებს და საშუალებას გაძლევს, შეიცნო საკუთარი თავი, შეიძულო იგი, ინანო და შესძლო ღვთისადმი ჭეშმარიტი სიყვარულის გამოვლენა და მტკიცედ განიზრახო მისი დაკმაყოფილება. მეორეა მდგომარეობა, როდესაც შეიცნობ საკუთარ თავს, თუმცა ნეგატიური და სუსტი ხარ. შეიძლება ითქვას, რომ ეს არის ღვთისმიერი გამოწრთობაც და სატანისეული საცდურიც. თუ აცნობიერებ, რომ ეს ღვთის მიერ შენი ხსნაა და გრძნობ, რომ ახლა მისი დიდი ვალი გაქვს — და რომ ამიერიდან ეცდები გამოსწორებას, შეწყვეტ ასეთ გახრწნილებაში ცხოვრებას და სათანადოდ მიჰყვები ღვთის სიტყვების ჭამასა და სმას — და თუ ყოველთვის მიიჩნევ, რომ არაფრად ვარგიხარ და გაქვს სწრაფვის მტკიცე სურვილი, მაშინ ეს ღვთის გამოცდაა. ტანჯვის დასრულების შემდეგ, როდესაც კვლავ წინსვლას დაიწყებ, ღმერთი კვლავაც წარგიძღვება, ნათელს მოგფენს, გაგანათებს და გამოგკვებავს. ხოლო თუ ამას ვერ შეიცნობ და ნეგატივით აღივსები, თუკი უბრალოდ სასოწარკვეთას მიეცემი, ეს ნიშნავს, რომ სატანის საცდური მოგევლინა. როდესაც იობი განსაცდელს გადიოდა, ღმერთი და სატანა ერთმანეთს ეცილებოდნენ და ღმერთმა ნება დართო ბოროტს, ეტანჯა იგი. თუმცა იობს ღმერთი სცდიდა, მასთან სინამდვილეში სატანა მივიდა. სატანისთვის ეს იობის ცდუნება იყო, მაგრამ იობი ღვთის მხარეს დადგა. ასე რომ არ ყოფილიყო, იობი საცდურში ჩავარდებოდა. როგორც კი ადამიანები საცდურში ვარდებიან, ისინი საფრთხის წინაშე დგებიან. შეიძლება ითქვას, რომ გამოწრთობის პროცესი ღვთისგან მოვლენილი გამოცდაა, თუმცა, თუ შესაბამის მდგომარეობაში არ ხარ, იგი სატანისეულ საცდურად იქცევა. თუ ხილვებში მკაფიოდ ვერ ერკვევი, სატანა დაგადანაშაულებს და დაგიბინდავს აღქმას. მანამ, სანამ ამას გააცნობიერებ, საცდურში აღმოჩნდები.

თუ არ გამოცდი ღვთის საქმეს, მაშინ ვერასოდეს შეძლებ სრულყოფილ იქმნე. შენს გამოცდილებაში დეტალებსაც უნდა ჩაუღრმავდე. მაგალითად, რა გიბიძგებს მცდარი წარმოდგენებისა და ზედმეტი მოტივებისკენ და რა სახის შესაფერისი პრაქტიკა გაქვს ამ პრობლემების მოსაგვარებლად? თუკი ძალგიძს ღვთის საქმის გამოცდა, ეს ნიშნავს, რომ სულიერი სიმწიფე გაქვს. თუ მხოლოდ გარეგნული შემართება გაგაჩნია, ეს არ არის ნამდვილი სულიერი სიმწიფე და ამ შემთხვევაში ნამდვილად ვერ შეძლებ მტკიცედ დგომას. მხოლოდ მაშინ, როცა შეძლებთ ღვთის საქმის გამოცდას, მის განცდასა და მასზე ფიქრს ნებისმიერ დროსა და ადგილას; როდესაც მწყემსთაგან დამოუკიდებლად, ღმერთზე მინდობით იცხოვრებთ და იხილავთ მის პრაქტიკულ ქმედებებს — მხოლოდ მაშინ აღსრულდება ღვთის განზრახვა. ამჟამად უმრავლესობამ არ იცის, როგორ შეიძინოს გამოცდილება, ხოლო რაიმე საკითხთან შეჯახებისას არ უწყიან, როგორ მოაგვარონ იგი; მათ არ შესწევთ უნარი, გამოსცადონ ღვთის საქმე და არ შეუძლიათ სულიერი ცხოვრებით ცხოვრება. შენ კი ღვთის სიტყვა და მისი საქმე შენს პრაქტიკულ ცხოვრებაში უნდა გადაიტანო.

ზოგჯერ ღმერთი ისეთ გრძნობას გიგზავნის, რომელიც შინაგან ნეტარებასა და ღვთის მყოფობას გაკარგვინებს, ისე, რომ წყვდიადში ინთქმები. ეს ერთგვარი გამოწრთობაა. ნებისმიერ საქმეში, რომელსაც ხელს ჰკიდებ, მარცხს განიცდი ან გადაულახავ დაბრკოლებას აწყდები. ეს ღვთის წვრთნაა. ზოგჯერ, როდესაც ისეთ რამეს სჩადი, რაც ღვთისადმი ურჩობა და წინააღმდეგობაა, შესაძლოა, ეს სხვამ არავინ იცოდეს, მაგრამ ღმერთმა უწყის. იგი ასე იოლად არ გაგიშვებს და აუცილებლად გაგწვრთნის. სულიწმიდის მოქმედება ძალზედ დეტალურია. იგი დიდი სიცხადით სწვდება ადამიანის ყოველ სიტყვასა და საქმეს, ყოველ ნაბიჯსა და მოქმედებას, ყოველ ფიქრსა და ჩანაფიქრს, რათა ადამიანებმა ყოველივე ეს შინაგანად გააცნობიერონ. ერთხელ გააკეთებ რამეს და ხელი მოგეცარება, მეორედაც სცდი და კვლავ მარცხდები — ასე, თანდათანობით ჩასწვდები სულიწმიდის საქმეს. მრავალგზის წვრთნის შედეგად კი გეცოდინება, რა უნდა მოიმოქმედო, რომ შენი ნაბიჯები ღვთის განზრახვას შეესაბამებოდეს და რა ეწინააღმდეგება მას. საბოლოოდ, შენში სულიწმიდის წინამძღოლობაზე მართებული პასუხები გექნება. ზოგჯერ ეურჩები და შინაგანად ღვთისგან მხილებული იქნები. ყოველივე ეს ღვთის წვრთნის შედეგია. თუ არ გაუფრთხილდები ღვთის სიტყვას და მის საქმეს აგდებულად მოეკიდები, მაშინ იგი ყურადღებას აღარ მოგაქცევს. რაც უფრო სერიოზულად აღიქვამ ღვთის სიტყვებს, მით მეტად მოგანიჭებს ნათელს იგი. ამჟამად ეკლესიაში არიან ისეთებიც, ვისი რწმენაც ბუნდოვანი და არეულია; ისინი ბევრ შეუფერებელ საქმეს სჩადიან და წესრიგის გარეშე მოქმედებენ, ამიტომაც მათში სულიწმიდის მოქმედება მკაფიოდ არ ჩანს. ზოგიერთი, ფულის შოვნის მიზნით, ღალატობს საკუთარ მოწოდებას და ბიზნესში მიდის, რის გამოც ისინი არ იწრთობიან; ამგვარი ხალხი კიდევ უფრო დიდ საფრთხეშია. მათ არა მხოლოდ ახლა არ აქვთ სულიწმიდის მოქმედება, არამედ მომავალშიც რთული იქნება მათი სრულყოფა. ბევრ ადამიანში არც სულიწმიდის მოქმედება ჩანს და არც ღვთის წვრთნა. ესენი არიან ისინი, ვინც ვერ წვდებიან ღვთის განზრახვას და არ უწყიან მისი საქმე. ისინი, ვინც მტკიცედ დგანან გამოწრთობის ჟამს და მიჰყვებიან ღმერთს, მიუხედავად იმისა, თუ რას მოიმოქმედებს იგი; და უკიდურეს შემთხვევაში მაინც არ ტოვებენ მას, ან პეტრეს მიღწევის თუნდაც 0,1 პროცენტს აღწევენ — კარგად იქცევიან, თუმცა მათ არავითარი ფასი არ გააჩნიათ იმ თვალსაზრისით, რომ ღმერთმა ისინი თავისი საქმისთვის გამოიყენოს. ბევრი ადამიანი სწრაფად იგებს ყველაფერს, ღვთისადმი ჭეშმარიტი სიყვარული გააჩნია და პეტრეს დონესაც კი აჭარბებს; მათზე ღმერთი სრულყოფის საქმეს აღასრულებს. ასეთ ადამიანებთან მოდის წვრთნა და ნათლის მოფენა და თუ მათში არის ისეთი რამ, რაც ღვთის განზრახვას არ შეესაბამება, მათ ძალუძთ, მყისიერად მოიშორონ ის. ამგვარი ხალხი ოქროა, ვერცხლი და პატიოსანი თვალი — მათი ფასი უზომოდ მაღალია! თუკი ღმერთმა მრავალგვარი საქმე აღასრულა, შენ კი კვლავინდებურად ქვიშასა თუ ქვას ჰგავხარ, მაშინ შენ არავითარი ფასი არ გაგაჩნია!

ღვთის საქმე დიდი წითელი დრაკონის ქვეყანაში საკვირველი და მიუწვდომელია. იგი სრულყოფს ადამიანთა ერთ ჯგუფს, ზოგიერთებს კი განდევნის, რამეთუ ეკლესიაში ყოველგვარი ხალხია — არიან ჭეშმარიტების მოყვარულნი და ისინიც, ვისაც არ უყვარს ის; არიან ღვთის საქმის განმცდელნი და ისინიც, ვინც მას ვერ განიცდის; არიან თავიანთი მოვალეობის შემსრულებელნი და ისინიც, ვინც მას არ ასრულებს; არიან ღვთის მოწმენი და ისინიც, ვინც არ ამოწმებს მას; მათ შორის ნაწილი ურწმუნო და ბოროტია, და ისინი აუცილებლად განიდევნებიან. თუკი ნათლად არ უწყი ღვთის საქმე, მაშინ ნეგატიური იქნები, რამეთუ ღვთის საქმის დანახვა მხოლოდ მცირედთა შორის არის შესაძლებელი. ამ დროს გამოაშკარავდება, ვის უყვარს ღმერთი ჭეშმარიტად და ვის — არა. მათში, ვისაც ჭეშმარიტად უყვარს ღმერთი, სულიწმიდა მოქმედებს, ხოლო ისინი, ვისაც იგი ჭეშმარიტად არ უყვარს, მისი საქმის ყოველ ნაბიჯზე გამოაშკარავდებიან. ისინი განდევნილთა შორის აღმოჩნდებიან. ეს ადამიანები დაპყრობის საქმის მსვლელობისას გამოვლინდებიან; მათ სრულყოფას არავითარი ღირებულება არ აქვს. ვინც სრულყოფილ იქნა, ისინი სრულად ღმერთმა მოიპოვა და მათ ძალუძთ ღვთის სიყვარული ისე, როგორც პეტრეს. მათ, ვინც მხოლოდ დაპყრობილ იქნენ, არ გააჩნიათ თვითმომდინარე სიყვარული; მათი სიყვარული პასიურია და ისინი იძულებულნი არიან, უყვარდეთ ღმერთი. თვითმომდინარე სიყვარული პრაქტიკული გამოცდილებით შეძენილი წვდომის შედეგად ყალიბდება; იგი მოიცავს ადამიანის გულს და მას ღვთისადმი ნებაყოფლობით ერთგულს ხდის; ღვთის სიტყვები მათ საძირკვლად იქცევა და მათ ძალუძთ ღვთის გულისთვის ტანჯვის დათმენა. რა თქმა უნდა, ყოველივე ეს იმ ადამიანთა თვისებაა, ვინც ღვთის მიერ სრულყოფილ იქნა. თუკი მხოლოდ დაპყრობას ესწრაფვი, მაშინ ღვთის მოწმე ვერ იქნები; ღმერთს ადამიანთა ხსნის მიზნისთვის მხოლოდ მათი დაპყრობით რომ მიეღწია, მაშინ მსახურობის შემსრულებელთა ეტაპითვე დასრულდებოდა ეს საქმე. თუმცა, ადამიანთა დაპყრობა ღვთის საბოლოო მიზანი არ არის; მისი მიზანი ადამიანთა სრულყოფაა. ამიტომ, ნაცვლად იმისა, რომ ამ საფეხურს დაპყრობის საქმე ვუწოდოთ, ვთქვათ, რომ ეს არის სრულყოფისა და განდევნის საქმე. ზოგიერთი ადამიანი ჯერ კიდევ არ არის სრულად დაპყრობილი და სწორედ მათი დაპყრობის პროცესში მოხდება ადამიანთა ერთი ჯგუფის სრულყოფა. ეს ორი საქმე ერთდროულად ხორციელდება. ის, რომ ადამიანები არ განდგომილან საქმის ასეთი ხანგრძლივი პერიოდის განმავლობაშიც კი, აჩვენებს, რომ დაპყრობის მიზანი მიღწეულია — ეს დაპყრობის უტყუარი ფაქტია. გამოწრთობა დაპყრობისთვის კი არა, არამედ სრულყოფისთვისაა საჭირო. გამოწრთობის გარეშე ადამიანთა სრულყოფა შეუძლებელია. ამრიგად, გამოწრთობა ჭეშმარიტად ფასდაუდებელია! დღეს ადამიანთა ერთი ჯგუფი სრულყოფას გადის და ღვთის მიერ მოიპოვება. ზემოხსენებული ათი კურთხევა ყველა მათკენ არის მიმართული, ვინც სრულყოფილ იქნა. ყველაფერი, რაც დედამიწაზე მათი სახის შეცვლას ეხება, სწორედ სრულყოფილთათვის არის გამიზნული. ხოლო მათ, ვინც სრულყოფილნი არ გამხდარან, არ შესწევთ ღირსება, რომ ღვთის აღთქმანი მიიღონ.


მხოლოდ მტკივნეული განსაცდელების გამოცდით შეგიძლია შეიცნო ღვთის მშვენიერება

სინამდვილეში რამდენად გიყვარს ღმერთი დღეს? და სინამდვილეში რამდენი იცი ყოველივე იმის შესახებ, რაც ღმერთმა შენში მოიმოქმედა? აი, ეს არის ის გაკვეთილები, რომლებიც უნდა ისწავლო. როდესაც ღმერთი დედამიწაზე მოდის, ყოველივე, რაც მან ადამიანში მოიმოქმედა და რისი დანახვის საშუალებაც ადამიანს მისცა, იმისთვისაა, რომ ადამიანს უყვარდეს იგი და ჭეშმარიტად შეიცნოს იგი. ის, რომ ადამიანს შეუძლია იტანჯოს ღმერთისთვის და შეძლო აქამდე მოსვლა, ერთი მხრივ, ღვთის სიყვარულის დამსახურებაა, ხოლო მეორე მხრივ — ღვთის ხსნისა; კიდევ უფრო მეტად კი, ეს არის იმ გაკიცხვის საქმისა და განკითხვის შედეგი, რომელიც ღმერთმა ადამიანში განახორციელა. თუ არ გაგაჩნიათ ღვთის განკითხვა, გაკიცხვა და განსაცდელები, და თუ ღმერთს არ დაუშვია თქვენი ტანჯვა, მაშინ, სრული გულწრფელობით რომ ვთქვათ, თქვენ ჭეშმარიტად ვერ შეიყვარებთ ღმერთს. რაც უფრო დიდია ღვთის საქმე ადამიანში და რაც უფრო დიდია ადამიანის ტანჯვა, მით უფრო მეტად ვლინდება, თუ რამდენად მნიშვნელოვანია ღვთის საქმე და მით უფრო მეტად ძალუძს ადამიანის გულს, ჭეშმარიტად შეიყვაროს ღმერთი. როგორ მიიღწევა ღვთისადმი სიყვარულის გაკვეთილი? ტანჯვისა და გამოწრთობის გარეშე, მტკივნეული განსაცდელების გარეშე — და კიდევ, თუ ყველაფერი, რასაც ღმერთი ადამიანს მისცემდა, მხოლოდ მადლი, სიყვარულით აღსავსე სიკეთე და წყალობა იქნებოდა — შეძლებდი იმ ზღვრამდე მისვლას, რომ ჭეშმარიტად შეგყვარებოდა ღმერთი? ერთი მხრივ, ღვთის განსაცდელების დროს ადამიანი შეიცნობს საკუთარ ნაკლოვანებებს და ხედავს, რომ იგი უმნიშვნელო, საზიზღარი და მდაბალია, რომ მას არაფერი გააჩნია და თავადაც არაფერია; მეორე მხრივ კი, განსაცდელების დროს ღმერთი ადამიანს გარკვეულ გარემოებებს უწყობს, რათა მათში ადამიანმა უკეთ შეძლოს ღვთის მშვენიერების განცდა. თუმცა ტკივილი დიდია და ზოგჯერ გადაულახავიც — აღწევს რა დამანგრეველი მწუხარების დონესაც კი — მისი გამოცდის შემდეგ ადამიანი ხედავს, თუ რამდენად მშვენიერია ღვთის საქმე მასში და მხოლოდ ამ საფუძველზე იბადება ადამიანში ღვთისადმი ჭეშმარიტი სიყვარული. დღეს ადამიანი ხედავს, რომ მხოლოდ ღვთის მადლით, სიყვარულითა და წყალობით იგი ვერ შეძლებს ჭეშმარიტად შეიცნოს საკუთარი თავი და, მით უმეტეს, ვერ შეძლებს შეიცნოს ადამიანის რაობა. მხოლოდ ღვთის მიერ გამოწრთობისა და განკითხვის მეშვეობით და უშუალოდ გამოწრთობის პროცესში შეუძლია ადამიანს შეიცნოს საკუთარი ნაკლოვანებები და გააცნობიეროს, რომ მას არაფერი გააჩნია. ამგვარად, ადამიანის სიყვარული ღვთისადმი აგებულია ღვთის მიერ გამოწრთობისა და განკითხვის საფუძველზე. თუ შენ მხოლოდ ღვთის მადლით ტკბები, გაქვს მშვიდი ოჯახური ცხოვრება ან მატერიალური კურთხევა, მაშინ შენ არ მოგიპოვებია ღმერთი და შენი რწმენა ღვთისადმი ვერ ჩაითვლება წარმატებულად. ღმერთმა უკვე განახორციელა ხორცში მადლის საქმის ერთი ეტაპი და ადამიანს უკვე მიანიჭა მატერიალური კურთხევანი, თუმცა მხოლოდ მადლით, სიყვარულითა და წყალობით ადამიანი ვერ გახდება სრულყოფილი. ​თავის გამოცდილებაში ადამიანი გარკვეულწილად ეხება ღვთის სიყვარულს და ხედავს ღვთის სიყვარულსა და წყალობას, თუმცა დროის გარკვეული პერიოდის გამოცდის შემდეგ იგი ხედავს, რომ ღვთის მადლს, მის სიყვარულსა და წყალობას არ შეუძლია გახადოს ადამიანი სრულყოფილი, არ შეუძლია ამხილოს ის, რაც გახრწნილია ადამიანში და არ შეუძლია გაათავისუფლოს ადამიანი მისი გახრწნილი ხასიათისგან, ან სრულყოს მისი სიყვარული და რწმენა. ღვთის მადლის საქმე ერთი პერიოდის საქმე იყო და ადამიანს არ შეუძლია დაეყრდნოს მხოლოდ ღვთის მადლით ტკბობას, რათა შეიცნოს ღმერთი.

რა საშუალებებით ხორციელდება ღვთის მიერ ადამიანის სრულყოფა? ეს ხორციელდება მისი სამართლიანი ხასიათის მეშვეობით. ღვთის ხასიათი უმთავრესად შედგება სამართლიანობისგან, რისხვისგან, დიდებულებისგან, განკითხვისა და წყევლისგან, და ის ადამიანს სრულყოფს უმთავრესად თავისი განკითხვის მეშვეობით. ზოგიერთ ადამიანს არ ესმის და კითხულობს, რატომ ხდება, რომ ღმერთს მხოლოდ განკითხვისა და წყევლის მეშვეობით შეუძლია ადამიანის სრულყოფა. ისინი ამბობენ: „ღმერთს რომ დაეწყევლა ადამიანი, განა ადამიანი არ მოკვდებოდა? „ღმერთს რომ ადამიანი განეკითხა, განა იგი არ დაისჯებოდა? მაშინ როგორღაა შესაძლებელი, რომ ის მაინც სრულყოფილი გახდეს?“ ასეთია იმ ადამიანების სიტყვები, რომლებმაც არ იციან ღვთის საქმე. რასაც ღმერთი წყევლის, ეს ადამიანის ურჩობაა, ხოლო რასაც იგი განიკითხავს, ადამიანის ცოდვებია. თუმცა იგი მკაცრად მეტყველებს და სრულიად არ ინდობს ადამიანის გრძნობებს, თუმცა იგი აშიშვლებს ყოველივეს, რაც ადამიანშია და მრისხანე სიტყვებით ამხელს იმას, რაც ადამიანის არსშია, ამგვარი განკითხვის მეშვეობით იგი ადამიანს აძლევს ღრმა ცოდნას ხორციელი მატერიის შესახებ და ამგვარად, ადამიანი მორჩილებს ღმერთს. ადამიანის ხორციელი ბუნება ცოდვისა და სატანისგანაა, იგი ურჩია და ღვთის გაკიცხვის ობიექტს წარმოადგენს. ამრიგად, რათა ადამიანმა საკუთარი თავი შეიცნოს, მას ღვთის განკითხვის სიტყვები უნდა მოევლინოს და გამოყენებულ უნდა იქნას ყოველგვარი გამოწრთობა; მხოლოდ მაშინ იქნება ღვთის საქმე შედეგიანი.

ღვთის მიერ ნათქვამი სიტყვებიდან ჩანს, რომ მან უკვე განკვეთა ადამიანის ხორციელი ბუნება. მაშ, განა ეს სიტყვები წყევლის სიტყვები არ არის? ღვთის მიერ წარმოთქმული სიტყვები აშიშვლებს ადამიანის ჭეშმარიტ სახეს, და ამგვარი მხილების მეშვეობით იგი განიკითხება. როდესაც იგი ხედავს, რომ არ ძალუძს ღვთის განზრახვების დაკმაყოფილება, შინაგანად გრძნობს მწუხარებასა და სინანულს, გრძნობს, რომ იმდენად დავალებულია ღვთისგან, რომ ვერ სწვდება მის განზრახვებს. არის შემთხვევები, როდესაც სულიწმიდა შინაგანად გწვრთნის და ეს წვრთნა ღვთის განკითხვისგან მომდინარეობს. არის შემთხვევები, როდესაც ღმერთი გსაყვედურობს და გარიდებს თავის სახეს, როდესაც იგი ყურადღებას არ გაქცევს და არ მოქმედებს შენში, უხმოდ გკიცხავს, რათა გამოგწრთოს. ადამიანში ღვთის საქმე უმთავრესად მისი სამართლიანი ხასიათის გამოსავლენად სრულდება. რა მოწმობას გასცემს ადამიანი საბოლოოდ ღვთის წინაშე? ადამიანი მოწმობს, რომ ღმერთი არის სამართლიანი ღმერთი, რომ მისი ხასიათი არის სამართლიანობა, რისხვა, გაკიცხვა და განკითხვა; ადამიანი მოწმობს ღვთის სამართლიან ხასიათს. ღვთის სამართლიანი ხასიათის გამოსავლენად იგი იყენებს განკითხვას, რათა გახადოს ადამიანი სრულყოფილი. მან შეიყვარა ადამიანი და იხსნა იგი, მაგრამ რამდენი რამ არის დატეული მის სიყვარულში? განკითხვა, დიდებულება, რისხვა და წყევლა. თუმცა ღმერთმა წარსულში დაწყევლა ადამიანი, მას იგი სრულად არ ჩაუგდია უძირო უფსკრულში, არამედ გამოიყენა ეს საშუალება ადამიანის რწმენის გამოსაწრთობად. მას არ მოუკლავს ადამიანი, არამედ იმოქმედა იმისთვის, რომ იგი სრულყოფილი გაეხადა. ხორცის სუბსტანცია ისაა, რაც სატანისგანაა, ღმერთმა ეს სრულიად მართებულად თქვა, თუმცა ღვთის მიერ აღსრულებული ფაქტები არ დასრულებულა მისი სიტყვებისამებრ. ის გწყევლის იმისთვის, რომ შეიყვარო იგი და რომ შეიცნო ხორცის სუბსტანცია. იგი გკიცხავს იმისთვის, რომ გამოგაფხიზლოს, რათა დაგანახოს შენი ნაკლოვანებები და გაგაგებინოს ადამიანის სრული უღირსობა. ამგვარად, ღვთის წყევლა, მისი განკითხვა, მისი დიდებულება და რისხვა — ეს ყოველივე იმისთვისაა, რომ ადამიანი სრულყოფილი გახდეს. ყველაფერი, რასაც ღმერთი დღეს აკეთებს და ის სამართლიანი ხასიათი, რომელსაც იგი თქვენ მეშვეობით ავლენს — ეს ყოველივე იმისთვისაა, რომ ადამიანი სრულყოფილი გახდეს. ასეთია ღვთის სიყვარული.

ადამიანის ტრადიციული წარმოდგენებით, მას სჯერა, რომ ღვთის სიყვარული არის მისი მადლი, მოწყალება და თანაგრძნობა ადამიანის სუსტი მხარეების მიმართ. თუმცა ეს ყოველივე ასევე ღვთის სიყვარულია, ის ზედმეტად ცალმხრივია და არ წარმოადგენს იმ მთავარ საშუალებებს, რომლითაც ღმერთი ადამიანს სრულყოფს. ზოგიერთი ადამიანი ღვთისადმი რწმენას ავადმყოფობის გამო იწყებს. ეს ავადმყოფობა ღვთის მადლია შენთვის; მის გარეშე ღმერთს არ იწამებდი, ხოლო ღმერთი რომ არ გერწმუნა, აქამდე ვერ მოაღწევდი — ამგვარად, ეს მადლიც კი ღვთის სიყვარულია. იესოსადმი რწმენის ჟამს, ადამიანები ბევრ რამეს აკეთებდნენ ისეთს, რაც ღვთისთვის სათნო არ იყო, რადგან მათ არ ესმოდათ ჭეშმარიტება. მიუხედავად ამისა, ღმერთი სიყვარულით და მოწყალებით აღსავსეა და მან აქამდე მოიყვანა ადამიანი. თუმცა ადამიანს არაფერი გაეგება, ღმერთი მაინც აძლევს მას ნებას, მიჰყვეს მას და, მეტიც, მან ადამიანი დღევანდელ დღემდე მოიყვანა. განა ეს არ არის ღვთის სიყვარული? ის, რაც ღვთის ხასიათში ვლინდება, ღვთის სიყვარულია — ეს აბსოლუტური სიმართლეა! როდესაც ეკლესიის მშენებლობამ თავის მწვერვალს მიაღწია, ღმერთმა გადადგა ნაბიჯი მსახურების შემსრულებლების სამუშაოს შესასრულებლად და ადამიანი უძირო უფსკრულში ჩააგდო. მსახურების შემსრულებლების პერიოდის სიტყვები სავსე იყო წყევლით: შენი ხორცის წყევლით, შენი გახრწნილი სატანური ხასიათის წყევლით და ყოველივე იმის წყევლით, რაც შენში არ შეესაბამებოდა ღვთის განზრახვებს. იმ ეტაპზე ღვთის მიერ შესრულებული სამუშაო გამოვლინდა როგორც სიდიადე, რის შემდეგაც მალევე ღმერთმა განახორციელა გაკიცხვის სამუშაოს საფეხური და დადგა სიკვდილის სამსჯავრო. ასეთ სამუშაოში ადამიანმა დაინახა ღვთის რისხვა, სიდიადე, განკითხვა და გაკიცხვა, თუმცა მან ასევე დაინახა ღვთის მადლი, მისი სიყვარული და მისი მოწყალება. ყველაფერი, რაც ღმერთმა მოიმოქმედა და ყოველივე, რაც მის ხასიათში გამოვლინდა, იყო ღვთის სიყვარული ადამიანისადმი; და ყოველივე, რაც ღმერთმა გააკეთა, სავსებით პასუხობდა ადამიანის საჭიროებებს. ეს ყოველივე მან იმისთვის მოიმოქმედა, რომ ადამიანი სრულყოფილი გაეხადა და მას მისი სულიერი სიმწიფის შესაბამისად მიაგო. ღმერთს ეს რომ არ გაეკეთებინა, ადამიანი ვერ შეძლებდა ღვთის წინაშე წარდგომას და არავითარი საშუალება არ ექნებოდა, შეეცნო ღვთის ჭეშმარიტი სახე. ​იმ დროიდან, როდესაც ადამიანმა პირველად დაიწყო ღვთისადმი რწმენა დღემდე, ღმერთი თანდათანობით უზრუნველყოფდა ადამიანს მისი სულიერი სიმწიფის შესაბამისად, რათა ადამიანს შინაგანად, ნაბიჯ-ნაბიჯ შეეცნო იგი. მხოლოდ დღევანდელ დღემდე მოსვლის შემდეგ აცნობიერებს ადამიანი, თუ რამდენად საკვირველია ღვთის განკითხვა. მსახურების შემსრულებელთა საქმის ეტაპი იყო დაწყევლის საქმის პირველი შემთხვევა სამყაროს გაჩენიდან დღემდე. ადამიანი უძირო უფსკრულში იქნა დაწყევლილი. ღმერთს ეს რომ არ გაეკეთებინა, დღეს ადამიანს არ ექნებოდა ღვთის ჭეშმარიტი შემეცნება. მხოლოდ ღვთის წყევლის მეშვეობით შეეჯახა ადამიანი უშუალოდ მის ხასიათს. ადამიანი მსახურების შემსრულებელთა განსაცდელის მეშვეობით იქნა მხილებული. მან დაინახა, რომ მისი ერთგულება არასაკმარისი იყო, მისი სულიერი სიმწიფე — მეტისმეტად არასრული, რომ მას არ შესწევდა უნარი, აღესრულებინა ღვთის განზრახვები და რომ მისი მტკიცება, თითქოს ყოველთვის აკმაყოფილებდა ღმერთს, სხვა არაფერი იყო, თუ არა ცარიელი სიტყვები. მიუხედავად იმისა, რომ ღმერთმა დაწყევლა ადამიანი მსახურების შემსრულებელთა საქმის ეტაპზე, ახლა რომ გადავხედავთ, ღვთის საქმის ის ეტაპი საკვირველი იყო: მან დიდი გარდამტეხი მომენტი მოიტანა ადამიანისთვის და გამოიწვია უდიდესი ცვლილება მის სიცოცხლე-განწყობაში. მსახურების შემსრულებელთა საქმის პერიოდამდე ადამიანს არაფერი გაეგებოდა სიცოცხლის ძიების, ღვთისადმი რწმენის მნიშვნელობისა თუ ღვთის საქმის სიბრძნის შესახებ. მას ასევე არ ესმოდა, რომ ღმერთს თავისი საქმის აღსრულებისას შეუძლია ადამიანი გამოსცადოს. მსახურების შემსრულებელთა საქმის პერიოდიდან დღემდე, ადამიანი ხედავს, თუ რამდენად საკვირველია ღვთის საქმე — იგი ადამიანისთვის მიუწვდომელია. ადამიანს არ ძალუძს საკუთარი გონებით წარმოიდგინოს, თუ როგორ მოქმედებს ღმერთი. იგი ასევე ხედავს, თუ რამდენად არასრულია მისი სულიერი სიმწიფე და რომ მასში მეტისმეტი ურჩობაა. როდესაც ღმერთმა დაწყევლა ადამიანი, ეს გარკვეული შედეგის მისაღწევად გააკეთა და იგი სიკვდილით არ დასაჯა. მიუხედავად იმისა, რომ მან დაწყევლა ადამიანი, ეს სიტყვების მეშვეობით გააკეთა და მისი წყევლა სინამდვილეში არ დასტეხია თავს ადამიანს, რადგან ის, რაც ღმერთმა დაწყევლა, ადამიანის ურჩობა იყო. ამგვარად, მისი წყევლის სიტყვებიც კი იმისთვის წარმოითქვა, რომ ადამიანი სრულყოფილი გამხდარიყო. იქნება ეს ღვთის მიერ ადამიანის განკითხვა თუ მისი დაწყევლა, ორივე სრულყოფილს ხდის ადამიანს: ორივე იმისთვის სრულდება, რომ სრულყოფილი გახდეს ის, რაც უწმინდურია ადამიანში. ამ საშუალებით ადამიანი გამოიწრთობა, ხოლო ის, რაც ადამიანში ნაკლოვანია, სრულყოფილი ხდება მისი სიტყვებისა და საქმის მეშვეობით. ღვთის საქმის ყოველი ნაბიჯი — იქნება ეს მკაცრი სიტყვები, განკითხვა თუ გაკიცხვა — ადამიანს სრულყოფს და აბსოლუტურად მართებულია. საუკუნეთა განმავლობაში ღმერთს არასოდეს შეუსრულებია ამგვარი საქმე. დღეს ის თქვენში მოქმედებს და თავის სიბრძნეს გაფასებინებთ. მიუხედავად იმისა, რომ შინაგანად გარკვეული ტკივილი განიცადეთ, თქვენი გულები მუდამ მყარად და მშვიდად არის. თქვენი კურთხევაა, რომ გაქვთ შესაძლებლობა, დატკბეთ ღვთის საქმის ამ ეტაპით. იმის მიუხედავად, თუ რის მოპოვებას შეძლებთ მომავალში, ხედავთ, რომ ღვთის მთელი დღევანდელი საქმე თქვენში სიყვარულია. თუ ადამიანი არ განიცდის ღვთის განკითხვასა და გამოწრთობას, მისი ქმედებები და ენთუზიაზმი მუდამ ზედაპირული დარჩება, ხოლო მისი ხასიათი კი — უცვლელი. ითვლება თუ არა ეს ღვთის მიერ მოპოვებად? დღეს, მიუხედავად იმისა, რომ ადამიანში ჯერ კიდევ ბევრია ამპარტავნება, მისი ხასიათი ბევრად უფრო მტკიცე და სტაბილურია, ვიდრე ადრე. ღვთის მიერ შენი გასხვლა შენსავე გადასარჩენად ხდება და მიუხედავად იმისა, რომ იმ მომენტში შეიძლება გარკვეული ტკივილი იგრძნო, მოვა დღე, როდესაც შენს ხასიათში ცვლილება მოხდება. იმ დროს შენ უკან მოიხედავ და დაინახავ, თუ რამდენად ბრძნულია ღვთის საქმე, და სწორედ მაშინ შეძლებ, ჭეშმარიტად ჩაწვდე ღვთის განზრახვებს. დღეს არიან ისეთებიც, ვინც ამბობენ, რომ ესმით ღვთის განზრახვები, თუმცა ეს მაინცდამაინც რეალისტური არ არის. სინამდვილეში ისინი სიცრუეს ამბობენ, რადგან ამჟამად მათ ჯერ კიდევ არ შეუცნიათ, ღვთის განზრახვა ადამიანის გადარჩენაა თუ მისი დაწყევლა. შესაძლოა, ახლა ამას ნათლად ვერ ხედავდე, მაგრამ დადგება დღე, როდესაც იხილავ, რომ ღვთის მიერ დიდების მოპოვების ჟამი დადგა; დაინახავ, რამდენად აზრიანია ღვთის სიყვარული, რათა შეიცნო ადამიანური ცხოვრება და შენმა ხორცმა ღვთის სიყვარულის სამყაროში იარსებოს, რათა შენი სული განთავისუფლდეს, შენი ცხოვრება აღივსოს სიხარულით და მუდამ ახლოს იყო ღმერთთან და მას მიაპყრო მზერა. იმ დროს შენ ჭეშმარიტად შეიცნობ, თუ რამდენად ძვირფასია ღვთის დღევანდელი საქმე.

დღეს ადამიანთა უმეტესობას არ გააჩნია ეს შემეცნება. ისინი მიიჩნევენ, რომ ტანჯვას არავითარი ღირებულება არ გააჩნია, რომ სამყარო მათ უარყოფს, მათი ოჯახური ცხოვრება მღელვარეა, ისინი ღვთისთვის მოსაწონნი არ არიან, და მათი პერსპექტივები პირქუშია. ზოგიერთ ადამიანს სიკვდილიც კი უნდა, როდესაც მათი ტანჯვა გარკვეულ ზღვარს სცილდება. ეს არ არის ღვთისადმი ჭეშმარიტი სიყვარული. ასეთი ადამიანები ლაჩრები არიან, მათ არ გააჩნიათ შეუპოვრობა, ისინი სულმოკლე და უნიათონი არიან! ღმერთს სწყურია, რომ ადამიანს უყვარდეს იგი, მაგრამ რაც უფრო მეტად უყვარს ადამიანს ღმერთი, მით უფრო დიდია მისი ტანჯვა და რაც უფრო მეტად უყვარს იგი, მით უფრო დიდია მისი განსაცდელები. თუ შენ გიყვარს ის, მაშინ ყოველგვარი ტანჯვა დაგატყდება თავს, ხოლო თუ არ გიყვარს, მაშინ, შესაძლოა, ყველაფერი შეუფერხებლად წარიმართოს და შენ გარშემოც სიმშვიდე იყოს. როდესაც შენ გიყვარს ღმერთი, მუდამ იგრძნობ, რომ შენ გარშემო ბევრი რამ გადაულახავია. რადგან შენი სულიერი სიმწიფე მეტისმეტად მცირეა, შენ გამოიწრთობი და ვერ შეძლებ ღვთის დაკმაყოფილებას, მუდამ იგრძნობ, რომ ღვთის განზრახვები მეტისმეტად ამაღლებულია და ადამიანისთვის მიუწვდომელი. ამ ყოველივეს გამო შენ გამოიწრთობი, რადგან შენში ბევრი სისუსტეა და რადგან მრავალმხრივ უძლური ხარ ღვთის განზრახვების შესასრულებლად, შენ შინაგანად გამოიწრთობი. თუმცა, ნათლად უნდა დაინახოთ, რომ განწმენდა მხოლოდ გამოწრთობის გზით მიიღწევა. ამგვარად, ამ უკანასკნელ დღეებში თქვენ ღვთისთვის უნდა დაამოწმოთ. რაოდენ დიდიც უნდა იყოს თქვენი ტანჯვა, ბოლომდე უნდა იაროთ და უკანასკნელ ამოსუნთქვამდეც კი ერთგულნი უნდა იყოთ ღვთისა და თავი მიანდოთ ღვთის წარმართვასა და განგებას; მხოლოდ ეს არის ღვთის ჭეშმარიტი სიყვარული და მხოლოდ ეს არის მტკიცე და მჭექარე დამოწმება. როდესაც სატანა გაცთუნებს, უნდა თქვა: „ჩემი გული ღმერთს ეკუთვნის და ღმერთმა უკვე მომიპოვა. მე ვერ დაგაკმაყოფილებ შენ — მე ყველაფერი უნდა გავიღო ღვთის დასაკმაყოფილებლად“. რაც უფრო მეტად აკმაყოფილებ ღმერთს, მით მეტად გაკურთხებს იგი და მით უფრო იზრდება შენი სიყვარულის ძალა ღვთისადმი. ასევე, გემატება რწმენა და სიმტკიცე და გრძნობ, რომ არაფერია იმაზე ღირსეული და მნიშვნელოვანი, ვიდრე ღვთის სიყვარულში გატარებული ცხოვრება. შეიძლება ითქვას, რომ ადამიანმა მხოლოდ უნდა შეიყვაროს ღმერთი, რათა ყოველგვარი მწუხარებისგან განთავისუფლდეს. მიუხედავად იმისა, რომ არსებობს მომენტები, როდესაც შენი ხორციელი ბუნება სუსტია და მრავალი რეალური საზოგადოებრივი თუ პირადი პრობლემა გაწევს, თუ ამ დროს ჭეშმარიტად მიენდობი ღმერთს, მაშინ შენს სულში ნუგეშს ჰპოვებ, იგრძნობ სიმტკიცეს და გექნება ის, რასაც დაეყრდნობი. ამგვარად, შენ შეძლებ მრავალი გარემოების გადალახვას და აღარ დაუწყებ ღმერთს საყვედურის თქმას განცდილი ტანჯვის გამო. ამის ნაცვლად, გაგიჩნდება სურვილი იგალობო, იცეკვო და ილოცო, შეიკრიბო სხვებთან ერთად და იქონიო თანაზიარება, იფიქრო ღმერთზე; და იგრძნობ, რომ ყველა ადამიანი, მოვლენა და საგანი შენს გარშემო, რაც ღვთის მიერ არის მოწყობილი, მართებული და შესაფერისია. თუ შენ არ გიყვარს ღმერთი, ყველაფერი, რასაც ხედავ, მომაბეზრებელი და გამაღიზიანებელი იქნება შენთვის და ვერაფერი მოჰგვრის შენს თვალს სიამოვნებას. ვერ იქნები სულიერად თავისუფალი, არამედ იქნები დათრგუნული, შენი გული მუდამ საყვედურს ეტყვის ღმერთს და მუდამ იგრძნობ, რომ მეტისმეტ ტანჯვას განიცდი და ეს ყოველივე უსამართლოა. თუ შენ არ ესწრაფვი პირად ბედნიერებას, არამედ იმას, რომ დააკმაყოფილო ღმერთი და არ მისცე სატანას შენი დადანაშაულების საბაბი, მაშინ ასეთი სწრაფვა მოგცემს დიდ ძალას ღვთის შესაყვარებლად. ადამიანს ძალუძს ცხოვრებაში გაატაროს ყოველი სიტყვა, რაც ღმერთს უთქვამს და ყოველივეთი, რასაც ის აკეთებს, შეიძლება ღმერთი დააკმაყოფილოს — სწორედ ეს არის სინამდვილის ფლობა. ღვთის დაკმაყოფილებისთვის სწრაფვა ნიშნავს, შენი ღვთისმოყვარე გული გამოიყენო მისი სიტყვების საქმედ ქცევისთვის, ნებისმიერ დროს, მაშინაც კი, როცა სხვები უძალოდ არიან, შენში მაინც ცოცხლობს ღვთისმოყვარე გული და გულის სიღრმიდან გწყურია ღმერთი და გენატრება იგი. ეს არის რეალური სულიერი სიმწიფე. შენი სულიერი სიმწიფე სწორედ იმაზეა დამოკიდებული, თუ რამდენად ფლობ ღვთისმოყვარე გულს: შეძლებ თუ არა მტკიცედ დგომას განსაცდელის ჟამს; აღმოჩნდები თუ არა სუსტი, როდესაც გარკვეული გარემოებები დაგატყდება თავს; და შეძლებ თუ არა საკუთარი პოზიციის დაცვას მაშინაც კი, როცა და-ძმები ზურგს შეგაქცევენ. მოვლენების განვითარება ნათლად აჩვენებს, თუ როგორია სინამდვილეში შენი ღვთისმოყვარე გული. ღვთის საქმის დიდ ნაწილში ჩანს, რომ ღმერთს მართლაც უყვარს ადამიანი, თუმცა ადამიანის სულიერი თვალი ჯერ კიდევ არ არის ბოლომდე გახსნილი და მას არ ძალუძს ნათლად დაინახოს ღვთის მრავალი საქმე და მისი განზრახვები, ისევე როგორც ის მრავალი რამ, რაც ღმერთში მშვენიერია. ადამიანის ჭეშმარიტი სიყვარული ღვთისადმი მეტისმეტად მცირეა. ამდენი ხნის განმავლობაში გწამდა ღმერთის და დღეს ღმერთმა უკან დასახევი ყოველი გზა ჩაგიკეტა. სიმართლე რომ ითქვას, შენ სხვა არჩევანი არ გაქვს, გარდა იმისა, რომ მართალ გზას გაჰყვე; და სწორედ ღვთის მკაცრი სამსჯავრო და უზენაესი ხსნაა ის, რაც ამ მართალ გზაზე გაყენებს. ადამიანი მხოლოდ გაჭირვებისა და გამოწრთობის გამოვლის შემდეგ შეიცნობს, რომ ღმერთი მშვენიერია. იმის გათვალისწინებით, რაც დღემდე გამოიარე, შეიძლება ითქვას, რომ ადამიანმა უკვე შეიცნო ღვთის მშვენიერების ნაწილი, თუმცა ეს ჯერ კიდევ არ არის საკმარისი, რადგან ადამიანს ჯერ კიდევ ბევრი რამ აკლია. ადამიანმა უფრო მეტად უნდა გამოცადოს ღვთის საკვირველი მოქმედება და ის გამოწრთობა, რომელიც ყოველი იმ ტანჯვის თანმდევია, რასაც ღმერთი მათთვის განამზადებს. მხოლოდ ამის შემდეგ არის შესაძლებელი ადამიანის სიცოცხლე-განწყობის შეცვლა.


მხოლოდ ღვთის სიყვარულია ღვთისადმი ჭეშმარიტი რწმენა

დღეს, როდესაც თქვენ ღვთის სიყვარულსა და შემეცნებას ესწრაფვით, ერთი მხრივ, უნდა გაუძლოთ გაჭირვებასა და გამოწრთობას, მეორე მხრივ კი — უნდა გაიღოთ გარკვეული საფასური. არ არსებობს ღვთის სიყვარულზე დიდი გაკვეთილი. შეიძლება ითქვას, რომ გაკვეთილი, რომელსაც ადამიანები მთელი ცხოვრების მანძილზე რწმენით სწავლობენ, სწორედ ის არის, თუ როგორ შეიყვარონ ღმერთი. ​რაც იმას ნიშნავს, რომ თუ გწამს ღმერთი, უნდა გიყვარდეს კიდეც იგი. თუ შენ მხოლოდ გწამს ღმერთი, მაგრამ არ გიყვარს იგი, არ მიგიღწევია მისი შემეცნებისთვის და არასოდეს გყვარებია იგი ჭეშმარიტი სიყვარულით, რომელიც შენი გულის სიღრმიდან მოდის, მაშინ შენი ღვთისადმი რწმენა ამაოა. თუ ღვთისადმი რწმენისას შენ არ გიყვარს იგი, მაშინ ამაოდ ცოცხლობ და მთელი შენი სიცოცხლე ყველაზე მდაბალია ყველა სიცოცხლეს შორის. თუ მთელი ცხოვრების მანძილზე არასოდეს გყვარებია ღმერთი და არასოდეს დაგიკმაყოფილებია იგი, მაშინ რა აზრი აქვს შენს სიცოცხლეს? და საერთოდ, რა აზრი აქვს შენს ღვთისადმი რწმენას? განა ეს ამაო ძალისხმევა არ არის? სხვაგვარად რომ ვთქვათ, თუ ადამიანებს სურთ სწამდეთ ღმერთი და უყვარდეთ იგი, მათ ამისთვის საფასური უნდა გაიღონ. ​იმის ნაცვლად, რომ გარეგნულად გარკვეული წესით მოქმედებას ესწრაფოდნენ, მათ გულის სიღრმეში ჭეშმარიტი წვდომა უნდა ეძიონ. თუ ენთუზიაზმით მღერი და ცეკვავ, მაგრამ არ შეგიძლია ჭეშმარიტების პრაქტიკაში განხორციელება, განა შეიძლება ითქვას, რომ გიყვარს ღმერთი? ღვთის სიყვარული მოითხოვს, რომ ყველაფერში ეძიო ღვთის განზრახვა და როდესაც რამე შეგემთხვევა, ჩაუღრმავდე მას, რათა ჩასწვდე მის ჩანაფიქრს, გააცნობიერო, რა არის მისი ნება ამ საკითხში, რის მიღწევას გთხოვს იგი და როგორ უნდა მიაქციო მის განზრახვებს ყურადღება. მაგალითად, როდესაც რაიმე ისეთი ხდება, რაც შენგან ტანჯვის მოთმენას მოითხოვს, სწორედ მაშინ გმართებს, ჩაწვდე ღმერთის განზრახვებს და გაიაზრო, როგორ მიაქციო ყურადღება მის განზრახვებს. შენსავე თავს ნუ დააკმაყოფილებ: პირველ რიგში უარყავი საკუთარი თავი. ხორცზე უფრო უბადრუკი არაფერი არსებობს. შენ უნდა ეძიო ღვთის დაკმაყოფილება და შეასრულო შენი მოვალეობა. ასეთი ფიქრებით ღმერთი განსაკუთრებულად მოგანიჭებს ნათელს ამ საკითხში და შენი გულიც შვებას პოვებს. იქნება ეს დიდი თუ მცირე, როდესაც რამე შეგემთხვევა, უპირველესად საკუთარი თავი უნდა უარყო და ხორცი ყოველივეზე უმდაბლესად მიიჩნიო. რაც მეტად აკმაყოფილებ ხორცს, მით მეტ უფლებას აძლევს იგი საკუთარ თავს. თუ ამჯერად დაყვები მის ნებას, შემდეგში ის კიდევ უფრო მეტს მოგთხოვს. ამ პროცესის გაგრძელებასთან ერთად, ადამიანებს ხორცი კიდევ უფრო მეტად უყვარდებათ. ხორცს ყოველთვის აურაცხელი სურვილები აქვს. იგი მუდამ ითხოვს, რომ დააკმაყოფილო და ასიამოვნო იგი შინაგანად — იქნება ეს საკვებში, სამოსში, მრისხანების გამოვლენასა თუ საკუთარი სისუსტეებისა და სიზარმაცის ნებაზე მიშვებაში... რაც მეტად აკმაყოფილებ ხორცს, მით უფრო იზრდება მისი სურვილები და მით უფრო თავაშვებული ხდება იგი, სანამ საქმე იქამდე არ მივა, რომ ადამიანის ხორცში კიდევ უფრო ღრმა წარმოდგენები ისადგურებს. მაშინ იგი უჯანყდება ღმერთს, საკუთარ თავს განადიდებს და ეჭვქვეშ აყენებს ღვთის საქმეს. რაც მეტად აკმაყოფილებ ხორცს, მით უფრო იზრდება მისი სისუსტეები. მუდამ გეგონება, რომ არავინ იჩენს თანაგრძნობას შენი სისუსტეების მიმართ, მუდამ გწამს, რომ ღმერთი მეტისმეტად შორს წავიდა და იტყვი: „როგორ შეიძლება ღმერთი ასეთი მკაცრი იყოს? რატომ არ აძლევს იგი ადამიანებს ამოსუნთქვის საშუალებას?“ როდესაც ადამიანები ხორცს აკმაყოფილებენ და მას მეტისმეტად უფრთხილდებიან, ამით საკუთარ თავს ღუპავენ. თუკი ჭეშმარიტად გიყვარს ღმერთი და არ აკმაყოფილებ ხორცს, მაშინ დაინახავ, რომ ყველაფერი, რასაც ღმერთი აკეთებს, სწორი და კარგია და რომ მისი წყევლა შენი ურჩობის მიმართ და შენი უსამართლობის განსჯა გამართლებულია. იქნება დრო, როდესაც ღმერთი გაგკიცხავს და გაგწვრთნის და შენს გამოსაწრთობად გარემოს შექმნის, რაც გაიძულებს მის წინაშე წარსდგე და შენ მუდამ იგრძნობ, რომ ის, რასაც ღმერთი აკეთებს, საოცარია. ამგვარად იგრძნობ, თითქოს ტკივილი არც ისე დიდია და რომ ღმერთი მშვენიერია. თუკი ხორცის სისუსტეებს აჰყვები და იტყვი, რომ ღმერთი მეტისმეტად შორს მიდის, მაშინ მუდამ იგრძნობ, რომ იტანჯები და მუდამ დამწუხრებული იქნები. ასევე ბუნდოვანი გახდება შენთვის ღვთის ყოველი საქმე და მოგეჩვენება, თითქოს ღმერთი საერთოდ არ თანაუგრძნობს ადამიანურ სისუსტეებს და არც მის გაჭირვებას აცნობიერებს. ამგვარად, მუდამ იგრძნობ თავს უბედურად და მარტოსულად, თითქოს დიდი უსამართლობა განიცადე და სწორედ ამ დროს დაიწყებ ჩივილს. რაც მეტად აჰყვები ხორცის სისუსტეებს ამგვარად, მით მეტად მოგეჩვენება, რომ ღმერთი მეტისმეტად შორს მიდის, სანამ მდგომარეობა ისე არ დამძიმდება, რომ უარყოფ ღვთის საქმეს, დაიწყებ ღმერთთან დაპირისპირებას და სრულიად ეურჩები მას. ამგვარად, უნდა აუჯანყდე ხორცს და არ აჰყვე მას: „ჩემი ქმარი (ცოლი), შვილები, პერსპექტივები, ქორწინება, ოჯახი — არცერთ მათგანს არ აქვს მნიშვნელობა! ჩემს გულში მხოლოდ ღმერთია და ყველანაირად უნდა ვეცადო, რომ ღმერთი ვასიმოვნო და არა ხორცი“. შენ უნდა გქონდეს ეს სიმტკიცე. თუკი მუდამ გექნება ასეთი სიმტკიცე, მაშინ, როდესაც ჭეშმარიტებას საქმედ აქცევ და საკუთარ თავს გვერდზე გადადებ, ამას მცირე ძალისხმევით შეძლებ. ამბობენ, რომ ერთხელ ერთმა გლეხმა გზაზე გაყინული გველი დაინახა. გლეხმა აიყვანა იგი, გულზე მიიხუტა და მას შემდეგ, რაც გველი გამოცოცხლდა, მან სასიკვდილოდ დაკბინა გლეხი. ადამიანის ხორცი გველს ჰგავს: მისი არსი ადამიანის სიცოცხლისათვის ზიანის მიყენებაა. როდესაც შენი ხორცი სრულიად თავის ნებაზე მიიშვებს, შენს სიცოცხლეს საფრთხე დაემუქრება. ხორცი სატანისგანაა. მასში მუდამ არის გადამეტებული სურვილები. ის მუდამ საკუთარ თავზე ფიქრობს, მუდამ სიმსუბუქეს ესწრაფვის და კომფორტში ნებივრობა სურს — ყოველგვარი შფოთვისა თუ გადაუდებლობის განცდის გარეშე, უქმობაში ჩაფლული. თუ მას ნებას მისცემ, ბოლოს სრულიად შთანგთქავს. სხვა სიტყვებით რომ ვთქვათ, თუ ახლა დაჰყვები მის ნებას, ის მომავალში უფრო მეტს მოგთხოვს. მას მუდამ აქვს გადამეტებული სურვილები და ახალ-ახალი მოთხოვნები. იგი ბოროტად იყენებს იმას, რომ შენ მის ნებას ჰყვები, რათა კიდევ უფრო მეტად შეგაყვაროს თავი და მის კომფორტში გაცხოვროს — თუკი მას ვერასოდეს სძლევ, საბოლოოდ საკუთარ თავს დაიღუპავ. მოიპოვებ თუ არა სიცოცხლეს ღვთის წინაშე და როგორი იქნება შენი საბოლოო ხვედრი, დამოკიდებულია იმაზე, თუ როგორ განახორციელებ პრაქტიკაში ხორცის წინააღმდეგ აჯანყებას. ღმერთმა გიხსნა, აგირჩია და წინასწარ განგამწესა, თუმცა, თუკი დღეს არ გსურს იგი დააკმაყოფილო, არ გსურს ჭეშმარიტება პრაქტიკად აქციო და არ გსურს საკუთარ ხორცს აუჯანყდე ღვთისადმი გულწრფელი სიყვარულით, საბოლოოდ საკუთარ თავს დაიღუპავ და ამგვარად უდიდეს ტანჯვას გამოსცდი. თუკი მუდამ ხორცის ნებას აჰყვები, სატანა თანდათანობით შთანგთქავს და დაგტოვებს სიცოცხლისა თუ სულის შეხების გარეშე, სანამ არ დადგება დღე, როდესაც შენს შინაგანს სრული სიბნელე მოიცავს. როდესაც სიბნელეში იცხოვრებ, სატანის ტყვე გახდები, გულში ღმერთი აღარ გეყოლება და იმ დროს უარყოფ ღვთის არსებობას და მიატოვებ მას. ამგვარად, თუ ადამიანებს სურთ ღმერთის შეყვარება, მათ ტკივილის საფასური უნდა გადაიხადონ და გაჭირვება აიტანონ. არ არის საჭირო გარეგნული გმინვა და გაჭირვება, მეტი კითხვა და აქეთ-იქით სირბილი, ამის ნაცვლად, მათ გვერდზე უნდა გადადონ ის, რაც მათშია: გადამეტებული ფიქრები, პირადი ინტერესები და საკუთარი გეგმები, წარმოდგენები და მიზნები. ეს არის ღვთის განზრახვა.

ღმერთის მიერ ადამიანების გარეგნული ხასიათის გასხვლა ასევე მისი საქმის ერთ-ერთი ნაწილია. მაგალითად, ადამიანთა გარეგნული, არანორმალური ადამიანობის ან მათი ცხოვრების წესისა და ჩვევების, მათი ქცევისა და ადათ-წესების, ისევე როგორც მათი გარეგნული პრაქტიკისა და მგზნებარების გასხვლა. მაგრამ, როდესაც იგი ადამიანებისგან ჭეშმარიტების საქმედ ქცევასა და მათი ხასიათის შეცვლას მოითხოვს, უპირველეს ყოვლისა, მათში არსებული განზრახვები და წარმოდგენები იზღუდება. მხოლოდ შენი გარეგნული ხასიათის გასხვლა არ არის რთული; ეს იმას ჰგავს, გთხოვონ არ შეჭამო ის, რაც გიყვარს, რაც ადვილია. თუმცა ის, რაც შენს შინაგან წარმოდგენებს ეხება, ადვილად დასათმობი არ არის. ეს მოითხოვს ადამიანებისგან, რომ ხორცს აუჯანყდნენ, საფასური გადაიხადონ და ღვთის წინაშე დაიტანჯონ. ეს განსაკუთრებით ადამიანის განზრახვებს ეხება. ღვთისადმი რწმენის გაჩენის დღიდან ადამიანების გულში ბევრი არასწორი განზრახვა დაგროვდა. როდესაც ჭეშმარიტებას პრაქტიკად არ აქცევ, გგონია, რომ შენი ყოველი განზრახვა მართებულია, მაგრამ როგორც კი რამე შეგემთხვევა, დაინახავ, რომ შენში უამრავი არასწორი განზრახვაა. ამგვარად, როდესაც ღმერთი სრულყოფს ადამიანებს, იგი აიძულებს მათ გააცნობიერონ, რომ მათში ბევრია ისეთი წარმოდგენა, რომელიც ხელს უშლის ღვთის შეცნობას. როდესაც აცნობიერებ, რომ შენი განზრახვები მცდარია და თუკი შეძლებ, აღარ იმოქმედო შენი წარმოდგენებისა და განზრახვებისამებრ, შეძლებ ღვთის დამოწმებას და მტკიცედ დგომას შენს პოზიციაზე ყველაფერში, რაც კი შეგემთხვევა — ეს იმის დასტურია, რომ შენ აუჯანყდი ხორცს. როდესაც ხორცს უჯანყდები, შენში გარდაუვალი ბრძოლა გაჩაღდება. სატანა შეეცდება, ადამიანები აიძულოს მას გაჰყვნენ, შეეცდება, აიძულოს ისინი, მიჰყვნენ ხორცის წარმოდგენებს და დაიცვან ხორცის ინტერესები — მაგრამ ღვთის სიტყვები შიგნიდან მოჰფენს ნათელს და გაანათებს ადამიანებს, ხოლო ამ დროს შენზეა დამოკიდებული, ღმერთს გაჰყვები თუ სატანას. ღმერთი ადამიანებისგან ჭეშმარიტების პრაქტიკაში განხორციელებას უპირველესად იმიტომ მოითხოვს, რომ მათში არსებული ის ფიქრები და წარმოდგენები გასხლას, რომლებიც ღვთის განზრახვებს არ შეესაბამება. სულიწმიდა ეხება ადამიანთა გულებს, ნათელს ჰფენს და ანათებს მათ. ამგვარად, ყოველი მოვლენის მიღმა ბრძოლა დგას: ყოველ ჯერზე, როდესაც ადამიანები ჭეშმარიტებას ან ღვთის სიყვარულს პრაქტიკაში ახორციელებენ, დიდი ბრძოლა მიმდინარეობს. მართალია, გარეგნულად მათ ხორცს ყველაფერი რიგზე შეიძლება ჰქონდეს, მაგრამ გულის სიღრმეში, სინამდვილეში, სამკვდრო-სასიცოცხლო ბრძოლა მიმდინარეობს და მხოლოდ ამ მძაფრი ბრძოლისა და უდიდესი დაფიქრების შემდეგ შეიძლება გადაწყდეს გამარჯვება ან დამარცხება. კაცმა არ იცის, გაიცინოს თუ იტიროს. რადგან ადამიანებში არსებული მრავალი განზრახვა მცდარია ან კიდევ იმიტომ, რომ ღვთის საქმის დიდი ნაწილი მათ წარმოდგენებს ეწინააღმდეგება, როდესაც ადამიანები ჭეშმარიტების პრაქტიკაში გატარებას დაიწყებენ, კულისებს მიღმა დიდი ბრძოლა იმართება. მას შემდეგ, რაც ამ ჭეშმარიტებას პრაქტიკაში განახორციელებენ, კულისებს მიღმა ადამიანები უამრავ მწარე ცრემლს ღვრიან, სანამ საბოლოოდ გადაწყვეტენ, რომ ღმერთი დააკმაყოფილონ. სწორედ ამ ბრძოლის გამო გადიან ადამიანები ტანჯვასა და გამოწრთობას; ეს არის ჭეშმარიტი ტანჯვა. როდესაც ეს ბრძოლა გეწვევა, თუკი შეძლებ ჭეშმარიტად ღვთის მხარეს დადგე, შეძლებ, რომ ღმერთი დააკმაყოფილო. ჭეშმარიტების პრაქტიკაში გატარებისას, შინაგანი ტანჯვა გარდაუვალია. ჭეშმარიტების განხორციელებისას ადამიანის შინაგანი სამყარო სრულად მართებული რომ იყოს, მაშინ მას აღარ დასჭირდებოდა ღვთის მიერ სრულყოფა, აღარც ბრძოლა იარსებებდა და აღარც ტანჯვა იქნებოდა საჭირო. რადგან ადამიანებში ბევრია ისეთი რამ, რაც ღვთისთვის გამოსაყენებლად უვარგისია და რადგან მათში ჯერ კიდევ მძლავრობს ხორცის ურჩი ხასიათი, ადამიანებმა ხორცისადმი აჯანყების გაკვეთილი უფრო ღრმად უნდა შეისწავლონ. სწორედ ამას უწოდებს ღმერთი იმ ტანჯვას, რომლის გავლაც ადამიანს მასთან ერთად სთხოვა. როდესაც სირთულეებს წააწყდები, იჩქარე და ილოცე ღვთის მიმართ: „ო, ღმერთო! მსურს დაგაკმაყოფილო შენ, მსურს ბოლომდე გავუძლო ამ გაჭირვებას შენი გულის დასაკმაყოფილებლად და რაც უნდა დიდი დაბრკოლება შემხვდეს, მაინც უნდა დაგაკმაყოფილო. განზრახვებიმაშინაც კი, თუკი მთელი ჩემი სიცოცხლის დათმობა მომიწევს, მე მაინც უნდა დაგაკმაყოფილო!“ ამგვარი სიმტკიცით, როდესაც ასე ლოცულობ, შეძლებ მტკიცედ იდგე შენს მოწმობაში. ყოველ ჯერზე, როდესაც ისინი ჭეშმარიტებას პრაქტიკაში განახორციელებენ, ყოველ ჯერზე, როდესაც გამოწრთობას გადიან, ყოველ ჯერზე, როდესაც გამოიცდებიან და ყოველ ჯერზე, როდესაც მათზე ღვთის საქმე ვლინდება, ადამიანებმა უკიდურესი ტკივილი უნდა დაითმინონ. ეს ყველაფერი ადამიანებისთვის გამოცდაა, ამიტომაც ყოველ მათგანში შინაგანი ბრძოლა მიმდინარეობს. ეს არის ის რეალური საფასური, რომელსაც ისინი იხდიან. ღვთის სიტყვების მეტი კითხვა და მეტი აქტიურობა ასევე ამ საფასურის ნაწილია. ეს არის ის, რაც ადამიანებმა უნდა აკეთონ, ეს მათი ვალია და პასუხისმგებლობა, რომელიც მათ უნდა შეასრულონ, თუმცა ადამიანებმა საკუთარ თავში უნდა დათმონ ის, რაც დასათმობია. თუ ამას არ გააკეთებ, მაშინ რაც უნდა დიდი იყოს შენი გარეგნული ტანჯვა და რამდენიც უნდა იღვაწო, ყველაფერი ამაო იქნება! ანუ, მხოლოდ შენი შინაგანი ცვლილებები განსაზღვრავს იმას, აქვს თუ არა ფასი შენს გარეგნულ ტანჯვას. როდესაც შენი შინაგანი განწყობა შეიცვლება და ჭეშმარიტებას პრაქტიკაში განახორციელებ, მხოლოდ მაშინ დაიმსახურებს შენი ყოველი გარეგნული ტანჯვა ღვთის მოწონებას; მაგრამ თუ შენს შინაგან ხასიათში ცვლილება არ მომხდარა, მაშინ რაც არ უნდა დიდი ტანჯვა დაითმინო ან რამდენიც არ უნდა იღვაწო გარეგნულად, ღვთისგან მოწონებას ვერ ჰპოვებ — ტანჯვა კი, რომელიც ღვთის მიერ არ არის დადასტურებული, ამაოა. ამგვარად, ღვთის მიერ შენი გადახდილი საფასურის მოწონება განისაზღვრება იმით, მოხდა თუ არა შენში ცვლილება და იმით, განახორციელებ თუ არა ჭეშმარიტებას პრაქტიკაში და აუჯანყდები თუ არა საკუთარ განზრახვებსა და წარმოდგენებს, რათა მიაღწიო ღვთის განზრახვების შესრულებას, ღვთის შემეცნებასა და მისადმი ერთგულებას. რამდენიც უნდა იღვაწო, თუ არასოდეს გისწავლია საკუთარი განზრახვების წინააღმდეგ აჯანყება, არამედ მხოლოდ გარეგნულ საქმეებსა და გარეგნულ ენთუზიაზმს ესწრაფვი და არასოდეს აქცევ ყურადღებას შენს ცხოვრებას, მაშინ შენი ტანჯვა ამაო იქნება. თუკი გარკვეულ ვითარებაში რაიმეს თქმა გსურს, მაგრამ შინაგანად გრძნობ, რომ ამის თქმა არ იქნება მართებული, რომ ეს შენს და-ძმებს არ არგებს და შესაძლოა ატკინოს კიდეც მათ, მაშინ ამას არ იტყვი და ამჯობინებ, რომ შინაგანად დაიტანჯო, რადგან ეს სიტყვები ვერ დააკმაყოფილებს ღვთის განზრახვებს. ამ დროს შენს შიგნით ბრძოლა გაჩაღდება, მაგრამ შენ მზად იქნები, დაითმინო ტკივილი და დათმო ის, რაც გიყვარს. შენ მზად იქნები, გაუძლო ამ გაჭირვებას ღვთის საამებლად და მიუხედავად იმისა, რომ შინაგანად ტკივილს იგრძნობ, შენ არ დაჰყვები ხორცის ნებას. ასე დაკმაყოფილდება ღვთის გული და შენც ჰპოვებ შინაგან ნუგეშს. ეს არის ჭეშმარიტად საფასურის გადახდა და სწორედ ესაა ღვთის მიერ სასურველი საფასური. თუკი ამგვარად იმოქმედებ, ღმერთი უეჭველად გაკურთხებს, მაგრამ თუკი ამას ვერ მიაღწევ, მაშინ რაც არ უნდა ბევრი გესმოდეს ან რაც არ უნდა კარგად მეტყველებდე, ყველაფერი ფუჭი იქნება! თუკი ღვთის სიყვარულის გზაზე შეძლებ, დადგე ღვთის მხარეს, როდესაც ის სატანას ებრძვის და არ მიუბრუნდები სატანას, მაშინ შენ მიაღწევ ღვთის სიყვარულს და მტკიცედ იდგები შენს მოწმობაში.

ღვთის მიერ ადამიანებზე შესრულებული საქმის ყოველი ნაბიჯი გარეგნულად ადამიანებს შორის ურთიერთქმედებად ჩანს, თითქოს ადამიანური განაწესითა თუ ადამიანური არევ-დარევის შედეგად გაჩნდა. მაგრამ საქმის ყოველი ნაბიჯის, ყოველი მოვლენის მიღმა დგას სატანის მიერ ღვთის წინაშე დადებული სანაძლეო და ის ადამიანებისგან მოითხოვს, რომ მტკიცედ იდგნენ ღვთისადმი თავიანთ მოწმობაში. აიღეთ, მაგალითად, როდესაც იობი გამოიცადა: კულისებს მიღმა სატანა ღმერთთან სანაძლეოს დებდა, ხოლო ის, რაც იობს დაემართა, ადამიანთა ქმედებები და ადამიანთაგან გამოწვეული არევ-დარევა იყო. საქმის ყოველი ნაბიჯის მიღმა, რომელსაც ღმერთი თქვენზე ასრულებს, დგას სატანის სანაძლეო ღმერთთან — მის მიღმა ბრძოლაა. მაგალითად, თუ შენს და-ძმებთან მიმართებით წინასწარგანწყობა გაქვს, გაგიჩნდება სიტყვები, რომელთა თქმაც მოგინდება — სიტყვები, რომელზეც გრძნობ, რომ შეიძლება მიუღებელი იყოს ღმერთისთვის. მაგრამ თუ მათ არ იტყვი, შინაგან დისკომფორტს იგრძნობ და სწორედ ამ მომენტში შენში ბრძოლა გაჩაღდება: „ვთქვა თუ არ ვთქვა?“ აი, ეს არის ბრძოლა. ამგვარად, ყველაფერში, რასაც კი აწყდები, ბრძოლაა და როდესაც შენში ბრძოლა მიმდინარეობს, შენი ნამდვილი თანამშრომლობისა და ნამდვილი ტანჯვის წყალობით, ღმერთი შენში მოქმედებს. საბოლოოდ, შენ შეძლებ, ეს საკითხი შინაგანად გვერდზე გადადო და ბრაზიც ბუნებრივად განელდება. სწორედ ასეთია ღმერთთან შენი თანამშრომლობის შედეგი. ყველაფერი, რასაც ადამიანი აკეთებს, მისი გულის სისხლის გარკვეულწილად გაღებას მოითხოვს. ნამდვილი ტანჯვის გარეშე ისინი ვერ დააკმაყოფილებენ ღმერთს. ისინი ახლოსაც კი ვერ მიდიან ღვთის კმაყოფილებასთან და მხოლოდ ფუჭ ლოზუნგებს ისვრიან! ეს ფუჭი ლოზუნგები ღმერთს დააკმაყოფილებს? როდესაც ღმერთი და სატანა სულიერ სამყაროში ერთმანეთს ებრძვიან, როგორ უნდა ასიამოვნო ღმერთს და როგორ უნდა იდგე მტკიცედ მისთვის შენს მოწმობაში? უნდა იცოდე, რომ ყველაფერი, რაც თავს გადაგხდება, დიდი განსაცდელია და დრო, როდესაც ღმერთს შენი მხრიდან მოწმობის გაცემა სჭირდება. გარედან ის შეიძლება უმნიშვნელოდ ჩანდეს, მაგრამ როდესაც ეს მოვლენები ხდება, სწორედ მაშინ ჩანს, გიყვარს თუ არა ღმერთი. თუ გიყვარს, შეძლებ მტკიცედ იდგე მისთვის შენს მოწმობაში, ხოლო თუ პრაქტიკაში არ განგიხორციელებია ღვთის სიყვარული, ეს აჩვენებს, რომ არ ხარ ის, ვინც ჭეშმარიტებას პრაქტიკაში ახორციელებს, რომ ხარ ჭეშმარიტების გარეშე, სიცოცხლის გარეშე და რომ ბზე ხარ! ყველაფერში, რაც ადამიანებს თავს გადახდებათ, ღმერთს სჭირდება, რომ ისინი მტკიცედ იდგნენ მისადმი თავიანთ მოწმობაში. მართალია, ამ მომენტში შენს თავს რაიმე განსაკუთრებული არ ხდება და დიდ მოწმობასაც არ გასცემ, მაგრამ შენი ყოველდღიური ცხოვრების ყველა წვრილმანი ღვთისადმი მოწმობას უკავშირდება. თუ შეძლებ მოიპოვო შენი და-ძმების, ოჯახის წევრებისა და გარშემომყოფების აღტაცება, თუ ერთ დღეს არამორწმუნენი მოვლენ, აღფრთოვანდებიან ყველაფრით, რასაც აკეთებ და დაინახავენ, რომ ყოველივე, რასაც ღმერთი აკეთებს, საოცრებაა, მაშინ შენ გაცემული გექნება მოწმობა. თუმცა არ გაგაჩნია წვდომა და შენი სულიერი მონაცემები მწირია, იმის წყალობით, რომ ღმერთი სრულგყოფს, შენ შეძლებ დააკმაყოფილო შეასრულოის და იფიქრო მის ზრახვებზე. ამით სხვებსაც დაანახებ, თუ რა დიდებულ საქმეს აღასრულებს ის ყველაზე მწირი სულიერი მონაცემების მქონე ადამიანებში. როდესაც ადამიანები შეიცნობენ ღმერთს, ხდებიან მძლეველნი სატანის წინაშე და ღვთისადმი უკიდურესად ერთგულნი, მაშინ სწორედ ამ ადამიანთა ჯგუფს აქვს ყველაზე მტკიცე ხასიათი და ეს არის უდიდესი მოწმობა. თუმცა არ ძალგიძს დიდი საქმეების შესრულება, შენ შეგიძლია დააკმაყოფილო ღმერთი. სხვებს არ შეუძლიათ გვერდზე გადადონ თავიანთი წარმოდგენები, შენ კი შეგიძლია; სხვებს არ შეუძლიათ ღვთისადმი მოწმობის გაცემა საკუთარ ნამდვილ გამოცდილებაში, შენ კი შეგიძლია გამოიყენო შენი ნამდვილი სულიერი სიმწიფე და მოქმედებები, რათა მიაგო ღმერთს სიყვარული და გასცე მისადმი ძლიერი მოწმობა. ეს არის ის, რაც სინამდვილეში ითვლება ღვთის სიყვარულად. თუ ამის უნარი არ შეგწევს, მაშინ შენ ვერ გასცემ მოწმობას ვერც შენი ოჯახის წევრებს შორის, ვერც შენს და-ძმებს შორის და ვერც მსოფლიოს ხალხის წინაშე. თუ სატანის წინაშე მოწმობის გაცემას ვერ შეძლებ, ის დაგცინებს, მასხრად აგიგდებს და თავის სათამაშოდ გაქცევს; იგი გამუდმებით მასხრად აგიგდებს და შენს გონებაში ქაოსს დათესავს. მომავალში შეიძლება დიდი განსაცდელი დაგატყდეს თავს — მაგრამ დღეს, თუ ღმერთი ჭეშმარიტი გულით გიყვარს და თუ, მიუხედავად მომავალი განსაცდელის სიდიდისა და იმისა, თუ რა გადაგხდება, შეძლებ მტკიცედ იდგე შენს მოწმობაში და შეძლებ დააკმაყოფილო ღმერთი მაშინ შენი გული დამშვიდდება და არ შეგეშინდება, რაოდენ დიდი განსაცდელიც არ უნდა შეგხვდეს მომავალში. თქვენ არ შეგიძლიათ იმის დანახვა, თუ რა მოხდება მომავალში, მხოლოდ დღევანდელ გარემოებებში შეგიძლიათ ღმერთი დააკმაყოფილოთ. თქვენ არ შეგიძლიათ დიდი საქმეების აღსრულება — თქვენი ყურადღება უნდა მიიმართოს იქითკენ, რომ დააკმაყოფილოთ ღმერთი მისი სიტყვების რეალურ ცხოვრებაში გამოცდით. თქვენ უნდა გასცეთ მტკიცე და ძლიერი მოწმობა და ამგვარად შეარცხვინოთ სატანა. მიუხედავად იმისა, რომ შენი ხორცი დაუკმაყოფილებელი დარჩება და დაიტანჯება, შენ ასიამოვნებ ღმერთს და შეარცხვენ სატანას. თუკი მუდამ ასე იმოქმედებ პრაქტიკაში, ღმერთი შენ წინაშე გზას განამზადებს. როდესაც ერთ დღეს დიდი განსაცდელი მოვა, სხვები დაეცემიან, შენ კი კვლავ შეძლებ მტკიცედ დგომას: იმ საფასურის გამო, რომელიც გადაიხადე, ღმერთი დაგიცავს, რათა მყარად იდგე და არ დაეცე. თუკი ჩვეულებრივ ვითარებაში შეძლებ ჭეშმარიტების პრაქტიკაში განხორციელებას და დააკმაყოფილებ ღმერთს ჭეშმარიტად ღვთისმოყვარე გულით, მაშინ ღმერთი აუცილებლად დაგიცავს მომავალი განსაცდელების დროს. თუმცა უგუნური ხარ, არასრული სულიერი სიმწიფე და მწირი სულიერი მონაცემები გაქვს, ღმერთი მაინც არ იქნება შენ მიმართ მიკერძოებული. ეს იმაზეა დამოკიდებული, თუ რამდენად სწორია შენი განზრახვები. ვთქვათ, დღეს შენ ახერხებ დააკმაყოფილო ღმერთი — ყურადღებას აქცევ მცირე წვრილმანებს და ყველაფერში აკმაყოფილებ მას — გაქვს ჭეშმარიტად ღვთისმოყვარე გული, შენს ნამდვილ გულს ღმერთს უძღვნი და მიუხედავად იმისა, რომ არის საკითხები, რომლებსაც ნათლად ვერ ხედავ, მაინც მოდიხარ ღვთის წინაშე, რათა შენი მიზნები გამოასწორო, ეძებო ღვთის განზრახვები და ყველაფერს აკეთებ მის დასაკმაყოფილებლად. თუნდაც შენმა და-ძმებმა უარგყონ, შენი გული მაინც აკმაყოფილებს ღმერთს და შენ აღარ ხარ დახარბებული ხორციელ სიამოვნებებს. თუკი მუდამ ასე იმოქმედებ პრაქტიკაში, დაცული იქნები, როდესაც დიდი განსაცდელი დაგატყდება თავს.

ადამიანის რა შინაგან მდგომარეობაზეა მიმართული განსაცდელები? ისინი მიმართულია ადამიანებში არსებული ამბოხებული ხასიათისკენ, რომელსაც არ შეუძლია ღმერთის დაკმაყოფილება. ადამიანებში ბევრი რამ არის უწმინდური და ბევრი რამ არის თვალთმაქცური, ამიტომ ღმერთი განსაცდელებს უვლენს მათ, რათა განწმინდოს ისინი. თუმცა, თუკი დღეს შეძლებ ღმერთის დაკმაყოფილებას, მაშინ მომავალი განსაცდელები შენთვის სრულყოფად იქცევა. თუკი დღეს ვერ შეძლებ ღმერთის დაკმაყოფილებას, მაშინ მომავალი განსაცდელები გაცდუნებს და უნებლიეთ დაეცემი. იმ დროს კი საკუთარ თავს ვეღარ უშველი, რადგან ფეხს ვერ უწყობ ღვთის საქმეს და არ გაგაჩნია რეალური სულიერი სიმწიფე. ამგვარად, თუ გსურს, რომ მომავალში შეძლო მტკიცედ დგომა, უკეთ დააკმაყოფილო ღმერთი და მიჰყვე მას ბოლომდე, დღესვე უნდა ჩაუყარო საფუძველი მტკიცე საძირკველს. შენ უნდა დააკმაყოფილო ღმერთის განზრახვები ყველაფერში ჭეშმარიტების პრაქტიკაში განხორციელებით და გაითვალისწინო მისი განზრახვები. თუკი მუდამ ასე იმოქმედებ პრაქტიკაში, შენში მტკიცე საძირკველი ჩაიყრება, ღმერთი თავად შთაგბერავს თავის მოყვარულ გულს და რწმენით აგავსებს. დადგება დღე, როცა განსაცდელი მართლაც დაგატყდება თავს. შესაძლოა იგემო ტკივილი, გარკვეულწილად შეწუხდე და ისეთი გამანადგურებელი მწუხარება იწვნიო, თითქოს მოკვდი — მაგრამ შენი სიყვარული ღვთისადმი არ შეიცვლება და კიდევ უფრო გაღრმავდება. ასეთია ღმერთის კურთხევა. თუკი დღეს შეძლებ მორჩილი გულით მიიღო ყველაფერი, რასაც ღმერთი ამბობს და აკეთებს, მაშინ უეჭველად იქნები ღვთისგან კურთხეული; იქნები ის, ვინც ღვთისგან კურთხევასა და მის აღთქმას მიიღებს. თუკი დღეს არ ივარჯიშებ პრაქტიკაში, მაშინ, როდესაც ერთ დღესაც განსაცდელი დაგატყდება თავს, არც რწმენა აღმოგაჩნდება და არც მოყვარული გული. იმ დროს განსაცდელი ცდუნებად იქცევა, შენ სატანის ცდუნების მორევში აღმოჩნდები და იქიდან თავის დასაღწევი გზა აღარ გექნება. დღეს შეიძლება მედგრად დახვდე პატარა განსაცდელს, მაგრამ ეს სულაც არ ნიშნავს, რომ ერთ დღეს დიდი განსაცდელის წინაშეც ასევე მტკიცედ შეძლებ დგომას. ზოგიერთი ადამიანი ქედმაღალია და ფიქრობს, თითქოს უკვე ახლოსაა სრულყოფილებასთან. თუკი ასეთ დროს უფრო ღრმად არ ჩაიხედავ საკუთარ თავში და თვითკმაყოფილებას მიეცემი, მაშინ საფრთხეში აღმოჩნდები. დღეს ღმერთი დიდ განსაცდელებს არ გივლენს და ყველაფერი თითქოს რიგზეა, მაგრამ როდესაც იგი მართლა გამოგცდის, აღმოაჩენ, რომ ძალიან ბევრი რამ გაკლია — შენი სულიერი სიმწიფე მეტისმეტად არასრულია და არ ძალგიძს დიდი განსაცდელების გაძლება. თუკი ისეთივე დარჩები, როგორიც ხარ და ამ უმოქმედობის მდგომარეობიდან არ გამოხვალ, მაშინ, როდესაც განსაცდელი მოვა, აუცილებლად დაეცემი. თქვენ ხშირად უნდა დაუკვირდეთ, თუ რაოდენ არასრულია თქვენი სულიერი სიმწიფე, მხოლოდ ამ გზით შეძლებთ წინსვლას. თუკი მხოლოდ განსაცდელების დროს დაინახავ, რომ შენი სულიერი სიმწიფე ასე არასრულია, რომ შენი ნებისყოფა ასე სუსტია, რომ შენში რეალური ძალიან ცოტა რამაა და არ შეესაბამები ღვთის განზრახვებს — თუკი ყოველივე ამას მხოლოდ მაშინ გააცნობიერებ, უკვე ძალიან გვიან იქნება.

თუკი არ იცნობ ღვთის ხასიათს, მაშინ განსაცდელების დროს გარდაუვალად დაეცემი. ეს იმიტომ, რომ შენთვის უცნობია, თუ როგორ ხდის ღმერთი ადამიანებს სრულყოფილს ან რა საშუალებებით აღწევს ამას. როდესაც ღვთის განსაცდელები დაგატყდება თავს და ეს შენს წარმოდგენებს არ დაემთხვევა, სიმტკიცის შენარჩუნებას ვერ შეძლებ. ღვთის ჭეშმარიტი სიყვარული მისი მთლიანი ხასიათია და როდესაც ღვთის მთლიანი ხასიათი ცხადდება ადამიანებთან, რა მოაქვს ამას შენი ხორცისთვის? როდესაც ადამიანებს ღვთის სამართლიანი ხასიათი ეცხადებათ, მათი ხორცი გარდაუვალად იგემებს დიდ ტკივილს. თუკი არ იგემებ ამ ტკივილს, მაშინ ღმერთი ვერ შეძლებს შენს სრულყოფას და ვერც ღვთისადმი ჭეშმარიტი სიყვარულის მიძღვნას შეძლებ. თუკი ღმერთი სრულგყოფს, იგი აუცილებლად განგიცხადებს თავის მთლიან სამართლიან ხასიათს. სამყაროს გაჩენიდან დღემდე, ღმერთს არასოდეს განუცხადებია ადამიანისთვის თავისი მთლიანი ხასიათი. თუმცა, უკანასკნელ დღეებში იგი მას უცხადებს ადამიანთა იმ ჯგუფს, რომელიც წინასწარ განსაზღვრა და ამოირჩია. ადამიანების სრულყოფის გზით იგი აცხადებს თავის ხასიათს და სწორედ ამის მეშვეობით ხდის ადამიანთა ამ ჯგუფს სრულქმნილს. ასეთია ღვთის ჭეშმარიტი სიყვარული ადამიანებისადმი. ღვთის ჭეშმარიტი სიყვარულის გამოცდა ადამიანისგან მოითხოვს უკიდურესი ტკივილის გაძლებასა და მაღალი საფასურის გადახდას. მხოლოდ მაშინ შეძლებს ღმერთი ადამიანთა საბოლოოდ მოპოვებას და მხოლოდ მაშინ შეძლებენ ისინი ღვთისადმი ჭეშმარიტი სიყვარულის დაბრუნებას; მხოლოდ მაშინ იქნება ღვთის გული კმაყოფილი. თუკი ადამიანებს სურთ, რომ ღმერთმა ისინი სრულყოფილნი გახადოს, თუკი სურთ, რომ მიჰყვნენ მის ნებას და ღმერთს სრულად მიუძღვნან ჭეშმარიტი სიყვარული, მაშინ მათ უნდა გაიარონ დიდი ტკივილი და მრავალი ტანჯვა თავიანთ გარემოებათა გამო, და ამგვარად გაიარონ ისეთი აგონია, თითქოს სიკვდილის პირას მივიდნენ, რაც საბოლოოდ აიძულებთ მათ, საკუთარი ჭეშმარიტი გული ღმერთს დაუბრუნონ. სწორედ ტანჯვისა და გამოწრთობის დროს ვლინდება ნამდვილად უყვარს თუ არა ადამიანს ღმერთი. ღვთის მიერ ადამიანთა სიყვარულის განწმენდა ასევე მხოლოდ ტანჯვისა და გამოწრთობის გზით მიიღწევა.


მოკლე საუბარი თემაზე „ათასწლოვანი სასუფევლის დრო დადგა“

რას ფიქრობთ ათასწლოვანი სასუფევლის ხილვაზე? ზოგიერთი ადამიანი ბევრს ფიქრობს ამაზე და ამბობს: „ათასწლოვანი სასუფეველი დედამიწაზე ათასი წელი გაგრძელდება, ამიტომ თუ ეკლესიის ხანდაზმული წევრები დაუქორწინებლები არიან, უნდა დაქორწინდნენ? ჩემს ოჯახს ფული არ აქვს, ფულის შოვნა უნდა დავიწყო?...“ რა არის ათასწლოვანი სასუფეველი? იცით? ხალხი დაბრმავებულია და დიდ განსაცდელს განიცდის. სინამდვილეში ათასწლოვანი სასუფეველი ოფიციალურად ჯერ არ დამდგარა. ადამიანების სრულყოფის ეტაპზე, ათასწლოვანი სასუფეველი მხოლოდ ჩანასახია; ღმერთის მიერ ნახსენები ათასწლოვანი სასუფევლის დასაწყისისთვის, ადამიანი სრულყოფილებას მიაღწევს. ადრე ითქვა, რომ ადამიანები წმინდანებს დაემსგავსებოდნენ და სინიმის მიწაზე მტკიცედ დადგებოდნენ. მხოლოდ მაშინ, როდესაც ადამიანები სრულყოფილებას მიაღწევენ - როდესაც ისინი წმინდანები გახდებიან, რაზეც ღმერთი ამბობს - ათასწლოვანი სასუფეველი დადგება. როდესაც ღმერთი ადამიანებს სრულყოფს, ის განწმენდს მათ და ისინი რაც უფრო სუფთები არიან, ღმერთის მიერ მით უფრო სრულყოფილნი ხდებიან. როდესაც შენში არსებული უწმინდურება, ურჩობა, წინააღმდეგობა და ხორციელი სურვილები განიდევნება, როდესაც განიწმინდები, მაშინ ღმერთი შეგიყვარებს (სხვა სიტყვებით რომ ვთქვათ, წმინდანი გახდები); როდესაც ღმერთი სრულყოფილებას მოგანიჭებს და წმინდანი გახდები, ათასწლოვან სასუფეველში მოხვდები. ახლა სასუფევლის ეპოქაა. ათასწლოვანი სასუფევლის ეპოქაში ადამიანები ღვთის სიტყვებით იცხოვრებენ და უამრავი ერი ღვთის სახელის ქვეშ მოექცევა და ღვთის სიტყვებს ყველა წაიკითხავს. იმ დროს ზოგი ტელეფონით დარეკავს, ზოგი ფაქსს გაგზავნის... ღვთის სიტყვების მისაღებად ისინი ყველა საშუალებას გამოიყენებენ და თქვენც ღვთის სიტყვების ქვეშ მოექცევით. ეს ყველაფერი მას შემდეგ ხდება, რაც ადამიანები სრულყოფილებას მიაღწევენ. დღეს ადამიანები სრულყოფილებას, განწმენდას, გაცისკროვნებას სიტყვებით აღწევენ და სიტყვებითვე იმართებიან; ეს სასუფევლის ეპოქაა, ეს არის ადამიანთა სრულყოფის ეტაპი და მას ათასწლოვანი სასუფევლის ეპოქასთან საერთო არაფერი აქვს. ათასწლოვანი სასუფევლის ეპოქაში ადამიანები უკვე სრულყოფილნი იქნებიან და მათი გახრწნილი ბუნება განიწმინდება. იმ დროს, ღვთის მიერ წარმოთქმული სიტყვები ადამიანებს ეტაპობრივად გაუკვალავს გზას და შექმნის დროიდან დღემდე, ღვთის საქმის ყველა საიდუმლოს გამოავლენს, ხოლო მისი სიტყვები, ადამიანებს მოუყვება ყველა ეპოქასა და ყოველდღიურობაში ღვთის ქმედებების შესახებ, თუ როგორ წარმართავს ის ადამიანებს შინაგანად, იმ საქმის შესახებ, რომელსაც ის სულიერ სფეროში ასრულებს და მათ სულიერი სამყაროს დინამიკის შესახებ მოუყვება. მხოლოდ მაშინ იქნება ეს ჭეშმარიტად სიტყვის ეპოქა. ახლა ის მხოლოდ ჩანასახის მდგომარეობაშია. თუ ადამიანები სრულყოფილნი და განწმენდილნი არ იქნებიან, მათ დედამიწაზე ათასი წლის ცხოვრების საშუალება არ ექნებათ და მათი ხორცი გარდაუვლად გაიხრწნება. თუ ადამიანები შინაგანად განიწმინდებიან და სატანისა და ხორცის კუთვნილება აღარ იქნებიან, მაშინ ისინი დედამიწაზე ცოცხლები დარჩებიან. ამ ეტაპზე, თქვენ ჯერ კიდევ ბრმები ხართ და ყოველივე, რასაც განიცდით, ღვთის სიყვარული და დედამიწაზე ცხოვრების ყოველი დღის განმავლობაში მის შესახებ მოწმობაა.

„ათასწლოვანი სასუფევლის დრო დადგა“ წინასწარმეტყველებაა, რომელიც წინასწარმეტყველის ნათქვამს ჰგავს, რომლის დროსაც ღმერთი წინასწარმეტყველებს, თუ რა მოხდება მომავალში. სიტყვები, რომლებსაც ღმერთი მომავალში წარმოთქვამს და სიტყვები, რომლებსაც ის დღეს წარმოთქვამს, ერთი და იგივე არ არის: მომავლის სიტყვები წარმართავს ეპოქას მაშინ, როცა სიტყვები, რომლებსაც ის დღეს წარმოთქვამს, ადამიანებს სრულყოფს, აწრთობს და სხლავს. მომავლის სიტყვის ეპოქა დღევანდელი სიტყვის ეპოქისგან განსხვავდება. დღეს ღვთის მიერ წარმოთქმული ყველა სიტყვა, მიუხედავად იმისა, თუ ის რა საშუალებით საუბრობს, მიზნად ისახავს ადამიანების სრულყოფას, მათში არსებული სიბილწის განწმენდას, მათ განათლებას და ღვთის წინაშე მართლად ქცევას. დღეს წარმოთქმული და მომავალში წარმოთქმული სიტყვები ორი განსხვავებული რამაა. სასუფევლის ეპოქაში წარმოთქმული სიტყვები მიზნად ისახავს ადამიანების ყველანაირ წვრთნაში ჩართვას, ყველაფერში მათ სწორ გზაზე დაყენებას და მათში ყველა უწმინდურობის განდევნას. ამ ეპოქაში ღმერთი სწორედ ამას აკეთებს. ის ყველა ადამიანში თავისი სიტყვების საფუძველს ქმნის, ის თავის სიტყვებს ყველა ადამიანის სიცოცხლედ აქცევს და თავის სიტყვებს იყენებს, რათა მათმუდმივად აცისკროვნებდეს და გზას უკვალავდეს. და როდესაც ისინი ღვთის განზრახვებს არ ითვალისწინებენ, ღვთის სიტყვები მათში იქნება, რათა ისინი გაკიცხოს და დამოძღვროს. დღევანდელი სიტყვები ადამიანის სიცოცხლე უნდა იყოს; ისინი უშუალოდ უზრუნველყოფენ ყველაფერს, რაც ადამიანს სჭირდება, ყველაფერს, რაც შენ გაკლია, ღვთის სიტყვები შეავსებს და ყველა, ვინც ღვთის სიტყვებს მიიღებს, მისი სიტყვების ჭამითა და სმით გაცისკროვნდება. ღვთის მიერ მომავალში წარმოთქმული სიტყვები მთელი სამყაროს ხალხს გაუკვალავს გზას. დღეს ეს სიტყვები მხოლოდ ჩინეთში წარმოითქმის და ისინი მთელი სამყაროსადმი მიმართული არ არის. ღმერთი მთელ სამყაროს მხოლოდ ათასწლოვანი სასუფევლის დადგომისას მიმართავს. იცოდეთ, რომ ღვთის მიერ დღეს წარმოთქმული სიტყვები მიზნად ისახავს ადამიანების სრულყოფას. ამ ეტაპზე, ღვთის მიერ წარმოთქმული სიტყვები, ადამიანების საჭიროებების დასაკმაყოფილებლადაა განკუთვნილი და არა იმისთვის, რომ შენ იდუმალებები შეიცნო ან ღვთის სასწაულები იხილო. ის მრავალი საშუალებით საუბრობს, რაც ხალხის საჭიროებების დასაკმაყოფილებლად არის საჭირო. ათასწლოვანი სასუფევლის ეპოქა ჯერ კიდევ არ დამდგარა - ათასწლოვანი სასუფევლის ეპოქა, რომელზეც საუბარია, ღვთის დიდების დღეა. მას შემდეგ, რაც იუდეაში იესოს საქმე დასრულდა, ღმერთმა თავისი საქმე კონტინენტურ ჩინეთში გადაიტანა და სხვა გეგმა შეიმუშავა. ის თქვენში თავისი საქმის კიდევ ერთ ნაწილს აღასრულებს, ის სიტყვებით ადამიანების სრულყოფის საქმეს აღასრულებს და სიტყვებს იყენებს, რათა ადამიანებმა დიდი ტკივილი იგრძნონ და იმავდროულად, ღვთის დიდი მადლი მიიღონ. სამუშაოს ეს ეტაპი გამარჯვებულთა ჯგუფს შექმნის და მას შემდეგ, რაც ის გამარჯვებულთა ამ ჯგუფს შექმნის, ისინი მისი საქმეების მოწმობას შეძლებენ, რეალობის შესაბამისად ცხოვრებას შეძლებენ და ისინი რეალურად დააკმაყოფილებენ მას და მის მიმართ სიკვდილამდე ერთგულები იქნებიან და ამგვარად, ღმერთი დიდებას მოიპოვებს. როდესაც ღმერთი დიდებას მოიპოვებს ანუ როდესაც ის ამ ადამიანთა ჯგუფს სრულქმნის, ეს ათასწლოვანი სასუფევლის ეპოქა იქნება.

იესომ დედამიწაზე ოცდაცამეტი წელიწად-ნახევარი გაატარა, ის ჯვარცმისთვის მოვიდა და ჯვარცმის მეშვეობით ღმერთმა თავისი დიდების ერთი ნაწილი მოიპოვა. როდესაც ღმერთი ხორცშესხმული მოვიდა, მას შეეძლო, თავმდაბალი და ფარული ყოფილიყო და უდიდესი ტანჯვა აეტანა. მიუხედავად იმისა, რომ ის თავად ღმერთი იყო, მან მაინც გადაიტანა ყველა დამცირება და შეურაცხყოფა და ჯვარცმისას დიდი ტკივილი აიტანა, რათა გამოსყიდვის საქმე დაესრულებინა. სამუშაოს ამ ეტაპის დასრულების შემდეგ, მიუხედავად იმისა, რომ ხალხმა დაინახა, რომ ღმერთმა უზარმაზარი დიდება მოიპოვა, ეს მისი დიდების მხოლოდ ნაწილი იყო; ეს იყო მისი დიდების მხოლოდ ერთი ნაწილი, რომელიც მან იესოს მეშვეობით მოიპოვა. მიუხედავად იმისა, რომ იესოს შეეძლო აეტანა ყოველი სირთულე, ყოფილიყო თავმდაბალი და ფარული და ღვთის გულისათვის ჯვარცმულიყო, ღმერთმა მისი დიდების მხოლოდ ერთი ნაწილი მიიღო და ეს დიდება ისრაელში მოიპოვა. ღმერთს დიდების კიდევ ერთი ნაწილი აქვს: დედამიწაზე მოსვლა, რათა პრაქტიკულად იმოქმედოს და ადამიანთა ჯგუფი სრულყოს. თავისი საქმის აღსრულებისას იესომ რამდენიმე ზებუნებრივი რამ შეძლო, მაგრამ საქმის ეს ეტაპი, მხოლოდ ნიშნებისა და სასწაულებისთვის განსაზღვრული არავითარ შემთხვევაში არ იყო. უპირველეს ყოვლისა, ეს იმის საჩვენებლად იყო, რომ იესოს ღვთის გულისთვის ტანჯვა და ჯვარცმა შეეძლო, რომ იესოს უზარმაზარი ტკივილის ატანა შეეძლო, რადგან ღმერთი უყვარდა და რომ, მიუხედავად იმისა, რომ ღმერთმა იგი მიატოვა, ის მაინც მზად იყო, ღვთის ნების შესასრულებლად, საკუთარი სიცოცხლე შეეწირა. მას შემდეგ, რაც ღმერთმა ისრაელში თავისი საქმე დაასრულა და იესო ჯვარს აცვეს, ღმერთმა დიდება მოიპოვა და მან სატანის წინაშე დაამოწმა. თქვენ არც იცით და არც გინახავთ, ღმერთი ჩინეთში როგორ განსხეულდა. მაშ, როგორღა შეგიძლიათ დაინახოთ, რომ ღმერთმა დიდება მოიპოვა? როდესაც ღმერთი თქვენში დიდ, გამარჯვების საქმეს ასრულებს და თქვენ მტკიცედ დგახართ, მაშინ ღვთის საქმის ეს ეტაპი წარმატებულია და ეს ღვთის დიდების ნაწილია. თქვენ მხოლოდ ამას ხედავთ და ჯერ არ გამხდარხართ ღვთის მიერ სრულქმნილნი, ღმერთისთვის თქვენი გული სრულად ჯერ არ მიგიძღვნიათ. ეს დიდება სრულად ჯერ არ დაგინახავთ; თქვენ მხოლოდ იმას ხედავთ, რომ ღმერთმა უკვე დაიპყრო თქვენი გული, რომ ვერასდროს მიატოვებთ მას და ღმერთს ბოლომდე გაჰყვებით და თქვენი გული არ შეიცვლება და რომ ეს არის ღვთის დიდება. ღვთის დიდებას რაში ხედავთ? ადამიანთა შორის მისი ღვაწლის შედეგებში. ადამიანები ხედავენ, რომ ღმერთი ასეთი საყვარელია, ღმერთი მათ გულებშია და მისი მიტოვება არ სურთ და ღვთის დიდება ეს არის. როდესაც ეკლესიური ძმებისა და დების ძალა იჩენს თავს და მათ შეუძლიათ გულით შეყვარონ ღმერთი, დაინახონ ღვთის მიერ გაწეული ღვაწლის უზენაესი ძალა და მისი სიტყვების შეუდარებელი ძალა; როდესაც ხედავენ, რომ მის სიტყვებს ძალაუფლება აქვს და რომ მას შეუძლია თავისი საქმის წამოწყება კონტინენტური ჩინეთის მოჩვენებათა ქალაქში, როდესაც, ადამიანების სისუსტის მიუხედავად, მათი გულები ღვთის წინაშე ქედს იხრიან და მზად არიან, მიიღონ ღვთის სიტყვები და როდესაც, მიუხედავად იმისა, რომ სუსტნი და უღირსნი არიან, მაინც ახერხებენ დაინახონ, რომ ღვთის სიტყვები ასეთი საყვარელი და დასაფასებელია, აი, ეს არის ღვთის დიდება. როდესაც დადგება დღე, როცა ადამიანები ღმერთის მიერ სრულიქმნებიან და შეძლებენ მის წინაშე ქედის მოხრას და ღმერთს სრულად დაემორჩილებიან და თავიანთ პერსპექტივებსა და ბედს ღმერთს მიანდობენ, მაშინ ღმერთის დიდების მეორე ნაწილი სრულად იქნება მიღწეული. რაც იმას ნიშნავს, როდესაც პრაქტიკული ღმერთის საქმე მთლიანად დასრულდება, კონტინენტურ ჩინეთში მისი საქმე დასასრულს მიუახლოვდება. სხვა სიტყვებით რომ ვთქვათ, როდესაც ისინი, ვინც ღმერთმა წინასწარ განსაზღვრა და აირჩია, სრულყოფილებას მიაღწევენ, ღმერთი დიდებას მოიპოვებს. ღმერთმა თქვა, რომ მან თავისი დიდების მეორე ნაწილი აღმოსავლეთში მიიტანა, თუმცა ეს შეუიარაღებელი თვალისთვის უხილავია. ღმერთმა თავისი საქმე აღმოსავლეთში მიიტანა: ის უკვე აღმოსავლეთში მივიდა და ეს ღვთის დიდებაა. დღეს, მიუხედავად იმისა, რომ მისი საქმე ჯერ კიდევ არ დასრულებულა, რადგან ღმერთმა მოქმედება გადაწყვიტა, ის აუცილებლად აღსრულდება. ღმერთმა გადაწყვიტა, რომ ეს საქმე ჩინეთში დაასრულოს და მან გადაწყვიტა, რომ თქვენც სრულგყოთ. ამგვარად, ის გამოსავალს არ გიტოვებთ. მან უკვე დაიპყრო თქვენი გულები და თქვენ, გსურთ თუ არა, წინსვლა უნდა გააგრძელოთ და როდესაც ღმერთი მოგიპოვებთ, ღმერთი დიდებასაც მოიპოვებს. დღეს ღმერთს სრული დიდებისთვის ჯერ კიდევ არ მიუღწევია, რადგან თქვენ ჯერ კიდევ არ ხართ სრულყოფილნი. მიუხედავად იმისა, რომ თქვენი გულები ღმერთს დაუბრუნდა, თქვენს ხორცში ჯერ კიდევ ბევრი სისუსტეა, თქვენ არ შეგიძლიათ, დააკმაყოფილოთ ღმერთი, არ შეგიძლიათ, გაითვალისწინოთ მისი განზრახვანი და თქვენ ჯერაც მრავალი ნეგატიური რამ გაქვთ, რაც უნდა მოიშოროთ და კიდევ ბევრი განსაცდელი და სრულყოფა უნდა გაიაროთ. მხოლოდ ასე შეიძლება შეიცვალოს თქვენი სიცოცხლე-განწყობა და ღმერთმა მოგიპოვოთ.


როგორ შეიცნო პეტრემ იესო

იესოსთან გატარებული დროის განმავლობაში, პეტრე იესოში ბევრ მოსაწონ თვისებას ხედავდა, ბევრ ისეთ მხარეს, რომელიც მიბაძვას იმსახურებდა, და ბევრ ისეთს, რომელიც სულიერად ასაზრდოებდა მას. მიუხედავად იმისა, რომ პეტრე იესოში მრავალგვარად ხედავდა ღვთის არსს და ხედავდა ბევრ საყვარელ თვისებას, თავდაპირველად იგი არ იცნობდა იესოს. პეტრემ იესოს მიმდევრობა ოცი წლის ასაკში დაიწყო და ექვსი წლის განმავლობაში მიჰყვებოდა მას. ამ დროის განმავლობაში, მან მაინც ვერ შეიცნო იესო; პეტრე მზად იყო, გაჰყოლოდა იესოს მხოლოდ მის მიმართ აღფრთოვანების გამო. როდესაც იესომ პირველად მოუხმო მას გალილეის ზღვის ნაპირზე, ჰკითხა: “სვიმეონ იონას ძევ, გამომყვები?” პეტრემ მიუგო: “მე უნდა გავყვე იმას, ვინც ზეციერი მამისგან არის გამოგზავნილი. მე უნდა ვაღიარო ის, ვინც სულიწმიდამ აირჩია. მე გამოგყვები.” იმ დროისთვის პეტრეს უკვე სმენოდა იესოს შესახებ — როგორც უდიდესი წინასწარმეტყველისა და ღვთის საყვარელი ძის შესახებ — და პეტრე გამუდმებით იმედოვნებდა, რომ შეძლებდა მის პოვნას და მისი ნახვის შესაძლებლობა მიეცემოდა (რადგან ასე წარმართავდა მას სულიწმიდა). მიუხედავად იმისა, რომ პეტრეს არასოდეს ენახა იესო და მის შესახებ მხოლოდ მოარული ხმები სმენოდა, მის გულში ნელ-ნელა იზრდებოდა იესოს მიმართ მოწიწება და თაყვანისცემა, და ხშირად ნატრობდა, ერთხელ მაინც ეხილა იგი. და როგორ მოუხმო იესომ პეტრეს? მანაც გაიგო ერთი კაცის — პეტრეს — შესახებ, მაგრამ სულიწმიდას არ უთქვამს მისთვის: “წადი გალილეის ზღვისკენ, იქ არის ერთი კაცი, სახელად სვიმეონ იონას ძე.” იესომ გაიგონა, როგორ თქვა ვიღაცამ, რომ იყო ვინმე სვიმეონ იონას ძე და რომ ხალხს მოესმინა მისი ქადაგება, რომ ისიც ქადაგებდა ცათა სასუფევლის სახარებას და რომ მისი მსმენელები ცრემლს ღვრიდნენ. ამის მოსმენის შემდეგ იესო გაჰყვა ამ კაცს გალილეის ზღვისკენ; როცა პეტრემ მიიღო იესოს მოხმობა, ის გაჰყვა მას.

იესოს მიმდევრობის პერიოდში, პეტრეს მრავალი მოსაზრება ჰქონდა მასზე და ყოველთვის საკუთარი პერსპექტივიდან აფასებდა. მიუხედავად იმისა, რომ პეტრეს გარკვეული წარმოდგენა ჰქონდა სულიწმიდაზე, მისი გაგება გარკვეულწილად ბუნდოვანი იყო, ამიტომაც ამბობდა: “მე უნდა მივყვე მას, ვინც ზეციერი მამის მიერ არის გამოგზავნილი. მე უნდა ვაღიარო ის, ვინც სულიწმიდის მიერ არის რჩეული.” მას არ ესმოდა იესოს ქმედებები და არ ესმოდა მათი სიცხადე. მას შემდეგ, რაც გარკვეული ხნის განმავლობაში აკვირდებოდა იესოს, პეტრე სულ უფრო მეტად ინტერესდებოდა მისი ქმედებებითა და სიტყვებით, ასევე თავად იესოთი. მან იგრძნო, რომ იესო ერთდროულად იწვევდა სიყვარულსაც და პატივისცემასაც; მოსწონდა მასთან ურთიერთობა და მის გვერდით ყოფნა, ხოლო იესოს სიტყვების მოსმენა მას ძალასა და საზრდოს აძლევდა. იესოს მიმდევრობის პერიოდში, პეტრე აკვირდებოდა და გულთან ახლოს მიჰქონდა ყოველივე: იესოს ქმედებები, სიტყვები, მოძრაობები და გამომეტყველება. მან ღრმად გააცნობიერა, რომ იესო არ ჰგავდა რიგით ადამიანებს. მიუხედავად იმისა, რომ მისი გარეგნობა სრულიად ჩვეულებრივი იყო, იგი სავსე იყო სიყვარულით, წყალობითა და ადამიანების მიმართ შემწყნარებლობით. ყველაფერი, რასაც ის აკეთებდა ან ამბობდა, დიდ დახმარებას უწევდა სხვებს, და პეტრემ იესოში დაინახა და მიიღო მისგან ის, რაც მანამდე არც ენახა და არც ჰქონია. მან დაინახა, რომ მიუხედავად იმისა, რომ იესოს არ ჰქონდა არც გამორჩეული გარეგნობა და არც განსაკუთრებული ადამიანური ბუნება, მასში მაინც იყო რაღაც უჩვეულო და განსაკუთრებული. მიუხედავად იმისა, რომ პეტრე ბოლომდე ვერ ხსნიდა, მას შეეძლო დაენახა, რომ იესო ყველასგან განსხვავებულად იქცეოდა, რადგან მისი ქმედებები ძალიან განსხვავდებოდა ჩვეულებრივი ადამიანების ქმედებებისგან. იესოსთან ურთიერთობის დროს პეტრემ ასევე დაინახა, რომ მისი პიროვნება განსხვავდებოდა ჩვეულებრივი ადამიანებისგან. ის ყოველთვის მოქმედებდა ზომიერად და არასოდეს ჩქარობდა, არასოდეს აზვიადებდა და არც აკნინებდა რაიმეს მნიშვნელობას, და ისე ცხოვრობდა, რომ თავს ავლენდა როგორც პიროვნება, რომელიც ერთდროულად იყო ბუნებრივიც და აღფრთოვანების ღირსიც. საუბრისას, იესო მეტყველებდა გარკვევით და მადლით, ყოველთვის მხიარულად, მაგრამ ამავე დროს მშვიდად — და მაინც, თავისი საქმის შესრულებისას არასოდეს კარგავდა ღირსებას. პეტრე ხედავდა, რომ ზოგჯერ იესო იყო მდუმარე, ხოლო ზოგჯერ — განუწყვეტლივ ლაპარაკობდა. ზოგჯერ იმდენად ბედნიერი იყო, რომ მტრედივით მსუბუქად და ხალისიანად მოძრაობდა, ზოგჯერ კი იმდენად სევდიანი, რომ საერთოდ არ ლაპარაკობდა და თითქოს მწუხარებით იყო დამძიმებული, თითქოს დედა ყოფილიყო, რომელმაც უთვალავი გაჭირვება გადაიტანა. ზოგჯერ ის მრისხანებით იყო სავსე, როგორც მამაცი მეომარი, რომელიც მტრის მოსაკლავად მიემართება, ან ზოგჯერ მბრდღვინავ ლომსაც კი ჰგავდა. ზოგჯერ იცინოდა; ზოგჯერ ლოცულობდა და ტიროდა. როგორც უნდა მოქცეულიყო იესო, პეტრეს მის მიმართ უსაზღვრო სიყვარული და პატივისცემა უჩნდებოდა. იესოს სიცილი მას სიხარულით ავსებდა, მისი სევდა მწუხარებაში აგდებდა, მისი რისხვა აშინებდა, ხოლო მისი წყალობა, მიტევება და ადამიანების მიმართ მკაცრი მოთხოვნები პეტრეში აღძრავდა ნამდვილ სიყვარულს, ჭეშმარიტ შიშსა და მოწიწებას. რა თქმა უნდა, პეტრემ ეს ყველაფერი თანდათანობით, მხოლოდ იესოსთან რამდენიმე წლის განმავლობაში ცხოვრების შემდეგ გააცნობიერა.

პეტრე იყო გონიერებით გამორჩეული ადამიანი, ბუნებრივად ჭკვიანი, მაგრამ იესოს მიმდევრობისას ბევრი სისულელეც გააკეთა. თავიდან მას გარკვეული წარმოდგენები ჰქონდა იესოზე და ჰკითხა: “ხალხი ამბობს, რომ წინასწარმეტყველი ხარ. როცა რვა წლის იყავი და აზროვნება დაიწყე, იცოდი, რომ ღმერთი იყავი? იცოდი, რომ სულიწმიდით ხარ ჩასახული?” იესომ მიუგო: “არა, არ ვიცოდი. ნუთუ არ ვგავარ ჩვეულებრივ ადამიანს? მეც ისეთივე ვარ, როგორც ყველა დანარჩენი. ვისაც მამა აგზავნის, ჩვეულებრივი ადამიანია და არა განსაკუთრებული. მიუხედავად იმისა, რომ ჩემი საქმეები წარმოადგენს ჩემს ზეციერ მამას, ჩემი სახე, ჩემი პიროვნება და ეს ხორციელი სხეული სრულად ვერ გამოხატავს მას — მხოლოდ ნაწილობრივ. მიუხედავად იმისა, რომ სულიწმიდიდან მოვედი, მაინც ჩვეულებრივი ადამიანი ვარ და მამამ ამ მიწაზე სწორედ ჩვეულებრივ ადამიანად გამომგზავნა.” მხოლოდ ამის მოსმენის შემდეგ მიიღო პეტრემ იესოს შესახებ მცირედი წარმოდგენა. და მხოლოდ მას შემდეგ, რაც მან მრავალი საათი გაატარა იესოს საქმეში, მის სწავლებაში, მწყემსობასა და მხარდაჭერაში, მან გაცილებით ღრმა გაგება შეიძინა. როდესაც იესო ოცდაათი წლის იყო, მან პეტრეს უთხრა თავისი მოახლოებული ჯვარცმის შესახებ და უთხრა, რომ მოვიდა ერთი საქმის — ჯვარცმის — შესასრულებლად, რათა მთელი კაცობრიობა გამოესყიდა. მან ასევე უთხრა, რომ ჯვარცმიდან სამი დღის შემდეგ ძე კაცისა აღდგებოდა და აღდგომის შემდეგ, ორმოცი დღის განმავლობაში, გამოეცხადებოდა ადამიანებს. ამ სიტყვების გაგონებაზე პეტრე დამწუხრდა და გულში ჩაიდო ისინი; ამის შემდეგ, კიდევ უფრო დაუახლოვდა იესოს. გარკვეული დროის გამოცდილების შემდეგ პეტრე მიხვდა, რომ ყველაფერი, რასაც იესო აკეთებდა, ღვთის არსიდან მოდიოდა, და იესო მისთვის განსაკუთრებულად საყვარელი გახდა. მხოლოდ მაშინ, როცა მან ეს გააცნობიერა, სულიწმიდამ შიგნიდან გაანათლა იგი. სწორედ მაშინ მიუბრუნდა იესო თავის მოწაფეებსა და სხვა მიმდევრებს და ჰკითხა: “იოანე, შენ რას ამბობ, ვინ ვარ მე?” იოანემ უპასუხა: “შენ მოსე ხარ.” შემდეგ ჰკითხა ლუკას: “და შენ, ლუკა, ვინ გგონივარ, რომ ვარ მე?” ლუკამ მიუგო: “შენ უდიდესი წინასწარმეტყველი ხარ.” შემდეგ მან ჰკითხა დას, რაზეც მან უპასუხა: “შენ ხარ უდიდესი წინასწარმეტყველი, რომელიც მრავალ სიტყვას ლაპარაკობს მარადისობიდან მარადიულობამდე. არავის წინასწარმეტყველება არ არის ისეთი დიდი, როგორც შენი და არავის ცოდნა არ აღემატება შენსას; შენ წინასწარმეტყველი ხარ“. შემდეგ იესომ პეტრეს ჰკითხა: “პეტრე, შენ რას ამბობ, ვინ ვარ მე?” პეტრემ უპასუხა: “შენ ხარ ქრისტე, ცოცხალი ღვთის ძე. შენ ზეციდან ხარ. შენ მიწისგან არ ხარ. არც აქაურ ქმნილებათა მსგავსი ხარ. ჩვენ მიწაზე ვართ და შენ ჩვენთან ხარ, მაგრამ შენ ზეციური ხარ და არც სამყაროს ეკუთვნი, არც მიწას.” სწორედ მისი გამოცდილების შედეგად სულიწმიდამ გაანათლა იგი და ამ გაგებამდე მიიყვანა. ამის შემდეგ პეტრე კიდევ უფრო მეტად აღფრთოვანდა იესოს საქმეებით, კიდევ უფრო მეტად შეიყვარა იგი და გულში ყოველთვის უჭირდა მასთან განშორება. როცა ჯვარცმისა და აღდგომის შემდეგ იესო პირველად გამოეცხადა პეტრეს, პეტრეს დიდი სიხარულით აღმოხდა: “უფალო! აღდექი!” შემდეგ ტირილით, პეტრემ ძალიან დიდი თევზი დაიჭირა, მოამზადა და იესოს მიართვა. იესომ გაიღიმა, მაგრამ ხმა არ ამოუღია. მიუხედავად იმისა, რომ პეტრემ იცოდა იესოს აღდგომის შესახებ, მას არ ესმოდა ამ მოვლენის საიდუმლო. როცა თევზი მიაწოდა, იესომ არ უარუყვია, მაგრამ არც ხმა გაუღია და არც საჭმელად დამჯდარა, უცებ გაუჩინარდა. მაშინ პეტრე ძლიერ შეძრწუნდა და მიხვდა, რომ აღდგომის შემდეგ იესო განსხვავდებოდა იმ იესოსგან, რომელსაც მანამდე იცნობდა. ამის შემდეგ პეტრე დამწუხრდა, მაგრამ ამავე დროს ნუგეშიც მიიღო, რადგან იცოდა, რომ უფალმა თავისი საქმე დაასრულა. მან გააცნობიერა, რომ იესოს ადამიანებთან ყოფნის დრო დასრულდა და ადამიანს საკუთარი გზის გავლა მოუწევდა. იესომ ერთხელ უთხრა: “შენც უნდა შესვა იმ მწარე სასმისიდან, საიდანაც მე შევსვი (ეს არის ის, რაც მან თქვა აღდგომის შემდეგ). შენც უნდა გაიარო ის გზა, რომელიც მე გავიარე. შენ უნდა გასწირო შენი სიცოცხლე ჩემთვის.” დღევანდელობისგან განსხვავებით, იმ დროს სულიწმიდის მოქმედება ფარული იყო და პეტრემ ბევრი ტანჯვა გამოიარა. ზოგჯერ ის ამბობდა: “ღმერთო! მხოლოდ ეს სიცოცხლე გამაჩნია. მიუხედავად იმისა, რომ ის შენთვის დიდად ღირებული არ არის, მსურს ის შენ მოგიძღვნა. მიუხედავად იმისა, რომ ადამიანები არ არიან ღირსნი შენი სიყვარულისა და მათი სიყვარული და გულები უსარგებლოა, მჯერა, რომ შენ ხედავ ადამიანების განზრახვებს. და მიუხედავად იმისა, რომ ადამიანების ხორცი არ არის შენთვის მისაღები, მსურს, რომ შენ ჩემი გული მიიღო.” ასეთი ლოცვები მას ძალას აძლევდა. განსაკუთრებით მაშინ, როცა ამბობდა: “მზად ვარ, ჩემი გული მთლიანად ღმერთს მივუძღვნა. მიუხედავად იმისა, რომ ღმერთისთვის არაფრის გაკეთება არ შემიძლია, მზად ვარ ერთგულად ვემსახურო მას და ერთი გულითა და ერთი გონებით ვიყო მისთვის. მჯერა, რომ ღმერთი ჩემს გულს ხედავს.” იგი ამბობდა: “მე არაფერს ვითხოვ ცხოვრებაში, გარდა იმისა, რომ ჩემი სიყვარული ღვთის მიმართ და ჩემი გულის ზრახვა მისთვის მისაღები იყოს. ამდენ ხანს ვიყავი უფალ იესოსთან, მაგრამ არასოდეს მიყვარდა იგი; ეს ჩემი უდიდესი ვალია. მიუხედავად იმისა, რომ მასთან დავრჩი, არ ვიცნობდი მას და მის ზურგს უკან უადგილო რამეებსაც კი ვამბობდი. ამ ყველაფერზე ფიქრი კიდევ უფრო მაიძულებს, უფალ იესოს წინაშე ვალში ვიგრძნო თავი.” ის ყოველთვის ასე ლოცულობდა და ამბობდა: “მე მტვერზე ნაკლები ვარ. არაფრის გაკეთება არ შემიძლია — მხოლოდ ამ ერთგულ გულს ვუძღვნი ღმერთს.”

პეტრეს გამოცდილებაში იყო კულმინაცია, როცა მისი სხეული თითქმის სრულიად გამოფიტული იყო, თუმცა იესო მაინც ამხნევებდა მას შინაგანად. ერთხელ იესო პეტრეს გამოეცხადა. როდესაც პეტრე დიდად იტანჯებოდა და ეგონა, რომ გული თითქოს დამსხვრეოდა, იესომ უთხრა: “შენ ჩემთან იყავი მიწაზე და მეც იქ შენთან ერთად ვიყავი. მიუხედავად იმისა, რომ ადრე ერთად ვიყავით ზეცაში, ეს მაინც სულიერ სამყაროს ეკუთვნოდა. ახლა მე დავბრუნდი სულიერ სამყაროში, შენ კი მიწაზე ხარ, რადგან მე მიწისა არ ვარ და, მიუხედავად იმისა, რომ არც შენ ხარ მიწისა, მაინც უნდა შეასრულო შენი დანიშნულება მიწაზე. ვინაიდან მსახური ხარ, გმართებს, აღასრულო შენი მოვალეობა.” იმის გაგონებაზე, რომ კვლავ შეძლებდა ღმერთთან დაბრუნებას, პეტრეს ნუგეში მიეცა. იმ დროს ის იმდენად იტანჯებოდა, რომ თითქმის საწოლს იყო მიჯაჭვული; სინდისი ქენჯნიდა და ამბობდა: “მე იმდენად გახრწნილი ვარ, რომ ღმერთისთვის სათნო ვერ ვიქნები.” იესო კვლავ გამოეცხადა და უთხრა: “პეტრე, ნუთუ დაგავიწყდა ის გადაწყვეტილება, რომელიც ჩემ წინაშე მიიღე? მართლა დაგავიწყდა ყველაფერი, რაც გითხარი? დაგავიწყდა ის დაპირება, რომელიც ჩემ წინაშე დადე?” როდესაც პეტრემ დაინახა, რომ ეს იესო იყო, საწოლიდან წამოდგა და იესომ ასე ანუგეშა: “მე მიწისგან არ ვარ; ეს უკვე გითხარი — ეს უნდა გაიგო, მაგრამ კიდევ ერთი რამ რომ გითხარი, ნუთუ ისიც დაგავიწყდა? ‘შენც არ ხარ მიწისგან და არც ამ სამყაროს ეკუთვნი.’ ზუსტად ახლა შენ გაქვს საქმე, რომლის შესრულებაც საჭიროა. არ შეიძლება, იყო ასე დადარდიანებული, არ შეიძლება ამგვარად იტანჯებოდე. მიუხედავად იმისა, რომ ადამიანები და ღმერთი ერთსა და იმავე სამყაროში ერთად ვერ არსებობენ, მე ჩემი საქმე მაქვს და შენ შენი, და ერთ დღესაც, როცა შენი საქმე დასრულდება, და მაშინ ერთად ვიქნებით ერთ სამყაროში, და მე წარგიძღვები, რათა მარადიულად ჩემთან იყო.” ამ სიტყვების მოსმენით პეტრემ ნუგეში მიიღო და დამშვიდდა. მან იცოდა, რომ ეს ტანჯვა იყო ის, რაც უნდა აეტანა და გამოეცადა, და ამის შემდეგ შთაგონებით აღივსო. იესო საგანგებოდ ეცხადებოდა მას ყოველ საკვანძო მომენტში, აძლევდა განსაკუთრებულ გასხივოსნებას, გზას უკვალავდა და დიდ საქმეს აღასრულებდა მასზე. და რას ნანობდა პეტრე ყველაზე მეტად? ცოტა ხნის შემდეგ, რაც პეტრემ თქვა: “შენ ხარ ცოცხალი ღმერთის ძე,” იესომ მას კიდევ ერთი კითხვა დაუსვა (თუმცა ბიბლიაში ასე არ არის აღწერილი). იესომ ჰკითხა: “პეტრე, გიყვარდი მე ოდესმე?” პეტრემ გაიგო, რას გულისხმობდა იგი, და თქვა: “უფალო, მე ოდესღაც მიყვარდა მამა ზეციერი, მაგრამ ვაღიარებ, რომ შენ არასდროს მიყვარდი.” მაშინ იესომ უთხრა: “თუ ადამიანებს არ უყვარს მამა ზეციერი, როგორ შეუძლია უყვარდეთ ძე მიწაზე? და თუ ადამიანებს არ უყვართ მამაზეციერის წარგზავნილი ძე, როგორ შეუძლიათ უყვარდეს მამა ზეციერი? თუ ადამიანებს ჭეშმარიტად უყვართ მიწაზე მოვლენილი ძე, მაშინ მათ ჭეშმარიტად უყვართ მამაზეციერიც.” ამ სიტყვების მოსმენისას პეტრემ გააცნობიერა, რა აკლდა. იგი ძლიერ, ცრემლებამდე ნანობდა თავის სიტყვებს: “მე ოდესღაც მიყვარდა მამა ზეციერი, მაგრამ შენ არასდროს მიყვარდი.” იესოს აღდგომისა და ამაღლების შემდეგ პეტრე კიდევ უფრო ძლიერ სინანულსა და მწუხარებას განიცდიდა ამ სიტყვების გამო. თავისი წარსული მოქმედებებისა და ამჟამინდელი სულიერი სიმწიფის გახსენებისას, იგი ხშირად ლოცულობდა იესოს წინაშე და მუდამ გრძნობდა სინანულსა და ვალს, რადგან ვერ აკმაყოფილებდა ღვთის განზრახვებსა და არ შეესაბამებოდა ღვთის მოთხოვნებს. ეს ყველაფერი მისთვის უდიდეს ტვირთად იქცა. ის ამბობდა: “ერთ დღეს შენ მოგიძღვნი ყველაფერს, რაც მაქვს და რაც ვარ, და იმასაც მოგიძღვნი, რაც ყველაზე ძვირფასია.” ის ამბობდა: “ღმერთო! მე მხოლოდ ერთი რწმენა და ერთი სიყვარული მაქვს. ჩემი სიცოცხლე არაფრად ღირს და ჩემი სხეულიც არაფრად ღირს. მე მხოლოდ ერთი რწმენა და ერთი სიყვარული მაქვს. გონებაში შენი რწმენა მაქვს და გულში შენი სიყვარული; მხოლოდ ეს ორი რამ შემიძლია შემოგწირო და სხვა არაფერი.” პეტრე განსაკუთრებით გაამხნევა იესოს სიტყვებმა, რადგან ჯვარცმამდე მან პეტრეს უთხრა: “მე არ ვარ ამქვეყნიური და შენც არ ხარ ამ სამყაროდან.” მოგვიანებით, როდესაც პეტრე ძლიერ ტკივილს განიცდიდა, იესომ შეახსენა მას: “პეტრე, ნუთუ დაგავიწყდა? მე არ ვარ ამ სამყაროდან და მხოლოდ ჩემი საქმის გამო წავედი ადრე. შენც არ ხარ ამ სამყაროდან, ნუთუ ეს მართლა დაგავიწყდა? ორჯერ გითხარი, აღარ გახსოვს?” ამის გაგონებაზე პეტრემ თქვა: “არ დამვიწყებია!” მაშინ იესომ უთხრა: “ოდესღაც ზეცაში ჩემთან ერთად სიხარულით იყავი და გარკვეული დრო ჩემ გვერდით გაატარე. შენ გენატრები და მეც მენატრები. მიუხედავად იმისა, რომ შექმნილი არსებები ჩემს თვალში ხსენების ღირსნი არ არიან, როგორ შეიძლება არ მიყვარდეს ის, ვინც უმანკო და საყვარელია? დაგავიწყდა ჩემი აღთქმა? შენ უნდა მიიღო ჩემი დავალება მიწაზე და უნდა შეასრულო ის, რაც შენ მოგანდე. დადგება დღე, როცა აუცილებლად მოგიყვან ჩემთან.” ამის მოსმენის შემდეგ პეტრე კიდევ უფრო გამხნევდა და კიდევ უფრო დიდი შთაგონება მიიღო, ისე, რომ ჯვარზე ყოფნისას მას შეეძლო ეთქვა: “ღმერთო! მე ვერასდროს შეგიყვარებ საკმარისად! თუნდაც სიკვდილი მომთხოვო, მაინც არ იქნება ჩემი სიყვარული საკმარისი. სადაც არ უნდა წარგზავნო ჩემი სული, შეასრულებ თუ არა შენს წარსულ დაპირებებს, რაც უნდა გააკეთო მომავალში, მე მაინც მიყვარხარ და მჯერა შენი.” რასაც ის ეყრდნობოდა, იყო რწმენა და ნამდვილი სიყვარული.

ერთ საღამოს რამდენიმე მოწაფე, მათ შორის პეტრეც, იესოსთან ერთად თევზსაჭერ ნავში იმყოფებოდა, და პეტრემ იესოს ძალიან გულუბრყვილო კითხვა დაუსვა: “უფალო! კითხვა მაქვს, რომელიც დიდი ხანია მაწუხებს და მინდა დაგისვა.” იესომ უპასუხა: “მაშინ მკითხე!” პეტრემ ჰკითხა: “რჯულის ეპოქაში აღსრულებული საქმე შენი იყო?” იესომ გაიღიმა, თითქოს ამბობდა: “რა გულუბრყვილოა ეს ბავშვი!” შემდეგ მან გადაჭრით განაგრძო: “ეს ჩემი არ იყო. ეს იეჰოვასა და მოსეს ნამოქმედარი იყო”. პეტრემ ეს გაიგო და წამოიძახა: “ოჰ! ანუ ეს შენი ნამოქმედარი არ ყოფილა”. პეტრეს ამ სიტყვების შემდეგ იესოს აღარაფერი უთქვამს. პეტრემ გულში გაიფიქრა: “რადგან ეს შენ არ გაგიკეთებია, გასაგებია, რატომაც მოხვედი რჯულის დასანგრევად, ეს ხომ შენი ნამოქმედარი არ ყოფილა”. მისი გულიც დამშვიდდა. მოგვიანებით იესო მიხვდა, რომ პეტრე საკმაოდ გულუბრყვილო იყო, მაგრამ რადგანაც იმ დროს მას არაფერი გაეგებოდა, იესოს აღარაფერი უთქვამს და არც პირდაპირ შეწინააღმდეგებია. ერთხელ იესომ სინაგოგაში იქადაგა, სადაც ბევრი ადამიანი იყო შეკრებილი, მათ შორის პეტრეც. ქადაგებისას იესომ თქვა: “ის, ვინც უკუნითი უკუნისამდე მოვა, მადლის ეპოქაში გამოსყიდვის საქმეს შეასრულებს, რათა მთელი კაცობრიობა ცოდვისგან გამოისყიდოს, მაგრამ ადამიანებს ცოდვისგან გათავისუფლებისას არცერთი წესის ქვეშ არ მოაქცევს. ის გამოვა რჯულიდან და შევა მადლის ეპოქაში. იგი გამოისყიდის მთელ კაცობრიობას. იგი გადავა რჯულის ეპოქიდან მადლის ეპოქაში, თუმცა ვერავინ იცნობს მას, მას, ვინც იეჰოვასგან მოდის. მოსეს საქმე იეჰოვამ მისცა; მოსემ კანონი იმ საქმის წყალობით შეადგინა, რომელიც იეჰოვამ აღასრულა”. ამის თქმის შემდეგ, მან გააგრძელა: “ისინი, ვინც მადლის ეპოქაში გააუქმებენ ამ ეპოქის მცნებებს, უბედურებას იწვნევენ. ისინი უნდა დადგნენ ტაძარში და მიიღონ ღვთის რისხვა, და ცეცხლი გადმოვა მათზე”. ამ სიტყვების მოსმენამ პეტრეზე გავლენა მოახდინა, და მისი გამოცდილების გარკვეული პერიოდის განმავლობაში იესო მწყემსავდა და ამაგრებდა პეტრეს, გულითადად ესაუბრებოდა მას, რამაც პეტრეს იესოს შესახებ უფრო ღრმა გაგება მისცა. როდესაც პეტრე იხსენებდა იმ დღის იესოს ქადაგებას, ასევე იმ კითხვას, რომელიც ნავში ყოფნისას დაუსვა, იესოს პასუხს და მის ღიმილსაც, საბოლოოდ ყველაფერს მიხვდა. ამის შემდეგ სულიწმიდამ გააბრწყინა პეტრე და მხოლოდ მაშინ გააცნობიერა, რომ იესო იყო ცოცხალი ღვთის ძე. პეტრეს ეს გაგება სულიწმიდისგან მიღებული გაბრწყინებიდან მომდინარეობდა, თუმცა ამ გაგებამდე მისვლას თავისი პროცესი ჰქონდა. სწორედ კითხვების დასმის, იესოს ქადაგების მოსმენის, შემდეგ კი იესოსთან განსაკუთრებული თანაზიარობისა და მისი განსაკუთრებული მწყემსობის მიღების შედეგად პეტრე მივიდა დასკვნამდე, რომ იესო იყო ცოცხალი ღვთის ძე. ეს ერთ დღეში არ მომხდარა; ეს იყო პროცესი, რომელიც შემდგომში მის გამოცდილებას ძალიან დაეხმარა. რატომ არ აღასრულა იესომ სრულყოფის საქმე სხვა ადამიანებზე, და რატომ მხოლოდ პეტრეზე? იმიტომ, რომ მხოლოდ პეტრემ გააცნობიერა, რომ იესო იყო ცოცხალი ღვთის ძე; სხვებმა ეს არ იცოდნენ. მიუხედავად იმისა, რომ მრავალი მოწაფე მისდევდა მას და მათ გარკვეული ცოდნაც ჰქონდათ, მათი ცოდნა ზედაპირული იყო. სწორედ ამიტომ აირჩია იესომ პეტრე, როგორც ნიმუში არსებისა, რომელიც სრულქმნილი იქნებოდა. იესოს ნათქვამს პეტრე დღესაც უყვება ადამიანებს, რომელთა ცოდნამ და სიცოცხლეში შესვლამ პეტრეს დონეს უნდა მიაღწიოს. სწორედ ამ მოთხოვნისა და ამ გზის შესაბამისად სრულყოფს ღმერთი თითოეულს. რატომ მოეთხოვებათ დღეს ადამიანებს ნამდვილი რწმენა და ჭეშმარიტი სიყვარული? თქვენც უნდა გამოსცადოთ ის, რაც პეტრემ გამოსცადა; პეტრეს გამოცდილებით მიღებული ნაყოფი თქვენშიც უნდა გამოვლინდეს; და თქვენც უნდა გამოსცადოთ ის ტკივილი, რომელიც პეტრემ გამოსცადა. გზა, რომელსაც თქვენ გადიხართ, იგივე გზაა, რაც პეტრემ გაიარა. ტკივილი, რომელიც თქვენ გტანჯავთ, იგივე ტკივილია, რომელიც პეტრეს ტანჯავდა. როდესაც დიდებას მიიღებთ და ჭეშმარიტ ცხოვრებას გამოავლენთ, სწორედ მაშინ გამოხატავთ პეტრეს სახეს. გზა ერთი და იგივეა, და ადამიანი მისი გავლით სრულიქმნება. თუმცა თქვენი დონე გარკვეულწილად ჩამოუვარდება პეტრესას, რადგან დრო შეიცვალა და ადამიანთა გახრწნილებაც გაიზარდა, და ასევე იმიტომ, რომ იუდეა იყო უძველესი და ხანგრძლივად არსებული კულტურის ქვეყანა. ამიტომ თქვენ უნდა გააკეთოთ ყველაფერი, რაც კი შეგიძლიათ, თქვენი დონის გასაუმჯობესებლად.

პეტრე ძალიან გონიერი ადამიანი იყო, ყველა საქმეში გამჭრიახი და უკიდურესად გულწრფელი. მან მრავალი დარტყმა გადაიტანა. მისი პირველი შეხება საზოგადოებასთან 14 წლის ასაკში მოხდა, როდესაც იგი სწავლობდა და იმავე დროს სინაგოგაშიც დადიოდა. იგი ენთუზიაზმით იყო სავსე და ყოველთვის მზად იყო შეკრებებზე დასასწრებად. იმ დროს იესოს ჯერ კიდევ არ ჰქონდა ოფიციალურად დაწყებული თავისი საქმე; ეს მადლის ეპოქის მხოლოდ დასაწყისი იყო. პეტრემ რელიგიურ პირებთან ურთიერთობა 14 წლის ასაკში დაიწყო; 18 წლისთვის უკვე რელიგიური წრის მაღალ ფენებთან ჰქონდა შეხება, მაგრამ როცა რელიგიის სცენის მიღმა ქაოსი დაინახა, ჩამოშორდა მათ. როდესაც დაინახა, თუ რამდენად მრუდეები, მატყუარები და მზაკვრები იყვნენ ეს ადამიანები, მას უკიდურესი ზიზღი გაუჩნდა მათ მიმართ (ამგვარად მოქმედებდა იმ დროს სულიწმიდა, რათა იგი სრულყოფილი გაეხადა. მან განსაკუთრებით იმოქმედა მასზე და განსაკუთრებული საქმეც აღასრულა ), ამიტომ 18 წლის ასაკში მან დატოვა სინაგოგა. მისი მშობლები დევნიდნენ მას და არ აძლევდნენ რწმენის უფლებას (ისინი ურწმუნონი იყვნენ და ეწინააღმდეგებოდნენ მას). საბოლოოდ პეტრემ დატოვა სახლი და სხვადასხვა ადგილას მოგზაურობდა, თევზაობდა და ქადაგებდა ორი წლის განმავლობაში, ამავე დროს არაერთ ადამიანს წინამძღოლობდა. შენ ნათლად უნდა დაინახო, როგორი გზა გაიარა პეტრემ. თუ ამ გზას მკაფიოდ დაინახავ, მაშინ დარწმუნებული იქნები დღეს შესრულებულ საქმეში, არ იწუწუნებ, არ განეწყობი უარყოფითად და არც რამეს მოისურვებ. შენ უნდა განიცადო პეტრეს იმდროინდელი შინაგანი მდგომარეობა: იგი ღრმა მწუხარებამ მოიცვა, აღარ ეძიებდა მომავლის პერსპექტივებს ან კურთხევას, არ მისდევდა ამქვეყნიურ დიდებას, მომხვეჭელებას, ბედნიერებას, იღბალს ან სტატუსს; ის მხოლოდ ერთს ესწრაფოდა,ეცხოვრა ყველაზე საზრისიანი ცხოვრებით, რაც გულისხმობდა საზღაურს ღვთის სიყვარულის გამო და იმის მიძღვნას, რაც ყველაზე ფასეული იყო ღმერთისთვის. მაშინ მისი გული სათნო იქნებოდა. ის ხშირად ლოცულობდა იესოს მიმართ ასეთი სიტყვებით: “უფალო იესო ქრისტე, მე ოდესღაც მიყვარდი, მაგრამ არასოდეს მიყვარდი ჭეშმარიტად. მიუხედავად იმისა, რომ ვამბობდი, რომ მჯეროდა შენი, გულით არასოდეს მიყვარდი. მე მხოლოდ შემოგყურებდი, გაღმერთებდი და გნატრობდი „მაგრამ არც მიყვარდი და არც ჭეშმარიტად მჯეროდა შენი.” ის მუდმივად ლოცულობდა, რომ თავისი გადაწყვეტილება განემტკიცებინა, და ყოველთვის იღებდა გამხნევებას იესოს სიტყვებიდან, რომლებიც მისთვის ძალისა და შთაგონების წყარო იყო. გარკვეული გამოცდილების შემდეგ, იესომ გამოსცადა იგი, რაც კიდევ უფრო აღვივებდა მისში იესოს მიმართ მოწიწებას. ის ამბობდა: „უფალო იესო ქრისტე! როგორ მენატრები და როგორ მსურს შენი ხილვა. იმდენი რამ მაკლია და ვერასდროს შევავსებ შენს სიყვარულს. გთხოვ, მალე წამიყვანე. როდის დაგჭირდები? როდის წამიყვან? როდის ვიხილავ კვლავ შენს სახეს? აღარ მსურს ამ ხორცში ცხოვრება, აღარ მსურს კიდევ უფრო გახრწნა და არ მინდა კვლავ ურჩობა. მზად ვარ, რაც მაქვს, ყველაფერი მოგიძღვნა რაც შეიძლება მალე და აღარ მსურს გული გატკინო.” ასე ლოცულობდა იგი, თუმცა მაშინ ჯერ არ იცოდა, რას აღასრულებდა იესო მასში. მისი განსაცდელის დროს, იესო კვლავ გამოეცხადა მას და უთხრა: „პეტრე, მსურს, რომ სრულყოფილი გაგხადო, რათა იქცე იმ ნაყოფად, რომელიც ჩემ მიერ შენი სრულქმნის კრისტალიზაციაადა რომლითაც მე დავტკბები. შეგიძლია კი ჭეშმარიტად დამიმოწმო? შეასრულე ის, რაც გთხოვე? იცხოვრე იმ სიტყვებით, რომელიც გითხარი? ოდესღაც მიყვარდი, მაგრამ თუ რა გააკეთე ჩემთვის? შენ აღიარებ, რომ არ ხარ ღირსი ჩემი სიყვარულისა, მაგრამ რა გააკეთე ჩემთვის?” პეტრემ დაინახა, რომ იესოსთვის არაფერი გაეკეთებინა და გაიხსენა თავისი ადრინდელი აღთქმა, რომ ღმერთისთვის სიცოცხლესაც კი გაწირავდა. დაამის შემდეგ მან შეწყვიტა წუწუნი და მისი ლოცვები გაცილებით უფრო ღრმა და სუფთა გახდა. იგი ლოცულობდა ასე: „უფალო იესო ქრისტე! მე ერთხელ დაგტოვე და შენც ერთხელ დამტოვე. იყო დრო, როცა დაშორებულნი ვიყავით, და იყო დრო, როცა ერთად ვიყავით. მაგრამ შენ მე სხვებზე მეტად გიყვარვარ. მე არაერთხელ უარგყავი და არაერთხელ გატკინე გული; როგორ შემიძლია ეს დავივიწყო? მე ყოველთვის მახსოვს და არასოდეს ვივიწყებ იმას, რაც ჩემში აღასრულე და რაც მომანდე. რაც შემეძლო, ყველაფერი გავაკეთე იმ საქმისთვის, რაც ჩემზე აღასრულე. შენ იცი, რისი გაკეთება შემიძლია და იცი, რა როლის თამაში შემიძლია. მსურს ჩემი თავი მთლიანად შენი განგებულების წყალობას მივანდო, და რაც მაქვს, ყველაფერი შენ მოგიძღვნა. მხოლოდ შენ იცი, რას შევძლებ შენთვის. მიუხედავად იმისა, რომ სატანამ ხშირად მომატყუა და მე შენ წინააღმდეგაც წავედი, მჯერა, რომ ამის გამო ჩემს ცოდვებს არ გაიხსენებ და არც ამით განსაზღვრავ ჩემდამი დამოკიდებულებას. მსურს მთელი ჩემი სიცოცხლე შენ მოგიძღვნა. არაფერს ვითხოვ და არც სხვა სურვილები ან გეგმები მაქვს; მხოლოდ ის მსურს, რომ შენი ნების მიხედვით ვიმოქმედო და შენს გზას მივყვე. შევსვამ შენს მწარე სასმისს და შენს ნებას მივენდობი.”

თქვენ უნდა გქონდეთ ნათელი გაგება იმ გზისა, რომელსაც გადიხართ; უნდა იცოდეთ, რა გზას გაივლით მომავალში, რას სრულყოფს ღმერთი და რა არის თქვენზე მონდობილი. შესაძლოა, ერთ დღეს განსაცდელიც დაგიდგეთ, და როდესაც ეს დრო მოვა, თუ შეძლებთ პეტრეს გამოცდილებიდან შთაგონების მიღებას, ეს იქნება ნიშანი იმისა, რომ მართლაც პეტრეს გზაზე დგახართ. ღმერთმა პეტრე მოიწონა მისი ჭეშმარიტი რწმენისა და სიყვარულის გამო, ასევე ღვთისადმი ერთგულების გამო. სწორედ მისი გულწრფელობისა და ღმერთის მიმართ გულში არსებული მოწიწების გამო ღმერთმა იგი სრულყოფილებამდე მიიყვანა. თუ შენ ჭეშმარიტად გექნება იგივე სიყვარული და რწმენა, რაც პეტრეს ჰქონდა, მაშინ იესო აუცილებლად გაგხდის სრულქმნილს.


მხოლოდ გამოწრთობის გზით შეიძლება ეზიაროს ადამიანი ჭეშმარიტ სიყვარულს

თქვენ ყველანი გამოცდისა და გამოწრთობის შუაგულში ხართ. როგორ უნდა გიყვარდეს ღმერთი გამოწრთობისას? გამოწრთობის გზის გავლის შემდეგ ადამიანებს შეუძლიათ, ჭეშმარიტი ლოცვა აღავლინონ ღვთისადმი, ხოლო უშუალოდ გამოწრთობის დროს მათ შეუძლიათ, იხილონ, თუ რაოდენ დიდია მათი ნაკლოვანება. რაც უფრო მეტად იწრთობი, მით მეტად შეგიძლია, წინ აღუდგე ხორციელებას. რაც უფრო მეტად გამოიწრთობა ადამიანი, მით უფრო ძლიერდება მისი სიყვარული ღვთისდმი. ეს არის ის, რაც უნდა გესმოდეთ. რატომ უნდა გამოიწრთოს ადამიანი? რა შედეგის მიღწევას ისახავს ეს მიზნად? რა მნიშვნელობა აქვს ღვთის მიერ ადამიანის გამოწრთობის საქმეს? თუ შენ ჭეშმარიტად ეძიებ ღმერთს, მაშინ მის მიერ გამოწრთობის გარკვეულწილად განცდის შემდეგ იგრძნობ, რომ ეს უკიდურესად კარგია და უაღრესად აუცილებელია. როგორ უნდა უყვარდეს ადამიანს ღმერთი გამოწრთობის დროს? ღვთისადმი სიყვარულის მტკიცე გადაწყვეტილებით მისი გამოწრთობის მისაღებად: გამოწრთობის დროს შინაგანად იტანჯები, თითქოს დანას ატრიალებდნენ შენს გულში, მაგრამ მაინც მზად ხარ, ღმერთს სათნო უყო შენი ღმერთის მოყვარული გულით და არ გსურს იზრუნო ხორცზე. აი, რას ნიშნავს ღმერთისადმი სიყვარულის პრაქტიკულად განხორციელება. შინაგანად გტკივა და შენი ტანჯვა გარკვეულ ზღვარს აღწევს, მაგრამ მაინც მზად ხარ ღმერთის წინაშე წარსდგე და ილოცო ამ სიტყვებით: „ო, ღმერთო! ვერ მიგატოვებ. მიუხედავად იმისა, რომ ჩემში სიბნელეა, მე მაინც მსურს, შენთვის სათნო ვიყო. შენ იცი ჩემი გული და დაე, ჩემში ჩაიდოს კიდევ უფრო მეტი სიყვარული შენდამი.” ეს არის პრაქტიკა გამოწრთობის დროს. თუ ღმერთის მოყვარულ გულს საფუძვლად გამოიყენებ, გამოწრთობას შეუძლია, უფრო მეტად დაგაახლოოს ღმერთთან და მასთან უფრო ახლო ურთიერთობა ჩამოაყალიბოს. რადგან შენ ღმერთისა გწამს, შენი გული მას უნდა ჩააბარო. თუ გულს ღმერთს შესწირავ და მას გადაუშლი, მაშინ გამოწრთობის დროს ვერ შეძლებ ღვთის უარყოფას ან მის მიტოვებას. ამგვარად შენი ურთიერთობა ღმერთთან გახდება უფრო ახლო და უფრო ნორმალურიც კი, ხოლო შენი თანაზიარება ღმერთთან სულ უფრო ხშირი იქნება. თუ ყოველთვის ასეთ პრაქტიკას მიჰყვები, უფრო მეტ დროს გაატარებ ღმერთის ნათელში და უფრო მეტ დროს – მისი სიტყვებით წარმართვისას. ასევე სულ უფრო მეტი და მეტი რამ შეიცვლება შენს ხასიათში და შენი ცოდნა დღითიდღე გაიზრდება. ოდეს დადგება დღე, როცა ღვთის განსაცდელი მოულოდნელად დაგატყდება თავს, შენ არა მხოლოდ ღვთის მხარეს დგომას შეძლებ, არამედ ასევე შეძლებ ღვთისთვის მოწმობასაც. მაშინ შენ იქნები იობის მსგავსი და პეტრეს მსგავსი. ღვთისთვის მოწმობის შემდეგ ჭეშმარიტად შეიყვარებ მას და მოხარული იქნები, შენი სიცოცხლე გაიღო მისთვის; შენ იქნები ღვთის მოწმე და იქნები ის, ვინც ღმერთს უყვარს. სიყვარული, რომელმაც გამოწრთობა გაიარა, ძლიერია და არა მყიფე. მიუხედავად იმისა, როდის და როგორ მოგივლენს ღმერთი განსაცდელს, შენ შეძლებ, უკუაგდო შენი საზრუნავი იმაზე, იცოცხლებ თუ მოკვდები, სიხარულით დატოვო ყველაფერი ღმერთისათვის და სიხარულით აიტანო ნებისმიერი რამ მისთვის. ამგვარად, შენი სიყვარული წმინდა იქნება და შენს რწმენას რეალობა ექნება. მხოლოდ მაშინ გახდები ის ადამიანი, რომელიც ჭეშმარიტად უყვარს ღმერთს და ვინც ჭეშმარიტად სრულყოფილ იქნა ღმერთის მიერ.

თუ ადამიანები სატანის გავლენის ქვეშ ექცევიან, მაშინ მათში ღმერთის სიყვარული აღარ არის და მათი უწინდელი ხედვები, სიყვარული და გადაწყვეტილებაც ქრება. ადამიანები გრძნობდნენ ხოლმე, რომ ღმერთისათვის უნდა წამებულიყვნენ, მაგრამ დღეს მათ ეს სირცხვილად მიაჩნიათ და პრეტენზიებიც არ ელევათ. ეს სატანის საქმეა, ნიშანი იმისა, რომ ადამიანი სატანის ძალაუფლების ქვეშ მოექცა. თუ ასეთ მდგომარეობას წააწყდები, უნდა ილოცო და რაც შეიძლება სწრაფად შეცვალო იგი. ეს დაგიცავს სატანის შემოტევებისგან. სწორედ მძიმე გამოწრთობის დროს ხდება ისე, რომ ადამიანი ადვილად ექცევა სატანის გავლენის ქვეშ. მაშ, როგორ უნდა გიყვარდეს ღმერთი ასეთი გამოწრთობის დროს? შენ უნდა მოუხმო გამბედაობას, გული ღმერთს გადაუშალო და შენი დროის უკანასკნელი წუთიც კი მას მიუძღვნა. როგორადაც უნდა გამოგაწრთოს ღმერთმა, შენ თვითონ უნდა შეძლო ჭეშმარიტების პრაქტიკად დანერგვა, რათა სათნო ჰყო ღმერთის განზრახვები და თვითონ იკისრო ღვთისა და მასთან თანაზიარების ძიება. ასეთ დროს რაც უფრო პასიური იქნები, მით უფრო ნეგატიური გახდები და რეგრესიც მით უფრო ადვილი იქნება. როდესაც შენი ფუნქციის შესრულება გიწევს, მიუხედავად იმისა, რომ მას კარგად ვერ ასრულებ, მაინც აკეთებ ყველაფერს, რაც შეგიძლია და ამას მხოლოდ ღვთის მოყვარული გულით აკეთებ, არ აქვს მნიშვნელობა, რას იტყვიან სხვები — იტყვიან თუ არა, რომ კარგად გააკეთე ან ცუდად — შენი განზრახვა მაინც სწორია და შენ თვითმართალი არ ხარ, რადგან ღვთისთვის მოქმედებ. როდესაც სხვებს არასწორად ესმის შენი, შეგიძლია ღმერთს მიმართო და ილოცო: „ო ღმერთო! არ ვითხოვ, რომ სხვებმა შემიწყნარონ ან კარგად მომექცნენ, არც იმას ვითხოვ, რომ მათ გამიგონ ან დამეთანხმონ. მხოლოდ იმას ვითხოვ, რომ გულით შევძლო შენი სიყვარული, რომ გულში სიმშვიდე მქონდეს და ჩემი სინდისი სუფთა იყოს. არ ვითხოვ, რომ სხვებმა შემაქონ ან მაღლა დამაყენონ. მხოლოდ იმას ვეძებ, რომ გულით სათნო გყო. ჩემს როლს ვასრულებ იმით, რომ ყველაფერს ვაკეთებ, რაც შემიძლია და მიუხედავად იმისა, რომ სულელი ვარ, უგუნური, მცირედ შემძლე და ბრმა, ვიცი, რომ შენ მშვენიერი ხარ, და მზად ვარ, ყველაფერი, რაც კი გამაჩნია, შენ მოგიძღვნა.” როგორც კი ასე ილოცებ, შენი ღვთის მოყვარული გული წარმოჩინდება და გულში ბევრად მეტ შვებას იგრძნობ. სწორედ ამას ეწოდება ღვთის სიყვარულის პრაქტიკად ქცევა. გამოცდილების გზაზე ორჯერ დამარცხდები და ერთხელ გაიმარჯვებ ან ხუთჯერ დამარცხდები და ორჯერ გაიმარჯვებ. ასეთი გამოცდილებისას სწორედ დამარცხების დროს შეძლებ დაინახო ღვთის სიყვარული და აღმოაჩინო, რა გაკლია. როდესაც შემდეგ კვლავ აღმოჩნდები ასეთ სიტუაციებში, უნდა გააფრთხილო საკუთარი თავი, შეანელო ნაბიჯები და უფრო ხშირად ილოცო. თანდათანობით განივითარებ უნარს, ასეთ ვითარებებში გაიმარჯვო. როდესაც ეს მოხდება, შენი ლოცვები უფრო ეფექტური იქნება. როცა დაინახავ, რომ ამჯერად წარმატებას მიაღწიე, შინაგანად სიხარულს იგრძნობ; და როცა ილოცებ, შეძლებ, იგრძნო ღმერთი და მიხვდები, რომ სულიწმიდის მყოფობას არ მიუტოვებიხარ, მხოლოდ მაშინ შეიცნობ ღვთის საქმეს შენში. თუ ასე ივარჯიშებ, შენს გამოცდილებაში გზაც გაჩნდება. თუ ჭეშმარიტებას პრაქტიკაში არ დანერგავ, მაშინ შენში სულიწმიდა აღარ იქნება. ხოლო თუ ჭეშმარიტებას პრაქტიკად აქცევ მაშინ, როცა რეალურ სიტუაციებს შეხვდები, მიუხედავად იმისა, რომ შინაგანად გეტკინება, ამის შემდეგ სულიწმიდა შენთან იქნება, ლოცვისას იგრძნობ ღმერთის მყოფობას, გექნება ძალა, რომ ღვთის სიტყვები პრაქტიკაში განახორციელო და როდესაც ძმებთან და დებთან თანაზიარებაში იქნები, სინდისი არაფრით დაგიმძიმდება და შინაგანად მშვიდობას იგრძნობ და ამგვარად შეძლებ, დღის სინათლეზე გამოიტანო ის ყველაფერი, რაც გაგიკეთებია. მიუხედავად იმისა, რას იტყვიან სხვები, შენ შეძლებ, ნორმალური ურთიერთობა იქონიო ღმერთთან. სხვები არ შეგზღუდავენ, ყველაფერზე მაღლა დადგები და ამით წარმოაჩენ, რომ ღვთის სიტყვების პრაქტიკაში განხორციელება ნამდვილად შედეგიანია.

რაც უფრო მეტად გამოწრთობს ღმერთი ადამიანებს, მით უფრო შეძლებენ ადამიანების გულები ღმერთის სიყვარულს. ტანჯვა მათ გულებში მათ სიცოცხლეს წაადგება. ის მათ უფრო მეტად აძლევს უნარს, მშვიდად იყვნენ ღმერთის წინაშე, ჰქონდეთ უფრო ახლო ურთიერთობა ღმერთთან და მეტად შეძლონ მისი უსაზღვრო სიყვარულისა და მისი უდიდესი ხსნის უკეთ დანახვა. პეტრემ ასჯერ მაინც გამოსცადა გამოწრთობა და იობმა რამდენიმეჯერ გაიარა გამოცდა. თუკი გსურთ, სრულქმნილნი იყოთ ღმერთის მიერ, თქვენც უნდა გაიაროთ ასობით გამოწრთობა, უნდა განვლოთ მთელი ეს პროცესი და დაეყრდნოთ ამ ეტაპს და მხოლოდ მაშინ შეძლებთ ღვთისთვის სათნო ჰყოთ მისი განზრახვები და სრულქმნილნი შეიქნეთ ღვთის მიერ. გამოწრთობა საუკეთესო საშუალებაა, რომლითაც ღმერთი სრულჰყოფს ადამიანებს. მხოლოდ გამოწრთობისა და მწარე გამოცდის მეშვეობით ჩნდება ადამიანებში ჭეშმარიტი სიყვარული ღვთისადმი. ტანჯვის გარეშე ადამიანებს არ და ვერ ექნებათ ღვთისადმი ჭეშმარიტი სიყვარული. თუ მათ გამოცდას არ გაუძლეს, თუ ისინი ჭეშმარიტ გამოწრთობას არ გაივლიან, მათი გულები სულ მუდამ მიღმა იხეტიალებენ. როდესაც გარკვეულ ეტაპამდე გაივლი გამოწრთობის პროცესს, დაინახავ საკუთარ სისუსტეებსა და სიძნელეებს. დაინახავ, რამდენად ბევრი გაკლია და რამდენ თავსდატეხილ სირთულეს ვერ უმკლავდები, და დაინახავ, რომ ძალიან ბევრჯერ ყოფილხარ ამბოხებული. მხოლოდ გამოცდის დროს შეუძლიათ ადამიანებს, ჭეშმარიტად შეიცნონ თავიანთი რეალური მდგომარეობა; სწორედ გამოცდას აქვს ყველაზე მეტად შეუძლია სრულქმნას ადამიანი.

თავისი ცხოვრების განმავლობაში პეტრემ ასჯერ მაინც გამოსცადა გამოწრთობა და მრავალი მტკივნეული გამოცდა გადაიტანა. სწორედ ეს გამოწრთობა გახდა მისი ღმერთისადმი უზენაესი სიყვარულის საფუძველი და მისი მთელი ცხოვრების ყველაზე მნიშვნელოვანი გამოცდილება. ის, რომ მას შეეძლო ღვთისადმი ასეთი უზენაესი სიყვარული ჰქონოდა, ერთის მხრივ, განპირობებული იყო მისი გადაწყვეტილებით, რომ ღმერთი ჰყვარებოდა, მაგრამ უფრო მნიშვნელოვანი იყო ის გამოწრთობა და ტანჯვა, რომელიც მან გადაიტანა. ეს ტანჯვა გახდა მისი გზამკვლევი ღმერთისადმი სიყვარულის გზაზე და იქცა იმად, რაც მისთვის ყველაზე მეტად დასამახსოვრებელი იყო. თუ ადამიანები ღმერთისადმი სიყვარულის გზაზე გამოწრთობის ტკივილს არ განიცდიან, მაშინ მათი სიყვარული სავსეა უწმინდურებითა და საკუთარი არჩევანით. ასეთი სიყვარული სავსეა სატანისეული იდეებით და საფუძვლიანად ვერ შეძლებს ღმერთის ნების სათნოდ ყოფას. ღმერთისადმი სიყვარულის გადაწყვეტილება არ არის იგივე, რაც ღვთისადმი ჭეშმარიტი სიყვარული. მიუხედავად იმისა, რომ ადამიანები გულში ფიქრობენ, თითქოს ყველაფერს ღმერთის სიყვარულისა და მისთვის სათნოდ ყოფისთვის აკეთებენ და თითქოს ეს ღმერთისთვისაა და თავისუფალია ადამიანური აზრებისაგან, როდესაც ღმერთისადმი ასეთი სიყვარულის პრაქტიკა მის წინაშე წარსდგება, ის მას არც ამტკიცებს და არც აკურთხებს. თუნდაც ადამიანებმა სრულად გაიგონ და შეიცნონ ყველა ჭეშმარიტება, მაინც შეუძლებელია ითქვას, რომ ეს არის ნიშანი ღვთისადმი სიყვარულისა. ასევე ვერ ვიტყვით, რომ ამ ადამიანებს ნამდვილად უყვართ ღმერთი. მიუხედავად იმისა, რომ ბევრი ჭეშმარიტება შეიძლება შეცნობილ იქნას გამოწრთობის გაუვლელადაც, ადამიანები ამ ჭეშმარიტებებს პრაქტიკაში ვერ განახორციელებენ. მხოლოდ გამოწრთობის დროს შეუძლიათ ადამიანებს გაიგონ ამ ჭეშმარიტებების ნამდვილი მნიშვნელობა და მხოლოდ მაშინ შეუძლიათ მათ, ნამდვილად დააფასონ მათი შინაგანი საზრისი. იმ დროს, როცა ისინი ამ ჭეშმარიტებებს კვლავ პრაქტიკად აქცევენ, ამისი გაკეთება შეუძლიათ ზუსტად და ღვთის ნების შესაბამისად. ამ დროს მათ პრაქტიკაში მათი იდეები მცირდება, მათი ადამიანური გახრწნილება იკლებს და ადამიანური გრძნობები ცოტავდება. მხოლოდ მაშინ არის მათი პრაქტიკა ღვთისადმი სიყვარულის ჭეშმარიტი გამოვლინება. ღვთისადმი სიყვარულის ჭეშმარიტების შედეგი ვერ მიიღწევა მხოლოდ სიტყვიერად წარმოთქმული ცოდნით ან გონებრივი სურვილით და არც მხოლოდ ამ ჭეშმარიტების გაგებით. ამისათვის საჭიროა, რომ ადამიანებმა გადაიხადონ ფასი, რომ გამოწრთობის დროს დიდი ტანჯვა გადაიტანონ, მხოლოდ მაშინ გახდება მათი სიყვარული სუფთა და ღვთის განზრახვების შესაბამისი. მისი მოთხოვნისას, რომ ადამიანს უყვარდეს იგი, ღმერთი არ ითხოვს, რომ კაცს ღმერთი უყვარდეს ვნებით ან საკუთარი ნებით. მხოლოდ ერთგულებითა და მისდამი მსახურებისას ჭეშმარიტების გამოყენებით შეუძლია ადამიანს ღვთის ნამდვილი სიყვარული. მაგრამ ადამიანი ცხოვრობს გახრწნილებაში და ამიტომ არ ძალუძს ჭეშმარიტებითა და ერთგულებით ემსახუროს ღმერთს. ის ან ზედმეტად ემოციურია ღმერთის მიმართ ან ძალიან ცივი და გულგრილი. მას ან უკიდურესად უყვარს ღმერთი, ან უკიდურესად სძულს იგი. ისინი, ვინც გახრწნილებაში ცხოვრობენ, ყოველთვის ამ ორ უკიდურესობას შორის არიან, ყოველთვის საკუთარი ნების მიხედვით ცხოვრობენ და მაინც სჯერათ, რომ მართლები არიან. მიუხედავად იმისა, რომ ამას კვლავ და კვლავ ვახსენებ, ადამიანები ვერ ახერხებენ ამას სერიოზულად მოეკიდონ. მათ არ ძალუძთ, სრულად გაიგონ მისი მნიშვნელობა და ამიტომ ცხოვრობენ თვითმოტყუების რწმენაში, ღვთისადმი სიყვარულის იმ ილუზიაში, რომელიც მათ საკუთარ ნებაზეა დამყარებული. ისტორიის განმავლობაში კაცობრიობის განვითარებისა და ეპოქების ცვლის კვალად ღმერთის მოთხოვნები ადამიანის მიმართ სულ უფრო იზრდებოდა და იგი განუხრელად მოითხოვდა, რომ ადამიანს მისთვის მთლიანად მიეძღვნა თავი. მაგრამ ადამიანის ცოდნა ღმერთის შესახებ სულ უფრო ბუნდოვანი და აბსტრაქტული ხდებოდა და იმავდროულად ადამიანის სიყვარული ღმერთისადმი სულ უფრო დაუწმენდელი გახდა. ადამიანის მდგომარეობა და ყველაფერი, რასაც ის აკეთებს, სულ უფრო მეტად ეწინააღმდეგება ღვთის განზრახვებს, რადგან ადამიანი სატანის მიერ სულ უფრო მეტად იხრწნება. სწორედ ამიტომ საჭიროა, რომ ღმერთმა აკეთოს ხსნის უფრო მეტი, უფრო დიდი საქმე. ადამიანი სულ უფრო მომთხოვნი ხდება ღვთის მიმართ, ხოლო მისი სიყვარული ღვთის მიმართ სულ უფრო მცირდება. ადამიანები ცხოვრობენ ურჩობაში ჭეშმარიტების გარეშე ისეთი ცხოვრებით, რომელიც ადამიანურობას მოკლებულია. მათ არა მხოლოდ ღვთისადმი მცირედი სიყვარულიც კი არ აქვთ, არამედ სავსენი არიან ამბოხითა და წინააღმდეგობით. მიუხედავად იმისა, რომ ისინი ფიქრობენ, თითქოს უკვე აქვთ ღვთისადმი უმაღლესი სიყვარული და რომ მის მიმართ ამაზე მეტი კეთილგანწყობის ქონა მათთვის შეუძლებელი იქნებოდა, ღმერთს არ სჯერა ეს. მისთვის სრულიად ნათელია, რამდენად შებღალულია ადამიანის სიყვარული მის მიმართ და მას არასოდეს შეუცვლია თავისი აზრი ადამიანზე მხოლოდ იმიტომ, რომ ადამიანი მას ეპირფერებოდა, და არც ადამიანის თავდადების გამო დაუბრუნებია მისთვის კეთილგანწყობა. ადამიანისგან განსხვავებით, ღმერთს შეუძლია გარჩევა: მან იცის, ვინ უყვარს მას ნამდვილად და ვინ — არა. იმის ნაცვლად, რომ ადამიანის წამიერი ემოციებით აღიგზნოს და საკუთარი თავი დაკარგოს, ის ადამიანს მისი არსისა და ქცევების მიხედვით ეპყრობა. ღმერთი, ბოლოს და ბოლოს, ღმერთია და მას თავისი ღირსება და თავისი ხედვა აქვს. ადამიანი, ბოლოს და ბოლოს, ადამიანია და ღმერთი ვერ მოიხიბლება იმით, როდესაც ადამიანის სიყვარული ჭეშმარიტებას ეწინააღმდეგება. პირიქით, იგი ყველაფერს, რასაც ადამიანი აკეთებს, სათანადოდ ეკიდება.

ადამიანის მდგომარეობისა და ღვთისადმი მისი დამოკიდებულების წინაშე უფალმა ახალი საქმე შეასრულა, რომელმაც ადამიანს საშუალება მისცა, დაუფლებოდა როგორც ცოდნას, ისე მისდამი მორჩილებას, და როგორც სიყვარულს, ისე მოწმობის მიცემას. ამიტომ ადამიანმა უნდა გამოსცადოს ღვთის მიერ მისი გამოწრთობა, ასევე მისი განსჯა და გასხვლა. ამის გარეშე ადამიანი ვერასოდეს შეიცნობს ღმერთს და ვერასოდეს შეძლებს მის ჭეშმარიტად შეყვარებას და მის დამოწმებას. ღვთის მიერ კაცის გამოწრთობა არ ხდება მხოლოდ ცალმხრივი შედეგისთის, არამედ იგი მრავალმხრივ შედეგზეა მიმართული. ღმერთი გამოწრთობის საქმეს აღასრულებს მათში, ვისაც სურს ჭეშმარიტების ძიება, რათა მათი გადაწყვეტილება და სიყვარული უფლის მიერ სრულიქმნას. მათთვის, ვინც ჭეშმარიტებას ეძებს და ღმერთს გულით ესწრაფვის, არაფერია უფრო მნიშვნელოვანი და უფრო დიდად დამხმარე, ვიდრე ასეთი გამოწრთობა. ღვთის ხასიათი ასე ადვილად გასაგები და შესაცნობი არ არის ადამიანისთვის, რადგან ღმერთი, ბოლოს და ბოლოს, ღმერთია. საბოლოოდ, შეუძლებელია, რომ ღმერთს იგივე იგივე ხასიათი ჰქონდეს, რაც ადამიანს. ამიტომ ადამიანისთვის ადვილი არ არის მისი ხასიათის გაგება. ჭეშმარიტება ადამიანს ბუნებრივად არ ეკუთვნის და მათთვის, ვინც სატანის მიერ არის გახრწნილი, მისი გაგება ადვილი არ არის. ადამიანი ჭეშმარიტებას მოკლებულია და ასევე მოკლებულია მტკიცე გადაწყვეტილებას, რომ ჭეშმარიტება პრაქტიკად დაამკვიდროს და თუ ის არ იტანჯება და არ გამოიწვრთნება ან არ განისჯება, მისი გადაწყვეტილება ვერასოდეს გახდება სრულყოფილი. ყველა ადამიანისთვის გამოწრთობა უკიდურესად მტკივნეულია და მისი მიღება ძალიან ძნელია — მაგრამ სწორედ გამოწრთობის დროს უმჟღავნებს ღმერთი ადამიანს თავის სამართლიან ბუნებას, აცნობს თავის მოთხოვნებს და მოჰფენს მას მეტ ნათელს და უფრო პრაქტიკულად გასხლავს მას. ფაქტებსა და ჭეშმარიტებას შორის შედარებით ადამიანი იძენს უფრო მეტ ცოდნას საკუთარი თავისა და ჭეშმარიტების შესახებ, უფრო მეტ წვდომას ღმერთის განზრახვებში და ამრიგად ადამიანს შესაძლებლობა ეძლევა, ჰქონდეს უფრო ჭეშმარიტი და უფრო წმინდა სიყვარული ღვთისადმი. ასეთია უფლის მიზნები გამოწრთობის საქმის შესრულებისას. მთელ საქმეს, რომელსაც ღმერთი ასრულებს ადამიანში, თავისი მიზნები და მნიშვნელობა აქვს. ღმერთი არ აკეთებს საზრისს მოკლებულ საქმეს და არც ისეთ საქმეს აკეთებს, რომელიც კაცს სარგებელს არ მოუტანს. გამოწრთობა არ ნიშნავს ღვთისგან ადამიანების მოშორებას და არც იმას, რომ ისინი ჯოჯოხეთში დაინთქან. პირიქით, ეს ნიშნავს ადამიანის ხასიათის შეცვლას გამოწრთობის დროს, მისი განზრახვების შეცვლას, ძველი შეხედულებების შეცვლას, ღვთისადმი მისი სიყვარულის შეცვლას და მთელი მისი ცხოვრებისეული გზის შეცვლას. გამოწრთობა არის ადამიანის რეალური გამოცდა და ერთგვარი პრაქტიკული გაწვრთნა და მხოლოდ გამოწრთობის დროს შეუძლია მის სიყვარულს თავისი ნამდვილი ფუნქციის შესრულება.


ღვთისმოყვარენი საუკუნოდ იცხოვრებენ მის ნათელში

ადამიანთა უმეტესობის ღმერთისადმი რწმენის არსი მხოლოდ რელიგიური მრწამსია: მათ არ შესწევთ ღმერთის სიყვარულის უნარი და შეუძლიათ მხოლოდ რობოტივით მიჰყვნენ მას; მათ არ ძალუძთ ღვთისადმი ჭეშმარიტი ლტოლვა ან მისი თაყვანისცემა. ისინი მხოლოდ მდუმარედ მიჰყვებიან ღმერთს. მრავალი ირწმუნებს ღმერთს, მაგრამ ძალზე ცოტანი არიან, რომელთაც უყვართ იგი; მათ მხოლოდ ღვთის „შიში გააჩნიათ“, რადგან უბედურების ეშინიათ ანდა „ეტრფიან“ მას, ვითარცა მაღალსა და ყოვლისშემძლეს — მაგრამ მათ შიშსა და აღტაცებაში არ არის სიყვარული და ჭეშმარიტი მონატრება. თავიანთ გამოცდილებაში ისინი ეძიებენ ჭეშმარიტების წვრილმანებს ან კიდევ რაიმე უმნიშვნელო საიდუმლოებებს. უმეტესნი მხოლოდ მიჰყვებიან, არეულობის ჟამს კურთხევის მოპოვების მიზნით; ისინი არ ეძიებენ ჭეშმარიტებას და არც ჭეშმარიტად ემორჩილებიან ღმერთს, რათა მისი კურთხევა მიიღონ. ყველა ადამიანის ღმერთისადმი რწმენა უმნიშვნელოა, იგი მოკლებულია ყოველგვარ ღირებულებას და მასში მხოლოდ მათი პირადი მიზნები და მისწრაფებებია; მათ სწამთ ღმერთის არა იმისთვის, რომ უყვარდეთ იგი, არამედ კურთხევის მისაღებად. ბევრნი საკუთარი ნებით მოქმედებენ; აკეთებენ რაც სურთ და არც კი ითვალისწინებენ ღვთის ინტერესებს ან შეესაბამება თუ არა მათი საქმე ღვთის განზრახვებს. ასეთ ადამიანებს ჭეშმარიტი რწმენის მიღწევაც კი არ შეუძლიათ, რომ აღარაფერი ვთქვათ ღვთის სიყვარულზე. ღვთის არსი მხოლოდ რწმენისთვის არ ეძლევა ადამიანს; უფრო მეტად იმისთვის, რომ ადამიანმა შეიყვაროს იგი. მაგრამ მრავალთ, რომელნიც ღმერთს ირწმუნებენ, არ ძალუძთ ამ „საიდუმლოს “აღმოჩენა. ადამიანები ვერ ბედავენ ღმერთის შეყვარებას და არც ცდილობენ მის სიყვარულს. მათ არასდროს აღმოუჩენიათ, რამდენი რამეა ღმერთში, რაც სიყვარულს იმსახურებს; ვერასდროს შეუცვნიათ, რომ იგი არის ღმერთი, რომელსაც უყვარს ადამიანი და რომელიც იმსახურებს ადამიანის მხრიდან სიყვარულს. ღვთის მშვენიერება მისი საქმით გამოიხატება: ამის შეცნობა ადამიანს მხოლოდ მისი მოქმედებით ძალუძს; მხოლოდ რეალობაში ძალუძს შეიგრძნოს ღვთის მშვენიერება; რეალურ გამოცდილებასა და დაკვირვებას მოკლებული ადამიანი ვერ აღმოაჩენს, რამდენად მშვენიერია ღმერთი. იმდენი რამ არის ღმერთში სიყვარულის ღირსი, მაგრამ უშუალო ურთიერთობის გარდა, ადამიანი ამას ვერ შეიგრძნობს. სხვა სიტყვებით რომ ვთქვათ, ღვთის განკაცების გარეშე, ადამიანს არ ექნებოდა მასთან რეალური ურთიერთობის შესაძლებლობა; და ასეთი ურთიერთობის გარეშე კი ვერც მის საქმეს გამოსცდიდა — ხოლო მისი სიყვარული შეიბღალებოდა წარმოსახვითა და ცრუ წარმოდგენებით. ზეციური ღმერთისადმი სიყვარული ისეთი რეალური არ არის, როგორც მიწაზე მყოფისადმი, რადგან ზეციური ღმერთის ცოდნა ადამიანთა წარმოდგენებს ეყრდნობა და არა საკუთარ ხილვასა და პირად გამოცდილებას. როდესაც ღმერთი დედამიწაზე მოდის, ადამიანებს შეუძლიათ იხილონ მისი პრაქტიკული საქმეები და მისი მშვენიერება და შეიცნობენ მის პრაქტიკულ და ნორმალურ ხასიათს, რაც ჭეშმარიტებით ათასჯერ აღემატება მხოლოდ ზეციერი ღმერთის შესახებ ცნებებს. რაოდენ ძლიერიც არ უნდა იყოს ადამიანთა სიყვარული ზეციური ღმერთისადმი, ამ სიყვარულში არაფერია რეალური და ის სავსეა ადამიანური წარმოდგენებით. რაოდენ მცირეც არ უნდა იყოს მათი სიყვარული დედამიწაზე მყოფი ღმერთისადმი, იმ შემთხვევაშიც კი, თუ ის მცირეა, — მაინც რეალურია. ღმერთი თავისი პრაქტიკული საქმით აცნობს ადამიანებს თავს და ამ ცოდნით მოიპოვებს მათ სიყვარულს. ვითარცა პეტრე — რომ არა მისი თანაცხოვრება იესოსთან, შეუძლებელი იქნებოდა მისთვის მისი თაყვანისცემა. ასევე მისი ერთგულებაც იესოსადმი, ეფუძნებოდა მის ურთიერთობას იესოსთან. კაცობრიობისთვის თავი რომ შეეყვარებინა, ღმერთი მოვიდა და დამკვიდრდა ადამიანთა შორის და ყოველივე, რასაც ისინი ხედავენ და განიცდიან, არის ღვთის პრაქტიკულობა.

ადამიანთა სრულყოფისთვის ღმერთი იყენებს პრაქტიკულობასა და ფაქტების მოვლინებას; ღვთის სიტყვები მის მიერ ადამიანთა სრულყოფის ნაწილს შეადგენს და ეს არის ხელმძღვანელობისა და გზის გახსნის საქმე. რაც იმას გულისხმობს, რომ ღვთის სიტყვებში უნდა იპოვოთ პრაქტიკის განხორციელების გზა და ცოდნა ხილვის შესახებ. ამ ყოველივეს აღქმით რეალურ ცხოვრებაში ადამიანს მიეცემა გზა და სულიერი ხილვა, ღვთის სიტყვებით იგი შეძლებს განათლების მიღებას, მიხვდება, რომ ეს ყველაფერი ღვთისგან მომდინარეობს და ბევრის გარჩევას შეძლებს. აღქმის შემდეგ ადამიანი დაუყოვნებლივ უნდა შევიდეს ამ რეალობაში და ყოველდღიურ ცხოვრებაში ღვთის სიტყვებითვე დააკმაყოფილოს ღმერთი. ღმერთი ყველაფერში გაგიძღვება წინ, დაგანახებს პრაქტიკის გზას და გაგრძნობინებს, რომ იგი განსაკუთრებულად მშვენიერია და საშუალებას მოგცემს, დაინახო, რომ მის მიერ განხორციელებული ყოველი ნაბიჯი შენს სრულყოფას ემსახურება. თუ გსურს ღვთის სიყვარული იხილო და ჭეშმარიტად გამოცადო იგი, მაშინ უნდა ჩასწვდე რეალობას, ჩაუღრმავდე რეალურ ცხოვრებას და ნახო, რომ ყველაფერი, რასაც ღმერთი ასრულებს, სიყვარული და ხსნაა — მისი ყოველი მოქმედების მიზანია — მოაშოროს ადამიანი უწმინდურებას და გამოაწრთოს მასში ის, რაც მის განზრახვას არ აკმაყოფილებს. ღმერთი სიტყვებით უზრუნველყოფს ადამიანს; იგი აწყობს რეალურ ცხოვრებისეულ გარემოებებს, რათა ადამიანებმა ისინი გამოსცადონ. თუ ადამიანი ბევრს ჭამს და სვამს ღვთის სიტყვებიდან, მაშინ მათი პრაქტიკაში განხორციელებისას, ის ცხოვრების ყველა სირთულის გადაჭრას ღვთის მრავალი სიტყვის მეშვეობით შეძლებს. სხვა სიტყვებით რომ ვთქვათ, ღვთის სიტყვები აუცილებელია, რომ ადამიანი რეალობას ჩაუღრმავდეს; თუ ღვთის სიტყვებს არ ჭამ და სვამ და ღვთის საქმის გარეშე არსებობ, რეალურ ცხოვრებაში გზას ვერ გაიგნებ. თუ არასოდეს ჭამ და სვამ ღვთის სიტყვებს, მაშინ როდესაც რაიმე სირთულის წინაშე აღმოჩნდები, დაბნეულობა შეგიპყრობს. მხოლოდ ის იცი, რომ ღმერთი უნდა გიყვარდეს, მაგრამ გარჩევას ვერ ახერხებ და არ იცი, ეს რეალურ ცხოვრებაში როგორ გამოიყენო; დაბნეული და არეული ხარ და ზოგჯერ იმისიც კი გწამს, რომ ხორცის დაკმაყოფილებით ღმერთს აკმაყოფილებ — ეს ყველაფერი კი იმის შედეგია, რომ არ ჭამ და არ სვამ ღვთის სიტყვებს. სხვა სიტყვებით რომ ვთქვათ, თუ ღვთის სიტყვების შეწევნის გარეშე ხარ და მხოლოდ რეალობაში ხელის ცეცებით ცდილობ გზის გაგნებას, არსებითად შეუძლებელია შენთვის პრაქტიკის გზის პოვნა. ასეთ ადამიანებს არც კი ესმით, რას ნიშნავს ღმერთის რწმენა და მით უმეტეს — რას ნიშნავს ღვთის სიყვარული. თუკი, ღვთის სიტყვის სინათლეს და წინამძღოლობას გამოიყენებ, ხშირად ილოცებ, იკვლევ და ეძიებ და ამ გზით აღმოაჩენ იმას, რაც პრაქტიკაში უნდა განახორციელო, ჰპოვებ შესაძლებლობას სულიწმიდის საქმისთვის, ჭეშმარიტად ითანამშრომლებ ღმერთთან და აღარ იქნები დაბნეული და არეული, მაშინ კი მოგეცემა გზა რეალურ ცხოვრებაში და ჭეშმარიტად დააკმაყოფილებ ღმერთს. როცა დააკმაყოფილებ ღმერთს, შენში დამკვიდრდება მისი წინამძღოლობა და ღმერთისგან განსაკუთრებულ კურთხევას მიიღებ, რაც სულიერი სიხარულის განცდას მოგანიჭებს: განსაკუთრებულ პატივსა და სიხარულს იგრძნობ, რომ დააკმაყოფილე ღმერთი, შინაგანად იგრძნობ სინათლეს, გული კი სიმშვიდით და სიცხადით აგევსება. სინდისი დაგიმშვიდდება და გათავისუფლდები ბრალდებისგან, ხოლო როცა შენს ძმებსა და დებს იხილავ, გული სიხარულით აგევსება. სწორედ ეს არის ღვთის სიყვარულით ტკბობა და მხოლოდ ეს არის ჭეშმარიტად თვით ღმერთით ტკბობა. ადამიანი ღვთის სიყვარულის ამგვარ ტკბობას გამოცდილებით აღწევს: ღვთისგან კურთხევას გასაჭირის გადატანით და ჭეშმარიტების პრაქტიკაში განხორციელებით იღებს. თუ მხოლოდ იტყვი, რომ ღმერთს ჭეშმარიტად უყვარხარ, რომ კაცობრიობისთვის მან ჭეშმარიტად გაიღო საზღაური, რომ მოთმინებით და გულისხმიერებით წარმოსთქვა უამრავი სიტყვა და მუდამ ადამიანთა ხსნით არის დაკავებული — შენს მიერ ამ სიტყვების წარმოთქმა ღმერთით ტკბობის მხოლოდ ერთი მხარეა. თუმცა კიდევ უფრო დიდი ტკბობა — ჭეშმარიტი ტკბობა — იმაში მდგომარეობს, რომ ადამიანი თავის რეალურ ცხოვრებაში პრაქტიკაში ახორციელებს ჭეშმარიტებას, ამის შემდგომ მისი გული მშვიდობითა და ნათლით ივსება. შინაგანად შეიძვრება და გულის სიღრმეში შეიცნობს, რომ ღმერთი ყოვლად სიყვარულის ღირსია. შენ იგრძნობ, რომ შენ მიერ გაღებული საფასური სრულიად სამართლიანი და ღირსეული იყო. გულის სისხლის გაღებით კი შინაგანად განსაკუთრებულ ნათელს იგრძნობ: შეიცნობ, რომ ჭეშმარიტად ტკბები ღვთის სიყვარულით და მიხვდები, რომ ღმერთმა ადამიანებში ხსნის საქმე აღასრულა, რომ მისი მხრიდან ადამიანთა გამოწრთობა მათ განწმენდას ისახავს მიზნად და რომ ღმერთი ამოწმებს ადამიანს, რათა გამოცადოს, ჭეშმარიტად უყვარს თუ არა იგი. თუ ყოველთვის ამგვარად აღასრულებ ჭეშმარიტებას პრაქტიკაში, ნელ-ნელა მოგეცემა მკაფიო ცოდნა ღვთის მრავალ საქმესთან დაკავშირებით და ამ დროს შეიცნობ, რომ ღვთის სიტყვები შენ წინაშე ბროლივით გამჭვირვალე და ნათელია. თუ მრავალ ჭეშმარიტებას მკაფიოდ შეიცნობ, იგრძნობ, რომ ყოველი საქმე პრაქტიკაში ადვილი განსახორციელებელია; შეძლებ ყოველგვარი სირთულის დაძლევასა და ყოველ ცდუნებაზე გამარჯვებას და იხილავ, რომ აღარაფერი წარმოადგენს შენთვის დაბრკოლებას. ეს კი გაგათავისუფლებს და სულიერ თავისუფლებას მოგანიჭებს. იმ ჟამს შენ ჭეშმარიტად დატკბები ღვთის სიყვარულით, და მისი ნამდვილი სიყვარული გადმოვა შენზე. ღმერთი აკურთხებს მათ, ვისაც აქვს ხილვა, ვისაც აქვს ჭეშმარიტება, ვისაც აქვს ცოდნა და ვისაც გულწრფელად უყვარს იგი. თუ ადამიანს სურს ღვთის სიყვარული იხილოს, მან უნდა აღასრულოს ჭეშმარიტება ყოველდღიურ ცხოვრებაში, მათ უნდა ჰქონდეთ მზადყოფნა, დაითმინონ ტკივილი და უარი თქვან იმაზე, რაც უყვართ, რათა დააკმაყოფილონ ღმერთი და თვალებში ცრემლის მიუხედავად, მაინც შეძლონ, და ღვთის გული დააკმაყოფილონ. ამგვარად, ღმერთი აუცილებლად გაკურთხებს და თუ ასეთ გაჭირვებას მოითმენ, ამას აუცილებლად მოჰყვება სულიწმიდის საქმე. რეალურ ცხოვრებაში და ღვთის სიტყვის პირადი შემეცნებით, ადამიანები შეძლებენ შეიმეცნონ ღვთის მშვენიერება, და მხოლოდ ღვთის სიყვარულის განცდის შემდეგ შეუძლიათ მათ გულწრფელად შეიყვარონ იგი.

ვისაც ღმერთი უყვარს, მას ჭეშმარიტებაც უყვარს და რაც მეტად ახორციელებენ ჭეშმარიტებას პრაქტიკაში, მით მეტად იძენენ მას; ამ გზით, მეტად იგემებენ ღვთის სიყვარულს; და რაც მეტად ახორციელებენ ჭეშმარიტებას პრაქტიკაში, მით მეტ კურთხევას მიიღებენ ღვთისგან. თუ ყოველთვის ამგვარად განახორციელებ პრაქტიკას, ღვთის სიყვარული თანდათან აგიხელს თვალს, როგორც პეტრემ შეიცნო ღმერთი: პეტრე ამბობდა, რომ ღმერთს არა მხოლოდ ცის, მიწისა და ყოველივეს შესაქმნელად აქვს სიბრძნე, არამედ, უფრო მეტიც, მას ასევე აქვს სიბრძნე, რათა ადამიანებში პრაქტიკული საქმე აკეთოს. პეტრე ამბობდა, რომ იგი ღირსია ადამიანთა სიყვარულისა არა მხოლოდ იმისათვის, რომ შექმნა ცა და მიწა და ყოველივე, არამედ იმიტომაც, რომ ძალუძს ადამიანის შექმნა, მისი ხსნა, მისი სრულყოფა და კაცობრიობისთვის თავისი სიყვარულის მინიჭება. პეტრე ასევე ამბობდა, რომ მასში მრავალი რამ არის ისეთი, რაც ადამიანის სიყვარულს იმსახურებს. და მიმართა პეტრემ იესოს: „მხოლოდ ცის, მიწის და ყოველივეს შექმნა როდია მიზეზი, რის გამოც გეკუთვნის ჩვენი სიყვარული. შენში კიდევ მეტია ის, რაც სიყვარულს იმსახურებს. შენ მოქმედებ და მოძრაობ რეალობაში, შენი სული ეხება ჩემს სულს; შენ მმოძღვრავ მე, მამხილებ — და ამით კიდევ უფრო მეტად იმსახურებ ადამიანთა სიყვარულს. თუ გსურს იხილო და განიცადო ღვთის სიყვარული, იგი უნდა ეძიო რეალურ ცხოვრებაში და სურვილი გქონდეს, უარი თქვა ხორციელ ვნებებზე. უნდა მიიღო გადაწყვეტილება. იყავი მტკიცე განზრახვაში, რომელიც ყოველი საქმით აკმაყოფილებს ღმერთს; განეშორეთ სიზარმაცესა და ხორციელ ტკბობას; ნუ იცხოვრებ მხოლოდ ხორცისათვის, არამედ იცხოვრე ღმერთისთვის. შესაძლოა ამ ეტაპზე ჯერ კიდევ ვერ აკმაყოფილებ სრულად ღმერთს. ეს იმის ნიშანია, რომ ღვთის განზრახვა ჯერ სრულად არ შეგიცვნია. ამიტომ მომავალში, თუნდაც მეტი ძალისხმევა დაგჭირდეს, ეცადე, დააკმაყოფილო ღმერთი და არ დაიკმაყოფილო ხორციელი ნება. ამ გზით გამოცდილი მიხვალ ღვთის შეცნობამდე. შენ დაინახავ, რომ ღმერთს შეუძლია შექმნას ცა, მიწა და ყოველივე; რომ ის განკაცდა, რათა ადამიანებმა შეძლონ მისი რეალურად ხილვა და მასთან რეალურად ურთიერთობა; შენ დაინახავ, რომ მას შეუძლია ადამიანებს შორის სიარული და რომ მის სულს შეუძლია გახადოს ადამიანები სრულყოფილნი რეალურ ცხოვრებაში, მისცეს მათ საშუალება, იხილონ მისი მშვენიერება და გამოცადონ მისი დისციპლინა, მისი გვემა და მისი კურთხევები. თუ ყოველთვის ასეთ გამოცდილებას მიიღებ, რეალურ ცხოვრებაში ღმერთთან განუყოფელი იქნები, და თუ ოდესმე შენი ურთიერთობა ღმერთთან ნორმალური აღარ იქნება, შეძლებ იგრძნო საყვედური და სინანული. როცა ღმერთთან შენი ურთიერთობა ნორმალური იქნება, ვერასდროს წარმოიდგენ მისგან განშორებას; და თუ ერთ დღეს ღმერთი გეტყვის, რომ დაგტოვებს, გული შიშით აგევსება და განაცხადებ, რომ უღმერთოდ ცხოვრებას სიკვდილი გირჩევნია. როგორც კი ამას იგრძნობ, მიხვდები, რომ აღარ ძალგიძს მისგან განშორება; ამგვარად გექნება საფუძველი და ჭეშმარიტად იგემებ ღვთის სიყვარულს.

ხშირად ადამიანები ამბობენ, რომ სურთ ღმერთი იყოს მათი სიცოცხლე, თუმცა მათი გამოცდილება ჯერ კიდევ შორსაა ამ მდგომარეობისგან. შენ მხოლოდ იმას ამბობ, რომ ღმერთი შენი სიცოცხლეა, რომ იგი ყოველდღე წარგიძღვება, რომ ყოველდღე სვამ და ჭამ ღვთის სიტყვებს და ყოველდღე ლოცულობ მის წინაშე და ამგვარად, იგი შენი სიცოცხლე გახდა. ვინც ამას ამბობს, მათი ცოდნა ზედაპირულია. ბევრ ადამიანში არ არის საძირკველი; მათში დათესილია ღვთის სიტყვა, მაგრამ ჯერ არ აღმოცენებულა და მით უმეტეს ნაყოფი არ გამოუღია. რამდენად ღრმაა შენი სულიერი გამოცდილება დღეს? მხოლოდ ახლა, მას შემდეგ, რაც ღმერთმა გაიძულა აქამდე მოსულიყავი, გრძნობ, რომ მისგან წასვლა აღარ შეგიძლია. დადგება დღე, როცა შენი გამოცდილება გარკვეულ წერტილს მიაღწევს და ღმერთმა რომც გაიძულოს წასვლა, შენ ამას ვერ შეძლებ. მუდამ გექნება გრძნობა, რომ ვერ იარსებებ შენში მყოფი ღმერთის გარეშე; შეიძლება განეშორო მეუღლესა თუ შვილებს, ოჯახს, დედასა თუ მამას და ხორციელ სიამოვნებებსაც, მაგრამ ღმერთის გარეშე ყოფნა შეუძლებელი გახდება შენთვის. ღმერთის გარეშე ყოფნა სიცოცხლის დაკარგვის ტოლფასი იქნება; შენ ვერ შეძლებ სიცოცხლეს ღმერთის გარეშე. როცა სულიერი გამოცდილებით ამ ეტაპამდე მიხვალ, მაშინ შენი რწმენა ღვთის მიმართ მიაღწევს ჭეშმარიტ საზომს. ამგვარად, ღმერთი გახდება შენი სიცოცხლე, იგი გახდება შენი არსებობის საძირკველი. შენ ვეღარასოდეს შეძლებ ღმერთის მიტოვებას. როდესაც ასეთ გამოცდილებას შეიძენ, შენ ჭეშმარიტად დატკბები ღვთის სიყვარულით და როცა ღმერთთან საკმარისად ახლო ურთიერთობა გექნება, იგი გახდება შენი სიცოცხლე და შენი სიყვარული. იმ დროს შენ ილოცებ და იტყვი: „ჰოი, ღმერთო! არ ძალმიძს შენგან განშორება. შენ ხარ ჩემი სიცოცხლე. ყოვლის გარეშე შემიძლია ყოფნა — ხოლო შენ გარეშე ცხოვრება არ ძალმიძს“. აი, ეს არის ადამიანის ნამდვილი სულიერი სიმწიფე; ეს არის ჭეშმარიტი სიცოცხლე. მაგრამ ზოგნი აქამდე იძულებით მოვიდნენ: ისინი აგრძელებენ გზას, სურთ თუ არა, და შინაგანად მუდამ გრძნობენ თავს ვითარცა ჩიხში მოქცეულნი. შენ ისე უნდა გამოსცადო, რომ ღმერთი გახდეს შენი სიცოცხლე; ისე, რომ ღმერთი შენი გულიდან რომ ამოეშალათ, ეს სიცოცხლის დაკარგვის ტოლფასი ყოფილიყო. ღმერთი უნდა იყოს შენი სიცოცხლე და შენ არ უნდა შეგეძლოს მისი მიტოვება. ამგვარად, შენ ჭეშმარიტად შეიძენ ღვთის პრაქტიკულ გამოცდილებას და ამ დროს, როცა შეიყვარებ ღმერთს, ეს იქნება ჭეშმარიტი სიყვარული — ერთადერთი და უბიწო. დადგება დღე, როცა შენი გამოცდილება ისეთ ზღვარს მიაღწევს, რომ როდესაც ილოცებ და დაიწყებ ღვთის სიტყვების ჭამასა და სმას, ვეღარ შეძლებ შენში ღმერთის მიტოვებას და რომც გინდოდეს, მას ვეღარ დაივიწყებ. ღმერთი გახდება შენი სიცოცხლე; შენ შეიძლება დაივიწყო სამყარო, დაივიწყო შენი ცოლი, ქმარი თუ შვილები, მაგრამ გაგიჭირდება ღმერთის დავიწყება — ეს შეუძლებელი იქნება. ეს არის შენი ჭეშმარიტი სიცოცხლე და შენი ნამდვილი სიყვარული ღვთისადმი. როდესაც ადამიანების მიერ ღმერთის სიყვარული გარკვეულ წერტილს მიაღწევს, სხვა აღარაფერი იქნება ღმერთისადმი სიყვარულის ტოლფასი; მათთვის ღმერთის სიყვარული უპირველესი ხდება. ამ გზით, შენ შეძლებ დათმო ყველაფერი და მზად იქნები, ნებაყოფლობით მიიღო ღმერთისგან ყოველგვარი გასხვლა. რაჟამს ღვთის მიმართ შენი სიყვარული ყველა სხვა სიყვარულს გადააჭარბებს, მაშინ იცხოვრებ რეალობასა და ღვთის სიყვარულსა შინა.

როგორც კი ღმერთი იქცევა ადამიანთა შინაგან სიცოცხლედ, ისინი ვეღარ შეძლებენ ღმერთის მიტოვებას. განა ეს არ არის ღვთის მოქმედება? ამაზე დიდი მოწმობა აღარ არსებობს. ღმერთმა გარკვეულ წერტილამდე იმუშავა; მან თქვა, რომ ადამიანებმა უნდა იმსახურონ, გაიკიცხონ ან მოკვდნენ და ადამიანებს უკან არ დაუხევიათ, რაც აჩვენებს, რომ ისინი ღმერთმა დაიპყრო. ვისაც ჭეშმარიტება აქვს, ის არის, ვინც თავის რეალურ გამოცდილებაში მტკიცედ დგას მოწმობაში, მტკიცედ დგას თავის პოზიციაზე, დგას ღმერთის მხარეს და უკან არასოდეს იხევს; ვისაც შეუძლია ნორმალური ურთიერთობა ჰქონდეს მათთან, ვისაც ღმერთი უყვარს და როდესაც რაღაც გადახდება, შეუძლია სრულად დაემორჩილოს ღმერთს და დაემორჩილოს მას სიკვდილამდე. რეალურ ცხოვრებაში შენი პრაქტიკაში განხორციელება და გამოვლენები ღვთის დამოწმებაა, ისინი ადამიანის ცხოვრებაში გამოვლენა და ღვთის დამოწმებაა, და ეს ჭეშმარიტად ღვთის სიყვარულით ტკბობაა; როდესაც აქამდე განიცდი, მიღწეული იქნება სათანადო შედეგი. შენ ფლობ ჭეშმარიტების ცხოვრებაში რეალურ გამოვლენას და შენს ყოველ ქმედებას სხვები აღტაცებით შესცქერიან. შენი ჩაცმულობა და გარეგნობა შეუმჩნეველია, მაგრამ შენ ცხოვრებაში უმაღლეს ღვთისმოსაობას ავლენ; როდესაც ღვთის სიტყვების შესახებ თანაზიარება გაქვს, ის წინამძღოლობას გიწევს და ნათელს გფენს. შენ შეგიძლია შენი სიტყვებით გადმოსცე ღვთის განზრახვები, გქონდეს რეალობის თანაზიარება და ბევრი რამ გესმის სულით მსახურების შესახებ. შენ საუბრობ ღირსეულად, ხარ წესიერი და მართალი, არაკონფლიქტური და თავდაჭერილი, შეგიძლია დაემორჩილო ღვთის მოწყობას და მტკიცედ იდგე მოწმობაში, როდესაც რაიმე გადაგხდება და ნებისმიერ სიტუაციაში ინარჩუნებ სიმშვიდესა და ხარ შემდგარი. ამგვარმა ადამიანმა ჭეშმარიტად შეიცნო ღვთის სიყვარული. ზოგიერთი ჯერ კიდევ ახალგაზრდაა, მაგრამ შუახნის ადამიანივით იქცევა; ისინი მომწიფებულნი არიან, ფლობენ ჭეშმარიტებას და სხვები მათით აღტაცებულნი არიან — სწორედ ასეთი ადამიანები ფლობენ მოწმობას და წარმოადგენენ ღვთის გამოვლინებას. ეს იმას ნიშნავს, რომ როდესაც ისინი გარკვეულ წერტილამდე მიაღწევენ გამოცდილებაში, მათ შინაგანად ექნებათ ღვთის წვდომა და მათი გარეგნული ხასიათიც დასტაბილურდება. ბევრია ისეთი, ვინც ჭეშმარიტებას პრაქტიკაში არ ახორციელებს და მტკიცედ არ დგას მოწმობაში. ასეთ ადამიანებში არ არის არც ღვთის სიყვარული და არც ღვთისადმი მოწმობა; ისინი არიან ის ადამიანები, რომელნიც ყველაზე მეტად სძულს ღმერთს. ისინი შეკრებებზე კითხულობენ ღვთის სიტყვებს, მაგრამ რასაც ცხოვრებაში ავლენენ, არის სატანა და ეს არის ღმერთის შეურაცხყოფა, ღმერთის ძაგება და ღმერთის გმობა. ასეთ ადამიანებში ღვთის სიყვარულის არავითარი ნიშანი არ ჩანს და მათში სულიწმინდის საქმე საერთოდ არ არის. ასე რომ, ადამიანების სიტყვები და მოქმედებები სატანას წარმოადგენს. თუ შენი გული მუდმივად მშვიდად არის ღმერთის წინაშე და ყოველთვის ყურადღებას აქცევ ადამიანებს, მოვლენებსა და საგნებს შენს ირგვლივ, თუ ითვალისწინებ ღვთის ტვირთს და მუდამ გაქვს ღვთისმოშიში გული, მაშინ ღმერთი ხშირად მოგფენს ნათელს შინაგანად. ეკლესიაში არიან ისეთი ადამიანები, რომლებიც „ზედამხედველები“ არიან: ისინი მიზნად ისახავენ, თვალი ადევნონ სხვათა ნაკლოვანებებს, შემდეგ კი გადმოიღონ მათგან და მიბაძონ მათ. მათ არ შეუძლიათ გარჩევა, მათ არ სძულთ ცოდვა და არც სიძულვილს ან ზიზღს გრძნობენ სატანისეული საგნების მიმართ. ასეთი ადამიანები სავსენი არიან სატანისეული საგნებით და საბოლოოდ ისინი ღმერთის მიერ სრულიად იქნებიან მიტოვებულნი. შენი გული მუდამ ღვთისმოშიში უნდა იყოს, შენი სიტყვები და მოქმედებები უნდა იყოს ზომიერი და არასოდეს უნდა ისურვო ღმერთისთვის წინააღმდეგობის გაწევა ან მისი გულისტკენა. არასოდეს უნდა ისურვო, რომ ღმერთის შრომა შენში ფუჭი აღმოჩნდეს ან დაუშვა, რომ მთელმა შენმა გადატანილმა გაჭირვებამ და ყველაფერმა, რაც პრაქტიკაში განახორციელე, ამაოდ ჩაიაროს. მზად უნდა იყო, რომ მომავალ გზაზე უფრო ბევრს იშრომებ და უფრო მეტად შეიყვარებ ღმერთს. ესენი არიან ადამიანები, რომელთაც საფუძვლად ხედვა აქვთ. ესენი არიან ადამიანები, რომლებიც ეძიებენ წინსვლას.

თუ ადამიანებს სწამთ ღმერთის და ღვთისმოშიში გულით განიცდიან ღმერთის სიტყვებს, მაშინ ასეთ ადამიანებში შეიძლება დაინახო ღმერთის ხსნა და ღმერთის სიყვარული. ასეთ ადამიანებს შეუძლიათ ღმერთის დამოწმება; ისინი ცხოვრებაში ავლენენ ჭეშმარიტებას და რაზეც ისინი მოწმობენ, ასევე არის ჭეშმარიტება, ის, რაც ღმერთი არის და ღმერთის ხასიათი. ისინი ღმერთის სიყვარულში ცხოვრობენ და მათ ნანახი აქვთ ღმერთის სიყვარული. თუ ადამიანებს სურთ ღმერთის სიყვარული, მათ უნდა განიცადონ და იხილონ ღმერთის მშვენიერება; მხოლოდ მაშინ შეიძლება მათში აღიძრას ღვთისმოყვარე გული და გული, რომელიც თავდადებით გაიღებს თავს ღმერთისთვის. ღმერთი ადამიანებს თავის სიყვარულს სიტყვების ან წარმოსახვის მეშვეობით არ აიძულებს და იგი არც ძალას ატანს ადამიანებს, რომ მათ იგი შეიყვარონ. არამედ ადამიანს აძლევს თავისუფალ ნებას, თავად შეიყვაროს იგი და როცა კაცი მის საქმეებსა და სიტყვებში ხედავს ღვთის კეთილშობილებასა და სილამაზეს, მაშინ ბუნებრივად მკვიდრდება მის გულში ღვთის სიყვარული. მხოლოდ ამ გზით შეუძლია ადამიანს ღვთისადმი ჭეშმარიტი დამოწმება. ადამიანი ღმერთს არ შეიყვარებს სხვისი შეგონებით და არც წამიერი ემოციის ზემოქმედებით. მათ უყვართ ღმერთი, რადგან იხილეს მისი მშვენიერება; იხილეს, რომ მასში იმდენი რამაა ადამიანთა სიყვარულის ღირსი, რადგან იხილეს ღმერთის ხსნა, სიბრძნე და საკვირველებანი — რის შედეგადაც, ისინი ჭეშმარიტად ადიდებენ ღმერთს, ჭეშმარიტად ელტვიან მას და მათში ისეთი ვნება იღვიძებს, რომ ღმერთის შეძენის გარეშე სიცოცხლე არ შეუძლიათ. მიზეზი, რის გამოც ისინი, ვინც ჭეშმარიტად მოწმობენ ღმერთს, ამის ხმამაღლა გაკეთებას ახერხებენ, არის ის, რომ მათი მოწმობა ეყრდნობა ღმერთის ჭეშმარიტი შემეცნებისა და მისდამი ჭეშმარიტი ლტოლვის საფუძველს. ამგვარი მოწმობა არ გაიცემა ემოციური იმპულსის მიხედვით, არამედ ღმერთის შემეცნებისა და მისი ხასიათის მიხედვით. რადგან მათ შეიცნეს ღმერთი, ისინი გრძნობენ, რომ ნამდვილად უნდა დაუმოწმონ ღმერთს და ყველა მას, ვინც ელტვის ღმერთს, შეაცნობინონ ღმერთი და გააგებინონ ღმერთის მშვენიერება და მისი პრაქტიკულობა. როგორც ადამიანთა სიყვარული ღმერთისადმი, მათი მოწმობაც სპონტანურად იბადება; იგი რეალურია და ღრმა აზრსა და ღირებულებას ატარებს. იგი არ არის პასიური, არც ცარიელი და უსარგებლო სიტყვა. მიზეზი, რის გამოც მხოლოდ მათ აქვთ ცხოვრებაში ყველაზე მეტი ღირებულება და აზრი, ვისაც ჭეშმარიტად უყვარს ღმერთი და მიზეზი, რის გამოც მხოლოდ მათ სწამთ ჭეშმარიტად ღმერთის, არის ის, რომ ამ ადამიანებს შეუძლიათ იცხოვრონ ღმერთის ნათელში და შეუძლიათ იცხოვრონ ღმერთის შრომისა და მართვისათვის. ვინაიდან ისინი არ მკვიდრობენ ბნელში, არამედ ნათელში; მათი არსებობა არ არის ფუჭი და უმნიშვნელო, არამედ ღვთის მიერ კურთხეული. მხოლოდ მათ, ვისაც უყვარს ღმერთი, შეუძლიათ მოწმობა ღმერთზე; მხოლოდ ისინი არიან ღმერთის მოწმეები, მხოლოდ ისინი არიან ღმერთის მიერ კურთხეულნი და მხოლოდ მათ შეუძლიათ ღმერთის აღთქმების მიღება. ისინი, ვისაც უყვარს ღმერთი, ღმერთის ახლობლები არიან; ისინი ღმერთის მიერ საყვარელი ადამიანები არიან და მათ შეუძლიათ კურთხევებით ტკბობა ღმერთთან ერთად. მხოლოდ ასეთი ადამიანები იცხოვრებენ მარადიულად და მხოლოდ ისინი იცხოვრებენ უკუნისამდე ღმერთის მზრუნველობისა და მფარველობის ქვეშ. ღმერთი არის ის, ვინც ადამიანებს უნდა უყვარდეს და იგი ყოველი ადამიანის სიყვარულის ღირსია, მაგრამ ყველა ადამიანს არ შესწევს ღმერთის სიყვარულის უნარი და ყველა ადამიანს არ შეუძლია მოწმობა ღმერთზე და ღმერთთან ერთად ძალაუფლების ფლობა. ვინაიდან მათ ძალუძთ ღმერთზე მოწმობა და მთელი თავისი ძალისხმევის ღვთის საქმისთვის მიძღვნა, მათ, ვისაც ჭეშმარიტად უყვართ ღმერთი, შეუძლიათ თავისუფლად იარონ ყველგან ცისქვეშეთში და ვერავინ გაბედავს მათთვის წინააღმდეგობის გაწევას; მათ შეუძლიათ ფლობდნენ ძალაუფლებას დედამიწაზე და მართავდნენ ღვთის მთელ ხალხს. ამ ადამიანებმა მსოფლიოს ყოველი კუთხიდან მოიყარეს თავი. ისინი არიან ადამიანები მთელი მსოფლიოდან, რომლებიც სხვადასხვა ენაზე მეტყველებენ და სხვადასხვა ფერის კანი აქვთ, მაგრამ მათი არსებობის მნიშვნელობა ერთია; ყველას ღვთისმოყვარე გული აქვს, ყველა ერთსა და იმავე მოწმობას გასცემს და ყველას ერთი და იგივე სიმტკიცე და ერთი და იგივე სურვილი აქვს. ღვთის მოყვარულთ შეუძლიათ თავისუფლად იარონ ქვეყნიერებაზე, ხოლო მათ, ვინც მოწმობს ღმერთზე, შეუძლიათ იმოგზაურონ მთელ სამყაროში. ეს ადამიანები ღმერთს უყვარს, ისინი ღმერთის მიერ კურთხეულნი არიან და ისინი მარადიულად იცხოვრებენ მის ნათელში.


მხოლოდ მათ შეუძლიათ სრულყოფა, ვინც ყურადღებას პრაქტიკაზე ამახვილებს

უკანასკნელ დღეებში ღმერთი განკაცდა, რათა შეესრულებინა ის საქმე, რომელიც მას უნდა გაეკეთებინა და აღესრულებინა თავისი სიტყვის მსახურება. იგი პირადად მოვიდა, რათა ემსახურა ადამიანთა შორის, მიზნად ისახავდა იმ ადამიანების სრულყოფას, რომლებიც მის განზრახვებს შეესაბამებიან. სამყაროს შექმნიდან დღემდე, მხოლოდ უკანასკნელ დღეებში განახორციელა მან ამგვარი საქმე. მხოლოდ უკანასკნელ დღეებში ღმერთმა ხორცი შეისხა ასეთი მასშტაბური საქმეების შესასრულებლად. თუმცა, ის უძლებს ისეთ წამებას, რომლის გაძლებაც ადამიანებს გაუჭირდებოდათ, და თუმცა, მიუხედავად იმისა, რომ დიდებული ღმერთია, ის თავს იმდაბლებს, რათა გახდეს ჩვეულებრივი ადამიანი, მისი საქმე ოდნავადაც არ შეფერხებულა და მისი გეგმა სულ მცირედითაც არ დარღვეულა — ის ასრულებს საქმეს თავისი თავდაპირველი გეგმის მიხედვით. ხორცშესხმის ერთ-ერთი მიზანი ადამიანთა დაპყრობაა, მეორე კი იმ ადამიანების სრულყოფა, რომლებიც მას უყვარს. მას სურს საკუთარი თვალით იხილოს ის ადამიანები, რომლებსაც ის სრულყოფს და მას სურს საკუთარი თვალით იხილოს, როგორ მოწმობენ მისთვის ის ადამიანები, რომლებსაც ის სრულყოფს. სრულყოფილი ერთი ან ორი ადამიანი კი არ ხდება, არამედ, ეს არის ჯგუფი, რომელიც რამდენიმე ადამიანისგან შედგება. ამ ჯგუფში შემავალი ადამიანები მსოფლიოს სხვადასხვა ქვეყნიდან და სხვადასხვა ეროვნებიდან არიან. ის ამდენ საქმეს ასრულებს იმისათვის, რომ მოიპოვოს ადამიანთა ეს ჯგუფი, მოიპოვოს ის მოწმობა, რომელსაც ადამიანთა ეს ჯგუფი მისთვის გასცემს და მოიპოვოს ის დიდება, რომელიც მან შეიძლება მათგან მიიღოს. ის არ აკეთებს საქმეს, რომელსაც არ აქვს მნიშვნელობა და არც ისეთ საქმეს, რომელსაც არ აქვს ღირებულება. შეიძლება ითქვას, რომ ამდენი საქმის კეთებისას ღმერთის მიზანია სრულყოს ყველა ის, ვისი სრულყოფაც მას სურს. იმ თავისუფალ დროს, რომელიც მას ამის მიღმა რჩება, ის განდევნის ბოროტებს. ის ამ დიდ საქმეს ბოროტთა გამო არ აკეთებს; პირიქით, ის ყველაფერს გაიღებს იმ მცირერიცხოვანი ადამიანების გამო, რომლებიც მის მიერ უნდა იქნან სრულყოფილნი. საქმე, რომელსაც ის აკეთებს, სიტყვები, რომლებსაც ის წარმოთქვამს, საიდუმლოებანი, რომლებსაც ის აცხადებს, და მისი სამსჯავრო და გაკიცხვა — ეს ყველაფერი ადამიანთა იმ მცირე რაოდენობის გულისთვისაა. ის არ განკაცდა ბოროტთა გამო და, მით უმეტეს, ეს ბოროტი ადამიანები მასში დიდ რისხვას არ იწვევენ. ის ჭეშმარიტებას მეტყველებს და საუბრობს შესვლაზე მათ გამო, ვინც უნდა იქნას სრულყოფილი; ის მათ გამო განხორციელდა და სწორედ მათ გამოა, რომ ის ანიჭებს თავის აღთქმებსა და კურთხევებს. ჭეშმარიტება, შესვლა და ცხოვრება ადამიანობაში, რაზეც ის საუბრობს, არ სრულდება ბოროტთა გულისთვის. მას სურს, თავი აარიდოს ბოროტებთან საუბარს და ამის ნაცვლად, ყველა ჭეშმარიტება უბოძოს მათ, ვინც სრულყოფილებას ექვემდებარება. თუმცა მისი საქმე მოითხოვს, რომ ამჟამად ბოროტებს მიეცეთ საშუალება, ისარგებლონ მისი ზოგიერთი სიმდიდრით. ისინი, ვინც ჭეშმარიტებას პრაქტიკაში არ ახორციელებს, ვინც არ აკმაყოფილებს ღმერთს და ვინც ხელს უშლიან მის საქმეს, ყველანი ბოროტნი არიან. ისინი ვერ გახდებიან სრულყოფილები და ღმერთი მათ უარყოფს. ხოლო ადამიანები, რომლებიც ჭეშმარიტებას პრაქტიკაში ახორციელებენ, შეუძლიათ ღმერთის დაკმაყოფილებადა მთელ თავის თავს ღმერთის საქმეს ახმარენ, არიან ის ადამიანები, რომლებიც ღმერთის მიერ უნდა გახდნენ სრულყოფილები. ისინი, ვისი სრულყოფაც ღმერთს სურს, სხვა არავინაა, თუ არა ადამიანთა ეს ჯგუფი, და საქმე, რომელსაც ღმერთი ასრულებს, სწორედ ამ ადამიანების გულისთვისაა. ჭეშმარიტება, რომელზეც ის საუბრობს, მიმართულია იმ ადამიანებისკენ, ვისაც სურს მისი პრაქტიკაში გამოყენება. ის არ ესაუბრება იმ ადამიანებს, ვინც ჭეშმარიტებას პრაქტიკაში არ იყენებს. წვდომის მატება და გარჩევის უნარის ზრდა, რაზეც ის საუბრობს, მიმართულია იმ ადამიანებისკენ, რომლებსაც შეუძლიათ ჭეშმარიტების პრაქტიკაში გამოყენება. როდესაც ის საუბრობს მათზე, ვინც სრულყოფილი უნდა გახდეს, სწორედ ამ ადამიანებს გულისხმობს. სულიწმინდის მუშაობა მიმართულია იმ ადამიანებისკენ, რომლებსაც სურთ ჭეშმარიტების პრაქტიკაში განხორციელება. ისეთი რამ, როგორიცაა სიბრძნისა და ადამიანობის ფლობა, მიმართულია იმ ადამიანებისკენ, რომლებსაც სურთ ჭეშმარიტების პრაქტიკაში განხორციელება. მათ, ვინც არ ახორციელებს ჭეშმარიტებას პრაქტიკაში, შეიძლება მოისმინონ ჭეშმარიტების მრავალი სიტყვა, მაგრამ რადგან ბუნებით ძალიან ბოროტები არიან და არ აინტერესებთ ჭეშმარიტება, ის, რაც მათ ესმით, მხოლოდ მოძღვრებები, სიტყვები და ცარიელი თეორიებია, რომელთაც მათი სიცოცხლეში შესვლისთვის ოდნავი ფასეულობაც კი არ გააჩნიათ. მათგან არცერთი არ არის ღმერთის ერთგული. ისინი ყველანი არიან ადამიანები, რომლებიც ხედავენ ღმერთს, მაგრამ ვერ მოიპოვებენ მას. ისინი ყველანი დაგმობილნი არიან ღვთის მიერ.

სულიწმიდას აქვს გზა, რომელიც თითოეულ ადამიანში უნდა გაიაროს, და თითოეულ ადამიანს აძლევს სრულყოფის შესაძლებლობას. შენი ნეგატიურობის მეშვეობით შენ გაცნობებენ საკუთარ გახრწნილებას, ხოლო შემდეგ, ნეგატიურობის მოშორებით, იპოვი პრაქტიკის გზას. ყოველივე ეს არის გზები, რომლებითაც შენ სრულყოფილი ხდები. გარდა ამისა, შენში არსებული ზოგიერთი პოზიტიური რამის უწყვეტი ხელმძღვანელობისა და განათების მეშვეობით, შენ აქტიურად შეასრულებ შენს დანიშნულებას, გაიღრმავებ ცოდნას და შეიძენ გამჭრიახობას. როდესაც შენი მდგომარეობა კარგია, განსაკუთრებით გსურს ღვთის სიტყვის კითხვა, განსაკუთრებით გსურს ღმერთთან ლოცვა და შეგიძლია მოსმენილი ქადაგებები საკუთარ მდგომარეობას დაუკავშირო. ასეთ დროს ღმერთი შინაგანად ნათელს მოგფენს და გაგანათებს, რაც დაგეხმარება დაინახო და გააცნობიერო ზოგიერთი რამ პოზიტიური კუთხით. აი, ასე ხდება შენი სრულყოფა პოზიტიურ ასპექტში. ნეგატიურ მდგომარეობაში შენ სუსტი და ნეგატიური ხარ; გრძნობ, რომ გულში ღმერთი არ გყავს, თუმცა ღმერთი მაინც გფენს ნათელს და გეხმარება პრაქტიკის გზის პოვნაში. ამის შედეგია სრულყოფის მიღწევა ნეგატიურ ასპექტში. ღმერთს შეუძლია ადამიანი სრულყოს როგორც პოზიტიურ, ისე ნეგატიურ ასპექტებში. ეს დამოკიდებულია იმაზე, შეგიძლია თუ არა გამოცდილების მიღება და ესწრაფვი თუ არა ღვთის მიერ სრულყოფას. თუ შენ ჭეშმარიტად ესწრაფვი ღვთის მიერ სრულყოფას, მაშინ ნეგატიური ვერ მოგიტანს დანაკარგს, არამედ მოგიტანს იმას, რაც უფრო რეალურია, და უფრო მეტად შეგაძლებინებს შეიცნო ის, რაც შენში ნაკლოვანია, უკეთ ჩასწვდე შენს რეალურ მდგომარეობას და დაინახო, რომ ადამიანს არაფერი გააჩნია და ის არაფერია; თუ არ გამოივლი განსაცდელებს, ვერაფერს შეიტყობ და ყოველთვის იგრძნობ, რომ სხვებზე მაღლა დგახარ და ყველაზე უკეთესი ხარ. ამ ყველაფრის მეშვეობით დაინახავ, რომ ყველაფერი, რაც მანამდე მოხდა, ღვთის მიერ იყო გაკეთებული და ღვთის მიერ იყო დაცული. განსაცდელში შესვლა გტოვებს სიყვარულისა და რწმენის გარეშე, გაკლია ლოცვა და არ შეგიძლია საგალობლების სიმღერა, და ამის გაუცნობიერებლად, ამ ყველაფრის მიმდინარეობისას, შენ საკუთარ თავს შეიცნობ. ღმერთს ადამიანის სრულყოფის მრავალი საშუალება აქვს. ის ყოველგვარ გარემოს იყენებს ადამიანის გახრწნილი ბუნების გასხვლისთვის და სხვადასხვა რამეს იყენებს ადამიანის გამოსააშკარავებლად. ერთი მხრივ, ის სხლავს ადამიანს, მეორე მხრივ, ააშკარავებს მას, ხოლო სხვა მხრივ, ამხილებს მას, ამოთხრის და ამჟღავნებს ადამიანის გულის სიღრმეში არსებულ „საიდუმლოებებს“ და მისი მრავალი მდგომარეობის მხილებით ადამიანს მის ბუნებას უჩვენებს. ღმერთი სრულყოფს ადამიანს მრავალი მეთოდით — მხილების, ადამიანის გასხვლის, გამოწრთობისა და გაკიცხვის მეშვეობით, რათა ადამიანმა იცოდეს, რომ ღმერთი პრაქტიკულია.

რას ეძებთ ახლა თქვენ? ღვთის მიერ სრულყოფას, ღვთის შეცნობას, ღვთის მოპოვებას — თუ იქნებ ცდილობთ, 90-იანი წლების პეტრეს მსგავსად მოიქცეთ, ან გქონდეთ იობზე დიდი რწმენა, ან იქნებ გსურთ, რომ ღმერთმა მართლად გიწოდოთ და ღვთის ტახტის წინაშე წარდგეთ, ან შეძლოთ ღვთის გამოვლენა დედამიწაზე და ძლიერად და მჭექარედ დაამოწმოთ ღვთის შესახებ. იმის მიუხედავად, თუ რას ეძებთ, მთლიანობაში, თქვენ ეძებთ ღმერთის მიერ გადარჩენას. მნიშვნელობა არ აქვს, ეძებ თუ არა სამართლიან ადამიანად ყოფნას, პეტრეს გზას, იობის რწმენას თუ ღვთის მიერ სრულყოფას, ეს ყველაფერი არის საქმე, რომელსაც ღმერთი ასრულებს ადამიანზე. სხვა სიტყვებით რომ ვთქვათ, იმის მიუხედავად, თუ რას ეძებ, ეს ყველაფერი ღმერთის მიერ სრულყოფის გულისთვისაა, ყველაფერი ღმერთის სიტყვის გამოცდისთვისაა, რათა დააკმაყოფილო ღვთის გული. რასაც არ უნდა ეძებდე, ეს ყველაფერი ღვთის მშვენიერების აღმოსაჩენადაა, რეალურ გამოცდილებაში პრაქტიკის გზის მოსაძიებლად, რათა შეძლო საკუთარი ურჩი ხასიათის მოშორება, საკუთარ თავში ნორმალური მდგომარეობის მიღწევა, ღვთის განზრახვებთან სრული შესაბამისობა, მართალ ადამიანად ჩამოყალიბება და სწორი მოტივის ქონა ყველაფერში, რასაც აკეთებ. ამ ყველაფრის შენ მიერ გამოცდის მიზეზი ღვთის შეცნობამდე მისვლა და ცხოვრებისეული ზრდის მიღწევაა. მიუხედავად იმისა, რომ რასაც განიცდი, არის ღვთის სიტყვა და რეალური მოვლენები, ისევე როგორც ადამიანები, მოვლენები და საგნები შენს გარშემო, საბოლოო ჯამში, შეგიძლია შეიცნო ღმერთი და სრულყოფილ იქნე ღვთის მიერ. სამართლიანი ადამიანის გზით სვლის ძიება ან ღვთის სიტყვის პრაქტიკაში გამოყენების ძიება: ესენი სარბენი ბილიკია, ხოლო ღვთის შეცნობა და ღვთის მიერ სრულყოფა — დანიშნულების ადგილი. ეძებ თუ არა ახლა ღვთის მიერ სრულყოფას ან ეძებ თუ არა ღვთისთვის მოწმობის გაცემას, ეს ყველაფერი საბოლოოდ ღმერთის შესაცნობად ხდება; ეს იმისთვისაა, რომ ის საქმე, რომელსაც ის შენში ასრულებს, არ იყოს ფუჭი, რათა საბოლოოდ შეიცნო ღვთის პრაქტიკულობა, შეიცნო მისი სიდიადე და, მით უმეტეს, შეიცნო ღვთის თავმდაბლობა და დაფარულობა, და შეიცნო იმ სამუშაოს დიდი მოცულობა, რომელსაც ღმერთი შენში ასრულებს. ღმერთმა თავი იმ დონემდე დაიმდაბლა, რომ თავის საქმეს ამ ბინძურ და გახრწნილ ადამიანებში ასრულებს და სრულყოფს ადამიანთა ამ ჯგუფს. ღმერთი არა მხოლოდ განკაცდა, რათა ადამიანებს შორის ეცხოვრა და ეჭამა, ადამიანები ემწყემსა და მიეცა მათთვის ის, რაც სჭირდებათ. უფრო მნიშვნელოვანი ის არის, რომ ის თავის ხსნისა და დაპყრობის ძლევამოსილ საქმეს ამ აუტანლად გახრწნილ ადამიანებზე ასრულებს. ის მოვიდა დიდი წითელი დრაკონის გულში ამ ყველაზე გახრწნილი ადამიანების გადასარჩენად, რათა ყველა ადამიანი შეიცვალოს და განახლდეს. ის უზომო ტანჯვა, რომელსაც ღმერთი უძლებს, არ არის მხოლოდ ის ტანჯვა, რომელსაც განკაცებული ღმერთი უძლებს, არამედ, უპირველეს ყოვლისა, ეს არის ის, რომ ღვთის სული განიცდის უკიდურეს დამცირებას — ის ისე იმდაბლებს და მალავს თავს, რომ ჩვეულებრივი ადამიანი ხდება. ღმერთი განკაცდა და მიიღო ხორციელი სახე, რათა ადამიანებმა დაინახონ, რომ მას აქვს ნორმალური ადამიანური ცხოვრება და ნორმალური ადამიანური საჭიროებები. ეს საკმარისია იმის დასამტკიცებლად, რომ ღმერთმა თავი დიდად დაიმდაბლა. ღვთის სული ხორცშია რეალიზებული. მისი სული ისეთი უზენაესი და დიდებულია, თუმცა ის იღებს ჩვეულებრივი ადამიანის, უმნიშვნელო ადამიანის სახეს, რათა შეასრულოს თავისი სულის საქმე. თითოეული თქვენგანის სულიერი მონაცემების, გამჭრიახობის, გონიერების, ადამიანობის და ცხოვრების თვალსაზრისით, თქვენ ნამდვილად არ ხართ ღირსნი ღვთის ამგვარი საქმის მიღების და თქვენ ნამდვილად არ ხართ ღირსნი იმისა, რომ ღმერთი თქვენი გულისთვის ასეთ ტანჯვას უძლებდეს. ღმერთი ისეთი ამაღლებულია. ის იმდენად უზენაესია და ადამიანები იმდენად მდაბალნი არიან, თუმცა ის მაინც მუშაობს მათზე. ის არა მხოლოდ განკაცდა, რათა ეზრუნა ადამიანებზე და ელაპარაკა მათთვის, არამედ ის მათთან ერთად ცხოვრობს კიდეც. ღმერთი ისეთი თავმდაბალია, ისეთი მოყვარე. თუკი, როგორც კი ღვთის სიყვარული იხსენიება, როგორც კი ღვთის მადლი იხსენიება, შენ ცრემლებს ღვრი და ამავდროულად დიდ ქებას აღავლენ, თუკი ამ მდგომარეობამდე მიხვალ, მაშინ შენ ღვთის ჭეშმარიტი შემეცნება გაქვს.

დღესდღეობით ადამიანთა ძიებაში გადახრა შეინიშნება. ისინი მხოლოდ ღვთის სიყვარულსა და ღვთის დაკმაყოფილებას ესწრაფვიან, მაგრამ მათ არ გააჩნიათ ღვთის არავითარი გაგება და უგულებელყვეს სულიწმიდის ნათლის მოფენა და განათება მათში. მათ არ გააჩნიათ ღვთის ჭეშმარიტი გაგების საფუძველი. ამგვარად, მათი გამოცდილების მატებასთან ერთად, ისინი ხალისს კარგავენ. ყველას, ვინც ღვთის ჭეშმარიტი შემეცნებისკენ ისწრაფვის, მიუხედავად იმისა, რომ წარსულში კარგ მდგომარეობაში არ იმყოფებოდნენ და მიდრეკილნი იყვნენ ნეგატიურობისა და სისუსტისკენ, ხშირად ღვრიდნენ ცრემლებს, გულგატეხილობაში ვარდებოდნენ და კარგავდნენ იმედს — ახლა, როდესაც მეტ გამოცდილებას იძენენ, მათი მდგომარეობა უმჯობესდება. გასხვლისა და გატეხის გამოცდილების მიღებისა და განსაცდელისა და გამოწრთობის ეტაპის გავლის შემდეგ, მათ დიდ პროგრესს მიაღწიეს. უარყოფითი მდგომარეობები შემცირდა და მათ სიცოცხლე-განწყობაში გარკვეული ცვლილება მოხდა. რაც უფრო მეტ განსაცდელს გადიან, მათ გულებში ღვთისადმი სიყვარული იღვიძებს. ადამიანების სრულყოფისას ღმერთს თავისი წესი აქვს, რაც იმაში მდგომარეობს, რომ ის ნათელს მოგფენს შენივე სასურველი მხარის გამოყენებით, რათა გქონდეს პრაქტიკის გზა და შეძლო ყველა ნეგატიური მდგომარეობისგან განცალკევება, რაც ეხმარება შენს სულს გათავისუფლებაში და უფრო მეტად გაძლევს მისი სიყვარულის უნარს. ამგვარად, შენ შეგიძლია სატანის გახრწნილი ხასიათის მოშორება. შენ ხარ უბრალო და გულახდილი, მზად ხარ საკუთარი თავის შესაცნობად და ჭეშმარიტების პრაქტიკაში გამოსაყენებლად. ღმერთი აუცილებლად გაკურთხებს, ამიტომ როდესაც სუსტი და ნეგატიური ხარ, ის ორმაგად მოგფენს ნათელს, დაგეხმარება საკუთარი თავის უკეთ შეცნობაში, უფრო მეტად მონანიების სურვილსა და იმის პრაქტიკაში განხორციელების უნარში, რაც უნდა განახორციელო. მხოლოდ ამგვარად შეიძლება იყოს შენი გული მშვიდად და მოსვენებულ მდგომარეობაში. ადამიანი, რომელიც ჩვეულებრივ ყურადღებას აქცევს ღვთის შეცნობას, საკუთარი თავის შეცნობასა და საკუთარ პრაქტიკას, შეძლებს ხშირად მიიღოს ღვთის საქმე, ისევე როგორც მისი წინამძღოლობა და ნათლის მოფენა. იმ შემთხვევაშიც კი, თუ ასეთი ადამიანი ნეგატიურ მდგომარეობაშია, მას შეუძლია დაუყოვნებლივ შემოაბრუნოს ვითარება, იქნება ეს სინდისისგან გამოწვეული ქმედების თუ ღვთის სიტყვისგან მიღებული ნათლის მოფენის წყალობით. ადამიანის ხასიათის ცვლილება ყოველთვის მაშინ მიიღწევა, როდესაც ის შეიცნობს საკუთარ რეალურ მდგომარეობას და ღვთის ხასიათსა და საქმეს. ადამიანი, რომელსაც სურს საკუთარი თავის შეცნობა და გახსნა, შეძლებს ჭეშმარიტების პრაქტიკაში განხორციელებას. ამგვარი ადამიანი არის ღვთისადმი ერთგული ადამიანი, ხოლო ღვთისადმი ერთგულ ადამიანს აქვს ღვთის შემეცნება, მიუხედავად იმისა, ეს შემეცნება ღრმაა თუ ზედაპირული, მწირი თუ უხვი. ეს არის ღვთის სამართლიანობა და ეს არის ის, რასაც ადამიანები აღწევენ; ეს მათივე მონაპოვარია. ადამიანი, რომელსაც აქვს ღვთის გაგება, არის ის, ვისაც აქვს საფუძველი და ხედვა. ასეთი ადამიანი დარწმუნებულია ღვთის ხორცში, დარწმუნებულია ღვთის სიტყვასა და ღვთის საქმეში. მიუხედავად იმისა, თუ როგორ მოქმედებს ან საუბრობს ღმერთი, ან როგორ იწვევენ სხვა ადამიანები არეულობას, მათ შეუძლიათ მტკიცედ იდგნენ და ურყევად დაამოწმონ ღმერთი. რაც უფრო მეტად არის ადამიანი ასეთი, მით უფრო მეტად შეუძლია მას იმ ჭეშმარიტების პრაქტიკაში განხორციელება, რომელიც ესმის. რადგან ისინი ყოველთვის იყენებენ ღვთის სიტყვას პრაქტიკაში, ისინი უფრო მეტად შეიცნობენ ღმერთს და აქვთ ნება, რომ სამუდამოდ მტკიცედ იდგნენ თავიანთ მოწმობაში ღმერთის წინაშე.

გქონდეს გარჩევის უნარი, გქონდეს მორჩილება და გქონდეს საგანთა არსში წვდომის უნარი, რათა სულით ფხიზელი იყო, ნიშნავს, რომ როგორც კი რამეს წააწყდები, ღვთის სიტყვები შიგნიდან გაგანათებს და ნათელს მოგფენს. სწორედ ეს არის სულით ფხიზლობა. ყველაფერი, რასაც ღმერთი აკეთებს, ადამიანთა სულების გამოსაცოცხლებლად კეთდება. რატომ ამბობს ღმერთი ყოველთვის, რომ ადამიანები უგრძნობები და უგუნურები არიან? ეს იმიტომ ხდება, რომ ადამიანთა სულები მოკვდა და ისინი ისე უგრძნობები გახდნენ, რომ სრულიად ვერ აღიქვამენ სულიერ საკითხებს. ღვთის საქმეა, წინ წასწიოს ადამიანთა ცხოვრება და დაეხმაროს მათ სულებს გაცოცხლებაში, რათა მათ შეძლონ სულიერ საკითხებში ჩაწვდომა და ყოველთვის შეძლონ ღვთის გულით სიყვარული და ღვთის დაკმაყოფილება. ამ ეტაპამდე მიღწევა აჩვენებს, რომ ადამიანის სული გამოცოცხლდა და შემდეგში, როდესაც რაიმეს წააწყდება, მას შეუძლია დაუყოვნებლივ მოახდინოს რეაგირება. ისინი მგრძნობიარენი არიან ქადაგებების მიმართ და სწრაფად რეაგირებენ სიტუაციებზე. აი, რას ნიშნავს სულის გამჭრიახობის მიღწევა. ბევრია ისეთი ადამიანი, ვისაც სწრაფი რეაქცია აქვს გარეგნულ მოვლენაზე, მაგრამ როგორც კი რეალობაში შესვლა ან სულის დეტალური საკითხები განიხილება, ისინი უგრძნობნი და უგუნურები ხდებიან. ისინი მხოლოდ მაშინ ხვდებიან რაიმეს, როდესაც ეს თვალწინ უდევთ. ყოველივე ეს სულიერი უგრძნობლობისა და უგუნურობის, სულიერ საკითხებში მცირე გამოცდილების ქონის ნიშანია. ზოგიერთი ადამიანი სულიერად გამჭრიახია და გარჩევის უნარი აქვს. როგორც კი მოისმენენ სიტყვებს, რომლებიც მათ მდგომარეობაზე მიუთითებს, ისინი დროს არ კარგავენ მათ ჩასაწერად. როგორც კი მოისმენენ სიტყვებს პრაქტიკის პრინციპების შესახებ, მათ შეუძლიათ მათი მიღება და თავიანთ შემდგომ გამოცდილებაში გამოყენება, რითაც საკუთარ თავს ცვლიან. ეს არის ადამიანი, რომელიც სულიერად გამჭრიახია. რატომ შეუძლიათ მათ ასე სწრაფად რეაგირება? ეს იმიტომ, რომ ისინი ყოველდღიურ ცხოვრებაში ამ საკითხებზე არიან ფოკუსირებულნი. როდესაც ისინი ღვთის სიტყვებს კითხულობენ, მათ შეუძლიათ საკუთარი მდგომარეობა მათ შეადარონ და საკუთარ თავში ჩაიხედონ. როდესაც ისინი ისმენენ თანაზიარებასა და ქადაგებებს და ისმენენ სიტყვებს, რომლებსაც მათთვის ნათლის მოფენა და განათება მოაქვს, მათ შეუძლიათ ის დაუყოვნებლივ მიიღონ. ეს მშიერი ადამიანისთვის საკვების მიცემას ჰგავს; მას მაშინვე შეუძლია ჭამა. თუ შენ აძლევ საკვებს მას, ვინც არ არის მშიერი, ის ასე სწრაფად არ რეაგირებს. შენ ხშირად ლოცულობ ღმერთის მიმართ და შემდეგ, როდესაც რამეს წააწყდები, შეგიძლია დაუყოვნებლივ მოახდინო რეაგირება: იმაზე, თუ რას მოითხოვს ღმერთი ამ საკითხში და როგორ უნდა მოიქცე. წინა ჯერზე ღმერთმა დაგაკვალიანა ამ საკითხში; როდესაც დღეს მსგავს რამეს წააწყდები, ბუნებრივია, გეცოდინება, როგორ იმოქმედო ისე, რომ ასიამოვნო ღვთის გულს. თუ ყოველთვის ასე იმოქმედებ და ყოველთვის ასე მიიღებ გამოცდილებას, რაღაც მომენტში ეს შენთვის ადვილი გახდება. ღვთის სიტყვის კითხვისას შენ იცი, რა სახის ადამიანს გულისხმობს ღმერთი, იცი, სულის რა მდგომარეობებზე საუბრობს ის, და შეგიძლია ჩასწვდე მთავარ არსს და განახორციელო ის პრაქტიკაში; ეს აჩვენებს, რომ შენ შეგიძლია გამოცდილების მიღება. რატომ მოიკოჭლებენ ზოგიერთები ამ მხრივ? ეს იმიტომ ხდება, რომ ისინი დიდ ძალისხმევას არ უთმობენ პრაქტიკულ მხარეს. მიუხედავად იმისა, რომ მათ სურთ ჭეშმარიტების პრაქტიკაში განხორციელება, მათ არ გააჩნიათ ჭეშმარიტი წვდომა მსახურების დეტალებსა და მათ ცხოვრებაში ჭეშმარიტების დეტალებზე. როდესაც რაღაც ხდება, ისინი იბნევიან. ამგვარად, შეიძლება გზას აცდე, როდესაც ცრუ წინასწარმეტყველი ან ცრუ მოციქული გამოჩნდება. ხშირად უნდა თანაზიარებდე ღვთის სიტყვებსა და საქმეს — მხოლოდ ამგვარად შეძლებ ჭეშმარიტების გაგებისა და გარჩევის უნარის განვითარებას. თუ არ გესმის ჭეშმარიტება, არ გექნება გარჩევის უნარი. მაგალითად, რას ამბობს ღმერთი, როგორ მოქმედებს ღმერთი, როგორია მისი მოთხოვნები ადამიანების მიმართ, როგორი ტიპის ადამიანებთან უნდა გქონდეს კონტაქტი და როგორი ტიპის ადამიანები უნდა უარყო — ამ საკითხებს ხშირად უნდა იზიარებდე. თუ ყოველთვის ამგვარად იზიარებ ღვთის სიტყვას, შენ ჩასწვდები ჭეშმარიტებას და საფუძვლიანად გაიგებ ბევრ რამეს, ასევე გექნება გამჭრიახობაც. რა არის სულიწმიდის წვრთნა, რა არის ადამიანის ნებისგან შობილი ბრალეულობა, რა არის სულიწმიდის წინამძღოლობა, რა არის გარემოს მოწესრიგება, რა არის ღვთის სიტყვებით შინაგანი ნათლის მოფენა? თუ ეს საკითხები ნათელი არ არის, შენ არ გექნება გარჩევის უნარი. უნდა იცოდე, რა მოდის სულიწმიდისგან, რა არის ურჩი ხასიათი, როგორ დაემორჩილო ღვთის სიტყვას და როგორ მოიშორო საკუთარი ურჩობა; თუ ამ საკითხების გაგებას შენი გამოცდილებით შეიძენ, შენ გექნება საფუძველი; როდესაც რამე მოხდება, გექნება შესაბამისი ჭეშმარიტება, რომლითაც მას შეაფასებ და შესაფერისი შეხედულებები, როგორც საფუძველი. შენ გექნება პრინციპები ყველაფერში, რასაც აკეთებ, და შეძლებ იმოქმედო ჭეშმარიტების შესაბამისად. მაშინ შენი ცხოვრება აღივსება ღვთის მიერ ნათლის მოფენითა და ღვთის კურთხევებით. ღმერთი უსამართლოდ არ მოექცევა არცერთ ადამიანს, რომელიც მას გულწრფელად ეძიებს ან ვინც ავლენს მას თავის ცხოვრებაში და მოწმობს მის შესახებ, და ის არ დაწყევლის არცერთ ადამიანს, ვისაც ჭეშმარიტებისადმი გულწრფელი წყურვილი აქვს. თუ ღვთის სიტყვების ჭამისა და სმის დროს შეგიძლია ყურადღება გაამახვილო შენი საკუთარი ნამდვილი მდგომარეობის შეცნობაზე, ყურადღება გაამახვილო შენს საკუთარ პრაქტიკაზე და ყურადღება გაამახვილო შენს საკუთარ გაგებაზე, მაშინ, როდესაც პრობლემას წააწყდები, ნათელი მოგეფინება და მიაღწევ პრაქტიკულ გაგებას. მაშინ შენ ყველაფერში გექნება პრაქტიკაში განხორციელებისა და გარჩევის გზა. ადამიანი, რომელსაც აქვს ჭეშმარიტება, ნაკლებად სავარაუდოა, რომ შეცდომაში შევიდეს, ნაკლებად სავარაუდოა, რომ დესტრუქციულად მოიქცეს ან შეუფერებელი საქციელი ჩაიდინოს. ჭეშმარიტების გამო ის დაცულია და ასევე ჭეშმარიტების გამო ის მეტ გაგებას იძენს. ჭეშმარიტების წყალობით, მას მეტი გზა ეხსნება პრაქტიკისთვის, ეძლევა მეტი შესაძლებლობა, რომ სულიწმიდამ მასში იმოქმედოს, და მეტი შანსი, რომ სრულყოფილი გახდეს.


სულიწმინდის მოქმედება და სატანის მოქმედება

როგორ უნდა ამოიცნოს ადამიანმა სულიწმინდის მოქმედების დეტალები? როგორ მოქმედებს სულიწმინდა ადამიანში? როგორ მოქმედებს სატანა ადამიანში? როგორ მოქმედებენ ბოროტი სულები ადამიანში? როგორ ვლინდება ეს ყოველივე? როდესაც თქვენს თავს რაღაც ხდება, მოდის თუ არა ეს სულიწმინდისგან? უნდა დაემორჩილოთ მას თუ უარყოთ? რეალურ ცხოვრებაში ბევრი რამ ადამიანების ნება-სურვილით ხდება თუმცა ადამიანებს დღემდე უცვლელად სჯერათ, რომ ეს ყველაფერი სულიწმინდისგან მოდის. ზოგიერთი რაღაც ბოროტი სულების ნამოქმედარია, თუმცა ადამიანებს მაინც ჰგონიათ, რომ ეს ყველაფერი სულიწმინდისგან მოდის. ზოგჯერ, როდესაც სულიწმინდა ადამიანებს შიგნიდან უჩვენებს გზას, ადამიანებს შიში იპყრობთ, ხომ არაა ეს მითითება სატანისგან, ამიტომ ვერ ბედავენ დამორჩილებას, არადა, სინამდვილეში, ეს დახმარება სულიწმინდისგან მომდინარე გასხივოსნებაა. ამრიგად, გამიჯვნის გარეშე, ადამიანი ვერ შეძლებს რეალურად იცხოვროს. გამიჯვნის გარეშე, ადამიანი სიცოცხლეს ვერ მოიპოვებს. როგორ მოქმედებს სულიწმინდა? როგორ მოქმედებენ ბოროტი სულები? რა მომდინარეობს ადამიანის ნებისგან და რა იშვება სულიწმინდის წინამძღოლობითა და ნათლის მონიჭებით? თუკი გაიაზრებთ ადამიანში სულიწმიდის მოქმედების მოდელს, მაშინ ყოველდღიურ ცხოვრებაში და რეალურ გამოცდილებაში თქვენ შეძლებთ ცოდნის გაღრმავებას და განსხვავებების დანახვას; თქვენ შეიცნობთ ღმერთს, ასევე შეძლებთ, ჩაწვდეთ და ამოიცნოთ სატანა. აღარ იქნებით გზააბნეული მორჩილებისა თუ სწრაფვისას, არამედ გახდებით ნათელი გონების მქონე ადამიანი, რომელიც უპირობოდ მიჰყვება სულიწმინდის მოქმედებას.

სულიწმინდის მოქმედება მდგომარეობს გაძღოლასა და ნათლის მონიჭებაში. სულიწმინდა ადამიანებზე ნეგატიურად არ მოქმედებს, არამედ მოაქვს მათთვის ნუგეში, რწმენა და სიმტკიცე, რომ ისწრაფოდნენ ღვთიური სრულყოფილებისაკენ. როდესაც სულიწმინდა მოქმედებს, ადამიანებს საშუალება ეძლევათ პოზიტიურად ჩაერთონ პროცესში.ისინი არ არიან პასიურები ან იძულებულები, არამედ მოქმედებენ საკუთარი ინიციატივით. როდესაც სულიწმინდა მოქმედებს, ადამიანებს უხარიათ, ავლენენ მზადყოფნას, აბედნიერებთ საკუთარი მორჩილება და თავმდაბლობა. მიუხედავად იმისა, რომ შინაგანად ტკივილიანი და სუსტები არიან, მათ თანამშრომლობის მტკიცე სურვილი აქვთ. ისინი მზად არიან ტანჯვისთვის, გამოხატავენ მორჩილებას, შეუბღალავნი არიან ადამიანური ნების, აზროვნებისა და, რა თქმა უნდა, სურვილებისა და მისწრაფებების მიმართ. როდესაც ადამიანები საკუთარ თავზე გამოცდიან სულიწმინდის მოქმედებას, მათში განსაკუთრებული სიწმინდე იბუდებს. ისინი, ვინც სულიწმინდის მოქმედებით არიან აღსავსენი, ღვთის სიყვარულითა და თავიანთი ძმებისა და დების სიყვარულით ცხოვრობენ. მათ აღაფრთოვანებთ ისეთი რაღაცები, რაც უფალს აღაფრთოვანებს და სძულთ ის, რაც უფალს სძულს. ადამიანებს, რომლებსაც სულიწმინდის მოქმედება განუცდიათ, ჩვეულებრივი ადამიანური ბუნება აქვთ, მუდმივად ეძიებენ ჭეშმარიტებას და გამოირჩევიან ჰუმანურობით. როდესაც სულიწმინდა მოქმედებს ადამიანებში, მათი მდგომარეობა სულ უფრო მეტად უმჯობესდება და მათი ადამიანური ბუნება სულ უფრო მეტად ხდება ჩვეულებრივი. და მიუხედავად იმისა, რომ მათი თანამშრომლობა შესაძლოა, ზოგჯერ უგუნურიც კი იყოს, მათი მისწრაფებები მართებულია, ხოლო მათი წვლილი დადებითი, ისინი არ ცდილობენ ქაოსის გამოწვევას და მათში არ დევს ბოროტება. სულიწმინდის მოქმედება სტანდარტული და პრაქტიკულია. სულიწმინდა ადამიანში მათთვის ჩვეული ცხოვრების წესების თანახმად მოქმედებს, ანიჭებს მათ ნათელს და მიუძღვის, ადამიანებისთვის ჩვეული მისწრაფებების შესაბამისად. ადამიანებში მოქმედებისას, სულიწმინდა უჩვენებს მათ გზას და ასწავლის ჩვეულებრივი ადამიანების საჭიროებების შესაბამისად. პოზიტიურად წარმართავს მათ და ასწავლის იმას, რის ნაკლებობასაც და უქონლობასაც განიცდიან. სულიწმინდის საქმე რეალურ ცხოვრებაში ადამიანთათვის ნათლის მინიჭება და გაძღოლაა. და მხოლოდ მაშინ, თუკი თავად გამოცდიან უფლის სიტყვას რეალურ ცხოვრებაში, შეძლებენ დაინახონ სულიწმინდის მოქმედება. თუ ადამიანები, ყოველდღიურ ცხოვრებაში, პოზიტიურ მდგომარეობაში იმყოფებიან და ნორმალურ სულიერ ცხოვრებას ეწევიან, მაშინ ისინი სულიწმინდის მოქმედებით არიან აღსავსენი. ასეთ შემთხვევაში, როდესაც ადამიანები სრულად შეიგრძნობენ უფლის სიტყვას, მათ უჩნდებათ რწმენა. როდესაც ლოცულობენ, ივსებიან შთაგონებით, როდესაც რაღაც შეემთხვევათ, ნეგატიურად არ განეწყობიან, ხოლო როდესაც რაღაც ხდება, მათ შესწევთ უნარი ისწავლონ ის, რის სწავლასაც ღმერთი მათგან მოითხოვს. ისინი არ არიან ნეგატიური ან სუსტები და მიუხედავად იმისა, რომ აწყდებიან რეალურ სირთულეებს, მზად არიან უფლის ყველა წესრიგს დაემორჩილონ.

რა შედეგები მიიღწევა სულიწმინდის მოქმედებით? შესაძლოა, იყო უმეცარი და არ გამოირჩეოდე გამჭრიახი აზროვნებით, მაგრამ საკმარისია სულიწმინდა ამოქმედდეს, რომ მაშინვე გაგიჩნდება რწმენა და მუდამ გექნება შეგრძნება, რომ არ ძალგიძს უფლის სათანადოდ სიყვარული. მზად იქნები დახმარებისთვის, რაც არ უნდა დიდი იყოს მომავალი სირთულეები. აღმოჩნდები გარკვეულ სიტუაციებში და ვერ გაერკვევი ღვთისგან იქნება ეს ყველაფერი თუ სატანისგან, თუმცა მოთმინებით დაელოდები და არ მიეცემი კაეშანსა და გულგრილობას. ესაა სულიწმინდის მოქმედების ჩვეული მოდელი. როდესაც სულიწმინდა შენში მოქმედებს, შენ კვლავ აწყდები რეალურ სირთულეებს: ზოგჯერ ატირდები, ზოგჯერ კი ისეთი რამ მოხდება, რისი გადალახვაც არ შეგიძლია, მაგრამ ეს ყოველივე სულიწმინდის ჩვეული მოქმედების მხოლოდ ერთ-ერთი ეტაპია. მიუხედავად იმისა, რომ ვერ გადალახე სირთულეები და მიუხედავად იმისა, რომ კონკრეტულ მომენტში იყავი სუსტი და ბევრიც იწუწუნე, ამ ყველაფრის შემდეგ, მაინც შეძელი და შეიყვარე ღმერთი აბსოლუტური რწმენით. შენი ნეგატივი ვერ შეგიშლის ხელს ნორმალური გამოცდილების მიღებაში და მიუხედავად იმისა, თუ რას ამბობენ სხვები და როგორ გესხმიან თავს, შენ მაინც შეგწევს უნარი გიყვარდეს ღმერთი. ლოცვის დროს ყოველთვის გრძნობ, რომ წარსულში იმდენად დავალებული იყავი უფლისგან, რომ იღებ გადაწყვეტილებას, ასიამოვნო ღმერთს და აუჯანყდე ხორცს, როცა კვლავ გადააწყდები მსგავს რაღაცებს. ეს სიძლიერე დასტურია იმისა, რომ სულიწმინდის მოქმედება შენშია. ეს არის სულიწმინდის მოქმედების ჩვეული მდგომარეობა.

რაში გამოიხატება სატანის მოქმედება? სატანის მოქმედებისას, ადამიანებს აზროვნება დაბინდული აქვთ, არ გააჩნიათ ჩვეული ადამიანურობა და არასწორი მიზნები ამოძრავებთ. და, მიუხედავად იმისა, რომ ღვთის სიყვარული სურთ, გული ყოველთვის ბრალდებებით აქვთ სავსე. ეს ბრალდებები და ფიქრები მათში მუდმივ ქაოსს იწვევს, ზღუდავს მათი ცხოვრების განვითარებას და ხელს უშლით ნორმალურ პირობებში წარსდგნენ ღვთის წინაშე. სხვა სიტყვებით რომ ვთქვათ, როგორც კი სატანა ადამიანში მოქმედებას დაიწყებს, ადამიანის გული ვეღარ ჰპოვებს სიმშვიდეს უფლის წინაშე. ასეთმა ადამიანებმა არ იციან რა გააკეთონ—როდესაც ხედავენ ხალხი იკრიბება, მათ გაქცევა სურთ, ვერ ხუჭავენ თვალებს, როდესაც სხვები ლოცულობენ. ბოროტი სულების მოქმედება აზიანებს ნორმალურ ურთიერთობას ადამიანსა და ღმერთს შორის, რადიკალურად ცვლის ადამიანში უკვე არსებულ წარმოდგენებსა თუ მის მიერ განვლილ ცხოვრებისეულ გზას. გულის სიღრმეში ადამიანი ვეღარასდროს მიდის ღმერთთან ახლოს და ყოველთვის ხდება ისეთი რაღაცები, რაც მის შფოთვასა და შეზღუდვას იწვევს. მისი გული ვეღარ პოულობს სიმშვიდეს, აღარ აქვს ღმერთის სიყვარულის ძალა და უიმედობა ეუფლება. ასე ვლინდება სატანის მოქმედება. სატანის მოქმედების გამოვლინებებია: უუნარობა, მყარად დაიცვა შენი პოზიცია და სიტყვა, რაც გაქცევს უფლისადმი უკეთურ და არაერთგულ ადამიანად. როდესაც სატანა გზაზე გეღობება, შენ კარგავ ღვთისადმი სიყვარულსა და ერთგულებას, შენი ჩვეული ურთიერთობა ღმერთთან ინგრევა, აღარ ეძიებ ჭეშმარიტებას ან საკუთარი თავის გაუმჯობესების გზებს. სულ უფრო უკან იხევ და ნეგატივით ივსები, ანებივრებ საკუთარ თავს, თავშეუკავებლად იწყებ ცოდვის გავრცელებას და არ გძულს ცოდვა. გარდა ამისა, სატანის ჩარევა ზნედაცემულად გაქცევს. სატანა შენში აქრობს უფლის მადლს და გაიძულებს უკმაყოფილებით ისაუბრო ღმერთზე და დაუპირისპირდე მას, გაიძულებს ეჭვის ქვეშ დააყენო უფალი. არსებობს იმის რისკიც, რომ საერთოდ მიატოვო ღმერთი. ყოველივე ეს სატანისგან მომდინარეობს.

როდესაც შენს ყოველდღიურ ცხოვრებაში რაღაც ხდება, როგორ უნდა განასხვაო, ეს სულიწმიდას საქმის შედეგია თუ — სატანის? როდესაც ადამიანების მდგომარეობა ნორმალურია, მაშინ მათი სულიერი და ხორციელი ცხოვრებაც ნორმალურია, ხოლო მათი გონიერება — ნორმალური და მოწესრიგებული. როდესაც ისინი ამ მდგომარეობაში იმყოფებიან, შეიძლება ითქვას, რომ ის, რასაც ისინი განიცდიან და შეიცნობენ საკუთარ თავში, ზოგადად სულიწმიდის შეხებით არის გამოწვეული (ღვთის სიტყვების ჭამა-სმისგან მიღებული წვდომა ან გარკვეული მარტივი ცოდნა, ან ერთგულება კონკრეტულ საკითხებში, ან ძალა, რათა ზოგიერთ რამეში ღმერთი შეიყვარო — ეს ყველაფერი სულიწმიდისგან მოდის). სულიწმიდის საქმე ადამიანში განსაკუთრებულად ბუნებრივია; ადამიანს არ შეუძლია მისი შეგრძნება და ისე ჩანს, თითქოს ეს თავად ადამიანისგან მოდის, თუმცა სინამდვილეში ეს სულიწმიდის საქმეა. ყოველდღიურ ცხოვრებაში სულიწმიდა ყველაში ასრულებს როგორც დიდ, ისე მცირე საქმეს და მხოლოდ ამ საქმის მასშტაბები განსხვავდება. ზოგიერთი ადამიანი კარგი მონაცემებისაა, ისინი ყველაფერს სწრაფად იგებენ და მათში სულიწმიდის ნათლის მოფენა განსაკუთრებით დიდია. ამავდროულად, ზოგიერთი სუსტი მონაცემებისაა და მათ მეტი დრო სჭირდებათ სიტყვების გასაგებად, მაგრამ სულიწმიდა მათ შინაგანადაც ეხება და ისინიც ახერხებენ ღვთისადმი ერთგულებას — სულიწმიდა მოქმედებს ყველაში, ვინც ღმერთს მიჰყვება. როდესაც ყოველდღიურ ცხოვრებაში ადამიანები არ ეწინააღმდეგებიან და არ ეურჩებიან ღმერთს, არ აკეთებენ იმას, რაც არღვევს ღვთის მართვას და არ აფერხებენ მის საქმეს, მაშინ თითოეულ მათგანში ღვთის სული მეტ-ნაკლებად მოქმედებს; ის ეხება მათ, ნათელს ჰფენს, აძლევს რწმენას, აძლევს ძალას და აღძრავს მათ პოზიტიური სვლისკენ, რათა არ იყვნენ ზარმაცნი და არ ელტვოდნენ ხორციელ სიამოვნებებს, არამედ ჰქონდეთ ჭეშმარიტების აღსრულების სურვილი და ღვთის სიტყვის წყურვილი. ეს ყველაფერი არის საქმე, რომელიც სულიწმიდისგან მოდის.

როდესაც ადამიანების მდგომარეობა არ არის ნორმალური, ისინი მიტოვებულნი არიან სულიწმიდის მიერ; მათ გონებაში წუწუნისკენ მიდრეკილება იჩენს თავს, მათი მოტივები მცდარია, ისინი ზარმაცობენ, ხორციელ ვნებებს ეძლევიან და მათი გული ღალატობს ჭეშმარიტებას. ეს ყველაფერი სატანისგან მოდის. როდესაც ადამიანების მდგომარეობა არ არის ნორმალური, როცა ისინი შინაგანად ბნელში არიან და დაკარგული აქვთ ნორმალური აზროვნება, მიტოვებულნი არიან სულიწმიდას მიერ და არ შეუძლიათ საკუთარ თავში ღმერთის შეგრძნება — სწორედ ამ დროს მოქმედებს მათში სატანა. თუ ადამიანებს ყოველთვის აქვთ შინაგანი ძალა და ყოველთვის უყვართ ღმერთი, მაშინ, ზოგადად, როდესაც რაიმე შეემთხვევათ, ეს სულიწმიდისგან მოდის და ვისაც არ უნდა შეხვდნენ, ეს შეხვედრა ღვთის განგების შედეგია. ეს ნიშნავს, რომ როდესაც შენ ნორმალურ მდგომარეობაში ხარ, როდესაც სულიწმიდის დიდ საქმეში იმყოფები, მაშინ სატანისთვის შეუძლებელია შენი შერყევა. ამის საფუძველზე შეიძლება ითქვას, რომ ყველაფერი სულიწმიდისგან მოდის და მიუხედავად იმისა, რომ შეიძლება მცდარი აზრები გაგიჩნდეს, შენ ძალგიძს,აღუდგე და არ აჰყვე მათ. ეს ყველაფერი სულიწმიდას საქმის შედეგია. რა ვითარებაში შეიძლება ჩაერიოს სატანა? სატანისთვის ადვილია შენში მოქმედება, როდესაც შენი მდგომარეობა არ არის ნორმალური, როდესაც ღმერთი არ შეგხებია და ღვთის საქმის მიღმა ხარ, როცა შინაგანად მშრალი და გამოფიტული ხარ, როცა ღმერთს ევედრები, მაგრამ ვერაფერს გრძნობ და როცა ღვთის სიტყვას ჭამ და სვამ, მაგრამ არც ნათელი გეფინება და არც ანათებ. სხვა სიტყვებით რომ ვთქვათ, როდესაც სულიწმიდის მიერ მიტოვებული ხარ და ღმერთს ვერ გრძნობ, მაშინ ბევრი რამ, რაც შეგემთხვევა, სატანის ცდუნებისგან მოდის. როგორც სულიწმიდა მოქმედებს, იმავდროულად სატანაც მიჰყოფს ხელს თავის საქმეს. სულიწმიდა ეხება ადამიანის შინაგან სამყაროს, ხოლო სატანა აშფოთებს მას. თუმცა, სულიწმიდას საქმეს წამყვანი პოზიცია უკავია და ადამიანებს, რომელთა მდგომარეობაც ნორმალურია, გამარჯვება შეუძლიათ; ეს არის სატანის საქმეზე სულიწმიდის საქმის გამარჯვება. სანამ სულიწმიდა საქმეს ასრულებს, ადამიანებში კვლავ არსებობს გახრწნილი ბუნება; თუმცა, სულიწმიდის საქმის განხორციელებისას ადამიანებისთვის ადვილია აღმოაჩინონ და შეიცნონ თავიანთი ურჩობა, მოტივები და სიყალბე. მხოლოდ მაშინ გრძნობენ ადამიანები სინანულს და უჩნდებათ გამოსწორების სურვილი. ამგვარად, მათი ურჩი და გახრწნილი ბუნება თანდათან მოშორდება ღვთის საქმის შედეგად. წმინდა სულის მუშაობა განსაკუთრებულად ბუნებრივია; როდესაც ის ადამიანებში ახორციელებს საქმეს, მათ მაინც აქვთ პრობლემები, მაინც ტირიან, მაინც იტანჯებიან, კვლავ სუსტები არიან და ბევრი რამ მათთვის კვლავ გაურკვეველია, თუმცა ამ მდგომარეობაშიც კი მათ შეუძლიათ შეაჩერონ საკუთარი თავი უკან დახევისგან და შეუძლიათ უყვარდეთ ღმერთი, მიუხედავად იმისა, რომ ტირიან და დამწუხრებულნი არიან, მაინც ძალუძთ ღვთის დიდება; სულიწმიდის საქმე განსაკუთრებულად ნორმალურია და მასში არ არის არაფერი ზებუნებრივი. ადამიანების უმეტესობას სჯერა, რომ როგორც კი სულიწმიდა დაიწყებს საქმის შესრულებას, ადამიანის მდგომარეობაში მყისიერი ცვლილებები ხდება და მათ არსებითი ნაკლოვანებები მოშორდებათ. ეს გამრუდებული რწმენაა. როდესაც სულიწმიდა მოქმედებს ადამიანში, მისი უარყოფითი მხარეები კვლავ არსებობს და მისი შინაგანი სიმაღლე იგივე რჩება, მაგრამ მას სულიწმიდა ანათებს და ნათელს ჰფენს, რის გამოც მისი მდგომარეობა უფრო პოზიტიური ხდება, მისი შინაგანი განწყობა — ნორმალური და ის სწრაფად იცვლება. რეალურ გამოცდილებაში ადამიანები უმეტესად განიცდიან ან სულიწმიდას, ან სატანის საქმის აღსრულებას და თუ მათ არ შეუძლიათ ამ მდგომარეობების გაგება და გარჩევა, მაშინ რეალურ გამოცდილებაში შესვლაზე საუბარიც ზედმეტია, რომ აღარაფერი ვთქვათ ბუნების შეცვლაზე. ამრიგად, ღვთის საქმის გამოცდილების მიღების გასაღები ამ ყველაფრის დანახვის უნარია; ამგვარად, მათთვის გამოცდილების მიღება ბევრად უფრო გაადვილდება.

სულიწმიდის საქმე ადამიანებს პოზიტიურსა და შემართულს ხდის, მაშინ როდესაც სატანის საქმე მათ ნეგატიურს ხდის და აიძულებს უკან დაიხიონ, აუჯანყდნენ ღმერთს და წინააღმდეგობა გაუწიონ მას, დაკარგონ მისი რწმენა და გახდნენ სუსტნი საკუთარი მოვალეობის შესრულებისას. ყველაფერი, რაც სულიწმიდის ნათლის მოფენიდან მომდინარეობს, სრულიად ბუნებრივია; ის შენ ძალდატანებით არ გეხვევა თავს. თუ შენ მას დაემორჩილები, მაშინ სიმშვიდეს შეიგრძნობ; ხოლო თუ არ დაემორჩილები, შემდგომში მხილებული იქნები. სულიწმიდის ნათლის მოფენით შენ არაფერში შეგეშლება ხელი და არ შეიზღუდები; შენ გათავისუფლდები, შენს ქმედებებში გაგიჩნდება აღსრულების გზა, იქნები დაუბრკოლებელი და შეძლებ იმოქმედო ღვთის განზრახვების შესაბამისად. სატანის საქმე ბევრ რამეში გაბრკოლებს; ის გიკარგავს ლოცვის სურვილს, გაზარმაცებს და აღარ გსურს ღვთის სიტყვების ჭამა-სმა გიქრობს ეკლესიური ცხოვრების სურვილს და გაშორებს სულიერ ცხოვრებას. სულიწმიდის საქმე არ უშლის ხელს შენს ყოველდღიურ და ნორმალურ სულიერ ცხოვრებას. ბევრ რამეს მათი აღმოცენების მომენტში ვერ არჩევ, თუმცა რამდენიმე დღის შემდეგ შენი გული უფრო ნათელი ხდება, გონება კი — უფრო სუფთა. შენ გიჩნდება გარკვეული სულიერი ალღო და ნელ-ნელა შეგიძლია გაარჩიო, ფიქრი ღვთისგან მოვიდა თუ სატანისგან. ზოგიერთი რამ აშკარად გაიძულებს ღმერთს დაუპირისპირდე და აუჯანყდე მას, ან გაბრკოლებს ღვთის სიტყვის საქმედ ქცევაში; ეს ყველაფერი სატანისგან მოდის. ზოგიერთი რამ თავიდან აშკარა არ არის და იმ მომენტში ვერ ხვდები, რა არის ეს, მოგვიანებით კი დაინახავ მათ გამოვლინებებს და შეძლებ გარჩევას. თუ ნათლად გაარჩევ, რა მოდის სატანისგან და რა არის სულიწმიდის მიერ წარმართული, მაშინ შენს გამოცდილებაში იოლად აღარ შეცდები. ზოგჯერ, როცა კარგ მდგომარეობაში არ ხარ, გიჩნდება გარკვეული ფიქრები, რომლებსაც ნეგატიური მდგომარეობიდან გამოჰყავხარ. ეს აჩვენებს, რომ მაშინაც კი, როცა შენი მდგომარეობა არასახარბიელოა, ზოგიერთი შენი ფიქრი კვლავ შეიძლება სულიწმიდისგან მოდიოდეს. არ არის სწორი იმის ფიქრი, რომ როცა ნეგატიურად ხარ განწყობილი, ყველა შენი ფიქრი სატანის გამოგზავნილია; ასე რომ ყოფილიყო, მაშინ როდისღა შეძლებდი პოზიტიურ მდგომარეობაში გადასვლას? გარკვეული ხნით ნეგატიურ მდგომარეობაში ყოფნის შემდეგ სულიწმიდა გაძლევს შესაძლებლობას სრულყოფისთვის; ის გეხება შენ, გამოჰყავხარ ნეგატიური მდგომარეობიდან და შენ გადადიხარ ნორმალურ მდგომარეობაში.

იმის ცოდნით, თუ რა არის სულიწმიდის საქმე და რა არის სატანის საქმე, შენ შეგიძლია ესენი შეადარო საკუთარ მდგომარეობასა და გამოცდილებას; ამგვარად, შენს გამოცდილებაში გაცილებით მეტი პრინციპული ჭეშმარიტება გაჩნდება. როდესაც ამ პრინციპულ ჭეშმარიტებებს ჩასწვდები, შეძლებ დაეუფლო შენს რეალურ მდგომარეობას, შეძლებ გაარჩიო ადამიანები და მოვლენები და აღარ დაგჭირდება ამდენი ძალისხმევის დახარჯვა სულიწმიდის საქმის შესაცნობად. რა თქმა უნდა, ეს დამოკიდებულია იმაზე, არის თუ არა შენი მოტივები სწორი და გაქვს თუ არა ძიებისა და აღსრულების სურვილი. ასეთი ენა — პრინციპებთან დაკავშირებული ენა — უნდა ფიგურირებდეს შენს გამოცდილებაში. მის გარეშე შენი გამოცდილება სავსე იქნება სატანის ხელის შეშლითა და უგუნური ცოდნით. თუ შენ არ გესმის, როგორ მუშაობს სულიწმიდა, მაშინ არ გესმის, როგორ უნდა ილოცო ღვთის მიმართ ან როგორ უნდა შედგა ფეხი სულიერებაში. ხოლო თუ არ გესმის, როგორ მოქმედებს სატანა ადამიანების შეცდენასა და შეფერხებაში, მაშინ არ იცი, როგორ უარყო სატანა და მტკიცედ იდგე შენს მოწმობაში. თუ როგორ აღასრულებს საქმეს სულიწმიდა და როგორ მოქმედებს სატანა, არის ის, რაც ადამიანებს უნდა ესმოდეთ და რაც აუცილებლად უნდა გამოსცადონ ღვთისადმი რწმენის გზაზე.


გაფრთხილება მათთვის, ვინც ცხოვრებაში ჭეშმარიტებას არ მისდევს

ძმებსა და დებს შორის ის ადამიანები, რომლებიც მუდმივად ავლენენ ნეგატიურ დამოკიდებულებას, სატანის მსახურები არიან და ეკლესიაში განხეთქილებას იწვევენ. ასეთი ადამიანები ერთ დღეს აუცილებლად უნდა განიდევნონ და ამოიძირკვონ. თუ ღმერთის მორწმუნე ადამიანებს, ღვთისმოშიში გული არ აქვთ, თუ მათ ღმერთისადმი მორჩილი გული არ აქვთ, მაშინ ისინი არათუ ვერ შეძლებენ მისთვის რაიმე საქმის შესრულებას, არამედ პირიქით, მისი საქმის ხელის შემშლელნი და ურჩნი გახდებიან. ღვთის რწმენა, ღმერთისადმი მორჩილებისა და ღვთისმოშიშობის გარეშე და მის წინააღმდეგ დგომა, მორწმუნისთვის უდიდესი სირცხვილია. თუ მორწმუნეები თავიანთ მეტყველებასა და ქცევაში, ისეთივე უდარდელები და თავშეუკავებლები არიან, როგორც ურწმუნოები, მაშინ ისინი კიდევ უფრო ბოროტნი არიან, ვიდრე ურწმუნოები. ისინი ბოროტი დემონების არქეტიპული სახეები არიან. ისინი, ვინც ეკლესიის წიაღში აფრქვევენ თავიანთ შხამიან და ავ რიტორიკას, ავრცელებენ უსაფუძვლო ჭორებს, თესავენ განხეთქილებას ძმებსა და დებს შორის და აყალიბებენ დაჯგუფებებს, ეკლესიიდან უნდა განიკვეთონ. მაგრამ რადგან ახლა ღვთის საქმის სხვა ეპოქაა, ეს ადამიანები შეზღუდულები არიან, რადგან ისინი აუცილებლად განადგურდებიან. ყველას, ვინც სატანის მიერ არის გახრწნილი, ბოროტი მიდრეკილებები ახასიათებს. ზოგიერთს მხოლოდ გახრწნილი განწყობა აქვს, ხოლო ზოგი განსხვავებულია: მათ არა მხოლოდ გახრწნილი, სატანური განწყობა ახასიათებთ, არამედ მათი ბუნებაც უკიდურესად ბოროტია. მათი სიტყვები და საქციელი არა მხოლოდ მათ გახრწნილ, სატანურ განწყობას ავლენს, არამედ ცხადყოფს, რომ ისინი თავად არიან ნამდვილი ეშმაკები და სატანები. მათი ქცევა არღვევს და აფერხებს ღვთის საქმეს, ართულებს ძმებისა და დების ეკლესიურ ცხოვრებაში სრულფასოვან ჩართვას და ზიანს აყენებს ეკლესიის ნორმალურ ცხოვრებას. ადრე თუ გვიან, ცხვრის ტყავში გამოწყობილი ეს მგლები უნდა ამოიძირკვონ; სატანის ამ მსახურების მიმართ, უნდა გამოიხატოს შეუბრალებლობა და მიუღებლობა. მხოლოდ ამ გზით შეიძლება უფლის მხარეს დგომა და ისინი, ვინც ამას არ აკეთებენ, სატანასთან ერთად სულიერ სიბინძურეში ჩაიძირებიან. ხალხი, ვისაც ჭეშმარიტად სწამს ღმერთის, მას გულში ატარებს და მის გულში მუდამ სუფევს ღვთისმოშიშობა და ღმერთისადმი სიყვარული. ღვთის მორწმუნეთა ყოველი ქმედება უნდა იყოს ფრთხილი და წინდახედული და ყველაფერი, რასაც ისინი აკეთებენ, ღვთის ნებას უნდა შეესაბამებოდეს და მის გულს აკმაყოფილებდეს. ისინი არ უნდა იყვნენ ჯიუტნი და არ უნდა აკეთებდნენ იმას, რაც სურთ; ეს წმინდა ზნეობრივ ქცევას არ შეეფერება. ადამიანებს არ შეჰფერით თავხედური ქცევა, ყველგან არ უნდა აფრიალონ ღვთის დროშა, არ უნდა იყვნენ ქედმაღლები და არ უნდა იტყუებოდნენ. ეს ყველაზე მეამბოხე ქცევაა. ოჯახებს საკუთარი წესები აქვთ, ერებს კი საკუთარი კანონები და განა ეს კიდევ უფრო მეტად არ ეხება ღვთის სახლს? განა ეს არ ნიშნავს, რომ მათ მიმართ კიდევ უფრო მკაცრი სტანდარტებია დაწესებული? განა არ არსებობს ადმინისტრაციული დადგენილებები? ადამიანებს შეუძლიათ, აკეთონ ის, რაც სურთ, მაგრამ ღვთის ადმინისტრაციული დადგენილებები ადამიანის ნებაზე ვერ შეიცვლება. ღმერთი არის ღმერთი, რომელიც ვერ იტანს ადამიანებისგან შეურაცხყოფას; ის არის ღმერთი, რომელიც განგმირავს ადამიანებს. ნუთუ ადამიანებმა ეს დღემდე არ იციან?

თითოეულ ეკლესიაში არიან ადამიანები, რომლებიც არეულობას ქმნიან ან ხელს უშლიან ღვთის საქმეს. ისინი ყველანი სატანები არიან, რომლებმაც შენიღბვით შეაღწიეს ღვთის სახლში. ასეთ ადამიანებს კარგად გამოსდით თვალთმაქცობა: ისინი ჩემ წინაშე დიდი პატივისცემით გამსჭვალული მოდიან და ქედს იხრიან, ცხოვრობენ როგორც უბადრუკი ძაღლები და „მთელ თავიანთ ძალას“ საკუთარი მიზნების მიღწევას ახმარენ, მაგრამ ძმებისა და დების წინაშე თავიანთ ამაზრზენ სახეს ავლენენ. როდესაც ისინი ხედავენ ადამიანებს, რომლებიც ჭეშმარიტებას მისდევენ, მათ თავს ესხმიან და განზე სწევენ; როდესაც ხედავენ საკუთარ თავზე უფრო ძლიერ და საშიშ ადამიანებს, მათ ელაქუცებიან და მლიქვნელობენ მათ წინაშე. ეკლესიაში ისინი თავხედურად იქცევიან. შეიძლება ითქვას, რომ ასეთი „ადგილობრივი მოძალადეები“, ასეთი „ფინიები“ ​​ეკლესიების უმეტესობაში არსებობენ. ისინი ერთად ეშმაკურად მოქმედებენ, ერთმანეთს თვალის ჩაკვრითა და ფარული ნიშნებით უგზავნიან სიგნალებს, და არცერთი მათგანი არ მისდევს ჭეშმარიტებას. ის, ვისაც უფრო მეტი შხამი აქვს, არის „მთავარი დემონი“, ხოლო ის, ვისაც ყველაზე დიდი ავტორიტეტი გააჩნია, მათ წინამძღოლობს და აღმართული მიაქვს მათი დროშა. ეს ადამიანები ეკლესიაში თავაშვებულად თარეშობენ, ავრცელებენ თავიანთ ნეგატივს, სიკვდილს აფრქვევენ, აკეთებენ და ამბობენ იმას, რაც სურთ და ვერავინ ბედავს მათ შეჩერებას. ისინი სავსენი არიან სატანის სულისკვეთებით. როგორც კი იწყებენ რაიმე არეულობის შემოტანას, ეკლესია სიკვდილის ატმოსფერო ისადგურებს. ეკლესიის შიგნით ჭეშმარიტების მიმდევრები განდევნილნი არიან და ვერ ახერხებენ საკუთარი ძალისა და შესაძლებლობების სრულად გამოვლენას, მაშინ როდესაც ისინი, ვინც ეკლესიაში არეულობას იწვევენ და სიკვდილს თესავენ, თავაშვებულად მოქმედებენ მის წიაღში და უფრო მეტიც, ადამიანთა უმრავლესობა მათ მიჰყვება. ცხადია, ასეთ ეკლესიებს სატანა მართავს; ეშმაკი მათი მეფეა. თუ ასეთ ეკლესიებში მყოფი ადამიანები არ აჯანყდებიან და არ უარყოფენ მთავარ დემონებს, მაშინ ისინიც ადრე თუ გვიან განადგურდებიან. ამიერიდან აუცილებელია, რომ ასეთი ეკლესიების მიმართ შესაბამისი ზომები გატარდეს. თუ მათ, ვისაც თუნდაც მცირე ზომით შეუძლია ჭეშმარიტების პრაქტიკაში განხორციელება, ამას არ იღონებენ, მაშინ ეს ეკლესია გაუქმებას დაექვემდებარება. თუ ეკლესიაში არ მოიძებნება არავინ, ვინც მზად არის ჭეშმარიტებას მიჰყვეს და არც ერთი ადამიანი, რომელსაც ძალუძს მტკიცედ იდგეს ღვთის მიმართ თავის რწმენაში, მაშინ ასეთი ეკლესია სრულად უნდა იზოლირდეს, ხოლო მისი კავშირები სხვა ეკლესიებთან უნდა გაწყდეს. ამას „სიკვდილის დამარხვა“ ეწოდება; სწორედ ამას ნიშნავს სატანის უარყოფა. თუ ეკლესიაში რამდენიმე ადგილობრივი მოძალადეა და მათ უკან „პატარა მწერები“ მიყვებიან, რომელთაც სრულიად აკლიათ გამჭრიახობა და თუ ასეთ ეკლესიაში ადამიანები, ჭეშმარიტების დანახვის შემდეგაც კი, ვერ ახერხებენ ამ მოძალადეთა ბორკილებისა და მანიპულაციების უარყოფას, მაშინ საბოლოოდ ყველა ეს უგუნური განადგურდება. ეს „პატარა მწერები“ შესაძლოა არც სჩადიოდნენ რაიმე საშინელებას, მაგრამ ისინი კიდევ უფრო ცრუები და კიდევ უფრო მზაკვარნი არიან და ყველა მათნაირი განადგურდება. ვერც ერთი მათგანი გადარჩება! ისინი, ვინც სატანისგან არიან, სატანასვე დაუბრუნდებიან, ხოლო ღვთის მიერ რჩეულნი უთუოდ ჭეშმარიტებას ეძიებენ; ეს მათი ბუნებით არის განსაზღვრული. დაე, განადგურდეს ყოველი, ვინც სატანას მისდევს! ასეთი ადამიანების მიმართ არ იქნება გამოხატული სიბრალული. ხოლო ჭეშმარიტების მაძიებლებს დაე, ყველაფერი მიეცეთ და დაე, ღვთის სიტყვით მთელი გულით დატკბნენ. ღმერთი სამართლიანია; იგი არავის მიმართ არ ავლენს მიკერძოებას. თუ ეშმაკისეული ხარ, მაშინ პრაქტიკაში ჭეშმარიტების გამოყენება არ შეგიძლია; თუ ჭეშმარიტების მაძიებელი ხარ, მაშინ აშკარაა, რომ სატანა ვერ დაგატყვევებს. ეს ყოველგვარ ეჭვგარეშეა.

ადამიანებს, რომლებიც არ ისწრაფვიან პროგრესისკენ, ყოველთვის სურთ, რომ სხვებიც მათსავით ნეგატიურები და ზარმაცები იყვნენ. ისინი, ვინც არ მისდევენ ჭეშმარიტებას, შურის თვალით უყურებენ მათ, ვინც ამას აკეთებს და ყოველთვის ცდილობენ, გზა აუბნიონ დაბნეულებსა და მათ, ვისაც არ შესწევს გარჩევის უნარი. იმას, რასაც ეს ხალხი აფრქვევს, შეუძლია გამოიწვიოს შენი დეგრადირება, დაცემა, არანორმალურ მდგომარეობაში ჩაგდება და სიბნელით აღვსება. ისინი გაშორებენ ღმერთს და გიბიძგებენ ხორციელი სურვილების დაფასებისა და თავაშვებულობისკენ. ადამიანებს, რომლებსაც არ უყვართ ჭეშმარიტება და რომლებიც ყოველთვის ზედაპირულნი არიან ღვთის მიმართ, არ გააჩნიათ თვითშემეცნება, ხოლო ასეთი ადამიანების ბუნება სხვებსაც აცდუნებს ცოდვის ჩადენისა და ღვთისადმი წინააღმდეგობისკენ. ისინი არც თავად მისდევენ ჭეშმარიტებას და არც სხვებს აძლევენ ამის უფლებას. ისინი უფრთხილდებიან ცოდვას და არ გააჩნიათ საკუთარი თავის მიმართ ზიზღი. მათ არ იციან, ვინ არიან და სხვებსაც უშლიან ხელს საკუთარი თავის შეცნობაში; ისინი ასევე აბრკოლებენ სხვებს ჭეშმარიტებისკენ სწრაფვაში. მათ მიერ გზააბნეულნი ვერ ხედავენ ნათელს. ისინი ეფლობიან სიბნელეში, არ იცნობენ საკუთარ თავს, გაურკვევლობაში არიან ჭეშმარიტებასთან დაკავშირებით და სულ უფრო მეტად შორდებიან ღმერთს. ისინი არ მისდევენ ჭეშმარიტებას და სხვებსაც უშლიან ხელს მის აღსრულებაში, რითაც ყველა იმ უგუნურს თავის გარშემო იკრებენ. ნაცვლად იმისა, რომ ვთქვათ, თითქოს მათ სწამთ ღმერთი, სჯობს ვთქვათ, რომ მათ სწამთ თავიანთი წინაპრების ან იმ კერპების, რომლებიც მათ გულებშია დამკვიდრებული. უმჯობესი იქნება, მათ, ვინც აცხადებს, რომ ღმერთს მიჰყვება, თვალები გაახილონ და კარგად დააკვირდნენ, ზუსტად ვისი სწამთ: ნამდვილად ღმერთის გწამს თუ სატანის? თუ იცი, რომ ის, ვისიც გწამს, ღმერთი კი არა, შენივე კერპებია, მაშინ აჯობებს, საერთოდ არ ამბობდე, რომ მორწმუნე ხარ. თუ ნამდვილად არ იცი, ვისი გწამს, მაშინაც აჯობებს, რომ თავს მორწმუნედ არ მიიჩნევდე. ამის თქმა მკრეხელობა იქნებოდა! ღვთის რწმენას არავინ გაძალებს. ნუ ამბობთ, რომ ჩემი გწამთ; ყელში ამომივიდა ასეთი ლაპარაკი და აღარ მსურს მისი მოსმენა, რადგან ის, რისიც გწამთ, თქვენს გულებში არსებული კერპები და თქვენს წრეში მყოფი ადგილობრივი მჩაგვრელები არიან. ისინი, ვინც ჭეშმარიტების გაგონებისას თავს აქნევენ, ხოლო სიკვდილზე საუბრისას იღიმებიან, ყველანი სატანის ნაშიერნი არიან და სწორედ ისინი განიდევნებიან. ეკლესიაში ბევრს არ გააჩნია გარჩევის უნარი. როდესაც ადამიანების ცდუნება ხდება, ისინი პირიქით, სატანის მხარეს დგებიან; და თავს მაშინაც კი ძალიან შეურაცხყოფილად გრძნობენ, როცა მათ სატანის მსახურებს უწოდებენ. მიუხედავად იმისა, რომ შეიძლება ითქვას, მათ გარჩევის უნარი აკლიათ, ისინი ყოველთვის სიცრუის მხარეს დგებიან; გადამწყვეტ მომენტში ისინი არასოდეს დგანან ჭეშმარიტების მხარეს და არასოდეს გამოდიან ჭეშმარიტების დასაცავად. ნუთუ მათ მართლა აკლიათ გარჩევის უნარი? რატომ დგებიან ისინი მაინცდამაინც სატანის მხარეს? რატომ არასოდეს ამბობენ ჭეშმარიტების მხარდასაჭერად თუნდაც ერთ სამართლიან და გონივრულ სიტყვას? ნუთუ ეს მდგომარეობა მართლაც მათი წამიერი დაბნეულობის შედეგად წარმოიშვა? რაც უფრო ნაკლებია ადამიანში გარჩევის უნარი, მით უფრო ნაკლებად შეუძლია მას ჭეშმარიტების მხარეს დგომა. რას აჩვენებს ეს? ნუთუ ეს არ აჩვენებს იმას, რომ გარჩევის უნარის არმქონე ადამიანებს უყვართ ცოდვა? ნუთუ ეს არ აჩვენებს იმას, რომ ისინი სატანის ერთგული ნაშიერნი არიან? რატომ ხდება, რომ მათ ყოველთვის შეუძლიათ სატანის მხარეს დგომა და მის ენაზე საუბარი? მათი ყოველი სიტყვა და საქმე, მათი სახის გამომეტყველებაც კი, საკმარისია იმის დასამტკიცებლად, რომ ისინი არავითარ შემთხვევაში არ არიან ჭეშმარიტების მოყვარულნი; პირიქით, ისინი ჭეშმარიტების მოძულე ადამიანები არიან. ის ფაქტი, რომ მათ შეუძლიათ სატანის მხარეს დგომა, საკმარისია იმის დასამტკიცებლად, რომ სატანას მართლაც უყვარს ეს პატარა ეშმაკები, რომლებიც მთელ ცხოვრებას სატანის გულისთვის ბრძოლაში ატარებენ. განა ყოველივე ეს აშკარა არ არის? თუ შენ მართლაც ჭეშმარიტების მოყვარული ადამიანი ხარ, მაშინ რატომ არ სცემ პატივს მათ, ვინც ჭეშმარიტებას აღასრულებს და რატომ მიჰყვები მაშინვე მათ, ვინც ჭეშმარიტებას არ მისდევს, მათი ერთი უმნიშვნელო გამოხედვისთანავე? რისი ბრალია ეს? მე არ მაინტერესებს, გაქვს თუ არა გარჩევის უნარი. არ მაინტერესებს, რა ფასად დაგიჯდა ეს. არ მაინტერესებს, რამდენად დიდია შენი ძალაუფლება და არც ის, ხარ თუ არა ადგილობრივი მჩაგვრელი თუ დროშისმპყრობელი ლიდერი. თუ შენი ძალები დიდია, ეს მხოლოდ სატანის ძალის დახმარებითაა. თუ შენი პრესტიჟი მაღალია, ეს მხოლოდ იმიტომ, რომ შენ გარშემო ზედმეტად ბევრია ისეთი, ვინც ჭეშმარიტებას არ აღასრულებს. თუ ჯერ კიდევ არ განდევნილხარ, ეს იმიტომ, რომ ახლა განდევნის საქმის დრო არ არის; ახლა განდევნის საქმის დროა. ახლა შენი გაძევება არ მეჩქარება. მე უბრალოდ ველოდები იმ დღეს, როცა დაგსჯი მას შემდეგ, რაც განიდევნები. ვინც არ აღასრულებს ჭეშმარიტებას, განიდევნება!

ადამიანები, ვისაც ჭეშმარიტად სწამთ ღმერთი, არიან ადამიანები, რომლებიც მზად არიან, აღასრულონ ღვთის სიტყვა და იცხოვრონ ჭეშმარიტებით. ადამიანები, ვისაც ნამდვილად შეუძლიათ მტკიცედ იდგნენ თავიანთ რწმენაში ღვთის წინაშე, ასევე მზად არიან მისი სიტყვის აღსასრულებლად და შეუძლიათ ჭეშმარიტების მხარეს დგომა. ადამიანები, ვინც მრუდე და უსამართლო გზას ადგანან, მოკლებულნი არიან ჭეშმარიტებას და ყველანი შეურაცხყოფენ ღმერთს. ისინი, ვინც ეკლესიაში დავას იწვევენ, სატანის მსახურები და სატანის განსახიერებანი არიან. ასეთი ადამიანები ბოროტები არიან. მათ, ვისაც არ გააჩნია გარჩევის უნარი და არ შეუძლია ჭეშმარიტების მხარეს დგომა, გულში ბოროტი განზრახვები აქვთ და ბღალავენ ჭეშმარიტებას. ისინი სატანის ყველაზე ტიპური წარმომადგენლები არიან. ისინი არ ექვემდებარებიან გამოსწორებას და ბუნებრივია, რომ განიდევნებიან. ღვთის ოჯახი არ დაუშვებს მათ დარჩენას, ვინც არ მისდევს ჭეშმარიტებას, და არც მათ დარჩენას, ვინც ეკლესიას განზრახ ანგრევს. თუმცა, ახლა გაძევების დრო არ არის; ასეთი ადამიანები უბრალოდ გამოაშკარავდებიან და ბოლოს განიდევნებიან. ამ ადამიანებზე ზედმეტი შრომა აღარ დაიხარჯება; ვინც სატანისეულია, ვერ დადგება ჭეშმარიტების მხარეს, ხოლო ვინც ეძიებს ჭეშმარიტებას, ის შეძლებს. ადამიანები, რომლებიც არ აღასრულებენ ჭეშმარიტებას, არ არიან ღირსნი ჭეშმარიტების სიტყვის მოსმენისა და ჭეშმარიტების მოწმობისა. ჭეშმარიტება მათი ყურებისთვის არ არის; ის მათთვისაა, ვინც მას ასრულებს. სანამ თითოეული ადამიანის ბედი გაცხადდება, ისინი, ვინც ეკლესიას ანგრევენ და აფერხებენ ღვთის საქმეს, დროებით გაირიყებიან, რათა მოგვიანებით მიეზღოთ საკადრისი. როდესაც საქმე დასრულდება, თითოეული მათგანი გამოაშკარავდება და შემდეგ განიდევნება. ამჟამად, სანამ ჭეშმარიტება მიეწოდება კაცობრიობას, ისინი უგულებელყოფილნი იქნებიან. როდესაც მთელი ჭეშმარიტება გაცხადდება, ეს ხალხი უნდა განიდევნოს; სწორედ ეს იქნება დრო, როდესაც ყველა ადამიანი თავისი გვარისა და ბუნების მიხედვით დახარისხდება. გარჩევის უნარის არმქონეთა მდაბალი ხრიკები მათვე დაღუპავს ბოროტთა ხელით, ისინი მათ აჰყვებიან და უკან აღარასოდეს დაბრუნდებიან. და ისინი ასეთ მოპყრობას იმსახურებენ, რადგან არ უყვართ ჭეშმარიტება, რადგან არ შეუძლიათ ჭეშმარიტების მხარეს დგომა, რადგან მიჰყვებიან ბოროტ ადამიანებს, დგანან ბოროტი ადამიანების მხარეს, თანამშრომლობენ ბოროტ ადამიანებთან და ეწინააღმდეგებიან ღმერთს. მათ კარგად იციან, რომ რასაც ეს ბოროტი ადამიანები ააშკარავებენ, ბოროტებაა, თუმცა მაინც გულებს იქვავებენ და ზურგს აქცევენ ჭეშმარიტებას, რათა მათ გაჰყვნენ.. განა ყველა ის ადამიანი, ვინც არ აღასრულებს ჭეშმარიტებას, არამედ დამღუპველ და საძაგელ საქმეებს სჩადის, ბოროტებას არ სთესავს? მიუხედავად იმისა, რომ ზოგი მათგანი თავს მეფედ მიიჩნევს, სხვები კი მათ მიჰყვებიან, განა მათი ბუნება, რომელიც ღმერთს ეწინააღმდეგება, ერთი და იგივე არ არის? რა გამართლება აქვთ მათ, როცა ამბობენ, რომ ღმერთი არ იხსნის მათ? რა გამართლება აქვთ, როცა ამბობენ, რომ ღმერთი არ არის მართალი? განა მათივე ბოროტება არ ღუპავს მათ? განა მათივე დაუმორჩილებლობა არ მიათრევს მათ ჯოჯოხეთისკენ? ისინი, ვინც ჭეშმარიტებას აღასრულებენ, საბოლოოდ გადარჩებიან და სრულყოფილნი გახდებიან ჭეშმარიტების წყალობით. ისინი კი, ვინც არ აღასრულებენ ჭეშმარიტებას, საბოლოოდ დაიღუპებიან ჭეშმარიტების გამო. ეს არის ის ხვედრი, რომელიც ელოდებათ მათ, ვინც აღასრულებს ჭეშმარიტებას და მათ, ვინც – არა. ვურჩევ მათ, ვინც არ აპირებს ჭეშმარიტების აღსრულებას, რაც შეიძლება მალე დატოვონ ეკლესია, რათა თავიდან აიცილონ კიდევ უფრო მეტი ცოდვის ჩადენა. როდესაც დრო მოვა, სინანული უკვე გვიანი იქნება. განსაკუთრებით მათ, ვინც ქმნის კლანებს, თესავს განხეთქილებას და ვინც ადგილობრივი მჩაგვრელია ეკლესიაში, მით უფრო მალე მართებთ წასვლა. ასეთი ადამიანები, რომლებსაც ბოროტი მგლის ბუნება აქვთ, არ ექვემდებარებიან ცვლილებას. სჯობს, პირველივე შესაძლებლობისთანავე დატოვონ ეკლესია, რათა აღარასოდეს დაარღვიონ და-ძმების ნორმალური ცხოვრება და ამით თავი აარიდონ ღვთის სასჯელს. თქვენ კი, ვინც მათ გაჰყევით, კარგი იქნება, ეს შესაძლებლობა საკუთარ თავზე დასაფიქრებლად გამოიყენოთ. დატოვებთ ეკლესიას ბოროტებთან ერთად, თუ დარჩებით და მორჩილად გაჰყვებით ღმერთს? ეს საკითხი ყურადღებით უნდა აწონ-დაწონოთ. მე გაძლევთ კიდევ ერთ შანსს არჩევანის გასაკეთებლად და თქვენს პასუხს ველოდები.


თქვენ უნდა შეინარჩუნოთ უფლისადმი ერთგულება

როგორ მოქმედებს სულიწმიდა დღეს ეკლესიაში? გაქვს თუ არა ამ საკითხის მკაფიო გაგება? რაში მდგომარეობს შენი ძმებისა და დების ყველაზე დიდი სიძნელეები? რა აკლიათ ყველაზე მეტად მათ? ჩვენს დროში, არსებობენ ადამიანები, რომლებიც უარყოფითად არიან განწყობილნი განსაცდელის მიმართ, ხოლო ზოგიერთი მათგანი ჩივის კიდეც. სხვა ადამიანები უკვე წინ ვეღარ მიიწევენ, რადგან ღმერთმა დაასრულა საუბარი. ეს ხალხი ღვთის რწმენის სწორ გზას არ ადგას. ისინი ვერ ცხოვრობენ დამოუკიდებლად და ვერც საკუთარი სულიერი ცხოვრების გზას მისდევენ. ზოგი ადამიანი ამ გზას მისდევს, ენერგიულად მიჰყვება და ისწრაფვის მომავლისკენ და სურს, იმოქმედოს მაშინ, როცა ღვთის სიტყვა ესმის, თუმცა, როცა ღმერთი დუმდება, ეს ადამიანებიც წყვეტენ წინსვლას. ადამიანებს ჯერ კიდევ ვერ გაუგიათ ღვთის განზრახვა. მათ არ აქვთ ბუნებრივი და სპონტანური სიყვარული ღმერთისადმი; წარსულში ისინი ღვთის გზას იმიტომ მიჰყვებოდნენ, რომ იძულებულნი იყვნენ. დღესდღეობით არიან ისეთი ადამიანებიც, ვინც ღვთის საქმით დაიღალნენ. საფრთხეშია თუ არა ასეთი ხალხი? ბევრი ადამიანი ასებობს მიბაძვის რეჟიმში. მიუხედავად იმისა, რომ ისინი ჭამენ და სვამენ ღვთის სიტყვას და ლოცვებს აღავლენენ ღვთისადმი, ამას უგულოდ აკეთებენ და ისეთი სურვილი აღარ აქვთ, როგორიც უწინ ჰქონდათ. ადამიანთა უმრავლესობას არ აინტერესებს ღვთისმიერი გამოწრთობისა და სრულყოფის საქმე და თითქოს მუდამ ყოველგვარი შინაგანი მოტივაციის გარეშე რჩებიან. როცა ასეთი ადამიანი ცოდვასა და შეცდომებში ეფლობა, აღარ გრძნობენ რაიმე ანგარიშვალდებულებას ღმერთის მიმართ და არც ის განცდა უჩნდებათ, რომ უნდა შეინანონ. ისინი არც ჭეშმარიტებას ეძიებენ და არც ეკლესიას ტოვებენ. სანაცვლოდ, მხოლოდ დროებითი სიამოვნების პოვნას ცდილობენ. ასეთი ადამიანები სულელები და სრულიად ბრიყვები არიან! მოვა დრო, როცა ყველა განიკვეთება და ერთი მათგანიც კი ვერ გადარჩება! გგონია, რომ ვინც ერთხელ გადარჩა, ყოველთვის გადარჩება? ეს შეხედულება წმინდა წყლის სიცრუეა! ყველა, ვინც მარადიული სიცოცხლისკენ არ ისწრაფვის, გაიკიცხება. ადამიანთა უმრავლესობას საერთოდ არ აინტერესებს სიცოცხლეში შესვლა, ცხოვრებისეული ხილვები და ჭეშმარიტების გადაქცევა რეალურ პრაქტიკად. ისინი არც შესვლისკენ ისწრაფვიან და არც ის სურთ, რომ უფრო საფუძვლიანად შეიმეცნონ იგი. განა ისინი საკუთარ თავს არ ინადგურებენ ასეთი ქცევით? თუმცა, ამჟამად არსებობს გარკვეული რაოდენობა იმ ადამიანებისა, ვისი მდგომარეობაც მუდმივად უმჯობესდება. რაც უფრო მეტად მოქმედებს სულიწმიდა, მით მეტ რწმენას იძენენ ეს ადამიანები; მით უფრო გამოცდილები ხდებიან და უფრო მეტად გრძნობენ ღვთის მოქმედების ღრმა საიდუმლოს. რაც უფრო ღრმად ეცნობიან მარადიულ სიცოცხლეს, მით უფრო მეტი ესმით. ისინი გრძნობენ, რომ ღვთის სიყვარული უდიდესია და შინაგანი სიმტკიცე და სიცხადე ეუფლებათ. ისინი კარგად იცნობენ ღვთის საქმეს. ესენი არიან ადამიანები, რომლებშიც სულიწმიდა მოქმედებს. ზოგი ადამიანი ამბობს: „ჰო, ღვთისგან ახალი სიტყვა არ ისმის, მაგრამ, მე მაინც უნდა ვეძებო ჭეშმარიტების სიღრმე, ყოველგვარ ნამდვილ გამოცდილებას ბეჯითად მოვეკიდო და ღვთის სიტყვის სინამდვილე შევიმეცნო.“ სწორედ ასეთი ადამიანების მეშვეობით მოქმედებს სულიწმიდა. მიუხედავად იმისა, რომ ღმერთი თავის სახეს არ გვიჩვენებს და ყოველი ადამიანისთვის უხილავია, თუმცა ერთ სიტყვასაც არ ამოთქვამს ხმით და არის დრო, როცა ადამიანები გარკვეულ შინაგან გამოწრთობას განიცდიან, ეს ჯერ კიდევ არ ნიშნავს, რომ ღმერთმა ბოლომდე მიატოვა ადამიანები. თუ ადამიანი ვერ შეინარჩუნებს იმ ჭეშმარიტებას, რომელიც უნდა აღასრულოს, მასში არ დაივანებს სულიწმიდის საქმე. შინაგანი განწმენდის პერიოდში, მაშინ, როცა ღმერთის არსებობის ნიშან-წყალს ვერ ხედავ, თუ რწმენა არა გაქვს და შიშით იკუნტები, თუ იმაზე არ ხარ ფოკუსირებული, რომ ღვთის სიტყვა გამოსცადო, მაშინ, გამოდის, რომ ღვთის საქმეს გაურბიხარ. მოგვიანებით, შენ იქნები ერთ-ერთი მათგანი, ვისაც ღმერთი მიატოვებს. ის, ვინც ღვთის სიტყვაში დამკვიდრებისკენ არ მიისწრაფვის, ვერც მტკიცედ დადგება მის წინაშე. ადამიანები, რომელთაც შეუძლიათ, მოწმობაში დაუდგნენ ღმერთს და დააკმაყოფილონ მისი განზრახვა, ამას მხოლოდ იმ დაუოკებელი შემართებით მოახერხებენ, რომელსაც ღვთის სიტყვის ძიებისას აჩენენ. საქმე, რომელსაც ღმერთი ადამიანების მეშვეობით აღასრულებს, ძირითადად იმას გულისხმობს, რომ მათ ჭეშმარიტების შემეცნების საშუალებას აძლევს; სიცოცხლის ძიებაში გამყოფებს საკუთარი სრულყოფის მიზნით, ხოლო ეს ყოველივე იმას ემსახურება, რომ ღვთისთვის გამოსადეგი შეიქნა. ყველაფერი, რისკენაც ისწრაფვი, გულისხმობს საიდუმლოებათა გაგებას, ღვთის სიტყვის მოსმენას, თვალთახედვის დატკბობასა და იმის ხილვას, ხომ არ გამოჩნდა რამე სიახლე თუ მიდრეკილება, რითაც საკუთარ ცნობისმოყვარეობას დაიკმაყოფილებ. თუ შენს გულში ეს განზრახვაა, მაშინ, გამორიცხულია, რომ ღვთის მოთხოვნებს შეესაბამებოდე. ის, ვინც ჭეშმარიტებას არ ესწრაფვის, გზის ბოლოში გასვლას ვერ მოახერხებენ. ამჟამად საქმე იმაში კი არ არის, რომ ღმერთი არ მოქმედებს, არამედ იმაში, რომ ადამიანები მასთან არ თანამშრომლობენ. ეს იმიტომ ხდება, რომ ადამიანებს ეზიზღებათ ღვთის საქმე და მხოლოდ მისი კურთხეული სიტყვის მოსმენა სურთ, განსჯისა და გაკიცხვის სიტყვის მოსმენა კი არ უნდათ. რა არის ამის მიზეზი? მიზეზი ისაა, რომ ადამიანების სურვილი კურთხევების მიღებისა არ შესრულებულა, რის გამოც ისინი უარყოფითად განეწყვნენ და სუსტები შეიქნენ. საქმე იმაში არ არის, რომ ღმერთი განზრახ აბრკოლებს ადამიანებს და ხელს უშლის მისდიონ მას, არც იმაში, რომ ადამიანებს განზრახ აყენებს დარტყმებს. ადამიანები ნეგატიურები და სუსტები მხოლოდ იმიტომ არიან, რომ მათი განზრახვები არასწორია. ღმერთი არის ღმერთი, რომელიც ადამიანს სიცოცხლეს უბოძებს. შეუძლებელია, მან კაცი სიკვდილამდე მიიყვანოს. ადამიანების ნეგატიური ბუნება, სისუსტე და უკუსვლა მხოლოდ და მხოლოდ მათივე საქციელითაა გამოწვეული.

ღვთის ამჟამინდელი საქმე, ადამიანებს გარკვეულ გამოწრთობას აძლევს და მხოლოდ ისინი მოიპოვებენ ღვთის მოწონებას, ვინც მტკიცედ გაუძლებს ამ განსაცდელს. რამდენადაც არ უნდა დამალოს ღმერთმა საკუთარი თავი, იქნება ეს დუმილი თუ უმოქმედობა, შენ მაინც შეგიძლია, მისდიო მას. მაშინაც კი, თუ ღმერთმა თქვა, რომ არ უნდიხარ, შენ მაინც შეგიძლია, მისდიო მას. სწორედ ეს არის მტკიცედ დგომა ღვთის მოწობაში. განა ის არის მტკიცედ დგომა ღვთის მოწმობაში, რომ თუკი ღმერთი არ გაჩვენებს თავს, შენ მისი მიმდევრობა უნდა შეწყვიტო? თუ ადამიანს არ გააჩნია რეალური შესვლა, მას არც ნამდვილი სულიერი სიმწიფე აქვს და როდესაც იგი მართლაც შეეჯახება დიდ განსაცდელს, წაიბორძიკებს. როცა ღმერთი დუმს ან ისე მოქმედებს, რაც შენს წარმოდგენებს არ შეესაბამება, შენ გატყდები. აი, ღმერთი ისე რომ მოქმედებდეს, როგორც შენ წარმოგიდგენია, შენს ნებას ასრულებდეს და შენც ძალით ივსებოდე და მოტივაცია მოგეცეს მის საძიებლად, მაშინ რა იქნებოდა შენი ცხოვრების საფუძველი? გეუბნებით, რომ ბევრია ისეთი ადამიანი, ვისი ცხოვრების მიმდინარეობაც თავიდან ბოლომდე ადამიანურ ცნობისმოყვარეობაზეა დამყარებული. მათ გულში საერთოდ არ აქვთ ჭეშმარიტი სურვილი ძიების. ყველა, ვინც საკუთარ ცნობისმოყვარეობას ეყრდნობა და ჭეშმარიტებას არ ეძიებს, საძულველია და საფრთხეში იმყოფება! ღვთის მრავალგვარი საქმენი იმისთვის აღესრულება, რომ კაცობრიობის სრულყოფა მოხდეს. თუმცა, ადამიანები ყოველთვის იჩენენ ცნობისმოყვარეობას. მათ აინტერესებთ ჭორები, უცხო ქვეყნებში მიმდინარე ამბები — მაგალითად, აინტერესებთ მოვლენები ისრაელში ან ეგვიპტეში მიწისძვრა მოხდა თუ არა — მუდამ რაღაც სიახლეს ეძებენ, ახალი ამბის გაგება სურთ საკუთარი ეგოისტური სურვილების დასაკმაყოფილებლად. ისინი არც სიცოცხლეს ეძებენ და არც სრულყოფას ესწრაფვიან. ისინი მხოლოდ იმას ესწრაფვიან, რომ რაც შეიძლება მალე დადგეს ღვთის დღე. ჰგონიათ, მათი მშვენიერი ოცნება და გადაჭარბებული სურვილები სწორედ ამ დღეს ახდება. ასეთი ადამიანი არ არის რეალობაში მდგომი — მას არასწორი შეხედულება აქვს. მხოლოდ და მხოლოდ ჭეშმარიტების ძიება წარმოადგენს საძირკველს, რომელიც ადამიანს აქვს ღვთისადმი რწმენაში. ამას გარდა, თუ ადამიანები სიცოცხლეში შესვლას არ ესწრაფვიან და ღმერთის დაკმაყოფილებას არ ცდილობენ, მაშინ მათ სასჯელი ელით. ისინი, ვინც დასჯას ექვემდებარება, არიან ადამიანები, რომელთაც არ ჰქონიათ სულიწმიდის მოქმედება მაშინ, როცა ღმერთი მოქმედებდა.

როგორ უნდა ითანამშრომლონ ადამიანებმა ღვთის საქმის ამ ეტაპზე? ამჟამად, ღმერთი ადამიანებს სცდის. ის ერთ სიტყვასაც კი არ ამბობს, არამედ, საკუთარ თავს არ აჩენს და არც პირდაპირ კონტაქტში შედის ადამიანებთან. ერთი შეხედვით, ისე ჩანს, თითქოს ღმერთი არაფერს აკეთებს, თუმცა, სიმართლე ისაა, რომ ადამიანში მაინც მოქმედებს. ნებისმიერ ადამიანს, ვინც სიცოცხლეში შესვლას ესწრაფვის, საკუთარი შეხედულება გააჩნია სიცოცხლის ძიებაზე და ეჭვი არ ეპარება მაშინაც კი, როცა ღვთის საქმე სრულად არ ესმის. განსაცდელის ჟამს, მაშინაც კი, როცა ვერ გაგიგია, რის გაკეთებას აპირებს ღმერთი ან რა საქმის აღსრულება განუზრახავს მას, უნდა უწყოდე, რომ კაცობრიობის მიმართ ღმერთს ყოველთვის კეთილი განზრახვები აქვს. თუკი წრფელი გულით ეძიებ ღმერთს, ის არასოდეს მიგატოვებს, ხოლო ბოლოს აუცილებლად სრულყოფილებამდე მიგიყვანს და ადამიანებს თავიანთ შეასაბამის დანიშნულების ადგილამდე მიიყვანს. ამჟამინდელ გამოცდათა მიუხედავად, მაინც დადგება დღე, როცა ღმერთი ყოველ ადამიანს შესაბამის შედეგს მოუტანს და იმის მიხედვით მიაგებს საკადრისს, რაც ამ ადამიანს უკეთებია. ღმერთი გარკვეულ ადგილამდე იმისთვის არ მიიყვანს ადამიანებს, რომ შემდეგ უბრალოდ ისინი გვერდზე გასწიოს და იგნორირება გაუკეთოს. ეს იმიტომ ხდება, რომ ღმერთი სიმედოა. ამ ეტაპზე სულიწმიდა ახორციელებს გამოწრთობის საქმეს. ის აწრთობს თითოეულ ადამიანს. ღვთის საქმის იმ ეტაპებზე, რომლებიც გულისხმობდა სიკვდილის განსაცდელსა და გაკიცხვის განსაცდელს, გამოწრთობა სიტყვის გზით ხდებოდა. ღვთის საქმის გამოცდილების მისაღებად ადამიანებემა ჯერ მისი ამჟამინდელი საქმე უნდა გაიგონ და შემდეგ ის, თუ როგორ უნდა ითანამშრომლოს კაცობრიობამ ღმერთთან. ეს ნამდვილად ის არის, რაც ყველას უნდა ესმოდეს. მნიშვნელობა არა აქვს, რას მოიმოქმედებს ღმერთი, იქნება ეს გამოწრთობა თუ მისი დუმილიც კი - ღვთის საქმის არც ერთი ნაბიჯი არ ემთხვევა იმ შეხედულებებს, რაც კაცობრიობას აქვს. ღვთის საქმის ყოველი ნაბიჯი ადამიანურ შეხედულებებს ყველანაირად ამსხვრევს და აცამტვერებს. ეს არის ღვთის საქმე. თუმცა, უნდა გჯეროდეს, რომ რაკი ღვთის საქმე გარკვეულ ეტაპამდე მივიდა, ის მთელ კაცობრიობას დასაღუპად არ გაწირავს, რაც არ უნდა მოხდეს. კაცობრიობას ღმერთი აღთქმებსა და კურთხევას აძლევს. ყველა, ვინც ღმერთის ძიებაშია, მისი მადლისა და კურთხევის მიმღებიც გახდება, ხოლო ვინც ღმერთს არ ეძიებს, იგი განიკვეთება ღვთის მიერ. ეს ყოველივე შენეულ ძიებაზეა დამოკიდებული. მიუხედავად ყველაფრისა, უნდა გჯეროდეს, რომ როცა ღვთის საქმე აღსრულდება, ყოველი ადამიანი თავის შესაფერის დანიშნულების ადგილამდე მივა. ღმერთმა კაცობრიობას დიდებული მისწრაფებები მისცა, თუმცა, მათი მიღწევა შეუძლებელია ძიების გარეშე. ახლა უკვე უნდა ხედავდე ამას - ადამიანთა გამოწრთობა და გაკიცხვა ღვთის საქმეა, თუმცა, ადამიანები თავის მხრივ მუდამ საკუთარი ბუნების შეცვლისკენ უნდა მიისწრაფვოდნენ. რეალურ ცხოვრებაში უპირველეს ყოვლისა, უნდა იცოდე, როგორ ჭამო და სვა ღვთის სიტყვები; მის სიტყვებში უნდა აღმოაჩინო ის, რაშიც შეხვიდე და შენი ნაკლოვანებები უნდა გაიცნო. უნდა ეძიო შეხვიდე ნამდვილ გამოცდილებაში და ღვთის სიტყვის გაგებას ეცადო იმ მხრივ, რა მხრივაც პრაქტიკულად უნდა გამოიყენო და მის აღსრულებას შეეცადო. ღვთის სიტყვის ჭამა და სმა ერთი ასპექტია. ამას გარდა, აუცილებელია ეკლესიის ცხოვრების შენარჩუნება, ჯანსაღი სულიერი ცხოვრება და ასევე უნდა შეგეძლოს, ყველანაირი არსებული მდგომარეობა ღმერთს მიანდო. მნიშვნელობა არა აქვს, რამდენად შეიცვლება ღვთის საქმე. შენი სულიერი ცხოვრება უნდა დარჩეს ნორმალური. სულიერ ცხოვრებას შეუძლია, უზრუნველყოს შენი ჯანსაღი შესვლა. რასაც არ უნდა აკეთებდეს ღმერთი, შენ მაინც უწყვეტად უნდა გააგრძელო სულიერი ცხოვრება და რაც გევალება, ის შეასრულო. ეს სწორედ ისაა, რასაც უნდა აკეთოს ადამიანმა. ეს ყოველივე სულიწმიდის საქმეა. თუმცა, მათთვის, ვინც ნორმალურ მდგომარეობაში იმყოფება, ეს სრულყოფის ტოლფასია, მათთვის კი, ვინც არანორმალურ მდგომარეობაშია, განსაცდელს წარმოადგენს. სულიწმიდის მიერ მოვლენილი გამოწრთობის საქმის დროს ზოგი ადამიანი ამბობს, ღვთის საქმე დიდებულია და ადამიანებს გარდაუვლად სჭირდებათ გამოწრთობა, თორემ მათი სიმწიფე მეტისმეტად დაბალი იქნება და ისინი ღვთის განზრახვების აღსრულებას ვერაფრით შეძლებენ. მიუხედავად ამისა, მათთვის ვისი მდგომარეობაც მაინცდამაინც სახარბიელო არ არის, ეს იმის მიზეზი ხდება, რომ ღმერთი აღარ ეძიონ, შეკრებებს აღარ დაესწრონ და არც ღვთის სიტყვა ჭამონ და სვან. ღვთის საქმის დროს - მნიშვნელობა არა აქვს, რას გააკეთებს ან რას შეცვლის ღმერთი, ადამიანებმა ჯანსაღი სულიერი ცხოვრება მაინც უნდა შეინარჩუნონ, სხვა თუ არაფერი. შეიძლება, სულიერი ცხოვრების მიმდინარე ეტაპზე გულგრილობას არ იჩენ, მაგრამ, დიდი მონაპოვარი მაინც არაფერი გაქვს და არც დიდებული მოსავალი მოგიმკია. ასეთ დროს, მაშინაც კი, თუ სულიერ ცხოვრებას ისე მისდევ, როგორც მკაცრ წესს, მაინც არ უნდა გადაუხვიო მას; ეს წესი აუცილებლად უნდა დაიცვა, რათა შენს სულიერ ცხოვრებას ზიანი არ მიადგეს და ღვთის განზრახვები აღასრულო. თუკი შენი სულიერი ცხოვრება არანორმალურად მიედინება, შენ ვერ გაიგებ, ღმერთის ამჟამინდელ საქმეს და მუდამ იფიქრებ, რომ შენს შეხედულებებთან ის სრულიად შეუსაბამოა და მიუხედავად იმისა, რომ ფიქრობ რომ გსურს ღმერთს მისდიო, შინაგანი ძალა მაინც არ გყოფნის. ამიტომ, მნიშვნელობა არა აქვს, რას მოიმოქმედებს ღმერთი, ადამიანებმა მასთან მაინც უნდა ითანამშრომლონ. თუ ადამიანები ღმერთთან არ ითანამშრომლებენ, სულიწმიდის საქმე ვერ აღსრულდება და თუ ადამიანებს თანამშრომლობა არ სურთ, მათზე სულიწმიდის საქმე არ გადმოვა. თუ გსურს, შენში სულიწმიდა მოქმედებდეს და ღმერთმა მოგიწონოს საქციელი, მაშინ პირვანდელი ერთგულება უნდა შეინარჩუნო ღვთის წინაშე. ამჟამად, სულაც არ არის აუცილებელი, უფრო ღრმა წვდომა, ფართო თეორიული ცოდნა ან სხვა რამ მსგავსი გქონდეს - მხოლოდ ის მოგეთხოვება, რომ მტკიცედ მისდიო ღვთის სიტყვას, სწორედ ისე, როგორც თავდაპირველად. თუ ადამიანები ღმერთთან არ თანამშრომლობენ და არ მოისურვებენ, უფრო სიღრმისეულად შეიმეცნონ იგი, ღმერთი მათ წაართმევს ყველაფერს, რაც თავდაპირველად ჰქონდათ. შინაგანად, ადამიანები მუდამ სიმშვიდისკენ ისწრაფვიან და ურჩევნიათ, იმით დატკბნენ, რაც უკვე აქვთ. ადამიანებს სურთ, ღვთის კეთილგანწყობა ყოველგვარი საფასურის გადახდის გარეშე მოიპოვონ. ეს სწორედ ის ექსტრავაგანტული აზრებია, რომლითაც კაცობრიობა საზრდოობს. სიცოცხლის მოპოვება ყოველგვარი საფასურის გარეშე - განა ასეთი იოლი რამ არსებობს საერთოდ? როცა ადამიანს ღმერთი სწამს, ცხოვრებაში შესვლას ესწრაფვის და საკუთარი ხასიათის შეცვლაზეც თანახმაა. ასეთმა ადამიანმა საფასური უნდა გაიღოს და მიაღწიოს ისეთ მდგომარეობას, რომლის დროსაც მუდამ ღვთის გზით ივლის მიუხედავად იმისა, თუ რას მოიმოქმედებს თავად ღმერთი. ეს ისაა, რაც ადამიანებმა უნდა შეასრულონ. მაშინაც კი, თუ ამ ყოველივეს ისე ეკიდები, როგორც მკაცრ წესს, მაინც მუდამ უნდა შეასრულო ის, ხოლო რაც არ უნდა დიდი იყოს განსაცდელი, არ უნდა თქვა უარი ღმერთთან ნორმალურ ურთიერთობაზე. უნდა შეძლო ლოცვა, განაგრძო ეკლესიური ცხოვრება და შენი ძმები და დები არ უნდა მიატოვო. მაშინაც კი უნდა ეძიო ჭეშმარიტება, როცა ღმერთი გამოცდას გიწყობს. ეს ის მცირედია, რაც სულიერი ცხოვრების დროს უნდა შეასრულოს ადამიანმა. მუდამ უნდა გქონდეს ძიების სურვილი და [ღმერთთან] თანამშრომლობისკენ უნდა მიისწრაფვოდე, რაშიც მთელი ენერგია უნდა ჩადო - ხომ შესაძლებელია ეს? თუ ადამიანები ამაზე დაამყარებენ საკუთარ ცხოვრებას, მოიპოვებენ გამჭრიახობას და სინამდვილეს შეიცნობენ. ღვთის სიტყვის მიღება იოლია მაშინ, როცა საკუთრივ შენი მდგომარეობა ნორმალურია; ასეთ დროს რთული არ ჩანს ჭეშმარიტების პრაქტიკა რეალურ ცხოვრებაში და ხვდები, რაოდენ დიდებულია ღვთის საქმე. თუმცა, თუ ცუდ მდგომარეობაში ხარ, რაც არ უნდა დიდებული იყოს ღვთის საქმე და რა მომხიბლავადაც არ უნდა მეტყველებდეს ვინმე, შენ მას ყურადღებას არ მიაქცევ. როცა ადამიანი არანორმალურ მდგომარეობაშია, მასში ღმერთი ვერ იმოქმედებს და ეს ადამიანი საკუთარი ხასიათის შეცვლას ვერ შეძლებს.

თუ ადამიანებს საერთოდ არ აქვთ რწმენა, მათთვის ადვილი არ არის ამ გზით სიარულის გაგრძელება. ახლა ყველას შეუძლია დაინახოს, რომ ღვთის საქმე ოდნავადაც არ შეესაბამება ადამიანთა წარმოდგენებსა და წარმოსახვებს. ღმერთმა იმდენი საქმე აღასრულა და იმდენი სიტყვა წარმოთქვა, და მიუხედავად იმისა, რომ ადამიანები შეიძლება აღიარებდნენ, რომ ეს ჭეშმარიტებაა, მათში მაინც ადვილად შეიძლება გაჩნდეს წარმოდგენები ღმერთის შესახებ. თუ ადამიანებს სურთ ჭეშმარიტების გაგება და მისი მოპოვება, მათ უნდა ჰქონდეთ რწმენა და ნებისყოფა, და შეეძლოთ მტკიცედ იდგნენ იმაზე, რაც უკვე იხილეს და რაც თავიანთი გამოცდილებიდან მოიპოვეს. რაც არ უნდა გააკეთოს ღმერთმა ადამიანებში, მათ უნდა შეინარჩუნონ ის, რაც თავად გააჩნიათ, იყვნენ გულწრფელნი ღვთის წინაშე და ბოლომდე დარჩნენ მისი ერთგულნი. ეს არის კაცობრიობის მოვალეობა. ადამიანებმა უნდა შეინარჩუნონ ის, რისი გაკეთებაც მართებთ. ღმერთის რწმენა მოითხოვს მისადმი მორჩილებას და მისი საქმის გამოცდილებით გავლას. ღმერთმა იმდენი საქმე აღასრულა — შეიძლება ითქვას, რომ ადამიანებისთვის ეს ყველაფერი სრულყოფა, გამოწრთობა და, უფრო მეტიც, გაკიცხვაა. ღვთის საქმის არც ერთი ნაბიჯი არ ყოფილა ადამიანის წარმოდგენებთან შესაბამისობაში. ის, რითაც ადამიანები ტკბებოდნენ, ღვთის მკაცრი სიტყვები იყო. როდესაც ღმერთი მოდის, ადამიანები უნდა დატკბნენ მისი დიდებულებითა და რისხვით. თუმცა, რაოდენ მკაცრიც არ უნდა იყოს მისი სიტყვები, იგი მოდის ადამიანის გადასარჩენად და იმისთვის, რომ სრულყოს იგი. როგორც შექმნილმა არსებებმა, ადამიანებმა უნდა შეასრულონ ის მოვალეობები, რომლებიც მათ ევალებათ, და გამოწრთობის ჟამს მტკიცედ იდგნენ ღვთისადმი მოწმობაში. ყოველ განსაცდელში მათ მტკიცედ უნდა შეინარჩუნონ ის მოწმობა, რომელიც უნდა დაამოწმონ და ღვთისთვის მკაფიო მოწმობა გასცენ. ვინც ამას აკეთებს, გამარჯვებულია. როგორც არ უნდა გამოგაწრთოს ღმერთმა, შენ უნდა დარჩე რწმენით სავსე და არასოდეს დაკარგო რწმენა მის მიმართ. შენ უნდა აკეთო ის, რაც ადამიანმა უნდა გააკეთოს. ღმერთი სწორედ ამ ყველაფერს მოითხოვს ადამიანისგან, რათა მისი გული სრულად დაუბრუნდეს მას და ყოველ წამს მისკენ იყოს მიქცეული. სწორედ ასეთია გამარჯვებული. ღმერთი „გამარჯვებულებს“ უწოდებს მათ, ვინც ყველაფრის მიუხედავად, მტკიცედ დგას თავიანთ მოწმობაში, ინარჩუნებს რწმენასა და ერთგულებას უფლის მიმართ, ინარჩუნებს წრფელ გულს ღვთის წინაშე და გულწრფელ სიყვარულს უფლის მიმართ, მაშინაც კი, როდესაც სატანის გავლენის ქვეშ და ალყაშია - ანუ, როდესაც გარშემორტყმულია ბნელი ძალებით. ამრიგად, ისინი მტკიცედ დგანან უფლის წინაშე თავიანთ მოწმობაში. ასეთ ადამიანებს ღმერთი „გამარჯვებულებს“ უწოდებს. თუ შენი მისწრაფება ბრწყინვალეა, როდესაც ღმერთი გაკურთხებს, მისი კურთხევის გარეშე კი უკან იხევ, ეს სიწმინდეა? რადგან დარწმუნებული ხარ, რომ ეს გზა სწორია, ბოლომდე უნდა მიჰყვე მას; უფლის ერთგული უნდა დარჩე. რადგან ხედავ, რომ თავად ღმერთი მოვიდა დედამიწაზე შენი სრულყოფისთვის, შენი გული მთლიანად მას უნდა მიუძღვნა. თუ შეგიძლია მიჰყვე მას, რასაც არ უნდა აკეთებდეს, მაშინაც კი, თუ საბოლოოდ შენთვის არახელსაყრელ შედეგს გადაწყვეტს, ეს ნიშნავს ღვთის წინაშე შენი სიწმინდის შენარჩუნებას. ღმერთისთვის წმინდა სულიერი სხეულისა და სუფთა ქალწულის შეწირვა უფლის წინაშე წრფელი გულის შენარჩუნებას ნიშნავს. ადამიანის გულწრფელობა სიწმინდეა, ხოლო ღვთის წინაშე გულწრფელობის უნარი სიწმინდის შენარჩუნებაა. ეს არის ის, რაც პრაქტიკაში უნდა გააკეთო. როდესაც ლოცვის საჭიროებაა, შენ ლოცულობ; როდესაც ერთად შეკრების საჭიროებაა, შენ ასე იქცევი; როდესაც საგალობლების გალობის საჭიროებაა, შენ საგალობლებს გალობ და როდესაც ხორცის წინააღმდეგ აჯანყების საჭიროებაა, შენ ხორცის წინააღმდეგ აჯანყდები. როდესაც აღასრულებ შენს მოვალეობას, არ ასრულებ მას ზედაპირულად; როდესაც განსაცდელების წინაშე დგები, მტკიცედ დგახარ. სწორედ ესაა უფლისადმი ერთგულება. თუ არ დაიცავ იმას, რაც ადამიანმა უნდა მოიმოქმედოს, მაშინ შენი ყველა წინა ტანჯვა და გადაწყვეტილება ამაო აღმოჩნდება.

ღმერთის საქმის თითოეულ ნაბიჯზე არსებობს გზა, რომლითაც ადამიანებმა უნდა ითანამშრომლონ. ღმერთი გამოწრთობს ადამიანებს, რათა მათ გამოავლინონ რწმენა გამოწრთობის პროცესში. ღმერთი სრულყოფს ადამიანებს, რათა მათ ჰქონდეთ რწმენა, რომ ღვთის მიერ იქნებიან სრულყოფილნი, და მზად იყვნენ მიიღონ მისი გამოწრთობა და ღვთის მიერ გასხვლა. ღვთის სული მოქმედებს ადამიანებში, რათა ნათელი მოჰფინოს და გაანათოს ისინი, რომ მასთან ითანამშრომლონ და პრაქტიკაში განახორციელონ. გამოწრთობის დროს ღმერთი არ ლაპარაკობს. ის ხმას არ იღებს, მაგრამ მაინც არის საქმე, რომელიც ადამიანებმა უნდა შეასრულონ. შენ უნდა შეინარჩუნო ის, რაც უკვე გაქვს, კვლავ უნდა შეგეძლოს ღვთისადმი ლოცვა, ღმერთთან სიახლოვე და ღვთის წინაშე მოწმობაში მტკიცედ დგომა. ამგვარად შენ შეასრულებ საკუთარ მოვალეობას. ყველა თქვენგანმა ღვთის საქმიდან ნათლად უნდა დაინახოთ, რომ ადამიანთა რწმენისა და სიყვარულის გამოცდისას, ღმერთი მათგან მოითხოვს, რომ უფრო მეტად ილოცონ ღვთისადმი და უფრო ხშირად იგემონ ღვთის სიტყვები მის წინაშე. თუ ღმერთი ნათელს მოგფენს და გაგაგებინებს მის განზრახვებს, მაგრამ შენ საერთოდ არ განახორციელებ ამას პრაქტიკაში, ვერაფერს მოიპოვებ. როდესაც ღვთის სიტყვებს პრაქტიკაში განახორციელებ, კვლავ უნდა შეგეძლოს მისდამი ლოცვა, ხოლო როდესაც მის სიტყვებს იგემებ, მის წინაშე უნდა მოხვიდე, ეძიო და მის მიმართ რწმენით იყო სავსე, ყოველგვარი გულდაწყვეტისა და გულგრილობის გარეშე. ისინი, ვინც ღვთის სიტყვებს პრაქტიკაში არ ახორციელებენ, შეკრებების დროს ენერგიით არიან სავსენი, მაგრამ სახლში დაბრუნებისას სიბნელე მოიცავთ ხოლმე. არიან ისეთებიც, ვისაც ერთად შეკრებაც კი აღარ სურს. ამიტომ შენ ნათლად უნდა დაინახო, რა მოვალეობა უნდა შეასრულონ ადამიანებმა. შეიძლება არ იცოდე, სინამდვილეში რა არის ღვთის განზრახვები, მაგრამ შეგიძლია შეასრულო შენი მოვალეობა, ილოცო, როცა უნდა ილოცო, ჭეშმარიტება პრაქტიკაში განახორციელო, როცა ამის დროა და გააკეთო ის, რაც ადამიანმა უნდა გააკეთოს. შენ შეგიძლია შეინარჩუნო შენი თავდაპირველი ხილვა. ამგვარად უფრო მეტად შეძლებ მიიღო ღვთის საქმის შემდეგი ნაბიჯი. როდესაც ღმერთი ფარულად მოქმედებს, პრობლემა ის არის, თუ შენ არ აგრძელებ სწრაფვას. როდესაც იგი ლაპარაკობს და ქადაგებს შეკრებების დროს, შენ ენთუზიაზმით უსმენ, მაგრამ როდესაც იგი არ ლაპარაკობს, შენ ძალა გაკლდება და უკან იხევ. როგორი ადამიანი იქცევა ასე? ეს არის ადამიანი, რომელიც უბრალოდ ბრბოს მიჰყვება. მას არ აქვს მტკიცე პოზიცია, არ აქვს მოწმობა და არ აქვს ხილვა! ადამიანთა უმეტესობა ასეთია. თუ ამგვარად გააგრძელებ, ერთ დღეს, როცა დიდ განსაცდელს შეხვდები, სასჯელში ჩავარდები. ღვთის მიერ ადამიანების სრულყოფის პროცესში ყველაზე მნიშვნელოვანია მტკიცე პოზიციის ქონა. თუ შენ ღვთის საქმის არცერთ ნაბიჯში არ ეჭვობ, თუ ასრულებ ადამიანის მოვალეობას, თუ გულწრფელად შეინარჩუნებ იმას, რის პრაქტიკაში განხორციელებასაც ღმერთი გავალებს, ანუ გახსოვს ღვთის შეგონებები და რასაც არ უნდა აკეთებდეს იგი დღეს, არ ივიწყებ მის შეგონებებს, თუ მის საქმესთან დაკავშირებით ეჭვი არ გეპარება, ინარჩუნებ შენს პოზიციას, ინარჩუნებ შენს მოწმობას და ყოველ ნაბიჯზე იმარჯვებ, მაშინ საბოლოოდ ღმერთი სრულგყოფს და გამარჯვებულად გაქცევს. თუ შეძლებ მტკიცედ დგომას ღვთის განსაცდელის თითოეულ ნაბიჯზე და თუ ბოლომდე კვლავ შეძლებ მტკიცედ დგომას, მაშინ შენ ხარ გამარჯვებული, შენ ხარ ადამიანი, რომელიც ღმერთმა სრულყოფილი გახადა. თუ ვერ შეძლებ მტკიცედ დგომას შენს ამჟამინდელ განსაცდელში, მომავალში ეს კიდევ უფრო რთული გახდება. თუ მხოლოდ უმნიშვნელო ტანჯვას გაივლი და ჭეშმარიტებას არ ესწრაფვი, საბოლოოდ ვერაფერს მოიპოვებ. ხელცარიელი დარჩები. არიან ადამიანები, რომლებიც წყვეტენ სწრაფვას, როდესაც ხედავენ, რომ ღმერთი არ ლაპარაკობს, და მათი გული იბნევა. განა ასეთი ადამიანი სულელი არ არის? ამგვარ ადამიანებს რეალობა არ გააჩნიათ. როდესაც ღმერთი ლაპარაკობს, ისინი მუდამ აქეთ-იქით დარბიან, გარეგნულად დაკავებულნი და ენთუზიაზმით სავსენი ჩანან, მაგრამ ახლა, როცა იგი არ ლაპარაკობს, ისინი წყვეტენ სწრაფვას. ამგვარ ადამიანს მომავალი არ აქვს. გამოწრთობის დროს შენ მასში პოზიტიური განწყობით უნდა შეხვიდე და ის გაკვეთილები ისწავლო, რაც მოგეთხოვება. როცა ღმერთისადმი ლოცულობ და მის სიტყვას კითხულობ, შენი საკუთარი მდგომარეობა ღვთის სიტყვას უნდა შეადარო, აღმოაჩინო შენი ნაკლოვანებები და დაინახო, რომ ჯერ კიდევ მრავალი გაკვეთილი გაქვს სასწავლი. რაც უფრო გულწრფელად ესწრაფვი გამოწრთობის დროს, მით მეტად დაინახავ, რამდენად არასაკმარისი ხარ. როდესაც გამოწრთობას განიცდი, მრავალ საკითხს აწყდები, ვერ ხედავ მათ ნათლად, ჩივიხარ, საკუთარ ხორცს ავლენ — მხოლოდ ამ გზით შეგიძლია აღმოაჩინო, რომ შენში გახრწნილი ხასიათი მეტისმეტად ბევრია.

ადამიანებს სულიერი მონაცემები აკლიათ და ისინი ღვთის სტანდარტებს დიდად ჩამორჩებიან. ამიტომ, მომავალში ამ გზაზე სიარულისთვის მათ შეიძლება რწმენა კიდევ უფრო მეტად სჭირდებოდეთ. უკანასკნელ დღეებში ღვთის საქმე უზარმაზარ რწმენას მოითხოვს, იობისაზე უფრო დიდსაც კი. რწმენის გარეშე ადამიანები ვერ შეძლებენ გამოცდილების მიღების გაგრძელებას და ვერც ღვთის მიერ სრულყოფილნი გახდებიან. როდესაც დიდი განსაცდელების დღე დადგება, იქნებიან ადამიანები, რომლებიც დატოვებენ ეკლესიებს — ზოგი აქ, ზოგი იქ. იქნებიან ისეთებიც, რომლებიც წარსულში თავიანთ ძიებაში საკმაოდ კარგად მიიწევდნენ წინ, მაგრამ გაუგებარი გახდება, რატომ აღარ სწამთ. ბევრი რამ მოხდება, რასაც შენ ვერ გაიგებ, და ღმერთი არ გამოავლენს არც ნიშნებსა და სასწაულებს, არც რაიმე ზებუნებრივს გააკეთებს. ეს იმისთვისაა, რომ დაინახოს, შეძლებ თუ არა მტკიცედ დგომას — ღმერთი ფაქტებს იყენებს ადამიანების გამოსაწრთობად. შენ ჯერ კიდევ ბევრი არ გიტანჯია. მომავალში, როდესაც დიდი განსაცდელები მოვა, ზოგ ადგილას ეკლესიის ყოველი წევრი წავა და ისინი, ვისთანაც შენ კარგი ურთიერთობა გქონდა, წავლენ და თავიანთ რწმენას დატოვებენ. შეძლებ კი მაშინ მტკიცედ დგომას? აქამდე შენ მიერ გადატანილი განსაცდელები უმნიშვნელო იყო და, შესაძლოა, ძლივს შეძელი მათი გაძლება. ეს ნაბიჯი მოიცავს გამოწრთობასა და სრულყოფას მხოლოდ სიტყვების მეშვეობით. შემდეგ ნაბიჯზე ფაქტები დაგატყდება თავს, რათა გამოგწრთონ და მაშინ საფრთხის შუაგულში აღმოჩნდები. როდესაც მდგომარეობა მართლაც სერიოზული გახდება, ღმერთი გირჩევს, იჩქარო და წახვიდე, ხოლო რელიგიური ადამიანები შეეცდებიან, შეგაცდინონ, რომ მათ გაჰყვე. ეს იმისთვისაა, რომ დაინახოს, შეგიძლია თუ არა ამ გზაზე გაგრძელება და ყოველივე ეს განსაცდელებია. ამჟამინდელი განსაცდელები მცირეა, მაგრამ მოვა დღე, როდესაც ზოგიერთ ოჯახში მშობლებს აღარ ექნებათ რწმენა, ხოლო ზოგიერთში — შვილებს. შეძლებ გაგრძელებას? რაც უფრო წინ წახვალ, მით უფრო დიდი იქნება შენი განსაცდელები. ღმერთი ადამიანთა გამოწრთობის საქმეს მათი საჭიროებებისა და მათი სულიერი სიმწიფის შესაბამისად აღასრულებს. ღმერთის მიერ კაცობრიობის სრულყოფის ეტაპზე შეუძლებელია, ადამიანთა რაოდენობა კვლავ იზრდებოდეს — ის მხოლოდ შემცირდება. მხოლოდ ამ გამოწრთობების მეშვეობით შეუძლიათ ადამიანებს სრულყოფილნი გახდნენ. როცა გასხლვას, წვრთნას, გამოცდას, გაკიცხვასა და წყევლას განიცდი — შეძლებ კი ამ ყველაფრის გაძლებას? როდესაც ხედავ ეკლესიას, სადაც მდგომარეობა განსაკუთრებით კარგია და სადაც დები და ძმები ყველანი დიდი ენერგიით ისწრაფვიან, შენც გამხნევებული ხარ. როდესაც დადგება დღე, როცა ისინი ყველანი წავლენ, ზოგს აღარ სწამს, ზოგი ბიზნესის საკეთებლად ან დასაქორწინებლად წავა, ზოგი კი რელიგიას შეუერთდება; შეძლებ კი მაშინ მტკიცედ დგომას? შეძლებ შინაგანად შეურყეველი დარჩე? ღვთის მიერ კაცობრიობის სრულყოფა ასეთი მარტივი საქმე არ არის! იგი მრავალ რამეს იყენებს ადამიანების გამოსაწრთობად. ადამიანები ამას მეთოდებად აღიქვამენ, მაგრამ ღვთის თავდაპირველი განზრახვის მიხედვით ეს სულაც არ არის მეთოდები, არამედ ფაქტებია. საბოლოოდ, როდესაც იგი ადამიანებს გარკვეულ დონემდე გამოწრთობს და მათ აღარ ექნებათ არანაირი ჩივილი, მისი საქმის ეს ეტაპი დასრულდება. სულიწმიდის უდიდესი საქმე შენს სრულყოფას ემსახურება, ხოლო როცა იგი არ მოქმედებს და თავს მალავს, ეს მით უმეტეს შენი სრულყოფისთვის ხდება. განსაკუთრებით ამგვარად ვლინდება, აქვთ თუ არა ადამიანებს ღვთის სიყვარული და აქვთ თუ არა მის მიმართ ჭეშმარიტი რწმენა. როდესაც ღმერთი ნათლად საუბრობს, შენ ძიება არ გჭირდება; ხოლო როცა ის დაფარულია, სწორედ მაშინ გჭირდება ძიება და ხელის ცეცებით გზის გაკვლევა. შენ უნდა შეგეძლოს შექმნილი არსების მოვალეობის შესრულება და როგორი მომავალიც არ უნდა გქონდეს, როგორი შედეგი და საბოლოო სამყოფელიც არ უნდა გელოდეს, სიცოცხლის წლებში უნდა შეგეძლოს ღმერთის შეცნობისა და სიყვარულისკენ სწრაფვა, და როგორც არ უნდა გექცეოდეს ღმერთი, უნდა შეძლო წუწუნისგან თავის შეკავება. არსებობს ერთი პირობა, რათა სულიწმიდამ ადამიანებში იმოქმედოს. მათ უნდა სწყუროდეთ და ეძებდნენ, არ უნდა ეძიებდნენ სანახევრო მონდომებით, ეჭვი არ უნდა შეჰქონდეთ ღვთის ქმედებებში და ყოველთვის უნდა შეძლონ თავიანთი მოვალეობის შესრულება. მხოლოდ ამგვარად მოიპოვებენ სულიწმიდის საქმეს. ღვთის საქმის ყოველ ნაბიჯზე კაცობრიობას მოეთხოვება უდიდესი რწმენა და ღვთის წინაშე მოსვლა ძიებისთვის — მხოლოდ გამოცდილების მეშვეობით შეუძლიათ ადამიანებს აღმოაჩინონ, რამდენად საყვარელია ღმერთი და როგორ მოქმედებს სულიწმიდა ადამიანებში. თუ შენ არ განიცდი, თუ ხელის ცეცებით არ გაიკვლევ ამ გზას, თუ არ ეძიებ, მაშინ ვერაფერს მოიპოვებ. შენ უნდა გაიკვლიო გზა შენი გამოცდილების მეშვეობით, და მხოლოდ შენი გამოცდილების მეშვეობით შეძლებ დაინახო ღვთის ქმედებები და შეიცნო რამდენად საოცარი და მიუწვდომელია იგი.


ხარ თუ არა ის, ვინც სიცოცხლე მოიპოვა?

მხოლოდ მაშინ, როდესაც განიშორებ შენს გახრწნილ ხასიათს და მიაღწევ ნორმალურ ადამიანურ ცხოვრებას, იქნები სრულყოფილი. მიუხედავად იმისა, რომ ვერ შეძლებ წინასწარმეტყველებას ან საიდუმლოებების ამოხსნას, შენი ცხოვრებით გამოავლენ და აჩვენებ ადამიანის ხატებას. ღმერთმა შექმნა ადამიანი, მაგრამ შემდეგ სატანამ გახრწნა ისე, რომ ის იქცა „მკვდრად”. ამიტომ, როდესაც შეიცვლები, აღარ იქნები „მკვდრის” მსგავსი. სწორედ ღვთის სიტყვები აცოცხლებს ადამიანთა სულებს და განაპირობებს მათ ხელახლა დაბადებას, ხოლო როდესაც ადამიანთა სულები ხელახლა იბადებიან, მაშინ ისინი ცოცხლდებიან. ,,მკვდრებზე“ საუბრისას ვგულისხმობ გვამებს, რომლებსაც არ აქვთ სული, ადამიანებს, რომელთა სულები მათში უკვე მოკვდა. როდესაც სიცოცხლის ნაპერწკალი ინთება ადამიანთა სულებში, მაშინ ადამიანები ცოცხლდებიან. ის წმინდანები, რომლებზეც ადრე იყო საუბარი, გულისხმობს ადამიანებს, რომლებიც გაცოცხლდნენ; მათ, ვინც სატანის გავლენის ქვეშ იყვნენ, მაგრამ სატანა დაამარცხეს. ჩინეთის რჩეულმა ხალხმა გაუძლო დიადი წითელი დრაკონის სასტიკ და არაადამიანურ დევნასა და მზაკვრობას, რამაც ისინი გონებრივად გაანადგურა და ცხოვრებისათვის საჭირო მცირედი სიმამაცეც კი არ დაუტოვა. ამიტომ მათი სულების გამოღვიძება უნდა დაიწყოს მათი არსიდან: ნელ-ნელა, თავიანთ არსში, მათი სულები უნდა გამოფხიზლდეს. როდესაც ისინი ერთ დღეს გაცოცხლდებიან, აღარ იქნება არავითარი დაბრკოლება და ყველაფერი შეუფერხებლად წარიმართება. ამჟამად ეს ჯერ კიდევ მიუღწეველია. ადამიანთა უმეტესობა ცხოვრობს ისე, რომ ბევრი სასიკვდილო განწყობა მოქვთ. ისინი სიკვდილის აურით არიან გარშემორტყმულნი და ძალიან ბევრი რამ აკლიათ. ზოგიერთი ადამიანის სიტყვებს სიკვდილი მოაქვს, მათ ქმედებებს სიკვდილი მოაქვს და თითქმის ყველაფერი, რასაც ისინი თავიანთი სიცოცხლით ქმნიან, სიკვდილით განჟღენთილია. თუ დღეს ადამიანები საჯაროდ მოწმობენ ღმერთს, ისინი ვერ შეძლებენ ამ ამოცანის შესრულებას, რადგან ჯერ კიდევ არ არიან სრულად გაცოცხლებულნი და თქვენ შორის ძალიან ბევრი მკვდარია. დღეს ზოგიერთი კითხულობს, რატომ არ მოგვივლენს ღმერთი გარკვეულ ნიშნებსა და სასწაულებს, რათა სწრაფად გაავრცელოს თავისი საქმე წარმართებში. მკვდრებს არ შეუძლიათ ღმერთის მოწმობა. ამის გაკეთება მხოლოდ ცოცხლებს შეუძლიათ; თუმცა უმეტესობა დღეს „მკვდარია”; მეტისმეტად ბევრი ცხოვრობს სიკვდილის საბურველში გახვეული, სატანის გავლენის ქვეშ და არ ძალუძთ გამარჯვების მოპოვება. რაკი ასეა, როგორ შეძლებდნენ ისინი ღვთის მოწმობას? როგორ შეძლებდნენ სახარებისეული საქმის გავრცელებას?

ყველა, ვინც ბნელეთის გავლენის ქვეშ ცხოვრობს, სიკვდილის წიაღში ცხოვრობს და სატანის მიერ არის შეპყრობილი. ღმერთის მიერ ხსნის, ღმერთის მიერ განსჯისა და გაკიცხვის გარეშე ადამიანებს არ ძალუძთ სიკვდილის გავლენისგან თავის დაღწევა. ისინი ვერ გახდებიან ცოცხალნი. ამგვარ მკვდრებს არ შეუძლიათ ღმერთისთვის მოწმობა და ვერც ღმერთი გამოიყენებს მათ მით უმეტეს, ვერ შევლენ სასუფეველში. ღმერთს სურს ცოცხალთა და არა მკვდართა მიერ დამოწმება. ის ითხოვს, რომ ცოცხლებმა და არა მკვდრებმა აღასრულონ მისთვის საქმე. „მკვდრები” არიან ისინი, ვინც ეწინააღმდეგებიან და უჯანყდებიან ღმერთს. ისინი, ვისი სულებიც უგრძნობია და არ ესმით ღვთის სიტყვები; ისინი, ვინც ჭეშმარიტებას არ იყენებენ პრაქტიკაში და ღვთისადმი მცირედი ერთგულებაც არ გააჩნიათ; ისინი, ვინც სატანის ბატონობის ქვეშ ცხოვრობენ და ვისაც სატანა იყენებს. მკვდრები ვლინდებიან ჭეშმარიტებასთან დაპირისპირებით, ღვთის წინააღმდეგ ამბოხით და იმით, რომ არიან მდაბალნი, საძულველნი, სასტიკნი, ულმობელნი, ცბიერნი და მზაკვარნი. მაშინაც კი, თუ ასეთი ადამიანები ღვთის სიტყვებით საზრდოობენ, არ შეუძლიათ ღვთის სიტყვებით ცხოვრება. მიუხედავად იმისა, რომ ისინი ცოცხლები არიან, ისინი მხოლოდ მოსიარულე გვამები, მსუნთქავი მკვდრები არიან. მკვდრებს საერთოდ არ ძალუძთ ღვთის დაკმაყოფილება, მით უმეტეს, მისი სრული მორჩილება. მათ შეუძლიათ მხოლოდ მისი მოტყუება, გმობა და გაცემა, ხოლო ის, რასაც ცხოვრებაში ავლენენ, მთლიანად სატანის ბუნების გამოვლინებაა. თუ ადამიანებს სურთ, გახდნენ ცოცხალი არსებები, ღმერთისთვის გასცენ მოწმობა და ღმერთმა ღირსეულად მიიჩნიოს, მათ უნდა მიიღონ ღმერთის ხსნა; ისინი სიხარულით უნდა დაემორჩილონ მის სამსჯავროსა და გაკიცხვას და სიხარულით მიიღონ ღვთის მიერ გასხვლა. მხოლოდ ამის შემდეგ შეძლებენ ისინი ღვთის მიერ მოთხოვნილი ყოველი ჭეშმარიტების პრაქტიკაში გამოყენებას და მხოლოდ ამის შემდეგ მოიპოვებენ ღმერთის ხსნას და ჭეშმარიტად გახდებიან ცოცხალი არსებები. ცოცხლები არიან ისინი, ვინც ღმერთმა გადაარჩინა. ისინი ღმერთმა განსაჯა და გაკიცხა, ისინი მზად არიან, საკუთარი თავი მიუძღვნან და სიხარულით დათმონ სიცოცხლე ღმერთისთვის და ისინი სიხარულით გაიღებენ მთელ თავიანთ ცხოვრებას ღვთისთვის. მხოლოდ მაშინ, როდესაც ცოცხლები ღმერთისთვის მოწმობენ, შეიძლება სატანა შერცხვენილი იქნას; მხოლოდ ცოცხლებს შეუძლიათ ღვთის სახარებისეული საქმის გავრცელება, მხოლოდ ცოცხლები არიან ღვთის განზრახვებთან შესაბამისობაში და მხოლოდ ცოცხლები არიან ნამდვილი ადამიანები. თავდაპირველად, ღვთის მიერ შექმნილი ადამიანი ცოცხალი იყო, მაგრამ სატანის მიერ გახრწნის გამო, ადამიანი სიკვდილში ცხოვრობს და სატანის გავლენის ქვეშ იმყოფება. ამგვარად, ადამიანები უსულო მკვდრებად იქცნენ, ისინი იქცნენ მტრებად, რომლებიც ეწინააღმდეგებიან ღმერთს, ისინი იქცნენ სატანის იარაღებად და სატანის ტყვეებად. ღვთის მიერ შექმნილი ცოცხალი ადამიანები მკვდრებად იქცნენ, ამიტომ ღმერთმა დაკარგა მოწმობა და დაკარგა კაცობრიობა, რომელიც მან შექმნა და რომელიც ერთადერთი ქმნილებაა, რომელსაც სული შთაბერა. თუ ღმერთს სურს დაიბრუნოს თავისი მოწმობა და ისინი, ვინც საკუთარი ხელით შექმნა, მაგრამ სატანამ დაატყვევა. მან უნდა გააცოცხლოს ისინი, რათა იქცნენ ცოცხალ არსებებად; მან უნდა დაიბრუნოს ყველა მათგანი, რათა მის ნათელში იცხოვრონ. მკვდრები არიან ისინი, ვისაც სული არ აქვთ, ვინც უკიდურესად ინდიფერენტულია, წინააღმდეგება ღმერთს და უფრო მეტიც, არ იცნობს ღმერთს. ამ ადამიანებს არ აქვთ ღვთისადმი მორჩილების მცირედი განზრახვაც კი. ისინი მხოლოდ უჯანყდებიან, ეწინააღმდეგებიან მას და არ გააჩნიათ არანაირი ერთგულება. ცოცხლები არიან ისინი, ვისი სულებიც აღდგენილია, ვინც იცის, რომ უნდა დაემორჩილოს ღმერთს, ვინც ღვთის ერთგულია და ვინც ფლობს ჭეშმარიტებასა და მოწმობას — მხოლოდ ასეთი ადამიანები არიან ღვთისთვის სასურველნი მის სახლში. ღმერთი გადაარჩენს მათ, ვისაც შეუძლია გაცოცხლება, ვისაც შეუძლია დაინახოს ღვთის ხსნა, ვინც ერთგულია ღვთისა, ვისაც სურს ღვთის ძიება, ვისაც სწამს ღვთის განკაცება და მისი გამოჩენა. ზოგ ადამიანს შეუძლია გაცოცხლება, ზოგს კი არა; ეს იმაზეა დამოკიდებული, ექვემდებარება თუ არა მათი ბუნება გადარჩენას. ბევრ ადამიანს მოუსმენია ღვთის მრავალი სიტყვა, თუმცა არ ესმით ღვთის განზრახვანი და კვლავინდებურად არ ძალუძთ მათი პრაქტიკაში გამოყენება. ასეთ ადამიანებს არ შეუძლიათ ჭეშმარიტების ცხოვრებაში გამოვლენა და, ასევე განზრახ აფერხებენ ღვთის საქმეს. მათ არ ძალუძთ ღვთისთვის რაიმე საქმის შესრულება, არ შეუძლიათ საკუთარი თავის გაღება მისთვის, ამასთან, ფარულად ხარჯავენ ეკლესიის ფულს და უფასოდ იკვებებიან ღვთის სახლში. ეს ადამიანები მკვდრები არიან და მათთვის არ იქნება ხსნა. ღმერთი გადაარჩენს ყველას, ვინც მისი საქმის წიაღშია, თუმცა ადამიანთა ნაწილი ვერ მიიღებს მის ხსნას; მხოლოდ მცირე რაოდენობას შეუძლია მისი ხსნის მიღება. ეს იმიტომ ხდება, რომ ადამიანთა უმეტესობა მეტისმეტად არის გახრწნილი და მკვდრებად იქცნენ და ისინი ვერ გადარჩებინ. მათ სრულად იყენებს სატანა და მათი ბუნება მეტისმეტად ბოროტია. ასევე, ადამიანთა ის მცირე ნაწილი ვერ ახერხებს ღვთისადმი სრულ მორჩილებას. ისინი არ არიან ის ადამიანები, ვინც თავიდანვე იყვნენ მთლიანად ღვთის ერთგულნი ან ვისაც თავიდანვე ჰქონდა ღვთისადმი უდიდესი სიყვარული; პირიქით, ისინი დაემორჩილნენ ღმერთს მის მიერ განხორციელებული დაპყრობის საქმის წყალობით, მათ დაინახეს ღმერთი მისი უზენაესი სიყვარულის გამო, მათ ხასიათში მოხდა ცვლილებები ღვთის სამართლიანი ბუნების გამო და მათ შეიცნეს ღმერთი მისი საქმის წყალობით; საქმის, რომელიც პრაქტიკული და ნორმალურია. როგორი კარგებიც არ უნდა იყვნენ ეს ადამიანები, ღვთის ამ საქმის გარეშე, ისინი მაინც სატანისეულნი, სიკვდილით გარემოცულნი და მკვდრები იქნებოდნენ. ამ ადამიანებს დღეს მხოლოდ იმიტომ შეუძლიათ ღვთის ხსნის მიღება, რომ მათ ღმერთთან თანამშრომლობა სურთ.

ღვთისადმი ერთგულების გამო ღმერთი მოიპოვებს ცოცხლებს და ისინი მის აღთქმებში იცხოვრებენ, ხოლო ღვთისადმი დაპირისპირების გამო, მკვდრებს ღმერთი უარყოფს და ისინი მის სასჯელსა და წყევლაში იცხოვრებენ. ასეთია ღმერთის სამართლიანი ხასიათი, რომელსაც ვერცერთი ადამიანი ვერ შეცვლის. საკუთარი ძიების გამო, ადამიანები ღვთის მოწონებას იმსახურებენ და ნათელში ცხოვრობენ. თავიანთი მზაკვრული გეგმების გამო ადამიანები ღვთისგან იწყევლებიან და ისჯებიან; თავიანთი ბოროტი საქმეების გამო ადამიანები ისჯებიან ღვთის მიერ, ხოლო თავიანთი სწრაფვისა და ერთგულების გამო, ადამიანები ღვთის კურთხევას იღებენ. ღმერთი სამართლიანია: ის აკურთხებს ცოცხლებს და წყევლის მკვდრებს, რათა ისინი მუდამ სიკვდილში იყვნენ და არასოდეს იცხოვრონ ღვთის ნათელში. ღმერთი ცოცხლებს თავის სასუფეველში წაიყვანს და კურთხევაში ეყოლება, რათა მასთან ერთად მარადიულად იარსებონ. მკვდრებს კი მარადიულ სიკვდილს მიუსჯის; ისინი მისი განადგურების ობიექტები არიან და ყოველთვის სატანის საკუთრება იქნებიან. ღმერთი აბსოლუტურად არავის მოექცევა უსამართლოდ. ყველა, ვინც ჭეშმარიტად ეძიებს ღმერთს, უდავოდ დარჩება ღვთის სახლში, ხოლო ყველა, ვინც ღმერთს ეურჩება და არაა მასთან შესაბამისობაში, აუცილებლად მისი სასჯელის ქვეშ იცხოვრებს. შესაძლოა, შენ არ ხარ დარწმუნებული ღმერთის მიერ ხორციელად ყოფნისას განხორციელებულ საქმეში, მაგრამ დადგება დღე, როდესაც ღვთის ხორცი უშუალოდ არ განსაზღვრავს ადამიანის ხვედრს; ნაცვლად ამისა, მისი სული განსაზღვრავს ადამიანის საბოლოო სამყოფელს და იმ დროს ადამიანები გაიგებენ, რომ ღვთის ხორცი და სული ერთია, რომ მის ხორცს არ შეუძლია შეცდომის დაშვება, მით უმეტეს, მის სულს. საბოლოოდ, ის უდავოდ წაიყვანს თავის სასუფეველში მათ, ვინც გაცოცხლდა; არც ერთით მეტს და არც ერთით ნაკლებს. რაც შეეხება მკვდრებს, რომლებიც არ გაცოცხლებულან, მათ სატანის ბუნაგში ჩაყრის.


ყველა ადამიანი, რომელიც არ იცნობს ღმერთს, ღვთის წინააღმდეგია

შეიცნოს და ჩასწვდეს ღვთის საქმის მიზანს, იმ შედეგს, რომელსაც უფლის საქმე აღწევს ადამიანში, და იმას, თუ რა არის ღვთის განზრახვა ადამიანთან მიმართებაში – ამისკენ უნდა ისწრაფვოდეს თითოეული, ვინც ღვთის მიმდევარია. ჩვენს ყოველდღიურობაში ადამიანებს სწორედ რომ ღვთის საქმის შესახებ ცოდნა აკლიათ. საქმეები, რომელნიც ღმერთმა ქმნა ადამიანებში და ადამიანთათვის, ღვთის შრომის მთელი სისავსე და ის, თუ რა არის მისი განზრახვა და განგება ადამიანთან მიმართებაში – სამყაროს შექმნიდან დღემდე – ეს ყველაფერი ადამიანმა არ იცის და ვერც შეიმეცნებს. ასეთი უცოდინრობა ვლინდება და შესამჩნევია არა მხოლოდ მთელ რელიგიურ სამყაროში, არამედ მათ შორისაც, ვისაც ღმერთისა სწამს. როცა დადგება დღე და ჭეშმარიტად იხილავ ღმერთს, ჭეშმარიტად შეაფასებ მის სიბრძნეს, აგეხილება თვალი ყველა იმ საქმეზე, რომელიც მან ქმნა, გააცნობიერებ, ვინ არის ღმერთი და რა აქვს მას – როცა იხილავ მის მოწყალებას, სასწაულებრიობას და ყველაფერს, რაც მან ქმნა ადამიანებში – მაშინ მიაღწევ წარმატებას ღვთის რწმენაში. როცა ამბობენ, რომ ღმერთი ყოვლისმომცველია და ყოვლადმოწყალე, სახელდობრ რაში ვლინდება მისი ეს ყოვლისმომცველობა და ყოვლადმოწყალეობა? და თუ არ გესმის ამისა, მაშინ ვერ ვიტყვით, რომ ღმერთისა გწამს. რატომ ვამბობ, რომ ადამიანები რელიგიური სამყაროდან მორწმუნენი კი არ არიან, არამედ ბოროტის მქმნელები, ეშმაკის მსგავსად? როცა მე ვამბობ, რომ ისინი ბოროტის მქმნელები არიან, ეს იმიტომ ხდება, რომ მათ არ ესმით ღვთის განზრახვისა და არ ძალუძთ დაინახონ მისი სიბრძნე. ღმერთი არასდროს უმხელს მათ თავის საქმეებს. ისინი ბრმები არიან; ვერ ხედავენ ღვთის საქმეებს, ისინი ღმერთმა მიატოვა და სრულიად მოაკლო მათ თავისი ზრუნვა და დაცვა, რომ აღარაფერი ვთქვათ სულიწმიდის ქმედობაზე. ისინი, ვისშიც არ არის ღვთის საქმე – ბოროტმოქმედები და ღვთის მოწინააღმდეგენი არიან. ღვთის მოწინააღმდეგეებში მე ვგულისხმობ მათ, ვინც ვერ შეიცნო ღმერთი, ვინც ოდენ ბაგეებით სცნობს მას, მაგრამ არ იცნობს, ვინც მიჰყვება მას, მაგრამ არ ემორჩილება, ვინც ტკბება ღვთის წყალობით, მაგრამ არ ძალუძს მყარად დადგეს მის მოწმედ. ღვთის საქმის მიზნის გაგების გარეშე, იმ საქმის გაგების გარეშე, რომელსაც ღმერთი აღასრულებს ადამიანში, ადამიანი ვერასდროს ჩასწვდება ღვთის განგებას და ვერასდროს იქნება მისი მტკიცე მოწმე. მიზეზი, რის გამოც ადამიანი ეწინააღმდეგება ღმერთს, ერთის მხრივ, მის დაცემულ ბუნებაშია, ხოლო მეორეს მხრივ – ღვთის შეუცნობლობაში და იმ პრინციპების გაუგებრობაში, რომლებითაც ღმერთი მოქმედებს, ასევე – ღვთის განზრახვის უცოდინრობაში ადამიანის მიმართ. ამ ორი ასპექტის ერთობლიობა ქმნის ღვთისადმი ადამიანების წინააღმდეგობის ისტორიას. ახალმორწმუნენი ეწინააღმდეგებიან ღმერთს, იმიტომ, რომ ამგვარი წინააღმდეგობა მათ ბუნებაშია ჩადებული, ხოლო მათი წინააღმდეგობა, ვინც, მრავალი წელიწადია, მორწმუნეა, მომდინარეობს ღვთის შეუცნობლობიდან, რასაც მათი დაცემული და გარყვნილი ბუნება ემატება. იმ დროში, ვიდრე ღმერთი ხორცს შეისხამდა, ადამიანის მიერ ღვთისადმი წინააღმდეგომის საზომი ეფუძნებოდა იმას, იცავდა თუ არა იგი ღმერთის მიერ სამოთხეში დადგენილ განჩინებებს. მაგალითად, კანონის ეპოქაში, ღვთის წინააღმდეგ განწყობილად ითვლებოდა ის, ვინც არ იცავდა იეღოვას კანონებს; ის, ვინც იპარავდა იეღოვასადმი შესაწირს ან ეურჩებოდა მათ, ვისაც იეღოვა კეთილგანწყობით ეპყრობოდა, ითვლებოდა, რომ ღმერთის წინააღმდეგია და ქვებით ჩაქოლვით სიკვდილით ისჯებოდა; ის, ვინც პატივს არ სცემდა მამასა და დედას თვისთა, ასევე, ის, ვინც სცემდა ან სწყევლიდა სხვას, ითვლებოდა, რომ არ იცავდა კანონებს. და ყველა, ვინც არ იცავდა იეღოვას კანონებს, მის მოწინააღმდეგედ ითვლებოდა. მადლის ეპოქაში ასე აღარ იყო, როცა ის, ვინც ეწინააღმდეგებოდა იესოს, ითვლებოდა იმად, ვინც ეწინააღმდეგება ღმერთს, და ის, ვინც არ ემორჩილებოდა იესოს მიერ წარმოთქმულ სიტყვებს, მიიჩნეოდა ღმერთის მოწინააღმდეგედ. ამ დროში უფრო ზუსტად და პრაქტიკულად განიმარტა, რას ნიშნავდა ღვთის წინააღმდეგ ყოფნა. იმ დროში, ვიდრე ღმერთი განსხეულდებოდა, ადამიანის ღვთისადმი წინააღმდეგობის საზომი ემყარებოდა იმას, ეთაყვანებოდა და შესცქეროდა თუ არა ადამიანი უხილავ ღმერთს ზეცაში. ის, თუ როგორ დგინდებოდა იმ დროში ღვთისადმი წინააღმდეგობა, სრულებით არ იყო პრაქტიკული, რადგანაც ადამიანს არ შეეძლო, ეხილა ღმერთი, რადგანაც ადამიანმა არ იცოდა, როგორია ღვთის სახე-ხატი ან როგორ მოქმედებს იგი, ან როგორ საუბრობს. ადამიანს არ ჰქონდა წარმოდგენა ღვთის შესახებ, მას განყენებულად სწამდა ღმერთის, რადგანაც ღმერთი ჯერ კიდევ არ გამოცხადებოდა ადამიანს. ამიტომ როგორადაც უნდა ერწმუნა ადამიანს ღმერთის თავის წარმოსახვაში, ღმერთი არ განიკითხავდა ადამიანს და არ უყენებდა მას ძალიან მაღალ მოთხოვნებს, რადგან ადამიანს არ შეეძლო ღვთის ხილვა. როცა ღმერთი ისხამს ხორცს და იწყებს კაცთა შორის მოქმედებას, მას ყველა ხედავს, მისი სიტყვები ყველას ესმის, და ყველა ხედავს ხორცშესხმული ღმერთის საქმეებს. ამ მომენტში ყველა ადამიანური წარმოდგენა ქაფად იქცევა. რაც შეეხება მათ, ვინც იხილა ხორცშესხმული ღმერთი და ვინც საკუთარი ნებით დაემორჩილებიან მას, არ განიკითხებიან, ხოლო ისინი, ვინც მიზანმიმართულად შეეწინააღმდეგებიან მას, ღვთის მოწინააღმდეგეებად ჩაითვლებიან. ასეთი ადამიანები ანტიქრისტეები არიან, მტრები, რომლებიც შეგნებულად ეწინააღმდეგებიან ღმერთს. ისინი, ვისაც თავისებური წარმოდგენები აქვთ ღვთის შესახებ, თუმცა მაინც მზად არიან და სურთ, დაემორჩილონ მას, არ განიკითხებიან. ღმერთი განიკითხავს ადამიანს მისი განზრახვებისა და ქმედებების გამო, და არასდროს მისი აზრებისა და იდეებისთვის. იგი რომ ადამიანებს აზრებისა და იდეების გამო განიკითხავდეს, ვერც ერთი ადამიანი გადაურჩებოდა ღვთის მრისხანე ხელს. ისინი, ვინც განზრახ ეწინააღმდეგებიან ხორცშესხმულ ღმერთს, თავიანთი ურჩობისთვის დაისჯებიან. რაც შეეხება მათ, ვინც შეგნებულად ეწინააღმდეგებიან ღმერთს, მათი წინააღმდეგობა გამომდინარეობს იმ ფაქტიდან, რომ მათ თავისებური წარმოდგენა აქვთ ღვთის შესახებ, რასაც, თავის მხრივ, ისინი ისეთ ქმედებებამდე მიჰყავს, რომლებიც აფერხებს ღვთის საქმეს. ეს ადამიანები შეგნებულად ეწინააღმდეგებიან და ანგრევენ ღვთის საქმეს. მათ უბრალოდ წარმოდგენები კი არ აქვთ ღვთის საქმის შესახებ, არამედ იმგვარი საქმიანობითაც არიან დაკავებული, რომელიც ხელს უშლის ღვთის საქმეს, და სწორედ ამ მიზეზის გამო ასეთი ადამიანები განიკითხებიან. ისინი, ვინც ღვთის საქმეში შეგნებულად არ ერევა, არ განიკითხებიან როგორც ცოდვილები, რადგან მათ შეუძლიათ, ნებით დაემორჩილონ და არ ჩაებან ისეთ საქმიანობებში, რომლებიც იწვევს შეფერხებასა და ხელისშეშლას. ასეთი ადამიანები არ განიკითხებიან. თუმცა როცა ადამიანები მრავალი წლის განმავლობაში გამოცდიან ღვთის საქმეს, და თუ ისინი მაინც თავისებურ წარმოდგენებს ეჭიდებიან ღმერთის შესახებ და არ ძალუძთ შეიცნონ განსხეულებული ღმერთის საქმე, და თუ მათ, მიუხედავად იმისა, თუ რამდენი წლის განმავლობაში გამოცდიან ღვთის საქმეს, მაინც თავისებური წარმოდგენები აქვთ და უწინდებურად არ ძალუძთ შეიცნონ ღმერთი, მაშინ, იმ შემთხვევაშიც კი, თუ ხელის შემშლელი საქმიანობით არ არიან დაკავებულნი, მათი გულები მაინც სავსეა მრავალი წარმოდგენით ღმერთის შესახებ, და მაშინაც კი, თუ ეს წარმოდგენები არ გახდება ცხადი, ამგვარი ადამიანები მაინც უსარგებლო არიან ღვთის საქმისთვის. მათ არ ძალუძთ იქადაგონ ღვთის სახარება ან მტკიცედ დადგნენ მის მოწმედ. ასეთი ადამიანები გამოუსადეგარები და უგუნურნი არიან. ვინაიდან ისინი არ იცნობენ ღმერთს, და უფრო მეტიც, სრულიად არ შეუძლიათ, უკუაგდონ მის შესახებ თავისი წარმოდგენები, ამიტომ ისინი განიკითხებიან. ეს შეიძლება ამგვარად ითქვას: ახალმორწმუნეთათვის ნორმალურია, ჰქონდეთ თავიანთი განსაზღვრული წარმოდგენები ღვთის შესახებ ან არაფერი იცოდნენ მასზე, მაგრამ მათთვის, ვისაც მრავალი წლის განმავლობაში სწამდა ღმერთის და საკუთარ თავზე გამოუცდია მისი საქმის დიდი ნაწილი, ნორმალური არ იქნებოდა, რომ შეენარჩუნებინა თავისი წარმოდგენები, და კიდევ უფრო ნაკლებად ნორმალური იქნებოდა, რომ მას არაფერი სცოდნოდა ღმერთზე. სწორედ იმიტომ, რომ ეს არაა ნორმალური მდგომარეობა, ისინი განიკითხებიან. ყველა ეს არანორმალური ადამიანები ნაგავია; ეს ის ხალხია, ვინც ყველაზე მეტად ეწინააღმდეგება ღმერთს და ვინც ფუჭად ისარგებლა ღვთის წყალობით. საბოლოოდ ყველა ასეთი ადამიანი განადგურდება!

ნებისმიერი, ვისაც არ ესმის ღვთის საქმის მიზანი, არის ის, ვინც ეწინააღმდეგება მას, ის კი, ვინც შეძლო ღვთის საქმის მიზნის გაცნობიერება, მაგრამ ჯერ კიდევ არ ესწრაფვის ღვთის სათნო ყოფას, კიდევ უფრო მეტად ითვლება ღვთის მოწინააღმდეგედ. არიან ადამიანები, რომლებიც დიდებულ ეკლესიებში კითხულობენ ბიბლიას და მთელი დღის განმავლობაში განუწყვეტლივ იმეორებენ მას, მაგრამ არც ერთ მათგანს არ ესმის ღვთის საქმე. არც ერთ მათგანს არ ძალუძს შეიცნოს ღმერთი, და კიდევ უფრო ცოტა მათგანს შეუძლია, თანაზიარი იყოს ღვთის განზრახვებისა. ისინი ყველანი უვარგისი, მდაბიო ადამიანები არიან, თითოეული მათგანი ისეთი სიმაღლიდან იყურება, რომ ღმერთს „ასწავლოს“. ისინი არიან ადამიანები, რომლებსაც ხელთ უპყრიათ ღვთის დროშა, მაგრამ შეგნებულად ეწინააღმდეგებიან ღმერთს, რომლებსაც აუკრავთ მორწმუნის იარლიყი, იმ დროს, როცა ადამიანების ხორცს ჭამენ და მათ სისხლს სვამენ. ყველა ასეთი ადამიანი ბოროტი ეშმაკისეულია, რომელნიც შთანთქავენ ადამიანის სულს, მთავარი დემონები არიან, რომლებიც შეგნებულად უშლიან ადამიანებს ხელს, დაადგნენ სწორ გზას, ისინი არიან ლოდნი შებრკოლებისა ღვთის ძიებისკენ სავალ გზაზე. მათ, შეიძლება, „საღად მოაზროვნეებად“ მოგაჩვენონ თავი, მაგრამ საიდან უნდა იცოდნენ მათმა მიმდევრებმა, რომ ისინი სხვა არ რა არიან, თუ არა ანტიქრისტეები, რომლებიც წააქეზებენ ადამიანებს ღვთისადმი წინააღმდეგობისკენ? საიდან უნდა უწყოდნენ მათმა მიმდევრებმა, რომ ისინი ცოცხალი, ხორცშესხმული ეშმაკები არიან, რომელთა მოწოდება ადამიანების სულების შთანთქმა და წარწყმედაა? ისინი, ვინც თავიანთ თავს განადიდებენ ღვთის მყოფობისას – ყველაზე საძულველნი არიან ადამიანთა შორის, ხოლო ისინი, ვინც თავს იმდაბლებს – ყველაზე დაფასებულნი და ღირსეულნი. ისინი კი, ვინც ფიქრობს, რომ იცის ღვთის საქმე, და, უფრო მეტიც, ვისაც შეუძლია საზეიმოდ უქადაგოს სხვებს ღვთის საქმე და ამ დროს პირდაპირ ღმერთს უყუროს – ყველაზე უმეცარნი არიან კაცთა შორის. ყველა ასეთი ადამიანი მოკლებულია ღვთის მოწმეობას, ისინი ყველანი ქედმაღალნი და თვითკმაყოფილნი არიან. ისინი კი, ვინც მიიჩნევს, რომ ერთობ ცოტა რამ იცის ღმერთზე, მიუხედავად იმისა, რომ ღვთის შესახებ პრაქტიკული ცოდნა და პრაქტიკული გამოცდილება აქვთ, ღვთისთვის ყველაზე საყვარელნი არიან. მხოლოდ ამგვარ ადამიანებს აქვთ ნამდვილი ღვთის მოწმეობა და მათ ჭეშმარიტად შეუძლიათ იყვნენ სრულქმნილნი ღვთის მიერ. ისინი, ვისაც არ ესმის ღვთის განზრახვები, ეწინააღმდეგებიან ღმერთს; ისინი, ვისაც ესმის ღვთის გაზრახვები და მაინც არ აღასრულებენ ჭეშმარიტებას, ეწინააღმდეგებიან ღმერთს; ისინი, ვინც ჭამენ და სვამენ ღვთის სიტყვას და მაინც ეწინააღმდეგებიან ღვთის სიტყვის არსს, ღმერთის მოწინააღმდეგეები არიან; ისინი, ვისაც წარმოდგენები აქვთ ხორცშესხმულ ღმერთზე და, მიუხედავად ამისა, მაინც შეგნებულად უჯანყდებიან მას, ღვთის მოწინააღმდეგეები არიან: და ისიც, ვისაც არ შეუძლია ღვთის გაგება და მისი მოწმეობა, არის ღვთის მოწინააღმდეგე. და ამიტომ მოგიწოდებთ თქვენ: თუკი თქვენ ჭეშმარიტად გწამთ, რომ შეგიძლიათ ამ გზის გავლა, მისდიეთ მას. მაგრამ თუკი თქვენ არ შეგიძლიათ, თავი შეიკავოთ ღვთის მიმართ წინააღმდეგობისგან, მაშინ უმჯობესი იქნება, გაეცალოთ, ვიდრე ძალიან გვიანი არ არის. წინააღმდეგ შემთხვევაში, შესაძლებლობა იმისა, რომ თქვენთვის ყველაფერი ცუდად შემობრუნდება, ერთობ მაღალია, რადგან თქვენი ბუნება ძალზე გახრწნილია. თქვენში იოტისოდენაც კი არ არის ერთგულება ან მორჩილება, ან გული, რომელსაც ჭეშმარიტება და სიმართლე სწყურია, ან ღვთის მიმართ სიყვარული. შეიძლება ითქვას, რომ თქვენი მდგომარეობა ღვთის წინაშე სრულიად სავალალოა. თქვენ ვერ ემორჩილებით იმას, რასაც უნდა ემორჩილებოდეთ, და არ ძალგიძთ, თქვათ ის, რაც უნდა ითქვას. თქვენ ვერ შეძელით, პრაქტიკაში დაგენერგათ ის, რაც უნდა დაგენერგათ; და ვერც იმ ფუნქციის შესრულება შეძელით, რაც უნდა შეგესრულებინათ. არ არის თქვენში ის ერთგულება, სინდისი, მორჩილება და გამბედაობა, რაც უნდა გქონოდათ. თქვენ არ გაგიძლიათ იმ ვნებებისთვის, რომელთათვისაც უნდა გაგეძლოთ, და არ არის თქვენში ის რწმენა, რომელიც უნდა გქონოდათ. მარტივად რომ ვთქვათ, თქვენ სრულებით მოკლებულნი ხართ ყოველგვარ ღირსებას: განა არ გრცხვენიათ ცხოვრების ასე გაგრძელების? ნება მიბოძეთ, დაგარწმუნოთ, რომ თქვენთვის უმჯობესი იქნებოდა, თვალები მარადიულ განსასვენებელში დაგეხუჭათ, რათა ამით ღმერთისთვის აგერიდებინათ თქვენზე ჭმუნვა და თქვენ გამო ვნება. თქვენ გწამთ ღმერთის და მაინც არ იცნობთ მის განზრახვებს; თქვენ ჭამთ და სვამთ ღვთის სიტყვებს და მაინც არ ძალგიძთ, მისდიოთ იმას, რასაც ღმერთი კაცისგან მოითხოვს. თქვენ გწამთ ღმერთის, მაგრამ მაინც არ იცნობთ მას, და ასე რჩებით ცოცხალი იმ მიზნის გარეშე, რომელსაც უნდა ესწრაფოდეთ, ყოველგვარი ღირებულებების გარეშე, ყოველგვარი საზრისისა და მნიშვნელობის გარეშე. თქვენ ცხოვრობთ როგორც ადამიანი, და მაინც არც სინდისი გაგაჩნიათ, არც პატიოსნება, არც საკუთარი თავის მიმართ ნდობის ნატამალი – და განა მაინც შეგიძლიათ უწოდოთ თქვენს თავს ადამიანი? თქვენ გწამთ ღმერთის, მაგრამ მაინც ატყუებთ მას; უფრო მეტიც, თქვენ იღებთ ღმერთის ფულს და ჭამთ იმ შესაწირს, რომელიც მისთვისაა გაღებული. და მაინც, საბოლოოდ, თქვენ ძველებურად ვერ ამჟღავნებთ უმცირეს პატივისცემასაც კი ღმერთის გრძნობებისადმი და არც სინდისის ნატამალს მის მიმართ. თქვენ ღმერთის ყველაზე ტრივიალური მოთხოვნების დაკმაყოფილებაც არ შეგიძლიათ. განა მაინც შეგიძლიათ, საკუთარ თავს ადამიანები უწოდოთ? იღებთ საკვებს, რომელსაც ღმერთი გაძლევთ, სუნთქავთ ჟანგბადს, რომელსაც იგი გიბოძებთ, ტკბებით მისი წყალობით, მაგრამ საბოლოოდ უმცირესი წარმოდგენაც არ გაქვთ მის შესახებ. პირიქით, თქვენ იქეცით უსარგებლო არსებებად, რომლებიც ეწინააღმდეგებიან ღმერთს. განა ეს არ გაქცევთ თქვენ ძაღლზე უმდაბლეს ცხოველად? განა ცხოველებს შორის არის ვინმე უფრო ავ-ბოროტი, ვიდრე თქვენ ხართ?

ის ღვთისმსახურნი და უხუცესნი, რომლებიც წარმომდგარან ამბიონზე და სხვებს ასწავლიან, ღვთის მოწინააღმდეგენი და სატანის მოკავშირენი არიან; განა ღვთის უფრო დიდი მოწინააღმდეგეები არ იქნებოდნენ ზოგიერთი თქვენგანი, ვინც არც ამბიონზე დგას და არც სხვებს მოძღვრავს? განა თქვენ უფრო დიდწილად არ ხართ შეთქმულნი სატანასთან, ვიდრე ისინი? მათ, ვინც ვერ გაიგო ღვთის საქმის მიზანი, არ იციან, როგორ იყვნენ თანაზიარნი ღვთის განზრახვებისა. რასაკვირველია, შეუძლებელი იქნებოდა, რომ მათ, ვისაც მართლა ესმის მისი საქმის მიზანი, არ სცოდნოდათ, როგორ უნდა ყოფილიყვნენ ღვთის განზრახვათა თანაზიარნი. ღვთის საქმე არასდროს არის მცდარი; უმალ ადამიანის მისწრაფებაა ხინჯიანი. განა ის არარაობები, რომლებიც თავიანთი ნებით ეწინააღმდეგებიან ღმერთს, არ არიან უფრო ავბედითები და მავნებლები, ვიდრე ის ღვთისმსახურნი და უხუცესნი? მრავალნი არიან ისეთნი, ვინც ეწინააღმდეგებიან ღმერთს, და მათ შორის მრავალია ხერხიც, რომლებითაც ისინი ეწინააღმდეგებიან ღმერთს. ისევე, როგორც არსებობენ მრავალნაირი მორწმუნენი, ასევე არსებობენ სრულებით განსხვავებული მოწინააღმდეგეები, რომელთაგანაც თითოეული არ ჰგავს მეორეს. არცერთი მათგანი, ვისაც არ ძალუძს მკაფიოდ აღიაროს ღვთის საქმის მიზანი, არ ცხოვნდება. იმისდა მიუხედავად, როგორ ეწინააღმდეგებოდა ადამიანი ღმერთს წარსულში, როდესაც იგი აღწევს ღვთის საქმის მიზნის გაგებას და მთელ თავის ძალ-ღონეს ღვთისთვის სათნო საქმეთ ახმარს, ღმერთი განწმენდს მას მისი წარსული ყოველი ცოდვისგან. იქამდე, ვიდრე ადამიანი ეძებს ჭეშმარიტებას და სადაგად ამ ჭეშმარიტებით ცხოვრობს, ღმერთი არ გაიხსენებს იმას, თუ რა ჩაუდენია უწინ. უფრო მეტიც, სწორედ ადამიანის მიერ ჭეშმარიტების ყოველდღიური გამოცდის საფუძველზე ღმერთი ამართლებს მას. სწორედ ეს არის ღვთის სამართლიანობა. იქამდე, ვიდრე ადამიანი იხილავდა ღმერთს ან გამოცდიდა მის საქმეს, როგორადაც არ უნდა მოქცეულიყო იგი ღვთის მიმართ, ღმერთი ამას მაინც არ დაიმახსოვრებდა. თუმცა როგორც კი ადამიანმა იხილა ღმერთი და გამოცადა მისი საქმე, ადამიანის ყველა ქმედება თუ საქციელი ღვთის მიერ „ანალებში“ იქნება შეტანილი, რადგან ადამიანმა იხილა ღმერთი და მისი საქმის წიაღში იცხოვრა.

როცა ადამიანი ჭეშმარიტად ხედავს, რას განაგებს ღმერთი და რა არის მისი რაობა, როცა ხედავს მის მეუფებას და როცა ჭეშმარიტად შეიცნობს ღვთის საქმეს, და უფრო მეტიც, როცა ადამიანის ძველი ბუნება იცვლება, მაშინ სრულიად გათავისუფლდება ადამიანი თავისი მეამბოხე ბუნებისგან, რომელიც ეწინააღმდეგება ღმერთს. შეიძლება ითქვას, რომ ყველა ადამიანი რომელიღაც მომენტში შეწინააღმდეგებია ღმერთს, და ყველა ადამიანი რომელიღაც მომენტში ამბოხებულა ღვთის წინააღმდეგ. თუმცა თუკი შენ ნებაყოფლობით ჰმორჩილებ ხორცშესხმულ ღმერთს და ამ მოსაზრებით სათნოდ ჰყოფ ღვთის გულს შენი ერთგულებით, სათანადოდ მისდევ ჭეშმარიტებას, სათანადოდ აღასრულებ შენს ვალს და იცავ დანაწესებს, რომლების დაცვაც გმართებს, მაშინ ის ხარ, ვინც თავისი ნებით არის მზად, განაგდოს თავისი მოჯანყე ბუნება, რათა აღასრულოს ღვთის ნება, და არის ის, ვინც სრულქმნილი იქნება ღვთისაგან. თუკი შენ ჯიუტად ამბობ უარს, დაინახო შენი შეცდომები, და უმცირესი განზრახვაც არ გაქვს შეინანო შენი შეცოდებანი, თუკი ჯიუტად არ თმობ შენ მეამბოხე ქცევას და იოტისოდენა განზრახვაც არ გაქვს ღმერთთან თანამშრომლობისა და მისი ნების აღსრულებისა, მაშინ ისეთი ჯიუტი და გამოუსწორებელი პიროვნება, როგორიც შენ ხარ, გარდაუვლად იქნება დასჯილი, და არასდროს იქნება ის, ვისაც ღმერთი სრულქმნილად აქცევს. თუკი ეს ასეა, შენ ხარ ღმერთის მტერი დღეს და ხვალაც ღმერთის მტერი იქნები, და ასევე დარჩები ღმერთის მტრად ზეგაც; და სამუდამოდ იქნები ღმერთის მოწინააღმდეგე და ღმერთის მტერი. ამ შემთხვევაში, როგორ შეეძლო ღმერთს, დაეშვა შენი განდგომა? ადამიანის ბუნებაშია ჩადებული ღვთისადმი წინააღმდეგობა, მაგრამ კაცი განგებ არ უნდა ეძიებდეს ღვთისადმი წინააღმდეგობის „საიდუმლოს“ მხოლოდ იმიტომ, რომ თავისი ბუნება შეცვალოს – ეს გადაულახავი ამოცანაა. თუ ეს მართლაც ასეა, მაშინ შენთვის უმჯობესი იქნება, გაეცალო, ვიდრე ძალზე არ დაგვიანებულა, რათა მომავალში შენი სასჯელი არ იყოს უფრო მკაცრი, და რათა შენი სასტიკი ბუნება გარეთ არ გამოიჭრას და უმართავი არ შეიქნას, ვიდრე, საბოლოოდ, ღმერთი არ გაანადგურებს შენს ხორციელ სხეულს. შენ გწამს ღმერთის, რათა მიიღო მისგან წყალობა; მაგრამ თუკი საბოლოოდ მხოლოდ უბედურებას იწვნევ, განა ეს სამარცხვინო არ იქნება? მე დაბეჯითებით მოგიწოდებთ თქვენ, მისდიეთ სხვა გეგმას. ნებისმიერი რამ, რისი გაკეთებაც შეგიძლიათ, უკეთესი იქნებოდა, ვიდრე ღვთის მიმართ რწმენა: რასაკვირველია, შეუძლებელი იქნებოდა, რომ მხოლოდ ამ ერთადერთ გზას ეარსება. განა ვერ გააგრძელებდით ცხოვრებას ჭეშმარიტების ძიების გარეშე? რატომ უნდა იყოთ ასეთ წინააღმდეგობაში ღმერთთან?


ქრისტეს სიტყვები ეკლესიებში მისი სიარულისას II

(1992 წლის ნოემბრიდან 1993 წლის ივნისამდე)


საქმე და შესვლა (2)

თქვენი საქმე და შესვლა საკმაოდ მწირია; ადამიანი არ ანიჭებს მნიშვნელობას იმას, როგორ აკეთოს საქმე და კიდევ უფრო ზერელედ ეკიდება სიცოცხლეში შესვლას. ადამიანი არ მიიჩნევს მათ იმ გაკვეთილებად, რომლებშიც უნდა შევიდეს; შესაბამისად, თქვენს გამოცდილებაში თითქმის ყველაფერი, რასაც ხედავთ, ფუჭი მირაჟებია. რაც შეეხება საქმეს, თქვენგან ბევრი არ მოითხოვება, მაგრამ, როგორც მათ, ვინც ღვთის მიერ უნდა იქნან სრულქმნილნი, თქვენ უნდა ისწავლოთ გაკვეთილები ღვთისთვის საქმიანობის შესახებ, რათა მალე აღმოჩნდეთ ღვთის განზრახვების შესაბამისი. საუკუნეების განმავლობაში ისინი, ვინც საქმეს ასრულებდნენ, იწოდებოდნენ მუშაკებად ან მოციქულებად, ეს სიტყვები მიემართება იმ მცირერიცხოვან ადამიანებს, რომლებიც ღვთის მიერ არიან გამოყენებულნი. თუმცა, საქმე, რომელზეც დღეს ვსაუბრობ, არ ეხება მხოლოდ მუშაკებს ან მოციქულებს, არამედ მიმართულია ყველასკენ, ვინც ღვთის მიერ უნდა იქნას სრულქმნილი. შესაძლოა, ბევრია ისეთი, ვისაც ეს ნაკლებად აინტერესებს, მაგრამ, შესვლის გამო, უმჯობესი იქნება ვისაუბროთ ამ საკითხთან დაკავშირებულ ჭეშმარიტებაზე.

რაც შეეხება საქმეს, ადამიანს სჯერა, რომ საქმე არის ღვთისთვის დაუღალავად სირბილი, ყველგან ქადაგება და მისთვის თავის გაღება. მიუხედავად იმისა, რომ ეს შეხედულება სწორია, ის მეტისმეტად ცალმხრივია; რასაც ღმერთი ადამიანისგან მოითხოვს, არ არის მხოლოდ მისთვის დაუღალავი სირბილი, არამედ, ეს უფრო მეტად სულისმიერი მსახურება და უზრუნველყოფაა. ბევრ ძმასა და დას, ამდენი წლის გამოცდილების შემდეგაც კი, არასდროს უფიქრია ღვთისთვის საქმიანობაზე, რადგან ადამიანის მიერ აღქმული საქმე შეუსაბამოა იმასთან, რასაც ღმერთი მოითხოვს. ამიტომ, ადამიანს საერთოდ არ აინტერესებს საქმის საკითხი და სწორედ ეს არის მიზეზი, რის გამოც ადამიანის შესვლაც საკმაოდ ცალმხრივია. თქვენ ყველამ უნდა დაიწყოთ თქვენი შესვლა ღვთისთვის საქმიანობით, რათა უკეთ შეძლოთ გამოცდილების თითოეული ასპექტის გავლა. ეს არის ის, რაშიც უნდა შეხვიდეთ. საქმე ნიშნავს არა ღვთისთვის დაუღალავ სირბილს, არამედ იმას, შეუძლია თუ არა ადამიანის სიცოცხლეს და იმას, რასაც ადამიანი ცხოვრებაში ავლენს, მიანიჭოს ღმერთს სიამოვნება. საქმე გულისხმობს ადამიანების მიერ ღვთისადმი თავიანთი ერთგულებისა და ღვთის შესახებ თავიანთი ცოდნის გამოყენებას ღვთის დასამოწმებლად და ადამიანთა მოსამსახურებლად. ეს არის ადამიანის პასუხისმგებლობა, და ეს არის ის, რაც ყველა ადამიანს უნდა ესმოდეს. შეიძლება ითქვას, რომ თქვენი შესვლა არის თქვენი საქმე და რომ თქვენ შესვლას ეძიებთ ღვთისთვის შრომის პროცესში. ღვთის საქმის განცდა არ ნიშნავს მხოლოდ იმას, რომ იცით მისი სიტყვის ჭამა და სმა; რაც უფრო მნიშვნელოვანია, უნდა იცოდეთ ღვთის დამოწმება, უნდა შეგეძლოთ ღვთის მსახურება და ადამიანთა მსახურება და უზრუნველყოფა. ეს არის საქმე და ეს ასევე არის თქვენი შესვლა; ეს არის ის, რაც თითოეულმა ადამიანმა უნდა შეასრულოს. ბევრია ისეთი, ვინც მხოლოდ იმაზეა ფოკუსირებული, რომ დაუღალავად ირბინოს ღვთისთვის და ყველგან იქადაგოს, თუმცა უგულებელყოფს საკუთარ ინდივიდუალურ გამოცდილებას და უყურადღებოდ ტოვებს სულიერ ცხოვრებაში შესვლას. სწორედ ამან განაპირობა ის, რომ ისინი, ვინც ღმერთს ემსახურებიან, იქცნენ ღვთის მოწინააღმდეგეებად. ეს ადამიანები, რომლებიც მთელი ამ წლების განმავლობაში ემსახურებოდნენ ღმერთს და ადამიანებს, უბრალოდ შესვლად მიუჩნევიათ შრომა და ქადაგება, და არცერთ მათგანს არ მიუჩნევია საკუთარი ინდივიდუალური სულიერი გამოცდილება მნიშვნელოვან შესვლად. ნაცვლად ამისა, მათ სულიწმიდის საქმისგან გარდამომავალი გაბრწყინება აქციეს კაპიტალად სხვების სასწავლებლად. ქადაგებისას ისინი დიდ ტვირთს ატარებენ და იღებენ სულიწმიდის საქმეს, რის საშუალებითაც აჟღერებენ სულიწმიდის ხმას. ამ დროს ისინი, ვინც შრომობენ, ივსებიან თვითკმაყოფილებით, თითქოს სულიწმიდის საქმე მათი ინდივიდუალური სულიერი გამოცდილება გახდა; ისინი გრძნობენ, რომ ყველა სიტყვა, რომელსაც წარმოთქვამენ, მათი საკუთარი არსებაა, თუმცა, მეორე მხრივ, თითქოს მათი საკუთარი გამოცდილება არ არის ისეთი ნათელი, როგორც მათ აღწერეს. უფრო მეტიც, საუბრის დაწყებამდე მათ წარმოდგენაც არ აქვთ, რას იტყვიან, მაგრამ როდესაც სულიწმიდა მოქმედებს მათში, მათი სიტყვები დაუსრულებელ ნაკადად მოედინება. მას შემდეგ, რაც ერთხელ ასე იქადაგე, გრძნობ, რომ შენი რეალური სულიერიზრდა არ არის ისეთი მცირე, როგორიც გეგონა, და როდესაც შენზე სულიწმიდის მუშაობის რამდენიმე ასეთი შემთხვევა მოხდა, შემდეგ ასკვნი, რომ უკვე გაქვს სულიერი ზრდა და შეცდომით გჯერა, რომ სულიწმიდის საქმე შენი საკუთარი შესვლა და შენი საკუთარი არსებაა. როდესაც მუდმივად ასე განიცდი, შენ მოადუნებ ყურადღებას საკუთარი შესვლის მიმართ, შეუმჩნევლად მიეცემი სიზარმაცეს და შეწყვეტ შენი ინდივიდუალური შესვლისთვის რაიმე მნიშვნელობის მინიჭებას. ამიტომ, როდესაც სხვებს ემსახურები, ნათლად უნდა განასხვაო შენი სულიერი ზრდა სულიწმიდის საქმისგან. ამან შეიძლება უკეთ შეუწყოს ხელი შენს შესვლას და მეტი სარგებელი მოუტანოს შენს გამოცდილებას. როდესაც ადამიანი სულიწმიდის საქმეს თავის ინდივიდუალურ გამოცდილებად მიიჩნევს, ეს ხდება გახრწნილების წყარო. სწორედ ამიტომ ვამბობ: რა მოვალეობასაც არ უნდა ასრულებდეთ, თქვენი შესვლა სასიცოცხლო მნიშვნელობის გაკვეთილად უნდა მიიჩნიოთ.

ადამიანი შრომობს იმისთვის, რათა დააკმაყოფილოს ღვთის განზრახვები, რათა ყველა, ვინც ღვთის განზრახვების თანხვედრია, მის წინაშე წარადგინოს, ადამიანი ღმერთთან მიიყვანოს და ადამიანს სულიწმიდის საქმე და ღვთის წინამძღოლობა გააცნოს, რითაც ღვთის საქმის ნაყოფს სრულყოფს. ამიტომ აუცილებელია, რომ სრულად გესმოდეთ საქმის არსი. ყოველი ადამიანი, ვინც ღვთის მიერ გამოიყენება, ღირსია ღვთისთვის შრომისა, ანუ ყველას აქვს შესაძლებლობა, გამოყენებულ იქნას სულიწმიდის მიერ. თუმცა, არის ერთი რამ, რაც უნდა გააცნობიეროთ: როდესაც ადამიანი ასრულებს ღვთის მიერ დავალებულ საქმეს, ადამიანს ებოძა შესაძლებლობა, გამოყენებულ იქნას ღვთის მიერ, მაგრამ ის, რასაც ადამიანი ამბობს და იცის, სრულად არ წარმოადგენს ადამიანის სულიერ ზრდას. ერთადერთი, რისი გაკეთებაც შეგიძლიათ, არის ის, რომ საქმის შესრულების პროცესში უკეთ შეიცნოთ საკუთარი ნაკლოვანებები და მიიღოთ მეტი გაბრწყინება სულიწმიდისგან. ამგვარად, საქმის შესრულების პროცესში უკეთეს შესვლას შეძლებთ. თუ ადამიანი ღვთისგან მომდინარე წინამძღოლობას საკუთარ შესვლად და თავის თანდაყოლილ ნაწილად მიიჩნევს, მაშინ ადამიანის სულიერი ზრდის პოტენციალი აღარ იარსებებს. სულიწმიდის მიერ ადამიანებისთვის ნათლის მოფენა ხდება მაშინ, როდესაც ისინი ნორმალურ მდგომარეობაში იმყოფებიან; ასეთ დროს, ადამიანებს ხშირად შეცდომით მიაჩნიათ მიღებული გაბრწყინება თავიანთ რეალურ სულიერ ზრდად, რადგან სულიწმიდის მიერ ნათლის მოფენის გზა განსაკუთრებულად ნორმალურია და იგი იყენებს იმას, რაც ადამიანშია თანდაყოლილი. როდესაც ადამიანები შრომობენ და საუბრობენ, ან როდესაც ლოცულობენ და სულიერ მსახურებას ეწევიან, მათთვის ჭეშმარიტება მოულოდნელად ხდება ნათელი. თუმცა, სინამდვილეში, რასაც ადამიანი ხედავს, მხოლოდ სულიწმიდის მიერ გაბრწყინებაა (ბუნებრივია, ეს გაბრწყინება დაკავშირებულია ადამიანის თანამშრომლობასთან) და ადამიანის ჭეშმარიტ სულიერ ზრდას არ წარმოადგენს. გამოცდილების გარკვეული პერიოდის შემდეგ, რომლის დროსაც ადამიანი სირთულეებსა და განსაცდელებს აწყდება, ასეთ ვითარებაში ვლინდება ადამიანის ჭეშმარიტი სულიერი მდგომარეობა. მხოლოდ მაშინ აღმოაჩენს ადამიანი, რომ მისი სულიერი ზრდა არც ისე დიდია და თავს იჩენს მისი ეგოისტური სურვილები, პირადი მოსაზრებები, სიხარბე და სხვა მსგავსი რამეები. მხოლოდ ასეთი გამოცდილების რამდენიმე ციკლის შემდეგ მიხვდება მრავალი ადამიანი, ვინც სულიერად ფხიზლობს, რომ ის, რაც მათ წარსულში განიცადეს, არ იყო მათი ინდივიდუალური რეალობა, არამედ სულიწმიდის წამიერი განათება, და რომ ადამიანმა ეს ნათელი მხოლოდ მიიღო. როდესაც სულიწმიდა ნათელს ჰფენს ადამიანს ჭეშმარიტების გასაგებად, ეს ხშირად ხდება ნათლად და მკაფიოდ, იმის აუხსნელად, თუ როგორ მოხდა ეს, ან საით მიდის. ანუ, ნაცვლად იმისა, რომ ადამიანის სირთულეები ამ გაცხადებაში ჩართოს, იგი პირდაპირ აცხადებს ჭეშმარიტებას. როდესაც ადამიანი შესვლის პროცესში სირთულეებს აწყდება და შემდეგ მათ სულიწმიდის გაბრწყინებას უერთებს, ეს ხდება ადამიანის პრაქტიკული გამოცდილება. მაგალითად, ერთმა გაუთხოვარმა დამ თანაზიარებისას ასე თქვა: „ჩვენ არ ვეძიებთ დიდებასა და სიმდიდრეს, არც ცოლ-ქმრულ ბედნიერებას ვესწრაფვით ხარბად; ჩვენ მხოლოდ ის გვსურს, რომ სუფთა და მთლიანად მიძღვნილი გული შევწიროთ ღმერთს.“ მან განაგრძო: „როგორც კი ადამიანები ქორწინდებიან, მათ ბევრი რამ აწუხებთ და მათი ღვთისმოყვარე გული აღარ არის ნამდვილი. მათი გულები მუდამ დაკავებულია ოჯახითა და მეუღლით, ამიტომ მათი შინაგანი სამყარო ბევრად უფრო რთულდება...“როდესაც ის საუბრობდა, თითქოს მისი პირიდან ის გადმოდიოდა, რასაც გულში ფიქრობდა; მისი სიტყვები იყო ღრმა და ძლიერი, თითქოს ყველაფერი, რასაც ამბობდა, მისი გულის სიღრმიდან მოდიოდა და თითქოს მისი მხურვალე სურვილი იყო, მთლიანად მიეძღვნა თავი ღვთისთვის და იმედოვნებდა, რომ მისნაირი ძმები და დებიც გაიზიარებდნენ ამავე გადაწყვეტილებას. შეიძლება ითქვას, რომ შენი გადაწყვეტილება და ამ მომენტში შენი სულიერი განცდა მთლიანად სულიწმიდის საქმისგან მომდინარეობს. როდესაც ღვთის საქმის მეთოდი იცვლება, შენც რამდენიმე წელი მოგემატება; შენ ხედავ, რომ შენი ყველა კლასელი და მეგობარი, რომლებიც შენი ტოლები არიან, გათხოვდნენ, ან იგებ, რომ მას შემდეგ, რაც ვიღაც გათხოვდა, მისმა მეუღლემ ის ქალაქში წაიყვანა საცხოვრებლად და მან იქ სამსახური იშოვა. როდესაც შენ მას დაინახავ, შურის გრძნობა შეგიპყრობს, რადგან დაინახავ, რომ ის თავიდან ფეხებამდე მომხიბვლელობითა და თავდაჯერებულობითაა სავსე და როდესაც ის შენ გესაუბრება, მას აქვს კოსმოპოლიტური ელფერი და აღარაფერი ეტყობა სოფლელობისა. ამის დანახვა შენში გრძნობებს აღძრავს. შენ, ვინც მუდამ ღვთისათვის იხარჯებოდი, არ გაქვს არც ოჯახი და არც კარიერა და უამრავ გასხვლას ითმენდი; შენ უკვე კარგა ხანია შუახნის ასაკში შეხვედი და შენი ახალგაზრდობა დიდი ხნის წინ, ჩუმად გაქრა, თითქოს სიზმარში იყავი. ახლა, მთელი ამ გზის გავლის შემდეგ არ იცი, სად ჰპოვო სავანე. ამ წამს შენ ფიქრთა მორევში ხარ მოქცეული, თითქოს გონება დაკარგე. სრულიად მარტოსულს ძილი არ გეკარება, მთელი გრძელი ღამე ფხიზლად წევხარ და შეუმჩნევლად იწყებ ფიქრს შენს გადაწყვეტილებასა და ღვთისადმი მიცემულ საზეიმო აღთქმაზე და მოთქვამ: „რატომ ჩავვარდი მაინც ასეთ სავალალო მდგომარეობაში?“ გაუცნობიერებლად, უხმო ცრემლებს ღვრი და გულის განმგმირავ ტკივილს გრძნობ. ღვთის წინაშე ლოცვად წარმდგარს, გახსენდება ის დღეები, როდესაც ღმერთთან ერთად იყავი, თუ რაოდენ ახლო და განუყოფელი იყო თქვენი ურთიერთობა. ერთმანეთის მიყოლებით ცოცხლდება შენს თვალწინ სცენები და იმ დღეს დადებული ფიცი კვლავ ჩაგესმის ყურებში: „განა ღმერთი არ არის ჩემი ერთადერთი ახლობელი?“ ამ დროს შენ უკვე ქვითინებ: „ღმერთო! საყვარელო ღმერთო! უკვე მთლიანად მოგიძღვენი ჩემი გული. მსურს, სამუდამოდ შენ გეკუთვნოდე და მთელი ჩემი სიცოცხლის განმავლობაში შეურყევლად მეყვარები...“ მხოლოდ მაშინ, როდესაც შენ ამ ძლიერ ტანჯვაში იბრძვი, ჭეშმარიტად შეიგრძნობ, თუ რაოდენ მშვენიერია ღმერთი და მხოლოდ მაშინ აცნობიერებ ნათლად: მე დიდი ხნის წინ მივუძღვენი ჩემი ყველაფერი ღმერთს. ასეთი დარტყმის მიღების შემდეგ, შენ ამ საკითხთან დაკავშირებით ბევრად უფრო მოწიფული ხდები და ხედავ, რომ სულიწმიდის იმდროინდელი საქმე არ იყო ის, რასაც შენ ფლობდი. ამის შემდგომ გამოცდილებებში, შენ აღარ იქნები შებოჭილი შესვლის ამ ასპექტში; თითქოს შენი ძველი ჭრილობების იარებმა შენს შესვლას დიდი სარგებელი მოუტანა. როდესაც კი შენ მსგავს სიტუაციას წააწყდები, მაშინვე გაგახსენდება იმ დღეს დაღვრილი ცრემლები, თითქოს განშორების შემდეგ კვლავ შეუერთდი ღმერთს და მუდმივ შიშში იქნები, რომ ღმერთთან შენი ურთიერთობა, შესაძლოა, კვლავ გაწყდეს და შენსა და ღმერთს შორის არსებული ემოციური მიჯაჭვულობა (ნორმალური ურთიერთობა) შესაძლოა დაზიანდეს. ეს არის შენი საქმე და შენი შესვლა. ამიტომ, სულიწმიდის საქმის მიღებასთან ერთად, თქვენ კიდევ უფრო მეტი მნიშვნელობა უნდა მიანიჭოთ თქვენს შესვლას, ზუსტად დაინახოთ, რა არის სულიწმიდის საქმე და რა არის თქვენი შესვლა, და ასევე სულიწმიდის საქმე თქვენს შესვლას შეუერთოთ, რათა მეტად სრულიქმნათ სულიწმიდის მიერ და რათა თქვენში სულიწმიდის საქმის არსი აღესრულოს. სულიწმიდის საქმის განცდისას, თქვენ შეიცნობთ სულიწმიდას, ისევე როგორც საკუთარ თავს და უფრო მეტიც, ვინ იცის, რამდენი ძლიერი ტანჯვის შუაგულში, თქვენ ჩამოგიყალიბდებათ ნორმალური ურთიერთობა ღმერთთან და თქვენსა და ღმერთს შორის ურთიერთობა დღითიდღე უფრო მჭიდრო გახდება. უთვალავი გასხვლისა და გამოწრთობის შემდეგ, თქვენ ჩამოგიყალიბდებათ ღვთისადმი ჭეშმარიტი სიყვარული. სწორედ ამიტომ, თქვენ უნდა გააცნობიეროთ, რომ ტანჯვა, დარტყმა და გასაჭირი საშიში არ არის; საშიში ის არის, რომ გქონდეთ მხოლოდ სულიწმიდის საქმე, მაგრამ არა თქვენი შესვლა. როდესაც დადგება დღე, როცა ღვთის საქმე დასრულდება, თქვენი შრომა ფუჭი აღმოჩნდება; მიუხედავად იმისა, რომ განცდილი გექნებათ ღვთის საქმე, თქვენ ვერ შეიცნობთ სულიწმიდას და არ გექნებათ თქვენი საკუთარი შესვლა. გაბრწყინება რომელსაც სულიწმიდა ადამიანში აღასრულებს, არ ემსახურება ადამიანის მხურვალების შენარჩუნებას, არამედ იმას, რომ გზა გაუხსნას ადამიანის შესვლას და ასევე საშუალება მისცეს ადამიანს, შეიცნოს სულიწმიდა და აქედან გამომდინარე, ღვთისმოშიში და თაყვანისცემით სავსე გული ჩამოუყალიბდეს.


საქმე და შესვლა (6)

საქმე და შესვლა თავისი არსით პრაქტიკული ცნებებია; ისინი გულისხმობს ღმერთის საქმესა და ადამიანის შესვლას. ადამიანის სრული უუნარობის გამო, ჩასწვდომოდა ღმერთის ჭეშმარიტ სახესა და ღმერთის საქმეს, მის შესვლას უკიდურესი სირთულე შეუქმნა. დღემდე ბევრმა ადამიანმა ჯერ კიდევ არ იცის, რა საქმეს აღასრულებს ღმერთი უკანასკნელ დღეებში, ან რატომ დაითმინა ღმერთმა უდიდესი დამცირება, რათა განკაცებულიყო და ადამიანის გვერდით ყოფილიყო ლხინსა თუ ჭირში. ღმერთის საქმის მიზნიდან დაწყებული, უკანასკნელი დღეების ღმერთის გეგმის დანიშნულებით დამთავრებული, ადამიანს წარმოდგენა არ აქვს ამ ყოველივეს შესახებ. სხვადასხვა მიზეზის გამო, ადამიანები მუდამ გულგრილად და ორაზროვნად[1] ეკიდებოდნენ იმ შესვლას, რომელსაც ღმერთი მათგან მოითხოვს, რამაც უდიდესი სირთულეები შეუქმნა ხორცშესხმული ღმერთის საქმეს. ჩანს, რომ ადამიანები დაბრკოლებად იქცნენ და დღემდე გაურკვევლობაში რჩებიან. ამ მიზეზის გამო, ვფიქრობ, უნდა ვისაუბროთ იმ საქმეზე, რომელსაც ღმერთი ადამიანზე აღასრულებს, და ღმერთის გადაუდებელ განზრახვაზე, რათა ყველა თქვენგანი იქცეთ ღმერთის ერთგულ მსახურად, რომელიც, იობის მსგავსად, უმალ მოკვდებით, ვიდრე ღმერთს უარყოფთ, და დაითმენთ ყოველგვარ დამცირებას; და რომლებიც, პეტრეს მსგავსად, მთელს თქვენს არსებას შესწირავთ ღმერთს და გახდებით ღმერთის ახლობელი, რომელსაც ის უკანასკნელ დღეებში შეიძენს. ნეტავ ყველა და-ძმამ შეძლოს ყოვლის გაღება და საკუთარი არსების შეწირვა ღმერთის ზეციური ნებისადმი, რათა გახდნენ წმინდა მსახურნი ღმერთის სახლში და დატკბნენ ღმერთის მიერ ბოძებული უსასრულო აღთქმით, ისე, რომ მამა ღმერთის გულმა მალე ჰპოვოს მშვიდი განსვენება. „აღასრულე მამა ღმერთის ნება“ უნდა იყოს ყოველი ღვთისმოყვარე ადამიანის დევიზი. ეს სიტყვები ადამიანისთვის უნდა იყოს გზამკვლევი შესვლისას და კომპასი, რომელიც მის მოქმედებებს წარმართავს. სწორედ ასეთი სიმტკიცე მართებს ადამიანს. დედამიწაზე ღმერთის საქმის სრულყოფილად დასრულება და ხორციელად მყოფი ღმერთის საქმესთან თანამშრომლობა — ეს არის ადამიანის ვალი იქამდე, ვიდრე ერთ დღეს, როცა ღმერთის საქმე დასრულდება, ადამიანი სიხარულით გამოეთხოვება მას, როცა ის დაუბრუნდება ზეციერ მამას. განა ეს არ არის პასუხისმგებლობა, რომელიც ადამიანმა უნდა შეასრულოს?

როდესაც მადლის ეპოქაში ღმერთი მესამე ცაზე დაბრუნდა, კაცობრიობის გამოსყიდვის საქმე ფაქტობრივად უკვე გადასული იყო მის დასკვნით ეტაპზე. რაც დედამიწაზე დარჩა, იყო მხოლოდ ის ჯვარი, რომელიც იესომ ზურგით ზიდა, ტილოს კვართი, რომელშიც იესო იყო გახვეული, და ეკლის გვირგვინი და ალისფერი სამოსი, რომელსაც იესო ატარებდა (ის იყო საგნები, რომლებითაც ებრაელები მას დასცინოდნენ). საქმე ის არის, რომ მას შემდეგ, რაც იესოს ჯვარცმამ დიდი სენსაცია გამოიწვია, სიტუაცია კვლავ დამშვიდდა. იქიდან მოყოლებული, იესოს მოწაფეებმა დაიწყეს მისი საქმის გაგრძელება, ეკლესიების დამწყემსვა და სულიერად დარწყულება ყველგან. მათი საქმის შინაარსი ასეთი იყო: ისინი ყველას სთხოვდნენ მონანიებას, ცოდვების აღსარებასა და ნათლობას; მოციქულები ყველგან ავრცელებდნენ იესოს ჯვარცმის რეალურ და შეულამაზებელ ამბავს, რის გამოც ყველას უჩნდებოდა სურვილი, მუხლმოდრეკილიყო იესოს წინაშე ცოდვების მოსანანიებლად; გარდა ამისა, მოციქულები ყველგან ქადაგებდნენ იესოს მიერ ნათქვამ სიტყვებს. სწორედ აქედან დაიწყო ეკლესიების მშენებლობა მადლის ეპოქაში. ის, რასაც იესო იმ ეპოქაში აკეთებდა, ასევე იყო საუბარი ადამიანის ცხოვრებაზე და ზეციერი მამის განზრახვებზე, თუმცა, რადგან სხვა ეპოქა იყო, ბევრი ნათქვამი და პრაქტიკა დიდად განსხვავდებოდა დღევანდელისგან. თუმცა არსებითად ისინი ერთი და იგივეა: ორივე ხორცშესხმული ღმერთის სულის საქმეა, ზუსტად და სავსებით. ამგვარი საქმე და გამონათქვამები დღემდე გრძელდება და მსგავსი რამ დღესაც ვრცელდება რელიგიურ ინსტიტუტებში, სრულიად უცვლელად. როდესაც იესოს საქმე დასრულდა და ეკლესიები უკვე იესო ქრისტეს სწორ გზაზე დადგნენ, ღმერთმა მაინც წამოიწყო თავისი გეგმის კიდევ ერთი ეტაპი, რაც იყო მისი განკაცების საქმე უკანასკნელ დღეებში. ადამიანის წარმოდგენით, ღმერთის ჯვარცმამ უკვე დაასრულა ღმერთის განკაცების საქმე, გამოისყიდა მთელი კაცობრიობა და მას ჰადესის გასაღების ხელში ჩაგდების საშუალება მისცა. ყველას ჰგონია, რომ ღმერთის საქმე სრულად აღსრულდა. სინამდვილეში, ღმერთის თვალსაზრისით, მისი საქმის მხოლოდ მცირე ნაწილი იყო დასრულებული. მან მხოლოდ გამოისყიდა კაცობრიობა; მას არ დაუპყრია კაცობრიობა და, მით უმეტეს, არ შეუცვლია ადამიანის სატანური იერსახე. აი, რატომ ამბობს ღმერთი: „თუმცა ჩემმა განკაცებულმა ხორცმა სიკვდილის ტკივილი გაიარა, ეს არ იყო ჩემი განკაცების მთელი მიზანი. იესო ჩემი საყვარელი ძეა და ის ჩემთვის ჯვარს აცვეს, მაგრამ მას ბოლომდე არ დაუსრულებია ჩემი საქმე. მან მხოლოდ მისი ნაწილი შეასრულა“. ამგვარად, ღმერთმა წამოიწყო გეგმების მეორე რაუნდი განკაცების საქმის გასაგრძელებლად. ღმერთის საბოლოო განზრახვა იყო სატანის კლანჭებიდან დახსნილი ყველა ადამიანის სრულყოფა და დაპყრობა, რის გამოც ღმერთი კვლავ მოემზადა ხორციელად მოსვლის საფრთხისთვის. „განკაცებაში“ იგულისხმება ის, ვისაც არ მოაქვს დიდება (რადგან ღმერთის საქმე ჯერ არ დასრულებულა), არამედ ვლინდება საყვარელი ძის ვინაობით და არის ქრისტე, რომლის მიმართ ღმერთი კეთილგანწყობილია. სწორედ ამიტომ ეწოდება ამას „რისკზე წასვლა“. განკაცებული ხორცი მცირე ძალისაა და უდიდესი სიფრთხილე[2] მართებს; მისი ძალა რადიკალურად განსხვავდება ზეციერი მამის ძალაუფლებისგან. ის მხოლოდ ხორცის მსახურებას ასრულებს, აღასრულებს მამა ღმერთის საქმესა და მის დავალებას სხვა საქმეებში ჩაურევლად და მხოლოდ საქმის ერთ ნაწილს აღასრულებს. სწორედ ამიტომ ეწოდა ღმერთს „ქრისტე“ დედამიწაზე მოსვლისთანავე — ეს არის ამ სახელში ჩაქსოვილი მნიშვნელობა. მიზეზი, რის გამოც ნათქვამია, რომ მის მოსვლას თან ახლავს გამოცდები, არის ის, რომ მხოლოდ საქმის ერთი ნაწილი სრულდება. გარდა ამისა, მიზეზი, რის გამოც მამა ღმერთი მას მხოლოდ „ქრისტეს“ და „საყვარელ ძეს“ უწოდებს, მაგრამ არ აძლევს მას მთელ დიდებას, სწორედ ის არის, რომ განკაცებული ხორცი მოდის ერთი კონკრეტული საქმის შესასრულებლად და არა ზეციერი მამის წარმოსაჩენად, არამედ საყვარელი ძის მსახურების აღსასრულებლად. როდესაც საყვარელი ძე სრულად აღასრულებს იმ დავალებას, რომელიც მან იტვირთა, მაშინ მამა მისცემს მას სრულ დიდებას მამის იდენტობასთან ერთად. შეიძლება ითქვას, რომ ეს არის „ზეციური კოდექსი“. რადგან ის, ვინც ხორციელად მოვიდა, და ზეციერი მამა ორ სხვადასხვა სამყაროში არიან, ისინი ერთმანეთს მხოლოდ სულით ჭვრეტენ; მამა თვალს ადევნებს საყვარელ ძეს, მაგრამ ძეს არ შეუძლია მამის ხილვა შორიდან. სწორედ იმიტომ, რომ ფუნქციები, რომელთა შესრულება ხორცს შეუძლია, ერთობ მცირეა, და პოტენციურად მისი მოკვლა ნებისმიერ მომენტში შეიძლება, შეიძლება ითქვას, რომ ეს მოსვლა უდიდესი საფრთხით არის აღსავსე. ეს უტოლდება იმას, რომ ღმერთმა კიდევ ერთხელ დათმო თავისი საყვარელი ძე ვეფხვის ხახაში ჩასაგდებად, სადაც მის სიცოცხლეს საფრთხე ემუქრება და მოათავსა ის იქ, სადაც სატანა ყველაზე მეტად არის კონცენტრირებული. ასეთ სავალალო გარემოებებშიც კი, ღმერთმა მაინც გადასცა თავისი საყვარელი ძე უწმინდურებითა და თავაშვებულობით აღსავსე ადგილის ხალხს, რათა მათ „იგი სრულწლოვანებამდე აღეზარდათ“. ეს იმიტომ, რომ მხოლოდ ასე შეიძლებოდა ღმერთის საქმე ყოფილიყო შესაფერისი და ბუნებრივი, და მხოლოდ ასე შეიძლებოდა მამა ღმერთის ყველა სურვილის აღსრულება და კაცობრიობაში მისი საქმის ბოლო ნაწილის დასრულება. იესომ მხოლოდ მამა ღმერთის საქმის ერთი ეტაპი აღასრულა. განკაცებით გამოწვეული ბარიერისა და შესასრულებელი საქმის განსხვავების გამო, თავად იესომაც არ იცოდა, რომ იქნებოდა ხორციელად მეორედ დაბრუნება. ამიტომაც ბიბლიის ვერცერთმა განმმარტებელმა თუ წინასწარმეტყველმა ვერ გაბედა აშკარად ეწინასწარმეტყველა, რომ ღმერთი კვლავ განკაცდებოდა უკანასკნელ დღეებში, ანუ კვლავ მოვიდოდა ხორციელად, რათა აღესრულებინა ხორციელად მოქმედების მეორე ნაწილი. ამგვარად, ვერავინ მიხვდა, რომ ღმერთი უკვე დიდი ხანია იმალება ხორცში. გასაკვირიც არაა, რადგან იესომ მხოლოდ მკვდრეთით აღდგომისა და ზეცად ამაღლების შემდეგ მიიღო ეს დავალება, ამიტომაც არ არსებობს მკაფიო წინასწარმეტყველება ღმერთის მეორე განკაცების შესახებ, და ეს ადამიანის გონებისთვის მიუწვდომელია. ბიბლიის მრავალ წინასწარმეტყველურ წიგნში არ მოიპოვება სიტყვები, რომლებიც ამას მკაფიოდ ახსენებს. მაგრამ როდესაც იესო მოვიდა სამოქმედოდ, უკვე არსებობდა მკაფიო წინასწარმეტყველება, რომ ქალწული მუცლად იღებდა და შობდა ძეს, რაც იმას ნიშნავდა, რომ ის სულიწმიდისგან ჩაისახებოდა. მიუხედავად ამისა, ღმერთმა მაინც თქვა, რომ ეს სიკვდილის რისკის ფასად მოხდა, რამდენად უფრო სარისკო იქნებოდა ეს დღეს? გასაკვირი არაა, რომ ღმერთი ამბობს: ეს განკაცება ათასჯერ მეტი საფრთხის შემცველია, ვიდრე ეს მადლის ეპოქაში იყო. ბევრ ადგილას ღმერთმა იწინასწარმეტყველა, რომ ის შეკრებს გამარჯვებულთა ჯგუფს სინიმის მიწაზე - სწორედ სამყაროს აღმოსავლეთში უნდა მოხდეს გამარჯვებულთა შეკრება. ამდენად, ადგილი, სადაც ღმერთი მეორე განკაცებით დადგამს ფეხს, უეჭველად სინიმის მიწაა, ზუსტად ის ადგილი, სადაც დიდი წითელი დრაკონია დახვეული. იქ ღმერთი შეკრებს დიდი წითელი დრაკონის შთამომავლებს, რათა ის სამუდამოდ დამარცხდეს და შერცხვენილი იქნას. ღმერთი აპირებს, გააღვიძოს ეს ტანჯვის უღელქვეშ მყოფი ხალხი, გააღვიძოს ისინი სრულ გამოფხიზლებამდე, გამოიყვანოს ბურუსიდან და აიძულოს, უარყონ დიდი წითელი დრაკონი. ისინი გამოიღვიძებენ სიზმრიდან, შეიცნობენ დიდი წითელი დრაკონის არსს, შეძლებენ, მთელი გული ღმერთს მიანდონ, აღუდგებიან ბნელი ძალების ჩაგვრას, ფეხზე დადგებიან სამყაროს აღმოსავლეთში და იქცევიან ღვთის გამარჯვების დასტურად. მხოლოდ ამგვარად მოიპოვებს ღმერთი დიდებას. მხოლოდ ამ მიზეზით, ღმერთმა ისრაელში დასრულებული საქმე გადმოიტანა მიწაზე, სადაც დიდი წითელი დრაკონია დახვეული, წასვლიდან თითქმის ორი ათასი წლის შემდეგ, ის კვლავ განკაცდა, რათა განაგრძოს მადლის ეპოქის საქმე. ადამიანის შიშველი თვალისთვის ღმერთი ახალ საქმეს იწყებს ხორცშესხმული. თუმცა ღვთის თვალსაზრისით, ის მადლის ეპოქის საქმეს აგრძელებს, ოღონდ რამდენიმე ათასწლიანი შუალედის შემდეგ და მხოლოდ თავისი საქმის ადგილისა და გეგმის შეცვლით. მიუხედავად იმისა, რომ დღევანდელ საქმეში ხორციელი სხეულის ხატი იესოსგან სრულიად განსხვავებულად გამოიყურება, ისინი ერთი და იმავე არსიდან და ფესვიდან მოდიან და ერთი და იგივე წყარო აქვთ. შესაძლოა, გარეგნულად მათ შორის ბევრი განსხვავებაა, მაგრამ მათი საქმის ნამდვილი ისტორია სრულიად იდენტურია. ბოლოს და ბოლოს, ეპოქები ისევე განსხვავდება ერთმანეთისგან, როგორც დღე და ღამე. ამგვარად, როგორ შეიძლება ღვთის საქმე უცვლელ ნიმუშს მისდევდეს? ან როგორ შეიძლება, მისი საქმის სხვადასხვა ეტაპი ერთმანეთს უშლიდეს ხელს?

იესომ მიიღო ებრაელის გარეგნობა, მოირგო ებრაული სამოსი და გაიზარდა ებრაული საზრდოთი. ეს არის მისი ნორმალური ადამიანური ასპექტი. მაგრამ დღეს განკაცებული ხორციელი იღებს აზიის მოქალაქის სახეს და იზრდება დიდი წითელი დრაკონის ქვეყანაში. ეს არანაირად არ ეწინააღმდეგება ღმერთის განკაცების მიზანს. პირიქით, ისინი ავსებენ ერთმანეთს და ღმერთის განკაცების ჭეშმარიტ მნიშვნელობას უფრო სრულყოფილად წარმოაჩენენ. რადგან განკაცებულ ხორციელს „ძე კაცისა“ ან „ქრისტე“ ეწოდება, დღევანდელი ქრისტეს გარეგნობაზე ვერ ვისაუბრებთ იმავე ტერმინებით, რომლებითაც იესო ქრისტეზე ვსაუბრობდით. საბოლოო ჯამში, ამ ხორციელსაც „ძე კაცისა“ ეწოდება და მას ხორციელი სხეულის იერ-სახე აქვს. ღმერთის საქმის ყოველ ეტაპს მეტად ღრმა მნიშვნელობა აქვს. მიზეზი, რის გამოც იესო სულიწმიდისგან ჩაისახა, იყო ის, რომ მას ცოდვილები უნდა გამოესყიდა. ის უნდა ყოფილიყო უცოდველი. მაგრამ მხოლოდ ბოლოს, როცა იძულებული გახდა, დამსგავსებოდა ცოდვილ ხორცს და საკუთარ თავზე აეღო ცოდვილთა ცოდვები, მან დაიხსნა ისინი დაწყევლილი ჯვრისგან, ჯვრისგან, რომლითაც ღმერთი კიცხავდა კაცობრიობას. (ჯვარი ღმერთის იარაღია კაცობრიობის დასაწყევლად და გასაკიცხად; როდესაც წყევლა და გაკიცხვაა ნახსენები, ეს კონკრეტულად ცოდვილებს ეხება.) მიზანი იყო ის, რომ ყველა ცოდვილს მოენანიებინა და ჯვარცმის მეშვეობით აღსარებით ეღიარებინა საკუთარი ცოდვები. ანუ მთელი კაცობრიობის გამოსყიდვის გამო, ღმერთი განკაცდა ხორციელ სხეულში, რომელიც სულიწმიდისგან ჩაისახა და საკუთარ თავზე იკისრა მთელი კაცობრიობის ცოდვები. ყოველდღიური ენით რომ ვთქვათ, მან წმინდა ხორციელი სხეული გაიღო ყველა ცოდვილის სანაცვლოდ; ეს იგივეა, რაც იესოს სატანის წინაშე „ცოდვის მსხვერპლად“ დაყენება, რათა „შეევედროს“ სატანას, დაუბრუნოს ღმერთს მთელი ის უმანკო კაცობრიობა, რომელსაც ის თელავდა. აი, რატომ იყო სულიწმიდის მიერ ჩასახვა აუცილებელი გამოსყიდვის საქმის ამ ეტაპის შესასრულებლად. ეს იყო აუცილებელი პირობა, „სამშვიდობო ზავი“ მამა ღმერთსა და სატანას შორის ბრძოლაში. სწორედ ამიტომ, მხოლოდ მას შემდეგ, რაც იესო სატანას გადაეცა, დასრულდა საქმის ეს ეტაპი. თუმცა ღმერთის გამოსყიდვის საქმემ დღეს უპრეცედენტო დიდებულებას მიაღწია, და სატანას აღარ აქვს საბაბი მოთხოვნების წასაყენებლად, ამიტომ ღმერთს აღარ სჭირდება სულიწმიდისგან ჩასახვა განკაცებისთვის. რადგან ღმერთი თავისი არსით წმინდა და უმანკოა, ღმერთი ამ განკაცებისას აღარ არის მადლის ეპოქის იესო. თუმცა ის კვლავ განკაცებულია მამა ღმერთის ნების გამო და მამა ღმერთის სურვილების აღსასრულებლად. განა ეს არაგონივრული ახსნაა?

განა ღმერთის განკაცება წესებს უნდა ემორჩილებოდეს? ბევრი ეძებს ბიბლიაში მტკიცებულებებს იმ იმედით, რომ იპოვის წინასწარმეტყველებას ღმერთის განკაცების შესახებ. როგორ შეუძლია ადამიანს, თავისი არეული და დაქსაქსული ფიქრებით იცოდეს, რომ ღმერთმა დიდი ხანია შეწყვიტა „საქმიანობა“ ბიბლიაში და „გადააბიჯა“ მის საზღვრებს, რათა ენთუზიაზმით შეუდგეს იმ საქმეს, რომელიც დიდი ხნის წინ დაგეგმა, მაგრამ ადამიანისთვის არასოდეს უთქვამს? ადამიანებს მეტისმეტად აკლიათ გონიერება. ღმერთის ხასიათის მცირედი შეცნების შემდეგაც კი, ისინი ადიან ტრიბუნაზე, სხდებიან მაღალი კლასის „ინვალიდის ეტლში“ და სრული გულგრილობით აკვირდებიან ღმერთის საქმეს, იქამდეც კი მიდიან, რომ იწყებენ ღმერთის დამოძღვრას პომპეზური და ბუნდოვანი საუბრებით ყველაფერზე, რაც კი ამქვეყნად არსებობს. მრავალი „ხანდაზმული მამაკაცი“, საკითხავი სათვალეებითა და წვერზე ხელის ჩამოსმით, შლის „ძველი ალმანახის“ (ბიბლიის) გაყვითლებულ ფურცლებს, რომელსაც მთელი ცხოვრება კითხულობს. ჩურჩულით წარმოთქმული სიტყვებითა და თითქოს სულით მოელვარე თვალებით ის ხან იოანეს გამოცხადებას მოიხმობს, ხან დანიელის წიგნს და ხან ესაიას წიგნს, რომელიც ყველასთვის კარგად არის ცნობილი. გვერდიდან გვერდზე წვრილი სიტყვებით გაჭედილ ტექსტს მდუმარედ კითხულობს, მისი ტვინი შეუჩერებლად მუშაობს. მოულოდნელად, ხელი, რომელიც წვერს ეფერებოდა, ჩერდება და მის გლეჯას იწყებს. დროდადრო ისმის წვერის წიწკვნის ხმა. ასეთი უცნაური საქციელი გაოცებას იწვევს. „რატომ იყენებს ასეთ ძალას? რაზეა ასე განრისხებული?“ კვლავ ვუყურებთ მოხუცს და ვხედავთ, რომ მისი წარბები ახლა შეკრულია. ჭაღარა წარბები, ბატის ბუმბულის მსგავსი, თითქოს შემთხვევით, თუმცა საოცარი სიზუსტით ორი სანტიმეტრით ჩამოშვებულა ამ მოხუცის ქუთუთოებიდან, სანამ ის თვალს არ აშორებს ფურცლებს, რომლებიც დაობებულივით გამოიყურება. მას შემდეგ, რაც რამდენჯერმე გადახედავს იმავე გვერდებს, ის თავს ვეღარ იკავებს, ფეხზე წამოხტება და ლაპარაკს იწყებს, თითქოს ვინმეს ეჭორავებოდეს[3], თუმცა მისი თვალებიდან გამომავალი ელვარება ალმანახზეა მიპყრობილი. უცებ ის ხურავს მიმდინარე გვერდს და „სხვა სამყაროს“ მიაშურებს. მისი მოძრაობები ისეთი აჩქარებული[4] და შემაშინებელია, რომ თითქმის ყველას აკვირვებს. ამასობაში თაგვი, რომელიც თავისი სოროდან გამოძვრა და კაცის დუმილის დროს თავს უკვე მშვიდად გრძნობდა, ისე ფრთხება მისი მოულოდნელი მოძრაობებით, რომ ელვის სისწრაფით გარბის უკან სოროში და კვამლივით უჩინარდება, რომ აღარასოდეს გამოჩნდეს. და ახლა მოხუცის მარცხენა ხელი დროებით შეჩერებულ მოძრაობას აგრძელებს — წვერს ზევით-ქვევით, ზევით-ქვევით ეფერება. ის დგება თავისი ადგილიდან და წიგნს მაგიდაზე ტოვებს. კარის ნაპრალიდან და ღია ფანჯრიდან შემოსული ქარი უბოდიშოდ ხურავს წიგნს და მერე კვლავ შლის. ამ სცენას გამოუთქმელი სევდა დაჰკრავს, და გარდა იმ ხმებისა, რომლებითაც ქარი წიგნის ფურცლებს აშრიალებს, თითქოს ყველა ქმნილება დადუმებულა. ის კი, ზურგს უკან ხელდაკრეფილი, ოთახში წინ და უკან დადის, ხან ჩერდება, ხან გზას განაგრძობს, დროდადრო თავს აქნევს და თითქოს იმეორებს სიტყვებს: „ოჰ! ღმერთო! ნუთუ მართლა იზამ ამას?“ დროდადრო ის თავის დაკვრით ამბობს: „ღმერთო ჩემო! ვის შეუძლია შენი საქმის წვდომა? ძალიან რთულია შენი ნაკვალევის ძიება? მჯერა, რომ საფუძვლიანი მიზეზის გარეშე არ შექმნი პრობლემებს“. ამ დროს მოხუცს წარბები შეკრული აქვს და თვალებს მაგრად ხუჭავს, სახეზე უხერხულობა და უდიდესი ტკივილი ეხატება, თითქოს აპირებს ნელა და გააზრებულად რაღაცის გამოთვლას. საწყალი მოხუცი! მთელი ცხოვრება იცხოვრა და მერე „საუბედუროდ“ ასე გვიან გადაეყარა ამ ამბავს. რისი გაკეთება შეიძლება? მეც საგონებელში ვარ და არაფერი შემიძლია. ვისი ბრალია, რომ მისი ძველი ალმანახი დროთა განმავლობაში ყვითლდება? ვისი ბრალია, რომ მისი წვერი და წარბები, თეთრი თოვლივით, დაუნდობლად ფარავს მისი სახის ნაწილებს? თითქოს მისი წვერი მის ხანდაზმულობას გამოხატავს. მაგრამ ვინ იფიქრებდა, რომ ადამიანი იმ დონემდე გასულელდებოდა, რომ ღმერთის მყოფობას ძველ ალმანახში დაუწყებდა ძებნას? რამდენი ფურცელი შეიძლება ჰქონდეს ძველ ალმანახს? ნუთუ შესაძლებელია მასში სრული სიზუსტით იყოს აღბეჭდილი ღმერთის ყველა საქმე? ვინ გაბედავს ამის გარანტირებას? თუმცა ადამიანი მართლაც ფიქრობს ღმერთის გამოცხადების ძიებას და ღმერთის განზრახვების დაკმაყოფილებას სიტყვების ანალიზითა და წვრილმანებში ჩაძიებით,[5] იმ იმედით, რომ ამგვარად შევა სიცოცხლეში. განა ამრიგად სიცოცხლეში შესვლა ისეთივე ადვილია, როგორც ჟღერს? განა ეს უაღრესად აბსურდული და უაზრო მსჯელობა არ არის? ეს სასაცილოდ არ გეჩვენებათ?

სქოლიო:

1. „ორაზროვანი“ მიუთითებს, რომ ადამიანებს არ გააჩნიათ ღმერთის საქმის ნათელი ხედვა.

2. „მცირე ძალისაა და უდიდესი სიფრთხილე მართებს“ მიუთითებს, რომ ხორციელი სირთულეები ძალიან ბევრია, ხოლო შესასრულებელი საქმე ძალიან შეზღუდული.

3. „ჭორაობა“ — მეტაფორა იმ ადამიანთა უსიამოვნო სახეზე, როდესაც ისინი ღმერთის საქმეს იკვლევენ.

4. „აჩქარებული“ მიუთითებს „მოხუცის“ მოუთმენელ მოძრაობებზე, როდესაც იგი ბიბლიას მიმართავს .

5. „სიტყვების ანალიზითა და წვრილმანებში ჩაძიებით“ – გამოიყენება ცრუ ლოგიკის ექსპერტების დასაცინად, რომლებიც ჭეშმარიტებას არ ეძიებენ ან არ იციან სულიწმიდის საქმე.


საქმე და შესვლა (7)

ადამიანს დღემდე დასჭირდა დრო იმის გასაცნობიერებლად, რომ მას არა მხოლოდ სულიერი ცხოვრება და ღმერთის შეცნობის გამოცდილება აკლია, არამედ — რაც უფრო სასიცოცხლოდ მნიშვნელოვანია — ცვლილებები მის ხასიათში. საკუთარი რასის ისტორიისა და უძველესი კულტურის სრული უმეცრების გამო, ადამიანმა საერთოდ არაფერი იცის ღმერთის საქმის შესახებ. ყველა ადამიანს იმედი აქვს, რომ გულის სიღრმეში შეძლებს ღმერთთან კავშირის დამყარებას, მაგრამ რადგან ადამიანის ხორცი მეტისმეტად გახრწნილი, გახევებული და ბლაგვია, ამის გამო მან საერთოდ არაფერი იცის ღმერთის შესახებ. დღეს ადამიანებთან მოსვლით ღმერთის მიზანი სხვა არაფერია, თუ არა ადამიანთა აზრებისა და სულების გარდასახვა, ისევე, როგორც ღვთის იმ ხატისა, რომელიც მათ გულებში მილიონობით წლის განმავლობაში ჰქონდათ. ის ამ შესაძლებლობას გამოიყენებს ადამიანის სრულყოფისთვის. ანუ, ადამიანის ცოდნის მეშვეობით, ის შეცვლის მის შემეცნებას და ადამიანთა დამოკიდებულებას მის მიმართ, რაც საშუალებას მისცემს ადამიანს, დაიწყოს ღმერთის ახალი ტრიუმფალური შეცნობა და ამით მიაღწიოს ადამიანის სულის განახლებასა და გარდასახვას. გასხვლა და დისციპლინა საშუალებებია, ხოლო დაპყრობა და განახლება — მიზნები. ადამიანის ცრურწმენის გაქარწყლება ბუნდოვანი ღმერთის შესახებ მუდამ იყო ღმერთის განზრახვა, ბოლო დროს კი ეს მისთვის გადაუდებელ საქმედ იქცა. ადამიანებმა ეს სიტუაცია გრძელვადიანი პერსპექტივით უნდა განიხილონ. შეცვალეთ თითოეული ადამიანის გამოცდილებაა, რათა ღმერთის ეს გადაუდებელი განზრახვა მალე აღსრულდეს და ღმერთის საქმის უკანასკნელი ეტაპი დედამიწაზე სრულყოფილად დასრულდეს. სათანადოდ უერთგულეთ ღმერთს და უკანასკნელად ანუგეშეთ ღმერთის გული. დაე, და-ძმებს შორის არავინ აარიდოს თავი ამ პასუხისმგებლობას და არავინ მოაჩვენოს თავი, თითქოს საქმეს აკეთებდეს. ღმერთი ამჯერად ხორციელად მოდის მოწვევის საპასუხოდ და ადამიანის მდგომარეობის პირდაპირ საპასუხოდ. ანუ, ის მოდის იმის უზრუნველსაყოფად, რაც ადამიანს სჭირდება. მიუხედავად ადამიანის უნარებისა თუ აღზრდისა, ჯამში ის ყველას მისცემს საშუალებას, იხილოს ღმერთის სიტყვა და მისი სიტყვიდან დაინახოს ღმერთის არსებობა და გამოჩინება; მიიღოს ღმერთის მიერ მათი სრულყოფა, რაც შეცვლის ადამიანის აზრებსა და წარმოდგენებს, რათა ღმერთის პირვანდელი სახე მყარად დამკვიდრდეს ადამიანის გულის სიღრმეში. ეს არის ღმერთის ერთადერთი სურვილი დედამიწაზე. რაოდენ ძლიერიც უნდა იყოს ადამიანის თანდაყოლილი ბუნება, ან რაოდენ მწირიც უნდა იყოს ადამიანის არსი, ან როგორიც უნდა ყოფილიყო ადამიანის ქცევა წარსულში, ღმერთი ამას ყურადღებას არ აქცევს. ის მხოლოდ იმას იმედოვნებს, რომ ადამიანი სრულიად განაახლებს ღმერთის ხატს თავის გულში და შეიცნობს კაცობრიობის არსს, რითაც მიაღწევს ადამიანის იდეოლოგიური მსოფლმხედველობის გარდასახვას, რათა ადამიანმა შეძლოს გულის სიღრმეში ღმერთისკენ ლტოლვა და მასთან მარადიული კავშირის გაღვიძება: ეს არის ერთადერთი მოთხოვნა, რაც ღმერთს ადამიანის მიმართ აქვს.

რამდენიმე ათასწლიანი უძველესი კულტურისა და ისტორიის ცოდნამ ისე მჭიდროდ ჩაკეტა ადამიანის აზროვნება, წარმოდგენები და ფსიქიკური მდგომარეობა, რომ ისინი გაუმტარი და „არაბიოდეგრადირებადი“გახადა.[1]. ადამიანები ჯოჯოხეთის მეთვრამეტე წრეში ცხოვრობენ, თითქოს ღმერთს დილეგში ჰყავდეს განდევნილი, სადაც სინათლე არასოდეს ჩანს. ფეოდალურმა აზროვნებამ ისე დათრგუნა ხალხი, რომ სუნთქვა ძლივს შეუძლიათ და იხრჩობიან. მათ წინააღმდეგობის გაწევის მცირე ძალაც კი არ გააჩნიათ; ყველაფერი, რასაც აკეთებენ, არის მოთმენა და მდუმარედ გაძლება... არავის არასოდეს გაუბედავს ბრძოლა ან სამართლიანობისა და სიმართლის მხარდაჭერა; ადამიანები უბრალოდ ცხოველზე უარესი ცხოვრებით ცხოვრობენ, ფეოდალური ეთიკის წნეხისა და შეურაცხყოფის პირობებში, დღითიდღე და წლიდან წლამდე. მათ აზრადაც არ მოსვლიათ ღმერთის ძიება, რათა ადამიანთა სამყაროში ბედნიერებით დამტკბარიყვნენ. თითქოს ადამიანები ისე იყვნენ დათრგუნულნი, რომ შემოდგომის ჩამოცვენილ ფოთლებს დამსგავსებიან, დამჭკნარს, გამომშრალს და მოყვითალო-ყავისფერს. ადამიანებმა დიდი ხანია დაკარგეს მეხსიერება; ისინი უმწეოდ ცხოვრობენ ჯოჯოხეთში, რომელსაც ადამიანთა სამყარო ჰქვია და ელიან უკანასკნელი დღის დადგომას, რათა ამ ჯოჯოხეთთან ერთად დაიღუპონ, თითქოს ის უკანასკნელი დღე, რომელსაც ასე ნატრობენ, ადამიანისთვის მშვიდი დასვენების დღე იყოს. ფეოდალურმა ეთიკამ ადამიანის სიცოცხლე „ჰადესში“ მოამწყვდია, რამაც კიდევ უფრო შეასუსტა ადამიანის წინააღმდეგობის ძალა. ყოველგვარი ჩაგვრა ადამიანს ნაბიჯ-ნაბიჯ უბიძგებს ჰადესში უფრო ღრმად ჩავარდნისკენ, ღმერთისგან სულ უფრო და უფრო შორს, სანამ დღეს ის ღმერთისთვის სრულიად უცხო არ გახდა და შეხვედრისას მისგან თავის არიდებას არ ცდილობს. ადამიანი მას არ უსმენს და მარტოს ტოვებს გვერდზე, თითქოს არასოდეს სცნობოდეს, არასოდეს ეხილოს იგი. თუმცა ღმერთი ელოდა ადამიანს ადამიანის სიცოცხლის მთელი ხანგრძლივი მოგზაურობის განმავლობაში; ღმერთს არასოდეს მიუმართავს მისკენ თავისი დაუოკებელი რისხვა, უბრალოდ ჩუმად, სიტყვის უთქმელად ელოდა, როდის მოინანიებდა ადამიანი და დაიწყებდა ახლიდან. ღმერთი დიდი ხნის წინ მოვიდა ადამიანთა სამყაროში, რათა ადამიანთან ერთად გაეზიარებინა წუთისოფლის ტანჯვა. მთელი იმ წლების განმავლობაში, რაც მან ადამიანთან ერთად იცხოვრა, არავის აღმოუჩენია მისი არსებობა. ღმერთი მხოლოდ მდუმარედ ითმენს ადამიანთა სამყაროს სიგლახაკის სიმწარეს და ამავდროულად ასრულებს იმ საქმეს, რომელიც თავად მოიტანა. ის აგრძელებს მოთმენას მამა ღმერთის ნებისა და კაცობრიობის საჭიროებების გამო, განიცდის ტანჯვას, რომელიც ადამიანს მანამდე არასოდეს განუცდია. ადამიანის თანდასწრებით ის ჩუმად ემსახურებოდა მას და ადამიანის წინაშე თავს იმდაბლებდა, მამა ღმერთის ნებისა და კაცობრიობის საჭიროებების გამო. უძველესი კულტურის ცოდნამ შეუმჩნევლად მოჰპარა ადამიანი ღმერთის არსებობას და გადასცა იგი ეშმათა მეუფესა და მის ნაშიერებს. ოთხმა წიგნმა და ხუთმა კლასიკურმა ტექსტმა[a] ადამიანის აზროვნება და წარმოდგენები ამბოხის სხვა ეპოქაში გადაიყვანა, რამაც აიძულა იგი კიდევ უფრო მეტი თაყვანი ეცა მათთვის, ვინც წიგნი/კლასიკური დოკუმენტები შეადგინა და შედეგად, კიდევ უფრო გაუმძაფრა მცდარი წარმოდგენები ღმერთზე. ადამიანისთვის შეუმჩნევლად, ეშმათა მეუფემ უგულოდ განდევნა ღმერთი მისი გულიდან და თავად დაიკავა იგი ტრიუმფალური აღტკინებით. მას შემდეგ ადამიანმა შეიძინა მახინჯი სული და ეშმათა მეუფის იერი. ღვთისადმი სიძულვილმა აუვსო მკერდი და ეშმათა მეუფის ბოროტება დღითიდღე ვრცელდებოდა ადამიანში, სანამ ის სრულიად არ შთანთქა. ადამიანს აღარ გააჩნდა მცირედი თავისუფლებაც კი და არ ჰქონდა გზა ეშმათა მეუფის მახეებიდან თავის დასაღწევად. მას სხვა გზა არ ჰქონდა, გარდა იმისა, რომ იქვე დატყვევებულიყო, დანებებულიყო და მის წინაშე მორჩილად დამხობილიყო. დიდი ხნის წინ, როდესაც ადამიანის გული და სული ჯერ კიდევ განვითარების საწყის სტადიაზე იყო, ეშმათა მეუფემ მასში ჩათესა ათეიზმის სიმსივნის თესლი და ასწავლა ისეთი მცდარი აზრები, როგორებიც არის: „შეისწავლეთ მეცნიერება და ტექნოლოგია; განახორციელეთ „ოთხი მოდერნიზაცია“; და რომ სამყაროში ღმერთი არ არსებობს“. არამარტო ეს, ის ყოველ შესაძლებლობაზე გაჰყვირის: „მოდით, ჩვენი ნაყოფიერი შრომის იმედად ვიყოთ მშვენიერი სამშობლოს შენებისთვის“,თითოეული და ყოველი ადამიანისგან მოითხოვს, ბავშვობიდანვე მზად იყოს თავისი ქვეყნის ერთგული სამსახურისთვის. ადამიანი, გაუცნობიერებლად, მის წინაშე იქნა მიყვანილი, სადაც მან უყოყმანოდ მიითვისა მთელი დამსახურება (ანუ ის დამსახურება, რომელიც ღმერთს ეკუთვნის მთელი კაცობრიობის მართვისთვის). მას არასოდეს არ ჰქონიასირცხვილის არანაირი გრძნობა. უფრო მეტიც, მან ურცხვად შეიპყრო ღმერთის ხალხი და თავის სახლში შეათრია, სადაც თაგვივით შეხტა მაგიდაზე და ადამიანები აიძულა, მისთვის, როგორც „ღმერთისთვის“, ეცათ თაყვანი. რა ავაზაკია! ის გაჰყვირის სკანდალურ, შემზარავ რამეებს, მაგალითად: „სამყაროში არ არსებობს ასეთი რამ – ღმერთი ქარი წარმოიქმნება გარდაქმნების შედეგად ბუნების კანონების მიხედვით; წვიმა მოდის მაშინ, როდესაც წყლის ორთქლი ცივ ტემპერატურასთან შეხვედრისას კონდენსირდება წვეთებად, რომლებიც დედამიწაზე ეცემა; მიწისძვრა — გეოლოგიური ცვლილებებით გამოწვეული დედამიწის ზედაპირის რყევაა; გვალვა კი ჰაერის სიმშრალის გამო ჩნდება, რაც მზის ზედაპირზე ბირთვული დაშლით არის განპირობებული. ეს ბუნებრივი მოვლენებია. სად არის ამ ყველაფერში ღმერთის ქმედება?“ ისეთებიც კი არიან, ვინც გაჰყვირიან ისეთ განცხადებებს, რომლებიც არც კი უნდა წარმოითქვას: „ადამიანი მაიმუნისგან წარმოიშვა შორეულ წარსულში, ხოლო დღევანდელმასამყარომ კი დაახლოებით ეონის წინ დაიწყო განვითარება პრიმიტიული საზოგადოებების განვითარების შედეგად. ქვეყნის აყვავება თუ დაცემა მთლიანად მის ხალხზეა დამოკიდებული“. რეალობაში კი ის აიძულებს ადამიანს, მისი ხატი კედელზე ჩამოჰკიდოს ან მაგიდაზე დადგას, რათა პატივი მიაგოს და შესაწირი შესწიროს. იმ დროს, როდესაც ის გაჰყვირის „ღმერთი არ არსებობს“, ის საკუთარ თავს ღმერთად აცხადებს, უცერემონიოდ დევნის ღმერთს დედამიწის ფარგლებიდან, თავად კი იკავებს ღმერთის ადგილს და ირგებს ეშმათა მეუფის როლს. რაოდენ მოკლებულია ეს საღ აზრს! ეს სიძულვილს სულის სიღრმემდე იწვევს. ჩანს, რომ ღმერთი და ის დაუძინებელი მტრები არიან და მათი თანაარსებობა შეუძლებელია. ის ღმერთის განდევნას გეგმავს, თავად კი თავისუფლად დაძრწის, კანონის ფარგლებს მიღმა.[2] ასეთია ეშმათა მეუფე! როგორ შეიძლება მისი არსებობის ატანა? ის იქამდე არ მოისვენებს,ვიდრე არ არევს ღმერთის საქმეს და სრულ ქაოსში არ ჩააგდებს მას,[3] თითქოს უნდა, რომ ღმერთს ბოლომდე დაუპირისპირდეს, სანამ „ან თევზი არ მოკვდება, ან ბადე არ გაიხევა“, განზრახ უპირისპირდება ღმერთს და სულ უფრო მეტად ავიწროებს მას. მისი საზარელი სახე დიდი ხანია სრულად არის მხილებული, ახლა ის ნაცემ-ნაბეგვია[4] და სავალალო მდგომარეობაშია, მაგრამ მაინც არ ნელდება მისი სიძულვილი ღმერთისადმი, თითქოს მხოლოდ ღმერთის ერთ ლუკმად შთანთქმით შეძლებს მის გულში დაგროვილი სიძულვილის დაცხრობას. როგორ შეგვიძლია მოვითმინოთ ეს ღმერთის მტერი! მხოლოდ მისი ამოძირკვა და სრული განადგურება მოიტანს ჩვენი ცხოვრებისეული სურვილის აღსრულებას.როგორ შეიძლება მიეცეს თავნებობის გაგრძელების უფლება? მან ისე გახრწნა ადამიანი, რომ ადამიანმა აღარ იცის ზეციური მზე და გაშეშდა და გრძნობებისგან დაიცალა. ადამიანმა დაკარგა ნორმალური ადამიანური გონიერება. რატომ არ უნდა მივუძღვნათ ჩვენი მთელი არსება მის გასანადგურებასა და დაწვას, რათა აღმოვფხვრათ ყველა სამომავლო სადარდებელი და მივცეთ ღმერთის საქმეს საშუალება, უფრო მალე მიაღწიოს უპრეცედენტო დიდებას? ნაძირალათა ეს ბანდა მოვიდა ადამიანთა სამყაროში და ის ქაოსად აქცია. მათ მთელი კაცობრიობა უფსკრულის პირას მიიყვანეს და ფარულად გეგმავენ მის გადაჩეხვას, რათა შემდეგ მათი გვამები შთანთქონ. ისინი ამაოდ იმედოვნებენ, რომ ჩაშლიან ღმერთის გეგმას და მას შეებრძოლებიან, ყველაფრის ერთ ფსონზე დადებით.[5] ეს ნამდვილად არ არის ადვილი! ბოლოსდაბოლოს ჯვარი ხომ ეშმათა მეუფისთვისაა გამზადებული, რომელიც ყველაზე საშინელ დანაშაულებშია დამნაშავე. ღმერთი ჯვარს არ ეკუთვნის. მან ის უკვე გვერდზე გადადო ეშმაკისთვის. ღმერთმა დიდი ხნის წინ მოიპოვა გამარჯვება და აღარ განიცდის მწუხარებას კაცობრიობის ცოდვების გამო, არამედ ხსნას მოუტანს მთელ კაცობრიობას.

ზემოდან ქვემოთ და თავიდან ბოლომდე, სატანა აფერხებს ღმერთის საქმეს და მოქმედებს მის საწინააღმდეგოდ. მთელი ეს საუბარი „უძველეს კულტურულ მემკვიდრეობაზე“, ფასდაუდებელ „უძველესი კულტურის ცოდნაზე“, „ტაოიზმისა და კონფუციანელობის სწავლებებზე“ და „კონფუციანელობის კლასიკასა და ფეოდალურ წეს-ჩვეულებებზე“ ადამიანს ჯოჯოხეთში მიათრევს. არსად ჩანს მოწინავე თანამედროვე მეცნიერება და ტექნოლოგია, ისევე როგორც მაღალგანვითარებული მრეწველობა, სოფლის მეურნეობა და ბიზნესი.. ნაცვლად ამისა, ის მხოლოდ იმ ფეოდალურ წეს-ჩვეულებებს უსვამს ხაზს, რომლებიც ძველი დროის „მაიმუნებმა“ გაავრცელეს, რათა განზრახ შეაფერხოს, დაუპირისპირდეს და გაანადგუროს ღმერთის საქმე. მან არა მხოლოდ განაგრძო ადამიანის ტანჯვა დღემდე, არამედ მისი მთლიანად შთანთქმაც[6] კი სურს. ფეოდალიზმის მორალური და ეთიკური სწავლებების გადაცემამ და უძველესი კულტურის ცოდნის მემკვიდრეობით მიღებამ დიდი ხანია დაასნეულა კაცობრიობა და ისინი დიდ და პატარა ეშმაკებად აქცია. ცოტანი არიან ისეთები, ვინც სიხარულით მიიღებდა ღმერთს, ცოტანი, ვინც აღტაცებით მიეგებებოდა მის მოსვლას. მთელი კაცობრიობის სახე მკვლელის განზრახვით არის სავსე და ყველგან მომაკვდინებელი სუნთქვა ტრიალებს ჰაერში. ისინი ცდილობენ, განდევნონ ღმერთი ამ მიწიდან; ხელში დანებითა და ხმლებით საბრძოლო მწკრივში დგებიან ღმერთის „გასანადგურებლად“. ეშმათა ამ მთელ მიწაზე, სადაც ადამიანს გამუდმებით ასწავლიან, რომ ღმერთი არ არსებობს, კერპებია მიმოფანტული, და ჰაერი დამწვარი ქაღალდისა და საკმევლის გულისამრევი სუნითაა გაჟღენთილი, ისეთი მძაფრით, რომ სუნთქვა შეგეკვრება. ეს შლამის სიმყრალეს ჰგავს, რომელიც შხამიანი გველის კლაკვნასთან ერთად ამოდის, ისე, რომ ადამიანს გული ერევა. გარდა ამისა, სუსტად ისმის ბოროტ ეშმათა მიერ წმინდა წერილების გალობა, ხმა, რომელიც თითქოს შორიდან, ჯოჯოხეთიდან მოდის, ისე, რომ ადამიანი კანკალს ვერ იოკებს. ამ მიწაზე ყველგან აღმართულია ცისარტყელას ყველა ფერის კერპი, რაც მიწას გრძნობადი სიამოვნების სამყაროდ აქცევს, ეშმათა მეუფე კი ბოროტად იცინის, თითქოს მისმა მზაკვრულმა გეგმამ წარმატებას მიაღწია. ამასობაში ადამიანი სრულიად უგულებელყოფილი რჩება და არც კი ეჭვობს, რომ ეშმამ ის უკვე ისე გახრწნა, რომ გონება დაკარგა და თავჩაღუნული დგას დამარცხებული. მას სურს, ერთი ხელის მოსმით წაშალოს ყველაფერი ღმერთზე და კიდევ ერთხელ შებღალოს და მოკლას იგი; მას განზრახული აქვს, დაანგრიოს და შეაფერხოს მისი საქმე. როგორ დაუშვებს ის, რომ ღმერთი თანაბარი სტატუსის იყოს? როგორ მოითმენს ღმერთის „ჩარევას“ მის საქმეში ადამიანთა შორის დედამიწაზე? როგორ დაუშვებს, რომ ღმერთმა ამხილოს მისი საზარელი სახე? როგორ დაუშვებს, რომ ღმერთმა გაანადგუროს მისი საქმე? როგორ დაუშვებს რისხვისგან გაცეცხლებული ეს ეშმა, რომ ღმერთს ჰქონდეს კონტროლი მის საიმპერატორო კარზე დედამიწაზე? როგორ დახრის თავისი ნებით ქედს მისი აღმატებული ძალის წინაშე? მისი საზარელი იერი გამჟღავნდა ისეთად, როგორიც არის, ისე, რომ ადამიანმა არ იცის, იცინოს თუ იტიროს, და ამაზე საუბარი მართლაც რთულია. განა ეს არ არის მისი არსი? მახინჯი სულით, მას მაინც სჯერა, რომ წარმოუდგენლად ლამაზია. ეს დანაშაულის თანამონაწილეთა ბანდა![7] ისინი ჩამოდიან მოკვდავთა სამყაროში, რათა მიეცნენ სიამოვნებას და გამოიწვიონ არეულობა, ისე აბობოქრებენ ყველაფერს, რომ სამყარო ცვალებადი და არამყარი ადგილი ხდება, ადამიანის გული კი პანიკითა და შფოთით ივსება; ისინი ისე თამაშობდნენ ადამიანით, რომ ის მინდვრის მხეცს დაემსგავსა, უკიდურესად მახინჯს, რომლისგანაც პირვანდელი წმინდა ადამიანის უკანასკნელი კვალიც კი დაიკარგა. უფრო მეტიც, მათ სურთ უზენაესი ძალაუფლების ხელში ჩაგდება დედამიწაზე. ისინი იმდენად აფერხებენ ღვთის საქმეს, რომ ის ძლივს მიიწევს წინ და ადამიანს ისე მჭიდროდ კეტავენ, როგორც სპილენძისა და ფოლადის კედლები. ამდენი მძიმე ცოდვის ჩადენისა და ამდენი უბედურების გამოწვევის შემდეგ, განა ისევ სხვა რამეს ელიან, გარდა გაკიცხვისა? დემონები და ბოროტი სულები გარკვეული დროის განმავლობაში თარეშობდნენ დედამიწაზე და ისე მჭიდროდ დალუქეს ღმერთის განზრახვები და გულის სისხლი, რომ ისინი გაუმტარი გახდა. მართლაც, ეს სასიკვდილო ცოდვაა! როგორ შეიძლება, ღმერთი არ იყოს შეშფოთებული? როგორ შეიძლება, ღმერთი არ გრძნობდეს რისხვას? მათ მძიმედ შეაფერხეს და დაუპირისპირდნენ ღმერთის საქმეს: როგორი მეამბოხეები არიან! ის პატარა და დიდი დემონებიც კი ლომის კვალდაკვალ მიმყოლი ტურებივით იქცევიან და მიჰყვებიან ბოროტ დინებას, გზადაგზა არეულობას თესავენ. იციან რა ჭეშმარიტება, ისინი განზრახ უპირისპირდებიან მას, ეს ამბოხის შვილები! თითქოს ახლა, როცა მათი ჯოჯოხეთის მეუფე სამეფო ტახტზე ავიდა, თვითკმაყოფილნი და ამპარტავნები გახდნენ და სხვებს ზიზღით ეპყრობიან. რამდენი მათგანი ეძებს ჭეშმარიტებას და მიჰყვება სამართლიანობას? ისინი ყველანი მხეცები არიან, ღორებსა და ძაღლებზე არაფრით უკეთესნი, მყრალი ბუზების ხროვის სათავეში, რომლებიც თვითკმაყოფილებით აქნევენ თავებს და ყველანაირ უბედურებას თესავენ[8] ნაკელის გროვის შუაგულში. მათ სჯერათ, რომ მათი ჯოჯოხეთის მეუფე ყველაზე დიდი მეფეა, და არ იციან, რომ თავად სხვა არაფერი არიან, თუ არა მყრალი ბუზები. და მაინც, ისინი იყენებენ იმ ღორებისა და ძაღლების ძალაუფლებას, რომლებიც მშობლებად ჰყავთ, რათა ცილი დასწამონ ღვთის არსებობას. როგორც პაწაწინა ბუზებს, მათ სჯერათ, რომ მათი მშობლები ლურჯი ვეშაპებივით დიდები არიან.[9] მათ არ იციან, რომ მიუხედავად იმისა, რომ თავად პატარები არიან, მათი მშობლები უწმინდური ღორები და ძაღლები არიან, მათზე ასობით მილიონჯერ დიდნი. საკუთარი სიმდაბლის გაუცნობიერებლად, ისინი ეყრდნობიან იმ ღორებისა და ძაღლებისგან მომავალ ლპობის სიმყრალეს, რათა ითარეშონ, ამაოდ ფიქრობენ მომავალი თაობების გამრავლებაზე, სირცხვილს მოკლებულნი! ზურგზე მწვანე ფრთებით (ეს ეხება მათ მტკიცებას, თითქოს სწამთ ღმერთი), ისინი აღვსილნი არიან საკუთარი თვითობით და ყველგან ტრაბახობენ საკუთარი სილამაზითა და მიმზიდველობით, ამ დროს კი ფარულად ისვრიან საკუთარ სხეულზე არსებულ უწმინდურობებს ადამიანებზე. უფრო მეტიც, ისინი მეტისმეტად კმაყოფილნი არიან საკუთარი თავით, თითქოს შეუძლიათ გამოიყენონ წყვილი ცისარტყელასფერი ფრთა საკუთარი უწმინდურობების დასამალად და ამ საშუალებებით შესდგომიან დევნას ჭეშმარიტი ღმერთის არსებობის წინააღმდეგ (ეს ეხება იმას, რაც ხდება რელიგიური სამყაროს კულისებში). საიდან ეცოდინებოდა ადამიანს, რომ რაოდენ მომხიბვლელად ლამაზიც უნდა იყოს ბუზის ფრთები, თავად ბუზი სხვა არაფერია, თუ არა პაწაწინა არსება, სიბინძურით სავსე მუცლით და მიკრობებით დაფარული სხეულით? იმ ღორებისა და ძაღლების ძალის იმედად, რომლებიც მშობლებად ჰყავთ, ისინი თარეშობენ მთელ მიწაზე (ეს ეხება იმას, თუ როგორ ეყრდნობიან რელიგიური მოხელეები, რომლებიც დევნიან ღმერთს, ეროვნული მთავრობის ძლიერ მხარდაჭერას, რათა უღალატონ ჭეშმარიტ ღმერთს და ჭეშმარიტებას), თავიანთ სისასტიკეში შეუკავებელნი. თითქოს ებრაელი ფარისევლების აჩრდილები დაბრუნდნენ ღმერთთან ერთად დიდი წითელი დრაკონის ქვეყანაში, თავიანთ ძველ ბუდეში. მათ დაიწყეს დევნის კიდევ ერთი რაუნდი, განაახლეს თავიანთი საქმე, რომელიც რამდენიმე ათასი წლის წინ დაიწყეს. დეგენერატების ეს ჯგუფი აუცილებლად დაიღუპება დედამიწაზე ბოლოს და ბოლოს! როგორც ჩანს, რამდენიმე ათასწლეულის შემდეგ უწმინდური სულები კიდევ უფრო ცბიერნი და მზაკვარნი გახდნენ. ისინი მუდმივად ფიქრობენ ღმერთის საქმის ფარულად ძირის გამოთხრის ხერხებზე. მრავალი ხრიკითა და მზაკვრობით, მათ სურთ თავიანთ სამშობლოში გაათამაშონ რამდენიმე ათასი წლის წინანდელი ტრაგედია, ღმერთის თითქმის ტირილამდე მიყვანით. ის ძლივს იკავებს თავს, რომ არ დაბრუნდეს მესამე ცაზე მათ გასანადგურებლად. იმისთვის, რომ ადამიანს უყვარდეს ღმერთი, მან უნდა გაიგოს მისი განზრახვები, იცოდეს მისი სიხარული და მწუხარება და გააცნობიეროს, რა არის ის, რაც მას სძულს. ეს კიდევ უფრო წაახალისებს ადამიანს. რაც უფრო მალე შეაბიჯებს ადამიანი ღმერთის სამყაროში, მით უფრო მალე დაკმაყოფილდება ღმერთის განზრახვები, მით უფრო ნათლად დაინახავს ადამიანი ეშმათა მეუფეს და მით უფრო უახლოვდება ღმერთს, რათა მისი სურვილი აღსრულდეს.

სქოლიო:

1. „არაბიოდეგრადირებადი“ აქ სატირულად არის გამოყენებული და ნიშნავს, რომ ადამიანები ხისტები არიან თავიანთ ცოდნაში, კულტურასა და სულიერ ხედვაში.

2. „თავისუფლად დაძრწის, კანონის მიღმა“ მიუთითებს იმაზე, რომ ეშმა ცოფდება და თარეშობს.

3. „სრულ ქაოსში“ გულისხმობს იმას, რომ ეშმას სასტიკი ქცევის ყურება აუტანელია.

4. „ნაცემ-ნაბეგვი“ ეხება ეშმათა მეუფის საზარელ სახეს.

5. „ყველაფერს ერთ ფსონზე დებს“ ნიშნავს მთელი ფულის ერთ ფსონზე დადებას იმ იმედით, რომ ბოლოს მოიგებს. ეს არის ეშმას ბოროტი და ვერაგული სქემების მეტაფორა. გამოთქმა დამცინავად არის გამოყენებული.

6. „შთანთქმა“ ეხება ეშმათა მეუფის სასტიკ ქცევას, რომელიც ადამიანებს მთლიანად ანადგურებს.

7. „დანაშაულის თანამონაწილეები“ იგივეა, რაც „ხულიგანთა ბანდა“.

8. „ყველანაირ უბედურებას თესავენ“ ეხება იმას, თუ როგორ თარეშობენ ეშმათი შეპყრობილი ადამიანები, აფერხებენ და უპირისპირდებიან ღმერთის საქმეს.

9. „ლურჯი ვეშაპები“ გამოყენებულია დამცინავად. ეს არის მეტაფორა იმისა, რომ ბუზები იმდენად პატარები არიან, რომ ღორები და ძაღლები მათთვის ვეშაპებივით დიდები ჩანან.

a. ოთხი წიგნი და ხუთი კლასიკა კონფუციანობის ავტორიტეტული წიგნებია ჩინეთში.


ღვთის საქმის ხედვა (1)

იოანე შვიდი წლის განმავლობაში იღვწოდა იესოსთვის და მას გზა უკვე გაკვალული ჰქონდა, როდესაც იესო მოვიდა. მანამდე იოანეს მიერ ნაქადაგები სახარებაი სასუფევლისაი მთელ ქვეყანაში ისმოდა ისე, რომ ის მთელ იუდეაში გავრცელდა და ყველა მას წინასწარმეტყველს უწოდებდა. იმ დროს მეფე ჰეროდეს იოანეს მოკვლა სურდა, თუმცა ვერ ბედავდა, რადგან ხალხი იოანეს დიდ პატივს სცემდა და ჰეროდეს ეშინოდა, რომ მისი მოკვლის შემთხვევაში ხალხი აჯანყდებოდა. იოანეს მიერ აღსრულებულმა საქმემ ფესვი გაიდგა უბრალო ხალხში და მან ებრაელები მორწმუნეებად აქცია. შვიდი წლის განმავლობაში ის გზას უკვალავდა უფალს მანამ, სანამ იესო თავის მსახურებას დაიწყებდა. სწორედ ამიტომ იყო იოანე ყველა წინასწარმეტყველს შორის უდიდესი. მხოლოდ იოანეს დაპატიმრების შემდეგ დაიწყო იესომ ოფიციალური მოღვაწეობა. იოანემდე არ ყოფილა წინასწარმეტყველი, რომელმაც გზა გაუკვალა ღმერთს, რადგან იესომდე ღმერთი არასოდეს განკაცებულა. ასე რომ, იოანემდე არსებულ ყველა წინასწარმეტყველს შორის ის იყო ერთადერთი, ვინც გზა გაუკვლია განკაცებულ ღმერთს და ამგვარად იოანე გახდა ძველი და ახალი აღთქმის უდიდესი წინასწარმეტყველი. იოანემ იესოს ნათლობამდე შვიდი წლით ადრე დაიწყო ცათა სასუფევლის სახარების ფართოდ ქადაგება. ხალხისთვის მისი საქმე იესოს მიერ შემდგომ აღსრულებულ საქმეზე აღმატებულიც კი ჩანდა, თუმცა ის მაინც მხოლოდ წინასწარმეტყველი იყო. ის შრომობდა და ქადაგებდა არა ტაძარში, არამედ მის გარეთ ქალაქებსა და სოფლებში. ამას ის, რა თქმა უნდა, ებრაელ ხალხში აკეთებდა, განსაკუთრებით კი მათ შორის, ვინც ღარიბი იყო. იოანე იშვიათად ურთიერთობდა საზოგადოების მაღალი ფენის წარმომადგენლებთან და სახარებას მხოლოდ იუდეის უბრალო ხალხში ქადაგებდა. ეს კეთდებოდა იმისთვის, რომ მოემზადებინა შესაფერისი ადამიანები უფალ იესოსთვის და შესაფერისი ადგილები - მისი საქმის აღსასრულებლად. როდესაც ისეთი წინასწარმეტყველი, როგორიც იოანეა, გზას კვალავდა, უფალ იესოს შეეძლო მოსვლისთანავე პირდაპირ შედგომოდა თავისი ჯვარცმის გზას. როდესაც ღმერთი განკაცდა თავისი საქმის აღსასრულებლად, მას არ უწევდა ხალხის შერჩევა და არც პირადად ადამიანების ან სამუშაო ადგილის მოძიება. მოსვლისას მას ასეთი საქმე არ შეუსრულებია. შესაბამისმა ადამიანმა ეს ყველაფერი მის მოსვლამდე უკვე მოამზადა. იოანეს ეს საქმე უკვე დასრულებული ჰქონდა იესოს მოღვაწეობის დაწყებამდე, რადგან როდესაც განკაცებული ღმერთი მოვიდა თავისი საქმის აღსასრულებლად, მან მაშინვე დაიწყო იმათგან, ვინც დიდი ხანია ელოდა მას. იესო არ მოსულა ადამიანის გამოსასწორებელი საქმის აღსასრულებლად. იგი მოვიდა მხოლოდ თავისი მსახურების აღსავლენად. ყოველივე დანარჩენს მასთან კავშირი არ ჰქონდა. როდესაც იოანე მოვიდა, მას სხვა არაფერი გაუკეთებია გარდა იმისა, რომ ტაძრიდან და ებრაელებიდან გამოიყვანა იმ ადამიანთა ჯგუფი, რომლებმაც მიიღეს ცათა სასუფევლის სახარება, რათა ისინი უფალ იესოს საქმის ობიექტები გამხდარიყვნენ. იოანე შვიდი წლის განმავლობაში მოღვაწეობდა, რაც იმას ნიშნავს, რომ ის შვიდი წლის განმავლობაში ქადაგებდა სახარებას. თავისი მოღვაწეობისას იოანეს ბევრი სასწაული არ მოუხდენია, რადგან მისი საქმე გზის შემზადება იყო. მისი საქმე იყო მოსამზადებელი სამუშაო. ყველა სხვა საქმეს, რომლის შესრულებასაც იესო აპირებდა, მასთან კავშირი არ ჰქონდა. ის მხოლოდ სთხოვდა ადამიანებს, ეღიარებინათ და მოენანიებიათ ცოდვები და ნათლავდა მათ, რათა გადაერჩინა ისინი. მიუხედავად იმისა, რომ მან შეასრულა ახალი საქმე და გაკვალა გზა, რომელზეც ადამიანს მანამდე არასოდეს გაევლო, მან მაინც მხოლოდ გზა შეუმზადა იესოს. იგი იყო უბრალოდ წინასწარმეტყველი, რომელმაც მოსამზადებელი სამუშაო შეასრულა და მას არ შეეძლო იესოს საქმის კეთება. მიუხედავად იმისა, რომ იესო არ იყო პირველი, ვინც ცათა სასუფევლის სახარება იქადაგა და მიუხედავად იმისა, რომ მან გააგრძელა იოანეს მიერ დაწყებული გზა, მაინც არავინ იყო სხვა, ვისაც შეეძლო მისი საქმის შესრულება და ეს იოანეს საქმეზე აღმატებული იყო. იესოს არ შეეძლო საკუთარი თავისთვის გზის გაკვალვა. მისი საქმე უშუალოდ ღვთის სახელით ხორციელდებოდა. ამრიგად, რამდენი წელიც არ უნდა ეღვაწა იოანეს, ის მაინც წინასწარმეტყველი იყო და ის, ვინც გზას კვალავდა. იესოს მიერ შესრულებულმა სამწლიანმა საქმემ გადააჭარბა იოანეს შვიდწლიან შრომას, რადგან მისი საქმის არსი განსხვავებული იყო. როდესაც იესომ დაიწყო თავისი მსახურების აღსრულება, რაც ასევე იოანეს საქმის დასასრულს ნიშნავდა, იოანეს უკვე საკმარისი ხალხი და ადგილი ჰქონდა მომზადებული უფალი იესოსთვის და ეს საკმარისი იყო უფლის სამწლიანი მოღვაწეობის დასაწყებად. ასე რომ, როგორც კი იოანეს საქმე დასრულდა, უფალმა იესომ ოფიციალურად დაიწყო თავისი საქმის აღსრულება, ხოლო იოანეს მიერ ნათქვამი სიტყვები დროებით გვერდზე გადადო. ეს იმიტომ, რომ იოანეს მიერ შესრულებული საქმე მხოლოდ გარდამავალი ეტაპისთვის იყო და მისი სიტყვები არ იყო სიცოცხლის სიტყვები, რომლებიც ადამიანს ახალი ზრდისკენ წაუძღვებოდა. საბოლოო ჯამში, მისი სიტყვები მხოლოდ დროებით გამოსაყენებლად იყო.

საქმე, რომელიც იესომ აღასრულა, არ იყო ზებუნებრივი. მას ჰქონდა განსაზღვრული პროცესი და ყველაფერი ნორმალურ კანონზომიერებას ექვემდებარებოდა. სიცოცხლის ბოლო ექვსი თვის განმავლობაში იესომ დანამდვილებით იცოდა, რომ ამ საქმის აღსასრულებლად მოვიდა და იცოდა, რომ ჯვარზე უნდა გაკრულიყო. სანამ ჯვარს აცვამდნენ, იესო გამუდმებით ლოცულობდა მამა ღმერთის მიმართ და ასევე სამჯერ ილოცა გეთსიმანიის ბაღში. ნათლობის შემდეგ იესო სამწელიწად-ნახევრის განმავლობაში ეწეოდა მსახურებას, მისი ოფიციალური მოღვაწეობა კი ორწელიწად-ნახევარს გაგრძელდა. პირველი წლის განმავლობაში მას სატანა ადანაშაულებდა, ადამიანი ავიწროებდა და ადამიანურ გამოცდას გადიოდა. თავისი საქმის აღსრულებისას მან მრავალ ცდუნებას გაუძლო. ბოლო ექვსი თვის განმავლობაში, როდესაც იესო მალე ჯვარს უნდა ეცვათ, პეტრეს ბაგეთაგან გაჟღერდა სიტყვები, რომ ის იყო ცოცხალი ღვთის ძე, რომ ის იყო ქრისტე. მხოლოდ მაშინ გაცხადდა მისი საქმე ყველასთვის და მხოლოდ მაშინ გაიგო მისი ვინაობა ხალხმა. ამის შემდეგ იესომ უთხრა თავის მოწაფეებს, რომ იგი ადამიანის გულისთვის უნდა ჯვარცმულიყო და სამი დღის შემდეგ აღდგებოდა; რომ იგი მოვიდა გამოსყიდვის საქმის აღსასრულებლად და ის იყო მაცხოვარი. მხოლოდ ბოლო ექვს თვეში გაამჟღავნა მან თავისი ვინაობა და ის საქმე, რომლის აღსრულებასაც აპირებდა. ეს ასევე იყო ღვთის ჟამი და სწორედ ასე უნდა განხორციელებულიყო ეს საქმე. იმ დროს იესოს საქმის ნაწილი შეესაბამებოდა ძველ აღთქმას, ასევე მოსეს რჯულის კანონებსა და იეჰოვას სიტყვებს რჯულის ეპოქაში. ყოველივე ამას იესო თავისი საქმის ნაწილის აღსასრულებლად იყენებდა. იგი უქადაგებდა ხალხს და ასწავლიდა მათ სინაგოგებში, იყენებდა ძველი აღთქმის წინასწარმეტყველთა წინასწარმეტყველებებს მის მიმართ მტრულად განწყობილი ფარისევლების სამხილებლად და წმინდა წერილის სიტყვებს მათი ურჩობის გამოსააშკარავებლად და მათ დასაგმობად. რადგან მათ სძულდათ ის, რაც იესომ გააკეთა; კერძოდ, იესოს საქმის დიდი ნაწილი არ სრულდებოდა წმინდა წერილის კანონების მიხედვით და გარდა ამისა, ის, რასაც იგი ასწავლიდა, აღემატებოდა მათ სიტყვებს და კიდევ უფრო აღემატებოდა იმას, რასაც წინასწარმეტყველები წინასწარმეტყველებდნენ წმინდა წერილში. იესოს საქმე მხოლოდ ადამიანის გამოსყიდვისა და ჯვარცმისთვის უნდა აღსრულებულიყო და ამიტომ მას არ სჭირდებოდა მეტი სიტყვის თქმა რომელიმე ადამიანის დასამორჩილებლად. ბევრი რამ, რასაც ის ადამიანს ასწავლიდა, წმინდა წერილის სიტყვებიდან იყო აღებული და იმ შემთხვევაშიც კი, თუ მისი საქმე არ აღემატებოდა წმინდა წერილს, მან მაინც შეძლო ჯვარცმის საქმის აღსრულება. მისი საქმე იყო არა სიტყვის საქმე და არც კაცობრიობის დასამორჩილებლად აღსრულებული საქმე, არამედ კაცობრიობის გამოსასყიდად აღსრულებული საქმე. იგი მხოლოდ კაცობრიობის ცოდვის გამოსასყიდი მსხვერპლი იყო და არ მოქმედებდა, როგორც სიტყვის წყარო ადამიანებისთვის. მან აღასრულა არა წარმართთა საქმე, რაც ადამიანის დამორჩილების საქმე იყო, არამედ ჯვარცმის საქმე, რომელიც აღსრულდა მათ შორის, ვისაც სწამდა ღვთის არსებობის. მიუხედავად იმისა, რომ მისი საქმე წმინდა წერილის საფუძველზე ხორციელდებოდა და მიუხედავად იმისა, რომ ის იყენებდა ძველ წინასწარმეტყველთა ნაწინასწარმეტყველებებს ფარისევლების დასაგმობად, ეს საკმარისი იყო ჯვარცმის საქმის აღსასრულებლად. დღევანდელი საქმე კვლავ წმინდა წერილში მოცემული ძველ წინასწარმეტყველთა ნაწინასწარმეტყველების საფუძველზე რომ სრულდებოდეს, მაშინ შეუძლებელი იქნებოდა თქვენი დამორჩილება, რადგან ძველი აღთქმა არ მოიცავს ჩანაწერს თქვენი, ჩინელი ხალხის, ურჩობისა და ცოდვების შესახებ და არ არსებობს თქვენი ცოდვების ისტორია. ამიტომ თუ ეს საქმე კვლავ ბიბლიაში იქნებოდა, თქვენ არასოდეს დანებდებოდით. ბიბლია გადმოგვცემს ისრაელიტების მხოლოდ შეზღუდულ ისტორიას, რომლითაც შეუძლებელია იმის დადგენა, ბოროტი ხართ თუ კეთილი ან თქვენი განსჯა. წარმოიდგინეთ, რომ მე თქვენ ისრაელიტთა ისტორიის მიხედვით განგსჯიდეთ — კვლავაც გამომყვებოდით ისე, როგორც დღეს? იცით, რამდენად რთულ მდგომარეობაში ხართ? ამ ეტაპზე ერთი სიტყვაც რომ არ თქმულიყო, მაშინ დამორჩილების საქმის დასრულება შეუძლებელი იქნებოდა. რადგან მე ჯვარცმისთვის არ მოვსულვარ, უნდა ვთქვა ბიბლიური სიტყვებისგან განსხვავებული სიტყვები, რათა თქვენ დაგიპყროთ. იესოს მიერ აღსრულებული საქმე მხოლოდ ერთი საფეხურით აღემატებოდა ძველ აღთქმას. იგი გამოიყენებოდა ეპოქის დაწყებისა და წარმართვის მიზნით. რატომ თქვა მან: „რჯულის გასაუქმებლად კი არ მოვედი, არამედ აღსასრულებლად.” თუმცა მისი საქმე მნიშვნელოვნად განსხვავდებოდა იმ რჯულისა და მცნებებისგან, რომლებსაც ძველი აღთქმის ისრაელიტები მისდევდნენ, რადგან იგი მოვიდა არა რჯულზე დასამორჩილებლად, არამედ მის აღსასრულებლად. მისი აღსრულების პროცესი საკმაოდ პრაქტიკული იყო: მისი საქმე უფრო პრაქტიკული და რეალისტური იყო და უფრო მეტიც, ის უფრო ცოცხალი იყო და არ გულისხმობდა წესების მკაცრ დაცვას. განა ისრაელიტები არ იცავდნენ შაბათს? როდესაც იესო მოვიდა, ის არ იცავდა შაბათს, რადგან თქვა, რომ ძე კაცისა იყო შაბათის უფალი და როდესაც შაბათის უფალი მოვიდოდა, ის გააკეთებდა იმას, რაც სურდა. იგი მოვიდა ძველი აღთქმის კანონების აღსასრულებლად და მათ შესაცვლელად. ყოველივე, რაც დღეს აღესრულება, ეფუძნება აწმყოს, თუმცა ამასთანავე რჯულის ეპოქაში იეჰოვას საქმის ჩაყრილ საფუძველს და არ სცილდება მის ფარგლებს. მაგალითად, ენის დაცვა და მრუშობის არჩადენა — განა ეს ძველი აღთქმის კანონები არ არის? დღეს ის, რაც თქვენ მოგეთხოვებათ, შემოიფარგლება არა მხოლოდ ათი მცნებით, არამედ მოიცავს უფრო მაღალი რიგის მცნებებსა და კანონებს, ვიდრე მანამდე. თუმცა ეს იმას არ ნიშნავს, რომ ის, რაც ადრე იყო, გაუქმდა, რადგან ღვთის საქმის თითოეული ეტაპი ხორციელდება წინა ეტაპის საფუძველზე. რაც შეეხება იმ საქმეს, რომელიც მაშინ იეჰოვამ აღასრულა ისრაელში, როგორიცაა ხალხის მიმართ მოთხოვნების წაყენება, რომ შეეწირათ მსხვერპლი, პატივი ეცათ მშობელთათვის, არ ეცათ თაყვანი კერპებისთვის, თავს არ დასხმოდნენ და არ დაეწყევლათ სხვები, არ ჩაედინათ მრუშობა, თავი შეეკავებინათ მოწევისა და სმისგან, არ შეეჭამათ მკვდარი ცხოველის ხორცი და არ დაელიათ სისხლი — განა ეს არ ქმნის თქვენი დღევანდელი პრაქტიკის საფუძველს? სწორედ წარსულის საფუძველზე ხორციელდება საქმე დღემდე. მიუხედავად იმისა, რომ წარსულის კანონები აღარ მოიხსენიება და შენს მიმართ ახალი მოთხოვნებია წაყენებული, ეს კანონები კი არ გაუქმებულა, არამედ პირიქით, უფრო მაღლა იქნა აყვანილი. იმის თქმა, რომ ისინი გაუქმდა, ნიშნავს იმას, რომ წინა ეპოქა მოძველდა მაშინ, როცა არსებობს ზოგიერთი მცნება, რომელიც თქვენ მუდმივად უნდა დაიცვათ. წარსულის მცნებები უკვე დანერგილია პრაქტიკაში, უკვე შეისისხლხორცა ადამიანმა და არ არის საჭირო განსაკუთრებული ხაზგასმა ისეთ მცნებებზე, როგორიცაა „არ მოწიო“, „არ დალიო“ და ა.შ. ამის საფუძველზე დგინდება ახალი მცნებები თქვენი დღევანდელი საჭიროებების, სულიერი სიმწიფისა და დღევანდელი საქმის მიხედვით. ახალი ეპოქის მცნებების დადგენა ნიშნავს არა ძველი ეპოქის მცნებების გაუქმებას, არამედ მათ უფრო მაღალ საფეხურზე აყვანას ამ საფუძველზე, რათა ადამიანის ქმედებები გახდეს უფრო სრულყოფილი და რეალობასთან შესაბამისი. დღეს თქვენგან მხოლოდ ძველი აღთქმის მცნებებისა და კანონების დაცვა ისევე რომ მოითხოვებოდეს, როგორც ისრაელიტებისგან და იეჰოვას მიერ დადგენილი კანონების ზეპირად დასწავლაც კი რომ მოგთხოვონ, თქვენი შეცვლის არანაირი შესაძლებლობა არ იარსებებდა. მხოლოდ იმ რამდენიმე შეზღუდული მცნების დაცვა ან უთვალავი კანონის დაზეპირება რომ მოგიწიოთ, თქვენი ძველი ხასიათი ღრმად გაიდგამდა ფესვებს და მისი ამოძირკვა შეუძლებელი იქნებოდა. ამრიგად, თქვენ სულ უფრო მეტად გაიხრწნებოდით და ვერცერთი თქვენგანი ვერ გახდებოდა მორჩილი. ეს იმას ნიშნავს, რომ რამდენიმე მარტივი მცნება ან უთვალავი კანონი ვერ დაგეხმარება იეჰოვას საქმეების შეცნობაში. თქვენ არ ხართ ისეთი, როგორებიც ისრაელიტები იყვნენ: კანონების დაცვითა და მცნებების დაზეპირებით მათ შეძლეს იეჰოვას საქმეთა მოწმენი გამხდარიყვნენ და მხოლოდ მისთვის მიეძღვნათ თავი. მაგრამ თქვენ ამის მიღწევა არ შეგიძლიათ და ძველი აღთქმის ეპოქის რამდენიმე მცნებას არა მხოლოდ არ ძალუძს თქვენი გულის მოპოვება ან თქვენი დაცვა, არამედ პირიქით, მოგადუნებთ და ჯოჯოხეთში გადაგაგდებთ. რადგან ჩემი საქმე არის დაპყრობის საქმე და ის მიმართულია თქვენი ურჩობისა და ძველი ხასიათისკენ. იეჰოვასა და იესოს კეთილი სიტყვები ახლოსაც ვერ მივა დღევანდელი მკაცრი სამსჯავროს სიტყვებთან. ასეთი მკაცრი სიტყვების გარეშე შეუძლებელი იქნებოდა თქვენი, ათასწლეულების მანძილზე ამბოხებული „ექსპერტების” დაპყრობა. ძველი აღთქმის კანონებმა თქვენზე ძალაუფლება დიდი ხნის წინ დაკარგა, დღევანდელი სამსჯავრო კი ბევრად უფრო შიშის მომგვრელია, ვიდრე ძველი კანონები. თქვენთვის ყველაზე შესაფერისია სამსჯავრო და არა კანონების უმნიშვნელო შეზღუდვები, რადგან თქვენ წარმოადგენთ არა იმ კაცობრიობას, რომელიც თავდაპირველად იყო, არამედ კაცობრიობას, რომელიც ათასობით წლის მანძილზე იხრწნებოდა. ის, რასაც ადამიანმა ახლა უნდა მიაღწიოს, შეესაბამება ადამიანის დღევანდელ რეალურ მდგომარეობას, მის შესაძლებლობებსა და სულიერ სიმწიფეს და არ მოითხოვს წესების დაცვას. ეს აუცილებელია იმისთვის, რომ შენს ძველ ბუნებაში ცვლილებები მოხდეს და შეძლო შენი წარმოდგენების გვერდზე გადადება. ფიქრობ, რომ მცნებები წესებია? შეიძლება ითქვას, რომ ისინი ადამიანის ნორმალური მოთხოვნილებებია. ისინი არ არის წესები, რომლებიც შენ უნდა დაიცვა. ავიღოთ, მაგალითად, მოწევის აკრძალვა — განა ეს წესია? ეს არ არის წესი! ეს ნორმალური ადამიანობისთვის არის საჭირო. ეს არის არა წესი, არამედ მთელი კაცობრიობისთვის დადგენილი პირობა. დღეს დადგენილი ათამდე მცნება ასევე არ წარმოადგენს წესებს. ისინი საჭიროა ნორმალური ადამიანობის მისაღწევად. წარსულში ადამიანებს ასეთი რამ არ ჰქონდათ ან არ იცოდნენ მათ შესახებ. ამიტომ დღეს ადამიანებს მოეთხოვებათ მათი მიღწევა და ასეთი რამ წესებად არ ითვლება. კანონები და წესები ერთი და იგივე არ არის. წესები, რომლებზეც მე ვსაუბრობ, ეხება ცერემონიებს, ფორმალობებს ან ადამიანის დამახინჯებულ პრაქტიკას. ისინი წარმოადგენს პროტოკოლებს, რომლებიც არანაირად ხელს არ უწყობს და არანაირი სარგებელი არ მოაქვს ადამიანისთვის. ისინი ქმნიან მოქმედებათა კურსს, რომელსაც აზრი არ აქვს. ეს არის წესების განსახიერება და ასეთი წესები უნდა იქნას უარყოფილი, რადგან მათ ადამიანისთვის არანაირი სარგებელი არ მოაქვთ. სწორედ ის უნდა დაინერგოს პრაქტიკაში, რაც ადამიანისთვის სასარგებლოა.


ბიბლიის შესახებ (2)

ბიბლიას ასევე უწოდებენ ძველ და ახალ აღთქმას. იცით, რას ნიშნავს „აღთქმა“? ძველ აღთქმაში სიტყვა „აღთქმა“ მომდინარეობს იეჰოვას მიერ ისრაელის ხალხთან დადებული აღთქმიდან, როდესაც მან დაამარცხა ეგვიპტელები და იხსნა ისრაელის ერი ფარაონისგან. რა თქმა უნდა, ამ აღთქმის დასტური იყო კრავის სისხლი, კარის წირთხლზე წასმული, რომლის მეშვეობითაც ღმერთმა დადო აღთქმა ადამიანთან, რომ ყველა, ვინც კრავის სისხლს წაცხებდა კარის ჩარჩოს ზედა და გვერდით მხარეებზე, იყვნენ ისრაელიანები, ღვთის რჩეული ხალხი, რომელსაც იეჰოვა ყველას იხსნიდა (რადგან იეჰოვა აპირებდა ეგვიპტის ყველა პირმშოს, ცხვრისა და პირუტყვის პირმშოს მოკვლას). ამ აღთქმას ორი მნიშვნელობა აქვს. ეგვიპტის ვერცერთი ადამიანი ან პირუტყვი ვერ გადაურჩებოდა იეჰოვას; ის დახოცავდა მათ ყველა პირმშოს, ცხვრისა და პირუტყვის პირმშოს. ამრიგად, წინასწარმეტყველების მრავალ წიგნში იყო ნაწინასწარმეტყველები, რომ ეგვიპტელები მკაცრად დაისჯებოდნენ იეჰოვას აღთქმის შედეგად. ეს არის აღთქმის პირველი მნიშვნელობა. იეჰოვამ დახოცა ეგვიპტელების პირმშოები და მათი პირუტყვის პირმშოები და დაინდო ყველა ისრაელიანი, რაც იმას ნიშნავდა, რომ ყველას, ვინც ისრაელის მიწიდან მოვიდა, უფრთხილდებოდა და დაინდობდა იეჰოვა; მას სურდა მათთან გრძელვადიანი სამუშაოს შესრულება და მათთან აღთქმა დადო კრავის სისხლით. მას შემდეგ იეჰოვა აღარ დასჯიდა ისრაელიანებს და როგორც მან განაცხადა, ისინი სამუდამოდ იქნებოდნენ მისი რჩეულნი. ის შეუდგებოდა თავის საქმეს ისრაელის თორმეტ ტომში მთელი რჯულის ხანის განმავლობაში, ის გაუმჟღავნებდა ისრაელიანებს ყველა თავის კანონს და მათ შორის აირჩევდა წინასწარმეტყველებსა და მსაჯულებს, რომლებიც მისი საქმის ცენტრში იქნებოდნენ. იეჰოვამ დადო აღთქმა მათთან: თუ ეს ხანა არ შეიცვლებოდა, ის მხოლოდ თავის რჩეულებს შორის იმუშავებდა. იეჰოვას აღთქმა უცვლელი იყო, რადგან ის სისხლით იყო დადებული მის რჩეულ ხალხთან. უფრო მნიშვნელოვანი კი ის იყო, რომ მან აირჩია თავისი საქმის შესაბამისი მასშტაბი და მიზანი, რათა შესდგომოდა მის განხორციელებას მთელი ხანის განმავლობაში და ამიტომ ხალხი ამ აღთქმას განსაკუთრებით მნიშვნელოვნად მიიჩნევდა. ეს არის აღთქმის მეორე მნიშვნელობა. დაბადების წიგნის გარდა, რომელიც აღთქმის დადებამდე დაიწერა, ძველი აღთქმის ყველა სხვა წიგნი ასახავს აღთქმის დადების შემდეგ ისრაელიანებს შორის განხორციელებულ ღვთის საქმეს. რა თქმა უნდა, არის გარკვეული მინიშნებები წარმართებზე, მაგრამ საერთო ჯამში, ძველ აღთქმაში გადმოცემულია ღვთის საქმე ისრაელში. ისრაელიანებთან იეჰოვას დადებული აღთქმის გამო, რჯულის ხანაში დაწერილ წიგნებს ძველი აღთქმა ეწოდება. მათ სახელი ეწოდა ისრაელიანებთან იეჰოვას მიერ დადებული აღთქმის მიხედვით.

ახალ აღთქმას სახელი ეწოდა იესოს მიერ ჯვარზე დაღვრილი სისხლისა და მის მიერ ყველა იმ ადამიანთან დადებული აღთქმის მიხედვით, ვისაც მისი სწამდა. იესოს აღთქმა ასეთი იყო: ხალხს მხოლოდ მისი უნდა ერწმუნა, რათა მათი ცოდვები გამოესყიდა მის მიერ დაღვრილი სისხლით და ამგვარად, ისინი გადარჩებოდნენ და ხელახლა დაიბადებოდნენ ქრისტეს მეშვეობით და აღარ იქნებოდნენ ცოდვილნი; ადამიანებს მხოლოდ მისი უნდა ერწმუნათ, რათა მიეღოთ მისი მადლი და არ დატანჯულიყვნენ ჯოჯოხეთში სიკვდილის შემდეგ. მადლის ხანაში ყველა წიგნი ამ აღთქმის შემდეგ დაიწერა და ყველა მათგანი ასახავს იმ საქმესა და გამონათქვამებს, რასაც ის მოიცავს. ისინი მხოლოდ უფალი იესოს ჯვარცმით ადამიანთა ხსნას ან აღთქმას ეხება; ეს წიგნები დაწერილია უფალში მყოფი ძმების მიერ, რომელთაც ჰქონდათ პირადი გამოცდილებები. ამიტომ ამ წიგნებსაც აღთქმის მიხედვით ეწოდათ: მათ ეწოდებათ ახალი აღთქმა. ეს ორი აღთქმა მოიცავს მხოლოდ რჯულის ხანას და მადლის ხანას და არანაირი კავშირი არ აქვს უკანასკნელ ხანასთან. ამიტომ ბიბლია ნაკლებად გამოსადეგია ბოლო ჟამის თანამედროვე ადამიანებისთვის. საუკეთესო შემთხვევაში, ის დროებითი ცნობარის ფუნქციას ასრულებს, მაგრამ ზოგადად მცირე პრაქტიკული ღირებულება აქვს. მიუხედავად ამისა, რელიგიური ადამიანები მაინც ყველაზე მეტად აფასებენ მას. ისინი არ იცნობენ ბიბლიას. მათ მხოლოდ ბიბლიის ახსნა შეუძლიათ და ფუნდამენტურად არ იციან მისი წარმოშობის შესახებ. მათი დამოკიდებულება ბიბლიის მიმართ არის ის, რომ ბიბლიაში ყველაფერი სწორია, ის არ შეიცავს უზუსტობებს ან შეცდომებს. რადგან ისინი თავდაპირველად დარწმუნდნენ ბიბლიის ჭეშმარიტებასა და უცდომლობაში, დიდი ინტერესით სწავლობენ და იკვლევენ მას. ღვთის საქმის დღევანდელი ეტაპი ბიბლიაში არ იყო ნაწინასწარმეტყველები. დაპყრობის საქმე არასდროს ყოფილა ნახსენები ყველაზე ბნელ ადგილებშიც კი, რადგან ეს არის ყველაზე ბოლო საქმე. რადგან ღვთის საქმის განხორციელების ხანა განსხვავებულია, თვით იესომაც კი არ იცოდა, რომ სამუშაოს ეს ეტაპი ბოლო ჟამს შესრულდებოდა - მაშ, როგორ შეუძლია ბოლო ჟამის ხალხს ბიბლიაში ღვთის საქმის ამ ეტაპის პოვნა მისი შესწავლისას?

იმ ადამიანთა უმეტესობა, ვისაც ბიბლიის ახსნა სურს, ლოგიკურ დასკვნას ეყრდნობა და რეალური ცოდნა არ გააჩნია. ისინი უბრალოდ ლოგიკას მიმართავენ ბევრ საკითხთან დაკავშირებით დასკვნის გასაკეთებლად. წლების განმავლობაში ვერავინ ბედავდა ბიბლიის ანალიზს ან მისთვის „არას“ თქმას, რადგან ის „წმინდა წიგნია” და ხალხი მას, როგორც ღმერთს, ისე სცემს თაყვანს. ეს გრძელდება ათასობით წლის განმავლობაში. ღმერთი ამას ყურადღებას არ აქცევს, ვერც ვერავინ აღმოაჩინა ბიბლიის მიღმა ნამდვილი ისტორია. ვამბობთ, რომ ბიბლიის თაყვანისცემა კერპთაყვანისმცემლობაა, მაგრამ ვერცერთი ღვთისმოსავი მორწმუნე ვერ ბედავს ამის ასე აღქმას და გეტყვიან: „ძმაო! არ თქვა ეს! ეს საშინელებაა! როგორ შეგიძლია ღმერთის გმობა?“ შემდეგ ისინი შეწუხებულ გამომეტყველებას მიიღებენ: „ო, მოწყალეო იესო, მხსნელო უფალო, გევედრები შენ, მიუტევე მისი ცოდვები, რადგან შენ ხარ უფალი, რომელსაც უყვარს კაცი და ჩვენ ყველამ შევცოდეთ, გთხოვ, მოიღე ჩვენზე დიდი წყალობა, ამინ”. აი, რამდენად „ღვთისმოსავები” არიან ისინი; როგორ შეუძლიათ მათ ასე ადვილად მიიღონ ჭეშმარიტება? შენი სიტყვები მათ ძალიან შეაშინებს. ვერავინ გაბედავს იმის გაფიქრებას, რომ ბიბლია შეიძლება შებილწული იყოს ადამიანური იდეებითა და წარმოდგენებით და ვერავინ დაინახავს ამ ნაკლს. ბიბლიაში ასახულია ცალკეული ინდივიდების გამოცდილება და ცოდნა, ასევე სულიწმინდის განმანათლებლობა, მისი ნაწილი კი დამახინჯებულია ადამიანის ინტელექტითა და აზროვნებით. ღმერთი არასდროს ჩარეულა ამ საქმეში, მაგრამ არსებობს ზღვარი: ეს ყველაფერი ნორმალური ადამიანის გონებას არ აღემატება და თუ აღემატება, ხელს უშლის და ანადგურებს ღვთის საქმეს. ყველაფერი, რაც ჩვეულებრივი ადამიანის გონებას აღემატება, სატანის საქმეა, რადგან ის ართმევს ადამიანს მოვალეობას, ეს სატანის საქმეა და მას სატანა მართავს და ამ მომენტში სულიწმინდა არ მოგცემს ასე მოქმედების უფლებას. ზოგჯერ ზოგიერთი და და ძმა მეკითხება: „შეიძლება ასე მოვიქცე?” მე ვუყურებ მათ სულიერ ზრდას და ვამბობ: „კარგი!” არიან ადამიანებიც, რომლებიც ამბობენ: „ნორმალურია ჩემი ამგვარი მოქმედება?” და მე ვამბობ: „კი! ეს ნორმალურია, სავსებით ნორმალური!” სხვები კითხულობენ: „მისაღებია ჩემი ამგვარი მოქმედება?” და მე ვპასუხობ: „არა!” ისინი მეკითხებიან: „რატომ არის ეს მისთვის მისაღები და ჩემთვის არა?” მე კი ვპასუხობ: „იმიტომ, რომ ის, რასაც შენ აკეთებ, სატანისეულია, ეს დარღვევაა და შენი მოტივაციის წყარო არასწორია”. ასევე, არის შემთხვევები, როდესაც საქმე წინ არ მიიწევს კარგად და ძმები და დები ამას ვერ აცნობიერებენ. ზოგი მეკითხება, მისაღებია თუ არა გარკვეული გზით მოქმედება და როდესაც ვხედავ, რომ მათი ქმედებები ხელს არ შეუშლის მომავლის საქმეს, მივუგებ, რომ მისაღებია. სულიწმინდის საქმე ადამიანებს შესაძლებლობას აძლევს; ადამიანები არ არიან ვალდებულნი, ზუსტად შეასრულონ სულიწმინდის სურვილები, მათ შეუძლიათ ნორმალურად აზროვნება და აქვთ სისუსტეები, გარკვეული ხორციელი მოთხოვნილებები, რეალური პრობლემები და თავში უტრიალებთ ფიქრები, რომელთა კონტროლიც არ შეუძლიათ. ყველაფერს, რასაც ადამიანებისგან ვითხოვ, აქვს ზღვარი. ზოგიერთი ადამიანი ჩემს სიტყვებს ორაზროვნად მიიჩნევს, თითქოს მე ვეუბნები მათ, რომ იმოქმედონ ნებისმიერი გზით - ეს იმიტომ ხდება, რომ შენ არ გესმის, რომ ჩემს მოთხოვნებს შესაბამისი ფარგლები აქვს. თუ ყველაფერი ისე იქნებოდა, როგორც შენ წარმოგიდგენია, თუ მე ყველა ადამიანს გამონაკლისის გარეშე ერთსა და იმავე მოთხოვნებს წავუყენებდი და მათგან ერთი და იგივე სულიერი მდგომარეობის მიღწევას მოვითხოვდი, მაშინ ეს არ გაამართლებდა. ეს შეუძლებლის მოთხოვნაა, ადამიანური შრომის პრინციპია და არა ღვთის საქმის პრინციპი. ღვთის საქმე სრულდება ადამიანების რეალური გარემოებების შესაბამისად და მათ თანდაყოლილ შესაძლებლობებზეა დაფუძნებული. ეს ასევე სახარების ქადაგების პრინციპია: იმოქმედე ნელა და ბუნებას საშუალება მიეცი, თავის დინებას მიჰყვეს. მხოლოდ მაშინ, როდესაც ვინმეს ნათლად ეტყვით ჭეშმარიტებას, ის გაიგებს და მხოლოდ მაშინ შეძლებს ბიბლიის გვერდზე გადადებას. თუ ღმერთი არ შეასრულებდა საქმის ამ ეტაპს, ვინ შეძლებდა შეთანხმების დარღვევას? ვინ შეძლებდა ახალი საქმის შესრულებას? ვინ შეძლებდა ახალი გზის პოვნას ბიბლიის იქით? რადგან ადამიანების ტრადიციული წარმოდგენები და მტრული ეთიკა ასეთი შემაშფოთებელია, მათ არ ძალუძთ ბორკილების გადაგდება და არც ამის გაკეთების გამბედაობა აქვთ. რომ აღარაფერი ვთქვათ იმაზე, თუ როგორ არიან დღეს ადამიანები მოხიბლულნი ბიბლიის რამდენიმე მკვდარი სიტყვით, იმ სიტყვებით, რომლებმაც მათი გულები დაიპყრო. როგორ შეიძლება ისინი მზად იყვნენ ბიბლიის დათმობისთვის? როგორ შეუძლიათ მათ ასე ადვილად მიიღონ გზა, რომელიც ბიბლიაზე არ გადის? ეს მხოლოდ იმ შემთხვევაშია შესაძლებელი, თუ შენ შეძლებ ბიბლიის მიღმა ნამდვილი ისტორიისა და სულიწმიდის საქმის პრინციპების ნათლად გადმოცემას ისე, რომ ყველა ადამიანი სრულად დაარწმუნო, რაც უკიდურესად აუცილებელია. საქმე იმაშია, რომ მიუხედავად იმისა, რომ ყველა რელიგიური ადამიანი პატივს სცემს ბიბლიას და თაყვანს სცემს მას, როგორც ღმერთს, ისინი ასევე ცდილობენ ღმერთის ბიბლიით შემოფარგვლას და თავიანთ მიზნებს მხოლოდ ღმერთის ხელახლა ჯვარცმით აღწევენ.


ბიბლიის შესახებ (4)

ბევრი ადამიანი თვლის, რომ ვისაც შეუძლია ბიბლიის გაგება და განმარტება, ის ჭეშმარიტ გზას იპოვის, მაგრამ რეალურად ნუთუ ეს ასე მარტივია? არავინ იცის ბიბლიის ნამდვილი მნიშვნელობა, რომ ის უბრალოდ ღვთის საქმის ისტორიული ჩანაწერი და ღვთის საქმის წინა ორი ეტაპის დასტურია, რომელიც არ გაძლევს საშუალებას ღვთის საქმის მიზნებს ჩაწვდე. ყველამ, ვისაც კი ბიბლია წაუკითხავს, იცის, რომ მასში აღწერილია ღვთის საქმის ორ ეტაპი რჯულის ეპოქასა და მადლის ეპოქაში. ძველი აღთქმა მოგვითხრობს ისრაელის ისტორიას და იმას, თუ როგორ მოქმედებდა იეჰოვა სამყაროს შექმნიდან რჯულის ეპოქის დასრულებამდე. ახალ აღთქმაში კი აღწერილია იესოს საქმეს დედამიწაზე, რომელიც მოიცავს ოთხ სახარებას, ასევე პავლეს საქმეს — განა ეს ისტორიული ჩანაწერები არ არის? წარსული მოვლენების დღეს მოხსენიება მათ ისტორიად აქცევს და რაც არ უნდა ჭეშმარიტი ან რეალური იყოს ეს მოვლენები, ისინი მაინც ისტორიას წარმოადგენს — და ისტორია ვერ განიხილავს აწმყოს, რადგან ღმერთი არ იხედება უკან, ისტორიისკენ! ასე რომ, თუ შენ მხოლოდ ბიბლია გესმის და ვერ აცნობიერებ, რა საქმის აღსრულებას აპირებს ღმერთი დღეს და თუ შენ გწამს ღმერთის, მაგრამ არ ეძიებ სულიწმიდის საქმეს, მაშინ არ გესმის, რას ნიშნავს ღმერთის ძიება. თუ შენ კითხულობ ბიბლიას, რათა შეისწავლო ისრაელის ისტორია და როგორ შექმნა ღმერთმა ცა და დედამიწა, მაშინ შენ არ გწამს ღმერთის. მაგრამ დღეს, რადგან შენ გწამს ღმერთის და ესწრაფვი სიცოცხლეს, ღვთის ცოდნას და არა მკვდარ სიტყვებსა და მოძღვრებას ან ისტორიის გაგებას, უნდა ეძიო ღვთის ამჟამინდელი ზრახვანი და ის, თუ საითკენაა მიმართული სულიწმიდის საქმე. შენ რომ არქეოლოგი ყოფილიყავი, შეძლებდი ბიბლიის წაკითხვას, მაგრამ არ ხარ. შენ ხარ ერთ-ერთი მათგანი, ვისაც ღმერთის სწამს და შენ უნდა ეძიო ღვთის ამჟამინდელი ზრახვანი. ბიბლიის წაკითხვით, საუკეთესო შემთხვევაში, ცოტას გაიგებ ისრაელის ისტორიის შესახებ, შეიტყობ აბრაამის, დავითისა და მოსეს ცხოვრების შესახებ, თუ როგორ ეშინოდათ მათ იეჰოვასი, როგორ წვავდა იეჰოვა მათ, ვინც მას ეწინააღმდეგებოდა და როგორ ელაპარაკებოდა იმ ხანაში ხალხს. შენ მხოლოდ ღვთის წარსული საქმეების შესახებ შეიტყობ. ბიბლია აღწერს, თუ როგორ ეშინოდა ისრაელის ხალხს ადრე ღმერთის და როგორ ცხოვრობდნენ იეჰოვას წინამძღოლობით. რადგან ისრაელიტები ღვთის რჩეული ხალხი იყვნენ, ძველ აღთქმაში ჩანს მთელი ისრაელის ერის ერთგულება იეჰოვას მიმართ, როგორ იღებდა ყველა, ვინც იეჰოვას ემორჩილებოდა, მის მზრუნველობასა და კურთხევას; შეგიძლია გაიგო, რომ როდესაც ღმერთი ისრაელში მოქმედებდა, ის სავსე იყო წყალობითა და სიყვარულით და ფლობდა შთანმთქმელ ცეცხლს და რომ ყველა ისრაელიტს, მოკრძალებულიდან დაწყებულს დიდებულით დამთავრებულს, ეშინოდა იეჰოვასი და, შესაბამისად, მთელი ერი კურთხეული იყო ღვთის მიერ. ეს არის ისრაელის ისტორია, როგორც ეს ძველ აღთქმაშია ასახული.

ბიბლია არის ისრაელში ღვთის საქმიანობის ისტორიული ჩანაწერი, სადაც ასახულია ძველ წინასწარმეტყველთა მრავალი წინასწარმეტყველება და ასევე იეჰოვას ზოგიერთი გამონათქვამი მის იმდროინდელ საქმესთან დაკავშირებით. ამიტომ ხალხი ამ წიგნს წმინდად მიიჩნევს (რადგან ღმერთი წმინდა და დიდებულია). რა თქმა უნდა, ამ ყველაფერს განაპირობებს იეჰოვასადმი შიში და ღვთისადმი სიყვარული. ადამიანები ამ წიგნს ასე მხოლოდ იმიტომ მოიხსენიებენ, რომ ქმნილ არსებებს ეშინიათ და თაყვანს სცემენ თავიანთ შემოქმედს და არიან ისეთებიც, ვინც ამ წიგნს ზეციურ წიგნს უწოდებენ. სინამდვილეში, ეს მხოლოდ ადამიანური ჩანაწერია. მისთვის პირადად იეჰოვას არ დაურქმევია სახელი და არც პირადად ის ხელმძღვანელობდა მის შექმნას. სხვა სიტყვებით რომ ვთქვათ, ამ წიგნის ავტორი არის არა ღმერთი, არამედ ადამიანები. წმინდა ბიბლია მხოლოდ ადამიანის მიერ დარქმეული საპატიო სახელია. ეს სათაური არ შეურჩევიათ იეჰოვასა და იესოს ერთად განხილვის შემდეგ; ეს სხვა არაფერია, თუ არა ადამიანის იდეა, რადგან ეს წიგნი არ დაუწერია იეჰოვას, მით უმეტეს, იესოს. სამაგიეროდ, ეს არის კრებული მრავალი ძველი წინასწარმეტყველის, მოციქულისა და მხილველის მიერ მოთხრობილი ისტორიებისა, რომლებიც შემდგომმა თაობებმა გააერთიანეს უძველესი ჩანაწერების წიგნად, რომელიც, მათი ადამიანებისათვის განსაკუთრებით წმინდაა. ესაა წიგნი, რომელიც, მათი აზრით, შეიცავს მრავალ ამოუხსნელ და დიდ საიდუმლოს, რომლებსაც, როგორც ვარაუდობენ, მომავალი თაობები ამოხსნიან. შესაბამისად, ადამიანები კიდევ უფრო მიდრეკილნი არიან, დაიჯერონ, რომ ეს წიგნი ზეციური წიგნია. ოთხ სახარებასა და გამოცხადების წიგნთან ერთად ადამიანების დამოკიდებულება მის მიმართ მნიშვნელოვნად განსხვავდება ნებისმიერი სხვა წიგნის მიმართ დამოკიდებულებისგან და ამიტომ ვერავინ ბედავს ამ „ზეციური წიგნის” გაანალიზებას, რადგან ის ძალიან „წმინდაა”.

რატომ პოულობენ ადამიანები ბიბლიის წაკითვისთანავე სწორ გზას პრაქტიკაში გამოსაყენებლად? რატომ ახერხებენ ისინი ბევრი რამის ათვისებას, რაც მათთვის გაუგებარი იყო? დღეს ამ კუთხით ვაანალიზებ ბიბლიას და ეს იმას არ ნიშნავს, რომ ვერ ვიტან მას ან უარვყოფ მისი, როგორც ინფორმაციის წყაროს, ღირებულებას. მე გიხსნით და განვმარტავ ბიბლიის ღირებულებასა და წარმოშობას, რათა არ დარჩეთ უმეცარნი. რადგან ადამიანებს ბიბლიაზე ამდენი განსხვავებული შეხედულება აქვთ და მათი უმეტესობა არასწორია; ბიბლიის ასეთი წაკითხვა არა მხოლოდ ხელს უშლის მათ მიიღონ ის, რაც სჭირდებათ, არამედ, რაც მთავარია, ხელს უშლის იმ საქმეს, რომლის გაკეთებასაც ვაპირებ. ეს საგრძნობლად უთხრის ძირს მომავლის საქმეს და მხოლოდ ნაკლოვანებები აქვს და არა უპირატესობები. ამიტომ, რასაც მე გასწავლი, უბრალოდ ბიბლიის არსი და მის უკან მდგომი ნამდვილი ისტორიაა. არ გთხოვ, რომ არ წაიკითხო ბიბლია, ან ამტკიცო, რომ ის უსარგებლოა, უბრალოდ მოგიწოდებ,სწორად აღიქვა და სწორი შეხედულება გქონდეს ბიბლიაზე. ნუ შეხედავ ცალმხრივად! თუმცა ბიბლია ადამიანთა მიერ დაწერილი ისტორიული წიგნია, მასში ასევე აღწერილია მრავალი პრინციპი, რომლითაც ძველი წმინდანები და წინასწარმეტყველნი ემსახურებოდნენ ღმერთს, ისევე როგორც ბოლოდროინდელ მოციქულთა გამოცდილება ღვთისმსახურებაში. ეს ყველაფერი წარმოადგენს ამ ადამიანების ნამდვილ გამჭრიახობასა და ცოდნას და შეიძლება დღევანდელი ადამიანებისთვის სახელმძღვანელოდ გამოდგეს ჭეშმარიტი გზის ძიებაში. ამრიგად, ბიბლიის წაკითხვით, ადამიანებს ასევე შეუძლიათ აღმოაჩინონ ცხოვრების მრავალი გზა, რომელთა პოვნა სხვა წიგნებში შეუძლებელია. ეს გზები ცხოვრების გზებია, დაფუძნებული სულიწმინდის საქმეზე, რომლებიც გაიარეს ძველმა წინასწარმეტყველებმა და მოციქულებმა და მასში არსებული მრავალი სიტყვა ფასდაუდებელია და შეუძლია ადამიანებს მისცეს ის, რაც მათ სჭირდებათ. ამრიგად, ყველას უყვარს ბიბლიის კითხვა. რადგან ბიბლიაში ამდენი რამ არის დაფარული, ადამიანების შეხედულებები მის მიმართ განსხვავდება იმ მოსაზრებებისგან, რაც მათ გააჩნიათ დიდი სულიერი მოღვაწეების ნებისმიერი ნაშრომის მიმართ. ბიბლია არის ჩანაწერი და კრებული იმ ადამიანების გამოცდილებისა და ცოდნისა, რომლებიც ემსახურებოდნენ იეჰოვას და იესოს ძველ და ახალ ხანაში და შესაბამისად, მომდევნო თაობებმა შეძლეს მისგან დიდი განმანათლებლობის, ცოდნისა და პრაქტიკული მიმართულების მიღება. ბიბლია ნებისმიერი დიდი სულიერი მოღვაწის ნაშრომზე მაღლა დგას იმიტომ, რომ მათი ყველა ნაშრომი ბიბლიაზეა დაფუძნებული, მათი გამოცდილება ბიბლიას ეყრდნობა და ყველა მათგანი ბიბლიას განმარტავს. ამიტომ, მიუხედავად იმისა, რომ ადამიანებს შეუძლიათ სულიერი საზრდოს მიღება ნებისმიერი დიდი სულიერი მოღვაწის წიგნებიდან, ისინი მაინც სცემენ თაყვანს ბიბლიას, რადგან ის მათთვის ძალიან ამაღლებული და ღრმაა! თუმცა ბიბლია აერთიანებს სიცოცხლის სიტყვების ზოგიერთ წიგნს, როგორებიცაა პავლეს ეპისტოლეები და პეტრეს ეპისტოლეები და მიუხედავად იმისა, რომ ადამიანებს შეუძლიათ ამ წიგნებით ისარგებლონ და იხელმძღვანელონ, ისინი მაინც მოძველებულია, ძველ ხანას ეკუთვნის და რაც არ უნდა კარგი იყოს, მხოლოდ ერთი ეპოქისთვისაა შესაფერისი და არა მარადიული. ღვთის საქმე კი მუდმივად პროგრესირებს და ის უბრალოდ ვერ შეჩერდება პავლესა და პეტრეს დროს, ან სამუდამოდ ვერ დარჩება მადლის ეპოქაში, როდესაც იესო ჯვარს აცვეს. ამრიგად, ეს წიგნები მხოლოდ მადლის ხანისთვისაა შესაფერისი და არა უკანასკნელი დღეების სასუფევლის ხანისთვის. მათ შეუძლიათ სულიერი საკვები მისცენ მხოლოდ მადლის ხანის მორწმუნეებს და არა სასუფევლის ხანის წმინდანებს და რაც არ უნდა კარგი იყოს ისინი, მაინც მოძველებულია. იგივე ეხება იეჰოვას მიერ სამყაროს შექმნას ან მის საქმეს ისრაელში: რაც არ უნდა დიდი ყოფილიყო ეს საქმე, ის მაინც მოძველდებოდა და მაინც დადგებოდა დრო, როდესაც ის დასრულდებოდა. ღვთის საქმეც იგივეა: ის დიდია, მაგრამ დადგება დრო, როდესაც ის დასრულდება; ის ვერ დარჩება სამუდამოდ სამყაროს შექმნის ან ჯვარცმის საქმის შუაგულში. რაც არ უნდა დამაჯერებელი ყოფილიყო ჯვარცმის საქმე, რაც არ უნდა ეფექტური ყოფილიყო ის სატანის დამარცხებაში, საქმე, ბოლოს და ბოლოს, მაინც საქმეა და ეპოქა, ბოლოს და ბოლოს, ეპოქაა; საქმეს ყოველთვის ვერ ექნება ერთი და იგივე საფუძველი და ვერც დრო ვერ შეჩერდება, რადგან იყო სამყაროს შექმნა და უნდა დადგეს უკანასკნელი დღეების ჟამი. ეს გარდაუვალია! დღეს, ახალ აღთქმაში სიცოცხლის სიტყვები - მოციქულთა ეპისტოლეები და ოთხი სახარება - ისტორიულ წიგნებად, ძველ ალმანახებად იქცა და როგორ შეუძლიათ ძველ ალმანახებს ადამიანების ახალ ხანაში გადაყვანა? რამდენადაც არ უნდა შეეძლოთ ამ ალმანახებს ადამიანებისთვის სიცოცხლის მიცემა, მათი ჯვართან მიყვანა, განა ისინი მოძველებული არ არის? განა ისინი უსარგებლო არ არის? ამიტომ, მე ვამბობ, რომ შენ ბრმად არ უნდა ენდო ამ ალმანახებს. ისინი ძალიან ძველია და არ შეუძლიათ ახალი საქმისკენ წაგიყვანონ და მხოლოდ ტვირთად დაგაწვება. ისინი არა მხოლოდ ვერ მიგიყვანენ ახალ საქმესთან და ახალ ეტაპზე, არამედ შეგიყვანენ ძველ რელიგიურ ეკლესიებში და თუ ასე იქნებოდა, განა არ შეირყეოდა შენი რწმენა უფლისადმი?

ბიბლიაში აღწერილია ღვთის საქმე ისრაელში, მათ შორის, ისრაელის რჩეული ხალხის ქმედებები. მიუხედავად იმისა, რომ შეირჩა გარკვეული ნაწილები, რომლებიც უნდა შეეტანათ ან ამოეღოთ ამ წიგნიდან, რასაც სულიწმიდა არ იწონებდა, მან ბრალი არ დასდო. ბიბლია მთლიანად ისრაელის ისტორიას ასახავს, რომელიც ასევე ღვთის საქმის ისტორიაა. მასში ასახული ადამიანები, მოვლენები და საგნები რეალურია და მათ სიმბოლური მნიშვნელობა არ აქვთ, რა თქმა უნდა, ესაიას, დანიელის და სხვა წინასწარმეტყველთა წინასწარმეტყველებების ან იოანეს გამოცხადების გარდა. ისრაელის ძველი ხალხი განათლებული და კულტურული იყო. მათ ჰქონდათ უძველესი ცოდნა და საკმაოდ განვითარებული კულტურა და მათ მიერ დაწერილი წიგნები უფრო მაღალი დონის იყო, ვიდრე თანამედროვე ადამიანების მიერ დაწერილი. ამიტომ, გასაკვირი არ უნდა იყოს, რომ მათ შეეძლოთ ამ წიგნების დაწერა, რადგან იეჰოვამ მათ შორის იმდენი საქმე გააკეთა და მათაც ბევრი რამ ნახეს. დავითმა საკუთარი თვალით იხილა იეჰოვას საქმეები, პირადად განიცადა ისინი და მრავალი ნიშანი და სასწაული იხილა, ამიტომ მან დაწერა ყველა ეს ფსალმუნი იეჰოვას საქმეების სადიდებლად. მათ შეძლეს ამ წიგნების დაწერა გარკვეულ ვითარებაში და არა იმიტომ, რომ განსაკუთრებული ნიჭი ჰქონდათ. ისინი ადიდებდნენ იეჰოვას, რადგან ხედავდნენ მას. თუ იეჰოვა არ გინახავთ და მისი არსებობის შესახებ არაფერი იცით, როგორ შეგიძლიათ მისი ქება? თუ იეჰოვა არ გიხილავთ, მაშინ ვერც მის განდიდებას და ვერც მის თაყვანისცემას შეძლებთ, მით უმეტეს, ვერ შეძლებთ მის სადიდებელი სიმღერების დაწერას და მაშინაც კი, თუ თქვენ გთხოვენ იეჰოვას საქმეების შეთხზვას, ამას ვერ შეძლებთ. ის, რომ დღეს თქვენ შეგიძლიათ ღმერთის განდიდება და ღმერთის სიყვარული, ასევე იმიტომ ხდება, რომ თქვენ ის გინახავთ და მისი საქმეც გამოგიცდიათ — და თუ თქვენი სულიერი მდგომარეობა გაუმჯობესდება, ნუთუ თქვენც ვერ შეძლებთ ღვთის სადიდებელი ლექსების დაწერას, როგორც დავითი?

გესმოდეს ბიბლია, ისტორია, მაგრამ არა ის, თუ რას აკეთებს სულიწმიდა დღეს, არასწორია! შენ ძალიან კარგად შეისწავლე ისტორია, შესანიშნავი საქმე გააკეთე, მაგრამ არაფერი გესმის იმის შესახებ, თუ რას აკეთებს სულიწმიდა დღეს. განა ეს სისულელე არ არის? სხვები გეკითხებიან: „რას აკეთებს ღმერთი დღეს? როგორია შენი ცხოვრებისეული სწრაფვა? გესმის ღვთის ზრახვები?” მათ კითხვაზე პასუხი არ გექნება — მაშ, რა იცი? შენ იტყვი: „მე მხოლოდ ის ვიცი, რომ ხორცს უნდა ავუჯანყდე და საკუთარი თავი შევიცნო.” და თუ ისინი გკითხავენ: „კიდევ რა იცი?” შენ მიუგებ, რომ ასევე იცი, რომ ღვთის ყველა წესს უნდა დაემორჩილო და ცოტათი გესმის ბიბლიის ისტორია და სულ ეს არის. სულ ეს არის ის, რაც ღმერთის რწმენით მოიპოვე ამდენი წლის განმავლობაში? თუ ეს არის ყველაფერი, რაც გესმის, მაშინ ძალიან ბევრი გაკლია. ამგვარად, თქვენ ამჟამად ფუნდამენტურად უუნარო ხართ, მიაღწიოთ იმას, რასაც მე თქვენგან მოვითხოვ და ჭეშმარიტება, რაც თქვენ გესმით, ძალიან მწირია ისევე, როგორც თქვენი გარჩევის უნარი - სხვა სიტყვებით რომ ვთქვათ, თქვენი რწმენა ძალიან ზედაპირულია! მეტი ჭეშმარიტება გჭირდებათ, მეტი ცოდნა გჭირდებათ, მეტი უნდა დაინახოთ და მხოლოდ ამის შემდეგ შეძლებთ სახარების ფართოდ ქადაგებას, რადგან ეს არის ის, რასაც თქვენ უნდა მიაღწიოთ!


განკაცების საიდუმლო (2)

იმ დროს, როდესაც იესო იუდეაში მოღვაწეობდა, ის ამას ღიად აკეთებდა, მაგრამ ახლა მე თქვენ შორის ფარულად ვმოქმედებ და ვსაუბრობ. წარმართებმა ამის შესახებ საერთოდ არაფერი არ იციან. ჩემი საქმე თქვენს შორის სრულდება და არ არის განკუთვნილი გარეშე პირთათვის. ეს სიტყვები, ეს გვემა და განკითხვა მხოლოდ თქვენთვისაა ცნობილი და არა სხვებისთვის. მთელი ეს საქმე თქვენ შორის სრულდება და მხოლოდ თქვენთვისაა გამჟღავნებული; წარმართთა შორის არავინ იცის ამის შესახებ, რადგან ჟამი ჯერ არ დამდგარა. აქ მყოფი ხალხი სრულყოფას უახლოვდება გვემის გადატანის შემდეგ, მაგრამ უცხოებმა ამის შესახებ არაფერი იციან. ეს საქმე მეტისმეტად დაფარულია, მაგრამ მათთვის ვინც ამ ნაკადშია, შეიძლება ითქვას, რომ ის აშკარაა. მართალია, ღმერთში ყველაფერი აშკარა, გაცხადებული და თავისუფალია, ეს მხოლოდ მორწმუნეებისთვისაა ჭეშმარიტება; რაც შეეხება დანარჩენებს, წარმართებს, მათთვის არაფერია გაცხადებული. საქმე, რომელიც ამჟამად თქვენ შორის და ჩინეთში სრულდება, მკაცრად გასაიდუმლოებულია, რათა მათ არაფერი არ შეიტყონ. თუ ისინი ამ საქმის შესახებ შეიტყობდნენ, ისინი მას მხოლოდ დაგმობდნენ და დევნიდნენ. ისინი არ ირწმუნებდნენ მას. დიდი წითელი დრაკონის ქვეყანაში, ამ ყველაზე ჩამორჩენილ ადგილას მოღვაწეობა არ არის ადვილი საქმე. ეს საქმე საჯარო რომ გამხდარიყო, მისი გაგრძელება შეუძლებელი იქნებოდა. მოღვაწეობის ეს ეტაპი ამ ადგილას უბრალოდ ვერ განხორციელდებოდა. ეს საქმე ღიად რომ შესრულებულიყო, განა დაუშვებდნენ ისინი მის გაგრძელებას? განა ეს საქმეს კიდევ უფრო დიდ საფრთხეს არ შეუქმნიდა? ეს საქმე რომ არ ყოფილიყო დაფარული, არამედ შესრულებული ისე, როგორც იესოს დროს, როდესაც ის საჯაროდ კურნავდა სნეულებს და განდევნიდა დემონებს, განა მას დიდი ხნის წინ არ „შეიპყრობდნენ“ ბოროტი ძალები? შეძლებდნენ კი ისინი ღმერთის არსებობის ატანას? სინაგოგებში რომ მექადაგა და ლექციები წამეკითხა, განა უკვე დიდი ხნის წინ ნაკუწებად არ მაქცევდნენ? ეს რომ მომხდარიყო, როგორ გაგრძელდებოდა ჩემი საქმე? მიზეზი, რის გამოც ნიშნები და სასწაულები საჯაროდ არ ვლინდება, სწორედ საქმის დაფარვაა. ამრიგად, წარმართებისთვის ჩემი საქმე უხილავი და შეუცნობელი რჩება. მოღვაწეობის ეს ეტაპი ისე რომ შესრულებულიყო, როგორც იესოს მადლის ეპოქაში, ის ვერ იქნებოდა ისეთი მტკიცე, როგორიც ახლაა. ამიტომ ფარულად მოქმედება სასარგებლოა თქვენთვის და მთლიანად საქმისთვის. როდესაც ღმერთის საქმე დედამიწაზე დასრულდება, ანუ როდესაც ეს ფარული მოღვაწეობა დაგვირგვინდება, მაშინ საქმის ეს ეტაპი საჯაროდ იფეთქებს. ყველა გაიგებს, რომ ჩინეთში არსებობს მძლეველთა ჯგუფი; ყველა გაიგებს, რომ განკაცებული ღმერთი ჩინეთშია და რომ მისი საქმე დასრულდა. მხოლოდ მაშინ მიხვდება ადამიანი: რატომაა, რომ ჩინეთს ჯერ არ დაეტყო დაცემა ან ნგრევა? აღმოჩნდება, რომ ღმერთი პირადად ახორციელებს თავის საქმეს ჩინეთში და ადამიანთა ჯგუფი მძლევლებლად სრულყო.

განკაცებული ღმერთი მისი უშუალო მოღვაწეობის პერიოდში, მხოლოდ იმ ადამიანთა ნაწილს ეცხადება, რომლებიც მას მიჰყვებიან და არა ყველა ქმნილებას. ის განკაცდა მხოლოდ თავისი საქმის ერთი ეტაპის დასასრულებლად და იმისთვის, რომ ადამიანებს საკუთარი ხატება აჩვენოს. თუმცა, რადგან ეს საქმე თავად უნდა აღასრულოს, აუცილებელია, რომ მან ეს ხორცშესხმულმა გააკეთოს. როდესაც ეს საქმე დასრულდება, ის დატოვებს ადამიანთა სამყაროს; მას არ შეუძლია დიდხანს დარჩეს ადამიანებთან, რადგან შემდგომ საქმეს არ შეეშალოს ხელი. ის, რასაც ის უამრავ ხალხს აჩვენებს, არის მხოლოდ მისი სამართლიანი ბუნება და ყოველი მისი ნამოქმედარი და არა მისი ორი განკაცების ხატება, რადგან ღმერთის ხატება მხოლოდ მისი ბუნებით შეიძლება გაცხადდეს და მას ვერ ჩაანაცვლებს მისი განკაცებული სხეულის ხატება. მისი სხეულის ხატება მხოლოდ ადამიანთა შეზღუდულ რაოდენობას ეჩვენა, მხოლოდ მათ, ვინც მას მიჰყვება მისი ხორციელად მოღვაწეობისას. სწორედ ამიტომ ხდება ახლა ყველაფერი ფარულად. ზუსტად ასე, იესო მხოლოდ ებრაელებს გამოეცხადა, როდესაც თავის საქმეს ასრულებდა და არასოდეს წარმდგარა რომელიმე სხვა ერის წინაშე. როგორც კი მან თავისი საქმე დაასრულა, დაუყოვნებლივ დატოვა ადამიანთა სამყარო და აღარ დარჩა; მას შემდგომ კი ადამიანებს ეცხადებოდა არა ეს ადამიანური ხატება, არამედ სულიწმიდა უშუალოდ ასრულებდა საქმეს. როგორც კი განკაცებული ღმერთის საქმე მთლიანად დასრულდება, ის დატოვებს მოკვდავთა სამყაროს და არასოდეს შეასრულებს ისეთ საქმეს, როგორსაც ხორციელად ყოფნისას ასრულებდა. ამის შემდეგ, მთელი საქმე უშუალოდ სულიწმიდის მიერ სრულდება. ამ პერიოდში ადამიანი ძლივს ახერხებს მისი ხორციელი სხეულის ხატების დანახვას; იგი საერთოდ არ ეცხადება ადამიანს, არამედ სამუდამოდ დაფარული რჩება. განკაცებული ღმერთის მოღვაწეობის დრო შეზღუდულია. ის სრულდება კონკრეტულ ეპოქაში, პერიოდში, ქვეყანაში და კონკრეტულ ხალხში. ეს საქმე წარმოადგენს მხოლოდ ღმერთის განკაცების პერიოდის საქმეს; ის წარმოადგენს ეპოქას და წარმოადგენს ღმერთის სულის საქმეს ერთ კონკრეტულ ეპოქაში და არა მის მთლიან საქმეს. ამიტომ განკაცებული ღმერთის ხატება უამრავ ხალხს არ გამოეცხადება. ის, რასაც უამრავი ხალხი ხედავს, არის ღმერთის სამართლიანობა და მისი ბუნება მთლიანობაში და არა მისი ხატება ორი განკაცების დროს. ადამიანს არც ერთი კონკრეტული ხატება ეჩვენება და არც ორი ხატება ერთად. ამრიგად, აუცილებელია, რომ ღმერთის განკაცებულმა სხეულმა დატოვოს დედამიწა იმ საქმის დასრულებისთანავე, რადგან ის მოდის მხოლოდ თავისი მოვალეობის შესასრულებლად და არა იმისთვის, რომ ხალხს საკუთარი ხატება აჩვენოს. მიუხედავად იმისა, რომ განკაცების მნიშვნელობა უკვე აღსრულდა ღმერთის ორჯერ განკაცებით, ის მაინც არ გამოეცხადება საჯაროდ არცერთ ერს, რომელსაც ის ადრე არ უნახავს. იესო აღარასდროს გამოეცხადება ებრაელებს, როგორც სამართლიანობის მზე და არც ელეონის (ზეთისხილის) მთის მწვერვალზე დადგება უამრავი ხალხის წინაშე; ებრაელებმა მხოლოდ იესოს პორტრეტი ნახეს მისი იუდეაში ყოფნისას. ეს იმიტომ, რომ იესოს ხორციელი მოღვაწეობა ორი ათასი წლის წინ დასრულდა; ის აღარ დაბრუნდება იუდეაში ებრაელის ხატებით, მით უმეტეს არ გამოეცხადება ებრაელის ხატებით რომელიმე წარმართ ერს, რადგან იესოს განკაცებული ხატება მხოლოდ ებრაელის ხატებაა და არა კაცის ძისა, რომელიც იოანემ იხილა. მიუხედავად იმისა, რომ იესო თავის მიმდევრებს დაჰპირდა, რომ კვლავ მოვიდოდა, ის უბრალოდ ებრაელის ხატებით არ ეჩვენება წარმართ ერებს. თქვენ უნდა იცოდეთ, რომ ხორცშესხმული ღმერთის მოღვაწეობა ახალი ეპოქის დასაბამს ისახავს მიზნად. ეს საქმე რამდენიმე წლით შემოიფარგლება და მას არ შეუძლია ღმერთის სულის მთელი საქმის დასრულება, ისევე როგორც იესოს, როგორც ებრაელის ხატებას, შეეძლო წარმოეჩინა ღმერთის ხატება მხოლოდ იუდეაში მოღვაწეობისას და მას შეეძლო მხოლოდ ჯვარცმის საქმის შესრულება. ხორციელად ყოფნისას იესოს არ შეეძლო ეპოქის დასრულების ან კაცობრიობის განადგურების საქმის შესრულება. ამიტომ, ჯვარცმისა და საქმის დასრულების შემდეგ, იგი ამაღლდა უზენაეს სიმაღლეზე და ადამიანთათვის სამუდამოდ დაფარული გახდა. მას შემდეგ, წარმართი ერების ერთგული მორწმუნეები ვეღარ ხედავდნენ უფალი იესოს გამოცხადებას, არამედ მხოლოდ მის პორტრეტს, რომელიც კედელზე ჰქონდათ გაკრული. ეს პორტრეტი მხოლოდ ადამიანის მიერაა დახატული და არ არის ღმერთის ხატება, რომლითაც ის ადამიანს ეცხადება. ღმერთი საჯაროდ არ ეჩვენება უამრავ ხალხს თავისი ორი განკაცების ხატებით. საქმე, რომელსაც ის კაცობრიობაში აკეთებს, მიზნად ისახავს, მისცეს მათ მისი ბუნების გაგების საშუალება. ყოველივე ეს ადამიანისთვის ვლინდება სხვადასხვა ეპოქის საქმის მეშვეობით; ეს მიიღწევა მის მიერ გაცხადებული ბუნებით და შესრულებული საქმით და არა იესოს გამოცხადებით. ანუ, ღმერთის ხატება ადამიანისთვის ცნობილი ხდება არა განკაცებული ხატებით, არამედ განკაცებული ღმერთის მიერ შესრულებული საქმით, რომელსაც ხატებაც აქვს და ფორმაც; და მისი საქმის მეშვეობით ვლინდება მისი ხატება და ცნობილი ხდება მისი ბუნება. ეს არის იმ საქმის მნიშვნელობა, რომლის შესრულებაც მას ხორციელად სურს.

როგორც კი ღმერთის ორი განკაცების საქმე დასრულდება, ის დაიწყებს თავისი სამართლიანი ბუნების გაცხადებას ყველა წარმართ ერში, რაც უამრავ ხალხს მისცემს მისი ხატების დანახვის საშუალებას. ის გააცხადებს თავის ბუნებას და ამ გზით გამოავლენს სხვადასხვა კატეგორიის ადამიანთა ხვედრს, რითაც მთლიანად დაასრულებს ძველ ეპოქას. მიზეზი, რის გამოც მისი ხორციელი მოღვაწეობა დიდ ტერიტორიაზე არ ვრცელდება (როგორც იესო მხოლოდ იუდეაში მოღვაწეობდა და დღეს მე მხოლოდ თქვენ შორის ვმოქმედებ), არის ის, რომ მის ხორციელ მოღვაწეობას საზღვრები და შეზღუდვები აქვს. ის მხოლოდ მოკლე პერიოდის განმავლობაში ასრულებს მოღვაწეობას უბრალო და ჩვეულებრივი ადამიანის ხატად; ის არ იყენებს ამ განკაცებულ სხეულს მარადიული საქმისთვის ან წარმართი ერების წინაშე გამოსაჩენად. ხორციელ საქმეს მხოლოდ შეზღუდული მასშტაბი შეიძლება ჰქონდეს (მაგალითად, მოქმედება მხოლოდ იუდეაში ან მხოლოდ თქვენ შორის), შემდეგ კი, ამ საზღვრებში შესრულებული საქმის მეშვეობით, მისი მასშტაბი შეიძლება გაფართოვდეს. რა თქმა უნდა, გაფართოების საქმე უშუალოდ მისი სულის მიერ უნდა შესრულდეს და ის აღარ იქნება მისი განკაცებული სხეულის საქმე. რადგან ხორციელ სხეულში შესრულებულ საქმეს საზღვრები აქვს და ის არ ვრცელდება სამყაროს ყველა კუთხეზე — ამის მიღწევა მას არ შეუძლია. ხორციელად მოღვაწეობის მეშვეობით მისი სული შეასრულებს შემდგომ საქმეს. ამიტომ, ხორციელად შესრულებულ საქმეს აქვს დასაბამისმიერი ხასიათი და სრულდება გარკვეულ ფარგლებში; ამის შემდეგ მის საქმეს სული აგრძელებს, თანაც გაფართოებული მასშტაბით.

ღმერთი დედამიწაზე მხოლოდ ეპოქის წინამძღოლობისთვის მოდის; მას მხოლოდ ახალი ეპოქის დაწყება და ძველის დასრულება სურს. ის არ მოსულა დედამიწაზე ადამიანის სიცოცხლის გზის გასავლელად, ადამიანთა სამყაროს სიხარულისა და მწუხარების პირადად გამოსაცდელად, ან რომელიმე კონკრეტული ადამიანის საკუთარი ხელით სრულსაყოფად ან ვინმეს ზრდისთვის პირადად თვალის სადევნებლად. ეს არ არის მისი საქმე; მისი საქმე მხოლოდ ახალი ეპოქის დაწყება და ძველის დასრულებაა. ანუ ის პირადად დაასრულებს ეპოქას, დასაბამს მისცემს ახალ ეპოქას და დაამარცხებს სატანას თავისი საქმის პირადი შესრულებით. ყოველ ჯერზე, როდესაც ის პირადად ასრულებს თავის საქმეს, თითქოს ბრძოლის ველზე შედის. პირველ რიგში, ის იპყრობს სამყაროს და სძლევს სატანას ხორციელად ყოფნისას; იგი ეუფლება მთელ დიდებას და ფარდას ხდის ორი ათასი წლის მთელ მოღვაწეობას, რითიც დედამიწაზე ყველა ადამიანს უსახავს სწორ გეზს მშვიდობიანი და სიხარულით სავსე ცხოვრებისკენ. თუმცა, ღმერთი ადამიანთან ერთად დედამიწაზე დიდხანს ვერ იცხოვრებს, რადგან ღმერთი ღმერთია და საბოლოოდ მაინც განსხვავდება ადამიანისგან. მას არ შეუძლია იცხოვროს ჩვეულებრივი ადამიანის სიცოცხლის ხანგრძლივობით, ანუ მას არ შეუძლია დარჩეს დედამიწაზე, როგორც პირი, რომელიც არაფრითაა გამორჩეული, რადგან მას გააჩნია ნორმალური ადამიანობის მხოლოდ მინიმალური ნაწილი თავისი ადამიანური სიცოცხლის უზრუნველსაყოფად. სხვა სიტყვებით რომ ვთქვათ, როგორ შექმნიდა ღმერთი ოჯახს, როგორ ააწყობდა კარიერას და როგორ აღზრდიდა შვილებს დედამიწაზე? განა ეს მისი შეურაცხყოფა არ იქნებოდა? ის, რომ მას ნორმალური ადამიანობა გააჩნია, მხოლოდ იმ მიზანს ემსახურება, რომ თავისი საქმე ჩვეული სახით განახორციელოს და არა იმას, რომ ოჯახი და კარიერა ჰქონდეს, როგორც რიგით ადამიანს. მისი ჯანსაღი გონება, აზროვნება და სხეულის ჩვეულებრივი გამოკვება და შემოსვა საკმარისი დასტურია იმისა, რომ მას აქვს ადამიანური ბუნება; არ არის საჭირო, ჰქონდეს ოჯახი ან კარიერა იმის დასამტკიცებლად, რომ მას ჩვეულებრივი ადამიანური ბუნება გააჩნია. ეს სრულიად ზედმეტი იქნებოდა! ღმერთის დედამიწაზე მოსვლა სიტყვის ხორცშესხმას ნიშნავს; ის უბრალოდ აძლევს ადამიანს მისი სიტყვის გაგებისა და დანახვის საშუალებას, ანუ აძლევს საშუალებას დაინახოს ხორციელად შესრულებული საქმე. მისი განზრახვა არ მდგომარეობს იმაში, რომ ადამიანები განსაკუთრებულად მოეპყრონ მის სხეულს, არამედ მხოლოდ ის, რომ ადამიანი ბოლომდე მორჩილი იყოს, ანუ დაემორჩილოს ყველა სიტყვას, რომელიც მისი პირიდან გამოდის და ყველა საქმეს, რომელსაც ის აკეთებს. ის უბრალოდ მოქმედებს სხეულში; ის განზრახ არ მოითხოვს ადამიანებისგან მისი სხეულის სიდიადის და სიწმინდის განდიდებას, არამედ აჩვენებს ადამიანს თავისი საქმის სიბრძნეს და მთელ მის ხელთ არსებულ ძალაუფლებას. ამიტომ, მიუხედავად იმისა, რომ მას გამორჩეული ადამიანური ბუნება აქვს, ის ამას არ აცხადებს და მხოლოდ იმ საქმეზეა ფოკუსირებული, რომელიც უნდა შეასრულოს. თქვენ უნდა იცოდეთ, რატომ განკაცდა ღმერთი ისე, რომ არ აცხადებს და არ მოწმობს თავის ჩვეულებრივ ადამიანურ ბუნებას, არამედ უბრალოდ ასრულებს იმ საქმეს, რაც სურს. ამიტომ, ყველაფერი ის, რაც შეგიძლიათ დაინახოთ განკაცებულ ღმერთში არის მისი ღვთაებრიობა; ეს იმიტომ, რომ ის არასოდეს წარმოაჩენს თავის ადამიანურ მხარეს სხვა ადამიანების მიერ მისაბაძად. მხოლოდ მაშინ, როცა ადამიანი წინამძღოლობს ხალხს, საუბრობს ის თავის ადამიანურ თვისებებზე, რათა მოიპოვოს მათი აღტაცება და ნდობა და ამით მიაღწიოს სხვებზე ლიდერობას. ამის საპირისპიროდ, ღმერთი იმორჩილებს ადამიანს მხოლოდ თავისი საქმით (ანუ საქმით, რომელიც ადამიანისთვის მიუწვდომელია); მნიშვნელობა არ აქვს, აღფრთოვანდება თუ არა მისით ადამიანი. ის მხოლოდ იმაზე ზრუნავს, რომ ადამიანს ჩაუნერგოს შიში მის მიმართ ან მისი მიუწვდომლობის განცდა. ღმერთს არ სჭირდება ადამიანზე შთაბეჭდილების მოხდენა; მას მხოლოდ ის სჭირდება, რომ გეშინოდეს მისი, მას შემდეგ რაც მის ბუნებას შეიცნობ. საქმე, რომელსაც ღმერთი ასრულებს, მას ეკუთვნის; ადამიანი ვერ შეასრულებს ამ საქმეს მის ნაცვლად, ეს შეუძლებელია ადამიანისთვის. მხოლოდ თავად ღმერთს შეუძლია აკეთოს საკუთარი საქმე და ჩაუყაროს საფუძველი ახალ ეპოქას ადამიანის ახალი ცხოვრებისკენ წარსაძღოლად. საქმე, რომელსაც ის აკეთებს, საშუალებას აძლევს ადამიანს დაეუფლოს ახალ ცხოვრებას და შევიდეს ახალ ეპოქაში. დანარჩენი საქმე ისეთ ჩვეულებრივი ადამიანური ბუნების მქონე ადამიანებს გადაეცემათ, ვინც სხვების აღფრთოვანებას იწვევს. ამგვარად, მადლის ეპოქაში მან ორი ათასი წლის საქმე სულ რაღაც სამნახევარ წელიწადში დაასრულა სხეულში ყოფნის ოცდაცამეტი წლიდან. როდესაც ღმერთი დედამიწაზე მოდის თავისი საქმის შესასრულებლად, ის ყოველთვის ასრულებს ორი ათასი წლის ან მთელი ეპოქის საქმეს უმოკლეს ვადაში, რამდენიმე წელიწადში. ის არ ყოვნდება და არ აყოვნებს; მრავალი წლის მუშაობას უბრალოდ ერთად უყრის თავს, რათა ის სულ რამდენიმე წელიწადში დასრულდეს.ეს იმიტომ ხდება, რომ საქმე, რომელსაც ის პირადად ასრულებს, მთლიანად ემსახურება ახალი გამოსავლის პოვნას და ახალი ეპოქის წინამძღოლობას.


განკაცების საიდუმლო (3)

როდესაც ღმერთი თავის საქმეს ახორციელებს, ის იმისთვის კი არ მოდის, რომ რაიმეს შენებაში ან მოძრაობებში ჩაებას, არამედ საკუთარი მსახურების აღსასრულებლად. ყოველ ჯერზე, როდესაც ის ხორციელად მოევლინება სამყაროს, ეს ხდება მხოლოდ საქმის გარკვეული ეტაპის შესასრულებლად და ახალი ეპოქის დასაწყებად. ახლა დადგა სასუფევლის ეპოქა და სასუფევლის წვრთნაც დაიწყო. ამ ეტაპის საქმე არ არის ადამიანის საქმე და არც ადამიანის გარკვეულ დონემდე მიყვანას ისახავს მიზნად; მისი მიზანი მხოლოდ ღმერთის საქმის ერთი ნაწილის დასრულებაა. რასაც ის აკეთებს, არ არის ადამიანის საქმე, ის არ მდგომარეობს გარკვეული შედეგის მიღწევაში ადამიანზე ზემოქმედებით, ვიდრე დედამიწას დატოვებს; ის მდგომარეობს მისი მსახურების შესრულებაში და იმ საქმის დასრულებაში, რაც მას მართებს — ანუ, ჯეროვნად წარმართოს თავისი საქმე დედამიწაზე და ამით მოიპოვოს დიდება. განკაცებული ღმერთის საქმე სრულიად განსხვავდება იმ ადამიანების საქმისგან, რომლებსაც სულიწმიდა იყენებს. როდესაც ღმერთი დედამიწაზე მოდის თავისი საქმის საკეთებლად, ის მხოლოდ საკუთარი მსახურების აღსრულებაზეა კონცენტრირებული. ყველა სხვა საკითხს, რაც მის მსახურებას არ უკავშირდება, ის თითქმის არ ეხება და მათზე თვალსაც კი ხუჭავს. ის უბრალოდ აკეთებს იმას, რაც უნდა აკეთოს და ყველაზე ნაკლებად ის აინტერესებს, თუ რა უნდა გააკეთოს ადამიანმა. მისი საქმე მხოლოდ იმ ეპოქაზე და მსახურებაზეა მიმართული, რომელიც მან უნდა აღასრულოს, თითქოს ყველა სხვა საკითხი მისი ინტერესის სფეროს მიღმა იყოს. ის არ ცდილობს დააგროვოს მეტი ზოგადი ცოდნა ადამიანთა შორის ცხოვრებაზე, არც სოციალურ უნარებს ეუფლება და არც იმით აღიჭურვება, რაც ადამიანისთვისაა გასაგები. ყველაფერი, რაც ადამიანს უნდა გააჩნდეს, მას საერთოდ არ ეხება; ის უბრალოდ თავის მოვალეობას ასრულებს. ამიტომ, ადამიანის თვალში განკაცებულ ღმერთი არ არის სრულყოფილი, რადგან ის ყურადღებას არ აქცევს იმას, რაც ადამიანისთვის მნიშვნელოვანია და არც ესმის ასეთი საკითხები. ცხოვრებისეული ელემენტარული ცოდნა, ისევე როგორც საზოგადოებაში ქცევის წესები თუ წუთისოფელთან ურთიერთობის პრინციპები, მასთან კავშირში არ არის. მიუხედავად ამისა, შენ განკაცებულ ღმერთში ვერავითარ უჩვეულოს ვერ იგრძნობ. ეს იმას ნიშნავს, რომ მისი ადამიანობა მხოლოდ ნორმალური ადამიანის სიცოცხლესა და მისი ტვინის ნორმალურ აზროვნებას უზრუნველყოფს, რაც მას სწორისა და არასწორის გარჩევის უნარს აძლევს. თუმცა, ის არ არის აღჭურვილი სხვა არაფრით, რაც მხოლოდ ადამიანს (ქმნილებას) გააჩნია. ღმერთი განკაცდება მხოლოდ საკუთარი მსახურების შესასრულებლად. მისი საქმე მიმართულია მთელი ეპოქისკენ და არა რომელიმე კონკრეტული ადამიანის ან ადგილისკენ — ის მთელ სამყაროს მოიცავს. ეს არის მისი საქმის მიმართულება და პრინციპი, რომლითაც ის ხელმძღვანელობს. ამას ვერავინ შეცვლის და ადამიანი ამაში ვერ ჩაერევა. ყოველი განკაცებისას ღმერთს იმ ეპოქის შესაფერისი საქმე მოაქვს. მას არ აქვს განზრახული ადამიანთა გვერდით ოცი, ოცდაათი, ორმოცი ან თუნდაც სამოცდაათი ან ოთხმოცი წელი იცხოვროს იმისთვის, რომ მათ ის უკეთ გაიგონ ან ჩაწვდნენ მას. ამის საჭიროება არ არსებობს! ეს ვერაფრით გააღრმავებდა ადამიანის ცოდნას ღმერთის თანდაყოლილი ხასიათის შესახებ; პირიქით, ეს მხოლოდ გაამრავლებდა მათ წარმოდგენებს და აზრებს და მათ უფრო მეტად დააძველებდა. ამიტომ, ყველამ კარგად უნდა გაიგოთ, რაში მდგომარეობს განკაცებული ღმერთის საქმე. ნუთუ ვერ გაიგეთ ჩემი სიტყვები: „მე იმისთვის კი არ მოვედი, რომ ნორმალური ადამიანის ცხოვრება გამომეცადა”? ნუთუ დაგავიწყდათ ნათქვამი: „ღმერთი დედამიწაზე იმისთვის არ მოდის, რომ ნორმალური ადამიანის ცხოვრებით იცხოვროს”? თქვენ არ გესმით ღვთის განკაცების მიზანი და არც იმ სიტყვების აზრი იცით: „როგორ შეიძლებოდა ღმერთი დედამიწაზე ქმნილების ცხოვრების გამოსაცდელად მოსულიყო?” ღმერთი დედამიწაზე მხოლოდ თავისი საქმის დასასრულებლად მოდის, ამიტომ მისი აქ ყოფნა ხანმოკლეა. ის დედამიწაზე იმისთვის არ მოდის, რომ ღვთის სულმა მისი ხორციელი სხეული რაღაც „ზეადამიანად“ ჩამოაყალიბოს, რომელიც ეკლესიას გაუძღვება. როდესაც ღმერთი დედამიწაზე მოდის, ეს არის სიტყვის ხორცშესხმა. ადამიანი კი ვერ ხვდება მის საქმეს და ნაძალადევად მიაწერს მას თვისებებს. უნდა გააცნობიეროთ, რომ ღმერთი არის ხორცშესხმული სიტყვა და არა სხეული, რომელიც სულმა „გამოზარდა“, რათა დროებით ღმერთის როლი შეასრულოს. თავად ღმერთი არ არის აღზრდისა თუ კულტივირების პროდუქტი; ის არის სიტყვა, რომელსაც ხორცი შეესხა და დღეს ოფიციალურად ასრულებს თავის საქმეს თქვენ შორის. თქვენ ყველამ იცით და აღიარებთ, რომ ღმერთის განკაცება უდავო ჭეშმარიტებაა, მაგრამ ისე იქცევით, თითქოს გესმოდეთ ეს. თქვენ საერთოდ ვერ წვდებით მისი განკაცების არსსა და მნიშვნელობას და მხოლოდ სხვებს ჰბაძავთ დაზეპირებული ფრაზების გამეორებით. ნუთუ გგონია, რომ განკაცებული ღმერთი ისეთია, როგორსაც შენ წარმოიდგენ?

ღმერთი განკაცდება მხოლოდ ეპოქის გასაძღოლად და ახალი საქმის დასაწყებად. ეს აუცილებლად უნდა გაიგოთ. ეს სრულიად განსხვავდება ადამიანის ფუნქციისგან და მათი ერთად ხსენებაც კი არ შეიძლება. ადამიანს სჭირდება ხანგრძლივი აღზრდა და სრულყოფა, ვიდრე მას საქმისთვის გამოიყენებენ და მისგან განსაკუთრებით მაღალი ზნეობრივი თვისებები მოითხოვება. ადამიანს არა მხოლოდ ნორმალური ადამიანურობის გონიერების შენარჩუნება მართებს, არამედ მან უფრო მეტად უნდა გაითავისოს ის პრინციპები და წესები, რომლებიც სხვებთან ურთიერთობისას მის ქცევას წარმართავს. მეტიც, ის უნდა დაეუფლოს ადამიანურ სიბრძნესა და ეთიკას. აი, რით უნდა იყოს ადამიანი აღჭურვილი. თუმცა, ეს ასე არ არის განკაცებული ღმერთისთვის, რადგან მისი საქმე არც ადამიანს წარმოადგენს და არც ადამიანის მიერ სრულდება; ეს არის მისი არსების პირდაპირი გამოხატვა და იმ მსახურების უშუალო აღსრულება, რაც მას მართებს. (ბუნებრივია, ის თავის საქმეს შესაბამის დროს აკეთებს და არა შემთხვევით — ის მაშინ იწყება, როცა მისი მსახურების აღსრულების დრო დგება.) ის არ მონაწილეობს ადამიანის ცხოვრებაში ან ადამიანის საქმიანობაში; მისი ადამიანურობა არ არის ამით აღჭურვილი (თუმცა ეს მის საქმეს ხელს არ უშლის). ის უბრალოდ ასრულებს თავის მსახურებას, როცა ამის დრო დგება; მიუხედავად მისი სტატუსისა ის უბრალოდ აგრძელებს თავისი საქმის შესრულებას. რაც არ უნდა იცოდეს ადამიანმა მის შესახებ და რა აზრიც არ უნდა ჰქონდეს მასზე, მისი საქმე სრულიად უცვლელი რჩება. მაგალითად, როდესაც იესო თავის საქმეს აკეთებდა, არავინ იცოდა ზუსტად ვინ იყო ის, მაგრამ ის მაინც განაგრძობდა თავის მოღვაწეობას. ამას ხელი არ შეუშლია მისი მსახურების შესრულებაში. ამიტომ, მან თავიდანვე არ აღიარა და არ გამოაცხადა თავისი ვინაობა და უბრალოდ სთხოვა ხალხს, გაჰყოლოდნენ მას. ეს არა მხოლოდ ღვთის თავმდაბლობა იყო, არამედ იმის გამოხატულებაც, თუ როგორ მოქმედებს ღმერთი ხორციელად. მას მხოლოდ ასე შეეძლო მუშაობა, რადგან ადამიანს არ ჰქონდა უნარი, ის შეუიარაღებელი თვალით ეცნო. და კაცს რომც ეცნო ის, მაინც ვერ დაეხმარებოდა მის საქმეში. გარდა ამისა, ის იმისთვის კი არ განკაცებულა, რომ ადამიანებს მისი სხეული გაეცნოთ, არამედ საქმის გასაკეთებლად და მისი მსახურების შესასრულებლად. სწორედ ამიტომ არ ანიჭებდა ის მნიშვნელობას თავისი ვინაობის გამჟღავნებას. როდესაც მან მთელი თავისი საქმე დაასრულა, მისი სტატუსი და ვინაობა ადამიანებისთვის თავისთავად გახდა ნათელი. განკაცებული ღმერთი დუმს და არასოდეს აკეთებს ხმამაღალ განცხადებებს. ის ყურადღებას არ აქცევს ადამიანს ან იმას, თუ როგორ მიჰყვებიან მას; ის უბრალოდ მიიწევს წინ თავისი მსახურების შესასრულებლად. მის საქმეს წინ ვერავინ დაუდგება. როდესაც დადგება დრო საქმის დასრულებისა, ის უცილობლად დასრულდება და ამას ვერავინ შეცვლის. მხოლოდ მას შემდეგ, რაც ის საქმეს დაასრულებს და განეშორება კაცობრიობას, მიხვდება ადამიანი მის ნამოქმედარს, თუმცა მაინც არა სრულყოფილად. ადამიანს დიდი დრო დასჭირდება ბოლომდე გასაცნობიერებლად, თუ რა განზრახვებით ასრულებდა იგი თავდაპირველად თავის საქმეს. სხვა სიტყვებით რომ ვთქვათ, განკაცებული ღმერთის ეპოქა ორ ნაწილად იყოფა. ერთი ნაწილი შედგება იმ საქმისგან, რომელსაც თავად განკაცებული ღმერთი ასრულებს და იმ სიტყვებისგან, რომლებსაც თავად განკაცებული ღმერთი წარმოთქვამს. როგორც კი მისი ხორციელი მსახურება აღსრულდება, საქმის მეორე ნაწილი იმ ადამიანებმა უნდა შეასრულონ, რომლებსაც სულიწმიდა იყენებს. სწორედ მაშინ უნდა შეასრულოს ადამიანმა თავისი ფუნქცია, რადგან ღმერთმა გზა უკვე გაკაფა და ადამიანმა ამ გზაზე თავად უნდა იაროს. განკაცებული ღმერთი ასრულებს საქმის ერთ ნაწილს, შემდეგ კი ამ საქმეს სულიწმიდა და მისი რჩეულები აგრძელებენ. ამიტომ, ადამიანმა უნდა იცოდეს, რას მოიცავს განკაცებული ღმერთის საქმე ამ ეტაპზე და მას ზუსტად უნდა ესმოდეს, თუ რა მნიშვნელობა აქვს ღმერთის განკაცებას და რა საქმე უნდა შეასრულოს მან და არ წაუყენოს ღმერთს მოთხოვნები, რომლებსაც ადამიანებს უყენებენ. სწორედ ამაში მდგომარეობს ადამიანის შეცდომა, მისი წარმოდგენა და მეამბოხეობა.

ღმერთი იმისთვის არ განკაცდება, რომ ადამიანმა მისი სხეული გაიცნოს ან დაინახოს განსხვავება ღმერთის სხეულსა და ადამიანის სხეულს შორის. ის არც თქვენი დაკვირვების უნარის გასაწვრთნელად მოსულა და, მით უმეტეს, არც იმისთვის, რომ მისი განკაცებული სხეულის თაყვანისცემით დიდება მოიპოვოს. ზემოხსენებულიდან არცერთი არ არის ღმერთის განკაცების მიზანი. ის არც ადამიანის დასაგმობად მოსულა, არც მის განზრახ გამოსავლენად და არც მისი ცხოვრების გასართულებლად. აქედან არცერთი არ არის ღმერთის განზრახვა. ღმერთის ყოველი განკაცება შესასრულებელი საქმის ფორმის გარდაუვალი აუცილებლობითაა გამოწვეული. ის ამას თავისი დიადი საქმისთვის და უდიდესი მართვისთვის აკეთებს და არა იმ მიზეზების გამო, რასაც ადამიანი წარმოიდგენს. ღმერთი დედამიწაზე მხოლოდ მაშინ მოდის, როცა ამას მისი საქმე მოითხოვს. ის აქ დასათვალიერებლად კი არ მოდის, არამედ თავისი მოვალეობის შესასრულებლად. სხვა შემთხვევაში რატომ აიღებდა საკუთარ თავზე ასეთ მძიმე ტვირთს და რატომ ჩაიგდებდა თავს ასეთ დიდ საფრთხეში ამ საქმის აღსასრულებლად? ღმერთის განკაცება მხოლოდ მაშინ ხდება, როცა ეს გარდაუვალია და ამას ყოველთვის განსაკუთრებული მნიშვნელობა აქვს. მხოლოდ იმისთვის რომ მოსულიყო, რომ ხალხს ის დაენახა და თვალსაწიერი გაეფართოებინა, აბსოლუტური დარწმუნებით, ის არასოდეს მოვიდოდა ხალხთან ასე იოლად. ის დედამიწაზე მოდის თავისი მართვისთვის და უფრო დიადი საქმისთვის და იმისათვის, რომ მეტი ადამიანი მოიპოვოს. ის მოდის ეპოქის წარსადგენად, მოდის სატანის დასამარცხებლად და ხორცს ისხამს, რათა დაამარცხოს სატანა. უფრო მეტიც, ის მოდის იმისათვის, რომ მთელი კაცობრიობა წარმართოს მათი ცხოვრების გზაზე. ეს ყველაფერი მის მართვას ეხება და მთელი სამყაროს საქმეს ეხება. თუკი ღმერთი მხოლოდ იმისთვის განკაცდა, რომ ადამიანებს მისი ხორცი შეეცნოთ და თვალი აეხილათ, მაშინ რატომ არ მოივლიდა იგი ყველა ერს? განა ეს უაღრესად მარტივი საქმე არ იქნებოდა? მაგრამ მან ეს არ გააკეთა, სამაგიეროდ, მან აირჩია შესაფერისი ადგილი დასასახლებლად და იმ საქმის დასაწყებად, რომელიც უნდა შეესრულებინა. მხოლოდ ამ სხეულსაც კი უდიდესი მნიშვნელობა აქვს. ის წარმოადგენს მთელს ეპოქას და ასევე ასრულებს მთელი ეპოქის საქმეს; ის ასრულებს წინა ეპოქას და ახალ ეპოქას აძლევს დასაბამს. ეს ყველაფერი, რაც ღმერთის მართვას ეხება — ძალიან მნიშვნელოვანი საკითხია, და ეს ყველაფერი არის იმ სამუშაოს ერთი ეტაპის მნიშვნელობა, რომლის შესასრულებლადაც ღმერთი დედამიწაზე მოდის. იესო როცა მოევლინა დედამიწას, მან მხოლოდ რამდენიმე სიტყვა წარმოთქვა და გარკვეული საქმე შეასრულა; ის არ ჩარეულა ადამიანის ყოველდღიურ ცხოვრებაში და საქმის დასრულებისთანავე წავიდა. დღეს, როცა მე დავასრულებ საუბარს და გადმოგცემთ ჩემს სიტყვებს, ჩემი მოღვაწეობის ეს ეტაპი დასრულდება, მიუხედავად იმისა, თუ როგორ გაგრძელდება თქვენი ცხოვრება. მომავალში იქნებიან ადამიანები, რომლებიც ამ სიტყვების მიხედვით გააგრძელებენ მოღვაწეობას; სწორედ მაშინ დაიწყება ადამიანის საქმე და მშენებლობა. მაგრამ, ამჟამად, ღმერთი თავის საქმეს მხოლოდ თავისი მსახურების შესასრულებლად და თავისი საქმის ერთი ეტაპის დასასრულებლად აკეთებს. ღმერთი ადამიანისგან განსხვავებულად მოქმედებს. ადამიანს უყვარს შეკრებები, ფორუმები და დიდ მნიშვნელობას ანიჭებს ცერემონიებს, ღმერთს კი ყველაზე მეტად სწორედ ადამიანთა ეს საკრებულოები და შეკრებები სძულს. ღმერთი ადამიანს ყოველგვარი ფორმალობის გარეშე ესაუბრება; ეს არის ღვთის საქმე, რომელიც სრულიად თავისუფალია და თქვენც გათავისუფლებთ. მე მძულს თქვენთან ერთად შეკრება და ვერ ვეგუები თქვენს ასეთ მოწესრიგებულ ცხოვრებას. ყველაზე მეტად წესები მძულს — ისინი ზღუდავენ ადამიანს იმ დონემდე, რომ მას განძრევისაც კი ეშინია, ეშინია საუბრის, სიმღერის და მხოლოდ გაშტერებული გიყურებს. მე მძულს თქვენი შეკრების წესი და დიდი ყრილობები. მე უბრალოდ უარს ვამბობ თქვენთან ერთად ასე ყოფნაზე, რადგან ცხოვრების ეს წესი ადამიანს თავს დატყვევებულად აგრძნობინებს; თქვენ ზედმეტად ბევრ ცერემონიასა და წესს იცავთ. ხალხის წინამძღოლობის უფლება რომ მოგცეთ, ხალხს წესების ლაბირინთში შეიყვანდით, საიდანაც ისინი ვეღარასოდეს დააღწევდნენ თავს. თავისუფლების ნაცვლად, რელიგიური ატმოსფერო უფრო დამძიმდებოდა და ადამიანური წეს-ჩვეულებები მხოლოდ გამრავლდებოდა. ზოგიერთი ადამიანი კრებებზე დაუღალავად საუბრობს, ზოგი კი ათობით დღე ქადაგებს შეუჩერებლად. ეს ყველაფერი დიდ კრებებად და ადამიანთა შეხვედრებად ითვლება; მათ არაფერი აქვთ საერთო ჭამა-სმასთან, სიამოვნებასთან ან სულის განთავისუფლებასთან. ეს მხოლოდ კრებებია! თქვენი სამუშაო შეხვედრები და ყრილობები ჩემთვის საძაგელია და არასოდეს დავინტერესებულვარ მათით. ჩემი მუშაობის პრინციპი ასეთია: მე არ მსურს ქადაგება ყრილობებზე, არ მსურს საჯარო გამოსვლები და მით უმეტეს — თქვენი შეკრება მრავალდღიან სპეციალურ კონფერენციებზე. ჩემთვის მისაღები არ არის, რომ თქვენ ყველანი თავაზიანად და წესიერად ისხდეთ შეკრებაზე; მეზიზღება თქვენი ხილვა ნებისმიერი ცერემონიის ფარგლებში და მით უმეტეს, უარს ვამბობ თქვენს ასეთ ცერემონიაში მონაწილეობაზე. რაც უფრო მეტად აკეთებთ ამას, მით უფრო ამაზრზენად მიმაჩნია ეს. ოდნავადაც არ მაინტერესებს თქვენი ეს ცერემონიები და წეს-ჩვეულებები; რაც არ უნდა კარგად შეასრულოთ ისინი, ყველა მათგანი ამაზრზენად მიმაჩნია. საქმე იმაში არ არის, რომ თქვენი ცერემონიები შეუფერებელია ან ძალიან დაბალი დონისაა; საქმე იმაშია, რომ მძულს თქვენი ცხოვრების წესი და ვერ ვეგუები მას. თქვენ საერთოდ არ გესმით ის საქმე, რისი გაკეთებაც მსურს. როდესაც იესო მოღვაწეობდა, ქადაგების შემდეგ ის გაიყვანდა ხოლმე თავის მოწაფეებს ქალაქგარეთ და იქ ესაუბრებოდა იმაზე, თუ როგორ უნდა გაეგოთ. ის ხშირად ასე მუშაობდა. ხალხმრავალ ადგილებში ის იშვიათად მოქმედებდა. იმის შესაბამისად, რასაც თქვენ მისგან ითხოვთ, განკაცებულ ღმერთს ნორმალური ადამიანის ცხოვრება არ უნდა ჰქონდეს; ის სულ უნდა მუშაობდეს — მიუხედავად იმისა ზის, დგას, თუ დადის, სულ უნდა ლაპარაკობდეს. ის მუდმივად უნდა მუშაობდეს და არასოდეს არ უნდა შეწყვიტოს საქმიანობა, უნდა ჩერდებოდეს, წინააღმდეგ შემთხვევაში ის უგულებელყოფს თავის პასუხისმგებლობას. განა ადამიანის ეს მოთხოვნები გონივრულია? სად არის თქვენი პატიოსნება? ზედმეტს ხომ არ ითხოვთ? ნუთუ ჩემი შემოწმება გჭირდებათ მუშაობისას? ნუთუ ჩემი ზედამხედველობა გსურთ, თუ როგორ ვასრულებ ჩემს მსახურებას? მე კარგად ვიცი, რა და როდის უნდა გავაკეთო; სხვების ჩარევა საჭირო არ არის. შეიძლება თქვენ გგონიათ, რომ ბევრი არაფერი გამიკეთებია, მაგრამ ჩემი საქმე უკვე სრულდება. აიღეთ, მაგალითად, იესოს სიტყვები ოთხ სახარებაში: განა ისინიც შეზღუდული არ იყო? იმ დროს, როდესაც იესო სინაგოგაში შევიდა და იქადაგა, მან მაქსიმუმ რამდენიმე წუთში დაასრულა ქადაგება, შემდეგ კი თავისი მოწაფეები ნავში აიყვანა და ყოველგვარი ახსნა-განმარტების გარეშე დატოვა იქაურობა. საუკეთესო შემთხვევაში, ხალხი სინაგოგაში ერთმანეთში განიხილავდა მის ნათქვამს, მაგრამ იესო ამაში აღარ მონაწილეობდა. ღმერთი აკეთებს მხოლოდ იმას, რაც მას მართებს და მეტს არაფერს. ახლა ბევრს უნდა, რომ მე მეტი ვილაპარაკო, სულ ცოტა დღეში რამდენიმე საათი. თქვენი აზრით, ღმერთი აღარ არის ღმერთი, თუ არ ლაპარაკობს; გგონიათ, რომ მხოლოდ ის არის ღმერთი, ვინც ბევრს საუბრობს. ბრმები ხართ! პირუტყვები! უმეცრები, რომლებსაც არავითარი საღი აზრი არ გააჩნიათ! ზედმეტად ბევრი წარმოდგენა გაქვთ! თქვენი მოთხოვნები ყოველგვარ ზღვარს სცდება! არაადამიანურად იქცევით! საერთოდ არ გესმით, ვინ არის ღმერთი! გგონიათ, რომ ყველა ორატორი ღმერთია და ვინც სიტყვებით გამარაგებთ, ის არის თქვენი მამა. მითხარით, თქვენ ყველას, თქვენი კარგად ჩამოყალიბებული ნაკვთებითა და უჩვეულო გარეგნობით, ოდნავ თუ შეგრჩათ გონიერება? იცით თუ არა ზეციური მზე? თითოეული თქვენგანი ხარბ და კორუმპირებულ ჩინოვნიკს ჰგავს — როგორ უნდა დაინახოთ საღი აზრი? როგორ უნდა გაარჩიოთ სწორი და არასწორი? მე ბევრი რამ მოგეცით, მაგრამ რამდენმა თქვენგანმა დააფასა ეს? ვინ ფლობს ამას სრულად? თქვენ არც კი იცით, ვინ გახსნა ის გზა, რომელზეც დღეს დადიხართ, და მაინც აგრძელებთ ჩემ მიმართ უაზრო და აბსურდული მოთხოვნების წაყენებას. ნუთუ სირცხვილისგან არ წითლდებით? განა საკმარისი არ გითხარით? განა საკმარისი არ გავაკეთე? თქვენგან ვინ აფასებს ჩემს სიტყვებს, როგორც საგანძურს? ჩემს წინაშე პირფერობთ, ზურგს უკან კი იტყუებით! თქვენი ქმედებები მეტისმეტად საძაგელია და ისინი ჩემში ზიზღს იწვევს! ვიცი, რომ ჩემგან ლაპარაკსა და მუშაობას მხოლოდ იმიტომ ითხოვთ, რომ თვალსაწიერი გაიფართოვოთ და ინტერესი დაიკმაყოფილოთ, და არა თქვენი ცხოვრების შესაცვლელად. ამდენი გესაუბრეთ — თქვენი ცხოვრება დიდი ხნის წინ უნდა შეცვლილიყო. რატომ უბრუნდებით ისევ ძველ მდგომარეობას? ნუთუ ჩემი სიტყვები მოგპარეს და თქვენამდე ვერ მოაღწია? სიმართლე გითხრათ, მე აღარ მსურს საუბარი თქვენნაირ გადაგვარებულებთან — ეს ამაოა! არ მინდა ფუჭი შრომა! თქვენ მხოლოდ თქვენი თვალსაწიერის გაფართოება ან თვალებით ტკბობა გსურთ და არა სიცოცხლის მოპოვება! საკუთარ თავს ატყუებთ! გეკითხებით, რამდენად განახორციელეთ ის, რაზეც პირისპირ გესაუბრეთ? თქვენ მხოლოდ ხრიკებს იყენებთ სხვების მოსატყუებლად! მე მძულს ისინი, ვინც აქ მხოლოდ მაყურებლის როლშია და ვისაც მხოლოდ ცნობისმოყვარეობა ამოძრავებს. თუ აქ ჭეშმარიტების საძიებლად არ ხართ და სიმართლის წყურვილი არ გამოძრავებთ, მაშინ ჩემი სიძულვილის ობიექტები ხართ! ვიცი, რომ მისმენთ მხოლოდ ცნობისმოყვარეობის ან სიხარბის გამო. თქვენ არც ჭეშმარიტების არსებობის ძიებაზე ზრუნავთ და არც სიცოცხლეში შესასვლელი სწორი გზის კვლევაზე ფიქრობთ. ეს მოთხოვნები უბრალოდ არ გაგაჩნიათ. თქვენთვის ღმერთი მხოლოდ სათამაშოა, რომელსაც აკვირდებით და აღგაფრთოვანებთ. ცხოვრების ძიების ჟინი არ გაქვთ, მაგრამ ცნობისმოყვარეობა — თავზე საყრელი! ასეთი ადამიანებისთვის ცხოვრების წესის ახსნა ჰაერთან საუბრის ტოლფასია; სჯობს, საერთოდ არ ვილაპარაკო! გეტყვით ერთ რამეს: თუ მხოლოდ თქვენს გულში არსებული სიცარიელის ამოვსება გსურთ, ნუ მოხვალთ ჩემთან! თქვენ სიცოცხლის მოპოვებაზე უნდა იფიქროთ! ნუ იტყუებთ თავს! უმჯობესი იქნება, თუ ცნობისმოყვარეობას სიცოცხლისკენ სწრაფვის საფუძვლად არ გახდით და ჩემთან საუბრის თხოვნის საბაბად არ გამოიყენებთ. ეს მხოლოდ ხრიკებია, რომლებსაც საკმაოდ კარგად ფლობთ! კიდევ ერთხელ გეკითხებით: რამდენად შეასრულეთ სინამდვილეში ის ყოველივე, რაში შესვლაც გთხოვეთ? გაიგეთ ყველაფერი, რაც გითხარით? შეძელით იმის პრაქტიკაში განხორციელება, რაზეც გესაუბრეთ?

ყოველი ეპოქის საქმეს თავად ღმერთი იწყებს, მაგრამ უნდა იცოდეთ, რომ როგორიც არ უნდა იყოს მისი მოქმედების წესი, ის აქ იმისთვის არ მოდის, რომ მოძრაობა დაიწყოს, კონფერენციები ჩაატაროს ან ორგანიზაციები შექმნას თქვენთვის. ის მოდის მხოლოდ იმისთვის, რომ აკეთოს ის, რაც მას მართებს. მის საქმეს ვერცერთი ადამიანი ვერ შებოჭავს. ის ისე მოქმედებს, როგორც სურს; მიუხედავად იმისა, თუ რას ფიქრობს მასზე ადამიანი, ის მხოლოდ თავისი საქმითაა დაკავებული. სამყაროს შექმნიდან დღემდე მოღვაწეობის სამი ეტაპი იყო; იეჰოვადან იესომდე, რჯულის ეპოქიდან მადლის ეპოქამდე — ღმერთს არასოდეს მოუწვევია კონფერენციები ადამიანებისთვის და არც კაცობრიობა შეუგროვებია გლობალურ შეხვედრებზე თავისი საქმის გასავრცელებლად. ყველაფერი, რასაც ის აკეთებს, არის საქმის დასაწყისი საჭირო დროსა და საჭირო ადგილას, რითაც ის ახალ ეპოქას უდებს სათავეს და მიმართავს კაცობრიობას ცხოვრების წესისკენ. კონფერენციები და დღესასწაულების აღსანიშნავად ხალხის შეგროვება ადამიანის საქმეა. ღმერთი არ იცავს დღესასწაულებს და უფრო მეტიც — ისინი მისთვის საძაგელია. ის არ ატარებს კონფერენციებს და უფრო მეტიც, მას სძულს ისინი. ახლა მაინც უნდა გესმოდეს ზუსტად, რას წარმოადგენს განკაცებული ღმერთის საქმე!


განკაცების საიდუმლო (4)

თქვენ უნდა იცოდეთ ბიბლიისა და მისი შექმნის რეალური ისტორიის შესახებ. ეს ცოდნა არ გააჩნია მათ, ვისაც არ მიუღია ღვთის ახალი საქმე. მათ არ იციან. შენ რომ მათთან ამ მნიშვნელოვანი საკითხების შესახებ მარტივი ენით გესაუბრა, ისინი ბიბლიის ასეთი პირუთვნელი დამცველები აღარ იქნებოდნენ. ისინი გამუდმებით ქექავენ წინასწარმეტყველებებს: აღსრულდა ეს ნათქვამი? აღსრულდა ის ნათქვამი? მათ მიერ სახარების მიღება ბიბლიასთან შესაბამისობაშია და ისინი სახარებას ბიბლიის მიხედვით ქადაგებენ. მათი ღვთის რწმენა ბიბლიის სიტყვებს ეყრდნობა. ბიბლიის გარეშე ისინი არ ირწმუნებენ ღმერთს. ისინი ასე ცხოვრობენ. ბიბლიას წვრილმან დეტალებში ქექავენ. როდესაც ისინი კვლავ იწყებენ ბიბლიაში ჩაღრმავებას და შენგან განმარტებებს მოითხოვენ, უთხარი: „პირველ რიგში, მოდით ნუ გადავამოწმებთ თითოეულ გამონათქვამს. ამის ნაცვლად, ვნახოთ, როგორ მოქმედებს სულიწმიდა. მოდით, ჩვენი ცხოვრების გზა შევადაროთ ჭეშმარიტებას, რათა დავინახოთ, არის თუ არა ეს გზა ჭეშმარიტად სულიწმიდის საქმე და გამოვიყენოთ სულიწმიდის საქმე იმის შესამოწმებლად, სწორია თუ არა ასეთი გზა. რაც შეეხება იმას, აღსრულდა თუ არა ესა თუ ის ნათქვამი ისე, როგორც ნაწინასწარმეტყველები იყო, ჩვენ, ადამიანებმა, ამაში ცხვირი არ უნდა ჩავყოთ. უმჯობესია, ამის ნაცვლად ვისაუბროთ სულიწმიდის საქმეზე და იმ უახლეს საქმეზე, რომელსაც ღმერთი აღასრულებს“. ბიბლიაში მოცემული წინასწარმეტყველებები არის ღვთის სიტყვები, რომლებიც იმ დროს წინასწარმეტყველების მიერ გადმოიცა და სიტყვები, რომლებიც დაწერეს ღვთის მიერ გამოყენებულმა ადამიანებმა შთაგონებით. მხოლოდ თავად ღმერთს შეუძლია ახსნას ეს სიტყვები, მხოლოდ სულიწმიდას შეუძლია ამ სიტყვების მნიშვნელობის გაცხადება და მხოლოდ თავად ღმერთს შეუძლია შვიდი ბეჭდის გატეხვა და გრაგნილის გახსნა. შენ ამბობ: „არც შენ ხარ ღმერთი და არც მე.მაშ, ვინ გაბედავს ღვთის სიტყვების ზერელედ განმარტებას? შენ ბედავ ამ სიტყვების განმარტებას? წინასწარმეტყველები - იერემია, იოანე და ელია რომც მოსულიყვნენ, ისინიც კი ვერ გაბედავდნენ ამ სიტყვების განმარტებას, რადგან ისინი არ არიან კრავი. მხოლოდ კრავს შეუძლია შვიდი ბეჭდის გატეხვა და გრაგნილის გახსნა და სხვა ვერავინ განმარტავს მის სიტყვებს. მე ვერ ვბედავ ღვთის სახელის მითვისებას, მით უმეტეს, ღვთის სიტყვების ახსნას. მე მხოლოდ ის შემიძლია ვიყო, ვინც ღმერთს ემორჩილება. შენ ღმერთი ხარ? შექმნილ არსებათაგან ვერავინ ბედავს გრაგნილის გახსნას ან იმ სიტყვების განმარტებას, ამიტომ მეც ვერ ვბედავ მათ განმარტებას. აჯობებს, არც შენ სცადო მათი ახსნა. ამას არავინ უნდა ეცადოს. მოდით, ვისაუბროთ სულიწმიდის საქმეზე. ეს არის ის, რისი გაკეთებაც ადამიანს შეუძლია. მე ცოტა რამ ვიცი იეჰოვასა და იესოს საქმის შესახებ, მაგრამ რადგან ამ საქმის პირადი გამოცდილება არ მაქვს, მხოლოდ ზედაპირულად შემიძლია მასზე საუბარი. რაც შეეხება იმ სიტყვების მნიშვნელობას, რომლებიც ესაიამ ან იესომ თქვეს თავიანთ დროს, მე მათ არ განვმარტავ. მე არ ვსწავლობ ბიბლიას, არამედ მივყვები ღვთის ახლანდელ საქმეს. შენ რეალურად ბიბლიას მიიჩნევ იმ პატარა გრაგნილად, მაგრამ განა ეს არ არის ის, რისი გახსნაც მხოლოდ კრავს შეუძლია? კრავის გარდა კიდევ ვის შეუძლია მისი გახსნა? შენ არ ხარ კრავი და მით უმეტეს, მე ვერ გავბედავ იმის მტკიცებას, რომ თავად ღმერთი ვარ, ამიტომ მოდით, ნუ გავაანალიზებთ ბიბლიას და ნუ დავიწყებთ მის წვრილმან დეტალებში ქექვას. უმჯობესია, განვიხილოთ სულიწმიდის მიერ აღსრულებული საქმე ანუ თავად ღვთის მიერ ახლა აღსრულებული საქმე. მოდით ვნახოთ, რა პრინციპებით მოქმედებს ღმერთი და რა არის მისი საქმის არსი და ამით გადავამოწმოთ, სწორია თუ არა ჩვენი ცხოვრებისგზა, რომელსაც დღეს ვადგავართ და ამგვარად დავრწმუნდებით მასში.” თუ გსურს სახარების ქადაგება, განსაკუთრებით რელიგიური წრეების წარმომადგენლებისთვის, უნდა გესმოდეს ბიბლია და კარგად იცოდე ბიბლიის რეალური ისტორია. წინააღმდეგ შემთხვევაში, სახარების ქადაგებას ვერ შეძლებ. როგორც კი დაინახავ საერთო სურათს და შეწყვეტ ბიბლიის მკვდარ სიტყვებში ქექვას და ისაუბრებ მხოლოდ ღვთის საქმესა და სიცოცხლის ჭეშმარიტებაზე, მაშინ შეძლებ მოიპოვო ისინი, ვინც წრფელი გულით ეძებს.

იეჰოვას საქმე, მის მიერ დადგენილი კანონები და პრინციპები, რომლებითაც ის გზას უკვალავდა ადამიანებს ცხოვრებაში, რჯულის ეპოქაში მის მიერ აღსრულებული საქმის შინაარსი, კანონების დაწესების მნიშვნელობა, მისი საქმის მნიშვნელობა მადლის ეპოქისთვის და რა საქმეს აღასრულებს ღმერთი ამ საბოლოო ეტაპზე: ეს არის ის, რაც უნდა გესმოდეთ. პირველი ეტაპი არის რჯულის ეპოქის საქმე; მეორე, მადლის ეპოქის საქმე; ხოლო მესამე, უკანასკნელი დღეების საქმე. კარგად უნდა იცოდეთ ღვთის საქმის ეს ეტაპები. თავიდან ბოლომდე, სულ სამი ეტაპია. რა არის საქმის თითოეული ეტაპის არსი? რამდენი ეტაპი ხორციელდება ექვსიათასწლიანი მართვის გეგმის საქმეში? როგორ ხორციელდება ეს ეტაპები და რატომ ხორციელდება თითოეული მათგანი სწორედ ასე? ეს საკვანძო კითხვებია. თითოეული ეპოქის საქმეს აქვს წარმომადგენლობითი ღირებულება. რა საქმე აღასრულა იეჰოვამ? რატომ გააკეთა ეს სწორედ ასე? რატომ ერქვა მას იეჰოვა? ასევე, რა საქმე და რა ფორმით აღასრულა იესომ მადლის ეპოქაში? ღვთის ხასიათის რომელი ასპექტებია წარმოდგენილი საქმის თითოეულ ეტაპსა და თითოეულ ეპოქაში? მისი ხასიათის რომელი ასპექტები გამოიხატა რჯულის ეპოქაში? რომელი - მადლის ეპოქაში? რომელი - უკანასკნელ ეპოქაში? ეს არის ფუნდამენტური კითხვები, რომლებთან მიმართებაშიც ნათელი პასუხები უნდა გქონდეთ. ღვთის მთელი ხასიათი გამოვლინდა ექვსიათასწლიანი მართვის გეგმის განმავლობაში. ის არ გამოვლენილა მხოლოდ მადლის ეპოქაში, არც მხოლოდ რჯულის ეპოქაში და მით უმეტეს, არც მხოლოდ უკანასკნელი დღეების ამ პერიოდში. უკანასკნელ დღეებში აღსრულებული საქმე წარმოადგენს სამსჯავროს, რისხვასა და გაკიცხვას. უკანასკნელ დღეებში შესრულებული საქმე ვერ შეცვლის რჯულის ეპოქის ან მადლის ეპოქის საქმეს. თუმცა სამივე ეტაპი, ერთმანეთთან დაკავშირებული, ქმნის ერთ მთლიანობას და ყველა მათგანი ერთი ღმერთის საქმეა. ბუნებრივია, ამ საქმის აღსრულება დაყოფილია ცალკეულ ეპოქებად. უკანასკნელ დღეებში აღსრულებულ საქმეს ყველაფერი დასასრულამდე მიჰყავს. რჯულის ეპოქაში აღსრულებული საქმე იყო დასაწყისი. ხოლო მადლის ეპოქაში აღსრულებული იყო გამოსყიდვის საქმე. რაც შეეხება საქმის ხილვას მთელი ამ ექვსიათასწლიანი მართვის გეგმის საქმეში, ვერავინ ახერხებს მათში ჩაწვდომას ან გაგებას და ეს ხილვები გამოცანებად რჩება. უკანასკნელ დღეებში მხოლოდ სიტყვის საქმე აღსრულდება, რათა დადგეს სამეფოს ეპოქა, მაგრამ ის არ არის ყველა ეპოქის წარმომადგენლობითი სახე. უკანასკნელი დღეები სხვა არაფერია, თუ არა უკანასკნელი დღეები და სამეფოს ეპოქა და ისინი არ წარმოადგენენ მადლის ეპოქას ან რჯულის ეპოქას. უბრალოდ, უკანასკნელ დღეებში ექვსიათასწლიანი მართვის გეგმის მთელი საქმე გაცხადდება. ეს არის საიდუმლოს ფარდის ახდა. ასეთი საიდუმლო გახსნა კი არცერთ ადამიანს არ შეუძლია. რაც არ უნდა დიდი ცოდნა ჰქონდეს ადამიანს ბიბლიისა, ის მაინც სიტყვებად რჩება, რადგან ადამიანს არ ესმის ბიბლიის არსი. ბიბლიის კითხვისას ადამიანმა შეიძლება გაიგოს ზოგიერთი ჭეშმარიტება, ახსნას ზოგიერთი სიტყვა ან დაწვრილებით შეისწავლოს ზოგიერთი ცნობილი მონაკვეთი და თავი, მაგრამ ის ვერასდროს შეძლებს ამ სიტყვების მნიშვნელობის ამოხსნას, რადგან ადამიანი მხოლოდ მკვდარ სიტყვებს ხედავს და არა იეჰოვასა და იესოს მოღვაწეობის სცენებს და ადამიანს არ აქვს ამ მოღვაწეობის საიდუმლოს ამოხსნის საშუალება. ამიტომ, ექვსიათასწლიანი მართვის გეგმის საიდუმლო არის უდიდესი საიდუმლო, ყველაზე ღრმად დამალული და ადამიანისთვის სრულიად მიუწვდომელი. არავის შეუძლია პირდაპირ გაიგოს ღვთის განზრახვები, თუ თავად ღმერთი არ განმარტავს და არ გაუმჟღავნებს მათ ადამიანს. წინააღმდეგ შემთხვევაში, ყოველივე ეს ადამიანისთვის სამუდამოდ დარჩება გამოცანებად, სამუდამოდ დაბეჭდილ საიდუმლოებებად, თავი დაანებეთ რელიგიური წრეების წარმომადგენლებს. დღეს ეს რომ არ გაგეგოთ, ვერც თქვენ მიხვდებოდით ამას. ეს ექვსიათასწლიანი საქმე უფრო იდუმალია, ვიდრე წინასწარმეტყველთა ყველა წინასწარმეტყველება. ეს არის უდიდესი საიდუმლო სამყაროს შექმნიდან დღემდე და საუკუნეების განმავლობაში წინასწარმეტყველთაგან ვერავინ შეძლო მისი ჩაწვდომა, რადგან ეს საიდუმლო მხოლოდ უკანასკნელ ეპოქაში იხსნება და მანამდე არასოდეს ყოფილა გამჟღავნებული. თუ შეძლებთ ამ საიდუმლოს ჩაწვდომას და თუ შეძლებთ მის სრულად გაგებას, მაშინ ყველა რელიგიური მოღვაწე დამარცხდება ამ საიდუმლოთი. მხოლოდ ეს არის უდიდესი ხილვათაგან. ეს არის ის, რისი ჩაწვდომაც ადამიანს ყველაზე მეტად სურს, მაგრამ ასევე ის, რაც მისთვის ყველაზე გაურკვეველია. როდესაც თქვენ მადლის ეპოქაში იყავით, არ იცოდით, რა იყო იესოს ან იეჰოვას მიერ აღსრულებული საქმე. ადამიანებს არ ესმოდათ, რატომ დააწესა იეჰოვამ კანონები, რატომ სთხოვდა მრავალს კანონების დაცვას ან რატომ უნდა აშენებულიყო ტაძარი და მით უმეტეს, ვერ აცნობიერებდნენ, რატომ გამოიყვანეს ისრაელიტები ეგვიპტიდან უდაბნოში და შემდეგ - ქანაანში. მხოლოდ დღეს გაცხადდა ეს საკითხები.

უკანასკნელი დღეების საქმე არის სამიდან ბოლო ეტაპი. ეს არის კიდევ ერთი ახალი ეპოქის საქმე და არ წარმოადგენს მართვის მთელ საქმეს. ექვსიათასწლიანი მართვის გეგმა დაყოფილია საქმის სამ ეტაპად. ვერცერთი ცალკეული ეტაპი ვერ წარმოადგენს სამივე ეპოქის საქმეს, არამედ იგი მთლიანის მხოლოდ ერთი ნაწილია. სახელი იეჰოვა ვერ წარმოადგენს ღვთის მთელ ხასიათს. ის ფაქტი, რომ მან თავისი საქმე რჯულის ეპოქაში აღასრულა, არ ამტკიცებს, რომ ღმერთი შეიძლება იყოს მხოლოდ რჯულის ქვეშ მყოფი ღმერთი. იეჰოვამ დააწესა კანონები ადამიანისთვის და გადასცა მას მცნებები, სთხოვა ადამიანს ტაძრისა და სამსხვერპლოების აშენება. მის მიერ შესრულებული საქმე წარმოადგენს მხოლოდ რჯულის ეპოქას. ის საქმე, რომელიც მან აღასრულა, არ ამტკიცებს, რომ ღმერთი მხოლოდ ის ღმერთია, რომელიც ადამიანს რჯულია დაცვას სთხოვს ან რომ ის არის ტაძრის ღმერთი ან რომ ის არის სამსხვერპლოს წინაშე მყოფი ღმერთი. ამის თქმა არასწორი იქნებოდა. რჯულის სახელით შესრულებული საქმე მხოლოდ ერთ ეპოქას წარმოადგენს. ამიტომ ღმერთს მხოლოდ რჯულის ეპოქის საქმე რომ აღესრულებინა, მაშინ ადამიანი შემოსაზღვრავდა ღმერთს და იტყოდა: „ღმერთი არის ტაძრის ღმერთი და ღვთის მსახურებისთვის ჩვენ უნდა ჩავიცვათ სამღვდელო სამოსი და შევიდეთ ტაძარში”. მადლის ეპოქის საქმე რომ არასოდეს აღსრულებულიყო და რჯულის ეპოქა დღემდე გაგრძელებულიყო, ადამიანს არ ეცოდინებოდა, რომ ღმერთი ასევე მოწყალე და მოსიყვარულეა. რჯულის ეპოქის საქმე რომ არ შესრულებულიყო და მის ნაცვლად მხოლოდ მადლის ეპოქის საქმე აღსრულებულიყო, მაშინ ადამიანს მხოლოდ ის ეცოდინებოდა, რომ ღმერთი მხოლოდ გამოისყიდის ადამიანს და მიუტევებს მას ცოდვებს. ადამიანმა იცოდა მხოლოდ ის, რომ ის წმინდა და უმანკოა და რომ ადამიანის გულისთვის მას შეუძლია საკუთარი თავის გაწირვა და ჯვარცმა. ადამიანმა მხოლოდ ამის შესახებ იცოდა, მაგრამ სხვა არაფერი ესმოდა. ამიტომ თითოეული ეპოქა წარმოადგენს ღვთის ხასიათის ერთ ნაწილს. რჯულის ეპოქა წარმოადგენს ღვთის ხასიათის გარკვეულ ასპექტებს ისევე, როგორც მადლის ეპოქა და ეს ახლანდელი ეტაპი. მხოლოდ სამივე ეტაპის ერთ მთლიანობაში გაერთიანებას შეუძლია ღვთის ხასიათის სრულად გამჟღავნება. მხოლოდ მაშინ, როდესაც ადამიანი გაიცნობს სამივე ეტაპს, შეძლებს ის მის სრულყოფილად გაგებას. სამი ეტაპიდან არცერთის გამოტოვება არ შეიძლება. მხოლოდ მას შემდეგ დაინახავ ღვთის ხასიათს სრულად, რაც გაიცნობ საქმის ამ სამ ეტაპს. ის ფაქტი, რომ ღმერთმა დაასრულა თავისი საქმე რჯულის ეპოქაში, არ ამტკიცებს, რომ ის მხოლოდ რჯულის ქვეშ მყოფი ღმერთია, და ის ფაქტი, რომ მან დაასრულა თავისი გამოსყიდვის საქმე, არ ნიშნავს იმას, რომ ღმერთი სამუდამოდ გამოისყიდის კაცობრიობას. ეს ყოველივე ადამიანის მიერ დაწესებული საზღვრებია. მადლის ეპოქის დასრულების შემდეგ შენ ვერ იტყვი, რომ ღმერთი მხოლოდ ჯვრის ღმერთია და რომ მხოლოდ ჯვარი წარმოადგენს ღვთის ხსნას. ამის გაკეთება იქნებოდა ღმერთის შემოსაზღვრა. ახლანდელ ეტაპზე ღმერთი ძირითადად სიტყვის საქმეს აკეთებს, მაგრამ შენ ვერ იტყვი მაშინ, რომ ღმერთი არასოდეს ყოფილა მოწყალე ადამიანის მიმართ და რომ ყველაფერი, რაც მას მოუტანია, არის გაკიცხვა და სამსჯავრო. უკანასკნელი დღეების საქმე ააშკარავებს იეჰოვასა და იესოს საქმეს და ყველა იმ საიდუმლოს, რომელიც ადამიანს არ ესმოდა. ამგვარად მისი მეშვეობით ხდება ადამიანის საბოლოო სამყოფელისა და შედეგების გამოვლენა და კაცობრიობის ხსნის მთელი საქმის დასრულება. უკანასკნელი დღეების საქმის ამ ეტაპს ყველაფერი დასასრულამდე მიჰყავს. ყველა საიდუმლო, რომელიც ადამიანს არ ესმოდა, უნდა ამოიხსნას, რათა ადამიანმა დაინახოს ისინი და ყველაფერი თავის გულში გაიგოს. მხოლოდ ამის შემდეგ შეიძლება ადამიანების დახარისხება მათი გვარის მიხედვით. მხოლოდ მას შემდეგ, რაც ექვსიათასწლიანი მართვის გეგმა დასრულდება, ადამიანი გაიგებს ღვთის ხასიათს მთლიანობაში, რადგან მისი მართვა მაშინ დასრულდება. ახლა, როდესაც გამოცადეთ ღვთის საქმე უკანასკნელ ეპოქაში, როგორია ღვთის ხასიათი? გაბედავ იმის თქმას, რომ ღმერთი არის ღმერთი, რომელიც მხოლოდ სიტყვებს ამბობს და მეტს არაფერს? შენ ვერ გაბედავ ღვთის ასე შემოსაზღვრას. ზოგი იტყოდა, რომ ღმერთი არის ღმერთი, რომელიც ხსნის საიდუმლოებებს, რომ ღმერთი არის კრავი და ის, ვინც ტეხს შვიდ ბეჭედს. მაგრამ ვერავინ ბედავს ღმერთის ამგვარად შემოსაზღვრას. სხვებმა შეიძლება თქვან, რომ ღმერთი არის განკაცდა და ხორცი შეისხა, მაგრამ ეს მაინც არ იქნებოდა სწორი. კიდევ სხვებმა შეიძლება თქვან, რომ განკაცებული ღმერთი მხოლოდ სიტყვებს წარმოთქვამს და არ ახდენს ზეციურ სასწაულებს და საოცრებებს, მაგრამ შენ კიდევ უფრო ნაკლებად გაბედავდი ასე ლაპარაკს, რადგან იესო განკაცდა და მოახდინა ზეციური სასწაულები და საოცრებები, ამიტომ შენ ვერ გაბედავდი ღმერთის ასე ზედაპირულად განსაზღვრას. მთელი ექვსიათასწლიანი მართვის გეგმის განმავლობაში აღსრულებული საქმე მხოლოდ ახლა მივიდა დასასრულამდე. მხოლოდ მას შემდეგ, რაც მთელი ეს საქმე გაცხადდება ადამიანისთვის და შესრულდება კაცობრიობის წიაღში, გაიგებს კაცობრიობა ღვთის მთელ ხასიათს და იმას, თუ რას ფლობს და ვინ არის ის. როდესაც ამ ეტაპის საქმე სრულად დასრულდება, ყველა საიდუმლო, რომელიც ადამიანს არ ესმოდა, გაცხადდება ყველა ჭეშმარიტება, რომელიც ადრე არ ესმოდათ, ნათელი გახდება და კაცობრიობას ეცნობება მათი მომავალი გზისა და დანიშნულების ადგილის შესახებ. ეს არის მთელი საქმე, რომელიც უნდა აღსრულდეს ახლანდელ ეტაპზე. მიუხედავად იმისა, რომ გზა, რომელსაც ადამიანი დღეს გაივლის, ასევე არის ჯვრის გზა და ტანჯვის გზა, ის, რასაც ადამიანი დღეს პრაქტიკაში ახორციელებს და რასაც ჭამს, სვამს და რითაც ტკბება, დიდად განსხვავდება იმისგან, რაც ადამიანს ხვდა წილად რჯულის ქვეშ და მადლის ეპოქაში. ის, რაც ადამიანისგან მოითხოვება დღეს, არ ჰგავს წარსულში მოთხოვნილს და კიდევ უფრო მეტად არ ჰგავს იმას, რაც ადამიანს რჯულის ეპოქაში სთხოვეს. ახლა, რა სთხოვეს ადამიანს რჯულის ქვეშ, როდესაც ღმერთი თავის საქმეს ისრაელში აღასრულებდა? სხვა არაფერი, თუ არა ის, რომ ადამიანს უნდა დაეცვა შაბათი და იეჰოვას კანონები. შაბათს არავის უნდა ემუშავა და არავის უნდა დაერღვია იეჰოვას კანონები. მაგრამ ახლა ასე არ არის. შაბათს ადამიანი მუშაობს, იკრიბება და ლოცულობს ჩვეულებრივად და მასთვის არანაირი შეზღუდვა არ არის დაწესებული. მადლის ეპოქაში მყოფნი უნდა მონათლულიყვნენ და მათგან დამატებით მოითხოვდნენ მარხვას, პურის გატეხვას, ღვინის სმას, თავსაბურავის ტარებასა და სხვებისთვის ფეხების დაბანას. ახლა ეს წესები გაუქმებულია, მაგრამ ადამიანის მიმართ უფრო დიდი მოთხოვნებია, რადგან ღვთის საქმე სულ უფრო ღრმავდება და ადამიანის შესვლა სულ უფრო მაღალ დონეს საჭიროებს. წარსულში იესო ხელს ადებდა ადამიანს და ლოცულობდა, მაგრამ ახლა, როცა ყველაფერი ნათქვამია, რა საჭიროა ხელის დადება? მხოლოდ სიტყვებითაა შესაძლებელი შედეგის მიღწევა. როდესაც ის ხელს ადებდა ადამიანს წარსულში, ეს იყო ადამიანის საკურთხებლად და ასევე მისი სნეულებებისგან განსაკურნებლად. ასე მოქმედებდა სულიწმიდა იმ დროს, მაგრამ ახლა ასე არ არის. ახლა სულიწმიდა საქმისთვის და შედეგის მისაღწევად სიტყვებს იყენებს. მისი სიტყვები ნათელი გახდა თქვენთვის და თქვენ უნდა განახორციელოთ ისინი პრაქტიკაში ზუსტად ისე, როგორც გითხრეს. მისი სიტყვები მისი განზრახვებს წარმოადგენს. ისინი არის საქმე, რომლის აღსრულებაც მას სურს. მისი სიტყვების მეშვეობით შენ გაიგებ მის განზრახვებს და იმას, რის მიღწევასაც ის შენგან ითხოვს და შენ შეგიძლია უბრალოდ პირდაპირ განახორციელო მისი სიტყვები პრაქტიკაში ხელის დადების ყოველგვარი საჭიროების გარეშე. ზოგიერთმა შეიძლება თქვას: „დამადე შენი ხელი! დამადე ხელი, რათა მივიღო შენი კურთხევა და რათა გავხდე შენი თანაზიარი”. ყოველივე ეს მოძველებული პრაქტიკაა წარსულიდან, რომელიც ახლა მოძველებულია, რადგან ეპოქა შეიცვალა. სულიწმიდა მოქმედებს ეპოქის შესაბამისად, არც შემთხვევით და არც წესების გამოყენებით. ეპოქა შეიცვალა და ახალ ეპოქას აუცილებლად მოაქვს ახალი საქმე. ეს ეხება საქმის ყველა ეტაპს და ამიტომ მისი საქმე არასოდეს მეორდება. მადლის ეპოქაში იესომ საკმაოდ ბევრი ამგვარი საქმე გააკეთა, როგორიცაა სნეულთა განკურნება, დემონების განდევნა, ადამიანზე ხელის დადებას მისთვის სალოცავად და ადამიანის კურთხევა. თუმცა, ამის კვლავ გაკეთება დღეს აზრს მოკლებული იქნებოდა. სულიწმიდა იმ დროს იმგვარად მოქმედებდა, რადგან ეს იყო მადლის ეპოქა და ადამიანისთვის საკმარისი მადლი იყო დასატკბობად. მას არავითარ საზღაურს არ სთხოვდნენ და სანამ მას რწმენა ექნებოდა, ის მიიღებდა მადლს. ყველას ძალიან მოწყალედ ეპყრობოდნენ. ახლა ეპოქა შეიცვალა და ღვთის საქმე უფრო წინ წავიდა. სწორედ გაკიცხვისა და სამსჯავროს მეშვეობით განიდევნება ადამიანის მეამბოხეობა და ადამიანში არსებული უწმინდურობა. ის ეტაპი იყო გამოსყიდვის ეტაპი, მართებდა ღმერთს იმგვარად ემუშავა, ეჩვენებინა საკმარისი მადლი ადამიანისთვის დასატკბობად, რათა ადამიანი გამოსყიდულიყო ცოდვისგან და მადლის მეშვეობით მიტევებოდა ცოდვები. ამჟამინდელი ეტაპი ადამიანში არსებული უსამართლობის გამოაშკარავებას ისახავს მიზნად გაკიცხვის, განკითხვის, სიტყვიერი დასჯის ისევე, როგორც დისციპლინისა და სიტყვების გამოაშკარავების მეშვეობით, რათა კაცობრიობა შემდგომში გადარჩეს. ეს საქმე უფრო სიღრმისეულია, ვიდრე გამოსყიდვა. მადლის ეპოქის მადლი საკმარისი იყო ადამიანის სიამოვნებისთვის. ახლა, როდესაც ადამიანმა უკვე გამოსცადა ეს მადლი, მან აღარ უნდა ისიამოვნოს ამით. ამ საქმის დრო უკვე წარსულს ჩაბარდა და ის აღარ უნდა აღსრულდეს. ახლა ადამიანი უნდა გადარჩეს სიტყვიერი სამსჯავროს მეშვეობით. მას შემდეგ, რაც ადამიანს განიკითხავენ, გაკიცხავენ და დახვეწენ, მისი ხასიათი ამით შეიცვლება. განა ყოველივე ეს იმ სიტყვების გამო არ არის, რომლებიც მე ვთქვი? საქმის თითოეული ეტაპი აღსრულდება მთელი კაცობრიობის პროგრესისა და ეპოქის შესაბამისად. ეს საქმე მთლიანად მნიშვნელოვანია და ყოველივე აღსრულდება საბოლოო ხსნის გულისთვის, რათა კაცობრიობას ჰქონდეს კარგი საბოლოო სამყოფელი მომავალში და რათა ადამიანები საბოლოოდ დახარისხდნენ თავიანთი გვარის მიხედვით.

უკანასკნელი დღეების საქმე – სიტყვების თქმაა. სიტყვებით ადამიანში დიდი ცვლილებების მოხდენა შეიძლება. ცვლილებები, რომლებიც ახლა ამ ადამიანებში ხდება ამ სიტყვების მიღების შემდეგ, გაცილებით დიდია, ვიდრე მადლის ეპოქაში ადამიანებში ნიშნებისა და სასწაულების მიღებით გამოწვეული ცვლილებები. რამეთუ მადლის ეპოქაში ადამიანისგან დემონების განდევნა ხელდასმითა და ლოცვით ხდებოდა, მაგრამ ადამიანში არსებული გახრწნილი მიდრეკილებები კვლავ რჩებოდა. ადამიანი განიკურნებოდა ავადმყოფობისგან და მიეტევებოდა ცოდვები, მაგრამ რაც შეეხება იმას, თუ როგორ შეეძლო ადამიანს საკუთარ თავში არსებული სატანური გახრწნილი მიდრეკილებების განდევნა, ეს საქმე ჯერ კიდევ შესასრულებელია. ადამიანი მხოლოდ რწმენის გამო იქნა გადარჩენილი და მას მიეტევა ცოდვები, მაგრამ ადამიანის ცოდვილი ბუნება ვერ აღმოიფხვრა და მაინც დარჩა მასში. ადამიანს მიეტევა ცოდვები ღვთის განკაცებით, მაგრამ ეს არ ნიშნავს, რომ ადამიანში ცოდვა აღარ არის. ადამიანის ცოდვების მიტევება შეიძლება ცოდვის გამოსასყიდი მსხვერპლით, მაგრამ რაც შეეხება იმას, თუ როგორ შეიძლება ადამიანმა აღარ შესცოდოს, როგორ შეიძლება მისი გახრწნილი ხასიათისა და ცოდვილი ბუნების სრული მოშორება და როგორ შეიძლება მისი სიცოცხლე-განწყობის გარკვეულწილად შეცვლა, მას ამ პრობლემის გადაჭრის ხერხი არ გააჩნია. ადამიანის ცოდვები მიტევებულია ღვთის ჯვარცმის საქმის წყალობით, მაგრამ ადამიანი აგრძელებს ცხოვრებას თავისი ძველი, სატანური, გახრწნილი ხასიათით. ამრიგად, საჭიროა ადამიანის სრული გადარჩენა მისი სატანური, გახრწნილი ხასიათისგან, მისი ცოდვილი ბუნება სრულიად უნდა მოშორდეს და აღარასოდეს განვითარდეს და მისი ხასიათი უნდა გარდაიქმნას. ეს ადამიანისგან მოითხოვს, გაიაზროს სიცოცხლეში ზრდის გზა, სიცოცხლის გზა და თავისი ხასიათის შეცვლის გზა. გარდა ამისა, ეს ადამიანისგან მოითხოვს, რომ ამ გზის შესაბამისად ახორციელებდეს პრაქტიკას, რათა მისი ხასიათი თანდათან შეიცვალოს და იცხოვროს სინათლის ნათების ქვეშ, რათა ყველაფერი, რასაც ის აკეთებს, იყოს ღვთის განზრახვებთან შესაბამისი, რათა მან მოიშოროს თავისი სატანური გახრწნილი ხასიათი და თავი დააღწიოს სატანის ბნელეთის გავლენას, ამგვარად სრულად გამოვიდეს ცოდვიდან. მხოლოდ მაშინ მოიპოვებს ადამიანი სრულ ხსნას. იმ დროს, როდესაც იესო თავის საქმეს აკეთებდა, ადამიანის ცოდნა მის შესახებ ჯერ კიდევ ბუნდოვანი და გაურკვეველი იყო. ადამიანს ყოველთვის სჯეროდა, რომ ის იყო დავითის ძე და აცხადებდა მას დიდ წინასწარმეტყველად, კეთილ უფლად, რომელმაც გამოისყიდა ადამიანის ცოდვები. ზოგიერთი, თავისი რწმენის ძალით განიკურნა მხოლოდ მისი სამოსის კიდეზე შეხებით. იესო უსინათლოს თვალისჩინს უბრუნებდა და მკვდარს აღადგენდა თუმცა, ადამიანმა ვერ შეძლო საკუთარ თავში ღრმად ფესვგადგმული გახრწნილი სატანური ხასიათის აღმოჩენა და არც ის იცოდა, როგორ მოეშორებინა იგი. ადამიანმა მიიღო ბევრი მადლი, როგორიცაა ხორცის სიმშვიდე და ბედნიერება, ერთი წევრის რწმენას მოჰქონდა კურთხევა მთელ ოჯახზე, სნეულებათა განკურნება და ასე შემდეგ. დანარჩენი დამოკიდებული იყო ადამიანის კეთილ საქმეებსა და მის ღვთისმოსავ გარეგნობაზე. თუ ვინმეს შეეძლო ასე ცხოვრება, ის ითვლებოდა სტანდარტულ მორწმუნედ. მხოლოდ ამ სახის მორწმუნეებს შეეძლოთ ზეცათა სასუფეველში შესვლა სიკვდილის შემდეგ, რაც ნიშნავდა, რომ ისინი გადარჩნენ. მაგრამ თავიანთ სიცოცხლეში ეს ადამიანები საერთოდ ვერ აცნობიერებდნენ ცხოვრების გზას. ყველაფერი, რასაც ისინი აკეთებდნენ, იყო ცოდვების ჩადენა და შემდეგ მათი მონანიება დაუსრულებელ წრეზე, ყოველგვარი გამოსავლის გარეშე, რომ შეეცვალად თავიანთი ხასიათი: ასეთი იყო ადამიანის მდგომარეობა მადლის ეპოქაში. მიიღო ადამიანმა სრული ხსნა? არა! ამიტომ, მას შემდეგ, რაც საქმის ის ეტაპი დასრულდა, მაინც დარჩა სამსჯავროსა და გაკიცხვის საქმე. ეს ეტაპი მიზნად ისახავს ადამიანის განწმენდას სიტყვის მეშვეობით და ამგვარად მისთვის გზის ჩვენებას, რომელსაც უნდა გაჰყვეს. ეს ეტაპი არ იქნებოდა ნაყოფიერი ან მნიშვნელოვანი, თუ ის გაგრძელდებოდა დემონების განდევნით, რადგან ის ვერ შეძლებდა ადამიანის ცოდვილი ბუნების აღმოფხვრას და ადამიანი მხოლოდ თავისი ცოდვების მიტევების ამარა დარჩებოდა. ცოდვის გამოსასყიდის მეშვეობით ადამიანს მიეტევა ცოდვები, რადგან ჯვარცმის საქმე უკვე დასრულდა და ღმერთმა გაიმარჯვა სატანაზე. მაგრამ ადამიანის გახრწნილი ხასიათი მაინც რჩება მასში, რომელსაც კვლავ შეუძლია ცოდვის ჩადენა და ღვთისადმი წინააღმდეგობის გაწევა და ღმერთს არ მოუპოვებია კაცობრიობა. აი, რატომ იყენებს ღმერთი საქმის ამ ეტაპზე სიტყვას ადამიანის გახრწნილი ხასიათის სამხელად, რაც მას აძლევს საშუალებას, პრაქტიკა განახორციელოს სწორი გზის შესაბამისად. საქმის ეს ეტაპი უფრო შინაარსიანი და ნაყოფიერია, ვიდრე წინა, რადგან ახლა სწორედ სიტყვაა ის, რაც პირდაპირ ასაზრდოებს ადამიანის სიცოცხლეს და შესაძლებელს ხდის ადამიანის ხასიათის სრულად განახლებას. ეს არის საქმის ბევრად უფრო საფუძვლიანი ეტაპი. ამრიგად, განკაცებამ უკანასკნელ დღეებში სრულყო ღვთის ხორცშესხმის მნიშვნელობა და სრულად დაასრულა ღვთის მართვის გეგმა ადამიანის გადასარჩენად.

ადამიანის ხსნა ღვთის მიერ არ ხდება უშუალოდ სულის მეშვეობითა და სულის ვინაობით, რადგან მის სულს ადამიანი ვერც შეეხება, ვერც დაინახავს და ვერც მიუახლოვდება. თუ ის, როგორც სული, უშუალოდ შეეცდებოდა ადამიანის გადარჩენას, ადამიანი ვერ შეძლებდა მისი ხსნის მიღებას. ღმერთს რომ არ მიეღო შექმნილი ადამიანის გარეგნული იერსახე, ადამიანისთვის ამ ხსნის მიღების არანაირი საშუალება არ იქნებოდა. რამეთუ ადამიანს მასთან მიახლოების არანაირი საშუალება არ აქვს, ისევე როგორც არავის შეეძლო იეჰოვას ღრუბელთან მიახლოება. მხოლოდ შექმნილ ადამიანად განკაცებით, ანუ მხოლოდ თავისი სიტყვის იმ ხორცში მოქცევით, რომელიც იგი უნდა გამხდარიყო, შეუძლია მას, თავისი სიტყვა პირადად დაამკვიდროს ყველა მის მიმდევარში. მხოლოდ ამის შემდეგ შეუძლია ადამიანს პირადად მოისმინოს და დაინახოს მისი სიტყვა, და ასევე, მოიპოვოს მისი სიტყვა და ამით სრულად გადარჩეს. ღმერთი რომ არ განკაცებულიყო, ვერცერთი ხორცისა და სისხლისგან ქმნილი ადამიანი ვერ შეძლებდა ასეთი დიადი ხსნის მიღებას და ვერცერთი ადამიანი ვერ გადარჩებოდა. ღვთის სულს უშუალოდ კაცობრიობაში რომ ემოქმედა, მთელი კაცობრიობა განგმირული იქნებოდა, ან, ღმერთთან კავშირის ყოველგვარი შესაძლებლობის გარეშე, ისინი სრულად სატანის მიერ იქნებოდნენ დატყვევებულნი. პირველი განკაცება ადამიანის ცოდვისგან გამოხსნას ისახავდა მიზნად, იესოს ხორციელი სხეულის მეშვეობით მის გამოსყიდვას, ანუ მან ადამიანი ჯვრისაგან იხსნა, მაგრამ სატანური გახრწნილი ხასიათი ადამიანში მაინც დარჩა. მეორე განკაცება აღარ ემსახურება ცოდვის მსხვერპლით გამოსყიდვას, არამედ მათ სრულ გადარჩენას, ვინც ცოდვისგან იქნა გამოსყიდული. ეს კეთდება იმისათვის, რომ ისინი, ვისი ცოდვებიც მიტევებულია, გათავისუფლდნენ ცოდვისგან და სრულად განიწმინდონ, მიაღწიონ ხასიათის ცვლილებას და ამით გათავისუფლდნენ სატანის სიბნელის გავლენისგან და დაბრუნდნენ ღმერთის ტახტის წინაშე. მხოლოდ ამ გზით შეიძლება ადამიანის სრული განწმენდა. მას შემდეგ, რაც რჯულის ეპოქა დასრულდა და მადლის ეპოქიდან მოყოლებული, ღმერთმა დაიწყო ხსნის საქმე, რომელიც გრძელდება უკანასკნელ დღეებამდე, როდესაც ურჩობის გამო, კაცობრიობის განკითხვითა და მათი დასჯით, ის სრულად განწმენდს კაცობრიობას. მხოლოდ მაშინ დაასრულებს ღმერთი თავის ხსნის საქმეს და შევა განსასვენებელში. ამიტომ, საქმის სამ ეტაპზე, ღმერთი მხოლოდ ორჯერ განკაცდა, რათა თავად შეესრულებინა თავისი საქმე ადამიანთა შორის. ეს იმიტომ ხდება, რომ საქმის სამი ეტაპიდან, მხოლოდ ერთი ემსახურება ადამიანთა ცხოვრების წარმართვას, ხოლო დანარჩენი ორი ხსნის საქმეს მოიცავს. მხოლოდ განკაცებით შეუძლია ღმერთს იცხოვროს ადამიანის გვერდით, განიცადოს სამყაროს ტანჯვა და იცხოვროს ნორმალურ ხორციელ სხეულში. მხოლოდ ამ გზით შეუძლია მას მიაწოდოს ადამიანებს პრაქტიკული სიტყვა, რომელიც მათ, როგორც ქმნილებებს, სჭირდებათ. სწორედ ღვთის განკაცების მეშვეობით იღებს ადამიანი სრულ ხსნას ღვთისგან და არა უშუალოდ ზეციდან მისი ლოცვების პასუხად. ადამიანი ხორცისა და სისხლისაა, მას არ ძალუძს ღვთის სულის ხილვა, მით უმეტეს, მის სულთან მიახლოება, ამიტომ მას მხოლოდ ღვთის განკაცებულ ხორცთან შეუძლია შეხება. მხოლოდ ამის საშუალებით შეუძლია ადამიანს, ჩაწვდეს მთელ სიტყვასა და ყოველ ჭეშმარიტებას და მიიღოს სრული ხსნა. მეორე განკაცება საკმარისი იქნება ცოდვების მოსაშორებლად და ადამიანის სრულად განსაწმენდად. ამრიგად, მეორე განკაცებით, ღვთის მთელი საქმე ხორცში დასრულდება და ღვთის განკაცების მნიშვნელობა სრულქმნილი იქნება. ამის შემდეგ, ღვთის საქმე ხორცში მთლიანად დასრულდება. მეორე განკაცების შემდეგ, ის მესამედ აღარ განკაცდება თავისი საქმისთვის. რამეთუ მისი მთელი მართვა უკვე დასრულებული იქნება, უკანასკნელი დღეების განკაცება სრულად მოიპოვებს ხალხს, რომელიც მან შეარჩია. და უკანასკნელ დღეებში მთელი კაცობრიობა დახარისხდება თავისი გვარისამებრ. ის აღარ შეასრულებს ხსნის საქმეს და არც ხორცში დაბრუნდება რაიმე საქმის შესასრულებლად. ბოლო დღეების საქმეში სიტყვის ძალა აღემატება ნიშნებისა და სასწაულების გამოვლინებას და სიტყვის მნიშვნელობა აღემატება ნიშნებისა და სასწაულების მნიშვნელობას. სიტყვა აშიშვლებს ადამიანის გულის სიღრმეში ღრმად ჩაფლულ ყველა გახრწნილ მიდრეკილებას. თქვენ არ გაქვთ მათი დამოუკიდებლად გამოვლენის საშუალება. როდესაც ისინი სიტყვით გამოაშკარავდება, თქვენ ბუნებრივად აღმოაჩენთ მათ; თქვენ მოგიწევთ მათი აღიარება და თქვენ სრულიად დარწმუნდებით. განა ამაში არ ვლინდება სიტყვის ძალა? ეს არის შედეგი, რომელიც დღეს სიტყვის მოქმედებით მიიღწევა. ამიტომ, ადამიანის სრული ხსნა, ცოდვებისგან სნეულების განკურნებითა და დემონების განდევნით შეუძლებელია და არც ნიშნებისა და სასწაულების გამოვლინებით შეიძლება. სნეულებათა განკურნების და დემონების განდევნის ძალა ადამიანს მხოლოდ მადლს ანიჭებს, მაგრამ ადამიანის ხორცი კვლავ სატანისაა და გახრწნილი სატანური მიდრეკილება კვლავ რჩება ადამიანში. სხვა სიტყვებით რომ ვთქვათ, ის, რაც არ განწმენდილა, კვლავ ცოდვასა და უწმინდურობას განეკუთვნება. მხოლოდ მას შემდეგ, რაც ადამიანი სიტყვის მეშვეობით განიწმინდება, ის ღმერთმა შეიძლება მოიპოვოს და განწმინდოს. როდესაც დემონები განდევნეს ადამიანიდან და ის გამოისყიდეს, ეს მხოლოდ იმას ნიშნავდა, რომ ის სატანას ხელიდან იქნა გამოგლეჯილი და ღმერთს დაუბრუნდა. თუმცა, ღვთის მიერ განწმენდისა ან შეცვლის გარეშე, ის გახრწნილ ადამიანად რჩება. ადამიანში კვლავ არსებობს უწმინდურობა, წინააღმდეგობა და ურჩობა; ადამიანი დაუბრუნდა ღმერთს მხოლოდ მისი გამოსყიდვის გზით, მაგრამ მას არ გააჩნია ოდნავი ცოდნა ღმერთის შესახებ და კვლავ შეუძლია წინააღმდეგობა გაუწიოს და უღალატოს მას. ადამიანის გამოსყიდვამდე, მასში უკვე ჩათესილი იყო სატანის მრავალი შხამი და სატანის მიერ ათასობით წლის განმავლობაში მისი გახრწნის შემდეგ, მასში არსებული ბუნება ეწინააღმდეგება უფალს. მაშასადამე, როდესაც ადამიანი იქნა გამოსყიდული, ეს უბრალოდ გამოსყიდვა იყო. ანუ, ადამიანი მაღალ ფასად იყო გამოსყიდული, მაგრამ მასში არსებული შხამიანი ბუნება არ განადგურებულა. ასეთი უწმინდური ადამიანი უნდა შეიცვალოს, სანამ ღვთის მსახურების ღირსი გახდება. განკითხვისა და განსჯის ამ საქმით, ადამიანი სრულად შეიცნობს საკუთარ თავში არსებულ უწმინდურსა და გახრწნილ არსს და შეძლებს სრულად შეცვლასა და განწმენდას. მხოლოდ ამ გზით შეიძლება, ადამიანი გახდეს ღირსი ღვთის ტახტის წინაშე დაბრუნებისა. მთელი მიმდინარე სამუშაო სრულდება იმისათვის, რომ ადამიანი განიწმინდოს და შეიცვალოს; ეს იმისთვისაა, რომ ადამიანმა დაძლიოს თავისი გახრწნილება და განიწმინდოს განკითხვისა და სასჯელის სიტყვით და სრულყოფით. ნაცვლად იმისა, რომ მივიჩნიოთ საქმის ეს ეტაპი ხსნის ეტაპად, უფრო მართებული იქნებოდა გვეთქვა, რომ ეს არის განწმენდის საქმე. სინამდვილეში, ეს ეტაპი ასევე არის დაპყრობის საქმე ისევე, როგორც მეორე ეტაპი ხსნის საქმეში. სწორედ სიტყვიერი სამსჯავროსა და გაკიცხვის მეშვეობით მოიპოვებს ადამიანს ღმერთი და სწორედ დახვეწის, სამსჯავროსა და სიტყვიერი გამოაშკარავების მეშვეობით ხდება ყველა უწმინდურის, ცნების, მოტივისა და იმედების სრული გაცხადება ადამიანის გულში. ადამიანის ცოდვების გამოისყიდვისა და მიტევების მიუხედავად, ეს შეიძლება ჩაითვალოს მხოლოდ იმად, რომ ღმერთი არ იხსენებს ადამიანის დანაშაულებს და არ ეპყრობა ადამიანს მისი დანაშაულების შესაბამისად. თუმცა, ადამიანი ცხოვრობს ხორციელად ცოდვისგან გათავისუფლების გარეშე, შეუძლია მხოლოდ განაგრძოს ცოდვის ჩადენა და დაუსრულებლად გამოავლინოს თავისი სატანური გახრწნილი ხასიათი. ასეთია ცხოვრება, რომელსაც ადამიანი ეწევა - ცოდვის ჩადენისა და მიტევების დაუსრულებელი ციკლი. ადამიანთა უმრავლესობა სცოდავს დღისით და მოინანიებს საღამოობით. ასე რომ, იმ შემთხვევაშიც კი, თუ ცოდვის გამოსასყიდი სამუდამოდ ეფექტურია ადამიანისთვის, ის ვერ იხსნის ადამიანს ცოდვისგან. ხსნის საქმის მხოლოდ ნახევარია დასრულებული, რადგან ადამიანს კვლავ აქვს გახრწნილი ხასიათი. მაგალითად, როდესაც ადამიანებმა გაიგეს, რომ ისინი მოაბის შთამომავლები არიან, მათ დაიწყეს წუწუნი, შეწყვიტეს სიცოცხლის ძიება და სრულიად ნეგატიურები გახდნენ. განა ეს არ აჩვენებს იმას, რომ ადამიანს კვლავ არ შეუძლია სრულად დაემორჩილოს ღვთის მეუფებას? განა სწორედ ეს არ არის ადამიანის სატანური გახრწნილი ხასიათი? როდესაც არ გსჯიდნენ, ყველაზე მაღლა სწევდი ხელს, იესოზე მაღლადაც კი და ხმამაღლა ჰყვიროდი: „იყავი ღვთის საყვარელი ძე! იყავი ღმერთთან ახლოს! ჩვენ სიკვდილს ვარჩევთ სატანის წინაშე ქედის მოხრას! აუჯანყდი ძველ სატანას! აუჯანყდი დიდ წითელ დრაკონს! დაე, დიდმა წითელმა დრაკონმა ერთხელ და სამუდამოდ დაკარგოს ძალაუფლება! დაე, ღმერთმა სრულგვყოს ჩვენ!” შენ ყვიროდი ყველაზე ხმამაღლა, მაგრამ შემდეგ მოვიდა გაკიცხვის დრო და კვლავ გამოაშკარავდა შენი გახრწნილი ხასიათი. შენი ყვირილი შეწყდა და შენ დაკარგე სიმტკიცე. ეს არის ადამიანის გახრწნილება. ეს არის ისეთი რამ, რაც ცოდვაზე უფრო ღრმაა, სატანის მიერ ჩათესილი და ღრმად ფესვგადგმული ადამიანში. ამ უკანასკნელისთვის ადვილი არ არის გააცნობიეროს თავისი ცოდვები და მას არ აქვს საშუალება ამოიცნოს თავისი საკუთარი ღრმად ფესვგადგმული ბუნება. მხოლოდ სიტყვიერი სამსჯავროს მეშვეობით შესაძლებელია ამ შედეგის მიღწევა. მხოლოდ ამგვარად შეიძლება ადამიანი თანდათან შეიცვალოს ამ მომენტიდან მოყოლებული. ადამიანი ასე ყვიროდა წარსულში, რადგან მას არ ესმოდა თავისი თანდაყოლილი გახრწნილი ხასიათი. ასეთია ადამიანში ჩაბუდებული უწმინდურებები. სამსჯავროსა და გაკიცხვის ასეთი ხანგრძლივი პერიოდის განმავლობაში ადამიანი დაძაბულ ატმოსფეროში ცხოვრობდა. განა ყოველივე ეს სიტყვის საშუალებით არ იქნა მიღწეული? განა შენც არ ყვიროდი ძალიან ხმამაღლა მსახურთა განსჯამდე? „შედი სამეფოში! ყველა, ვინც მიიღებს ამ სახელს, შევა სამეფოში! ყველა გახდება ღვთის თანაზიარი!” როდესაც დადგა მსახურთა განსჯის დრო დადგა, შენ აღარ ყვიროდი. თავიდან ყველა ყვიროდა: „ოჰ ღმერთო! სადაც არ უნდა დამსვა, მე დაგემორჩილები და შენს მიერ ვიქნები მართული”. ღვთის სიტყვების წაკითხვისას: „ვინ იქნება ჩემი პავლე?” ხალხი ამბობდა: „მე მზად ვარ!” შემდეგ დაინახეს სიტყვები: „და რა ვთქვათ იობის რწმენაზე?” და თქვეს: „მე მზად ვარ საკუთარ თავზე ავიღო იობის რწმენა. ღმერთო, გთხოვ გამომცადე!” როდესაც დადგა მსახურთა განსჯის დღე, ისინი მაშინვე დაეცნენ და ძლივს შეძლეს წამოდგომა. ამის შემდეგ ნელ-ნელა უწმინდურებები მათ გულში თანდათან შემცირდა. განა ეს სიტყვის მეშვეობით არ იქნა მიღწეული? ასე რომ, ის, რაც თქვენ გამოსცადეთ დღეს, არის სიტყვის მეშვეობით მიღწეული შედეგი, იმაზე დიდიც კი, ვიდრე იესოს მიერ ზეციური სასწაულებისა და საოცრებების მოხდენით მიღწეული. ღვთის დიდება, რომელსაც შენ ხედავ და თავად ღვთის ხელმწიფება, რომელსაც შენ ხედავ, არ ჩანს მხოლოდ ჯვარცმის საშუალებით, სნეულებათა განკურნებისა და დემონების განდევნის საშუალებით, არამედ კიდევ უფრო მეტად მისი სიტყვის სამსჯავროს საშუალებით. ეს გიჩვენებს, რომ ღმერთის ძალაუფლება და ძალა არ მდგომარეობს მხოლოდ ზეციური სასწაულების მოხდენაში, სნეულებათა განკურნებისა და დემონების განდევნაში, არამედ ღვთის სიტყვის სამსჯავროს უკეთ შეუძლია წარმოადგინოს ღვთის ხელმწიფება და გამოავლინოს მისი ყოვლისშემძლეობა.

ის, რასაც ადამიანმა ახლა მიაღწია — მისი ამჟამინდელი სულიერი სიმწიფე, აღნაგობა, ცოდნა, სიყვარული, ერთგულება, მორჩილება და წვდომა — ყოველივე ეს სიტყვიერი სამსჯავროს მეშვეობით მიღწეული შედეგია. ის, რომ დღემდე ერთგულებას ინარჩუნებ და მყარად დგახარ, სწორედ სიტყვის შემწეობითაა მიღწეული.ახლა ადამიანი ხედავს, რომ განკაცებული ღმერთის საქმე ნამდვილად არაჩვეულებრივია და მასში ბევრია ისეთი რამ, რისი მიღწევაც ადამიანს არ შეუძლია და რაც საიდუმლოებასა და სასწაულს წარმოადგენს. ამიტომ ბევრი დაემორჩილა მას. ზოგიერთი არასოდეს დამორჩილებია რომელიმე ადამიანს თავისი დაბადების დღიდან, თუმცა ღვთის სიტყვის ხილვისას ისე სრულადემორჩილებიან, რომ ვერც ამჩნევენ ამას და ვეღარ ბედავენ ქექვას ან სხვა რამის თქმას. კაცობრიობა სიტყვას დაემორჩილა წინაშე და სიტყვიერი სამსჯავროს წინაშე პირქვე დამხობილია. ღვთის სული პირდაპირ რომ დალაპარაკებოდა ადამიანის, კაცობრიობა მთლიანად დაემორჩილებოდა ამ ხმას, დაეცემოდა მხილების სიტყვების გარეშე ისე, როგორც პავლე დაეცა მიწაზე სინათლეში დამასკოს გზაზე. ღმერთს ამგვარად რომ გაეგრძელებინა მოღვაწეობა, ადამიანი ვერასოდეს შეძლებდა საკუთარი გახრწნილების შეცნობას სიტყვიერი სამსჯავროს მეშვეობით და ამგვარად გადარჩენას. მხოლოდ განკაცების მეშვეობით შეუძლია ღმერთს პირადად მიიტანოს თავისი სიტყვები თითოეული ადამიანის ყურამდე, რათა ყველამ, ვისაც ყური აქვს, მოისმინოს მისი სიტყვები და მიიღოს მისი სამსჯავროს საქმე სიტყვით. ეს არის მისი სიტყვით მიღწეული ჭეშმარიტი შედეგი და არა სულის გამოცხადება ადამიანის შიშით დასამორჩილებლად. მხოლოდ ამ პრაქტიკული და მაინც არაჩვეულებრივი საქმის მეშვეობით შეიძლება ადამიანის ძველი ხასიათი, რომელიც მრავალი წლის განმავლობაში ღრმად იყო დამალული, სრულად გამოაშკარავდეს, რათა ადამიანმა ამოიცნოს ის და გამოსცადოს ცვლილება. ყოველივე ეს არის განკაცებული ღმერთის პრაქტიკული საქმე, რომელშიც ის ლაპარაკობს და აღასრულებს სამსჯავროს სრულიად პრაქტიკული გზით და შემდეგ აღწევს ადამიანზე სამსჯავროს შედეგებს სიტყვის მეშვეობით. ეს არის განკაცებული ღმერთის ხელმწიფება და ღვთის განკაცების მნიშვნელობა. ეს კეთდება განკაცებული ღმერთის ძალაუფლების, სიტყვის საქმით მიღწეული შედეგებისა და იმის გამოსავლენად, რომ სული მოვიდა ხორცშესხმული და ავლენს თავის ძალაუფლებას ადამიანის სიტყვიერი განსჯის მეშვეობით. მიუხედავად იმისა, რომ ის ხორციელად ჩვეულებრივ, ნორმალურ ადამიანს ჰგავს, სწორედ მისი სიტყვებით მიღწეული შედეგები აჩვენებს ადამიანს, რომ ის აღსავსეა ძალაუფლებით, რომ ის თავად ღმერთია და რომ მისი სიტყვები თავად ღვთის გამოხატულებაა. ამგვარად, მთელ კაცობრიობას ეჩვენება, რომ ის თავად ღმერთია, რომელიც განკაცდა, რომ მას ვერავინ შეურაცხყოფს და ვერავინ აღემატება მის სამსჯავროს სიტყვით და ვერანაირი ბნელი ძალა ვერ სძლევს მის ძალაუფლებას. ადამიანის მორჩილება მისადმი მთლიანად განპირობებულია იმით, რომ ის არის სიტყვა, რომელიც განკაცდა, ეს მთლიანად განპირობებულია მისი ძალაუფლებით და მისი სიტყვიერი სამსჯავროთი. მისმა განკაცებულმა ხორცმა მოიტანა ის ძალაუფლება, რომელსაც ის ფლობს. მიზეზი, რის გამოც ის განკაცდა, არის ის, რომ ხორცს ასევე შეუძლია ფლობდეს ძალაუფლებას და მას ძალუძს აღასრულოს საქმე პრაქტიკული გზით კაცობრიობის წიაღში ისე, რომ ის იყოს ხილული და ხელშესახები ადამიანისთვის. ეს საქმე ბევრად უფრო პრაქტიკულია, ვიდრე უშუალოდ ღვთის სულის მიერ აღსრულებული საქმე, რომელიც ფლობს ყოველგვარ ძალაუფლებას და მისი შედეგი ასევე აშკარაა. ეს იმიტომ ხდება, რომ ღვთის განკაცებულ ხორცს შეუძლია ილაპარაკოს და იღვაწოს პრაქტიკული გზით. მისი ხორცის გარეგნულ ფორმას არ გააჩნია ძალაუფლება და ადამიანს შეუძლია მასთან მიახლოება, მაშინ როდესაც მისი არსი მართლაც ძალაუფლების მატარებელია, მაგრამ მისი ძალაუფლება არავისთვისაა ხილული. როდესაც ის ლაპარაკობს და იღწვის, ადამიანი ვერ აღიქვამს მის ძალაუფლებას. ეს მას უადვილების თავისი პრაქტიკული საქმის აღსრულებას. მთელ ამ პრაქტიკულ საქმეს შეუძლია ნაყოფი გამოიღოს. მიუხედავად იმისა, რომ ვერცერთი ადამიანი ვერ აცნობიერებს, რომ ის ფლობს ძალაუფლებას, ვერ ხედავს, რომ მისი შეურაცხყოფა დაუშვებელია ან ხედავს მის რისხვას, ის აღწევს თავისი სიტყვების დასახულ შედეგებს შენიღბული ძალაუფლების, ფარული რისხვისა და იმ სიტყვების მეშვეობით, რომლებსაც ის ღიად წარმოთქვამს. სხვა სიტყვებით რომ ვთქვათ, თავისი ხმის ტემბრით, საუბრის მკაცრი ტონითა და ბრძნული სიტყვებით ის სრულად არწმუნებს ადამიანს. ამგვარად, ადამიანი ემორჩილება განკაცებული ღვთის სიტყვას, რომელიც თითქოს არავითარ ძალაუფლებას არ ფლობს და ამით სრულდება ღვთის მიზანი - ადამიანის გადარჩენა. ეს არის მისი განკაცების მნიშვნელობის კიდევ ერთი ასპექტი: ილაპარაკოს უფრო პრაქტიკული გზით, მისცეს მისი სიტყვების რეალობას ადამიანზე ზემოქმედების საშუალებადა მისცეს ადამიანს ღვთის სიტყვის ძალის ხილვის საშუალება.ამიტომ, ეს საქმე განკაცების მეშვეობით რომ არ შესრულებულიყო, ის ვერ მიაღწევდა მცირედ შედეგსაც კი და ვერ შეძლებდა ცოდვილი ადამიანების სრულად გადარჩენას. ღმერთი რომ არ განკაცებულიყო, ის იქნებოდა სული, რომელიც ადამიანისთვის უხილავიცაა და ხელშეუხებელიც.. რადგან ადამიანი ხორციელი არსებაა, ის და ღმერთი ორ სხვადასხვა სამყაროს მიეკუთვნებიან და განსხვავებული ბუნების არიან. ღვთის სული შეუთავსებელია ადამიანთან, რომელიც ხორციელი არსებაა და უბრალოდ არ არსებობს მათ შორის კავშირის დამყარების საშუალება, რომ აღარაფერი ვთქვათ იმაზე, რომ ადამიანს არ შეუძლია სულად გადაქცევა. რადგან ასეა, ღვთის სული უნდა გახდეს შექმნილი არსება თავისი თავდაპირველი საქმის შესასრულებლად. ღმერთს შეუძლია როგორც ამაღლდეს უმაღლეს საფეხურამდე, ისე დაიმდაბლოს თავი და გახდეს მისი ქმნილება - ადამიანი, რაღა აღასრულოს თავისი საქმე და იცხოვროს კაცთა შორის, მაგრამ ადამიანს არ შეუძლია ამაღლდეს უმაღლეს საფხურამდე და გახდეს სული და მით უმეტეს, მას არ შეუძლია დაეშვას ყველაზე დაბალ საფეხურზე. აი, რატომ უნდა განკაცდეს ღმერთი თავისი საქმის აღსასრულებლად. ამავე პრინციპით, პირველი განკაცებისას, მხოლოდ ხორცშესხმულ ღმერთს შეეძლო ადამიანის გამოსყიდვა ჯვარცმის გზით მაშინ, როდესაც ღვთის სული ვერანაირად ვერ ეცმებოდა ჯვარს ადამიანის ცოდვის გამოსასყიდად. ღმერთს შეეძლო პირდაპირ განკაცებულიყო, რათა გამხდარიყო ადამიანის ცოდვის გამოსასყიდი, მაგრამ ადამიანს არ შეეძლო პირდაპირ ზეცაში ამაღლება იმ მსხვერპლის მისაღებად, რომელიც ღმერთმა მისთვის მოამზადა. ასეთ ვითარებაში ერთადერთი შესაძლებლობა იქნებოდა, ღმერთისთვის გვეთხოვა, წინ და უკან ევლო ზეცასა და დედამიწას შორის და არა ის, რომ ადამიანი ამაღლებულიყო ზეცამდე ამ ხსნის მისაღებად, რადგან ადამიანი დაეცა და უფრო მეტიც, მას უბრალოდ არ შეეძლო ზეცაში ამაღლება, მით უმეტეს, ცოდვის გამოსასყიდის მოპოვება. ამიტომ, აუცილებელი იყო იესოს მოსვლა და იმ საქმის პირადად აღსრულება, რომლის მიღწევაც ადამიანს უბრალოდ არ შეეძლო. ღმერთის ყოველი განკაცება გამოწვეულია აბსოლუტური აუცილებლობით. რომელიმე ეტაპის შესრულება უშუალოდ ღვთის სულს რომ შესძლებოდა, ის თავს არ დაიმდაბლებდა განკაცებამდე.

საქმის ამ საბოლოო ეტაპზე შედეგები სიტყვის მეშვეობით მიიღწევა. სიტყვის წყალობით ადამიანი წვდება მრავალი საიდუმლოსა და საქმეს, რომელიც ღმერთმა წარსულ თაობებში აღასრულა. სიტყვის მეშვეობით ადამიანს ნათელს ფენს სულიწმიდა; სიტყვის მეშვეობით ადამიანი წვდება იმ საიდუმლოებებს, რომლებიც წარსულ თაობებს არასოდეს ამოუხსნიათ და ასევე შეიცნობსწარსული დროის წინასწარმეტყველთა და მოციქულთა საქმესა და მათი მოღვაწეობის პრინციპებს; სიტყვის მეშვეობით ადამიანი ასევე შეიცნობს თავად ღვთის ხასიათს ისევე, როგორც ადამიანის ურჩობასა და წინააღმდეგობას და ჩასწვდება საკუთარ არსს. საქმის ამ ეტაპებისა და ყველა წარმოთქმული სიტყვის მეშვეობით ადამიანი შეიმეცნებს სულის საქმეს, განკაცებული ღვთის მირ აღსრულებულ საქმეს და უფრო მეტიც, მის მთელ ხასიათს. შენი ცოდნა ექვსი ათასი წლის განმავლობაში ღვთის მართვის საქმის შესახებ ასევე მოპოვებულ იქნა სიტყვის მეშვეობით. განა შენი ძველი წარმოდგენების შეცნობა და მათი გვერდზე გადადებაც სიტყვის მეშვეობით არ მოხდა? წინა ეტაპზე იესო სასწაულებსა და საოცრებებს ახდენდა, მაგრამ ამ ეტაპზე სასწაულები და საოცრებები არ ხდება. განა ასევე სიტყვით არ ჩასწვდი იმას, თუ რატომ არ ავლენს ღმერთი სასწაულებსა და საოცრებებს? ამიტომ ამ ეტაპზე წარმოთქმული სიტყვები აღემატება წარსული თაობების მოციქულთა და წინასწარმეტყველთა მიერ შესრულებულ საქმეს. წინასწარმეტყველთა მიერ ნათქვამ წინასწარმეტყველებებსაც კი არ შეეძლო ამ შედეგის მიღწევა. წინასწარმეტყველები მხოლოდ წინასწარმეტყველებდნენ, ისინი საუბრობდნენ იმაზე, რაც მომავალში მოხდებოდა, მაგრამ არა იმ საქმეზე, რომლის აღსრულებაც ღმერთს იმ დროს სურდა. ისინი არც იმაზე საუბრობდნენ, როგორ წარემართათ ადამიანის ცხოვრება ან როგორ ებოძებიათ ჭეშმარიტება კაცობრიობისთვის ან როგორ გაემჟღავნებინათ მათთვის საიდუმლოებები, მით უმეტეს, როგორ მიენიჭებინათ სიცოცხლე. ამ ეტაპზე წარმოთქმულ სიტყვებში არის წინასწარმეტყველებაც და ჭეშმარიტებაც, მაგრამ ძირითადად ეს სიტყვები ემსახურება ადამიანისთვის სიცოცხლის მინიჭებას. ამჟამინდელი სიტყვები არ ჰგავს წინასწარმეტყველთა მიერ წარმოთქმულ წინასწარმეტყველებებს. ეს არის საქმის ეტაპი ადამიანის სიცოცხლისთვის, ადამიანის სიცოცხლე-განწყობის შესაცვლელად და არა წინასწარმეტყველების წარმოთქმის მიზნით. პირველი ეტაპი იყო იეჰოვას საქმე: მისი საქმე იყო გზის მომზადება ადამიანებისთვის, რათა თაყვანი ეცათ ღმერთისთვის დედამიწაზე. ეს იყო საწყისი ეტაპი დედამიწაზე საქმისთვის საფუძვლის ჩასაყრელად. იმ დროს იეჰოვამ ასწავლა ისრაელიტებს შაბათის დაცვა, მშობლების პატივისცემა და ერთმანეთთან მშვიდობიანი თანაცხოვრება. ეს იმიტომ, რომ იმდროინდელ ხალხს არ ესმოდა, რა ჰქმნიდა ადამიანს, და არც ის ესმოდათ, როგორ ეცხოვრათ დედამიწაზე. მისთვის აუცილებელი იყო საქმის პირველ ეტაპზე ადამიანთა ცხოვრების წარმართვა. ყველაფერი, რაც იეჰოვამ მათ უთხრა, მანამდე მათთვის უცნობი იყო და არც მათ საკუთრებაში არ იყო. იმ დროს ღმერთმა აღადგინა მრავალი წინასწარმეტყველი, რათა ეწინასწარმტყველებიათ და ყველა მათგანი ამას იეჰოვას ხელმძღვანელობით აკეთებდა. ეს იყო ღვთის საქმის უბრალოდ ერთი პუნქტი. პირველ ეტაპზე ღმერთი არ განკაცებულა, ამიტომ ის წინასწარმეტყველთა მეშვეობით მოძღვრავდა ყველა ტომსა და ერს. როდესაც იესო თავის დროზე მოღვაწეობდა, ის იმდენს არ ლაპარაკობდა, რამდენსაც დღეს. უკანასკნელი დღეების სიტყვის საქმის ეს ეტაპი არასოდეს შესრულებულა გასულ საუკუნეებსა და თაობებში. თუმცა ესაიამ, დანიელმა და იოანემ ბევრი იწინასწარმეტყველეს. მათი წინასწარმეტყველებები სრულიად განსხვავებული იყო ახლა ნათქვამი სიტყვებისგან. ის, რაც მათ წარმოთქვეს, იყო მხოლოდ წინასწარმეტყველებები, მაგრამ ახლა წარმოთქმული სიტყვები ასეთი არ არის. ყველაფერი, რაზეც ახლა ვსაუბრობ, წინასწარმეტყველებებად რომ მექცია, შეძლებდით მათ გაგებას? დავუშვათ, რომ ის, რაზეც მე ვსაუბრობდი, ეხებოდა საკითხებს ჩემი წასვლის შემდეგ, როგორ შეძლებდი მაშინ მათ წვდომას? სიტყვის საქმე არასოდეს აღსრულებულა იესოს დროს ან რჯულის ეპოქაში. შესაძლოა ზოგმა თქვას: „განა იეჰოვაც არ ამბობდა სიტყვებს თავისი მოღვაწეობისას? განა იესო, სნეულებათა განკურნების, დემონების განდევნისა და ზეციური სასწაულებისა და საოცრებების მოხდენის გარდა, ასევე არ წარმოთქვამდა სიტყვებს თავისი მოღვაწეობისას?” წარმოთქმულ სიტყვებს შორის არსებობს განსხვავებები. რა იყო იეჰოვას მიერ წარმოთქმული სიტყვების არსი? ის მხოლოდ კაცობრიობას დედამიწაზე ცხოვრების წარმართვას ხელმძღვანელობდა, რაც არ ეხებოდა სულიერ საკითხებს. რატომ ამბობენ, რომ როდესაც იეჰოვა ლაპარაკობდა, ეს იყო ყველა ადგილას მცხოვრები ხალხის დასამოძღვრად? სიტყვა „დამოძღვრა” ნიშნავს გარკვევით თქმას და პირდაპირ ბრძანებას. მას ადამიანი სიცოცხლით არ აღუვსია. ნაცვლად ამისა, მან უბრალოდ ხელი ჩაკიდა ადამიანს და ასწავლა, როგორ ჰქონოდა მისი შიში, ზედმეტი ქარაგმების გარეშე. საქმე, რომელიც იეჰოვამ ისრაელში აღასრულა, არ იყო ადამიანის გასხვლა ან წვრთნა ან სამსჯავროსა და გაკიცხვის აღსასრულებლად, ეს იყო მისი წინამძღოლობისთვის. იეჰოვამ უბრძანა მოსეს, ეთქვა თავისი ხალხისთვის, რომ შეეგროვებინათ მანანა უდაბნოში. ყოველ დილით, მზის ამოსვლამდე მათ უნდა შეეგროვებინათ ზუსტად იმდენი მანანა, რამდენიც იმ დღეს ეყოფოდათ საჭმელად. მანანას შენახვა მომდევნო დღემდე არ შეიძლებოდა, რადგან ის დაობდებოდა. ის არ უკითხავდა ხალხს ლექციებს და არ ააშკარავებდა მათ ბუნებას, იდეებსა და აზრებს. მას არ შეუცვლია ადამიანები, არამედ წარმართავდა მათ ცხოვრებას. იმდროინდელი ადამიანები ბავშვებს ჰგავდნენ, არაფერი ესმოდათ და მხოლოდ ძირითადი მექანიკური მოძრაობები შეეძლოთ, ამიტომ იეჰოვამ მხოლოდ კანონები დააწესა მრავალთათვის გზის გასაკვალად.

სახარების საქმის გასავრცელებლად, რათა ყველამ, ვინც ჭეშმარიტი გულით ეძებს, შეძლოს დღეს აღსრულებული საქმის შეცნობა და იყოს სრულად დარწმუნებული, ნათლად უნდა ჩასწვდე თითოეულ ეტაპზე შესრულებული საქმის რეალურ ისტორიას, არსსა და მნიშვნელობას. დარწმუნდი, რომ შენი თანაზიარების მოსმენით სხვებმა გაიგონ იეჰოვას საქმე, იესოს საქმე და, მით უმეტეს, დღეს ღვთის მიერ აღსრულებული მთელი საქმე ისევე, როგორც კავშირები და განსხვავებები საქმის სამ ეტაპს შორის. დარწმუნდი, რომ მოსმენის დასრულების შემდეგ სხვებმა დაინახონ, რომ სამი ეტაპი კი არ ეწინააღმდეგება, არამედ ყველა მათგანი ერთი და იმავე სულის საქმეა. მიუხედავად იმისა, რომ ისინი სხვადასხვა ეპოქაში მოღვაწეობენ, მათი საქმის შინაარსი, რომელსაც ისინი აღასრულებენ და სიტყვები, რომლებსაც ისინი წარმოთქვამენ, განსხვავებულია, მაგრამ პრინციპები, რომლებითაც ისინი მოქმედებენ, ერთია. ეს უდიდესი ხილვებია, რაც ყველა ღვთის მიმდევარმა ადამიანმა უნდა გააცნობიეროს.


დაპყრობის საქმის ნამდვილი ამბავი (1)

კაცობრიობა, რომელიც ესოდენ ღრმად არის გახრწნილი სატანის მიერ, ვერ აცნობიერებს, რომ ღმერთი არსებობს, და შეწყვიტა მისი თაყვანისცემა. დასაწყისში, როცა ადამი და ევა შეიქმნენ, იეჰოვას დიდება და მისი მოწმობა მუდამ მათთან იყო. მაგრამ გახრწნის შემდეგ ადამიანმა დაკარგა დიდებაც და მოწმობაც, რადგან ყველანი აუჯანყდნენ ღმერთს და უკვე სრულიად აღარ ეშინიათ მისი. დღევანდელი დაპყრობის საქმე ის არის, რომ აღდგეს მთელი მოწმობა და მთელი დიდება, რათა ყველა ადამიანმა თაყვანი სცეს ღმერთს და ქმნილ არსებებს შორის არსებობდეს მოწმობა; ეს არის საქმე, რომელიც უნდა შესრულდეს ამ ეტაპზე. მაინც, როგორ უნდა იქნას დაპყრობილი კაცობრიობა? ამ ეტაპის სიტყვის საქმით, რათა ადამიანი სრულად დარწმუნდეს; მხილების, განკითხვის, გაკიცხვისა და დაუნდობელი წყევლით, რათა საბოლოოდ სრულიად დაემორჩილოს მას; ადამიანის ურჩობის გამომჟღავნებითა და მისი წინააღმდეგობის განკითხვით, რათა მან შეიცნოს კაცობრიობის უსამართლობა და უწმინდურობა, და ამ გზით გამოიკვეთოს ღვთის სამართლიანი ხასიათი. სწორედ ამ სიტყვების მეშვეობით დაიპყრობა ადამიანი და სრულად დარწმუნდება. სიტყვები არის კაცობრიობის საბოლოო დაპყრობის საშუალება, და ყველამ, ვინც იღებს ღვთის დაპყრობას, უნდა მიიღოს მისი სიტყვებით დარტყმა და განკითხვა. დღეს ლაპარაკის პროცესი სწორედ დაპყრობის პროცესია. მაშ, როგორ უნდა ითანამშრომლონ ადამიანებმა? იმით, რომ ისწავლონ ამ სიტყვების ჭამა და სმა და მიაღწიონ მათ გაგებას. რაც შეეხება იმას, როგორ დაიპყრობიან ადამიანები, ეს არ არის ის, რისი გაკეთებაც მათ თვითონ შეუძლიათ. ყველაფერი, რაც შეგიძლია გააკეთო, არის ის, რომ ეს სიტყვები ჭამო და სვა და მათ საშუალებით შეიცნო შენი გახრწნილება და სიბილწე, შენი ურჩობა და უსამართლობა და დაემხო ღვთის წინაშე. თუ მას შემდეგ, რაც გაიგებ ღვთის განზრახვებს, შეძლებ მათ პრაქტიკაში დანერგვას, თუ გექნება ხედვა და შეძლებ, სრულად დაემორჩილო ამ სიტყვებს საკუთარი არჩევანის გარეშე, მაშინ იქნები დაპყრობილი — და ეს სწორედ ამ სიტყვების შედეგად მოხდება. რატომ დაკარგა კაცობრიობამ მოწმობა? იმიტომ, რომ არავის აქვს ღმერთის რწმენა, რადგან ღმერთს აღარ აქვს ადგილი ადამიანთა გულებში. კაცობრიობის დაპყრობა არის კაცობრიობის რწმენის აღდგენა. ადამიანებს მუდამ სურთ, თავით გადაეშვან ამქვეყნიური სამყაროს ორომტრიალში, მეტისმეტად ბევრ იმედს დაატარებენ, ზედმეტად ბევრ სურთ თავიანთი მომავლისთვის და აყენებენ მეტისმეტად ექსტრავაგანტურ მოთხოვნებს. ისინი მუდმივად ფიქრობენ ხორცზე, გეგმავენ ხორციელ ცხოვრებას და არანაირი ინტერესი არ გააჩნიათ, ეძიონ ღვთისადმი რწმენის გზა. მათი გულები სატანამ დაიპყრო, მათ დაკარგეს ღვთისმოშიში გულები და მიეჯაჭვნენ სატანას. მაგრამ ადამიანი ღმერთმა შექმნა. ამგვარად, ადამიანმა დაკარგა მოწმობა, ანუ დაკარგა ღვთის დიდებაც. კაცობრიობის დაპყრობის მიზანია ადამიანის ღვთის მიმართ შიშის დიდების დაბრუნება. შეიძლება ითქვას ასე: ბევრი ადამიანი საერთოდ არ ესწრაფვის, რომ იცოცხლოს, და თუკი არსებობენ ისეთები, ვინც ესწრაფვის, ისინი სულ ერთი მუჭა არიან. ადამიანები ყველაზე მეტად საკუთარ მომავალზე სწუხან და არანაირ ყურადღებას არ აქცევენ სიცოცხლეს. ზოგი უჯანყდება ღმერთს, ეწინააღმდეგება და ზურგს უკან განიკითხავს მას და ჭეშმარიტებას პრაქტიკად არ აქცევს. ეს ადამიანები ჯერჯერობით უგულებელყოფილნი არიან; ამ მომენტისთვის ამ ურჩი შვილების მიმართ არაფერი კეთდება, მაგრამ მომავალში შენ იცხოვრებ სიბნელეში, მოთქმასა და კბილთა ღრჭენაში. შენ ვერ გრძნობ სინათლის სიძვირფასეს, როცა მასში ცხოვრობ, მაგრამ როცა ბნელ ღამეში აღმოჩნდები, მაშინ იგრძნობ მის ფასს და ინანებ. ახლა თავს კარგად გრძნობ, მაგრამ დადგება დღე, როცა ინანებ. როცა ეს დღე დადგება და სიბნელე ჩამოწვება, როცა სინათლე ჩაქრება, სინანული უკვე ძალიან დაგვიანებული იქნება. ეს იმიტომ ხდება, რომ შენ ჯერ კიდევ ვერ იგებ დღევანდელ საქმეს, ამიტომაც არ აფასებ დროს, რომელიც ახლა გაქვს. როდესაც მთელი სამყაროს საქმე დაიწყება, ანუ როდესაც დღეს ჩემს მიერ ნათქვამი სიტყვები ახდება, ბევრი ადამიანი თავს ხელებში ჩარგავს და მწუხარების ცრემლებს დაღვრის. და განა მაშინ ისინი უკუნში არ დაინთქმებიან, მოთქმითა და კბილთა ღრჭენით? ყველა, ვინც ჭეშმარიტად ესწრაფვის სიცოცხლეს და სრულქმნილი გახდა, შეიძლება გამოყენებულ იქნას, ხოლო ყველა ურჩი შვილი, ვინც გამოუსადეგარია, უკუნში შთავარდება. ისინი მთლიანად მოკლებულნი იქნებიან სულიწმიდას საქმეს, ვერაფერს გაიგებენ. მაშინ ისინი იტირებენ, სასჯელს მიცემულნი. თუ შენ კარგად აღიჭურვე საქმის ამ ეტაპისთვის, და შენს სიცოცხლეში გაიზარდე, მაშინ გამოსადეგი იქნები. ხოლო თუ ცუდად მოემზადე, ღმერთმაც რომ მოისურვოს შენი გამოყენება საქმის შემდეგი ეტაპისთვის, მაინც გამოუსადეგარი აღმოჩნდები — ამ დროს აღარ გექნება სხვა შანსი, თუნდაც თავად ისურვო საკუთარი თავის აღჭურვა. როცა ღმერთი განგეშორება, სად შეძლებ იპოვო რაიმე ისეთი შესაძლებლობა, როგორსაც ახლა ღვთის საქმე წარმოადგენს? სად შეძლებ ისეთი წვრთნის მიღებას, რომელსაც თავად ღმერთი პირადად გაძლევს? იმ დროისთვის ღმერთი აღარ მოგმართავს პირადად და აღარ გაგაგონებს თავის ხმას; შენ მხოლოდ წაიკითხავ იმას, რაც დღეს ითქმის — მაშინ როგორ იქნება გაგება ადვილი? განა მომავალი ცხოვრება შეედრება დღევანდელს? იმ დროს, როცა იტირებ და კბილთა ღრჭენაში იქნები, განა ეს არ იქნება ტანჯვაში ცხოვრება? ახლა კურთხევა გაქვს ნაბოძები, მაგრამ შენ ვერ სარგებლობ მისით; ცხოვრობ კურთხევით, მაგრამ ვერ ხვდები ამას. ეს ამტკიცებს, რომ შენ ტანჯვისთვის ხარ განწირული! დღეს ზოგი ადამიანი მეწინააღმდეგება, ზოგი მიჯანყდება, ზოგი ასე იქცევა, ზოგიც ისე, ხოლო მე უბრალოდ ყურადღებას არ ვაქცევ — მაგრამ ნუ იფიქრებთ, რომ არ ვიცი, რას აკეთებთ. განა არ მესმის თქვენი არსი? რატომ განაგრძობთ ჩემს შეწინააღმდეგებას? განა ღმერთი იმისთვის არ გწამს, რომ ეძიო სიცოცხლე და კურთხევა საკუთარი თავისთვის? განა საკუთარი თავისთვის არ გაქვს რწმენა? ამჟამად მე ვასრულებ დაპყრობის საქმეს მხოლოდ სიტყვით, და როცა ეს დაპყრობის საქმე დასრულდება, შენი საბოლოო შედეგი გამომჟღავნდება. ნუთუ, საჭიროა ეს პირდაპირ გითხრა?

დღევანდელი დაპყრობის საქმე ჩაფიქრებულ იქნა იმ მიზნით, რომ გამოავლინოს, რა შედეგი ელის ადამიანს. რატომ ითქვა, რომ დღევანდელი გაკიცხვა და განკითხვა არის სამსჯავრო დიდი თეთრი ტახტის წინაშე უკანასკნელ დღეებში? განა ამას ვერ ხედავ? რატომ არის დაპყრობის საქმე საბოლოო ეტაპი? განა სწორედ იმისთვის არა, რომ აჩვენოს, რა შედეგს მიიღებს ადამიანთა თითოეული კლასი? ნუთუ ეს იმისთვის არ ხდება, რომ ყოველმა ადამიანმა დაპყრობის პროცესში გაკიცხვისა და განკითხვის გზით გამოავლინოს თავისი ნამდვილი სახე და შემდეგ კი დახარისხდეს თავისი გვარისამებრ? იმის ნაცვლად, რომ ითქვას, თითქოს ეს კაცობრიობის დაპყრობა იყოს, უფრო მართებული იქნება ითქვას, რომ ეს არის იმის გამოვლენა, რა შედეგს მიიღებს ადამიანთა თითოეული კატეგორია. ეს არის ადამიანთა ცოდვების განკითხვა და სხვადასხვა კატეგორიის ადამიანთა გამოვლენა იმისათვის, რომ განისაზღვროს, ბოროტნი არიან ისინი თუ მართალნი და სამართლიანნი. დაპყრობის საქმის შემდეგ მოდის კეთილის დაჯილდოებისა და ბოროტის დასჯის საქმე. ადამიანები, რომლებიც სრულად დამორჩილდნენ — ანუ სრულად დაპყრობილნი შეიქნენ, — განწესებულნი იქნებიან ღვთის საქმის მთელ სამყაროში გავრცელების შემდეგ ეტაპზე. ხოლო ისინი, ვინც არ იქნებიან დაპყრობილნი, უკუნში დაინთქმებიან და უბედურებას იწვნევენ. ასე დახარისხდებიან ადამიანები თავიანთი სახეობისამებრ: ბოროტნი — ბოროტთან, რათა ვეღარასოდეს იხილონ მზის სინათლე, ხოლო მართალნი — კეთილთან, რათა მიიღონ ნათელი და ნათელში იცხოვრონ სამარადისოდ. ყოვლის შედეგი ახლოვდება; ადამიანთა შედეგი უკვე ცხადად მოჩანს მათ თვალწინ, და ყველა დახარისხდება მათი გვარისამებრ. როგორ შეძლებენ ადამიანები ტანჯვის თავიდან აცილებას, როცა ყოველი მათგანი თავისი გვარისამებრ დახარისხდება? ყოველი სახეობის ადამიანთა შედეგი ვლინდება მაშინ, როცა ყოვლის შედეგი ახლოვდება, და ეს სრულდება მთელი სამყაროს დაპყრობის საქმეში (მათ შორის ყველა დაპყრობის საქმეში, დაწყებული დღევანდელი საქმით). ყველა ადამიანის შედეგების გამოვლენა ხდება სამსჯავროს წინაშე, გაკიცხვის პროცესში და უკანასკნელი დღეების დაპყრობის საქმეში. ადამიანთა დახარისხება თავიანთი გვარისამებრ არ ნიშნავს ადამიანთა დაბრუნებას მათ თავდაპირველ ჯგუფში, რადგან როცა სამყაროს შექმნისას ადამიანი შეიქმნა, არსებობდა მხოლოდ ერთი გვარის ადამიანი, ერთადერთი განსხვავება იყო მამაკაცსა და ქალს შორის. არ არსებობდა მრავალი განსხვავებული გვარის ადამიანი. მხოლოდ რამდენიმე ათასწლიანი გახრწნის შემდეგ გაჩნდნენ სხვადასხვა გვარის ადამიანები: ზოგი აღმოჩნდა არაწმიდა სულების ბატონობის ქვეშ, ზოგი ბოროტი ეშმაკების მმართველობის ქვეშ, ხოლო ისინი, ვინც სიცოცხლის გზას მისდევენ, ყოვლისშემძლეს ხელმწიფებაში. მხოლოდ ამგვარად ყალიბდება თანდათანობით ადამიანთა შორის განსხვავებული კატეგორიები, და მხოლოდ ასე იყოფიან ადამიანები კლასებად დიდი ადამიანური ოჯახის შიგნით. ადამიანები სხვადასხვა „მამების“ ქვეშ ექცევიან; ვერ ითქმის, რომ ყველა სრულად იმყოფება ყოვლისშემძლეს ხელმწიფებაში, რადგან ადამიანი მეტისმეტად ურჩია. მართალი სამსჯავრო ავლენს ყოველი ტიპის ადამიანის ჭეშმარიტ თვითობას, ისე რომ არაფერი დარჩება დაფარული. ყოველი ადამიანი აჩვენებს თავის ნამდვილ სახეს სინათლეში. ამ დროს ადამიანი უკვე აღარ არის ისეთი, როგორიც თავდაპირველად იყო — მისი წინაპრების პირვანდელი სახე, დიდი ხანია, გამქრალია, რადგან ადამისა და ევას უთვალავი შთამომავალი დიდი ხანია სატანის ტყვეობაში იმყოფება, იმისათვის რომ ვეღარასდროს შეიცნოს მზის სინათლეს, და რადგანაც ადამიანები სავსენი არიან სატანის ნაირგვარი საწამლავით. ამგვარად, ადამიანები იღებენ თავიანთ შესაბამის საბოლოო სამყოფელს. უფრო მეტიც, სწორედ მათი განსხვავებული საწამლავების მიხედვით დახარისხდებიან ისინი თავიანთი გვარისამებრ, ანუ იმ ხარისხის მიხედვით, რა ხარისხითაც დაპყრობილნი არიან დღეს. ადამიანის შედეგი არ არის ის, რაც წინასწარ იყო განსაზღვრული სამყაროს შექმნის დღიდან. ეს იმიტომ ხდება, რომ დასაწყისში არსებობდა მხოლოდ ერთი კლასი, რომელიც კრებითად „კაცობრიობად“ იწოდებოდა, და თავდაპირველად ადამიანიც არ იყო სატანის მიერ გახრწნილი, ყველა ადამიანი ღმერთის ნათელში ცხოვრობდა და არ იცნობდა სიბნელეს. მაგრამ მას შემდეგ, რაც სატანამ ადამიანი გახრწნა, მთელ მიწაზე გავრცელდნენ სხვადასხვა ტიპისა და სახეობის ადამიანები – ისინი ერთი ოჯახიდან წარმოიშვნენ, რომელსაც კრებითად „კაცობრიობა“ დაერქვა და რომელიც მამაკაცისა და ქალისგან ჩამოყალიბდა. ყველა მათგანი თავიანთმა წინაპრებმა მიიყვანეს იქამდე, რომ ჩამოშორებოდნენ უძველეს წინაპრებს — კაცობრიობისგან, რომელიც შედგებოდა კაცისა და ქალისგან (ანუ ადამსა და ევას, მათ უძველეს წინაპრებს). იმ დროს ისრაელები იყვნენ ერთადერთი ხალხი, ვის ცხოვრებასაც მიწაზე იეჰოვა წარმართავდა. სხვადასხვა ტიპის ადამიანებმა, რომლებიც წარმოდგებოდნენ მთელი ისრაელიდან (ანუ თავდაპირველი ოჯახური კლანიდან), შემდგომში დაკარგეს იეჰოვას წინამძღოლობა. ეს უძველესი ადამიანები, რომლებიც სრულებით არ იცნობდნენ ადამიანური სამყაროს საქმეებს, შემდგომში კვალად მიჰყვნენ თავიანთ წინაპრებს, რათა ეცხოვრათ იმ ტერიტორიებზე, რომლებზეც მათ პრეტენზიები განაცხადეს, და ეს დღემდე გრძელდება. ამგვარად, მათ დღემდე არ იციან, როგორ განეშორნენ იეჰოვას და როგორ გაიხრწნენ დღემდე მრავალგვარი არაწმიდა სულების და ბოროტი სულების მიერ. ისინი, ვინც დღემდე ღრმად არიან გახრწნილნი და მოწამლულნი — რომელნიც საბოლოოდ ვერ გადარჩებიან, — იძულებულნი იქნებიან, მიჰყვნენ თავიანთ წინაპრებს, იმ არაწმიდა სულების, რომლებმაც ისინი გახრწნეს. ხოლო ისინი, რომელნიც შეიძლება გადარჩნენ, მიაღწევენ კაცობრიობის შესაბამის საბოლოო სამყოფელს, ანუ იმ შედეგს, რომელიც განკუთვნილია გადარჩენილთათვის და დაპყრობილთათვის. ყველაფერი გაკეთდება იმისათვის, რომ გადარჩეს ყველა, ვისი გადარჩენაც შესაძლებელია, — მაგრამ ადამიანებს, რომლებიც უგრძნობნი და განუკურნებელნი არიან, დარჩებათ ერთადერთი არჩევანი — მიჰყვნენ თავიანთ წინაპრებს გაკიცხვის უძირო უფსკრულში. ნუ იფიქრებ, რომ შენი შედეგი თავიდანვე იყო წინასწარ განსაზღვრული და მხოლოდ ახლა გამოვლინდა. თუ ასე ფიქრობ, ნუთუ დაგავიწყდა, რომ კაცობრიობის თავდაპირველი შექმნისას ცალკე არ შექმნილა ადამიანთა სატანური კლასი? ნუთუ დაგავიწყდა, რომ შეიქმნა მხოლოდ ერთი კაცობრიობა, რომელიც შედგებოდა ადამისა და ევასგან (ანუ შექმნილი იყვნენ მხოლოდ კაცი და ქალი)? თუ შენ თავდაპირველად სატანის შთამომავალი იყავი, განა ეს არ ნიშნავს იმას, რომ როდესაც იეჰოვა ქმნიდა ადამიანს, მან თავის ქმნილებაში ადამიანთა სატანური კლასი ჩართო? ნუთუ, მას შეეძლო ასეთი რამ გაეკეთებინა? მან შექმნა ადამიანი თავისი მოწმობისთვის; მან შექმნა ადამიანი თავისი დიდებისთვის. რატომ უნდა შეექმნა მას განზრახ სატანის შთამომავლების კლასი, რათა ისინი შეგნებულად დაპირისპირებოდნენ მას? როგორ შეეძლო იეჰოვას ამის გაკეთება? ის რომ მართლა ასე მოქცეულიყო, ვინ იტყოდა მაშინ, რომ ის სამართლიანი ღმერთია? ახლა, როდესაც ვამბობ, რომ ზოგიერთი თქვენგანი საბოლოოდ გადაეცემა სატანას, ეს იმას კი არ ნიშნავს, რომ თავიდანვე სატანას ეკუთვნოდი; არამედ, იმას ნიშნავს, რომ ისე დაბლა დაეცი, რომ მაშინაც კი, როცა ღმერთი ცდილობდა შენს გადარჩენას, მაინც ვერ მიიღე ხსნა. სხვა გზა აღარ რჩება, გარდა იმისა, რომ მიეკუთვნო სატანას. ეს მხოლოდ იმიტომ ხდება, რომ შენ ხსნის მიღმა ხარ და არა იმიტომ, რომ ღმერთი შენდამი უსამართლოა და განგებ წინასწარ განსაზღვრა, რომ გახდე სატანის განსახიერება, შემდეგ კი გადაგცეს სატანას და განზრახ სურს შენი ტანჯვა. ეს არ არის დაპყრობის საქმის ნამდვილი ამბავი. თუ ასე ფიქრობ, შენი გაგება უკიდურესად ცალმხრივია! საბოლოო ეტაპის დაპყრობა მიზნად ისახავს ადამიანთა ხსნას, ასევე მათი შედეგის გამოვლენას. იგი მიზნად ისახავს ადამიანთა დეგრადირების მხილებას განკითხვის გზით, რათა უბიძგოს მათ მონანიებისკენ, გამოღვიძებისკენ, სიცოცხლისკენ სწრაფვისა და ადამიანის არსებობის სწორ გზაზე დადგომისკენ. ეს ხდება იმიტომ, რათა გააღვიძოს გულგრილი და უგრძნობი ადამიანების გულები და განკითხვის გზით გამოავლინოს მათი შინაგანი ურჩობა. თუმცა, თუ ადამიანები კვლავაც ვერ შეძლებენ მონანიებას, ვერ დაადგებიან ადამიანის ცხოვრების სწორ გზას და ვერ მოიშორებენ ამ გახრწნილებებს, ისინი გახდებიან სატანის შთანთქმის ობიექტები, რაც ხსნის მიღმაა. აი, ასეთი მნიშვნელოვანია დაპყრობა: ადამიანთა გადარჩენა და ამავე დროს მათი შედეგის გამოვლენა. კარგი შედეგი, ცუდი შედეგი — ყველა მათგანი გამოვლინდება დაპყრობის საქმის მეშვეობით. ადამიანები გადარჩებიან თუ დაიწყევლებიან,ეს ყველაფერი დაპყრობის პროცესში გამოვლინდება.

უკანასკნელი დღეები არის დრო, როდესაც დაპყრობის მეშვეობით ყველაფერი თავისი გვარისამებრ დახარისხდება. დაპყრობა არის უკანასკნელი დღეების საქმე; სხვა სიტყვებით რომ ვთქვათ, თითოეული ადამიანის ცოდვების განკითხვა არის ბოლო დღეების საქმე. სხვაგვარად, როგორ შეიძლებოდა ადამიანთა დახარისხება თავისი გვარისამებრ? თითოეული ადამიანი თავისი გვარისამებრ დახარისხება, რომელიც ახლა თქვენს შორის სრულდება, წარმოადგენს ამგვარი საქმის დასაწყისს მთელ სამყაროში. ამის შემდეგ ყველა ხალხმა და ყველა ქვეყანამ ასევე უნდა მიიღოს დაპყრობის საქმე. ეს ნიშნავს, რომ ყოველი ქმნილება უნდა დახარისხდეს თავისი გვარისამებრ და დანებდეს სამსჯავროს წინაშე, რათა განიკითხოს. ვერც ერთი ადამიანი და ვერც ერთი რამ ვერ აირიდებს ტანჯვას, ამ გაკიცხვასა და განკითხვას, და არ არსებობს არც ერთი ადამიანი ან რამ, რაც არ დახარისხდება თავისი გვარისამებრ; ყოველი იქნება მიკუთვნებული თავის კატეგორიას, რადგან ყველაფრის შედეგი ახლოვდება და მთელი ცა და მიწა მიაღწევს თავის საბოლოო შედეგს. როგორ შეუძლია ადამიანს, თავი დააღწიოს იმ დღეს, როდესაც ადამიანის არსებობა დასრულდება? მაშ, კიდევ რამდენ ხანს შეიძლება გაგრძელდეს თქვენი ურჩობა? ნუთუ ვერ ხედავთ, რომ თქვენი უკანასკნელი დღეები გარდაუვალია? როგორ შეიძლება, რომ მათ, ვისაც ღმერთის ეშინიათ და მისი ხილვა სწყურიათ, ვერ იხილონ ღვთის სამართლიანობის გამოვლენის დღე? როგორ შეიძლება, რომ მათ ვერ მიიღონ საბოლოო ჯილდო სიკეთისთვის? ხარ კი შენ ის ადამიანი, ვინც სიკეთეს სჩადის, თუ ხარ ის, ვინც სიბოროტეს სჩადის? ხარ კი შენ ის, ვინც იღებს სამართლიან სამსჯავროს და შემდეგ ემორჩილება, თუ ხარ ის, ვინც იღებს სამართლიან სამსჯავროს და შემდეგ იწყევლება? ცხოვრობ თუ არა სამსჯავროს ტახტის წინაშე სინათლეში, თუ ცხოვრობ ჰადესის უკუნში? ნუთუ თავად არ იცი ყველაზე უკეთ, შენი შედეგი ჯილდო იქნება თუ სასჯელი? ნუთუ თავად არ იცი ყველაზე უკეთ და არ გესმის სხვებზე ღრმად, რომ ღმერთი სამართლიანია? მაშ, როგორია შენი ქცევა და შენი გული? როდესაც დღეს მე გიპყრობ, ნუთუ მართლა გჭირდება, რომ მე აგიხსნა, კეთილია თუ ბოროტი შენი ქცევა? რამდენი დათმე ჩემთვის? რამდენად ღრმად მეთაყვანები? ნუთუ შენ თვითონ არ იცი ყველაზე უკეთ, როგორ იქცევი ჩემს მიმართ? შენ უნდა იცოდე სხვებზე უკეთ, რა შედეგი გელის! ჭეშმარიტად გეუბნები: მხოლოდ მე შევქმენი კაცობრიობა და მე შეგქმენი შენ, მაგრამ მე არ გადამიცია თქვენი თავი სატანისთვის; ასევე შეგნებულად არ დამიძალებია, აჯანყებულიყავით ჩემს წინააღმდეგ ან შემწინააღმდეგებოდით და ამის გამო დასჯილიყავით ჩემს მიერ. განა ყველა ეს უბედურება არ არის ის, რასაც თქვენი ჯიუტი გულებისა და თქვენი ამაზრზენი საქციელის შედეგი? ნუთუ თქვენ თვითონ არ შეგიძლიათ განსაზღვროთ, რა შედეგი გელით? ნუთუ არ იცით ყველაზე უკეთ, თქვენი გულის სიღრმეში, როგორი იქნება თქვენი შედეგი? მიზეზი, რატომაც ვიპყრობ ადამიანებს, იმაში მდგომარეობს, რომ გამოვავლინო ისინი და ამით უკეთ მოგანიჭო ხსნა. ეს არ ხდება იმისთვის, რომ ბოროტება ჩაგადენინო, და არც იმისთვის, რომ განზრახ წაგიყვანო დასაღუპად ჯოჯოხეთში. როცა დრო დადგება, ყველა შენი დიდი ტანჯვა, ტირილი და კბილთა ღრჭენა — ნუთუ ეს ყველაფერი არ იქნება შენი ცოდვების გამო? ამგვარად, ნუთუ შენი საკუთარი სიკეთე ან შენი საკუთარი ბოროტება არ არის საუკეთესო განკითხვა შენთვის? ნუთუ ეს არ არის ყველაზე ჭეშმარიტი და ყველაზე აშკარა მტკიცებულება იმისა, როგორი იქნება შენი შედეგი?

დღეს მე ვმუშაობ ჩინეთში ღვთის რჩეულ ხალხში, რათა გამოვავლინო მათი მთელი ურჩი ხასიათი და გამოვააშკარაო მათი ყველა სიმახინჯე, და ეს ქმნის კონტექსტს იმისთვის, რომ ვთქვა ყველაფერი, რაც სათქმელი მაქვს. ამის შემდეგ, როცა მე დავიწყებ მთელი სამყაროს დაპყრობის ჩემი საქმის შემდეგ ეტაპს, მე გამოვიყენებ ჩემს სამსჯავროს თქვენზე, რათა განვიკითხო მთელ სამყაროში თითოეულისა და ყოველის უსამართლობა, რადგან თქვენ წარმოადგენთ ამბოხებულებს კაცთა შორის. ვინც წინ ვერ გამოვა, მხოლოდ საპირისპირო ფონად და მსახურების საგნებად იქცევა, ხოლო ვინც შეძლებს წინ წადგომას, გამოყენებული იქნება. რატომ ვამბობ, რომ ისინი, ვინც წინ ვერ წამოვა, მხოლოდ საპირისპირო ფონად იქცევა? იმიტომ, რომ ჩემი ამჟამინდელი სიტყვები და საქმე მთლიანად თქვენს წარსულს უკავშირდება და იმიტომ, რომ თქვენ გახდით კაცობრიობის მთელ მასაში ამბოხებულთა წარმომადგენლები და განსახიერება. მოგვიანებით მე ამ სიტყვებს, რომლითაც თქვენ გიპყრობთ, უცხო ქვეყნებში წავიღებ და იქაური ხალხის დასაპყრობად გამოვიყენებ, მაგრამ შენ თვითონ მათ ვერ მოიპოვებ. ნუთუ ეს არ ნიშნავს, რომ შენ საპირისპირო ფონად იქცევი? მთელი კაცობრიობის გახრწნილი ხასიათი ადამიანთა ამბოხებული ქცევები, მათი მახინჯი სახე-ხატები — ეს ყველაფერი ახლა ჩაწერილია იმ სიტყვებში, რომლითაც მე გიპყრობთ. შემდეგ ამ სიტყვებს გამოვიყენებ, რათა დავიპყრო ყველა ერი და ყველა აღმსარებლობის ხალხი, რადგან თქვენ ხართ არქეტიპი, პრეცედენტი. თუმცა მე არ მქონია განზრახვა, განზრახულად უარი მეთქვა თქვენზე; თუ შენ არ გამოიჩენ გულმოდგინებას შენს სწრაფვაში და ამით დაამტკიცებ უკურნებელობას, ნუთუ არ გახდები უბრალოდ მომსახურების ობიექტი და კონტრასტული ფონი? ერთხელ ვთქვი, რომ ჩემი სიბრძნე სატანის ხრიკების საფუძველზე ვლინდება. რატომ ვთქვი ეს? განა რეალური ამბავი არ დგას იმის მიღმა, რასაც ახლა ვამბობ და ვაკეთებ? თუ შენ ვერ შეძლებ ნაბიჯის წინ წადგმას, თუ არ იქნები სრულქმნილი და ამის ნაცვლად დაისჯები, განა არ გახდები საპირისპირო ფონი? შესაძლოა, დღემდე მოსვლამდე ბევრი ტანჯვა გადაგიტანია, მაგრამ მაინც ვერაფერი გაგიგია; შენ სრულიად უმეცარი ხარ სიცოცხლის შესახებ. მიუხედავად იმისა, რომ განსჯილი და გაკიცხული იყავი, სრულებით არ შეცვლილხარ და სულის სიღრმეში სიცოცხლე არ გიპოვია. როცა დადგება დრო შენი საქმის გამოცდისა, გაივლი ცეცხლის მსგავს განსაცდელს და კიდევ უფრო დიდ გასაჭირს. როცა ეს ცეცხლი მოგწვდება, შენი მთელი არსება ფერფლად იქცევა. როგორც ადამიანი, რომელსაც სიცოცხლე არ აქვს, რომელსაც შიგნით სუფთა ოქროს ერთი ნამცეციც კი არ გააჩნია, რომელიც ჯერ კიდევ ძველ გახრწნილ ხასიათშია ჩარჩენილი, და როგორ შეიძლება, რომ არ აღმოიფხვრას ადამიანი, რომელსაც კარგი სამუშაოს შესრულებაც კი არ შეუძლია, რომელიც კონტრასტულ ფონს წარმოადგენს? შეუძლია კი ადამიანს, რომელიც გროშის საფასურსაც არ წარმოადგენს და სიცოცხლე არ გააჩნია, გამოყენებულ იქნას დაპყრობის საქმეში? როცა ეს დრო დადგება, თქვენი დღეები ნოესა და სოდომის დღეებზე უფრო მძიმე იქნება! როგორადაც უნდა ილოცო მაშინ, ეს ვერ გიშველის. შეძლებ კი მაშინ შემობრუნებას და თავიდან მონანიებას, როცა ხსნის საქმე უკვე დასრულებული იქნება? როცა ხსნის მთელი საქმე დასრულდება, ის აღარ გაგრძელდება; ამის შემდეგ დაიწყება ბოროტთა დასჯის საქმე. შენ ეწინააღმდეგები, ჯანყდები და შეგნებულად იქცევი არასწორად. განა არ ხარ მკაცრად გასაკიცხი? დღეს ამას დამარცვლით გიხსნი. თუ გადაწყვეტ, რომ არ მიგდო ყური, როცა შემდეგში უბედურება დაგატყდება თავს, განა უკვე ძალიან გვიანი არ იქნება? თუ მხოლოდ მაშინ იგრძნობ სინანულს და მხოლოდ მაშინ ირწმუნებ? დღეს გაძლევ შესაძლებლობას, მოინანიო, მაგრამ შენ არ გსურს ამის გაკეთება. რამდენ ხანს აპირებ ლოდინს? გაკიცხვის დღემდე? დღეს მე არ გახსენებ წარსულ გადაცდომებს; კვლავ და კვლავ გპატიობ, არ ვუყურებ შენს უარყოფით მხარეებს, რათა მხოლოდ დადებითს შევხედო, რადგან ყველა ჩემი ამჟამინდელი სიტყვა და საქმე მიმართულია შენი ხსნისკენ და არ მაქვს შენდამი ბოროტი ზრახვა. თუმცა შენ უარს ამბობ შესვლაზე; ვერ გაგირჩევია კარგი და ცუდი და ვერ აფასებ სიკეთეს. განა ასეთი ადამიანები უბრალოდ არ ელიან სასჯელს და სამართლიანი შურისძიების მოსვლას?

როდესაც მოსემ კლდეს შემოჰკრა და იქიდან იეჰოვას მიერ ბოძებულმა წყალმა ამოხეთქა, ეს მისი რწმენის წყალობით მოხდა. როდესაც დავითი ჩემი, იეჰოვას სადიდებლად ქნარზე და ჩანგზე უკრავდა — სიხარულით სავსე გულით — ეს მისი რწმენის წყალობით მოხდა. როდესაც იობმა დაკარგა თავისი პირუტყვი, რომელიც მთებს ეფინებოდა, და უთვალავი სიმდიდრე, მისი სხეული კი მტკივნეული ჩირქოვანი წყლულებით დაიფარა, ეს მისი რწმენის წყალობით მოხდა. როდესაც მან შეძლო ჩემი, იეჰოვას ხმის მოსმენა და ჩემი, იეჰოვას დიდების დანახვა, ეს მისი რწმენის წყალობით მოხდა. ის, რომ პეტრეს იესო ქრისტეს მიყოლა შეეძლო, მისი რწმენის წყალობა იყო. ის, რომ მან შეძლო ჩემი გულისთვის ჯვარზე გაკრულიყო და დიდებული მოწმობის მიცემა, ასევე მისი რწმენის წყალობა იყო. როდესაც იოანემ კაცის ძის დიდებული ხატება იხილა, ეს მისი რწმენის წყალობა იყო. როდესაც მან უკანასკნელი დღეების ხილვა ნახა, ეს კიდევ უფრო მეტად, მისი რწმენის წყალობა იყო. მიზეზი, რის გამოც ეგრეთ წოდებული წარმართი ერების სიმრავლემ ჩემი გაცხადება მიიღო და შეიცნო, რომ მე ხორციელად დავბრუნდი, რათა ადამიანებს შორის ჩემი საქმე შევასრულო, ასევე მათი რწმენის წყალობითაა. ყველა, ვისაც ჩემი მკაცრი სიტყვები განგმირავს, მაგრამ მაინც ამით ნუგეშს პოულობს და გადარჩება — განა ეს მათი რწმენის წყალობით არაა? ადამიანებმა თავიანთი რწმენით იმდენი რამ მიიღეს, მაგრამ არა აუცილებლად კურთხევა. მათ შეიძლება არ განუცდიათ ის ბედნიერება და სიხარული, რასაც გრძნობდა დავითი, ან არ მიუღიათ იეჰოვას მიერ ბოძებული წყალი, როგორც მოსემ მიიღო. მაგალითად, იობი იეჰოვამ აკურთხა მისი რწმენის გამო, მაგრამ მან ასევე მიიღო სიძნელეებიც. მიუხედავად იმისა, კურთხევას იღებ თუ განსაცდელს, ორივე კურთხეული მოვლენაა. რომ არა შენი რწმენა, ვერ მიიღებდი ამ დაპყრობის საქმეს, და მით უმეტეს ვერ ნახავდი იეჰოვას ქმედებებს, რომლებიც დღეს შენთვის თვალნათელია — ვერ იხილავდი და მით უმეტეს ვერ მოიპოვებდი მათ. ეს უბედურებანი, ეს განსაცდელნი და ყველა ეს განკითხვა რომ არა, შეძლებდი კი დღეს იეჰოვას ქმედებების ხილვას? დღეს სწორედ რწმენა გაძლევს საშუალებას, იქნა დაპყრობილი, და სწორედ დაპყრობა გაძლევს რწმენას იეჰოვას ყოველი ქმედებისადმი. მხოლოდ რწმენის წყალობით იღებ ასეთ გაკიცხვასა და განკითხვას. ამ გაკიცხვისა და განკითხვის მეშვეობით ხდები დაპყრობილი და სრულყოფილი. რომ არა დღევანდელი გაკიცხვა და განკითხვა, შენი რწმენა ამაო იქნებოდა, რადგან შენ არ შეიცნობდი ღმერთს; არ აქვს მნიშვნელობა, რამდენად ირწმუნებდი მას, შენი რწმენა მხოლოდ ცარიელი სიტყვები და რეალობას მოკლებული იქნებოდა. მხოლოდ მას შემდეგ, რაც მიიღებ ამ დაპყრობის საქმეს, რომელიც სრულად მორჩილს გაგხდის, შენი რწმენა ხდება ჭეშმარიტი და საიმედო, და შენი გული ღმერთისკენ მიიქცევა. თუნდაც ამ სიტყვის, „რწმენის,“ გამო მრავალი განკითხვა ან მრავალი წყევლა გადაიტანო, შენ მაინც გაქვს ჭეშმარიტი რწმენა და შეძენილი გაქვს ყველაზე ჭეშმარიტი, ყველაზე რეალური და ყველაზე ძვირფასი რამ. ეს იმიტომ, რომ მხოლოდ განკითხვის პროცესში ხედავ შექმნილი არსებების საბოლოო სამყოფელს; სწორედ ამ განკითხვაში ხედავ შემოქმედის მშვენიერებას; სწორედ დაპყრობის ასეთ საქმეში ჭვრეტ ღვთის მკლავს; სწორედ ამ დაპყრობაში სრულად იგებ ადამიანურ ცხოვრებას; სწორედ ამ დაპყრობაში პოულობ ადამიანის ცხოვრების სწორ გზას და წვდები სიტყვის „ადამიანი“ ჭეშმარიტ მნიშვნელობას; მხოლოდ ამ დაპყრობაში ხედავ ყოვლისშემძლის სამართლიან ხასიათს და მის მშვენიერ, დიდებულ სახეს; სწორედ დაპყრობის ამ საქმეში შეიცნობ ადამიანის წარმოშობას და გაიაზრებ მთელი კაცობრიობის „უკვდავ ისტორიას“; სწორედ ამ დაპყრობაში იგებ კაცობრიობის წინაპრების შესახებ და ადამიანის გახრწნილების წარმოშობის შესახებ; სწორედ ამ დაპყრობაში იღებ სიხარულსა და ნუგეშს, აგრეთვე უსასრულო გვემას, წვრთნას და საყვედურის სიტყვებს შემოქმედისგან მის მიერ შექმნილი კაცობრიობისადმი; სწორედ ამ დაპყრობის საქმეში იღებ კურთხევასაც და იმ უბედურებებს, რომლებიც ადამიანმა უნდა განიცადოს… განა ეს ყველაფერი შენი მცირე რწმენის გამო არ არის? და განა შენი რწმენა არ იზრდება ამ ყოველივეს შეძენით? განა უზომოდ ბევრი რამ არ გაქვს მიღებული? შენ არა მხოლოდ მოისმინე ღმერთის სიტყვა და იხილე მისი სიბრძნე, არამედ პირადად განიცადე მისი საქმის ყოველი ნაბიჯი. შესაძლოა ითქვას, რომ რწმენის გარეშე არ განიცდიდი ამგვარ გაკიცხვას ან ამგვარ განკითხვას. მაგრამ უნდა იცოდე, რომ რწმენის გარეშე შენ არა მხოლოდ ვერ მიიღებდი ამგვარ გაკიცხვას ან ყოვლისშემძლის ამგვარ მზრუნველობას, არამედ სამუდამოდ დაკარგავდი შესაძლებლობას, შეხვედროდი შემოქმედს. შენ ვერასოდეს გაიგებდი კაცობრიობის წარმოშობას და ვერ ჩაწვდებოდი ადამიანის ცხოვრების მნიშვნელობას. თუნდაც შენი ხორცი დაღუპულიყო და სული სხეულს განშორებოდა, მაინც ვერ გაიგებდი შემოქმედის ყველა საქმეს, მით უმეტეს ვერ გაიგებდი, რომ შემოქმედმა ასეთი დიდი საქმე აღასრულა დედამიწაზე მას შემდეგ, რაც კაცობრიობა შექმნა. როგორც ამ კაცობრიობის წევრს, რომელიც მან შექმნა, გსურს, რომ უცოდინრობის გამო ამგვარად ჩავარდე უკუნში და იტანჯო მარადიული სასჯელით? თუ გაემიჯნები დღევანდელ გაკიცხვასა და განკითხვას, რა გელოდება მაშინ? ფიქრობ თუ არა, რომ როგორც კი გაემიჯნები ამჟამინდელ განკითხვას, შეძლებ ამ ტანჯული ცხოვრების თავიდან აცილებას? განა არ არის სიმართლე, რომ თუ დატოვებ „ამ ადგილს“, მაშინ ის, რასაც შეხვდები, იქნება ეშმაკების მიერ მოყენებული მტანჯველი ტკივილი ან მძიმე ზიანი? განა არ გელის აუტანელი დღეები და ღამეები? ნუთუ ფიქრობ, რომ დღევანდელი განკითხვის თავიდან აცილებით შეძლებ სამუდამოდ აიცილო მომავალი ტანჯვა? რა გელის წინ? იქნება კი ეს ის შანგრი-ლა, რაზეც იმედს ამყარებ? ნუთუ ფიქრობ, რომ რეალობისგან გაქცევით, როგორც ახლა აკეთებ, მომავალშიც შეძლებ მარადიული გაკიცხვის თავიდან აცილებას? დღევანდელი დღის შემდეგ ოდესმე კვლავ შეძლებ ასეთი შესაძლებლობისა და ასეთი კურთხევის პოვნას? შეძლებ თუ არა მათ პოვნას, როცა უბედურება დაგატყდება თავს? ნუთუ შეძლებ მათ პოვნას, როცა მთელი კაცობრიობა სიმშვიდეში შევა? შენი ამჟამინდელი ბედნიერი ცხოვრება და შენი ეს ჰარმონიული პატარა ოჯახი — შეძლებენ კი შენი მომავალი მარადიული საბოლოო სამყოფლის ჩანაცვლებას? თუ გაქვს ჭეშმარიტი რწმენა და თუ შენი რწმენის წყალობით ბევრი რამ მოიპოვე, მაშინ ეს ყველაფერი არის ის, რაც შენ — როგორც შექმნილ არსებას, — უნდა გქონდეს და რაც უპირველეს ყოვლისა უნდა გქონოდა. არაფერია უფრო სასარგებლო შენი რწმენისა და სიცოცხლისათვის, ვიდრე ასეთი დაპყრობა.

დღეს შენ უნდა გაიგო, რას მოითხოვს ღმერთი მათგან, ვინც დაპყრობილია, როგორი დამოკიდებულება აქვს მას მათ მიმართ, ვინც სრულქმნილია, და რაში უნდა შეხვიდე ახლა. ზოგი რამ მხოლოდ მცირედით უნდა გაიგო. არ არის საჭირო გარკვეული საიდუმლო სიტყვების გულდასმით შესწავლა; ისინი სიცოცხლისათვის დიდად სასარგებლო არ არიან და მხოლოდ ზედაპირულ გაცნობას მოითხოვენ. შეგიძლია წაიკითხო ისეთ საიდუმლოებებზე, როგორიცაა ადამისა და ევას საიდუმლოება: რანი იყვნენ ადამი და ევა მაშინ და რა საქმის აღსრულება სურს ღმერთს დღეს. უნდა გაიგო, რომ ადამიანის დაპყრობითა და სრულყოფით ღმერთს სურს დააბრუნოს ადამიანი იმ მდგომარეობაში, რომელშიც ადამი და ევა იმყოფებოდნენ. შენს გულში უნდა გქონდეს ნათელი წარმოდგენა სრულყოფილების იმ დონეზე, რომელსაც უნდა მიაღწიო, რათა შეესაბამებოდე ღმერთის მიერ მოთხოვნილ სტანდარტებს, და შემდეგ უნდა ესწრაფო მისკენ. ეს უკავშირდება შენს პრაქტიკას და ეს არის ის რაღაც, რაც უნდა გაიგო. შენთვის საკმარისია, რომ ამ საკითხებში ღმერთის სიტყვების მიხედვით ეძიებდე შესვლას. როცა კითხულობ, რომ „კაცობრიობას ათობით ათასი წლის ისტორია დასჭირდა, დღევანდელ მდგომარეობამდე მოსასვლელად“, შენში ჩნდება ცნობისმოყვარეობა და ცდილობ, მოძებნო პასუხი ძმებთან და დებთან ერთად: „ღმერთი ამბობს, რომ კაცობრიობის განვითარება ექვსი ათას წელს ითვლის, ხომ ასეა? მაშ, რას ნიშნავს ათობით ათასი წელი? რა სარგებელს მოგიტანს ამ კითხვაზე პასუხის ძებნა? თავად ღმერთი ათობით ათასი წელიწადი მუშაობდა თუ ასობით მილიონი წელი — ნუთუ მას ნამდვილად ესაჭიროება რომ შენ ეს იცოდე? ეს არ არის ის, რაც შენ, როგორც შექმნილმა არსებამ, უნდა იცოდე. უბრალოდ, მიეცი შენს თავს უფლება, მოკლედ დაფიქრდე ამაზე და ნუ შეეცდები, ეს ხილვად გაიგო. უნდა იცოდე, რაში უნდა შეხვიდე და რა უნდა გაიგო დღეს, და შემდეგ მტკიცედ უნდა აღიქვა ის. მხოლოდ მაშინ იქნები დაპყრობილი. ზემოთქმულის წაკითხვის შემდეგ შენში უნდა გაჩნდეს ბუნებრივი რეაქცია: ღმერთი აღსავსეა შფოთვით, მას სურს დაგვიპყროს და მოიპოვოს დიდება და მოწმობა, მაშ როგორ უნდა ვითანამშრომლოთ მასთან? რა უნდა გავაკეთოთ, რათა სრულად ვიყოთ დაპყრობილნი მის მიერ და გავხდეთ მისი მოწმობა? რა უნდა გავაკეთოთ, რათა ღმერთმა შეძლოს დიდების მოპოვება? რა უნდა გავაკეთოთ, რათა შეგვეძლოს ვიცხოვროთ ღვთის ხელმწიფების და არა სატანის ბატონობის ქვეშ? ამაზე უნდა ფიქრობდნენ ადამიანები. თითოეულმა თქვენგანმა ცხადად უნდა გაიაზროს ღმერთის დაპყრობის მნიშვნელობა. ეს თქვენი პასუხისმგებლობაა. მხოლოდ მას შემდეგ, რაც ამ სიცხადეს მოიპოვებთ, თქვენ მიიღებთ შესვლას, გაიგებთ ამ საქმის ეტაპს და სრულად დამორჩილდებით. წინააღმდეგ შემთხვევაში, ნამდვილ მორჩილებას ვერ მიაღწევთ.


როგორ მიიღწევა დაპყრობითი სამუშაოს მეორე ეტაპის შედეგები

მსახურთა სამუშაო დაპყრობითი სამუშაოს პირველი ეტაპი იყო. დღეს დაპყრობითი სამუშაოს მეორე ეტაპი დგას. რატომ არის ნახსენები დაპყრობითი სამუშაოს კონტექსტში სრულყოფილებაც? ეს მომავლისთვის საფუძვლის შექმნას ემსახურება. დღეს დაპყრობითი სამუშაოს დასკვნითი ეტაპი დგას; შემდეგ დადგება დიდი გასაჭირის გამოცდის ჟამი, რაც კაცობრიობის სრულყოფის ოფიციალური დასაწყისი იქნება. ახლა მთავარი საკითხი დაპყრობაა, თუმცა ამავდროულად სრულყოფის პროცესის პირველი ეტაპის დროც დგას. ეს პირველი ეტაპი ადამიანთა შემეცნებისა და მორჩილების სრულყოფას გულისხმობს, რაც თავისთავად დაპყრობითი სამუშაოს საფუძველს ქმნის. თუ გსურთ სრულყოფილების მიღწევისკენ მიისწრაფით, მაშინ მომავალი განსაცდელის დროს მტკიცედ დგომა უნდა შეძლოთ და მთელი ძალისხმევით ჩაერთოთ სამუშაოს შემდეგი ეტაპის გავრცელებაში; სწორედ ეს არის სრულყოფილება და სწორედ ამ დროს ხდება ხალხი სრულად უფლის მიერ მოპოვებული. დღეს ჩვენ ვსაუბრობთ დაპყრობაზე, რაც იგივეა, რაც სრულყოფაზე საუბარი. თუმცა დღეს შესრულებული სამუშაო, მომავალში სრულყოფის საფუძველია; სრულყოფილების მისაღწევად ადამიანებმა უნდა გამოიარონ განსაცდელი, ხოლო განსაცდელის ამ გამოცდილებას წინ დაპყრობა უნდა უძღოდეს. თუ ადამიანებს არ ექნებათ დღევანდელი საფუძველი — თუ ისინი არ იქნებიან სრულად დაპყრობილნი — მაშინ მათ სამუშაოს შემდეგი ეტაპის დროს მტკიცედ დგომა გაუჭირდებათ. მხოლოდ დაპყრობა არ არის საბოლოო მიზანი. ეს მხოლოდ ღვთის წინაშე სატანის წინააღმდეგ დამოწმების ერთ-ერთი ეტაპია. საბოლოო მიზანი სრულყოფის მიღწევაა და თუ არ იქნებით სრულყოფილნი, შეიძლება ჩაითვალოს, რომ ტყუილად იღწვით. მხოლოდ მომავალში, განსაცდელის წინაშე გამოჩნდება თქვენი ნამდვილი სულიერი სიმტკიცე; სხვაგვარად რომ ვთქვათ, მხოლოდ მაშინ გაცხადდება ღვთისადმი თქვენი სიყვარულის სიწმინდის დონე. დღეს ადამიანები ასე ამბობენ: „ჩვენ უნდა დავემორჩილოთ ყველაფერს, რასაც ღმერთი აკეთებს. ამიტომ, მზად ვართ ვიყოთ მაგალითი, რომელიც წარმოაჩენს ღვთის დიდ ძალასა და მის არსს“. სიკეთეს მოგვივლენს ღმერთი, დაგვწყევლის თუ განგვსჯის, ჩვენ მაინც მადლიერნი ვართ მისი“. ის ფაქტი, რომ ამას ამბობთ, მხოლოდ იმას მოწმობს, რომ გარკვეულ მცირე ცოდნას ფლობთ, მაგრამ რამდენად იქნება შესაძლებელი ამ ცოდნის რეალობაში გამოყენება, დამოკიდებულია იმაზე, რამდენად რეალურია ეს ცოდნა. ის, რომ ადამიანებს დღეს ასეთი წვდომა და ცოდნა აქვთ, დაპყრობის სამუშაოს შედეგია. შეძლებთ თუ არა სრულყოფილების მიღწევას, ეს მხოლოდ განსაცდელის ჟამს გამოჩნდება და სწორედ მაშინ გამოიკვეთება, ჭეშმარიტად და გულით გიყვართ თუ არა ღმერთი. თუ თქვენი სიყვარული მართლაც წმინდაა, მაშინ იტყვით: „ჩვენ ვართ მაგალითი, ჩვენ ვართ ქმნილებები უფლის ხელში“. როდესაც სახარებას წარმართ ერებს უქადაგებთ, იტყვით: „მე მხოლოდ ვმსახურობ. ჩვენში არსებული გახრწნილი ბუნების გამოყენებით, ღმერთმა ყოველივე ეს გვითხრა, რათა დაენახვებინა თავისი სამართლიანი არსი; ეს რომ არ ეთქვა, ჩვენ ვერ ვიხილავდით ღმერთს, ვერ ჩავწვდებოდით მის სიბრძნეს და ვერ მივიღებდით ასეთ დიდ ხსნასა და კურთხევას“. თუ თქვენ ნამდვილად გაქვთ ეს გამოცდილებითი შემეცნება, მაშინ ეს საკმარისია. თუმცა, ბევრი რამ, რასაც დღეს ამბობთ, ცოდნას მოკლებულია და მხოლოდ ცარიელი განცხადებების ერთობლიობაა: „ჩვენ ვართ მაგალითი და მსახურნი; ჩვენ გვსურს ვიყოთ დაპყრობილნი და მძლავრად დავამოწმოთ ღმერთი...“. უბრალოდ ყვირილი არ ნიშნავს, რომ თქვენში რეალობაა, და არც თქვენს სულიერ სიმტკიცეს ადასტურებს; თქვენ უნდა გქონდეთ ჭეშმარიტი ცოდნა და თქვენი ცოდნა უნდა გამოიცადოს.

თქვენ უფრო მეტი უნდა იკითხოთ იმ გამონათქვამებიდან, რომლებიც ღმერთმა ამ პერიოდში გამოხატა და თქვენი ქმედებები მათ შეადაროთ: აბსოლუტური ფაქტია, რომ თქვენ ნამდვილი და ჭეშმარიტი მაგალითი ხართ! როგორია თქვენი ცოდნის ხარისხი დღეს? თქვენი იდეები, თქვენი აზრები, თქვენი ქცევა, თქვენი სიტყვები და საქმეები — განა ყოველივე ეს არ წარმოადგენს მაგალითს ღვთის სიმართლისა და სიწმინდისთვის? განა თქვენი გამოხატულებები არ არის იმ გახრწნილი ბუნების გამოვლინება, რომელიც ღვთის სიტყვამ ამხილა? თქვენი აზრები და იდეები, თქვენი მოტივები და თქვენში გამომჟღავნებული გახრწნილება წარმოაჩენს ღვთის სამართლიან არსსა და მის სიწმინდეს. ღმერთიც უწმინდურების მიწაზე იშვა, თუმცა ის კვლავაც წაუბილწავი რჩება. ის თქვენთან ერთად იმავე უწმინდურ სამყაროში ცხოვრობს, თუმცა ფლობს გონიერებასა და აღქმას და სძულს უწმინდურება. თქვენ შესაძლოა ვერც კი ამჩნევდეთ ვერაფერს უწმინდურს თქვენს სიტყვებსა და საქმეებში, თუმცა მას შეუძლია ეს დაინახოს და მიგითითებთ მათზე. თქვენი ძველი თვისებები — აღზრდის, გამჭრიახობისა და გონიერების ნაკლებობა და ცხოვრების ჩამორჩენილი წესი — ახლა გაცხადებულია დღევანდელი მხილების საშუალებით; მხოლოდ ღმერთის დედამიწაზე მოსვლით და ამგვარი მოქმედებით ხედავენ ადამიანები მის სიწმინდესა და სამართლიან ბუნებას. ის განგსჯით და გსჯით თქვენ, რათა მეტი შეიმეცნოთ; ხანდახან თქვენი დემონური ბუნება ვლინდება და ის მიგითითებთ მასზე. მან ადამიანის არსი საკუთარი ხელისგულივით იცის. ის თქვენ შორის ცხოვრობს, იმავე საკვებს იღებს, რასაც თქვენ, და იმავე გარემოში ცხოვრობს — თუმცა ამის მიუხედავად, მან მეტი იცის; მას შეუძლია თქვენი მხილება და კაცობრიობის გახრწნილი არსის ჭვრეტა. მას არაფერი სძულს იმაზე მეტად, როგორც ადამიანთა ამქვეყნიური სიბრძნის ფილოსოფიები, სიცრუე და მზაკვრობა., მას განსაკუთრებით სძულს ხორციელი ურთიერთობები ის შეიძლება არ იცნობდეს ადამიანთა ამქვეყნიურ სიბრძნის ფილოსოფიებს, მაგრამ ნათლად ხედავს და ამხელს იმ გახრწნილ ბუნებას, რომელსაც ადამიანები ავლენენ. ის მოქმედებს, რათა ელაპარაკოს და ასწავლოს ადამიანს ამ ყოველივეს მეშვეობით, ის იყენებს ამას ადამიანთა განსასჯელად და საკუთარი სამართლიანი და წმინდა არსის გამოსავლენად. ამგვარად ხდებიან ადამიანები მისი საქმის მაგალითი. მხოლოდ ხორცშესხმულ ღმერთს შეუძლია ამხილოს ადამიანის გახრწნილი ბუნება და სატანის ყველა მახინჯი სახე. თუმცა ის არ გსჯით თქვენ და მხოლოდ მისი სიმართლისა და სიწმინდის მაგალითად გიყენებთ, თქვენ გრცხვენიათ და არ იცით სად დაიმალოთ, რადგან მეტისმეტად უწმინდურნი ხართ. ის საუბრობს იმ თვისებების გამოყენებით, რომლებიც ადამიანშია მხილებული და მხოლოდ ამის მხილების შემდეგ ხვდებიან ადამიანები, თუ რამდენად წმინდაა ღმერთი. ის არ უგულებელყოფს ადამიანებში არსებულ მცირედ უწმინდურებასაც კი, მათ გულებში არსებულ ბილწ აზრებსაც კი; თუ ადამიანთა სიტყვები და საქმეები მის განზრახვებს ეწინააღმდეგება, ის მათ არ პატიობს. მის სიტყვებში არ არის ადგილი ადამიანთა ან რაიმე სხვა სახის უწმინდურებისთვის — ყოველივე უნდა გამოაშკარავდეს. მხოლოდ მაშინ ხედავთ, რომ ის მართლაც არ ჰგავს ადამიანს. თუ ადამიანებში მცირედი უწმინდურებაა, მას ისინი სძულს. არის შემთხვევები, როდესაც ადამიანები იბნევიან და ამბობენ: „ღმერთო, რატომ ხარ ასე განრისხებული? რატომ არ ითვალისწინებ ადამიანურ სისუსტეებს? რატომ არ შეგიძლია ოდნავ მეტი შემწყნარებლობა? რატომ ხარ ასეთი გულგრილი მათ მიმართ? შენ ხომ ნათლად ხედავ, რა დონეზეა კაცობრიობა გახრწნილი, მაშ რატომ ეპყრობი მათ ასე?“. მას სძულს ცოდვა, მას სძულს ის და განსაკუთრებით სძულს, თუ თქვენში ურჩობის რაიმე კვალს მაინც ხედავს. როდესაც შენში ურჩი ბუნება ვლინდება, ის ხედავს ამას და ღრმად, განსაკუთრებული სიძულვილით სძულს იგი. სწორედ ამის მეშვეობით ვლინდება მისი არსი და ის, თუ ვინ არის ღმერთი. როდესაც თავს მას ადარებ, ხედავ, რომ მიუხედავად იმისა, რომ ის იმავე საკვებს მიირთმევს, რასაც ადამიანი, იმავე სამოსს ატარებს, იმავე ნივთებით სარგებლობს და მათთან ერთად ცხოვრობს, ის მაინც არ ჰგავს ადამიანს. განა ეს არ არის კონტრასტის არსი? სწორედ ამ ადამიანური თვისებების მეშვეობით ჩანს ღვთის ძალა; სწორედ სიბნელე ხდის თვალსაჩინოს სინათლის ფასდაუდებელ არსებობას.

რა თქმა უნდა, ღმერთი არ გხდით თქვენ საპირისპირო მაგალითად მხოლოდ ამისთვის. პირიქით, მხოლოდ მაშინ, როდესაც ეს საქმე გამოიღებს ნაყოფს, ვლინდება, რომ ადამიანის ურჩობა არის საპირისპირო მაგალითი უფლის სამართლიანი განწყობისა და მხოლოდ იმიტომ, რომ თქვენ ხართ საპირისპირო მაგალითი, გეძლევათ შანსი შეიცნოთ უფლის სამართლიანი ბუნების ბუნებრივი გამოვლინება. თქვენ განიკითხებით და ისჯებით თქვენი ურჩობის გამო, მაგრამ ასევე თქვენი ურჩობაა, რაც გხდით თქვენ საპირისპირო მაგალითად და სწორედ თქვენი ურჩობის გამო იღებთ იმ დიდ მადლს, რომელსაც ღმერთი განიჭებთ. თქვენი ურჩობა არის საპირისპირო მაგალითი უფლის ყოვლისშემძლეობისა და სიბრძნისა და ასევე თქვენი ურჩობის გამოა, რომ თქვენ მოიპოვეთ ამგვარად დიდი ხსნა და კურთხევა. თუმცა თქვენ მრავალგზის იქენით განკითხულნი ჩემ მიერ, თქვენ მიიღეთ უდიდესი ხსნა, რომელიც ადამიანს მანამდე არასდროს მიუღია. ამ საქმეს თქვენთვის უდიდესი მნიშვნელობა აქვს. „საპირისპირო მაგალითად“ ყოფნაც კი მეტად ღირებულია თქვენთვის: თქვენ გადარჩით და მოიპოვეთ ხსნის მადლი იმიტომ, რომ საპირისპირო მაგალითი ხართ, განა ასეთ მაგალითს არ აქვს უდიდესი ფასეულობა? განა მას არ აქვს უდიდესი მნიშვნელობა? იმის გამო, რომ თქვენ იმავე სამეფოში, იმავე უწმინდურ მიწაზე ცხოვრობთ, სადაც ღმერთი, თქვენ ხართ საპირისპირო მაგალითი და იღებთ უდიდეს ხსნას. ღმერთი რომ არ განკაცებულიყო, ვინ გამოიჩენდა წყალობას თქვენ მიმართ და ვინ იზრუნებდა თქვენზე, ასეთ მდაბალ ადამიანებზე? ვინ იზრუნებდა თქვენზე? ღმერთი რომ არ განკაცებულიყო თქვენ შორის საქმის შესასრულებლად, როდის მიიღებდით ამ ხსნას, რომელიც თქვენზე წინამორბედებს არასდროს ჰქონიათ? მე რომ არ განვკაცებულიყავი თქვენზე საზრუნავად, თქვენი ცოდვების განსასჯელად, განა დიდი ხნის წინ არ ჩაცვივდებოდით ჯოჯოხეთში? მე რომ არ განვკაცებულიყავი და არ დამემდაბლებინა თავი თქვენ შორის, როგორ იქნებოდით ღირსნი, რომ ყოფილიყავით საპირისპირო მაგალითი უფლის სამართლიანი ბუნებისა? განა იმიტომ არ ხართ საპირისპირო მაგალითი, რომ მე განვკაცდი და მოვედი თქვენ შორის, რათა თქვენთვის უდიდესი ხსნის მოპოვების შესაძლებლობა მომეცა? განა ამ ხსნას იმიტომ არ იღებთ, რომ მე განვკაცდი? ღმერთი რომ არ განკაცებულიყო თქვენთან ერთად საცხოვრებლად, განა მაინც აღმოაჩენდით, რომ ადამიანურ ჯოჯოხეთში ძაღლებსა და ღორებზე უარესი ცხოვრებით ცხოვრობთ? განა იმიტომ არ ისჯებით და განიკითხებით, რომ ჩემი ხორციელი საქმის საპირისპირო მაგალითი ხართ? არცერთი საქმე არ არის თქვენთვის ისე შესაფერისი, როგორც ასეთ მაგალითად ყოფნა, რადგან სწორედ იმის გამო, რომ საპირისპირო მაგალითი ხართ, გადარჩებით განკითხვისას. განა არ გრძნობთ, რომ ასეთ მაგალითად ყოფნის ღირსად გახდომა თქვენი ცხოვრებისეული კურთხევაა? თქვენ მხოლოდ საპირისპირო მაგალითის საქმეს ასრულებთ, თუმცა იღებთ ისეთ ხსნას, როგორიც მანამდე არასდროს გქონიათ და ვერც კი წარმოიდგენდით. დღეს თქვენი მოვალეობაა იყოთ საპირისპირო მაგალითი, ხოლო თქვენი კუთვნილი ჯილდოა მომავალში მარადიული კურთხევით ტკბობა. ხსნა, რომელსაც მოიპოვებთ, არ არის რაიმე წარმავალი წვდომა ან დღევანდელი დღისთვის განკუთვნილი დროებითი ცოდნა, არამედ უფრო დიდი კურთხევაა: სიცოცხლის მარადიული განგრძობადობა. თუმცა მე გამოვიყენე „საპირისპირო მაგალითი“ თქვენს დასაპყრობად, უნდა იცოდეთ, რომ ეს ხსნა და კურთხევა მოცემულია თქვენს მოსაპოვებლად; ეს გახლავთ თქვენი დაპყრობისთვის, მაგრამ ასევე იმისთვის, რომ უკეთ შევძლო თქვენი ხსნა. „საპირისპირო მაგალითი“ ფაქტია, მაგრამ მიზეზი იმისა, რომ თქვენ ასეთი მაგალითი ხართ, თქვენი ურჩობაა და სწორედ ამის გამო მოიპოვეთ კურთხევა, რომელიც მანამდე არავის მოუპოვებია. დღეს თქვენ გაიძულებენ დაინახოთ და მოისმინოთ; ხვალ თქვენ მიიღებთ და, მეტიც, დიდად იკურთხებით. მაშ, განა საპირისპირო მაგალითს არ აქვს უდიდესი ფასეულობა? დღევანდელი დაპყრობის საქმის შედეგები მიიღწევა თქვენი ურჩი ბუნებით, რომელიც საპირისპირო მაგალითად გვევლინება. ეს ნიშნავს, რომ დასჯისა და განკითხვის მეორე ეტაპის კულმინაციაა თქვენი უწმინდურებისა და ურჩობის საპირისპირო მაგალითად გამოყენება, რაც საშუალებას გაძლევთ იხილოთ უფლის სამართლიანი ბუნება. როდესაც განკითხვისა და დასჯის მეორე ეტაპისას კვლავ მორჩილნი გახდებით, მაშინ უფლის მთელი სამართლიანი ბუნება აშკარად გაცხადდება თქვენ წინაშე. ეს ნიშნავს, რომ როდესაც თქვენი მხრიდან დაპყრობის საქმის მიღება დასრულდება, ეს ასევე იქნება დრო, როდესაც დაასრულებთ საპირისპირო მაგალითის საქმის შესრულებას. ჩემი განზრახვა არ არის თქვენთვის იარლიყების მოწებება. პირიქით, მე ვიყენებ თქვენს როლს, როგორც მსახურებისას, რათა განვახორციელო დაპყრობის საქმის პირველი ეტაპი, რაც განაცხადებს უფლის სამართლიან და უმწიკვლო ბუნებას. თქვენი წინააღმდეგობის მეშვეობით, თქვენი ურჩობით, რომელიც საპირისპირო მაგალითად გვევლინება, მიიღწევა დაპყრობის საქმის მეორე ეტაპის შედეგები, რაც სრულად გიცხადებთ უფლის სამართლიან ბუნებას — იმას, რაც პირველ ეტაპზე ბოლომდე არ გაცხადებულა — და გიჩვენებთ უფლის სამართლიან ბუნებას მთლიანობაში, ყოველივე იმას, რაც ის არის და რაც მოიცავს მისი საქმის სიბრძნეს, საოცრებასა და უმანკო სიწმინდეს. მსგავსი საქმის შედეგი მიიღწევა სხვადასხვა პერიოდში დაპყრობისა და განკითხვის სხვადასხვა ხარისხის მეშვეობით. რაც უფრო მეტად უახლოვდება განკითხვა თავის პიკს, მით მეტად ააშკარავებს ის ადამიანთა ურჩ ბუნებას და მით უფრო ეფექტურია დაპყრობის საქმე. დაპყრობის ამ საქმის შესრულებისას ვლინდება უფლის სამართლიანი ბუნება მთლიანობაში. დაპყრობის საქმე ორ ნაბიჯად არის დაყოფილი და სხვადასხვა ეტაპსა თუ ხარისხს მოიცავს, შესაბამისად, მიღწეული შედეგებიც განსხვავებულია. ეს ნიშნავს, რომ ადამიანთა მორჩილების ხარისხი სულ უფრო ღრმავდება. მხოლოდ ამის შემდეგ შეიძლება ადამიანების სრულად დაყენება სრულყოფილებისკენ მიმავალ სწორ გზაზე; მხოლოდ მას შემდეგ, რაც დაპყრობის მთელი საქმე დასრულდება (როდესაც განკითხვის მეორე ეტაპი თავის საბოლოო შედეგს მიაღწევს), ადამიანები აღარ განიკითხებიან, არამედ ეძლევათ უფლება, შეუდგნენ ცხოვრებისეული გამოცდილების სწორ გზას. რამეთუ განკითხვა დაპყრობის გამოხატულებაა, ხოლო დაპყრობა განკითხვისა და დასჯის ფორმას იღებს.

მხოლოდ ყველაზე ჩამორჩენილსა და უწმინდურ ადგილებში განკაცებით შეუძლია ღმერთს თავისი წმინდა და სამართლიანი ბუნების მთლიანობის გამოვლენა. და რის მეშვეობით ვლინდება მისი სამართლიანი ბუნება? იგი ვლინდება ადამიანის ცოდვების განკითხვით, სატანის განკითხვით, ცოდვისადმი მისი ზიზღითა და იმ მტრების სიძულვილით, რომლებიც მას ეწინააღმდეგებიან და მის მიმართ ამბოხდებიან. სიტყვები, რომლებსაც დღეს ვამბობ, წარმოთქმულია ადამიანის ცოდვების განსასჯელად, ადამიანის უსამართლობის განსასჯელად, ადამიანის ურჩობის დასაწყევლად. ადამიანის სიმრუდე და მზაკვრობა, ადამიანის სიტყვები და საქმეები — ყოველივე, რაც ღმერთის განზრახვებთან წინააღმდეგობაშია, უნდა დაექვემდებაროს განკითხვას, ხოლო ადამიანის ყოველგვარი ურჩობა ცოდვად არის დახასიათებული. მისი სიტყვები განკითხვის პრინციპების გარშემო ტრიალებს; ის იყენებს ადამიანის უსამართლობის განკითხვას, ადამიანის ურჩობის დაწყევლასა და ადამიანის ყველა მახინჯი სახის მხილებას თავისი სამართლიანი ხასიათის ჩვენებისთვის. სიწმინდე მისი სამართლიანი ხასიათის გამოხატულებაა და, ფაქტობრივად, მისი სიწმინდე არის მისი სამართლიანი ხასიათი. თქვენი გახრწნილი ხასიათი არის დღევანდელი სიტყვების კონტექსტი — მე ვსაუბრობ და განვიკითხავ და ვასრულებ დაპყრობის საქმეს ამ ყველაფერზე დაყრდნობით. მხოლოდ ეს არის პრაქტიკული საქმე და მხოლოდ ამგვარად შეიძლება ღმერთის სიწმინდის სრულად გამოკვეთა. თუ შენში გახრწნილი ბუნების კვალიც კი არ არის, მაშინ ღმერთი არ განგიკითხავს შენ და არც თავის სამართლიან ბუნებას გიჩვენებს. ვინაიდან შენ გაქვს გახრწნილი ბუნება, ღმერთი არ დაგინდობს და სწორედ ამის მეშვეობით ვლინდება მისი სიწმინდე. ღმერთს რომ დაენახა, რომ ადამიანის უწმინდურება და ურჩობა მეტისმეტად დიდია, მაგრამ არ ეთქვა ან არ განეკითხე, არც დაესაჯე შენი უსამართლობისთვის, მაშინ ეს დაამტკიცებდა, რომ ის არ არის ღმერთი, რამეთუ მას არ ექნებოდა ცოდვისადმი სიძულვილი; ის ისეთივე უწმინდური იქნებოდა, როგორც ადამიანი. დღეს სწორედ შენი უწმინდურების გამო განგიკითხავ შენ და სწორედ შენი გახრწნილებისა და ურჩობის გამო გსჯი შენ. მე არ ვაჩვენებ ჩემს ძალაუფლებას თქვენ წინაშე და არც განზრახ გჩაგრავთ თქვენ; მე ამას ვაკეთებ იმიტომ, რომ თქვენ, ვინც ამ უწმინდურ მიწაზე დაიბადეთ, ასე სასტიკად ხართ წაბილწულნი. თქვენ უბრალოდ დაკარგეთ თქვენი ღირსება და ადამიანობა, იმ ღორებივით, რომლებიც ბინძურ ადგილებში ცხოვრობენ. სწორედ თქვენი უწმინდურებისა და გახრწნილობის გამო განიკითხებით და სწორედ ამიტომ გადმოვღვრი ჩემს რისხვას თქვენზე. სწორედ ამ სიტყვების განკითხვის წყალობით შეძელით დაგენახათ, რომ ღმერთი არის სამართლიანი ღმერთი და რომ ღმერთი არის წმინდა ღმერთი; სწორედ მისი სიწმინდისა და მისი სამართლიანობის გამო განგიკითხავთ თქვენ და გადმოღვრის თავის რისხვას თქვენზე; სწორედ იმიტომ, რომ ის ხედავს კაცობრიობის ურჩობას, გამოაჩენს თავის სამართლიან ხასიათს. კაცობრიობის უწმინდურება და გახრწნილება გამოაჩენს მის სიწმინდეს. ეს საკმარისია იმის საჩვენებლად, რომ ის თავად ღმერთია, რომელიც წმინდა და უმანკოა და მაინც უწმინდურ მიწაზე ცხოვრობს. თუ ადამიანი სხვებთან ერთად ტალახში იფლობა და მასში არაფერია წმინდა და არ გააჩნია სამართლიანი ხასიათი, მაშინ ის არ არის ღირსი, რომ განსაჯოს ადამიანის უსამართლობა და არც იმისთვის არის შესაფერისი, რომ განახორციელოს ადამიანის განკითხვა. როგორ შეეძლოთ ერთნაირად უწმინდურ ადამიანებს განეკითხათ ისინი, ვინც მათივე მსგავსია? მხოლოდ თავად წმინდა ღმერთს შეუძლია განსაჯოს მთელი უწმინდური კაცობრიობა. როგორ შეეძლო ადამიანს ადამიანის ცოდვების განკითხვა? როგორ შეეძლო ადამიანს დაენახა ადამიანის ცოდვები და როგორ შეეძლო ადამიანს ყოფილიყო ღირსი ადამიანის დასაგმობად? ღმერთი რომ არ ყოფილიყო ღირსი ადამიანის ცოდვების განსასჯელად, მაშინ როგორ იქნებოდა ის თავად სამართლიანი ღმერთი? სწორედ იმის გამო, რომ ადამიანები ავლენენ გახრწნილ ბუნებას, ღმერთი საუბრობს მათ განსასჯელად და მხოლოდ მაშინ შეუძლიათ მათ დაინახონ, რომ ის არის წმინდა ღმერთი. ღმერთი განიკითხავს და სჯის ადამიანს მისი ცოდვების გამო და ამხელს ამ ცოდვებს. ვერცერთი ადამიანი თუ საგანი ვერ გაექცევა ამ განკითხვას. ყოველივე უწმინდური განიკითხება მის მიერ. მხოლოდ ამგვარად ვლინდება უფლის ბუნება, როგორც სამართლიანი. სხვაგვარად რომ ყოფილიყო, როგორ შეიძლებოდა იმის თქმა, რომ თქვენ ხართ საპირისპირო მაგალითი როგორც სახელით, ისე საქმით?

დიდი განსხვავებაა ისრაელში შესრულებულ საქმესა და დღევანდელ საქმეს შორის. იეჰოვა წინამძღოლობდა ისრაელიანთა ცხოვრებას და მაშინ არ იყო ამდენი განწურთვა და განკითხვა, რადგან იმ დროს ადამიანებმა ძალიან ცოტა რამ იცოდნენ სამყაროს შესახებ და მცირედით ჰქონდათ გახრწნილი ხასიათი. მაშინ ისრაელიანები უსიტყვოდ ემორჩილებოდნენ იეჰოვას. როდესაც მან უთხრა მათ, აეგოთ სამსხვერპლოები, მათ სწრაფად ააგეს ისინი; როდესაც მან უთხრა მათ, ეტარებინათ მღვდლების სამოსი, ისინი დაემორჩილნენ. იმ დღეებში იეჰოვა ჰგავდა მწყემსს, რომელიც მწყემსავს ცხვრის ფარას, ცხვრები კი მიჰყვებიან მწყემსის მითითებებს და ბალახობენ საძოვარზე; იეჰოვა წინამძღოლობდა მათ ცხოვრებას, ასწავლიდა მათ, თუ როგორ ეჭამათ, ჩაეცვათ, ეცხოვრათ და ემოგზაურათ. ეს არ იყო უფლის ხასიათის გაცხადების დრო, რადგან მაშინდელი კაცობრიობა ახალშობილი იყო; ცოტანი იყვნენ ურჩნი და მოწინააღმდეგენი, კაცობრიობაში არ იყო ბევრი უწმინდურება და ამიტომ ადამიანებს არ შეეძლოთ ყოფილიყვნენ ფონი უფლის განწყობისა.სწორედ უწმინდური მიწიდან გამოსული ადამიანების მეშვეობით ხდება უფლის სიწმიდე აშკარა; დღეს ის იყენებს ამ უწმინდური მიწის ხალხის მიერ გამოვლენილ უწმინდურებას და ის განწურთავს და ამგვარად, განკითხვისას ვლინდება მისი ნამდვილი არსი. რატომ განსჯის ის? მას შეუძლია წარმოთქვას განკითხვის სიტყვები, რადგან სძულს ცოდვა; როგორ იქნებოდა ის ასე განრისხებული, რომ არ სძულდეს კაცობრიობის ურჩობა? მასში რომ არ ყოფილიყო სიძულვილი, არავითარი ზიზღი, თუ ის ყურადღებას არ მიაქცევდა ადამიანთა ურჩობას, მაშინ ეს დაამტკიცებდა, რომ ის ისეთივე უწმინდურია, როგორც ადამიანი. ის, რომ მას შეუძლია განსაჯოს და დასაჯოს ადამიანი, არის იმიტომ, რომ მას სძულს უწმინდურება და ის, რაც მას სძულს, მასში არ არსებობს. მასშიც რომ ყოფილიყო წინააღმდეგობა და ურჩობა, მას არ შესძულდებოდა ისინი, ვინც მოწინააღმდეგენი და ურჩნი არიან. უკანასკნელი დღეების საქმე ისრაელში რომ ხორციელდებოდეს, ამას აზრი არ ექნებოდა. რატომ სრულდება უკანასკნელი დღეების საქმე ჩინეთში, ყველაზე ბნელ და ჩამორჩენილ ადგილას? ეს არის მისი სიწმიდისა და სიმართლის გამოსააშკარავებლად. მოკლედ რომ ვთქვათ, რაც უფრო ბნელია ადგილი, მით უფრო მეტად შეიძლება გამოვლინდეს უფლის სიწმიდე. ფაქტობრივად, ყოველივე ეს უფლის საქმის გულისთვისაა. მხოლოდ დღეს აცნობიერებთ, რომ ღმერთი ჩამოვიდა ზეციდან თქვენ შორის დასადგომად, რაც თქვენი უწმინდურებითა და ურჩობით არის წარმოჩენილი, და მხოლოდ ახლა შეიცნობთ ღმერთს. განა ეს არ არის უდიდესი ამაღლება? ფაქტობრივად, თქვენ ხართ ჩინეთში მყოფი ადამიანების ჯგუფი, რომლებიც იქნენ რჩეულნი. და რადგან თქვენ იყავით რჩეულნი და დატკბით უფლის მადლით, და რადგან თქვენ არ ხართ შესაფერისნი ასეთი დიდი მადლით დასატკბობად, ეს ამტკიცებს, რომ ყოველივე ეს არის თქვენი უზენაესი ამაღლება. ღმერთი გამოგეცხადათ თქვენ და განგიცხადათ თავისი წმინდა განწყობა მთლიანობაში, მან ყოველივე ეს მოგცათ თქვენ და გაგხადათ ყველა იმ კურთხევის მოზიარე, რომლითაც კი შეიძლებოდა დამტკბარიყავით. თქვენ არა მხოლოდ იგემეთ უფლის სამართლიანი ხასიათი, არამედ, მეტიც, იგემეთ უფლის ხსნა, უფლის გამოსყიდვა და უფლის უსაზღვრო, უსასრულო სიყვარული. თქვენ, ყველაზე უწმინდურნი ყოველთა შორის, დატკბით ასეთი დიდი მადლით — განა კურთხეულნი არ ხართ? განა ეს არ არის თქვენი აღზევება უფლის მიერ? თქვენ ყველაზე დაბალი სტატუსი გაქვთ ყველას შორის; თქვენ შინაგანად უღირსნი ხართ ასეთი დიდი კურთხევის მისაღებად, თუმცა უფალმა გამონაკლისი დაუშვა შენი ამაღლებით. განა არ გრცხვენია? თუ შენ არ ძალგიძს შენი მოვალეობის შესრულება, მაშინ საბოლოოდ შეგრცხვება საკუთარი თავის და შენვე დასჯი საკუთარ თავს. დღეს შენ არც გწვრთუნიან და არც განიკითხები; შენი ხორციელი სხეული უვნებელია — მაგრამ საბოლოოდ, ეს სიტყვები შენ სამარცხვინოდ გაგხდის. დღემდე მე ჯერ კიდევ არავინ დამისჯია აშკარად; ჩემი სიტყვები შეიძლება მკაცრი იყოს, მაგრამ როგორ ვიქცევი ადამიანების მიმართ? მე მათ ვანუგეშებ, ვაგონებ და ვახსენებ. ამას სხვა არავითარი მიზეზით არ ვაკეთებ, თუ არა თქვენი ხსნისთვის. მართლა არ გესმით ჩემი განზრახვების? თქვენ უნდა გესმოდეთ, რას ვამბობ და ამით შთაგონებულნი იყოთ. მხოლოდ ახლა არიან ბევრი ისეთნი, ვისაც ესმის. განა ეს არ არის საპირისპირო ფონად ყოფნის კურთხევა? განა საპირისპირო ფონად ყოფნა ყველაზე დიდი კურთხევა არ არის? საბოლოოდ, როდესაც სახარების საქადაგებლად წახვალთ, თქვენ იტყვით ამას: „ჩვენ ტიპური საპირისპირო ფონი ვართ. ისინი გკითხავენ: „რას ნიშნავს, რომ ტიპური საპირისპირო ფონი ხართ?“ და შენ იტყვი: „ჩვენ ვართ საპირისპირო ფონი უფლის საქმისა და მისი დიდებული ძალის“. უფლის მართალი განწყობა მთლიანად ჩვენი ურჩობით არის ნათელში გამოტანილი; ჩვენ ვართ უფლის უკანასკნელი დღეების საქმის მომსახურების ობიექტები, ჩვენ ვართ მისი საქმის დანამატები და ასევე მისი იარაღები“. როდესაც ისინი ამას მოისმენენ, დაინტერესდებიან. შემდეგ შენ იტყვი: „ჩვენ ვართ ნიმუშები და მოდელები უფლის მიერ მთელი სამყაროს საქმის დასრულებისა და მის მიერ მთელი კაცობრიობის დამორჩილებისთვის. ვართ თუ არა წმინდანი თუ უწმინდურნი, საბოლოო ჯამში, ჩვენ მაინც უფრო კურთხეულნი ვართ, ვიდრე თქვენ, რამეთუ ჩვენ ვიხილეთ ღმერთი და ჩვენი დამორჩილების შანსის მეშვეობით ნაჩვენებია უფლის დიდი ძალა; მხოლოდ იმიტომ, რომ ჩვენ უწმინდურნი და გახრწნილნი ვართ, წარმოჩნდა მისი სამართლიანი ხასიათი. ძალგიძთ თუ არა, რომ ამგვარად დაამოწმოთ უფლის უკანასკნელი დღეების საქმე? თქვენ არ ხართ ამის ღირსნი! ეს სხვა არაფერია, თუ არა უფლის მიერ ჩვენი ამაღლება! თუმცა შეიძლება არ ვიყოთ ამპარტავნები, ჩვენ შეგვიძლია სიამაყით ვადიდოთ ღმერთი, რამეთუ ვერავინ დაიმკვიდრებს ასეთ დიდ აღთქმას და ვერავინ დატკბება ასეთი დიდი კურთხევით. ჩვენ ასე მადლიერნი ვართ, რომ ჩვენ, ვინც ასე უწმინდურნი ვართ, შეგვიძლია ვიმუშაოთ საპირისპირო ფონად უფლის მართვისას.“ და როდესაც ისინი იკითხავენ: „რა არის ნიმუშები და მოდელები?“, შენ იტყვი: „ჩვენ ვართ კაცობრიობის ყველაზე ურჩი და უწმინდური ნაწილი; ჩვენ ყველაზე ღრმად ვიყავით გახრწნილნი სატანის მიერ და ვართ ხორციელად ყველაზე ჩამორჩენილნი და მდაბალნი. ჩვენ ვართ კლასიკური მაგალითები მათი, ვინც სატანამ გამოიყენა. დღეს ჩვენ ვიქენით რჩეულნი უფლის მიერ, როგორც პირველნი კაცობრიობას შორის დასამორჩილებლად და ჩვენ ვიხილეთ უფლის სამართლიანი ხასიათი და დავიმკვიდრეთ მისი აღთქმა; ჩვენ გამოგვიყენებენ უფრო მეტი ადამიანის დასამორჩილებლად. ამგვარად, ჩვენ ვართ ნიმუშები და მოდელები კაცობრიობაში დამორჩილებულთა შორის“. არ არსებობს ამ სიტყვებზე უკეთესი დამოწმება და ეს არის შენი საუკეთესო გამოცდილება.


მოაბის შთამომავლების ხსნის მნიშვნელობა

მუშაობის ამ ორი-სამი წლის განმავლობაში ძირითადად მივაღწიე იმას, რისთვისაც უნდა მიმეღწია თქვენი განკითხვის საქმის თვალსაზრისით. ადამიანების უმრავლესობამ უარი თქვა საკუთარ ზოგიერთ სამომავლო პერსპექტივასა და დანიშნულებაზე. თუმცა როცა ახსენებენ, რომ თქვენ მოაბის შთამომავლები ხართ, ბევრ თქვენგანს ამის ატანა არ შეუძლია — სახის ნაკვთები გიმახინჯდებათ, ტუჩები გებრიცებათ და თვალები გიშტერდებათ. თქვენ უბრალოდ ვერ იჯერებთ, რომ მოაბის შთამომავლები ხართ. მოაბი ამ მიწაზე განიდევნა მას შემდეგ, რაც დაწყევლილ იქნა. მისი მემკვიდრეები ამ ხაზს დღემდე აგრძელებდნენ, და თქვენ ყველანი მისი შთამომავლობა ხართ. მე არაფრის გაკეთება არ შემიძლია — ვინ გითხრა, რომ მოაბის სახლში დაბადებულიყავი? მე შენ მებრალები და არც ასეთ ხვედრს გისურვებ, მაგრამ ამ ფაქტს ვერავინ შეცვლის. შენ ხარ მოაბის შთამომავალი, და მე ვერ ვიტყვი, რომ შენ დავითის შტოდან ხარ. ვისი შთამომავალიც უნდა იყო, შენ მაინც შექმნილი არსება ხარ – უბრალოდ დაბალი პოზიციისა და დაბალი წარმომავლობის არსება. ყველა შექმნილმა არსებამ უნდა გამოსცადოს ღვთის ყველა საქმე; ისინი მისი დაპყრობის ობიექტები არიან, ყველა მათგანმა უნდა იხილოს მისი სამართლიანი ხასიათი და გამოსცადოს მისი სიბრძნე და ყოვლისშემძლეობა. დღეს შენ ხარ მოაბის შთამომავალი, და შენ უნდა მიიღო ესგანკითხვა და განკიცხვაომც არ ყოფილიყავი მოაბის შთამომავალი, განა არ დაგჭირდებოდა ამ განკითხვისა დაგანკიცხვის მიღება? აღიარე ეს! სინამდვილეში დღეს მოაბის შთამომავლებთან მუშაობა ძალიან ფასეული და მნიშვნელოვანია. რადგანაც ეს საქმე თქვენზე კეთდება, მას უდიდესი მნიშვნელობა აქვს. ეს საქმე რომ ქამის შთამომავლობისთვის გაწეულიყო, იგი ასეთი მნიშვნელოვანი არ იქნებოდა, რადგანაც, ქამის შთამომავლები, მოაბისგან განსხვავებით, არ ყოფილან დაბალი წარმომავლობისა. ნოეს მეორე ვაჟის, ქამის, შთამომავლები მხოლოდ დაწყევლილნი არიან — ისინი არ არიან სიძვის შვილები. ისინი უბრალოდ დაბალ პოზიციას იკავებენ, რადგანაც ნოემ ისინი დაწყევლა, რომ ყოფილიყვნენ მსახურთა მსახურნი. მათ დაბალი პოზიცია უკავიათ, მაგრამ მათი თავდაპირველი ღირსება არ ყოფილა დაბალი. მოაბზე საუბრისას ადამიანებმა იციან, რომ მისი თავდაპირველი პოზიცია დაბალი იყო, იმიტომ რომ სიძვასა შინა იშვა. მიუხედავად იმისა, რომ ლოთის პოზიცია ძალიან მაღალი იყო, მოაბი ლოთისა და მისი ქალიშვილისგან წარმოსდგება. ლოთს სამართლიანი ეწოდა, მოაბი კი მაინც დაიწყევლა. მოაბი იყო დაბალი ღირსებისა და ეკავა დაბალი პოზიცია, და დაწყევლილიც რომ არ ყოფილიყო, მაინც წაბილწული იქნებოდა. ამით განსხვავდებოდა იგი ქამისგან. იგი არათუ არ აღიარებდა იეჰოვას, არამედ ეწინააღმდეგებოდა და ეურჩებოდა მას — და სწორედ ასე შთავარდა უკუნ ადგილას. ახლა მოაბის შთამომავლებზე მუშაობა არის მათი ხსნა, ვინც შთავარდა უკუნში. მიუხედავად იმისა, რომ ისინი დაწყევლილ იქნენ, ღმერთს სურს, მათგან დიდება მოიხვეჭოს, რადგან თავდაპირველად ისინი ყველანი იყვნენ ადამიანები, რომელთა გულებშიც არ სუფევდა ღმერთი; ჭეშმარიტი დაპყრობა არის ის, რომ ადამიანები, ვის გულებშიაც არ სუფევს ღმერთი, იქამდე მიიყვანო, რომ ჰმორჩილებდნენ მას და უყვარდეთ ის, და ამგვარი საქმის ნაყოფი ყველაზე ფასეული და ყველაზე დამაჯერებელია. მხოლოდ ეს არის დიდების მოხვეჭა — ეს არის დიდება, რომლის მოხვეჭაც უნდა ღმერთს უკანასკნელ დღეებში. მიუხედავად იმისა, რომ ეს ადამიანები დაბალ პოზიციებს იკავებენ, ჭეშმარიტად ღმერთის მიერ მათი ამაღლებაა ის, რომ მათ ახლა ძალუძთ ესოდენ დიდი ხსნა მოიპოვონ. ეს საქმე ძალიან დიდი საზრისით არის სავსე, და სწორედ განსჯის მეშვეობით მოიპოვებს ღმერთი ამ ადამიანებს. მისი განზრახვა არის არა ამ ადამიანების დასჯა, არამედ მათი გამოხსნა. მას რომ უკანასკნელ დღეებში ისრაელში ისევ დაპყრობის საქმე აღესრულებინა, ეს უსარგებლო იქნებოდა; კიდეც რომ გამოეღო მას ნაყოფი, ეს არც დიდად ფასეული იქნებოდა და არც დიდი მნიშვნელობა ექნებოდა, და იგი ვერ შეძლებდა მთელი ამ დიდების მოპოვებას. თქვენზე მუშაობა ნიშნავს მუშაობას მათზე, ვინც ყველაზე ბნელ ადგილებშია შთენილი, ყველაზე ჩამორჩენილებზე. ეს ადამიანები არ აღიარებენ, რომ არსებობს ღმერთი და არასდროს იცოდნენ ღმერთის შესახებ. ეს შექმნილი არსებები სატანამ იმდენად გახრწნა, რომ მათ დაივიწყეს ღმერთი, ისინი სატანამ ისე დააბრმავა, რომ მათ სრულებით არ იციან, რომ ზეცაში არსებობს ღმერთი. გულის სიღრმეში თქვენ ყველანი თაყვანს სცემთ კერპებსა და სატანას — განა არ ხართ ყველაზე მდაბალი, ყველაზე ჩამორჩენილი ადამიანები? თქვენ ყველაზე მდაბალნი ხართ ძეხორციელთა შორის, მოკლებულნი ყველანაირ პირად თავისუფლებას, და თქვენ ასევე იტანჯებით. თქვენ ხართ ადამიანები, რომლებიც ამ საზოგადოების ყველაზე დაბალ საფეხურზე არიან, მოკლებულნი აღმსარებლობის თავისუფლებასაც კი. ამაში მდგომარეობს თქვენზე მუშაობის მნიშვნელობა. დღეს თქვენზე, მოაბის შთამომავლებზე, მუშაობა არ ისახავს მიზნად თქვენს დამცირებას, არამედ ამ საქმის მნიშვნელობის ჩვენებაა. თქვენთვის ეს დიდი ამაღლებაა. თუკი ადამიანს აქვს გონება და გამჭრიახობა, იგი იტყვის: „მე ვარ მოაბის შთამომავალი, ჭეშმარიტად უღირსი იმისა, რომ დღეს ღმერთისგან მივიღო ესოდენ დიდი ამაღლება ან ესოდენ დიდი კურთხევა. იმ ყველაფრით, რასაც მე ვაკეთებ და ვლაპარაკობ, ჩემი სტატუსისა და ღირსებების შესაბამისად, სრულებით არ ვარ ღირსი ღმერთისგან ესოდენ დიდი კურთხევის მიღებისა. ისრაელელებს ძალიან უყვართ ღმერთი, და ისინი ტკბებიან ღმერთის მიერ მათზე მოღებული მადლით, მაგრამ მათი სტატუსი ბევრად აღემატება ჩვენსას. აბრაამი ძალიან ერთგულებდა იეჰოვას, პეტრე კი — იესოს. მათი ერთგულება ასგზის აღემატებოდა ჩვენსას. ჩვენი ქმედებებით თუ ვიმსჯელებთ, ჩვენ არ ვართ ღირსნი, დავტკბეთ ღვთის წყალობით“. უბრალოდ შეუძლებელი იქნებოდა ღვთის წინაშე ამ ადამიანების ჩინეთში მსახურების წარდგენა. ეს არის სრული ქაოსი; ის, რომ თქვენ ესოდენ ტკბებით ღვთის მადლით, წმინდად ღვთის მიერ ამაღლებაა! როდის ისწრაფვოდით ღვთის საქმისკენ? როდის შესწირეთ თქვენი სიცოცხლე ღმერთს? როდის იყავით მზად, დაგეთმოთ თქვენი ოჯახი, თქვენი მშობლები და თქვენი შვილები? არცერთ თქვენგანს არ გადაუხდია დიდი ფასი! სულიწმიდას რომ არ გამოეყვანე ამ მდგომარეობიდან, რამდენი თქვენგანი შეძლებდა ყველაფრის მსხვერპლად გაღებას? დღემდე თქვენ მოჰყვებოდით მხოლოდ ძალასა და იძულებას. სად არის თქვენი ერთგულება? სად არის თქვენი მორჩილება? თქვენი ქმედებებით თუ ვიმსჯელებთ, თქვენ დიდი ხნის წინათ უნდა გაენადგურებინეთ — პირწმინდად უნდა აღეგავეთ პირისაგან მიწისა. რა გაძლევთ უფლებას, დატკბეთ ესოდენ დიდი კურთხევით? თქვენ იოტისოდენადაც არ ხართ ამის ღირსნი! რომელმა თქვენგანმა გაკვალა საკუთარი გზა? რომელმა თქვენგანმა იპოვა ჭეშმარიტი გზა თვითონ? თქვენ ყველანი ზარმაცი და გაუმაძღარი ნაძირლები ხართ, რომლებიც განცხრომას მისცემიან! საკუთარი თავები დიადი გგონიათ? რით შეგიძლიათ იტრაბახოთ? რომც უგულებელვყოთ, რომ თქვენ მოაბის შთამომავლები ხართ, განა არის თქვენი ბუნება და თქვენი დაბადების ადგილი უმაღლესი ხარისხისა? რომც უგულებელვყოთ ის, რომ თქვენ მისი შთამომავლები ხართ, განა მართლა არ ხართ მოაბის შთამომავალნი, თავიდან ბოლომდე? განა ფაქტების ჭეშმარიტებას რამე შეცვლის? განა თქვენი ბუნების გამოაშკარავება დაამახინჯებს ფაქტების ჭეშმარიტებას? შეხედეთ თქვენს მონურ მორჩილებას, თქვენს ცხოვრებას და თქვენს ხასიათს — ნუთუ არ იცით, რომ თქვენ ყველაზე მდაბიონი ხართ მდაბიო ადამიანთა შორის? რით ტრაბახობთ? შეხედეთ თქვენს მდგომარეობას საზოგადოებაში. განა არ იმყოფებით ყველაზე დაბალ საფეხურზე? ფიქრობთ, რომ რამე მეშლება? აბრაამმა შესწირა ისააკი — თქვენ რა შესწირეთ? იობმაყველაფერი შესწირა — რა შესწირეთ თქვენ? იმდენმა ადამიანმა შესწირა თავი, გაიღო სიცოცხლე, დაღვარა სისხლი, რათა ეძია ჭეშმარიტი გზა. გაიღეთ კი თქვენ ეს საფასური? მათთან შედარებით თქვენ სრულებითაც არ ხართ ღირსნი, ისარგებლოთ ესოდენ დიდი მადლით. განა უსამართლო დამოკიდებულება იქნება თქვენს მიმართ დღეს თქმა იმისა, რომ თქვენ მოაბის შთამომავლები ხართ? ნუ შეაფასებთ თქვენს თავს ერთობ აღმატებულად. არაფერი გაქვს სატრაბახო. სრულიად უსასყიდლოდ მოგეცათ ესოდენ დიდი ხსნა, ესოდენ დიდი მადლი. თქვენ არაფერი შეგიწირავთ და მაინც უსასყიდლოდ ტკბებით მადლით. არ გრცხვენიათ? არის კი ეს ჭეშმარიტი გზა რაღაც ისეთი, რასაც ეძებდით და თვითონვე ჰპოვეთ? განა სულიწმიდამ არ გიბიძგათ, მიგეღოთ იგი? თქვენ არასოდეს გქონიათ გული ძიების, მით უმეტეს — გული, რომელიც ჭეშმარიტებას ეძიებს და მას ნატრულობს. თქვენ უბრალოდ გულხელდაკრეფილები ისხედით და ტკბებოდით ამით. თქვენ ეს ჭეშმარიტება ისე მოიპოვეთ, მცირე ძალისხმევაც არ გაგიღიათ. რა უფლებით წუწუნებთ? იქნებ გგონია, რომ უდიდესი ღირებულება გაქვს? მათთან შედარებით, ვინც სიცოცხლე გაიღო მსხვერპლად და დაღვარა სისხლი, თქვენ რა გაქვთ საწუწუნო? თქვენი განადგურება ახლა სწორი და ბუნებრივი იქნებოდა! თქვენ არ გაქვთ სხვა არჩევანი, გარდა მორჩილებისა და დაყოლისა. უბრალოდ თქვენ არაფრის ღირსი არ ხართ! თქვენს შორის უმრავლესობას უხმეს, გარემო პირობებს რომ არ აეძულებინეთ ან თქვენთვის რომ არ ეხმოთ, თქვენ არანაირი სურვილი არ გექნებოდათ, გამოსულიყავით. ვინ არის მზად ასეთი უარისთვის? ვინ არის მზად, დათმოს ხორციელი სიამე? თქვენ ყველანი ის ადამიანები ხართ, რომლებიც სიამეს მისცემიან და განცხრომით ცხოვრებას ეძიებენ. თქვენ მოიპოვეთ ესოდენ დიდი კურთხევა — კიდევ რისი თქმა შეგიძლიათ? რას უჩივით? თქვენ მოგეცათ შესაძლებლობა, დატკბეთ უდიდესი კურთხევითა და უდიდესი ზეციური მადლით, და საქმე, რომელიც უწინ არასდროს არ აღსრულებულა დედამიწაზე, თქვენ წინაშე ცხადდება. განა ეს არ არის წყალობა? დღეს თქვენ ისჯებით იმიტომ, რომ ღმერთს შეეწინააღმდეგეთ და მას აუმხედრდით. ამ მსჯავრის წყალობით დაინახეთ თქვენ ღვთის წყალობა და სიყვარული, და ასევე, კიდევ უფრო მეტადაც კი, მისი სამართლიანობა და სიწმინდე. ამ მსჯავრისა და ადამიანური სიბილწის წყალობით დაინახეთ ღმერთის დიადი ძალა, და ასევე მისი სიწმინდე და დიდებულება. განა ეს არ არის ყველაზე იშვიათი ჭეშმარიტება? განა ეს არ არის სიცოცხლე, რომელიც საზრისით არის სავსე? საქმე, რომელსაც აღასრულებს ღმერთი, აღსავსეა საზრისით! ამრიგად, რაც უფრო დაბალია თქვენი მდგომარეობა, მით უფრო ნათლად ამტკიცებს ეს, რომ თქვენ ღმერთმა აგამაღლათ, და კიდევ უფრო მეტად ადასტურებს თქვენზე მისი საქმის დიდ ფასეულობას დღეს. ეს მართლაც ფასდაუდებელი საგანძურია, რომელსაც სხვაგან ვერსად მოიპოვებ! მთელი ამ საუკუნეების განმავლობაში არავის მისცემია ესოდენ დიდი ხსნა. ის, რომ თქვენი მდგომარეობა დაბალია, უჩვენებს, რამდენად დიდია ღვთისგან ხსნა, და მოწმობს ღმერთის ერთგულებას კაცობრიობის მიმართ — იგი გადაარჩენს და არ ანადგურებს.

ჩინელ ხალხს არასდროს სწამდა ღმერთის; ისინი არასდროს ემსახურებოდნენ იეჰოვას, და არასდროს ემსახურებოდნენ იესოს. ისინი უბრალოდ თავს მდაბლად ხრიან, ნელსურნელებას აკმევენ, სურნელოვან ქაღალდებს წვავენ და ბუდას ეთაყვანებიან. ისინი უბრალოდ კერპებს სცემენ თაყვანს — ყველანი უკიდურესად მეამბოხეები არიან. ამრიგად, რაც უფრო დაბალ მდგომარეობაში არიან ადამიანები, მით მეტად ვლინდება, რომ ღმერთი თქვენგან დიდებას იღებს. ეს უპირველესად დიდებაა. ზოგიერთმა, თავისი თვალთახედვიდან გამომდინარე, შეიძლება თქვას: „ღმერთო, რა არის ის საქმე, რომელსაც შენ აკეთებ? ესოდენ ამაღლებული ღმერთი, ესოდენ წმინდა, როგორიც შენ ხარ, წაბილწულ მიწაზე მოდიხარ? ნუთუ ასე მცირედ აფასებ საკუთარ თავს? ჩვენ ხომ ასეთი წაბილწულები ვართ, და შენ კი ჩვენთან ყოფნა გსურს? ჩვენ შორის ცხოვრება გსურს? ჩვენ ასეთი მდაბიონი ვართ, შენ კი ჩვენი სრულქმნა გსურს? და ჩვენ ეტალონებად და ნიმუშებად გამოგვიყენებ?” მე ვამბობ: „შენ არ გესმის ჩემი განზრახვებისა. შენ არც იმ საქმისა გესმის, რომლის კეთებაც მე მინდა, და არც ჩემს ხასიათს იცნობ. იმ საქმის მნიშვნელობა, რომელსაც მე გავაკეთებ, შენი გაგების უნარს სცილდება. განა შეიძლება ჩემი საქმე ეთანადებოდეს შენს ადამიანურ წარმოდგენებს? ადამიანური წარმოდგენების მიხედვით, მე უნდა დავბადებულიყავი ლამაზ ქვეყანაში, რათა მეჩვენებინა, რომ მე მაღალი წოდებისა ვარ, მეჩვენებინა, რომ ერთობ ღირებული ვარ, მეჩვენებინა ჩემი პატივი, სიწმინდე და სიდიადე. მე რომ დავბადებულიყავი ისეთ ადგილას, სადაც მაღიარებდნენ, ელიტურ ოჯახში, რომ მქონოდა მაღალი მდგომარეობა და სტატუსი, მაშინ ძალიან კარგად მომეპყრობოდნენ. ეს არ მოუტანდა სარგებელს ჩემს საქმეს, და მაშინ შესაძლებელი იქნებოდა თუ არა, გამოვლენილიყო ესოდენ დიდი ხსნა? ყველა, ვინც მხედავს მე, დამემორჩილებოდნენ და მათ სიბინძურე არ შებილწავდათ. მე უნდა დავბადებულიყავი ასეთ ადგილას. ეს არის თქვენი რწმენა. მაგრამ დაფიქრდით ამაზე: რისთვის მოვიდა ღმერთი დედამიწაზე: ტკბობისთვის თუ საქმის შესასრულებლად? მე რომ ასეთ მარტივ და კომფორტულ ადგილას შემესრულებინა საქმე, განა მივაღწევდი ჩემს სრულ დიდებას? განა შევძლებდი დამეპყრო ყველა შექმნილი არსება? როცა ღმერთი მიწაზე მოვიდა, ის არ იყო ამქვეყნიური, და იმისათვის არ განკაცებულა, რომ სამყაროთი დამტკბარიყო. ის დაიბადებოდა იქ, სადაც მისი საქმე გამოავლენდა მის ხასიათს და ყველაზე მეტად იქნებოდა მნიშვნელობით სავსე. იმისდა მიუხედავად, ეს წმინდა მიწა იქნებოდა თუ შებილწული. სადაც კი უნდა შეასრულოს საქმე, ის წმინდაა. ყველაფერი ამ სამყაროში მან შექმნა, მიუხედავად იმისა, რომ ისინი შემდეგ სატანამ გახრწნა. თუმცა ყველაფერი მაინც ღმერთს ეკუთვნის; ყველაფერი მის ხელშია. ის მოვიდა შებილწულ მიწაზე და იქ აღასრულა საქმე, რათა თავისი სიწმინდე საცნაურ ეყო; მან ეს თავისი საქმისთვის გააკეთა, ეს კი ნიშნავს, რომ იგი დაითმენს დიდ დამცირებას ასეთი საქმისთვის მხოლოდ იმიტომ, რომ იხსნას ამ შებილწული მიწის ადამიანები. ეს კეთდება დამოწმებისთვის, მთელი კაცობრიობისთვის. ასეთი საქმე უჩვენებს ადამიანებს ღვთის სამართლიანობას და უფრო მეტად შესაძლებელს ხდის, წარმოჩინდეს, რომ ღმერთი უზენაესია. მისი დიდებულება და სამართლიანობა ზუსტად რომ იმ დაცემული ადამიანების ჯგუფების ხსნაში გამოვლინდა, რომლებიც ეზიზღებოდათ. შებილწულ მიწაზე დაბადება არ ამტკიცებს, რომ ის მდაბალია; ეს უბრალოდ ყველა ქმნილ არსებას შესაძლებლობას აძლევს, დაინახოს ღმერთის დიდებულება და მისი ჭეშმარიტი სიყვარული კაცობრიობისადმი. რაც მეტად ირჯება იგი ამგვარად, მით მეტად წარმოაჩენს ეს მის წმინდა სიყვარულს, მის უნაკლო სიყვარულს ადამიანისადმი. ღმერთი წმინდა და სამართლიანია, მაშინაც კი, როცა ის შებილწულ მიწაზე იბადება, მაშინაც კი, როცა ის ცხოვრობს ბიწით აღსავსე ადამიანებს შორის, ზუსტად ისე, როგორც იესო ცხოვრობდა ცოდვილთა შორის მადლის ეპოქაში. განა მისი საქმის თითოეული ელემენტი არ აღესრულება მთელი კაცობრიობის გადასარჩენად? განა ეს ყველაფერი იმისთვის არ არის, რომ კაცობრიობამ დიდი ხსნის მოპოვება შეძლოს? ორი ათასი წლის წინ წლობით ცხოვრობდა ცოდვილთა გვერდით. ეს გამოსყიდვის გამო იყო. დღეს იგი ცხოვრობს მდაბიო წაბილწული ადამიანების ჯგუფის გვერდით. ეს ხსნისთვის ხდება. განა მთელი მისი საქმე თქვენთვის, ადამიანებისთვის არ არის? რომ არა კაცობრიობის გამოხსნა, რატომ იცხოვრებდა და ევნებოდა იგი ცოდვილებთან ერთად ამდენი ხნის განმავლობაში ბაგაში შობის შემდეგ? რომ არა კაცობრიობის გამოხსნა, რატომ განკაცდებოდა იგი მეორედ, დაბადებული იმ მიწაზე, სადაც დემონები იყრიან თავს, და რატომ იცხოვრებდა იმ ადამიანების გვერდით, რომლებიც ასე ღრმად გახრწნა სატანამ? განა ღმერთი სანდო არ არის? მისი საქმის რომელი ნაწილი არ აღსრულდა კაცობრიობის გამო? რომელი ნაწილი არ იყო თქვენთვი ხვედრისთვის? ღმერთი წმინდაა — ეს უცვლელია! ის არ არის შებილწული სიბინძურით, თუმცა კი წაბილწულ მიწაზე მოვიდა; ეს ყველაფერი მხოლოდ იმას შეიძლება ნიშნავდეს, რომ ღმერთის სიყვარული კაცობრიობისადმი უკიდურესად უანგაროა, ხოლო ტანჯვა და დამცირება, რომელსაც იგი ითმენს, უკიდურესად დიდია! განა თქვენ არ იცით, რაოდენ დიდია ის დამცირება, რომელსაც იგი განიცდის თქვენთვის და თქვენი ბედის გამო? იმის ნაცვლად, რომ გადაერჩინა გამოჩინებული ადამიანები, ან მდიდარი და გავლენიანი ოჯახების ვაჟიშვილები, იგი ცდილობს იხსნას ისინი, ვინც უმდაბლესია და ვისაც ქედმაღლურად დასცქერიან. განა ეს ყველაფერი არ არის მისი სიწმინდე? განა ეს ყველაფერი არ არის მისი სამართლიანობა? მთელი კაცობრიობის გადარჩენისთვის იგი ამჯობინებდა, დაბადებულიყო შებილწულ ქვეყანაში და აეტანა ყველა დამცირება. ღმერთი ძალიან რეალურია — იგი არ სჩადის ცრუ საქმეებს. განა მისი საქმის ყოველი ნაბიჯი ასე პრაქტიკულად არ ხორციელდება? მიუხედავად იმისა, რომ ყველა ადამიანი ავსიტყვაობს მასზე და ამბობენ, რომ იგი ცოდვილებთან ერთად მისჯდომია ერთ მაგიდას, მიუხედავად იმისა, რომ ყველა მას დასცინის და ამბობენ, რომ იგი ბიწის შვილების გვერდით ცხოვრობს, რომ იგი უმდაბიოეს ადამიანებთან ერთად ცხოვრობს, იგი მაინც უანგაროდ გაიღებს საკუთარ თავს, და ამიტომ იგი ჯერ კიდევ უარყოფილია კაცობრიობის მიერ. განა ტანჯვა, რომელსაც იგი დაითმენს, არ არის უფრო დიდი, ვიდრე თქვენი? განა საქმე, რომელსაც იგი აკეთებს, უფრო მეტი არ არის, ვიდრე ფასი, რომელსაც თქვენ იხდით? თქვენ დაიბადეთ შებილწულ მიწაზე და მაინც მოიპოვეთ ღვთიური სიწმინდე. თქვენ დაიბადეთ მიწაზე, სადაც დემონებს მოუყრიათ თავი, და მაინც მიიღეთ დიდი მფარველობა. განა რა არჩევანი გაქვთ? რა გაქვთ საწუწუნო? განა ტანჯვა, რომელიც მან დაითმინა, არ არის უფრო დიდი, ვიდრე ტანჯვა, რომელსაც თქვენ ითმენთ? იგი მოვიდა დედამიწაზე და არასდროს მისცემია ადამიანური სამყაროს განცხრომას. მას სძაგს ასეთი რამეები. ღმერთი დედამიწაზე იმისთვის არ მოსულა, რომ ადამიანს იგი მატერიალური სიკეთეებით დაეტკბო, და არც იმისთვის მოსულა, რომ დამტკბარიყო ადამიანური საკვებით, სამოსით ან სამშვენისებით. იგი ასეთ რაღაცებს ყურადღებას არ აქცევს. იგი მოვიდა დედამიწაზე, რათა ვნებულიყო ადამიანების გამო, და არა იმისთვის, რომ დამტკბარიყო მიწიერი კეთილდღეობით. იგი მოვიდა ვნებისთვის, ღვაწლისთვის და თავისი მართვის გეგმის დასრულებისთვის. მას არ აურჩევია ლამაზი ადგილი საცხოვრებლად — საელჩო ან ფუფუნებით სავსე სასტუმრო, არც მრავალრიცხოვანი მსახურნი ჰყოლია, რომლებიც მას მოემსახურებოდნენ. იქიდან გამომდინარე, რასაც თქვენ ხედავთ, განა ვერ ხვდებით იმას, რისთვის მოვიდა იგი, საქმის შესასრულებლად თუ ცხოვრებით დასატკბობად? განა თქვენი თვალები ამას ვერ ხედავენ? რამდენი რამ მოგცათ მან თქვენ? ის რომ დაბადებულიყო კომფორტულ ადგილას, განა შეძლებდა იგი დიდების მოპოვებას? შეძლებდა კი თავისი საქმის აღსრულებას? ექნებოდა ამას რაიმე მნიშვნელობა? შეძლებდა კი ის მთელი კაცობრიობის დაპყრობას? იხსნიდა კი ადამიანებს შებილწული მიწიდან? ადამიანები, თავიანთი წარმოდგენებიდან გამომდინარე, კითხულობენ: „თუკი ღმერთი წმინდაა, რატომ დაიბადა იგი ასეთ შებილწულ ადგილას, როგორიც ჩვენია? შენ გძულვართ და გეზიზღებით ბინძური ადამიანები; შენ გძაგს ჩვენი წინააღმდეგობა და ჩვენი ამბოხი, მაშ, რატომ ცხოვრობ ჩვენთან? შენ ხარ უზენაესი ღმერთი. შენ შეგეძლო ნებისმიერ ადგილას დაბადებულიყავი, მაშ, რატომ დაიბადე ამ წაბილწულ მიწაზე? შენ ყოველდღე გვსჯი და განგვიკითხავ, თუმცა ნათლად იცი, რომ ჩვენ მოაბის შთამომავლები ვართ, მაშ, რატომ ცხოვრობ ჩვენ შორის? რატომ დაიბადე მოაბის შთამომავლების ოჯახში? რატომ გააკეთე ეს?“ თქვენი ამგვარი აზრები სრულებით მოკლებულია გონიერებას! მხოლოდ ასეთ საქმეს შეუძლია, დაანახოს ადამიანებს მისი დიდებულება, მისი თავმდაბლობა და დაფარულობა. მას სურს, მსხვერპლად გაიღოს ყველაფერი თავისი საქმისთვის, მან ყველა ტანჯვა დაითმინა თავისი საქმისთვის. იგი მოქმედებს კაცობრიობისთვის, უფრო მეტიც, სატანის დაპყრობისთვის, რათა ყოველი შექმნილი არსება მის ბატონობას მორჩილებდეს. მხოლოდ ეს არის მნიშვნელოვანი, ღირებული საქმე. თუ იაკობის შთამომავლები ჩინეთში დაიბადებოდნენ, მიწის ამ ნაგლეჯზე, და ისინი თქვენ იქნებოდით, რა იქნებოდა იმ საქმის მნიშვნელოვნება, რომელიც თქვენში აღსრულდა? რას იტყოდა სატანა? სატანა იტყოდა: „მათ უწინ შენი ეშინოდათ, ისინი თავდაპირველად შენ გმორჩილებდნენ, და მათ შენი გაცემის ისტორია არ აქვთ. ისინი არ არიან ყველაზე ბნელნი და ყველაზე მდაბიონი, ან ყველაზე ჩამორჩენილნი კაცთა შორის“. საქმე რომ მართლაც ასე წარმართულიყო, ეს ვის დაარწმუნებდა? ჩინელები ყველაზე ჩამორჩენილი ხალხია მთელ სამყაროში. ისინი მდაბიოებად დაიბადნენ და მდაბიო ზენეობისანი არიან; ისინი გონებაჩლუნგი და უგრძნობები არიან, ვულგარულები და უზნეოები. ისინი თხემით ტერფამდე გაჟღენთილნი არიან სატანური ხასიათით, სიბილწითა და გარყვნილებით. თქვენ ყველას ეს სატანური ხასიათი გაქვთ. ამ საქმის დასრულებისთანავე, ადამიანები განაგდებენ ამ გახრწნილ ხასიათს და შეძლებენ სრულ მორჩილებას და სრულქმნილად ყოფნას. ღვაწლის მხოლოდ ამგვარი ნაყოფნი თუ იქნებიან დამოწმება შექმნილ არსებათა შორის! გესმის კი, რას ნიშნავს დამოწმება? სინამდვილეში როგორ უნდა მოხდეს დამოწმება? ამგვარმა საქმემ გაქციათ თქვენ საპირისპირო ფონად და მსახურების ობიექტებად; უფრო მეტი, მან ხსნის ობიექტებად გაქციათ. დღეს თქვენ ღმერთის ხალხი ხართ; მოგვიანებით თქვენ ეტალონებად და ნიმუშებად იქცევით. ამ საქმეში თქვენ განსხვავებულ როლებს თამაშობთ და საბოლოოდ ხსნის ობიექტებად იქცევით. ამის გამო ბევრი ადამიანი უარყოფითად არის განწყობილი; განა ისინი სრულიად ბრმები არ არიან? შენ ვერაფერს ხედავ ნათლად! მხოლოდ ის გაღელვებს, რომ ასე გიწოდებენ? გესმის კი, რაში მდგომარეობს ღმერთის სამართლიანი ხასიათი? გესმის კი, რაში მდგომარეობს ღვთის მიერ ხსნა? გესმის კი, რა არის ღვთის სიყვარული? შენში საერთოდ არ არის პატიოსნება! როცა შენ კარგად მოგიხსენიებენ, შენ ბედნიერი ხარ. როცა ცუდად მოგიხსენიებენ, ეს არ გსურს და უკან იხევ. რა ხარ ასეთი? შენ არ მისდევ ჭეშმარიტ გზას. დაუყოვნებლივ შეწყვიტე ამისკენ სწრაფვა — ეს სამარცხვინოა! ნუთუ არ არის სირცხვილის ნიშანი ის, რომ ასეთი უმნიშვნელო რამ გჯაბნის.

შენ უკეთ უნდა იცნობდე შენსავე თავს. ნუ დააფასებ საკუთარ თავს ერთობ აღმატებულად და ნუ იოცნებებ სამოთხეში მოხვედრაზე — უბრალოდ გულმოდგინედ ისწრაფე, რათა დედამიწაზე ყოფნისას დაგიპყრონ. ნუ იფიქრებ იმ არარეალისტურ ოცნებებზე, რომლებიც არ არსებობს! თუკი ვინმე ასეთ რამეს გეუბნება, ეს არის მტკიცე და გამბედავი პიროვნების სიტყვები: „მიუხედავად იმისა, რომ მოაბის შთამომავალი ვარ, მე მსურს, ვისწარფვოდე ღმერთისკენ (ღმერთს შევუდგე). მე ავჯანყდები ჩემი ძველი წინაპრის წინააღმდეგ! მან დამბადა მე და მანვე გამთელა, და მე აქამდე უკუნში ვცხოვრობდი. დღეს ღმერთმა გამათავისუფლა, და ბოლოს და ბოლოს ვიხილე სამოთხის მზე. ღვთისგან მხილების მეშვეობით მე საბოლოოდ დავინახე, რომ მოაბის შთამომავალი ვარ. უწინ თვალსაფრები მეკეთა და არ ვუწყოდი, რომ ღმერთმა ესოდენ ბევრი საქმე აღასრულა, იმიტომ რომ ბებერმა სატანამ დამაბრმავა. მე ავუჯანყდები მას და არარად ჩავაგდებ!“ გაქვთ კი თქვენ ასეთი სიმტკიცე? მიუხედავად იმისა, რომ თითოეული თქვენგანი ჰგავს ადამიანს, თქვენ ნაწილებად უფრო სწრაფად იშლებით, ვიდრე ნებიემიერი სხვა, და ერთობ მგრძნობიარენი ხართ ამ საკითხის მიმართ. როგორც კი მოაბის შთამომავლებად მოგიხსენიებენ, თქვენი პირი უკმაყოფილოდ იმრიზება. განა ეს არ არის ღორული ხასიათი? თქვენ გროშადაც არ ღირხართ. თქვენ უმალ სიცოცხლეს გაიღებთ მსხვერპლად დიდებისა და მომხვეჭელობის გამო! შენ ისურვებდი, არ ყოფილიყავი მოაბის შთამომავალი, მაგრამ განა არ ხარ? დღეს მე გეუბნები, რომ შენ ხარ, შენ ეს უნდა აღიარო. მე არ ვლაპარაკობ ფაქტების საწინააღმდეგოდ. ზოგიერთი ადამიანი უარყოფითად არის განწყობილი ამის გამო, მაგრამ აქ რის მიმართ უნდა განეწყო უარყოფითად? განა შენ ასევე დიდი წითელი დრაკონის შვილიც არ ხარ? განა უსამართლოა, თუ შენზე ვიტყვი, რომ მოაბის შთამომავალი ხარ? შეხედე, რით ვლინდები ცხოვრებაში, შიგნით თუ გარეთ. თხემით ტერფამდე არაფერია შენში შექების ღირსი. სიძვა, სიბილწე, სიბრმავე, წინააღმდეგობა, მეამბოხეობა — განა ეს ყველაფერი შენი ხასიათის ნაწილი არ არის? შენ ყოველთვის ცხოვრობ სიძვის მიწაზე და არ არსებობს ბოროტება, რომელიც შენ არ ჩაგედინოს. შენ შენი თავი არაჩვეულებრივად წმინდად წარმოგიდგენია. შეხედე შენსავე ჩადენილს, და მაინც ასე კმაყოფილი ხარ შენივე თავით. რა გაგიკეთებია შექების ღირსი რომ იყოს? მხეცებს ჰგავხართ. ადამიანურობის ნატამალიც არ გაქვთ! თქვენ მხეცებთან ზიარობთ და ბოროტსა და გარყვნილ აზრებს შორის ცხოვრობთ. რაოდენ მრავალი რამ გაკლიათ თქვენ! თქვენ აღიარებთ, რომ დიდი წითელი დრაკონის შვილები ხართ და თან მზად ხართ მსახურებისათვის., მაგრამ შემდეგ, როცა გეტყვიან, რომ მოაბის შთამომავალი ხარ, უარყოფითად განეწყობი. განა ჭეშმარიტად ასე არ არის? ეს იგივეა, რომ შენ დაიბადე შენი დედისგან და მამისგან—როგორი შემზარავნიც უნდა იყვნენ, მაინც შენი მშობლები არიან. იმ შემთხვევაშიც კი, თუკი იპოვი დედობილს და დატოვებ შენს სახლს, შენ ხომ მაინც შენი ღვიძლი მშობლების შვილი იქნები? განა ფაქტის შეცვლა შეიძლება? განა უმიზეზოდ მოგანიჭე მოაბის შთამომავლის იარლიყი? ზოგი ადამიანი ამბობს: „არ შეიძლებოდა, სხვა რამ გეწოდებინა?“, მე ვამბობ: „რა იქნება, მე რომ შენ საპირისპირო ფონი გიწოდო?“ მათ არც საპირისპირო ფონად ყოფნა ნებავთ. მაშ, რად ყოფნისთვის ხარ მზად? საპირისპირო ფონი, მსახურების შემსრულებლები — განა ეს ის არ არის, რაც თქვენ ხართ? კიდევ რას აირჩევდით? განა შენ ის პიროვნება არ ხარ, რომელიც დიდი წითელი დრაკონის ქვეყანაში დაიბადა? რამდენიც უნდა იძახო და როგორადაც, რომ დავითის შვილი ხარ, ეს არ ეთანადება ფაქტებს. განა ეს ის არის, რაც შენი თავისთვის აირჩიე? შეგიძლია, შენი თავისთვის რაიმე საამური სახელი აარჩიო? განა ხსენებული დიდი წითელი დრაკონის შვილები არ ხართ თქვენ — გახრწნილი ადამიანები? რაც შეეხება მსახურების შემსრულებლებს — ესეც ხომ თქვენ ხართ, გახრწნილი ადამიანები? ხსენებული ნიმუშები და ეტალონები დაპყრობილებისა — განა ეს თქვენ არ ხართ, ადამიანები? განა სრულქმნილების გზა თქვენთვის არ არის განკუთვნილი? თქვენ ხართ ადამიანები, რომლებიც განიკიცხებიან და განისჯებიან; განა თქვენს შორის არ არიან ის ზოგიერთნი, რომლებიც მომავალში სრულქმნილ შეიქნებიან? მაინც მნიშვნელოვანია სახელწოდება? თქვენ ისე გაკლიათ გონიერება; ასეთი ცხადი რამის დანახვაც არ შეგიძლიათ ნათლად? შენ არ იცი, ვინ ვისგან წარმოდგება, მაგრამ ჩემთვის ეს ნათელია, და მე ამას თქვენ გეუბნებით. ძალიან კარგია, თუ დღეს ამის აღიარება და გაგება შეგეძლება. ყოველთვის ნუ იგრძნობ თავს ასე არასრულფასოვნად. რაც მეტად ხართ უარყოფითად განწყობილნი და უკან იხევთ, მით მეტად ამტკიცებს ეს, რომ თქვენ სატანის მოდგმისა ხართ. არიან ზოგიერთნი, ვინც ამბობს, როცა შენ მათ საგალობლებს ასმენინებ: „განა შეუძლიათ მოაბის შთამომავლებს, უსმინონ საგალობლებს? მე არა; ღირსი არ ვარ!“ როცა ამღერებ მათ, ისინი ამბობენ: „თუ მოაბის შთამომავლები მღერიან, ისურვებს კი ღმერთი, უსმინოს მათ? ღმერთს ვძაგვარ. მე ძალიან მრცხვენია, წარვსდგე ღვთის წინაშე და მე არ შემიძლია დავამოწმო მისთვის. მე უბრალოდ არ ვიმღერებ, რათა არ გავაღიზიანო ღმერთი, როცა ის ამას გაიგონებს“. განა ეს მოპყრობის ნეგატიური ხერხი არ არის? როგორც შექმნილი არსება, შენ დაიბადე სიძვის მიწაზე, და შენ ხარ შვილი დიდი წითელი დრაკონისა, შთამომავალი მოაბისა; შენ უნდა აღსდგე შენი ძველი წინაპრისა და ძველი სატანის წინააღმდეგ. ჭეშმარიტად მხოლოდ ის ესწრაფვის ღმერთს, ვინც ასე იქცევა.

დასაწყისში, როცა ღვთის ხალხის სტატუსი მოგანიჭეთ, სხვებზე მეტად ხტუნავდით სიხარულით. მაგრამ როგორც კი ვთქვი, რომ მოაბის შთამომავლები ხართ, რა დაგემართათ, როგორ მოიქეცით? ყველანი დაიშალეთ! სად არის თქვენი სულიერი სიმწიფე? თქვენი წარმოდგენა მდგომარეობის შესახებ მეტისმეტად მყარია! უმეტესობას საკუთარი თავის წამოყენებაც აღარ შეუძლია, ზოგი ვაჭრობას შუდგა, ზოგი სამუშაოს. როგორც კი ვამბობ, რომ მოაბის შთამომავლები ხართ, ყველას გაქცევა გინდებათ. განა ეს არის ის მოწმობა, რომელსაც ღვთისთვის ამოწმებ ღვთისთვის ამოწმებ, და რომლის შესახებაც მთელ დღეს გაჰყვირით? ნუთუ ასე დარწმუნდება სატანა? ნუთუ ეს სირცხვილის ნიშანი არ არის? რა საჭირონი ხართ ასეთები? თქვენ ყველანი ნაგავი ხართ! რა ტანჯვა დაგითმენიათ ისეთი, რომ თავს ასე განაწყენებულად გრძნობთ? თქვენ გგონიათ, რომ თუ ღმერთმა განსაზღვრულ დონემდე დაგტანჯათ, მაშინ იგი ბედნიერი იქნება, რადგან თითქოს თავიდანვე განიზარახავდა თქვენს გმობას, და თქვენი დაგმობისა და განადგურების შემდეგ მისი საქმე აღსრულებული იქნებოდა. განა მე ასე ვთქვი? განა თქვენ არ ფიქრობთ ასე თქვენივე სიბრმავის გამო? თქვენ ხომ თავად არ ისწრაფვით სიკეთისკენ, თუ მე განგებ გდებთ მსჯავრს? მე ეს არასოდეს გამიკეთებია — ეს არის ის რაღაც, რაც თქვენ თვითონ მოიგონეთ. ასე არასოდეს მიმუშავია ამგვარად და არც ასეთი სურვილი მქონია. თუ მართლა თქვენი განადგურება მინდოდა, ამგვარ ტანჯვას ხომ არ ავიტანდი? თუ მართლა თქვენი განადგურება მინდოდა, ასე გულმოდგინედ ხომ არ დაგელაპარაკებოდით? ჩემი განზრახვა ეს არის: როცა გადაგარჩენთ, მაშინ შევძლებ დასვენებას. რაც უფრო მდაბალია ადამიანი, მით უფრო არის ის ჩემი ხსნის საგანი. რაც უფრო პროაქტიულად შეძლებთ რეალობაში შესვლას, მით უფრო ბედნიერი ვიქნები. რაც უფრო იშლებით, მით უფრო მწყდება გული. თქვენ ყოველთვის გინდათ თავი მაღლა ასწიოთ და ტახტზე აბრძანდეთ — მე კი გეუბნებით თქვენ, რომ ეს არ არის გზა, რომელიც სიბილწისგან გადაგარჩენთ. ტახტზე ჯდომის ფანტაზია ვერ სრულგყოფთ: ეს რეალური არ არის. მე გეუბნები, რომ შენ მოაბის შთამომავალი ხარ, და შენ უკამყოფილო ხდები. შენ ამბობ: „თუ შენ უძირო ორმოში ჩამაგდებ, არც დაგიმოწმებ და არც შენთვის ვიტანჯები.“ განა ამით ჩემს წინააღმდეგ არ მიდიხარ? სარგებელს მოგიტანს ეს? ამდენი მადლი მოგეცი — ნუთუ დაგავიწყდა? თქვენ უარყავით და შეურაცხყავით ღვთის გული, რომელიც მოსიყვარულე დედის გულს ჰგავს; და რა შედეგი ექნება ამას თქვენთვის? არ დაგაძალებ, თუ ჩემთვის არ დაამოწმებ — მაგრამ უნდა იცოდე, რომ საბოლოოდ განადგურების სამიზნედ იქცევი. თუკი შენში დამოწმებას ვერ მოვიპოვებ, სხვა ადამიანებში მოვიხვეჭ მას. ამას ჩემთვის მნიშვნელობა არ აქვს, მაგრამ საბოლოოდ შენ ინანებ, და იმ დროს უკვე დიდი ხნის შთენილი იქნები უკუნში. მაშინ ვინ შეძლებს შენს გადარჩენას? ნუ იფიქრებ, რომ საქმე უშენოდ ვერ აღსრულდება — არც შენი ყოლაა დიდი მონაპოვარი და არც შენი არყოლაა დიდი დანაკლისი. ნუ მიაგებ საკუთარ თავს მეტისმეტ პატივს. თუ ჩემი მიმდევრობა არ გსურს, ეს იმას ნიშნავს, რომ ურჩი ხარ და შენში არაფერია სასურველი. თუ კარგი მოსაუბრე ხარ, განა ეს მხოლოდ იმიტომ არ არის, რომ ჩემი საქმის მეშვეობით მოტანილი სიტყვებით აღიჭურვე? რა არის შენში შექების ღირსი? ნუ მისცემ წარმოსახვას საშუალებას, რომ გაგიტაცოს! თუ მე არ შემიძლია თქვენგან, მოაბის შთამომავლებისგან, დიდების მოპოვება, მე შევარჩევ მოაბის შთამომავალთა მეორე და მესამე ჯგუფს ჩემი საქმისათვის, იქამდე, ვიდრე დიდებას არ მოვიპოვებ. თუ ჩემი დამოწმობა არ გსურთ, მაშინ განვედით! ძალას არ დაგატანთ! ნუ იფიქრებთ, თითქოს თქვენს გარეშე ნაბიჯის გადადგმაც არ შემიძლია. ჩინეთის ამ მიწაზე ჩემი საქმისთვის შესაფერისი ობიექტების პოვნა ძალისხმევას არ მოითხოვს. ამ მიწაზე სხვა ვერაფერს იპოვი — ბილწი და გახრწნილი ადამიანები აბსოლუტურად ყველგან არიან, და ჩემი საქმე ყველგან შეიძლება აღსრულდეს. ნუ იქნებით ესოდენ ამაყნი! რაც უნდა ამაყობდე, განა კვლავ არ ხარ სიძვისაგან შობილი შვილი? შეხედეთ შენს ფასს — სხვა რა არჩევანი გაქვს? უბრალოდ შენთვის სიცოცხლეც რომ ნებადართულია, ეს უკვე უდიდესი ამაღლებაა, მაშ, რა უნდა გაამპარტავნებდეს ასე? ჩემი საქმის გარეშე, რომელიც ეპოქას ასრულებს, განა დიდი ხნის წინ არ ჩავარდებოდი ბუნებრივი და ადამიანური კატასტროფების შუაგულში? კიდევ შეგიძლია ასე კომფორტულად იცხოვრო? მაინც გამუდმებით კამათობ ამ საკითხზე. მას შემდეგ, რაც ვთქვი, რომ მოაბის შთამომავალი ხარ, მუდამ გაბუტული დადიხარ. შენ არ გაანათლებ საკუთარ თავს, არ კითხულობ ღვთის სიტყვას და ვერც ამა თუ იმ ადამიანს იტან. როცა ხედავ, რომ სხვები სწავლობენ და ნათლდებიან, ხელს უშლი და იმედგამაცრუებელ სიტყვებს ეუბნები. რამხელა თავხედობა გაქვს! შენ ამბობ: „რა განათლება შეიძლება ჰქონდეთ მოაბის შთამომავლებს? არ ვიწვალებ.“ განა ეს მხეცის სიტყვები არ არის? საერთოდ ადამიანად თუ ითვლები? ამდენი რამ ვთქვი, მაგრამ შენში ვერაფერს მივაღწიე. ნუთუ მთელი ეს საქმე ამაოდ გავაკეთე? ნუთუ მთელი ეს სიტყვები ამაოდ ვთქვი? ძაღლიც კი გააქიცინებდა კუდს; ასეთი ადამიანი ძაღლზე უარესია! ხარ კი ღირსი, ადამიანად იწოდებოდე? როცა მე მოაბის შთამომავლებზე ვლაპარაკობ, ზოგი ადამიანი შეგნებულად იმცირებს საკუთარ თავს. ისინი უწინდელისგან განსხვავებულად იმოსებიან, ისე ჩაბინძურებულები დადიან, რომ ადამიანსაც აღარ ჰგვანან, და ბუტბუტებენ: „მე მოაბის შთამომავალი ვარ. არად ვვარგივარ. კურთხევის მოპოვებაზე ფიქრიც კი ოცნებაა. განა შეუძლიათ მოაბის შთამომავლებს, რომ სრულქმნილნი იქნან?“ როგორც კი მოაბის შთამომავლებზე ვსაუბრობ, ადამიანების უმეტესობას იმედი ეკარგება; ისინი ამბობენ: „ღმერთი ამბობს, რომ ჩვენ მოაბის შთამომავლები ვართ — რას აღნიშნავს ეს? ყურადღება მიაქციეთ მის ტონს — ეს შეუქცევადია! მის სიტყვებში სიყვარული საერთოდ არ არის. განა ჩვენ განადგურების სამიზნეები არ ვართ?“ დაგავიწყდა, რაც უწინ ითქვა? ახლა შენ მხოლოდ ერთი რამ გახსოვს — „მოაბის შთამომავლები“? სინამდვილეში ბევრი სიტყვა გარკვეული ზემოქმედების მოსახდენად ითქმევა, მაგრამ ამავე დროს ისინი ფაქტების ჭეშმარიტებასაც ამჟღავნებენ. ადამიანების უმეტესობა ამას არ იჯერებს. არ გსურს, ჩემთვის ასე იტანჯო. გეშინია სიკვდილის და ყოველთვის გაქცევა გინდა. თუ წასვლა გსურს, არ დაგაძალებ დარჩენას, მაგრამ ვალდებული ვარ, მკაფიოდ გითხრა: ნუ იცხოვრებ მთელ სიცოცხლეს ფუჭად და ნუ დაივიწყებ იმას, რაც წარსულში გითხარი. როგორც შექმნილმა არსებამ, უნდა შეასრულო შექმნილი არსების მოვალეობა. ნუ მოიქცევი შენი სინდისის საწინააღმდეგოდ; ის, რაც უნდა გააკეთო, არის საკუთარი თავის მიძღვნა შემოქმედისთვის. მოაბის შთამომავლებიც შექმნილი არსებები არიან, მხოლოდ ისაა, რომ ისინი საპირისპირო ფონი და დაწყევლილები არიან. რაც უნდა იყო, მაინც შექმნილი არსება ხარ. არ იქნები შორს სიმართლისგან, თუ ასე იტყვი: „თუნდაც მოაბის შთამომავალი ვიყო, ღვთის იმხელა მადლი მივიღე, რომ ვალდებული ვარ, ცოტაოდენი სინდისი ვიქონიო. უბრალოდ ვაღიარებ ამას და ზედმეტად არ შევჩერდები მასზე. თუნდაც ამ ნაკადში ტანჯვამ მომიწიოს, ბოლომდე დავიტანჯები და თუ მოაბის შთამომავალი ვარ, დაე, იყოს ასე. მაინც ბოლომდე გავყვები!“ ბოლომდე უნდა გაჰყვე. თუ გაიქცევი, მაშინ მართლაც აღარ გექნება მომავალი — განადგურების გზაზე შედგამ ნაბიჯს.

კარგია, როცა თქვენს დასაბამს და წარმომავლობას აცნობიერებთ და ფაქტობრივი ჭეშმარიტების შეცნობა ამ საქმეს სასარგებლოდ ემსახურება. ამის გარეშე სასურველი შედეგი ვერ იქნებოდა მიღწეული. ეს არის დაპყრობის საქმის ნაწილი და აუცილებელი ეტაპი ამ პროცესში. ეს ფაქტია. ეს საქმე გულისხმობს ადამიანთა სულების გაღვიძებას, მათი სინდისის გრძნობის გამოცოცხლებას და იმას, რომ მათ მიეცეთ ნება, ეს დიდი ხსნა მოიპოვონ. ვისაც სინდისი აქვს, მით უფრო უნდა მადლობდეს ღმერთს, როცა ხედავს, რომ მდაბალ მდგომარეობაშია. ისინი უნდა ჩაეჭიდონ ხელებით მის სიტყვებს, მაგრად მოეჭიდონ მის მიერ მინიჭებულ მადლს და თუნდაც მწარედ მოტირლებმა თქვან: „ჩვენი მდგომარეობა დაბალია და ამ ქვეყანაზე ვერაფერს მივაღწიეთ. არავინ შემოგვყურებს ჩვენ, მდაბიო ადამიანებს. საკუთარ სახლშიც გვდევნიან, ქმრები უარგვყოფენ, ცოლები გვლანძღავენ, შვილები ზემოდან გვიყურებენ, და როცა ვბერდებით, რძლებიც გვამცირებენ. ჩვენ მართლაც ბევრი ვიტანჯეთ, და ის, რომ ახლა ღვთის დიდ სიყვარულს ვეზიარებით, როგორი დიდი ბედნიერებაა! რომ არა ღმერთის მიერ გადარჩენა, როგორ შევძლებდით ადამიანის ტანჯვის ნათლად დანახვას? განა კვლავ ამ ცოდვაში არ გადავგვარდებოდით? განა ეს არ არის ღმერთის მიერ ჩვენი ამაღლება? მე ერთ-ერთი უმდაბლესი ადამიანი ვარ, და ღმერთმა ასე ამამაღლა. თუნდაც გავნადგურდე, მაინც უნდა მივუზღო მას სიყვარულისთვის. ღმერთი ჩვენზე მაღალი წარმოდგენის არის და ჩვენ, ასეთ მდაბიო ადამიანებს პირისპირ გველაპარაკება. ის ხელს მჭიდებს და მასწავლის. თავისი პირით მკვებავს. ჩემს გვერდით ცხოვრობს და ჩემთან ერთად იტანჯება. თუნდაც გამკიცხოს — რა მეთქმის? განა გაკიცხვაც ღმერთის მიერ ამაღლება არ არის? გაკიცხული ვარ, მაგრამ მისი სამართლიანობის დანახვა შემიძლია. სინდისის გარეშე ვერ ვიცხოვრებ — ღმერთის სიყვარულისთვის უნდა გადავიხადო. მეტჯერ აღარ შემიძლია ღმერთის წინააღმდეგ აჯანყება.“ ღმერთის სტატუსი და მისი იდენტობა ადამიანებისას არ ემთხვევა — მისი ტანჯვა იგივეა, მისი საჭმელი და სამოსიც იგივეა, მაგრამ ყველა ადამიანი პატივს სცემს მას, და ეს არის ერთადერთი განსხვავება. დანარჩენი, რასაც ის ეზიარება, განა ადამიანისას არ ჰგავს? მაშ, რა გაძლევთ უფლებას, ღმერთს სთხოვოთ, რომ თქვენთან გარკვეული წესით მოიქცეს? ღმერთმა ასეთი დიდი ტანჯვა დაითმინა და ასეთი დიდი საქმე აღასრულა, და თქვენ — ჭიანჭველებზე მდაბალნი, მატლებზე უმდაბლესნი — დღეს ესოდენ ამაღლდით. თუ არ შეგიძლია ღმერთს სიყვარულის სანაცვლოდ მიუზღო, სად არის შენი სინდისი? ზოგი გულით ამბობს: „ყოველ ჯერზე, როცა ღმერთის დატოვებაზე ვფიქრობ, თვალები ცრემლით მევსება და სინდისი მქენჯნის. ღმერთის წინაშე ვალში ვარ. ამას ვერ გავაკეთებ. ასე ვერ მოვექცევი მას. თუნდაც მოვკვდე და ჩემი სიკვდილით მის საქმეს დიდება მივანიჭო, კმაყოფილზე მეტი ვიქნები. სხვა შემთხვევაში, თუნდაც ვიცოცხლო, სიმშვიდეს ვერ ვიგრძნობ.“ ყური მიუგდეთ ამ სიტყვებს — ისინი აღწერენ მოვალეობას, რომელიც შექმნილმა არსებამ უნდა აღასრულოს. თუ ადამიანი ასეთ ხედვას ყოველთვის ატარებს საკუთარ თავში, შინაგანად ნათელი და მშვიდი იქნება; ამ საკითხებში დარწმუნებული იქნება. შენ იტყვი: „ღმერთი არ მვნებს მე და განზრახ არც დამცინის და არც მამცირებს. მართალია, მისი სიტყვები ზოგჯერ მკაცრია და გულს მწარედ ხვდება, მაგრამ ეს ჩემთვის არის.“ მართალია, იგი ასე მკაცრად ლაპარაკობს, მაგრამ იგი მაინც მიხსნის მე და მაინც ითვალისწინებს ჩემს სისუსტეებს. იგი ფაქტებს არ იყენებს ჩემს დასასჯელად. მე მჯერა, რომ ღმერთი ხსნაა“. თუ შენ ჭეშმარიტად ასეთი ხილვა გაქვს, გაქცევა აღარ მოგინდება. სინდისი აღარ გაგიშვებს, და მისი ქენჯნა გეტყვის, რომ ღმერთს ასე არ უნდა მოექცე. შენ ფიქრობ მთელ იმ მადლზე, რომელიც მიიღე. ამდენი სიტყვა მოისმინე ჩემგან — ნუთუ შეგეძლო ამაოდ გესმინა ისინი? არ აქვს მნიშვნელობა, ვინ გაიქცევა, შენ არ შეგიძლია. სხვა ადამიანებს არ სჯერათ, მაგრამ შენ უნდა გჯეროდეს. სხვა ადამიანები ტოვებენ ღმერთს, მაგრამ შენ უნდა დაიცვა ღმერთი და დაუმოწმო მას. სხვები ცილს სწამებენ ღმერთს, მაგრამ შენ არ შეგიძლია ასე მოიქცე. რაც უნდა მკაცრი იყოს ღმერთი შენ მიმართ, შენ მაინც მართლად უნდა მოიქცე მის წინაშე. უნდა აუნაზღაურო მას სიყვარული და უნდა გქონდეს სინდისი, რადგან ღმერთი უდანაშაულოა. იგი უკვე იტანჯა უდიდესი დამცირებით, როდესაც ზეციდან მიწაზე ჩამოვიდა, რათა ადამიანთა შორის ემუშავა. ის წმიდაა, ყოველგვარი ბიწის გარეშე. და როცა ბილწების ქვეყანაში მოვიდა, რამდენი დამცირება აიტანა? ის თქვენზე მუშაობს თქვენი გულისთვის. თუ მას უსინდისოდ მოექცევი, უმალ გიჯობს მოკვდე!

ამჟამად ადამიანების უმრავლესობას სწორედ ეს ხილვა აკლია; მათ არანაირად არ ძალუძთ, ჩასწვდნენ ამ საქმეს და არ იციან, საბოლოოდ რას უნდა მიაღწიოს ღმერთმა ამით. განსაკუთრებით მათ, ვისაც გონება აბნევიათ — თითქოს ლაბირინთში შევიდნენ და რამდენიმე ხვეულის შემდეგ გზა აებნათ. თუ მათ ღმერთის მართვის გეგმის მიზანს სრულად აუხსნი, აღარ დაიბნევიან. ბევრ ადამიანს არ შეუძლია ჩასწვდეს ამას, და სჯერა, რომ ღმერთის საქმე ადამიანების ტანჯვაა. ისინი ვერ იგებენ მისი საქმის სიბრძნეს და საოცრებებს, და ვერ ხვდებიან, რომ მისი საქმე მისი დიდებული ძალის გამოვლენა და, უფრო მეტიც, კაცობრიობის ხსნაა. ისინი ამ ყველაფერს ვერ ხედავენ; ისინი მხოლოდ იმას უყურებენ, აქვთ თუ არა რაიმე მომავალი, შეძლებენ თუ არა სამოთხეში შესვლას. ისინი ამბობენ: „ღვთის საქმე მუდამ ასეთი შემოვლითი გზით მიდის; ნეტავ პირდაპირ გეჩვენებინა ჩვენთვის შენი სიბრძნე. ასე არ უნდა გვტანჯავდე. ჩვენ მეტისმეტად მცირე სულიერი მონაცემები გვაქვს და ვერ ვიგებთ შენს განზრახვებს. კარგი იქნებოდა, პირდაპირ გელაპარაკა და პირდაპირ გემოქმედა. გინდა, რომ ჩვენ თავად გამოვიცნოთ, მაგრამ არ შეგვიძლია. რა კარგი იქნებოდა, თუ იჩქარებდი და ნებას დაგვრთავდი, გვეხილა შენი დიდება. რა საჭიროა საქმის კეთება ამდენი შემოვლითი გზებით?“ რაც ახლა ყველაზე მეტად გაკლიათ, ეს არის სინდისი. იქონიე მეტი სინდისი. ფართოდ გაახილე თვალები, რათა დაინახო, ვინ ასრულებს სინამდვილეში ამ საქმის თითოეულ ნაბიჯს. ნუ აკეთებ ნაჩქარევ დასკვნებს. ამჟამად, საუკეთესო შემთხვევაში, შენ მხოლოდ ზედაპირულ ასპექტებად გაქვს გაგებული ცხოვრების ის გზა, რომელიც უნდა გამოსცადო. ჯერ კიდევ ბევრი ჭეშმარიტებაა შენთვის გამოსაცდელი და შესაცნობი, ხოლო როცა დადგება ის დღე, როდესაც ამას სრულად გაიგებ, აღარ ილაპარაკებ ასე და აღარ დაიჩივლებ. აღარც ასე ადვილად მისცემ მოვლენებს განსაზღვრებებს. შენ იტყვი: „ღმერთი ასე ბრძენია, ღმერთი ასე წმიდაა, ღმერთი ასე ძლევამოსილია!“


ქრისტეს სიტყვები ეკლესიებში მისი სიარულისას III

(1993 წლის ივლისიდან 1994 წლის მარტამდე)


როგორ უნდა მოეკიდო შენს მომავალ მისიას?

შეგიძლია თუ არა, თითოეული ეპოქის შესაბამისი და სათანადო ენით, კონკრეტულად გადმოსცე ღვთის მიერ ყოველ ეპოქაში გამოვლენილი ხასიათი? შეგიძლია თუ არა, შენ, ვინც გამოცდი ღვთის უკანასკნელი დღეების საქმეს, დეტალურად აღწერო ღვთის სამართლიანი ხასიათი? შეგიძლია თუ არა, ნათლად და ზუსტად დაამოწმო ღვთის ხასიათი? როგორ მოუყვები შენს ნანახსა და განცდილს იმ საწყალ, ღატაკ და ღვთისმოსავ რელიგიურ მორწმუნეებს, რომელნიც მოწყურებულნი არიან სამართლიანობას და შენგან ელიან დამწყემსვას? როგორი ხალხი ელის შენს მწყემსვას? შეგიძლია, წარმოიდგინო? აცნობიერებ თუ არა შენს მხრებზე დაწოლილ ტვირთს, შენს დავალებასა და შენს პასუხისმგებლობას? სად არის შენი ისტორიული მისიის შეგრძნება? როგორ შეძლებ სათანადოდ მსახურებას როგორც მომავალი ეპოქის მეუფე? გაქვს თუ არა იმის ძლიერი განცდა, რომ შენ ხარ მეუფე? როგორ უნდა განიმარტოს ყოველივეს მეუფე? მართლა ყოველი სულიერისა და ამქვეყნიური ფიზიკური საგნის მეუფეს ნიშნავს ეს? რა გეგმები გაქვს საქმის შემდეგი ფაზის წინსვლასთან დაკავშირებით? რამდენი ადამიანი ელის შენგან დამწყემსვას? მძიმეა შენი ამოცანა? ისინი ღატაკნი, საწყალნი, ბრმანი და გზააბნეულნი არიან, წყვდიადში მოთქვამენ — სად არის გზა? როგორ ესწრაფვიან ისინი სინათლეს, როგორც მოწყვეტილ ვარსკვლავს, რომელიც მოულოდნელად ჩამოვარდება და გაფანტავს წყვდიადის ძალებს, წლების განმავლობაში რომ თრგუნავდნენ ადამიანს. ისინი ამას შფოთიანი სასოებითა დღედაღამ ნატვრით ელიან — ვინ უწყის ეს სრულად? ამ მძიმე ტანჯვაში მყოფი ხალხი სინათლის გაელვების დღესაც კი კვლავ ბნელ საპყრობილეში გამომწყვდეული რჩება, განთავისუფლების იმედის გარეშე; როდის დადგება დღე, როცა ისინი აღარ იტირებენ? რა საშინელია ამ მყიფე სულების უბედურება, რომელთაც მოსვენება არასოდეს ღირსებიათ; ისინი დიდი ხანია შებოჭილნი არიან დაუნდობელი ბორკილებითა და გაყინული ისტორიით. ვინ ისმენს მათ მოთქმას? ვის უხილავს მათი სავალალო მდგომარეობა? გიფიქრია ოდესმე, როგორ წუხს და შფოთავს ღვთის გული? როგორ გაუძლებს ის იმის დანახვას, თუ როგორ იტანჯება მისივე ხელით შექმნილი უმანკო კაცობრიობა? საბოლოო ჯამში, ადამიანები მსხვერპლნი არიან, რომლებიც მოიწამლნენ. თუმცა ადამიანმა დღემდე მოაღწია, ვის ეცოდინებოდა, რომ კაცობრიობა დიდი ხნის წინ მოწამლა ბოროტმა? ნუთუ დაივიწყე, რომ თავადაც ერთ-ერთი მსხვერპლი ხარ? განა არ გსურს, ღვთისადმი სიყვარულის გამო, ძალისხმევა არ დაიშურო ამ გადარჩენილთა გამოსახსნელად? განა არ გსურს, მთელი შენი ძალა მიუძღვნა იმ ღმერთს, რომელსაც კაცობრიობა საკუთარი სისხლივით და ხორცივით უყვარს? როგორ გესმის ის ფაქტი, რომ ღმერთი გიყენებს, რათა შენ არაჩვეულებრივად იცხოვრო? მართლა გაქვს იმის მტკიცე ნება და რწმენა, რომ იცხოვრო ღვთისმოსავი, ღვთისმსახური ადამიანის აზრიანი ცხოვრებით?


როგორია თქვენი გაგება კურთხევების შესახებ?

მიუხედავად იმისა, რომ ამ ეპოქაში დაბადებული ადამიანები სატანისა და უწმინდური სულების მიერ არიან გახრწნილნი, სწორედ ამ გახრწნილების გამო მათ მიიღეს უდიდესი ხსნა — ხსნა, რომელიც ბევრად აღემატება იმ პირუტყვის სიმრავლესა და დიდ სიმდიდრეს, რაც იობმა მოიპოვა, და კიდევ უფრო აღემატება იმ კურთხევას, რომელიც მან მიიღო განსაცდელების შემდეგ, როდესაც იხილა იეჰოვა. მხოლოდ მას შემდეგ, რაც იობმა სიკვდილის განსაცდელი გადაიტანა, მან მოისმინა იეჰოვას საუბარი — გაიგონა მისი ხმა ქარბორბალაში. თუმცა, მან ვერ იხილა იეჰოვას სახე და არ იცოდა მისი ხასიათი. ის, რაც იობმა მიიღო, მხოლოდ მატერიალური სიმდიდრე იყო, რომელიც მას აძლევდა ხორციელ სიამოვნებებს, ყველა ქალაქში ყველაზე მშვენიერ შვილებსა და ასევე, ზეციური ანგელოზების მფარველობას. მას არასდროს უნახავს იეჰოვა და, მიუხედავად იმისა, რომ სამართლიანს უწოდებდნენ, არ იცოდა იეჰოვას ხასიათი. მიუხედავად იმისა, რომ დღევანდელი ადამიანების მატერიალური სიამოვნებები, შეიძლება ითქვას, დროებით არის შეზღუდული ან გარესამყარო არის მტრული, მე მაინც ვამხელ ჩემს ხასიათს, იმას, რაც ოდითგანვე არასდროს გამიმხელია ადამიანისთვის და ყოველთვის საიდუმლოდ რჩებოდა — ისევე, როგორც საუკუნეთა საიდუმლოებები, იმ ადამიანებისთვის, რომლებიც ყველაზე მდაბალნი არიან, მაგრამ მიიღეს ჩემი უდიდესი ხსნა. მეტიც, ეს არის პირველი შემთხვევა, როდესაც მე ეს ყველაფერი გავამხილე. მანამდე მსგავსი საქმე არასდროს გამიკეთებია. მიუხედავად იმისა, რომ იობს ბევრად ჩამოუვარდებით, ის, რაც მიიღეთ და იხილეთ, ბევრად აღემატება მას. მიუხედავად იმისა, რომ გადაიტანეთ მრავალგვარი ტანჯვა და გამოსცადეთ ყოველგვარი წამება, ის, რაც გადაიტანეთ, სრულიად არ ჰგავს იობის განსაცდელებს; არამედ, ეს არის ადამიანთა მიერ მიღებული სასჯელი და გაკიცხვა მათი ურჩობის, მათი წინააღმდეგობისა და ჩემი სამართლიანი ხასიათის გამო. ეს არის სამართლიანი სამსჯავრო, გაკიცხვა და წყევლა. ხოლო იობი ისრაელიანთა შორის მართალი კაცი იყო, რომელმაც იეჰოვას დიდი სიყვარული და სითბო მიიღო. მას არ ჩაუდენია ბოროტება და არ დაპირისპირებია იეჰოვას; პირიქით, იგი ერთგულად ემსახურა იეჰოვას. თავისი სამართლიანობის გამო განსაცდელებს დაექვემდებარა და ცეცხლოვანი განსაცდელები გადაიტანა, რადგან იეჰოვას ერთგული მსახური იყო. დღევანდელი ადამიანები თავიანთი სიბილწისა და უსამართლობის გამო ექვემდებარებიან ჩემს სასჯელსა და წყევლას. მიუხედავად იმისა, რომ მათი ტანჯვა არ ჰგავს იმას, რაც იობმა გადაიტანა, როცა დაკარგა თავისი პირუტყვი, ქონება, მსახურები, შვილები და ყველა ის ადამიანი, ვინც მისთვის ძვირფასი იყო, ისინი განიცდიან ცეცხლოვან გამოწრთობას და წვას. და რაც ამას იობის გამოცდილებაზე უფრო მძიმეს ხდის, არის ის, რომ ასეთი განსაცდელები არ მცირდება და არ ქრება ადამიანთა სისუსტის გამო; პირიქით, ისინი ხანგრძლივია და ადამიანის სიცოცხლის უკანასკნელ დღემდე გრძელდება. ეს არის სასჯელი, განკითხვა და წყევლა; ეს არის დაუნდობელი წვა და, უფრო მეტიც, ეს არის კაცობრიობის სამართლიანი „მემკვიდრეობა“. ეს არის ის, რასაც ადამიანები იმსახურებენ, და სწორედ აქ ვლინდება ჩემი სამართლიანი განწყობა. ეს ცნობილი ფაქტია. თუმცა ის, რაც ადამიანებმა მიიღეს, ბევრად აღემატება იმ ტანჯვას, რომელსაც ისინი დღეს განიცდიან. ტანჯვა, რომელსაც განიცდით, მხოლოდ თქვენი უგუნურებით გამოწვეული დაბრკოლებაა, ხოლო ის, რაც მიიღეთ, თქვენს ტანჯვაზე ასჯერ მეტია. ძველი აღთქმის ისრაელის კანონების მიხედვით, ყველა, ვინც მე მეწინააღმდეგება, ვინც ღიად განმსჯის და ვინც ჩემს გზას არ მიჰყვება, არამედ თავხედურად მიძღვნის უწმინდურ მსხვერპლს, აუცილებლად განადგურდება — ტაძარში ცეცხლით ან რჩეულთა მიერ ჩაქოლვით. ასევე, მათი საგვარეულოს შთამომავლები და სხვა პირდაპირი ნათესავებიც დაექვემდებარებიან ჩემს წყევლას. მომავალ ცხოვრებაში ისინი თავისუფლები არ იქნებიან, არამედ ჩემი მსახურების მსახურები იქნებიან, და მე განვდევნი მათ წარმართთა შორის გადასახლებაში, ხოლო ისინი ვეღარ შეძლებენ სამშობლოში დაბრუნებას. დღევანდელი ადამიანების მიერ გადატანილი ტანჯვა მათი ქმედებებისა და ქცევის მიხედვით, ვერ შეედრება იმ სასჯელს, რომელიც ისრაელიანებმა გადაიტანეს. იმის თქმა, რომ ის, რასაც ახლა განიცდით, საზღაურია, საფუძველს მოკლებული არ არის, რადგან თქვენ ნამდვილად გადაკვეთეთ ზღვარი. ისრაელში რომ ყოფილიყავით, მარადიულ ცოდვილებად იქცეოდით და დიდი ხნის წინ ისრაელიანები დაგანაწევრებდნენ და იეჰოვას ტაძარში ზეციური ცეცხლით დაგწვავდნენ. რა მოიპოვეთ ახლა? რა მიიღეთ და რას ეზიარეთ? მე გამოვავლინე თქვენში ჩემი სამართლიანი ხასიათი, მაგრამ რაც ყველაზე მნიშვნელოვანია, გამოვავლინე ჩემი მოთმინება კაცობრიობის გამოსასყიდად. შეიძლება ითქვას, რომ საქმე, რომელიც თქვენში შევასრულე, მხოლოდ მოთმინების საქმეა; იგი ჩემს სამართავად და, კიდევ უფრო მეტად, კაცობრიობის სასარგებლოდ კეთდება.

მიუხედავად იმისა, რომ იობმა გადაიტანა იეჰოვას განსაცდელები, იგი მხოლოდ მართალი კაცი იყო, რომელიც იეჰოვას ეთაყვანებოდა. მიუხედავად ამ განსაცდელებისა, იგი არ ჩიოდა იეჰოვაზე და აფასებდა მასთან შეხვედრას. დღევანდელი ადამიანები არა მხოლოდ არ აფასებენ იეჰოვას ყოფნას, არამედ უარყოფენ, ზიზღით ეპყრობიან, ჩივიან და დასცინიან მის გამოჩენას. ნუთუ თქვენ ბევრი არ შეგიძენიათ? ნუთუ თქვენი ტანჯვა მართლაც ასეთი დიდი იყო? ნუთუ თქვენ მარიამსა და იაკობზე მეტად არ ხართ კურთხეულნი? და ნუთუ თქვენი წინააღმდეგობა მართლაც ასეთი მცირეა? ნუთუ ჩემი მოთხოვნები თქვენ მიმართ მეტისმეტად მაღალია და თქვენგან ზედმეტს ვითხოვ? ჩემი რისხვა მხოლოდ იმ ისრაელიანებზე გადმოიღვარა, ვინც მე მეწინააღმდეგებოდა და არა პირდაპირ თქვენზე; ხოლო თქვენ მიერ მიღებული მხოლოდ ჩემი შეუბრალებელი განკითხვა და მხილებაა, აგრეთვე უწყვეტი ცეცხლოვანი გამოწრთობა. მიუხედავად ამისა, ადამიანები კვლავ მეწინააღმდეგებიან და უარმყოფენ, და მცირედი მორჩილებაც კი არ გააჩნიათ. არიან ისეთებიც, ვინც მშორდება და უარმყოფს მე; ასეთი ადამიანები უარესნი არიან, ვიდრე კორახისა და დათანის მომხრეები, რომლებიც მოსეს დაუპირისპირდნენ. ადამიანთა გულები ძალზედ შეურიგებელია და მათი ბუნება მეტისმეტად უტეხი. ისინი არასდროს იცვლიან თავიანთ ძველ ბუნებას. მე ვამბობ, რომ ისინი გაშიშვლებულნი არიან, როგორც მეძავები დღის შუქზე, და ჩემი სიტყვები იმდენად მკაცრია, რომ შესაძლოა „ყურისთვისაც კი შეურაცხმყოფელი“ იყოს, რაც ადამიანთა ბუნებას ააშკარავებს — თუმცა ისინი მხოლოდ თავს აქნევენ, ცრემლს ღვრიან და თავს აიძულებენ ოდნავ დასევდიანდნენ. როგორც კი ეს ჩაივლის, ისინი კვლავ ისეთივე მძვინვარენი ხდებიან, როგორც მთებში მობინადრე მხეცთა მეფე და მცირედი შეგნებაც კი არ აქვთ. როგორ შეიძლება ასეთი ბუნების მქონე ადამიანებმა გაიგონ, რომ ისინი უკვე დიდი ხანია ასჯერ მეტად არიან კურთხეულნი, ვიდრე იობი? როგორ შეიძლება გააცნობიერონ, რომ რასაც ისინი იღებენ, ისეთი კურთხევებია, როგორიც საუკუნეების განმავლობაში იშვიათად თუ ვინმეს უნახავს და რომელიც მანამდე არავის ჰქონია? როგორ შეიძლება ადამიანის სინდისმა იგრძნოს ასეთი კურთხევები — კურთხევები, რომლებიც სასჯელსაც შეიცავს? გულწრფელად რომ ვთქვა, თქვენგან მხოლოდ ის მჭირდება, რომ გახდეთ ჩემი საქმის ეტალონები, მთელი ჩემი ხასიათისა და ყველა ჩემი მოქმედების მოწმეები, და რომ გათავისუფლდეთ სატანის ტანჯვისგან. თუმცა, ადამიანები მუდამ ზურგს აქცევენ ჩემს საქმეს და განზრახ მტრულად ეკიდებიან მას. როგორ შეიძლება ასეთმა ადამიანებმა არ მაიძულონ, კვლავ დავაბრუნო ისრაელის კანონები და მათზე მოვავლინო ის რისხვა, რომელიც ისრაელზე მოვავლინე? მიუხედავად იმისა, რომ თქვენ შორის ბევრია, ვინც „მორჩილი და დამყოლია“ ჩემ მიმართ, კიდევ უფრო მეტია ისეთი, ვინც კორახის მომხრეთა მსგავსია. როცა მივაღწევ ჩემს სრულ დიდებას, ზეციდან ჩამოსული ცეცხლით მათ ფერფლად ვაქცევ. თქვენ უნდა იცოდეთ, რომ მე უკვე აღარ გავკიცხავ ადამიანებს ჩემი სიტყვებით; არამედ, ისრაელის საქმის განხორციელებამდე, სრულიად გავანადგურებ „კორახის მომხრეებს“ — მათ, ვინც წინააღმდეგობას მიწევენ და ვინც დიდი ხნის წინ მოვიშორე. კაცობრიობას აღარ ექნება შესაძლებლობა ჩემით ისიამოვნოს. მათ წინაშე იქნება მხოლოდ ჩემი რისხვა და ზეციდან ჩამოსული ცეცხლი. მე გამოვავლენ სხვადასხვა სახის ადამიანთა განსხვავებულ დასასრულს და ყველას კატეგორიებად დავყოფ. აღვნიშნავ მათ ყოველგვარ ურჩობას და შემდეგ დავასრულებ ჩემს საქმეს, რათა ადამიანთა საბოლოო ხვედრი განისაზღვროს როგორც დედამიწაზე ჩემი განაჩენის მიხედვით, ისე მათი ჩემდამი დამოკიდებულების შესაბამისად. როდესაც ეს დრო დადგება, აღარაფერი იარსებებს, რაც შეძლებს მათი ხვედრის შეცვლას. დაე, ადამიანებმა თავად გამოავლინონ საკუთარი დასასრული! შემდეგ კი მათ ხვედრს მამაზეციერს გადავაბარებ.


რა არის ღმერთი შენი გაგებით?

ადამიანებს ოდითგანვე სჯეროდათ ღმერთის, თუმცა უმეტესობას წარმოდგენაც არ აქვს თუ რას ნიშნავს სიტყვა „ღმერთი“ და უბრალოდ დაბნეულად მიჰყვებიან მას. მათ წარმოდგენაც არა აქვთ თუ, რატომ უნდა სწამდეს ადამიანს ღმერთის, ან რა არის ღმერთი. თუ ადამიანებმა იციან მხოლოდ ის, რომ უნდა სწამდეთ ღმერთის და მიჰყვნენ მას, მაგრამ არ იციან, რა არის ღმერთი, და არც თვითონ ღმერთს იცნობენ, განა ეს არ არის დიდი ირონია? მიუხედავად იმისა, რომ დღევანდელ დღემდე ადამიანებმა იხილეს მრავალი ზეციური საიდუმლო და მიიღეს ღრმა ცოდნა სხვადასხვა საკითხებში, რომელიც ადრე არ გააჩნდათ, მათ ისევ არ იციან ელემენტარული ჭეშმარიტებები, რომლებზეც აქამდე არ დაფიქრებულან. ზოგმა შეიძლება თქვას: „ჩვენ მრავალი წელია გვწამს ღმერთის. როგორ შეიძლება არ ვიცოდეთ, რა არის ღმერთი? განა ეს კითხვა დამამცირებელი არ არის?“ მაგრამ სინამდვილეში, მიუხედავად იმისა, რომ ადამიანები დღეს მე მომყვებიან, ისინი ვერ იგებენ დღევანდელი საქმის არსს და ვერ ხვდებიან ყველაზე აშკარა და მარტივ რამეებსაც კი, რომ არაფერი ვთქვათ ისეთ რთულ საკითხზე, როგორიცაა ღმერთის შესახებ ცოდნა. იცოდე, რომ ის კითხვები, რომლებსაც შენ ყურადღებას არ აქცევ, რომელთაც ვერ იაზრებ, სწორედ მათი გაგებაა შენთვის ყველაზე მნიშვნელოვანი, ვინაიდან შენ უბრალოდ მიჰყვები ბრბოს, არ აქცევ ყურადღებას და არ ზრუნავ იმაზე, რით უნდა აღიჭურვო. მართლა იცი, რატომ უნდა გწამდეს ღმერთის? მართლა იცი, რა არის ღმერთი? მართლა იცი, რა არის ადამიანი? თუ შენ, როგორც მორწმუნე, ვერ იგებ ამ საკითხებს, განა არ კარგავ ღმერთის მორწმუნის ღირსებას? ჩემი ამჟამინდელი საქმე მდგომარეობს შემდეგში: ადამიანმა შეიცნოს თავისი თავი, გაიგოს ყველაფერი, რასაც ვაკეთებ, და შეიცნოს ღმერთის ნამდვილი სახე. ეს არის ჩემი ღვთიური განგების საბოლოო აქტი, ჩემი საქმის უკანასკნელი ეტაპი. ამიტომ გეუბნებით თქვენ, ყველა ცხოვრების საიდუმლოს წინასწარ, რათა მიიღოთ ისინი ჩემგან. რადგან ეს არის ბოლო დროის საქმე, უნდა გითხრათ ყველა ის ცხოვრების ჭეშმარიტება, რომელიც აქამდე არ მიგიღიათ, მიუხედავად იმისა, რომ თქვენ არ ძალგიძთ მისი გაგება და ამ ტვირთის აღება, ჯერ არ გაქვთ საჭირო მზაობა და სიმწიფე. მე უნდა დავასრულო ჩემი აღსასრულებელი საქმე და უნდა გითხრათ ყველაფერი, რაც დაგავალეთ, რათა კვლავ არ გადაუხვიოთ გზას და არ დაემონოთ ბოროტის ხრიკებს, როცა სიბნელე ჩამოწვება. არსებობს მრავალი გზა, რომელიც თქვენ არ გესმით, არსებობს მრავალი რამ, რომელთა შესახებაც არ იცით. თქვენ ძალიან უმეცარნი ხართ; მე კარგად ვიცი თქვენი სულიერების დონე და თქვენი ნაკლოვანებები. ამიტომ, მიუხედავად იმისა, რომ ბევრ სიტყვას ვერ იგებთ, მაინც გაგიმხელთ ყველა იმ ჭეშმარიტებას, რომელიც აქამდე არასდროს მიგიღიათ, რადგან მუდამ ვშიშობ, შეძლებთ თუ არა თქვენ, თქვენი ამჟამინდელი სულიერების დონით, მტკიცედ დადგეთ ჩემს დამმოწმებლად. საქმე იმაში კი არ არის, რომ მე თქვენზე ცუდი აზრის ვარ; თქვენ ყველანი ცხოველები ხართ, რომლებსაც ჯერ არ გაუვლიათ ჩემთან ფორმალური სწავლება, და ამიტომაც მე სრულიად ვერ აღვიქვამ იმ დიდებას, რომელიც თქვენშია ჩადებული. მიუხედავად იმისა, რომ თქვენზე მუშაობაში დიდი ძალისხმევა გავწიე, თქვენში არსებული დადებითი ელემენტები პრაქტიკულად უმნიშვნელოა, ხოლო უარყოფითი ელემენტები თითზე ჩამოსათვლელია და ისინი მხოლოდ სატანის შემარცხვენელ დამოწმებად თუ გამოდგება. თქვენში თითქმის ყველაფერი სატანის შხამია. თქვენზე დაკვირვებით მექმნება ისეთი შთაბეჭდილება, რომ თქვენი გადარჩენა ძალზე საეჭვო საქმეა. ამჟამინდელ მდგომარეობაში, როცა ვუცქერ თქვენს სხვადასხვა გამომეტყველებებსა და მანერებს, საბოლოოდ ვაცნობიერებ თქვენს ნამდვილ სულიერების დონეს. ამიტომაც ყოველთვის ვღელავ თქვენზე: ადამიანებს დამოუკიდებლად ცხოვრების საშუალება რომ მისცემოდათ, ნუთუ ისინი მართლა უკეთესები გახდებოდნენ, ან თუნდაც ისეთები, როგორებიც ახლა არიან? ნუთუ არ გაშფოთებთ თქვენი სულიერი ჩამორჩენილობა და უმწიფობა? შეგიძლიათ კი მართლა იყოთ ისრაელის რჩეული ხალხივით — ყოველთვის ერთგულნი ჩემი და მხოლოდ ჩემი? ის, რაც თქვენში ვლინდება, არ არის სიცელქე ბავშვებისა, რომლებიც მშობლებს მოშორდნენ, არამედ არის ნადირის არსი, რომელიც ამოხეთქავს ცხოველებიდან, რომლებსაც პატრონის მათრახი აღარ ხვდება. უნდა იცოდეთ თქვენი ბუნება, რომელიც ასევე არის თქვენი საერთო სისუსტე; ეს არის სენი, რომელიც აერთიანებს ყველა თქვენგანს. ამიტომაც დღეს ჩემი ერთადერთი დარიგება თქვენთვის არის — მტკიცედ დადგეთ ჩემს დამმოწმებლებად. არავითარ შემთხვევაში არ დაუშვათ, რომ ძველი სენი კვლავ გამწვავდეს. ჩემს დამმოწმებლად დარჩენა არის ყველაზე მნიშვნელოვანი — ეს არის ჩემი საქმის ქვაკუთხედი. თქვენ უნდა მიიღოთ ჩემი სიტყვები ისე, როგორც მარიამმა მიიღო იეჰოვას სიზმარში გამოცხადება: რწმენით, შემდეგ კი დამორჩილებით. მხოლოდ ეს შეიძლება ჩაითვალოს სიწმინდედ. სწორედ თქვენ ისმენთ ჩემს სიტყვებს ყველაზე ხშირად, სწორედ თქვენ ხართ ჩემ მიერ ყველაზე მეტად კურთხეულნი. მე მოგეცით ყველა ჩემი ძვირფასი საუნჯე, ყველაფერი თქვენ გიბოძეთ, და მაინც, თქვენი მდგომარეობა რადიკალურად განსხვავდება ისრაელის ხალხის მდგომარეობისგან; თქვენ უბრალოდ სხვა სამყაროს ეკუთვნით. მაგრამ მათთან შედარებით ბევრად მეტი მიიღეთ: მაშინ, როდესაც ისინი სასოწარკვეთით ელიან ჩემს გამოცხადებას, თქვენ ჩემთან ერთად ატარებთ სასიამოვნო დღეებს და იზიარებთ ჩემს ნაბოძებ საჩუქრებს. ამ განსხვავების მიუხედავად, რა უფლება გაქვთ, რომ ყვირით და მეკამათებით, რა უფლებით ითხოვთ ჩემი ქონების წილს? განა ბევრი არ მიიღეთ? მე ბევრს გაძლევთ, ხოლო ის, რასაც სანაცვლოდ თქვენგან ვიღებ, არის გულგამგმირავი მწუხარება და შფოთვა, დაუოკებელი უკმაყოფილება და წყენა. თქვენ იმდენად ამაზრზენნი ხართ — და ამავდროულად საცოდავნიც, რომ სხვა არჩევანი არ დამრჩენია, გარდა იმისა, რომ გადავყლაპო მთელი ჩემი წყენა და აღშფოთება და ისევ და ისევ გამოვთქვა ჩემი საყვედურები. ათასობით წლების მანძილზე საქმიანობისას, მე არასოდეს მისაყვედურია კაცობრიობისთვის, რადგან აღმოვაჩინე, რომ მთელი მისი განვითარების მანძილზე მხოლოდ თქვენ შორის არსებული „მატყუარები“ გახდნენ ყველაზე ცნობილი ადამიანები — თითქოს ისინი ყოფილიყვნენ ძვირფასი მემკვიდრეობა, რომლებიც თქვენ მიიღეთ უძველესი სახელგანთქმული წინაპრებისგან. როგორ მეზიზღება ეს პირუტყვული და არაადამიანური ბუნება. თქვენში სინდისის ნატამალიც აღარ არის! თქვენი ზნეობა დაცემულია, გული კი — გაქვავებული. მე რომ ასეთი სიტყვები და ასეთი საქმე ისრაელის ხალხისთვის მიმეცა, უკვე დიდი ხნის წინ მოვიპოვებდი დიდებას. მაგრამ თქვენთან ეს შეუძლებელია; თქვენში არის მხოლოდ სასტიკი გულგრილობა, ცივი უპატივცემულობა და თავის მართლება. თქვენ მეტისმეტად უგრძნობნი და სრულიად უსარგებლონი ხართ!

თქვენ უნდა მიუძღვნათ მთელი თქვენი არსება ჩემს საქმეს, უნდა აკეთოთ ის, რაც ჩემს საქმეს ემსახურება. მზად ვარ, აგიხსნათ ყველაფერი, რაც არ გესმით, რათა ჩემგან დანაკლისი მიიღოთ. მიუხედავად იმისა, რომ თქვენში უთვალავი ნაკლია, მზად ვარ განვაგრძო ის საქმე, რის გაკეთებასაც ვაპირებდი თქვენთვის, მოგანიჭოთ ჩემი უკანასკნელი წყალობა, რათა მიიღოთ ჩემგან სარგებელი და მოიპოვოთ ის დიდება, რომელიც თქვენში არ არის და რომელიც მსოფლიოს არასოდეს უნახავს. მრავალი წლის განმავლობაში ვშრომობდი, მაგრამ არცერთ ადამიანს არასოდეს შევუცნივარ. მსურს გაგანდოთ ის საიდუმლოებები, რომლებიც არასოდეს გამიმჟღავნებია არავისთვის.

ადამიანთა შორის მე ვიყავი სული, რომელსაც ისინი ვერ ხედავდნენ, სული, რომელსაც ვერასოდეს შეეხებოდნენ. დედამიწაზე ჩემი სამეტაპიანი მუშაობის გამო (სამყაროს შექმნა, გამოსყიდვა და განადგურება) სხვადასხვა დროს გამოვჩენილვარ მათ შორის (არასოდეს საჯაროდ), იმისათვის, რომ შემესრულებინა ჩემი საქმე ადამიანთა შორის. პირველად ადამიანებთან მოვედი გამოსყიდვის ხანაში. ბუნებრივია, მოვედი ებრაულ ოჯახში. ამგვარად, პირველები, ვინც იხილეს ღმერთის მოსვლა დედამიწაზე, იყვნენ ებრაელები. მიზეზი, რის გამოც პირადად შევასრულე ეს საქმე, იყო ის, რომ მსურდა ჩემი ხორცშესხმული სხეული ცოდვების გამოსასყიდად, მსხვერპლად გამომეყენებინა და ამ გზით აღმესრულებინა ჩემი გამოსყიდვის საქმე. ამგვარად, პირველები, ვინც მიხილეს, იყვნენ ებრაელები, მადლის ხანაში. ეს იყო პირველი შემთხვევა, როცა ვმოქმედებდი ხორციელად. სასუფევლის ხანაში ჩემი საქმე მდგომარეობდა დამორჩილებაში და სრულყოფაში, ამიტომ კვლავ შევასრულე ჩემი, როგორც მწყემსის საქმე, ხორციელად. ეს არის ჩემი მეორე ხორციელი მოქმედება. ბოლო ორ ეტაპზე ადამიანები უკვე აღარ ურთიერთობდნენ უხილავ, არამატერიალურ სულთან, არამედ ურთიერთობდნენ ადამიანთან, რომლის სულიც ხორცად იქცა. ამგვარად, ადამიანის თვალში კვლავ ვხდები ადამიანი, ყოველგვარი ღვთაებრივი ნიშნის გარეშე. მეტიც, ღმერთი, რომელსაც ადამიანები ხედავენ, არის არა მხოლოდ მამაკაცი, არამედ ქალიც, რაც მათ უდიდეს გაოცებასა და დაბნეულობას იწვევს. კვლავ და კვლავ ჩემი უჩვეულო საქმე ანგრევს ძველ რწმენებს, რომლებიც მრავალი წლის განმავლობაში არსებობდა. ადამიანები გაოგნებულნი არიან! ღმერთი არ არის მხოლოდ სულიწმიდა, არ არის მხოლოდ სული, არ არის მხოლოდ შვიდგზის განმტკიცებული ან ყოვლისმომცველი სული, არამედ ასევე არის ადამიანიც — ჩვეულებრივი ადამიანი, სრულებით უბრალო ადამიანი. ის არა მხოლოდ მამაკაცია, არამედ არის ქალიც. ისინი ჰგვანან ერთმანეთს იმით, რომ ორივენი ადამიანთა შთამომავლები არიან, და განსხვავდებიან იმით, რომ ერთი ჩასახულია სულიწმიდით, ხოლო მეორე დაიბადა ადამიანისგან, თუმცა წარმოიშვა უშუალოდ სულიდან. ისინი ერთმანეთს ჰგვანან იმით, რომ ორივენი არიან ღმერთის განსახიერებული სხეული, ასრულებენ ზეციური მამის საქმეს, ხოლო განსხვავდებიან იმით, რომ ერთმა შეასრულა გამოსყიდვის საქმე, მეორე კი დამორჩილების საქმეს ასრულებს. ორივენი წარმოადგენენ ზეციურ მამას, მაგრამ ერთი არის გამომსყიდველი, სავსე სიყვარულითა და წყალობით, ხოლო მეორე — სამართლიანი ღმერთი, სავსე რისხვითა და განკითხვით. ერთი არის უზენაესი წინამძღოლი, რომელმაც დაიწყო გამოსყიდვის საქმე, ხოლო მეორე — სამართლიანი ღმერთი, რომელიც ასრულებს დამორჩილების საქმეს. ერთი არის დასაწყისი, მეორე — დასასრული. ერთი არის უბიწო სხეული, ხოლო მეორე — სხეული, რომელიც ასრულებს გამოსყიდვას, აგრძელებს საქმეს და არასოდეს სცოდავს. ორივე — ერთი და იგივე სულია, მაგრამ ისინი სხვადასხვა სხეულში იმყოფებიან, სხვადასხვა ადგილას არიან დაბადებულნი და ათასწლეულებით არიან გამიჯნულნი. თუმცა მათი საქმეები ერთმანეთს ავსებს, არასოდეს ეწინააღმდეგებიან ერთმანეთს და შეიძლება ერთ საქმედ მოვიხსენიოთ. ორივენი ადამიანები არიან, მაგრამ ერთი იყო ჩვილი ბიჭი, მეორე — ჩვილი გოგო. ამ მრავალი წლის განმავლობაში ადამიანებმა იხილეს არა მხოლოდ სული და არა მხოლოდ ადამიანი, მამაკაცი, არამედ ბევრი ისეთი რამ, რაც არ ჯდება ადამიანურ წარმოდგენებში. ამგვარად, ადამიანები ვერასოდეს შეძლებენ ჩემს სრულად შეცნობას და ჩემ მიმართ არასრულყოფილი, ეჭვით გამსჭვალული რწმენა ექნებათ — თითქოს მე კიდეც ვარსებობ, მაგრამ, ამავე დროს, მათისიზმრის ნაყოფი ვარ. აი, ამიტომაც არის, რომ ადამიანებმა დღემდე არ იციან, ვინ არის ღმერთი. ნუთუ მართლა შეგიძლიათ დამახასიათო მე ერთ მარტივ წინადადებაში? გეყოფა კი გამბედაობა, რომ ნამდვილად თქვა: „იესო სხვა არაფერია, თუ არა ღმერთი, და ღმერთი სხვა არაფერია, თუ არა იესო“? მართლა გაქვს კი ასეთი სიმამაცე, რომ თქვა: „ღმერთი სხვა არაფერია, თუ არა სული, და სული სხვა არაფერია, თუ არა ღმერთი“? გეყოფა კი გამბედაობა, თქვა: „ღმერთი სხვა არაფერია, თუ არა ხორცშესხმული ადამიანი“? გაქვს კი ნამდვილი სიმამაცე, რომ დაადასტურო: „იესოს სახე — ეს არის ღმერთის დიადი ხატი“? შეგიძლია კი შენი მჭევრმეტყველებით სრულად აღწერო ღვთის ხასიათი და სახე? გეყოფა კი გამბედაობა, თქვა: „ღმერთმა თავის ხატად შექმნა მხოლოდ მამაკაცები და არა ქალები“? თუ ასე ამბობ, მაშინ არცერთი ქალი არ იქნებოდა ჩემს რჩეულთა შორის, და მით უმეტეს, ქალები არ იქნებოდნენ კაცობრიობის ნაწილნი. ახლა ნამდვილად იცი, ვინ არის ღმერთი? არის ღმერთი ადამიანი? არის ღმერთი სული? ნამდვილად არის ღმერთი მამაკაცი? მხოლოდ იესოს შეუძლია დაასრულოს ის საქმე, რომელიც მე უნდა აღვასრულო? თუ ზემოთქმულთაგან მხოლოდ ერთს ირჩევ ჩემი არსის გამოსახატავად, უკიდურესად უმეცარი ყოფილხარ, თუნდაც ერთგული მორწმუნე იყო. მე რომ მხოლოდ ერთხელ განვკაცებულიყავი, შემზღუდავდი? შეგიძლია კი ერთი შეხედვით სრულად შემიცნო? შეგიძლია კი ამომწურავად დამახასიათო მხოლოდ იმაზე დაყრდნობით, რასაც ცხოვრების განმავლობაში შეხვედრიხარ? მე რომ ორივე ჩემს ხორცშესხმაში ერთი და იგივე საქმე შემესრულებინა, როგორ აღმიქვამდი? სამუდამოდ დამტოვებდით ჯვარზე გაკრულს? ნუთუ ღმერთი შეიძლება იყოს ისეთი მარტივი, როგორიც შენ გგონია?

მიუხედავად თქვენი ძალზე გულწრფელი რწმენისა, თქვენ შორის არავინ არის, ვინც შეძლებს ჩემს დამმოწმებლად ყოფნას და ყველა ნანახი ფაქტის სრულად დადასტურებას.აბა, დაფიქრდით: დღეს თქვენი უმეტესობა უგულებელყოფს საკუთარ მოვალეობებს და ამის ნაცვლად ისწრაფვის ხორციელისკენ, იკმაყოფილებს ხორციელ მოთხოვნილებებს და ეძლევა ხორციელ სიამოვნებებს. თქვენში ცოტაა ჭეშმარიტება. მაშ, როგორ შეძლებთ, რომ დაამოწმოთ ყველაფერი, რასაც ხედავთ? ნამდვილად დარწმუნებული ხართ, რომ შეგიძლიათ იყოთ ჩემი მოწმეები? თუკი დადგება დღე, როცა ვერ შეძლებ დაამოწმო ყველაფერი, რასაც დაინახავ, მაშინ დაკარგავ უფლის მიერ შექმნილი არსების ფუნქციას და შენს არსებობას ყოველგვარი აზრი დაეკარგება. აღარ იქნები ღირსი იწოდებოდე ადამიანად. შეიძლება ითქვას, ადამიანად აღარც კი ჩაითვლები! მე განუზომლად დიდი შრომა მაქვს გაწეული თქვენზე, მაგრამ რადგან ახლა არაფერს სწავლობ, ვერაფერს აცნობიერებ და შენი შრომა არ იძლევა არანაირ ნაყოფს, როდესაც დადგება ჩემი საქმის გავრცელების დრო, შენ ცარიელი მზერით დარჩები, სათქმელ სიტყვებს ვერ იპოვი და სრულიად უსარგებლო იქნები. განა მაშინ შენ ცოდვილის სახელით არ შეხვალ ისტორიაში? როცა დადგება ეს დრო, განა არ იგრძნობ უდიდეს სინანულს? განა არ ჩავარდები სასოწარკვეთილებაში? მთელი ჩემი ამჟამინდელი საქმე სრულდება არა იმიტომ, რომ არ ვიცი სხვა რით დავკავდე, ან რით გავერთო მოწყენილობისგან, არამედ იმისთვის, რომ საფუძველი ჩაეყაროს ჩემს მომავალ საქმეს. არა იმიტომ, რომ ჩიხში ვარ მომწყვდეული და მსურს რაღაც ახალი საქმით დავკავდე. უნდა გესმოდეს, რომ შრომა, რომელსაც მე ვწევ, არ არის ბავშვური თამაში, არამედ მე მამა ღმერთს წარმოვადგენ. უნდა იცოდეთ, რომ ყოველივე ამას ჩემი სურვილით კი არ ვაკეთებ, არამედ ვატარებ მამა ღმერთის ნებას.თქვენ მხოლოდ ის გევალებათ, რომ ზედმიწევნით მიჰყვეთ ჩემს გზას, დამემორჩილოთ, შეიცვალოთ და იყოთ ჩემი დამმოწმებლები. უნდა გააცნობიეროთ, თუ რატომ უნდა გწამდეთ ჩემი; ეს არის ყველაზე მნიშვნელოვანი საკითხი თითოეული თქვენგანისთვის. მამა ღმერთმა, თავისი დიდებისათვის, სამყაროს შექმნის დღიდან თქვენი თავი ჩემთვის განაწესა. ჩემი საქმისა და თავისი დიდებისათვის მან განგაწესათ თქვენ. სწორედ მისი წყალობით გწამთ ჩემი; სწორედ მისი წინასწარ განზრახვის წყალობით მომყვებით მე. აღნიშნული არ არის თქვენი საკუთარი არჩევანი. მეტად მნიშვნელოვანია, რომ გაიგოთ: თქვენ ის ადამიანები ხართ, ვინც მამა ღმერთმა მიბოძა მე, რათა იყოთ ჩემი დამმოწმებელნი. რადგან მამა ღმერთმა მაჩუქა თქვენი თავი, უნდა იაროთ იმ გზებით, რომლებსაც მე მიგითითებთ, აგრეთვე უნდა დაემორჩილოთ იმ გზებსა და სიტყვებს, რომლებსაც გასწავლით, რადგან თქვენი ვალია მიჰყვეთ ჩემს გზას. ეს არის ჩემდამი თქვენი რწმენის თავდაპირველი მიზანი. ამიტომ გეუბნებით: თქვენ უბრალოდ ხართ ის ადამიანები, ვინც მამა ღმერთმა მიბოძა, რათა მიჰყვეთ ჩემს გზებს. თუმცა თქვენ მხოლოდ ჩემი გწამთ; თქვენ ჩემგან არ ხართ, რადგან არ ეკუთვნით ისრაელიანთა ოჯახს, არამედ, პირიქით, უძველესი გველის მოდგმიდან ხართ. ყველაფერი, რასაც გთხოვთ, არის ის, რომ დადგეთ ჩემს დამმოწმებლად, მაგრამ დღეს უნდა მიჰყვეთ ჩემს გზას. ეს ყველაფერი სრულდება მომავალი მოწმობისთვის. თუ თქვენ თვლით, რომ თქვენი ფუნქცია მდგომარეობს იმაში, რომ მიჰყვეთ მხოლოდ ჩემს გზების, თქვენ დაკარგავთ ყოველგვარ ფასეულობას, ვინაიდან დაიკარგება დედააზრი იმისა, რაც მამა ღმერთმა ჩადო მასში, როცა თქვენი თავი მომიძღვნა. რასაც გეუბნებით და რასაც თქვენგან მოვითხოვ, მხოლოდ ის არის, რომ მიჰყვეთ ჩემს გზას.


რას ნიშნავს, იყო ნამდვილი ადამიანი

ჩემი მოვალეობა ყოველთვის ადამიანის მართვა იყო. უფრო მეტიც, ადამიანის დამორჩილება ის არის, რაც მე სამყაროს შექმნისას დავადგინე. შეიძლება ხალხმა არ იცოდეს, რომ უკანასკნელ დღეებში ადამიანს სრულად დავიმორჩილებ, ან რომ ადამიანთა შორის მეამბოხეების დამარცხება დასტურია იმისა, რომ სატანა დავამარცხე. მაგრამ, როდესაც ჩემი მტერი ჩემთან ბრძოლაში ჩაერთო, მე მას მაშინვე ვუთხარი, რომ დავამარცხებდი მათ, ვინც სატანამ ტყვედ აიყვანა და თავის შვილებად, ერთგულ მსახურებად აქცია, რომლებიც მის სამყოფელს დარაჯობდნენ. სიტყვა დამორჩილების თავდაპირველი მნიშვნელობა დამცირებაა; ისრაელიანთა ენაზე ეს ნიშნავს სრულ დამარცხებას, განადგურებას და ჩემთვის შემდგომი წინააღმდეგობის გაწევის უნარის წართმევას. მაგრამ დღეს, როდესაც თქვენ შორის გამოიყენება, მისი მნიშვნელობა დამორჩილებაა, თქვენ უნდა იცოდეთ, რომ ჩემი განზრახვა ყოველთვის იყო კაცობრიობის ბოროტების სრულად ამოძირკვა და განდევნა, რათა მათ ჩემი ღალატი ვეღარ შეძლონ, მით უმეტეს, ჰქონდეთ იმის საშუალება, რომ ჩემს საქმეში ხელი შემიშალონ ან შემეწინააღმდეგონ. ამგვარად, ადამიანისთვის ამ სიტყვამ დამორჩილების მნიშვნელობა შეიძინა. ამ ტერმინს რა კონოტაციაც უნდა ჰქონდეს, ჩემი საქმე ადამიანების დამარცხებაა. მართალია, კაცობრიობა ჩემი მმართველობის დანამატია, უფრო ზუსტად რომ ვთქვათ, ადამიანები ჩემი მტრები არიან. ადამიანები ბოროტი არსებები არიან, რომლებიც მეწინააღმდეგებიან და მიჯანყდებიან. ადამიანები ჩემ მიერ დაწყევლილი ბოროტების შთამომავლები არიან. ადამიანები მთავარანგელოზის შთამომავლები არიან, რომელმაც მიღალატა. ადამიანები არიან ბოროტი ეშმაკის მემკვიდრეები, რომელიც დიდი ხნის წინ ჩემ მიერ განდევნილი და მას შემდეგ, ჩემი შეურიგებელი მტერია. კაცობრიობის თავზე ცა ამღვრეული და ბნელია, სიცხადის მცირეოდენი გამონათების გარეშე და ადამიანის სამყარო კუპრისებრ ბნელშია ჩაფლული იმგვარად, რომ მასში მცხოვრებს, როცა თავს ასწევს, საკუთარი გაწვდილი ხელის ან მზის დანახვაც არ შეუძლია. მათ ფეხქვეშ გზა ტალახიანი და ორმოიანი, დაკლაკნილია; მთელი მიწა გვამებით არის მოფენილი. ბნელი კუთხეები მკვდართა ნეშტებითაა სავსე, ცივ და ბნელ კუთხეებში კი დემონების ბრბო სახლობს. და ადამიანთა სამყაროში ყველგან დემონები ურდოებად მოდიან და მიდიან. ყველანაირი მხეცის შთამომავლობა, უწმინდურობით დაფარული, გაცხარებულ ბრძოლაშია ჩაბმული, რომლის ხმაც გულში შიშს თესავს. ასეთ დროს, ასეთ სამყაროში, ასეთ „მიწიერ სამოთხეში“, ადამიანი ცხოვრებისეული ბედნიერების საძიებლად სად უნდა წავიდეს? თავისი ცხოვრებისეული დანიშნულების საძიებლად, ადამიანი სად შეიძლება წავიდეს? კაცობრიობა, რომელიც დიდი ხანია, სატანის ფეხქვეშ არის გათელილი, თავიდანვე იყო მოქმედი პირი, რომელმაც სატანის სახე მოირგო - უფრო მეტიც, კაცობრიობა სატანის განსახიერებაა და წარმოადგენს ხმამაღალ და მკაფიო მტკიცებულებას იმისა, რომ სატანა არსებობს. ასეთ ადამიანურ მოდგმას, ასეთ გადაგვარებულ ნაძირალას, გახრწნილი ადამიანური ოჯახის ასეთ შთამომავალს, ღმერთის შესახებ დამოწმება რანაირად შეუძლია? საიდან მოდის ჩემი დიდება? საიდან შეიძლება დავიწყოთ ჩემს დამოწმებაზე საუბარი? რადგან მტერმა, რომელმაც კაცობრიობა გახრწნა, რომელიც მე მეწინააღმდეგება, უკვე გახრწნა კაცობრიობა - ის კაცობრიობა, რომელიც დიდი ხნის წინათ შევქმენი და რომელიც ჩემი დიდებითა და ჩემი არსებით იყო აღსავსე - და შებილწა ისინი. მან ჩემი დიდება წამართვა და ყველაფერი, რითაც ადამიანი გაჟღინთა, არის შხამი, რომელიც ძლიერ განზავებულია სატანის სიმახინჯით და კეთილისა და ბოროტების შეცნობის ხის ნაყოფის წვენით. თავიდან მე შევქმენი კაცობრიობა; ანუ მე შევქმენი კაცობრიობის წინაპარი, ადამი. ის დაჯილდოებული იყო ფორმითა და ხატებით, სავსე იყო ენერგიით, სავსე იყო სიცოცხლისუნარიანობით და უფრო მეტიც, ჩემი დიდების თანმხლები იყო. ეს დიდებული დღე იყო, როდესაც მე ადამიანი შევქმენი. ამის შემდეგ, ადამის სხეულიდან ევა იშვა და ისიც ადამიანის წინაპარი იყო და ამიტომ ხალხი, რომელიც მე შევქმენი, ჩემი სუნთქვით იყო სავსე და ჩემი დიდებით იყო აღვსილი. ადამი თავდაპირველად ჩემი ხელიდან დაიბადა და ჩემი ხატის განსახიერება იყო. ამგვარად, „ადამის“ თავდაპირველი მნიშვნელობა იყო ის, რომ ეს იყო ჩემ მიერ შექმნილი არსება, აღსავსე ჩემი სასიცოცხლო ენერგიით, სავსე ჩემი დიდებით, რომელსაც ჰქონდა ფორმა და ხატება, ჰქონდა სული და შეეძლო სუნთქვა. ის იყო ერთადერთი შექმნილი არსება, სულის მქონე, რომელსაც შეეძლო ყოფილიყო ჩემი წარმომადგენელი, შეეძლო ჩემი ხატების ტარება და ჩემი სუნთქვის მიღება. თავიდან ევა იყო მეორე ადამიანი, რომელსაც სუნთქვის უნარი ჰქონდა მინიჭებული, რომლის შექმნაც მე ვინებე, ამიტომ სახელ „ევას“ თავდაპირველი მნიშვნელობა იყო შექმნილი არსება, რომელიც გააგრძელებდა ჩემს დიდებას, სავსე იქნებოდა ჩემი სასიცოცხლო ენერგიით და უფრო მეტიც, შემკული იქნებოდა ჩემი დიდებით. ევა ადამისგან წარმოიქმნა, ამიტომ მანაც ჩემი ხატება მიიღო, რადგან ის მეორე ადამიანი იყო, რომელიც ჩემს განსახიერებად შეიქმნა. „ევას“ თავდაპირველი მნიშვნელობა იყო ცოცხალი ადამიანი, სულითა და ხორცით, ძვლებით, ჩემი მეორე მოწმობა, ასევე ჩემი მეორე ხატება კაცობრიობას შორის. ისინი კაცობრიობის წინაპრები იყვნენ, ადამიანის წმინდა და ძვირფასი საგანძური და თავიდანვე ცოცხალი არსებები, შთაბერილი სულით. თუმცა, ბოროტმა გათელა და ტყვედ წაიყვანა კაცობრიობის წინაპრების შთამომავლობა, ადამიანთა სამყარო სრულ სიბნელეში ჩააგდო და ისე გააკეთა, რომ შთამომავლობას ჩემი არსებობის აღარ სჯეროდა. კიდევ უფრო საზიზღარი ის არის, რომ მაშინაც, როცა ბოროტი ადამიანებს ხრწნის და თელავს, ის სასტიკად ართმევს ჩემს დიდებას, ჩემს მოწმეობას, სიცოცხლისუნარიანობას, რომელიც მე მათ ვაჩუქე, სუნთქვასა და სიცოცხლეს, რომელიც მე მათ შთავბერე, მთელ ჩემს დიდებას ადამიანთა სამყაროში და გულის მთელ სისხლს, რაც მე კაცობრიობისთვის დავღვარე. კაცობრიობა აღარ არის ნათელში, ადამიანებმა დაკარგეს ყველაფერი, რაც მე მათ ვაჩუქე და მათ უარყვეს დიდება, რომელიც მე მივეცი. როგორ შეუძლიათ მათ აღიარონ, რომ მე ვარ ყოველი ქმნილების ღმერთი? როგორ შეუძლიათ მათ, ზეცაში ჩემი არსებობა კვლავაც ირწმუნონ? როგორ შეუძლიათ მათ, დედამიწაზე ჩემი დიდების გამოვლინებები შეამჩნიონ? როგორ შეუძლიათ ამ შვილიშვილებს, ღმერთი, რომლის შიშიც მათ წინაპრებს ჰქონდათ, უფლად მიიჩნიონ, რომელმაც ისინი შექმნა? ამ უბადრუკმა შვილიშვილებმა გულუხვად „მიუძღვნეს“ ბოროტს დიდება, ხატება და მოწმობა, რომელიც მე ადამსა და ევას ვაჩუქე, ასევე სიცოცხლე, რომელიც მე კაცობრიობას ვაჩუქე და რომელზეც მათი არსებობაა დამოკიდებული; და ისინი საერთოდ ვერ ამჩნევენ ბოროტის არსებობას და მთელ ჩემს დიდებას მას ანიჭებენ. განა ეს არ არის ტერმინ „ნაძირალას“ საწყისი? როგორ შეუძლია ასეთ კაცობრიობას, ასეთ ბოროტ დემონებს, ასეთ მოსიარულე გვამებს, სატანის ასეთ ფიგურებს, ჩემს ასეთ მტრებს, ჩემი დიდებით იყვნენ მოსილნი? მე ჩემს დიდებას დავიბრუნებ, ჩემს მოწმობას დავიბრუნებ, რომელიც არსებობს ადამიანებს შორის და ყველაფერს, რაც ოდესღაც მე მეკუთვნოდა და რაც დიდი ხნის წინ მივეცი კაცობრიობას - მე სრულად დავიპყრობ კაცობრიობას. თუმცა, თქვენ უნდა იცოდეთ, რომ ადამიანები, რომლებიც მე შევქმენი, წმინდა ადამიანები იყვნენ, რომლებიც ჩემს ხატებასა და დიდებას ატარებდნენ. ისინი სატანას არ ეკუთვნოდნენ და არც მისგან ითელებოდნენ, არამედ ჩემი გამოვლინებანი, სატანის შხამის უმცირესი კვალისგანაც კი თავისუფალნი იყვნენ. ამგვარად, კაცობრიობას ვაცნობებ, რომ მხოლოდ ის მსურს, რაც ჩემი ხელით არის შექმნილი, სუფთა არსებები, რომლებიც მიყვარს და რომლებიც სხვას არავის ეკუთვნიან. მეტიც, მე მათით სიამოვნებას მივიღებ და მათ ჩემს დიდებად ჩავთვლი. თუმცა, მე არ მინდა ისეთი კაცობრიობა, რომელიც სატანამ გახრწნა, რომელიც დღეს სატანას ეკუთვნის და რომელიც ჩემი თავდაპირველი ქმნილება აღარ არის. რადგან ჩემი დიდების დაბრუნებას ვაპირებ, რომელიც ადამიანთა სამყაროში არსებობს, მე მთლიანად დავეუფლები კაცობრიობის გადარჩენილ ნაწილს, როგორც სატანაზე ჩემი გამარჯვების დიდების დასტურს. მე მხოლოდ ჩემს მოწმობას მივიღებ, როგორც ჩემი „მეს“ კრისტალიზაციას, როგორც ჩემი სიამოვნების ობიექტს. ეს ჩემი განზრახვაა.

კაცობრიობას დღევანდელ მდგომარეობამდე მისასვლელად, ათიათასობით წლის ისტორია დასჭირდა, თუმცა დასაწყისში ჩემ მიერ შექმნილი კაცობრიობა დიდი ხანია, გადაგვარების ჭაობშია ჩაძირული. კაცობრიობა აღარ არის ის კაცობრიობა, რომელიც მე მსურს, და ამიტომ, ჩემს თვალში ადამიანები დიდი ხანია, აღარ არიან კაცობრიობა. ისინი უფრო, კაცობრიობის ნარჩენები არიან, რომლებიც სატანამ ტყვედ ჩაიგდო, დამპალი მოსიარულე გვამები, რომლებშიც სატანა ბუდობს და რომლითაც სატანაა შემოსილი. ხალხს ჩემი არსებობის არ სჯერა და არც ჩემს მოსვლას მიესალმებიან. კაცობრიობა მხოლოდ უხალისოდ პასუხობს ჩემს თხოვნებს, დროებით ეთანხმება მათ და ცხოვრებისეულ სიხარულსა და მწუხარებას გულწრფელად არ მიზიარებს. რადგან ადამიანები შეუცნობელად აღმიქვამენ, უხალისოდ მიღიმიან, თითქოს ძალაუფლების მქონეს ელაკუცებიან, რადგან არაფერი იციან ჩემი საქმის შესახებ, მით უმეტეს, ჩემი ამჟამინდელი განზრახვების შესახებ. თქვენთან გულწრფელი ვიქნები: როდესაც ეს დღე დადგება, ყველას ტანჯვა, ვინც მეთაყვანება, უფრო ადვილი ასატანი იქნება, ვიდრე თქვენი. სინამდვილეში, თქვენი ჩემდამი რწმენის ხარისხი, იობისაზე მეტი არ არის - იუდეველი ფარისევლების რწმენაც კი აღემატება თქვენსას - და ამიტომ, თუ ცეცხლის დღე დადგება, თქვენი ტანჯვა უფრო მძიმე იქნება, ვიდრე ფარისევლებისა, როდესაც მათ იესო კიცხავდა, ვიდრე 250 ბელადის, რომლებიც მოსეს ეწინააღმდეგებოდნენ, და ვიდრე სოდომის ტანჯვა, მისი გამანადგურებელი მცხუნვარე ცეცხლის ქვეშ. როდესაც მოსემ კლდეს შემოჰკრა და იქიან იეჰოვას მიერ ბოძებულმა წყალმა ამოხეთქა, ეს მისი რწმენის წყალობით მოხდა. როდესაც დავითი ჩემი, იეჰოვას სადიდებლად ქნარზე და ჩანგზე უკრავდა - სიხარულით სავსე გულით - ეს მისი რწმენის წყალობით მოხდა. როდესაც იობმა დაკარგა თავისი პირუტყვი, რომელიც მთებს ეფინებოდა, და უთვალავი სიმდიდრე, მისი სხეული კი მტკივნეული ჩირქოვანი წყლულებით დაიფარა, ეს მისი რწმენის წყალობით მოხდა. როდესაც მან შეძლო ჩემი, იეჰოვას ხმის მოსმენა და ჩემი, იეჰოვას დიდების დანახვა, ეს მისი რწმენის წყალობით მოხდა. ის, რომ პეტრეს იესო ქრისტეს მიყოლა შეეძლო, მისი რწმენის წყალობა იყო. ის, რომ მან შეძლო ჩემი გულისთვის ჯვარზე გაკვრა და დიდებული მოწმობის მიცემა, ასევე მისი რწმენის წყალობა იყო. როდესაც იოანემ კაცის ძის დიდებული ხატება იხილა, ეს მისი რწმენის წყალობა იყო. როდესაც მან უკანასკნელი დღეების ხილვა ნახა, ეს კიდევ უფრო მეტად, მისი რწმენის წყალობა იყო. მიზეზი, რის გამოც ეგრეთ წოდებული წარმართი ერების სიმრავლემ ჩემი გამოცხადება მიიღო და შეიცნო, რომ მე ხორციელად დავბრუნდი, რათა ადამიანებს შორის ჩემი საქმე შევასრულო, ასევე მათი რწმენის წყალობითაა. ყველა, ვისაც ჩემი მკაცრი სიტყვები შეეხო, მაგრამ მაინც ამით ნუგეშს პოულობს და გადარჩება - განა ეს მათი რწმენის წყალობით არაა? ისინი, ვისაც ჩემი სწამს, მაგრამ მაინც გაჭირვებით იტანჯებიან, განა ისინი წუთისოფლის მიერ უარყოფილნი არ არიან? ისინი, ვინც ჩემი სიტყვის მიღმა ცხოვრობენ, განსაცდელების ტანჯვას გაურბიან, განა ყველანი სამყაროში არ დახეტიალობენ? ისინი შემოდგომის ფოთლებს ჰგვანან, რომლებიც აქეთ-იქით ფრიალებენ, მოსასვენებლის ადგილის გარეშე, მით უმეტეს, ჩემი სანუგეშო სიტყვების გარეშე არიან. მიუხედავად იმისა, რომ ჩემი სასჯელი და განწმენდა მათ არ მიჰყვება, განა ისინი მათხოვრები არ არიან, რომლებიც ადგილიდან ადგილზე, ქუჩებში და ცათა სასუფევლის მიღმა დახეტიალობენ? ნუთუ სამყარო ნამდვილად თქვენი განსასვენებელი ადგილია? შეგიძლიათ, რომ ჩემი სასჯელის თავიდან აცილებით, სამყაროსგან კმაყოფილების თუნდაც მცირე ღიმილი მიიღოთ? შეგიძლიათ, რომ თქვენი წარმავალი სიამოვნება, თქვენს გულში არსებული სიცარიელის დასაფარად გამოიყენოთ, სიცარიელის, რომლის დაფარვა შეუძლებელია? შეიძლება თქვენი ოჯახის ყველა წევრის მოტყუება შეძლოთ, მაგრამ მე ვერასდროს მომატყუებთ. რადგან თქვენი რწმენა ძალიან მწირია, თქვენ დღემდე უძლური ხართ, იპოვოთ სიამოვნებები, რომლებსაც ცხოვრება გთავაზობთ. მოგიწოდებთ: უმჯობესია, თქვენი ცხოვრების ნახევარი მე მომიძღვნათ, ვიდრე მთელი ცხოვრება უღიმღამობაში და ხორციელ საქმეებში გახარჯოთ, იმ ტანჯვაში, რომლის ატანაც ადამიანს გაჭირვებით შეუძლია. საკუთარი თავის ასე განდიდებას და ჩემი სასჯელისგან გაქცევას რა აზრი აქვს? რა აზრი აქვს ჩემი წამიერი სასჯელისგან დამალვას, თუ ამის შემდეგ მარადიულ უხერხულობას, მარადიულ სასჯელს მოიმკით? სინამდვილეში, ჩემი მოთხოვნების შესრულებას თავს არავის ვახვევ. თუ ვინმე ნამდვილად მზადაა, ჩემს ყველა გეგმას დაემორჩილოს, მე მას ცუდად არ მოვექცევი. მაგრამ მე მოვითხოვ, რომ ყველა ადამიანმა ირწმუნოს ჩემი, ისევე როგორც იობმა მე, იეჰოვა მირწმუნა. თუ თქვენი რწმენა თომას რწმენას აღემატება, მაშინ თქვენი რწმენა ჩემს მოწონებას მოიპოვებს, თქვენი ერთგულებით ჩემგან ნეტარებას მოიპოვებთ და აუცილებლად იპოვით ჩემს დიდებას თქვენს დღეებში. თუმცა ადამიანებმა, რომლებსაც სამყაროსი და ბოროტი ეშმაკის სწამთ, გაიქვავეს გული, ისევე როგორც ქალაქ სოდომის მცხოვრებლებმა, თვალებში ქარისგან მოტანილი ქვიშის მარცვლებით და პირში ბოროტი ეშმაკის შესაწირავით, რომელთა დაბინდულ გონებას დიდი ხნის წინათ, ბოროტი სული დაეუფლა, რომელმაც სამყარო მიითვისა. მათი აზრები თითქმის მთლიანად ძველი დროის ბოროტი ეშმაკის ტყვეობაშია. ამგვარად, კაცობრიობის რწმენა ქარმა წაიღო და მათ ჩემი საქმის შემჩნევაც კი არ შეუძლიათ. მათ მხოლოდ ის შეუძლიათ, რომ ჩემი საქმისადმი ზედაპირული დამოკიდებულება ჰქონდეთ, ან ის დაუდევრად გააანალიზონ, რადგან დიდი ხანია, ისინი სატანის შხამით არიან შეპყრობილნი.

მე დავიმორჩილებ კაცობრიობას, რადგან ადამიანები ჩემ მიერ არიან შექმნილნი და უფრო მეტიც, ჩემი ყველა ქმნილების სიკეთეებით ტკბებიან. მაგრამ ადამიანებმაც უარმყვეს მე; მე არ ვარ მათ გულებში და ისინი მე საკუთარი არსებობის ტვირთად მიმიჩნევენ, იმ დონემდეც კი, რომ ჭეშმარიტად დანახვის შემდეგაც კი, მაინც უარმყოფენ და ტვინს იჭყლეტენ, ჩემს დასამარცხებლად ყველა შესაძლო გზას იგონებენ. ხალხი უფლებას არ მაძლევს, მათ სერიოზულად მოვეკიდო, ან მკაცრი მოთხოვნები წავუყენო, არც იმის უფლებას მაძლევენ, მათი უსამართლობა განვიკითხო, ან დავსაჯო. იმის მაგივრად, რომ ამაში ჩართულნი იყვნენ, პირიქით, ეს მათთვის შემაწუხებელია. სწორედ ამიტომ, ჩემი საქმე ისაა, რომ ხელი მოვკიდო კაცობრიობას, რომელიც ჭამს, სვამს და ტკბება ჩემით, მაგრამ არ მიცნობს, და ის დავიმორჩილო. მე განვაიარაღებ კაცობრიობას და შემდეგ, ჩემს ანგელოზებს წავიყვან, ჩემს დიდებას წავიღებ და ჩემს სამყოფელში დავბრუნდები. რადგან ადამიანების ქმედებებმა დიდი ხანია, გული გამიტეხა და ჩემი საქმე დაამსხვრია. სანამ ბედნიერი წავალ, ვაპირებ, რომ ის დიდება დავიბრუნო, რომელიც ბოროტმა სულმა წამართვა, კაცობრიობას მივცე საშუალება, გააგრძელოს თავისი ცხოვრებით ცხოვრება, გააგრძელოს „მშვიდობითა და კმაყოფილებით ცხოვრება და მუშაობა“, გააგრძელოს „საკუთარი მინდვრების დამუშავება“ და მე აღარ ჩავერევი მათ ცხოვრებაში. მაგრამ ახლა ვაპირებ, რომ ბოროტის ხელიდან ჩემი დიდება სრულად დავიბრუნო, მთელი ის დიდება დავიბრუნო, რომელიც ადამიანში სამყაროს შექმნისას ჩავდე. დედამიწაზე მყოფ ადამიანთა მოდგმას მას აღარასდროს მივცემ. რადგან ხალხმა არა მხოლოდ ვერ შეინარჩუნა ჩემი დიდება, არამედ ის სატანის ხატზე გაცვალა. ხალხი არც ჩემს მოსვლას აფასებს და არც ჩემი დიდების დღეს. მათ არ უხარიათ ჩემი სასჯელის მიღება, მით უმეტეს, რომ არც ჩემი დიდების დაბრუნება სურთ და არც უწმინდურის შხამის მოშორება. კაცობრიობა ძველებურად აგრძელებს ჩემს მოტყუებას, ადამიანებს ისევ აქვთ ნათელი ღიმილი და ბედნიერი სახეები. ისინი ვერ აცნობიერებენ იმ სიბნელის სიღრმეს, რომელიც კაცობრიობას თავს მას შემდეგ დაატყდება, რაც მათ ჩემი დიდება დატოვებს. კერძოდ, ისინი ვერ აცნობიერებენ, რომ როდესაც მთელი კაცობრიობისთვის ჩემი დღე დადგება, ეს მათთვის კიდევ უფრო რთული იქნება, ვიდრე ნოეს დროს მცხოვრები ხალხისთვის, რადგან მათ არ იციან, რამდენად დაბნელდა ისრაელი, როდესაც მისგან ჩემი დიდება წავიდა, რადგან ადამიანი გამთენიისას ივიწყებს, თუ რამდენად რთული იყო უკუნი ღამის გამოვლა. როდესაც მზე კვლავ დაიმალება და ადამიანის თავზე ბნელი დაეშვება, სიბნელეში ის კვლავ იგლოვებს და კბილებს აღრჭიალებს. ნუთუ დაგავიწყდათ, როდესაც ისრაელიდან ჩემი დიდება წავიდა, ისრაელიანთათვის იმ განსაცდელის დღეების ატანა რა რთული იყო? ახლა დადგა დრო, როდესაც თქვენ ჩემს დიდებას ხედავთ და ეს ასევე არის დრო, როდესაც თქვენ ჩემი დიდების დღეს იზიარებთ. ადამიანი სიბნელეში იგლოვებს, როდესაც ჩემი დიდება ამ უწმინდურ მიწას დატოვებს. ახლა დიდების დღეა, როდესაც მე ჩემს საქმეს ვასრულებ, და ეს არის დღე, როდესაც მე კაცობრიობას ტანჯვისგან გავათავისუფლებ, რადგან მე მათთან ტანჯვის და განცდის დროს არ გავიზიარებ. მე მხოლოდ კაცობრიობის სრულად დამორჩილება და კაცობრიობის ბოროტების სრულად დამარცხება მსურს.


რა იცით რწმენის შესახებ?

ადამიანში რწმენის შესახებ მხოლოდ არაზუსტი სიტყვა არსებობს, თუმცა თვითონ ადამიანმა არ იცის, რას წარმოადგენს რწმენა და მით უმეტეს — რატომ აქვს იგი. ადამიანს ძალზე ცოტა ესმის და თავადაც მეტად ნაკლოვანია; მისი რწმენა ჩემდამი უაზრო და უმეცრულია. მიუხედავად იმისა, რომ არ იცის, რა არის რწმენა და რატომ სწამს ჩემი, იგი მაინც აკვიატებულად აგრძელებს ჩემდამი რწმენას. რასაც ადამიანისგან მოვითხოვ, მხოლოდ ის არ არის, რომ მან აკვიატებულად მომიხმოს ან უმიზნოდ სწამდეს ჩემი; რადგან საქმის მიზანი, რომელსაც ვაკეთებ, იმაში მდგომარეობს, რომ ადამიანმა მიხილოს და შემიცნოს მე და არა მხოლოდ იმაში, რომ მასზე შთაბეჭდილება მოვახდინო და ახალი თვალით შემომხედოს. ოდესღაც მრავალი ნიშანი და საოცრება გამოვავლინე და უამრავი სასწაული აღვასრულე და იმდროინდელი ისრაელიანების დიდი მოწიწება და აღტაცება დავიმსახურე ჩემი განსაკუთრებულ ძალის — სნეულთა განკურნებისა და ეშმაკთა განდევნის გამო. იმ დროს ებრაელები ჩემს მკურნალ ძალას აღმატებულად და უჩვეულოდ მიიჩნევდნენ, ჩემს მიერ აღსრულებული, უამრავი საქმის გამო პატივს მცემდნენ და ჩემი ყოვლისშემძლეობის გამო აღფრთოვანებას გამოხატავდნენ. ამგვარად, ყველამ, ვინც იხილა ჩემს მიერ აღსრულებული სასწაულები, გულისყურით მომდევდნენ, ისე რომ ჩემს გარშემო, ათასობით ადამიანი შეგროვდა, რათა ეხილათ, როგორ ვკურნავდი სნეულებს. მე მრავალი ნიშანი და საოცრება გამოვავლინე, თუმცა ხალხს მხოლოდ ჩინებულ მკურნალად მივაჩნდი; ასევე უამრავ რამეს ვასწავლიდი მათ, მაგრამ ისინი მხოლოდ მოძღვრად მთვლიდნენ, რომელსაც მოწაფეებზე მეტი ცოდნა ჰქონდა. დღესაც კი, მას შემდეგ რაც ჩემი საქმის ისტორიული ჩანაწერები იხილეს, ადამიანების განმარტებით დიდებული მკურნალი ვარ, რომელიც სნეულებს კურნავს და მოძღვარი, რომელიც უმეცართ ასწავლის, ასე მიწოდებენ მე, მოწყალე უფალ იესო ქრისტეს. ისინი, ვინც საღმრთო წერილებს განმარტავენ, შესაძლოა აღემატებოდნენ კიდეც ჩემს მკურნალ ძალას, ან იქნებ არიან ისეთი მოწაფეები, რომლებმაც თავიანთ მოძღვარს გადააჭარბეს ცოდნით; მაგრამ ეს სახელგანთქმული ადამიანები, რომელთა სახელებიც მთელ ქვეყნიერებაზეა ცნობილი, მაინც მხოლოდ უბრალო მკურნალად მიმიჩნევენ. ჩემს მიერ აღსრულებული საქმეები, ზღვის ნაპირებზე არსებული ქვიშის მარცვლების რაოდენობას აღემატება, ჩემი სიბრძნე კი სოლომონის ყველა ძის სიბრძნეს აჭარბებს, თუმცა ადამიანები მაინც უმნიშვნელო დამსახურების მქონე მკურნალად და კაცთა უცნობ მოძღვრად მთვლიან. მრავალთა რწმენა ჩემს მიმართ მხოლოდ იმით იყო განპირობებული, რომ განვკურნავდი მათ; მრავალთა კი მხოლოდ იმით, რომ მათი სხეულებიდან უწმინდურ სულებს განვდევნიდი. ბევრს იმისთვის სწამდა ჩემი, რომ ჩემგან მშვიდობა და სიხარული მიეღო. ბევრს - მატერიალური კეთილდღეობის სურვილი ამოძრავებდა, ხოლო ბევრს, უბრალოდ ამ ცხოვრების მშვიდად გატარება და მომავალ სოფელში უსაფრთხოდ ყოფნა სურდა. მრავალთა რწმენის მიზანი ჯოჯოხეთის ტანჯვისთვის თავის არიდება და ზეციური კურთხევის მიღებაა. მრავალი მხოლოდ დროებითი ნუგეშის გამო მირწმუნებს და არ ესწრაფვის რაიმე მოიპოვოს მომავალი სოფლისათვის. როდესაც ადამიანთა მიმართ მძვინვარებას ვავლენ და ვუწყვეტ იმ სიხარულსა და მშვიდობას, რომელიც ოდესღაც ჰქონდათ, ისინი ეჭვით ივსებიან. როდესაც ადამიანებს ჯოჯოხეთურ ტანჯვას ვუგზავნი და ზეციურ კურთხევებს უკან ვიბრუნებ, ისინი განრისხდებიან. როდესაც განკურნებას მთხოვენ და მე მათ არ ვპასუხობ, მათდამი ზიზღს ვავლენ და ვუგულებელვყოფ, ისინი განმეშორებიან და ბოროტი მკურნალობისა და ჯადოქრობის გზას ეძებენ. როდესაც ყველაფერს ვართმევ, რასაც ჩემგან ითხოვდნენ, ისინი უკვალოდ ქრებიან. ამიტომაც ვამბობ, რომ ადამიანებს იმიტომ კი არ სწამთ ჩემი რომ მე შემიცნეს, არამედ იმიტომ, რომ ჩემი მადლი მეტისმეტად უხვია და იმიტომ, რომ ჩემგან უამრავი სარგებლის მიღება სურთ. ებრაელებს ჩემი მადლის გამო სწამდათ ჩემი და ყველგან მომყვებოდნენ, სადაც კი მივდიოდი. შეზღუდული ცოდნის და გამოცდილების მქონე, ეს უმეცარი ადამიანები, მხოლოდ იმას ესწრაფვოდნენ, რომ ჩემს მიერ გამოვლენილი ნიშანები და საოცრებები ეხილათ. მათ მე ებრაელთა სახლის წინამძღოლად მიმიჩნიეს, რომელსაც უდიდესი სასწაულების აღსრულება შეეძლო. ამგვარად, როდესაც ადამიანებისგან ეშმაკებს ვდევნიდი, ამან მათ შორის დიდი ბჭობა გამოიწვია: ზოგი ამბობდა, რომ მე ელია ვიყავი, ზოგი — რომ მოსე ვიყავი, ზოგს—ყველა წინასწარმეტყველთაგან უხუცესად, ზოგს კი საუკეთესო მკურნალად მივაჩნდი. ჩემს გარდა არავის უთქვამს, რომ მე ვარ სიცოცხლე, გზა და ჭეშმარიტება; ამიტომაც ვერავინ შეიცნო ჩემი არსება და ჩემი ვინაობა. ჩემს გარდა არავის განუცხადებია, რომ ზეცა არის ადგილი, სადაც ჩემი მამა ცხოვრობს, ამიტომაც არავინ იცოდა, რომ მე ვარ ღვთის ძე და ამავე დროს თავად ღმერთი. ჩემს გარდა არავის უთქვამს, რომ მე ვიხსნი კაცობრიობას და გამოვისყიდი კაცთა მოდგმას; ამიტომაც ვერავინ შეიცნო, რომ მე ვარ კაცობრიობის მხსნელი და ადამიანებს მხოლოდ მოწყალე და კეთილშობილ პიროვნებად მივაჩნდი. და რადგან ჩემს გარდა ვერავინ შეძლო ჩემში არსებულის განმარტება, ვერავინ შემიცნო და ვერავინ ირწმუნა, რომ მე ვარ ცოცხალი ღვთის ძე. ასეთია ადამიანთა რწმენა ჩემდამი და ასეთი გზით ცდილობენ ჩემს მოტყუებას. როგორ შეძლებენ ჩემს აღიარებას, როდესაც ასეთი წარმოდგენა აქვთ ჩემზე?

ხალხს სწამს ჩემი, თუმცა მათ არ ძალუძთ ჩემი დამოწმება; ვერც დამიმოწმებენ, ვიდრე საკუთარ თავს თავადვე არ გავაცნობ. ადამიანები მხოლოდ იმას ხედავენ, რომ მე ყველა ქმნილებასა და წმინდანზე აღმატებული ვარ და ხვდებიან, რომ იმ საქმის აღსრულება, რასაც მე ვაკეთებ, კაცთაგან არავის ხელეწიფება. ამიტომაც, დაწყებული ებრაელთაგან, დღევანდელ ადამიანებამდე, ყველა, ვინც იხილა ჩემი დიდებული საქმეები მხოლოდ ცნობისმოყვარეობით განიმსჭვალა ჩემდამი და არცერთი ქმნილების ბაგეს არ შესწევდა ჩემი დამოწმების ძალა. მხოლოდ მამა ღმერთმა დამიმოწმა და გამიკვალა გზა ყველა ქმნილებას შორის. მისი დამოწმება რომ არა, რაც არ უნდა მეკეთებინა, ადამიანი მაინც ვერ მიხვდებოდა, რომ მე ვარ შემოქმედი; რადგან ადამიანი ჩემგან მხოლოდ გამორჩენას ეძებს და ჩემი საქმეების გამო ჩემდამი რწმენა არ უჩნდება. იგი მცნობს მხოლოდ იმიტომ, რომ უმანკო ვარ და უცოდველი, იმიტომ, რომ ძალმიძს მრავალ საიდუმლოთა განმარტება, რადგან ბევრს აღვემატები ან რადგან ადამიანმა უამრავი სარგებელი ჰპოვა ჩემგან. თუმცა ძალზე ცოტანი არიან ისინი, ვინც მირწმუნებენ, როგორც შემოქმედს. სწორედ ამიტომ ვამბობ, რომ ადამიანმა არ იცის, რატომ სწამს ჩემი; მან არ იცის ჩემი რწმენის მიზანი ან მნიშვნელობა. ადამიანის რეალობა იმდენად მწირია, რომ იგი თითქმის არ არის გამოსადეგი ჩემს დასამოწმებლად. თქვენში ჯერ კიდევ ცოტაა ჭეშმარიტი რწმენა და რაც მოიპოვეთ — მცირეა, ამიტომაც უმნიშვნელოა თქვენი დამოწმება. გარდა ამისა, იმდენად ცოტა გესმით და ბევრი გაქვთ სასწავლი, რომ თითქმის უღირსნი ხართ ჩემი საქმენი დაამოწმოთ. თქვენი გადაწყვეტილება მართლაც მტკიცეა, მაგრამ დარწმუნებულნი ხართ, რომ შეძლებთ ღვთის არსის დამოწმებას? ის, რაც თქვენ განგიცდიათ და გიხილავთ, აღემატება ყველა დროის წმინდანთა და წინასწარმეტყველთა გამოცდილებას; მაგრამ შეძლებთ კი ისე დამოწმებას, რომ გადააჭარბოთ ძველი დროის წმინდანთა და წინასწარმეტყველთა სიტყვებს? ის, რასაც ახლა გიბოძებთ, აღემატება მოსეს და დაჩრდილავს დავითს, ამიტომაც მოვითხოვ, რომ თქვენი დამოწმება — მოსესას, ხოლო თქვენი სიტყვები — დავითისას აღემატებოდეს. მე ასმაგს გაძლევთ — და თქვენგანაც ასმაგად მოვითხოვ. უნდა იცოდეთ, რომ მე ვარ ის, ვინც სიცოცხლეს ანიჭებს კაცობრიობას და თქვენ ისინი ხართ, ვინც ჩემგან იღებენ სიცოცხლეს და ჩემი დამოწმების ვალდებულებას. ეს არის მოვალეობა, რომელიც დაგაკისრეთ და რომელიც ჩემთვის უნდა აღასრულოთ. მე თქვენ მთელი ჩემი დიდება მოგანიჭეთ. მოგეცით სიცოცხლე, რომელიც ისრაელის რჩეულ ხალხსაც კი არ მიუღია. თქვენ ვალდებულნი ხართ დამიმოწმოთ, მომიძღვნათ ახალგაზრდობა, ხოლო საჭიროების შემთხვევაში სიცოცხლეც გაიღოთ მსხვერპლად. ვისაც ჩემი დიდება ვუბოძე, ვალდებულია დამიმოწმოს და ჩემთვის გასწიროს სიცოცხლე — ეს დიდი ხნის წინ დავადგინე. თქვენთვის დიდი მადლია, რომ დიდება მოგანიჭეთ, თქვენი მოვალეობა კი, ამ მადლის დამოწმებაა. თუ თქვენ მხოლოდ კურთხევების გამო მირწმუნებთ, მაშინ ჩემს საქმეს მცირე მნიშვნელობა ექნება და თქვენც ვერ შეძლებთ თქვენი მოვალეობის შესრულებას. ისრაელიანებმა მხოლოდ ჩემი წყალობა, სიყვარული და სიდიადე იხილეს, ებრაელებმა კი — მხოლოდ ჩემი მოთმინება და გამოსყიდვა. მათ ჩემს სულიერ საქმეთაგან ძალზე მცირედი შეიცნეს — იმდენად მცირე, რომ ერთი მეათიათასედიც კი არ ესმოდათ იმისა, რაც თქვენ მოისმინეთ და იხილეთ. ის, რაც თქვენ იხილეთ, უმაღლეს მღვდელთაც კი აღემატება. ჭეშმარიტებანი, რომელთაც დღეს სწვდებით, მათსას აღემატება; ის, რაც დღეს იხილეთ, აღემატება როგორც სჯულის ჟამში ნანახს, ისე მადლის ჟამში განცდილს, ხოლო ის, რაც თქვენ განიცადეთ, თვით მოსესა და ელიას გამოცდილებას აღემატება. რადგან ისრაელიანებს მხოლოდ იეჰოვას სჯული ესმოდათ და მხოლოდ იმას ხედავდნენ, რაც იეჰოვასგან იყო გაცხადებული. იუდეველებმა კი, მხოლოდ იესოს გამოსყიდვა შეიცნეს, მხოლოდ მის მიერ ბოძებული მადლი მიიღეს და მხოლოდ იესოს ხატი იხილეს იუდეველთა სახლში. ის რასაც თქვენ დღეს ხედავთ, არის იეჰოვას დიდება, იესოს გამოსყიდვა და ჩემი დღევანდელი საქმენი. თქვენ მოისმინეთ ჩემი სულის სიტყვანი, შეიმეცნეთ ჩემი სიბრძნე, შეიცანით ჩემი საკვირველება და განგებულება. გარდა ამისა, ჩემი მთელი განგებულების გეგმაც გაგიმხილეთ. ის, რაც იხილეთ, არ არის მხოლოდ მოსიყვარულე და მოწყალე ღმერთი, არამედ სამართლიანობით აღსავსე ღმერთი. თქვენ იხილეთ ჩემი საკვირველი საქმენი და შემიცანით, მე, მთელი ჩემი დიდებულებითა და მრისხანებით. მეტიც, თქვენ იცით, რომ ოდესღაც ჩემი რისხვა ისრაელის სახლს დავატეხე, დღეს კი თქვენამდე მოვიდა. თქვენ ზეციურ საიდუმლოს უკეთ სწვდებით, ვიდრე ესაია და იოანე. თქვენ უკეთ იცნობთ ჩემს სილამაზესა და ღირსებას, ვიდრე ყველა წარსული საუკუნის წმინდანი. რასაც თქვენ ეზიარეთ, მხოლოდ ჩემი ჭეშმარიტება, ჩემი გზა და ჩემი სიცოცხლე როდია; ეს არის იოანეზე აღმატებული ხილვა და გამოცხადება. თქვენ უფრო მეტი საიდუმლო შეიცანით, იხილეთ ჩემი ჭეშმარიტი სახე, მიიღეთ ჩემი განკითხვა და მეტად შეიცანით ჩემი სამართლიანი ბუნება. ამდენად, მიუხედავად იმისა, რომ უკანასკნელ დღეებში დაიბადეთ, თქვენი შემეცნება მოიცავს როგორც ძველს და წარსულს, ასევე დღევანდელ საქმეებს, რომელიც თავად განიცადეთ — და ყოველივე ეს კი პირადად მე აღვასრულე. რასაც მე თქვენგან ვითხოვ, ზედმეტი როდია, რადგან იმდენი რამ მოგეცით და იმდენი რამ იხილეთ ჩემში. ამიტომაც გთხოვთ, დამიმოწმოთ ყველა საუკუნის წმინდანთა წინაშე — ეს არის ჩემი ერთადერთი გულწრფელი სურვილი.

თავდაპირველად მამა ღმერთმა დამიმოწმა, თუმცა მსურს, უფრო მეტი დიდება მივიღო და დამოწმების სიტყვები ქმნილებათა ბაგეებიდან მოვისმინო — ამიტომ, მე ყველაფერს თქვენ გაძლევთ, რათა შეასრულოთ თქვენი ვალი და ბოლომდე მიიყვანოთ ჩემი საქმე ადამიანთა შორის. თქვენ უნდა ჩასწვდეთ იმას, თუ რა არის ჩემი რწმენის ნამდვილი მიზეზი. თუ თქვენი მიზანი მხოლოდ ისაა, რომ იყოთ ჩემი მოწაფეები ან ჩემი პაციენტები, ან დაიმკვიდროთ ადგილი ზეციერ წმინდანთა შორის, მაშინ ჩემი გამოყოლა ყოველგვარ აზრს მოკლებული იქნება. ამგვარი მიდგომით ჩემი გამოყოლა მხოლოდ ენერგიის ამაო ფლანგვა იქნებოდა. ჩემდამი ასეთი რწმენა იქნებოდა უბრალოდ დღეების უქმად გალევა და თქვენი საუკეთესო წლების წყალში გადაყრა. და საბოლოო ჯამში, თქვენ ვერაფერს მიიღებდით. განა ეს არ იქნებოდა ამაო შრომა? დიდი ხანია, რაც იუდეველთაგან წამოვედი და აღარც ადამიანთა მკურნალი ვარ და აღარც წამალი ადამიანისთვის. აღარ ვარ საპალნის მზიდი პირუტყვი, რომელსაც ადამიანი თავისი ნება-სურვილისამებრ მართავს ან კლავს, არამედ, მე მოვედი ადამიანთა შორის, რათა განვსაჯო და ვამხილო ადამიანი, რათა მან შემიცნოს მე. უნდა იცოდე, რომ ერთ დროს მე შევასრულე გამოსყიდვის საქმე. ერთ დროს ვიყავი იესო, მაგრამ მუდამ იესოდ ვერ დავრჩებოდი, ისევე როგორც ერთ დროს ვიყავი იეჰოვა, მოგვიანებით კი გავხდი იესო. მე ვარ კაცობრიობის ღმერთი, შემოქმედი, მაგრამ მუდამ იესოდ ან იეჰოვად ვერ დავრჩები. მე ვიყავი ის, ვისაც ადამიანი მკურნალად მიიჩნევს, მაგრამ არ შეიძლება ითქვას, რომ ღმერთი მხოლოდ კაცობრიობის მკურნალია. ამიტომ, თუ შენს რწმენაში ჩემ მიმართ კვლავ ძველ შეხედულებებს ეჭიდები, მაშინ ვერაფერს მიაღწევ. როგორც არ უნდა მადიდო დღეს: „რაოდენ მოწყალეა ღმერთი ადამიანთა მიმართ. ის მკურნავს და მანიჭებს კურთხევას, მშვიდობასა და სიხარულს. რაოდენ კეთილია ღმერთი ადამიანის მიმართ; თუკი მხოლოდ ვიწამებთ მისას, აღარ დაგვჭირდება ზრუნვა ფულსა და ქონებაზე...“ — მე მაინც ვერ დავარღვევ ჩემს თავდაპირველ ჩანაფიქრს. თუკი დღეს ჩემი გწამს, შენ მხოლოდ ჩემს დიდებას მიიღებ და გახდები ღირსი, რომ ჩემი მოწმე იყო, ხოლო ყველაფერი დანარჩენი მეორეხარისხოვანი გახდება. ეს შენ ნათლად უნდა უწყოდე.

ახლა კი, ჭეშმარიტად იცი, რატომ გწამს ჩემი? ნამდვილად იცი ჩემი საქმის მიზანი და მნიშვნელობა? ნამდვილად იცი შენი ვალი? ნამდვილად იცი ჩემი დამოწმება? თუკი შენ მხოლოდ გწამს ჩემი, თუმცა შენში არც ჩემი დიდების და არც ჩემი დამოწმების ნიშანწყალი არ არის, მაშინ მე დიდი ხნის წინ აღგგავე პირისაგან მიწისა, ხოლო ისინი, რომელთაც ყოვლისმცოდნეობა დაიჩემეს, ეკალზე უარესნი არიან ჩემს თვალში. ჩემს ტაძარში ისინი სხვა არაფერია, თუ არა ლოდი დაბრკოლებისა ჩემს გზაზე. ასეთი ადამიანები არიან ღვარძლი, ჩემს საქმეში ძირფესვიანად აღმოსაფხვრელი, ყოვლად უსარგებლონი და უვარგისნი არიან ისინი, და დიდი ხანია, რაც ჩემმა სულმა შეიძულა. ხშირად მოაწევს ჩემი რისხვა ყოველ მათგანზე, ვინც მოკლებულია დამოწმებას, და ჩემი კვერთხი არასოდეს განეშორება მათ. დიდი ხანია, რაც ბოროტის ხელთ გადავეცი. ისინი მოკლებულნი არიან ჩემს კურთხევას. როდესაც ის დღე დადგება, მათი სასჯელი იმაზე მძიმე იქნება, ვიდრე უგუნური დედაკაცებისა. დღეს მხოლოდ იმ საქმეს ვაკეთებ, რაც ჩემი ვალია. მე შევკრავ მთელ ხორბალს ძნებად, იმ ღვარძლთან ერთად. ესაა ჩემი დღევანდელი საქმე. ეს ღვარძლი სრულად განიავდება ჩემი განიავების ჟამს, შემდეგ კი ხორბლის მარცვლები ბეღელში შეიკრიბება, ხოლო ის ღვარძლი, რომელიც განიავდა, ცეცხლში ჩაიყრება, რათა მტვრად იქცეს. ჩემი ამჟამინდელი საქმე მხოლოდ ის არის, რომ ყველა ადამიანი ძნებად შევკრა, ანუ სრულად დავიმორჩილო ისინი. მაშინ დავიწყებ განიავებას, რათა გამოვაჩინო თითოეული ადამიანის ხვედრი. ამიერიდან, შენი ვალია შეიგნო, თუ რა გზით ჰპოვო ჩემი სათნოყოფა და როგორ წარმართო მართებულად შენი რწმენა ჩემდამი. რაც მე მსურს, არის შენი ერთგულება და მორჩილება ახლა, შენი სიყვარული და დამოწმება ახლა. თუნდაც ამ მომენტში არ იცოდე, რა არის დამოწმება თუ სიყვარული, მაინც უნდა მომიტანო ყველაფერი, რაც გაგაჩნია, და გადმომცე ერთადერთი საგანძური, რომელიც გაქვს: შენი ერთგულება და მორჩილება. უნდა იცოდე, რომ სატანაზე ჩემი გამარჯვების დამოწმება ადამიანის ერთგულებასა და მორჩილებაშია, ისევე როგორც ადამიანზე ჩემი სრული დაპყრობის დამოწმება. შენი რწმენის უზენაესი გამოხატულებაა, აღასრულო ჩემი დამოწმება, შეინარჩუნო ჩემი უპირობო ერთგულება და დარჩე მორჩილი უკანასკნელ ამოსუნთქვამდე. სანამ ჩემი საქმის შემდეგ ეტაპს დავიწყებდე, როგორ აპირებ, რომ დამემოწმო? როგორ აპირებ, იყო ჩემი ერთგული და მორჩილი? გამოავლენ შენი მოვალეობისადმი თავდადებას, თუ უბრალოდ დანებდები? აირჩევდი ჩემს ყოველგვარ განგებას დამორჩილებოდი (თუნდაც ეს სიკვდილი ან დაღუპვა იყოს), თუ შუა გზიდან მობრუნდებოდი ჩემი სასჯელისთვის თავის ასარიდებლად? მე გსჯი იმისთვის, რომ დამემოწმო და იყო ჩემი ერთგული და მორჩილი. უფრო მეტიც, ამჟამინდელი სასჯელი ჩემი საქმის შემდეგი ეტაპის გამოსაჩენად და ამ საქმის შეუფერხებელი მსვლელობისთვისაა საჭირო. ამგვარად, მოგიწოდებ, იყო გონიერი და უსარგებლო საგანივით ნუ მოეპყრობი ნურც შენს სიცოცხლესა და ნურც შენი არსებობის მნიშვნელობას. შეგიძლია ზუსტად იცოდე, როგორი იქნება ჩემი მომავალი საქმე? იცი, როგორ ვიმოქმედებ მომავალ დღეებში და როგორ გამოჩნდება ჩემი საქმე? უნდა იცოდე, რამხელა მნიშვნელობა აქვს ჩემი საქმის შენეულ გამოცდილებას და, უფრო მეტიც, რამხელა მნიშვნელობა აქვს ჩემდამი შენს რწმენას. ამდენი რამ აღვასრულე, და ნუთუ შესაძლებელია, რომ ყოველივე შუა გზაზე მივატოვო, როგორც ეს შენ წარმოგიდგენია? ამხელა სამუშაო შევასრულე, განა შესაძლებელია, რომ ყოველივე დავანგრიო? ჭეშმარიტად, მე მოვედი, რათა ამ ეპოქას აღსასრული მოვუტანო. ეს ჭეშმარიტებაა, უფრო მეტიც: მე აქ ვარ, რათა საფუძველი ჩავუყარო ახალ ეპოქას, დავიწყო ახალი საქმე და, უპირველეს ყოვლისა, განვაცხადო სასუფევლის სახარება. ამგვარად, უნდა იცოდეთ, რომ ამჟამინდელი საქმე მხოლოდ ეპოქის დასაწყებად, მომავალში სახარების გავრცელებისთვის საფუძვლის ჩასაყრელად და სამომავლოდ ამ ეპოქის დასასრულებლადაა. ჩემი საქმე არც ისე მარტივია, როგორც შენ გგონია, და არც ისე უსარგებლო ან უშინაარსოა, როგორც შეიძლება ფიქრობდე. ამიტომ, კვლავაც გეუბნები: ვალდებული ხარ, საკუთარი სიცოცხლე ჩემს საქმეს შესწირო და, უფრო მეტიც, მთელი არსებით ჩემს დიდებას მიენდო. დიდი ხანია ვნატრობ, რომ დამემოწმო და კიდევ უფრო მეტხანს ვნატრობდი შენ მიერ ჩემი სახარების გავრცელებას. უნდა გესმოდეს ჩემი გულისწადილი.


როდესაც ჩამოცვენილი ფოთლები თავის ფესვებს დაუბრუნდება, მაშინ ინანებთ თქვენ მიერ ჩადენილ მთელ ბოროტებას

ყველამ საკუთარი თვალით იხილეთ ის საქმე, რომელიც თქვენ შორის აღვასრულე, თავად მოისმინეთ ჩემი სიტყვები და ყველამ შეიცანით ჩემი დამოკიდებულება თქვენდამი, ამიტომ უნდა გაიგოთ, რატომ ვასრულებ ამ საქმეს თქვენში. ჭეშმარიტად გეუბნებით, თქვენ სხვა არაფერი ხართ, თუ არა იარაღები ჩემი დაპყრობის საქმისთვის უკანასკნელ დღეებში და იარაღნი ჩემი საქმის წარმართ ერებს შორის გასავრცელებლად. მე თქვენი უსამართლობის, უწმინდურების, წინააღმდეგობისა და ამბოხების მეშვეობით ვსაუბრობ, რათა უკეთ გავავრცელო ჩემი საქმე და ჩემი სახელი გავრცელდეს წარმართ ერებში ანუ ისრაელის ფარგლებს მიღმა არსებულ ნებისმიერ ერში. ეს იმისთვის კეთდება, რომ ჩემი სახელი, ჩემი საქმე და ჩემი ხმა გავრცელდეს წარმართ ერებში და ამგვარად, ყველა ის ერი, რომელიც არ ეკუთვნის ისრაელს, ჩემ მიერ იქნეს დაპყრობილი და თაყვანი მცეს მე, რათა ისინი ჩემს წმინდა მიწებად იქცნენ ისრაელისა და ეგვიპტის მიწების ფარგლებს მიღმა. ჩემი საქმის გავრცელება, სინამდვილეში, დაპყრობის საქმის გავრცელება და ჩემი წმინდა მიწის გაფართოებაა. ეს არის დედამიწაზე ჩემი დასაყრდენის გაფართოება. თქვენთვის ნათელი უნდა იყოს, რომ მხოლოდ ქმნილებები ხართ იმ წარმართ ერებს შორის, რომლებსაც მე ვიპყრობ. თავდაპირველად თქვენ არც სტატუსი გაგაჩნდათ და არც რაიმე ღირებულება გამოსაყენებლად და საერთოდ უსარგებლონი იყავით. მხოლოდ იმიტომ, რომ მე ნეხვზე მოფუთფუთე მატლები აღვამაღლე, რათა მთელი ქვეყნიერების ჩემ მიერ დაპყრობის ნიმუშებად და ერთადერთ „სანიმუშო მასალად” მექციეთ, წილად გხვდათ ჩემთან შეხებისა და ახლა ჩემთან ერთად შეკრების ბედნიერება. სწორედ თქვენი დაბალი სტატუსის გამო აგირჩიეთ, რომ ჩემი დაპყრობის საქმის ნიმუშები და მოდელები ყოფილიყავით. მხოლოდ ამ მიზეზით ვმოქმედებ და ვსაუბრობ თქვენ შორის და ვცხოვრობ და ვიმყოფები თქვენთან ერთად. უნდა იცოდეთ, რომ მხოლოდ ჩემი მართვის გამო და ნეხვზე მოფუთფუთე მატლებისადმი ჩემი უკიდურესი ზიზღის გამო ვსაუბრობ თქვენ შორის. საქმე იქამდე მივიდა, რომ განრისხებული ვარ. ჩემი მოქმედება თქვენ შორის სულაც არ ჰგავს იეჰოვას მოქმედებას ისრაელში და განსაკუთრებით არ ჰგავს იმ საქმეს, რომელიც იესომ იუდეაში აღასრულა. დიდი მოთმინებით ვსაუბრობ და ვმოქმედებ და რისხვითა და განსჯით ვიპყრობ ამ უზნეოებს. ეს საერთოდ არ ჰგავს იმას, როცა იეჰოვა წინამძღოლობდა თავის ხალხს ისრაელში. მისი საქმე ისრაელში იყო საზრდოსა და მაცოცხლებელი წყლის ბოძება და ის აღსავსე იყო წყალობითა და სიყვარულით თავისი ხალხის მიმართ, როცა მათზე ზრუნავდა. დღევანდელი საქმე სრულდება დაწყევლილ ერს შორის, იმ ადამიანებში, რომლებიც არ არიან რჩეულნი. აქ არც უხვი საზრდო და არც წყურვილის მოსაკლავი ცოცხალი წყალია, მით უმეტეს, არ არის მატერიალური დოვლათის მარაგი. აქ მხოლოდ უხვი განსჯა, წყევლა და გაკიცხვაა. ნეხვში მცხოვრები ეს მატლები აბსოლუტურად არ არიან ღირსნი, მიიღონ მთები საქონლითა და ცხვრით, დიდი სიმდიდრე და ქვეყნიერების უმშვენიერესი შვილები, რაც მე ისრაელს ვუბოძე. თანამედროვე ისრაელი სამსხვერპლოზე სწირავს საქონელს, ცხვარს, ოქროსა და ვერცხლის ნივთებს, რომლებითაც მე ვასაზრდოებ მის ხალხს. ეს აჭარბებს კანონით იეჰოვას მიერ მოთხოვნილ მეათედს, ამიტომ მე მათ კიდევ უფრო მეტი მივეცი — ასჯერ მეტი იმაზე, რაც ისრაელს კანონით უნდა მიეღო. ის, რითაც მე ისრაელს ვასაზრდოებ, აღემატება ყველაფერს, რაც აბრაამმა და ისააკმა მიიღეს. მე გავამრავლებ ისრაელის მოდგმას და ჩემს ისრაელელ ხალხს მთელ დედამიწაზე განვავრცობ. ისინი, ვისაც ვაკურთხებ და ვპატრონობ, კვლავაც ისრაელის რჩეული ხალხია ანუ ხალხი, რომელიც ყველაფერს მე მიძღვნის და რომელმაც ყველაფერი ჩემგან მიიღო. რადგან მათ მე ვახსოვარ, ამიტომ სწირავენ თავიანთ ახალშობილ ხბოებსა და კრავებს ჩემს წმინდა სამსხვერპლოზე. ჩემ წინაშე სწირავენ ყველაფერს, რაც აბადიათ, იქამდეც კი, რომ ჩემი დაბრუნების მოლოდინში თავიანთ პირმშო ვაჟებსაც კი მწირავენ. თქვენ რას აკეთებთ? თქვენ ჩემს რისხვას იწვევთ, მოთხოვნებს მიყენებთ და მპარავთ იმ მსხვერპლს, რასაც ხალხი მე მიძღვნის. ვერ ხვდებით, რომ შეურაცხყოფას მაყენებთ, ამიტომ ყველაფერი, რასაც მიიღებთ, არის ტირილი და სასჯელი წყვდიადში. თქვენ მრავალჯერ გამოიწვიეთ ჩემი რისხვა და მე გადმოვუშვი ჩემი მწველი ცეცხლი, რის გამოც არაერთი ადამიანი ტრაგიკულად აღესრულა, ბედნიერი სახლები კი დაცარიელებულ საფლავებად იქცა. ამ მატლებისთვის მხოლოდ დაუშრეტელი რისხვა მაქვს და არ ვაპირებ მათ კურთხევას. მხოლოდ ჩემი საქმის გულისთვის დავუშვი გამონაკლისი, აღგამაღლეთ თქვენ, გავუძელი დიდ შეურაცხყოფას და ვიმოქმედე თქვენ შორის. მამაჩემის ნება რომ არა, როგორ ვიცხოვრებდი ერთ სახლში ნეხვში მოფუთფუთე მატლებთან? უკიდურეს ზიზღს ვგრძნობ ყოველი თქვენი მოქმედებისა და სიტყვის მიმართ, მაგრამ რადგან რაღაც „ინტერესი” მაქვს თქვენი უწმინდურებისა და ამბოხების მიმართ, ეს ჩემი სიტყვების დიდ კრებულად იქცა. სხვაგვარად, თქვენ შორის ამდენი ხნით ნამდვილად არ დავრჩებოდი. ამიტომ უნდა იცოდეთ, რომ ჩემი დამოკიდებულება თქვენ მიმართ მხოლოდ თანაგრძნობა და შეცოდებაა; თქვენ მიმართ სიყვარულის ერთი წვეთიც კი არ გამაჩნია. თქვენ მიმართ მხოლოდ მოთმინება მაქვს, რადგან ამას მხოლოდ ჩემი საქმის გულისთვის ვაკეთებ. თქვენ ჩემი საქმეები მხოლოდ იმიტომ იხილეთ, რომ უწმინდურება და ამბოხება ავირჩიე „ნედლეულად”; სხვაგვარად, ამ მატლებს ჩემს საქმეებს ნამდვილად არ გავუმხელდი. თქვენში მხოლოდ უხალისოდ ვმოქმედებ, სულაც არა იმ მზაობითა და ნებით, რომლითაც ისრაელში ვმოქმედებდი. რისხვას ვიკავებ, როცა საკუთარ თავს ვაიძულებ თქვენ შორის საუბარს. ჩემი უფრო დიდი საქმე რომ არა, როგორ მოვითმენდი ასეთი მატლების მუდმივ მზერას? ჩემი სახელის გულისთვის რომ არა, დიდი ხნის წინ ავმაღლდებოდი უზენაეს სიმაღლეებზე და ამ მატლებს მათ ნეხვთან ერთად სრულად გადავბუგავდი! ჩემი დიდების გულისთვის რომ არა, როგორ დავუშვებდი, რომ ამ ბოროტ დემონებს ასე თავხედურად გაეწიათ ჩემთვის წინააღმდეგობა ჩემ თვალწინ? ჩემი საქმე მცირედი დაბრკოლების გარეშე რომ არ სრულდებოდეს, როგორ დავუშვებდი, რომ ამ მატლის მსგავს ადამიანებს ასე უმიზეზოდ მოეყენებინათ ჩემთვის შეურაცხყოფა? ისრაელის რომელიმე სოფელში ასი კაცი რომ აღმდგარიყო ჩემ წინააღმდეგ, მსხვერპლიც რომ შემოეწირათ, მაინც გავანადგურებდი მათ და მიწის ნაპრალებში ჩავყრიდი, რათა სხვა ქალაქების მცხოვრებლებს წინააღმდეგობის გაწევა აღარასოდეს გაებედათ. მე ვარ ყოვლისმშთანთქავი ცეცხლი და შეურაცხყოფას არ მოვითმენ. რადგან ყველა ადამიანი ჩემი შექმნილია, რასაც კი ვიტყვი და გავაკეთებ უნდა დამემორჩილონ და წინააღმდეგობა არ გამიწიონ. ადამიანებს არ აქვთ უფლება, ჩაერიონ ჩემს საქმეში და მით უფრო ნაკლებად არიან კვალიფიცირებულნი, გააანალიზონ, რა არის მართებული ან მცდარი ჩემს საქმესა და ჩემს სიტყვებში. მე ვარ შემოქმედი და ქმნილებებმა ყველაფერი უნდა შეასრულონ, რასაც მოვითხოვ ჩემდამი მოშიში გულით. ისინი არ უნდა ეცადონ ჩემთან კამათს და მით უმეტეს, არ უნდა გამიწიონ წინააღმდეგობა. ჩემი ხელმწიფებით ვმართავ ჩემს ხალხს და ყველა ჩემ მიერ შექმნილი ქმნილება უნდა დაემორჩილოს ჩემს ხელმწიფებას. თუმცა დღეს თქვენ თავხედნი და კადნიერნი ხართ ჩემ წინაშე, თუმცა თქვენ ეურჩებით სიტყვებს, რომლებითაც მე გასწავლით და არ იცით, რა არის შიში, მე თქვენს ამბოხებას მხოლოდ მოთმინებით ვხვდები. რისხვით არ ავინთები იმის გამო, რომ პატარა, უმნიშვნელო მატლებმა ნეხვში ფაფხური დაიწყეს და არ დავუშვებ, რომ ამან ჩემს საქმეზე იმოქმედოს. მე ვითმენ ყველაფრის არსებობას, რაც მძულს და მეზიზღება, მამაჩემის ნების გულისთვის და ასე ვიზამ მანამ, სანამ ჩემი სიტყვები არ დასრულდება ჩემს უკანასკნელ წამამდე. ნუ ღელავ! მე არ შემიძლია უსახელო მატლის დონემდე დავეცე და ჩემს ძალას შენსას არ შევადარებ. მე მძულხარ შენ, მაგრამ შემიძლია მოვითმინო. შენ მიჯანყდები, მაგრამ ვერ გაექცევი დღეს, როცა გაგკიცხავ, რაც მამაჩემმა აღმითქვა. განა შეიძლება შექმნილი მატლი შემოქმედს შეედაროს? შემოდგომაზე ჩამოცვენილი ფოთლები ფესვებს უბრუნდებიან; შენ შენი „მამის” სახლში დაბრუნდები, მე კი მამაჩემის გვერდით დავბრუნდები. მე თან მექნება მისი ნაზი სითბო, შენ კი მამაშენის ფეხქვეშ გაითელები. მე მექნება მამაჩემის დიდება, შენ კი გექნება შენი მამის სირცხვილი. მე მივმართავ გაკიცხვას, რომლის გამოყენებისგან თავს დიდი ხანია ვიკავებდი, რათა შენთან ვყოფილიყავი, შენ კი ჩემს გაკიცხვას შეხვდები შენი აყროლებული ხორცით, რომელიც ათეულობით ათასი წლის განმავლობაში იყო გახრწნილი. მე დავასრულებ ჩემი სიტყვების საქმეს შენში მოთმინებით, შენ კი დაიწყებ იმ როლის შესრულებას, რომელიც ჩემი სიტყვებისგან მომავალ უბედურებაში ტანჯვას გულისხმობს. მე დიდად გავიხარებ და ვიმოქმედებ ისრაელში; შენ კი ტირილი და კბილთა კრაჭუნი გელის, ტალახში ყოფნა და სიკვდილი. მე დავიბრუნებ ჩემს პირვანდელ სახეს და აღარ დავრჩები სიბინძურეში შენთან ერთად, შენ კი დაიბრუნებ შენს პირვანდელ სიმახინჯეს და კვლავ განაგრძობ ნეხვში ფუთფუთს. როდესაც ჩემი საქმე და სიტყვები დასრულდება, ეს ჩემთვის სიხარულის დღე იქნება. როდესაც შენი წინააღმდეგობა და ამბოხება დასრულდება, ეს შენთვის ტირილის დღე იქნება. მე არ შეგიცოდებ შენ და შენ მე ვეღარასოდეს მიხილავ. მე აღარ გავმართავ საუბარს შენთან და შენ მე ვეღარასოდეს შემხვდები. მე შემძულდება შენი ამბოხი, შენ კი მოგენატრება ჩემი მშვენიერება. მე დაგამხობ შენ, შენ კი ჩემს ნატვრაში იქნები. მე სიხარულით დაგტოვებ, შენ კი გააცნობიერებ შენს ვალს ჩემ წინაშე. მე შენ აღარასოდეს გნახავ, შენ კი მუდამ ჩემი იმედი გექნება. მე შემძულდები შენ, რადგან ახლა მეწინააღმდეგები, შენ კი მოგენატრები, რადგან ახლა გკიცხავ. მე არ მსურს შენთან ერთად ცხოვრება, შენ კი ამას მწარედ ინატრებ და მარადიულად იტირებ, რადგან ინანებ ყველაფერს, რაც ჩემ მიმართ ჩაიდინე. სინანული შეგიპყრობს შენი ამბოხებისა და წინააღმდეგობის გამო, მიწაზე პირქვე დაემხობი სინანულით, ჩემ წინაშე დავარდები და დაიფიცებ, რომ აღარასოდეს ამიჯანყდები. გულით მხოლოდ მე გეყვარები, მაგრამ ჩემს ხმას ვეღარასოდეს გაიგებ. გაიძულებ საკუთარი თავის შეგრცხვეს.

ახლა ვუყურებ შენს განებივრებულ ხორცს, რომელსაც ჩემი მოტყუება სურს და მხოლოდ მცირე გაფრთხილება მაქვს შენთვის, თუმცა ჯერ არ „მოგემსახურები” გაკიცხვით. უნდა იცოდე, რა როლს ასრულებ ჩემს საქმეში და მაშინ კმაყოფილი ვიქნები. ამის მიღმა კი თუ წინააღმდეგობას მიწევ ან ჩემს ფულს ხარჯავ ან ჩემთვის, იეჰოვასთვის, შემოწირულ მსხვერპლს ჭამ ან თუ თქვენ, მატლები, ერთმანეთს კბენთ ან თუ თქვენ, ძაღლის მსგავს არსებებს, ერთმანეთთან კონფლიქტი გაქვთ ან ერთმანეთზე ძალადობთ, მე ეს არ მადარდებს. თქვენ მხოლოდ ის უნდა იცოდეთ, თუ რას წარმოადგენთ და მე კმაყოფილი ვიქნები. გარდა ამისა, თუ გსურთ ერთმანეთის წინააღმდეგ იარაღი აღმართოთ ან სიტყვებით შეებრძოლოთ ერთმანეთს, ნება თქვენია. მე არ მაქვს სურვილი ასეთ საქმეებში ჩავერიო და ადამიანურ ყოფაში მცირედითაც არ ვარ ჩართული. საქმე ის კი არ არის, რომ მე არ მადარდებს თქვენ შორის არსებული კონფლიქტები, არამედ ის, რომ მე არ ვარ ერთ-ერთი თქვენგანი და ამიტომ არ ვმონაწილეობ თქვენ შორის არსებულ საქმეებში. მე თავად არ ვარ ქმნილება და არ ვარ ამ წუთისოფლისა, ამიტომ მძულს ადამიანების ფაციფუცი და მათი ბინძური, უწესო ურთიერთობები. განსაკუთრებით მძულს აზვირთებული ბრბო. თუმცა კარგად ვიცნობ თითოეული ქმნილების გულში არსებულ სიბინძურეს და სანამ შეგქმნიდით, უკვე ვიცოდი იმ უსამართლობის შესახებ, რომელიც ადამიანის გულის სიღრმეში არსებობდა. ვიცოდი ყოველი სიცრუე და უპატიოსნება ადამიანის გულში. ამიტომ მაშინაც კი, როცა ადამიანები უსამართლობას ისე სჩადიან, რომ კვალი არ რჩება, მე მაინც ვიცი, რომ თქვენს გულებში დაბუდებული უსამართლობა აღემატება ჩემ მიერ შექმნილ ყოველივე სიმდიდრეს. თითოეულმა თქვენგანმა მრავალთა მწვერვალი დაიპყრო. თქვენ მასების წინაპრებად აღზევდით. თქვენ უკიდურესად თვითნებურნი ხართ და დათარეშობთ მატლებს შორის, ეძებთ სიმშვიდეს და ილუზიებში მყოფნი ფიქრობთ იმ მატლების შთანთქმას, რომლებიც თქვენზე პატარები არიან. თქვენს გულებში ბოროტნი და ვერაგნი ხართ, იმათზე უარესნი, ვინც ზღვის ფსკერზე დაშვებულ მჩვენებებად იქცნენ. თქვენ ცხოვრობთ ნეხვის ფსკერზე და აფორიაქებთ მატლებს ზემოდან ქვემოთ, სანამ ისინი არ დაჰკარგავენ მოსვენებას. ხან ერთმანეთს ებრძვით და ხან მშვიდდებით. თქვენ არ იცით თქვენი ადგილი, მაგრამ მაინც ებრძვით ერთმანეთს ნეხვში. რის მიღწევა შეგიძლიათ ასეთი ბრძოლით? მართლა რომ გქონდეთ ჩემი შიშით აღსავსე გული, როგორ შეძლებდით ერთმანეთთან ქიშპობას ჩემს ზურგს უკან? რაც არ უნდა მაღალი იყოს შენი სტატუსი, განა მაინც აყროლებული პატარა ჭია არ ხარ ნეხვში? შეძლებ ფრთების გამოსხმას და ცაში მტრედად გადაქცევას? თქვენ, აყროლებულო პატარა ჭიებო, მპარავთ შესაწირს ჩემი, იეჰოვას სამსხვერპლოდან. ამით შეძლებთ თქვენი შელახული, წარუმატებელი რეპუტაციის გადარჩენას და ისრაელის რჩეულ ხალხად ქცევას? უსინდისო არამზადები ხართ! ის მსხვერპლი სამსხვერპლოზე ადამიანებმა მე შემომწირეს, როგორც კეთილი ნების გამოხატულება იმათგან, ვისაც ჩემი ეშინია. ისინი ჩემი კონტროლის ქვეშ და ჩემ მიერ გამოსაყენებლად არიან. როგორ ბედავ, რომ წამართვა ის პატარა გვრიტები, რომლებიც ადამიანებმა მე მიბოძეს? არ გეშინია გახდე იუდა? არ გეშინია, რომ შენი მიწა შეიძლება სისხლის ველად გადაიქცეს? უსინდისო არსებავ! გგონია, რომ ადამიანების მიერ შემოწირული გვრიტები შენი, მატლის მუცლის, გამოსაკვებადაა? რაც მე მოგეცი, არის ის, რის მოცემაც მსურდა და მინდოდა. რაც არ მომიცია შენთვის, ჩემს განკარგულებაშია. შენ არ გაქვს უფლება, უბრალოდ მოიპარო ჩემი შესაწირი. ის, ვინც მოქმედებს, მე ვარ, იეჰოვა, შემოქმედი და ადამიანები მსხვერპლს ჩემი გულისთვის სწირავენ. გგონია, რომ ეს არის საზღაური მთელი შენი ფაციფუცისთვის? მართლაც უსინდისო ხარ! ვისთვის ფაციფუცობ? არა საკუთარი თავისთვის? რატომ მპარავ ჩემს მსხვერპლს? რატომ იპარავ ფულს ჩემი ქისიდან? განა იუდა ისკარიოტელის ნაშიერი არ ხარ? ჩემი, იეჰოვას შესაწირით მღვდლებმა უნდა ისარგებლონ. შენ მღვდელი ხარ? ბედავ და თვითკმაყოფილი ჭამ ჩემს მსხვერპლს და მაგიდაზეც კი ალაგებ მათ. შენ არაფრად ღირხარ! უსარგებლო არამზადავ! ჩემი ცეცხლი, იეჰოვას ცეცხლი, შენ ფერფლად გაქცევს!


ვერც ერთი ხორციელი ვერ გაექცევა რისხვის დღეს

დღეს მე შეგაგონებთ თქვენივე გადარჩენისთვის, იმისთვის, რომ ჩემი საქმე შეუფერხებლად წარიმართოს და ჩემი პირვანდელი საქმე მთელ სამყაროში უფრო სათანადოდ და სრულყოფილად აღსრულდეს, რითაც ჩემი სიტყვები, ძალაუფლება, დიდებულება და ჩემი სამსჯავრო ყველა ქვეყნისა და ერის ხალხისთვის იქნას გამოცხადებული. საქმე, რომელსაც თქვენ შორის ვახორციელებ, არის ჩემი მისიის დასაწყისი მთელი სამყაროს მასშტაბით. მართალია, ახლა უკვე უკანასკნელი დღეების დროა, მაგრამ იცოდეთ, რომ „უკანასკნელი დღეები“ მხოლოდ ეპოქის სახელწოდებაა. ისევე როგორც რჯულის ხანა და მადლის ხანა, იგი მთელ ეპოქას აღნიშნავს და არა მხოლოდ რამდენიმე ბოლო წელს ან თვეს. თუმცა ეს უკანასკნელი დღეები არ ჰგავს არც რჯულისა და არც მადლის ხანას. უკანასკნელი დღეთა საქმე არ სრულდება ისრაელში, არამედ — წარმართთა შორის. ეს საქმე ისრაელის გარეთ მყოფ ყველა ერისა და ტომის ადამიანებს ჩემს ტახტთან მოიყვანს, რათა ჩემმა დიდებამ სამყაროში აღავსოს კოსმოსი და ცის კამარა. ეს იმისთვის არის, რომ უფრო მეტი დიდება მოვიპოვო, რათა დედამიწაზე ყველა არსებამ ჩემი დიდება მირიად ერში სამუდამოდ გაავრცელოს მომავალ თაობებს შორის, რათა ზეცასა და დედამიწაზე არსებულმა ყველა ქმნილებამ სრულად იხილოს ის დიდება, რომელიც მე დედამიწაზე მოვიპოვე. უკანასკნელ დღეებში აღსრულებული საქმე არის გამარჯვების საქმე. ის დედამიწაზე მცხოვრები ყველა ადამიანის მიწიერი ცხოვრების წარმართვას კი არ გულისხმობს, არამედ კაცობრიობის დედამიწაზე ათასწლეულების განმავლობაში მიმდინარე მარადიულიტანჯვის დასრულებას. ამიტომ უკანასკნელი დღეების საქმე ვერ იქნება ისრაელში ათასწლეულების განმავლობაში აღსრულებული საქმის მსგავსი და ვერც იუდეაში, სულ რაღაც რამდენიმე წლის განმავლობაში, შესრულებული მუშაობისა, რომელიც ღვთის მეორედ განკაცებამდე ორ ათასწლეულს გაგრძელდა. უკანასკნელი დღეების ადამიანები შეეგებებიან მხოლოდ ხორცშესხმული მხსნელის ხელახალ გამოჩენას და მიიღებენ ღმერთის პირად საქმესა და უფლის სიტყვებს. ორი ათასი წელიც კი არ გავა უკანასკნელი დღეების დასასრულამდე. ისინი ისე ხანმოკლეა, როგორც ის დრო, როდესაც იესომ იუდეაში მადლის ხანის საქმე აღასრულა. ეს იმიტომ ხდება, რომ ბოლო დღეები მთელი ეპოქის დასრულებას ეხება. ეს არის ღვთის ექვსიათასწლიანი მართვის გეგმისა და კაცობრიობის ტანჯვით სავსე ცხოვრების გზის დასრულება. ეს არ ეხება მთელი კაცობრიობის მომდევნო ეპოქაში გადაყვანას ან კაცობრიობის ცხოვრების წესის გაგრძელებას, რადგან ამას არ ექნებოდა მნიშვნელობა არც ჩემი მართვის გეგმისთვის და არც ადამიანის არსებობისთვის. თუ კაცობრიობა ასე გააგრძელებდა, ადრე თუ გვიან მათ ბოროტი ეშმაკი მთლიანად შთანთქავდა და ის სულები, რომლებიც მე მეკუთვნის, საბოლოოდ მისი ხელით განადგურდებოდნენ. ჩემი საქმე მხოლოდ ექვსი ათასი წელი გრძელდება და მე დავთქვი, რომ ბოროტის მბრძანებლობა მთელ კაცობრიობაზეც მხოლოდ ექვსი ათასი წელი გაგრძელდებოდა. ასე რომ, დრო ამოიწურა. მე აღარც გაგრძელება მსურს და არც უფრო გაჭიანურება. უკანასკნელ დღეებში მე დავამარცხებ სატანას, აღვადგენ ჩემს მთელ დიდებას და დავიბრუნებ დედამიწაზე ჩემად წოდებულ ყველა სულს, რათა ამ შეწუხებულმა სულებმა თავი ტანჯვის ზღვას დააღწიონ და ამგვარად დასრულდეს მთელი ჩემი საქმე დედამიწაზე. ამ დღიდან მოყოლებული მე აღარასოდეს განვკაცდები დედამიწაზე და აღარასოდეს იმოქმედებს დედამიწაზე ჩემი ყოვლისმომცველი სული. მე მხოლოდ ხელახლა შევქმნი კაცობრიობას, ისეთ განწმენდილ კაცობრიობას, რომელიც იქნება ჩემი ერთგული ქალაქი დედამიწაზე. მაგრამ იცოდეთ, რომ მე არ გავანადგურებ მთელ სამყაროს და არც მთელ კაცობრიობას. მე შევინარჩუნებ დარჩენილ მესამედს, იმ მესამედს, რომელსაც მე ვუყვარვარ და რომელთა გულებიც სრულიად დაპყრობილია ჩემით; და აი, ამ მესამედს მივცემ ნაყოფიერებას და გავამრავლებ დედამიწაზე, ისევე როგორც ისრაელნი იყვნენ რჯულს მიღმა. ისინი უხვად მიიღებენ ცხვარსა და პირუტყვს, რითაც მე მათ გამოვკვებავ, ასევე მიიღებენ მთელ დედამიწაზე არსებულ სიმდიდრეს. ეს კაცობრიობა ჩემთან სამუდამოდ დარჩება, მაგრამ ეს აღარ იქნება დღევანდელი სავალალოდ ბინძური კაცობრიობა. არამედ კაცობრიობა, რომელიც წარმოადგენს ყველა იმ ადამიანის ნაკრებს, რომელიც მე მოვიპოვე ასეთ კაცობრიობას ვერ დააზიანებს, ვერ შეაწუხებს და ვერც ალყაში მოაქცევს სატანა. ის იქნება ერთადერთი კაცობრიობა, რომელიც იარსებებს დედამიწაზე მას შემდეგ, რაც მე სატანაზე გავიმარჯვებ. ეს არის ის კაცობრიობა, რომელიც დღეს ჩემ მიერ იქნა დამორჩილებული და რომელმაც ჩემი აღთქმა მიიღო. ამიტომ ბოლო დღეებში სწორედ ეს მორჩილი კაცობრიობაა, რომელიც გადარჩება და მიიღებს ჩემს მარადიულ კურთხევებს. ის იქნება სატანაზე ჩემი გამარჯვების ერთადერთი მოწმობა და ჩემი ბრძოლის ერთადერთი ნადავლი. ეს ბრძოლის ნადავლი სატანის ძალაუფლებისგან ჩემ მიერ არის დახსნილი და წარმოადგენს ჩემი ექვსიათასწლიანი მართვის გეგმის ერთადერთ ნაყოფსა და სრულყოფილ შედეგს. ისინი მოდიან ყოველი ერიდან და კონფესიიდან, სამყაროს ყოველი ადგილიდან და ქვეყნიდან. ისინი სხვადასხვა რასისა არიან, ფლობენ სხვადასხვა ენებს, აქვთ სხვადასხვა წეს-ჩვეულებები და კანის ფერი და განფენილნი არიან დედამიწის ყველა ერსა და კონფესიაში, აგრეთვე, მსოფლიოს ყველა კუთხეში. საბოლოოდ, ისინი შეიკრიბებიან, რათა შექმნან სრული კაცობრიობა − ადამიანთა ნაკრები, რომელიც სატანას ძალებისთვის მიუწვდომელია. ადამიანების ის ნაწილი, ვინც ჩემ მიერ არ არიან გადარჩენილნი და ჩემი მორჩილნი, ჩუმად ჩაიძირებიან ზღვის სიღრმეში და ჩემი გამანადგურებელი ალით მარადიულად დაიწვებიან. მე გავანადგურებ ამ ძველ, უკიდურესად ბინძურ კაცობრიობას, ისევე, როგორც გავანადგურე ეგვიპტის პირმშო ვაჟები და პირუტყვი, და მხოლოდ ისრაელი ხალხი დავტოვე, რომლებიც ჭამდნენ კრავის ხორცს, სვამდნენ კრავის სისხლს და თავიანთი კარების ზღურბლები კრავის სისხლით მონიშნეს. განა ისინი, ვინც არიან ჩემი მორჩილნი და ჩემს ოჯახს ეკუთვნიან, არ არიან ის ადამიანები, რომლებიც მიირთმევენ კრავის ხორცს, რომელიც მე ვარ, სვამენ კრავის სისხლს, რომელიც მე ვარ, და ჩემ მიერ არიან გამოსყიდულნი და თაყვანს მცემენ? განა ასეთ ადამიანებს მუდამ არ ახლავთ ჩემი დიდება? და განა ისინი, ვისაც არ აქვს კრავის ხორცი, რომელიც მე ვარ, უკვე ჩუმად არ ჩაძირულან ზღვის სიღრმეებში? დღეს თქვენ მე წინააღმდეგობას მიწევთ და დღეს ჩემი სიტყვები ისეთივეა, როგორიც იეჰოვამ უთხრა ისრაელის ძეებსა და შვილიშვილებს. მაგრამ თქვენი გულების სიღრმეში არსებობს შეუვალობა და თქვენ აგროვებთ ჩემს რისხვას, რითაც თქვენი სხეულის მეტ ტანჯვას იზიდავთ, თქვენი ცოდვების მეტად განკითხვას და თქვენი უსამართლობის მიმართ მეტ რისხვას. ვინ გადაურჩება ჩემი რისხვის დღეს, როცა ამჟამად ასე მექცევით? ვისი უსამართლობა გაექცევა ჩემს დამსჯელ თვალებს? ვისი უსამართლობა გაექცევა ჩემს, ყოვლისშემძლე ხელებს? ვისი წინააღმდეგობა გადაურჩება ჩემს, ყოვლისშემძლეს, განკითხვას? მე, იეჰოვა, ასე გელაპარაკებით თქვენ, წარმართთა ოჯახის შთამომავლებს. სიტყვები, რომლებსაც გეუბნებით, აღემატება რჯულის ხანისა და მადლის ხანის ყველა ნათქვამს, თუმცა თქვენ ეგვიპტის ყველა ხალხზე მეტად ურჩნი ხართ. განა არ აგროვებთ ჩემს რისხვას, მაშინ როცა მე მშვიდად ვასრულებ ჩემს საქმეს? როგორ შეძლებთ უვნებლად გაქცევას ჩემი, ყოვლისშემძლის, დღისგან?

მე საქმეს ვასრულებდი და ასე ვსაუბრობდი თქვენს შორის, დავხარჯე ამდენი ენერგია და გავიღე ჩემთვის ყველაზე ძვირფასი, თუმცა როდის ყურად იღეთ, რასაც გარკვევით გეუბნებით? სად დამხობილხართ ჩემ, ყოვლისშემძლე ღმერთის, წინაშე? რატომ მეპყრობით ასე? რატომ იწვევს რისხვას ყველაფერი, რასაც ამბობთ და აკეთებთ? რატომ არის თქვენი გულები ასე გაქვავებული? განა ოდესმე მომიყენებია დარტყმა თქვენთვის? რატომ არაფერს აკეთებთ იმის გარდა, რომ მავსებთ მწუხარებითა და შფოთვით? ჩემი, იეჰოვას, რისხვის დღეს ელოდებით, რომ თავს დაგატყდეთ? ელოდებით, როდის მოვაქცევ თქვენკენ თქვენი ურჩობით გამოწვეულ მრისხანებას? განა ყველაფერს, რასაც ვაკეთებ, თქვენთვის არ ვაკეთებ? თუმცა ყოველთვის ასე მეპყრობოდით მე, იეჰოვას: იპარავდით ჩემთვის შეწირულ მსხვერპლს, ჩემი საკურთხევლის ძღვენი მიგქონდათ სახლში, მგლის ბუნაგში ლეკვებისა და მათი ნაშიერების გამოსაკვებად; ხალხი ერთმანეთს ებრძვის, ერთმანეთს მრისხანე მზერით, მახვილითა და შუბით უპირისპირდება, ჩემი, ყოვლისშემძლე ღმერთის სიტყვებს კი საპირფარეშოში ყრით, რათა განავალივით გაუწმინდურდეს. სად არის თქვენი ღირსება? თქვენი ადამიანობა მხეცობად იქცა! თქვენი გულები დიდი ხანია ქვად იქცა. განა არ იცით, რომ როდესაც ჩემი რისხვის დღე დადგება, სწორედ მაშინ განვსჯი იმ ბოროტებას, რასაც დღეს ჩემ, ყოვლისშემძლე ღმერთის, წინააღმდეგ სჩადიხართ? გგონიათ, რომ ჩემი ასეთი მოტყუებით, ჩემი სიტყვების ტალახში მოსროლითა და მათი უგულებელყოფით, ზურგს უკან ასეთი მოქმედებით დაემალებით ჩემს რისხვიან მზერას? განა არ იცით, რომ უკვე გხედავდათ ჩემი, იეჰოვას თვალი, როცა იპარავდით ჩემთვის შეწირულ მსხვერპლსა და ხარბად ეპატრონებოდით ჩემს საკუთრებას? განა არ იცით, რომ როდესაც ჩემთვის შეწირულ მსხვერპლს იპარავდით, ამას იმ საკურთხევლის წინ აკეთებდით, რომელზეც მსხვერპლი იწირება? როგორ დაიჯერეთ, რომ ასეთი ჭკვიანები ხართ და ასე გამაცურებდით? როგორ შეიძლება განეშოროს ჩემი რისხვა თქვენს საზარელ ცოდვებს? როგორ შეიძლება აუაროს გვერდი ჩემმა მძვინვარე მრისხანებამ თქვენს ბოროტ საქმეებს? ბოროტება, რომელსაც დღეს სჩადიხართ, გამოსავალს კი არ გაძლევთ, არამედ განსაწურთელს გიგროვებთ ხვალინდელი დღისთვის; ის აღძრავს ჩემს, ყოვლისშემძლეს, განსაწურთელს თქვენ მიმართ. როგორ დააღწევს თავს ჩემს განსაწურთელს თქვენი ბოროტი საქმეები და ბოროტი სიტყვები? როგორ მოაღწევს თქვენი ლოცვები ჩემს ყურამდე? როგორ გიჩვენოთ გამოსავალი თქვენი უსამართლობისგან? როგორ დავივიწყო თქვენი ბოროტი საქმეები, რომლის ჩადენითაც ჩემ წინააღმდეგ ჯანყდებით? როგორ არ მოგკვეთოთ ენები, რომლებიც გველივით შხამიანია? თქვენ არ მიხმობთ საკუთარი სიმართლის გამო, არამედ პირიქით, თქვენი უსამართლობით ჩემს რისხვას აგროვებთ. როგორ გაპატიოთ? ჩემი, ყოვლისშემძლეს თვალში, თქვენი სიტყვები და მოქმედებები ბილწია. ჩემი, ყოვლისშემძლე ღმერთის, თვალი თქვენს უსამართლობას ხედავს, როგორც დაუნდობელი განსაწურთელის ღირსს. როგორ შეიძლება განეშოროს თქვენგან ჩემი სიმართლის განსაწურთელი და სამსჯავრო? რადგან ასე მეპყრობით, მავსებთ მწუხარებითა და რისხვით, როგორ გაგიშვათ ჩემი ხელიდან და როგორ აგარიდოთ იმ დღეს, როდესაც მე, იეჰოვა, განსაწურთელს მოგივლენთ და დაგწყევლით? განა არ იცით, რომ თქვენმა ყველა ბოროტმა სიტყვამ და ნათქვამმა დიდი ხანია ჩემს ყურამდე მოაღწია? განა არ იცით, რომ თქვენმა უსამართლობამ დიდი ხანია შებილწა ჩემი სიმართლის წმინდა სამოსელი? განა არ იცით, რომ თქვენმა ურჩობამ დიდი ხანია აღძრა ჩემი ძალადობრივი რისხვა? განა არ იცით, რომ დიდი ხანია ჩემი აბობოქრება გამოიწვიეთ და დიდი ხანია გითმენთ? განა არ იცით, რომ უკვე დააზიანეთ ხორცი, რომელშიც მე ვიმყოფები და ის უსარგებლო ნაჭრად აქციეთ? აქამდე ვითმენდი, რათა ახლა მოგივლინოთ ჩემი რისხვა; მეტად აღარ ვიქნები თქვენ მიმართ მომთმენი. განა არ იცით, რომ თქვენმა ბოროტმა საქმეებმა უკვე მოაღწია ჩემს თვალებამდე, ჩემმა მოთქმამ კი — ჩემი მამის ყურებამდე? როგორ დაუშვებდა ის, რომ ასე მომპყრობოდით? განა რომელიმე საქმე, რასაც თქვენ შორის ვაკეთებ, თქვენივე გულისთვის არ არის? თუმცა, თქვენ შორის ვინ შეიყვარა უფრო მეტად ჩემი, იეჰოვას, საქმე? განა შეიძლება, რომ ჩემი სისუსტის გამო ან იმ ტანჯვის გამო, რაც განვიცადე, ჩემი მამის ნებისადმი ერთგული არ ვიყო? განა არ გესმით ჩემი გულის? მე ისე გესაუბრებით, როგორც იეჰოვა საუბრობდა; განა ამდენი რამ არ გავიღე თქვენთვის? მიუხედავად იმისა, რომ მზად ვარ, ავიტანო მთელი ეს ტანჯვა ჩემი მამის საქმის გულისთვის, როგორ დაიხსნით თავს იმ გასაწურთელისგან, რომელიც ჩემი ტანჯვის შედეგად მომაქვს თქვენთვის? განა ვერ დატკბით ჩემით? დღეს ჩემი თავი მამამ ჩემმა მამამ მოგიძღვნათ თქვენ; განა არ იცით, რომ გაცილებით მეტით იღებთ სიამოვნებას, ვიდრე ჩემი უხვი სიტყვებია? განა არ იცით, რომ ჩემი სიცოცხლე თქვენს სიცოცხლეში და იმ სიკეთეებში გაიცვალა, რომლებითაც ხარობთ? განა არ იცით, რომ მამამ ჩემი სიცოცხლე სატანასთან საბრძოლველად გამოიყენა და ის თქვენც მოგიძღვნათ, რამაც ასწილად მოგაგებინათ და მრავალ განსაცდელს აგარიდათ? განა არ იცით, რომ მხოლოდ ჩემი საქმის წყალობით აგარიდათ მრავალი განსაცდელი და მრავალი ცეცხლოვანი განსაწურთელი განა არ იცით, რომ მხოლოდ ჩემ გამო გაძლევთ მამაჩემი ამ დრომდე ტკბობის უფლებას? როგორ შეგიძლიათ დარჩეთ დღეს ასე შეუვალნი, თითქოს თქვენს გულებზე კოჟრები გაზრდილიყოს? როგორ დააღწევს თავს ის ბოროტება, რომელსაც დღეს სჩადიხართ, რისხვის დღეს, რომელიც დედამიწიდან ჩემს წასვლას მოჰყვება? როგორ მივცემ ასეთ შეუვალ ადამიანებს იეჰოვას მრისხანებისგან თავის დაღწევის ნებას?

გაიხსენეთ წარსული: როდის ყოფილა ჩემი მზერა განრისხებული და ჩემი ხმა მკაცრი თქვენ მიმართ? როდის გამოგკიდებივართ ყველა წვრილმანზე? როდის გაგკიცხეთ უსაფუძვლოდ? როდის გაგკიცხეთ პირში? განა ჩემი საქმის გამო არ ვთხოვ მამაჩემს, რომ დაგიცვათ ყოველი განსაცდელისგან? რატომ მეპყრობით ასე? განა ოდესმე გამომიყენებია ჩემი ძალაუფლება თქვენი ხორცის დასამხობად? რატომ მიხდით სამაგიეროს ასე? ხან თბილად მექცევით და ხან ცივად, არც ცხელი ხართ და არც ცივი, შემდეგ კი ცდილობთ მლიქვნელობით მომხიბლოთ და რაღაცები დამიმალოთ; თქვენი პირი კი უსამართლოთა ნერწყვითაა სავსე. გგონიათ, რომ თქვენი ენები ჩემს სულს მოატყუებს? გგონიათ, რომ თქვენი ენები ჩემს რისხვას დააღწევს თავს? გგონიათ, თქვენს ენებს შეუძლიათ ისე განსაჯონ ჩემი, იეჰოვას, საქმეები, როგორც მათ მოესურვებათ? განა მე ის ღმერთი ვარ, ვისაც ადამიანი განსჯის? განა მივცემ ნებას პატარა მატლს, ასე დამგმოს? როგორ დავამკვიდრო ურჩობის ასეთი შვილები ჩემს მარადიულ ლოცვა-კურთხევაში? თქვენმა სიტყვებმა და მოქმედებებმა დიდი ხანია გამოგააშკარავათ და დაგგმოთ. როდესაც ზეცა განვავრცე და ყოველივე შევქმენი, არცერთ ქმნილებას არ მივეცი ნება, საკუთარი ნება-სურვილით ჩარეულიყო საქმეში, მით უმეტეს, არავის მივეცი უფლება, ჩემი საქმე და მართვა თავისი ნებისამებრ დაერღვია. მე არ დავინდე არცერთი ადამიანი თუ საგანი; როგორ დავინდობ მათ, ვინც სასტიკი და არაადამიანურია ჩემ მიმართ? როგორ ვაპატიო მათ, ვინც ღალატობს ჩემს სიტყვებს? როგორ დავინდო ისინი, ვინც ჩემ წინააღმდეგ ჯანყდება? განა ჩემს, ყოვლისშემძლე ღმერთის, ხელში არ არის ადამიანის ბედი? როგორ შემიძლია წმინდად მივიჩნიო შენი უსამართლობა და ურჩობა? როგორ მივცე ნება შენს ცოდვებს შებღალოს ჩემი სიწმინდე? მე არ ვიბილწები უსამართლოთა უწმინდურებით და არც უსამართლოთა შესაწირავი მანიჭებს სიამოვნებას. ჩემი, იეჰოვას, ერთგული რომ ყოფილიყავი, განა მიითვისებდი ჩემს საკურთხეველზე მიტანილ მსხვერპლს? განა გამოიყენებდი შენს შხამიან ენას ჩემი წმინდა სახელის დასაგმობად? განა ასე უღალატებდი ჩემს სიტყვებს? განა გამოიყენებდი ჩემს დიდებასა და წმინდა სახელს იარაღად ბოროტის, სატანის, სამსახურისთვის? ჩემი სიცოცხლე წმინდანთა საამებლად არის ბოძებული. როგორ მოგცეთ ნება, ჩემი სიცოცხლით ისე ითამაშოთ, როგორც მოგესურვებათ და გამოიყენოთ იგი იარაღად ერთმანეთს შორის შუღლისთვის? როგორ შეგიძლიათ იყოთ ასე უგულონი და სიკეთეს მოკლებულნი ჩემ მიმართ? განა არ იცით, რომ თქვენი ბოროტი საქმეები უკვე ჩავწერე სიცოცხლის ამ სიტყვებში? როგორ დააღწევთ თავს რისხვის დღეს, როდესაც ეგვიპტეს დავსჯი? როგორ დავუშვა, რომ კვლავ და კვლავ ასე აღსდგეთ ჩემ წინააღმდეგ და აჯანყდეთ? პირდაპირ გეუბნებით: როცა ის დღე დადგება, თქვენი განსაწურთელი ეგვიპტისაზე უფრო აუტანელი იქნება! როგორ დააღწევთ თავს ჩემი რისხვის დღეს? ჭეშმარიტად გეუბნებით: ჩემი მოთმინება მზად იყო თქვენი ბოროტებისთვის და მისი არსებობა ამ დღეს თქვენს განსაწურთელად იყო გამიზნული. განა თქვენ არ ხართ ისინი, ვინც რისხვიან სამსჯავროზე წარსდგება, როგორც კი ჩემი მოთმინება ამოიწურება? განა ყოველივე ჩემს, ყოვლისშემძლე ღმერთის, ხელში არ არის? როგორ დავუშვა, რომ ასე აჯანყდეთ ჩემ წინააღმდეგ ცისქვეშეთში? თქვენი ცხოვრება ძალიან მძიმე იქნება, რადგან შეხვდით მესიას, რომელზეც ნათქვამი იყო, რომ მოვიდოდა, თუმცა არასოდეს მოსულა. განა მისი მტრები არ ხართ? იესო თქვენი მეგობარი იყო, თქვენ კი მესიის მტრები ხართ. განა არ იცით, რომ თუმცა იესოსთან მეგობრობთ, თქვენმა ბოროტმა საქმეებმა აავსო საძაგელ ხალხთა ჭურჭლები? თუმცა ძალიან ახლოს ხართ იეჰოვასთან, განა არ იცით, რომ თქვენმა ბოროტმა სიტყვებმა იეჰოვას ყურამდე მიაღწია და მისი რისხვა აღძრა? როგორ იქნება ის შენთან ახლოს და როგორ არ დაწვავს შენს იმ ჭურჭლებს, რომლებიც ბოროტებითაა სავსე? როგორ არ იქნება ის შენი მტერი?


მაცხოვარი უკვე დაბრუნდა „თეთრ ღრუბელზე“

რამდენიმე ათასწლეულია, რაც ადამიანი მაცხოვრის მოსვლის ხილვას ელის. ადამიანი ათასწლეულების მანძილზე ესწრაფოდა ეხილა, როგორ ჩამოდის მაცხოვარი იესო თეთრ ღრუბელზე ამხედრებული და პირადად ეცხადება მათ, ვინც ათასწლეულების განმავლობაში ელოდა მას იმედითა და მონატრებით. ადამიანს ასევე სწყუროდა მაცხოვრის დაბრუნება და მასთან კვლავ გაერთიანება; ანუ, ელოდა მაცხოვარ იესოს, რომელიც ათასობით წლის მანძილზე იყო ადამიანებს დაცილებული, რათა იგი დაბრუნებულიყო და კვლავ აღესრულებინა გამოსყიდვის ის საქმე, რომელიც ებრაელებს შორის გასწია; რათა ყოფილიყო მოწყალე და მოსიყვარულე ადამიანის მიმართ, მიეტევებინა ადამიანის ცოდვები, ეტვირთა ისინი და ეტვირთა ადამიანის ყოველი გადაცდომა, რათა ეხსნა იგი ცოდვისგან. ადამიანი ელის, რომ მაცხოვარი იესო იქნება ისეთივე, როგორიც ადრე იყო — საყვარელი, კეთილი და პატივსაცემი მხსნელი, რომელიც არასოდეს ბრაზდება ადამიანზე და არასოდეს საყვედურობს მას, არამედ მიუტევებს და თავის თავზე აიღებს ადამიანის ყველა ცოდვას და, წინანდებურად, ჯვარზეც კი ეცმება მისთვის. მას შემდეგ, რაც იესო წავიდა, მოწაფეები, რომლებიც მას მიჰყვებოდნენ, ისევე როგორც ყველა წმინდანი, ვინც მისი სახელით გადარჩა, სულმოუთქმელად ნატრობდა მას და მოელოდა მის გამოცხადებას. ყველანი, ვინც მადლის ეპოქაში იესო ქრისტეს მადლით გადარჩნენ, მოუთმენლად ელიან უკანასკნელ დღეებში იმ ნეტარებით აღსავსე დღეს, როდესაც მაცხოვარი იესო თეთრ ღრუბელზე ამხედრებული ჩამოვა, რათა ურიცხვი ხალხის წინაშე გამოჩინდეს. რა თქმა უნდა, ეს არის იმ ადამიანების საერთო სურვილიც, რომლებიც დღეს იღებენ მაცხოვარი იესოს სახელს. სამყაროს ყოველი ბინადარი, ვინც უწყის მაცხოვარ იესოს მიერ ბოძებული ხსნის შესახებ, სულმოუთქმელად ელის იესო ქრისტეს ანაზდეულ მოსვლას, რათა აღსრულდეს მისივე სიტყვები, დედამიწაზე ყოფნისას რომ წარმოთქვა: „ისევე მოვალ, როგორც წავედი“. ადამიანს სწამს, რომ ჯვარცმისა და აღდგომის შემდეგ, იესო თეთრ ღრუბელზე ამხედრებული დაბრუნდა ზეცაში, რათა თავისი ადგილი დაემკვიდრებინა უზენაესის მარჯვნივ. ანალოგიურად, იესო კვლავ ჩამოვა თეთრ ღრუბელზე ამხედრებული (ეს ღრუბელი მიანიშნებს იმავე ღრუბელს, რომლითაც იგი ზეცად ამაღლდა) მათ შორის, ვინც ათასწლეულების მანძილზე სულმოუთქმელად ნატრობდა მას; იგი ებრაულ ხატსა და სამოსს ატარებს. მათთან გამოჩინების შემდეგ, იგი უბოძებს მათ საზრდოს და გადმოუღვრის ცოცხალ წყალს, იცხოვრებს ადამიანებს შორის, მადლითა და გულმოწყალებით აღვსილი, ცხადად და რეალურად. ყველა მსგავსი წარმოდგენა მხოლოდ ის არის, რაც ადამიანებს სწამთ. თუმცა, მაცხოვარ იესოს ეს არ გაუკეთებია; ის, რაც მან მოიმოქმედა, სრულიად ეწინააღმდეგებოდა ადამიანთა წარმოდგენებს. იგი არ გამოჩენილა მათ შორის, ვინც ასე სულმოუთქმელად ელოდა მის დაბრუნებას და არც ურიცხვი ხალხის წინაშე გამოჩინებულა თეთრ ღრუბელზე ამხედრებული. იგი უკვე მოვიდა, თუმცა ადამიანი მას არ იცნობს და კვლავ უმეცრებაში რჩება. ადამიანი მას უბრალოდ, უსაგნოდ მოელის მან არც კი უწყის, რომ იგი უკვე დაეშვა თეთრ ღრუბელზე ამხედრებული (ეს თეთრი ღრუბელი თავად მისი სული, მისი სიტყვები, მისი სრული ხასიათი და მისი ყოველივეა), იგი უკვე იმყოფება იმ გამარჯვებულთა შორის, რომელთაც თავადვე სრულქმნის უკანასკნელ დღეებში. როგორ უნდა სცოდნოდა ადამიანს, რომ მიუხედავად იმისა, რომ წმინდა მაცხოვარი იესო აღსავსეა კაცთმოყვარეობითა და სიყვარულით, იგი ვერანაირად ვერ იმოქმედებდა იმ „ტაძრებში“, რომლებიც სიბინძურით არის სავსე და არაწმიდა სულებითაა დასახლებული? მართალია, ადამიანი მოელის მის მობრძანებას, მაგრამ როგორ შეეძლო იგი გამოცხადებოდა მათ, ვინც უსამართლოთა ხორცს ჭამს, მათ სისხლს სვამს და მათსავე სამოსს ატარებს, მათ, ვისაც სწამთ მისი, თუმცა არ იცნობენ მას და გამუდმებით ცდილობენ მისგან რაღაცის გამოძალვას? ადამიანმა მხოლოდ ის იცის, რომ მაცხოვარი იესო აღსავსეა გულმოწყალებით, ზღვარგადასული წყალობით და რომ იგი არის ცოდვის გამოსასყიდი მსხვერპლი, რომელიც სავსეა გამოხსნით. მაგრამ ადამიანმა არ იცის, რომ იგი თავად ღმერთია, რომელიც არის განსახიერება სამართლიანობისა და დიდებულებისა, რისხვისა და განკითხვისა. ის არის ხელმწიფების მპყრობელი და უზენაესი ღირსებით აღმატებული. ამიტომ, მიუხედავად იმისა, რომ ადამიანი დაუოკებელი სურვილით ელის და ესწრაფვის გამომსყიდველის დაბრუნებას და მისი ლოცვები „ზეცასაც“ კი აღძრავს, მაცხოვარი იესო არ გამოჩინდება მათ წინაშე, ვისაც სწამთ მისი, მაგრამ არ იცნობენ მას.

„იეჰოვა“ არის სახელი, რომელიც ისრაელში ჩემი მოღვაწეობისას მივიღე; იგი ნიშნავს ისრაელიანთა (ღვთის რჩეული ხალხის) ღმერთს, რომელსაც ძალუძს ადამიანისთვის წყალობის მინიჭებაც და დაწყევლაც, რომელიც წარმართავს ადამიანის ცხოვრებას. ღმერთს, რომელიც ფლობს დიდ ძალას და აღსავსეა სიბრძნით. „იესო“ არის ემანუელი, რაც ნიშნავს გულმოწყალებითა და წყალობით აღსავსე ცოდვის გამოსასყიდ მსხვერპლს, რომელიც გამოისყიდის ადამიანს. მან აღასრულა მადლის ეპოქის საქმე და იგი განასახიერებს კიდეც მადლის ეპოქას. მას ძალუძს წარმოადგინოს მხოლოდ ერთი ნაწილი ღვთის მართვის გეგმისა. ესე იგი, მხოლოდ იეჰოვაა ისრაელის რჩეული ხალხის ღმერთი — აბრაამის ღმერთი, ისააკის ღმერთი, იაკობის ღმერთი, მოსეს ღმერთი და სრულიად ისრაელიანთა ღმერთი. ამგვარად, წინამდებარე ჟამს, იუდეველთა გარდა, ყოველი ისრაელელი თაყვანს სცემს იეჰოვას. ისინი სამსხვერპლოზე აღავლენენ მისთვის შესაწირავს და მღვდელმსახურთა სამოსით შემოსილნი, ტაძარში მსახურებენ მას. მათი სასოება იეჰოვას ხელახალი გამოცხადებაა. მხოლოდ იესოა კაცობრიობის გამომსყიდველი და იგია ის ცოდვის გამოსასყიდი მსხვერპლი, რომელმაც ადამიანთა მოდგმა ცოდვისაგან გამოისყიდა. სხვაგვარად რომ ვთქვათ, სახელი იესო მადლის ეპოქიდან მომდინარეობს და იგი სწორედ მადლის ეპოქაში აღსრულებული გამოსყიდვის საქმის შედეგად დამკვიდრდა. სახელი იესო იმისთვის დამკვიდრდა, რომ მადლის ეპოქის ადამიანთათვის ხელახლა შობისა და გადარჩენის შესაძლებლობა მიეცა. იგი არის საკუთრივ გამოსყიდვის სახელი მთელი კაცობრიობისთვის. ამგვარად, სახელი იესო განასახიერებს გამოსყიდვის საქმეს და მიანიშნებს მადლის ეპოქაზე. სახელი იეჰოვა არის საკუთრივ ისრაელიანთათვის განკუთვნილი სახელი, მათთვის, ვინც სჯულის ქვეშ ცხოვრობდა. ყოველი ეპოქისა და საქმის თითოეული ეტაპისათვის ჩემი სახელი უსაფუძვლო როდია, არამედ მას წარმომადგენლობითი მნიშვნელობა აკისრია: თითოეული სახელი თითოეულ ეპოქას განასახიერებს. „იეჰოვა“ რჯულის ეპოქას განასახიერებს. ეს არის ის საპატიო სახელი, რომლითაც ისრაელიანნი მოიხსენიებდნენ მათ მიერ თაყვანცემულ ღმერთს. „იესო“ მადლის ეპოქას განასახიერებს და იგი მადლის ეპოქაში ყველა გამოსყიდული ადამიანის ღმერთის სახელია. თუკი ადამიანი უკანასკნელ დღეებში კვლავაც მაცხოვარი იესოს მოსვლას ინატრებს და კვლავაც იმ სახით დაელოდება მას, რომელიც იუდეაში ჰქონდა, მაშინ ღვთის მართვის მთელი ექვსი ათასწლიანი გეგმა გამოსყიდვის ეპოქაში შეჩერდებოდა და წინ ვეღარ წაიწეოდა. უფრო მეტიც, უკანასკნელი დღეები არასოდეს დადგებოდა და ეს ეპოქაც ვერასდროს ჰპოვებდა თავის აღსასრულს. ეს იმიტომ, რომ მაცხოვარი იესო მხოლოდ კაცობრიობის გამოსასყიდად და გადასარჩენად მოვიდა. სახელი იესო მხოლოდ მადლის ეპოქის ცოდვილთა გამო შევირქვი, თუმცა ეს არ არის ის სახელი, რომლითაც სრულიად კაცობრიობას აღსასრულამდე მივიყვან. თუმცა იეჰოვა, იესო და მესია — ყოველი მათგანი ჩემს სულს განასახიერებს, ეს სახელები მხოლოდ ჩემი მართვის გეგმის სხვადასხვა ეპოქას აღნიშნავს და არ გამომხატავს მე ჩემს სისრულეში. სახელებს, რომლებითაც დედამიწაზე მყოფი ადამიანები მიწოდებენ, არ შეუძლია სრულად გამოხატოს ჩემი მთელი ხასიათი და ყოველივე ის, რაც მე ვარ. ეს არის მხოლოდ სხვადასხვა სახელი, რომლებითაც სხვადასხვა ეპოქაში ვიწოდები. ამრიგად, როდესაც დადგება უკანასკნელი ჟამი — საბოლოო ეპოქა — ჩემი სახელი კვლავ შეიცვლება. აღარ მეწოდება იეჰოვა, არც იესო და მით უმეტეს, არც მესია — არამედ მეწოდება თავად ყოვლისშემძლე და ძლევამოსილი ღმერთი და სწორედ ამ სახელით მივიყვან მთელ ეპოქას დასასრულამდე. ოდესღაც იეჰოვა მეწოდებოდა, ხალხი მესიის სახელითაც მიცნობდა და იყო დრო, როცა სიყვარულითა და მოწიწებით მაცხოვარ იესოს მიხმობდნენ. დღეს მე აღარც ის იეჰოვა ვარ და აღარც იესო, რომელსაც ხალხი წარსულ დროში იცნობდა. არამედ მე ვარ ღმერთი, რომელიც უკანასკნელ დღეებში დაბრუნდა — ღმერთი, რომელიც ამ ეპოქას აღსასრულამდე მიიყვანს. მე ვარ თავად ღმერთი, რომელიც აღმოცენდება ქვეყნის კიდიდან, ჩემი სრულქმნილი ბუნებით განმსჭვალული, ძალაუფლებით, ღირსებითა და დიდებულებით აღსავსე. ხალხს არასოდეს ჰქონია კავშირი ჩემთან, ისინი არასოდეს მიცნობდნენ და მუდამ უმეცარნი იყვნენ ჩემი ხასიათის მიმართ. სამყაროს დასაბამიდან დღემდე არავის ვუხილავვარ. ეს არის ღმერთი, რომელიც უკანასკნელ დღეებში ეცხადება ადამიანებს, თუმცა დაფარული რჩება მათ შორის. იგი მკვიდრობს ადამიანთა შორის, ჭეშმარიტი და რეალური, როგორც მცხუნვარე მზე და მოგიზგიზე ალი, ძალით აღვსილი და ხელმწიფებით აღსავსე. არ დარჩება არცერთი ადამიანი თუ საგანი, რომელიც არ განიკითხება ჩემი სიტყვებით, და არცერთი ადამიანი თუ საგანი, რომელიც არ განიწმინდება ცეცხლის ალით. საბოლოოდ, უთვალავი ერი ჩემი სიტყვების წყალობით იკურთხება და ჩემივე სიტყვების გამო იქცევა ნამსხვრევებად. ამგვარად, უკანასკნელ დღეებში ყველა იხილავს, რომ მე ვარ დაბრუნებული მაცხოვარი და მე ვარ ყოვლისშემძლე ღმერთი, რომელიც დაიპყრობს მთელ კაცობრიობას. და ყოველი იხილავს, რომ ოდესღაც კაცობრიობის ცოდვის გამოსასყიდი მსხვერპლი ვიყავი, არამედ იმად, რომ უკანასკნელ დღეებში მე გავხდი მცხუნვარე მზის ალი, რომელიც ყოველივეს ბუგავს, და სამართლიანობის მზე, რომელიც ყოველივეს ააშკარავებს. ეს არის ჩემი საქმე უკანასკნელ დღეებში. მე ვიღებ ამ სახელს და ვიმოსები ამგვარი ხასიათით, რათა ყველამ იხილოს, რომ ვარ სამართლიანი ღმერთი, მცხუნვარე მზე და მოგიზგიზე ალი, რათა ყველამ თაყვანი მცეს მე, ერთადერთ ჭეშმარიტ ღმერთს, და იხილონ ჩემი ნამდვილი სახე: მე არ ვარ მხოლოდ ისრაელიანთა ღმერთი და არც მხოლოდ გამომსყიდველი, არამედ მე ვარ ყოველი ქმნილების ღმერთი მთელ ცასა და დედამიწაზე, ყოველთა ზღვათა შინა.

იმ შემთხვევაში, თუ მაცხოვარი უკანასკნელ დღეებში მოვიდოდა და კვლავ იესო ერქმეოდა, კვლავ იუდეაში დაიბადებოდა და თავის საქმესაც იქ აღასრულებდა, ეს იმის დამამტკიცებელი იქნებოდა, რომ მე მხოლოდ ისრაელის ხალხი შევქმენი და მხოლოდ ისინი გამოვისყიდე, წარმართებთან კი არანაირი კავშირი არ მაქვს. განა ეს არ ეწინააღმდეგება ჩემს სიტყვებს: „მე ვარ უფალი, რომელმაც შექმნა ცანი, ქვეყანა და ყოველივე“? მე დავტოვე იუდეა და ჩემს საქმეს წარმართთა შორის ვაკეთებ, რადგან მე მხოლოდ ისრაელის ხალხის ღმერთი კი არ ვარ, არამედ ყველა ქმნილების ღმერთი. უკანასკნელ დღეებში მე წარმართთა შორის გამოვჩნდები, რადგან მე არა მხოლოდ იეჰოვა ვარ — ისრაელის ხალხის ღმერთი, არამედ, მეტიც, მე ვარ წარმართებს შორის ყველა ჩემი რჩეული ხალხის შემოქმედი. მე არა მხოლოდ ისრაელი, ეგვიპტე და ლიბანი შევქმენი, არამედ ისრაელის მიღმა არსებული ყველა წარმართი ერი. ამის გამო, მე ვარ ყოველი ქმნილების უფალი. მე ისრაელი მხოლოდ ჩემი საქმის საწყის წერტილად გამოვიყენე, იუდეა და გალილეა კი ჩემი გამოსყიდვის საქმის საყრდენებად ვაქციე, ახლა კი წარმართ ერს ვიყენებ იმ ბაზად, საიდანაც მთელ ეპოქას დავასრულებ. მე ისრაელში ჩემი საქმის ორი ეტაპი განვახორციელე (ეს ორი ეტაპი იყო რჯულის ეპოქა და მადლის ეპოქა), ხოლო შემდეგი ორი ეტაპი (მადლის ეპოქა და სასუფევლის ეპოქა) ისრაელის საზღვრებს გარეთ, მთელ ქვეყნიერებაზე განვაგრძე. წარმართ ერებში მე განვახორციელებ დაპყრობის საქმეს და ამგვარად დავასრულებ ეპოქას. თუ ადამიანი მუდამ იესო ქრისტეს მიწოდებს, მაგრამ არ იცის, რომ უკანასკნელ დღეებში ახალი ეპოქა დავიწყე და ახალ საქმეს შევუდექი, და თუ ადამიანი აკვიატებულად განაგრძობს მაცხოვარ იესოს მოსვლის ლოდინს, მაშინ მე ასეთ ხალხს მათ ვუწოდებ, ვისაც ჩემი არ სწამს. ისინი არ მიცნობენ მე და თავს მორწმუნეებად ასაღებენ. განა იხილავდნენ ასეთი ადამიანები ზეციდან მოვლინებულ მაცხოვარ იესოს? რასაც ისინი ელიან, ჩემი მობრძანება კი არა, იუდეველთა მეფის მოსვლაა. ისინი არ ესწრაფვიან ჩემ მიერ ამ ბინძური, ძველი სამყაროს განადგურებას, არამედ იესოს მეორედ მოსვლას ნატრობენ, რათა გამოსყიდულნი იქნენ. ისინი მოელიან, რომ იესო კიდევ ერთხელ გამოისყიდის მთელ კაცობრიობას ამ შებღალული და უსამართლო მიწისგან. როგორ შეუძლიათ ასეთ ადამიანებს გახდნენ ისინი, ვინც ჩემს საქმეს უკანასკნელ დღეებში დაასრულებენ? ადამიანური წადილი ვერ აღასრულებს ჩემს ნებას და ვერ აღასრულებს ჩემს საქმეს, ვინაიდან ადამიანი მხოლოდ ჩემს უწინდელ საქმეებს სცემს პატივს და მათ გულში იკრავს. მან არ იცის, რომ მე ვარ თავად ღმერთი, რომელიც მუდამ ახალია და არასოდეს — ძველი, და მხოლოდ ის იცის, რომ მე ვარ იეჰოვა და იესო და წარმოდგენაც კი არ აქვს, რომ მე ვარ ის, ვინც უკანასკნელ დღეებში კაცობრიობას აღსასრულამდე მიიყვანს. ყველაფერი, რისკენაც ადამიანი მიილტვის და რაც მან იცის, მხოლოდ მისივე წარმოდგენებიდან მომდინარეობს და არის მხოლოდ ის, რისი დანახვაც მას საკუთარი თვალით შეუძლია. ეს ყველაფერი არათუ არ შეესაბამება ჩემს საქმეს, არამედ მასთან წინააღმდეგობაში მოდის. ჩემი საქმე ადამიანთა წარმოდგენების მიხედვით რომ წარმართულიყო, მაშინ როდისღა დასრულდებოდა იგი? როდის შევიდოდა კაცობრიობა განსვენებაში? და როგორ შევძლებდი მეშვიდე დღეში, შაბათში შესვლას? მე ჩემი გეგმისა და ჩემი მიზნის შესაბამისად ვმოქმედებ და არა ადამიანის ზრახვების მიხედვით.


სახარების გავრცელების საქმიანობა ადამიანის გადარჩენის საქმიანობაც არის

ყველა ადამიანმა უნდა გაიგოს დედამიწაზე ჩემი საქმიანობის მიზნები, ანუ ის, თუ რისი მიღწევა მსურს საბოლოოდ და რა დონეს უნდა მივაღწიო მის დასრულებამდე. თუ დღემდე ჩემთან ერთად სიარულის შემდეგ ადამიანებს არ ესმით, რას ემსახურება ჩემი საქმიანობა, განა ამაოდ არ უვლიათ ჩემთან ერთად? თუ ადამიანები მომყვებიან, მათ უნდა იცოდნენ ჩემი განზრახვები. მე ათასობით წელია ვსაქმიანობ დედამიწაზე და დღემდე ასე ვაგრძელებ ჩემი საქმის აღსრულებას. მიუხედავად იმისა, რომ ჩემი საქმიანობა ბევრ პროექტს მოიცავს, მისი მიზანი უცვლელი რჩება; მაგალითად, თუმცაღა მე სავსე ვარ ადამიანის განსასჯელითა და გაკიცხვით, ყველაფერი, რასაც ვაკეთებ, მაინც მისი გადარჩენისკენაა მიმართული, ასევე ჩემი სახარების უკეთ გავრცელებისა და ჩემი საქმიანობის შემდგომი გაფართოებისკენ ყველა წარმართ ერს შორის, მას შემდეგ, რაც ადამიანს სრულქმნილს გახდის. ამიტომ დღეს, როცა ბევრი ადამიანი დიდი ხანია სასოწარკვეთილებაშია ჩაძირული, მე მაინც ვაგრძელებ ჩემს საქმიანობას, რომელიც უნდა აღვასრულო ადამიანის განსასჯელად და გასაკიცხად. მიუხედავად იმისა, რომ ადამიანებს, ყელშიც ამოუვიდათ ის, რასაც ვამბობ და არანაირი სურვილი არ აქვთ, ჩემი საქმიანობით დაინტერესდნენ, მე მაინც აღვასრულებ ჩემს მოვალეობას, რადგან ჩემი საქმიანობის მიზანი უცვლელი რჩება და ჩემი თავდაპირველი გეგმა არ ჩაიშლება. ჩემი სამჯავროს მიზანია, ადამიანს ჩემდამი დამორჩილების საშუალება მისცეს, ჩემი გაკიცხვის მიზანი კი — ადამიანს უკეთესობისკენ შეცვლის საშუალება მისცეს. თუმცა ყველაფერი, რასაც ვაკეთებ, ჩემი მართვისთვისაა, მე არასოდეს გამიკეთებია ისეთი რამ, რაც ადამიანისთვის სასარგებლო არ იქნებოდა; რამეთუ მსურს, ისრაელის მიღმა მყოფი ყველა ერი ისეთივე მორჩილი გავხადო, როგორებიც ისრაელელები არიან, ვაქციო ისინი ნამდვილ ადამიანებად, რათა ფეხი მოვიკიდო ისრაელის გარეთ არსებულ მიწებზე. ეს არის ჩემი მართვა; ეს არის ჩემი საქმიანობა წარმართ ერებს შორის. ახლაც კი, ბევრ ადამიანს კვლავ არ ესმის ჩემი მართვა, რადგან მათ არ ადარდებთ მსგავსი რამ და ამის ნაცვლად საკუთარ მომავალსა და დანიშნულებაზე ზრუნავენ. მიუხედავად იმისა, თუ რას ვამბობ, ადამიანები გულგრილნი რჩებიან ჩემი საქმიანობის მიმართ და მის ნაცვლად მთელი გულით საკუთარ მომავალ დანიშნულებაზე არიან ფოკუსირებულნი. თუკი ყველაფერი ასე გაგრძელდება, როგორ გავრცელდება ჩემი საქმიანობა? როგორ ვიქადაგებ ჩემს სახარებას მთელ მსოფლიოში? თქვენ უნდა იცოდეთ, რომ როდესაც ჩემი საქმე გავრცელდება, მე დაგფანტავთ და ისევე გგვემთ თქვენ, როგორც იეჰოვამ გვემა ისრაელის თითოეული ტომი. ყოველივე ეს გაკეთდება იმისათვის, რომ ჩემი სახარება მთელ დედამიწაზე გავრცელდეს, რათა ჩემი საქმე წარმართ ერებამდე მივიდეს, რითაც ჩემი სახელი განდიდდება როგორც დიდებში, ისე ბავშვებში და, რათა ჩემი წმინდა სახელი განადიდოს ყველა ეთნოსისა და ერის ხალხმა. ამ უკანასკნელ ჟამს, ამაღლდეს ჩემი სახელი წარმართ ხალხებში, იხილონ ჩემი საქმიანობა წარმართმა ერებმა, ჩემი საქმიანობის გამო მიწოდონ მე ყოვლისშემძლე და დაე, მალე ახდეს ჩემი სიტყვები. მე ყველა ადამიანს გავაგებინებ, რომ არა მხოლოდ ისრაელიანთა ღმერთი ვარ, არამედ ყველა წარმართი ერისა, იმ ხალხებისაც კი, რომლებიც დავწყევლე. მე დავანახებ ყველას, რომ მე ვარ ყოველი ქმნილების ღმერთი. ეს არის ჩემი უდიდესი საქმე, ჩემი ბოლო ჟამის სამუშაო გეგმის მიზანი და ერთადერთი საქმე, რომლის შესრულებაც მსურს უკანასკნელ დღეებში.

მხოლოდ უკანასკნელ დღეებში ხდება ადამიანისთვის სრულად გაცხადებული ის საქმიანობა, რომელსაც მე ათასწლეულების განმავლობაში ვმართავდი. მხოლოდ ახლა გავუმხილე ადამიანს ჩემი მართვის სრული საიდუმლო და ადამიანმა ახლა შეიტყო ჩემი საქმიანობის მიზანი, უფრო მეტიც, ჩასწვდა ყველა ჩემს საიდუმლოს. მე უკვე ვუთხარი ადამიანს ყველაფერი იმ დანიშნულების შესახებ, რომელიც მას აღელვებს. მე უკვე გავუნდე ადამიანს ყველა ჩემი საიდუმლო, რომელიც 5900-ზე მეტი წლის განმავლობაში იყო დაფარული. ვინ არის იეჰოვა? ვინ არის მესია? ვინ არის იესო? თქვენ უნდა იცოდეთ ყოველივე ეს. ჩემი საქმიანობა ამ სახელების გარშემო ბრუნავს. ამას ჩაწვდით? როგორ უნდა იქნას გამოცხადებული ჩემი წმინდა სახელი? როგორ უნდა იქნას ნაქადაგები ჩემი სახელი ნებისმიერ ერში, რომელიც ჩემი რომელიმე სახელით მიხმობდა? ჩემი საქმიანობა ვრცელდება და მე მას განვავრცობ ყველა ერში. რაკი ჩემმა საქმიანობამ თქვენამდე მოასწრო, მე დაგგვემთ თქვენ ისევე, როგორც იეჰოვამ დაგვემა დავითის სახლის მწყემსები ისრაელში, რაც გამოიწვევს თქვენს გაფანტვას ყველა ერში. რამეთუ უკანასკნელ დღეებში მე გავაცამტვერებ თითოეულ ქვეყანას და იქაურ ხალხს ხელახლა გადავანაწილებ მსოფლიოში. როდესაც კვლავ დავბრუნდები, ყველა ქვეყანა უკვე დაყოფილი იქნება ჩემი მწველი ალის მიერ დადგენილი საზღვრების მიხედვით. ამ დროს მე კვლავ გამოვეცხადები კაცობრიობას, როგორც მცხუნვარე მზე და ღიად ვუჩვენებ მათ ჩემს თავს წმინდა ხატების სახით, რომელიც მათ მანამდე არასოდეს უნახავთ. ვივლი მირიად ერს შორის ისევე, როგორც მე, იეჰოვა, ოდესღაც დავდიოდი ებრაულ ტომებს შორის. ამიერიდან მე ვუხელმძღვანელებ კაცობრიობის ცხოვრებას დედამიწაზე და ისინი ნამდვილად დაინახავენ, რომ ჩემი დიდება მათ ზემოთაა და რომ ღრუბლის სვეტი ცაში წინ მიუძღვის მათ ცხოვრებაში, რამეთუ მე გამოვჩნდები წმინდა ადგილებში. ადამიანი იხილავს ჩემი სიმართლის დღეს და ასევე, ჩემი დიდების გამოჩენას. ეს არის დრო, როდესაც მე ვიმეფებ მთელ დედამიწაზე და ჩემს მრავალ ძეს დიდებაში შევაბიჯებინებ. ადამიანები ქედს მოიხრიან მთელ დედამიწაზე და ჩემი კარავი მყარად აღიმართება ადამიანებს შორის, აგებული ჩემი დღევანდელი საქმიანობის კლდეზე. თითოეული ადამიანი მე მომემსახურება ტაძარშიც. საკურთხეველი, რომელიც სიბინძურით და სისაძაგლითაა დაფარული, დაიმსხვრევა და ხელახლა აშენდება ჩემ მიერ. ახალშობილი ბატკნები და ხბოები ამ წმინდა საკურთხეველზე მრავლად იქნებიან დასვენებულნი. მე დავანგრევ დღევანდელ ტაძარს და აუცილებლად ავაშენებ ახალს. ტაძარი, რომელიც ახლა დგას და რომელიც სავსეა საძაგელი ხალხით, ჩამოიქცევა, ხოლო ის, რომელსაც მე ავაშენებ, ჩემი ერთგული მსახურებით გაივსება. ისინი კვლავ აღდგებიან და მომემსახურებიან ჩემი ტაძრის დიდების შენარჩუნებისთვის. თქვენ ნამდვილად იხილავთ დღეს, როდესაც დიდებას მოვიპოვებ, ისევე როგორც დღეს, როდესაც დავანგრევ ტაძარს და ავაშენებ ახალს. თქვენ ასევე ნამდვილად იხილავთ ადამიანებს შორის ჩემი კარვის მოსვლის დღეს. როგორც დავამსხვრევ ტაძარს, ისევე მოვიტან ჩემს კარავს ადამიანებს შორის, ისევე, როგორც ისინი ხედავენ ჩემს გარდამოსვლას. მას შემდეგ, რაც თითოეულ ქვეყანას მტვრად ვაქცევ, მათ ხელახლა შევკრებ, რის შემდეგაც ავაშენებ ჩემს ტაძარს და დავაფუძნებ ჩემს საკურთხეველს. ასე შეძლებს თითოეული ადამიანი, შემომწიროს მსხვერპლი, მომემსახუროს ჩემს ტაძარში და გამოხატოს თავისი ერთგულება ჩემი საქმიანობისადმი წარმართთა ერებში. ისინი იქნებიან როგორც დღევანდელი ისრაელიანები, შემოსილნი სამღვდელო სამოსითა და ბრწყინვალე გვირგვინებით, ჩემი, იეჰოვას დიდებით მათ შორის და ჩემი დიდებულებით მათ ზემოთ, ზეცაში. ჩემი საქმიანობა წარმართთა ერებშიც ასეთივე იქნება. როგორც იყო ჩემი საქმიანობა ისრაელში, ისევე იქნება ჩემი საქმე წარმართთა ერებშიც, რადგან მე განვავრცობ ჩემს საქმიანობას ისრაელში და გავაფართოებ მას წარმართთა ერებამდე.

სწორედ ახლაა დრო, როდესაც ჩემი სული დიდ საქმეს აღასრულებს და დრო, როდესაც მე ვიწყებ ჩემს საქმიანობას წარმართთა ერებს შორის. უფრო მეტიც, ეს არის დრო, როდესაც მე ვახდენ ყველა ქმნილების კლასიფიკაციას და თითოეულ მათგანს შესაბამის კატეგორიაში ვათავსებ, რათა ჩემი საქმიანობა უფრო სწრაფად წარვმართო და მეტად შევძლო შედეგების მიღწევა. ამრიგად, რასაც თქვენგან ვითხოვ, კვლავაც არის ის, რომ მთელი თქვენი არსება ჩემს საქმიანობას მიუძღვნათ და, რაც კიდევ უფრო მნიშვნელოვანია, ნათლად განასხვავოთ და სიზუსტით დაინახოთ ის, რაც მე თქვენში აღვასრულე, დახარჯეთ მთელი თქვენი ენერგია, რათა ჩემმა საქმიანობამ დიდ შედეგებს მიაღწიოს. აი, რა უნდა გესმოდეთ: ნუ ეცილებით ერთმანეთს, ნუ ეძებ სათადარიგო გეგმებს და ნუ ეძიებ ხორციელ კომფორტს, რათა თავიდან აიცილო ჩემი საქმიანობის დაყოვნება და შენივე დიდებული მომავლის შეფერხება. ეს ქმედება, შენი დაცვის ნაცვლად, მხოლოდ დაღუპვას მოგიტანს. განა ეს შენი მხრიდან სისულელე არ იქნებოდა? ის, რითაც დღეს თავს ინებივრებ, სწორედ ისაა, რაც შენს მომავალს ღუპავს, ხოლო ტკივილი, რომელსაც დღეს უძლებ, სწორედ ისაა, რაც გიცავს. ეს ნათლად უნდა გქონდეს გაცნობიერებული, რათა არ გახდე იმ ცდუნებათა მსხვერპლი, რომელთაგან თავის დაღწევაც გაგიჭირდება, და რათა თავიდან აიცილო ჩამოწოლილ ნისლში შემთხვევით შებიჯება, საიდანაც მზეს ვეღარასოდეს იპოვი. როდესაც ჩამოწოლილი ნისლი გაიფანტება, დიდი დღის სამსჯავროს წინაშე აღმოჩნდები. იმ დროისთვის, ჩემი დღეები უკვე მოახლოებული იქნება კაცობრიობისთვის. როგორ დააღწევ თავს ჩემს სამსჯავროს? როგორ შეძლებ მზის მცხუნვარე სიცხის გაძლებას? როდესაც ადამიანს ჩემს სიუხვეს ვანიჭებ, იგი მას გულში კი არ იკრავს, არამედ გვერდზე ისვრის იქ, სადაც მას ვერავინ შეამჩნევს. როდესაც ჩემი დღე დადგება, ადამიანი ვეღარ შეძლებს ჩემი სიუხვის აღმოჩენას ან ის მწარე სიმართლის სიტყვები, რომელიც დიდი ხნის წინ ვუთხარი. იგი ატირდება და იგოდებს, რადგან დაკარგა სინათლის ბრწყინვალება და სიბნელეში ჩაეფლო. ის, რასაც დღეს ხედავთ, მხოლოდ ჩემი პირის ბასრი მახვილია. თქვენ არ გინახავთ კვერთხი ჩემს ხელში და არც ალი, რომლითაც მე ვწვავ ადამიანს. აი, რატომ ხართ კვლავ ქედმაღალნი და თავშეუკავებელნი ჩემ წინაშე და რატომ მებრძვით კვლავ ჩემსავე სახლში, როდესაც ადამიანური ენით ეცილებით იმას, რაც ჩემი პირით ვთქვი. ადამიანს არ ეშინია ჩემი და მიუხედავად იმისა, რომ დღესაც აგრძელებს ჩემდამი მტრობას, ის მაინც სრულიად უშიშარი რჩება. თქვენი ბაგეები და კბილები უსამართლობას ღაღადებენ. თქვენი სიტყვები და საქმეები ჰგავს იმ გველისას, რომელმაც ევა აცდუნა. თქვენ ერთმანეთისგან ითხოვთ თვალს თვალის წილ და კბილს კბილის წილ, და ჩემ წინაშე იბრძვით, რათა მოიპოვოთ მდგომარეობა, დიდება და გამორჩენა, თუმცა არ იცით, რომ მე ფარულად ვადევნებ თვალს თქვენს სიტყვებსა და საქმეებს. სანამ ჩემს ხედვის არეში მოხვდებოდით, მე უკვე ჩავწვდი თქვენი გულების სიღრმეს ადამიანს ყოველთვის სურს, დააღწიოს თავი ჩემს ხელს და დაემალოს ჩემს გამომცდელ მზერას, მაგრამ მე არასოდეს ავრიდებივარ მის სიტყვებსა თუ საქმეებს. პირიქით, მე განზრახ ვუშვებ ამ სიტყვებსა და საქმეებს ჩემს თვალწინ, რათა განვკიცხო ადამიანის უსამართლობა და აღვასრულო სამსჯავრო მის ამბოხებაზე. ამგვარად, ადამიანის ფარული სიტყვები და საქმეები ყოველთვის ჩემი სამსჯავრო საყდრის წინაშე რჩება და ჩემი სამსჯავრო არასოდეს განშორებია ადამიანს, რადგან მისი ამბოხება მეტისმეტია. ჩემი საქმეა, ცეცხლში დავწვა და განვწმინდო ადამიანის ყველა ის სიტყვა და საქმე, რომელიც ჩემი სულის წინაშე ითქვა და აღესრულა. ამგვარად,[ა] როდესაც მე დავტოვებ დედამიწას, ადამიანები კვლავ შეინარჩუნებენ ჩემ მიმართ ერთგულებას და კვლავ შეძლებენ ჩემი საქმიანობისადმი ისე მოქცევას, როგორც ჩემი წმინდა მსახურნი მემსახურებიან. ეს საშუალებას მისცემს ჩემს საქმიანობას დედამიწაზე, გაგრძელდეს მის დასრულებამდე.

სქოლიო:

ა. ორიგინალი ტექსტი არ შეიცავს ფრაზას „ამგვარად“.


ხსნის ეპოქის მსახურების რეალური ისტორია

ჩემი მთელი მართვის გეგმა, რომელიც ექვსი ათასი წლის პერიოდს მოიცავს, სამ ეტაპად — ანუ სამ ეპოქად — იყოფა: დასაწყისის კანონის ეპოქად; ღვთიური მადლის ეპოქად (რომელიც ასევე ხსნის ეპოქაა); და უკანასკნელი დღეების სამეფოს ეპოქად. ამ სამ ეპოქაში ჩემი მოქმედება შინაარსით განსხვავდება თითოეული პერიოდის შესაბამისად, თუმცა ყოველ ეტაპზე იგი სრულდება კაცობრიობის საჭიროებათა მიხედვით — უფრო ზუსტად კი იმ მზაკვრული ხერხების გათვალისწინებით, რომლებსაც სატანა იყენებს იმ ბრძოლაში, რომელსაც მე მის წინააღმდეგ ვაწარმოებ. მიზანია სატანის დამარცხება, ჩემი სიბრძნისა და ყოვლისშემძლეობის წარმოჩენა, მისი ყველა მზაკვრული ხრიკის გამოაშკარავება და ამ გზით მთელი კაცობრიობის ხსნა, რომელიც დღემდე სატანის ძალაუფლების ქვეშ იმყოფება. ეს წარმოადგენს ჩემი სიბრძნისა და ყოვლისშემძლეობის გამოვლენას და სატანის აუტანელი სიმახინჯის გამჟღავნებას; უფრო მეტიც, ეს იმისთვის არის, რომ შექმნილ არსებებს მიეცეთ უნარი, მკაფიოდ გაარჩიონ კეთილი და ბოროტი, შეიცნონ, რომ მე ვარ ყოველთა უზენაესი მბრძანებელი, ნათლად დაინახონ, რომ სატანა კაცობრიობის მტერია — გახრწნილი და ბოროტი არსება — და სრული სიზუსტით შეძლონ განასხვაონ სიკეთე და ბოროტება, ჭეშმარიტება და სიცრუე, სიწმინდე და სიბილწე, დიდებულება და სიმდაბლე. ამგვარად, უმეცარი კაცობრიობა შეძლებს დამემოწმოს, რომ მე არ ვარ ის, ვინც რყვნის კაცობრიობას და მხოლოდ მე - შემოქმედს - შემიძლია კაცობრიობის ხსნა, შემიძლია ადამიანებს მივცე ის, რითაც მათ შეუძლიათ ტკბობა; ხოლო ისინი შეიცნობენ, რომ მე ვარ ყველაფრის უზენაესი მბრძანებელი და რომ სატანა მხოლოდ ერთ-ერთია იმ არსებებს შორის, რომლებიც მე შევქმენი და რომელმაც მოგვიანებით მიღალატა. ჩემი ექვსიათასწლიანი მართვის გეგმა დაყოფილია სამ ეტაპად და მე ამგვარად ვმოქმედებ იმისთვის, რომ მივაღწიო იმ მიზანს, რომ შექმნილ არსებებს მიეცეთ საშუალება, დამემოწმონ მე, გაიგონ ჩემი განზრახვები და იცოდნენ, რომ მე ვარ ჭეშმარიტება. ამგვარად, ჩემი ექვსიათასწლიანი მართვის გეგმის საწყის ეტაპზე მე აღვასრულე კანონის მსახურება—ის მსახურება, რომლის დროსაც იეჰოვა წინამძღოლობდა ხალხს. მეორე ეტაპი წარმოადგენდა იუდეის სოფლებში ღვთიური მადლის ეპოქის მსახურებას. იესო წარმოადგენს ღვთიური მადლის ეპოქის მთელ მსახურებას. იგი განკაცებული მობრძანდა, ჯვარზე იქნა გაკრული და სწორედ მან დაუდო დასაბამი ღვთიური მადლის ეპოქას. იგი ჯვარს ეცვა იმისათვის, რომ დაესრულებინა ხსნის მსახურება, დაეხურა კანონის ეპოქა და დაედო დასაბამი ღვთიური მადლის ეპოქისთვის; ამიტომ მას ეწოდა „უზენაესი მეთაური“, „ცოდვის მსხვერპლი“ და „მხსნელი“. შედეგად, იესოს მსახურება შინაარსით განსხვავდებოდა იეჰოვას მსახურებისგან, თუმცა პრინციპით ისინი ერთსა და იმავეს ემყარებოდა. იეჰოვამ დაიწყო კანონის ეპოქა, ჩაუყარა საფუძველი - საწყისი წერტილი - ღვთის საქმეს დედამიწაზე და გამოსცა კანონები და მცნებები. ეს არის ორი მსახურება, რომელიც მან შეასრულა და ისინი კანონის ეპოქას წარმოადგენენ. იესოს მიერ ღვთიური მადლის ეპოქაში შესრულებული მსახურება არ იყო მიმართული კანონების გამოცემისკენ, არამედ მათი შესრულებისკენ; ამით დაიწყო ღვთიური მადლის ეპოქა და დასრულდა კანონის ეპოქა, რომელიც ორი ათასწლეულის განმავლობაში არსებობდა. იგი იყო ახალი გზის გამკვალავი, რომელიც მოვიდა ღვთიური მადლის ეპოქის დასაწყებად, თუმცა მისი მსახურების ძირითადი არსი ხსნაში მდგომარეობდა. ამგვარად, მის მსახურებას ორმაგი დანიშნულება ჰქონდა: ერთი მხრივ — ახალი ეპოქის დაწყება, ხოლო მეორე მხრივ — ხსნის მსახურების დასრულება ჯვარცმის გზით, რის შემდეგაც იგი აღსრულდა. ამით დასრულდა კანონის ეპოქა და დაიწყო ღვთიური მადლის ეპოქა.

იესოს მიერ აღსრულებული მსახურება შეესატყვისებოდა იმ ეპოქის ადამიანის სულიერ მოთხოვნილებებს. მისი ამოცანა კაცობრიობის ხსნა და მათთვის ცოდვების მიტევება იყო; ამიტომ მისი განწყობა მთლიანად თავმდაბლობის, მოთმინების, სიყვარულის, ღვთისმოსაობის, შემწყნარებლობის, წყალობისა და სიკეთის ნაყოფს წარმოადგენდა. მან კაცობრიობას უხვი მადლი და კურთხევა მოუტანა და ყოველივე ის, რითაც ადამიანებს შეეძლოთ ტკბობა, მათ სასიხარულოდ უბოძა. მშვიდობა და ბედნიერება, შემწყნარებლობა და სიყვარული, მისი წყალობა და კაცთმოყვარეობა. იმ დროს ადამიანებს მრავალი რამით შეეძლოთ ტკბობა — გულში სიმშვიდითა და უსაფრთხოების განცდით, სულის სიმშვიდითა და მხსნელ იესოზე დამყარებული იმედით — და ეს ყველაფერი იმ ეპოქის ნაყოფი იყო, რომელშიც ისინი ცხოვრობდნენ. ღვთიური მადლის ეპოქაში ადამიანი უკვე სატანის მიერ იყო გარყვნილი; ამიტომ მთელი კაცობრიობის ხსნის საქმის აღსასრულებლად საჭირო იყო მადლის სიუხვე, უსაზღვრო მოთმინება და, მეტიც, კაცობრიობის ცოდვების გამოსასყიდად საკმარისი მსხვერპლი, რათა ეს საქმე შედეგიანი გამხდარიყო. ის, რაც კაცობრიობამ ღვთიური მადლის ეპოქაში იხილა, მხოლოდ ჩემი შესაწირავი იყო კაცობრიობის ცოდვების გამოსასყიდად — იესო. მათთვის ცნობილი იყო მხოლოდ ის, რომ ღმერთი მოწყალე და შემწყნარებელია, და მათ თვალწინ მხოლოდ იესოს წყალობა და სიყვარული იდგა. ეს მთლიანად იმით იყო განპირობებული, რომ ისინი მადლის ეპოქაში იყვნენ დაბადებულნი. ამიტომ, ხსნამდე, მათ უნდა ეგემათ ის უხვი მადლი, რომელიც იესომ მათ უბოძა, რათა მისგან სარგებელი მიეღოთ. ამგვარად, მადლით ტკბობის მეშვეობით მათ შეეძლოთ ცოდვების მიტევება მიეღოთ, ხოლო იესოს სულგრძელობისა და მოთმინებით ტკბობით — გამოსყიდვის შესაძლებლობაც ჰქონოდათ. მხოლოდ იესოს სულგრძელობისა და მოთმინების წყალობით მოიპოვეს მათ უფლება მიეღოთ პატიება და ზიარებოდნენ იესოს მიერ ბოძებულ მადლის სიუხვეს. როგორც თავად იესომ თქვა, იგი მოვიდა არა მართალთა, არამედ ცოდვილთა გამოსასყიდად, რათა ცოდვილებს ცოდვები მიეტევოთ. თუ იესო განკაცებისას მოიტანდა განკითხვისა და წყევლის განწყობილებას და ადამიანის ცოდვათა შეუწყნარებლობას, მაშინ ადამიანს არასოდეს ექნებოდა ხსნის შესაძლებლობა და იგი სამუდამოდ ცოდვილად დარჩებოდა. ასე რომ ყოფილიყო, ექვსი ათასწლიანი მართვის გეგმა კანონის ეპოქაში შეჩერდებოდა და თავად კანონის ეპოქა ექვსი ათასი წლის განმავლობაში გაგრძელდებოდა. ადამიანის ცოდვები გამუდმებით მოიმატებდა და უფრო დამძიმდებოდა, ხოლო კაცობრიობის შექმნა ფუჭი იქნებოდა. ადამიანები მხოლოდ კანონის თანახმად შეძლებდნენ იეჰოვას მსახურებას, ხოლო მათი ცოდვები პირველქმნილ ადამიანთა ცოდვებს გადააჭარბებდა. რაც უფრო მეტად უყვარდა იესოს კაცობრიობა, რაც უფრო მეტად მიუტევებდა მათ ცოდვებს და უხვად მოუვლენდა წყალობასა და კაცთმოყვარეობას, მით მეტად ეძლეოდათ ადამიანებს ხსნის შესაძლებლობა და ისინი იმ დაკარგულ ბატკნებად იწოდებოდნენ, რომლებიც იესომ დიდი მსხვერპლის ფასად იხსნა. სატანას არ შეეძლო ამ საქმეში ჩარევა, რადგან იესო თავის მიმდევრებს ისე ეპყრობოდა, როგორც მოსიყვარულე დედა ექცევა ჩვილს. იგი არასოდეს განრისხებულა მათზე, პირიქით, ითმენდა მათ ცოდვებს, თვალს ხუჭავდა მათ სისულელესა და უმეცრებაზე და იქამდეც კი მივიდა, რომ თქვა: „მიუტევეთ სხვებს სამოცდაათგზის შვიდჯერო.” ამგვარად გარდაიქმნებოდა სხვათა გულები მისი გულით და მხოლოდ ასე იღებდნენ ადამიანები ცოდვების მიტევებას მისი სულგრძელობის წყალობით.

მიუხედავად იმისა, რომ იესო თავის განკაცებაში სრულიად თავისუფალი იყო ხორციელი გრძნობებისგან, იგი განუწყვეტლივ ანუგეშებდა თავის მოციქულებს, ზრუნავდა მათზე, ეხმარებოდა და მხარს უჭერდა მათ. რაოდენ დიდი შრომაც არ უნდა გაეწია ან რაოდენ დიდი ტანჯვაც არ უნდა გადაეტანა, იგი არასოდეს აკისრებდა ადამიანებს ზედმეტ მოთხოვნებს, არამედ მუდამ მომთმენი და შემწყნარებელი იყო მათი ცოდვების მიმართ; იმდენად, რომ ღვთიური მადლის ეპოქის ხალხი სიყვარულით უწოდებდა მას „საყვარელ მხსნელ იესოს“. იმ დროის თითოეული ადამიანისათვის ყოველივე, რაც იესოში იყო და რაც მას ჰქონდა, წყალობა და სიკეთე იყო. მას არ ახსოვდა ადამიანთა ცოდვები და მისი მათდამი დამოკიდებულება არასოდეს ეფუძნებოდა მათ ცოდვებს. რადგან ეს სხვა ეპოქა იყო, იგი ხშირად უხვად უბოძებდა ადამიანებს საზრდოს, რათა ისინი დანაყრებულიყვნენ. იგი მადლით ეპყრობოდა ყველა თავის მიმდევარს: კურნავდა ავადმყოფებს, აძევებდა დემონებს და აღადგენდა მკვდრებს. ხოლო იმისათვის, რომ ხალხს ერწმუნა მისი და დაენახა, რომ ყოველივე, რასაც იგი აღასრულებდა, ჭეშმარიტად და გულწრფელად კეთდებოდა, ის იქამდე მივიდა, რომ ლპობად ქცეული გვამიც კი აღადგინა, რითაც უჩვენა მათ, რომ მის ხელში მკვდართაც შეეძლოთ გაცოცხლება. ამრიგად, იგი ჩუმად იტანდა და მათ შორის ასრულებდა თავის ხსნის მსახურებას. ჯერ კიდევ ჯვარცმამდე თავის თავზე აიღო კაცობრიობის ცოდვები და კაცობრიობის ცოდვათა მსხვერპლად შეიქნა. ჯერ კიდევ ჯვარცმამდე მან გახსნა გზა ჯვრისკენ კაცობრიობის ხსნისთვის. საბოლოოდ იგი ჯვარზე აცვეს, ჯვრისათვის თავი შესწირა და კაცობრიობას უბოძა მთელი თავისი წყალობა, კაცთმოყვარეობა და სიწმინდე. კაცობრიობის მიმართ იგი მუდამ შემწყნარებელი იყო და არასოდეს შურისმაძიებელი; მიუტევებდა მათ ცოდვებს, სინანულისკენ მოუწოდებდა და ასწავლიდა მოთმინებას, სულგრძელობასა და სიყვარულს, რათა მის კვალს გაჰყოლოდნენ და ჯვრისათვის თავი შეეწირათ. მისი სიყვარული ძმათა და დათა მიმართ უფრო დიდი იყო, ვიდრე მისი სიყვარული მარიამისადმი. ხოლო საქმე, რომელსაც იგი აღასრულებდა, ეფუძნებოდა სნეულთა განკურნებასა და ეშმაკთა განდევნას, ყოველივე ეს მისი ხსნისთვის. სადაც არ უნდა წასულიყო, იგი მადლით ეპყრობოდა ყველას, ვინც მისი მიმდევარი იყო. ღარიბებს ამდიდრებდა, კოჭლებს სიარულის შესაძლებლობას აძლევდა, ბრმებსა და ყრუებს მხედველობასა და სმენას უბრუნებდა. იგი თვით ყველაზე უქონელს, გაჭირვებულებსა და ცოდვილებსაც კი იწვევდა, რათა ერთად დამსხდარიყვნენ სუფრასთან; არასოდეს ერიდებოდა მათ, არამედ მუდამ მოთმინებას ავლენდა და ამბობდა კიდეც: „როდესაც მწყემსს ასი ცხვრიდან ერთი დაეკარგება, დატოვებს ოთხმოცდაცხრამეტს და წავა დაკარგულის საძებნელად; ხოლო როცა იპოვის მას, დიდად გაიხარებს“. მას თავისი მიმდევრები ისე უყვარდა, როგორც დედალ ცხვარს უყვარს თავისი ბატკნები. მიუხედავად იმისა, რომ ისინი უგუნურნი და უმეცარნი იყვნენ და მის თვალში ცოდვილებად ითვლებოდნენ, და მეტიც — საზოგადოების ყველაზე მდაბიური წარმოშობის წევრებს წარმოადგენდნენ, იგი ამ ცოდვილებს — ადამიანებს, რომელთაც სხვები ზიზღით უყურებდნენ — თავისი თვალის ჩინად მიიჩნევდა. რადგან იგი მათდამი კეთილგანწყობით იყო, მათთვის თავისი სიცოცხლე შესწირა, ვითარცა ბატკანი შეწირულ იქნა სამსხვერპლოზე. იგი დადიოდა მათ შორის, ვითარცა მათი მსახური, აძლევდა მათ ნებას, რომ გამოეყენებინათ იგი და მოეკლათ კიდეც, უსიტყვოდ ემორჩილებოდა მათ. თავის მიმდევართათვის იგი იყო საყვარელი მხსნელი იესო; ხოლო ფარისევლების მიმართ, რომელნიც ხალხს კვარცხლბეკიდან ასწავლიდნენ, იგი არ იჩენდა წყალობასა და სიყვარულს, არამედ სიძულვილსა და გულისწყრომას ავლენდა. ფარისევლებთან მას ბევრი არაფერი აკავშირებდა, მხოლოდ ხანდახან თუ შეაჩვენებდა ან ამხელდა მათ; იგი არ ტრიალებდა მათ წრეში გამოსყიდვის მისიით და არც სასწაულებით აოცებდა მათ. სამაგიეროდ, მთელი თავისი მოწყალება და სითბო საკუთარ მიმდევრებს მიუძღვნა. ამ ცოდვილთა გამო იგი ბოლომდე ითმენდა ყველაფერს, ვიდრე ჯვარზე არ გააკრეს; მან ყოველი დამცირება საკუთარ თავზე იწვნია, სანამ კაცობრიობის გამოხსნა სისრულეში არ მოიყვანა. ეს იყო მისი ღვაწლის სრული სურათი.

იესოს ხსნის მსახურების გარეშე კაცობრიობა სამარადისოდ ცოდვაში დარჩებოდა და ცოდვის შთამომავლობად, დემონთა მოდგმად იქცეოდა; ხოლო ასე გაგრძელებისას მთელი სამყარო სატანის სამკვიდროდ გარდაიქმნებოდა, მის სავანედ. თუმცა, ხსნის საქმე მოითხოვდა კაცობრიობის მიმართ წყალობისა და სიკეთის გამოვლენას; მხოლოდ ასეთი საშუალებით შეეძლო კაცობრიობას მიეღო პატიება და საბოლოოდ მოეპოვებინა უფლება, ღვთისგან სრულყოფილებისა და სრულად მოპოვების. ამ ეტაპის გარეშე ექვსი ათასწლიანი მართვის გეგმა ვერ შეძლებდა წინსვლას. იესო ჯვარზე რომ არ ეცვათ და მხოლოდ ავადმყოფთა კურნებითა და დემონთა განდევნით შემოფარგლულიყო, ადამიანებს თავიანთი ცოდვები სრულად არ მიეტევებოდათ. იმ სამწელიწადნახევრის განმავლობაში, რომელიც იესომ დედამიწაზე თავისი მსახურების აღსრულებაში გაატარა, მან ხსნის საქმის მხოლოდ ნახევარი დაასრულა; შემდეგ ჯვარზე გაკვრითა და და ცოდვილი ხორცის მსგავსად ქცევით, მან დაასრულა ჯვარცმის საქმე და დაეუფლა კაცობრიობის ბედისწერას. მხოლოდ მას შემდეგ იხსნა კაცობრიობა, რაც იგი სატანის ხელში იქნა გადაცემული. ამ ქვეყნად მან ოცდაცამეტნახევარი წელი გაატარა ტანჯვაში; ითმენდა დაცინვას, ცილისწამებასა და განდგომას, იქამდეც კი, რომ თავშესაფარიც კი არ გააჩნდა და მოსასვენებელი ადგილი არ ებადა; ბოლოს კი ჯვარს აცვეს და მისი მთელი არსება — წმინდა, უბიწო სხეული — ძელზე გააკრეს.მან ყველანაირი სახის ტანჯვას გაუძლო. ძალაუფლების მქონეები დასცინოდნენ და მათრახებს ურტყამდნენ, ხოლო ჯარისკაცები სახეშიც კი აფურთხებდნენ; იგი დუმილს ინარჩუნებდა და ბოლომდე იტანდა, უპირობოდ დაემორჩილა სიკვდილამდე დაამით მთელი კაცობრიობა იხსნა. მხოლოდ ამის შემდგომ ეზიარა იგი წმიდა განსვენებას. საქმეები, რომლებიც იესომ აღასრულა, მხოლოდ ღვთიური მადლის ეპოქას განეკუთვნება; ისინი არ წარმოადგენს კანონის ეპოქას და არც უკანსკნელი დღეების მსახურებას ცვლის. ეს არის იესოს მსახურების არსი ღვთიური მადლის ეპოქაში — მეორე ეპოქაში, რომელიც კაცობრიობამ გამოიარა, ანუ ხსნის ეპოქაში.


მხოლოდ სრულყოფილთ შეუძლიათ იცხოვრონ აზრიანი ცხოვრებით

სინამდვილეში, ამჟამად განხორციელებული საქმის მიზანია, აიძულოს ადამიანი, განუდგეს სატანას — თავის ძველ წინაპარს. სიტყვით ყოველი განკითხვის მიზანია ადამიანის გახრწნილი ბუნების მხილება და მისთვის ცხოვრების არსის გაგებინება. ეს განმეორებითი განკითხვა ადამიანების გულებს ლახვარივით სერავს. თითოეული განკითხვა პირდაპირ კავშირშია მათ ბედისწერასთან და მიზნად ისახავს მათი გულების დაკოდვას, რათა მათ შეძლონ ყოველივე ამისგან განთავისუფლება და ამგვარად შეიცნონ სიცოცხლე, ეს ბინძური სამყარო, ღვთის სიბრძნე და ყოვლისშემძლეობა, და ასევე შეიცნონ სატანის მიერ გახრწნილი კაცობრიობა. რაც უფრო მკაცრია ასეთი გვემა და განკითხვა, მით უფრო ღრმად იჭრება იგი ადამიანის გულში და მით უფრო მძლავრად ფხიზლდება მისი სული. ამგვარი განკითხვის მიზანი სწორედ ამ უკიდურესად გახრწნილი და ყველაზე მეტად შეცდენილი ადამიანების სულების გამოფხიზლებაა. ადამიანს არ გააჩნია სული, ანუ მისი სული დიდი ხნის წინ მოკვდა. მან არ იცის, რომ არსებობს ზეცა, ღმერთი და, მით უმეტეს, არ იცის, რომ სიკვდილის უფსკრულში იბრძვის. აბა, საიდან უნდა სცოდნოდა, რომ ამ ბოროტ, მიწიერ ჯოჯოხეთში ცხოვრობს? აბა, როგორღა მიხვდებოდა, რომ მისი ეს მძორად ქცეული სხეული, სატანის მიერ გახრწნის გამო, სიკვდილის ჰადესში ჩაეშვა? აბა, საიდან უნდა სცოდნოდა, რომ ამქვეყნად ყველაფერი დიდი ხანია ისე გაიხრწნა კაცობრიობის მიერ, რომ მისი გამოსწორება შეუძლებელია? აბა, საიდან უნდა მიმხვდარიყო, რომ შემოქმედი სწორედ დღეს მოევლინა ქვეყანას და ეძიებს გახრწნილ ადამიანთა იმ კრებულს, რომელთაც ხსნას მიანიჭებს? ყველა შესაძლო განწმენდისა და განკითხვის გამოვლის შემდეგაც კი ადამიანის დაბინდული ცნობიერება ძლივს იძვრის და, ფაქტობრივად არ რეაგირებს. რაოდენ დაცემულია კაცობრიობა! და მიუხედავად იმისა, რომ ამგვარი განკითხვა ციდან წამოსულ სასტიკ სეტყვას ჰგავს, ადამიანისთვის მას უდიდესი სარგებელი მოაქვს. ამგვარი განკითხვა რომ არა, მას არავითარი შედეგი არ მოჰყვებოდა და სრულიად შეუძლებელი იქნებოდა ადამიანთა დახსნა ტანჯვის უფსკრულიდან. ამ საქმის გარეშე ადამიანებისთვის ძალიან ძნელი იქნებოდა ჰადესიდან თავის დაღწევა, რადგან მათი გულები დიდი ხნის წინ მოკვდა, ხოლო მათი სულები დიდი ხნის წინ გაითელა სატანის მიერ. თქვენს გადასარჩენად, ვინც გადაგვარების უფსკრულში ჩაეშვით, საჭიროა თქვენდამი დაჟინებით მოწოდება და მკაცრი განკითხვა. მხოლოდ ასე იქნება შესაძლებელი თქვენი გაყინული გულების გამოფხიზლება.

ხორციელი ბუნება, თავშეუკავებელი სურვილები, ანგარება და ავხორცობა თქვენში ღრმად არის ფესვგადგმული. ეს ყველაფერი იმდენად მძლავრად და დაუნდობლად ბატონობს გულებზე, რომ ამ მტრული და გადაგვარებული აზრების უღლის გადაგდება თქვენს ძალებს აღემატება. არც არსებული მდგომარეობის შეცვლის სურვილი გაქვთ და არც ბნელეთის გავლენისგან თავის დაღწევისა. თქვენ უბრალოდ შებოჭილი ხართ ამ ყოველივეთი. თუმცა ყველამ იცით, რაოდენ მტკივნეულია ეს ცხოვრება და რაოდენ ბნელი — ეს წუთისოფელი, მაინც არცერთ თქვენგანს არ ჰყოფნის გამბედაობა, რომ ცხოვრება შეცვალოს. მხოლოდ ამ ცხოვრებისეული რეალობისგან გაქცევა, სულის ამაღლება და მშვიდ, ბედნიერ, სამოთხისებურ გარემოში დამკვიდრება გწყურიათ. არც ამჟამინდელი ყოფის შესაცვლელად გსურთ გაჭირვების ატანა და არც იმის ძიება ამ განკითხვასა და გვემაში, თუ როგორ ცხოვრებაში უნდა შეაბიჯოთ. ამის ნაცვლად, სრულიად არარეალურ ოცნებებში ხართ ჩაფლული იმ მშვენიერ სამყაროზე, რომელიც ხორციელი ყოფის მიღმა გეგულებათ. თქვენ ისეთ ცხოვრებას ესწრაფვით, რომლის მიღწევაც ყოველგვარი ტკივილისა და ძალისხმევის გარეშეა შესაძლებელი. ეს სრულიად არარეალურია! რადგან თქვენი სასოება სულაც არ არის ის, რომ ხორციელად შინაარსიანი ცხოვრებით იცხოვროთ და ამ ცხოვრების გზაზე ჭეშმარიტება შეიძინოთ — ანუ იცხოვროთ ჭეშმარიტებისთვის და იბრძოლოთ სამართლიანობისთვის. ეს სულაც არ არის ის, რასაც თქვენ ბრწყინვალე და თვალისმომჭრელ ცხოვრებად მიიჩნევდით. მიგაჩნიათ, რომ ასეთი ცხოვრება არც ბრწყინვალე იქნებოდა და არც აზრიანი. ასეთი ცხოვრება უსამართლობადაც კი მოგეჩვენებოდათ! თუმცა დღეს ამ გვემას იღებთ, თქვენი მიზანი მაინც არ არის ჭეშმარიტების მოპოვება ან ამ ჭეშმარიტებით ცხოვრება აწმყოში; თქვენ მხოლოდ ის გსურთ, რომ მოგვიანებით, ხორციელი ყოფის მიღმა, ბედნიერ ცხოვრებაში შეაბიჯოთ. თქვენ არც ჭეშმარიტებას ეძებთ, არც მის სადარაჯოზე დგახართ და, მით უმეტეს, არც ჭეშმარიტებისთვის არსებობთ. თქვენ დღესვე შესვლას კი არ ესწრაფვით, არამედ ფიქრებით მომავალსა და იმას ხართ მიჯაჭვულნი, რაც შესაძლოა ოდესმე მოხდეს: ცის ლურჯ კაბადონს შეჰყურებთ, ცრემლებს ღვრით და ელით, რომ ოდესმე ზეცად იქნებით ატაცებულნი ნუთუ არ იცით, რომ თქვენი აზროვნება უკვე სრულიად მოწყვეტილია რეალობას? თქვენ კვლავინდებურად გგონიათ, რომ უსაზღვრო სიკეთისა და თანაგრძნობის მქონე მაცხოვარი უეჭველად მოვა ერთ დღეს, რათა თან წაგიყვანოთ თქვენ — ამ წუთისოფელში გაჭირვებისა და ტანჯვის მომთმენნი; გგონიათ, რომ ის სამართლიანობას აღადგენს და შურს იძიებს თქვენს ნაცვლად, ვინც მსხვერპლნი და ჩაგრულნი ხართ. განა თავად არ ხარ ცოდვით აღსავსე? განა მხოლოდ შენ იტანჯე ამ წუთისოფელში? თავადაც სატანის ხელმწიფების ქვეშ აღმოჩნდი და იტანჯე — ნუთუ ღმერთს მართლა მართებს შენი სამართლიანობის აღდგენა? ისინი, ვინც ვერ ახერხებენ ღვთის მოთხოვნების დაკმაყოფილებას — განა ყველა ღვთის მტერი არ არის? განა ისინი, ვისაც განკაცებული ღმერთის არ სწამთ, ანტიქრისტენი არ არიან? რას ჰმატებს თქვენს ფასს თქვენივე კარგი საქციელი? შეუძლია კი მას დაიკავოს იმ გულის ადგილი, რომელიც ღმერთს თაყვანს სცემს? კურთხევის მოპოვება მხოლოდ რამდენიმე კეთილი საქმის ჩადენით შეუძლებელია. ღმერთი არც წყენას მოაგვარებს და არც სამაგიეროს გადაუხდის სხვებს მხოლოდ იმის გამო, რომ ვინმე მსხვერპლი იყო ან იჩაგრებოდა. ვისაც ღმერთის სწამს, თუმცა მას არ იცნობს და მხოლოდ კეთილ საქმეებს აკეთებს — განა ყველა ასეთიც არ ისჯება? შენ მხოლოდ ღმერთის გწამს და მხოლოდ ის გსურს, რომ მან შენი წყენა მოაგვაროს, სამაგიერო გადაუხადოს სხვებს და დაგიდგეს ის დღე, როდესაც, ბოლოს და ბოლოს, თავაწეული გაივლი. თუმცა ჭეშმარიტებას ყურადღებას არ აქცევ და არც მისით ცხოვრების წყურვილი გაქვს. მით უმეტეს, არ ძალგიძს თავი დააღწიო ამ მძიმე, ცარიელ ცხოვრებას. ამის ნაცვლად, ხორციელ, ცოდვით სავსე ცხოვრებაში ჩაფლული, მაინც ღმერთისგან ელი წყენის გაქარწყლებასა და შენი ყოფიერების ბურუსის გაფანტვას. მაგრამ შესაძლებელია კი ეს ყოველივე? ჭეშმარიტების ფლობა საშუალებას გაძლევს, ღმერთს მიჰყვე. თუ შენშია რეალური გამოცდილება, შეგიძლია ღვთის სიტყვის გამოვლინებად იქცე. თუ შენში სიცოცხლეა, შეგიძლია ღვთის კურთხევით დატკბე. ვინც ჭეშმარიტებას ფლობს, მას შეუძლია დატკბეს ღვთის კურთხევით. ღმერთი სამართლიანობას აღადგენს მათთვის, ვისაც ის მთელი გულით უყვარს და ვინც განსაცდელსა და ტანჯვას უძლებს, მაგრამ არა მათთვის, ვისაც მხოლოდ საკუთარი თავი უყვარს და სატანის საცდურის მსხვერპლი გამხდარა. განა შეიძლება სიკეთე არსებობდეს მათში, ვისაც ჭეშმარიტება არ უყვარს? როგორ შეიძლება სიმართლე სუფევდეს მათში, ვისაც მხოლოდ ხორციელი უყვარს? განა სიმართლე და სიკეთე მხოლოდ ჭეშმარიტებასთან კავშირში არ იხსენიება? განა ისინი მხოლოდ მათთვის არ არის განკუთვნილი, ვისაც ღმერთი მთელი გულით უყვარს? განა ყველას, ვისაც ჭეშმარიტება არ უყვარს და მხოლოდ მყრალი გვამია, ბოროტება არ უდევს გულში? განა ყველა, ვისაც არ ძალუძს ჭეშმარიტებით ცხოვრება, ასეთი ჭეშმარიტების მტერი არ არის? და თქვენზე რას იტყვით?

თუ შეძლებ დააღწიო თავი სიბნელის ამ გავლენას და განეშორო ყოველივე უწმინდურს, თუ შეძლებ განიწმინდო, მაშინ ჭეშმარიტება შენში იქნება. საქმე ის არ არის, რომ ბუნება შეგეცვალა, არამედ მხოლოდ ის, რომ შეგიძლია ჭეშმარიტება საქმედ აქციო და ხორცს აუჯანყდე. ეს არის თვისება, რომელსაც განწმენდილნი ფლობენ. დამორჩილების საქმის მთავარი მიზანი კაცობრიობის განწმენდაა, რათა ადამიანმა ჭეშმარიტება შეიძინოს, რადგან მან ჭეშმარიტების შესახებ მეტისმეტად ცოტა იცის! დამორჩილების საქმეს ამგვარი ხალხისთვის უდიდესი მნიშვნელობა აქვს. ყველანი სიბნელის გავლენის ქვეშ მოექეცით და უზომოდ დაზიანდით. ამ საქმის მიზანი ისაა, რომ ადამიანური ბუნება შეიმეცნოთ და ამგვარად ჭეშმარიტებით იცხოვროთ. სრულყოფის მიღება ყოველი ქმნილების ვალია. თუკი მუშაობის ეს ეტაპი მხოლოდ ადამიანთა სრულყოფას დაისახავდა მიზნად, მაშინ მისი შესრულება შესაძლებელი იქნებოდა ბრიტანეთში, ამერიკაში ან ისრაელში; ნებისმიერი ქვეყნის ხალხში იქნებოდა შესაძლებელი მისი აღსრულება. მაგრამ დამორჩილების საქმე შერჩევითია. დამორჩილების საქმის პირველი ნაბიჯი ხანმოკლეა. უფრო მეტიც, იგი სატანის შესარცხვენად და მთელი სამყაროს დასამორჩილებლად იქნება გამოყენებული. ეს არის დამორჩილების საქმის საწყისი ეტაპი. შეიძლება ითქვას, რომ ყოველ ქმნილებას, რომელსაც ღმერთის სწამს, შეუძლია სრულყოფის მიღწევა, რადგან სრულყოფა არის ის, რაც მხოლოდ ხანგრძლივი ცვლილების შემდეგ მიიღწევა. მაგრამ დამორჩილება სხვაგვარია. დამორჩილების ნიმუში და მოდელი ის უნდა იყოს, ვინც ყველაზე მეტად ჩამორჩება, ვინც უდიდეს წყვდიადში ცხოვრობს; ისინი ყველაზე მეტად დაცემულნი, ღვთის აღიარების ყველაზე ნაკლებად მსურველნი და ღვთისადმი ყველაზე მეტად ურჩნი უნდა იყვნენ. სწორედ ასეთ ადამიანს შეუძლია იყოს დამორჩილების ცოცხალი დამმოწმებელი. დამორჩილების საქმის მთავარი მიზანი სატანის დამარცხებაა, ხოლო ადამიანთა სრულყოფის მთავარი მიზანი ადამიანთა მოქცევაა. იმისათვის, რომ დამორჩილების შემდეგ დამოწმება შეძლოთ, ეს საქმე სწორედ აქ, თქვენნაირ ადამიანებზე აღსრულდა. მიზანი ისაა, რომ დამორჩილების შემდეგ ადამიანებმა დაამოწმონ. ეს დამორჩილებული ხალხი სატანის შესარცხვენად იქნება გამოყენებული. ამრიგად, რა არის დამორჩილების მთავარი მეთოდი? დასჯა, განკითხვა, წყევლა და მხილება — ღმერთი თავისი მართალი ხასიათით დაიმორჩილებს კაცობრიობას, რათა მისმა სამართლიანობამ ყველას საბოლოო დარწმუნება მოუტანოს. სიტყვის რეალობისა და ავტორიტეტის გამოყენება ადამიანთა დასამორჩილებლად და მათ სრულად დასარწმუნებლად — აი, რას ნიშნავს იყო დამორჩილებული. სრულყოფილნი არა მხოლოდ მორჩილების მოპოვებას ახერხებენ დამორჩილების შემდეგ, არამედ ძალუძთ განსჯის საქმის შეცნობა, საკუთარი ბუნების შეცვლა და ღვთის შემეცნება. ისინი გადიან ღვთის სიყვარულის გზას და ჭეშმარიტებით ივსებიან. ისინი სწავლობენ ღვთის საქმის განცდას, ძალუძთ ტანჯვა აიტანონ ღვთის გულისთვის და იძენენ გადაწყვეტილებების პოვნის უნარს. სრულყოფილნი არიან ისინი, ვისაც ღვთის სიტყვის შემეცნებით ჭეშმარიტების რეალური გაგება აქვთ. დამორჩილებულნი არიან ისინი, ვინც ფლობს ცოდნას ჭეშმარიტებაზე, თუმცა მისი ნამდვილი არსი ჯერაც არ გაუაზრებია. დამორჩილების შემდეგ ისინი ნებდებიან, მაგრამ ეს მორჩილება მთლიანად მათ მიერ მიღებული განსჯის შედეგია. მრავალი ჭეშმარიტების ნამდვილი დანიშნულება მათთვის სრულიად გაუგებარი რჩება. სიტყვით კი აღიარებენ ჭეშმარიტებას, მაგრამ მასში დამკვიდრება არ შეუძლიათ; აცნობიერებენ ჭეშმარიტებას, თუმცა საკუთარ თავზე არ გამოუცდიათ. სრულყოფის საქმე მოიცავს არა მხოლოდ სასჯელსა და განკითხვას, არამედ სიცოცხლის მომცემი საზრდოთი მომარაგებასაც. ის, ვინც ჭეშმარიტებაში დამკვიდრებას ყველაფერზე მაღლა აყენებს, არის ადამიანი, რომელიც სრულყოფის გზას ადგას. განსხვავება მათ შორის, ვინც სრულყოფილი იქნება და ვინც დამორჩილებული იქნება, არის ის, აქვთ თუ არა მათ ჭეშმარიტებაში დამკვიდრების უნარი. სრულყოფილი არის ის, ვინც ჭეშმარიტებას ყველაფერზე მაღლა აყენებს, ჩასწვდა მის არსს, დამკვიდრდა მასში და თავისი ცხოვრებით გამოხატავს მას; ხოლო ისინი, ვისი სრულყოფაც შეუძლებელია, ვერ იგებენ ჭეშმარიტებას და ვერ მკვიდრდებიან მასში, ანუ არ ცხოვრობენ ჭეშმარიტებით. თუკი ასეთი ადამიანები ამჟამად სრულ მორჩილებას იჩენენ, ეს მხოლოდ იმას მოწმობს, რომ ისინი დამორჩილებულნი არიან. თუ დამორჩილებულნი არ ესწრაფვიან ჭეშმარიტებას — თუკი მხოლოდ მიჰყვებიან მას, მაგრამ არ აქცევენ ცხოვრების წესად; თუ ხედავენ და სმენიათ ჭეშმარიტების შესახებ, მაგრამ მისით ცხოვრებას ყველაფერზე მაღლა არ აყენებენ — მაშინ მათი სრულყოფა შეუძლებელია ისინი, ვინც სრულყოფის გზას ადგანან, ამ გზაზე ჭეშმარიტებას ღვთის მოთხოვნებისადმი სრული ერთგულებით ასრულებენ. ამგვარად, ისინი ღვთის ჩანაფიქრს აღასრულებენ და სრულყოფას აღწევენ. ვინც დამორჩილების საქმის დასრულებამდე ბოლომდე მიჰყვება ამ გზას, დამორჩილებულია, თუმცა მასზე ვერ ვიტყვით, რომ სრულყოფილია. „სრულყოფილნი“ არიან ისინი, ვინც დამორჩილების საქმის დასრულების შემდეგ ჭეშმარიტებაში დამკვიდრებას ყველაფერზე მაღლა აყენებენ და ღვთის მიერ არიან მოქცეულნი. ეს ეხება მათ, ვინც დამორჩილების პროცესის დასრულების შემდეგ მტკიცედ უძლებს განსაცდელს და ჭეშმარიტებაში დამკვიდრებას თავისი ცხოვრებით გამოხატავს. განსხვავება დამორჩილებასა და სრულყოფას შორის მდგომარეობს შესრულებული საქმის ეტაპებსა და იმაში, თუ რა სიღრმით ესმით ადამიანებს ჭეშმარიტება და რამდენად მკვიდრდებიან მასში. ყველა, ვინც სრულყოფის გზას არ დაადგება, რაც იმას ნიშნავს, რომ მათში ჭეშმარიტება არ დამკვიდრებულა, საბოლოოდ მაინც განიდევნება. ღვთის მიერ მოქცეულნი შეიძლება გახდნენ მხოლოდ ისინი, ვისშიც ჭეშმარიტება დამკვიდრდა და ვინც ამ ჭეშმარიტებას საკუთარი ცხოვრებით გამოხატავს. ანუ, ისინი, ვინც პეტრეს სახეს თავისი ცხოვრებით გამოხატავენ, სრულყოფილნი არიან, ყველა დანარჩენი კი — მხოლოდ დამორჩილებული. დამორჩილებულთა მიმართ შესრულებული სამუშაო წყევლას, სასჯელსა და რისხვის გამოვლენას გულისხმობს; მათ წილად კი სიმართლე და წყევლა ხვდებათ. ასეთ ადამიანზე მუშაობა ნიშნავს ყოველგვარი ცერემონიისა და თავაზიანობის გარეშე მხილებას — მათში არსებული გახრწნილი ბუნების იმგვარად გამოაშკარავებას, რომ თავადვე შეიცნონ იგი და სრულად დარწმუნდნენ. როგორც კი ადამიანი სრულად დაემორჩილება, დამორჩილების საქმეც სრულდება. თუნდაც უმრავლესობა კვლავ არ ისწრაფვოდეს ჭეშმარიტების შეცნობისკენ, დამორჩილების საქმე მაინც დასრულებულად ჩაითვლება.

თუ გსურთ სრულყოფილებას მიაღწიოთ, არსებობს გარკვეული კრიტერიუმები, რომელთაც უნდა აკმაყოფილებდეთ. შენი სიმტკიცით, სულგრძელობითა და სინდისით, შენი მისწრაფებით შეძლებ, შეიგრძნო სიცოცხლე და აღასრულო უფლის ნება. ეს შენი გზის დასაწყისია — ის აუცილებელი საფეხურები, რომელთა გარეშეც სრულყოფას ვერ მიაღწევ. თითოეულ ადამიანს შეუძლია დაადგეს სრულყოფის გზას. ყველას, ვინც ღმერთს ეძიებს, შეუძლია მიაღწიოს სრულყოფილებას. ყოველ მათგანს აქვს ამის შესაძლებლობა და შესაბამისი თვისებები, რათა გახდეს სრულყოფილი. ეს არ არის რაღაც წინასწარ განსაზღვრული. მიაღწევს თუ არა ადამიანი სრულყოფილებას, ეს უმთავრესად იმაზეა დამოკიდებული, თუ რისკენ ისწრაფვის იგი. ადამიანებს, რომელთაც უყვართ ჭეშმარიტება და შეუძლიათ ჭეშმარიტებით ცხოვრება, ნამდვილად მიაღწევენ სრულყოფილებას. ადამიანები, რომელთაც არ უყვართ ჭეშმარიტება, არ არიან ღვთისთვის სათნო, არ ცხოვრობენ ისე, როგორც უფალი ქადაგებს — მათ არ ძალუძთ სრულყოფის მიღწევა. სრულყოფის საქმე ნიშნავს ადამიანთა მოქცევას, მათ გაერთიანებას და არა სატანასთან ბრძოლას. დამორჩილების საქმე კი მხოლოდ სატანასთან საბრძოლველადაა, რომელიც გულისხმობს დამორჩილებულ ადამიანთა ძალის გამოყენებით სატანის დამარცხებას. დამორჩილების საქმე არის მთავარი, უახლესი საქმე, რომელიც საუკუნეთა მანძილზე არასოდეს განხორციელებულა. შეიძლება ითქვას, რომ საქმის ამ ეტაპის მიზანი უმთავრესად ყველა ადამიანის დამორჩილებაა, რათა ამგვარად დამარცხდეს სატანა. ადამიანთა სრულყოფის საქმე არ არის ახალი საქმე. ღმერთის ხორციელად მოვლინების მთავარი არსი სწორედ ადამიანთა დამორჩილებაა. ეს ჰგავს მადლის ჟამს, როდესაც მთავარი საქმე მთელი კაცობრიობის ჯვარცმით გამოსყიდვა იყო. „ადამიანთა მოქცევა” ხორციელად მოვლინებისას შესრულებული საქმის დამატებითი ნაწილი იყო და მხოლოდ ჯვარცმის შემდეგ განხორციელდა. როდესაც იესო მოვიდა და თავისი საქმე აღასრულა, მისი უმთავრესი მიზანი იყო საკუთარი ჯვარცმით გაემარჯვა სიკვდილისა და ჯოჯოხეთის ბორკილებზე, გაემარჯვა სატანის გავლენაზე — დაემარცხებინა იგი. მხოლოდ იესოს ჯვარცმის შემდეგ დაადგა პეტრე ნაბიჯ-ნაბიჯ სრულყოფის გზას. რა თქმა უნდა, პეტრე მათ შორის იყო, ვინც იესოს მისი მოღვაწეობისას მიჰყვებოდა, თუმცა იმ დროს მისი სრულყოფა არ მომხდარა. პირიქით, მხოლოდ მას შემდეგ, რაც იესომ დაასრულა თავისი საქმე, პეტრე თანდათანობით ჩასწვდა ჭეშმარიტებას და მიაღწია სრულყოფას. ხორცშესხმული ღმერთი დედამიწაზე მხოლოდ იმიტომ მოდის, რომ მოკლე დროში შეასრულოს სამუშაოს საკვანძო, გადამწყვეტი ეტაპი და არა იმისათვის, რომ ხანგრძლივად იცხოვროს ადამიანთა შორის მათი სრულყოფის განზრახვით. ის არ ასრულებს ამ საქმეს. თავისი საქმის დასასრულებლად არ ელოდება იმ დროს, როდესაც ადამიანი სრულად იქნება სრულყოფილი. ეს არ არის მისი ამქვეყნად მოსვლის მიზანი და დანიშნულება. ის მხოლოდ კაცობრიობის გადარჩენის მოკლევადიანი საქმის შესასრულებლად მოდის და არა ადამიანთა სრულყოფის მეტად გრძელვადიანი სამუშაოსთვის. კაცობრიობის გადარჩენის საქმე დღემდე აქტუალურია, შესაძლებელია ახალი ეპოქის დასაბამიც კი გახდეს. მისი დასრულება შესაძლებელია მოკლე დროში. მაგრამ კაცობრიობის სრულყოფა მოითხოვს ადამიანის გარკვეულ დონემდე ამაღლებას; ასეთ სამუშაოს კი დიდი დრო სჭირდება. ეს არის საქმე, რომელიც ღვთის სულმა უნდა აღასრულოს, მაგრამ ამის საფუძველი ის ჭეშმარიტებაა, რომელსაც განკაცებული უფალი ქადაგებდა. მის მიერ განსწავლული მოციქულები ასევე აგრძელებდნენ ადამიანთა სრულყოფის გრძელვადიან საქმეს. თავად ხორცშესხმული ღმერთი არ ასრულებს ამ საქმეს. ის მხოლოდ სიცოცხლის გზაზე საუბრობს და კაცობრიობას ჭეშმარიტებას აჩვენებს, რათა ადამიანებმა თავად გაიგონ და გაიაზრონ ყოველივე, ნაცვლად იმისა, რომ მუდმივად თან სდევდეს მათ ჭეშმარიტების აღსრულებაში, რადგან ეს მის მსახურებაში არ შედის. ამიტომაც, ის არ გახდება ადამიანის თანმხლები, სანამ ადამიანი სრულად არ ჩასწვდება და დაეუფლება ჭეშმარიტებას. მისი ხორციელი ღვაწლი მაშინ აღსრულდება, როცა კაცი ჭეშმარიტი რწმენის გზას იპოვის და სრულყოფილების ბილიკზე მტკიცედ დადგება. სწორედ მაშინ დაამარცხებს იგი სატანას საბოლოოდ და სძლევს ამ წუთისოფელს. მისთვის აღარ აქვს მნიშვნელობა, ეზიარა თუ არა ადამიანი იმ დროისთვის სრულ ჭეშმარიტებას ან სულგრძელია მისი ცხოვრება თუ სულმოკლე. ეს ყოველივე არ განეკუთვნება იმას, რაც მას ხორციელად მოვლინებისას უნდა ემართა. არცერთი ეს საქმე არ არის განკაცებული ღმერთის მისია. ის როგორც კი აღასრულებს თავის აღთქმულ საქმეს, ხორციელ მოღვაწეობასაც დაასრულებს. ასე რომ, განკაცებული ღმერთი მხოლოდ იმ საქმეს ასრულებს, რომლის ქმნაც ღვთის სულს უშუალოდ არ შეუძლია. უფრო მეტიც, ეს არის ხანმოკლე საქმე ხსნისა და არა საქმე, რომელსაც იგი დედამიწაზე გრძელვადიან პერსპექტივაში განახორცილებს.

თქვენი სულიერების დონის ამაღლება არ არის ჩემი საქმე. ამას მხოლოდ იმიტომ გთხოვთ, რომ თქვენი დონე მეტისმეტად დაბალია. სინამდვილეში, ეს არ არის სრულყოფის საქმის ნაწილი, უფრო მეტიც, ეს დამატებითი საქმეა, რომელიც თქვენზე ხორციელდება. საქმე, რომელიც დღეს თქვენთვის სრულდება, ზუსტად თქვენს საჭიროებებზეა მორგებული. ეს ინდივიდუალურია და არ წარმოადგენს იმ გზას, რომელიც ყველამ უნდა გაიაროს სრულყოფის მისაღწევად. რადგან თქვენი დონე უფრო დაბალია მათზე, ვინც წარსულში მიაღწია სრულყოფას, თქვენზე ამ საქმის შესრულებისას მეტისმეტად ბევრი დაბრკოლება იჩენს თავს. მე თქვენ შორის ვარ და ამ დამატებით საქმეს მხოლოდ იმიტომ ვასრულებ, რომ სრულყოფის ობიექტები განსხვავებულია. არსებითად, როდესაც ღმერთი დედამიწაზე მოდის, იგი თავისი უფლებამოსილების ფარგლებში რჩება, ასრულებს თავის საქმეს და დროს არ კარგავს გარეშე საკითხებზე. იგი არ ერევა ოჯახურ საქმეებში და არ მონაწილეობს ადამიანთა ყოველდღიურ ყოფაში. ასეთი წვრილმანები მას სრულებით არ ადარდებს, ეს არ არის მისი მისია. თუმცა თქვენი დონე იმდენად დაბალია იმასთან შედარებით, რასაც მე მოვითხოვდი, შედარებაც შეუძლებელია და ეს საქმეს უდიდეს დაბრკოლებებს უქმნის. უფრო მეტიც, ეს საქმე აუცილებლად უნდა შესრულდეს აქ, ჩინეთის მიწაზე მცხოვრებ ხალხში. იმდენად გაკლიათ განათლება, რომ სხვა გზა არ მრჩება — პირდაპირ უნდა გითხრათ და მოგთხოვოთ, რომ საკუთარ თავზე იმუშაოთ და განათლდეთ. გითხარით, რომ ეს დამატებითი საქმეა, თუმცა ისიც უნდა იცოდეთ, რომ აუცილებელია თქვენ ეს შეძლოთ — ეს დაგეხმარებათ, რომ სრულყოფას მიაღწიოთ. სინამდვილეში, განათლება, ქცევის ძირითადი წესები და ცხოვრებისეული ელემენტარული ცოდნა — ეს ისაა, რაც ბუნებრივად უნდა გქონდეთ, მე ამ საკითხებზე საერთოდ არ უნდა მჭირდებოდეს თქვენთან საუბარი. მაგრამ რადგან ეს ყველაფერი გაკლიათ, სხვა გზა არ მაქვს — მას შემდეგ, რაც უკვე მოევლინეთ ამ სამყაროს, მე მიწევს თქვენში ამ ელემენტარული თვისებების დანერგვაზე ზრუნვა. იმ შემთხვევაშიც კი, თუ ჩემზე ბევრი მცდარი წარმოდგენა გაქვთ, მე მაინც იმავეს გთხოვთ და კვლავაც მოვითხოვ, რომ თქვენი დონე აამაღლოთ. ჩემი განზრახვა არ ყოფილა აქ ამ საქმის შესასრულებლად მოსვლა, რადგან ჩემი მოვალეობა მხოლოდ თქვენი დამოძღვრაა — თქვენი განკითხვის გზით სრული რწმენის მოპოვება, რათა მიგითითოთ იმ ცხოვრებისეულ გზაზე, რომელზეც უნდა დადგეთ. სხვაგვარად რომ ვთქვათ, ჩემთვის მნიშვნელობა არ აქვს თქვენს განათლებას ან ცხოვრებისეულ გამოცდილებას, რომ არა ერთი გარემოება — ჩემი სიტყვით უნდა დაგიმორჩილოთ. ეს ყოველივე მხოლოდ იმიტომ დაემატა, რომ დამორჩილების საქმეში შედეგი იქნას მიღწეული და საფუძველი ჩაეყაროს თქვენს შემდგომ სრულყოფას. ეს არ წარმოადგენს დამორჩილების საქმის ნაწილს. რადგან დაბალი დონე გაქვთ — ზარმაცები და დაუდევრები, სულელები და გონებაჩლუნგები, უგრძნობნი და უგუნურნი და მეტისმეტად არანორმალურნი ხართ, სწორედ ამიტომ მოვითხოვ, რომ პირველ რიგში თქვენი დონე აამაღლოთ. ყველა, ვისაც სურს, რომ სრულყოფას მიაღწიოს, გარკვეულ კრიტერიუმებს უნდა აკმაყოფილებდეს. სრულყოფისათვის ადამიანს უნდა ჰქონდეს ნათელი, საღი გონება და სურვილი, რომ აზრიანი ცხოვრებით იცხოვროს. თუ არ გსურს ფუჭი ცხოვრებით ცხოვრება, მიილტვი ჭეშმარიტებისკენ, ყველაფერს გულმოდგინედ აკეთებ და გამორჩეული, განსაკუთრებული ადამიანური თვისებები გაგაჩნია, მაშინ აკმაყოფილებ პირობებს, რომ სრულყოფას მიაღწიო.

ეს საქმე, რომელიც თქვენ შორის ხორციელდება, თქვენთან დაკავშირებული საჭიროებების შესაბამისად მიმდინარეობს. ამ ხალხის დამორჩილების შემდეგ გარკვეულ ადამიანთა ჯგუფი სრულყოფას მიაღწევს. ამიტომაც, ამჟამინდელი სამუშაოს დიდი ნაწილი სწორედ თქვენი სრულყოფისათვის მომზადებას ემსახურება, რადგან არსებობს ბევრი ადამიანი, რომელიც ჭეშმარიტებას მოწყურებულია და რომელთა სრულყოფაც შესაძლებელია. დამორჩილების საქმე მხოლოდ თქვენზე რომ შესრულებულიყო და ამის შემდეგ სხვა აღარაფერი გაკეთებულიყო, განა ზოგიერთი, ვინც ჭეშმარიტებას ესწრაფვის, მის გარეშე არ დარჩებოდა? ამჟამინდელი სამუშაოს მიზანია, გზა გაუკაფოს ადამიანთა შემდგომ სრულყოფას. თუმცა ეს სამუშაო მხოლოდ დამორჩილების საქმეა, სიცოცხლის გზა, რომელზეც ვსაუბრობ, მაინც ადამიანთა შემდგომი სრულყოფისთვის მზადებაა. დამორჩილების შემდეგი ეტაპი ადამიანთა სრულყოფაზეა ფოკუსირებული, თავად დამორჩილება კი სრულყოფის საქმისთვის საფუძვლის ჩაყრის მიზნით სრულდება. ადამიანის სრულყოფა მხოლოდ მას შემდეგ არის შესაძლებელი, რაც ის დამორჩილების ეტაპს გაივლის. ახლა მთავარი ამოცანა დამორჩილებაა, მოგვიანებით კი ისინი, ვინც ჭეშმარიტებას ეძებს და ესწრაფვის, სრულყოფილნი გახდებიან. სრულყოფა ადამიანის მხრიდან აქტიურ ჩართულობას გულისხმობს: ღვთისადმი სიყვარულით სავსე გულს, ამ გზაზე სვლის გამოცდილებას, სიყვარულის სიწმინდესა და ჭეშმარიტების ცხოვრებაში ზუსტად განხორციელებას. სრულყოფისთვის აუცილებელია ადამიანობის ყველა ასპექტის საბაზისო ცოდნა. ეს არის ძირითადი მოთხოვნა. ისინი, ვინც დამორჩილების შემდეგ ვერ გახდებიან სრულყოფილნი, მხოლოდ მსახურების იარაღებად დარჩებიან; მათი ბოლო ცეცხლისა და გოგირდის ტბა და უფსკრული იქნება, რადგან თქვენი ბუნება უცვლელია და კვლავ სატანას ეკუთვნით. თუ ადამიანს სრულყოფისთვის საჭირო პირობები არ გააჩნია, ის უსარგებლოა — უბრალო ნაგავია, ინსტრუმენტი, ნივთი, რომელიც ცეცხლოვან გამოცდას ვერ გაუძლებს! ახლა რამდენად გაქვს ღვთისმოყვარე გული? რამდენად გძულს საკუთარი თავი? რამდენად სიღრმისეულად იცნობ სატანას? განამტკიცეთ გადაწყვეტილება? რამდენად მოწესრიგებულია ყოველდღიურობა ნორმალური ადამიანობის ფარგლებში? შეიცვალა თქვენი ცხოვრება? ახალი ცხოვრებით ცხოვრობთ? შეიცვალა თქვენი შეხედულება ცხოვრებაზე? თუ ეს ყველაფერი უცვლელი დარჩა, სრულყოფილებას ვერ მიაღწევ მაშინაც კი, თუ უკან არ დაიხევ; უბრალოდ დამორჩილებული ხარ და სხვა არაფერი. გამოცდის ჟამს აღმოჩნდება, რომ ჭეშმარიტება არ გაგაჩნია, ადამიანური სახე დაგეკარგება და პირუტყვის დონეზე დაეცემი. შენი ერთადერთი შედეგი მხოლოდ ის იქნება, რომ დაგიმორჩილეს — იქცევი უბრალო საგნად, რომელიც ჩემ მიერ არის ძლეული. როგორც ვირი ხდება ფრთხილი და ეშინია ურჩობის ყოველ ჯერზე, როცა პატრონს ხედავს, მას შემდეგ, რაც მათრახის გემოს გაიგებს, შენც უბრალოდ დამორჩილებული ვირი იქნები. თუ ადამიანს ეს პოზიტიური თვისებები აკლია და ნაცვლად ამისა, უარყოფითადაა განწყობილი და ყოველ ნაბიჯზე შეშინებული, მხდალი და მერყევია, ვერფერს ნათლად ვერ არჩევს, ვერ წვდება ჭეშმარიტებას, პრაქტიკაში განხორციელების გზა ჯერაც არ უპოვია და ღვთისმოყვარე გულიც არ გააჩნია; თუ არ ესმის, როგორ შეიყვაროს ღმერთი, როგორ იცხოვროს აზრიანად ან როგორ იყოს ნამდვილი ადამიანი — როგორ შეძლებს ასეთი ადამიანი ღვთის დამოწმებას? ეს იმას მოწმობს, რომ შენს სიცოცხლეს თითქმის არავითარი ფასი არ აქვს და მხოლოდ დამორჩილებული ვირი ხარ. შენ იქნებოდი დამორჩილებული, მაგრამ ეს მხოლოდ იმას ნიშნავს, რომ დიდი წითელი დრაკონის წინააღმდეგ აჯანყდი და მის ძალაუფლებაზე უარი თქვი. ეს იმას ნიშნავს, რომ გწამს ღმერთი, გსურს მისი ყოველი განგებულების მორჩილება და პრეტენზია არ გაგაჩნია. რაც შეეხება დადებით მხარეებს, შეგიძლია ღვთის სიტყვა საქმედ აქციო და ღმერთი შენივე არსებით წარმოაჩინო? თუ ეს თვისებები არ გაგაჩნია, იმას ნიშნავს, რომ ღმერთს ჯერ არ მოუქცევიხარ და მხოლოდ დამორჩილებული ვირი ხარ, ფასეული არაფერი გაგაჩნია და არც სულიწმინდა მოქმედებს შენში. შენი ადამიანობა იმდენად არასრულყოფლია, რომ ღმერთი შენში ვერაფერს ჰპოვებს. ღმერთმა შენში ღირსება უნდა იპოვოს. ასჯერ უნდა სჯობდე ურწმუნო პირუტყვებსა და ცოცხალ მკვდრებს — მხოლოდ ის არის სრულყოფის ღირსი, ვინც ამ დონეს აღწევს. მხოლოდ ის გამოდგება ღვთის ხელში, ვისაც ადამიანობა შერჩენია და სინდისი გააჩნია. მხოლოდ სრულყოფის შემდეგ ჩაითვლებით ნამდვილ ადამიანებად. მხოლოდ მათ აქვთ აზრიანი ცხოვრება, ვინც სრულყოფილებას მიაღწია. მხოლოდ ასეთებს ძალუძთ კიდევ უფრო ხმამაღლა დაამოწმონ ღმერთი.


თქვენ გვერდზე უნდა გადადოთ სტატუსით მოპოვებული კურთხევანი და ჩაწვდეთ ღვთის განზრახვას, მოუტანოს ხსნა ადამიანს

ადამიანური თვალსაზრისით მოაბის შთამომავალთა სრულყოფა შეუძლებელია და არც საამისო თვისებებით არიან დაჯილდოებულნი. ხოლო დავითის ძეებს, რა თქმა უნდა, აქვთ იმედი და მართლაც შეუძლიათ სრულყოფილების მიღწევა. ვინც მოაბის შთამომავალია, მისი სრულყოფილება შეუძლებელია. აი, ახლაც, თქვენ ჯერ კიდევ არ იცით თქვენ შორის შესრულებული საქმის მნიშვნელობა; ამ ეტაპზე, თქვენ კვლავ გულებში ინახავთ თქვენს სამომავლო პერსპექტივებს და მათი დათმობა გეთაკილებათ. არავის ანაღვლებს, რატომ გადაწყვიტა დღეს ღმერთმა თქვენნაირი უღირსი ადამიანების ჯგუფისთვის გარჯა. ნუთუ მან ამით შეცდომა დაუშვა? იქნებ ეს საქმე წუთიერი დაუდევრობის გამოხატულებაა? რატომ ჩამოვიდა ღმერთი, რომელმაც ყოველთვის იცოდა, რომ თქვენ მოაბის შვილები ხართ, სწორედ იმისთვის, რომ თქვენ შორის შეესრულებინა საქმე? ნუთუ ამაზე არასდროს გიფიქრიათ? ნუთუ ღმერთი არასდროს ითვალისწინებს ამას თავისი საქმის შესრულებისას? ნუთუ ის ასე თავხედურად იქცევა? ნუთუ მან თავიდანვე არ იცოდა, რომ თქვენ მოაბის შთამომავლები ხართ? განა არ იცით, რომ ეს საკითხები უნდა აწონ—დაწონოთ? სად გაქრა თქვენი შეხედულებები? ნუთუ თქვენი საღი აზროვნება ასე მოიშალა? რა იქნა თქვენი ჭკუა—გონება და სიბრძნე? ნუთუ თქვენი ამ დიდსულოვანი დამოკიდებულების გამო ასეთ წვრილმანებს ყურადღებას არ აქცევთ? თქვენი გონება ყველაზე მგრძნობიარეა ისეთი რაღაცების მიმართ, როგორიცაა თქვენი სამომავლო პერსპექტივები და თქვენი ბედი, მაგრამ როდესაც საქმე სხვა რამეს ეხება, ის დუნდება, შლეგდება და სრულიად უმეცარი ხდება. მაინც რისი გწამთ ამ ქვეყნად? თქვენი სამომავლო პერსპექტივების? თუ ღმერთი გწამთ? იქნებ ერთდერთი, რისიც გწამს, მხოლოდ შენი მშვენიერი ხვედრია? ეს ხომ არ არის შენი მომავლის პერსპექტივა? რამდენად კარგად გესმის ახლა ეს ცხოვრების წესი? რამდენად ბევრს მიაღწიე? ხომ არ ფიქრობ, რომ მოაბის შთამომავლების გარშემო დღეს მიმდინარე საქმეები თქვენს დასამცირებლად სრულდება? ეს განზრახ, თქვენი უგვანობის გამოსაჩენად ხომ არ კეთდება? იქნებ შეგნებულად კეთდება იმისთვის, რომ სასჯელი მიიღოთ და შემდეგ ცეცხლოვან ტბაში ჩაგაგდოთ? მე არასდროს მითქვამს, რომ თქვენ მომავლის პერსპექტივა არ გაქვთ, მითუმეტეს ის, რომ განადგურდებით ან დაიღუპებით. მსგავსი რამ საჯაროდ განმიცხადებია? შენ ამბობ, რომ უიმედობას განიცდი, მაგრამ განა ეს განაჩენი თავადვე არ გამოუტანე საკუთარ თავს? განა ეს შენივე აზროვნების ნაყოფი არ არის? განა შენს გამოტანილ განაჩენს აქვს რაიმე ძალა? თუ ვიტყვი, რომ შენ არ ხარ კურთხეული, მაშინ უცილობლად განადგურდები; მაგრამ თუ ვიტყვი, რომ კურთხეული ხარ, მაშინ ნამდვილად არ განადგურდები. მე მხოლოდ იმას ვამბობ, რომ შენ მოაბის შთამომავალი ხარ; მე არ მითქვამს, რომ შენ განადგურდები. ​​უბრალოდ, მოაბის შთამომავლები დაწყევლილები არიან და ისინი გახრწნილი ადამიანების ერთ—ერთ ერთ—ერთ მოდგმას წარმოადგენენ. ცოდვა უფრო ადრე იყო ნახსენები; განა ყველანი ცოდვილები არ ხართ? განა ყველა ცოდვილი სატანამ არ გახრწნა? განა ყველა ცოდვილი არ ეწინააღმდეგება და არ უჯანყდება ღმერთს? განა ისინი, ვინც ღმერთს ეწინააღმდეგებიან, წყევლის ღირსნი არ არიან? განა ყველა ცოდვილი არ უნდა განადგურდეს? ასეთ შემთხვევაში, ხორცითა და სისხლით შობილთაგან ვის შეუძლია გადარჩენა? თქვენ როგორ გადარჩით დღემდე? თქვენ უარყოფითად განეწყვეთ იმიტომ, რომ მოაბის შთამომავლები ხართ; განა თქვენც არ ითვლებით ადამიანებად, რომლებიც ცოდვილები არიან? როგორ გაძელით დღემდე? როდესაც სრულყოფილებაზე საუბრობენ, თქვენ ბედნიერებას განიცდით. მას შემდეგ, რაც გაიგეთ, რომ დიდი განსაცდელი უნდა გამოიაროთ, გრძნობთ, რომ ამის წყალობით უფრო კურთხეული გახდებით. თქვენ ფიქრობთ, რომ გასაჭირიდან გამოსვლის შემდეგ გამარჯვებულები იქნებით და, უფრო მეტიც, რომ ეს ღვთის დიდ კურთხევასა და მისგან თქვენს განდიდებას მოასწავებს. მოაბის ხსენებაზე თქვენ შორის მღელვარება იწყება; დიდსა თუ პატარას გამოუთქმელი სევდა გეუფლებათ, გულებში აღარანაირი სიხარული აღარ გრჩებათ და ნანობთ კიდეც, რომ დაიბადეთ. თქვენ არ გესმით მოაბის შთამომავლებში შესრულებული საქმის ამ ეტაპის მნიშვნელობა; თქვენ მხოლოდ მაღალი პოზიციების მოპოვებაზე ფიქრობთ და როდესაც ხვდებით, რომ იმედი ფუჭია, უკან იხევთ. სრულყოფილებისა და მომავალი ხვედრის ხსენებისას თავს ბედნიერად გრძნობთ; თქვენ ღმერთის რწმენა კურთხევის მოსაპოვებლად და კარგი ხვედრის მისაღებად გჭირდებათ. ზოგიერთი ადამიანი ახლა შეშფოთებულია თავისი მდგომარეობით. იმის გამო, რომ დაბალი ღირებულება და მდგომარეობა აქვთ, ისინი არ ესწრაფვიან სრულყოფილებას. ჯერ სრულყოფილებაზე იყო საუბარი, შემდეგ კი მოაბის შთამომავლებზე, რის გამოც ხალხმა უარყო სრულყოფილებისკენ მიმავალი ის გზა, რომელიც მანამდე იყო ნახსენები ეს იმიტომ ხდება, რომ თავიდან ბოლომდე თქვენ არასდროს გაგიგიათ ამ საქმის მნიშვნელობა და არც გაინტერესებთ ის. თქვენი სულიერი მდგომარეობა მეტისმეტად სუსტია და მცირედ მღელვარებასაც კი ვერ უძლებთ როდესაც ხედავთ, რომ თქვენი მდგომარეობა მეტისმეტად დაბალია, ნეგატიურად განეწყობით და კარგავთ ძიების გასაგრძელებლად საჭირო რწმენას. ადამიანები რწმენის სიმბოლოებად მადლის მოპოვებასა და მშვიდობით ტკბობას, ხოლო კურთხევის ძიებას ღმერთისადმი რწმენის საფუძვლად მიიჩნევენ. ძალიან ცოტა ადამიანი ცდილობს ღმერთის შეცნობას ან საკუთარი ბუნების შეცვლას. თავიანთი რწმენით ადამიანები ცდილობენ აიძულონ ღმერთი, მისცეს მათ შესაფერისი მომავალი და საჭირო მადლი, რომელიც მათ სჭირდებათ იმისთვის, რათა ღმერთი მათი მსახური გახადონ, რათა მან შეინარჩუნოს მათთან მშვიდობიანი, მეგობრული ურთიერთობა ისე, რომ მათ შორის აღარასდროს წარმოიშვას კონფლიქტი. გამოდის, მათი გაგებით, მათი რწმენა ღმერთისგან მოითხოვს დაპირებას, რომ ის შეასრულებს მათ ყველა მოთხოვნას და უბოძებს ყველაფერს, რასაც სთხოვენ, ბიბლიის სიტყვებისამებრ „მე შევისმენ თქვენს ყველა ლოცვას“. ისინი ელიან, რომ ღმერთი არავის განსჯის და არავის მოიკვეთს, რადგან ის ყოველთვის იყო მოწყალე მაცხოვარი იესო, რომელიც მუდამ და ყველგან ადამიანებთან კარგ ურთიერთობას ინარჩუნებს. აი, როგორ სწამთ ადამიანებს ღმერთის: ისინი ურცხვად უყენებენ მოთხოვნებს ღმერთს, სჯერათ, რომ, ურჩები იქნებიან თუ მორჩილები, ის უბრალოდ ყველაფერს ბრმად მისცემს მათ. ისინი გამუდმებით „ვალებს სთხოვენ“ ღმერთს და სჯერათ, რომ მან ეს ვალები წინააღმდეგობის გარეშე, თანაც ორმაგად უნდა დაუბრუნოს=; ისინი ფიქრობენ, რომ, მიიღებს თუ არა რამეს მათგან, ღმერთით მანიპულირება შეუძლიათ, მას კი არ ძალუძს თავისუფლად მართოს ადამიანები, მით უფრო, თავისი სურვილისამებრ და მათ დაუკითხავად გაუმჟღავნოს თავისი სიბრძნე და სამართლიანი ბუნება, რომელიც მრავალი წლის განმავლობაში დაფარული რჩებოდა. ისინი უბრალოდ აღიარებენ თავიანთ ცოდვებს ღმერთის წინაშე და სჯერათ, რომ ღმერთი უბრალოდ მიუტევებს მათ და რომ ამის კეთება არ მობეზრდება და ეს სამუდამოდ გაგრძელდება. ისინი უბრალოდ უბრძანებენ ღმერთს, რადგან სჯერათ, რომ ის დაემორჩილება მათ, იმიტომ, რომ ბიბლიაში წერია, რომ ღმერთი მოვიდა არა იმისთვის, რომ იმსახუროს ადამიანები, არამედ იმისთვის, რომ თავად ემსახუროს მათ და რომ ის აქ არის იმისთვის, რათა იყოს მათი მსახური. განა ყოველთვის ასე არ გწამდათ? როდესაც ვერ ახერხებთ ღმერთისგან რაიმეს მიღებას, გაქცევა გსურთ; როდესაც რაღაცას ვერ ხვდებით, იმდენად განაწყენდებით და იმდენად შორს მიდიხართ, რომ ყოველგვარ შეურაცხყოფას აყენებთ მას. თქვენ უბრალოდ არ აძლევთ თავად ღმერთს საშუალებას, სრულყოფილად გამოხატოს თავისი სიბრძნე და გიჩვენოთ საოცრებები; ნაცვლად ამისა, გსურთ უბრალოდ დატკბეთ დროებითი სიმშვიდითა და კომფორტით. აქამდე ღმერთისადმი თქვენი რწმენა მხოლოდ იმავე ძველ შეხედულებებზე იდგა. თუ ღმერთი ოდნავ მაინც გამოგიჩენთ დიდებულებას, უბედურად იგრძნობთ თავს. ხედავთ ახლა, სინამდვილეში რამდენად „დიდია“ თქვენი სულიერი მდგომარეობა? ნუ იფიქრებთ, რომ ღმერთის ერთგულები ხართ, მაშინ, როცა სინამდვილეში, ძველი შეხედულებები არ შეგცვლიათ. როდესაც არაფერი გიჭირს, გგონია რომ ყველაფერი კარგადაა და ღმერთისადმი შენი სიყვარული უმაღლეს წერტილს აღწევს. მაგრამ როგორც კი მცირე განსაცდელი გეწვევა, მაშინვე უფსკრულში ეშვები. განა ეს ღმერთის ერთგულებაა?

დაპყრობის საქმის საბოლოო ეტაპი ისრაელში რომ დაწყებულიყო, მაშინ ასეთ დაპყრობით საქმეს აზრი არ ექნებოდა. საქმე ყველაზე მნიშვნელოვანია მაშინ, როდესაც ის ჩინეთში სრულდება და როდესაც ის თქვენზე აღესრულება. თქვენ ხართ უკანასკნელი ადამიანები, უკანასკნელი სტატუსის მქონე ადამიანები; თქვენ ხართ ამ საზოგადოების უდაბლეს დონეზე მყოფი ადამიანები და თქვენ ხართ ისინი, ვინც თავიდან ყველაზე ნაკლებად აღიარებდა ღმერთს. თქვენ ხართ ის ხალხი, ვინც ყველაზე მეტად დაშორდა ღმერთს და ვინც ყველაზე მძიმედ დაზარალდა. იმის გამო, რომ საქმის ეს ეტაპი მხოლოდ დაპყრობას ემსახურება, განა ყველაზე უპრიანი არ იქნება, რომ სწორედ თქვენ იქნეთ არჩეული მომავლის მოწმეებად? დაპყრობის საქმის პირველი ნაბიჯი თქვენზე რომ არ აღსრულდეს, მაშინ გაძნელდება დაპყრობის საქმის შემდგომი წინსვლა, რადგან დაპყრობის საქმის მომავალი შედეგები დღეს აღსრულებული საქმის წყალობით მიიღწევა. დაპყრობის ამჟამინდელი საქმე მხოლოდ დაპყრობის საერთო საქმის დასაწყისია. თქვენ ხართ პირველი დასაპყრობი ჯგუფი; თქვენ ხართ წარმომადგენლები მთელი კაცობრიობისა, რომელიც დაპყრობილი უნდა იქნეს. ადამიანები, რომლებიც ჭეშმარიტი ცოდნით გამოირჩევიან, დაინახავენ, ​​რომ ღმერთის მიერ დღეს აღსრულებული ყველა საქმე დიდებულია და რომ ის არა მხოლოდ საკუთარი ურჩობის გააზრების საშუალებას აძლევს ადამიანებს, არამედ მათ ჭეშმარიტ დანიშნულებასაც უჩვენებს. მისი სიტყვების მიზანი და მნიშვნელობა არც ადამიანებში უარყოფითი განწყობის შექმნა და არც მათი წაქცევაა. ეს იმისთვისაა, რომ მისი სიტყვების წყალობით მათ მიაღწიონ გასხივოსნებასა და ხსნას; ეს მისი სიტყვების მეშვეობით მათი სულის გამოღვიძებას ემსახურება. სამყაროს შექმნიდან მოყოლებული, ადამიანი სატანის ძალაუფლების ქვეშ ცხოვრობდა და არც იცოდა და არც სჯეროდა ღმერთის არსებობის. ის, რომ ეს ადამიანები შეიძლება მოცული იყვნენ ღვთის დიადი ხსნით და ღვთის წყალობით დიდად აღზევდნენ, ნათლად მოწმობს ღვთის სიყვარულს; ყველა, ვისაც ეს ჭეშმარიტება ესმის, ამას ირწმუნებს. მაშ, რა შეიძლება ითქვას მათზე, ვინც ამ ცოდნას არ ფლობს? ისინი იტყვიან: „აჰ, ღმერთი ამბობს, რომ ჩვენ მოაბის შთამომავლები ვართ; ეს თავად, ამ სიტყვებით თქვა. მაშ, ნუთუ კვლავაც შეგვიძლია კარგი შედეგის მიღწევა? ჩვენ ხომ მოაბის შთამომავლები ვართ და წარსულში მას ვეწინააღმდეგებოდით. ღმერთი ჩვენს განსასჯელად მოვიდა; ნუთუ ვერ ხედავ, ის თავიდანვე, ყოველთვის როგორ განგვსჯიდა? რადგან ღმერთს ვეწინააღმდეგებოდით, ასეც უნდა დავისაჯოთ“. არის თუ არა სწორი ეს სიტყვები? დღეს ღმერთი განგიკითხავთ, გსჯით და გგმობთ, მაგრამ შენ უნდა იცოდე, რომ შენი დაგმობის მიზანია შეიცნო საკუთარი თავი. ის გგმობს, გწყევლის, განგსჯის და გსჯის იმისათვის, რათა შეიცნო საკუთარი თავი, რათა შეიცვალოს შენი ბუნება და, უფრო მეტიც, რათა იცოდე შენი ფასი და დაინახო, რომ ღვთის ყველა ქმედება სამართლიანია და შეესაბამება მის განწყობას და მისი საქმის მოთხოვნებს, რომ ის მოქმედებს ადამიანის ხსნისთვის საჭირო თავისი გეგმის შესაბამისად და რომ ის არის სამართლიანი ღმერთი, რომელსაც უყვარს, იხსნის, განსჯის და სჯის ადამიანს. თუ შენ მხოლოდ ის იცი, რომ დაბალ სტატუსზე იმყოფები, რომ გახრწნილი და მეამბოხე ხარ, მაგრამ არ იცი, რომ ღმერთს სურს მოავლინოს თავისი ხსნა იმ მსჯავრისა და სასჯელის მეშვეობით, რომელსაც დღეს შენში ახორციელებს, მაშინ არ გექნება შესაძლებლობა, გამოცადო ეს და, მით უმეტეს, წინსვლის უნარი. ღმერთი ადამიანების დასამხობად ან გასანადგურებლად კი არ მოსულა, არამედ — მათ განსასჯელად, დასაწყევლად, განსაწურთელად და გადასარჩენად. სანამ არ დასრულდება მისი 6000 — წლიანი მმართველობის გეგმა — სანამ ის ადამიანის თითოეული კატეგორიისთვის განკუთვნილ შედეგს არ გამოავლენს, ღვთის საქმე დედამიწაზე ხსნისთვის იქნება მიმართული; მისი მიზანია, სრულყოფილებად — მთლიანად — აქციოს ისინი, ვისაც ის უყვართ, და მიიყვანოს მორჩილებამდე მისი მეუფების წინაშე. განურჩევლად იმისა, თუ როგორ იხსნის ღმერთი ადამიანებს, ეს ყველაფერი ძველი სატანისტური ბუნებისგან მათი გათავისუფლებით ხდება; ანუ ის მათ სიცოცხლისკენ სწრაფვის ძალით იხსნის. თუ ასე არ მოიქცევიან, მაშინ ღვთის ხსნას ვეღარ მიიღებენ. ხსნა თავად ღვთის საქმეა, ხოლო სიცოცხლისკენ სწრაფვა ადამიანმა, ხსნის მისაღებად, საკუთარ თავზე უნდა აიღოს. ადამიანის თვალში ხსნა ღვთის სიყვარულია, ხოლო ღვთის სიყვარული არ შეიძლება იყოს სასჯელი, განკითხვა და წყევლა; ხსნა უნდა შეიცავდეს წყალობას, სიკეთით სავსე სიყვარულს და, უფრო მეტიც, ნუგეშის სიტყვებს, ისევე, როგორც ღვთის მიერ ბოძებულ უსაზღვრო კურთხევებს. ხალხს სჯერა, რომ როდესაც ღმერთი იხსნის ადამიანს, ამას აკეთებს თავისი კურთხევითა და მადლით იმისთვის, რათა მან თავისი გული ღმერთს მიანდოს, ანუ, ადამიანთან მისი შეხება ადამიანის ხსნას მოასწავებს. ამგვარი ხსნა გარიგების დადებით მიიღწევა. მხოლოდ მაშინ, როდესაც ღმერთი ასმაგ ჯილდოს უწყალობებს, ადამიანი ღვთის სახელს დაემორჩილება და ეცდება, სიკეთე ქმნას მისთვის და განადიდოს იგი. ეს ის როდია, რაც ღმერთს კაცობრიობისთვის აქვს განზრახული. ღმერთი დედამიწაზე იმ საქმის შესასრულებლად მოვიდა, რომ გახრწნილი კაცობრიობა გადაარჩინოს; ამაში არანაირი სიცრუე არ არის; რომ ყოფილიყო, ის ნამდვილად, თავად არ მოვიდოდა თავისი საქმის შესასრულებლად. წარსულში, მისი ხსნის საშუალება უდიდესი წყალობისა და სიკეთით სავსე სიყვარულის გამოვლინება იყო, და ამგვარად, მან ყველაფერი სატანას დაუთმო მთელი კაცობრიობის სანაცვლოდ. აწმყო არაფრით ჰგავს წარსულს: დღეს თქვენთვის ბოძებული ხსნა უკანასკნელი დღეების ჟამს ხდება, როდესაც თითოეული თავისი მოდგმის შესაბამისად დანაწილდება; თქვენი ხსნის საშუალება არ არის წყალობა ან სიკეთით სავსე სიყვარული, არამედ — სასჯელი და განკითხვა, რათა ადამიანი უფრო სრულყოფილად გადარჩეს. ამგვარად, თქვენ მხოლოდ სასჯელს, განკითხვასა და დაუნდობელ გვემას მიიღებთ, ოღონდ უნდა იცოდეთ: ამ უმოწყალო გვემაში იოტისოდენა სასჯელიც არ არის. რაც არ უნდა მკაცრი იყოს ჩემი სიტყვები, რაც დაგემართებათ, მხოლოდ რამდენიმე სიტყვაა, რომლებიც შეიძლება სრულიად უგულოდ მოგეჩვენოთ, და რაც არ უნდა განრისხებული ვიყო, ის, რაც დაგემართათ, მაინც მხოლოდ საყვედურის სიტყვებია, მე კი არ მინდა ზიანი მოგაყენოთ ან სიკვდილით დაგსაჯოთ. განა ეს ყველაფერი ფაქტი არ არის? იცოდეთ, რომ დღესდღეობით, იქნება ეს სამართლიანი განსჯა თუ პირუთვნელი განწმენდა და სასჯელი, ყველაფერი ხსნისთვის ხდება. განურჩევლად იმისა, დღეს თითოეული თავისი მოდგმის მიხედვით დანაწილდება თუ ყველა ჯურის ადამიანი წარმოგვიდგება, ღვთის ყველა სიტყვისა და საქმის მიზანია მათი გადარჩენა, ვისაც ჭეშმარიტად უყვარს ღმერთი. სამართლიანი სამსჯავრო ადამიანის განსაწმენდად გამოიყენება, და პირუთვნელი სრულყოფილების მიღწევის მიზანიც — მისი განწმენდაა; მკაცრი სიტყვებისა თუ სასჯელის დანიშნულება როგორც განწმენდა, ასევე ხსნაა. ამგვარად, დღევანდელი ხსნის საშუალება წარსულისგან განსხვავდება. დღეს თქვენ ხსნა ბოძებული გაქვთ სამართლიანი განკითხვის გზით, და ეს თქვენი მოდგმის მიხედვით დასანაწილებლად კარგი საშუალებაა. უფრო მეტიც, დაუნდობელი სასჯელი თქვენთვის უმაღლესი ხსნაა — მაშ, რას იტყვით ასეთი სასჯელისა და განკითხვის წინაშე მდგომი? განა ყოველთვის არ ტკბებოდით ხსნით, დასაბამიდან ბოლომდე? თქვენ გინახავთ ღმერთის განსხეულება და გააზრებული გაქვთ მისი ყოვლისშემძლეობა და სიბრძნე; გარდა ამისა, არაერთხელ განგიცდიათ გვემა და დისციპლინური სასჯელი. თუმცა, განა ასევე არ მიგიღიათ უზენაესი მადლი? განა თქვენი კურთხევები სხვის კურთხევებზე აღმატებული არ არის? თქვენი მადლი იმაზე უხვიც კია, ვიდრე დიდება და სიმდიდრე, რომლითაც სოლომონი ტკბებოდა! დაფიქრდით ამაზე: ჩემი მოსვლის განზრახვა თქვენი განკითხვა და დასჯა რომ ყოფილიყო და — არა თქვენი გადარჩენა, განა თქვენი დღეები ასე დიდხანს გაგრძელდებოდა? განა თქვენ, ხორცშესხმული ცოდვილი არსებები, დღემდე გადარჩებოდით? ჩემი მიზანი მხოლოდ თქვენი დასჯა რომ ყოფილიყო, მაშინ რაღატომ განვკაცდებოდი და რატომ წამოვიწყებდი ასეთ დიდ საქმეს? ნუთუ თქვენი, უბრალო მოკვდავების, დასჯა მხოლოდ ერთი სიტყვით არ შეიძლება? ნუთუ მაინც დამჭირდება თქვენი განადგურება მას შემდეგ, რაც განზრახ დაგგმეთ? ნუთუ კვლავაც არ გჯერათ ჩემი სიტყვების? შემეძლო თუ არა ადამიანის გადარჩენა მხოლოდ წყალობითა და სიკეთით სავსე სიყვარულით? ან იქნებ მხოლოდ ჯვარცმის გზით შემეძლო ადამიანის გადარჩენა? განა ჩემი სამართლიანი ბუნება უფრო არ უწყობს ხელს ადამიანის სრულად დამორჩილებას? განა ამას უფრო მეტად არ შეუძლია ადამიანის სრულყოფილად ხსნა?

თუმცა ჩემი სიტყვები მკაცრია, თითოეული მათგანი ხსნაა ადამიანისთვის, რადგან მე მხოლოდ სიტყვებს ვამბობ, ხოლო ადამიანის ხორცს არ ვსჯი. ეს სიტყვები ადამიანს უნერგავს სურვილს იცხოვროს სინათლეში, იცოდეს, რომ სინათლე არსებობს, იცოდეს, რომ სინათლე ძვირფასია და, უფრო მეტიც, იცოდეს, რამხელა სარგებელი მოაქვს ამ სიტყვებს მისთვის, ისევე, როგორც იცოდეს, რომ ღმერთი არის ხსნა. თუმცა განსჯისა და გაკიცხვის ბევრი სიტყვა წარმოვთქვი, სინამდვილეში, თქვენ არაფერი დაგმართნიათ. მე მოვედი სწორედ ჩემი საქმის შესასრულებლად და ჩემი სიტყვების სათქმელად და თუმცა ჩემი სიტყვები მკაცრია, ისინი თქვენი გახრწნილებისა და ურჩობის განსასჯელად წარმოითქმის. ჩემი ქმედების მიზანი კვლავაც სატანის ძალაუფლებისგან ადამიანის გამოხსნაა. მიზანია ჩემი სიტყვების გამოყენება ადამიანის გამოსახსნელად და არა ჩემი სიტყვებით ადამიანისთვის ზიანის მიყენება. ჩემი სიტყვები იმიტომაა მკაცრი, რომ ჩემი საქმით შედეგს მივაღწიო. მხოლოდ ასეთი საქმის შედეგად შეუძლია ადამიანს საკუთარი თავის შეცნობა და თავისი ურჩი ბუნებისგან გათავისუფლება. სიტყვების უდიდესი მნიშვნელობა ისაა, რომ ის ადამიანებს საშუალებას აძლევს, პრაქტიკულად გამოიყენონ ჭეშმარიტება მას შემდეგ, რაც მას ჩასწვდებიან, ამის შედეგად შეიცვალონ ხასიათი, შეიცნონ საკუთარი თავი და გაიაზრონ ღვთის საქმე. მხოლოდ სიტყვებით საქმის შესრულებას ძალუძს ღმერთსა და ადამიანს შორის ურთიერთობის ხიდის გადება და მხოლოდ სიტყვებს ძალუძს ჭეშმარიტების ახსნა. საქმის ამგვარად წარმართვა ადამიანის დაპყრობის საუკეთესო საშუალებაა; სიტყვებზე უკეთესად ვერცერთი სხვა ხერხი ასე ნათლად ვერ დაანახვებს ადამიანებს ჭეშმარიტებასა და ღვთის საქმეს. ამგვარად, თავისი მოღვაწეობის უკანასკნელ ეტაპზე ღმერთი ადამიანთან საუბრის ხერხს იყენებს იმისათვის, რათა თვალი აუხილოს ყველა ჭეშმარიტებასა და საიდუმლოზე, რომლებიც მას არ ესმის, და მისცეს შესაძლებლობა, მიიღოს ღმერთის მიერ ბოძებული ჭეშმარიტი გზა და სიცოცხლე, რითიც ღვთის ნებას აღასრულებს. ადამიანზე აღსრულებული ღვთის საქმის მიზანია, მისცეს ღვთის განზრახვების დაკმაყოფილების შესაძლებლობა და ეს მისი ხსნისთვის კეთდება. ამიტომ, ადამიანის ხსნის დროს ის მისი დასჯის საქმეს არ აღასრულებს. ადამიანის ხსნისას ღმერთი არც ბოროტებას სჯის, არც სიკეთეს აჯილდოებს და არც ყველა ჯურის ადამიანის ხვედრს ავლენს. პირიქით, მხოლოდ მისი საქმის უკანასკნელი ეტაპის დასრულების შემდეგ განახორციელებს ის ბოროტების დასჯისა და სიკეთის დაჯილდოების საქმეს და მხოლოდ ამის შემდეგ გამოავლენს ყველა ჯურის ადამიანის ბედს. ვისი ხსნაც ნამდვილად შეუძლებელია, დასჯილნი იქნებიან, ხოლო ვინც ღვთის ხსნას მის მიერ ადამიანის ხსნის დროს მიაღწია, გადარჩებიან. თავისი ხსნის საქმის შესრულებისას ღმერთი იხსნის ყოველ ადამიანს, რომლის გადარჩენაც შესაძლებელია და არცერთ მათგანს არ უარყოფს, რადგან ღვთის საქმის მიზანი ადამიანის ხსნაა. ყველა, ვინც ღვთის მიერ ადამიანის ხსნის დროს საკუთარი ხასიათის შეცვლას ვერ შეძლებს, ისევე, როგორც ყველა, ვინც სრულად არ დაემორჩილება ღმერთს, სასჯელის ობიექტად იქცევა. საქმის ეს ეტაპი სიტყვის საქმე ადამიანებს უხსნის იმ სიტყვის მთელ არსს, რომელიც მათთვის გაუგებარია, და ასევე, ყველა საიდუმლოს, რომელიც მათთვის მიუწვდომელია. ეს მათ აძლევს შესაძლებლობას ჩასწვდნენ ღვთის განზრახვებსა და მათდამი ღვთის მოთხოვნებს და გაუჩნდეთ ღვთის სიტყვების პრაქტიკული გამოყენებისა და საკუთარი ხასიათის შესაცვლელად საჭირო წინაპირობები. ღმერთი თავისი საქმის შესასრულებლად მხოლოდ სიტყვებს იყენებს და მცირედი ურჩობის გამო ადამიანებს არ სჯის. ეს იმიტომ ხდება, რომ ახლა ხსნის საქმის დროა და ადამიანები ურჩობის გამო ყოველთვის რომ ისჯებოდნენ, მაშინ არავის მიეცემოდა ხსნის შესაძლებლობა და ყველა დაისჯებოდა და ჯოჯოხეთში მოხვდებოდა. ადამიანის განსასჯელად სიტყვების გამოყენების მიზანია, რომ მან შეიცნოს საკუთარი თავი და დაემორჩილოს ღმერთს; მისი მიზანი განსჯით მისი დასჯა არ არის. სიტყვით საქმის შესრულების დროს ბევრი ადამიანი გამოავლენს თავის ურჩობასა და დაუმორჩილებლობას, ისევე, როგორც განკაცებული ღმერთის მიმართ მორჩილების ნაკლებობას. მიუხედავად ამისა, ის არ დასჯის ყველა ამ ადამიანს, არამედ მხოლოდ განდევნის მათ, ვინც ბოლომდე გახრწნილია და რომელთა ხსნა შეუძლებელია. ის მათ ხორცს სატანას გადასცემს და ზოგიერთ შემთხვევაში, მათ ხორცს ბოლოს მოუღებს. დანარჩენები განაგრძობენ სვლას და გამოცდიან გაწმენდას. თუ ამ პროცესში ეს ადამიანები მაინც ვერ შეეგუებიან გაწმენდას და უფრო და უფრო გადაგვარდებიან, მაშინ ისინი ხსნის შესაძლებლობას დაკარგავენ. თითოეულ ადამიანს, რომელიც ღვთის სიტყვებით დაპყრობას ემორჩილება, ხსნის რამდენიმე შესაძლებლობა მიეცემა; თითოეული ადამიანის ხსნისას ღმერთი მათ მიმართ რაც შეიძლება მეტ მიმტევებლობას გამოიჩენს. სხვა სიტყვებით რომ ვთქვათ, მათ მიმართ უდიდესი ლმობიერება იქნება გამოვლენილი. სანამ ადამიანები მცდარი გზიდან გადავლენ და სანამ მათ მონანიება შეეძლებათ, ღმერთი მათ მისი ხსნის მოპოვების შესაძლებლობას მისცემს. როდესაც ადამიანები ღმერთს პირველად უჯანყდებიან, მას მათი განადგურება არ სურს; პირიქით, ის ყველა ღონეს ხმარობს მათ გადასარჩენად. თუკი ადამიანს რეალურად ხსნის რესურსი ამოწურული აქვს, მაშინ ღმერთი მას მიატოვებს. ღმერთი იმიტომ არ ჩქარობს ვინმეს დასჯას, რომ მას ყველას გადარჩენა სურს, ვისი გადარჩენაც შესაძლებელია. ის მხოლოდ სიტყვებს იყენებს ადამიანების განსასჯელად, განსანათლებლად და მათ გასაძღოლად; ის არ იყენებს კვერთხს მათ დასამარცხებლად. სიტყვების გამოყენება ადამიანებისთვის ხსნის მოსატანად საქმის უკანასკნელი ეტაპის მიზანი და აზრია.


მხოლოდ მათ შეუძლიათ ღვთის დაკმაყოფილება, ვინც იცნობს ღმერთს და მის საქმეს

განკაცებული ღმერთის საქმე ორ ნაწილად იყოფა. როდესაც ის პირველად განკაცდა, ხალხს არ სწამდა მისი და არ იცნობდა მას და იესო ჯვარზე გააკრეს. შემდეგ, როდესაც მან მეორედ შეისხა ხორცი, ხალხმა კვლავ არ ირწმუნა მისი, მით უმეტეს, არ იცნობდა მას და კიდევ ერთხელ აცვეს ქრისტე ჯვარს. განა ადამიანი ღმერთის მტერი არ არის? თუ ადამიანი არ იცნობს მას, როგორ შეიძლება ის ღმერთთან ახლოს იყოს? როგორ შეიძლება ის ღმერთის მოწმე იყოს? განა ადამიანის მიერ ღმერთის სიყვარულის, მისი მსახურებისა და ღმერთის განდიდების შესახებ მტკიცება ტყუილი არ არის? თუ შენს ცხოვრებას ამ არარეალურ, არაპრაქტიკულ საკითხებს უძღვნი, განა შენი შრომა ამაო არ არის? როგორ შეგიძლია იყო ღმერთთან ახლოს, როდესაც არც კი იცი ვინ არის ღმერთი? განა ასეთი მიმდევრობა ბუნდოვანი და აბსტრაქტული არ არის? განა ეს მოტყუება არ არის? როგორ შეიძლება ადამიანი იყოს ღვთის ახლობელი? რა პრაქტიკული მნიშვნელობა აქვს ღმერთთან ახლოს ყოფნას? შეგიძლია იყო ღმერთის სულთან ახლოს? შეგიძლია დაინახო, რამდენად დიდი და ამაღლებულია სული? უხილავი, არამატერიალური ღმერთის სიახლოვე — ეს ხომ ბუნდოვანი და აბსტრაქტული რამ არის? რა პრაქტიკული მნიშვნელობა აქვს ასეთ მიმდევრობას? განა ეს ყველაფერი სიცრუე არ არის? შენ ცდილობ იყო ღმერთთან ახლოს, სინამდვილეში კი ეშმაკის მარიონეტი ხარ, რადგან არ იცნობ ღმერთს და მისდევ არარსებულ „ყოველივეს ღმერთს“, რომელიც უხილავი, არამატერიალური და შენივე წარმოსახვის შედეგია. ბუნდოვნად რომ ვთქვათ, ასეთი „ღმერთი“ სატანაა და, პრაქტიკულად, ეს თავად შენ ხარ. შენ ცდილობ იყო საკუთარ თავთან ახლოს, მაგრამ მაინც ამბობ, რომ ცდილობ ღმერთთან სიახლოვეს — განა ეს მკრეხელობა არ არის? რა ფასი აქვს ასეთ მიმდევრობას? თუ ღვთის სული ხორცს ვერ შეიხამს, მაშინ ღვთის არსი უბრალოდ უხილავი, არამატერიალური სიცოცხლის სულია, უფორმო და გაურკვეველი, არამატერიალური სახის, ადამიანისთვის მიუწვდომელი და შეუცნობელი. როგორ შეიძლება ადამიანი იყოს ასეთი უხორცო, გასაოცარი, შეუცნობელი სულის სიახლოვეს? განა ეს სასაცილო არ არის? ასეთი აბსურდული მსჯელობა არასწორი და არაპრაქტიკულია. შექმნილი ადამიანი, რომელიც ღმერთის სულისგან თავისი არსით განსხვავდება, როგორ შეიძლება მათი სიახლოვის წარმოდგენა? თუ ღვთის სული ხორცს არ შეისხამდა და არ დამდაბლდებოდა თავისსავე ქმნილ არსებად გადაქცევით, მაშინ ღვთის შექმნილი ადამიანი იქნებოდა უუფლებო და ვერც შეძლებდა მის სიახლოვეს ყოფნას და იმ ღვთისმოსავი მორწმუნეების გარდა, რომლებიც შეიძლება იყვნენ ღმერთთან ახლოს მას შემდეგ, რაც მათი სულები სამოთხეში მოხვდებიან, ადამიანების უმეტესობა ვერ შეძლებდა ღმერთის სულთან დაახლოებას. და თუ ადამიანებს სურთ, იყვნენ უფლის გვერდით სამოთხეში განსახიერებული ღმერთის შემწეობით, განა ისინი გასაოცრად სულელი არსებები არ არიან? ადამიანები უბრალოდ ცდილობენ იყვნენ უხილავი ღმერთის „ერთგულები“ და ყურადღებას არ აქცევენ ხილულ ღმერთს, რადგან უხილავი ღმერთისკენ სწრაფვა ძალიან ადვილია. ადამიანებს შეუძლიათ ისე მოიქცნენ, როგორც სურთ, მაგრამ ხილული ღმერთისკენ სწრაფვა არც ისე ადვილია. ადამიანი, რომელიც გაურკვეველი ღმერთისკენ ისწრაფვის, აბსოლუტურად ვერ მოიპოვებს მას, რადგან ყველაფერი ბუნდოვანი და აბსტრაქტული ადამიანის წარმოსახვაა და მისი მოპოვება შეუძლებელია. თუ თქვენ შორის არსებული ღმერთი დიდებული და ამაღლებულია, რომელიც თქვენთვის მიუწვდომელი იყო, მაშინ როგორ შეიცნობდით მის ზრახვებს? და როგორ შეიცანით და გაიგეთ მისი? თუ ის მხოლოდ თავის საქმეს ასრულებდა და არ ჰქონდა ნორმალური კავშირი ადამიანთან, ან არ ფლობდა ნორმალურ ადამიანობასდა მიუწვდომელი იყო უბრალო მოკვდავთათვის, მაშინ, ამ შემთხვევაშიც კი, თუ ის ბევრს შრომობდა თქვენთვის, მაგრამ თქვენ არ გქონდათ მასთან კავშირი და ვერ ხედავდით მას, როგორ შეგეძლოთ მისი შეცნობა? რომ არა ეს ნორმალური ადამიანობით შემოსილი ხორციელი სხეული, ადამიანს ღვთის შეცნობის არავითარი გზა არ ექნებოდა. მხოლოდ ღმერთის განკაცების წყალობით შეუძლია ადამიანს იყოს განხორციელებული ღმერთის გვერდით. ადამიანები ღმერთთან ახლოს არიან მაშინ, როდესაც მას უკავშირდებიან, რადგან მასთან ერთად ცხოვრობენ და მის გვერდით არიან და თანდათანობით ეცნობიან მას. ასე რომ არ იყოს, ადამიანის სწრაფვა ამაო არ იქნებოდა? ანუ, ადამიანი მხოლოდ ღვთის საქმეების გამო კი არ არის ღვთის სიახლოვეს, არამედ განკაცებული ღმერთის პრაქტიკულობისა და ნორმალურობის გამო. მხოლოდ ხორცშესხმული ღმერთის წყალობით ადამიანებს აქვთ შესაძლებლობა, შეასრულონ თავიანთი მოვალეობა და თაყვანი სცენ ჭეშმარიტ ღმერთს. განა ეს არ არის ყველაზე რეალური და პრაქტიკული ჭეშმარიტება? ახლა, კვლავ გსურს იყო ღმერთის სიახლოვეს ზეცაში? მხოლოდ მაშინ, როდესაც ღმერთი გარკვეულ დონემდე დაიმდაბლებს თავს, ანუ მხოლოდ მაშინ, როდესაც ღმერთი ხორცს შეისხამს, შეუძლია ადამიანს იყოს მისი ახლობელი და მესაიდუმლე. ღმერთი სულისგან მოდის: რა კრიტერიუმებით ხდება ადამიანების შერჩევა, იყვნენ ამ სულის, რომელიც ასეთი ამაღლებული და შეუცნობელია, სიახლოვეს? მხოლოდ მაშინ, როდესაც ღმერთის სული ხორცს შეისხამს და გახდება ადამიანის მსგავსი ქმნილება, შეძლებენ ადამიანები შეიცნონ მისი განზრახვები და პრაქტიკულად იქნენ მოპოვებულნი ღმერთის მიერ. ის ლაპარაკობს და მოქმედებს ხორციელად, იზიარებს კაცობრიობის სიხარულს, მწუხარებასა და გასაჭირს, ცხოვრობს კაცობრიობასთან ერთად, იცავს კაცობრიობას და ხელმძღვანელობს მათ და ამ გზით წმენდს ადამიანებს და საშუალებას აძლევს მათ მოიპოვონ ხსნა და მისი კურთხევა. მხოლოდ მაშინ, როდესაც ადამიანები მიიღებენ ამ ყველაფერს და ჭეშმარიტად შეიცნობენ ღმერთის განზრახვებს, შეძლებენ ისინი ღმერთთან დაახლოებას. მხოლოდ ეს არის პრაქტიკული. თუ ღმერთი უხილავი და ხელშეუხებელია ადამიანებისთვის, მაშინ როგორ შეიძლება ისინი მის სიახლოვეს იყვნენ? განა ეს ცარიელი მოძღვრება არ არის?

დღემდე, ღმერთის რწმენის მიუხედავად, ბევრ ადამიანს კვლავ ბუნდოვნად და აბსტრაქტულად სწამს მისი. მათ არ ესმით ღვთის დღევანდელი საქმის პრაქტიკულობა და კვლავ სიტყვებითა და მოძღვრებებით ცხოვრობენ. უფრო მეტიც, უმეტესობას ჯერ კიდევ არ შეუღწევია ისეთი ახალი ფრაზების რეალობაში, როგორიცაა „ღვთის მოყვარულთა ახალი თაობა“, „ღმერთის ახლობელი“, „ღვთის სიყვარულის მაგალითი და მოდელი“ და „პეტრეს სტილი“; ამის ნაცვლად, მათი სწრაფვა კვლავ ბუნდოვანი და აბსტრაქტულია, ისინი კვლავ მოძღვრებებში იქექებიან და ვერ ხვდებიან ამ სიტყვების რეალობას. როდესაც ღვთის სული ხორცს შეისხამს, მის საქმეებს ხორციელად დაინახავ და ხელით შეეხები. მაგრამ თუ შენ ჯერ კიდევ არ ძალგიძს გახდე მისი ახლობელი, თუ ჯერ კიდევ არ შეგიძლია იყო მისი მესაიდუმლე, მაშ, როგორ იქნები ღვთის სულის მესაიდუმლე? თუ შენ არ იცნობ დღევანდელ ღმერთს, როგორ იქნები ღმერთის მოყვარულთა ახალი თაობის წარმომადგენელი? განა ეს ფრაზები ცარიელი სიტყვები და მოძღვრებები არ არის? შეგიძლია სულის დანახვა და მისი განზრახვების შეცნობა? განა ეს ცარიელი ფრაზები არ არის? არ არის საკმარისი უბრალოდ ამ ფრაზებისა და ტერმინების წარმოთქმა და ვერც ღვთის კმაყოფილებას მიიღებ მხოლოდ გადაწყვეტილების მიღებით. შენ კმაყოფილი ხარ მხოლოდ ამ სიტყვების წარმოთქმით და ამას აკეთებ საკუთარი სურვილების, არარეალური მისწრაფებების და საკუთარი წარმოდგენებისა და მოსაზრებების დასაკმაყოფილებლად. თუ არ იცნობ დღევანდელ ღმერთს, მაშინ რასაც არ უნდა აკეთებდე, ვერ შეძლებ ღვთის განზრახვების დაკმაყოფილებას. რას ნიშნავს იყო ღმერთის მესაიდუმლე? ნუთუ ჯერ კიდევ ვერ ხვდები ამას? რადგან ღმერთის ახლობელი ადამიანია, შესაბამისად ღმერთიც ადამიანია. ეს იმას ნიშნავს, რომ ღმერთი განხორციელდა და ადამიანად იქცა. მხოლოდ მათ, ვინც ერთმანეთის მსგავსია, შეუძლიათ ერთმანეთს მესაიდუმლეები უწოდონ, მხოლოდ მაშინ შეიძლება ისინი ახლობლად ჩათვალოთ. თუ ღმერთი სულისგან შეიქმნა, როგორ გახდა შექმნილი ადამიანი მისი ახლობელი?

შენი რწმენა ღმერთის მიმართ, ჭეშმარიტებისკენ სწრაფვა და თვით შენი ქცევაც კი რეალობაზე უნდა იყოს დაფუძნებული: ყველაფერი, რასაც აკეთებ, უნდა იყოს პრაქტიკული და არ უნდა მისდიო ილუზიასა და ფანტაზიას. ამგვარად, ქცევას არანაირი ღირებულება არ აქვს და, უფრო მეტიც, ასეთ ცხოვრებას არანაირი აზრი არ აქვს. რადგან შენი სწრაფვა და ცხოვრება მხოლოდ სიცრუესა და ტყუილში გადის და რადგან არ აფასებ ღირებულებებს, ერთადერთი, რასაც მოიპოვებ, არის აბსურდული მსჯელობა და თეორია, რომელიც არ არის ჭეშმარიტება. ასეთ საკითხებს არანაირი კავშირი არ აქვთ შენი არსებობის მნიშვნელობასა და ღირებულებასთან და მხოლოდ ცარიელ სამყაროში მოგახვედრებს. ამ გზით, მთელი შენი ცხოვრება ყოველგვარ ფასსა და აზრს დაკარგავს და თუ შენ არ დაიწყებ აზრიან ცხოვრებას, შეიძლება ასი წელი იცხოვრო და მაინც, ფუჭად. როგორ შეიძლება ამას ადამიანის სიცოცხლე ეწოდოს? განა ეს სინამდვილეში ცხოველის სიცოცხლეს არ ჰგავს? ასევე, თუ თქვენ უფლის რწმენის გზით სიარულს განაგრძობთ, მაგრამ არ ცდილობთ ხილული ღმერთისკენ სწრაფვას და ამის ნაცვლად თაყვანს სცემთ უხილავ და არამატერიალურ ღმერთს, განა ასეთი სწრაფვა კიდევ უფრო უშედეგო არ არის? საბოლოოდ, შენი მცდელობა ნანგრევების გროვად იქცევა. რა სარგებელი აქვს შენს ასეთ სწრაფვას? ადამიანის ყველაზე დიდი პრობლემა ის არის, რომ მას მხოლოდ ის უყვარს, რასაც ვერ ხედავს ან არ ეხება, რაც უაღრესად იდუმალი და საოცარია, რაც წარმოუდგენელია ადამიანისთვის და მიუწვდომელია უბრალო მოკვდავებისთვის. რაც უფრო არარეალურია ეს ყველაფერი, მით უფრო მეტად აანალიზებენ ადამიანები ამას და ყველაფრის უგულებელყოფით ისწრაფვიან მათკენ, ამაოდ იმედოვნებენ მათ მოპოვებას. რაც უფრო არარეალურია ისინი, მით უფრო ყურადღებით სწავლობენ და აანალიზებენ ადამიანები მათ და ხშირად საკუთარ ყოვლისმომცველ წარმოდგენებს ქმნიან მათ შესახებ. პირიქით, რაც უფრო რეალისტურია ყველაფერი, მით უფრო უარყოფითად უყურებენ ადამიანები მათ; ისინი უბრალოდ ცხვირს იბზუებენ და ზიზღითაც კი ეკიდებიან მათ. განა თქვენც ზუსტად ასე არ უყურებთ ჩემ მიერ შესრულებულ რეალურ საქმეს? რაც უფრო რეალისტურია ასეთი რამ, მით უფრო მიკერძოებული ხართ მათ მიმართ. თქვენ არც კი ცდილობთ მათ შესწავლას, უბრალოდ უგულებელყოფთ მათ; თქვენ უგულებელყოფთ ამ რეალისტურ, დაბალი სტანდარტების მოთხოვნებს და უამრავ წარმოდგენას ქმნით ამ ყველაზე პრაქტიკულ ღმერთზე და უბრალოდ არ შეგიძლიათ მისი პრაქტიკულობისა და უბრალოების აღიარება. ამგვარად, განა ბუნდოვანი არ არის თქვენი რწმენა? თქვენ უპირობოდ გწამთ წარსული დროის ბუნდოვანი ღმერთის და არ გამოხატავთ ინტერესს დღევანდელი პრაქტიკული ღმერთის მიმართ. განა ეს იმიტომ არ ხდება, რომ გუშინდელი და დღევანდელი ღმერთი ორი სხვადასხვა ეპოქიდან არიან? განა ეს იმიტომ არ ხდება, რომ გუშინდელი ღმერთი ზეცად ამაღლებული ღმერთია, მაშინ როცა დღევანდელი ღმერთი დედამიწაზე არსებული პაწაწინა ადამიანია? უფრო მეტიც, განა ეს იმიტომ არ ხდება, რომ ადამიანის მიერ თაყვანცემული ღმერთი მისი წარმოდგენებით არის შექმნილი, დღევანდელი ღმერთი კი რეალური ხორცისგანაა, რომელიც დედამიწაზე შეიქმნა? დაბოლოს, განა ეს იმიტომ არ ხდება, რომ დღევანდელი ღმერთი ზედმეტად რეალურია იმისთვის, რომ ადამიანს მისი არ სწამდეს? რადგან დღევანდელი ღმერთი სწორედ იმის გაკეთებას ითხოვს ადამიანებისგან, რისი გაკეთებაც ყველაზე ნაკლებად სურთ და რაც მათ სირცხვილის გრძნობას უჩენს. განა ეს არ ურთულებს ადამიანებს ცხოვრებას? განა ეს ნათლად არ ავლენს ადამიანების ჭრილობებს? ამის გამო ბევრი ადამიანი არ მისდევს რეალურ ღმერთს, პრაქტიკულ ღმერთს და ამიტომ ისინი ხორცშესხმული ღმერთის მტრები, ანუ ანტიქრისტეები ხდებიან. განა ეს აშკარა ფაქტი არ არის? წარსულში, მანამ, სანამ ღმერთი განკაცდებოდა, შენ შეიძლება რელიგიური ფიგურა ან თავგამოდებული მორწმუნე ყოფილიყავი. ღმერთის ხორცშესხმის შემდეგ, ბევრი ასეთი ღვთისმოსავი მორწმუნე უნებლიედ ანტიქრისტედ იქცა. იცი, რა ხდება აქ? ღვთისადმი შენს რწმენაში, შენ არ კონცენტრირდები რეალობაზე და არ მისდევ ჭეშმარიტებას, სანაცვლოდ, არარეალური საკითხებით ხარ შეპყრობილი — განა ეს არ არის შენი მტრობის ყველაზე აშკარა გზა განკაცებული ღმერთის მიმართ? ხორცშესხმულ ღმერთს ქრისტე ჰქვია, ამიტომ ყველა, ვისაც არ სწამს განკაცებული ღმერთის, ანტიქრისტე არ არის? მაშ, ის, ვისიც შენ გჯერა და გიყვარს, ნამდვილად ეს ხორცშესხმული ღმერთია? ნამდვილად ეს არის ცოცხალი, სულჩადგმული ღმერთი ყველაზე რეალური და არაჩვეულებრივად ნორმალური? რა არის ზუსტად შენი რწმენის მიზანი? ზეცაშია თუ დედამიწაზე? ეს წარმოდგენაა თუ ჭეშმარიტება? ეს ღმერთია თუ რაიმე ზებუნებრივი არსება? სინამდვილეში, ჭეშმარიტება ყველაზე პრაქტიკული ცხოვრებისეული პრინციპია და კაცობრიობის უმაღლესი ცხოვრებისეული პრინციპი. ვინაიდან ეს არის მოთხოვნა, რომელსაც ღმერთი უწესებს ადამიანს და არის პირადად ღმერთის მიერ შესრულებული საქმე, ამიტომ მას „ცხოვრებისეული პრინციპი“ ეწოდება. ეს არ არის რაღაცისგან შეჯამებული პრინციპი და არც დიდი შემომქმედის ცნობილი ციტატა. პირიქით, ეს არის კაცობრიობისადმი მიმართვა ცის, მიწისა და ყოველივეს მეუფისგან; ეს არ არის ადამიანის მიერ შეჯამებული სიტყვები, არამედ ღვთის თანდაყოლილი სიცოცხლეა. და სწორედ ამიტომ, მას „უმაღლეს ცხოვრებისეულ პრინციპს“ უწოდებენ. ადამიანების სწრაფვა ჭეშმარიტების პრაქტიკაში გამოყენებისკენ, მათი მოვალეობის შესრულებაა — რაც იმას ნიშნავს, რომ ეს არის სწრაფვა ღმერთის მოთხოვნის დაკმაყოფილებისკენ. ამ მოთხოვნის არსი ყველაზე რეალური ჭეშმარიტებაა და არა ცარიელი მოძღვრება, რომლის მიღწევაც არავის შეუძლია. თუ შენი სწრაფვა მხოლოდ მოძღვრებაა და არ შეიცავს რეალობას, განა შენ არ გამოდიხარ ის, ვინც ჭეშმარიტებას ეწინააღმდეგება? განა შენ არ ხარ ის, ვინც ჭეშმარიტებას ესხმის თავს? როგორ შეიძლება ასეთი ადამიანი იყოს ის, ვინც ღვთის სიყვარულს ესწრაფვის? რეალობის გარეშე მყოფი ადამიანები ღალატობენ ჭეშმარიტებას და ისინი ყველანი ბუნებით მეამბოხეები არიან!

მიუხედავად იმისა, როგორია შენი მისწრაფება, შენ, უპირველეს ყოვლისა, უნდა გესმოდეს ის საქმე, რომელსაც ღმერთი დღეს ასრულებს და უნდა იცოდე ამ საქმის მნიშვნელობა. შენ უნდა გესმოდეს და იცოდე, რა საქმეს მოიტანს ღმერთი, როდესაც ის უკანასკნელ დღეებში მოვა, რა განწყობას მოიტანს და რა დასრულდება ადამიანში. თუ შენ არ იცი ან არ გესმის ის საქმე, რომლის შესასრულებლადაც ის მოვიდა ხორციელად, მაშინ როგორ შეგიძლია ჩაწვდე მის განზრახვებს და როგორ შეგიძლია გახდე მისი ახლობელი? სინამდვილეში, ღმერთის ახლობლობა რთული არ არის, მაგრამ არც მარტივია. თუ ადამიანებს შეუძლიათ ამის საფუძვლიანად გაგება და პრაქტიკაში გამოყენება, მაშინ ეს მარტივი ხდება; თუ ადამიანები სრულიად ვერ იაზრებენ ამას, მაშინ ეს ბევრად უფრო რთული ხდება და, უფრო მეტიც, მათი სწრაფვა შეიძლება გაურკვევლობაში გადაიზარდოს. თუ ღმერთის ძიებისას ადამიანებს არ აქვთ საკუთარი პოზიცია, რომელსაც უნდა დაეყრდნონ და არ იციან, რომელ ჭეშმარიტებას დაუჯერონ, ეს იმას ნიშნავს, რომ მათ არ აქვთ საფუძველი და ამიტომ მათთვის რთულია მყარად დგომა. დღეს ბევრია, ვისაც არ ესმის ჭეშმარიტება, ვინც ვერ ასხვავებს სიკეთესა და ბოროტებას და არ შეუძლია თქვას, რა უყვარს და რა სძულს. ასეთ ადამიანებს უჭირთ მყარად დგომა. ღმერთის რწმენის გასაღები ჭეშმარიტების პრაქტიკაში გამოყენება, ღვთის განზრახვების გათვალისწინება და იმის ცოდნაა, თუ როგორ მოქმედებს ღმერთი ადამიანზე ხორციელად მოვლინებისას და რა პრინციპებით მეტყველებს იგი. ნუ მიჰყვებით მასებს. შენ უნდა გქონდეს პრინციპები იმასთან დაკავშირებით, რაც უნდა გააკეთო და უნდა დაიცვა ისინი. იმის მტკიცედ დაცვა, რაც შენში ღვთის ნათლის მოფენით შემოვიდა, დაგეხმარება. წინააღმდეგ შემთხვევაში, დღეს ერთი მიმართულებით გადაუხვევ, ხვალ მეორე მიმართულებით და ვერასდროს მიაღწევ რაიმე პრაქტიკულს. ამგვარად ყოფნა სრულიად უსარგებლო იქნება შენი ცხოვრებისთვის. ისინი, ვისაც არ ესმის ჭეშმარიტება, ყოველთვის სხვებს უჯერებენ: თუ ხალხი ამბობს, რომ ეს სულიწმიდის გაკეთებულია, მაშინ შენც ამბობ, რომ ეს სულიწმიდის გაკეთებულია; თუ ხალხი ამბობს, რომ ეს ბოროტი სულის ნამოქმედარია, მაშინ შენც ეჭვი გეპარება ან ასევე ამბობ, რომ ეს ბოროტი სულის ნამოქმედარია. შენ ყოველთვის სხვების სიტყვებს იმეორებ თუთიყუშივით და არ შეგიძლია დამოუკიდებლად რაიმეში გარკვევა და არც დამოუკიდებლად ფიქრი. ეს არის ის, ვისაც არ აქვს პოზიცია, რომელსაც არ აქვს კარგისა და ცუდის გარჩევის უნარი — ასეთი ადამიანი უვარგისი არამზადაა! ყოველთვის სხვების სიტყვებს იმეორებ: დღეს ამბობენ, რომ ეს სულიწმიდის ნამოქმედარია, მაგრამ არსებობს ალბათობა, რომ ერთ დღეს ვინმემ თქვას, რომ ეს არ არის სულიწმიდის ნამოქმედარი და რომ სინამდვილეში, ეს მხოლოდ ადამიანის საქმეებია — მაგრამ შენ ვერ გაარჩევ ამას და როდესაც სხვების ნათქვამის მოწმე ხარ, შენც იგივეს ამბობ. ეს სინამდვილეში სულიწმიდის ნამოქმედარია, მაგრამ შენ ამბობ, რომ ეს ადამიანის ნამოქმედარია; განა შენ ერთ-ერთი მათგანი არ გახდი, ვინც გმობს სულიწმიდის საქმეს? განა ამით არ დაუპირისპირდი ღმერთს, რადგან არ გაქვს კარგის და ცუდის გარჩევის უნარი? შესაძლოა, ერთ დღეს გამოჩნდეს ვინმე სულელი, რომელიც იტყვის, რომ „ეს ბოროტი სულის ნამოქმედარია“ და როდესაც ამ სიტყვებს გაიგებ, დაიბნევი და კვლავ სხვების სიტყვებით შეიბოჭები. ყოველ ჯერზე, როცა ვიღაც დაბრკოლებას შექმნის, შენ ვერ შეძლებ შენი პოზიციის დაცვას და ეს ყველაფერი იმიტომ ხდება, რომ შენში არ არის ჭეშმარიტება. ღმერთის რწმენა და ღმერთის შეცნობის ძიება მარტივი საქმე არ არის. ეს ყველაფერი მხოლოდ შეკრებითა და ქადაგებების მოსმენით ვერ მიიღწევა და ვერც მხოლოდ ვნებით გახდები სრულყოფილი. შენ უნდა გამოსცადო, იცოდე და პრინციპული იყო შენს ქმედებებში და მოიპოვო სულიწმიდის საქმე. როდესაც გამოცდილებას მიიღებ, შეძლებ ბევრი რამის გარჩევას — შეძლებ, განასხვაო სიკეთე და ბოროტება, სამართლიანობა და სიავე, შეძლებ განასხვაო, რა შეიქმნა ხორცისა და სისხლისგან და რა — ჭეშმარიტებისგან. შენ უნდა შეძლო ამ ყველაფრის გარჩევა და ამით, გარემოებების მიუხედავად, არასოდეს დაიკარგები. მხოლოდ ეს არის შენი რეალური სულიერი ზრდა.

ღვთის საქმის ცოდნა მარტივი არ არის. შენ უნდა გქონდეს სტანდარტები და მიზანი შენს მისწრაფებაში, უნდა იცოდე, როგორ ეძებო ჭეშმარიტი გზა, როგორ გაზომო, არის თუ არა ეს ჭეშმარიტი გზა და არის თუ არა ეს ღვთის საქმე. რა არის ჭეშმარიტი გზის ძიების ყველაზე მთავარი პრინციპი? შენ უნდა დააკვირდე, არსებობს თუ არა სულიწმიდის საქმე ამ გზით, არის თუ არა ეს სიტყვები ჭეშმარიტების გამოხატულება, ვისზეა დამოწმებული და რა შეუძლია მას მოგიტანოს. ჭეშმარიტი და ცრუ გზების გარჩევა მოითხოვს ძირითადი ცოდნის რამდენიმე ასპექტს, რომელთაგან ყველაზე მთავარია იმის გარკვევა, არსებობს თუ არა მასში სულიწმიდის საქმე. ვინაიდან ღმერთისადმი ადამიანების რწმენის არსი ღვთის სულის რწმენაა და მათი რწმენა ხორცშესხმული ღმერთის მიმართაც კი იმით აისხნება, რომ ეს ხორცი ღვთის სულის განსახიერებაა, რაც ნიშნავს, რომ ასეთი რწმენა მაინც სულის რწმენაა. სულსა და ხორცს შორის არსებობს განსხვავებები, მაგრამ ვინაიდან ეს ხორცი სულიდან მოდის და ხორცად ქცეული სიტყვაა, ის, რისიც ადამიანს სჯერა, მაინც ღმერთის თანდაყოლილი არსია. ამრიგად, იმის გასარკვევად, არის თუ არა ეს ჭეშმარიტი გზა, უპირველეს ყოვლისა, უნდა განსაზღვროთ, არის თუ არა მასში სულიწმიდის საქმე, რის შემდეგაც უნდა გაარკვიოთ, არის თუ არა ამ გზაში ჭეშმარიტება. ჭეშმარიტება, როგორც მას უწოდებენ, ნორმალური ადამიანობის სიცოცხლე-განწყობის ნაწილია. სხვა სიტყვებით რომ ვთქვათ, ეს არის ის, რაც მოეთხოვებოდა ადამიანს, როდესაც ღმერთმა შექმნა იგი დასაწყისში, კერძოდ, მთლიანობაში ნორმალური ადამიანობა (მათ შორის ადამიანობის მიზეზი, ასევე, გამჭრიახობა, სიბრძნე და ქცევის ძირითადი ცოდნა). ანუ, თქვენ უნდა განსაზღვროთ, შეუძლია თუ არა ამ გზას ადამიანების ნორმალურ ადამიანურ ცხოვრებამდე მიყვანა, აწესებს თუ არა ჭეშმარიტება, რომელზეც საუბრობენ, მოთხოვნებს ნორმალური ადამიანობის რეალობაზე დაყრდნობით, არის თუ არა ეს ჭეშმარიტება რეალური და პრაქტიკული და არის თუ არა ის ყველაზე დროული. თუ არსებობს ჭეშმარიტება, მაშინ მას შეუძლია ადამიანების ნორმალურ და პრაქტიკულ გამოცდილებამდე მიყვანა; უფრო მეტიც, ადამიანები სულ უფრო ნორმალურნი ხდებიან, მათი ადამიანური გონიერება სულ უფრო სრულყოფილი ხდება, მათი ხორციელი ცხოვრება და სულიერი ცხოვრება სულ უფრო მოწესრიგებული ხდება და მათი ემოციები სულ უფრო ნორმალური ხდება. ეს არის მეორე პრინციპი. არსებობს კიდევ ერთი პრინციპი, რომელიც ეხება იმას, ფლობენ თუ არა ადამიანები მზარდ ცოდნას ღმერთის შესახებ და შეუძლია თუ არა ამგვარი საქმისა და ჭეშმარიტების გამოცდილებას მათში ღვთისმოყვარე გულის შთაგონება და ღმერთთან დაახლოება. ამით შეიძლება გაიზომოს, არის თუ არა ეს გზა ჭეშმარიტი გზა. ყველაზე მნიშვნელოვანია, არის თუ არა ეს გზა რეალისტური, ვიდრე ზებუნებრივი და შეუძლია თუ არა მას ადამიანის სიცოცხლის უზრუნველყოფა. თუ ის შეესაბამება ამ პრინციპებს, შეიძლება დავასკვნათ, რომ ეს გზა ჭეშმარიტი გზაა. ამ სიტყვებს იმისთვის არ ვამბობ, რომ თქვენ მიიღოთ სხვა გზები თქვენს მომავალ გამოცდილებაში და ისინი არც წინასწარმეტყველებაა იმისა, რომ მომავალში კიდევ ერთი ახალი ეპოქის საქმე იქნება. ამას იმიტომ გეუბნებით, რომ დარწმუნდეთ დღევანდელი გზის ჭეშმარიტებაში, რათა დღევანდელი საქმისადმი რწმენაში მხოლოდ ეჭვნარევი დაჯერებულობა არ გქონდეთ და მისი დანახვა სიღრმისეულად შეძლოთ. ისეთებიც ბევრნი არიან, ვინც, მიუხედავად დარწმუნებულობისა, მაინც დაბნეულად მიჰყვებიან მას; ასეთ დარწმუნებულობას არანაირი პრინციპი არ გააჩნია და ასეთი ადამიანები ადრე თუ გვიან უნდა განიდევნონ. მათაც კი, ვინც განსაკუთრებული მონდომებით მიჰყვება მას, სამი წილი დარწმუნებულობა და ხუთი წილი ეჭვი აქვთ, რაც იმაზე მიუთითებს, რომ საფუძველი არ გააჩნიათ. იმის გამო, რომ თქვენი საზომი ძალიან დაბალია, ხოლო თქვენი საფუძველი ძალიან ზედაპირული, თქვენ ვერ ხვდებით განსხვავებას. ღმერთი არ იმეორებს თავის საქმეს, ის არ აკეთებს არარეალურ საქმეს, ის არ უყენებს ზედმეტ მოთხოვნებს ადამიანს და არ აკეთებს საქმეს, რომელიც სცილდება ადამიანის გონებას. მთელი ის საქმე, რასაც ის აკეთებს, ადამიანის ნორმალური გონიერების ფარგლებშია და არ ცდება ნორმალური ადამიანური გონიერების ფარგლებს და მისი საქმე სრულდება ადამიანის ნორმალური მოთხოვნების შესაბამისად. თუ ეს სულიწმიდის საქმეა, ადამიანები სულ უფრო ნორმალურნი ხდებიან და მათი ადამიანურობა სულ უფრო ნორმალური ხდება. ადამიანები სულ უფრო მეტ ცოდნას იძენენ თავიანთი გახრწნილი სატანური ხასიათისა და ადამიანის რაობის შესახებ და ასევე სულ უფრო მეტად ილტვიან ჭეშმარიტებისკენ. ანუ, ადამიანის სიცოცხლე იზრდება და იზრდება და ადამიანის გახრწნილი ხასიათი სულ უფრო და უფრო იცვლება — ეს ყველაფერი ნიშნავს, რომ ღმერთი ადამიანის სიცოცხლედ იქცევა. თუ გზა ვერ ავლენს იმ ყველაფერს, რაც ადამიანის რაობას წარმოადგენს, ვერ ცვლის ადამიანის ხასიათს და, უფრო მეტიც, ვერ ახერხებს ადამიანების ღმერთთან მიყვანას ან ვერ აგებინებს მათ ღმერთის ნამდვილობას და კიდევ უფრო ამცირებს მათ ადამიანურობას და მათ გონებას უფრო არანორმალურს ხდის, მაშინ ეს გზა არ უნდა იყოს ჭეშმარიტი გზა და შეიძლება ის ბოროტი სულის ან ძველი გზა იყოს. მოკლედ, ეს არ შეიძლება იყოს სულიწმიდის ამჟამინდელი საქმე. თქვენ მთელი ამ წლების განმავლობაში გწამდათ ღმერთის, მაგრამ წარმოდგენაც არ გაქვთ ჭეშმარიტი და ცრუ გზის განმასხვავებელი პრინციპების ან ჭეშმარიტი გზის ძიების შესახებ. ადამიანების უმეტესობას ეს საკითხები არც კი აინტერესებს; ისინი უბრალოდ მიდიან იქ, სადაც უმრავლესობა მიდის და იმეორებენ იმას, რასაც უმრავლესობა ამბობს. როგორ შეიძლება მას ეწოდოს ადამიანი, ვინც ჭეშმარიტ გზას ეძებს? და როგორ შეუძლიათ ასეთ ადამიანებს ჭეშმარიტი გზის პოვნა? თუ თქვენ გაიგებთ ამ რამდენიმე ძირითად პრინციპს, რაც არ უნდა მოხდეს, არ შეცდებით. დღეს უმნიშვნელოვანესია, რომ ადამიანებს შეეძლოთ განსხვავების გაკეთება; ეს არის ის, რაც ნორმალურ ადამიანობას უნდა ჰქონდეს და ეს არის ის, რაც ხალხს უნდა ჰქონდეს თავიანთი გამოცდილებით. თუ დღესაც კი, ადამიანები ვერანაირ განსხვავებას ვერ ხედავენ მიმდევრობის პროცესში და თუ მათი ადამიანური გონება ჯერ კიდევ არ გაზრდილა, მაშინ ისინი ძალიან გონებაარეულები არიან და მათი სწრაფვა არასწორი და გზას აცდენილია. დღეს შენს სწრაფვაში არ არის მცირედი განსხვავებაც კი და მიუხედავად იმისა, რომ მართალია, როგორც შენ ამბობ, რომ შენ იპოვე ჭეშმარიტი გზა, მოიპოვე ის? შეძელი რაიმეს გარჩევა? რა არის ჭეშმარიტი გზის არსი? ჭეშმარიტ გზაზე შენ არ მოგიპოვებია ჭეშმარიტი გზა; შენ ვერაფერი მიიღე ჭეშმარიტებიდან. ეს ნიშნავს, რომ შენ ვერ მიაღწიე იმას, რასაც ღმერთი მოითხოვს შენგან და ამგვარად, შენი გახრწნილება არ შეცვლილა. თუ ამ გზით გააგრძელებ სვლას, საბოლოოდ განიდევნები. დღემდე მიმდევრობის შემდეგ, დარწმუნებული უნდა იყო, რომ ის გზა, რომელიც აირჩიე, სწორია და ეჭვი აღარ უნდა შეგეპაროს. ბევრი ადამიანი მუდმივად გაურკვევლობაშია და წყვეტს ჭეშმარიტების ძიებას ზოგიერთი წვრილმანი საკითხის გამო. ასეთი ადამიანები არიან ის ადამიანები, ვისაც არ აქვს ცოდნა ღვთის საქმის შესახებ; ისინი არიან ადამიანები, ვინც ღმერთს გონებაარეულად მიჰყვებიან. ადამიანები, რომლებმაც არ იციან ღვთის საქმე, ვერ იქნებიან მისი ახლობლები და ვერ დაამოწმებენ მას. მე ვურჩევ მათ, ვინც მხოლოდ კურთხევას ეძებს და მხოლოდ ბუნდოვანს და აბსტრაქტულს მისდევს, რაც შეიძლება მალე ეძიონ ჭეშმარიტება, რათა მათ ცხოვრებას აზრი ჰქონდეს. აღარ მოიტყუოთ თავი!


განსხვავება განკაცებული ღვთის მსახურებასა და ადამიანის მოვალეობას შორის

თქვენ უნდა შეიცნოთ ღვთის საქმის ხილვები და აღიქვათ მისი საქმის ზოგადი მიმართულება. ეს არის პოზიტიური შესვლა. მას შემდეგ, რაც ზედმიწევნით დაეუფლები ხილვების ჭეშმარიტებას, შენი შესვლა უსაფრთხო იქნება; მიუხედავად იმისა, თუ როგორ შეიცვლება ღვთის საქმე, შენი გული მტკიცე დარჩება, გექნება ნათელი ხილვები და მიზანი შენი შესვლისა და სწრაფვისთვის. ამგვარად, შენში არსებული მთელი გამოცდილება და ცოდნა გაღრმავდება და უფრო დეტალური გახდება. როდესაც მთლიანობაში აღიქვამ დიდ სურათს, ცხოვრების დანაკლისს აღარ განიცდი და არც გზას აცდები. თუ არ შეიცნობ საქმის ამ ნაბიჯებს, ყოველ ნაბიჯზე ზარალს ნახავ და არაერთ დღეზე მეტი დაგჭირდება მდგომარეობის გამოსასწორებლად, ვერც რამდენიმე კვირაში შეძლებ სწორ გზაზე დადგომას. განა ეს არ გამოიწვევს დაყოვნებას? ბევრი რამაა პოზიტიურ შესვლასა და პრაქტიკაში, რასაც თქვენ უნდა დაეუფლოთ. რაც შეეხება ღვთის საქმის ხილვებს, შენ უნდა აღიქვა შემდეგი პუნქტები: დაპყრობის საქმის მნიშვნელობა, სრულყოფილად ქცევის მომავალი გზა, რას უნდა მივაღწიოთ განსაცდელებისა და ტანჯვის გამოცდის გზით, განკითხვისა და გაკიცხვის მნიშვნელობა, სულიწმიდის საქმის პრინციპები, სრულყოფისა და დაპყრობის პრინციპები. ყოველივე ეს ხილვების ჭეშმარიტებას განეკუთვნება. დანარჩენი კი არის საქმის სამი ეტაპი კანონის ეპოქაში, მადლის ეპოქასა და სასუფევლის ეპოქაში, ასევე, მომავალი მოწმობა. ესენიც ხილვების ჭეშმარიტებაა და ისინი ყველაზე ფუნდამენტურია და, ასევე, გადამწყვეტი. ამჟამად იმდენი რამაა, რაშიც თქვენ უნდა შეხვიდეთ და პრაქტიკაში გამოიყენოთ, და ეს ყველაფერი ახლა უფრო მრავალშრიანი და დეტალურია. თუ შენ არ გაქვს ამ ჭეშმარიტებათა ცოდნა, ეს ამტკიცებს, რომ ჯერ კიდევ არ მიგიღწევია შესვლისთვის. უმეტესწილად, ადამიანების ცოდნა ჭეშმარიტების შესახებ მეტისმეტად ზედაპირულია. მათ არ შეუძლიათ პრაქტიკაში გამოიყენონ გარკვეული ძირითადი ჭეშმარიტებები და არ იციან, როგორ მოაგვარონ უმნიშვნელო საკითხებიც კი. მიზეზი იმისა, თუ რატომ ვერ ახერხებენ ადამიანები ჭეშმარიტების პრაქტიკაში გამოყენებას, არის მათი ამბოხებული ხასიათი და ის, რომ მათი ცოდნა დღევანდელი საქმის შესახებ მეტისმეტად ზედაპირული და ცალმხრივია. ამდენად, ადამიანების სრულყოფა არ არის ადვილი საქმე. შენ მეტისმეტად ურჩი ხარ და ზედმეტად ინარჩუნებ შენს ძველ თავს; არ შეგიძლია ჭეშმარიტების მხარეს დგომა და ყველაზე აშკარა ჭეშმარიტებების პრაქტიკაში გამოყენებაც არ ძალგიძს. ასეთი ადამიანები ვერ გადარჩებიან და ისინი არიან ის ადამიანები, ვინც არ დაუპყრიათ. თუ შენს შესვლას არ გააჩნია არც დეტალები და არც ამოცანები, ზრდა შენთან ნელა მოვა. თუ შენს შესვლაში არ არის რეალობის ნატამალი, მაშინ შენი სწრაფვა ამაო იქნება. თუ არ იცი ჭეშმარიტების არსი, უცვლელი დარჩები. ადამიანის სიცოცხლეში ზრდა და მისი ხასიათის ცვლილება მიიღწევა რეალობაში შესვლით და, უფრო მეტიც, დეტალური გამოცდილების მიღებით. თუ შესვლისას ბევრი დეტალური გამოცდილება გექნება და გექნება ბევრი რეალური ცოდნა და შესვლა, შენი ბუნება სწრაფად შეიცვლება. მაშინაც კი, თუ ამჟამად პრაქტიკა არ არის სრულად ნათელი, ღვთის საქმის ხილვები მაინც უნდა იყოს ნათელი. სხვაგვარად, ვერ შეძლებ შესვლას; შესვლა მხოლოდ ჭეშმარიტების ცოდნის მიღების შემდეგაა შესაძლებელი. მხოლოდ იმ შემთხვევაში, თუ სულიწმიდა მოგფენს ნათელს შენს გამოცდილებაში, მიიღებ ჭეშმარიტების უფრო ღრმა გაგებასა და უფრო ღრმა შესვლას. თქვენ უნდა შეიცნოთ ღვთის საქმე.

დასაწყისში, კაცობრიობის შექმნის შემდეგ, სწორედ ისრაელიანები იყვნენ ღვთის საქმის საფუძველი. მთელი ისრაელი იყო იეჰოვას დედამიწაზე მოქმედების ბაზა. იეჰოვას საქმე იყო ადამიანის გაძღოლა და დამწყემსვა კანონების დადგენის გზით, რათა ადამიანს შეძლებოდა ნორმალური ცხოვრებით ცხოვრება და იეჰოვასთვის დედამიწაზე ნორმალური თაყვანისცემა. კანონის ეპოქაში ღმერთი ადამიანისთვის არც ხილული იყო და არც ხელშესახები. ვინაიდან ყველაფერი, რასაც ის აკეთებდა, სატანის მიერ პირველი გახრწნილი ადამიანების წარძღოლა, მათი სწავლება და დამწყემსვა იყო, მისი სიტყვები მხოლოდ კანონებს, დადგენილებებსა და ქცევის ნორმებს შეიცავდა და არა იმ ჭეშმარიტებებს, რომლებიც ადამიანს სიცოცხლით ამარაგებს. მისი ლიდერობის ქვეში ისრაელიანები არ იყვნენ სატანის მიერ ღრმად გახრწნილნი. კანონის საქმე იყო ხსნის საქმის მხოლოდ პირველი ეტაპი, ხსნის საქმის დასაწყისი და მას პრაქტიკულად არაფერი ჰქონდა საერთო ადამიანის სიცოცხლის ხასიათის ცვლილებასთან. ამიტომ, ხსნის საქმის დასაწყისში არ იყო საჭირო, რომ მას ისრაელში თავისი საქმისთვის ხორცი შეესხა. აი, რატომ დასჭირდა მას შუალედური საშუალება — იარაღი, რომლის მეშვეობითაც ადამიანთან ურთიერთობაში შევიდოდა. ამგვარად, შექმნილ არსებებს შორის გამოჩნდნენ ისინი, ვინც იეჰოვას სახელით საუბრობდნენ და მოქმედებდნენ; სწორედ ასე დაიწყეს ადამიანთა შორის მოღვაწეობა ძეებმა კაცისამ და წინასწარმეტყველებმა. ძეები კაცისანი იეჰოვას სახელით მოქმედებდნენ ადამიანთა შორის. იეჰოვას მიერ მათი „ძეებად კაცისად“ წოდება ნიშნავს, რომ ეს ადამიანები იეჰოვას სახელით აწესებდნენ კანონებს. ისინი ასევე იყვნენ მღვდლები ისრაელის ხალხში, მღვდლები, რომლებსაც იეჰოვა მფარველობდა და იცავდა და რომლებშიც იეჰოვას სული მოქმედებდა; ისინი იყვნენ ლიდერები ხალხში და პირდაპირ ემსახურებოდნენ იეჰოვას. მეორე მხრივ, წინასწარმეტყველები მოწოდებულნი იყვნენ, რომ იეჰოვას სახელით ესაუბრათ ყველა ქვეყნისა და ტომის ხალხთან. ისინი ასევე წინასწარმეტყველებდნენ იეჰოვას საქმის შესახებ. იქნებოდნენ ისინი ძენი კაცისანი თუ წინასწარმეტყველნი, ყველა მათგანი თავად იეჰოვას სულის მიერ იყო აღზრდილი და მათში იეჰოვას საქმე იყო. ადამიანთა შორის სწორედ ისინი წარმოადგენდნენ იეჰოვას პირდაპირ; ისინი თავიანთ საქმეს მხოლოდ იმიტომ აკეთებდნენ, რომ იეჰოვას მიერ იყვნენ აღზრდილნი და არა იმიტომ, რომ იყვნენ ხორცი, რომელშიც თავად სულიწმიდა განკაცდა. ამიტომ, მიუხედავად იმისა, რომ ისინი ღვთის სახელით საუბრობდნენ და მოქმედებდნენ, კანონის ეპოქის ეს ძენი კაცისანი და წინასწარმეტყველნი არ იყვნენ განკაცებული ღვთის ხორცი. ღვთის საქმე მადლის ეპოქაში და უკანასკნელ ეტაპზე სწორედ ამის საპირისპირო იყო, რადგან ადამიანის ხსნისა და სამსჯავროს საქმე თავად განკაცებულმა ღმერთმა შეასრულა და, შესაბამისად, აღარ იყო საჭირო ხელახლა აღეზარდათ წინასწარმეტყველნი და ძენი კაცისა, რათა მისი სახელით ემოქმედათ. ადამიანის თვალში არ არსებობს არსებითი განსხვავება მათი საქმის არსსა და მეთოდს შორის. სწორედ ამ მიზეზით ადამიანები მუდმივად ურევენ განკაცებული ღვთის საქმეს წინასწარმეტყველთა და ძეთა კაცისათა საქმიანობაში. განკაცებული ღვთის გარეგნობა ძირითადად იგივე იყო, რაც წინასწარმეტყველთა და ძეთა კაცისა. მეტიც, განკაცებული ღმერთი წინასწარმეტყველებზე უფრო ნორმალური და პრაქტიკულიც კი იყო. აქედან გამომდინარე, ადამიანს არ ძალუძს მათ შორის განსხვავების დანახვა. ადამიანი ყურადღებას ამახვილებს მხოლოდ გარეგნობაზე და საერთოდ არ იცის, რომ მიუხედავად იმისა, რომ ორივე მხარე ერთნაირად მოქმედებს და საუბრობს, მათ შორის არსებითი განსხვავებაა. ვინაიდან ადამიანის უნარი, განასხვაოს საგნები, მეტისმეტად სუსტია, მას არ შეუძლია მარტივი საკითხების გარჩევა, მით უმეტეს, ასეთი რთულის. როდესაც წინასწარმეტყველნი და სულიწმიდის მიერ გამოყენებული ადამიანები საუბრობდნენ და მოქმედებდნენ, ეს იყო ადამიანის მოვალეობის შესრულება, ეს იყო შექმნილი არსების ფუნქციის შესრულება და ეს იყო ის, რაც ადამიანს უნდა გაეკეთებინა. თუმცა, განკაცებული ღვთის სიტყვები და საქმე მისი მსახურების აღსრულება იყო. მიუხედავად იმისა, რომ მისი გარეგნული ფორმა შექმნილი არსებისა იყო, მისი საქმე იყო არა ფუნქციის შესრულება, არამედ მისი მსახურების აღსრულება. ტერმინი „მოვალეობა“ გამოიყენება შექმნილ არსებებთან მიმართებაში, ხოლო „მსახურება“ — განკაცებული ღვთის ხორცთან მიმართებაში. მათ შორის არსებითი განსხვავებაა; ისინი ურთიერთშენაცვლებადი არ არიან. ადამიანის საქმე მხოლოდ მისი მოვალეობის შესრულებაა, ხოლო ღვთის საქმე არის მართვა და მისი მსახურების აღსრულება. ამიტომ, მიუხედავად იმისა, რომ ბევრი მოციქული იყო გამოყენებული სულიწმიდის მიერ და ბევრი წინასწარმეტყველი იყო მისით აღვსილი, მათი საქმე და სიტყვები მხოლოდ შექმნილი არსებების მოვალეობის შესრულებას ემსახურებოდა. მათმა წინასწარმეტყველებებმა შეიძლება გადააჭარბა კიდეც განკაცებული ღვთის მიერ გაცხადებულ სიცოცხლის გზას და მათი ადამიანობა შეიძლება აღემატებოდა განკაცებული ღვთისას, მაგრამ ისინი მაინც თავიანთ მოვალეობას ასრულებდნენ და არა მსახურებას. ადამიანის მოვალეობა გულისხმობს ადამიანის ფუნქციას; ეს არის ის, რაც ადამიანისთვის მიღწევადია. თუმცა, განკაცებული ღვთის მიერ აღსრულებული მსახურება დაკავშირებულია მის მართვასთან და ეს ადამიანისთვის მიუღწეველია. განკაცებული ღმერთი საუბრობს, მოქმედებს თუ სასწაულებს ავლენს, ის შესანიშნავ საქმეს აკეთებს თავისი მართვის ფარგლებში და ასეთი საქმე ადამიანის მიერ მის ნაცვლად ვერ შესრულდება. ადამიანის საქმე მხოლოდ შექმნილი არსების მოვალეობის შესრულებაა ღვთის მართვის საქმის მოცემულ ეტაპზე. ღვთის მართვის გარეშე, ანუ თუ განკაცებული ღვთის მსახურება დაიკარგებოდა, შექმნილი არსების მოვალეობაც აზრს დაკარგავდა. ღვთის საქმე მისი მსახურების აღსრულებისას არის ადამიანის მართვა, ხოლო ადამიანის მიერ თავისი მოვალეობის შესრულება არის საკუთარი ვალდებულების აღსრულება შემოქმედის მოთხოვნების დასაკმაყოფილებლად და ის ვერავითარ შემთხვევაში ვერ ჩაითვლება მსახურების აღსრულებად. ღვთის თანდაყოლილი რაობისთვის — მისი სულისთვის — ღვთის საქმე არის მისი მართვა, ხოლო განკაცებული ღვთისთვის, რომელსაც შექმნილი არსების გარეგნული ფორმა მოსავს, მისი საქმე მისი მსახურების აღსრულებაა. რა საქმესაც არ უნდა აკეთებდეს ის, ეს მისი მსახურების აღსრულებაა; რაც ადამიანს შეუძლია გააკეთოს, არის თავისი მაქსიმუმის გაღება ღვთის მართვის სფეროში და მისი ხელმძღვანელობის ქვეშ.

ადამიანის მიერ თავისი მოვალეობის შესრულება, სინამდვილეში, არის ყოველივე იმის განხორციელება, რაც ადამიანში ბუნებრივად არის ჩადებული, ანუ იმისა, რაც ადამიანისთვის თანდაყოლილად შესაძლებელია. სწორედ მაშინ არის მისი მოვალეობა აღსრულებული. რაც შეეხება ნაკლოვანებებს ადამიანის მსახურებაში, ისინი თანდათან მცირდება პროგრესული გამოცდილებისა და სამსჯავროს გავლის პროცესში; ისინი ხელს არ უშლის და გავლენას არ ახდენს ადამიანის მოვალეობაზე. ისინი, ვინც წყვეტენ მსახურებას ან ნებდებიან და უკან იხევენ იმის შიშით, რომ მათ მსახურებაში შეიძლება ნაკლოვანებები იყოს, ყველაზე მხდალნი არიან. თუ ადამიანებს არ შეუძლიათ გამოხატონ ის, რაც მსახურებისას უნდა გამოხატონ ან ვერ აღწევენ იმას, რაც მათთვის თანდაყოლილად შესაძლებელია და ამის ნაცვლად ზედაპირულად მოქმედებენ, მათ დაკარგეს ის ფუნქცია, რომელიც შექმნილ არსებას უნდა ჰქონდეს. ასეთ ადამიანებს „საშუალოებს“ უწოდებენ; ისინი უსარგებლო ნაგავი არიან. როგორ შეიძლება ასეთებს ეწოდოთ შექმნილი არსებები ჭეშმარიტი გაგებით? განა ისინი დამპალი საგნები არ არიან, რომლებიც გარედან ბრწყინავენ, შიგნიდან კი გახრწნილნი არიან? თუ პიროვნება საკუთარ თავს ღმერთს უწოდებს, თუმცა არ ძალუძს ღვთაებრივი არსის გამოხატვა, თავად ღვთის საქმის კეთება ან ღვთის წარმოდგენა, ის უდავოდ არ არის ღმერთი, რადგან მას არ გააჩნია ღვთის რაობა და მასში არ არსებობს ის, რისი მიღწევაც ღმერთს თანდაყოლილად შეუძლია. თუ ადამიანი კარგავს იმას, რაც მისთვის თანდაყოლილად მიღწევადია, ის ვეღარ ჩაითვლება ადამიანად და ის არ არის ღირსი, იდგეს როგორც შექმნილი არსება ან წარდგეს ღვთის წინაშე და ემსახუროს მას. მეტიც, ის არ არის ღირსი, მიიღოს ღვთის მადლი ან იყოს ღვთის მფარველობის, დაცვისა და სრულყოფის ქვეშ. ბევრი, ვინც დაკარგა ღვთის ნდობა, კარგავს ღვთის მადლსაც. მათ არათუ არ სძულთ თავიანთი ბოროტი საქმეები, არამედ ურცხვად ავრცელებენ იდეას, თითქოს ღვთის ჭეშმარიტი გზა არასწორია, ხოლო ამბოხებულნი ღვთის არსებობასაც კი უარყოფენ. როგორ შეიძლება ასეთ ადამიანებს, რომლებიც ამგვარი ურჩობით არიან მოცულნი, ჰქონდეთ ღვთის მადლით ტკბობის უფლება? ისინი, ვინც არ ასრულებენ თავიანთ მოვალეობას, ძალიან ურჩნი არიან ღვთის მიმართ და ბევრი მართებთ მისი, თუმცა მაინც ბრუნდებიან და ღმერთს ლანძღავენ, თითქოს ის ცდებოდეს. როგორ შეიძლება ასეთი ადამიანი იყოს სრულყოფის ღირსი? განა ეს არ არის განდევნისა და დასჯის წინაპირობა? ადამიანები, რომლებიც არ ასრულებენ თავიანთ მოვალეობას ღვთის წინაშე, უკვე დამნაშავენი არიან ყველაზე საშინელ დანაშაულებში, რისთვისაც სიკვდილიც კი არ არის საკმარისი სასჯელი, თუმცა მათ მაინც ჰყოფნით თავხედობა, რომ ედავონ ღმერთს და შეეცადონ მასთან პაექრობას. რა ფასი აქვს ასეთი ადამიანების სრულყოფას? როდესაც ადამიანები ვერ ასრულებენ თავიანთ მოვალეობას, ისინი უნდა გრძნობდნენ დანაშაულს და ვალს; მათ უნდა სძულდეთ თავიანთი სისუსტე და უსარგებლობა, თავიანთი ამბოხება და გახრწნილება და, კიდევ უფრო მეტიც, მათ ყველაფერი უნდა გაიღონ ღმერთისთვის, თავიანთი სიცოცხლეც კი. მხოლოდ მაშინ არიან ისინი შექმნილი არსებები, რომლებსაც ჭეშმარიტად უყვართ ღმერთი და მხოლოდ ასეთი ადამიანები არიან ღირსნი, დატკბნენ ღვთის კურთხევებითა და აღთქმებით და იყვნენ მის მიერ სრულყოფილნი. უმეტესობა თქვენგანი როგორ იქცევა? როგორ ეპყრობით ღმერთს, რომელიც თქვენ შორის ცხოვრობს? როგორ შეასრულეთ თქვენი მოვალეობა მის წინაშე? გააკეთეთ ყველაფერი, რაც გევალებოდათ, თუნდაც საკუთარი სიცოცხლის ფასად? რა გაიღეთ მსხვერპლად? განა ბევრი არ მიგიღიათ ჩემგან? შეგიძლიათ, გაარჩიოთ? რამდენად ერთგულნი ხართ ჩემი? როგორ მემსახურეთ? და რას იტყვით ყოველივე იმაზე, რაც თქვენთვის მომიცია და გამიკეთებია? შეაფასეთ ეს ყველაფერი? ყველამ თუ განსაჯეთ და შეადარეთ ეს იმ მცირე სინდისს, რომელიც თქვენშია? ვისი ღირსი შეიძლება იყოს თქვენი სიტყვები და მოქმედებები? ნუთუ თქვენი ასეთი მცირედი მსხვერპლია ყოველივე იმის ღირსი, რაც მე თქვენთვის მიბოძებია? მე სხვა არჩევანი არ მაქვს და მთელი გულით თქვენი ერთგული ვარ, თქვენ კი ბოროტ განზრახვებს ატარებთ და ჩემ მიმართ გულგრილნი ხართ. აი, ეს არის მოვალეობა, რომელიც შეასრულეთ, ის მცირე ფუნქცია, რომელიც გასწიეთ. განა ასე არ არის? არ იცით, რომ სრულიად ვერ შეასრულეთ შექმნილი არსების მოვალეობა? როგორ შეიძლება ჩაითვალოთ შექმნილ არსებად? განა თქვენთვის ნათელი არ არის, რას გამოხატავთ და როგორ ცხოვრობთ? თქვენ ვერ შეასრულეთ თქვენი მოვალეობა, მაგრამ ეძიებთ, მოიპოვოთ ღვთის მოთმინება და უხვი მადლი. ასეთი მადლი არ არის გამზადებული თქვენნაირი უსარგებლო და მდაბალი ადამიანებისთვის, არამედ მათთვის, ვინც არაფერს ითხოვს და სიხარულით სწირავს მსხვერპლს. თქვენნაირი ადამიანები, ასეთი „საშუალოები“, სრულიად უღირსნი არიან ზეციური მადლით ტკბობისა. მხოლოდ გაჭირვება და დაუსრულებელი სასჯელი იქნება თქვენი დღეების თანამგზავრი! თუ არ შეგიძლიათ, იყოთ ჩემი ერთგულნი, თქვენი ბედი ტანჯვა იქნება. თუ არ იქნებით ანგარიშვალდებულნი ჩემი სიტყვებისა და ჩემი საქმის წინაშე, თქვენი აღსასრული სასჯელი იქნება. მთელი მადლი, კურთხევები და სასუფევლის საოცარი ცხოვრება თქვენ არ შეგეხებათ. ეს არის დასასრული, რომელსაც იმსახურებთ და შედეგი თქვენივე ქმედებებისა! უვიცნი და ამპარტავანნი არა მხოლოდ არ აკეთებენ მაქსიმუმს და არ ასრულებენ თავიანთ მოვალეობას, არამედ მადლის მისაღებად ხელს იწვდიან, თითქოს იმსახურებენ, რასაც ითხოვენ. და თუ ვერ იღებენ სასურველს, კიდევ უფრო ნაკლებად ერთგულნი ხდებიან. როგორ შეიძლება ასეთი ადამიანები გონიერებად ჩაითვალონ? თქვენ სუსტი და გონიერებას მოკლებულნი ხართ, სრულიად უუნარო, შეასრულოთ ის მოვალეობა, რომელიც მართვის საქმის დროს უნდა შეგესრულებინათ. თქვენი ფასი უკვე დაეცა. ის, რომ ჩემი მადლის სანაცვლოს ვერ მიბრუნებთ, უკვე უკიდურესი ამბოხებაა, რაც საკმარისია თქვენ დასაგმობად და თქვენი სიმხდალის, უნიათობის, სიმდაბლისა და სიბინძურის დემონსტრირებისათვის. რა გაძლევთ უფლებას, ხელები გამოწვდილი გქონდეთ? ის, რომ არ შეგიძლიათ, მცირედი დახმარება გაუწიოთ ჩემს საქმეს, არ შეგიძლიათ იყოთ ერთგულნი და მყარად იდგეთ ჩემს დასამოწმებლად, თქვენი ბოროტმოქმედება და მარცხია, თქვენ კი ამის ნაცვლად თავს მესხმით, ჩემზე სიცრუეს ავრცელებთ და ჩივით, თითქოს უსამართლო ვარ. განა ეს არის თქვენი ერთგულება? განა ეს არის თქვენი სიყვარული? რა საქმის გაკეთება შეგიძლიათ ამის გარდა? რა წვლილი შეიტანეთ ყველა იმ საქმეში, რაც შესრულდა? რამდენი გაიღეთ? მე უკვე გამოვიჩინე დიდი მოთმინება იმით, რომ არ დაგადანაშაულეთ, თქვენ კი მაინც ურცხვად ეძებთ მიზეზებს და ჩუმად ჩივით ჩემზე. ადამიანობის მცირედი ნატამალი მაინც გაგაჩნიათ? მიუხედავად იმისა, რომ ადამიანის მოვალეობა გარყვნილია ბევრი ადამიანური აზრითა და წარმოდგენით, შენ უნდა შეასრულო შენი მოვალეობა და იყო ერთგული. ადამიანის საქმეში არსებული უწმინდურობა მისი სულიერი მონაცემების საკითხია, ხოლო თუ ადამიანი არ ასრულებს თავის მოვალეობას, ეს მის ურჩობაზე მიუთითებს. არ არსებობს კავშირი ადამიანის მოვალეობასა და იმას შორის, მიიღებს ის კურთხევას თუ უბედურება შეემთხვევა. მოვალეობა არის ის, რაც ადამიანმა უნდა აღასრულოს; ეს მისი ზეცით ბოძებული მოწოდებაა და მან ის უნდა შეასრულოს საზღაურის ძიების გარეშე, პირობებისა და მიზეზების გარეშე. მხოლოდ ამას შეიძლება ეწოდოს მოვალეობის შესრულება. კურთხევის მიღება ეხება იმ კურთხევებს, რომლებსაც ადამიანი იღებს, როდესაც ის სრულყოფილი ხდება სამსჯავროს გამოცდის შემდეგ. უბედურების შემთხვევა კი ეხება იმ სასჯელს, რომელსაც ადამიანი იღებს, როდესაც მისი ხასიათი არ იცვლება გაკიცხვისა და სამსჯავროს გავლის შემდეგ — ანუ, როდესაც ის არ ხდება სრულყოფილი. მაგრამ იმის მიუხედავად, მიიღებენ კურთხევას თუ უბედურება შეემთხვევათ, შექმნილმა არსებებმა უნდა შეასრულონ თავიანთი მოვალეობა, აკეთონ ის, რაც ევალებათ და ის, რისი გაკეთებაც შეუძლიათ. ეს არის მინიმუმი, რაც ადამიანმა, რომელიც ღმერთს მიჰყვება, უნდა გააკეთოს. არ უნდა შეასრულო შენი მოვალეობა კურთხევის მიღების გულისთვის და არ უნდა თქვა უარი შენი მოვალეობის შესრულებაზე უბედურების შეხვედრის შიშით. ნება მომეცით, გითხრათ ერთი რამ: ადამიანის მიერ თავისი მოვალეობის შესრულება არის ის, რაც მან უნდა გააკეთოს და თუ ის არ ასრულებს თავის მოვალეობას, ეს მისი ამბოხებაა. სწორედ მოვალეობის შესრულების პროცესში იცვლება ადამიანი თანდათან და სწორედ ამ პროცესში ავლენს ის თავის ერთგულებას. ამდენად, რაც უფრო მეტად ასრულებ შენს მოვალეობას, მით მეტ ჭეშმარიტებას მოიპოვებ და მით უფრო პრაქტიკული გახდება შენი გამოხატულება. ისინი, ვინც მოვალეობას მხოლოდ მოჩვენებითად ასრულებენ და ჭეშმარიტებას არ ეძებენ, საბოლოოდ განიდევნებიან, რადგან ასეთი ადამიანები არ ასრულებენ თავიანთ მოვალეობას ჭეშმარიტების პრაქტიკაში და არ იყენებენ ჭეშმარიტებას პრაქტიკაში თავიანთი მოვალეობის შესრულებისას. ესენი არიან ისინი, რომლებიც უცვლელნი რჩებიან და რომელთაც უბედურება შეემთხვევათ. არა მხოლოდ მათი გამოხატულებაა უწმინდური, არამედ ყველაფერი, რასაც ისინი გამოხატავენ, ბოროტებაა.

მადლის ეპოქაში იესომაც ბევრი სიტყვა თქვა და დიდი საქმე აღასრულა. რით განსხვავდებოდა ის ესაიასგან? რით განსხვავდებოდა ის დანიელისგან? იყო ის წინასწარმეტყველი? რატომ ამბობენ, რომ ის არის ქრისტე? რა განსხვავებაა მათ შორის? ისინი ყველანი იყვნენ ადამიანები, რომლებიც სიტყვებს ამბობდნენ და მათი სიტყვები ადამიანისთვის მეტ-ნაკლებად ერთნაირად ჩანდა. ისინი ყველანი ამბობდნენ სიტყვებს და ასრულებდნენ საქმეს. ძველი აღთქმის წინასწარმეტყველნი წინასწარმეტყველებდნენ და მსგავსადვე შეეძლო იესოსაც. რატომ არის ასე? აქ გამიჯვნა ხდება საქმის ბუნების საფუძველზე. ამ საკითხის გასარჩევად, შენ არ უნდა განიხილო ხორცის ბუნება და არც მათი სიტყვების სიღრმე თუ ზედაპირულობა. პირველ რიგში ყოველთვის უნდა განიხილო მათი საქმე და ის შედეგები, რასაც მათი საქმე ადამიანში იწვევს. იმ დროს წინასწარმეტყველთა მიერ ნათქვამი წინასწარმეტყველებები არ აწვდიდა ადამიანს სიცოცხლეს; შთაგონებები, რომლებიც მიიღეს ესაიამ, დანიელმა და სხვებმა, იყო მხოლოდ წინასწარმეტყველებები და არა სიცოცხლის ჭეშმარიტი გზა. იეჰოვას პირდაპირი გამოცხადების გარეშე ვერავინ შეძლებდა იმ საქმის გაკეთებას, რაც მოკვდავთათვის შეუძლებელია. იესომაც ბევრი სიტყვა თქვა, მაგრამ ეს სიტყვები იყო სიცოცხლის ჭეშმარიტი გზა, რომლიდანაც ადამიანს შეეძლო გზის პოვნა პრაქტიკისთვის. ეს ნიშნავს, რომ, პირველ ყოვლისა, მას შეეძლო ადამიანის სიცოცხლით აღვსება, რადგან იესო თავად არის სიცოცხლე; მეორე, მას შეეძლო ადამიანის დამახინჯებული ასპექტების გამოსწორება; მესამე, მის საქმეს შეეძლო იეჰოვას საქმის გაგრძელება ეპოქის გასაგრძელებლად; მეოთხე, მას შეეძლო ადამიანში საჭიროებების აღქმა და გაგება, რა აკლია ადამიანს; მეხუთე, მას შეეძლო ახალი ეპოქის დაწყება და ძველის დასრულება. აი, რატომ ეწოდება მას ღმერთი და ქრისტე; ის არა მხოლოდ ესაიასგან, არამედ ყველა სხვა წინასწარმეტყველისგანაც განსხვავდება. შეადარეთ ესაია წინასწარმეტყველთა საქმეს. პირველი, მას არ შეეძლო ადამიანის სიცოცხლით აღვსება; მეორე, მას არ შეეძლო ახალი ეპოქის დამკვიდრება. ის მოქმედებდა იეჰოვას წინამძღოლობით და არა ახალი ეპოქის დასამკვიდრებლად. მესამე, სიტყვები, რომლებსაც ის ამბობდა, მის შესაძლებლობებს აღემატებოდა. ის იღებდა გამოცხადებებს უშუალოდ ღვთის სულისგან და სხვები ვერ გაიგებდნენ მათ, მოსმენის შემთხვევაშიც კი. მხოლოდ ეს რამდენიმე გარემოებაა საკმარისი იმის დასამტკიცებლად, რომ მისი სიტყვები სხვა არაფერი იყო, თუ არა წინასწარმეტყველებები, სხვა არაფერი, თუ არა იეჰოვას ნაცვლად შესრულებული საქმის ასპექტი. თუმცა, მას არ შეეძლო სრულად წარმოედგინა იეჰოვა. ის იყო იეჰოვას მსახური, ინსტრუმენტი იეჰოვას საქმეში. ის მხოლოდ რჯულის ეპოქაში და იეჰოვას მოქმედების ფარგლებში ასრულებდა საქმეს; მას არ უმოქმედია რჯულის ეპოქის მიღმა. იესოს საქმე კი განსხვავებული იყო. მან გადააჭარბა იეჰოვას საქმის ფარგლებს; ის მოქმედებდა როგორც განკაცებული ღმერთი და ეწამა ჯვარზე მთელი კაცობრიობის გამოსასყიდად. ეს ნიშნავს, რომ მან შეასრულა ახალი საქმე იეჰოვას მიერ შესრულებული საქმის მიღმა. ეს იყო ახალ ეპოქაში შესვლა. გარდა ამისა, მას შეეძლო ელაპარაკა იმაზე, რისი მიღწევაც ადამიანს არ შეეძლო. მისი საქმე იყო ღვთის მართვის ფარგლებში შესრულებული საქმე და მოიცავდა მთელ კაცობრიობას. ის არ მოქმედებდა მხოლოდ რამდენიმე ადამიანში და მისი საქმე არ იყო გამიზნული ადამიანთა მხოლოდ შეზღუდული რაოდენობის წარსაძღოლად. როგორ განკაცდა ღმერთი ადამიანად, როგორ მოხდა სულის გამოცხადება იმ დროს და როგორ ჩამოვიდა სული ადამიანზე საქმის განსახორციელებლად — ეს არის საკითხები, რომლებსაც ადამიანი ვერ ხედავს და ვერ ეხება. სრულიად შეუძლებელია, ეს ფაქტები გამოდგეს იმის დასამტკიცებლად, რომ ის განკაცებული ღმერთია. შესაბამისად, განსხვავების დანახვა მხოლოდ ღვთის სიტყვებსა და საქმეს შორის შეიძლება, რაც ადამიანისთვის ხელშესახებია. მხოლოდ ეს არის რეალური. ეს იმიტომ ხდება, რომ სულიერი საკითხები თქვენთვის უხილავია და მათ შესახებ ნათლად მხოლოდ თავად ღმერთმა იცის. ღვთის განკაცებულმა ხორცმაც კი არ იცის ყველაფერი. შენ მხოლოდ მის მიერ შესრულებული საქმით შეგიძლია დაადასტურო, არის თუ არა ის ღმერთი. მისი საქმიდან ჩანს, რომ, პირველი, მას შეუძლია გახსნას ახალი ეპოქა; მეორე, მას შეუძლია ადამიანის სიცოცხლით აღვსება და ადამიანისთვის იმ გზის ჩვენება, რომელსაც უნდა გაჰყვეს. ეს საკმარისია იმის დასადგენად, რომ ის თავად ღმერთია. მინიმუმ, საქმე, რომელსაც ის აკეთებს, სრულად წარმოადგენს ღვთის სულს და ასეთი საქმიდან ჩანს, რომ მასში ღვთის სულია. ვინაიდან განკაცებული ღვთის მიერ შესრულებული საქმე ძირითადად ახალი ეპოქის დამკვიდრებას, ახალი საქმის წარძღოლასა და ახალი სფეროს გახსნას გულისხმობდა, მხოლოდ ეს არის საკმარისი იმის დასადგენად, რომ ის თავად ღმერთია. ეს განასხვავებს მას ესაიასგან, დანიელისა და სხვა დიდი წინასწარმეტყველებისგან. ესაია, დანიელი და სხვები იყვნენ მაღალი განათლებისა და კულტურის მქონე ადამიანთა კლასიდან. ისინი იყვნენ არაჩვეულებრივი ადამიანები იეჰოვას წინამძღოლობის ქვეშ. განკაცებული ღვთის ხორციც მცოდნე იყო და არ აკლდა გონიერება, მაგრამ მისი ადამიანობა განსაკუთრებულად ნორმალური იყო. ის იყო ჩვეულებრივი ადამიანი და შეუიარაღებელი თვალით მასში რაიმე განსაკუთრებული ადამიანობის დანახვა ან სხვებისგან განსხვავებულის შემჩნევა შეუძლებელი იყო. ის სრულიად არ იყო ზებუნებრივი ან უნიკალური და არ ფლობდა რაიმე უმაღლეს განათლებას, ცოდნას ან თეორიას. სიცოცხლე, რომელზეც ის საუბრობდა და გზა, რომლითაც მიუძღვოდა ხალხს, არ მიუღია თეორიით, ცოდნით, ცხოვრებისეული გამოცდილებით ან ოჯახური აღზრდით, არამედ ეს იყო სულის პირდაპირი საქმე, რაც განკაცებული ხორცის საქმეა. იმის გამო, რომ ადამიანს დიდი წარმოდგენები აქვს ღმერთზე და განსაკუთრებით იმიტომ, რომ ეს წარმოდგენები ზედმეტად ბევრ ბუნდოვან და ზებუნებრივ ელემენტს შეიცავს, ადამიანის თვალში ეს ნორმალური ღმერთი, ადამიანური სისუსტეებით, რომელსაც არ შეუძლია ნიშებისა და სასწაულების ქმნა, ნამდვილად არ არის ღმერთი. განა ეს არ არის ადამიანის მცდარი შეხედულებები? თუ განკაცებული ღვთის ხორცი არ იქნებოდა ნორმალური ადამიანი, მაშინ როგორ შეიძლებოდა ეთქვათ, რომ ის განკაცებული ხორცია? ხორციელი ყოფნა ნიშნავს იყო ჩვეულებრივი, ნორმალური ადამიანი. ის რომ ზებუნებრივი არსება ყოფილიყო, მაშინ არ იქნებოდა ხორციელი. იმის დასამტკიცებლად, რომ ის ხორციელია, განკაცებულ ღმერთს სჭირდებოდა ნორმალური ხორცის ფლობა. ეს უბრალოდ საჭირო იყო განკაცების მნიშვნელობის სისრულეში მოსაყვანად. თუმცა, ასე არ იყო წინასწარმეტყველთა და ძეთა კაცისათა შემთხვევაში. ისინი იყვნენ ნიჭიერი ადამიანები, რომლებსაც სულიწმიდა იყენებდა; ადამიანთა თვალში მათი ადამიანობა განსაკუთრებულად დიადი იყო და ისინი ახორციელებდნენ ბევრ ისეთ ქმედებას, რაც აღემატებოდა ნორმალურ ადამიანობას. ამ მიზეზით, ადამიანი მათ ღმერთებად თვლიდა. ახლა თქვენ ეს ყველამ ნათლად უნდა გაიგოთ, რადგან ეს იყო საკითხი, რომელიც წარსულ ეპოქებში ყველა ადამიანს ყველაზე მარტივად აბნევდა. გარდა ამისა, განკაცება ყველაზე იდუმალი რამაა და განკაცებული ღმერთი ადამიანისთვის ყველაზე რთული მისაღებია. ის, რასაც მე ვამბობ, ხელს უწყობს თქვენი ფუნქციის შესრულებას და განკაცების საიდუმლოს გაგებას. ყოველივე ეს დაკავშირებულია ღვთის მართვასთან, ხილვებთან. თქვენ მიერ ამის გაგება უფრო სასარგებლო იქნება ხილვების ანუ ღვთის მართვის საქმის შესახებ ცოდნის მისაღებად. ამგვარად, თქვენ ასევე ბევრს გაიგებთ იმ მოვალეობის შესახებ, რომელიც სხვადასხვა ტიპის ადამიანებმა უნდა შეასრულონ. მიუხედავად იმისა, რომ ეს სიტყვები პირდაპირ არ გიჩვენებთ გზას, ისინი მაინც დიდ დახმარებას გაგიწევთ შესვლისას, რადგან თქვენს ამჟამინდელ ცხოვრებას მეტად აკლია ხილვები და ეს გახდება მნიშვნელოვანი დაბრკოლება, რომელიც ხელს შეუშლის თქვენს შესვლას. თუ თქვენ არ შეგეძლებათ ამ საკითხების გაგება, მაშინ არ გექნებათ მოტივაცია თქვენი შესვლისთვის. და როგორ შეიძლება ასეთმა სწრაფვამ მოგცეთ საშუალება, ჯეროვნად შეასრულოთ თქვენი მოვალეობა?


ღმერთი ყველა ქმნილების უფალია

წინა ორი ეპოქის მოღვაწეობის ერთი ეტაპი ისრაელში მიმდინარეობდა, მეორე კი იუდეაში. ზოგადად, ამ მოღვაწეობის არც ერთი ეტაპი არ სცილდებოდა ისრაელის ფარგლებს და პირველ რჩეულ ხალხზე აღსრულდა. შედეგად, ისრაელიანები თვლიან, რომ ღმერთი იეჰოვა მხოლოდ ისრაელიანების ღმერთია. რადგან იესო იუდეაში მოღვაწეობდა, სადაც მან ჯვარცმის საქმე აღასრულა, ებრაელები მას ებრაელი ხალხის გამომსყიდველად მიიჩნევენ. ისინი თვლიან, რომ ის მხოლოდ ებრაელთა მეფეა და არა სხვა ხალხის; რომ ის არ არის უფალი, ინგლისელთა გამომსყიდველი, და არც უფალი, ამერიკელთა გამომსყიდველი. არამედ უფალი, რომელიც ისრაელიანების გამომსყიდველია და რომ მან ისრაელში სწორედ იუდეველები გამოისყიდა. სინამდვილეში, ღმერთი ყოველივეს ხელმწიფეა. ის ყველა ქმნილების ღმერთია. ის არ არის მხოლოდ ისრაელიანების ან იუდეველების ღმერთი; ის ყველა ქმნილების ღმერთია. მისი მოღვაწეობის წინა ორი ეტაპი ისრაელში წარიმართა, რამაც ადამიანებში გარკვეული წარმოდგენები შექმნა. მათ სწამთ, რომ იეჰოვა ისრაელში მოღვაწეობდა. თავად იესომ თავისი საქმე იუდეაში განახორციელა და, უფრო მეტიც, რომ ის განკაცდა, რათა ემოქმედა — და ნებისმიერ შემთხვევაში, ეს საქმე ისრაელის ფარგლებს არ სცდებოდა. ღმერთი არ მოღვაწეობდა ეგვიპტელებსა ან ინდოელებს შორის; ის მხოლოდ ისრაელიანებში მოღვაწეობდა. ასე იქმნიან ადამიანები სხვადასხვა წარმოდგენებს და ღვთის საქმეს გარკვეული ჩარჩოებით ზღუდავენ. ისინი ამბობენ, რომ როდესაც ღმერთი მოქმედებს, მან ეს უნდა გააკეთოს რჩეულ ხალხში და ისრაელში; ისრაელიანების გარდა, ღმერთი სხვა ხალხზე არ მოქმედებს და მის მოღვაწეობას უფრო დიდი მასშტაბი არ აქვს. ისინი განსაკუთრებით მკაცრნი არიან თავის მცდელობაში, ხორცშესხმული ღმერთი ჩარჩოებში მოაქციონ და არ აძლევენ მას ნებას, გასცდეს ისრაელის საზღვრებს. განა ეს ყველაფერი მხოლოდ ადამიანური წარმოდგენები არ არის? ღმერთმა შექმნა ცა, დედამიწა და ყოველივე, მან შექმნა ყველა ქმნილება და როგორ შეეძლო თავისი საქმე მხოლოდ ისრაელით შეეზღუდა? თუ ასე იქნებოდა, რა აზრი ექნებოდა მის მიერ ყველა ქმნილების შექმნას? მან შექმნა მთელი სამყარო და მან თავისი ექვსათასწლიანი მართვის გეგმა არა მხოლოდ ისრაელში განახორციელა, არამედ სამყაროში არსებულ ყველა ადამიანზე. მიუხედავად იმისა, ცხოვრობენ თუ არა ისინი ჩინეთში, შეერთებულ შტატებში, გაერთიანებულ სამეფოში თუ რუსეთში, ყველა ადამიანი ადამის შთამომავალია; ისინი ყველანი ღვთის მიერ არიან შექმნილნი. მათგან ვერცერთი ვერ დააღწევს თავს ქმნილების საზღვრებს და ვერცერთი ვერ ჩამოიშორებს „ადამის შთამომავლის“ იარლიყს. ისინი ყველანი ქმნილებები არიან, ყველა ადამის ნაშიერია და ასევე ადამისა და ევას გახრწნილი შთამომავალი. არა მხოლოდ ისრაელიანები არიან შექმნილი არსებები, არამედ ყველა ადამიანი; უბრალოდ, ზოგი დაწყევლილია, ზოგი კი — კურთხეული. ისრაელიანებში ბევრი მოსაწონი რამ არის; ღმერთი მათზე დასაბამიდან მოქმედებდა, რადგან ისინი ყველაზე ნაკლებად იყვნენ გახრწნილები. ჩინელები მათთან შედარებასაც ვერ გაუძლებენ; ისინი ბევრად ჩამორჩებიან. ამრიგად, ღმერთი თავდაპირველად ისრაელის ხალხში მოქმედებდა, ხოლო მისი მოღვაწეობის მეორე ეტაპი მხოლოდ იუდეაში განხორციელდა — რამაც ადამიანებში მრავალი წარმოდგენა და წესი წარმოშვა. სინამდვილეში, ღმერთი ადამიანური წარმოდგენების მიხედვით რომ მოქმედებდეს, ის მხოლოდ ისრაელიანების ღმერთი იქნებოდა და ვერ შეძლებდა თავისი საქმის გავრცელებას წარმართ ერებში, რადგან ის იქნებოდა მხოლოდ ისრაელიანების ღმერთი და არა ყველა ქმნილების ღმერთი. წინასწარმეტყველებებში ნათქვამია, რომ იეჰოვას სახელი დიადი იქნება წარმართ ერებს შორის, რომ ის გავრცელდებოდა წარმართებში. რატომ იყო ეს ნაწინასწარმეტყველები? ღმერთი მხოლოდ ისრაელიანების ღმერთი რომ ყოფილიყო, ის მხოლოდ ისრაელში იღვაწებდა. უფრო მეტიც, ის არ გაავრცელებდა ამ საქმეს და არც ასე იწინასწარმეტყველებდა. რადგან მან ეს იწინასწარმეტყველა, ის აუცილებლად გაავრცელებს თავის საქმეს წარმართ ერებში, ყველა ქვეყანასა და ყველა მიწაზე. რადგან მან ეს თქვა, მან ეს უნდა აღასრულოს კიდეც; ეს არის მისი გეგმა, რადგან ის არის უფალი, რომელმაც შექმნა ცა, მიწა და ყოველივე, და ყველა ქმნილების ღმერთი. მიუხედავად იმისა, ისრაელიანებში მოქმედებს თუ მთელ იუდეაში, საქმე, რომელსაც ის აკეთებს, არის მთელი სამყაროსა და მთელი კაცობრიობის საქმე. საქმე, რომელსაც ის დღეს დიდი წითელი დრაკონის ქვეყანაში — წარმართულ ქვეყანაში — აკეთებს, კვლავაც მთელი კაცობრიობის საქმეა. ისრაელი იყო მისი დედამიწაზე მოღვაწეობის საყრდენი; ასევე, ჩინეთიც შეიძლება გახდეს მისი წარმართ ერებში მოღვაწეობის საყრდენი. ნუთუ მან ახლა არ აასრულა წინასწარმეტყველება, რომ „იეჰოვას სახელი დიადი იქნება წარმართ ერებს შორის“? მისი წარმართ ერებში მოღვაწეობის პირველი ნაბიჯი სწორედ ეს საქმეა, საქმე, რომელსაც ის დიდი წითელი დრაკონის ქვეყანაში აკეთებს. ის, რომ განკაცებულმა ღმერთმა ამ მიწაზე და ამ დაწყევლილ ხალხში უნდა იმოქმედოს, განსაკუთრებით ეწინააღმდეგება ადამიანურ წარმოდგენებს; ესენი ყველაზე მდაბიო ადამიანები არიან, მათ არავითარი ღირებულება არ გააჩნიათ და თავდაპირველად იეჰოვასგან იყვნენ მიტოვებულნი. ადამიანები შეიძლება სხვა ადამიანებმა მიატოვონ, მაგრამ თუ მათ ღმერთი მიატოვებს, მაშინ არავინ აღარ იქნება მათზე დაბალი სტატუსის მქონე და უფრო ნაკლებად ღირებული. ქმნილებისთვის სატანის მიერ შეპყრობილობა ან ადამიანების მიერ მიტოვება ძალიან მტკივნეულია — მაგრამ ქმნილების შემოქმედის მიერ მიტოვება ნიშნავს, რომ მასზე დაბალი სტატუსი აღარავის ექნება. მოაბის შთამომავალნი დაწყევლილნი იყვნენ და ისინი ამ ჩამორჩენილ ქვეყანაში დაიბადნენ; უდავოა, რომ სიბნელის გავლენის ქვეშ მყოფ ხალხთაგან, მოაბის შთამომავლებს ყველაზე დაბალ სტატუსი აქვთ. ვინაიდან ეს ხალხი აქამდე ყველაზე დაბალი სტატუსის მქონე იყო, მათზე შესრულებულ საქმეს ყველაზე მეტად შეუძლია დაამსხვრიოს ადამიანური წარმოდგენები და ასევე ყველაზე სასარგებლოა ღვთის ექვსიათასწლიანი მართვის გეგმისთვის. ასეთი საქმის კეთება ამ ხალხში საუკეთესო გზაა ადამიანური წარმოდგენების დასამსხვრევად და ამით ღმერთი დასაბამს აძლევს ახალ ეპოქას; ამით ის ამსხვრევს ყველა ადამიანურ წარმოდგენას; ამით ის ასრულებს მთელი მადლის ეპოქის საქმეს. მისი პირველი საქმე იუდეაში, ისრაელის ფარგლებში განხორციელდა; წარმართ ერებში მას არ გაუკეთებია არავითარი საქმე ახალი ეპოქის დასაბამისთვის. მოღვაწეობის დასკვნითი ეტაპი არა მხოლოდ წარმართებში ხორციელდება, არამედ კიდევ უფრო მეტად მათ შორის, ვინც დაწყევლილი იყო. სწორედ ეს ერთი მომენტია სატანის დამცირების ყველაზე ძლიერი მტკიცებულება და ამგვარად, ღმერთი „ხდება“ სამყაროს ყველა ქმნილების ღმერთი, ყოველივეს უფალი, თაყვანისცემის ობიექტი ყოველივე სულდგმულისთვის.

დღეს არიან ისეთებიც, ვინც ჯერ კიდევ ვერ ხვდება, თუ რა ახალი საქმე დაიწყო ღმერთმა. წარმართ ერებს შორის ღმერთმა დასაბამი დაუდო ახალ ეტაპს. მან ახალი ერა დაიწყო და ახალი საქმე წამოიწყო — და ის ამ მოღვაწეობას მოაბის შთამომავლებზე ასრულებს. განა ეს მისი უახლესი საქმე არ არის? ისტორიის მანძილზე არავის განუცდია ეს საქმე. არავის სმენია მის შესახებ და მით უმეტეს, არავის დაუფასებია იგი. ღვთის სიბრძნე, ღვთის საოცრება, ღვთის მიუწვდომლობა, ღვთის სიდიადე და ღვთის სიწმინდე — ეს ყველაფერი ვლინდება მოღვაწეობის ამ ეტაპზე, ბოლო დღეების საქმეში. განა ეს ახალი საქმე არ არის, საქმე, რომელიც ანგრევს ადამიანურ წარმოდგენებს? არიან ისეთებიც, ვინც ასე ფიქრობს: „თუ ღმერთმა დაწყევლა მოაბი და თქვა, რომ მიატოვებდა მოაბის შთამომავლობას, როგორ შეუძლია ახლა მათი გადარჩენა?“ ისინი არიან წარმართები, რომლებიც ღმერთმა დაწყევლა და ისრაელიდან განდევნა; ისრაელიანები მათ „წარმართ ძაღლებს“ უწოდებდნენ. ყველას აზრით, ისინი არა მხოლოდ წარმართი ძაღლები, არამედ უარესი, ნგრევის შვილები არიან; ანუ ისინი არ არიან ღვთის რჩეული ხალხი. შესაძლოა, ისინი ისრაელის მიწაზე დაიბადნენ, მაგრამ ისრაელიანებს არ მიეკუთვნებიან და ისინი წარმართ ერებში განდევნეს. ისინი ყველა ხალხს შორის უმდაბლესები არიან. სწორედ იმიტომ, რომ ისინი კაცობრიობაში უმდაბლესები არიან, ღმერთი მათ შორის ახალი ეპოქის დასაწყისის საქმეს ახორციელებს, რადგან ისინი გახრწნილი კაცობრიობის წარმომადგენლები არიან. ღვთის საქმე შერჩევითი და მიზანმიმართულია; საქმე, რომელსაც ის დღეს ამ ადამიანებში ასრულებს, ასევე არის საქმე, რომელიც ქმნილებებზე სრულდება. ნოე ქმნილება იყო, ისევე როგორც მისი შთამომავლები. მსოფლიოში ყველა, ვინც ხორცისა და სისხლისგან შედგება, ქმნილებაა. ღვთის საქმე მიმართულია ყველა შექმნილ არსებაზე; ის არ არის დამოკიდებული იმაზე, დაწყევლილია თუ არა ადამიანი შექმნის შემდეგ. მისი მართვის საქმე მიმართულია ყველა შექმნილ არსებაზე და არა იმ რჩეულ ხალხზე, რომლებიც არ დაწყევლილან. რადგან ღმერთს სურს თავისი საქმის შესრულება თავის შექმნილ არსებებს შორის, ის აუცილებლად შეასრულებს მას წარმატებით და იმუშავებს იმ ადამიანებს შორის, რომლებიც მისი საქმისთვის სასარგებლონი არიან. ამიტომ, ის არღვევს ყველა წესს, როდესაც ადამიანებს შორის მოღვაწეობს; მისთვის სიტყვებს „დაწყევლილი“, „გაკიცხული“ და „კურთხეული“ აზრი არ აქვს! ებრაელი ხალხი კარგია, ისევე როგორც ისრაელის რჩეული ხალხი; ისინი კარგი სულიერი მონაცემებისა და ადამიანობის ხალხია. თავდაპირველად, სწორედ მათ შორის დაიწყო იეჰოვამ თავისი საქმე და შეასრულა თავისი პირველი საქმე — მაგრამ დღეს მათი დაპყრობის საქმის შესრულება აზრს მოკლებული იქნებოდა. ისინიც შეიძლება იყვნენ შექმნილი არსებების ნაწილი და შესაძლოა მათში ბევრი დადებითი იყოს, მაგრამ მათ შორის მოღვაწეობის ამ ეტაპის განხორციელება უაზრო იქნებოდა; ღმერთი ვერ შეძლებდა ადამიანების დაპყრობას და ვერც ყველა ქმნილების დარწმუნებას, ზუსტად ამიტომ მან თავისი მოღვაწეობა დიდი წითელი დრაკონის ქვეყნის ხალხზე გადაიტანა. აქ უდიდესი მნიშვნელობა აქვს მის მიერ ეპოქის დაწყებას, ყველა წესისა და ადამიანური წარმოდგენის დამსხვრევას და მთელი მადლის ხანის მოღვაწეობის დასრულებას. თუ მისი ამჟამინდელი მოღვაწეობა ისრაელიანებს შორის განხორციელდება, მაშინ მისი ექვსათასწლიანი მართვის გეგმის დასრულებისას, ყველა დაიჯერებდა, რომ ღმერთი მხოლოდ ისრაელიანების ღმერთია, რომ მხოლოდ ისრაელიანები არიან ღვთის რჩეული ხალხი, რომ მხოლოდ ისრაელიანები იმსახურებენ ღვთის კურთხევისა და აღთქმის მემკვიდრეობას. ღმერთის ინკარნაცია დიდი წითელი დრაკონის წარმართთა ქვეყანაში ბოლო დღეებში აღასრულებს თავის, როგორც ყველა ქმნილების ღმერთის საქმეს; ის ასრულებს თავისი მართვის სრულ საქმეს და თავისი მოღვაწეობის ცენტრალურ ნაწილს დიდი ალისფერი დრაკონის ქვეყანაში ასრულებს. ამ სამი ეტაპის არსი ადამიანის ხსნაა, კერძოდ, ყველა შექმნილი არსების მიერ შემოქმედის თაყვანისცემა. ამრიგად, სამუშაოს თითოეულ ეტაპს დიდი მნიშვნელობა აქვს; ღმერთი არაფერს აკეთებს, რაც აზრსა და ღირებულებას მოკლებულია. ერთის მხრივ, მუშაობის ეს ეტაპი ახალ ეპოქას მოასწავებს და წინა ორ ეპოქას ასრულებს; მეორე მხრივ, ის ანგრევს ყველა ადამიანურ წარმოდგენას და ადამიანის რწმენისა და ცოდნის ყველა ძველ წესს. წინა ორი ეპოქის მოღვაწეობა სხვადასხვა ადამიანური წარმოდგენების მიხედვით სრულდებოდა; თუმცა, ამ ეტაპზე მთლიანად აღმოფხვრება ადამიანურ წარმოდგენები და ამით მთლიანად იპყრობს კაცობრიობას. მოაბის შთამომავლების დაპყრობით, მოაბის შთამომავლებს შორის შესრულებული სამუშაოს მეშვეობით, ღმერთი დაიპყრობს მთელი სამყაროს ხალხს. ეს არის მისი მოღვაწეობის ამ ეტაპის სიღრმისეული მნიშვნელობა და ეს არის მისი მოღვაწეობის ამ ეტაპის ყველაზე ღირებული ასპექტი. მაშინაც კი, თუ იცით, რომ თქვენი სტატუსი დაბალია და დაბალი ღირებულების ადამიანი ხართ, მაინც იგრძნობთ, რომ ყველაზე სასიხარულოს შეხვდით: თქვენ მემკვიდრეობით მიიღეთ დიდი კურთხევა, მიიღეთ დიდი დაპირება და შეგიძლიათ წვლილი შეიტანოთ ღვთის ამ დიდი საქმის შესრულებაში. თქვენ იხილეთ ღმერთის ჭეშმარიტი სახე, იცნობთ ღმერთის თანდაყოლილ ხასიათს და მის ნებას მიჰყვებით. ღვთის საქმის წინა ორი ეტაპი ისრაელში განხორციელდა. თუ მისი საქმის ეს ეტაპი ბოლო დღეებში ისრაელიანებს შორის განხორციელდებოდა, არა მხოლოდ ყველა დაიჯერებდა, რომ მხოლოდ ისრაელიანები არიან ღვთის რჩეული ხალხი, არამედ ღვთის მთელი მართვის გეგმა ვერ მიაღწევდა სასურველ შედეგს. იმ პერიოდში, როდესაც მისი მოღვაწეობის ორი ეტაპი ისრაელში სრულდებოდა, წარმართ ერებს შორის არც ახალი სამუშაო — და არც ახალი ეპოქის დაწყების რაიმე სამუშაო — არ განხორციელებულა. დღევანდელი სამუშაოს ეტაპი — ახალი ეპოქის დაწყების სამუშაო — თავდაპირველად წარმართ ერებს შორის ხორციელდება და, უფრო მეტიც, თავდაპირველად მოაბის შთამომავლებს შორის ხორციელდება, რაც მთელი ეპოქის დასაბამია. ღმერთმა დაამსხვრია ადამიანურ წარმოდგენებში არსებული ნებისმიერი ცოდნა და არცერთი მათგანი არ დატოვა. თავის დაპყრობის საქმეში მან დაამსხვრია ადამიანური წარმოდგენები, ცოდნის ეს ძველი, ადრინდელი ადამიანური გზები. ის ადამიანებს აჩვენებს, რომ ღმერთთან დაკავშირებით არ მოქმედებს წესები, რომ ღმერთში არაფერია ძველი, რომ მისი საქმე სრულიად განთავისუფლებულია, სრულიად თავისუფალია და რომ ის მართალია ყველაფერში, რასაც აკეთებს. თქვენ სრულად უნდა დაემორჩილოთ ნებისმიერ საქმეს, რომელსაც ის ასრულებს შექმნილ არსებებს შორის. მის მიერ შესრულებულ ყველა საქმეს აქვს აზრი და ხორციელდება მისივე განზრახვებისა და სიბრძნის შესაბამისად და არა ადამიანური არჩევანისა და წარმოდგენების შესაბამისად. თუ რამე სასარგებლოა მისი საქმისთვის, ის აკეთებს მას; და თუ რამე არ არის სასარგებლო მისი საქმისთვის, ის არ აკეთებს ამას, რაც არ უნდა კარგი იყოს ის! ის მოღვაწეობს და ირჩევს თავისი საქმის მიმღებებსა და ადგილს მისი შრომის მნიშვნელობისა და მიზნის შესაბამისად. ის არ იცავს წარსულ მუშაობის წესებსა და ძველ ფორმულებს. ამის ნაცვლად, ის გეგმავს თავის მოღვაწეობას მისი მნიშვნელობის მიხედვით. საბოლოო ჯამში, ის მიაღწევს ნამდვილ შედეგს და მოსალოდნელ მიზანს. თუ თქვენ დღეს არ გესმით ეს ყველაფერი, ეს მოღვაწეობა თქვენზე არანაირ გავლენას არ მოახდენს.


წარმატება თუ მარცხი დამოკიდებულია იმ გზაზე, რომელსაც ადამიანი გადის

ადამიანების უმეტესობას ღმერთის მომავალი დანიშნულების ადგილის ან დროებითი სიამოვნებისთვის სწამს. მათ, ვისაც არანაირი განწმენდა არ განუცდია, ღმერთის სწამთ სამოთხეში შესასვლელად, ჯილდოს მისაღებად. მათ არ სწამთ ღმერთის სრულყოფილების მისაღწევად ან უფლის ქმნილების მოვალეობის შესასრულებლად. ეს ნიშნავს, რომ ადამიანების უმეტესობას ღმერთის არ სწამს თავისი პასუხისმგებლობების ან მოვალეობების შესასრულებლად. იშვიათად სწამს ვინმეს ღმერთის იმისთვის, რომ იცხოვროს აზრიანი ცხოვრებით, ბევრს არც ის სწამს, რომ რადგან ადამიანი ცოცხალია, ბუნებრივია და სამართლიანია, უყვარდეს ღმერთი, რადგან ეს ადამიანის ბუნებრივი მოწოდებაა. ამგვარად, მიუხედავად იმისა, რომ სხვადასხვა ადამიანი საკუთარი მიზნებისკენ მიისწრაფვის, მათი სწრაფვის მიზანი და მოტივაცია მის უკან თითქმის ერთნაირია და, რაც მთავარია, მათი უმეტესობისთვის თაყვანისცემის ობიექტები თითქმის იგივეა. ბოლო რამდენიმე ათასი წლის განმავლობაში, მრავალი მორწმუნე გარდაიცვალა, ბევრი კი გარდაიცვალა და ხელახლა დაიბადა. ღმერთს არა მხოლოდ ერთი ან ორი ადამიანი ეძიებს, არც ათასი ან ორი ათასი, მაგრამ ამ ადამიანების უმეტესობა საკუთარი პერსპექტივებისა და მომავლის შესანიშნავი იმედების გამო მიჰყვება ღმერთს. ქრისტესადმი ერთგულნი ცოტანი არიან, ეს იშვიათობაა. ბევრი ღვთისმოსავი მორწმუნე მაინც დაიღუპა საკუთარ ბადეებში გაბმული და უფრო მეტიც, გამარჯვებულთა რიცხვი გასაოცრად მცირეა. დღემდე, ადამიანების წარუმატებლობის მიზეზები ან მათი გამარჯვების საიდუმლოებები მათთვის უცნობია. მათ, ვინც ეძიებენ ქრისტეს, ჯერ კიდევ არ ჰქონიათ უეცარი გამჭრიახობის მომენტი, ისინი ჯერ ვერ ჩასწვდნენ ამ საიდუმლოებების არსს, რადგან უბრალოდ არ იციან. მიუხედავად იმისა, რომ დიდ ძალისხმევას იჩენენ, ისინი დადიან იმავე მარცხის გზაზე, რომელზეც მათი წინამორბედები დადიოდნენ, და არა წარმატების გზაზე, რომელიც მათ გაიარეს. ამგვარად, მიუხედავად იმისა, თუ როგორ მიისწრაფვიან, განა ისინი არ მიდიან იმ გზით, რომელიც სიბნელისკენ მიდის? განა ის, რასაც ისინი იღებენ, მწარე ნაყოფი არ არის? საკმაოდ რთულია იმის წინასწარ განსაზღვრა, საბოლოოდ კურთხევას მიიღებენ თუ უბედურებას ის ადამიანები, რომლებიც წარსულში წარმატებულთა მიბაძვით მოქმედებენ. რამდენად უარესია შანსები იმ ადამიანებისთვის, რომლებიც წარუმატებლების კვალს მიჰყვებიან? ნუთუ მათ წარუმატებლობის კიდევ უფრო დიდი შანსი არ აქვთ? რა ღირებულება აქვს მათ მიერ განვლილ გზას? ნუთუ ისინი ძალისხმევას ფუჭად არ ხარჯავენ? მიუხედავად იმისა, მიაღწევენ თუ არა ადამიანები წარმატებას თავიანთ მისწრაფებაში, მოკლედ რომ ვთქვათ, არსებობს მიზეზი, თუ რატომ აკეთებენ ამას და საქმე ის არ არის, რომ მათი წარმატება ან წარუმატებლობა განისაზღვრება იმით, რომ ისე ეძიებენ, როგორ სურთ.

ადამიანის ღმერთისადმი რწმენის ყველაზე ფუნდამენტური მოთხოვნაა, რომ მას ჰქონდეს წრფელი გული, სრულად მიუძღვნას თავი და ჭეშმარიტად დაემორჩილოს. ადამიანისთვის ყველაზე რთულია, გაიღოს მთელი თავისი ცხოვრება ჭეშმარიტი რწმენის სანაცვლოდ, რათა ამ გზით მოიპოვოს მთელი ჭეშმარიტება და შეასრულოს თავისი მოვალეობა, როგორც უფლის ქმნილებამ. სწორედ ეს არის ის, რაც მიუღწეველია მათთვის, ვინც მარცხდება, და მით უფრო — მათთვის, ვინც ვერ პოულობს ქრისტეს. ზუსტად იმიტომ, რომ ადამიანს არ შეუძლია მთლიანად მიუძღვნას თავი ღმერთს, იმიტომ, რომ არ სურს თავისი მოვალეობის შესრულება შემოქმედის წინაშე, იმიტომ, რომ ჭეშმარიტებას ხედავს, მაგრამ თავს არიდებს მას და საკუთარ გზას ადგას, იმიტომ, რომ მუდამ მისდევს მათ გზას, ვინც დამარცხდა; იმიტომ, რომ მუდამ ეწინააღმდეგება ზეცას, სწორედ ამიტომ მარცხდება ადამიანი, მუდამ ებმება სატანის ცბიერებისა და საკუთარ ხაფანგებში. რადგან ადამიანი არ იცნობს ქრისტეს, რადგან არ შეუძლია ჭეშმარიტების გაგება და განცდა, რადგან ზედმეტად ეთაყვანება პავლეს და ზედმეტად ძლიერი სურვილი აქვს სამოთხეში მოხვედრის, რადგან მუდამ ითხოვს, რომ ქრისტე დაემორჩილოს მას და ღმერთს უბრძანებს, სწორედ ამიტომაც ყველა ის დიდი პიროვნება და ისინი, ვინც განიცადა სამყაროს უკუღმართობა, მაინც ვერ გაექცა სიკვდილს და ღვთის სასჯელით აღესრულა. ასეთ ადამიანებზე მხოლოდ ის შემიძლია ვთქვა, რომ მათი სიკვდილი ტრაგიკული იყო და ის შედეგი, რაც მათ ეწიათ, მათი სიკვდილი, უსაფუძვლო არ ყოფილა. განა მათი მარცხი კიდევ უფრო შეუთავსებელი არ არის ზეციურ კანონთან? ჭეშმარიტება ადამიანთა სამყაროდან მოდის, მაგრამ ადამიანთა შორის ჭეშმარიტება ქრისტეს მიერ გადაეცემა. ის ქრისტესგან, ანუ თავად ღმერთისგან მომდინარეობს და ეს ის არ არის, რისი შექმნაც ადამიანს შეუძლია. თუმცა ქრისტე მხოლოდ ჭეშმარიტებას გვაძლევს; ის აქ არ მოსულა იმისთვის, რომ გადაწყვიტოს, წარმატებას მიაღწევს თუ არა ადამიანი ჭეშმარიტების ძიებაში. ამიტომაც ადამიანის წარმატება თუ მარცხი მთლიანად მის საკუთარ სწრაფვაზეა დამოკიდებული. ეს საკითხი არასოდეს ყოფილა ქრისტესთან დაკავშირებული, ის თავად ადამიანის სწრაფვით განისაზღვრება. ადამიანის საბოლოო ხვედრი, მისი წარმატება თუ მარცხი, არ შეიძლება მთლიანად ღმერთს დავაკისროთ, რადგან ეს არ არის ღმერთის საქმე; ეს პირდაპირ უკავშირდება იმ მოვალეობას, რომელიც უფლის ქმნილებამ უნდა შეასრულოს. ადამიანების უმეტესობას ცოტა რამ თუ სმენია პავლესა და პეტრეს მისწრაფებებისა და საბოლოო ხვედრის შესახებ, მაგრამ მათ არაფერი იციან პეტრეს წარმატების საიდუმლოსა და იმ ნაკლოვანებებზე, რომლებმაც პავლე მარცხამდე მიიყვანა. ამიტომ, თუ თქვენ სრულიად ვერ ხედავთ მათი მისწრაფების არსს, თქვენი სწრაფვაც უმეტესად მარცხით დასრულდება, და თუნდაც მცირე თქვენგანმა მიაღწიოს წარმატებას, ისინი მაინც ვერ გაუტოლდებიან პეტრეს. თუ შენი სწრაფვის გზა სწორია, მაშინ გქონდეს წარმატების იმედი; თუ ჭეშმარიტებისკენ სწრაფვის გზა არასწორია, მაშინ ვერასოდეს მიაღწევ წარმატებას და იმავე შედეგს მიიღებ, რაც პავლემ მიიღო.

პეტრე იყო ადამიანი, რომელმაც სრულყოფას მიაღწია. მხოლოდ გვემისა და განკითხვის განცდის შემდეგ მივიდა სრულყოფამდე, რის შედეგადაც მან წმინდა, ღვთისმოყვარე გული შეიძინა; გზა, რომელიც მან გაიარა, სრულყოფის გზა იყო. ანუ თავიდანვე, პეტრეს მიერ განვლილი გზა სწორი იყო და მისი ღმერთისადმი რწმენის მოტივაცია სწორი იყო და ამგვარად, ის სრულყოფამდე მივიდა; მან ახალი გზა გაიარა, რომელზეც ადამიანს მანამდე არასდროს გაუვლია. თუმცა, გზა, რომელზეც პავლე თავიდანვე დადიოდა, ქრისტეს წინააღმდეგობის გზა იყო და მხოლოდ იმიტომ, რომ სულიწმიდას სურდა მისი გამოყენება, მისი ნიჭისა და ღირსებების თავისი საქმისთვის გამოყენება, იგი ქრისტეს რამდენიმე ათწლეულის განმავლობაში ემსახურა. იგი უბრალოდ სულიწმიდის მიერ გამოყენებული ადამიანი იყო, არა იმიტომ, რომ იესო კეთილგანწყობილი იყო მისი ადამიანურობის მიმართ, არამედ მისი ნიჭის გამო. მას შეეძლო იესოსთვის მსახურება, რადგან დაცემული იყო და არა იმიტომ, რომ ამას სიამოვნებით აკეთებდა. მისი საქმიანობა იყო სულიწმიდის ნათლის მინიჭებისა და ხელმძღვანელობის შედეგი, მაგრამ ეს არანაირად არ გამოხატავდა მის მისწრაფებას ან ადამიანურობას. პავლეს საქმე მსახურის საქმეს წარმოადგენდა, რაც იმას ნიშნავს, რომ მან მოციქულის საქმე შეასრულა. თუმცა, პეტრე განსხვავებული იყო: მანაც გარკვეული სამუშაო შეასრულა; ეს ისეთი დიდი არ იყო, როგორც პავლეს საქმე, მაგრამ ის საკუთარი შესვლისკენ ისწრაფვოდა და მისი საქმე განსხვავდებოდა პავლეს საქმისგან. პეტრეს საქმე უფლის შექმნილი არსების მოვალეობის შესრულება იყო. ის არ მოქმედებდა მოციქულის როლში, არამედ ღვთის სიყვარულისკენ სწრაფვით მოქმედებდა. პავლეს საქმის მსვლელობა მის პირად მისწრაფებებსაც შეიცავდა: მისი პირადი მიზანი იყო მომავლის იმედები და კარგი დანიშნულების ადგილის მიღწევა. ის არ იღებდა გამოწრთობასა და გასხვლას თავისი მოქმედების დროს. მას სჯეროდა, რომ სანამ მის მიერ შესრულებული სამუშაო აკმაყოფილებდა ღვთის განზრახვებს და ყველაფერი, რასაც აკეთებდა, სასიამოვნო იყო ღვთისთვის, საბოლოოდ ჯილდო ელოდა. მის საქმიანობაში პირადი გამოცდილება არ ყოფილა, ეს ყველაფერი თავისთავად ხდებოდა და არა — ცვლილებებისკენ სწრაფვის ფონზე. მის საქმიანობაში ყველაფერი გარიგება იყო, ის არ შეიცავდა უფლის შექმნილი არსების მოვალეობას ან მორჩილებას. მისი საქმიანობის განმავლობაში პავლეს ძველ განწყობაში არანაირი ცვლილება არ მომხდარა. მისი საქმიანობა მხოლოდ სხვების მსახურება იყო და ვერ ახერხებდა მის ხასიათში ცვლილებების შეტანას. პავლე თავის საქმეს პირდაპირ ასრულებდა, სრულყოფის და განწმენდის გარეშე, მისი მოტივაცია ჯილდოს მიღება იყო. პეტრე განსხვავებული იყო: ის იყო ადამიანი, რომელმაც გასხვლა და გამოწრთობა გამოიარა. პეტრეს საქმის მიზანი და მოტივაცია ძირეულად განსხვავდებოდა პავლეს საქმისგან. მიუხედავად იმისა, რომ პეტრე დიდ საქმეს არ აკეთებდა, მისმა ხასიათმა მრავალი ცვლილება განიცადა და ის ჭეშმარიტებისა და რეალური ცვლილებისკენ ისწრაფვოდა. მისი საქმიანობა მხოლოდ სამუშაოს შესრულებისთვის არ სრულდებოდა. მიუხედავად იმისა, რომ პავლე ბევრ საქმეს აკეთებდა, ეს ყველაფერი სულიწმიდის საქმე იყო და თუმცა პავლე ამ საქმეში თანამშრომლობდა, მას ეს არ განუცდია. ის, რომ პეტრემ გაცილებით ნაკლები სამუშაო შეასრულა, მხოლოდ იმიტომ მოხდა, რომ სულიწმიდა მისი მეშვეობით დიდ საქმეს არ ასრულებდა. მათი საქმეების რაოდენობა არ განსაზღვრავდა, მიაღწიეს თუ არა მათ სრულყოფას; ერთის მისწრაფება ჯილდოს მიღება იყო, ხოლო მეორეს — ღვთისადმი უმაღლესი სიყვარულის მიღწევა და უფლის შექმნილი არსების მოვალეობის შესრულება, იმდენად, რამდენადაც მას შეეძლო სათნო ხატის შექმნა ღვთის განზრახვების დასაკმაყოფილებლად. გარეგნულად ისინი განსხვავებულები იყვნენ და ასევე განსხვავებული იყო მათი არსიც. შეუძლებელია იმის განსაზღვრა, თუ ვინ გახდა მათგან სრულყოფილი, შესრულებული საქმის რაოდენობის მიხედვით. პეტრე ცდილობდა, ღვთის მოყვარული ადამიანის ხატის მიხედვით ეცხოვრა, ყოფილიყო ადამიანი, რომელიც ემორჩილებოდა ღმერთს, ადამიანი, რომელიც იღებდა გასხვლას და ადამიანი, რომელიც ასრულებდა თავის, როგორც უფლის მიერ შექმნილი არსების, მოვალეობას. მას შეეძლო, თავი მიეძღვნა ღმერთისთვის, მთლიანად ღვთის ხელში ჩაებარებინა საკუთარი თავი და სიკვდილამდე დამორჩილებოდა მას. პეტრეს ასეთი მიზანი ჰქონდა და მან ესეც შეასრულა. ეს არის ფუნდამენტური მიზეზი, რის გამოც საბოლოოდ მისი ხვედრი განსხვავებული იყო პავლეს ხვედრისგან. პეტრეში სულიწმიდის მიერ შესრულებული საქმე მისი სრულყოფა იყო, ხოლო პავლეში სულიწმიდის მიერ შესრულებული საქმე მისი გამოყენება იყო. ეს იმიტომ, რომ მათი ბუნება და მათი მისწრაფებების მიღმა არსებული პერსპექტივები განსხვავებული იყო. ორივეს სულიწმიდის საქმე ჰქონდა. პეტრე ამ საქმეს საკუთარ თავზე იყენებდა და სხვებსაც აწვდიდა; პავლე კი მხოლოდ სხვებს აწვდიდა სულიწმიდის მთლიან საქმეს და თავად ვერაფერს იძენდა. ამგვარად, მას შემდეგ, რაც მან ამდენი წლის განმავლობაში განიცადა სულიწმიდის საქმე, პავლეში ცვლილებები თითქმის არ მომხდარა. ის თითქმის თავის ბუნებრივ მდგომარეობაში რჩებოდა და კვლავ ისეთივე პავლე იყო, როგორიც ადრე. უბრალოდ, მრავალწლიანი შრომის გაჭირვების გადატანის შემდეგ, მან ისწავლა „შრომა” და მოთმინება, მაგრამ მისი ძველი ბუნება, უაღრესად ხარბი და ანგარებიანი ბუნება, იგივე დარჩა. ამდენი წლის მუშაობის შემდეგ, იგი არ იცნობდა თავის გახრწნილ ხასიათს და არც ძველი განწყობა მოიშორა და ეს კვლავ აშკარად ჩანდა მის საქმეში. მასში მხოლოდ მეტი სამუშაო გამოცდილება იყო, მაგრამ მხოლოდ ასეთი მცირე გამოცდილება ვერ შეცვლიდა მას და ვერ შეცვლიდა მის შეხედულებებს არსებობის ან მისი მისწრაფების მნიშვნელობის შესახებ. მიუხედავად იმისა, რომ ის მრავალი წლის განმავლობაში მუშაობდა ქრისტესთვის და აღარასდროს დევნიდა უფალ იესოს, მის გულში ღვთის შესახებ მისი ცოდნა არ შეცვლილა. ეს ნიშნავს, რომ ის არ მოქმედებდა იმისთვის, რომ თავი მიეძღვნა ღმერთისთვის, არამედ იძულებული იყო ემუშავა თავისი მომავალი დანიშნულებისთვის. რადგან თავიდან ის დევნიდა ქრისტეს და არ ემორჩილებოდა ქრისტეს; ის არსებითად მეამბოხე იყო, რომელიც განზრახ ეწინააღმდეგებოდა ქრისტეს და არ იცოდა სულიწმიდის მოქმედების შესახებ. როდესაც მისი საქმე თითქმის დასრულებული იყო, მან ჯერ კიდევ არ იცოდა სულიწმიდის საქმე და უბრალოდ მოქმედებდა საკუთარი ხასიათის შესაბამისად, სულიწმიდის განზრახვებისთვის ოდნავი ყურადღების მიქცევის გარეშე. ამიტომაც, მისი ბუნება ქრისტეს მტრობდა და ჭეშმარიტებას არ ემორჩილებოდა. როგორ შეიძლებოდა ასეთი ადამიანის ხსნა, რომელიც სულიწმიდის საქმემ მიატოვა, არ იცოდა სულიწმიდის საქმე და ასევე ეწინააღმდეგებოდა ქრისტეს? ადამიანის ხსნა არ არის დამოკიდებული იმაზე, თუ რამდენ სამუშაოს ასრულებს ან რამდენს უძღვნის, არამედ განისაზღვრება იმით, იცის თუ არა მან სულიწმიდის საქმე, შეუძლია თუ არა მას ჭეშმარიტების პრაქტიკაში გამოყენება და არის თუ არა მისი მისწრაფების პერსპექტივა ჭეშმარიტებასთან შესაბამისი.

მიუხედავად იმისა, რომ პეტრეს იესოს მიმდევრობის დაწყების შემდეგ ბუნებრივი გამოცხადებები ჰქონდა, ბუნებით ის თავიდანვე იყო ადამიანი, რომელიც მზად იყო დამორჩილებოდა სულიწმიდას და გაჰყოლოდა ქრისტეს. მისი მორჩილება სულიწმიდისადმი სუფთა იყო: ის არ ისწრაფვოდა დიდებისა და სარგებლისკენ, არამედ მოტივირებული იყო ჭეშმარიტებისადმი მორჩილებით. მიუხედავად იმისა, რომ პეტრემ სამჯერ უარყო, რომ იცნობდა ქრისტეს და მიუხედავად იმისა, რომ მან უფალი იესო გამოცადა, ასეთ მცირე ადამიანურ სისუსტეს არანაირი კავშირი არ ჰქონდა მის ბუნებასთან, ამას გავლენა არ მოუხდენია მის შემდგომ სწრაფვაზე და საკმარისი საფუძველი ვერ იქნება იმის დასამტკიცებლად, რომ მისი ცდუნება ანტიქრისტეს მოქმედება იყო. ნორმალური ადამიანური სისუსტე მსოფლიოს ყველა ადამიანისთვის საერთოა, ხომ არ ელი, რომ პეტრე განსხვავებული იქნება? განა ადამიანებს გარკვეული შეხედულებები არ აქვთ პეტრეზე, რადგან მან რამდენიმე სულელური შეცდომა დაუშვა? და განა ხალხი ასე არ აღმერთებს პავლეს მის მიერ შესრულებული ყველა საქმისა და მის მიერ დაწერილი ყველა ეპისტოლეს გამო? როგორ შეძლებდა ერთი ადამიანი მეორე ადამიანის არსის სრულად დანახვას? განა ისინი, ვისაც ნამდვილად აქვს გონიერება, ვერ დაინახავენ, რომ ასეთი რამ უმნიშვნელოა? მიუხედავად იმისა, რომ პეტრეს მრავალწლიანი მტკივნეული გამოცდილება ბიბლიაში არ არის აღწერილი, ეს არ ამტკიცებს, რომ პეტრეს რეალური გამოცდილება არ ჰქონია ან რომ პეტრეს სრულყოფისთვის არ მიუღწევია. როგორ შეიძლება, ადამიანი ღვთის საქმეს სრულად ჩასწვდეს? ჩანაწერები ბიბლიაში პირადად იესოს მიერ არ არის შერჩეული, ის შემდგომმა თაობებმა შეადგინეს. ამგვარად, ყველაფერი, რაც ბიბლიაშია ჩაწერილი, ხომ არ არის ადამიანის წარმოდგენების მიხედვით შერჩეული? უფრო მეტიც, პეტრესა და პავლეს ხვედრი ეპისტოლეებში მკაფიოდ არ არის მითითებული, ამიტომ ადამიანი პეტრესა და პავლეს საკუთარი აღქმისა და უპირატესობების მიხედვით აფასებს. და რადგან პავლემ ამდენი იშრომა, რადგან მისი „წვლილი” ასეთი დიდი იყო, მან მასების ნდობა მოიპოვა. განა ადამიანი მხოლოდ ზედაპირულზე არ ამახვილებს ყურადღებას? როგორ შეძლებდა ერთი ადამიანი მეორე ადამიანის არსის დანახვას? მით უმეტეს, როცა პავლე ათასობით წლის განმავლობაში თაყვანისცემის ობიექტად იქცა, ვინ გაბედავდა მისი საქმის უარყოფას? პეტრე უბრალოდ მეთევზე იყო, მაშ, როგორ შეიძლება მისი წვლილი ისეთივე დიდი იყოს, როგორც პავლესი? მათი წვლილის თვალსაზრისით, პავლე პეტრეზე ადრე უნდა დაჯილდოებულიყო და ის უნდა ყოფილიყო უფრო მეტად შესაფერისი ღმერთის მოწონების მისაღებად. ვის შეეძლო წარმოედგინა, რომ პავლესადმი მოპყრობით ღმერთი მას უბრალოდ აძლევდა ძალას, ემოქმედა თავისი ნიჭის გამოყენებით, მაშინ, როცა პეტრე სრულყო.ეს არანაირად არ ნიშნავს, რომ უფალ იესოს თავიდანვე ჰქონდა გეგმა პეტრესა და პავლესთან დაკავშირებით: ისინი, პირიქით, სრულყოფილად იქცნენ ან მოქმედებაში იყვნენ მათი თანდაყოლილი ბუნების შესაბამისად. ამიტომ ადამიანები ხედავენ მხოლოდ ადამიანის გარეგან წვლილს, ხოლო ღმერთი ხედავს ადამიანის არსს, ასევე გზას, რომელსაც ის თავიდანვე ადგას, და მისი მისწრაფების მოტივაციას. ადამიანები ერთმანეთს საკუთარი წარმოდგენებითა და აღქმით აფასებენ, თუმცა ადამიანის საბოლოო შედეგი არ განისაზღვრება ამ ადამიანის გარეგანი ფაქტორებით. ამიტომაც ვამბობ: თუ გზა, რომელსაც თავიდანვე ადგახარ, წარმატების გზაა და შენი სწრაფვის მოტივაციაც სწორია, მაშინ შენ პეტრეს ჰგავხარ; თუკი თავიდანვე მარცხის გზას მიჰყვები, რაც არ უნდა დიდი ფასი გადაიხადო, შენი ხვედრი მაინც ისეთივე იქნება, როგორიც პავლესი. ნებისმიერ შემთხვევაში, შენი დანიშნულება და წარმატების მიღწევა თუ წარუმატებლობა დამოკიდებულია იმაზე, სწორია თუ არა შენ მიერ არჩეული გზა და არა შენს თავდადებაზე ან იმ საფასურზე, რომელსაც იხდი. პეტრესა და პავლეს არსი და მათ მიერ დასახული მიზნები განსხვავებული იყო; ადამიანს არ შეუძლია ამ ყველაფრის აღმოჩენა და მხოლოდ ღმერთს შეუძლია მათი სრულად ცოდნა. რადგან ღმერთი ხედავს ადამიანის არსს, მაშინ როდესაც ადამიანმა საკუთარი არსის შესახებაც კი არაფერი იცის. ადამიანს არ ძალუძს ადამიანის შინაგანი არსის ან მისი ნამდვილი სულიერი მდგომარეობის დანახვა, და ამიტომაც ვერ ახერხებს პავლესა და პეტრეს მარცხისა და წარმატების მიზეზების სწორად განსაზღვრას. მიზეზი, რის გამოც ადამიანების უმეტესობა პავლეს ეთაყვანება და არა — პეტრეს, არის ის, რომ პავლე საზოგადოებრივი საქმისთვის გამოიყენებოდა და ადამიანს შეუძლია ამ საქმის აღქმა, ამიტომ ადამიანები აღიარებენ პავლეს „მიღწევებს”. ამავე დროს, პეტრეს გამოცდილება ადამიანისთვის უხილავია და ის, რისკენაც ის ისწრაფოდა, ადამიანისთვის მიუწვდომელია, ამიტომ მას პეტრე არ აინტერესებს.

პეტრემ სრულყოფილებას მიაღწია გასხვლისა და გამოწრთობის გზით. მან თქვა: „მე ყოველთვის უნდა დავაკმაყოფილო ღმერთის განზრახვები. ყველაფერში, რასაც ვაკეთებ, მხოლოდ ღმერთის განზრახვების დაკმაყოფილებას ვცდილობ და მიუხედავად იმისა, გამკიცხავენ თუ განმსჯიან, მაინც სიამოვნებით ვაკეთებ ამას“. პეტრემ ყველაფერი ღმერთს მიუძღვნა და მისი საქმეები, სიტყვები და მთელი ცხოვრება ღმერთის სიყვარულისთვის იყო განკუთვნილი. ის იყო ადამიანი, რომელიც ისწრაფვოდა განწმენდისკენ და რაც უფრო მეტს განიცდიდა, მით უფრო დიდი იყო ღმერთის მიმართ სიყვარული მის გულში. პავლე კი, მხოლოდ გარეგნულ საქმეს აკეთებდა და, მიუხედავად იმისა, რომ ისიც შრომისმოყვარე იყო, მისი შრომა მიზნად ისახავდა თავისი საქმის სწორად შესრულებას და ამით ჯილდოს მიღებას. რომ სცოდნოდა, ჯილდოს ვერ მიიღებდა, ის თავის საქმეს მიატოვებდა. პეტრეს აინტერესებდა ჭეშმარიტი სიყვარული თავის გულში, რაც იყო პრაქტიკული და მიღწევადი. მას არ აინტერესებდა, მიიღებდა თუ არა ჯილდოს, არამედ შეიძლებოდა თუ არა მისი ხასიათის შეცვლა. პავლეს აინტერესებდა კიდევ უფრო მეტი შრომა, აინტერესებდა გარეგნული შრომა და თავდადება და ის მოძღვრებები, რომლებსაც ნორმალური ადამიანები არ განიცდიან. მას არც შინაგანი ცვლილებები ადარდებდა და არც ღმერთისადმი ჭეშმარიტი სიყვარული. პეტრეს გამოცდილებები ღმერთთან უფრო ახლო ურთიერთობის მოსაპოვებლად და პრაქტიკული ცხოვრებისეული გამოხატვისთვის იყო გამიზნული.პავლეს საქმე იესოს მიერ მისთვის მინდობის გამო შესრულდა და იმისთვის, რომ მიეღო ის, რაც მას სურდა, თუმცა ეს არ იყო დაკავშირებული მის ცოდნასთან საკუთარი თავისა და ღმერთის შესახებ. მისი საქმე მხოლოდ გაკიცხვისა და სამსჯავროსგან თავის დაღწევის მიზნით იყო. პეტრე წმინდა სიყვარულისკენ ისწრაფვოდა, ხოლო პავლე ესწრაფვოდა სამართლიანობის გვირგვინს. პეტრემ მრავალი წლის განმავლობაში განიცადა სულიწმიდის მოქმედება და ჰქონდა ქრისტეს პრაქტიკული ცოდნა, ასევე საკუთარი თავის ღრმა ცოდნა. ამგვარად, მისი ღვთისადმი სიყვარული წმინდა იყო. მრავალწლიანმა გამოწრთობამ აამაღლა მისი ცოდნა იესოსა და ცხოვრების შესახებ და მისი სიყვარული უპირობო სიყვარული იყო, ეს იყო სპონტანური სიყვარული და ის არაფერს ითხოვდა სანაცვლოდ და არც რაიმე სარგებლის მიღებას იმედოვნებდა. პავლე მრავალი წლის განმავლობაში მუშაობდა, მაგრამ მას არ ჰქონდა ქრისტეს შესახებ დიდი ცოდნა და მისი ცოდნა საკუთარი თავის შესახებაც სავალალოდ მცირე იყო. მას უბრალოდ არ უყვარდა ქრისტე და მისი საქმე და გზა, რომელსაც ის მისდევდა, საბოლოო დაფნის გვირგვინის მოპოვებისთვის იყო განკუთვნილი. ის საუკეთესო გვირგვინისკენ ისწრაფვოდა და არა ყველაზე წმინდა სიყვარულისკენ. ის აქტიურად არ ისწრაფვოდა, არამედ პასიურად; ის არ ასრულებდა თავის მოვალეობას, არამედ იძულებით ისწრაფვოდა, რადგან სულიწმიდის მუშაობით იყო შეპყრობილი. ამრიგად, მისი მისწრაფება არ ამტკიცებს, რომ ის იყო სტანდარტის შესაბამისი შექმნილი არსება; სწორედ პეტრე იყო სტანდარტის შესაბამისი შექმნილი არსება, რომელიც ასრულებდა თავის მოვალეობას. ადამიანი ფიქრობს, რომ ყველამ, ვინც ღმერთს შესწირავს წვლილს, უნდა მიიღოს ჯილდო და რაც უფრო დიდია წვლილი, მით უფრო ბუნებრივი და სწორია, რომ ისინი ღმერთს ასიამოვნებენ. ადამიანის თვალსაზრისის არსი ტრანზაქციულია და ის აქტიურად არ ცდილობს შეასრულოს თავისი მოვალეობა, როგორც შექმნილმა არსებამ. ღმერთისთვის, რაც უფრო მეტად ესწრაფვიან ადამიანები ღვთისადმი ჭეშმარიტ სიყვარულს და სრულ მორჩილებას, რაც ნიშნავს, რომ ცდილობენ შეასრულონ თავიანთი მოვალეობა, როგორც შექმნილმა არსებებმა, მით უფრო მეტად შეუძლიათ მოიპოვონ ღვთის მოწონება. ღვთის თვალსაზრისია, მოითხოვოს, რომ ადამიანმა დაიბრუნოს თავისი თავდაპირველი მოვალეობა და სტატუსი. ადამიანი შექმნილი არსებაა და ამიტომ ადამიანმა არ უნდა გადააჭარბოს საკუთარ თავს ღმერთისთვის რაიმე მოთხოვნის წაყენებით და არაფერი უნდა გააკეთოს, გარდა იმისა, რომ შეასრულოს თავისი მოვალეობა, როგორც შექმნილმა არსებამ. პავლესა და პეტრეს დანიშნულების ადგილები განისაზღვრა იმის მიხედვით, შეეძლოთ თუ არა მათ თავიანთი მოვალეობის შესრულება, როგორც შექმნილ არსებებს, და არა მათი წვლილის სიდიდის მიხედვით; მათი დანიშნულების ადგილები განისაზღვრა იმის მიხედვით, რისკენაც ისინი თავიდანვე ისწრაფვოდნენ და არა იმის მიხედვით, თუ რამდენ შრომას გასწევდნენ ან როგორ აფასებდნენ მათ სხვები. ამრიგად, შექმნილი არსების მოვალეობის აქტიურად შესრულების მცდელობა წარმატებისკენ მიმავალი გზაა; ღვთისადმი ჭეშმარიტი სიყვარულისკენ სწრაფვის გზა ყველაზე სწორი გზაა; ძველი ხასიათის ცვლილებებისა და ღვთისადმი სუფთა სიყვარულისკენ სწრაფვა წარმატებისკენ მიმავალი გზაა. წარმატების ასეთი გზა არის როგორც თავდაპირველი მოვალეობის აღდგენის, ასევე შექმნილი არსების თავდაპირველი გამოჩინების აღდგენის გზა. ეს არის გამოჯანმრთელების გზა და ასევე ღმერთის მთელი საქმის მიზანი დასაწყისიდან ბოლომდე. თუ ადამიანის სწრაფვა შეფერილია პირადი ექსტრავაგანტული მოთხოვნებითა და ირაციონალური ლტოლვებით და მისი შედეგი არ არის ადამიანის ხასიათის ცვლილებები. მაშინ ეს ეწინააღმდეგება გამოჯანმრთელების საქმეს. ეს უდავოდ არ არის სულიწმიდის მიერ შესრულებული საქმე და ამგვარად, ეს ადასტურებს, რომ ამ სახის სწრაფვა არ არის მოწონებული ღმერთის მიერ. რითია მნიშვნელოვანი ისეთი მისწრაფება, რომელიც ღმერთს არ მოსწონს?

პავლეს მიერ შესრულებული საქმე ადამიანის წინაშე იყო გამოვლენილი, მაგრამ რამდენად სუფთა იყო მისი სიყვარული ღვთისადმი და რამდენად უყვარდა ღმერთი გულის სიღრმეში, ეს ყველაფერი ადამიანს არ შეუძლია დაინახოს. ადამიანს მხოლოდ მის მიერ შესრულებული საქმის დანახვა შეუძლია, საიდანაც ადამიანმა იცის, რომ მას ნამდვილად იყენებდა სულიწმიდა და ამიტომ ადამიანი ფიქრობს, რომ პავლე პეტრეზე უკეთესი იყო, რომ მისი საქმე უფრო დიდი იყო, რადგან მას შეეძლო ეკლესიებისთვის დახმარება. პეტრე მხოლოდ პირად გამოცდილებას ეყრდნობოდა და თავისი შემთხვევითი მუშაობის დროს მხოლოდ რამდენიმე ადამიანი მოიპოვა. მისგან მხოლოდ რამდენიმე ნაკლებად ცნობილი ეპისტოლეა, მაგრამ ვინ იცის, რამდენად დიდი იყო ღვთისადმი სიყვარული მის გულში? პავლე დღედაღამ ღმერთისთვის მუშაობდა: რადგან საქმე იყო გასაკეთებელი, ის ამას აკეთებდა. მას ეგონა, რომ ამ გზით შეძლებდა გვირგვინის მოპოვებას და ღმერთის დაკმაყოფილებას, მაგრამ არ ისწრაფვოდა ისეთი გზებისკენ, რომ თავისი საქმით საკუთარი თავი შეეცვალა. პეტრეს ცხოვრებაში ყველაფერი, რაც არ აკმაყოფილებდა ღვთის განზრახვებს, მას არასასიამოვნოდ აგრძნობინებდა თავს. თუ ეს ღვთის განზრახვას არ დააკმაყოფილებდა, მაშინ ის სინანულს განიცდიდა და ღმერთის გულის მოსაგებად შესაფერის გზას ეძებდა. ცხოვრების ყველაზე მცირე და უმნიშვნელო ასპექტებშიც კი, ის საკუთარი თავისგან მაინც მოითხოვდა ღვთის განზრახვების დაკმაყოფილებას. ის არანაკლებ მომთხოვნი იყო, როცა საქმე თავის ძველ ხასიათს ეხებოდა, ყოველთვის მკაცრი იყო საკუთარი თავის მიმართ, რათა უფრო ღრმად შესულიყო ჭეშმარიტებაში. პავლე მხოლოდ ზედაპირული რეპუტაციისა და სტატუსისკენ ისწრაფვოდა. ის ცდილობდა ხალხის წინაშე თავის გამოჩენას და არ ესწრაფოდა ცხოვრებაში შესვლისას რაიმე უფრო ღრმა პროგრესის მიღწევას. მას მოძღვრება აინტერესებდა და არა — რეალობა. ზოგი ამბობს: „პავლემ ამდენი იშრომა ღმერთისთვის, რატომ არ ახსოვდა ის ღმერთს? პეტრემ მხოლოდ მცირედი საქმე გააკეთა ღმერთისთვის და დიდი წვლილი არ შეუტანია ეკლესიებში, მაშ, რატომ გახდა ის სრულყოფილი?“ პეტრეს უყვარდა ღმერთი გარკვეულ დონემდე, ღმერთს სწორედ ეს სურდა; მხოლოდ ასეთ ადამიანებს აქვთ მოწმობა. და რაც შეეხება პავლეს? რამდენად უყვარდა პავლეს ღმერთი? იცი? რისთვის გაკეთდა პავლეს საქმე? და რისთვის გაკეთდა პეტრეს საქმე? პეტრეს დიდი საქმე არ გაუკეთებია, მაგრამ იცი, რა იმალებოდა მის გულში? პავლეს საქმე ეხებოდა ეკლესიების უზრუნველყოფას და ეკლესიების მხარდაჭერას. პეტრემ განიცადა ცვლილებები მის სიცოცხლე-განწყობაში; მან განიცადა ღვთის სიყვარული. ახლა, როდესაც იცი მათი არსის განსხვავებები, ხედავ, საბოლოო ჯამში, ვის სწამდა ჭეშმარიტად ღმერთის და ვის არ სწამდა. ერთ მათგანს ჭეშმარიტად უყვარდა ღმერთი, მეორეს კი არა; ერთმა ხასიათის ცვლილებები განიცადა, მეორემ კი არა; ერთი თავმდაბლად ემსახურებოდა და არ იყო ხალხისთვის ადვილი შესამჩნევი, ხოლო მეორეს ხალხი ეთაყვანებოდა და დიდი სახელი და პატივი ჰქონდა; ერთი განწმენდისკენ ისწრაფვოდა, მეორე კი არა, და მიუხედავად იმისა, რომ არ იყო უწმინდური, მას არ ჰქონდა სუფთა სიყვარული; ერთს ჰქონდა ჭეშმარიტი ადამიანობა, მეორეს კი არა; ერთს ჰქონდა შექმნილი არსების გონება, მეორეს კი არა. ასეთია განსხვავებები პავლესა და პეტრეს არსში. პეტრეს მიერ გავლილი გზა წარმატების გზა იყო, რომელიც ასევე ნორმალური ადამიანობის აღდგენისა და შექმნილი არსების მოვალეობის აღდგენის გზა იყო. პეტრე წარმოადგენს ყველას, ვინც წარმატებულია. პავლეს მიერ გავლილი გზა წარუმატებლობის გზა იყო და ის წარმოადგენს ყველას, ვინც მხოლოდ ზედაპირულად ემორჩილება და იხარჯება და არ აქვს ჭეშმარიტად ღვთისმოყვარე გული. პავლე წარმოადგენს ყველას, ვინც არ ფლობს ჭეშმარიტებას. ღმერთის რწმენით, პეტრე ცდილობდა, ყველაფერში დაეკმაყოფილებინა ღმერთი და დამორჩილებოდა ყველაფერს, რაც ღვთისგან მოდიოდა. მას შეეძლო, მიეღო გაკიცხვა და განკითხვა, ასევე გამოწრთობა, გასაჭირი და არაფრის მიღება ცხოვრებაში, ამავდროულად, ერთხელაც კი არ დაუჩივლია. ვერაფერმა შეცვალა მისი ღვთისმოყვარე გული. განა ეს არ იყო ღვთისადმი უმაღლესი სიყვარული? განა ეს არ იყო შექმნილი არსების მოვალეობის შესრულება? იქნება ეს გაკიცხვა, განკითხვა თუ გასაჭირი, შენ შეგიძლია, მიაღწიო სიკვდილამდე დამორჩილებას და ეს არის ის, რასაც უნდა მიაღწიოს შექმნილმა არსებამ, ეს არის ღვთისადმი სიყვარულის სიწმინდე. თუ ადამიანს ამდენის მიღწევა შეუძლია, მაშინ ის შექმნილი არსებაა, რომელიც სტანდარტის შესაბამისია და ამაზე უკეთ არაფერი აკმაყოფილებს შემოქმედის განზრახვებს. წარმოიდგინე, რომ შეგიძლია, ღმერთისთვის იშრომო, მაგრამ არ ემორჩილები ღმერთს და არ შეგიძლია, ჭეშმარიტად შეიყვარო ღმერთი. ამ გზით, შენ არა მხოლოდ ვერ შეასრულებ შექმნილი არსების მოვალეობას, არამედ ღმერთი დაგგმობს შენც, რადგან შენ ხარ ადამიანი, რომელიც არ ფლობს ჭეშმარიტებას, არ შეუძლია ღმერთისადმი მორჩილება და რომელიც ღმერთს ეწინააღმდეგება. შენ მხოლოდ ღმერთისთვის მუშაობა გაინტერესებს და არა ჭეშმარიტების პრაქტიკაში გამოყენება ან საკუთარი თავის შეცნობა; შენ არ გესმის ან არ იცნობ შემოქმედს, არ ემორჩილები ან არ გიყვარს შემოქმედი და ხარ ადამიანი, რომელიც ბუნებით ეწინააღმდეგება ღმერთს. სწორედ ამ მიზეზების გამო არ მოსწონს ასეთი ადამიანები შემოქმედს.

ზოგიერთი ამბობს: „პავლემ უზარმაზარი შრომა გასწია და ეკლესიებისთვის დიდი ტვირთი აიღო და დიდი წვლილი შეიტანა მათში. პავლეს ცამეტმა ეპისტოლემ 2000 წლის განმავლობაში განამტკიცა მადლის ეპოქა და მხოლოდ ოთხ სახარებას ჩამოუვარდება. ვის შეუძლია მასთან შედარება? ვერავინ გაშიფრავს იოანეს გამოცხადებას, მაშინ როცა პავლეს ეპისტოლეები სიცოცხლეს იძლევა და მის მიერ შესრულებული საქმე ეკლესიებისთვის სასარგებლო იყო. კიდევ ვის შეეძლო ასეთი რამის მიღწევა? და რა საქმე გააკეთა პეტრემ?“ როდესაც ადამიანი სხვებს ზომავს, ის ამას მათი წვლილის მიხედვით აკეთებს. როდესაც ღმერთი ადამიანს ზომავს, ის ამას ადამიანის ბუნების მიხედვით აკეთებს. მათ შორის, ვინც ცხოვრებას ეძიებს, პავლე იყო ის, ვინც არ იცოდა საკუთარი სუბსტანცია. ის არავითარ შემთხვევაში არ იყო თავმდაბალი ან მორჩილი, არც თავისი არსი იცოდა, რომელიც ღმერთს ეწინააღმდეგებოდა. ამიტომ, ის იყო ადამიანი, რომელსაც არ ჰქონდა მიღებული დეტალური გამოცდილება და იყო ის, ვინც ჭეშმარიტებას პრაქტიკაში არ ახორციელებდა. პეტრე განსხვავებული იყო. მან იცოდა თავისი არასრულყოფილება, სისუსტეები და შექმნილი არსების გახრწნილი ხასიათი და ამიტომ მას ჰქონდა პრაქტიკის გზა, რომლითაც შეეძლო თავისი ხასიათის შეცვლა; ის არ იყო ერთ-ერთი მათგანი, ვისაც მხოლოდ მოძღვრებები ჰქონდა, მაგრამ რეალობა არ გააჩნდა. ისინი, ვინც იცვლებიან, არიან ახალი ადამიანები, რომლებიც გადარჩნენ, ისინი არიან ადამიანები, რომლებიც ჭეშმარიტებისკენ სწრაფვის სტანდარტს შეესაბამებიან. ადამიანები, რომლებიც არ იცვლებიან, მიეკუთვნებიან მათ, ვინც ბუნებით მოძველებულია; ისინი არიან ადამიანები, რომლებიც არ გადარჩენილან, ანუ ისინი, რომლებიც ღმერთმა ზიზღით უარყო. ღმერთი მათ არ გაიხსენებს, რაც არ უნდა დიდი იყოს მათი საქმე. როდესაც ამას შეადარებ შენს საკუთარ მისწრაფებას, თავისთავად ცხადი გახდება, საბოლოოდ ისეთი ადამიანი ხარ, როგორიც პეტრე თუ როგორიც პავლე. თუ მაინც არ არის ჭეშმარიტება იმაში, რისკენაც ისწრაფვი და თუ დღესაც ისეთივე ამპარტავანი და კადნიერი ხარ, როგორიც პავლე, და მასავით ენაწყლიანი და ტრაბახა ხარ, მაშინ უეჭველად ის გადაგვარებული ადამიანი ხარ, რომელიც წარუმატებელია. თუ შენც იმავე გზით მიისწრაფვი, რომლითაც პეტრე, თუ მისდევ პრაქტიკას და ჭეშმარიტ ცვლილებებს და არ ხარ ამპარტავანი ან თავნება, არამედ ცდილობ შენი მოვალეობის შესრულებას, მაშინ შენ იქნები შექმნილი არსება, რომელსაც შეუძლია გამარჯვების მიღწევა. პავლემ არ იცოდა საკუთარი არსი ან გახრწნილება, მით უმეტეს, საკუთარი ურჩობა. ის არასდროს ახსენებდა ქრისტესადმი თავის საძაგელ დაუმორჩილებლობას და არც ზედმეტად სინანულით აღსავსე ყოფილა. მან მხოლოდ მოკლე ახსნა შესთავაზა და გულის სიღრმეში სრულად არ დაემორჩილა ღმერთს. მიუხედავად იმისა, რომ დამასკოსკენ მიმავალ გზაზე დაეცა, გულის სიღრმიდან არ შეუმოწმებია საკუთარი თავი. ის მხოლოდ მუშაობით კმაყოფილდებოდა და საკუთარი თავის შეცნობას და ძველი ხასიათის შეცვლას ყველაზე მნიშვნელოვან საკითხად არ მიიჩნევდა. ის მხოლოდ ჭეშმარიტების თქმით კმაყოფილდებოდა, მისი სხვებისთვის გადაცემით, რაც მის სინდისს დასამშვიდებელ მალამოდ ედებოდა, და იმით, რომ აღარ დევნიდა იესოს მოწაფეებს, რათა თავი ენუგეშებინა და წარსული ცოდვები მიეტევებინა. მისი მიზანი მხოლოდ მომავალი გვირგვინი და წარმავალი საქმე იყო, მისი მიზანი კი — უხვი მადლი. ის არ ეძიებდა საკმარის ჭეშმარიტებას და არც ჭეშმარიტების უფრო ღრმად წვდომისკენ ისწრაფვოდა, რომელიც მანამდე არ ესმოდა. ამიტომ, მისი საკუთარი თავის შესახებ ცოდნა, შეიძლება ითქვას, რომ მცდარი იყო და ის არ იღებდა გაკიცხვას ან განკითხვას. ის, რომ მას შეეძლო მუშაობა, არ ნიშნავს, რომ მას ჰქონდა საკუთარი ბუნების ან არსის ცოდნა; მისი ყურადღება მხოლოდ გარეგან პრაქტიკებზე იყო ორიენტირებული. უფრო მეტიც, რისკენაც ის ისწრაფვოდა, იყო არა ცვლილება, არამედ ცოდნა. მისი საქმე მთლიანად იესოს დამასკოს გზაზე გამოჩენის შედეგი იყო. ეს არ იყო ის, რისი გაკეთებაც თავდაპირველად გადაწყვიტა და არც ის საქმე იყო, რომელიც მას შემდეგ დაიწყო, რაც მან ძველი ხასიათის გასხვლა მიიღო. როგორც არ უნდა ემუშავა, მისი ძველი ხასიათი არ შეცვლილა და ამიტომ მისი საქმე არ გამოისყიდდა მის წარსულ ცოდვებს, არამედ უბრალოდ გარკვეულ როლს ასრულებდა იმდროინდელ ეკლესიებში. ასეთი ადამიანისთვის, ვისი ძველი ხასიათიც არ შეცვლილა — ანუ ვინც ვერ მოიპოვა ხსნა და კიდევ უფრო მეტად მოკლებული იყო ჭეშმარიტებას — აბსოლუტურად შეუძლებელი იყო გამხდარიყო ერთ-ერთი იმათგანი, ვინც უფალმა იესომ მიიღო. ის არ იყო იესო ქრისტეს სიყვარულითა და შიშით აღსავსე, არც ჭეშმარიტების ძიების ოსტატი, მით უმეტეს, განკაცების საიდუმლოს მაძიებელი. ის უბრალოდ სოფისტიკაში იყო დახელოვნებული და არ დაემორჩილებოდა მასზე მაღლა მდგომს ან მას, ვინც ჭეშმარიტებას ფლობდა. მას შურდა იმ ადამიანების ან ჭეშმარიტებების, რომლებიც მის საწინააღმდეგოდ ან მის მიმართ მტრულად იყვნენ განწყობილი, უპირატესობას ანიჭებდა იმ ნიჭიერ ადამიანებს, რომლებსაც სახელი და პატივი ჰქონდათ და ღრმა ცოდნას ფლობდნენ. მას არ მოსწონდა ღარიბ ადამიანებთან ურთიერთობა, რომლებიც ჭეშმარიტ გზას ეძებდნენ და მხოლოდ ჭეშმარიტება აინტერესებდათ, და ამის ნაცვლად რელიგიური ორგანიზაციების მაღალი რანგის პირებით იყო დაინტერესებული, რომლებიც მხოლოდ მოძღვრებებზე საუბრობდნენ და უხვი ცოდნა ჰქონდათ. მას არ უყვარდა სულიწმიდის ახალი საქმე და არ აინტერესებდა სულიწმიდის ახალი საქმის მსვლელობა. ამის ნაცვლად, ის უპირატესობას ანიჭებდა იმ წესებსა და მოძღვრებებს, რომლებიც ზოგად ჭეშმარიტებებზე მაღალი იყო. თავისი თანდაყოლილი სუბსტანციით და იმით, რისკენაც ისწრაფვოდა, ის არ იმსახურებს, იწოდებოდეს ჭეშმარიტების მიმდევარ ქრისტიანად, მით უმეტეს, ღვთის სახლის ერთგულ მსახურად, რადგან მისი თვალთმაქცობა მეტისმეტი იყო და მისი ურჩობა კი — ძალიან დიდი. მიუხედავად იმისა, რომ იგი ცნობილია, როგორც უფალი იესოს მსახური, ის საერთოდ არ იყო შესაფერისი ცათა სასუფეველში შესასვლელად, რადგან მის ქმედებებს თავიდან ბოლომდე არ შეიძლება ეწოდოს სამართლიანი. ის შეიძლება უბრალოდ თვალთმაქცად მივიჩნიოთ, რომელიც უსამართლობას სჩადიოდა, მაგრამ ამავდროულად ქრისტესთვისაც მუშაობდა. მიუხედავად იმისა, რომ მას ბოროტს ვერ ვუწოდებთ, მას შესაფერისად შეიძლება ვუწოდოთ უსამართლო ადამიანი. მან ბევრი საქმე გააკეთა, მაგრამ არ უნდა განისჯებოდეს შესრულებული სამუშაოს რაოდენობით, არამედ მხოლოდ მისი ხარისხითა და არსით. მხოლოდ ამ გზით არის შესაძლებელი ამ საკითხის სიღრმემდე მიღწევა. ის ყოველთვის თვლიდა: „მე შემიძლია მუშაობა, მე უკეთესი ვარ, ვიდრე ადამიანების უმეტესობა; მე ისე ვითვალისწინებ უფლის ტვირთს, როგორც არავინ სხვა და არავინ ინანიებს ისე ღრმად, როგორც მე, რადგან დიდი ნათელი მომანათა და მე ვიხილე დიდი ნათელი და ამიტომ ჩემი სინანული ყველაზე ღრმაა“. იმ დროს, ასე ფიქრობდა ის გულში. თავისი მოღვაწეობის დასასრულს პავლემ თქვა: „კეთილი ბრძოლით ვიბრძოდი, განვვლე ასპარეზი, ახლა კი მომელის მე სიმართლის გვირგვინი.“ მისი ბრძოლა, შრომა და კურსი მთლიანად სიმართლის გვირგვინისთვის იყო და აქტიურად არ მიიწევდა წინ. მიუხედავად იმისა, რომ თავის საქმიანობაში ზედაპირული არ იყო, შეიძლება ითქვას, რომ მისი საქმე მხოლოდ იმისთვის კეთდებოდა, რომ დაეფარა თავისი შეცდომები, დაეფარა სინდისის ბრალდებები. მას მხოლოდ ის სურდა, რომ რაც შეიძლება მალე დაესრულებინა თავისი საქმე, დაესრულებინა თავისი გზა და ებრძოლა რაც შეიძლება მალე, რათა მიეღო ნანატრი სამართლიანობის გვირგვინი. მას უფალ იესოსთან შეხვედრა კი არ სურდა თავისი გამოცდილებითა და ჭეშმარიტი ცოდნით, არამედ თავისი საქმის რაც შეიძლება სწრაფად დასრულება, რათა მიეღო ის ჯილდო, რომელიც თავისმა შრომამ მოუტანა უფალ იესოსთან შეხვედრისას. ის თავის საქმეს იყენებდა საკუთარი თავის დასამშვიდებლად და გარიგების დასადებად მომავალი გვირგვინის სანაცვლოდ. ის არ ეძიებდა ჭეშმარიტებას ან ღმერთს, არამედ მხოლოდ გვირგვინს. როგორ შეიძლება ასეთი სწრაფვა იყოს სტანდარტის შესაბამისი? მისი მოტივაცია, მისი შრომა, გადახდილი საფასური და ყველა მისი ძალისხმევა — მისი მშვენიერი ფანტაზიები ყველაფერში იყო შეჭრილი და ის მთლიანად საკუთარი სურვილების შესაბამისად მუშაობდა. მთელი თავისი საქმის განმავლობაში, მის მიერ გადახდილ საფასურში ოდნავი სურვილიც არ შეინიშნებოდა; ის უბრალოდ გარიგების დადებით იყო დაკავებული. მისი ძალისხმევა ნებაყოფლობით არ იყო გაწეული თავისი მოვალეობის შესასრულებლად, არამედ ნებაყოფლობითი იყო გარიგების მიზნის მისაღწევად. აქვს კი რაიმე ღირებულება ასეთ ძალისხმევას? ვინ მოიწონებდა მის უწმინდურ ძალისხმევას? ვის აინტერესებს ასეთი ძალისხმევა? მისი საქმე სავსე იყო მომავლის ოცნებებით, სავსე შესანიშნავი გეგმებით და არ შეიცავდა არანაირ გზას ადამიანური ხასიათის შესაცვლელად. მისი კეთილგანწყობის დიდი ნაწილი მხოლოდ პირობა იყო; მისი საქმე სიცოცხლეს არ იძლეოდა, არამედ თავაზიანობის მოჩვენებითი გამოვლინება იყო; ეს გარიგების დადებას ჰგავდა. როგორ შეიძლება ასეთმა საქმემ ადამიანი თავდაპირველი მოვალეობის დაბრუნების გზაზე დააყენოს?

ყველაფერი, რასაც პეტრე ცდილობდა, ღვთის განზრახვების შესაბამისად იყო. ის ღვთის განზრახვების დაკმაყოფილებას ესწრაფვოდა და მაშინაც კი, თუ მას გაჭირვებისა და უბედურების ატანა მოუწევდა, ის მაინც მზად იყო ღვთის განზრახვების დასაკმაყოფილებლად. ღმერთის მორწმუნესთვის ამაზე დიდი მისწრაფება არ არსებობს. ის, რისკენაც პავლე ისწრაფვოდა, შებილწული იყო მისივე ხორცით, საკუთარი წარმოდგენებით, საკუთარი გეგმებითა და სქემებით. ის არავითარ შემთხვევაში არ იყო სტანდარტის შესაბამისი შექმნილი არსება; ის არ იყო ადამიანი, რომელიც ღვთის განზრახვების დაკმაყოფილებას ცდილობდა. პეტრე ცდილობდა საკუთარი თავის ღვთის წარმართვასა და განგებაზე მინდობას და მიუხედავად იმისა, რომ მის მიერ შესრულებული სამუშაო დიდი არ იყო, მისი მისწრაფების მოტივაცია და გზა, რომელიც მან გაიარა, სწორი იყო; ანუ, მიუხედავად იმისა, რომ მან ბევრი ადამიანის მოპოვება ვერ შეძლო, მან შეძლო ჭეშმარიტების გზის გაგრძელება. ამის გამო შეიძლება ითქვას, რომ ის იყო სტანდარტის შესაბამისი შექმნილი არსება. დღეს, მაშინაც კი, თუ არ ხარ მუშაკი, უნდა შეგეძლოს შექმნილი არსების მოვალეობის შესრულება და ყველაფრის ღვთის წარმართვასა და განგებაზე მინდობა. უნდა შეგეძლოს, დაემორჩილო ყველაფერს, რასაც ღმერთი გეუბნება და განიცადო ყველანაირი გასაჭირი და გამოწრთობა, და მიუხედავად იმისა, რომ სუსტი ხარ, გულით მაინც უნდა შეგეძლოს ღმერთის სიყვარული. ისინი, ვინც საკუთარ ცხოვრებაზე პასუხისმგებლობას იღებენ, მზად არიან, შეასრულონ შექმნილი არსების მოვალეობა და ასეთი ადამიანების მისწრაფების პერსპექტივა სწორია. ეს ის ადამიანები არიან, რომლებიც ღმერთს სჭირდება. თუ ბევრი იშრომე და სხვებმა შენგან მიიღეს ხელმძღვანელობა, მაგრამ თავად არ შეცვლილხარ და არ გაქვს რაიმე მოწმობა, ან არ გქონია რაიმე ნამდვილი გამოცდილება, ისე, რომ შენი სიცოცხლის ბოლოს, შენს არცერთ ქმედებას არ აქვს მოწმობა, მაშინ განა შენ ხარ ის ადამიანი, რომელმაც განიცადა ცვლილება? ხარ ის ადამიანი, რომელიც ჭეშმარიტებას მისდევს? იმ დროს სულიწმიდამ გამოგიყენა, მაგრამ როდესაც გამოგიყენა, მან გამოიყენა შენი ის ნაწილი, რომლის გამოყენებაც შეიძლებოდა სამუშაოდ და არ გამოიყენა შენი ის ნაწილი, რომლის გამოყენებაც შეუძლებელი იყო. თუ ცვლილებებისკენ ისწრაფვოდი, მაშინ თანდათანობით სრულყოფას მიაღწევდი გამოყენების პროცესში. მაგრამ სულიწმიდა სრულად არ არის პასუხისმგებელი იმაზე, საბოლოოდ მოიპოვებ თუ არა, ეს დამოკიდებულია იმაზე, თუ როგორ წარიმართება შენი მისწრაფება. თუ შენს პირად ხასიათში ცვლილებები არ არის, ეს იმიტომ ხდება, რომ შენი მისწრაფების მიღმა არსებული პერსპექტივა არასწორია. თუ ჯილდოს არ მიიღებ, ეს შენივე პრობლემაა, იმიტომ, რომ თავად არ გამოგიყენებია ჭეშმარიტება პრაქტიკაში და ვერ ასრულებ ღვთის განზრახვებს. ამიტომ, არაფერია უფრო მნიშვნელოვანი, ვიდრე შენი პირადი გამოცდილება და არაფერია უფრო კრიტიკული, ვიდრე შენი პირადი შესვლა! ზოგიერთი ადამიანი საბოლოოდ იტყვის: „მე იმდენი ვიშრომე შენთვის და მიუხედავად იმისა, რომ შეიძლება არანაირი ცნობილი მიღწევა არ მაქვს, მაინც გულმოდგინე იყო ჩემი მცდელობები. ნუთუ არ შეგიძლია, უბრალოდ სამოთხეში შემიშვა, რომ სიცოცხლის ნაყოფი ვჭამო?“ შენ უნდა იცოდე, როგორი ადამიანები მსურს; უწმინდურებს არ აქვთ უფლება შევიდნენ ცათა სასუფეველში, უწმინდურებს არ აქვთ უფლება, შებილწონ წმინდა მიწა. მიუხედავად იმისა, რომ შეიძლება ბევრი საქმე გააკეთე და მრავალი წლის განმავლობაში იშრომე, საბოლოოდ, თუ კვლავ სავალალოდ უწმინდური ხარ, მაშინ ზეციური კანონისთვის აუტანელი იქნება, თუ ჩემს სამეფოში შესვლას მოისურვებ! სამყაროს შექმნიდან დღემდე, არასდროს შემითავაზებია ჩემს სამეფოში ასეთი მარტივი წვდომა მათთვის, ვინც ჩემს კეთილგანწყობას იმსახურებს. ეს ზეციური წესია და ვერავინ დაარღვევს მას! შენ უნდა ისწრაფვოდე სიცოცხლისკენ. დღეს, ის, ვინც სრულქმნილი გახდება, პეტრეს მსგავსია: ეს ის ადამიანები არიან, რომლებიც ისწრაფვიან ცვლილებებისკენ საკუთარ ხასიათში და მზად არიან, მოწმობდნენ ღმერთზე და შეასრულონ თავიანთი მოვალეობა, როგორც შექმნილმა არსებებმა. მხოლოდ ასეთი ადამიანები გახდებიან სრულქმნილი. თუ მხოლოდ ჯილდოს ეძებ და არ ცდილობ, შეცვალო შენი ცხოვრებისეული ხასიათი, მაშინ შენი ყველა ძალისხმევა უშედეგო იქნება — ეს არის უცვლელი ჭეშმარიტება!

პეტრესა და პავლეს არსების განსხვავებიდან უნდა გესმოდეს, რომ ყველა, ვინც სიცოცხლეს არ ესწრაფვის, ამაოდ ირჯება! შენ გწამს ღმერთის და მიჰყვები ღმერთს, ამიტომ უნდა გქონდეს ღვთისმოყვარე გული. შენ უნდა მოიშორო შენი გახრწნილი ხასიათი, უნდა ისწრაფვოდე ღვთის განზრახვების დაკმაყოფილებისკენ და უნდა შეასრულო შექმნილი არსების მოვალეობა. რადგან გწამს და მიჰყვები ღმერთს, ყველაფერი მას უნდა შესთავაზო და არ უნდა გააკეთო პირადი არჩევანი ან მოთხოვნები და უნდა მიაღწიო ღვთის განზრახვების დაკმაყოფილებას. რადგან შენ შექმნილი ადამიანური არსება ხარ, უნდა დაემორჩილო უფალს, რომელმაც შეგქმნა, რადგან არ გაქვს საკუთარი თავისა და საკუთარი ბედის კონტროლის თანდაყოლილი უნარი. რადგან შენ ხარ ადამიანი, რომელსაც ღმერთის სწამს, უნდა ისწრაფვოდე განწმენდისა და ცვლილებისკენ. რადგან შენ შექმნილი არსება ხარ, უნდა შეასრულო შენი მოვალეობა, შეინარჩუნო შენი ადგილი და არ უნდა გადააჭარბო შენს მოვალეობას. ეს არ არის შენი შებოჭვა ან დათრგუნვა მოძღვრებით, არამედ ეს არის გზა, რომლითაც შეგიძლია, შეასრულო შენი მოვალეობა და ეს შეიძლება მიღწეული იყოს — და უნდა იყოს მიღწეული — ყველა მათგანის მიერ, ვინც სამართლიანობით ცხოვრობს. თუ პეტრესა და პავლეს არსს შეადარებ, მაშინ გაიგებ, როგორ უნდა გააგრძელო გზა. პეტრესა და პავლეს მიერ გავლილი გზებიდან ერთი სრულყოფის გზაა, მეორე კი — განდევნის; პეტრე და პავლე ორ განსხვავებულ გზას წარმოადგენენ. მიუხედავად იმისა, რომ თითოეულმა მიიღო სულიწმიდის საქმე და თითოეულმა მოიპოვა სულიწმიდის ნათლის მოფენა და განათება, და თითოეულმა მიიღო ის, რაც უფალმა იესომ მიანდო, თითოეულში გამოტანილი ნაყოფი არ იყო ერთნაირი: ერთმა ჭეშმარიტად გამოიღო ნაყოფი, მეორემ კი — არა. მათი არსიდან, შესრულებული საქმიდან, გარეგნულად გამოხატულიდან და საბოლოო შედეგებიდან გამომდინარე, უნდა გესმოდეს, რომელი გზა უნდა აირჩიო. ისინი ორი აშკარად განსხვავებული გზით დადიოდნენ. პავლე და პეტრე, ისინი თითოეული გზის კვინტესენციას წარმოადგენდნენ და ამიტომ თავიდანვე ისინი ამ ორი გზის ტიპურ განსახიერებად ითვლებოდნენ. რა არის პავლეს გამოცდილების ძირითადი პუნქტები და რატომ არ მიაღწია მას? რა არის პეტრეს გამოცდილების ძირითადი პუნქტები და როგორ მიაღწია მან სრულყოფას? თუ შეადარებ, რა აინტერესებდა თითოეულ მათგანს, მაშინ გეცოდინება, როგორი ადამიანი სურს ღმერთს, რა არის ღვთის განზრახვა, როგორია ღვთის ხასიათი, როგორი ადამიანი გახდება საბოლოოდ სრულყოფილი და ასევე როგორი ადამიანი არ გახდება სრულყოფილი; გეცოდინება, როგორია მათი ხასიათი, ვინც გახდება სრულყოფილი და როგორია მათი ხასიათი, ვინც არ გახდება სრულყოფილი — ეს არსებითი საკითხები ჩანს პეტრესა და პავლეს გამოცდილებაში. ღმერთმა შექმნა ყველაფერი და ამიტომ ყველა ქმნილებას თავის ხელმწიფების ქვეშ მოაქცევს და მის ხელმწიფებას ემორჩილება; ის ყველაფერს განაგებს, რათა ყველაფერი მის ხელში იყოს. ღვთის ყველა ქმნილება, მათ შორის ცხოველები, მცენარეები, კაცობრიობა, მთები, მდინარეები და ტბები — ყველაფერი მისი ხელმწიფების ქვეშ უნდა მოექცეს. ყველაფერი, რაც ცასა და მიწაზეა, მის ხელმწიფებას უნდა დაექვემდებაროს. მათ არ შეუძლიათ არჩევანის გაკეთება და ყველა უნდა დაემორჩილოს მის წარმართვასა და განგებას. ეს ღმერთმა დაადგინა და ეს ღვთის ხელმწიფებაა. ღმერთი ყველაფერს მართავს და ყველაფერს აწესრიგებს, თითოეული დახარისხებულია თავისი გვარისამებრ და თითოეულს თავისი ადგილი აქვს, ღვთის წადილის შესაბამისად. რაც არ უნდა დიდი იყოს, ვერაფერი გადააჭარბებს ღმერთს, ყველაფერი ემსახურება ღვთის მიერ შექმნილ კაცობრიობას და ვერაფერი ბედავს ღმერთის წინააღმდეგ ამბოხებას ან ღმერთისთვის რაიმე მოთხოვნის წაყენებას. ამიტომ, ადამიანმა, როგორც შექმნილმა არსებამ, ასევე უნდა შეასრულოს ადამიანის მოვალეობა. მიუხედავად იმისა, არის თუ არა ის ყველაფრის მბრძანებელი თუ განმგებელი, რაც არ უნდა მაღალი იყოს ადამიანის სტატუსი ყველაფერში, ის მაინც პატარა ადამიანია ღვთის ხელმწიფების ქვეშ; ის მხოლოდ პატარა ადამიანია, შექმნილი არსება და ის ვერასდროს იქნება ღმერთზე მაღლა. როგორც შექმნილი არსება, ადამიანი უნდა ეცადოს შემოქმედის შეცნობას და შეასრულოს შექმნილი არსების მოვალეობა და, რაც მთავარია, ეცადოს ღმერთის სიყვარულს სხვა არჩევანის გაკეთების გარეშე, რადგან ღმერთი ადამიანის სიყვარულის ღირსია. ვინც ღვთის სიყვარულს ესწრაფვის, არ უნდა ესწრაფვოდეს რაიმე პირად სარგებელს ან პირად იმედებს; ეს არის სწრაფვის ყველაზე სწორი გზა. თუ ის, რასაც ესწრაფვი, ჭეშმარიტებაა, თუ ის, რასაც პრაქტიკაში იყენებ, ჭეშმარიტებაა და თუ ის, რასაც მიაღწევ, შენი ხასიათის ცვლილებაა, მაშინ გზა, რომელსაც ადგახარ, სწორია. თუ ის, რისკენაც ისწრაფვი, ხორციელი კურთხევებია და რასაც პრაქტიკაში იყენებ, შენივე წარმოდგენების ჭეშმარიტებაა და თუ შენს ხასიათში საერთოდ არ არის ცვლილება და საერთოდ არ ემორჩილები ღმერთს ხორციელად და კვლავ გაურკვევლობაში ცხოვრობ, მაშინ ის, რასაც მისდევ, აუცილებლად ჯოჯოხეთში მიგიყვანს, რადგან გზა, რომელსაც გადიხარ, წარუმატებლობის გზაა. სრულყოფას მიაღწევ თუ განდევნას, დამოკიდებულია შენს საკუთარ მისწრაფებაზე, რაც იმას ნიშნავს, რომ წარმატება თუ მარცხი დამოკიდებულია იმ გზაზე, რომელსაც ადამიანი გადის.

ღმერთი განკაცდა, რადგან მისი საქმის სამიზნე სატანის სული ანდა რაიმე, რასაც ხორციელს ვერ ვუწოდებთ, არამედ ხორციელი და სატანის მიერ გახრწნილი ადამიანია. ხორციელი ადამიანი სწორედ იმიტომ აირჩია ღმერთმა თავისი საქმის სამიზნედ, რომ მისი ხორცი გახრწნილია. უფრო მეტიც, სწორედ იმის გამო, რომ ადამიანი გახრწნილების სამიზნეა, აირჩია ღმერთმა იგი თავისი ხსნის საქმის ყველა ეტაპის ერთადერთ სამიზნედ. ადამიანი მოკვდავია, სისხლისა და ხორცისგან არის შექმნილი და, ღვთის გარდა, არავის შეუძლია მისი ხსნა. ამგვარად, თავისი საქმის შესასრულებლად ღმერთი უნდა იქცეს ხორციელად, რათა იგივე თვისებები ჰქონდეს, რომლებიც ადამიანს აქვს. ღმერთმა სწორედ იმიტომ უნდა შეისხას ხორცი, რომ ხორციელ ადამიანს არ ძალუძს სძლიოს ცოდვას ანდა საკუთარ ხორცს გაეყაროს. მიუხედავად იმისა, რომ ღვთის არსი და რაობა ძალიან განსხვავდება ადამიანის არსისა და რაობისგან, ადამიანის სახის მსგავსია მისი სახე, ჩვეულებრივი ადამიანის სახე აქვს, ჩვეულებრივი ადამიანის ცხოვრებით ცხოვრობს და ისინი, ვინც ხედავენ, ვერ განასხვავებენ მას ჩვეულებრივი ადამიანისგან. ეს ჩვეულებრივი სახე და არაფრით განსხვავებული ადამიანურობა საკმარისია იმისთვის, რომ მან თავისი ღვთაებრივი საქმე აკეთოს, როგორც ადამიანმა. ხორცი მას ჩვეულებრივი ადამიანივით თავისი საქმის კეთებაში ეხმარება, ხოლო ადამიანთა შორის ჩვეულებრივი ადამიანივით საქმის კეთება მითუმეტეს ეხმარება ადამიანთა შორის ხსნის საქმის განხორციელებაში. მართალია, მის ადამიანურ ჩვეულებრიობას ადამიანთა შორის მრავალი მღელვარება გამოუწვევია, მაგრამ ამას გავლენა არ მოუხდენია მისი საქმის ჩვეულებრივ შედეგებზე. მოკლედ რომ ვთქვათ, მისი ჩვეულებრივი ხორცის საქმე ადამიანისთვის უზენაესი სიკეთეა. მიუხედავად იმისა, რომ ადამიანთა უმეტესობას არ შეუძლია ჩვეულებრივ ადამიანად მისი მიღება, მისი საქმე მაინც აღწევს შედეგს და, ეჭვგარეშეა, ეს შედეგი მისი ადამიანური ჩვეულებრიობით მიიღწევა. განკაცებული ღვთის საქმისგან ადამიანი ათჯერ და ათასჯერ მეტს იღებს, ვიდრე მისი ადამიანური ჩვეულებრიობის შესახებ ჩვენ შორის გავრცელებული წარმოდგენებია. მისი საქმე შთანთქავს საბოლოოდ ამგვარ წარმოდგენებს, ხოლო მისი საქმით მიღწეული შედეგი, ასე ვთქვათ, ცოდნა, რომელიც მის შესახებ აქვს ადამიანს, მნიშვნელოვნად გადაწონის წარმოდგენებს მის შესახებ. შეუძლებელია წარმოიდგინო ან გაზომო ხორცშესხმული ღმერთის ნაკეთები საქმე, რამეთუ მისი ხორცი არ ჰგავს არცერთი ადამიანის ხორცს. გარეგანი ფორმა კი მსგავსია, მაგრამ არსი განსხვავებულია. მისი ხორცი ღვთის შესახებ მრავალ წარმოდგენას წარმოშობს ადამიანთა შორის, თუმცა ამ ხორცმა შეიძლება დიდი ცოდნაც შესძინოს ადამიანს და შეიძლება დაიპყროს კიდეც მსგავსი ფორმის მქონე ნებისმიერი ადამიანი, რამეთუ იგი არის არა მხოლოდ ადამიანი, არამედ ღმერთი, რომელსაც ადამიანის გარეგანი ფორმა აქვს და არავის ძალუძს ჩასწვდეს მას ანდა გაუგოს მას. ყველას უყვარს უხილავი და არახელშესახები ღმერთი, ყველა ეგებება მას. თუკი მხოლოდ და მხოლოდ კაცთათვის უხილავი სულია ღმერთი, მაშინ ადამიანისთვის ძალიან ადვილია იწამოს იგი. ადამიანს შეუძლია გზა მისცეს თავის წარმოსახვებს, შეუძლია აირჩიოს ღვთის თავისთვის მოსაწონი ხატი, ხატი, რომელიც გააბედნიერებს. ამგვარად, ადამიანს შეუძლია, ყოველგვარი სინდისის ქენჯნის გარეშე აკეთოს ყველაფერი, რაც მის საკუთარ „ღმერთს“ მოსწონს, რის კეთებასაც იგი მოისურვებს მისგან. მეტიც, ადამიანს სჯერა, რომ არავინ არის მასზე მეტად ღვთისმოსავი და ერთგული „ღვთისა“, რომ წარმართი ძაღლები და ღვთის ორგულები არიან სხვები. შეიძლება ითქვას, რომ ამ მოსაზრებას მისდევენ ისინი, ვისაც ღვთისადმი ბუნდოვანი და დოქტრინაზე დაფუძნებული რწმენა აქვს. ყველაფერი თითქმის ერთნაირია, მცირე განსხვავებებით. უბრალოდ ღვთის ხატები განსხვავდება მათ წარმოდგენებში, თორემ ამ ხატების არსი, ფაქტობრივად, უცვლელია.

ადამიანს არ აწუხებს ღვთისადმი თავისი დაუდევარი რწმენა და, როგორც თავად მოესურვება, ისე სწამს ღმერთი. ეს მისი ერთ-ერთი „უფლება და თავისუფლებაა“, რომელშიც ვერავინ ჩაერევა, რამეთუ თავისი საკუთარი ღმერთი სწამს ადამიანს და არა რომელიმე სხვა ადამიანის ღმერთი. ეს მისი პირადი მონაპოვარია და თითქმის ყველას აქვს ამგვარი პირადი მონაპოვარი. ძვირფასი განძია ასეთი მონაპოვარი, მაგრამ ღვთისთვის არაფერია მასზე მდაბალი თუ გამოუსადეგარი, რამეთუ არ არსებობს ღმერთთან დაპირისპირების უფრო მკაფიო ნიშანი, ვიდრე ადამიანის ამგვარი პირადი მონაპოვარი. განკაცებული ღმერთის საქმის დამსახურებაა, ღმერთი ხელშესახებ ხორცად რომ იქცევა, რომელიც ადამიანმა შეიძლება დაინახოს და შეეხოს. ის უფორმო სული კი არა, ხორცია, რომელიც ადამიანმა შეიძლება დაინახოს, რომელთანაც ურთიერთობა შეიძლება დაამყაროს. არადა, უმეტესობა ღმერთებისა, რომლებიც ადამიანებს სწამთ, უხორცო და უფორმო ღვთაებები არიან, თუმცაღა თავისუფალი ფორმის მქონენი არიან. ამგვარად, განკაცებული ღმერთი მათი უმეტესობის მტრად გადაიქცა, ვისაც სწამს ღმერთი, ხოლო ისინი, ვინც ვერ იღებს ღვთის ხორცშესხმის ფაქტს, ღვთის მოწინააღმდეგეებად იქცნენ. ადამიანი შეპყრობილია წარმოდგენებით არა მისი ფიქრების ანდა მეამბოხეობის, არამედ ადამიანური კერძო საკუთრების გამო. ადამიანთა უმეტესობა ამ საკუთრების გამო კვდება. ბუნდოვანი, ხელშეუხებელი, რეალურად არარსებული ღმერთების გამო, რომლებისაც სწამთ, ენგრევათ ცხოვრება ადამიანებს. ადამიანს ცხოვრებას განკაცებული ღმერთი კი არ ართმევს, მით უფრო ზეციური ღმერთი, არამედ „ღმერთი“, რომელიც მისსავე წარმოსახვაშია. განკაცებულმა ღმერთმა მხოლოდ და მხოლოდ იმიტომ შეისხა ხორცი, რომ ეს გახრწნილ ადამიანს სჭირდებოდა, ადამიანის და არა ღვთის საჭიროებათა გამო. ადამიანთა მოდგმისთვისაა მის მიერ გადახდილი ყოველგვარი ფასი თუ ტანჯვა და არა იმისთვის, რომ თავად ღმერთს მიეღო სარგებელი. არ არსებობს ღვთისთვის სარგებელი თუ დანაკარგი ან ჯილდო; რასაც ის იღებს, არ მოიმკის. გარდა იმისა, რაც თავდაპირველად ეკუთვნოდა. მიზანი, რომელიც კაცობრიობისთვის მისი ყოველი ნამოქმედარის უკან დგას, და ყოველგვარი ფასი, რომელიც მას კაცობრიობისთვის გადაუხდია, მის მიერ მეტი ჯილდოს მოპოვება კი არ არის, არამედ მხოლოდ კაცობრიობისთვის სიკეთის მოტანაა. მიუხედავად იმისა, რომ განკაცებული ღვთის საქმე მრავალ წარმოუდგენელ სირთულეს გულისხმობს, შედეგები, რომლებსაც ის, ბოლოს და ბოლოს, აღწევს, ბევრად მეტია უშუალოდ სულის საქმეთა შედეგებზე. სიძნელეების საკმაოდ დიდი რაოდენობა სდევს ხორცის საქმეს, ხორცს კი არ ძალუძს ჰქონდეს ისეთივე დიდი რაობა, როგორიც სულს აქვს - მას არ შეუძლია სულის მიერ აღსრულებულის მსგავსი ზებუნებრივი საქმეები განახორციელოს, ხოლო მისი ხელმწიფება კიდევ უფრო ნაკლებია. თუმცა, არაფრით გამორჩეული ამ ხორცის საქმის არსი გაცილებით აღემატება უშუალოდ სულის მიერ ნაკეთები საქმის არსს, რადგან თავად ეს ხორცია, რომელიც ყველა ადამიანს სჭირდება. მისთვის, ვინც უნდა გადარჩეს, სულის ფასს გაცილებით აღემატება ხორცის ფასი - მთელი სამყარო შეიძლება მოიცვას სულის საქმემ. მან შეიძლება გადალახოს მთები, მდინარეები, ტბები, ოკეანეები, თუმცა ხორცის საქმე უფრო ქმედითად უკავშირდება ყველა ადამიანს, რომელთანაც ურთიერთშეხებაშია. მეტიც, რაკი ხელშესახები ფორმის მქონე ღვთიურ ხორცს ადამიანი უკეთ სწვდება, მეტად ენდობა, ამ ხორცს შეუძლია მეტად გააღრმავოს ადამიანის მიერ ღვთის შემეცნება და უფრო ღრმა შთაბეჭდილება დატოვოს, ღვთის ნამდვილ საქმეებთან დაკავშირებით, ადამიანზე. იდუმალების საბურველშია გახვეული სულის საქმე; ძნელია მოკვდავთათვის წინასწარ განჭვრიტონ რამე. კიდევ უფრო ძნელია დაინახონ რამე. ჰოდა, ისღა დარჩენიათ წარმოიდგინონ რაღაცები სრულიად უსაფუძვლოდ. სამაგიეროდ, ჩვეულებრივი და ნამდვილია ხორცის საქმე. ის ნაზიარებია დიდ სიბრძნეს და, ამასთან, მისი დანახვა საკუთარი თვალით შეუძლია მოკვდავს. ადამიანს შეუძლია პირადად დააფასოს ღვთის საქმის სიბრძნე, თან თავისი მდიდარი წარმოსახვის უნარის გამოყენებაც არ სჭირდება. ეს არის განკაცებული ღმერთის საქმის სიზუსტე და ნამდვილი ღირებულება. სულს ძალუძს მხოლოდ ადამიანისთვის უხილავი და ძნელად წარმოსადგენი რაღაცების კეთება, მაგალითად, სულის გაცისკროვნება, სულის მოძრაობა, სულის გზამკვლევობა, მაგრამ ადამიანისთვის, რომელსაც გონება აქვს, ამას არა აქვს არავითარი მკაფიო მნიშვნელობა. მისთვის ამგვარ საქმეებს აქვს მხოლოდ მოძრაობის, ანდა დაახლოებით მოძრაობის მსგავსი მნიშვნელობა, თუმცა სიტყვიერ მითითებას არ გულისხმობს. სულ სხვაა განკაცებული ღვთის საქმე - ის მოიცავს ზუსტ სიტყვიერ მითითებას, თავისი მკაფიო განზრახვებითა და მკაფიო აუცილებელი მიზნებით. შესაბამისად, ადამიანს არ სჭირდება არც აქეთ-იქით ხელის ცეცებით სიარული, არც რაღაცების წარმოდგენა. კიდევ უფრო ნაკლებად სჭირდება ივარაუდოს რამე. ესაა ხორციელად ნაკეთები საქმის სიცხადე და ის დიდად განსხვავდება სულის საქმისგან. სულის საქმე მხოლოდ შეზღუდულ მასშტაბში გამოდგება და ვერ ჩაანაცვლებს ხორცის საქმეს. ზუსტი მიზნები, რომლებიც ადამიანს ხორცის საქმით მოეთხოვება და პრაქტიკული მნიშვნელობა ცოდნისა, რომელსაც ადამიანი ამ საქმით იღებს, გაცილებით აღემატება სულის საქმის სიზუსტესა და პრაქტიკულ მნიშვნელობას. გახრწნილთათვის, ყველაზე ფასეულია მხოლოდ ის საქმე, რომელიც სთავაზობს ზუსტ სიტყვებსა და მკაფიო მიზნებს, რომელიც ხილული და ხელშესახებია. მხოლოდ რეალური საქმე და დროული გზამკვლევობა შეეფერება ადამიანის გემოვნებას და მხოლოდ ნამდვილ საქმეს შეუძლია იხსნას ადამიანი მისი ოდინდელი გახრწნილი და ბიწიერი მიდრეკილებისგან. მიუხედავად იმისა, რომ სული განუყოფელი არსია ღვთისა, მხოლოდ მის ხორცს ხელეწიფება ამგვარი საქმე. სულს დამოუკიდებლად რომ ემოქმედა, მის საქმეს შედეგი არ ექნებოდა. ეს მარტივი ჭეშმარიტებაა. ადამიანთა უმეტესობა ამ ხორცის გამო მტრად მოეკიდა ღმერთს, თუმცა, როდესაც ის თავის საქმეს განასრულებს, ის, ვინც მისი წინააღმდეგია, არა მარტო მტრობაზე აიღებს ხელს, არამედ გახდება მისი მოწმე. ღვთის მიერ დაპყრობილ მოწმედ გადაიქცევა, მოწმედ, რომელიც ეთვისება მას და განუყოფელია მისგან. მის გამო შეიცნობს ადამიანი განკაცებული ღვთის საქმის მნიშვნელობას და ეცოდინება, რამდენად დიდია ამ ხორცის მნიშვნელობა ადამიანის არსებობის აზრის თვალსაზრისით, ეცოდინება მისი ნამდვილი ღირებულება, როდესაც საქმე ეხება ადამიანის ცხოვრების განვითარებას, უფრო მეტიც, ეცოდინება, რომ ეს ხორცი მოულოდნელად გადაიქცევა სიცოცხლის ცოცხალ წყაროდ, რომლისგან მოწყვეტაც აუტანელია ადამიანისთვის. მიუხედავად იმისა, რომ ღვთის განკაცებული ხორცი ძალიან შორსაა ღვთის არსებისა თუ სტატუსისგან და ადამიანსაც ღვთის ნამდვილ მნიშვნელობასთან შეუთავსებლად ესახება, მიუხედავად იმისა, რომ არ გააჩნია ღვთის განუყოფელი ხატი ანდა განუყოფელი არსება ღვთისა, ამ ხორცს ხელეწიფება საქმე, რომლის უშუალოდ გაკეთება ღვთის სულს არ ძალუძს. ასეთია ღვთის განკაცების თანდაყოლილი მნიშვნელობა და ღირებულება, მნიშვნელობა და ღირებულება, რომლის გაგება და გააზრება ადამიანს არ შეუძლია. მართალია, მთელი კაცობრიობის მზერა მიპყრობილია ზემოთ, ღვთის სულისკენ, და ქვემოთ, ღვთის ხორცისკენ - იმისგან დამოუკიდებლად, თუ რას როგორ ხედავენ და რას ფიქრობენ - ხორცის რეალური მნიშვნელობა და ღირებულება ბევრად აღემატება სულის რეალურ მნიშვნელობასა და ღირებულებას. ცხადია, ეს მხოლოდ ადამიანთა გახრწნილ მოდგმას ეხება. ყველასთვის, ვინც ეძიებს სიმართლეს და ღვთის გამოჩინებას ნატრობს, სულის საქმემ შეიძლება მიანიჭოს მხოლოდ მოძრაობა ან შთაგონება და განცვიფრების განცდა, რომ ეს საქმე საკვირველია, განუზომელი და წარმოუდგენელია, ასევე განცდა, რომ ის დიდებულია, ზეაღმატებული და საუცხოოა, თუმცაღა მიუწვდომელი და მიუღწეველია ყველასთვის. ადამიანსა და ღვთის სულს შეუძლიათ მარტოოდენ შორიდან უყურონ ერთმანეთს, თითქოს მათ შორის დიდი მანძილი იყოს. ისინი ერთმანეთს ვერასოდეს დაემსგავსებიან, თითქოს ადამიანსა და ღმერთს ერთმანეთისგან უხილავი წყალგასაყარი ყოფდეს. სინამდვილეში ეს ილუზიაა, რომელიც სულმა შეუქმნა ადამიანს, რამეთუ სხვადასხვა ბუნების არიან სული და ადამიანი და შეუძლებელია ერთსა და იმავე სამყაროში ოდესმე მათი თანაარსებობა, რამეთუ არაფერი აქვს ადამიანისა სულს. შესაბამისად, ადამიანს არ სჭირდება სული, რადგან სულს არ ხელეწიფება ადამიანისთვის საჭირო საქმის უშუალოდ შესრულება. ხორცის საქმე პრაქტიკულ მიზნებს სთავაზობს ადამიანს, გულწრფელ სიტყვებსა და განცდას, რომ ის ნამდვილი და ჩვეულებრივია, მორჩილი და ორდინარული. მიუხედავად იმისა, რომ ადამიანს შეიძლება ეშინოდეს მისი, უმეტესობისთვის ის საკმაოდ ხელმისაწვდომია - ადამიანს შეუძლია იხილოს მისი სახე და გაიგონოს მისი ხმა და არ სჭირდება მისი შორიდან ცქერა. ეს ხორცი ადამიანისთვის მიახლოებულად გვევლინება. შორეული ან აუხსნელი კი არ არის, არამედ ხილული და გასაგებია, იმავე სამყაროდანაა, რომელსაც ადამიანი ეკუთვნის.

ყველასგან, ვინც ხორციელად ცხოვრობს, ზნის შეცვლისკენ სწრაფვა მიზნების ქონას მოითხოვს, ხოლო ღვთის შეცნობისკენ სწრაფვა ღვთის ნამდვილი საქმეებისა და მისი ჭეშმარიტი სახის მოწმეობას მოითხოვს. ერთიც და მეორეც მხოლოდ ღვთის განკაცებული ხორცით მიიღწევა, მხოლოდ ჩვეულებრივი, პრაქტიკული ხორცით აღსრულდება ერთიც და მეორეც. სწორედ ამიტომ არის განკაცება აუცილებელი –– მთელ გახრწნილ კაცობრიობას სჭირდება იგი. რაკი ადამიანს ღვთის შეცნობა მოეთხოვება, მისი გულიდან ბუნდოვანი და ზებუნებრივი ღმერთების ხატებები უნდა განიდევნოს, ხოლო რაკი საკუთარ გახრწნილ მიდრეკილებებზე ხელის აღებაც მოეთხოვება, ადამიანმა ჯერ უნდა შეიცნოს ეს გახრწნილი მიდრეკილებები. სხვათა გულებიდან ბუნდოვანი ღმერთების ხატებათა გაფანტვა რომც სცადოს, ადამიანს ხელი მოეცარება, ვერ მიაღწევს სასურველ შედეგს. მხოლოდ სიტყვებით ვერ ამხელ, ვერ უარყოფ და სრულად ვერ განდევნი ადამიანთა გულებში დასადგურებულ ბუნდოვანი ღმერთების ხატებს. ასეთი ქმედებით საბოლოოდ მაინც შეუძლებელი იქნება ადამიანებში ამ ღრმად ფესვგადგმულ რაობათა განდევნა. სათანადო შედეგს შეიძლება მიაღწიო მხოლოდ მაშინ, როდესაც გაურკვეველსა და ზებუნებრივ რაობებს ნამდვილი ღმერთით და ღვთის ხელშეუვალი ხატით შეცვლი, რომლებსაც თანდათან გააცნობ ხალხს. ადამიანი აღიარებს, რომ ღმერთი რომელსაც წარსულში მისდევდა, ბუნდოვანი და ზებუნებრივია. განკაცებული ღვთის გარეშე, სულის უშუალო წინამძღოლობით, შეუძლებელია ამ შედეგის მიღწევა, მით უფრო ცალკეულ პიროვნებათა სწავლებებით. სწორედ იმიტომ, რომ განკაცებული ღვთის ჩვეულებრიობა და პრაქტიკულობა ადამიანის წარმოსახვაში არსებული ბუნდოვანი და ზებუნებრივი ღმერთების სრულიად საპირისპიროა, ადამიანის წარმოდგენები მაშინ ვლინდება, როდესაც განკაცებული ღმერთი გაცხადებულად აღასრულებს თავის საქმეს. ადამიანის თავდაპირველი წარმოდგენები მხოლოდ განკაცებულ ღმერთთან შედარებისას შეიძლება გაცხადდეს. განკაცებულ ღმერთთან შედარების გარეშე, ადამიანის წარმოდგენები ვერ გაცხადდება. სხვაგვარად რომ ვთქვათ, ნამდვილობის ფონის გარეშე ბუნდოვან საგანთა გაცხადება შეუძლებელია. არავის ძალუძს ამ საქმის სიტყვით შესრულება, არავის ძალუძს ამ საქმის სიტყვებით გადმოცემა. ღმერთს თავად შეუძლია აკეთოს თავისი საქმე, საქმე, რომლის ღვთის სახელით კეთება არავის ხელეწიფება. არავითარი მნიშვნელობა არა აქვს, რამდენად მდიდარია ადამიანის ენა –– არ ძალუძს ადამიანს ღვთის ნამდვილობისა და ჩვეულებრიობის მკაფიოდ გამოხატვა. ადამიანს მხოლოდ მაშინ შეუძლია უფრო პრაქტიკულად შეიცნოს ღმერთი, უფრო მკაფიოდ დაინახოს იგი, როდესაც ღმერთი თავად ასრულებს თავის საქმეს ადამიანთა შორის და სრულად ავლენს თავის სახესა და არსებას. ამ შედეგს ვერცერთი ხორციელი ადამიანი ვერ მიაღწევს. ცხადია, არც ღვთის სულს ძალუძს ამ შედეგის მიღწევა. ღმერთს შეუძლია გახრწნილი ადამიანი სატანის ზეგავლენისგან იხსნას, მაგრამ ამ საქმის შესრულება უშუალოდ ღვთის სულს კი არ ხელეწიფება, არამედ ხორცს, რომელიც მოსავს ღვთის სულს, ხორცს, რომელსაც შეისხამს ღმერთი. ადამიანიცაა ეს ხორცი და ღმერთიც. ეს ხორცი ადამიანია, რომელსაც ჩვეულებრივი ადამიანის ბუნება აქვს, და –– აბსოლუტური ღვთაებრიობით გამორჩეული ღმერთი. მაშასადამე, მიუხედავად იმისა, რომ ეს ხორცი არ წარმოადგენს ღვთის სულს და სულისგანაც დიდად განსხვავდება, ის მაინც თავად განკაცებული ღმერთია, რომელიც იხსნის ადამიანს, რომელიც სულიცაა და ხორციც. მიუხედავად იმისა, თუ როგორ მოიხსენიებენ, ის თავად ღმერთია მაინც, კაცობრიობის მხსნელი. რაკი ღვთის სული ხორცისგან განუყოფელია, ხოლო ხორცის საქმე სულის საქმეცაა, ეს საქმე სრულდება არა სულის რაობის, არამედ ხორცის რაობის მეშვეობით. საქმე, რომელიც უშუალოდ სულის მიერ უნდა შესრულდეს, განსხეულებას არ საჭიროებს, ხოლო საქმე, რომელიც საჭიროებს ხორცის არსებობას, შეიძლება შესრულდეს არა უშუალოდ სულის, არამედ განკაცებული ღვთის მიერ. აი, რას მოითხოვს ეს საქმე. გახრწნილ კაცობრიობასაც იგივე სჭირდება. ღვთის საქმის სამი ეტაპიდან მხოლოდ ერთი განხორციელდა უშუალოდ სულის მიერ, ხოლო დანარჩენი ორი ხორციელდება არა უშუალოდ სულის, არამედ განკაცებული ღვთის მიერ. რჯულის ეპოქის საქმე, რომელსაც უშუალოდ სული იქმოდა, ადამიანის გახრწნილი ზნის შეცვლას არ გულისხმობდა, არც რამენაირ კავშირში იყო ადამიანის მიერ ღვთის შეცნობასთან, თუმცა მადლის ეპოქასა და სასუფევლის ეპოქაში ღვთიური ხორცის საქმე გულისხმობს ადამიანის გახრწილი ზნისა და ღვთის მისეული აღქმის შეცვლას, რაც ხსნის საქმის მნიშვნელოვანი და გადამწყვეტი ნაწილია. მაშასადამე, გახრწნილ კაცობრიობას უფრო მეტად სჭირდება, რომ განკაცებულმა ღმერთმა იხსნას, ის უფრო მეტად საჭიროებს უშუალოდ განკაცებული ღვთის საქმეს. განკაცებული ღმერთი კაცობრიობას სჭირდება, როგორც მწყემსი და როგორც დამხმარე, დამრწყულებელი და დამპურებელი, მსაჯული და დამსჯელი. მეტი მადლი და ცოდვათა უფრო დიდი გამოსყიდვაც სჭირდება კაცობრიობას განკაცებული ღვთისგან. მხოლოდ ხორცშესხმულ ღმერთს ძალუძს იყოს ადამიანის მესაიდუმლე, მისი მწყემსი და საამო შემწე. ამ ყველაფრის გამოა აუცილებელი განკაცება დღეს, ამიტომ იყო აუცილებელი იგი წარსულშიც.

ადამიანი, რომელიც სატანამ გახრწნა, უმაღლესია ღვთის ქმნილებათა შორის და ამიტომაც სჭირდება მას, რომ იხსნას ღმერთმა. ღვთიური ხსნა ადამიანისკენაა მიმართული და არა სატანისკენ. ამიტომაც უნდა გადარჩეს ადამიანის ხორცი, ადამიანის სულითურთ, და არა ეშმაკები. ღმერთი მოსრავს სატანას და იხსნის ადამიანს, ხოლო რამეთუ ადამიანის ხორცი გახრწნილია სატანის მიერ, პირველ ყოვლისა, ადამიანის ხორცს იხსნის ღმერთი. ადამიანის ხორცი ყველაზე ღრმადაა გახრწნილი და ღმერთს უპირისპირდება. იმდენად გახრწნილია, რომ ღმერთს ღიად უპირისპირდება და უარყოფს მის არსებობას. უბრალოდ მეტისმეტად ურჩია ეს ხორცი. არაფერია ხორცის გახრწნილ ზნესთან გამკლავებასა თუ შეცვლაზე უფრო ძნელი. მღელვარების აღსაძრავად შედის სატანა ადამიანის ხორცში. ის იყენებს ადამიანის ხორცს ღვთის საქმის დასარღვევად და ღვთის გეგმის წასახდენად. ჰოდა, იქცა ადამიანი სატანად და ღვთის მტრად. იმისთვის, რომ გადარჩეს, ჯერ უნდა დაპყრობილ იქნეს ადამიანი. ამიტომაც იღებს ღმერთი გამოწვევას და მოდის ხორციელად, რათა შეასრულოს საქმე, რომლის შესრულებაც განუზრახავს, რათა სატანას შეებრძოლოს. ღვთის მიზანია იხსნას გახრწნილი ადამიანი და დაიპყროს, გაანადგუროს სატანა, რომელიც უჯანყდება. ადამიანის დაპყრობით ამარცხებს სატანას და ამავდროულად გარყვნილ კაცობრიობას იხსნის. ეს არის საქმე, რომელიც ერთდროულად ორ მიზანს აღწევს. იგი მოქმედებს ხორციელად, ლაპარაკობს ხორციელად და იწყებს ყოველგვარ საქმეს ხორციელად იმისთვის, რომ უკეთ მიიზიდოს, უკეთ დაიპყროს ადამიანი. როდესაც ღმერთი უკანასკნელად განკაცდება, ის ხორციელად დაასრულებს უკანასკნელი დღეების საქმეს. თითოეულის ბუნების მიხედვით განარჩევს მთელ ხალხს, დაასრულებს მთელ თავის მმართველობას და ასევე განასრულებს მთელ თავის ხორციელ საქმეს. მას შემდეგ, რაც დედამიწაზე მთელ თავის საქმეს განასრულებს, აბსოლუტური გამარჯვება მას დარჩება. ხორციელად მოქმედებით ღმერთი სრულად დაიპყრობს კაცობრიობას, სრულად დაეპატრონება მას. განა მთელი მისი მართვის დასრულებას არ ნიშნავს ეს? როდესაც ღმერთი ხორციელად დაასრულებს მთელ თავის საქმეს, როგორც სატანას სძლია და დაამარცხა, ამ უკანასკნელს ადამიანის გახრწნის შესაძლებლობა აღარ ექნება. ღვთის პირველი განკაცების საქმე ადამიანის ცოდვათა გამოსყიდვა და მისი მიტევება იყო. ახლა მისი საქმეა დაიპყროს და სრულად დაეპატრონოს კაცობრიობას, რათა სატანა სავსებით დამარცხდეს და აღარ დარჩეს არავითარი გზა თავისი საქმის საკეთებლად, ხოლო თავად ღმერთი სრულიად ძლევამოსილი იყოს. ეს არის ხორციელი საქმე, საქმე, რომელსაც თავად ღმერთი აკეთებს. ღვთის საქმის სამი ეტაპის თავდაპირველ საქმეს განაგებდა უშუალოდ სული და არა ხორცი; თუმცა ღვთის საქმის სამი ეტაპის ბოლო საქმეს განკაცებული ღმერთი აკეთებს და მას არ განაგებს სული. გარდამავალი ეტაპის გამოსყიდვის საქმეც ღმერთმა შეასრულა, ხორციელად. მთელი მართვის საქმის უმთავრესი არსი სატანის გავლენისგან ადამიანის ხსნაა. მთავარია, გახრწნილი ადამიანები ერთთავად ისე დაიპყრო, რომ შესაძლებელი იყოს დაპყრობილთა თავდაპირველი ღვთის მოშიში გულის აღდგენა, მათ მიერ ჩვეულებრივი ადამიანური ცხოვრების მიღწევა, რომელიც, ასე ვთქვათ, ქმნილების ჩვეულებრივი ცხოვრებაა. ამ საქმეს გადამწყვეტი მნიშვნელობა აქვს, ის მართვის საქმის დედაარსია. ხსნის საქმის სამი ეპოქიდან პირველი, რჯულის ეპოქის საქმის პირველი ეტაპი შორს იყო მართვის საქმის დედაარსისგან. ის მხოლოდ უმნიშვნელოდ ჰგავდა ხსნის საქმეს და არ წარმოადგენდა სატანის ძალისგან ადამიანის გადარჩენის ღვთის საქმის დასაწყისს. საქმის პირველი ეტაპი უშუალოდ სულის მიერ განხორციელდა, რამეთუ, რჯულის მიხედვით, ადამიანმა მხოლოდ რჯულის დაცვა იცოდა და უფრო დიდი სიმართლე არ გააჩნდა, ხოლო რამეთუ რჯულის ეპოქაში საქმე ძნელად თუ გულისხმობდა ადამიანის ზნის შეცვლას, იგი ბევრად ნაკლებად უკავშირდებოდა სატანის ძალისგან ადამიანის გადარჩენის საქმესაც. ამგვარად განასრულა ღვთის სულმა საქმის უკიდურესად მარტივი ეტაპი, რომელიც ადამიანის გახრწნილ ზნეს არ ეხებოდა. ამ ეტაპს ნაკლები საერთო ჰქონდა მართვის დედაარსთან და არცთუ დიდად უკავშირდებოდა ადამიანის ხსნის ფორმალურ საქმეს. შესაბამისად, ის არც ღვთის განკაცებას საჭიროებდა იმისთვის, რომ უშუალოდ ღმერთს აღესრულებინა თავისი საქმე. სულის მიერ შესრულებული საქმე დაფარული და მიუწვდომელია, დიდად დამაფრთხობელი და მიუწვდომელი ადამიანისთვის. ხსნის საქმის პირდაპირ კეთება არ შეეფერება სულს, არც ადამიანისთვის ცხოვრების პირდაპირ მინიჭება. ადამიანს ყველაზე მეტად სულის საქმის იმგვარ მიდგომად გარდაქმნა შეეფერება, რომელიც ახლობელია მისთვის. ასე ვთქვათ, ადამიანს ყველაზე მეტად შეეფერება ის, რომ, თავისი საქმის საკეთებლად, ღმერთი იქცეს რიგით, ჩვეულებრივ ადამიანად. ეს მოითხოვს, რომ ღმერთი განკაცდეს და სულის ნაცვლად თავად აღასრულოს თავისი საქმე, ადამიანისთვის კი არ არსებობს უფრო შესაფერისი გზა, რომლითაც ღმერთი იმოქმედებს. საქმის სამი ეტაპიდან, ორი ხორცის მიერ ხორციელდება. ეს ორი ეტაპი მართვის საქმის მთავარ ფაზებს წარმოადგენს. ორი განკაცება ურთიერთშემავსებელია და სავსებით ავსებს ერთმანეთს. ღვთის განკაცების პირველმა ეტაპმა საფუძველი ჩაუყარა მეორეს. შეიძლება ითქვას, რომ ეს ორი განკაცება ერთ მთლიანობას ქმნის და არ არის ერთმანეთთან შეუთავსებელი. ღვთის საქმის ეს ორი ეტაპი ხორციელდება ღვთის მიერ, განკაცებულ რაობაში, რადგან მათ მეტად დიდი მნიშვნელობა აქვთ მართვის მთელ საქმეში. ასევე შეიძლება ითქვას, რომ ღვთის ორი განკაცების საქმის გარეშე მართვის მთელი საქმე შეჩერდებოდა, ხოლო კაცობრიობის ხსნის საქმე სხვა არაფერი იქნებოდა, ცარიელი სიტყვების გარდა. რამდენად მნიშვნელოვანია ეს საქმე, დამოკიდებულია იმაზე, თუ რა სჭირდება კაცობრიობას, რამდენად რეალურია კაცობრიობის ბიწიერება და რამდენად საშიშია სატანის დაუმორჩილებლობა თუ მის მიერ საქმის დარღვევა. მავანის ამოცანისთვის შესაფერისობა ეფუძნება მუშაკის მიერ შესრულებული საქმის ბუნებასა და მნიშვნელობას. როცა საქმის მნიშვნელობაზე მიდგება ჯერი, მეთოდის არჩევის თვალსაზრისით - საქმის უშუალოდ ღვთის სულის მიერ შესრულება იქნება, განკაცებული ღმერთის თუ ადამიანის მეშვეობით, - პირველ ყოვლისა, ადამიანის მეშვეობით შესრულებული საქმე იქნება უგულებელყოფილი. საქმის ბუნებიდან, ასევე ხორცისა და სულის საქმის შეპირისპირების საფუძველზე, საბოლოოდ წყდება, რომ ადამიანისთვის ხორცის მიერ ნაკეთები საქმე უფრო სასარგებლოა, ვიდრე უშუალოდ სულის მიერ ნაკეთები საქმე და მას მეტი უპირატესობა აქვს. ასეთი იყო ღვთის აზრი იმ დროისთვის, როდესაც გადაწყდა, საქმე სულის მიერ შესრულებულიყო თუ ხორცის. თითოეულ ეტაპს თავისი მნიშვნელობა და საფუძველი აქვს. საქმის არცერთი ეტაპი არ ეფუძნება უსაფუძვლო წარმოსახვებს და არც მათი შესრულებაა თვითნებური. განსაზღვრული სიბრძნეა მათში. ასეთია ნამდვილი ამბავი ღვთის ყოველი საქმის უკან. კერძოდ, კიდევ უფრო დიდია ღვთის გეგმა ისეთ დიდ საქმესთან დაკავშირებით, როდესაც განკაცებული ღმერთი უშუალოდ მოქმედებს ადამიანთა შორის. ამიტომ ღვთის სიბრძნე და განუყოფლობა მისი არსებისა აირეკლება მისივე საქმის ყოველ მოქმედებაში, აზრსა და განზრახვაში. ეს არის ღვთის უფრო კონკრეტული და სისტემატური არსი. ადამიანისთვის რთულია ამ სათუთ აზრთა და განზრახვათა წარმოსახვა, მათი დაჯერებაც რთულია ადამიანისთვის, მეტიც, მათი შეცნობაც კი ეძნელება ადამიანს. ადამიანის მიერ შესრულებული საქმე სრულდება საზოგადო პრინციპის მიხედვით, რომელიც მეტად დამაკმაყოფილებელია ადამიანისთვის, თუმცა, ღვთის საქმესთან შედარებით, უბრალოდ მეტისმეტი შეუსაბამობაა. მიუხედავად იმისა, რომ დიდია ღვთის ქმედებანი და ღვთის საქმეც გრანდიოზული მასშტაბისაა, მათ უკან ადამიანისთვის წარმოუდგენელი მრავალი დეტალური და ზუსტი გეგმა თუ წესრიგი დგას. ღვთის საქმის თითოეული ეტაპი არა მარტო ხორციელდება პრინციპის მიხედვით, არამედ შეიცავს ადამიანის ენაზე გამოუთქმელ, ადამიანისთვის უხილავ მრავალ რამეს. სულის საქმე იქნება თუ განკაცებული ღვთისა, ერთიც და მეორეც მოიცავს ღვთის საქმის გეგმებს. ღმერთი არც უმიზეზოდ მოქმედებს და არც უაზრო საქმეს ასრულებს. როდესაც უშუალოდ სული მოქმედებს, ეს ღვთის მიზნებით ხდება, ხოლო როდესაც ღმერთი განკაცდება (ასე ვთქვათ, როდესაც გარდაქმნის თავის გარეგან ფორმას) საქმისთვის, აქ მისი განზრახვა კიდევ უფრო მეტად ჭარბობს. სხვა რისთვის უნდა შეიცვალოს მან ასე უმალ თავისი არსი? კიდევ რატომ უნდა გადაიქცეს ასე უმალ ადამიანად, რომელსაც არაფრად აგდებენ და დევნიან?

უაღრესად მნიშვნელოვანია საქმე, რომელსაც ღმერთი ხორციელად იქმს, ხოლო ის, ვინც საბოლოოდ განასრულებს საქმეს, განკაცებული ღმერთია და არა სული. ზოგიერთს სწამს, რომ ღმერთი შეიძლება ოდესმე მოვიდეს დედამიწაზე, გამოჩნდეს კაცთა შორის და პირადად განიკითხოს მთელი კაცობრიობა, სათითაოდ გამოცადოს ადამიანები ისე, რომ არ გამორჩეს არავინ. მათ, ვინც ასე ფიქრობს, არ იციან, რას წარმოადგენს განკაცებული ღვთის საქმის ეს ეტაპი. ერთიმეორის მიყოლებით როდი განიკითხავს ღმერთი ადამიანებს, არც სათითაოდ გამოცდის მათ. განკითხვის საქმე არ იქნებოდა ასეთი რამ. განა მთელი კაცობრიობა ერთნაირად გახრწნილი არ არის? განა ერთი და იგივე არსი არა აქვს მთელ კაცობრიობას? განკითხვის საგანი კაცობრიობის გახრწნილი არსია, ადამიანის არსი, რომელიც სატანას გაუხრწნია, და მისი ყველა ცოდვა. არ განიკითხავს ღმერთი ადამიანის წვრილმანსა და უმნიშვნელო შეცოდებებს. განკითხვის საქმე წარმომადგენლობითია და არ ხორციელდება რომელიმე კონკრეტული ადამიანისთვის. უფრო სწორად, ეს არის საქმე, რომლის ფარგლებშიც ადამიანთან ჯგუფი იმისთვის განიკითხება, რომ წარმოდგენილ იქნას მთელი კაცობრიობის განკითხვა. განკაცებული ღმერთის მიერ ერთი კონკრეტული ჯგუფისკენ უშუალოდ მის მიერ მიმართული საქმე მთელი კაცობრიობისკენ მიმართული საქმეა, რომელიც შემდეგ თანდათან ვრცელდება. ასეთია განკითხვის საქმე. ღმერთი არ განიკითხავს კონკრეტული ტიპის ადამიანს ანდა ადამიანთა კონკრეტულ ჯგუფს. ნაცვლად ამისა, ის მთელი კაცობრიობის ბიწიერებას განიკითხავს, იმას, თუ როგორ უპირისპირდება ადამიანი ღმერთს, როგორ არა აქვს მისი შიში, როგორ ცდილობს ჩაშალოს მისი საქმე. განიკითხება კაცობრიობის არსი, როგორც ღმერთთან დაპირისპირება, და განკითხვის ეს საქმე წარმოადგენს უკანასკნელი დღეების დაპყრობის საქმეს. ადამიანისთვის ხილული განკაცებული ღვთის საქმე და სიტყვა განკითხვის საქმეა, რომელიც უკანასკნელ დღეებში დიდი თეთრი ტახტის წინაშე აღსრულდება. ეს ის არის, რასაც ადამიანები წარსულში თავიანთ წარმოდგენებში ინახავდნენ. საქმე, რომელსაც განკაცებული ღმერთი ამჟამად იქმს, სწორედ თეთრი ტახტის წინაშე აღსრულებული განკითხვაა. დღევანდელი განკაცებული ღმერთი ის ღმერთია, რომელიც უკანასკნელ დღეებში მთელ კაცობრიობას განიკითხავს. ეს ხორცი, ასევე მისი საქმე, სიტყვა და მთელი მისი ხასიათი ღვთის მთლიანობას წარმოადგენს. მიუხედავად იმისა, რომ ამ ხორცის საქმის მასშტაბი შეზღუდულია და უშუალოდ მთელ სამყაროს არ მოიცავს, განკითხვის საქმის არსი არა ჩინეთის რჩეული ხალხის ანდა ადამიანთა მცირე რაოდენობის, არამედ მთელი კაცობრიობის უშუალო განკითხვაში მდგომარეობს. ღვთის მიერ ხორციელად ქმნილი საქმე, თუმცა კი არ მოიცავს მთელ სამყაროს, მთელი სამყაროს საქმეს წარმოადგენს და მას შემდეგ, რაც განსრულდება ხორციელად ქმნილის ფარგლებში, ღმერთი უმალ განავრცობს მას სამყაროს ყოველ ადგილამდე, ისევე, როგორც იესოს სახარება გავრცელდა მისი მკვდრეთით აღდგომისა და ამაღლების შემდეგ. მიუხედავად იმისა, საქმე სულისაა თუ ხორცის, ის შეზღუდულ მასშტაბში ხორციელდება და ამავდროულად წარმოადგენს მთელი სამყაროს საქმეს. უკანასკნელი დღეების განმავლობაში ღმერთი თავისი განკაცებული არსით იქმს თავის საქმეს, ხოლო ხორციელი ღმერთი არის ღმერთი, რომელიც ადამიანს დიდი თეთრი ტახტის წინაშე განიკითხავს. მიუხედავად იმისა, სულია თუ ღმერთი, ის, ვინც იქმს განკითხვის საქმეს, არის ღმერთი, რომელიც უკანასკნელ დღეებში კაცობრიობას განიკითხავს. ეს განისაზღვრება მისი საქმით და არა მისი გარეგნობით თუ რამდენიმე სხვა ფაქტორით. მიუხედავად იმისა, რომ ადამიანებს აქვთ ამ სიტყვებთან დაკავშირებული წარმოდგენები, ვერავინ უარყოფს ფაქტს, რომ განკაცებული ღმერთი მთელ კაცობრიობას განიკითხავს და დაიპყრობს. მიუხედავად იმისა, თუ რა აზრისაა ადამიანი ამაზე, ფაქტები, ბოლოს და ბოლოს, ფაქტებია. ვერავინ იტყვის, რომ „ღმერთი იქმს საქმეს, ხორცი კი არაა ღმერთი“. ეს შეხედულება მცდარია, რამეთუ ვერავინ იქმს ამ საქმეს, ხორციელი ღვთის გარდა. რამეთუ განსრულებულია ეს საქმე, ამიერიდან მეორედ აღარ განიკითხავს ღმერთი ადამიანს. მეორედ განკაცებულმა ღმერთმა უკვე განასრულა მთელი მართვის ყოველი საქმე და ღვთის საქმის მეოთხე ეტაპიც აღარ იქნება. რამეთუ ადამიანია ის, ვინც განიკითხეს, ხორციელი ადამიანი, რომელიც გახრწნეს. სატანის სულიც არ არის ის, ვინც უშუალოდ განიკითხება, ამდენად, განკითხვის საქმე აღსრულდება არა სულიერ სამყაროში, არამედ ადამიანთა შორის. არავინ შეეფერება და შეესაბამება ადამიანის ხორცის გახწრნილების განკითხვას განკაცებულ ღმერთზე მეტად. უშუალოდ ღვთის სული რომ განიკითხავდეს, განკითხვა ყოვლისმომცველი იქნებოდა, მეტიც, ადამიანს ამის მიღება გაუჭირდებოდა, რამეთუ სული პირისპირ ვერ მივა ადამიანთან. ამის გათვალისწინებით, შედეგები ვერ იქნებოდა მეყსეული, ადამიანი კი კიდევ უფრო ნაკლებმკაფიოდ აღიქვამდა ღვთის ხასიათის დაურღვევლობას. სატანის სრულად დამარცხება შესაძლებელია მხოლოდ მაშინ, თუკი კაცობრიობის გახრწნილებას ხორციელი ღმერთი განიკითხავს. ხორციელი ღმერთი ადამიანიცაა, რომელსაც ჩვეულებრივი ადამიანური ბუნება აქვს და შეუძლია უშუალოდ განიკითხოს ადამიანის ბიწიერება. ესაა მისი ბუნებითი სიწმინდის და განსაკუთრებულობის ნიშანი. მხოლოდ ღმერთს ძალუძს და ხელეწიფება განიკითხოს ადამიანი, რამეთუ მისია სიმართლე და უბიწოება, ამიტომ მას შეუძლია განიკითხოს ადამიანი. ვისაც სიმართლე და უბიწოება არა აქვს, არ გამოდგება სხვათა განკითხვისთვის. ღვთის სული რომ იქმოდეს ამ საქმეს, ეს არ იქნებოდა სატანაზე გამარჯვება. მოკვდავ არსებებთან შედარებით, სული თავისთავად უფრო ამაღლებულია, ხოლო ღვთის სული წმინდაა და ხორცზე გამარჯვებულია თავისთავად. ამ საქმეს უშუალოდ რომ იქმოდეს სული, ის ვერ განიკითხავდა ადამიანის ყოველგვარ ურჩობას და ვერ გამოააშკარავებდა მის ყოველგვარ მანკიერებას. რაკი განკითხვის საქმე ღვთის შესახებ ადამიანის წარმოდგენებითაც აღსრულდება, ხოლო ადამიანს არასოდეს ჰქონია წარმოდგენები სულის შესახებ, სულსაც არ ძალუძს უკეთ გამოააშკარაოს ადამიანის მანკიერება, მით უფრო არ შეუძლია სრულად ამხილოს იგი. განკაცებული ღმერთი ყველას მტერია, ვინც მას არ იცნობს. ადამიანების წარმოდგენებისა და მისდამი ადამიანის წინააღმდეგობის განკითხვით ის კაცობრიობის მთელ ურჩობას ამხელს. ხორცში მისი საქმის შედეგები უფრო აშკარაა, ვიდრე სულის საქმის შედეგები. შესაბამისად, მთელი კაცობრიობის განკითხვა არა უშუალოდ სულის, არამედ განკაცებული ღვთის საქმეა. ადამიანს შეუძლია დაინახოს ხორციელი ღმერთი, შეეხოს მას, ხოლო ხორციელ ღმერთს შეუძლია მისი სრულად დაპყრობა. ადამიანი ვითარდება ღმერთთან დაპირისპირებიდან მისდამი მორჩილებამდე, ღვთის დევნიდან მის მიღებამდე, ღვთის შესახებ წარმოდგენებიდან მის შეცნობამდე, ღვთის უარყოფიდან მის სიყვარულამდე. ესაა განკაცებული ღვთის საქმის შედეგები. ადამიანის ხსნა შესაძლებელია მხოლოდ ღვთის განკითხვის მიღებით. ღვთის სიტყვების მეშვეობით, მხოლოდ თანდათანობით შეიცნობს ადამიანი ღმერთს. ადამიანი დაპყრობილია ღვთის მიერ მაშინ, როცა უპირისპირდება მას და იღებს მისგან უშრეტ სიცოცხლეს, როდესაც იღებს მკაცრ ღვთიურ სასჯელს. ეს ყველაფერი ხორციელი ღვთის საქმეა და არა ღვთის, როგორც სულიერი რაობის. დიდებულზე დიდებულია, უდიდესია საქმე, რომელსაც განკაცებული ღმერთი იქმს, ხოლო ღვთის საქმის სამი ეტაპის ძირითად ნაწილს განკაცების საქმის ორი ეტაპი წარმოადგენს. განკაცებული ღვთის საქმე მეტისმეტად დიდ დაბრკოლებებს აწყდება ადამიანის ღრმა გახრწნილების გამო. კერძოდ, უკანასკნელი დღეების ადამიანებისაკენ მიმართული საქმე კიდევ უფრო დიდ სიძნელეებს უკავშირდება, გარემოც მტრულია და ყველანაირი ადამიანის გაქანებაც ერთობ მცირეა. და მაინც, როცა ეს საქმე განსრულდება, სათანადო შედეგიც უზადოდ მიიღწევა, ყოველგვარი დანაკარგის გარეშე. ასეთია ხორცის საქმის შედეგი და ის სულის საქმის შედეგზე ბევრად უფრო დამაჯერებელია. ღვთის საქმის სამი ეტაპი ხორციელად უნდა დასრულდეს, თანაც განკაცებული ღვთის მიერ. ყველაზე მნიშვნელოვანი და გადამწყვეტი საქმე ხორციელად სრულდება, ხოლო ადამიანი ხორციელმა ღმერთმა უნდა იხსნას, სხვამ არავინ. მიუხედავად იმისა, რომ მთელ კაცობრიობას ჰგონია, თითქოს ხორციელ ღმერთს კავშირი არ ჰქონდეს ადამიანთან, სინამდვილეში ეს ხორცი მთელი კაცობრიობის ბედსა და არსებობას უკავშირდება.

ღვთის საქმის ყოველი ეტაპი ხორციელდება მთელი კაცობრიობისთვის და მიმართულია მთელი კაცობრიობისკენ. მიუხედავად იმისა, რომ ეს ხორცშესხმული ღვთის საქმეა, ის მაინც მთელი კაცობრიობისკენაა მიმართული. ის მთელი კაცობრიობის ღმერთია, ყველა შექმნილი და არშექმნილი არსების ღმერთი. მართალია, ხორციელში ღვთის საქმის ფარგლები და ამ საქმის ობიექტიც შეზღუდულია, ყოველ ჯერზე, როცა კი თავისი საქმის შესასრულებლად განკაცდება, ღმერთი თავისი საქმის ობიექტს ირჩევს, რომელიც უაღრსესად სანიმუშოა. თავისი საქმისთვის ღმერთი ირჩევს არა უბრალო, ჩვეულებრივ ადამიანებს, არამედ ისეთი ადამიანების ჯგუფს, რომლებსაც შეუძლიათ წარმოადგინონ განკაცებული ღვთის საქმე. ადამიანთა ამგვარი ჯგუფი აირჩევა იმიტომ, რომ განკაცებული ღვთის საქმის ფარგლები შეზღუდულია. ის მზადდება საგანგებოდ განკაცებული ღვთისთვის და შეირჩევა საგანგებოდ განკაცებული ღვთის საქმისთვის. ღვთის მიერ თავისი საქმის ობიექტის შერჩევა საფუძველს კი არ არის მოკლებული, არამედ შემდეგი პრინციპის მიხედვით ხდება: საქმის ობიექტი სასარგებლო უნდა იყოს ხორციელი ღვთის საქმისთვის და უნდა წარმოადგენდეს მთელ კაცობრიობას. მაგალითად, ებრაელებმა შეძლეს წარმოედგინათ მთელი კაცობრიობა იესოს მიერ ცოდვათა პირადად გამოსყიდვის მიღებაში, ხოლო ჩინელებს შეუძლიათ წარმოადგინონ მთელი კაცობრიობა განკაცებული ღვთის პირად დაპყრობაში. არსებობს საფუძველი ებრაელთა მიერ მთელი კაცობრიობის წარმოდგენისთვის და ასევე არსებობს საფუძველი იმისთვის, რომ ჩინელმა ხალხმა წარმოადგინოს მთელი კაცობრიობა ღვთის პირადი დაპყრობის მიღებაში. არაფერი გამოაჩენს ცოდვის ტყვეობიდან გამოსყიდვას ებრაელთა შორის განხორციელებულ გამოსყიდვაზე უკეთ და არაფერი გამოაჩენს დაპყრობის საქმის სისრულესა და კარგ შედეგს ჩინელ ხალხს შორის განხორციელებულ დაპყრობაზე უკეთ. განკაცებული ღვთის სიტყვა და საქმე თითქოს მცირე ჯგუფისკენაა მიმართული, თუმცა, სინამდვილეში, მისი საქმე მთელი სამყაროს საქმეა და მისი სიტყვაც, ამ მცირე ჯგუფში თქმული, მიმართულია მთელი კაცობრიობისადმი. მას შემდეგ, რაც განსრულდება განკაცებული ღვთის საქმე, თავიანთ წიაღში ქმნილი საქმის გავრცელებას დაიწყებენ მისი მიმდევრები. ღვთის ხორციელად ქმნილი საქმის უდიდესი ძალა მდგომარეობს იმაში, რომ ღმერთს ძალუძს თავის მიმდევრებს კაცობრიობისთვის დაუტოვოს ზუსტი სიტყვები, შეგონებები და მკაფიო ზრახვები, რათა მათ შემდგომში შეძლონ უფრო ზედმიწევნით და პრაქტიკულად გაავრცელონ ხორცშესხმული ღვთის საქმე და მთელ კაცობრიობასთან დაკავშირებული ზრახვები მათ შორის, ვინც იღებს ამ გზას. მხოლოდ ხორციელ ღმერთს, რომელიც იღვწის ადამიანთა შორის, შეუძლია სინამდვილედ აქციოს ადამიანის გვერდით ღვთის ცხოვრება, არსებობა და აუსრულოს ადამიანს სურვილი იხილოს ღვთის სახე, იყოს მოწმე ღვთის საქმისა და ისმინოს უშუალოდ ღვთის სიტყვა. განკაცებული ღმერთი ასრულებს ხანას, როდესაც კაცობრიობა მხოლოდ იეჰოვას ზურგს ხედავდა. ის ასევე დაასრულებს ხანას, როდესაც კაცობრიობას ბუნდოვანი ღმერთები სწამდა. კერძოდ, ღვთის ბოლო განკაცების საქმეს კაცობრიობა შეჰყავს ხანაში, რომელიც უფრო რეალისტური, უფრო ნამდვილი და მშვენიერია. ეს საქმე არა მხოლოდ ასრულებს რჯულისა და წესების ხანას, არამედ, რაც უფრო მნიშვნელოვანია, წარმოუჩენს კაცობრიობას ღმერთს, რომელიც ნამდვილი და ჩვეულებრივია, მართალი და წმინდაა, ღმერთს, რომელიც გამოააშკარავებს მართვის საქმის გეგმას და გაუმჟღავნებს კაცობრიობას საიდუმლოებსა თუ დანიშნულების ადგილს, მას, ვინც შექმნა კაცობრიობა, და განასრულებს მართვის საქმეს, რომელიც ათასობით წლის განმავლობაში დაფარულია. ეს საქმე აბსოლუტურად ასრულებს ბუნდოვანების ხანას, ხანას, რომლის განმავლობაშიც კაცობრიობა ნატრობდა მოეძებნა ღვთის სახე და არ შეეძლო. იგი ასრულებს ხანას, რომლის განმავლობაშიც მთელი კაცობრიობა სატანას ემსახურებოდა, და ბოლომდე მიუძღვის მას სრულებით ახალ ხანაში. ეს ყველაფერი შედეგია საქმისა, რომელსაც ხორცშესხმული ღმერთი იქმს, ღვთის სულის ნაცვლად. მხოლოდ მაშინ, როდესაც ღმერთი ხორციელად იქმს თავის საქმეს, მისი მიმდევრები აღარ ესწრაფვიან და ხელის ცეცებით აღარ დაეძებენ იმას, რაც თან არსებობს და თან არ არსებობს, აღარ ცდილობენ გამოიცნონ, რა განუზრახავთ ბუნდოვან ღმერთებს. როდესაც ღმერთი გაავრცელებს თავის ხორციელ საქმეს, მისმა მიმდევრებმა უნდა გადასცენ მის მიერ განსრულებული საქმე ყველა რელიგიასა და სარწმუნოებას, უნდა მიაწვდინონ მისი სიტყვა ყოველი ადამიანის სმენას. ყველაფერი, რასაც ისმენენ ისინი, ვინც იღებს ღვთის სახარებას, უნდა იყოს ფაქტები ღვთის საქმიდან, ის, რაც პირადად უნახავთ და მოუსმენიათ, ფაქტები და არა ყურმოკრული რამ. ეს ფაქტები მტკიცებულებებია, რომელთა მეშვეობით ღმერთი ავრცელებს თავის საქმეს, და ინსტრუმენტებია, რომლებსაც ის თავისი საქმის გასავრცელებლად იყენებს. ფაქტები რომ არა, ღვთის სახარება არ გავრცელდებოდა ყველგან, ყველა ქვეყანაში. ფაქტები რომ არა, მარტოოდენ ადამიანის წარმოსახვათა ანაბარად, ღმერთი ვერასოდეს შეასრულებდა მთელი სამყაროს დაპყრობის საქმეს. ძნელად აღსაქმელი და უხილავია ადამიანისთვის სული, ხოლო სულის საქმე ვერ დაუტოვებს ადამიანს ღვთის საქმის შესახებ მეტ მტკიცებულებასა თუ ფაქტებს. ადამიანი არასოდეს იხილავს ღვთის ნამდვილ სახეს და ყოველთვის იწამებს არარსებულ ბუნდოვან ღმერთს. ადამიანი არასოდეს იხილავს ღვთის სახეს და არასოდეს მოისმენს უშუალოდ ღვთის მიერ ნათქვამ სიტყვებს. ადამიანის წარმოსახვა, ბოლოს და ბოლოს, ცარიელია და ვერ ჩაანაცვლებს ნამდვილი ღვთის სახეს; ვერ განასახიერებს ადამიანი ღვთიურ ბუნებასა და საქმეს. უხილავი ზეციური ღმერთი და მისი საქმე მხოლოდ და მხოლოდ განსხეულებულმა, ადამიანთა შორის თავისი საქმის პირადად საკეთებლად მოსულმა ღმერთმა შეიძლება მოიტანოს მიწაზე. ეს არის ყველაზე სრულყოფილი გზა, რომლის მეშვეობითაც ღმერთი წარდგება ადამიანის წინაშე, რომლის მეშვეობითაც ადამიანი ხედავს ღმერთს და შეიცნობს მის ნამდვილ სახეს. ხორშეუსხმელად ღმერთი ამას ვერ მიაღწევს. თავისი საქმის ამ ეტაპამდე მოყვანით ღმერთმა უკვე მიაღწია საუკეთესო შედეგსა და სრულ წარმატებას. უშუალოდ ხორცშესხმული ღვთის მიერ ნაკეთები საქმე უკვე შეადგენს მთელი მისი მართვის ოთხმოცდაათ პროცენტს. ამ ხორცმა უზრუნველყო ღვთის მთელი საქმის უკეთ დაწყება და ღვთის მთელი საქმის დასრულება. ამ ხორცმა გაავრცელა ღვთის მთელი საქმე და საბოლოოდ საგულდაგულოდ შეავსო ღვთის მთელი საქმე. ამიერიდან არ იქნება სხვა განკაცებული ღმერთი, რომელიც შეასრულებს ღვთის საქმის მეოთხე ეტაპს, და არასოდეს იარსებებს მესამედ განკაცებული ღვთის არავითარი საკვირველი საქმე.

ხორციელად ყოფნისას ღვთის მიერ განსრულებული საქმის ყოველი ეტაპი მთელი ხანისთვის განკუთვნილ საქმეს წარმოადგენს და არა კონკრეტული პერიოდისას, როგორც ადამიანის საქმის შემთხვევაშია. ამგვარად, მისი უკანასკნელი განკაცებისას შესრულებული საქმის დასრულება არ ნიშნავს, რომ მისი საქმე საბოლოოდაა დასრულებული, რადგან მისი საქმე ხორციელად ყოფნისას ვრცელდება მთელ ხანაზე და არა მხოლოდ პერიოდზე, როდესაც ის ხორციელად აკეთებს თავის საქმეს, ეს უბრალოდ იმას ნიშნავს, რომ ის აღასრულებს მთელი ხანის საქმეს თავისი განკაცების დროს, რის შემდეგაც ეს საქმე ყველგან გავრცელდება. განასრულებს რა თავის მსახურებას, განკაცებული ღმერთი მიმდევრებს მიანდობს თავის მომავალ საქმეს. ამგვარად, შეუფერხებლად გაგრძელდება მთელი ხანისთვის განკუთვნილი მისი საქმე. განკაცების მთელი ხანის საქმე განსრულებულად ჩაითვლება მაშინ, როდესაც ის ყველა ადგილს მოიცავს სამყაროში. ახალი ხანა იწყება განკაცებული ღვთის საქმით, ხოლო ღვთის საქმეს განაგრძობენ ისინი, ვისაც ღმერთი იყენებს. საქმე, რომელსაც ადამიანი აკეთებს, ერთთავად ნაწილია ხორცშესხმული ღვთის მსახურებისა და ვერაფრით გასცდება მის ფარგლებს. განკაცებული ღმერთი თავისი საქმის შესასრულებლად რომ არ მოსულიყო, ადამიანი ვერც ძველ ხანას დაასრულებდა და ვერც ახალს დაუდებდა დასაბამს. ადამიანის საქმე მხოლოდ იმ მოვალეობის ფარგლებშია, რომლის შესრულებაც ადამიანს შეუძლია და არ წარმოადგენს ღვთის საქმეს. მხოლოდ განკაცებულ ღმერთს შეუძლია მოვიდეს და განასრულოს საქმე, რომელიც მან უნდა გააკეთოს. ღვთის სახელით ვერავინ გააკეთებს ამ საქმეს. რა თქმა უნდა, ხორცშესხმის საქმეს ეხება, რასაც ვამბობ. განკაცებული ღმერთი, თავდაპირველად დგამს ნაბიჯს, რომელიც ადამიანის წარმოდგენებს არ შეესაბამება, შემდეგ კი ადამიანის წარმოდგენებთან შეუსაბამო კიდევ უფრო მეტ საქმეს იქმს. ამ საქმის მიზანი ადამიანის დაპყრობაა. ღვთის განკაცება, ერთი მხრივ, არ შეესაბამება ადამიანის წარმოდგენებს და თან ღმერთიც ადამიანის წარმოდგენებთან შეუსაბამო მეტ საქმეს იქმს. შესაბამისად, ადამიანს კიდევ უფრო კრიტიკული შეხედულებები უყალიბდება ღვთის შესახებ. ადამიანის დაპყრობის საქმეს ღმერთი უბრალოდ მათ შორის იქმს, ვისაც ურიცხვი წარმოდგენა აქვს მის შესახებ. მიუხედავად იმისა, თუ როგორ მოექცევიან, განასრულებს თუ არა ღმერთი თავის მსახურებას, ყველა ადამიანი დაემორჩილება მის ხელმწიფებას. ეს საქმე, როგორც ფაქტი, არა მხოლოდ ასახულია ჩინელ ხალხში, არამედ აჩვენებს, თუ როგორ დაიპყრობა მთელი კაცობრიობა. ამ ადამიანებზე მიღწეული გავლენა წინ უძღვის ზემოქმედებას, რომელიც მთელ კაცობრიობაზე მიიღწევა, ხოლო შედეგები საქმისა, რომელსაც მომავალში იქმს ღმერთი, სულ უფრო მეტად გადააჭარბებს ამ ადამიანებთან დაკავშირებით მიღწეულ შედეგებს. ხორცშესხმული ღვთის საქმე არც დიდ ზარ-ზეიმს გულისხმობს და არც ბუნდოვანების საბურველშია გახვეული. ის ნამდვილი და ჭეშმარიტია. ის არის საქმე, რომელშიც ერთი ნიშნავს ერთს და ორი არის ორი. ის არც დაფარულია ვინმესგან და არც შეცდომაში შეჰყავს ვინმე. ყველაფერი, რასაც ადამიანები ხედავენ, ნამდვილი და უტყუარია, ხოლო ადამიანის მონაპოვარი პრაქტიკული ცოდნა და ჭეშმარიტებაა. როდესაც საქმე განსრულდება, ადამიანს ექნება ახალი ცოდნა ღვთის შესახებ, ხოლო ჭეშმარიტ მიმდევრებს აღარასოდეს ექნებათ რაიმენაირი წარმოდგენები მის შესახებ. ეს არა მხოლოდ ჩინელ ხალხზე ღვთის საქმის ზემოქმედების შედეგია, არამედ წარმოადგენს მთელი კაცობრიობის დაპყრობაში ღვთის საქმის შედეგს, რამეთუ არაფერია უფრო სასარგებლო მთელი კაცობრიობის დაპყრობის საქმისთვის, ვიდრე ეს ხორცი, მისი საქმე და ყველაფერი, რაც კავშირშია მასთან. ეს ყველაფერი სასარგებლოა ღვთის საქმისთვის დღესაც და სამომავლოდაც. მთელ კაცობრიობას დაიპყრობს და მთელ კაცობრიობას მოიპოვებს ეს ხორცი. მთელი კაცობრიობისთვის არ არსებობს უკეთესი საქმე, ვიდრე ის, რომლის მეშვეობითაც იხილავს ღმერთს, დაემორჩილება და შეიცნობს მას. საქმეს, რომელსაც ადამიანი ასრულებს, მხოლოდ და მხოლოდ შეზღუდული მასშტაბი აქვს, ხოლო როდესაც ღმერთი ასრულებს თავის საქმეს, ის ერთ კონკრეტულ ადამიანს კი არა, მთელ კაცობრიობას ელაპარაკება, ყველას, ვინც იღებს მის სიტყვას. შედეგების გამოცხადებისას ღმერთი აცხადებს ყველას შედეგს და არა ერთი კონკრეტული ადამიანისას. ის არავის ეპყრობა განსაკუთრებულად და არც არაფერს ურთულებს ვინმეს. მისი საქმე და სიტყვა მიმართულია მთელი კაცობრიობისკენ. ამიტომაც დაყო უკვე ამ განკაცებულმა ღმერთმა მთელი კაცობრიობა, განიკითხა მთელი კაცობრიობა და შესაფერისი ბედი განუსაზღვრა ყველას. მიუხედავად იმისა, რომ ღმერთი თავის საქმეს მხოლოდ ჩინეთში იქმს, სინამდვილეში მან უკვე მთელი სამყაროს საქმე აღასრულა. ღმერთი ვერ მოიცდის, სანამ მისი საქმე მთელ კაცობრიობას მოიცავს, რათა თავისი გამონათქვამები და გეგმები ნაბიჯ-ნაბიჯ მოიყვანოს სისრულეში. მეტისმეტად ხომ არ დაგვიანდებოდა? ახლა მას წინასწარ შეუძლია განასრულოს სამომავლო საქმე. რამეთუ ხორცშესხმული ღმერთია ის, ვინც იქმს, ის შეზღუდულ ფარგლებში განასრულებს უსასრულო საქმეს, ხოლო შემდეგ ადამიანს შეასრულებინებს ამ უკანასკნელის მიერ შესასრულებელ ვალდებულებას. ასეთია ღვთის საქმის პრინციპი. ღმერთმა მხოლოდ გარკვეული დროის განმავლობაში შეიძლება იცხოვროს ადამიანის გვერდით, მაგრამ მთელი ეპოქის საქმის განსრულებამდე მის გვერდით ვერ იქნება. ღმერთი რომ არის, ამიტომაც ამბობს წინასწარ, თუ რა იქნება მომავალში მისი საქმე. შემდეგ იგი სიტყვით დაყოფს მთელ კაცობრიობას და კაცობრიობაც, ღვთის სიტყვის შესაბამისად, შეაბიჯებს მის ეტაპობრივ საქმეში. ვერავინ დაუსხლტება, ამგვარად უნდა იმოქმედოს ყველამ. შესაბამისად, მომავალში ხანა წარიმართება ღვთის სიტყვით და არა სულის მიერ.

ხორცშესხმული ღვთის საქმე ხორციელად უნდა შესრულდეს. არავითარ შედეგს არ მოიტანდა ამ საქმის უშუალოდ ღვთის სულის მიერ შესრულება. თუნდაც სულის მიერ სრულდებოდეს, ის არც მეტად მნიშვნელოვანი იქნებოდა და, საბოლოო ჯამში, არც დამაჯერებლობა გამოარჩევდა. ყველა ქმნილებას სურს იცოდეს, მნიშვნელოვანია თუ არა შემოქმედის საქმე, რას წარმოადგენს იგი, რა კეთდება მის გამო, არის თუ არა ღვთის საქმე აღსავსე ხელმწიფებითა და სიბრძნით, ატარებს თუ არა ის უმაღლეს ღირებულებასა და მნიშვნელობას. მთელი კაცობრიობის დასახსნელად სრულდება ღვთის საქმე, სატანის დასამარცხებლად და ღვთის დასამოწმებლად ყოველ არსებას შორის. ამრიგად, ღვთის საქმეს დიდი მნიშვნელობა უნდა ჰქონდეს. სატანამ გახრწნა ადამიანის ხორცი. ის ერთობ დაბრმავებული და ერთობ დაზიანებულია. უმთავრესი მიზეზი იმისა, თუ რატომ საქმობს უშუალოდ ხორცშესხმული ღმერთი, მდგომარეობს იმაში, რომ მისი ხსნის ობიექტს ადამიანი წარმოადგენს, ხორციელი არსება, თანაც ღვთის საქმის დასაბრკოლებლად ადამიანის ხორცს სატანაც იყენებს. სატანასთან ბრძოლა სინამდვილეში, ადამიანის დაპყრობის საქმეა, ადამიანი კი, ამავდროულად, ღვთისმიერი ხსნის ობიექტიცაა. ამგვარად, თავისი საქმის განსასრულებლად ღვთის ხორცად ქცევას უაღრესად დიდი მნიშვნელობა აქვს. სატანამ ადამიანის ხორცი გახრწნა და ის იქცა სატანის განსახიერებად, იმად, რაც უნდა შემუსროს ღმერთმა. შესაბამისად, სატანასთან ბრძოლისა და კაცობრიობის ხსნის საქმეს ადგილი აქვს დედამიწაზე, ღმერთი კი ადამიანად უნდა იქცეს იმისთვის, რომ სატანას შეებრძოლოს. ეს უაღრესად პრაქტიკული მნიშვნელობის საქმეა. როდესაც ღმერთი ხორციელად საქმობს, ის, სინამდვილეში, სატანას ებრძვის ხორციელად. როდესაც ღმერთი ხორციელად საქმობს, ის თავის საქმეს სულიერ სამყაროშიც განასრულებს და სულიერ სფეროში განსრულებულ მთელ თავის საქმეს - მიწაზეც. ის, ვინც დაპყრობილია, ადამიანია, ადამიანი, რომელიც ღმერთს ეურჩება. დამარცხებული - სატანის განსახიერებაა (ცხადია, ესეც ადამიანია), ის, ვინც ღმერთს მტრობს და ვისაც საბოლოოდ დაიხსნიან, ასევე ადამიანია. მაშასადამე, ღვთისთვის კიდევ უფრო აუცილებელია გადაიქცეს ადამიანად, რომელსაც ქმნილი არსების ფორმა აქვს და, ამდენად, შეუძლია ნამდვილად შეებრძოლოს სატანას, დაიპყროს ადამიანი, რომელიც ღმერთს ეურჩება და მისებრი ფორმა აქვს, ის, და იხსნას ის, ვისაც ისეთივე გარეგანი ფორმა აქვს, როგორიც აქვს ღმერთს, და ვისაც სატანა აზიანებს. ადამიანი მისი მტერია, მის მიერ შექმნილია, მისი დასაპყრობი და დასახსნელია. შესაბამისად, ღმერთი უნდა იქცეს ადამიანად, რაც მის საქმეს ბევრად გააადვილებს. ასე მას შეუძლია დაამარცხოს სატანა, დაიპყროს კაცობრიობა და გადაარჩინოს კაცობრიობა. მიუხედავად იმისა, რომ ეს ხორცი ჩვეულებრივი და ნამდვილია, ღმერთი არ არის ჩვეულებრივი ხორცი: ღმერთი არ არის ხორცი, რომელიც მხოლოდ ადამიანურია, არამედ ხორცია, რომელიც ადამიანურიცაა და ღვთაებრივიც. ეს განასხვავებს ერთმანეთისგან ღმერთსა და ადამიანს, ესაა ღვთის რაობის ნიშანი. მხოლოდ ამგვარ ხორცს ძალუძს შეასრულოს საქმე, რომლის შესრულებაც ღმერთს განუზრახავს, მხოლოდ მას შეუძლია შეასრულოს ხორცშესხმული ღვთის მსახურება და ბოლომდე მიიყვანოს ადამიანთა შორის ღვთის საქმე. ასე რომ არ იყოს, ადამიანთა შორის მისი საქმე სულ მუდამ ცარიელი და ნაკლოვანი იქნებოდა. მიუხედავად იმისა, რომ ღმერთს შეუძლია შეებრძოლოს სატანის სულს და ამ ბრძოლიდან გამარჯვებული გამოვიდეს, გახრწნილი ადამიანის ოდინდელ ბუნებას არაფერი ეშველება. ვინც ღმერთს ეურჩება და ეწინააღმდეგება, ვერასოდეს დაექვემდებარება მის ხელმწიფებას, რაც იმას ნიშნავს, რომ ღმერთი ვერასოდეს დაიპყრობს კაცობრიობას, ვერასოდეს მოიპოვებს მთელ კაცობრიობას. თუკი მიწაზე ვერ გადაწყდება მისი საქმე, არც მისი მართვა განსრულდება ოდესმე და მთელი კაცობრიობაც ვერასოდეს პოვებს სიმშვიდეს. თუ ღმერთი, თავის ყველა ქმნილებასთნ ერთად, ვერ პოვებს სიმშვიდეს, მაშინ მართვის საქმესაც ვერასოდეს ექნება შედეგი და, აქედან გამომდინარე, ღვთის დიდებაც გაქრება. მიუხედავად იმისა, რომ ღვთის ხორცს ძალაუფლება არა აქვს, მაინც შედეგიანი იქნება საქმე, რომელსაც ის იქმს. ასეთია ღვთის საქმის გარდაუვალი მიმართულება. მიუხედავად იმისა, ექნება თუ არა მის ხორცს ძალაუფლება, სანამ ღვთის საქმის შესრულება ძალუძს, იგი თავად ღმერთია. მიუხედავად იმისა, რამდენად ჩვეულებრივი და უბრალოა ეს ხორცი, ღმერთს შეუძლია ქმნას საქმე, რომელიც უნდა ქმნას, ვინაიდან მხოლოდ ადამიანი კი არა, ღმერთიცაა. მიზეზი, რომლის გამოც ამ ხორცს შეუძლია შეასრულოს ადამიანისთვის შეუსრულებელი საქმე, მდგომარეობს იმაში, რომ ღვთის შინაგანი არსი არ ჰგავს არც ერთი ადამიანის შინაგან არსს, ხოლო მიზეზი, რომლის გამოც ღმერთს შეუძლია ადამიანის ხსნა. გახლავთ ის, რომ ღვთის რაობა განსხვავდება ნებისმიერი ადამიანის რაობისგან. ეს ხორცი კაცობრიობისთვის ამდენად მნიშვნელოვანი იმიტომ არის, რომ ადამიანიცაა და ღმერთიც, რამეთუ ძალუძს იმგვარ საქმეთა ქმნა, რომელსაც ვერცერთი ჩვეულებრივი ხორციელი ადამიანი ვერ იქმს და შეუძლია ხსნა გახრწნილი ადამიანისა, რომელიც მასთან ერთად ცხოვრობს მიწაზე. მიუხედავად იმისა, რომ ადამიანიცაა, განკაცებული ღმერთი კაცობრიობისთვის ნებისმიერ დაფასებულ პიროვნებაზე მნიშვნელოვანია, რადგან მას შეუძლია იმგვარი საქმის ქმნა, რომელსაც ღვთის სული ვერ იქმს, რამეთუ ღვთის სულზე მეტად შეუძლია თავად ღმერთის დამოწმება, ღვთის სულზე მეტად ძალუძს მოიპოვოს მთელი კაცობრიობა. შედეგად, მიუხედავად იმისა, რომ ეს ხორცი ჩვეულებრივი და უბრალოა, კაცობრიობის წინაშე ღვთის წვლილისა და კაცობრიობის არსებობაში მისი მნიშვნელობის თვალსაზრისით, ის მეტისმეტად ძვირფასია, ამიტომ ამ ხორცის ნამდვილი ფასი და მნიშვნელობა ნებისმიერი ადამიანისთვის განუზომელია. მართალია, ამ ხორცს არ შეუძლია სატანა უშუალოდ მოსრას, მას ძალუძს, თავისი საქმის მეშვეობით დაიპყროს კაცობრიობა, დაამარცხოს სატანა და სრულად დაუქვემდებაროს იგი თავის ხელმწიფებას. სატანის დამარცხება და კაცობრიობის ხსნა ღმერთს იმიტომ შეუძლია, რომ განკაცებულია. ის უშუალოდ კი არ ანადგურებს სატანას, არამედ სატანის მიერ გახრწნილი კაცობრიობის დაპყრობის საქმის შესასრულებალად გადაიქცევა ხორცად. ამგვარად, მას უკეთ შეუძლია დაემოწმოს საკუთარ თავს თავისივე ქმნილებებს შორის და უკეთ შეუძლია გახრწნილი კაცობრიობის ხსნა. განკაცებული ღვთის მიერ სატანის დამარცხება უფრო დიდ მოწმობას წარმოადგენს და უფრო დამაჯერებელია, ვიდრე ღვთის სულის მიერ სატანის უშუალოდ განადგურება. ხორცშესხმული ღმერთი უფრო გამოადგება ადამიანს შემოქმედის შეცნობაში და უკეთაც დაემოწმება საკუთარ თავს თავისივე ქმნილებებს შორის.


ხორცშესხმული ღვთის არსი

ღვთის პირველმა ხორცშესხმამ დედამიწაზე ოცდაცამეტ-ნახევარი წელი დაჰყო, თავის მსახურებას კი ამ წლებიდან მხოლოდ სამ-ნახევარი წლის განმავლობაში ასრულებდა. სამუშაოს შესრულებისას, ისევე როგორც მსახურების დაწყებამდე, ის ფლობდა ნორმალურ ადამიანურ ბუნებას. მთელი ოცდაცამეტ-ნახევარი წლის მანძილზე იგი ამ ჩვეულებრივ ადამიანურობაში მკვიდრობდა. მთელი ამ სამ-ნახევარი წლის განმავლობაში მან განაცხადა თავისი თავი, როგორც ხორცშესხმულმა ღმერთმა. სანამ თავის მსახურებას დაიწყებდა, იგი ჩვეულებრივი, ნორმალური ადამიანის სახით ვლინდებოდა და მის ღვთიურობაზე არაფერი მიანიშნებდა; მხოლოდ მას შემდეგ გაცხადდა მისი ღვთიური ბუნება, რაც ოფიციალურად შეუდგა თავის მსახურებას. იმ პირველი ოცდაცხრა წლის განმავლობაში მისმა ცხოვრებამ და შრომამ დაამტკიცა, რომ ის იყო ნამდვილი ადამიანი, ძე კაცისა და ხორციელი არსება, რადგან მისმა მსახურებამ ჭეშმარიტი სახე მხოლოდ ოცდაცხრა წლის ასაკის შემდეგ მიიღო. „ხორცშესხმა“ ნიშნავს ღმერთის გამოჩინებას ხორციელად; ღმერთი საქმეს ასრულებს შექმნილ კაცობრიობას შორის ხორციელი ხატებით. ამრიგად, რადგან ის ღვთის განკაცებაა, ის პირველ რიგში ხორცი უნდა იყოს, ხორცი ნორმალური ადამიანობით. ეს არის ყველაზე ფუნდამენტური წინაპირობა. სინამდვილეში, ღვთის ხორცშესხმის არსი იმაში მდგომარეობს, რომ ღმერთი ცხოვრობს და საქმეს ასრულებს ხორციელად, რომ ღმერთი თავისივე არსით ისხამს ხორცს, ხდება ადამიანი. მისი ხორცშესხმული ცხოვრება და მოღვაწეობა შეიძლება დაიყოს ორ ეტაპად. პირველი არის ცხოვრება, რომლითაც იგი თავისი მსახურების დაწყებამდე ცხოვრობს. იგი ცხოვრობს ჩვეულებრივ ადამიანურ ოჯახში, სრულიად ნორმალური ადამიანურობით. ემორჩილება ადამიანური ცხოვრების ნორმალურ მორალსა და კანონებს, გააჩნია ნორმალური ადამიანური საჭიროებები (საკვები, ტანსაცმელი, ძილი, თავშესაფარი), ნორმალური ადამიანური სისუსტეები და ემოციები. სხვა სიტყვებით რომ ვთქვათ, აღნიშნულ პირველ ეტაპზე იგი არაღვთიური, სრულიად ნორმალური ადამიანურობით ცხოვრობს და ყოველგვარ ჩვეულებრივ ადამიანურ საქმიანობაშია ჩაბმული. მეორე ეტაპი არის ცხოვრება, რომლითაც იგი თავისი მსახურების დაწყების შემდეგ ცხოვრობს. იგი კვლავაც ჩვეულებრივ ადამიანურობაში რჩება და ნორმალურ ადამიანურ გარეგნობას ინარჩუნებს; მის გარეგნობაში ზებუნებრიობის არავითარი ნიშანი არ ჩანს. თუმცა, ამ დროს იგი მხოლოდ თავისი მსახურების აღსასრულებლად ცხოვრობს. მისი ნორმალური ადამიანურობა ამ პერიოდში სრულად ემსახურება მისი ღვთიურობის საქმის განხორციელებას, რადგან მისი ადამიანური ბუნება უკვე საკმარისად მომწიფდა იმისთვის, რომ მსახურების ტვირთი ზიდოს. ამგვარად, მისი ცხოვრების მეორე ეტაპი ნორმალურ ადამიანურობაში საკუთარი მსახურების შესრულებაა, როდესაც ეს ცხოვრება ერთდროულად არის ნორმალური ადამიანურობაც და სრული ღვთიურობაც. მიზეზი, რის გამოც თავისი ცხოვრების პირველ ეტაპზე იგი სრულიად ჩვეულებრივი ადამიანურობით ცხოვრობს, არის ის, რომ მისი ადამიანური ბუნება ჯერ კიდევ ვერ უზრუნველყოფს ღვთიური სამუშაოს მთლიანობას და არ არის საკმარისად მომწიფებული. მხოლოდ მას შემდეგ, რაც მისი ადამიანურობა მომწიფდება და მსახურების ტვირთის ზიდვას შეძლებს, ძალუძს მას შეუდგეს იმ მსახურების შესრულებას, რომელიც უნდა აღასრულოს. რაკი იგი ხორციელია, მისთვის აუცილებელია ზრდის პროცესის გავლა. აქედან გამომდინარე, მისი ცხოვრების პირველი ეტაპი ერისკაცობაა, განპირობებული მისი ადამიანური ბუნებით, ხოლო მეორე ეტაპი ეძღვნება ღვთისმსახურებას, ქადაგებას და ჩვენ ვხედავთ განკაცებული ღმერთის ადამიანური და ღვთიური ბუნების სრულ სინთეზს, ორბუნებოვნებას. თუ იესო შობიდანვე ოფიციალურად დაიწყებდა ღვთისმსახურებას, ზებუნებრივი ძალების გამოვლენასა და სასწაულების მოხდენას, მას არ ექნებოდა არსება ხორციელი და კაცობრიობაც ვერ შეიცნობდა მისი განკაცების არსს. განკაცებული უფლის ადამიანურობა მისი მიწიერი სხეულის განუყოფელ თვისებადაც შეიძლება ჩაითვალოს, მისი კაცობრიობა — მისივე ხორციელი არსისათვის არსებობს, ადამიანობის გარეშე ხორცი ვერ იარსებებს, ხოლო ადამიანი ადამიანობის გარეშე არ არის ადამიანი. ამგვარად, ღვთის ხორცის ადამიანობა ღვთის განკაცებული ხორცის არსებითი თვისებაა. იმის თქმა, რომ „როდესაც ღმერთი ხორცს ისხამს, მას მხოლოდ ღვთაებრიობა გააჩნია და არა ადამიანობა“, ღვთისგმობაა, რადგან ეს დებულება უბრალოდ არ არსებობს და განკაცების პრინციპს არღვევს. მსახურების დაწყების შემდგომ, იგი ღვთაებრიობით ცხოვრობს, კაცობრიობის გარეგნულ სამოსელში მოსილი; მისი ადამიანური ბუნება მხოლოდ იმას ემსახურება, რომ ღვთაებრიობამ აღასრულოს თავისი საქმე. ამგვარად, შემოქმედი ამ საქმისა არის ღვთაებრიობა, მკვიდრი მის ადამიანურ ბუნებაში. საქმეს ასრულებს მისი ღვთაებრიობა და არა ადამიანობა, თუმცა ეს ღვთაებრიობა მის ადამიანობაშია დაფარული; არსებითად, მისი საქმე სრულდება მისი სრული ღვთაებრიობით და არა მისი ადამიანობით, მაგრამ შემსრულებელი მისი ხორცია. შეიძლება ითქვას, რომ იგი არის ადამიანი და ასევე ღმერთი, რადგან ღმერთი ხდება ხორცში მცხოვრები ღმერთი; მას აქვს ადამიანური გარსი და ადამიანური არსი და კიდევ უფრო მეტად — მას აქვს ღვთის არსი. რადგან ის არის ღვთის არსის მქონე ადამიანი, იგი აღემატება ყველა ქმნილ ადამიანს, აღემატება ნებისმიერ პიროვნებას, ვისაც შეუძლია ღვთის საქმის შესრულება. ამგვარად, მათ შორის, ვისაც მის მსგავსად ადამიანური გარსი აქვს ყველას შორის, ვისაც ადამიანობა გააჩნია, მხოლოდ ის არის თავად განკაცებული ღმერთი — ყველა დანარჩენი კი ქმნილი ადამიანია. მიუხედავად იმისა, რომ მათ ყველას აქვთ ადამიანობა, ქმნილ ადამიანებს არაფერი გააჩნიათ ადამიანობის გარდა, ხოლო განკაცებული ღმერთი განსხვავებულია: თავის ხორცში მას არა მხოლოდ ადამიანობა აქვს, არამედ, რაც ყველაზე მთავარია, აქვს ღვთაებრიობა. მისი ადამიანური ბუნება ხორციელ გარეგნობასა და ყოველდღიურ ყოფაში ვლინდება, ღვთაებრიობის აღქმა კი ძნელია, რამეთუ მისი ღვთაებრიობა მისი ადამიანური ბუნებით გამოიხატება, ანუ შეზღუდულია მიწიერი სხეულის ფორმით და, შესაძლოა, არ არის ისეთი ზებუნებრივი ან სასწაულებრივი, როგორიც მოკვდავთ წარმოუდგენიათ. დღესაც კი, ადამიანებს ძალიან უჭირთ განკაცებული ღვთის ჭეშმარიტი არსის წვდომა. თუმცა ამდენი ვილაპარაკე, ვგონებ, ბევრისთვის ეს მაინც საიდუმლოდ რჩება. სინამდვილეში კი, ყოველივე მარტივია: რაკი ღმერთი განკაცდა, მისი არსი ადამიანობისა და ღვთაებრიობის ერთობლიობაა. ამ ერთობლიობას ეწოდება თავად ღმერთი, თავად ღმერთი დედამიწაზე.

ის ცხოვრება, რომლითაც იესო დედამიწაზე ცხოვრობდა, ნორმალური ხორციელი ცხოვრება იყო. ის თავის ნორმალურ ხორციელ ადამიანობაში ცხოვრობდა. მისი ხელმწიფება — შეესრულებინა თავისი საქმე და ეთქვა თავისი სიტყვა ან განეკურნა ავადმყოფნი და განედევნა დემონები, ეკეთებინა ასეთი არაჩვეულებრივი რამეები — მეტწილად არ გამოვლენილა მანამ, სანამ მან თავისი მსახურება არ დაიწყო. მისი ცხოვრება ოცდაცხრა წლის ასაკამდე, სანამ ის თავის მსახურებას შეასრულებდა, საკმარისი მტკიცებულება იყო იმისა, რომ ის მხოლოდ ნორმალური ხორციელი სხეული იყო. ამის გამო და იმის გამოც, რომ მას ჯერ კიდევ არ ჰქონდა დაწყებული თავისი მსახურების შესრულება, ხალხი მასში ვერაფერ ღვთაებრივს ვერ ხედავდა, ვერ ხედავდა მეტს, ვიდრე ნორმალურ ადამიანს, რიგით პიროვნებას — ისევე, როგორც იმ დროს ზოგიერთს ის იოსების ძედ მიაჩნდა. ხალხი ფიქრობდა, რომ ის რიგითი ადამიანის შვილი იყო, მათ არანაირად არ შეეძლოთ იმის თქმა, რომ ის ღვთის განკაცებული ხორცი იყო; მაშინაც კი, როდესაც თავისი მსახურების შესრულებისას მან მრავალი სასწაული მოახდინა, ადამიანთა უმეტესობა მაინც ამბობდა, რომ ის იოსების ძე იყო, რადგან ის იყო ქრისტე ნორმალური ადამიანობის გარეგნული გარსით. მისი ნორმალური ადამიანობა და მისი საქმე ორივე არსებობდა იმისათვის, რომ აღსრულებულიყო პირველი განკაცების მნიშვნელობა, რათა დაემტკიცებინა, რომ ღმერთი სრულად მოვიდა ხორციელად, რომ ის სრულიად რიგითი პიროვნება გახდა. მისი ნორმალური ადამიანობა, სანამ ის თავის საქმეს დაიწყებდა, იყო იმის მტკიცებულება, რომ ის რიგითი ხორცი იყო და ის, რომ მან შემდგომში შეასრულა საქმე, ასევე ამტკიცებდა, რომ ის იყო რიგითი ხორცი, რადგან ის მოავლენდა ნიშნებსა და სასწაულებს, კურნავდა ავადმყოფებს და დევნიდა დემონებს ხორციელ ფორმაში, ნორმალური ადამიანობით. მიზეზი იმისა, თუ რატომ შეეძლო მას სასწაულების მოხდენა, იყო ის, რომ მის ხორცს ჰქონდა ღვთის ხელმწიფება, ეს იყო ხორცი, რომლითაც ღვთის სული იყო შემოსილი. ის ფლობდა ამ ხელმწიფებას ღვთის სულის გამო და ეს არ ნიშნავდა, რომ ის არ იყო ხორციელი. ავადმყოფთა განკურნება და დემონთა განდევნა იყო ის საქმე, რომელიც მას თავის მსახურებაში უნდა შეესრულებინა, ეს იყო მისი ღვთაებრიობის გამოხატულება, რომელიც დაფარული იყო მის ადამიანობაში და რა ნიშნებიც არ უნდა ეჩვენებინა ან როგორაც არ უნდა მოეხდინა თავისი ხელმწიფების დემონსტრირება, ის მაინც ცხოვრობდა ნორმალურ ადამიანობაში და მაინც ჩვეულებრივი ხორციელი იყო. ჯვარცმაზე გადაცვალების შემდეგ მის აღდგომამდე ის ნორმალურ ხორცში მკვიდრობდა. მადლის მინიჭება, ავადმყოფთა განკურნება და დემონთა განდევნა იყო მისი მსახურების ნაწილი, ეს ყველაფერი იყო საქმე, რომელსაც ის თავის ნორმალურ ხორციელ მდგომარეობაში ასრულებდა. სანამ ჯვარს ეცმებოდა, ის არასოდეს განშორებია თავის ნორმალურ ადამიანურ ხორცს, მიუხედავად იმისა, თუ რას აკეთებდა. ის თავად ღმერთი იყო, რომელიც ასრულებდა საკუთრივ ღვთის საქმეს, თუმცა რადგანაც ის იყო ღვთის განკაცებული ხორცი, ის ჭამდა საჭმელს და იცვამდა ტანსაცმელს, ჰქონდა ნორმალური ადამიანური მოთხოვნილებები, ჰქონდა ნორმალური ადამიანური გონება და ნორმალური ადამიანური აზროვნება. ეს ყველაფერი იყო მტკიცებულება იმისა, რომ ის ნორმალური პიროვნება იყო, რაც ამტკიცებდა, რომ ღვთის განკაცებული ხორცი იყო, ხორცი ნორმალური ადამიანობით და არა — ზებუნებრივი არსით. მისი დავალება იყო დაესრულებინა ღვთის პირველი განკაცების საქმე, ბოლომდე მიეყვანა ის მსახურება, რომელიც პირველ ხორცშესხმას უნდა შეესრულებინა. განკაცების მნიშვნელობა მდგომარეობს იმაში, რომ რიგითი, ნორმალური პიროვნება ასრულებს თავად ღვთის საქმეს; რაც გულისხმობს იმას, რომ ღმერთი ასრულებს თავის ღვთაებრივ საქმეს ადამიანობში და ამით ამარცხებს სატანას. განკაცება ნიშნავს, რომ ღვთის სული ხდება ხორცი, ანუ ღმერთი ხორცს ისხამს; საქმე, რომელსაც ხორცი აკეთებს, არის სულის საქმე, რომელიც ხორციელდება და გამოიხატება ხორციელის მიერ. არავის, გარდა ღვთის ხორცისა, არ ძალუძს შეასრულოს განკაცებული ღვთის მსახურება; ანუ, მხოლოდ ღვთის განკაცებულ ხორცს, ამ ნორმალურ ადამიანობას — და სხვას არავის — შეუძლია გამოხატოს ღვთაებრივი საქმე. პირველად მოსვლისას ღმერთი ოცდაცხრა წლის ასაკამამდე რომ არ ყოფილიყო ნორმალური ადამიანობის მქონე — დაბადებისთანავე რომ შესძლებოდა სასწაულების მოხდენა, ლაპარაკის სწავლისთანავე რომ შესძლებოდა ზეციური ენით საუბარი, მიწაზე ფეხის დადგმისთანავე რომ შესძლებოდა ყველა ამქვეყნიური საკითხის წვდომა, თითოეული ადამიანის ფიქრებისა და განზრახვების გარჩევა — ასეთ პიროვნებას ვერ ვუწოდებდით ნორმალურ ადამიანს და ასეთ ხორცს ვერ ვუწოდებდით ადამიანურ ხორცს. ასე რომ ყოფილიყო ქრისტეს შემთხვევაში, მაშინ ღვთის განკაცების მნიშვნელობა და არსი დაიკარგებოდა. ის ფაქტი, რომ მას აქვს ნორმალური ადამიანობა, ამტკიცებს, რომ ის არის ხორცშესხმული ღმერთი; ის ფაქტი, რომ ის გადის ნორმალური ადამიანური ზრდის პროცესს, კიდევ უფრო მეტად ადასტურებს, რომ ის არის ნორმალური ხორცი; მეტიც, მისი საქმე საკმარისი მტკიცებულებაა იმისა, რომ ის არის განკაცებული ღვთის სიტყვა, ღვთის სული. ღმერთი ხორცს ისხამს მისი საქმის საჭიროებებიდან გამომდინარე; სხვა სიტყვებით რომ ვთქვათ, საქმის ეს ეტაპი უნდა შესრულდეს ხორციელად, ის უნდა შესრულდეს ნორმალურ ადამიანობაში. ეს არის წინაპირობა „სიტყვის ხორცშესხმისა“, „ხორციელად სიტყვის გამოჩინებისა“ და ეს არის ღვთის ორი განკაცების ჭეშმარიტი ისტორია. ხალხს შეიძლება სჯეროდეს, რომ იესო მთელი თავისი ცხოვრების განმავლობაში ახდენდა სასწაულებს, რომ მას არ გამოუვლენია ადამიანობის არანაირი ნიშანი მანამ, სანამ დედამიწაზე მისი საქმე არ დასრულდა, რომ მას არ ჰქონდა ნორმალური ადამიანური მოთხოვნილებები, სისუსტეები ან ადამიანური გრძნობები, არ ესაჭიროებოდა ცხოვრების ძირითადი აუცილებლობანი ან არ ჰქონდა ნორმალური ადამიანური ფიქრები. ისინი წარმოიდგენენ, რომ მას მხოლოდ ზეადამიანური გონება და ტრანსცენდენტული ადამიანობა გააჩნდა. მათ სჯერათ, რომ რადგან ის ღმერთია, მას არ უნდა ეფიქრა და ეცხოვრა ისე, როგორც ნორმალურ ადამიანებს, რომ მხოლოდ ნორმალურ ადამიანს, ჭეშმარიტ ადამიანს შეუძლია ნორმალური ადამიანური ფიქრებით აზროვნება და ნორმალური ადამიანური ცხოვრებით ცხოვრება. ყოველივე ეს ადამიანური იდეები და ადამიანური წარმოდგენებია და ეს წარმოდგენები ეწინააღმდეგება ღვთის საქმის თავდაპირველ განზრახვებს. ნორმალური ადამიანური აზროვნება ინარჩუნებს ნორმალურ ადამიანურ გონებასა და ნორმალურ ადამიანობას; ნორმალური ადამიანობა ინარჩუნებს ხორცის ნორმალურ ფუნქციებს; ხოლო ხორცის ნორმალური ფუნქციები უზრუნველყოფს ხორცის ნორმალურ ცხოვრებას მთლიანობაში. მხოლოდ ასეთი ხორციელი საქმით შეუძლია ღმერთს შეასრულოს თავისი განკაცების მიზანი. განკაცებულ ღმერთს რომ ჰქონოდა მხოლოდ ხორცის გარეგნული გარსი, მაგრამ არ ეფიქრა ნორმალური ადამიანური ფიქრებით, მაშინ ამ ხორცს არ ექნებოდა ადამიანური გონება, მით უმეტეს, ჭეშმარიტი ადამიანობა. როგორ შეეძლო ასეთ ხორცს, ადამიანობის გარეშე, აღესრულებინა ის მსახურება, რომელიც განკაცებულ ღმერთს უნდა შეესრულებინა? ნორმალური გონება უნარჩუნებს ადამიანის ცხოვრებას ყველა ასპექტს; ნორმალური გონების გარეშე ადამიანი არ იქნებოდა ადამიანი. სხვა სიტყვებით რომ ვთქვათ, ადამიანი, რომელიც არ ფიქრობს ნორმალური ფიქრებით, ფსიქიკურად დაავადებულია, ხოლო ქრისტეს, რომელსაც არ აქვს ადამიანობა და მხოლოდ ღვთაებრიობა გააჩნია, არ შეიძლება ეწოდოს ღვთის განკაცებული ხორცი. მაშ, როგორ შეიძლება ღვთის განკაცებულ ხორცს არ ჰქონდეს ნორმალური ადამიანობა? განა მკრეხელობა არ არის იმის თქმა, რომ ქრისტეს არ აქვს ადამიანობა? ყველა ქმედება, რომელშიც ნორმალური ადამიანები ერთვებიან, ეყრდნობა ნორმალური ადამიანური გონების ფუნქციონირებას. მის გარეშე ადამიანების ქცევა ანომალიური იქნებდა; ისინი ვერც კი გაარჩევდნენ თეთრს შავისგან, სიკეთეს — ბოროტებისგან; და არ ექნებოდათ ადამიანური ეთიკა და მორალური პრინციპები. მსგავსად ამისა, განკაცებულ ღმერთს რომ ნორმალური ადამიანივით არ ეაზროვნა, მაშინ ის არ იქნებოდა ნამდვილი, ნორმალური ხორცი. ასეთი არამოაზროვნე ხორცი ვერ შეძლებდა ღვთაებრივი საქმის საკუთარ თავზე აღებას. ის ვერ შეძლებდა ნორმალურად ჩართულიყო ნორმალური ხორცის საქმიანობებში, მით უმეტეს მიწაზე ადამიანებთან ერთად ცხოვრებას. და ამგვარად, ღვთის განკაცების მნიშვნელობა, ღვთის ხორციელად მოსვლის თვით არსი, დაიკარგებოდა. განკაცებული ღვთის ადამიანობა არსებობს იმისათვის, რომ შეინარჩუნოს ნორმალური ღვთაებრივი საქმე ხორციელად; მისი ნორმალური ადამიანური აზროვნება ინარჩუნებს მის ნორმალურ ადამიანობას და მის ყველა ნორმალურ სხეულებრივ საქმიანობას. შეიძლება ითქვას, რომ მისი ნორმალური ადამიანური აზროვნება არსებობს იმისათვის, რომ შეინარჩუნოს ღვთის ყველა ხორციელი საქმე. ამ ხორცს რომ არ ჰქონოდა ნორმალური ადამიანური გონება, მაშინ ღმერთი ვერ შეძლებდა ხორციელად საქმის შესრულებას და ის, რაც მას ხორციელად უნდა გაეკეთებინა, ვერასოდეს აღსრულდებოდა. მართალია, განკაცებულ ღმერთს აქვს ნორმალური ადამიანური გონება, მაგრამ მისი საქმე არ არის შერეული ადამიანურ აზრებთან; ის ახორციელებს საქმეს ადამიანობაში ნორმალური გონებით, გონებრივი ადამიანობის ფლობის წინაპირობით და არა ნორმალური ადამიანური აზროვნების გამოყენებით. რაც არ უნდა ამაღლებული იყოს მისი ხორციელი ფიქრები, მისი საქმე არ არის შებილწული ლოგიკით ან აზროვნებით. სხვა სიტყვებით რომ ვთქვათ, მისი საქმე არ არის გათვლილი მისი ხორცის გონებით, არამედ არის ღვთაებრივი საქმის პირდაპირი გამოხატულება მის ადამიანობაში. მთელი მისი საქმე არის მსახურება, რომელიც მან უნდა შეასრულოს და არც ერთი მათგანი არ არის გათვლილი მისი ტვინის მიერ. მაგალითად, ავადმყოფთა განკურნება, დემონთა განდევნა და ჯვარცმა არ იყო მისი ადამიანური გონების პროდუქტი და ვერ შესრულდებოდა ადამიანური გონების მქონე ვერცერთი ადამიანის მიერ. ანალოგიურად, დღევანდელი დაპყრობის საქმე არის მსახურება, რომელიც განკაცებულმა ღმერთმა უნდა შეასრულოს, მაგრამ ეს არ არის ადამიანური ნების საქმე, ეს არის საქმე, რომელიც მისმა ღვთაებრიობამ უნდა გააკეთოს, საქმე, რომლის უნარიც არც ერთ ხორციელ ადამიანს არ გააჩნია. ამიტომ განკაცებულ ღმერთს უნდა ჰქონდეს ნორმალური ადამიანური გონება, უნდა ჰქონდეს ნორმალური ადამიანობა, რადგან მან უნდა შეასრულოს თავისი საქმე ადამიანობაში ნორმალური გონებით. ეს არის განკაცებული ღვთის საქმის არსი, თვით განკაცებული ღვთის არსი.

სანამ იესო საქმეს შეასრულებდა, ის მხოლოდ თავის ნორმალურ ადამიანობაში ცხოვრობდა. ვერავინ იტყოდა, რომ ის ღმერთი იყო, ვერავინ იცნო მასში, განკაცებული ღმერთი; ხალხი მას მხოლოდ სრულიად რიგით პიროვნებად იცნობდა. მისი სრულიად რიგითი, ნორმალური ადამიანობა იყო მტკიცებულება იმისა, რომ ღმერთი ხორცშესხმული იყო და რომ მადლის ეპოქა იყო განკაცებული ღვთის საქმის ეპოქა და არა სულის საქმის ეპოქა. ეს იყო მტკიცებულება იმისა, რომ ღვთის სულმა მთლიანად ხორცი შეისხა, რომ ღვთის განკაცების ეპოქაში მისი ხორცი შეასრულებდა სულის მთელ საქმეს. ქრისტე ნორმალური ადამიანობით არის ხორცი, რომელშიც სული რეალიზდა და რომელსაც გააჩნია ნორმალური ადამიანობა, ნორმალური გონება და ადამიანური აზროვნება. „სული რეალიზდა“ ნიშნავს ღვთის ადამიანად ქცევას, სულის ხორცად ქცევას; უფრო მარტივად რომ ვთქვათ, ეს არის ის, როდესაც თავად ღმერთი მკვიდრდება ხორცში ნორმალური ადამიანობით და მისი მეშვეობით გამოხატავს თავის ღვთაებრივ საქმეს — სწორედ ამას ნიშნავს სულის რეალიზება ანუ განკაცება. თავისი პირველი განკაცების დროს ღმერთისთვის აუცილებელი იყო ავადმყოფთა განკურნება და დემონთა განდევნა, რადგან მისი საქმე იყო გამოსყიდვა. მთელი ადამიანთა მოდგმის გამოსასყიდად ის უნდა ყოფილიყო მოწყალე და მიმტევებელი. საქმე, რომელსაც იგი ჯვარცმამდე აკეთებდა, იყო ავადმყოფთა განკურნება და დემონთა განდევნა, რაც მოასწავებდა ადამიანის ხსნას ცოდვისა და სიბინძურისგან. რადგან ეს იყო მადლის ეპოქა, მისთვის აუცილებელი იყო ავადმყოფთა განკურნება, რითაც ავლენდა ნიშნებსა და სასწაულებს, რომლებიც წარმოადგენდნენ მადლს ამ ეპოქაში — რადგან მადლის ეპოქაში ყურადღება გამახვილებული იყო მადლის მინიჭებაზე, რაც სიმბოლიზირებული იყო მშვიდობით, სიხარულით და მატერიალური კურთხევებით, ეს ყველაფერი იყო იესოსადმი ხალხის რწმენის ნიშნები. ეს ნიშნავს, რომ ავადმყოფთა განკურნება, დემონთა განდევნა და მადლის მინიჭება მადლის ეპოქაში იყო იესოს ხორცის ინსტინქტური უნარები, ისინი წარმოადგენდნენ საქმეს, რომლითაც სული რეალიზდა ხორცად. მაგრამ სანამ ის ამგვარ საქმეს ასრულებდა, ის ცხოვრობდა ხორციელად და არ გასცილებია ხორცს. განკურნების რა აქტებიც არ უნდა შეესრულებინა, მას მაინც ჰქონდა ნორმალური ადამიანობა, მაინც ცხოვრობდა ნორმალური ადამიანური ცხოვრებით. მიზეზი, რის გამოც ვამბობ, რომ ღვთის განკაცების ეპოქაში ხორცმა შეასრულა სულის მთელი საქმე, არის ის, რომ რა საქმეც არ უნდა ეკეთებინა, ის ამას აკეთებდა ხორციელად. მაგრამ მისი საქმის გამო, ხალხი არ მიიჩნევდა მის ხორცს სრულიად სხეულებრივი არსის მქონედ, რადგან ამ ხორცს შეეძლო სასწაულების მოხდენა და გარკვეულ განსაკუთრებულ მომენტებში შეეძლო ეკეთებინა ისეთი რამეები, რაც სცდებოდა ხორცის შესაძლებლობებს. რა თქმა უნდა, ყველა ეს მოვლენა მოხდა მას შემდეგ, რაც მან დაიწყო თავისი მსახურება, როგორიცაა მისი გამოცდა ორმოცი დღის განმავლობაში ან ფერისცვალება მთაზე. ამგვარად, იესოსთან ერთად, ღვთის განკაცების მნიშვნელობა არ დასრულებულა, არამედ მხოლოდ ნაწილობრივ შესრულდა. ის ცხოვრება, რომლითაც იგი ხორციელად ცხოვრობდა საქმის დაწყებამდე, ყველა თვალსაზრისით სრულიად ნორმალური იყო. საქმის დაწყების შემდეგ მან შეინარჩუნა მხოლოდ თავისი ხორცის გარეგნული გარსი. ვინაიდან მისი საქმე იყო ღვთაებრიობის გამოხატულება, იგი აღემატებოდა ხორცის ნორმალურ ფუნქციებს. ბოლოს და ბოლოს, ღვთის განკაცებული ხორცი განსხვავდებოდა სისხლხორციელი ადამიანებისგან. რა თქმა უნდა, მის ყოველდღიურ ცხოვრებაში, მას სჭირდებოდა საკვები, ტანსაცმელი, ძილი და თავშესაფარი, მას სჭირდებოდა ყველა ნორმალური აუცილებლობა და ჰქონდა ნორმალური ადამიანის გონება და აზროვნებდა, როგორც ნორმალური ადამიანი. ხალხი მას, მაინც, ნორმალურ პიროვნებად თვლიდა, იმის გარდა, რომ საქმე, რომელსაც ის აკეთებდა, ზებუნებრივი იყო. სინამდვილეში, რაც არ უნდა ეკეთებინა მას, ის ცხოვრობდა რიგით და ნორმალურ ადამიანობაში და იმ ზომით, რა ზომითაც იგი ასრულებდა საქმეს, მისი გონება განსაკუთრებით ნორმალური იყო, მისი აზრები განსაკუთრებით ნათელი, იმაზე მეტად, ვიდრე ნებისმიერი სხვა ნორმალური ადამიანისა. აუცილებელი იყო, რომ განკაცებულ ღმერთს ჰქონოდა ასეთი აზროვნება და გონება, რადგან ღვთაებრივი საქმე უნდა გამოხატულიყო ხორცის მიერ, რომლის გონებაც ძალიან ნორმალური იყო და რომლის ფიქრებიც — ძალიან ნათელ, მხოლოდ ასე შეეძლო მის ხორცს გამოეხატა ღვთაებრივი საქმე. მთელი ოცდაცამეტი წელიწადნახევრის განმავლობაში, როდესაც იესო ცხოვრობდა დედამიწაზე, მან შეინარჩუნა თავისი ნორმალური ადამიანობა, მაგრამ მისი სამ წელიწადნახევრიანი მსახურების დროს შესრულებული საქმის გამო, ხალხი ფიქრობდა, რომ ის ძალიან ტრანსცენდენტული იყო, რომ ის ბევრად უფრო ზებუნებრივი იყო, ვიდრე — ადრე. სინამდვილეში, მისი ადამიანობა მთელი ამ პერიოდის განმავლობაში უცვლელი იყო, მაგრამ მისი მსახურების დაწყებამდე და მის შემდგომ პერიოდებს შორის განსხვავების გამო, გაჩნდა ორი განსხვავებული შეხედულება მის ხორცთან დაკავშირებით. რაც არ უნდა ეფიქრა ხალხს, განკაცებულმა ღმერთმა შეინარჩუნა თავისი თავდაპირველი, ნორმალური ადამიანობა მთელი დროის განმავლობაში, რადგან ღმერთის განკაცების შემდეგ ის ცხოვრობდა ხორცში, რომელსაც ჰქონდა ნორმალური ადამიანობა. მიუხედავად იმისა, ასრულებდა თუ არა ის თავის მსახურებას, მისი ხორცის ნორმალური ადამიანობის წაშლა შეუძლებელი იყო, რადგან ადამიანობა ხორცის ძირითადი არსია. სანამ იესო თავის მსახურებას შეასრულებდა, მისი ხორცი რჩებოდა სრულიად ნორმალური, ერთვებოდა ყველა ჩვეულებრივ ადამიანურ საქმიანობაში; ის ოდნავადაც არ ჩანდა ზებუნებრივი, არ ავლენდა რაიმე სასწაულებრივ ნიშნებს. იმ დროს ის იყო უბრალოდ ძალიან ჩვეულებრივი პიროვნება, რომელიც თაყვანს სცემდა ღმერთს, თუმცა მისი მისწრაფება უფრო პატიოსანი, უფრო გულწრფელი იყო, ვიდრე — ნებისმიერი სხვისა. სწორედ ასე ვლინდებოდა მისი სრულიად ნორმალური ადამიანობა. ვინაიდან მას არანაირი საქმე არ ჰქონდა შესრულებული თავისი მსახურების დაწყებამდე, არავინ იცოდა მისი ვინაობა, ვერავინ იტყოდა, რომ მისი ხორცი განსხვავდებოდა ყველა სხვისგან, რადგან მას არც ერთი სასწაული არ მოუხდენია, არ შეუსრულებია ღვთის საქმის არც ერთი ნაწილი. თუმცა, მას შემდეგ, რაც მან დაიწყო თავისი მსახურების შესრულება, მან შეინარჩუნა ნორმალური ადამიანობის გარეგნული გარსი და მაინც ცხოვრობდა ნორმალური ადამიანური გონებით, მაგრამ, რადგან მან თავად დაიწყო ღვთის საქმის კეთება, ქრისტეს მსახურება და ისეთი საქმის კეთება, რომლის უნარიც მოკვდავ არსებებს, სისხლხორციელ ადამიანებს არ გააჩნდათ, ხალხმა ჩათვალა, რომ მას არ ჰქონდა ნორმალური ადამიანობა და არ იყო სრულიად ნორმალური ხორცი, არამედ — არასრული ხორცი. მის მიერ შესრულებული საქმის გამო, ხალხი ამბობდა, რომ ის იყო ხორციელი ღმერთი, რომელსაც არ ჰქონდა ნორმალური ადამიანობა. ასეთი გაგება მცდარია, რადგან ხალხი ვერ ჩასწვდა ღვთის განკაცების მნიშვნელობას. ეს მცდარი გაგება წარმოიშვა იმ ფაქტიდან, რომ ღვთის მიერ ხორციელად გამოხატული საქმე იყო ღვთაებრივი საქმე, გამოხატული ხორციელად, რომელსაც ჰქონდა ნორმალური ადამიანობა. ღმერთი შემოსილი იყო ხორცით, ის მკვიდრობდა ხორცში და მისმა საქმემ მის ადამიანობაში დაჩრდილა მისი ადამიანობის ნორმალურობა. ამ მიზეზით, ხალხს სჯეროდა, რომ ღმერთს არ ჰქონდა ადამიანობა, არამედ მხოლოდ ღვთაებრიობა.

თავისი პირველი განკაცებისას ღმერთს არ დაუსრულებია განკაცების საქმე; მან მხოლოდ დაასრულა იმ საქმის პირველი ეტაპი, რომელიც ღმერთს ხორციელად უნდა შეესრულებინა. ამგვარად, განკაცების საქმის დასასრულებლად ღმერთი კვლავ დაბრუნდა ხორციელად, ცხოვრობს ხორცის მთელი ნორმალურობითა და პრაქტიკულობით, ანუ ავლენს ღვთის სიტყვას ყველაზე ნორმალურ და რიგით ხორცში, რითაც ასრულებს იმ საქმეს, რომელიც ჯერ კიდევ უნდა შეასრულოს ხორციელად. მეორე განკაცებულ ხორცს აქვს იგივე არსი, რაც პირველს, მაგრამ ის კიდევ უფრო პრაქტიკულია, კიდევ უფრო ნორმალურია ვიდრე პირველი. ამის შედეგად, ტანჯვა, რომელსაც მეორე განკაცებული ხორცი ითმენს, აღემატება პირველის ტანჯვას, მაგრამ ეს ტანჯვა არის მისი ხორციელი მსახურების შედეგი, რაც განსხვავდება გახრწნილი ადამიანის ტანჯვისგან. ის ასევე მომდინარეობს მისი ხორცის ნორმალურობიდან და პრაქტიკულობიდან. ვინაიდან ის ასრულებს თავის ხორციელ მსახურებას სრულიად ნორმალურად და პრაქტიკულად, ხორცმა უნდა აიტანოს დიდი გაჭირვება. რაც უფრო ნორმალური და პრაქტიკულია ეს ხორცი, მით მეტად დაიტანჯება ის თავისი მსახურების შესრულებისას. ღვთის საქმე გამოიხატება რიგით ხორცში, ისეთში, რომელიც სრულებით არ არის ზებუნებრივი. იმის გამო, რომ მისი ხორცი ნორმალურია და ასევე უნდა იტვირთოს ადამიანის ხსნის საქმე, ის იტანჯება კიდევ უფრო დიდწილად, ვიდრე ზებუნებრივი ხორცი დაიტანჯებოდა და მთელი ეს ტანჯვა მომდინარეობს მისი ხორცის პრაქტიკულობიდან და ნორმალურობიდან. იმ ტანჯვიდან, რომელიც ორმა განკაცებულმა ხორცმა გადაიტანა თავისი მსახურების შესრულებისას, შეიძლება დავინახოთ განკაცებული ხორცის არსი. რაც უფრო ნორმალურია ხორცი, მით უფრო დიდი გაჭირვება უნდა აიტანოს საქმის შესრულებისას; რაც უფრო პრაქტიკულია ხორცი, რომელიც ასრულებს საქმეს, მით უფრო მკაცრია ხალხის წარმოდგენები და მით უფრო სავარაუდოა, რომ მას საფრთხეები დაატყდეს თავს. და მაინც, რაც უფრო პრაქტიკულია ხორცი და რაც უფრო მეტად აქვს ხორცს ნორმალური ადამიანის მოთხოვნილებები და სრული გონება, მით უფრო შეუძლია მას საკუთარ თავზე აიღოს ღვთის ხორციელი საქმე. იესო ჯვარს აცვეს ხორციელად და ის ემსახურა კაცობრიობას როგორც ცოდვის გამოსასყიდი მსხვერპლი ხორციელად, ანუ სწორედ ნორმალური ადამიანობის მქონე ხორცის მეშვეობით დაამარცხა მან სატანა და მთლიანად იხსნა ადამიანი ჯვრისგან. სწორედ სრული ხორცის მეშვეობით ასრულებს მეორე განკაცება დაპყრობის საქმეს და ამარცხებს სატანას. მხოლოდ ხორცს, რომელიც სრულიად ნორმალური და პრაქტიკულია, შეუძლია შეასრულოს დაპყრობის საქმე მთლიანად და ჰქონდეს ძლიერი მოწმობა. ანუ, ადამიანის დაპყრობა აღწევს თავის ეფექტს ხორციელი ღვთის პრაქტიკულობისა და ნორმალურობის მეშვეობით და არა ზებუნებრივი სასწაულებისა და გაცხადებების მეშვეობით. მსახურება, რომელსაც ასრულებს ეს განკაცებული ღმერთი, არის საუბარი და სწორედ საუბრით იპყრობს და სრულჰყოფს ის ადამიანს; სხვა სიტყვებით რომ ვთქვათ, სულის საქმის რეალიზება, არის საუბარი და ხორცის საქმეა საუბარი, რითაც მიიღწევა ხალხის სრულად დაპყრობის, გამოაშკარავების, სრულყოფის და განდევნის მიზანი. ამგვარად, სწორედ დაპყრობის საქმეში შესრულდება ღვთის საქმე ხორციელად სრულად. ადამიანის ცოდვების გამოსყიდვის საქმე, რომელიც პირველად შესრულდა, იყო მხოლოდ განკაცების საქმის დასაწყისი; მხოლოდ ხორცი, რომელიც ასრულებს დაპყრობის საქმეს, ასრულებს განკაცების მთლიან საქმეს. სქესის მიხედვით, ერთი მამაკაცია და მეორე ქალი, რითაც სრულდება ღვთის განკაცების მნიშვნელობა და ფანტავს ადამიანის წარმოდგენებს ღმერთზე: ღმერთი შეიძლება გახდეს როგორც მამაკაცი, ისე ქალი და არსობრივად, განკაცებული ღმერთი უსქესოა. მან შექმნა როგორც მამაკაცი, ისე ქალი და მისთვის არ არსებობს სქესთა დაყოფა. საქმის ამ ეტაპზე, ღმერთი არ ავლენს ნიშნებსა და სასწაულებს, რათა საქმემ მიაღწიოს თავის შედეგებს სიტყვების მეშვეობით. ამის მიზეზი, მეტიც, არის ის, რომ განკაცებული ღვთის საქმე ამჯერად არ არის ავადმყოფთა განკურნება და დემონთა განდევნა, არამედ ადამიანის დაპყრობა საუბრით, რაც იმას ნიშნავს, რომ ღვთის ამ განკაცებული ხორცის თანდაყოლილი უნარია სიტყვების თქმა და ადამიანის დაპყრობა და არა ავადმყოფთა განკურნება და დემონთა განდევნა. მისი საქმე ნორმალურ ადამიანობაში არ არის სასწაულების მოხდენა, არც ავადმყოფთა განკურნება და დემონთა განდევნა, არამედ საუბარი და ამიტომ მეორე განკაცებული ხორცი ხალხს ბევრად უფრო ნორმალურად ეჩვენება, ვიდრე — პირველი. ხალხი ხედავს, რომ ღვთის განკაცება ტყუილი არ არის; მაგრამ ეს განკაცებული ღმერთი განსხვავდება განკაცებული იესოსგან და თუმცა ისინი ორივე განკაცებული ღმერთია, ისინი სრულიად ერთნაირები არ არიან. იესოს ჰქონდა ნორმალური ადამიანობა, რიგითი ადამიანობა, მაგრამ მას თან ახლდა მრავალი ნიშანი და სასწაული. ამ განკაცებულ ღმერთში ადამიანის თვალები ვერ დაინახავს ვერანაირ ნიშნებსა და სასწაულებს, ვერც ავადმყოფთა განკურნებას და ვერც დემონთა განდევნას, ვერც ზღვის ზედაპირზე სიარულს და ვერც ორმოცი დღის განმავლობაში მარხვას... ის არ აკეთებს იმავე საქმეს, რაც იესომ გააკეთა, არა იმიტომ, რომ არსობრივად მისი ხორცი რითიმე განსხვავდება იესოს ხორცისგან, არამედ იმიტომ, რომ მისი მსახურება არ არის ავადმყოფთა განკურნება და დემონთა განდევნა. ის არ ანგრევს თავის საქმეს, არ უშლის ხელს თავის საკუთარ საქმეს. ვინაიდან ის იპყრობს ადამიანს თავისი პრაქტიკული სიტყვებით, არ არის საჭირო მისი დამორჩილება სასწაულებით და ამიტომ ამ ეტაპის მიზანი განკაცების საქმის დასრულებაა. განკაცებული ღმერთი, რომელსაც შენ ხედავ დღეს, არის მთლიანად ხორცი და მასში არაფერია ზებუნებრივი. ის ავად ხდება ისევე როგორც სხვები, სჭირდება საკვები და ტანსაცმელი ისევე, როგორც სხვებს; ის მთლიანად ხორცია. ამჯერად, განკაცებულ ღმერთს, რომ მოევლინა ზებუნებრივი ნიშნები და სასწაულები, რომ განეკურნა ავადმყოფები, განედევნა დემონები ან შეძლებოდა ერთი სიტყვით მოეკლა ვინმე, როგორ განხორციელდებოდა დაპყრობის საქმე? როგორ გავრცელდებოდა ეს საქმე წარმართ ერებში? ავადმყოფთა განკურნება და დემონთა განდევნა იყო მადლის ეპოქის საქმე, ეს იყო გამოსყიდვის საქმის პირველი ეტაპი და ახლა, როცა ღმერთმა იხსნა ადამიანი ჯვრისგან, ის აღარ ასრულებს ამ საქმეს. უკანასკნელ დღეებში რომ გამოჩენილიყო „ღმერთი“, ისეთივე, როგორიც იესო იყო, რომელიც განკურნავდა ავადმყოფებს, განდევნიდა დემონებს და ჯვარს ეცმებოდა ადამიანისთვის, ის „ღმერთი“, თუმცაღა ბიბლიაში ღმერთის აღწერილობის იდენტური იქნებოდა და ადამიანისთვის ადვილი მისაღები, თავისი არსით არ იქნებოდა ღვთის სულით შემოსილი ხორცი, არამედ იქნებოდა ხორცი, შემოსილი ბოროტი სულით. რადგან ღვთის საქმის პრინციპია, არასოდეს გაიმეოროს ის, რაც მან უკვე დაასრულა. ამიტომ, ღვთის მეორე განკაცების საქმე განსხვავდება პირველის საქმისგან. უკანასკნელ დღეებში ღმერთი ახორციელებს დაპყრობის საქმეს რიგით, ნორმალურ ხორცში; ის არ კურნავს ავადმყოფებს, არ ეცმება ჯვარს ადამიანისთვის, არამედ უბრალოდ ამბობს სიტყვებს ხორციელად და იპყრობს ადამიანს ხორციელად. მხოლოდ ასეთი ხორცია ღვთის განკაცებული ხორცი; მხოლოდ ასეთ ხორცს შეუძლია დაასრულოს ღვთის საქმე ხორციელად.

მიუხედავად იმისა, ამ ეტაპზე განკაცებული ღმერთი ითმენს გაჭირვებას თუ ასრულებს თავის მსახურებას, ის ამას აკეთებს განკაცების მნიშვნელობის დასასრულებლად, რადგან ეს ღვთის უკანასკნელი განკაცებაა. ღმერთი შეიძლება მხოლოდ ორჯერ განკაცდეს. მესამედ ეს აღარ მოხდება. პირველი განკაცებისას ის მამაკაცად მოგვევლინა, მეორედ, ქალად და ამგვარად ღვთის ხორცის ხატება დასრულებულია ადამიანის გონებაში; მეტიც, ორმა განკაცებამ უკვე დაასრულა ღვთის ხორციელი საქმე. პირველად, განკაცებულ ღმერთს გააჩნდა ნორმალური ადამიანობა იმისათვის, რომ დაესრულებინა განკაცების მნიშვნელობა. ამჯერადაც, მას გააჩნია ნორმალური ადამიანობა, მაგრამ ამ განკაცების მნიშვნელობა განსხვავებულია: ის უფრო ღრმაა და მის საქმეს უფრო ღრმა მნიშვნელობა აქვს. მიზეზი, რის გამოც ღმერთმა კვლავ ხორცი შეისხა, განკაცების მნიშვნელობის დასრულებაა. როდესაც ღმერთი მთლიანად დაასრულებს თავისი საქმის ამ ეტაპს, განკაცების მთელი მნიშვნელობა, ანუ ღვთის ხორციელი საქმე, იქნება სრული და ხორციელად შესასრულებელი საქმე აღარ იქნება დარჩენილი. რაც იმას ნიშნავს, რომ ამიერიდან ღმერთი აღარასოდეს მოვა ხორციელად თავისი საქმის შესასრულებლად. ღმერთი მხოლოდ კაცობრიობის გადასარჩენად და სრულყოფისთვის ასრულებს განკაცების საქმეს. სხვა სიტყვებით რომ ვთქვათ, ღმერთისთვის არანაირად არ არის ჩვეულებრივი მოვლენა ხორცის შესხმა, გარდა საქმის მიზნისა. საქმის შესასრულებლად ხორციელად მოსვლით ის აჩვენებს სატანას, რომ ღმერთი არის ხორცი, ნორმალური ადამიანი, რიგითი ადამიანი და მაინც მას შეუძლია დაამარცხოს სამყარო, დაამარცხოს სატანა, გამოისყიდოს და დაიპყროს კაცობრიობა! სატანის საქმის მიზანი კაცობრიობის გახრწნაა, ხოლო ღვთის მიზანი კაცობრიობის გადარჩენა. სატანა ადამიანს უძირო უფსკრულში აგდებს, ხოლო ღმერთი იხსნის მას იქედან. სატანა აიძულებს ყველა ადამიანს თაყვანი სცეს მას, ხოლო ღმერთი აიძულებს მათ დაემორჩილონ მის ხელმწიფებას, რადგან ის არის შემოქმედი. მთელი ეს საქმე მიიღწევა ღვთის ორი განკაცების მეშვეობით. არსობრივად, მისი ხორცი არის ადამიანობისა და ღვთაებრიობის ერთობა და გააჩნია ნორმალური ადამიანობა. ამიტომ ღვთის განკაცებული ხორცის გარეშე ღმერთი ვერ მიაღწევდა კაცობრიობის ხსნის შედეგებს და მისი ხორცის ნორმალური ადამიანობის გარეშე, მისი ხორციელი საქმე მაინც ვერ მიაღწევდა ამ შედეგებს. ღვთის განკაცების არსი მდგომარეობს იმაში, რომ მას უნდა ჰქონდეს ნორმალური ადამიანობა; სხვაგვარად რომ ყოფილიყო, ეს შეეწინააღმდეგებოდა ღვთის განკაცების თავდაპირველ განზრახვას.

რატომ ვამბობ, რომ განკაცების მნიშვნელობა არ დასრულებულა იესოს საქმეში? რადგან სიტყვა მთლიანად არ გამხდარა ხორცი. რაც იესომ გააკეთა, იყო ღვთის ხორციელი საქმის მხოლოდ ერთი ნაწილი; მან მხოლოდ გამოსყიდვის საქმე შეასრულა და არ შეუსრულებია ადამიანის სრულად მოპოვების საქმე. ამ მიზეზით ღმერთი კვლავ განკაცდა უკანასკნელ დღეებში. საქმის ეს ეტაპიც სრულდება რიგით ხორცის მეშვეობით; ის სრულდება სრულიად ნორმალური ადამიანის მიერ, ვისი ადამიანობაც ოდნავადაც არ არის ტრანსცენდენტული. სხვა სიტყვებით რომ ვთქვათ, ღმერთი გახდა სრულად ადამიანი; ის არის პიროვნება, რომლის ვინაობაც ღმერთისაა, სრულად ადამიანი, სრულად ხორცი, რომელიც ასრულებს საქმეს. ადამიანის თვალები ხედავს ხორციელ სხეულს, რომელიც საერთოდ არ არის ტრანსცენდენტული, მეტად რიგით პიროვნებას, რომელსაც შეუძლია საუბარი ზეციური ენით, რომელიც არ გამოავლენს სასწაულებრივ ნიშნებს, არ ახდენს სასწაულებს, მით უმეტეს, დიდ შეკრებებზე არ ამხელს ნამდვილ ისტორიას რელიგიის მიღმა. ადამიანებისთვის მეორე განკაცებული ხორცის საქმე სრულიად განსხვავებულად გამოიყურება პირველისგან, იმდენადაც კი, რომ თითქოს მათ არაფერი აქვთ საერთო და ამჯერად პირველის მიერ შესრულებული საქმის ნიშნებიდან არც ერთი ჩანს. თუმცა მეორე განკაცებული ხორცის საქმე განსხვავდება პირველისგან, ეს არ ამტკიცებს, რომ მათი წყარო ერთი და იგივე არ არის. მათი წყარო ერთი და იგივეა თუ არა, დამოკიდებულია ხორცის მიერ შესრულებული საქმის ბუნებაზე და არა მათ გარეგნულ გარსებზე. თავისი საქმის სამი ეტაპის განმავლობაში ღმერთი ორჯერ განკაცდა და ორივეჯერ განკაცებული ღვთის საქმე იწყებს ახალ ეპოქას, ახალ საქმეს; განკაცებები ავსებენ ერთმანეთს. ადამიანის თვალთახედვით შეუძლებელია იმის თქმა, რომ ეს ორი ხორცი სინამდვილეში ერთი და იგივე წყაროდან მოდის. ცხადია, რომ ეს სცდება ადამიანის თვალის ან ადამიანის გონების შესაძლებლობებს. მაგრამ თავიანთი არსით, ისინი ერთნაირები არიან, რადგან მათი საქმე მომდინარეობს ერთი და იმავე სულიდან. მომდინარეობს თუ არა ორი განკაცებული ხორცი ერთი და იმავე წყაროდან, არ შეიძლება განისაჯოს ეპოქისა და იმ ადგილის მიხედვით, სადაც ისინი დაიბადნენ, ან სხვა მსგავსი ფაქტორებით, არამედ მათ მიერ გამოხატული ღვთაებრივი საქმით. მეორე განკაცებული ხორცი არ ასრულებს არცერთ იმ საქმეს, რაც იესომ გააკეთა, რადგან ღვთის საქმე არ მიჰყვება დამკვიდრებულ წესებს, არამედ ყოველ ჯერზე ახალ გზას ხსნის. მეორე განკაცებული ხორცი მიზნად არ ისახავს ხალხის გონებაში პირველი ხორცის შთაბეჭდილების გაღრმავებას ან განმტკიცებას, არამედ მის შევსებასა და სრულყოფას, ადამიანის მიერ ღვთის შემეცნების გაღრმავებას, ხალხის გულებში არსებული ყველა წესის დამსხვრევას და მათ გულებში ღმერთის მცდარი ხატების განადგურებას. შეიძლება ითქვას, რომ საკუთრივ ღვთის საქმის არცერთ ინდივიდუალურ ეტაპს არ შეუძლია მისცეს ადამიანს მისი სრული შემეცნება; თითოეული იძლევა მხოლოდ ნაწილს და არა მთლიანს. თუმცა ღმერთმა სრულად გამოხატა თავისი ხასიათი, ადამიანის შეზღუდული აღქმის უნარის გამო, ღვთის შემეცნება მაინც არასრული რჩება. ადამიანური ენის გამოყენებით შეუძლებელია ღვთის ხასიათის სრულად გადმოცემა; მეტიც, როგორ შეუძლია მისი საქმის ერთადერთ ეტაპს სრულად გამოხატოს ღმერთი? ის მუშაობს ხორციელად თავისი ნორმალური ადამიანობის საფარქვეშ და მისი შეცნობა შესაძლებელია მხოლოდ მისი ღვთაებრიობის გამოხატულებებით და არა მისი სხეულებრივი გარსით. ღმერთი მოდის ხორციელად, რათა ადამიანს მისცეს საშუალება შეიმეცნოს იგი თავისი სხვადასხვა საქმის მეშვეობით და მისი საქმის ორი ეტაპიდან არცერთი ჰგავს ერთმანეთს. მხოლოდ ამ გზით შეუძლია ადამიანს ჰქონდეს ღვთის ხორციელი საქმის სრული შემეცნება და არ შემოფარგლოს ის გარკვეული საზღვრებით. მართალია, ორივე ხორცშესხმისას შესრულებული საქმე ერთმანეთისგან განსხვავდება, მაგრამ თავად ხორცშესხმულთა არსი და მათი შრომის სათავე მაინც ერთი და იგივეა. ისინი მხოლოდ საქმის ორ განსხვავებულ საფეხურს აღასრულებენ და ორ სხვადასხვა ეპოქაში მოევლინებიან სამყაროს. რაც უნდა მოხდეს, ღვთის განკაცებულ ხორცთ ერთი არსი და ერთი დასაბამი აქვთ — ეს არის ჭეშმარიტება, რომლის უარყოფაც არავის ძალუძს.


ქრისტეს სიტყვები ეკლესიებში მისი სიარულისას IV

(1994 წლიდან 2010 წლის 23 მარტამდე)


იმ დროისთვის, როდესაც იესოს სულიერ სხეულს იხილავ, ღმერთს ცა და დედამიწა უკვე განახლებული ექნება

გსურს იესოს ხილვა? გსურს იესოსთან ერთად ცხოვრება? გსურს, მოისმინო იესოს მიერ წარმოთქმული სიტყვები? თუ ეს მართლაც ასეა, მაშინ როგორ შეხვდები იესოს დაბრუნებას? ხარ კი სრულად მზად? რა სახით მიეგებები იესოს დაბრუნებას? ვფიქრობ, ყველა და-ძმას, ვინც იესოს მიჰყვება, სურს, მას ჯეროვნად დახვდეს. მაგრამ თუ გიფიქრიათ, ნამდვილად იცნობ იესოს, როდესაც ის დაბრუნდება? ნუთუ მართლა ბოლომდე ჩაწვდებით ყველაფერს, რასაც ის იტყვის? ნუთუ მართლა უპირობოდ მიიღებთ ყველაფერს, რასაც ის აკეთებს? ყველამ, ვისაც ბიბლია წაუკითხავს, იცის იესოს დაბრუნებაზე და მოუთმენლად ელის მის მოსვლას. თქვენ ყველანი იმ ჟამის დადგომაზე ხართ ფოკუსირებულნი. თქვენი გულწრფელობა საქებარია, თქვენი რწმენა კი ნამდვილად შესაშური, მაგრამ აცნობიერებთ თუ არა, რომ სერიოზული შეცდომა დაუშვით? რა სახით დაბრუნდება იესო? თქვენ გწამთ, რომ იესო თეთრ ღრუბელზე ამხედრებული დაბრუნდება, მე კი გეკითხებით: რას მიანიშნებს ეს თეთრი ღრუბელი? იმის ფონზე, რომ იესოს ამდენი მიმდევარი ელის მის დაბრუნებას, რომელ ხალხს შორის ჩამოვა ის? თუკი თქვენ იქნებით პირველნი, ვის შორისაც იესო ჩამოვა, ნუთუ ეს სხვების მიმართ უკიდურესი უსამართლობა არ იქნება? ვიცი, რომ იესოს მიმართ დიდი გულწრფელობითა და ერთგულებით გამოირჩევით, მაგრამ ოდესმე თუ შეხვედრიხართ მას? იცით თუ არა მისი ხასიათი? ოდესმე თუ გიცხოვრიათ მასთან ერთად? სინამდვილეში, რამდენად გესმით მისი? ზოგი იტყვის, რომ ამ სიტყვებმა ისინი უხერხულ მდგომარეობაში ჩააყენა. ისინი იტყვიან: „ბიბლია თავიდან ბოლომდე უამრავჯერ მაქვს წაკითხული… როგორ შეიძლება არ ვიცნობდე იესოს? მისი ხასიათი კი არა, ისიც ვიცი, რა ფერის ტანსაცმლის ჩაცმა უყვარდა. ნუთუ არ მაკნინებ, როდესაც მეუბნები, რომ არ ვიცნობ მას?“ გირჩევ, ნუ იდავებ ამ საკითხებზე. მოდი, დამშვიდდი და ერთად ვიმსჯელოთ შემდეგ კითხვებზე: უპირველეს ყოვლისა, იცი თუ არა, რა არის რეალობა და რა — თეორია? მეორეც, იცი თუ არა, რა არის წარმოდგენები და რა — ჭეშმარიტება? მესამე, იცი თუ არა, რა არის წარმოსახვითი და რა — რეალური?

ზოგიერთი ადამიანი უარყოფს იმ ფაქტს, რომ მათ არ ესმით იესოსი. და მაინც, მე გეუბნებით: თქვენ მის შესახებ წარმოდგენაც კი არ გაქვთ და იესოს ნათქვამიდან ერთი სიტყვაც არ გესმით. ეს იმიტომ ხდება, რომ თითოეული თქვენგანი მას ბიბლიური თხრობის გამო მიჰყვება; მხოლოდ იმის გამო, რაც სხვებისგან გაქვთ მოსმენილი. თქვენ არასოდეს გინახავთ იესო, მით უმეტეს, არ გიცხოვრიათ მასთან ერთად და ხანმოკლე შეხებაც არ გქონიათ. განა თქვენი წარმოდგენა იესოს შესახებ მხოლოდ თეორია არ არის? განა ის მოკლებული არ არის ყოველგვარ რეალობას? შესაძლოა, ზოგს იესოს პორტრეტი უნახავს, ან ზოგიერთი პირადად სწვევია იესოს სახლს. ზოგი ალბათ მის სამოსსაც კი შეხებია. და მაინც, შენი გაგება მის შესახებ კვლავ თეორიულია და არა პრაქტიკული, მაშინაც კი, თუ პირადად გაგისინჯავს ის საჭმელი, რომელსაც იესო ჭამდა. რა მიზეზიც არ უნდა იყოს, შენ იესო არასოდეს გინახავს და მასთან ხორციელი სახით შეხება არ გქონია, ამიტომ, შენი გაგება იესოს შესახებ ყოველთვის დარჩება ცარიელ თეორიად, რომელიც მოკლებულია ყოველგვარ რეალობას. შესაძლოა, ჩემი სიტყვები შენთვის ნაკლებად საინტერესოა, მაგრამ ამას გკითხავ: თუნდაც ბევრი ნაშრომი გქონდეს წაკითხული იმ ავტორისა, რომლითაც ყველაზე მეტად აღფრთოვანებული ხარ, განა შეძლებ მის სრულყოფილად გაგებას მასთან დროის გატარების გარეშე? იცი, როგორი პიროვნებაა? იცი თუ არა, როგორ ცხოვრებას ეწევა იგი? მის ემოციურ მდგომარეობას თუ იცნობ? შენ ხომ იმ პიროვნების ბოლომდე გაგებაც კი არ შეგიძლია, რომლითაც აღფრთოვანებული ხარ, აბა, როგორღა შეძლებ იესო ქრისტეს შეცნობას? ყველაფერი, რაც იესოს შესახებ გესმის, აღსავსეა წარმოსახვებითა და საკუთარი წარმოდგენებით, მასში არ არის არც ჭეშმარიტება და არც რეალობა. ყარს და ხორცით არის გაჟღენთილი. როგორ შეიძლება ასეთმა გაგებამ იესოს დასახვედრად ღირსი გაგხადოთ? იესო არ მიიღებს მათ, ვინც აღსავსეა ფანტაზიებითა და ხორციელი წარმოდგენებით. როგორ შეიძლება, იყვნენ მისი მორწმუნეობის ღირსნი ისინი, ვისაც იესოსი არ ესმის?

გსურთ უწყოდეთ, რა იყო იესოს წინააღმდეგ ფარისეველთა დაპირისპირების საფუძველი? გსურთ, ჩასწვდეთ ფარისეველთა არსს? ისინი შეპყრობილნი იყვნენ მესიის შესახებ ფანტაზიებით. უფრო მეტიც, მათ მხოლოდ მესიის მოსვლისა სწამდათ და არ ეძიებდნენ სიცოცხლე-ჭეშმარიტებას. და ამგვარად, ისინი დღესაც კი მოელიან მესიას, რამეთუ არ იციან სიცოცხლის გზა და არც ჭეშმარიტების გზა. როგორ ფიქრობთ, ჰპოვებენ კი ასეთი უგუნური, ჯიუტი და უმეცარი ადამიანები ღვთის კურთხევას? შეძლებდნენ ისინი მესიის ხილვას? ისინი აღუდგნენ იესოს, რადგან არ უწყოდნენ სულიწმიდის საქმის მიმართულება, რამეთუ არ იცოდნენ იესოს მიერ თქმული ჭეშმარიტების გზა, და მეტიც, არც კი ესმოდათ მესიისა. და რამეთუ მათ არასოდეს ეხილათ მესია და არასოდეს ჰქონიათ ურთიერთობა მესიასთან, შეცდნენ — ჩაებღაუჭნენ მხოლოდ მესიის სახელს, მესიის არსს კი ყოველნაირად აღუდგნენ. ეს ფარისევლები თავისი არსით იყვნენ ჯიუტნი, ამპარტავანნი და არ ემორჩილებოდნენ ჭეშმარიტებას. მათი რწმენა ღმერთის მიმართ შემდეგ პრინციპს ემყარებოდა: რაც უნდა სიღრმისეული იყოს შენი ქადაგება, რაც უნდა მაღალი — შენი ხელმწიფება, შენ არ ხარ ქრისტე, თუკი მესიად არ იწოდები. განა ეს რწმენა ყოვლად აბსურდული და სასაცილო არ არის? მე დამატებით გეკითხებით: განა თქვენთვისაც ძალიან მარტივი არაა, გაიმეოროთ ფარისეველთა იმდროინდელი შეცდომები, მაშინ როცა იოტის ოდენადაც არ გესმით იესოსი? შეგიძლია კი შენ, განარჩიო გზა ჭეშმარიტებისა? შეგიძლია კი თავდებად დაუდგე საკუთარ თავს, რომ არ აღუდგები ქრისტეს? შეგიძლია კი მიჰყვე სულიწმიდის საქმეს? თუკი არ უწყი, აღუდგები თუ არა ქრისტეს, მაშინ გეტყვი: შენ უკვე დგახარ სიკვდილის პირას. მათ, ვინც არ იცნობდნენ მესიას, ყველას შეეძლო იესოს საწინააღმდეგო ქმედებების ჩადენა, უარეყო იგი და მისი ცილისწამება დაეწყო. ადამიანებს, ვისაც არ ესმით იესოსი, შეუძლიათ მისი უარყოფა და გმობა. უფრო მეტიც, მათ შეუძლიათ იესოს მეორედ მოსვლა სატანის მიერ შეცდომაში შემყვანად მიიჩნიონ და უმრავლესობა დაგმობს ხორცშესხმულ იესოს. ნუთუ ყოველივე ეს შიშს არ გგვრით? ის, რაც თქვენს წინაშეა — სულიწმიდის გმობაა, ეკლესიებისადმი სულიწმიდის სიტყვების განადგურება. და იესოს მიერ წარმოთქმული ყველა სიტყვის უგულებელყოფის. რა შეიძლება მიიღოთ იესოსგან ამ დაბინდული გონით? როგორღა შეიცნობთ იესოს საქმეს, როდესაც ის ხორცშესხმული დაბრუნდება თეთრი ღრუბლიდან, თუ ჯიუტად იტყვით უარს გონს მოგებაზე? მე გეტყვით ამას: ადამიანები, რომლებიც არ იღებენ ჭეშმარიტებას, მაგრამ ბრმად მოელიან თეთრ ღრუბლებზე იესოს მობრძანებას, უდავოდ სულიწმიდის მგმობელნი არიან, და ნამდვილად ის კატეგორიაა, რომელიც განადგურდება. თქვენ უბრალოდ იესოს მადლი და სამოთხეში ნეტარება გწადიათ, მაგრამ არასოდეს ემორჩილებოდით იესოს სიტყვებს და არასოდეს მიგიღიათ ჭეშმარიტება, რომელსაც იესო კვლავ ხორცშესხმული გამოხატავს. რას დადებთ თეთრ ღრუბელზე იესოს დაბრუნების ფაქტის სანაცვლოდ? ნუთუ ის გულწრფელობაა, რომლითაც განუწყვეტლივ სცოდავთ და შემდეგ ისევ და ისევ აღსარებას აბარებთ? რას შესწირავთ მსხვერპლად თეთრ ღრუბელზე დაბრუნებულ იესოს? განა ეს არის იმ მრავალწლიანი შრომის კაპიტალი, რომლითაც თავს განიდიდებთ? რას წარადგენთ იმისთვის, რომ დაბრუნებულმა იესომ ნდობა გამოგიცხადოთ? ნუთუ ეს თქვენი ამპარტავანი ბუნებაა, რომელიც არანაირ ჭეშმარიტებას არ ემორჩილება?

თქვენი ერთგულება მხოლოდ სიტყვიერია, თქვენი ცოდნა — მხოლოდ ფიქრები და წარმოდგენები, თქვენი გარჯა მხოლოდ ზეციური კურთხევის მოსაპოვებლად არის; მაშ, როგორი უნდა იყოს თქვენი რწმენა? დღესაც კი, თქვენ ყრუ რჩებით ჭეშმარიტების თითოეული სიტყვის მიმართ. თქვენ არ იცით, რა არსებაა ღმერთი, რა არსებაა ქრისტე, არ იცით, როგორ გქონდეთ იეჰოვას შიში; არ იცით, როგორ შეხვიდეთ სულიწმიდის საქმეში; და არ იცით, როგორ გაარჩიოთ თავად ღვთის საქმე ადამიანური შეცდომაში შემყვანისგან. მხოლოდ ის იცი, რომ დაგმო ღვთის მიერ გამოთქმული ჭეშმარიტების ყოველი სიტყვა, რომელიც არ შეესაბამება შენსავე ფიქრებს. სად არის შენი თავმდაბლობა? სად არის შენი მორჩილება? სად არის შენი ერთგულება? სად არის შენი დამოკიდებულება ჭეშმარიტების ძიებისადმი? სად არის შენი ღვთისმოშიში გული? გეუბნებით თქვენ: ისინი, ვისაც ღმერთი მხოლოდ ნიშნების გამო სწამთ, ნამდვილად განეკუთვნებიან იმ კატეგორიას, რომელიც განადგურდება. ისინი, ვისაც არ შესწევთ უნარი მიიღონ ხორციელად დაბრუნებული იესოს სიტყვები, ჭეშმარიტად ჯოჯოხეთის ნაშობნი, მთავარანგელოზის შთამომავალნი და იმ კატეგორიის წარმომადგენელნი არიან, რომელიც სამარადისოდ განადგურდება. ბევრს შეიძლება არ ადარდებდეს ჩემი ნათქვამი, მაგრამ მე მაინც მსურს, ვუთხრა თითოეულ ეგრეთ წოდებულ წმინდანს, რომელიც იესოს მიჰყვება: როდესაც საკუთარი თვალით იხილავთ ზეციდან თეთრ ღრუბელზე დაშვებულ იესოს, ეს იქნება სიმართლის მზის საჯაროდ გამოჩენის ჟამი. შესაძლოა, ეს შენთვის დიდი აღტკინების ჟამი იყოს. თუმცა, უნდა იცოდე, რომ ის დრო, როდესაც იხილავ ზეციდან დაშვებულ იესოს, იქნება შენი ჯოჯოხეთში დასასჯელად ჩასვლის ჟამიც; ეს იქნება დრო, როდესაც ღვთის მართვის გეგმის დასასრული გამოცხადდება და როდესაც ღმერთი დააჯილდოებს კეთილთ, ხოლო ბოროტთ დასჯის. რადგან ღვთის სამსჯავრო მანამ დასრულდება, სანამ ადამიანი ნიშნებს იხილავს — მაშინ, როდესაც მხოლოდ ჭეშმარიტების გამოხატვა იქნება. ისინი, ვინც მიიღებენ ჭეშმარიტებას და არ დაიწყებენ ნიშნების ძიებას, რითაც ჰპოვებენ განწმენდას, იქნებიან მიყვანილნი ღვთის ტახტთან და მოხვდებიან შემოქმედის მკლავებში. სამარადისო სასჯელს დაექვემდებარებიან მხოლოდ ისინი, ვინც ჯიუტად ინარჩუნებს რწმენას, რომ „იესო, რომელიც თეთრ ღრუბელზე არ არის ამხედრებული, ცრუ ქრისტეა“, რადგან მათ სწამთ მხოლოდ იმ იესოსი, რომელიც ნიშნებს აღასრულებს, მაგრამ არ აღიარებენ იმ იესოს, რომელიც გამოხატავს მკაცრ სამსჯავროს და ანიჭებს სიცოცხლესა და ჭეშმარიტ გზას. ამრიგად, სხვაგვარად ვერც იქნება: იესო მხოლოდ მაშინ მოჰკითხავს მათ, როდესაც იგი თეთრ ღრუბელზე ამხედრებული ღიად დაბრუნდება. ისინი ზედმეტად ჯიუტები არიან, საკუთარ თავში მეტისმეტად დარწმუნებულნი და მეტისმეტად ამპარტავნები. როგორ შეიძლება ასეთი ბილწები იესოსგან დაჯილდოვდნენ? იესოს დაბრუნება უდიდესი ხსნაა მათთვის, ვისაც შესწევს ჭეშმარიტების მიღების უნარი, ხოლო მათთვის, ვისაც არ შეუძლია ჭეშმარიტების მიღება — ეს მსჯავრდადების ნიშანია. თქვენ თავად უნდა აირჩიოთ საკუთარი გზა, ნუ დაგმობთ სულიწმიდას და ნუ უარყოფთ ჭეშმარიტებას. ნუ იქნებით უმეცარნი და ამპარტავანნი, არამედ დაემორჩილეთ სულიწმიდის წინამძღოლობას და გამალებით ეძიეთ ჭეშმარიტება; მხოლოდ ამგვარად პოვებთ სარგებელს. გირჩევთ, ღვთისადმი რწმენის გზას სიფრთხილით გაჰყვეთ. ნუ გამოიტანთ ნაჩქარევ და თვითნებურ დასკვნებს, მით უმეტეს, ნუ მოეკიდებით ღვთისადმი რწმენას არასერიოზულად და დაუდევრად. უნდა იცოდეთ, რომ სულ მცირე, მათ, ვისაც ღმერთის სწამთ, თავმდაბალი და ღვთისმოშიში გული უნდა ჰქონდეთ. ისინი, ვინც მოისმინა ჭეშმარიტება და მაინც ცხვირს იბზუებს მასზე, უგუნურნი და უმეცარნი არიან. ისინი, რომლებმაც მოისმინეს ჭეშმარიტება და მაინც დაუდევრად გამოაქვთ ნაჩქარევი დასკვნები ან გმობენ მას, ამპარტავანი ადამიანები არიან. იესოს არცერთი მორწმუნე არ არის იმის ღირსი, რომ წყევლიდეს ან ჰგმობდეს სხვებს. თქვენ გონიერება უნდა გამოიჩინოთ და მიიღოთ ჭეშმარიტება. შესაძლოა, როდესაც ჭეშმარიტების გზას მოისმენ და სიცოცხლის სიტყვას წაიკითხავ, ჩათვალო, რომ ამ სიტყვებიდან ათი ათასში მხოლოდ ერთი შეესაბამება შენს გაგებასა და ბიბლიას. ასეთ შემთხვევაშიც კი, უნდა განაგრძო ძიება ამ სიტყვათა მეათიათასედ ნაწილშიც კი. ასევე, გირჩევ, იყო თავმდაბალი, ნუ იქნები ზედმეტად თავდაჯერებული და მედიდური. უფრო დიდ სინათლეს მოიპოვებ იმ მცირეოდენი ღვთისმოშიშებით, რომელიც გულში გაქვს. თუ ყურადღებით შეისწავლი და მრავალგზის დაფიქრდები ამ სიტყვებზე, მიხვდები, არის თუ არა ისინი ჭეშმარიტება და არის თუ არა ისინი სიცოცხლე. შესაძლოა, მხოლოდ რამდენიმე წინადადების წაკითხვის შემდეგ, ზოგიერთმა ადამიანმა ბრმად დაგმოს ეს სიტყვები და თქვას: „ეს სხვა არაფერია, თუ არა სულიწმიდისეული რაღაც ნათელი“ ან „ეს არის ცრუ ქრისტე, რომელიც ხალხის შეცდომაში შესაყვანად მოვიდა“. ისინი, ვინც ასეთ რამეებს ამბობენ, უმეცრები არიან! მეტისმეტად ცოტა რამ გესმის ღვთის საქმისა და სიბრძნისა, ამიტომ გირჩევ, ყველაფერი ნულიდან დაიწყო! არ უნდა დაგმოთ ბრმად ღვთის მიერ გამოხატული სიტყვები მხოლოდ იმის გამო, რომ უკანასკნელ დღეებში ცრუ ქრისტეები გამოჩნდებიან, ასევე, არ უნდა გახდეთ სულიწმიდის მგმობელნი მხოლოდ იმის შიშით, რომ ვინმემ არ შეგიყვანოთ შეცდომაში. განა ეს არ იქნება უდიდესი სინანულის მიზეზი? თუკი განმეორებითი კვლევის შემდეგაც კვლავ დარწმუნებული იქნები, რომ ეს სიტყვები არ არის ჭეშმარიტება, არ არის გზა და არ არის ღვთის გამოხატვა, მაშინ საბოლოოდ დაისჯები და კურთხევის გარეშე დარჩები. თუკი არ ძალგიძს მიიღო ასე მარტივად და ნათლად ნათქვამი ჭეშმარიტება, განა არ ხარ უღირსი ღვთის მიერ გადარჩენისთვის? განა არ ხარ ისეთი ადამიანი, რომელსაც აკლია ღვთის ტახტის წინაშე დაბრუნების კურთხევა? დაფიქრდი! ნუ იქნები დაუდევარი და ფეთქებადი, და ნუ მოეპყრობი ღვთისადმი რწმენას ისე, თითქოს ეს თამაში იყოს. იფიქრე შენს დანიშნულებაზე, შენს მომავალსა და სიცოცხლეზე და ნუ ეთამაშები საკუთარ სულს. შეგიძლია ამ სიტყვების მიღება?


ვინც ქრისტეს ვერ ეწყობა, ნამდვილად ღვთის მოწინააღმდეგეა

ყველა ადამიანს იესოს ჭეშმარიტი სახის ხილვა სურს და ყველას სურს მასთან ყოფნა. არ მგონია, რომელიმე ძმამ ან დამ თქვას, რომ იესოს ხილვა ან მასთან ყოფნა არ სურს. იესოს - განკაცებული ღმერთის ხილვამდე ყველაფერს წარმოიდგენთ, მაგალითად, იესოს გარეგნობა, საუბრის მანერა, ცხოვრების წესი და ა.შ. მაგრამ როგორც კი მას მართლაც იხილავთ, წარმოდგენები მყისვე შეგეცვლებათ. რატომ? გინდათ იცოდეთ? ადამიანის აზროვნების უგულებელყოფა შეუძლებელია, ჭეშმარიტად ასეა, მაგრამ ქრისტეს არსს ადამიანი ვერ შეცვლის. თქვენ ქრისტე უკვდავად ან ბრძენკაცად მიგაჩნიათ; არავინ აღიქვამს მას ჩვეულებრივ ადამიანად, რომელსაც ღვთაებრივი არსი აქვს. ამრიგად, ბევრი მათგანი, ვინც დღე და ღამ ღვთის ხილვაზე ოცნებობს, სინამდვილეში ღვთის მტრია და ვერ ეწყობა მას. განა ეს ადამიანის მხრიდან შეცდომა არ არის? დღესაც კი ფიქრობთ, რომ თქვენი რწმენა და ერთგულება ქრისტეს სახის ხილვის ღირსად გხდით, მაგრამ მოგიწოდებთ, უფრო გამოსადეგი თვისებებით აღიჭურვოთ! რადგან წარსულში, აწმყოსა და მომავალში, ბევრი მათგანი, ვისაც ქრისტესთან შეხება ჰქონია, ხელმოცარული დარჩა ან ხვალ დარჩება; ისინი ყველანი ფარისევლობენ. რა არის თქვენი მარცხის მიზეზი? სწორედ ის, რომ თითოეულ თქვენგანს საკუთარ წარმოდგენაში გყავთ ღმერთი, რომელიც ამაღლებულია და აღტაცების ღირსია. მაგრამ ჭეშმარიტება სულაც არ არის ისეთი, როგორიც ადამიანს სურს. ქრისტე არა მხოლოდ ამაღლებულია არ არის, არამედ განსაკუთრებით პატარაცაა; არა მხოლოდ ადამიანია, არამედ − ჩვეულებრივი ადამიანი; მას არა მხოლოდ ზეცაში ამაღლება არ ძალუძს, არამედ − დედამიწაზე თავისუფლად გადაადგილებაც კი. ამიტომაც, ხალხი მას ექცევა, როგორც ჩვეულებრივ ადამიანს; უდიერად ეპყრობიან და უდარდელად ესაუბრებიან, ამავდროულად კვლავაც „ჭეშმარიტი ქრისტეს“ მოსვლას ელიან. თქვენ უკვე მოსულ ქრისტეს ჩვეულებრივ ადამიანად აღიქვამთ, ხოლო მის სიტყვებს − ჩვეულებრივი ადამიანის სიტყვებად. ამიტომაა, რომ არაფერი მიგიღიათ ქრისტესგან და ნაცვლად ამისა, საკუთარი სიმახინჯე სრულად გამოავლინეთ.

ქრისტესთან შეხებამდე შეიძლება გჯეროდეს, რომ შენი ხასიათი სრულად შეცვლილია, რომ ქრისტეს ერთგული მიმდევარი ხარ და რომ შენზე მეტად ქრისტეს კურთხევის მიღების ღირსი არავინაა, რადგან ბევრი გზა გამოგივლია, ბევრი რამ გიკეთებია და ბევრი მოსავალი მოგიმკია. ეს გაფიქრებინებს, რომ ბოლოს აუცილებლად შენც გვირგვინდადგმულთა შორის იქნები. მაგრამ ის თუ იცი, რომ ქრისტეს დანახვისას ადამიანის გახრწნილი ხასიათი, მისი ურჩობა და წინააღმდეგობა მჟღავნდება სრულად და ბოლომდე? რომ ამ დროს ეს ურჩობა და წინააღმდეგობა აშკარავდება ისე, როგორც არასდროს? ზუსტად იმიტომ, რომ ქრისტე არის კაცის ძე − ნორმალური ადამიანობის მქონე კაცის ძე - ადამიანი არ აფასებს და არც პატივს სცემს მას. ზუსტად იმიტომ, რომ ღმერთი განკაცებულია, ადამიანი ასე საფუძვლიანად და თვალსაჩინოდ ავლენს ურჩობას. აქედან გამომდინარე ვამბობ, რომ ქრისტეს მოსვლამ კაცობრიობის მთელი ურჩობა გამოააშკარავა და კაცობრიობის ბუნება მთელი სიცხადით წარმოაჩინა. ამას ჰქვია „ვეფხვის მთიდან ჩამოტყუება“ და „მგლის ბუნაგიდან გამოტყუება“. გაბედავ და იტყვი, რომ ღვთის ერთგული ხარ? გაბედავ და იტყვი, რომ ღვთისადმი აბსოლუტურ მორჩილებას იჩენ? გაბედავ და იტყვი, რომ მეამბოხე არ ხარ? ვიღაც იტყვის: „ღვთის მიერ შექმნილ გარემოებებზე არასდროს ვჩივი, ყოველთვის მორჩილებას ვიჩენ, უფრო მეტიც, ღმერთზე წარმოდგენებს არ ვიქმნი“. ზოგი იტყვის: „ჩემი შესაძლებლობების ფარგლებში ღმერთის ნებისმიერ დავალებას საუკეთესოდ ვასრულებ და არასდროს ვუდგები ზერელედ“. მაშინ გკითხავთ: შეეწყობოდით ქრისტეს, მასთან რომ გეცხოვრათ? რამდენ ხანს შეძლებდით მასთან შეწყობას? ერთ დღეს? ორ დღეს? ერთ საათს? ორ საათს? შესაძლოა საქებარი რწმენა გაქვთ, მაგრამ სიმტკიცე გაკლიათ. ქრისტესთან ერთად ცხოვრებისთანავე შენს ყველა სიტყვასა და ქცევაში საკუთარ სიმართლეში დარწმუნებულობასა და საკუთარი მნიშვნელობის შეგრძნებას გამოავლენ, ნელ-ნელა, ისევე, როგორც უნებურად გამოავლენ გაუმაძღარ სურვილებს, გონების ურჩობასა და უკმაყოფილებას. საბოლოოდ შენი ქედმაღლობა სულ უფრო იმატებს, სანამ ქრისტესთან ისეთივე შეუთავსებელი არ გახდები, როგორც წყალი ცეცხლთან და, აი, მაშინ შენი ბუნება სრულად გამოვლინდება. ამ მომენტისთვის შენს წარმოდგენებს ვეღარ დაფარავ, ჩივილებიც უნებურად თავს იჩენს და მთელი შენი სულმდაბლობა გამოაშკარავდება. თუმცა, მაშინაც კი კვლავ უარჰყოფ საკუთარ ურჩობას; საკუთარ თავს დააჯერებ, რომ ასეთი ქრისტეს მიღება კაცისთვის რთულია, რომ ის კაცისაგან ზედმეტს ითხოვს და უკეთესი ქრისტე რომ ყოფილიყო, სრულად დაემორჩილებოდი. გჯერათ, რომ თქვენი ურჩობა გამართლებულია, რომ მხოლოდ მაშინ ეურჩებით, როცა მეტისმეტს გთხოვთ. არასდროს დაფიქრებულხართ, რომ ქრისტეს ღმერთად არ აღიქვამთ და მისი მორჩილების განზრახვა გაკლიათ. პირიქით, ჯიუტად მოითხოვ, რომ ქრისტე შენი სურვილებისამებრ იქცეოდეს და როგორც კი მისი ქცევა შენს აზრებს არ ემთხვევა, იჯერებ, რომ ღმერთი კი არ არის, ადამიანია. განა ბევრნი არ ხართ, ვინ ასე დაუპირისპირდა? ბოლოს და ბოლოს, ვინაა ის, ვისც გწამთ? და თქვენი მიმდევრობა რაში მდგომარეობს?

თქვენ ყოველთვის გაქვთ ქრისტეს ხილვის სურვილი, თუმცა მოგიწოდებთ, საკუთარ თავს ასეთ დიდ პატივს ნუ დასდებთ. ქრისტეს ხილვა შეუძლია ნებისმიერს, მაგრამ ვიტყოდი, რომ არავინაა ქრისტეს ხილვის ღირსი. ვინაიდან ადამიანის ბუნება ბოროტებით, ამპარტავნებითა და ურჩობითაა სავსე, რა წამსაც ქრისტეს იხილავ, შენივე ბუნება გაგანადგურებს და სასიკვდილოდ გაგწირავს. ძმასთან (ან დასთან) ურთიერთობაში შეიძლება შენზე ბევრი არაფერი ჩანდეს, მაგრამ ქრისტესთან ურთიერთობა ასეთი მარტივი არ არის. ნებისმიერ მომენტში შესაძლოა წარმოდგენებმა ფესვი გაიდგას, ამპარტავნება აღმოცენდეს და ურჩობამ ნაყოფი გამოიღოს. ასეთი ადამიანობით ქრისტესთან ურთიერთობის ღირსი როგორ ხარ? შეგიძლია კი მას მოეპყრო, როგორც ღმერთს ყოველდღე, ყოველ წამს? გაქვს კი ღვთისადმი ჭეშმარიტი მორჩილება? გულში ყველანი დიდებულ ღმერთს, როგორც იეჰოვას, ეთაყვანებით, ხილულ ქრისტეს კი ადამიანად თვლით. თქვენი გონება უკიდურესად სუსტია და ადამიანობა − მეტად მდაბიო! ქრისტეს ყოველთვის ღმერთად აღქმა არ გძალუძთ; მხოლოდ ხანდახან, კარგ განწყობაზე მყოფნი თუ ჩაებღაუჭებით მას და როგორც ღმერთს, ეთაყვანებით. სწორედ ამიტომ ვამბობ: თქვენ ხართ არა ღვთის მორწმუნე ხალხი, არამედ − ქრისტეს მოწინააღმდეგე თანამზრახველთა გუნდი. კაცსაც კი უფასდება მოყვასის სიკეთე, თუმცა ქრისტეს, რომელმაც თქვენითვის ამდენი გააკეთა, ადამიანებისგან არც სიყვარული მიუღია, არც დაფასება, არც მორჩილება. ნუთუ ეს გულდასაწყვეტი არ არის?

შესაძლოა, მთელი იმ წლების განმავლობაში, როდესაც ღვთისადმი რწმენა გაგაჩნდათ ყოფნის განმავლობაში არავინ დაგიწყევლია და არასდროს ჩაგიდენია ცუდი, მაგრამ ქრისტესთან ურთიერთობაში სიმართლეს ვერ ამბობ, ალალად ვერ იქცევი ან ქრისტეს სიტყვას ვერ მიჰყვები. მაშინ გეტყვი, რომ დედამიწის ზურგზე ყველაზე მზაკვარი და ავგული ადამიანი ხარ. შესაძლოა, განსაკუთრებული კეთილგანწყობით და ერთგულებით გამოირჩევი ნათესავების, მეგობრების, ცოლის (ან ქმრის), ქალ-ვაჟებისა და მშობლების მიმართ და არასდროს სარგებლობ უპირატესობით, მაგრამ თუ ქრისტეს ვერ ეწყობი, თუ მასთან ჰარმონიაში ვერ მოდიხარ, მაშინაც კი, თუ მეზობლების დასახმარებლად ბოლომდე იხარჯები და შენს დედ-მამასა და ოჯახზე თავდაუზოგავად ზრუნავ, მაინც გეტყვი, რომ ბოროტი ხარ, უფრო მეტიც, მზაკვრობით სავსე. თავს ქრისტესთან თავსებადად მხოლოდ იმის გამო ნუ თვლი, რომ სხვებს ეწყობი ან რაღაც კარგიც გიკეთებია. გგონია, რომ კეთილ ზრახვებს ზეციური კურთხევა მოაქვს? გგონია, რომ სიკეთის თითო-ოროლა მარცვალი მორჩილებას შეცვლის? ვერცერთი თქვენგანი უძლებს გასხვლას, გიჭირთ ქრისტეს ადამიანური ბუნების მიღება და ამავდროულად, ღვთის მიმართ თქვენს მორჩილებაზე გაჰყვირით მუდმივად. რწმენისთვის, როგორიც თქვენია, საკადრისად მოგეზღვევად. ჭირვეულობაში ნუ ჩაიძირებით და ქრისტეს ხილვის სურვილს ნუ მიეცემით, რადგან იმდენად პატარები ხართ, რომ მისი ხილვის ღირსიც კი არ ხართ. იმ წამს, როცა ურჩობას სრულად მოიშლი და ქრისტესთან ჰარმონიულ ურთიერთობას შეძლებ, ღმერთი თავისთავად გამოგეცხადება. თუ ღმერთთან წახვალ გასხვლისა და განკიცხვის გარეშე, უთუოდ ღვთის მოწინააღმდეგე გახდები და განადგურდები. კაცის ბუნება ღვთისადმი თანდაყოლილად მტრულია, ვინაიდან ნებისმიერი ადამიანი სატანის საგულდაგულო ხრწნის მსხვეპლია. თუ გახრწნილებაში ჩაძირული ადამიანი ღმერთთან ურთიერთობას შეეცდება, ცხადია, არაფერი გამოვა; ხრწნა უსათუოდ მის ყველა სიტყვასა და საქმეში გამოვლინდება და ღმერთთან ურთიერთობაში ურჩობა ყოველ ნაბიჯზე გამოვლინდება. ადამიანი გაუცნობიერებლად ეწინააღმდეგება ქრისტეს, ატყუებს ქრისტეს და უარყოფს ქრისტეს; როცა ასე ხდება, ადამიანი კიდევ უფრო მეტ ხიფათშია და თუ ასე გააგრძელებს, დაისჯება.

ზოგმა შეიძლება ჩათვალოს, თუ ღმერთთან ურთიერთობა ამდენად საშიშია, ღმერთისგან თავის შორს დაჭერა უფრო გონივრული იქნებოდა. რა შეიძლება მიიღოს ასეთმა ხალხმა? შეძლებენ ისინი ღვთის ერთგულებას? რა თქმა უნდა, ღმერთთან ურთიერთობა ძალიან რთულია − მაგრამ ეს ადამიანის გახრწნილების გამოა ასე და არა იმიტომ, რომ ღმერთი ვერ ურთიერთობს მასთან. უმჯობესია, ძალისხმევა საკუთარი ჭეშმარიტების შეცნობას მიუძღვნათ. რატომ არ გაფასებთ ღმერთი? რატომ სძულს თქვენი ხასიათი? რატომ ეზიზღება თქვენი საუბარი? როცა მარცვლისოდენა ერთგულებას იჩენთ, თავს იწონებთ; როცა მცირედს სწირავთ, ჯილდოს ითხოვთ; როცა ერთი ბეწო მორჩილებას იჩენთ, გარშემომყოფებს ზევიდან უყურებთ და როცა რაიმე წვრილმანს შეასრულებთ, ღვთის მიმართ ქედმაღლები ხდებით. ღმერთის მიღებაში ითხოვთ ფულს, ქონებასა და ქებას. ორი მონეტის გაცემა გულზე გაწვებათ; ათის გაცემისას, კურთხევას და განსაკუთრებულ მოპყრობას ითხოვთ. თქვენს ადამიანობაზე ლაპარაკიც ამაზრზენია და მოსმენაც. არის რაიმე საქებარი თქვენს სიტყვებსა და საქმეში? ის, ვინც მოვალეობას ასრულებს და ის, ვინც არ ასრულებს; ის, ვინც წინამძღოლობს და ის, ვინც მიჰყვება; ის, ვინც ღმერთს ღებულობს და ის, ვინც არ ღებულობს; ის, ვინც გასცემს და ის, ვინც არ გასცემს; ის, ვინც ქადაგებს და ის, ვინც სიტყვას ისმენს და ა.შ. − ყველა საკუთარი თავის ქებაშია. განა სასაცილოდ არ მიგაჩნიათ? გადასარევად იცით, რომ ღმერთის გწამთ, მიუხედავად ამისა, ღმერთს ვერ ეწყობით. გადასარევად იცით, რომ უღირსნი ხართ და მაინც ბაქიბუქობთ. ნუთუ ვერ გრძნობთ, რომ თქვენმა გონებამ კონტროლს მიღმა ზღვარს მიაღწია? ასეთი გონებით, ღმერთთან ურთიერთობისთვის შესაფერისი როგორ ხართ? ნუთუ ამ დროს საკუთარ თავზე არ ღელავთ? თქვენი ხასიათი იმდენად გახრწნილია, რომ ღმერთს ვეღარ ეწყობით. ამ მდგომარეობაში, განა თქვენი რწმენა სასაცილო არ არის? განა თქვენი რწმენა აბსურდული არ არის? როგორ აპირებ მომავლის შექმნას? როგორ აპირებ გზის არჩევას?


მრავალნი არიან მოწოდებულნი, ხოლო მცირედნი რჩეულნი

მრავალი ადამიანი ვეძიე დედამიწაზე, რათა ჩემი მიმდევრები გამხდარიყვნენ. ამ მიმდევართაგან ზოგიერთი მღვდლად მსახურობს, ზოგიერთი წინამძღოლობს, ზოგიერთი ღვთის ძეა, ზოგიერთი ღვთის ხალხია და ზოგიერთიც მსახურებას აღასრულებს. მე მათ ჩემ მიმართ ერთგულების მიხედვით ვახარისხებ. როდესაც ყველანი თავიანთი სახეობის მიხედვით განირჩევიან, ანუ როცა თითოეული ადამიანის ბუნება გამოაშკარავდება. თითოეულს მის შესაბამის კატეგორიას მივაკუთვნებ და შესაფერის ადგილს მივუჩენ, რათა აღვასრულო კაცობრიობის ხსნის ჩემი განზრახვა. ჯგუფებად მოვუხმობ მათ, ვისი ხსნაც მსურს, ჩემს სახლში, და შემდეგ საშუალებას მივცემ მათ მიიღონ ჩემი უკანასკნელი დღეების საქმე. ამავდროულად, მათ თავიანთი სახის მიხედვით ვახარისხებ, შემდეგ კი თითოეულს მის საქმეთა მიხედვით ვაჯილდოებ ან ვსჯი. ასეთია ის ეტაპები, რომლებისგანაც შედგება ჩემი საქმე.

დღეს მე დედამიწაზე, ადამიანთა შორის ვცხოვრობ. ადამიანები გამოცდიან ჩემს საქმეს და თვალყურს ადევნებენ ჩემს გამონათქვამებს, ამასთან ერთად, თითოეულ ჩემს მიმდევარს ვუწყალობებ ყველა ჭეშმარიტებას, რათა ჩემგან ებოძოთ სიცოცხლე და ამგვარად იპოვონ გზა, რომელსაც გაყვებიან. რადგან მე ვარ ღმერთი, სიცოცხლის მომნიჭებელი. ჩემი მრავალწლიანი საქმის განმავლობაში ადამიანებმა ბევრი მოიპოვეს და ბევრიც დათმეს, თუმცა მაინც ვამბობ, რომ მათ არ აქვთ ჩემი ჭეშმარიტი რწმენა. ადამიანები მხოლოდ სიტყვიერად აღიარებენ, რომ მე ღმერთი ვარ, მაგრამ არ ეთანხმებიან იმ ჭეშმარიტებას, რომელსაც ვსაუბრობ და მით უმეტეს, პრაქტიკაში არ იყენებენ იმ ჭეშმარიტებას, რომლის აღსრულებასაც მათგან მოვითხოვ. ანუ, ადამიანები აღიარებენ მხოლოდ ღმერთის არსებობას, მაგრამ არა ჭეშმარიტებისას; აღიარებენ მხოლოდ ღმერთის არსებობას, მაგრამ არა სიცოცხლისას; აღიარებენ მხოლოდ ღმერთის სახელს, მაგრამ არა მის არსს. მე მძულს მათი გულმოდგინება, რადგან ისინი მხოლოდ ლამაზ სიტყვებს იყენებენ ჩემს მოსატყუებლად. არც ერთი მათგანი ჭეშმარიტად არ მცემს თაყვანს. თქვენს სიტყვებში გველის ცდუნებაა; მეტიც, ისინი უკიდურესად ქედმაღლურად ჟღერს, თავად მთავარანგელოზის განცხადებაა. ამასთან, თქვენი საქმეები დასახიჩრებული და სამარცხვინოა; თქვენი უკონტროლო სურვილები და ანგარებიანი ზრახვები მოსასმენადაც შეურაცხმყოფელია. თქვენ ყველანი ჩემი სახლის ჩრჩილებად ქცეულხართ — საგნებად, რომელთაც ზიზღით უარვყოფ. რადგან არც ერთ თქვენგანს არ უყვარს ჭეშმარიტება; თქვენ მხოლოდ კურთხევა გწადიათ, გსურთ ზეცად აღმასვლა, რათა იხილოთ ქრისტეს დიდებულება, როცა იგი დედამიწაზე ძალაუფლებით მოქმედებს. მაგრამ ოდესმე გიფიქრიათ, როგორ შეიძლება თქვენნაირი ადამიანი — ასე ღრმად გახრწნილი, რომელსაც წარმოდგენა არ აქვს რა არის ღმერთი — გახდეს ღირსი ღმერთის მიმდევრობისა? როგორ შეძლებთ ზეცად აღმასვლას? როგორ იქნებით ღირსნი იხილოთ ასეთი უპრეცედენტო დიდებული სანახაობა? თქვენი ბაგენი სავსეა ტყუილით, ბიწიერი სიტყვებით, ჩემი ღალატის სიტყვებით, ამპარტავნების სიტყვებით. არასოდეს გითქვამთ ჩემთვის გულწრფელი სიტყვა, არც წმინდა სიტყვა, არც ჩემი სიტყვის განცდისა და ჩემდამი მორჩილების სიტყვა. დაბოლოს, როგორია თქვენი რწმენა? თქვენს გულებში არაფერია სურვილებისა და ფულის გარდა, თქვენს აზრებში არაფერია მატერიალური საგნების გარდა. ყოველდღე ითვლით, როგორ მიიღოთ ჩემგან სარგებელი. ყოველდღე ანგარიშობთ, რაოდენი ქონება და მატერიალური სიკეთე მოიპოვეთ ჩემგან. ყოველდღე ელით, რომ უფრო მეტი კურთხევა გადმოვიდეს თქვენზე, რათა დატკბეთ და უფრო მეტი სიამოვნება მიიღოთ. თქვენი ყოველდღიური ფიქრები ჩემით არ არის მოცული, არც ჩემგან მომდინარე ჭეშმარიტებით, არამედ მხოლოდ თქვენი ქმრით ან ცოლით, თქვენი ვაჟებითა და ასულებით, თქვენი საჭმლითა და სამოსით. ფიქრობთ, როგორ მიიღოთ კიდევ უფრო მეტი სიამოვნება. მაგრამ მაშინაც კი, როცა მუცელს გასკდომამდე ამოივსებთ, განა კვლავ გვამი არ ხართ? მაშინაც კი, როცა თავს ლამაზად შეიმოსავთ, განა კვლავ ცოცხალ-მკვდრები არ ხართ, სიცოცხლეს მოკლებულნი? თქვენ შრომობთ თქვენი კუჭისთვის იქამდე, სანამ თმა არ გაგითეთრდებათ, მაგრამ არც ერთ თქვენგანს არ გაუღია თუნდაც ერთი ღერი თმა ჩემი საქმისათვის. განუწყვეტლივ ირჯებით, სხეულს ტვირთავთ და გონებას ძაბავთ თქვენი ხორცისა და თქვენი შვილებისათვის — მაგრამ არც ერთი თქვენგანი არ იწუხებს თავს ჩემი განზრახვებისათვის. მაშ, რისი მოპოვების იმედი გაქვთ ჩემგან?

მე არასოდეს ვჩქარობ საქმის შესრულებისას. იმის მიუხედავად, როგორ მომყვებიან ადამიანები, მე ჩემს საქმეს ვაკეთებ ჩემი ნაბიჯებისა და გეგმის მიხედვით. ამიტომაც, მიუხედავად იმისა, რომ ასე ძლიერად მეურჩებით, მე მაინც განუწყვეტლივ ვმოქმედებ და კვლავაც ვამბობ იმ სიტყვებს, რომლებიც სათქმელია ჩემგან. ჩემ მიერ წინასწარ განსაზღვრულ ადამიანებს ჩემს სახლში ვუხმობ, რათა მოისმინონ ჩემი სიტყვები. შემდეგ, ყველას, ვინც ემორჩილება ჩემს სიტყვებს და ვისაც სწყურია ისინი, ჩემს ტახტთან მოვიყვან; ხოლო მათ, ვინც ჩემს სიტყვებს ღალატობს, არ მემორჩილება, ქედს არ მიხრის და აშკარად მიპირისპირდება, განზე განვაყენებ, რათა თავიანთ საბოლოო სასჯელს დაელოდონ. ადამიანები გახრწნილებასა და ბოროტის ხელქვეშ ცხოვრობენ. ამიტომაც, ბევრ ჩემს მიმდევარს, არ სწყურია ჭეშმარიტება. ეს ნიშნავს, რომ უმეტესობა სინამდვილეში არ მცემს თაყვანს; ისინი არ მცემენ თაყვანს ჭეშმარიტებით, არამედ ცდილობენ ჩემი ნდობის მოპოვებას გახრწნილებით, ურჩობითა და მოტყუებით. სწორედ ამიტომ ვამბობ: მრავალნი არიან მოწოდებულნი, ხოლო მცირენი — რჩეულნი. მოწოდებულნი ღრმად გახრწნილნი არიან და ყველა ერთსა და იმავე ეპოქაში ცხოვრობს; ხოლო რჩეულნი მათი მცირე ნაწილია — ისინი, ვისაც სჯერა ჭეშმარიტების, აღიარებენ მას და ცხოვრებაში აღასრულებენ მას. ეს ადამიანები მთლიანის მხოლოდ უმცირესი ნაწილია, და სწორედ მათ შორის მივიღებ უფრო მეტ დიდებულებას. ამ სიტყვების ფონზე, როგორ ფიქრობთ, ხართ თუ არა რჩეულთა შორის? როგორი იქნება თქვენი საბოლოო შედეგი?

როგორც უკვე ვთქვი, მიმდევარი ბევრი მყავს, მაგრამ ვისაც ნამდვილად ვუყვარვარ — ცოტა. შესაძლოა ვინმემ თქვას: „განა ამდენ მსხვერპლს გავიღებდი რომ არ მიყვარდე? აქამდე გამოგყვებოდი, რომ არ მიყვარდე?“ მართალია, თქვენ მრავალი მიზეზი გაქვთ და თქვენი სიყვარული დიდია — მაგრამ სად არის თქვენი სიყვარულის არსი ჩემ მიმართ? „სიყვარული“, როგორც მას უწოდებენ, ნიშნავს სუფთა და უმანკო გრძნობას, სადაც გულით გიყვარს, გულით გრძნობ და გულით ზრუნავ. სიყვარული უპირობოა, მასში არ არსებობს გაუცხოება და არც მანძილი. სიყვარულში არ არსებობს ეჭვი, ტყუილი და არც მზაკვრობა. სიყვარულში საერთოდ არ არსებობს გარიგება და აღრევა. თუ გულში სიყვარული გაქვთ, არ მოიტყუებით, არ დაიწუწუნებთ, არ მიღალატებთ, არ მეურჩებით, არაფერს მოითხოვთ და არ ეძიებთ არანაირი ოდენობის სარგებელს. თუ გულში სიყვარული გაქვთ, სიხარულით გასწირავთ თავს, სიხარულით დაითმენთ ტანჯვას, იქნებით ჩემი შესატყვისი, დათმობთ ყველაფერს ჩემთვის — თქვენს ოჯახს, თქვენს მომავალს, თქვენს ახალგაზრდობას, თქვენს ქორწინებას. თუ არა — მაშინ თქვენი სიყვარული — სიყვარული კი არა, არამედ ტყუილი და ღალატია. როგორია თქვენი სიყვარული? ნამდვილია? თუ ცრუ? რამდენი რამ დათმეთ? რამდენი შემომწირეთ? რამდენი სიყვარული მივიღე თქვენგან? იცით? თქვენი გულები სავსეა ბოროტებით, ღალატითა და სიცრუით — მაშ, რამდენი უწმინდურებაა თქვენს სიყვარულში? თქვენ ფიქრობთ, რომ უკვე საკმარისი გაიღეთ ჩემთვის; ფიქრობთ, რომ თქვენი ჩემდამი სიყვარული საკმარისია. მაშინ რატომ არის თქვენი სიტყვები და საქმეები სავსე ურჩობითა და მზაკვრობით? მომყვებით, მაგრამ ჩემს სიტყვას არ აღიარებთ — ეს არის სიყვარული? მომყვებით, მაგრამ შემდეგ უარმყოფთ. ეს არის სიყვარული? მომყვებით, მაგრამ არ მენდობით — ეს არის სიყვარული? მომყვებით, მაგრამ ვერ იღებთ ჩემს არსებობას — ეს არის სიყვარული? მომყვებით, მაგრამ არ მექცევით ისე, როგორც შემეფერება, და ყოველ ნაბიჯზე სირთულეებს მიქმნით — ეს არის სიყვარული? მომყვებით, მაგრამ ყოველ ნაბიჯზე ცდილობთ ჩემს მოტყუებასა და გასულელებას — ეს არის სიყვარული? მემსახურებით, მაგრამ არ გეშინიათ ჩემი — ეს არის სიყვარული? ყოველმხრივ და ყველაფერში მეწინააღმდეგებით — ნუთუ ეს ყოველივე სიყვარულია? მართალია, ბევრი გაიღეთ, მაგრამ პრაქტიკაში არასოდეს გამოიყენეთ ის, რასაც თქვენგან ვითხოვდი. შეიძლება ამას სიყვარული ეწოდოს? თუ გულდასმით განვსჯით, ცხადი ხდება, რომ თქვენში ჩემ მიმართ სიყვარულის მცირედი კვალიც კი არ არსებობს. ამდენი წლის საქმისა და იმ მრავალ სიტყვათა შემდეგ, რაც თქვენ გიბოძეთ, რამდენი მოიპოვეთ სინამდვილეში? განა ეს სერიოზულ გადახედვას არ იმსახურებს? მე თქვენ გაფრთხილებთ: ისინი, ვისაც მოვუხმობ, არ არიან ისინი, ვინც არასოდეს გახრწნილან; არამედ ვისაც ვირჩევ, არიან ადამიანები, ვისაც ჭეშმარიტად ვუყვარვარ. ამიტომ ფხიზლად იყავით თქვენს სიტყვებსა და საქმეებში, გამოსცადეთ თქვენი ზრახვები და აზრები, რათა ზღვარს არ გადასცდეთ. უკანასკნელ დღეებში მთელი ძალით შემომწირეთ თქვენი სიყვარული, თორემ ჩემი რისხვა არასოდეს განგეშორებათ.


შენ უნდა ეძიო ქრისტესთან შესატყვისობის გზა

მე კაცთა შორის ბევრი საქმე აღვასრულე, და ამ დროის განმავლობაში ბევრი სიტყვაც გამოვხატე. ყველა ეს სიტყვა ემსახურებოდა ადამიანის ხსნას და ისინი იმგვარად იქნა გამოხატული, რომ ადამიანს შეძლებოდა ჩემს შესატყვისად ყოფნა. თუმცაღა, დედამიწაზე ჩემი შესატყვისი მხოლოდ რამდენიმე ადამიანი შევიძინე და ამიტომ ვამბობ, რომ ადამიანს არ ეძვირფასება ჩემი სიტყვები-იმიტომ, რომ იგი არ არის ჩემი შესატყვისი. ამრიგად, საქმე, რომელსაც მე ვაკეთებ, არ არის მიმართული მხოლოდ იმისკენ, რომ ადამიანს შეეძლოს ჩემი თაყვანისცემა; ეს უფრო იმისთვის არის, რომ ადამიანს შეეძლოს ჩემს შესატყვისად ყოფნა. ადამიანი, რომელიც დაჰყვა გახრწნილებას, სატანის მახეში ცხოვრობს; ისინი ყველანი ხორციელად, ეგოისტურ სურვილებში ცხოვრობენ, და მათ შორის არ არის არც ერთი, რომელიც ჩემი შესატყვისია. ისინი, ვინც ამბობენ, რომ ჩემი შესატყვისები არიან, ყველანი ბუნდოვან კერპებს ეთაყვანებიან. მიუხედავად იმისა, რომ ისინი ჩემს სახელს წმინდად აცხადებენ, ისინი მიჰყვებიან ჩემს საწინააღმდეგო გზას, და მათი სიტყვები სავსეა ქედმაღლობითა და ამპარტავნებით. ეს იმიტომ ხდება, რომ ისინი ყველანი თავიანთი არსით ჩემი მოწინააღმდეგეები და ჩემი შეუსატყვისები არიან. ისინი ყოველდღიურად ეძებენ ჩემს კვალს ბიბლიაში და ალალბედზე პოულობენ „შესაფერის“ მონაკვეთებს, რომლებსაც დაუსრულებლად კითხულობენ და იზეპირებენ როგორც წმინდა წერილს. მათ არც ის იციან, როგორ უნდა იყვნენ ჩემი შესატყვისნი, და არც ის, რას ნიშნავს ჩემს წინააღმდეგ ყოფნა. ისინი უბრალოდ ბრმად კითხულობენ წმინდა წერილს. ისინი ბიბლიის ჩარჩოებით შემოსაზღვრავენ რაღაც ბუნდოვან ღმერთს, რომელიც უბრალოდ არც კი უნახავთ და რომლის ნახვასაც არსებითად ვერც ვერასდროს შეძლებენ, მოცალეობისას კი ამოიღებენ ბიბლიას და კითხულობენ მას. მათ სწამთ ჩემი არსებობა მხოლოდ ბიბლიის ჩარჩოებში და მე ბიბლიას მითანაბრებენ; მე არ ვარსებობ ბიბლიის გარეშე, ხოლო ბიბლია ჩემს გარეშე. ისინი ყურადღებას საერთოდ არ აქცევენ ჩემს არსებობას ან ქმედებებს, და ნაცვლად ამისა განსაკუთრებულ და საგანგებო ყურადღებას აქცევენ წმინდა წერილის თითოეულ სიტყვას. ბევრ მათგანს იმისაც კი სჯერა, რომ მე ჩემი სურვილისამებრ არაფერი უნდა ვაკეთო, თუკი ეს წმინდა წერილით არ არის ნაწინასწარმეტყველევი. ისინი ერთობ დიდ მნიშვნელობას ანიჭებენ წმინდა წერილს. შეიძლება ითქვას, რომ მათთვის ზუსტ სიტყვებს იმდენად დიდი მნიშვნელობა აქვს, რომ ჩემ მიერ ნათქვამი თითოეული სიტყვის შესაფასებლად და ჩემს განსასჯელად ბიბლიურ მუხლებს იყენებენ. ის, რასაც ისინი ეძიებენ, არ არის არც ჩემი და არც ჭეშმარიტების შესატყვისობის გზა, არამედ ეს არის ბიბლიურ სიტყვებთან შესაბამისობის გზა, და მათ სწამთ, რომ ის, რაც არ შეესაბამება ბიბლიას, გამონაკლისის გარეშე, არ არის ჩემი საქმე. განა ასეთი ადამიანები არ არიან ფარისეველთა მორჩილი შთამომავლები? იუდეველმა ფარისევლებმა იესოს დასაჯელად მოსეს რჯული გამოიყენეს. ისინი არ ეძიებდნენ იმდროინდელ იესოსთან შესატყვისობას, არამედ რჯულის თითოეულ მუხლს ისეთი სერიოზულობით უდგებოდნენ, რომ – მას შემდეგ, რაც იგი დაადანაშაულეს ძველი აღთქმის რჯულის დარღვევაში და იმაში, რომ არ იყო მესია – საბოლოოდ ჯვარს აცვეს უცოდველი იესო. რა იყო მათი სუბსტანცია? განა იმიტომ არა, რომ ისინი არ ეძიებდნენ ჭეშმარიტებასთან შესატყვისობის გზას? ისინი მხოლოდ წმინდა წერილის თითოეულ სიტყვას აქცევდნენ ყურადღებას და არად დაგიდევდნენ ჩემს განზრახვებს და ჩემი საქმის ნაბიჯებსა და მეთოდებს. ისინი არ იყვნენ ადამიანები, რომლებიც ეძიებდნენ ჭეშმარიტებას, არამედ იყვნენ ადამიანები, რომლებიც ჯიუტად ეჭიდებოდნენ სიტყვებს; ისინი არ იყვნენ ადამიანები, რომლებსაც სწამდათ ღმერთის, არამედ იყვნენ ადამიანები, რომლებსაც სწამდათ ბიბლიისა. უფრო მკაფიოდ რომ ვთქვათ, ისინი ბიბლიის დარაჯები იყვნენ. ბიბლიის ინტერესების დასაცავად, ბიბლიის ღირსების შესანარჩუნებლად და ბიბლიის რეპუტაციის დასაცავად იქამდეც კი მივიდნენ, რომ მწყალობელი იესო ჯვარს აცვეს. მათ ეს მხოლოდ იმიტომ გააკეთეს, რომ დაეცვათ ბიბლია, და ხალხის გულებში შეენარჩუნებინათ ბიბლიის თითოეული სიტყვის სტატუსი. ამიტომ არჩიეს უარი ეთქვათ თავიანთ მომავალსა და ცოდვების გამომსყიდველ მსხვერპლზე, რათა დაეგმოთ და სიკვდილით დაესაჯათ იესო, რომელიც არ შეესაბამებოდა წმინდა წერილის დებულებას. განა ყველა მათგანი არ იყო წმინდა წერილის თითოეული სიტყვის ლაქია?

და დღევანდელი ადამიანები? მათ ურჩევნიათ, ამ სამყაროდან განდევნონ ქრისტე, რომელიც ჭეშმარიტების გამოსავლენად მოვიდა, რათა თვითონ მოიპოვონ სამოთხეში შესასვლელი და მიიღონ მადლი. მათ ურჩევნიათ, სრულიად უარყონ ჭეშმარიტების მოსვლა, რათა დაიცვან ბიბლიის ინტერესები, და ურჩევნიათ, ისევ ჯვარს აცვან მეორედ განკაცებული ქრისტე, რათა უზრუნველჰყონ ბიბლიის მარადიული არსებობა. როგორ შეუძლია ადამიანს, მიიღოს ჩემგან ხსნა, როცა მისი გული ესოდენ ბოროტგანზრახულია, და მისი ბუნება ესოდენ მტრულად არის ჩემდამი განწყობილი? მე ვცხოვრობ ადამიანთა შორის, მაგრამ ადამიანმა მაინც არაფერი იცის ჩემი არსებობის შესახებ. როდესაც ჩემს ნათელს ვფენ ადამიანს, იგი მაინც უმეცარი რჩება ჩემი არსებობის შესახებ. როდესაც მე ჩემს რისხვას თავს ვატეხ ადამიანს, იგი კიდევ უფრო მეტად უარჰყოფს ჩემს არსებობას. ადამიანი ეძიებს შესატყვისობას სიტყვებთან და შესატყვისობას ბიბლიასთან, თუმცა არც ერთი ადამიანი არ წარმდგარა ჩემს წინაშე, რათა ეძიოს ჭეშმარიტებასთან შესატყვისობის გზა. ადამიანი შემომცქერის მე ცათა შინა და განსაკუთრებულ მნიშვნელობას ანიჭებს ჩემს ცად მყოფობას, თუმცა არვის ვადარდებ განკაცებული მე, რადგან მე, რომელიც ადამიანთა შორის ვცხოვრობ, უბრალოდ ძალიან უმნიშვნელო ვარ. ისინი კი, ვინც ეძიებენ შესატყვისობას მხოლოდ ბიბლიის სიტყვებთან, და ისინი, ვინც ეძიებენ შესატყვისობას მხოლოდ ბუნდოვან ღმერთთან, ჩემთვის უბადრუკ სანახაობას წარმოადგენენ. ეს იმიტომ, რომ ისინი ეთაყვანებიან უსიცოცხლო სიტყვებსა და ღმერთს, რომელსაც ძალუძს, მათ აურაცხელი სიმდიდრე უწყალობოს; ისინი ეთაყვანებიან ღმერთს, რომელიც მზად არის, თავისი თავი ადამიანს მოუდრიკოს, – ღმერთს, რომელიც არ არსებობს. მაშ, რისი მოპოვება შეუძლიათ ჩემგან ასეთ ადამიანებს? ადამიანი ენით აღუწერლად მდაბალია. ისინი, ვინც არიან ჩემს წინააღმდეგ, ისინი, ვინც უსაზღვრო მოთხოვნებს მიყენებენ, ისინი, ვისაც არ უყვართ ჭეშმარიტება, ისინი, ვინც ჩემს წინააღმდეგ ამბოხებულან – როგორ უნდა იყვნენ ისინი ჩემი შესატყვისი?

ისინი, ვინც მე მეწინააღმდეგებიან, არ არიან ჩემი შესატყვისნი. იგივე ითქმის მათზეც, ვისაც არ უყვარს ჭეშმარიტება. ისინი, ვინც ამბოხებულან ჩემს წინააღმდეგ, კიდევ უფრო მეტად არიან ჩემი მოწინააღმდეგეები და ჩემთან შეუსატყვისონი. მე ბოროტის ხელში მივცემ ყველას, ვინც არ არის ჩემი შესატყვისი, და მივცემ მათ ბოროტისაგან გასახრწნელად, მივანიჭებ მათ სრულ თავისუფლებას, შეუკავებლად გამოავლინონ თავიანთი ავი საქმეები, საბოლოდ კი მათ მივცემ ბოროტს, რათა მან შთანთქოს ისინი. ჩემთვის სულ ერთია, რამდენი ადამიანი მეთაყვანება, ანუ ჩემთვის სულ ერთია, რამდენ ადამიანს სწამს ჩემი. ერთადერთი, რაც მაღელვებს, არის ის, რამდენია ჩემი შესატყვისი. ეს იმიტომ, რომ ყველანი, ვინც არ არიან ჩემი შესატყვისნი, ბოროტები არიან, რომლებიც გამცემენ მე; ისინი ჩემი მტრები არიან, და მე არ „შევიფარებ“ ჩემს მტრებს ჩემსავე სახლში. ისინი, ვინც ჩემი შესატყვისია, მარადიულად მომემსახურებიან მე ჩემს სახლში, ისინი კი, ვინც ჩემს წინააღმდეგ მიდიან, სამარადისოდ დაისჯებიან. ისინი, ვინც ზრუნავენ ოდენ ბიბლიურ სიტყვებზე და არად დაგიდევენ არც ჭეშმარიტებას და არც ჩემს კვალად სვლას, – ჩემი მოწინააღმდეგები არიან, რადგანაც ისინი მბოჭავენ მხოლოდ ბიბლიის ჩარჩოებით, მაქცევენ მე მის სამანებში, და ამით ჩემს მიმართ უკიდურესი ღვთისმგმობელობის აქტს სჩადიან. როგორ შეეძლებათ ასეთ ადამიანებს, წარსდგნენ ჩემს წინაშე? ისინი ხომ გულისთქმად იღებენ არა ჩემს ქმედებებს, არა ჩემს განზრახვებსა და ჭეშმარიტებას, არამედ ასოებს – ასოებს, რომლებიც მოაკვდინებს. როგორ შეძლებენ ასეთი ადამიანები ჩემს შესატყვისობას?

მე მრავალი სიტყვა გამოვხატე და ასევე საცნაურ ვყავ ჩემი განზრახვები და ხასიათი, თუმცა, ამისდა მიუხედავად, ადამიანებს მაინც არ ძალუძთ, შემიცნონ მე და სწამდეთ ჩემი. ანუ, შეიძლება ითქვას, რომ ადამიანებს მაინც არ შეუძლიათ მმორჩილებდნენ მე. ისინი, ვინც ცხოვრობენ ბიბლიაში, ისინი, ვინც ცხოვრობენ ოდენ კანონში, ისინი, ვინც ცხოვრობენ ჯვარზე, ისინი, ვინც ცხოვრობენ დანაწესებში, ისინი, ვინც ცხოვრობენ იმ საქმეში, რომელსაც მე დღეს ვწევ – რომელი მათგანი იქნება ჩემი შესატყვისი? თქვენ მხოლოდ იმაზე ფიქრობთ, როგორ მიიღოთ ჩემგან ესა თუ ის კურთხევა ან ჯილდო, მაგრამ ფიქრადაც არ გაგივლიათ ის, როგორ უნდა იყოთ ჭეშმარიტად ჩემი შესატყვისი, ან როგორ უნდა შეაკავოთ თქვენი თავი, რათა არ იყოთ ჩემი მოწინააღმდეგეები. მე ღრმად იმედგაცრუებული ვარ თქვენით, რადგან ერთობ დიდი წყალობა მოვიღე თქვენზე, და ესოდენ ცოტა მივიღე თქვენგან. თქვენი სიცრუე, თქვენი ამპარტავნება, თქვენი სიხარბე, თქვენი აულაგმავი გულისთქმა, თქვენი ღალატი, თქვენი დაუმორჩილებლობა – განა ამათგან რომელიმე გამოეპარება ჩემს მზერას? თქვენ დაუდევრად მექცევით, ცდილობთ მომატყუოთ, პატივს მყრით, მთაფლავთ, მაძალებთ და ჩემივე შესაწირავს ჩემგანვე ითხოვთ — როგორ შეიძლება ასეთი ბოროტი საქმეები ჩემს სასჯელს გადაურჩეს? ყველა ეს ბოროტმოქმედება თქვენი ჩემდამი მტრობის მტკიცებულება და თქვენი ჩემთან არაშესატყვისობის მოწმობაა. თითოეული თქვენგანი საკუთარ თავს ჩემთან ერთობ შესატყვისად მიიჩნევს, თუმცა ეს რომ ასე ყოფილიყო, მაშინ ვის მიემართებოდა ეს გაუქარწყლებელი მტკიცებულებები? თქვენ გგონიათ, რომ თქვენშია უდიდესი გულწრფელობა და ერთგულება ჩემდამი. თქვენ თქვენსავე თავებს მიიჩნევთ ერთობ კეთილებად, ერთობ თანამგრძნობებად და გგონიათ, ერთობ ბევრი რამ მომიძღვენით. თქვენ ფიქრობთ, რომ ჩემთვის საკმარისზე მეტი გააკეთეთ. მაგრამ ოდესმე თუ შეგიპირისპირებიათ თქვენ ეს ყველაფერი თქვენს ქცევებთან? მე ვამბობ, რომ თქვენ სავსე ხართ ქედმაღლობით, სავსე სიხარბით, სავსე დაუდევრობით; ის ხრიკები, რომლებითაც ჩემს გაბრიყვებას ცდილობთ, ერთობ დახვეწილია, თქვენი განზრახვები და ქცევის ხერხი – მდაბალი და საძაგელი. პირიქით, თქვენი ერთგულება ძალზედ მცირეა, თქვენი გულწრფელობა თითქმის არ რა არის, და უფრო მეტიც, თქვენში სინდისის ნატამალიც არაა. გულის სიღრმეში ძალიან ბოროტგანზრახულები ხართ და არავის ინდობთ, მეც კი. თქვენ მემიჯნებით მე თქვენი შვილების, თქვენი ქმრისა ან თვითგადარჩენის გამო. ის, რაზეც თქვენ ზრუნავთ, მე არ ვარ - ეს არის თქვენი ოჯახი, თქვენი შვილები, თქვენი სტატუსი, თქვენი მომავალი და თქვენი საკუთარი სიამოვნება. ოდესმე თუ გიფიქრიათ თქვენ ჩემზე, როცა ლაპარაკობდით ან მოქმედებდით? ცივ დღეებში თქვენი ფიქრები მიმართულია თქვენი შვილებისკენ, თქვენი ქმრისკენ, ცოლისკენ ან თქვენი მშობლებისკენ. არც ცხელ დღეებში ვარ თქვენს ფიქრებში. როცა ასრულებ შენს მოვალეობას, შენ ფიქრობ შენს საკუთარ ინტერესებზე, შენს პირად უსაფრთხოებაზე, შენი ოჯახის წევრებზე. ოდესმე რამე თუ გაგიკეთებია შენ ჩემთვის? ოდესმე ერთხელ მაინც თუ გიფიქრია ჩემზე? ერთხელ მაინც თუ გაგიკეთებია ჩემთვის და ჩემი საქმისთვის ის, რაც კი შეგძლებია? სად არის შენი ჩემთან შესატყვისობის მტკიცებულება? სად არის შენი ჩემდამი ერთგულების რეალობა? სად არის შენი ჩემდამი მორჩილების რეალობა? როდის არ მოგიმართავს შენი განზრახვა იმისკენ, რომ ჩემგან კურთხევა მიგეღო? თქვენ ყველანი ჩემს გაბრიყვებას ცდილობთ. თქვენ ყველანი მატყუებთ. თქვენ ეთამაშებით ჭეშმარიტებას, მალავთ ჭეშმარიტების არსებობას და ღალატობთ თვით ჭეშმარიტების არსს. თქვენ თუ ასე მეწინააღმდეგებით მე, მაშ რა გელოდებათ თქვენ მომავალში? თქვენ მხოლოდ იმას ესწრაფვით, იყოთ შესატყვისი ბუნდოვანი ღმერთისა და ბუნდოვანი რწმენისა, თუმცა თქვენ არ ხართ შესატყვისი ქრისტესთან. განა თქვენ, ასეთი ბოროტი საქმეების ჩამდენნი, არ იწვნევთ დამსახურებულ სამაგიეროს სხვა ავ-ბოროტ ადამიანებთან ერთად? იმ დღეს თქვენ მიხვდებით, რომ ვერავინ, ვინც არ არის ქრისტეს შესატყვისი, ვერ გაექცევა რისხვის დღეს, და თქვენ გაიგებთ, როგორი სამაგიერო მიეწევა მათ, ვინც ეწინააღმდეგება ქრისტეს. როცა დადგება ის დღე, თქვენი ოცნებები, რომ ღვთის რწმენის გამო კურთხეულნი იქნებოდით და სამოთხეში შეხვიდოდით, ჩამოიშლება. თუმცა არა მათთვის, ვინც ქრისტეს შესატყვისია. მიუხედავად იმისა, რომ მათ ბევრი რამ დაკარგეს, მიუხედავად იმისა, რომ მათ დიდი ვნება მიადგათ, ისინი მიიღებენ მთელ იმ მემკვიდრეობას, რომელსაც მე ვუანდერძებ კაცობრიობას, საბოლოოდ თქვენ მიხვდებით, რომ მხოლოდ და მხოლოდ მე – სამართლიან ღმერთს – შემიძლია, კაცობრიობა მის მშვენიერ დანიშნულებასთან მივიყვანო.


ნამდვილად გწამს ღმერთის?

შესაძლოა, ღმერთის რწმენის გზაზე ერთ ან ორ წელზე მეტიც გივლია და შესაძლოა შენი სიცოცხლის ამ წლებში მრავალი განსაცდელიც გადაგიტანია; ან შესაძლოა დიდი განსაცდელი არ გამოგიცდია და ამის ნაცვლად, უხვი მადლი მიგიღია. ასევე, შესაძლოა არც განსაცდელი გამოგიცდია და არც განსაკუთრებული მადლი და საკმაოდ შეუმჩნეველი ცხოვრება გქონდა. რაც არ უნდა იყოს, შენ მაინც ღვთის მიმდევარი ხარ, ამიტომ ვისაუბროთ ღმერთის მიმდევრობის საკითხზე. თუმცა, უნდა შევახსენო ყველას, ვინც ამ სიტყვებს კითხულობს: ღმერთის სიტყვა მიმართულია მათკენ, ვინც მას აღიარებს და მიჰყვება, და არა ყველა ადამიანისკენ, მიუხედავად იმისა, აღიარებენ ისინი ღმერთს, თუ არა. თუ გგონია, რომ მსოფლიოს ყველა ადამიანს — მიმართავს, მაშინ ღვთის სიტყვას შენზე არანაირი გავლენა არ ექნება. ამიტომ ეს სიტყვები გულში ჩაიბეჭდე და ყოველთვის ნუ გამორიცხავ საკუთარ თავს მათგან. ახლა კი, ვისაუბროთ იმაზე, რაც ჩვენს სახლში ხდება.

ყველას ახლა უნდა გესმოდეთ ღვთისადმი რწმენის ჭეშმარიტი მნიშვნელობა. ღმერთისადმი რწმენის მნიშვნელობა, რაზეც ადრე ვსაუბრობდი, თქვენს დადებით შესვლას უკავშირდებოდა. დღეს კი სხვაგვარად არის: დღეს თქვენი ღმერთისადმი რწმენის არსს გავაანალიზებ. რა თქმა უნდა, ეს არის თქვენი წინამძღოლობა ნეგატიური ასპექტით; ასე რომ არ ვიქცეოდე, ვერასოდეს შეიცნობდით თქვენს ნამდვილ სახეს და მუდამ იამაყებდით თქვენი ღვთისმოსაობითა და ერთგულებით. სამართლიანობისთვის უნდა ითქვას, რომ თქვენი გულის სიღრმეში არსებული სიმახინჯე რომ არ გამომემზეურებინა, თითოეული თქვენგანი თავზე გვირგვინს დაიდგამდა და მთელ დიდებას საკუთარ თავს მიაწერდა. თქვენი ამპარტავანი და ქედმაღალი ბუნება გიბიძგებთ, უღალატოთ თქვენს სინდისს, აჯანყდეთ ქრისტეს წინააღმდეგ და გამოავლინოთ თქვენი მახინჯი სახეები, გამოავლინოთ თქვენი ზრახვები, წარმოდგენები, გადამეტებული სურვილები და სიხარბით სავსე თვალები. და მაინც, თქვენ განაგრძობთ მტკიცებას, რომ მთელი სიცოცხლე ქრისტეს საქმისადმი გაქვთ სწრაფვა და განუწყვეტლივ იმეორებთ ჭეშმარიტებებს, რომლებიც ქრისტემ დიდი ხნის წინ წარმოთქვა. ეს არის თქვენი „რწმენა“ — თქვენი „უმწიკვლო რწმენა“. მე ყოველთვის მკაცრ სტანდარტებს ვუყენებ ადამიანს. თუ შენი ერთგულება პირად განზრახვებსა და პირობებს შეიცავს, მაშინ მირჩევნია, საერთოდ არ მქონდეს შენი ეგრეთ წოდებული ერთგულება, რადგან მძულს, როცა ადამიანები თავიანთი ზრახვებით მატყუებენ და პირობებს მიყენებენ. მე მხოლოდ ის მსურს, რომ ადამიანი ჩემდამი აბსოლუტურად ერთგული იყოს და ყველაფერს აკეთებდეს ერთი სიტყვის დასამტკიცებლად: რწმენა. მძულს, როდესაც ცდილობთ ჩემი კეთილგანწყობის მოპოვებას ტკბილი სიტყვებით, რადგან მე ყოველთვის გულწრფელად გექცეოდით და მინდა, თქვენც ჭეშმარიტი რწმენით მომეპყროთ. როცა საქმე რწმენას ეხება, ბევრს ჰგონია, რომ ღმერთს იმიტომ მიჰყვება, რომ სწამს, რადგან სხვაგვარად ასეთ ტანჯვას ვერ აიტანდა. ამიტომ გკითხავ: თუ ღმერთის არსებობის გჯერა, რატომ არასოდეს გეშინია მისი? თუ ღმერთის არსებობის გჯერა, რატომ არ არის შენს გულში მისი იოტისოდენა შიშიც კი? შენ აღიარებ, რომ ქრისტე განკაცებული ღმერთია, მაშ რატომ ექცევი მას ზიზღით? რატომ ექცევი უღირსად? რატომ განიკითხავ მას საჯაროდ? რატომ უთვალთვალებ ყოველთვის მის ნაბიჯებს? რატომ არ ემორჩილები მის განგებას? რატომ არ იღებ მის სიტყვას შენი ქცევის საზომად? რატომ იტაცებ და იპარავ მის შესაწირს? რატომ ცდილობ, ქრისტეს პოზიციიდან ისაუბრო? რატომ განსჯი, სწორია თუ არა მისი საქმე და მისი სიტყვა? რატომ ბედავ მის გმობას ზურგს უკან? ნუთუ ამას უწოდებთ რწმენას?

თქვენს სიტყვებსა და ქცევებში ნათლად იკვეთება ქრისტესადმი ურწმუნოების ელემენტები. ურწმუნოება აღწევს ყველაფერში, რასაც აკეთებთ, თქვენს მოტივებსა და მიზნებში. თქვენს მზერაშიც კი ჩანს ქრისტესადმი ურწმუნოება. შეიძლება ითქვას, რომ თითოეული თქვენგანი ყოველ წუთს ურწმუნოების ელემენტებს ატარებს. ეს ნიშნავს, რომ ყოველ წამს ქრისტეს ღალატის საფრთხის ქვეშ ხართ, რადგან სისხლი, რომელიც თქვენს ძარღვებში მიედინება, გაჯერებულია განკაცებული ღმერთისადმი ურწმუნოებით. ამიტომ ვამბობ, რომ ღმერთის რწმენის გზაზე თქვენი ნაკვალევი არ არის ნამდვილი; თქვენ არ დგამთ ფეხს მყარად მიწაზე, მხოლოდ მოჩვენებითად დადიხართ. თქვენ ბოლომდე არასოდეს გჯერათ ქრისტეს სიტყვის და ვერ ახერხებთ მის დაუყოვნებლივ შესრულებას. სწორედ ამიტომ არ გაქვთ ქრისტეს რწმენა. მის მიმართ წინასწარ შექმნილი წარმოდგენები თქვენი ურწმუნოების კიდევ ერთი მიზეზია. ქრისტეს საქმეში მუდამ ეჭვის შეტანა, მისი სიტყვის უგულებელყოფა, მის ყოველ საქმეზე საკუთარი აზრის ქონა და ამ საქმის სწორად ვერ გაგება, საკუთარ წარმოდგენებზე უარის თქმის უუნარობა, როგორი ახსნაც არ უნდა მიიღოთ, ეს ყველაფერი თქვენს გულებში შერეული ურწმუნოების ელემენტებია. მიუხედავად იმისა, რომ ქრისტეს საქმეს მისდევთ და უკან არ ჩამორჩებით, თქვენს გულებში მეტისმეტად ბევრია ამბოხი. ეს ამბოხი თქვენი ღმერთის რწმენაში არსებული უწმინდურებაა. შეიძლება თქვენ ასე არ ფიქრობთ, მაგრამ თუ ვერ შეძლებ ამ ყველაფერში საკუთარი ზრახვების ამოცნობას, მაშინ აუცილებლად იქნები მათ შორის, ვინც დაიღუპება, რადგან ღმერთი სრულყოფილებას ანიჭებს მხოლოდ მათ, ვისაც ჭეშმარიტად სწამს მისი, და არა მათ, ვინც მას ეჭვით უყურებს, და მით უმეტეს არა მათ, ვინც მას იძულებით მიჰყვება, მიუხედავად იმისა, რომ არასდროს სჯეროდათ, რომ ის ღმერთია.

ზოგ ადამიანს ჭეშმარიტება არ უყვარს, მით უმეტეს — განკითხვა. ისინი ძალაუფლებასა და სიმდიდრეს ამჯობინებენ; ასეთებს ძალაუფლების მაძიებლებს უწოდებენ. ისინი ეძებენ მხოლოდ გავლენიან კონფესიებს მსოფლიოში და — პასტორებსა და მასწავლებლებს სემინარიებიდან. მიუხედავად იმისა, რომ მათ მიიღეს ჭეშმარიტების გზა, მხოლოდ სანახევროდ სწამთ და ვერ ახერხებენ მთელი გულისა და გონების მიძღვნას; ისინი ღვთისთვის თავის გაწირვაზე საუბრობენ, მაგრამ მათი მზერა დიდ მოძღვრებსა და მასწავლებლებზეა მიპყრობილი და ქრისტეს ზედაც აღარ უყურებენ. მათი გონება სავსეა დიდებაზე, სარგებელსა და სახელზე ფიქრებით. ისინი ფიქრობენ, რომ გამორიცხულია, ასეთ პატარა ადამიანს შესძლებოდა ამდენი ადამიანის დაპყრობა, რომ ერთ ასეთ უმნიშვნელო ადამიანს შესძლებოდა ადამიანის სრულყოფა. მათ წარმოუდგენლად მიაჩნიათ, რომ მტვერსა და ნეხვში მცხოვრები ეს არარაობები ღვთის რჩეული ხალხია. ისინი თვლიან, რომ თუ ასეთი ადამიანები ღვთისგან ხსნას მიიღებდნენ, მაშინ ცა და დედამიწა თავდაყირა დადგებოდა და ყველა ადამიანი გულიანად გაიცინებდა. ისინი თვლიან, რომ თუ ღმერთმა ასეთი ადამიანები სრულყოფისთვის აირჩია, მაშინ ის დიდი ადამიანები თავად ღმერთი გახდებოდნენ. მათი შეხედულებები ურწმუნოებითაა შებღალული; უფრო მეტიც, ისინი უბრალოდ უგუნური მხეცები არიან. რადგან ისინი მხოლოდ სტატუსს, რეპუტაციას და ძალაუფლებას აფასებენ, პატივს სცემენ მხოლოდ დიდ ჯგუფებსა და კონფესიებს და ოდნავადაც არ აფასებენ მათ, ვინც ქრისტეს მიჰყვება. ისინი უბრალოდ მოღალატეები არიან, რომლებმაც ზურგი აქციეს ქრისტეს, სიმართლესა და სიცოცხლეს.

შენ არ აღგაფრთოვანებს ქრისტეს სიმდაბლე, მაგრამ პატივს მიაგებ მაღალი სტატუსის მქონე ცრუ მწყემსებს. შენ არ ეთაყვანები ქრისტეს მშვენიერებასა და სიბრძნეს, არამედ მოგწონს ის გარყვნილები, რომლებიც ამქვეყნიურ სიბინძურეში არიან ჩაფლული. შენ უბრალოდ დასცინი ქრისტეს ტანჯვას, რომ მას თავშესაფარი არა აქვს, მაგრამ აღფრთოვანებული ხარ იმ გვამებით, რომლებიც შესაწირავებზე ნადირობენ და გარყვნილებაში ცხოვრობენ. შენ არ გსურს, ქრისტესთან ერთად იტანჯო, მაგრამ მზად ხარ, თავი ჩაიგდო ამ უგუნური და თავნება ანტიქრისტეების მკლავებში, მიუხედავად იმისა, რომ ისინი მხოლოდ ხორცს, სიტყვებსა და კონტროლს გაძლევენ. ახლაც კი, შენი გული კვლავ მათკენაა მიმართული, მათი რეპუტაციისკენ, მათი სტატუსისკენ, მათი ძალებისკენ. ამავე დროს კვლავ ინარჩუნებ დამოკიდებულებას, თითქოს ქრისტეს საქმე ძნელად მისაღებია და არ გსურს მისი მიღება. ამიტომაც ვამბობ, რომ შენ მოკლებული ხარ ქრისტეს აღიარების რწმენას. მას დღემდე მიჰყვები მხოლოდ იმიტომ, რომ სხვა არჩევანი არ გქონდა. შენს გულში მუდმივად აღმართულია დიადი კერპების მთელი რიგი; შენ ვერ ივიწყებ მათ სიტყვებსა და საქმეებს, მათ გავლენიან სიტყვებსა და ხელებს. ისინი შენს გულში მუდამ უზენაესები და გმირები არიან. მაგრამ ასე არ არის დღევანდელი ქრისტეს შემთხვევაში. შენს გულში ის ყოველთვის უმნიშვნელოა, რომლის შიშიც არ უნდა გქონდეს. რადგან ის ძალიან ჩვეულებრივია, ძალიან მცირე გავლენა აქვს და შორს არის ამპარტავნებისგან.

ნებისმიერ შემთხვევაში მე ვამბობ, რომ ყველა, ვინც არ აფასებს ჭეშმარიტებას, ურწმუნო და ჭეშმარიტების მოღალატეა. ასეთები ვერასოდეს მიიღებენ ქრისტეს მოწონებას. ახლა უკვე განსაზღვრე, რამდენი ურწმუნოებაა შენში და რამდენი ღალატი ქრისტეს მიმართ? მე მოგიწოდებ: რადგან ჭეშმარიტების გზა აირჩიე, მას თავი მთელი გულით უნდა მიუძღვნა; ნუ იორჭოფებ და ნუ იქნები გულგრილი. უნდა გესმოდეს, რომ ღმერთი არ არის არც სამყაროს და არც რომელიმე ერთი ადამიანის ღმერთი, არამედ არის ყველა იმ ადამიანის ღმერთი, ვისაც ჭეშმარიტად სწამს მისი, ვინც მას თაყვანს სცემს, თავდადებულად და ერთგულად ემსახურება.

დღეს თქვენში დიდი ურწმუნოებაა. კარგად ჩაიხედეთ საკუთარ თავებში და აუცილებლად იპოვით პასუხს. როდესაც ნამდვილ პასუხს იპოვი, მაშინ აღიარებ, რომ ღვთის მორწმუნე კი არა, არამედ მატყუარა, ღვთისმგმობელი, მოღალატე და ორგული ხარ. მაშინ მიხვდები, რომ ქრისტე ადამიანი კი არა, ღმერთია. როდესაც ეს დღე დადგება, შენ შეგეშინდება, შეძრწუნდები და ჭეშმარიტად შეიყვარებ ქრისტეს. ამჟამად, თქვენი გულის მხოლოდ ოცდაათი პროცენტია სავსე რწმენით, ხოლო დანარჩენი სამოცდაათი პროცენტი - ეჭვით. ყველაფერმა, რასაც ქრისტე აკეთებს და ამბობს, შეიძლება შეგიქმნათ წარმოდგენები და მოსაზრებები მის შესახებ, რომლებიც მის მიმართ თქვენი სრული ურწმუნოებიდან მომდინარეობს. თქვენ აღგაფრთოვანებთ და გაშინებთ მხოლოდ ზეცაში მყოფი უხილავი ღმერთი, მიწაზე მცხოვრებ ქრისტეს კი საერთოდ არ ითვალისწინებთ. განა ესეც ურწმუნოება არ არის? თქვენ მხოლოდ იმ ღმერთისკენ ისწრაფვით, რომელიც წარსულში მოქმედებდა, მაგრამ არ გსურთ დღევანდელი ქრისტეს მიღება. ეს ყველაფერი „რწმენაა“, რომელიც სამუდამოდ არეულია თქვენს გულებში, რწმენა, რომელსაც დღევანდელი ქრისტე არ სწამს. არანაირად არ ვაკნინებ თქვენს მნიშვნელობას, რადგან თქვენში ძალიან ბევრი ურწმუნოებაა, თქვენში ძალიან ბევრია ისეთი, რაც უწმინდურია, რომელიც უნდა განიკვეთოს. ეს უწმინდურება იმის ნიშანია, რომ საერთოდ არ გაქვთ რწმენა; ისინი ქრისტეს უარყოფის ნიშანია და ქრისტეს მოღალატეებად გაქცევენ. ისინი არის ფარდა, რომელიც ფარავს თქვენს ცოდნას ქრისტეს შესახებ, ბარიერი, რომელიც ხელს გიშლით ქრისტესთან ყოფნაში, დაბრკოლება ქრისტესთან თანხვედრისთვის და მტკიცებულება, რომ ქრისტე არ გიწონებთ. ახლა დროა, გამოიკვლიოთ თქვენი ცხოვრების ყველა ასპექტი! ამის გაკეთება ყველა შესაძლო გზით სარგებელს მოგიტანთ!


ქრისტე ჭეშმარიტებით აღასრულებს სამსჯავროს საქმეს 

უკანასკნელი დღეების საქმე არის თითოეულის დახარისხება თავისი გვარისამებრ და ღვთის მართვის გეგმის დასრულება, ვინაიდან ჟამი მოახლოებულია და ღვთის დღე უკვე დადგა. ღმერთს ყველა, ვინც შედის მის სასუფეველში — ყველა, ვინც ბოლომდე მისი ერთგულია — შეჰყავს თვით ღვთის ეპოქაში. თუმცა, თვით ღვთის ეპოქის დადგომამდე, ღვთის საქმე არის არა ადამიანის საქმეებზე დაკვირვება ან მისი ცხოვრების გამოძიება, არამედ ადამიანის ურჩობის განსჯა, რადგან ღმერთი განწმენდს ყოველთა მათ, რომელნიც მისი ტახტის წინაშე მოვლენ. ყველა, ვინც ამ დღემდე ღვთის ნაბიჯებს მიჰყვება, არის ის, ვინც ღვთის ტახტის წინაშე მოდის, ხოლო რადგან ეს ასეა, ყოველი ადამიანი, ვინც ღვთის საქმეს მის საბოლოო ფაზაში იღებს, ღვთის განწმენდის ობიექტია. სხვა სიტყვებით რომ ვთქვათ, ყოველი ადამიანი, ვინც ღვთის საქმეს მის საბოლოო ფაზაში იღებს, ღვთის სამსჯავროს ობიექტია.

წარსულ დროში მოხსენიებულ ღვთის სახლიდან დაწყებულ სამსჯავროში, ამ სიტყვებში „სამსჯავრო“ გულისხმობს იმ მსჯავრს, რომელსაც ღმერთი დღეს სდებს მათ, ვინც უკანასკნელ დღეებში მოდის მისი ტახტის წინაშე. შესაძლოა, არიან ისეთებიც, ვისაც ასეთი ზებუნებრივი წარმოდგენების სწამთ, რომ თითქოს როდესაც უკანასკნელი დღეები მოახლოვდება, ღმერთი ზეცაში დადგამს დიდ მაგიდას, მასზე თეთრ სუფრას გადააფარებს და შემდეგ, დიდ ტახტზე მჯდომარე, როცა ყველა ადამიანი მიწაზე იქნება მუხლმოდრეკილი, იგი ამხელს თითოეული ადამიანის ცოდვებს და ამის მიხედვით გადაწყვეტს, ვინ ამაღლდება ზეციურ სასუფეველში და ვინ ჩავარდება ცეცხლისა და გოგირდის ტბაში. თუმცა, რაც არ უნდა წარმოიდგინოს ადამიანმა, ეს ვერ შეცვლის ღვთის საქმის არსს. ადამიანის წარმოდგენები სხვა არაფერია, თუ არა მისი ფიქრებიდან მომდინარე წარმოსახვა; ის იბადება ადამიანის გონებაში და წარმოადგენს მის მიერ ნანახისა და გაგონილის ნაზავსა და ერთობლიობას, ამიტომაც ვამბობ: რაოდენ ბრწყინვალეც არ უნდა იყოს წარმოდგენილი ხატებები, ისინი მხოლოდ მულტიპლიკაციური ჩანახატების მსგავს ნახატებად რჩება და ვერ ჩაანაცვლებს ღვთის საქმის გეგმას. ბოლოს და ბოლოს, ადამიანი ხომ სატანის მიერ არის გახრწნილი, მაშ როგორ შეიძლება ადამიანს ღვთის აზრებზე მიუწვდებოდეს ხელი? ადამიანი ღვთის სამსჯავროს საქმეს რაღაც ფანტასტიკურ მოვლენად წარმოიდგენს. მას ჰგონია, რომ რადგან სამსჯავროს საქმეს თავად ღმერთი ახორციელებს, ეს საქმე აუცილებლად უგრანდიოზულესი მასშტაბის და მოკვდავთათვის მიუწვდომელი უნდა იყოს, ისეთი, რომელიც მთელ ზეცაში გაისმება და დედამიწას შეძრავს. წინააღმდეგ შემთხვევაში მისთვის ძნელია დაიჯეროს, რომ ეს მართლაც ღვთის განკითხვის საქმეა. მას სჯერა, რომ რაკი ეს სამსჯავროს საქმეა, ღმერთი მუშაობისას განსაკუთრებულად შთამბეჭდავი და დიდებული უნდა იყოს, ხოლო განკითხულნი ცრემლებით უნდა მოთქვამდნენ და მუხლებზე დაჩოქილნი ითხოვდნენ წყალობას. ასეთი სურათი მართლაც სანახაობრივი და სულის შემძვრელი იქნებოდა. ყველას ჰგონია, რომ ღვთის სამსჯავროს საქმე სასწაულებრივია. თუმცა იცი, რომ იმ დროს, როდესაც ღმერთმა დიდი ხანია დაიწყო თავისი სამსჯავროს საქმე ადამიანთა შორის, შენ კვლავ ლეთარგიულ ძილს ხარ ნებივრად მიცემული? გგონია, რომ, როცა ღვთის სამსჯავრო ფორმალურად დაიწყება, ღმერთს უკვე ახალი ცა და დედამიწა ექნება შექმნილი? მაშინ შესაძლოა, პირველად ჩასწვდე სიცოცხლის აზრს, მაგრამ ღვთის ულმობელი სასჯელის საქმე შენ, ჯერ კიდევ ღრმა ძილში მყოფს, ჯოჯოხეთში ჩაგითრევს. მხოლოდ მაშინ მოულოდნელად გააცნობიერებ, რომ ღვთის სამსჯავროს საქმე უკვე დასრულებულია.

მოდით, ნუ დავკარგავთ ჩვენს ძვირფას დროს და აღარაფერი ვთქვათ ამ საზიზღარ, ამაზრზენ თემებზე. ამის ნაცვლად, ვისაუბროთ იმაზე, თუ რა არის სამსჯავრო. სიტყვა „სამსჯავროს“ გაგონებისას, ალბათ ფიქრობ იმ სიტყვებზე, რომლებიც იეჰოვამ წარმოთქვა ხალხის დასამოძღვრად ყველა რეგიონში და იმ სიტყვებზე, რომლებიც იესომ წარმოთქვა ფარისეველთა გასაკიცხად. თუმცა, სიმკაცრის მიუხედავად ეს სიტყვები არ წარმოადგენდა ღვთის მიერ ადამიანის განკითხვას; ისინი მხოლოდ ნათქვამი იყო ღვთის მიერ სხვადასხვა გარემოებაში, განსხვავებულ კონტექსტში. ეს სიტყვები არ ჰგავს იმ სიტყვებს, რომლებსაც უკანასკნელი დღეების ქრისტე წარმოთქვამს ადამიანის გასამართლებისას. უკანასკნელი დღეების ქრისტე მრავალფეროვან ჭეშმარიტებებს იყენებს ადამიანის განსასწავლად, ადამიანის რაობის გამოსავლენად და მისი სიტყვებისა და საქმეების გასაანალიზებლად. ეს სიტყვები მოიცავს მრავალგვარ ჭეშმარიტებას, როგორიცაა ადამიანის მოვალეობა, როგორ უნდა დაემორჩილოს ადამიანი ღმერთს, როგორ უნდა იყოს მისი ერთგული და როგორ უნდა გამოავლინოს ცხოვრებაში ნორმალური ადამიანობა, ისევე როგორც ღვთის სიბრძნესა და ღვთის ხასიათს. ყველა ეს სიტყვა მიმართულია ადამიანის სუბსტანციისა და მისი გახრწნილი ხასიათისკენ. კერძოდ, ის სიტყვები, რომლებიც ამხელს, თუ როგორ უარყოფს ადამიანი ღმერთს, კიდევ უფრო მეტად არის მიმართული იქითკენ, რომ ადამიანი სატანის განსახიერება და ღვთის საწინააღმდეგო მტრულ ძალას წარმოადგენს. სამსჯავრო საქმის აღსრულებისას ღმერთი რამდენიმე სიტყვით ამომწურავად როდი განმარტავს ადამიანის ბუნებას; იგი ამხელს და სხლავს მას ხანგრძლივი დროის განმავლობაში. მხილებისა და სხვლის ყველა ეს სხვადასხვა მეთოდი ვერ ჩანაცვლდება ჩვეულებრივი სიტყვებით; არამედ, სწორედ ის ჭეშმარიტება, რომელიც ადამიანს სრულიად არ გააჩნია, გამოიყენება მხილებისა და სხვლის ამ საქმის განსახორციელებლად. მხოლოდ ამგვარ მეთოდებს შეიძლება ეწოდოს სამსჯავრო; მხოლოდ ამგვარი სამსჯავროს მეშვეობით შეიძლება ადამიანი იქნას მოდრეკილი და სავსებით დარწმუნებული ღმერთში, და უფრო მეტიც, შეიძინოს ღვთის ჭეშმარიტი შემეცნება. რასაც სამსჯავროს საქმე აკეთებს, არის ადამიანის მიერ ღვთის ჭეშმარიტი სახის შეცნობა და ჭეშმარიტების გაცნობიერება საკუთარი ურჩობის შესახებ. სამსჯავროს საქმემ შესაძლებელი გახადა ადამიანისთვის ღრმად ჩასწვდომოდა ღვთის განზრახვებს, ღვთის საქმის მიზანს და იმ საიდუმლოებებს, რომლებიც მისთვის მიუწვდომელი იყო. მან ასევე შესაძლებელი გახადა ადამიანისთვის შეეცნო და გაეგო თავისი გახრწნილი არსი და საკუთარი გახრწნილების ფესვები, ისევე როგორც აღმოეჩინა თავისი ამაზრზენი სახე. ყველა ეს შედეგი სამსჯავროს საქმით არის გამოწვეული, ვინაიდან ამ საქმის არსი, სინამდვილეში, არის ღვთის ჭეშმარიტების, გზისა და სიცოცხლის გახსნის საქმე ყველასთვის, ვისაც მისი სწამს. ეს საქმე არის სწორედ ღვთის მიერ აღსრულებული სამსჯავროს საქმე. თუ ამ ჭეშმარიტებებს მნიშვნელობას არ ანიჭებ, თუ მუდმივად ცდილობ მათ თავიდან აცილებას ან მათ მიღმა ეძებ ალტერნატიულ გზებს, მაშინ მე გეუბნები, რომ შენ ხარ მძიმე ცოდვილი. თუ გწამს ღმერთის, მაგრამ არ ეძიებ ჭეშმარიტებას ან ღვთის განზრახვებს და არც ის გზა გიყვარს, რომელსაც ღმერთთან მიყავხარ, მაშინ მე გეუბნები, რომ შენ ხარ ის, ვინც სამსჯავროსგან თავის არიდებას ცდილობს. და რომ შენ ხარ მარიონეტი და მოღალატე, რომელიც გაურბის დიდი თეთრი ტახტის წინაშე წარდგენას. ღმერთი არ შეიწყალებს არც ერთ მეამბოხეს, რომელიც მისი თვალთახედვიდან მიიფარება. ასეთ ადამიანებს კიდევ უფრო მძიმე სასჯელი ელით. ხოლო ისინი, ვინც წარდგებიან ღვთის წინაშე გასამართლებლად და, უფრო მეტიც, უკვე განწმენდილნი არიან, მარადიულად იცხოვრებენ ღვთის სასუფეველში. რა თქმა უნდა, ეს მომავლის საქმეა.

სამსჯავროს საქმე თავად ღვთის საქმეა, ამიტომ, ბუნებრივია, ის თავად ღმერთმა უნდა აღასრულოს; მის ნაცვლად ამას ვერ აღასრულებს ადამიანი. რადგან სამსჯავრო არის ჭეშმარიტების გამოყენება კაცობრიობის დასაპყრობად, უდავოდ ღმერთი განსხეულებული სახით კვლავ გამოჩნდება ადამიანებში, რათა აღასრულოს ეს საქმე. ეს იმას ნიშნავს, რომ უკანასკნელი დღეების ქრისტე ჭეშმარიტებას მიმართავს მთელ მსოფლიოში ადამიანების განსწავლის მიზნით და გაუმჟღავნებს მათ ყველა ჭეშმარიტებას — ეს არის ღვთის სამსჯავროს საქმე. ბევრი ადამიანი უხერხულად გრძნობს თავს ღვთის მეორე განსხეულების გამო, რადგან მათ უჭირთ იმის დაჯერება, რომ ღმერთი განკაცდება სამსჯავროს საქმის აღსასრულებლად. თუმცა, მე უნდა გითხრა შენ, რომ ღვთის საქმე ხშირად ადამიანის მოლოდინს ბევრად აჭარბებს და ადამიანის გონებისთვის რთულია მისი მიღება. რადგან ადამიანები მხოლოდ მატლები არიან დედამიწაზე; ხოლო ღმერთი არის უზენაესი, რომელიც ავსებს სამყაროს. ადამიანის გონება ჰგავს მყრალი წყლის ორმოს, სადაც მხოლოდ მატლები მრავლდებიან; ხოლო ღვთის აზრებით წარმართული საქმის ყოველი ეტაპი ღვთის სიბრძნის გამოხდილ ნაყოფს წარმოადგენს. ადამიანები ყოველთვის ცდილობენ, ეპაექრონ ღმერთს, რის პასუხადაც მე ვამბობ: თავისთავად ცხადია, ვინ წააგებს საბოლოოდ. მოგიწოდებთ ყველას, ნუ დააფასებთ საკუთარ თავს ოქროზე ძვირფასად. თუ სხვებს შეუძლიათ ღვთის სამსჯავროს მიღება, რატომ არ შეგიძლია შენ? რამდენად მაღლა დგახარ სხვებზე? თუ სხვებს შეუძლიათ ჭეშმარიტების წინაშე თავი დახარონ, რატომ არ შეგიძლია შენ? ღვთის საქმე შეუდრეკელია. ის განმეორებით არ მოაწყობს სამსჯავროს საქმეს მხოლოდ შენი „დამსახურების“ გამო და შენ კი სინანულით აღივსები იმის გამო, რომ ასეთი კარგი შესაძლებლობა ხელიდან გაუშვი. თუ არ გჯერა ჩემი სიტყვების, მაშინ დაელოდე ზეცაში დიდ თეთრ ტახტს შენს განსასჯელად! უნდა იცოდე, რომ მთელმა ისრაელმა უარყო და უარი თქვა იესოზე, მაგრამ იესოს მიერ კაცობრიობის გამოსყიდვის ფაქტი მაინც მთელ სამყაროზე გავრცელდა და დედამიწის დასალიერამდე მიაღწია. განა ეს არ არის ფაქტი, რომელიც ღმერთმა დიდი ხნის წინ აღასრულა? თუ ჯერ კიდევ ელოდები, რომ იესო ზეცაში აგიყვანს, მაშინ მე გეუბნები, რომ შენ ხარ ჯიუტი, გამხმარი ხე. იესო არ აღიარებს შენნაირ ცრუ მორწმუნეს, რომელიც ჭეშმარიტების მიმართ ერთგული არ არის და მხოლოდ კურთხევა სურს, პირიქით, ის ყოველგვარი წყალობის გარეშე ჩაგაგდებს ცეცხლის ტბაში, რათა ათობით ათასი წლის განმავლობაში იწვოდე.

ახლა გესმის, რა არის სამსჯავრო და რა არის ჭეშმარიტება? თუ ასეა, მაშინ გირჩევ, ყოველგვარი წინააღმდეგობის გარეშე დაემორჩილო სამსჯავროს, წინააღმდეგ შემთხვევაში, აღარასოდეს გექნება შესაძლებლობა, მოიპოვო ღვთის მოწონება ან მისივე მიერ იქნე შეყვანილი მის სასუფეველში. ისინი, ვინც მხოლოდ იღებენ სამსჯავროს, მაგრამ ვერასოდეს განიწმინდებიან — ანუ ისინი, ვინც გარბიან სამსჯავროს საქმის მიმდინარეობისას — სამუდამოდ ზიზღით იქნებიან უარყოფილნი ღვთის მიერ. მათი ცოდვები უფრო მძიმე და მრავალრიცხოვანია, ვიდრე — ფარისეველთა, რადგან მათ უღალატეს ღმერთს და ღვთის წინააღმდეგ ამხედრებული მეამბოხენი არიან. ეს ადამიანები, რომლებიც შრომის ღირსნიც კი არ არიან, მიიღებენ უფრო მკაცრ სასჯელს, უფრო მეტიც, სამუდამო სასჯელს. ღმერთი არ დაინდობს არცერთ მოღალატეს, რომელმაც ერთხელ ერთგულება სიტყვებით გამოხატა, მაგრამ შემდეგ უღალატა მას. ასეთი ადამიანები საზღაურს მიიღებენ სულის, სამშვინველისა და სხეულის დასჯის მეშვეობით. განა ეს არ არის სწორედ ღვთის სამართლიანი ხასიათის გაცხადება? განა სწორედ ეს არ არის ღვთის მიზანი ადამიანის განსჯასა და გაცხადებაში? ღმერთი განკითხვის დროს ყველანაირ ბოროტ საქმეს ჩამდენებს ბოროტი სულებით სავსე ადგილას განამწესებს და ნებას რთავს ამ სულებს, სურვილისამებრ შემუსრონ მათი ხორციელი სხეულები, და ამ ადამიანთა სხეულებიდან გვამების სიმყრალე იფრქვევა; ეს არის მათი საკადრისი საზღაური. ამ ორგული ცრუმორწმუნეების, ცრუ მოციქულებისა და ცრუ მუშაკების თითოეულ ცოდვას ღმერთი მათ ჩანაწერთა წიგნებში ჩაწერს, და როდესაც დრო მოვა, ის მათ უწმინდურ სულებს შორის ჩაყრის, რათა ამ სულებმა სურვილისამებრ შებილწონ მათი მთლიანი სხეულები და ისე წარმართავს ყველაფერს, რომ მათ აღარასოდეს შეეძლოთ ხელახლა განსხეულება და ვეღარასოდეს იხილონ სინათლე. ღმერთი ბოროტთა შორის განაწესებს იმ თვალთმაქცებს, რომლებიც მხოლოდ დროებით ეწევიან სამსახურს, მაგრამ ბოლომდე ერთგულნი არ რჩებიან; იგი ნებას აძლევს მათ, ბოროტ ადამიანებთან ერთად ამოისვარონ წუმპეში და მათთან ერთად შეკრან ჭრელი ბოროტმოქმედების ჯგუფი, საბოლოოდ კი ღმერთი სრულიად გაანადგურებს მათ. ღმერთი უარყოფს და უგულებელყოფს მათ, ვინც არასდროს ყოფილა ქრისტეს ერთგული ან არაფერი გაუღია მისთვის; ეპოქის ცვლისას კი მათ ყველას აღგვის პირისაგან მიწისა. ისინი აღარ იარსებებენ დედამიწაზე, მით უმეტეს, რომ ვერ შეძლებენ ღვთის სასუფეველში შესვლას. ვინც ღვთის მიმართ არასოდეს ყოფილა გულწრფელი და სხვა გზა არ დარჩენია, გარდა იმისა, რომ ზერელედ ურთიერთობდეს მასთან — ღმერთი სწორედ ასეთ ადამიანებს განაწესებს მისი ხალხისთვის სამსახურის გამწევთა რიგებს. ასეთი ადამიანების მხოლოდ მცირე ნაწილი გადარჩება, ხოლო უმრავლესობა განადგურდება მათთან ერთად, ვისი შრომაც კი არ არის სტანდარტის შესაბამისი. საბოლოოდ, ღმერთი თავის სასუფეველში შეიყვანს ყველას, ვინც მასთან ერთი გულისა და გონებისაა — ღვთის ხალხს, მის ძეებს და მათ, ვინც ღვთის მიერ წინასწარ არის განსაზღვრული მღვდლობისთვის. ისინი ღვთის საქმის უწმინდესი ნაყოფი არიან. ხოლო რაც შეეხება მათ, ვინც ღვთის მიერ დადგენილ არც ერთ კატეგორიაში არ შედის, ისინი არამორწმუნეთა რიგებში იქნებიან შეყვანილნი, და თქვენვე ნამდვილად შეგიძლიათ წარმოიდგინოთ, თუ რა იქნება მათი შედეგი. მე უკვე გითხარით ყველაფერი, რაც უნდა მეთქვა; თქვენ მიერ არჩეული გზა სრულად თქვენი არჩევანია. უნდა გესმოდეთ, რომ ღვთის საქმე არასდროს ელოდება მას, ვინც მასთან ფეხის აწყობას ვერ ახერხებს, ხოლო ღვთის სამართლიანი ხასიათი არცერთი ადამიანის მიმართ არ იჩენს წყალობას.


იცოდი შენ? ღმერთმა კაცთა შორის დიადი რამ აღასრულა

ძველი ეპოქა წავიდა და დადგა ახალი. წლიდან წლამდე და დღითიდღე, ღმერთმა უამრავი საქმე აღასრულა. ის მოვიდა წუთისოფელში და შემდეგ განეშორა მას. ეს ციკლი მრავალი თაობის განმავლობაში მეორდებოდა. დღეს ღმერთი კვლავ აგრძელებს, როგორც ადრე, იმ საქმის კეთებას, რომელიც უნდა შეასრულოს, იმ საქმის, რომელიც ჯერ კიდევ დასასრულებელია, რადგან დღემდე არ შესულა განსასვენებელში. სამყაროს გაჩენიდან დღემდე ღმერთმა ბევრი საქმე შეასრულა. მაგრამ იცოდი თუ არა შენ, რომ დღეს ღმერთი გაცილებით მეტს აკეთებს, ვიდრე ადრე, და მისი საქმის მასშტაბები გაცილებით დიდია, ვიდრე ოდესმე? სწორედ ამიტომ ვამბობ, რომ ღმერთმა კაცთა შორის დიადი რამ აღასრულა. ღვთის ყოველი საქმე ძალიან მნიშვნელოვანია, როგორც ადამიანისთვის, ისე თავად ღმერთისთვის, რადგან მისი საქმის ყოველი ნაწილი ადამიანს უკავშირდება.

რადგანაც ღვთის საქმის არც დანახვა შეიძლება და არც მასთან შეხება — მით უმეტეს, მისი დანახვა სამყაროსთვისაა შეუძლებელი — როგორ შეიძლება ის იყოს რაიმე დიადი? მაინც რა სახის საქმე შეიძლება ჩაითვალოს დიადად? რასაკვირველია, ვერავინ უარყოფს, რომ რასაც არ უნდა აკეთებდეს ღმერთი, ის შეიძლება მიჩნეულ იქნეს დიადად, მაგრამ რატომ ვამბობ ამას იმ საქმეზე, რომელსაც ღმერთი დღეს აღასრულებს? როდესაც ვამბობ, რომ ღმერთმა დიადი რამ მოიმოქმედა, ეს უდავოდ მოიცავს ბევრ საიდუმლოებას, რომელიც ადამიანს ჯერ კიდევ არ ესმის. მოდით, ახლა მათზე ვისაუბროთ.

იესო დაიბადა ბაგაში, იმ ეპოქაში, რომელმაც ვერ შეიწყნარა მისი არსებობა, თუმცა სამყარომ ვერ შეძლო მისი დაბრკოლება; იგი ღვთის მზრუნველობით ოცდაცამეტი წლის განმავლობაში ცხოვრობდა კაცთა შორის. ამ წლების მანძილზე მან გამოსცადა წუთისოფლის სიმწარე და იგემა მიწიერი ტანჯვით აღსავსე ცხოვრება. მან იტვირთა ჯვარცმის უდიდესი ტვირთი მთელი კაცობრიობის გამოსასყიდად. მან გამოისყიდა ყველა ცოდვილი, რომელიც სატანის ბატონობის ქვეშ იმყოფებოდა და, საბოლოოდ, მისი მკვდრეთით აღმდგარი სხეული დაუბრუნდა თავის განსასვენებელს. ახლა კი დაიწყო ღვთის ახალი საქმე, რაც ნიშნავს, რომ ახალი ეპოქა დაიწყო. ღმერთს თავის სახლში მოჰყავს ისინი, ვინც გამოსყიდულ იქნა და იწყებს ხსნის ახალ საქმეს. ამჯერად, ხსნის საქმიანობა გაცილებით საფუძვლიანია, ვიდრე წარსულში. ეს არ არის სულიწმიდის მოქმედება ადამიანში, რათა მან საკუთარი თავი შეცვალოს, არც იესოს სხეულის გამოჩენა კაცთა შორის ამ საქმის შესასრულებლად და, მით უმეტეს, ეს საქმე არც სხვა საშუალებებით სრულდება. პირიქით, ეს არის თავად ხორცშესხმული ღმერთი, რომელიც ასრულებს ამ საქმეს და თავადვე წარმართავს მას. ის ამას აკეთებს იმისთვის, რათა ადამიანს ახალი საქმისკენ წაუძღვეს. განა ეს არ არის დიადი რამ? ღმერთი ამ საქმეს არც კაცობრიობის ნაწილის დახმარებით და არც წინასწარმეტყველებების საშუალებით აკეთებს; ამას თავად ღმერთი აღასრულებს. ზოგმა შეიძლება თქვას, რომ ეს არ არის დიადი რამ და მას არ შეუძლია ადამიანის აღტაცებაში მოყვანა. მაგრამ მე გეტყვი შენ, რომ ღვთის საქმე მხოლოდ ეს არ არის, არამედ რაღაც გაცილებით დიდი და ბევრად მეტი.

ამჯერად ღმერთი საქმის საკეთებლად მოდის არა სულიერი, არამედ სრულიად ჩვეულებრივი სხეულით. უფრო მეტიც, ეს არის ღვთის მეორე განსხეულება და ასევე სხეული, რომლის მეშვეობითაც ღმერთი უბრუნდება ხორცს. ეს არის ძალიან ჩვეულებრივი ხორცი. მასში შენ ვერ დაინახავ ვერაფერს, რაც მას სხვებისგან გამოარჩევს, მაგრამ მისგან მიიღებ მანამდე გაუგონარ ჭეშმარიტებებს. სწორედ ეს უმნიშვნელო ხორცი არის ღვთის ჭეშმარიტების ყოველი სიტყვის განსახიერება, უკანასკნელ დღეებში ღვთის საქმის მტვირთველი და გამოხატულება, რომლის მეშვეობითაც ადამიანი შეიცნობს ღვთის მთლიან ხასიათს. განა ძალიან არ გსურს იხილო ზეციერი ღმერთი? განა ძალიან არ გსურს შეიცნო ზეციერი ღმერთი? განა ძალიან არ გსურს იხილო კაცობრიობის დანიშნულების ადგილი? ის გაგიმხელს ყველა ამ საიდუმლოს — საიდუმლოებს, რომელთა თქმაც შენთვის არცერთ ადამიანს არასოდეს შეეძლო — და ასევე გეტყვის იმ ჭეშმარიტებებს, რომლებიც შენ არ გესმის. ის არის შენი კარიბჭე სასუფევლამდე და შენი მეგზური ახალ ეპოქაში. ეს ჩვეულებრივი ხორცი ინახავს ბევრ საიდუმლოს, რომელიც ადამიანისთვის მიუწვდომელია. მისი საქმეები შენთვის შეუცნობელია, მაგრამ მისი საქმის მთლიანი მიზანი საკმარისია იმის დასანახად, რომ ის არ არის მხოლოდ უბრალო ხორცი, როგორც ეს ადამიანებს ჰგონიათ; რამეთუ იგი წარმოადგენს ღვთის განზრახვასა და კაცობრიობაზე ღვთის ზრუნვას უკანასკნელ დღეებში. თუმცა შენ არ გესმის მისი სიტყვები, რომლებიც თითქოს ცასა და დედამიწას აზანზარებს, თუმცა ვერ ხედავ მის ცეცხლის ალთან მიმსგავსებულ თვალებს და არ განიცდი მისი რკინის კვერთხით წვრთნას, შენ მაინც შეგიძლია მისი სიტყვებიდან გაიგო, რომ ღმერთი მრისხანეა, და შეიტყო, რომ ღმერთი მოწყალებას ავლენს კაცობრიობის მიმართ; დაინახო ღვთის სამართლიანი ხასიათი და მისი სიბრძნე, და უფრო მეტიც — დააფასო ღვთის მზრუნველობა მთელი კაცობრიობისადმი. უკანასკნელ დღეებში ღვთის საქმე იმას გულისხმობს, რომ ადამიანს მიეცეს შესაძლებლობა, დედამიწაზე იხილოს კაცთა შორის მცხოვრები ზეციერი ღმერთი და შეძლოს ღვთის შეცნობა, მისი მორჩილება, მისი შიში და სიყვარული. სწორედ ამიტომ დაბრუნდა ის ხორციელად მეორედ. თუმცა ის, რასაც ადამიანი დღეს ხედავს, არის ადამიანის მსგავსი ღმერთი — ღმერთი ცხვირითა და ორი თვალით, მეტად შეუმჩნეველი ღმერთი — საბოლოოდ, ღმერთი დაგანახებთ, რომ ეს პიროვნება რომ არ არსებობდეს, ცა და დედამიწა უზარმაზარ ცვლილებას განიცდიდა; ეს პიროვნება რომ არ არსებობდეს, ცა დაბნელდებოდა, დედამიწა ქაოსში ჩაიძირებოდა და მთელი კაცობრიობა შიმშილსა და ეპიდემიებში იცხოვრებდა. ის დაგანახებთ, რომ უკანასკნელი დღეების განკაცებული ღმერთი თქვენს გადასარჩენად რომ არ მოსულიყო, მაშინ ღმერთი დიდი ხნის წინ მთელ კაცობრიობას ჯოჯოხეთში გაანადგურებდა; ეს ხორცი რომ არ არსებობდეს, თქვენ სამარადჟამოდ უდიდეს ცოდვილთა შორის დარჩებოდით და მუდმივად გვამები იქნებოდით. უნდა იცოდეთ, რომ ეს ხორცი რომ არ არსებობდეს, კაცობრიობისთვის შეუძლებელი იქნებოდა თავი დაეღწია დიდი უბედურებისთვის და იმ კიდევ უფრო მკაცრი სასჯელისთვის, რომელსაც ღმერთი უვლენს კაცობრიობას უკანასკნელ დღეებში. ეს ჩვეულებრივი ხორცი რომ არ შობილიყო, თქვენ ყველანი იქნებოდით ისეთ მდგომარეობაში, სადაც სიცოცხლეს ინატრებდით, მაგრამ ვერ იცოცხლებდით და სიკვდილს ინატრებდით, მაგრამ ვერ მოკვდებოდით. ეს ხორცი რომ არ არსებობდეს, თქვენ ვერ შეძლებდით ჭეშმარიტების მოპოვებას და დღეს ღვთის ტახტრევნის წინაშე წარდგომას; პირიქით, თქვენ დაისჯებოდით ღვთის მიერ თქვენი მძიმე ცოდვების გამო. განა იცოდით, რომ ღმერთი ხორციელად რომ არ დაბრუნებულიყო, ხსნის შანსი არავის ექნებოდა? და ეს ხორცი რომ არ მოსულიყო, ღმერთი დიდი ხნის წინ დაუსვამდა წერტილს ძველ ეპოქას? თუკი ეს ასეა, კვლავ უარყოფთ ღვთის მეორე განსხეულებას? რადგან ასეთ დიდ სარგებელს იღებთ ამ ჩვეულებრივი ადამიანისგან, რატომ არ უნდა მიიღოთ იგი სიხარულით?

ღვთის საქმე არის ის, რაზე წვდომაც შენ არ ძალგიძს. თუკი ბოლომდე ვერც იმას იაზრებ, სწორია თუ არა შენი არჩევანი და არც ის იცი, წარმატებით დასრულდება თუ არა ღვთის საქმე, მაშინ რატომ არ უნდა გამოსცადო ბედი და ნახო, იქნება თუ არა ეს ჩვეულებრივი ადამიანი შენთვის დიდი შემწეობის მომტანი და მართლაც შეასრულა თუ არა ღმერთმა დიადი საქმე? თუმცა, უნდა გითხრა, რომ ნოეს დროს კაცნი ისე ჭამდნენ, სვამდნენ, თხოვდებოდნენ და ცოლს ირთავდნენ, რომ ღმერთისთვის ამ ყველაფრისთვის თვალის დევნება აუტანელი გახდა; ამიტომ მან მოავლინა დიდი წარღვნა კაცობრიობის გასანადგურებლად და მხოლოდ ნოეს რვაწევრიანი ოჯახი და ყოველგვარი ფრინველი და მხეცი გადაარჩინა. უკანასკნელ დღეებში კი ღმერთი მხოლოდ მათ ინდობს, ვინც მისი ერთგული დარჩა ბოლომდე. მიუხედავად იმისა, რომ ორივე ეპოქა არის ღვთისთვის აუტანელი, უდიდესი გახრწნილების ეპოქა და ორივე ეპოქაში კაცობრიობა ისეთი გახრწნილია, რომ უარყოფს ღმერთს, როგორც თავის უფალს, ღმერთმა მხოლოდ ნოეს დროს მყოფი ადამიანები გაანადგურა. ორივე ეპოქის კაცობრიობა აყენებს ღმერთს დიდ ტკივილს, თუმცა ღმერთი დღემდე მოთმინებას იჩენს უკანასკნელი დღეების კაცთა მიმართ. რატომ არის ასე? არასოდეს გიფიქრიათ, რატომ? თუ მართლა არ იცით, მაშინ მე გეტყვით. მიზეზი, რის გამოც ღმერთს შეუძლია მოწყალება გაიღოს უკანასკნელი დღეების ადამიანებზე, ის კი არ არის, თითქოს ისინი ნოეს დროინდელ ხალხზე ნაკლებად გახრწნილნი იყვნენ ან ღვთის წინაშე სინანული აქვთ; მით უმეტეს, მიზეზი არც ის გახლავთ, თითქოს უკანასკნელ დღეებში ტექნოლოგია ისეა განვითარებული, რომ ღმერთს არ შეუძლია საკუთარ თავს დააძალოს მათი განადგურება, არამედ მიზეზი ისაა, რომ ღმერთს აქვს შესასრულებელი საქმე ადამიანთა გარკვეულ ჯგუფში უკანასკნელ დღეებში და ღმერთი აპირებს ამ საქმის თავად შესრულებას, თავისი განკაცებული ხორცით შეასრულებს. გარდა ამისა, ღმერთი აპირებს ისახავს ამ ჯგუფის ნაწილის ამორჩევას თავისი ხსნის ობიექტებად და თავისი მართვის გეგმის ნაყოფად, და ამ ადამიანებს შემდეგ ეპოქამდე მიიყვანს. ამიტომ, რადაც არ უნდა დასჯდომოდა, ღვთის მიერ გაღებული ეს მსხვერპლი მთლიანად იმ საქმისთვის მზადებაა, რომელსაც მისი განკაცებული ხორცი ასრულებს უკანასკნელ დღეებში. ის ფაქტი, რომ თქვენ დღევანდელ დღემდე მოაღწიეთ, სწორედ ამ ხორცის დამსახურებაა. მხოლოდ იმიტომ, რომ ღმერთი ხორციელად ცხოვრობს, გაქვთ თქვენ გადარჩენის შანსი. ყველა ეს კურთხევა მოპოვებულ იქნა ამ ჩვეულებრივი ადამიანის გამო. არა მხოლოდ ეს, არამედ, საბოლოოდ, უამრავი ერი თაყვანს სცემს ამ ჩვეულებრივ ადამიანს, ასევე მადლობას შესწირავს და დაემორჩილება ამ უმნიშვნელო პიროვნებას; რადგან სწორედ მის მიერ მოტანილმა ჭეშმარიტებამ, სიცოცხლემ და გზამ გადაარჩინა მთელი კაცობრიობა, დააცხრო კონფლიქტი ადამიანსა და ღმერთს შორის, შეამცირა მანძილი მათ შორის და გახსნა კავშირი ღვთისა და ადამიანის ფიქრებს შორის. სწორედ მან მოუპოვა ღმერთს კიდევ უფრო მეტი დიდება. განა ასეთი ჩვეულებრივი ადამიანი არ იმსახურებს შენს ნდობასა და თაყვანისცემას? განა ასეთი ჩვეულებრივი ხორცი უღირსია იმისთვის, რომ ქრისტე ეწოდოს? ნუთუ არ შეუძლია ასეთ ჩვეულებრივ ადამიანს გახდეს ღვთის გამოხატულება კაცთა შორის? განა ასეთი პიროვნება, რომელმაც კაცობრიობა უბედურებას გადაარჩინა, არ იმსახურებს თქვენს სიყვარულს და არ უნდა ეცადოთ, არ გაუშვათ ის? თუკი თქვენ უარყოფთ მისი ბაგეებით გამოხატულ ჭეშმარიტებებს და გძაგთ მისი არსებობა თქვენ შორის, მაშინ რა ბედი გელით საბოლოოდ?

უკანასკნელ დღეებში ღვთის მთელი საქმე სწორედ ამ ჩვეულებრივი ადამიანის მეშვეობით სრულდება. ის ყველაფერს გიწყალობებს და, მეტიც, მას შეუძლია გადაწყვიტოს ყველაფერი, რაც შენ გეხება. ნუთუ შეიძლება ასეთი პიროვნება იყოს ისეთი, როგორიც თქვენ გგონიათ: იმდენად უბრალო ადამიანი, რომ ხსენებადაც არ ღირდეს? განა მისი ჭეშმარიტება არ არის საკმარისი თქვენს ბოლომდე დასარწმუნებლად? განა საკუთარი თვალით მისი საქმეების ხილვა ვერ გარწმუნებთ? თუ ის გზა, რომლითაც ის წარუძღვება ხალხს არ არის იმის ღირსი, რომ მასზე გაიაროთ? როცა ყველაფერი უკვე ნათქვამია და გაკეთებულია, რა არის ის, რაც თქვენში მის მიმართ ანტიპათიას იწვევს, რატომ უარყოფთ მას და რატომ გაურბიხართ? სწორედ ეს პიროვნება გამოხატავს ჭეშმარიტებას, სწორედ ეს პიროვნება იძლევა ჭეშმარიტებას და სწორედ ეს პიროვნება გიჩვენებთ გზას, რომელსაც უნდა გაჰყვეთ. ნუთუ კვლავ ვერ პოულობთ ღვთის საქმის კვალს ამ ჭეშმარიტებებში? იესოს საქმის გარეშე კაცობრიობა ვერ ჩამოვიდოდა ჯვრიდან, მაგრამ დღევანდელი განკაცებული ღმერთის გარეშე, ისინი, ვინც ჯვრიდან ჩამოვიდნენ, ვერასოდეს მოიპოვებდნენ ღვთის მოწონებას და ვერ შევიდოდნენ ახალ ეპოქაში. ამ ჩვეულებრივი ადამიანის მოსვლის გარეშე, თქვენ არასოდეს გექნებოდათ შესაძლებლობა გეხილათ ღვთის ჭეშმარიტი სახე და არც იქნებოდით ამის ღირსნი, რადგან თქვენ ყველანი ხართ დიდი ხნის წინ გასანადგურებელი ობიექტები. რადგან ღმერთის მეორედ განკაცების დადგომის გამო, მან მოგიტევათ და წყალობა მოგივლინათ. მიუხედავად ამისა, სიტყვები, რომლებიც ბოლოს უნდა დაგიტოვოთ, კვლავაც ეს არის: ეს ჩვეულებრივი პიროვნება, რომელიც განკაცებული ღმერთია, სასიცოცხლოდ მნიშვნელოვანია თქვენთვის. ეს არის ის დიადი რამ, რომელიც ღმერთმა უკვე აღასრულა კაცთა შორის.


მხოლოდ ბოლო ჟამის ქრისტემ შეიძლება დააყენოს ადამიანი მარადიული სიცოცხლის გზაზე

ყველა ვერ დაადგება სიცოცხლის გზას, სიცოცხლის გზაზე შედგომა ყველასთვის ადვილი არაა, რადგან სიცოცხლე მხოლოდ ღვთისგან მომდინარეობს. სხვაგვარად რომ ვთქვათ, მხოლოდ ღმერთს ეკუთვნის სიცოცხლის არსი, მხოლოდ ღვთისაა სიცოცხლის გზა. მაშასადამე, მხოლოდ ღმერთია სიცოცხლის წყაროცა და ცოცხალი წყლის უხვი სათავეც. სამყაროს შექმნიდან მოყოლებული ღმერთმა განასრულა დიდძალი საქმე, რომელსაც სიცოცხლის ძალა მოაქვს, დიდძალი საქმე, რომელიც სიცოცხლეს ანიჭებს ადამიანს და მანვე გაიღო დიდძალი ფასიც, რომელიც ადამიანს სიცოცხლეს მოაპოვებინებს.. ასე იმიტომ ხდება, რომ თავად ღმერთია მარადიული სიცოცხლე, თავად ღმერთია გზა, რომელმაც შეიძლება აღადგინოს ადამიანი. ღმერთი ყოველთვისადამიანის გულშია, ის ყოველთვის სუფევს ადამიანთა შორის. იგი მამოძრავებელი ძალაა ადამიანის სიცოცხლისა, ის არის ადამიანის გადარჩენის საფუძველი და დაბადების შემდეგ მისი გადარჩენის დიდი პირობაც. მისით შეუძლიათ ადამიანებს ხელახლა დაიბადონ და მტკიცედ განვლონ საკუთარი ცხოვრება. ენაცვლებიან ერთმანეთს ღვთის ძლევამოსილებასა და უშრეტ სიცოცხლის ძალაზე დანდობილი თაობები და ღვთიური სიცოცხლის ძალაც ეხმარება მათ. არცერთ ჩვეულებრივ ადამიანს არ გადაუხდია იმგვარი ფასი, არასოდეს, როგორიც ღმერთმა გადაიხადა. ნებისმიერ ძალაზე უპირატესია ღვთიური სიცოცხლის ძალა. მეტიც, ნებისმიერ ძალას აღემატება იგი. ღვთის სიცოცხლე მარადიულია, მისი ძალა — საკვირველი და შეუძლებელია რომელიმე ქმნილებამ თუ ბოროტმა ძალამ მისი სიცოცხლის ძალას სძლიოს. დროისა და ადგილის მიუხედავად,ღვთიური სიცოცხლის ძალა არსებობს და ბრწყინვალე ნათებას ასხივებს. უზარმაზარი ცვლილებები შეიძლება განიცადოს ცამ და მიწამ, მაგრამ ღვთის სიცოცხლე საუკუნოდ იგივეა. ყველაფერი შეიძლება გაქრეს, ხოლო ღვთის სიცოცხლე კვლავ იარსებებს, რამეთუ ღმერთი დასაბამია ყოველთა ცოცხალთა გადარჩენის და ფესვი, რომელზეც დამოკიდებულია ყველაფრის გადარჩენა. ღვთისგან მომდინარეობს ადამიანის სიცოცხლე, ღვთით არსებობს სამოთხე და დედამიწის გადარჩენაც მისი სიცოცხლის ძალის შედეგია. ვერაფერი, რაც ცოცხალია ვერ გადააჭარბებს ღვთის უზენაესობას; ვერაფერი, რაც ცოცხალია, ვერ აარიდებს თავს მის უზენაესობას. ამგვარად, ვინც გინდა იყოს, ყველა უნდა დაემორჩილოს მის ხელმწიფებას, ყველა მას უნდა მორჩილებლდეს, რადგან მისი ხელიდან თავის დაღწევა არავის ძალუძს.

ვინძლო ახლა სიცოცხლის მოპოვება ან ჭეშმარიტებასთან ზიარება გსურს, მაგრამ, რაც უნდა იყოს, შენ ღვთის პოვნას ნატრობ, პოვნას ღვთისა, რომელსაც შეგიძლია მიენდო, რომელსაც შენთვის მარადიული სიცოცხლის მონიჭება შეუძლია. თუკი მარადიული სიცოცხლის მოპოვებაა შენი ნატვრაა, პირველ ყოვლისა, მარადიული სიცოცხლის სათავეს უნდა ჩასწვდე, უპირველესად უნდა იცოდე, სად სუფევს ღმერთი. უკვე ვთქვი, რომ დაურღვეველი სიცოცხლე მხოლოდ ღმერთია და მხოლოდ ღვთისაა სიცოცხლის გზა. რაკი ღმერთი დაურღვეველი სიცოცხლეა, ის მარადიული სიცოცხლეა. რამეთუ მხოლოდ ღმერთია სიცოცხლის გზა, მარადიული სიცოცხლე არის თავად ღმერთი. მაშასადამე, უპირველესად უნდა ჩასწვდე, სადაა ღმერთი და როგორ უნდა მოიპოვო მარადიული სიცოცხლის ეს გზა. მოდი, ერთად განვიხილო ეს ორი საკითხი, თითოეული ცალ-ცალკე.

თუ ჭეშმარიტად გსურთ დაადგეთ მარადიული ცხოვრების გზას, თუ დაუცხრომლად ეძიებთ მას, თავდაპირველად ამ კითხვას უპასუხეთ: სად არის დღეს ღმერთი? ეგებ უპასუხოთ, რა თქმა უნდა, ღმერთი ზეცაში ცხოვრობს, ჩვენთან ხომ არ იცხოვრებსო? შეიძლება თქვათ, რასაკვირველია, ღმერთი ყველაფერშიაო. შეიძლება თქვათ, ღმერთი თითოეული ადამიანის გულში ანდა სულიერ სამყაროში სახლობსო. ამათგან არცერთს არ უარვყოფ, მაგრამ ნათელი უნდა მოვფინო საკითხს. ნათქვამი, რომ ღმერთს ადამიანის გულში აქვს დადებული ბინა, მთლად სწორი არაა, მაგრამ არც ბოლომდე მცდარია, რადგან მორწმუნეთა შორის არიან ისეთები, ვისი რწმენაც ნამდვილია და ისეთებიც, ვისი რწმენაც ყალბია, ისეთები, ვისი ქცევაც მოსაწონია ღვთისთვის და ისეთები, ვისაც ღმერთი არ უწონებს ქცევას, ისეთები, ვინც აამებენ ღმერთს და ისეთები, ვისაც შეაჩვენებს. არიან ისეთებიც, ვისაც სრულყოფს და ისეთებიც, ვისაც მოსრავს. ჰოდა, მეც ვამბობ, რომ ღმერთი მცირერიცხოვან ადამიანთა გულებში ცხოვრობს. ასეთები უეჭველად არიან ისინი, ვისაც ნამდვილად სწამს ღმერთი, ვისი ქცევაც მოსაწონია ღვთისთვის, ვინც აამებს მას და ვისაც ის სრულყოფს. ასეთებს უფალი მიუძღვით და რაკი ასეა, მათ უკვე უნახავთ ღვთის მარადიული ცხოვრების გზაც, უკვე სმენიათ მის შესახებ. არავითარ შემთხვევაში არ მიიღებს ღმერთი მათ, ვისი ღვთისადმი რწმენაც ყალბია, ვისი ქცევაც არაა მოსაწონი ღვთისთვის, ვისაც თავად შეაჩვენებს და მოსრავს. ისინი უსათუოდ დარჩებიან ცხოვრების გზის მიღმა და ვერ შეიმეცნებენ, ვერავითარ შემთხვევაში, სად სუფევს ღმერთი. ასეთებისგან განსხვავებით, მათ, ვისაც ცოცხალი ღმერთი ჰყავს გულში, იციან მისი ადგილსამყოფელი. ისინი მიჰყვებიან ღმერთს, მათ უწყალობებს მარადიული ცხოვრების გზას ღმერთი. მაშ, ახლა ხომ იცით, სად არის ღმერთი? ღმერთი ადამიანის გულშიცაა და მის გვერდითაცაა. ყველაფერზე ამაღლებული ღმერთი სულიერ სამყაროზე მეტად მიწაზეა, ადამიანის სამყოფელში. შესაბამისად, ბოლო ჟამის მოახლოებამ ახალ სივრცეებში გადაიტანა ღვთის საქმეც. ღმერთი ყველგანაა, უზენაესია ყველაფერზე და, ამასთანავე, ის არის ადამიანის გულშიც, ეხმარება ადამიანს. მეტიც, ღმერთი არსებობს ადამიანთა შორის. მხოლოდ ამგვარად ძალუძს მას აზიაროს კაცობრიობა ცხოვრების გზას, დააყენოს ადამიანი ცხოვრების გზაზე. ღმერთი მოვიდა დედამიწაზე, ცხოვრობს ადამიანთა შორის ისე, რომ ადამიანს შეუძლია ეზიაროს ცხოვრების გზას. ის მოვიდა იმისთვის, რომ ადამიანმა იარსებოს. ამავდროულად, ღმერთი ყველგანაა, განაგებს ყველაფერს, რათა გააადვილოს კაცთა შორის თავისი ხელმძღვანელობა. მაშასადამე, თუკი შენ აღიარებ დოქტრინას იმის შესახებ, რომ ღმერთი ზეცასა და ადამიანის გულშია, თუმცა არ აღიარებ ადამიანთა შორის ღვთის სუფევის შესახებ ჭეშმარიტებას, მაშინ ვერასოდეს მოიპოვებ სიცოცხლეს, ვერასოდეს ეზიარები ჭეშმარიტების გზას.

თავად ღმერთია სიცოხლეც და ჭეშმარიტებაც, ხოლო მისი სიცოცხლე და ჭეშმარიტება თანაარსებობს. ვისაც არ ძალუძს ეზიაროს ჭეშმატებას, ის სიცოცხლეს ვერ მოიპოვებს. ღვთის ხელმძღვანელობის, დახმარებისა და მის მიერ მოწოდებული ჭეშმარიტების გარეშე მარტოოდენ სიტყვებს ეზიარები, დოქტრინებსა და, რაც უარესია, სიკვდილსაც. ყველგანმსუფევია ღვთის სიცოცხლე, ხოლო მისი ჭეშმარიტება და სიცოცხლე თანაარსებობს. თუკი ჭეშმარიტების სათავეს ვერ პოულობ, მაშინ ვერც სასიცოცხლო საზრდოს მოიპოვებ. სასიცოცხლო საზრდოს მოპოვება თუ არ ძალგიძს, მაშინ, ცხადია, არავითარი ჭეშმარიტება არ გექნება, ხოლო შენი სხეულის სისრულე, გარდა წარმოსახვებისა და ფანტაზიებისა, სხვა არაფერი იქნება, შენი ხორცის, შენი აყროლებული ხორცის გარდა. იცოდე, არც წიგნის სიტყვები ითვლება სიცოცხლედ, ვერც ისტორიულ ჩანაწერებს შემოინახავ, როგორც ჭეშმარიტებას და ვერც წარსულის წესები გამოდგება ღვთის ამჟამინდელი სიტყვის დასამოწმებლად. ჭეშმარიტებას, სიცოცხლეს, ღვთის ზრახვებსა და მის ამჟამინდელ საქმეს წარმოადგენს მხოლოდ სიტყვები, რომლებსაც წარმოთქვამს მიწაზე მოსული და კაცთა შორის მსუფევი ღმერთი. ღვთის საქმეთა შესახებ საუკუნეთა განმავლობაში გაკეთებულ ჩანაწერებს თუ უერთგულებ, გამოვა, რომ არქეოლოგი ხარ და შენს დასახასიათებლადაც უკეთესს ვერაფერს იტყვი, გარდა იმისა, რომ ისტორიულ რელიკვიათა ექსპერტი ბრძანდები. არასოდეს გაეჭვებს ღვთის წარსულ საქმეთა კვალი, მაგრამ შენ მარტოოდენ აჩრდილი გწამს ღვთისა, შემორჩენილი იმ დროიდან, როდესაც კაცთა შორის საქმობდა ღმერთი. გწამს მხოლოდ გზა, რომელზეც ღმერთმა თავის მიმდევრებს წარსულში მიუთითა, მაგრამ არ გწამს მიმართულების, რომელიც ღვთის საქმეს დღეს აქვს, არ გწამს ღვთის სახის დღევანდელი დიდებული გამომეტყველებისა, არ გწამს ღვთის მიერ ამჟამად გამოხატული ჭეშმარიტება. ამიტომაც, უცილობლად, მეოცნებე ხარ შენ, რომელიც სრულიად მოწყვეტილია რეალობას. ახლაც თუ ებღაუჭები სიტყვებს, რომლებიც ადამიანს სიცოცხლეს ვერ მოუტანს, მარტოოდენ უიმედო გამხმარი ტოტი ხარ, რადგან მეტისმეტად კონსერვატიული, მეტისმეტად ურჩი და მეტისმეტად შეუვალი ხარ იმისთვის, რომ იაზროვნო!

ხორცშესხმულ ღმერთს ქრისტედ მოიხსენიებენ, და სულაც არაა გადაჭარბება ღმერთად მოიხსენიო ქრისტე, რომელსაც შეუძლია ჭეშმარიტება უწყალობოს ადამიანებს, რამეთუ მას ღვთიური არსი აქვს, ღვთის განგება აქვს და ღვთიური საქმის სიბრძნე, რომელიც კაცთათვის მიუღწეველია. თაღლითია, ვინც საკუთრ თავს ქრისტეს უწოდებს, თუმცა ღვთის საქმეთა ქმნა არ შეუძლია. ქრისტე უბრალოდ მიწაზე ღმერთის გამოცხადება არაა, არამედ სხეულია, რომელიც ღმერთმა მიწაზე და კაცთა შორის თავისი საქმის განსრულებისას შეისხა. ეს სხეული ვერ ჩანაცვლდება ნებისმიერი ადამიანით. ეს ის სხეულია, რომელსაც საკმარისად შეუძლია ზიდოს მიწაზე ღვთის საქმე, გამოხატოს ღვთის განგებულება, სათანადოდ წარმოადგინოს ღმერთი და სიცოცხლე მიანიჭოს ადამიანს. ადრე თუ გვიან, დაეცემა ყველა, ვინც ქრისტედ ასაღებს თავს — ქრისტეობას კი იჩემებენ, მაგრამ მისი არსისა არაფერი გააჩნიათ. ჰოდა, მეც ვამბობ, რომ ქრისტეს ნამდვილობას ადამიანი ვერ განსაზღვრავს. ამ კითხვაზე პასუხი თავად ღმერთს აქვს, ის წყვეტს ამას. შესაბამისად, თუკი მართლა გსურს სიცოცხლის გზის ძიება, პირველ ყოვლისა, უნდა აღიარო, რომ ადამიანისთვის სიცოცხლის მინიჭების საქმეს კაცთა შორის მოსვლით იქმს ღმერთი, უნდა აღიარო, რომ ადამიანისთვის სიცოცხლის გზის მისანიჭებლად ის კაცთა შორის ბოლო ჟამს მოდის, არა — წარსულში, არამედ — დღეს.

უკანასკნელი დღეების ქრისტეს მოაქვს სიცოცხლე და მარადიული, უსასრულო ჭეშმარიტება. ეს ჭეშმარიტება გზაა, რომლითაც ადამიანი სიცოცხლეს მოიპოვებს, ერთადერთი გზა, რომლითაც მან ღმერთი უნდა შეიცნოს, სასურველ უნდა იქმნას ღვთისთვის. თუკი არ ეძებ უკანასკნელი დღეების ქრისტეს მიერ ნაბოძებ სიცოცხლის გზას, მაშინ ვერასოდეს იქნები იესოსთვის სასურველი, ვერასოდეს გახდები ზეციური სამეფოს კარიბჭეში შესვლის ღირსი, რამეთუ ისტორიის მარიონეტი და ტყვე ხარ. წესებით, სიტყვებითა და ისტორიის ბორკილებით მართულნი, ვერასოდეს მოიპოვებენ სიცოცხლეს და ვერასოდეს დაადგებიან მარადიული ცხოვრების გზას — ნაცვლად იმისა, ტახტიდან მომდინარე სიცოცხლის წყალი ჰქონდეთ, მათ არა გააჩნიათ რა, მღვრიე წყლის გარდა, რომელიც ათასობით წლის განმავლობაში გარს აკრავთ. ის, ვისაც სიცოცხლის წყალი არ ებოძება, სამუდამოდ დარჩება გვამად, სატანის ძედ და ჯოჯოხეთის ნაშობად. მაშ, როგორღა უნდა იხილონ მათ ღმერთი? შენ ცდილობ მხოლოდ წარსულს ჩაებღაუჭო, გაუნძრევლად იდგე და ყველაფერი ისე დარჩეს, როგორც არის. არ ცდილობ შეცვალო არსებული მდგომარეობა და ისტორიას ზურგი შეაქციო. მაშ, სულ მუდამ დაუპირისპირდები ღმერთს? აზვირთებული ტალღებისა და მგრგვინავი ჭექა-ქუხილივით დიდი და დიადია ღვთის საქმენი, შენ კი ზიხარ განადგურების მოლოდინში, უმოქმედოდ, ელოდები, როდის მოგეცემა რაღაცები და კვლავ ძველს ეჭიდები. კრავის ნაკვალევზე დადისო, აბა, როგორ უნდა იფიქრონ შენზე? სად ჩანს, რომ ვისაც ეჭიდები, მუდამ ახალი ღმერთია, ღმერთი, რომელიც არ ბერდება არასოდეს? შენი გაყვითლებული წიგნები ახალ ხანაში როგორ შეგიძღვება? როგორ უნდა გაპოვნინოს ამ წიგნებმა ღვთის საქმენი? ზეცამდე მათ როგორ უნდა აღგამაღლონ? ხელში მარტოოდენ სიტყვები შეგრჩენია, რომლებიც დროებითი ნუგეშის გარდა ვერაფერს მოგცემს, ვერ გაზიარებთ ჭეშმარიტებებს, რომლებმაც შეიძლება სიცოცხლე გიბოძონ. სიტყვები, რომლებსაც წმინდა წიგნებში ამოიკითხავ, მხოლოდ ენას გაგიმდიდრებენ. ეს სიტყვები არ წარმოადგენს სიბრძნეს, რომელიც ადამიანის ცხოვრების შეცნობაში დაგეხმარება, მით უფრო გზას, რომელმაც შეიძლება სრულყოფამდე მიგიყვანოს. ნუთუ ამგვარი შეუსაბამობა საკმარისი მიზეზი არ არის დასაფიქრებლად? დაფარულ საიდუმლოთა ჩაწვდომას არ გიადვილებს? შეგიძლია ღმერთთან შესახვედრად სამოთხეში შენით მოხვდე? ღმერთი თუ არ მოვა, შეგიძლია ცად აიყვანო საკუთარი თავი და ღმერთთან ერთად ოჯახური ბედნიერებით დატკბე? კვლავაც ოცნებობ? მაშ, მოგიწოდებ შეეშვა ოცნებას და შეხედო მას, ვინც ირჯება ახლა. ნახე, უკანასკნელ დღეებში ადამიანის გადასარჩენად ვინ ირჯება ახლა! სხვაგვარად ჭეშმარიტებასა და სიცოცხლეს ვერასდროს ეზიარები.

ამქვეყნად ყველაზე სასაცილონი არიან ისინი, ვისაც სურს მოიპოვოს სიცოცხლე ისე, რომ ქრისტესმიერ ჭეშმარიტებას არ მიენდოს. ილუზიებში იკარგებიან ისინიც, ვინც არ იღებს ქრისტეს მიერ ბოძებულ სიცოცხლის გზას. ჰოდა, მეც ვამბობ, რომ მათ, ვინც არ იღებს უკანასკნელი დღეების ქრისტეს, ღმერთი სამუდამოდ მოიძულებს. სასუფევლის კარია უკანასკნელი დღეების ადამიანისთვის ქრისტე და არავის ძალუძს გვერდი აუაროს მას. მხოლოდ ქრისტეში შეიძლება სრულყოს ადამიანი ღმერთმა. შენ ღმერთის გწამს, მაშასადამე, უნდა მიიღო მისი სიტყვა, უნდა დაემორჩილო მის სიტყვას. ნუ იფიქრებ მხოლოდ კურთხევის მიღებაზე მაშინ, როდესაც ჭეშმარიტებისა და სასიცოცხლო საზრდოს მიღება არ შეგიძლია. უკანასკნელ დღეებში ქრისტე მოდის იმისთვის, რომ სიცოცხლე მიანიჭოს ყველას, ვისაც გულწრფელად სწამს იგი. ეს ყველაფერი იმისთვისაა, რომ ძველი დრო დასრულდეს და ახალ ხანაში შეაბიჯოთ, გზაა, რომელსაც უნდა დაადგეს ყველა, ვისაც ახალ ხანაში შებიჯება სურს. ქრისტეს თუ არ აღიარებ, მეტიც, თუკი გმობ, დევნი ანდა განაჩენი გამოგაქვს მისთვის, უცილობლად დაიწვები მარადიულ ცეცხლში და ღვთის სასუფეველში ვერასოდეს შეხვალ, რამეთუ ქრისტე თავადაა წმიდა სულის გამოხატულება, ღვთის გამოხატულება, ის, ვისაც მიწაზე თავისი საქმის გაკეთება მიანდო ღმერთმა. ჰოდა, მეც გეტყვით, თუკი არ შეგიძლია, მიიღო ყველაფერი, რაც უკანასკნელი დღეების ქრისტემ გააკეთა, მაშინ შენ სულიწმიდას გმობ. ყველასთვის ნათელია, რა სასჯელი მოელის მათ, ვინც გმობს სულიწმიდას. ამასაც გეტყვი: თუკი ეწინააღმდეგები უკანასკნელი დღეების ქრისტეს, თუ უარყოფ მას, შედეგებზე შენ მაგივრად პასუხს ვერავინ აგებს. მეტიც, ამიერიდან აღარასოდეს გექნება შესაძლებლობა, ღვთისთვის სასურველი იყო.თუნდაც მონანიება გსურდეს, მეტად ვეღარასდროს იხილავ ღვთის სახეს, რადგან ვისაც ეწინააღმდეგები, არ არის ადამიანი. ვისაც უარყოფ, ქრისტეა და არა ვიღაც უბადრუკი ადამიანი. იცი, ამას შედეგად რა მოჰყვება? პატარა შეცდომას კი არ უშვებ, საშინელ ცოდვას ჩადიხარ. ყველას ვურჩევ: არ გამოაჩინოთ ეშვები, ნურც ბრჭყალებს ატრიალებთ აქეთ-იქით და ნურც თავნებურად გამოთქვამთ შენიშვნებს ჭეშმარიტების წინაშე, რამეთუ მხოლოდ ჭეშმარიტებას ძალუძს სიცოცხლის ბოძება თქვენთვის, მხოლოდ ჭეშმარიტებით თუ იშვებით ხელახლა და კვლავ იხილავთ ღვთის სახეს.


შეამზადეთ საკმარისი კეთილი საქმენი თქვენი საბოლოო სამყოფლისთვის

მე მრავალი საქმე აღვასრულე თქვენს შორის და, რა თქმა უნდა, მრავალი სიტყვაც წარმოვთქვი. თუმცა, ვერ განვდევნე განცდა, რომ სიტყვამან ჩემმან და საქმემან ჩემმან უკანასკნელ დღეებში სრულად ვერ აღასრულა ჩემი საქმის მიზანი. რამეთუ ამ უკანასკნელ დღეებში ჩემი საქმე მიმართულია არა ცალკეული ადამიანის ან ადამიანთა ჯგუფისკენ, არამედ ჩემი თანდაყოლილი ხასიათის გამოვლინებისკენ, თუმცა, უამრავი მიზეზის გამო — შესაძლოა დროის სიმცირისა თუ გადატვირთული სამუშაო გრაფიკის გამო — ადამიანებს ჩემი ხასიათიდან ჩემი არავითარი შემეცნება არ მიუღიათ. ამიტომ ვიწყებ ჩემი ახალი გეგმის განხორციელებას, ჩემს საბოლოო საქმეს და ახალ ფურცელს ვშლი ჩემს საქმეში, რათა ყოველი, ვინც მიხილავს, მკერდში იცემდეს ხელს, ქვითინებდეს და განუწყვეტლივ მოთქვამდეს ჩემი არსებობის გამო, რადგან მე მომაქვს კაცობრიობის დასასრული ქვეყანასა ზედა და ამიერიდან სრულად განვაშიშვლებ ჩემს ხასიათს კაცთა წინაშე, რათა ყველამ - ვინც მიცნობს და ვინც არ მიცნობს, იხილოს და გულისხმაჰყოს, რომ მე ჭეშმარიტად მოველ კაცთა სამყაროში, მოველ მიწაზე, სადაც ყოველივე მრავლდება. ეს არის ჩემი გეგმა და ჩემი ერთადერთი „აღსარება“ კაცობრიობის შექმნიდან დღემდე. დაე, სრულად მოაპყარით თვალი და გული ჩემს ყოველ ნაბიჯს, რამეთუ ჩემი კვერთხი კვლავ უახლოვდება კაცობრიობას, ყველას, ვინც მე მეწინააღმდეგება.

ზეცასთან ერთად ვიწყებ იმ საქმეს, რომელიც უნდა აღვასრულო. ასე მივიკვლევ გზას ხალხთა ნაკადში, ავდივარ ზეცაში და ჩამოვდივარ მიწაზე ისე, რომ ვერავინ ამჩნევს ჩემს ნაბიჯებს და არავის ესმის ჩემი სიტყვა. ამიტომაც ჩემი გეგმა მშვიდად და შეუფერხებლად ხორციელდება. უბრალოდ, თქვენი გრძნობები და აღქმის უნარი იმდენად დაჩლუნგებულია, რომ ვერ ამჩნევთ ჩემს ნაბიჯებს. თუმცა უეჭველად დადგება დღე, როცა თქვენ შეიცნობთ ჩემს განზრახვას. დღეს მე თქვენთან ერთად ვცხოვრობ და თქვენთან ერთად განვიცდი ტანჯვას და დიდი ხანია ვიცი კაცობრიობის დამოკიდებულება ჩემს მიმართ. არ მსურს ამაზე მეტის თქმა და მით უფრო, თქვენი შერცხვენა ამ მტკივნეული თემის კვლავ გახსენებით. მხოლოდ ის მსურს, რომ თქვენს გულებში ჩაიხედოთ და გაიხსენოთ ყოველივე, რაც ჩაგიდენიათ, რათა ჩვენი შემდეგი შეხვედრის დღეს ანგარიში გავასწოროთ. არ მსურს რომელიმე თქვენგანს ცრუ ბრალდება წავუყენო, რადგან ყოველთვის სამართლიანად, პატიოსნად და ღირსეულად ვიქცეოდი. ამასთანავე, ვიმედოვნებ, რომ იქნებით ღირსეულნი და არ ჩაიდენთ არაფერს, რაც ეწინააღმდეგება ზეცას, მიწასა და თქვენსავე სინდისს. ეს არის ერთადერთი რამ, რასაც თქვენგან ვითხოვ. კაცთაგან ბევრი მოუსვენრობასა და შინაგან შფოთვას განიცდის, რადგან სასტიკი ბოროტება აქვს ჩადენილი; ბევრი კი სირცხვილით იწვის, რადგან არც ერთი კეთილი საქმე არ გაუკეთებია. თუმცა, არიან ისეთებიც, რომლებიც ნაცვლად იმისა, რომ საკუთარი ცოდვების გამო სცხვენოდეთ, უარესობისკენ მიდიან, მთლიანად იხსნიან ნიღაბს, რომელიც მათ მახინჯ მხარეებს ფარავდა, რაც ჯერ კიდევ ბოლომდე არ იყო გამოვლენილი და ამით ჩემს ხასიათს სცდიან. მე არ ვაქცევ ყურადღებას არცერთი ადამიანის ცალკეულ ქმედებებს. მე ვასრულებ საქმეს, რაც უნდა შევასრულო — იქნება ეს ცნობების შეგროვება, ქვეყნის მოვლა თუ მოქმედება ჩემი ინტერესების ფარგლებში. მნიშვნელოვან მომენტებში ვაგრძელებ ჩემი საქმის განხორციელებას კაცთა შორის ისე, როგორც თავიდან იყო ჩაფიქრებული, არც გვიან და არც ადრე, მშვიდად და შეუფერხებლად. თუმცა ყოველი ნაბიჯის გადადგმისას ზოგი განზე რჩება, რადგან მძულს მათი მლიქვნელობა და მათი ყალბი მორჩილება. მათ, ვინც ზიზღს მგვრიან, აუცილებლად მივატოვებ ნებსით თუ უნებლიედ. მოკლედ რომ ვთქვა, მსურს ყველამ, ვინც მძულს, ჩემგან შორს დაიჭიროს თავი და რა თქმა უნდა, არ დავინდობ ბოროტებს, რომლებიც ჩემს სახლში დარჩებიან, რადგან კაცთა სასჯელის დღე ახლოსაა და არ ვჩქარობ ჩემი სახლიდან იმ საძაგელი სულების განდევნას, რადგან მე ჩემი გეგმა მაქვს.

ახლა დროა, როდესაც მე განვსაზღვრავ თითოეული ადამიანის შედეგს და არა ის ეტაპი, როდესაც ადამიანზე მუშაობა დავიწყე. ჩემს ჩანაწერთა წიგნში ერთმანეთის მიყოლებით აღვრიცხავ თითოეული კაცის სიტყვებსა და ქმედებებს, მის ჩემსკენ სწრაფვას, მის თანდაყოლილ თვისებებსა და საბოლოო გამოვლინებას. ამგვარად, როგორი ადამიანიც არ უნდა იყოს, ვერავინ დააღწევს თავს ჩემს ხელს. ყველა მათგანი თავისი გვარობისდა მიხედვით დახარისხდება ჩემი განაწილების თანახმად. მე ვწყვეტ ყოველი კაცის საბოლოო სამყოფელს არა ასაკის, სტაჟისა თუ განცდილი ტანჯვის ოდენობის და მითუმეტეს იმის მიხედვით, რამდენად საცოდავია იგი, არამედ იმის მიხედვით, ფლობს თუ არა ის ჭეშმარიტებას. სხვა გზა არ არსებობს. თქვენ უნდა გაიაზროთ, რომ განურჩევლად დაისჯება ყველა, ვინც არ ემორჩილება ღვთის ნებას და ვერავინ შეცვლის ამას. მაშასადამე, ყველა, ვინც დაისჯება, დაისჯება ღვთის სამართლის აღსასრულებლად და მათ მიერ ჩადენილი ბოროტი საქმეებისთვის მიეზღვებათ. არცერთი ცვლილება არ შემიტანია ჩემს გეგმაში. უბრალოდ, იმ კაცთა რიცხვი სულ უფრო მცირდება, ვისკენაც ჩემს სიტყვებს მივმართავ ისევე, როგორც იმათი რიცხვი, ვისაც ჭეშმარიტად ვიწონებ. მიუხედავად ამისა, ვამტკიცებ, რომ ჩემი გეგმა არასოდეს შეცვლილა. ცვალებადია მხოლოდ კაცთა რწმენა და სიყვარული, რომელიც იმდენად იცვლება და სუსტდება, რომ შესაძლებლია ჩემი მაამებლობიდან გულგრილობამდე მივიდნენ და უარმყონ კიდეც. ჩემი დამოკიდებულება თქვენს მიმართ არც თბილი იქნება და არც ცივი, სანამ არ ვიგრძნობ ზიზღსა და სიძულვილს და საბოლოოდ სასჯელს არ დაგადებთ. თუმცა, სასჯელის დღეს მე თქვენ კვლავ დაგინახავთ, მაგრამ თქვენ ვეღარ შეძლებთ ჩემს ხილვას. რადგან თქვენი ცხოვრება მოსაწყენი და ერთფეროვანი გახდა ჩემთვის, ზედმეტი იქნება იმის თქმა, რომ მე ავირჩიე სხვა გარემო საცხოვრებლად, რათა თავი ავარიდო თქვენი ბოროტი სიტყვებით გამოწვეულ ტკივილს და განვრიდო თქვენს აუტანლად ბინძურ ქცევას, რათა ვეღარ შეძლოთ ჩემი მოტყუება ან ჩემდამი ზედაპირული და გულგრილი დამოკიდებულების გამოვლენა. სანამ მიგატოვებთ, კიდევ ერთხელ მოგიწოდებთ, თავი შეიკავოთ იმისგან, რაც ეწინააღმდეგება ჭეშმარიტებას. პირიქით, აკეთეთ ის, რაც ყველასთვის სასიამოვნოა, რაც სიკეთეს და სარგებელს მოუტანს ყველას და წაადგება თქვენს საბოლოო სამყოფელს; წინააღმდეგ შემთხვევაში უბედურების ჟამს მხოლოდ თქვენ დაზარალდებით.

ჩემი წყალობა მათზე ვრცელდება, ვისაც ვუყვარვარ და ვინც საკუთარ თავზე უარს ამბობს. ბოროტთათვის მიზღული სასჯელი კი ჩემი მართალი ხასიათისა და უფრო მეტიც, ჩემი რისხვის დასტურია. როდესაც უბედურება დატრიალდება, ყველა ატირდება, ვინც მე მეწინააღმდეგება, რადგან ისინი შიმშილობისა და ჟამიანობის მსხვერპლნი გახდებიან. ისინიც კი, რომლებიც მრავალი წლის განმავლობაში მომყვებოდნენ, თუმცა ყოველგვარ ბოროტებას სჩადიოდნენ, ვერ გაექცვიან საკუთარ ცოდვებზე პასუხისმგებლობას; ისინიც ჩაეფლობიან ისეთ უბედურებაში, რომლის მსგავსი მილიონობით წლის მანძილზე იშვიათად თუ მომხდარა და მუდმივ პანიკასა და შიშში იცხოვრებენ. ხოლო ჩემი მიმდევრები, რომლებმაც ჩემს მიმართ აბსოლუტური ერთგულება გამოიჩინეს, იხარებენ და განადიდებენ ჩემს ძლევამოსილებას. ისინი განიცდიან ენით აღუწერელ კმაყოფილებას და ისეთ სიხარულში იცხოვრებენ, როგორიც მანამდე კაცთათვის არასდროს მიბოძებია. რამეთუ ვაფასებ კაცთა კეთილ საქმეებს და მძულს მათი ბოროტი ნამოქმედარი. მას შემდეგ, რაც კაცობრიობის წინამღძოლი გავხდი, მოუთმენლად ველი იმ კაცთა ჯგუფის მოპოვებას, რომლებიც ჩემი თანამოაზრენი იქნებიან. ხოლო მათ, რომლებიც ჩემი თანამოაზრენი არ არიან, არასოდეს ვივიწყებ; მუდამ მძულან ისინი და ველოდები ხელსაყრელ მომენტს, რათა პასუხი ვაგებინო ჩადენილი ბოროტებისთვის, რისი ხილვაც დიდ სიამოვნებას მომანიჭებს. აჰა, დადგა ჩემი დღე და მეტს აღარ დავიცდი!

ჩემი საბოლოო საქმის მიზანი არა მხოლოდ ადამიანის დასჯაა, არამედ მისი მომავალი დანიშნულების განსაზღვრაც. უფრო მეტიც, ეს ემსახურება იმას, რომ ყოველმა კაცმა სცნოს და აღიაროს ჩემი საქმენი და მოქმედებანი. მე დავანახებ ყოველსა კაცსა, რომ ყოველი, რაც მიქმნია, სამართლიანია და ხასიათის გამოხატულებაა. ეს არ არის კაცის ნამოქმედარი და მით უმეტეს, არც ბუნების ნაყოფი, რომელმაც კაცობრიობა შვა, არამედ მე ვარ იგი, რომელიც ასაზრდოებს ყოველსა ცოცხალსა არსებას ყოველივე არსებულში. ჩემი არსებობის გარეშე კაცობრიობა მხოლოდ დაიღუპება და გაუბედურდება. ვერცერთი ადამიანი ვეღარ იხილავს მშვენიერ მზესა და მთვარეს ან მწვანე სამყაროს. კაცობრიობას მხოლოდ ბნელი და ცივი ღამე და სიკვდილის ჩრდილის ულმობელი ხეობა ელის. მე ვარ კაცობრიობის ერთადერთი გამომსყიდველი და ერთადერთი იმედი, უფრო მეტიც, მე ვარ იგი, ვისზეც მთელი კაცობრობის არსებობაა დამოკიდებული. ჩემს გარეშე კაცობრიობა მყისვე გაჩერდება და გამანადგურებელ კატასტროფას განიცდის. მას ფეხქვეშ გათელავენ ყოვლგვარი ბოროტი სულები, თუმცა ჩემს არსებობას ყურად არავინ აგდებს. მე ვქმენი საქმე, რომლის ქმნაც სხვას არ ძალუძს და მხოლოდ იმას მოველი კაცისგან, რომ სიკეთით გადამიხადოს იგი. თუმცა მხოლოდ ცოტამ შეძლო ეს, მე მაინც დავასრულებ ჩემს გზას კაცთა შორის და დავიწყებ ჩემი საქმის შემდეგ ეტაპს, რომელიც განწესებულია აღსასრულებლად, ვინაიდან ამ მრავალი წლის განმავლობაში ჩემი მიმოსვლა კაცთა შორის ნაყოფიერი იყო და მე კმაყოფილი ვარ. მადარდებს არა კაცთა სიმრავლე, არამედ მათი კეთილი საქმენი და ნებისმიერ შემთხვევაში იმედი მაქვს, რომ თქვენ შეამზადებთ საკმარის კეთილ საქმეებს თქვენივე საბოლოო სამყოფელისთვის. მაშინ მე კმაყოფილი ვიქნები, ხოლო თუ არა, ვერც ერთი თქვენგანი ვერ განერიდება უბედურებას. ეს უბედურება მომდინარეობს ჩემგან და ჩემივე ნებით იმართება. თუ თქვენ ვერ გამოჩნდებით კეთილნი ჩემს თვალში, უბედურებას ვერ გაექცევით. გასაჭირის ჟამს თქვენი ქმედებები და საქმენი არასაკმარისი აღმოჩნდა, რამეთუ თქვენი რწმენა და სიყვარული ცარიელი იყო და თქვენ მხოლოდ სულმოკლეობა ან სიმტკიცე გამოავლინეთ. ამიტომ, მე მხოლოდ ავკარგიანობის მიხედვით განვსჯი. ჩემი საზრუნავი კვლავაც არის თითოეული თქვენგანის ქმედებები და საქმეები, რომელთა მიხედვით განისაზღვრება თქვენი შედეგი. ხოლო ეს ნათლად იცოდეთ: მათ მიმართ, ვინც განსაცდელის დროს ჩემდამი ოდნავი ერთგულებაც არ გამოიჩინა, მე არ ვიქნები მოწყალე, რადგან ჩემს მოწყალებასაც აქვს ზღვარი. უფრო მეტიც, არავითარი სიმპათია არ გამაჩნია მის მიმართ, ვინც ერთხელ მაინც მიღალატა; მით უმეტეს, არ მსურს ურთიერთობა მასთან, ვინც მეგობრების ინტერესებს ღალატობს. ასეთია ჩემი ხასიათი მიუხედავად იმისა, თუ ვინ იქნება ეს ადამიანი. მე გეუბნებით თქვენ: ვინც გულს მატკენს, ჩემს ლმობიერებას მეორედ ვეღარ ეღირსება, ხოლო ვინც ჩემი ერთგული დარჩა, ის სამუდამოდ დაიმკვიდრებს ადგილს ჩემს გულში.


ვის მიმართ ხარ ჭეშმარიტად ერთგული?

ახლა, თქვენს მიერ გატარებული ყოველი დღე გადამწყვეტი და განსაკუთრებულად მნიშვნელოვანია თქვენი დანიშნულებისა და ბედისთვის, ამიტომ უნდა დააფასოთ ყველაფერი, რაც დღეს გაგაჩნიათ, და ისწავლოთ ყოველი წუთის დაფასება. თქვენ უნდა გამოიყენოთ ყოველი წამი, რათა მოიმკათ უხვი ნაყოფი და ეს ცხოვრება ამაოდ არ განვლოთ. შესაძლოა, თქვენ გიკვირთ, რატომ ვამბობ ასეთ სიტყვებს. გულწრფელად რომ გითხრათ, თქვენი არც ერთი ქცევა არ მანიჭებს სიხარულს, რადგან იმედები, რომლებიც თქვენს მიმართ გამაჩნდა, სრულიად არ შეესაბამება იმას, ვინც დღეს გახდით. ამიტომ შემიძლია ვთქვა შემდეგი: თითოეული თქვენგანი საფრთხის ზღვარზეა და თქვენი წარსული დახმარების თხოვნის შეძახილები, ისევე როგორც თქვენი ძველი მისწრაფება სიმართლისა და სინათლის ძიებისკენ, უკვე დასასრულს უახლოვდება. ეს არის თქვენი ჩემდამი უკანასკნელი საზღაური და ამას თქვენგან არასოდეს ველოდი. არ მსურს ვისაუბრო იმაზე, რაც ფაქტებს არ შეესაბამება, რადგან თქვენ ძალიან გამიცრუეთ იმედი. შესაძლოა, არ გსურთ ამას შეურიგდეთ, არ გსურთ სიმართლეს გაუსწოროთ თვალი და მაინც, მე უნდა გკითხოთ სერიოზულად: რით იყო სავსე თქვენი გულები მთელი ამ წლების განმავლობაში? ვის მიმართ იყვნენ ერთგულნი? ნუ იტყვით, რომ ეს კითხვები უმიზეზოდ გამიჩნდა, და ნუ მკითხავთ, რატომ გეკითხებით ამას. იცოდეთ: ამას იმიტომ გეკითხებით, რომ ძალიან კარგად გიცნობთ, მეტისმეტად ვზრუნავ თქვენზე და მეტისმეტად ბევრ გულს ვდებ თქვენს ქცევებსა და საქმეებში, რომ დაუსრულებლად მოგმართავდით და მწარე ტანჯვას ვიტანდი. თუმცა თქვენ მხოლოდ გულგრილობითა და უმწეო მორჩილებით გადამიხადეთ. თქვენ ასე დაუდევრად მომეპყარით; ნუთუ შესაძლებელია, რომ მე ეს არ ვიცოდე? თუ ამის გჯერათ, ეს მხოლოდ იმას ადასტურებს, რომ სინამდვილეში არ გაქვთ ჩემდამი კეთილგანწყობა. ამიტომაც ვამბობ, რომ თავს იტყუებთ. თქვენ ყველანი იმდენად ჭკვიანები ხართ, რომ ვერც კი ხვდებით, რას აკეთებთ — მაშ, ჩემს წინაშე რით შეგიძლიათ, თავი იმართლოთ?

აი კითხვა, რომელიც ყველაზე მეტად მაწუხებს - ვის მიმართ ხართ ერთგულნი მთელი გულით. ასევე იმედი მაქვს, რომ თითოეული თქვენგანი შეეცდება, მოიკრიბოს აზრები და ჰკითხოს საკუთარ თავს, კონკრეტულად ვის მიმართ ხართ ერთგულნი და ვისთვის ცხოვრობთ? შესაძლოა, თქვენ არასოდეს დაფიქრებულხართ სერიოზულად ამ კითხვებზე, მაშ რას იტყვით, მე რომ პასუხები გაგიმხილოთ?

ნებისმიერი, ვისაც კი მეხსიერება აქვს, აღიარებს ამ ფაქტს: ადამიანი ცხოვრობს საკუთარი თავისთვის და ერთგულია საკუთარი თავის. მე არ ვთვლი, რომ თქვენი პასუხები სრულიად სწორია, რადგან თითოეული თქვენგანი ცხოვრობს საკუთარი ცხოვრებით და ებრძვის საკუთარ ტანჯვას. ამგვარად, თქვენ ხართ ერთგულნი იმ ადამიანებისა, ვინც გიყვართ და იმ საგნებისა, რაც მოგწონთ; თქვენ სრულად ერთგულნი არ ხართ საკუთარი თავის. ვინაიდან, თითოეული თქვენგანი იმ ადამიანების, მოვლენებისა და ნივთების გავლენის ქვეშ იმყოფებით, რომლებიც ირგვლივაა, თქვენ არ ხართ ჭეშმარიტად ერთგულნი საკუთარი თავის. ამას ვამბობ არა იმისთვის, რომ ვემხრობი საკუთარი თავისადმი ერთგულებას, არამედ იმისთვის, რომ გამოვააშკარავო, თუ რის მიმართ ხართ ერთგულნი, რადგან მთელი ამ წლების განმავლობაში, მე ვერც ერთი თქვენგანისგან ვერ მივიღე ერთგულება. თქვენ მომყვებოდით ამ წლების მანძილზე, მაგრამ არც ერთხელ, იოტისოდენა ერთგულებაც კი არ გამოგიჩენიათ ჩემდამი. პირიქით, თქვენ ტრიალებდით იმ ადამიანებისა და საგნების ირგვლივ, რომლებიც გიყვართ იმდენად, რომ ყოველთვის და ყველგან გულთან ახლოს გყავთ და არასოდეს ტოვებთ მათ. ყოველ ჯერზე, როცა თქვენ გიჩნდებათ სწრაფვები ან გატაცებები იმის მიმართ, რაც გიყვართ, ეს ხდება მაშინ, როცა მე მომყვებით, ან თუნდაც მაშინ, როცა ჩემს სიტყვებს უსმენთ. ამიტომაც ვამბობ, რომ იმ ერთგულებას, რომელსაც თქვენგან ვითხოვ, თქვენ იყენებთ იმისთვის, რომ ერთგულნი იყოთ და იზრუნოთ თქვენს „შინაურ ცხოველებზე“. მიუხედავად იმისა, რომ შესაძლოა ერთ ან ორ რამეს მსხვერპლად მწირავთ, ეს არ წარმოადგენს თქვენს მთელს არსს და არ აჩვენებს, რომ მე მემსახურებით ჭეშმარიტი ერთგულებით. თქვენ ერთვებით იმ საქმეებში, რომელთა მიმართაც გატაცება გაქვთ: ზოგი ერთგულია თავისი ვაჟებისა და ქალიშვილების, ზოგი — ქმრების, ცოლების, სიმდიდრის, სამსახურის, უფროსების, სტატუსის, ან ქალების. თქვენ არასოდეს გრძნობთ დაღლილობას ან გაღიზიანებას იმის მიმართ, რასაც ერთგულად ემსახურებით; პირიქით, სულ უფრო მეტად გსურთ მათი უფრო დიდი რაოდენობითა და უკეთესი ფორმით ფლობა და არასოდეს ამბობთ უარს მათზე. მე და ჩემი სიტყვები ყოველთვის უკანა პლანზე ვრჩებით იმასთან შედარებით, რითიც ხართ გატაცებულნი. და თქვენ არ გაქვთ სხვა არჩევანი, გარდა იმისა, რომ ეს უკანასკნელ ადგილზე დააყენოთ. არიან ისეთებიც, ვინც ამ უკანასკნელ ადგილს უთმობს ისეთ რამეებს, რომელთა მიმართ ერთგულებაც სურთ, მაგრამ რომლებიც ჯერ არ აღმოუჩენიათ. მათ გულებში არასოდეს ყოფილა ჩემი არსებობის ნიშანწყალიც კი. შესაძლოა ფიქრობთ, რომ მეტისმეტად ბევრს ვითხოვ, ან უსამართლოდ გდებთ ბრალს, — მაგრამ ოდესმე დაფიქრებულხართ იმაზე, რომ როცა სიხარულით ატარებთ დროს თქვენს ოჯახთან, არც ერთხელ არ ყოფილხართ ერთგული ჩემდამი? განა ამ დროს არ გტკივათ? როცა თქვენი გულები ივსება სიხარულით, თქვენი შრომის საზღაურის მიღებისას, განა არ გეუფლებათ სევდა იმის გამო, რომ საკმარისი ჭეშმარიტებით არ აღიჭურვეთ? როდის გიტირიათ იმის გამო, რომ ჩემი მოწონება ვერ მიგიღიათ? თქვენ თავს იტეხთ და დიდ ძალისხმევას იჩენთ თქვენი ვაჟებისა და ქალიშვილების გამო, თუმცა მაინც არ ხართ კმაყოფილები; სულ გგონიათ, რომ მათთვის საკმაოდ გულმოდგინენი არ ყოფილხართ და რომ მათთვის არ გაგიკეთებიათ ყველაფერი, რაც შეგეძლოთ. თუმცა ჩემდამი ყოველთვის უყურადღებონი და გულგრილები იყავით; მე მხოლოდ თქვენს მოგონებებში ვარსებობ, მაგრამ არა თქვენს გულებში. თქვენ არასოდეს ცდილობთ გაიგოთ ჩემი გულმოდგინე განზრახვები და არც მათდამი ყურადღებას იჩენთ. უბრალოდ ზედაპირულად ფიქრობთ ამაზე და გგონიათ, რომ ეს საკმარისი იქნება. ასეთი „ერთგულება“ არ არის ის, რასაც დიდხანს ველოდი, არამედ არის ის, რაც დიდი ხანია მძულს. მიუხედავად იმისა, რაც უნდა გითხრათ, თქვენ მაინც მხოლოდ ერთ ან ორ რამეს აღიარებთ; ყველაფერს მთლიანად ვერ იღებთ, რადგან ყველანი ზედმეტად „თავდაჯერებულები“ ხართ და ყოველთვის თავად არჩევთ, ჩემი რომელი სიტყვა მიიღოთ. თუ დღესაც ასეთნი ხართ, მე მაქვს გზები გავუმკლავდე თქვენს თვითდაჯერებულობას და უფრო მეტიც, გაიძულებთ აღიაროთ, რომ ყველა ჩემი სიტყვა ჭეშმარიტია და არც ერთი მათგანი არ ამახინჯებს ფაქტებს.

თუ ახლა თქვენს წინ ცოტაოდენ ფულს დავდებდი და არჩევანის თავისუფლებას მოგცემდით — და ამასთან, თქვენი არჩევანის გამო არ დაგგმობდით — თქვენი უმეტესობა ფულს აირჩევდა და ჭეშმარიტებას უარყოფდა. თქვენ შორის უკეთესები ფულზე უარს იტყოდნენ, ხოლო ჭეშმარიტებას უხალისოდ აირჩევდნენ, ხოლო ისინი, ვინც შუაში დგანან, ერთი ხელით ფულს ჩაეჭიდებოდნენ, მეორე ხელით კი - ჭეშმარიტებას. განა მაშინ თქვენი ნამდვილი სახე ნათლად არ გამოაშკარავდება? როდესაც არჩევანს აკეთებთ ჭეშმარიტებასა და იმას შორის, რომელთა ერთგულნიც ხართ, სწორედ ასე მოიქცევით და თქვენი დამოკიდებულებაც იგივე დარჩება. განა ასე არ არის? განა თქვენგან ბევრს არ შეჰპარვია ეჭვი სწორსა და არასწორს შორის? დადებითსა და უარყოფითს შორის ყოველ ბრძოლაში — იქნება ეს შავსა და თეთრს შორის, ოჯახსა და ღმერთს შორის, შვილებსა და ღმერთს შორის, თანხმობასა და უთანხმოებას შორის, სიმდიდრესა და სიღარიბეს შორის, სტატუსსა და უბრალოებას შორის, მხარდაჭერასა და უარყოფას შორის და ასე შემდეგ — განა ზუსტად არ იცით, თუ რა არჩევანი გააკეთეთ? ჰარმონიულ და დანგრეულ ოჯახს შორის თქვენ პირველს ირჩევთ, ყოველგვარი ყოყმანის გარეშე; სიმდიდრესა და ვალებს შორის კვლავ პირველს ირჩევთ, მიუხედავად იმისა, რომ არ გაგაჩნდათ ნება სწორ გზაზე დაბრუნებულიყავით; ფუფუნებასა და სიღარიბეს შორის თქვენ ისევ პირველს ირჩევთ; როცა აკეთებთ არჩევანს თქვენს შვილებს, ცოლებსა და ქმრებს ან ჩემს შორის, თქვენ პირველებს ირჩევთ; და წარმოდგენებსა და ჭეშმარიტებას შორის თქვენ კვლავ პირველს ირჩევთ. თქვენი მრავალი ბოროტი საქმის წინაშე მე უბრალოდ დავკარგე თქვენდამი რწმენა, უბრალოდ გაოგნებული დავრჩი. მოულოდნელად, თქვენი გულები ასე უგრძნობელი აღმოჩნდა და ვერ დარბილდება. გულის სისხლი, რომელსაც მე მრავალი წლის განმავლობაში ვღვრიდი, ჩემდა გასაკვირად, თქვენი მხრიდან მხოლოდ უარყოფად და განდგომად იქცა, თუმცა, ჩემი იმედი თქვენდამი დღითიდღე იზრდება, რადგან ჩემი დღე სრულად გამჟღავნებულია ყველას წინაშე. და მაინც, ახლა თქვენ კვლავ მიისწრაფვით ბნელისა და ბოროტებისკენ და არ გსურთ მათგან გათავისუფლება. მაშ, რა იქნება თქვენი საბოლოო ხვედრი? ოდესმე სერიოზულად დაფიქრებულხართ ამაზე? ისევ, რომ მოგეცეთ არჩევანის შესაძლებლობა, როგორი იქნებოდა თქვენი პოზიცია? იგივე დარჩებოდა? კვლავაც იმედგაცრუებითა და მტანჯველი მწუხარებით დამაჯილდოებდით? თქვენი გულები კვლავაც მხოლოდ მცირე სითბოს შეინარჩუნებდნენ? კვლავაც ვერ გაიგებდით, რა უნდა გაგეკეთებინათ ჩემი გულის დასამშვიდებლად? ამ მომენტში რას ირჩევთ? დაემორჩილებით ჩემს სიტყვებს თუ უარყოფთ მათ? ჩემი დღე უკვე გაშლილია თქვენს თვალწინ, ხოლო ის, რაც თქვენ გელით, ახალი ცხოვრება და ახალი დასაწყისია. თუმცა უნდა გითხრათ, რომ ეს საწყისი წერტილი აღარ არის ახალი საქმის დასაწყისი, როგორც ადრე, არამედ ძველი საქმის დასასრულია. ანუ, ეს არის საბოლოო აქტი. ვფიქრობ, ყველას შეგიძლიათ გაიგოთ, რაში მდგომარეობს ამ საწყისი წერტილის უჩვეულობა. ერთ დღესაც, შეიგრძნობთ ამ საწყისი წერტილის ჭეშმარიტ მნიშვნელობას, ამიტომ ერთად გავიაროთ ის და შევხვდეთ მოახლოებულ ფინალს! მიუხედავად ამისა, კვლავ მაწუხებს ის, რომ უსამართლობასა და სამართლიანობას შორის ყოველთვის პირველს ირჩევთ. თუმცა, ვფიქრობ, რომ ეს ყველაფერი უკვე წარსულშია. ვიმედოვნებ, რომ შევძლებ, დავივიწყო ყველაფერი, რაც თქვენს წარსულს უკავშირდება, მიუხედავად იმისა, რომ ეს ძალიან ძნელია. თუმცა, მე ვიცი ძალიან კარგი გზა, როგორ გავაკეთო ეს: დაე, მომავალმა ჩაანაცვლოს წარსული და თქვენი წარსულის ჩრდილებს გაფანტვის ნება მიეცით, რათა მათ ადგილი დაუთმონ თქვენს დღევანდელ ჭეშმარიტ „მე“-ს. ამიტომ, კვლავ უნდა შეგაწუხოთ, რომ ერთხელაც გააკეთოთ არჩევანი: ვის მიმართ ხართ თქვენ ჭეშმარიტად ერთგულნი?

შენიშვნა:

ა. ნაპირზე დაბრუნება — ჩინური იდიომა, რომელიც ნიშნავს „ბოროტების გზიდან სწორ გზაზე დაბრუნებას“.


საბოლოო სამყოფელზე

როდესაც საბოლოო სამყოფელს ახსენებენ, თქვენ ამას განსაკუთრებული სერიოზულობით ეკიდებით; უფრო მეტიც, ეს ისეთი რამაა, რაზეც ყველა განსაკუთრებით მგრძნობიარე ხართ. ზოგიერთი ადამიანი მზადაა, თავი მიწას ახალოს და ღმერთს თაყვანი სცეს, რათა კარგ საბოლოო სამყოფელს ეღირსოს. ჩემთვის გასაგებია თქვენი სწრაფვა, რომლის სიტყვებით გამოხატვაც საჭირო არ არის. საქმე მხოლოდ ისაა, რომ არ გსურთ, თქვენი ხორცი უბედურებაში გაეხვეს და მით უმეტეს, მომავალში მარადიულ სასჯელში ჩავარდეთ. თქვენ მხოლოდ იმედოვნებთ, რომ საკუთარ თავს უფრო თავისუფლად, უფრო მარტივად ცხოვრების საშუალებას მისცემთ. სწორედ ამიტომ, განსაკუთრებით აღელვებული ხართ, როდესაც საბოლოო სამყოფელს ახსენებენ, ძალიან გეშინიათ, რომ თუ საკმარისად ყურადღებიანი არ იქნებით, შეიძლება ღმერთი შეურაცხყოთ და ამით დამსახურებული სასჯელი მიიღოთ. თქვენ არ გიყოყმანიათ კომპრომისზე წასვლაზე, რათა თქვენი სამყოფლისთვის მიგეღწიათ და ბევრი თქვენგანი, ვინც ოდესღაც ცბიერი და თავქარიანი იყო, მოულოდნელად განსაკუთრებით კეთილი და გულწრფელი გახდა; თქვენი მოჩვენებითი გულწრფელობა ადამიანებს სულის სიღრმემდე აშინებს. ამის მიუხედავად, თქვენ ყველას გაქვთ „მართალი“ გული და მუდმივად მიმხელდით თქვენს გულებში არსებულ საიდუმლოებებს, ყოველგვარი დამალვის გარეშე, იქნებოდა ეს წყენა, მოტყუება, თუ ერთგულება. საბოლოო ჯამში, ჩემ წინაშე ძალიან გულწრფელად „აღიარეთ“ ის არსებითი რაღაცები, რაც თქვენი არსების ღრმა კუთხე-კუნჭულებში იმალება. რა თქმა უნდა, მე ასეთი რამეებისთვის გვერდი არასდროს ამივლია, რადგან ჩემთვის ისინი ძალიან ჩვეულებრივი გახდა. თქვენ გირჩევნიათ, თქვენი საბოლოო სამყოფლისთვის ცეცხლის ზღვაში შეხვიდეთ, ვიდრე ღვთის მოწონების მოსაპოვებლად თმის თუნდაც ერთი ღერი დაკარგოთ. საქმე ის კი არ არის, რომ მე თქვენთან დამოკიდებულებით მეტისმეტად დოგმატური ვარ; საქმე ისაა, რომ თქვენ ერთგულება საკმაოდ გაკლიათ იმისათვის, რომ პირისპირ შეეგებოთ ყველაფერს, რასაც მე ვაკეთებ. შესაძლოა, თქვენ ვერ გაიგეთ ის, რაც ახლა ვთქვი, ამიტომ ნება მომეცით, მარტივად აგიხსნათ: რაც თქვენ გჭირდებათ, არც ჭეშმარიტებაა და არც სიცოცხლე, არც ქცევის პრინციპები და მით უმეტეს, ჩემი დაუცხრომელი შრომა. პირიქით, თქვენ გჭირდებათ ყველაფერი, რაც ხორციელად გაქვთ — სიმდიდრე, სტატუსი, ოჯახი, ქორწინება და ა.შ. ჩემს სიტყვებს და საქმეებს თქვენ სრულად უგულებელყოფთ, ამიტომ თქვენი რწმენა ერთი სიტყვით შემიძლია დავახასიათო: ზედაპირული. თქვენ ყველაფრისთვის მზად ხართ იმის მისაღწევად, რის მიმართაც აბსოლუტურად ერთგული ხართ, მაგრამ აღმოვაჩინე, რომ ღვთისადმი თქვენი რწმენის გამო, იგივეს არ გააკეთებდით. სინამდვილეში, თქვენ შედარებით ერთგულები და შედარებით გულწრფელები ხართ. სწორედ ამიტომ ვამბობ, რომ ისინი, ვისაც უკიდურესად წრფელი გული არ გააჩნიათ, ღვთის რწმენაში წარუმატებლები არიან. კარგად დაფიქრდით — თქვენ შორის ბევრი წარუმატებელი ხომ არ არის?

უნდა იცოდეთ, რომ ღვთის რწმენაში წარმატება ადამიანების ქმედებების შედეგად მიიღწევა; როდესაც ადამიანები წარმატებას ვერ აღწევენ და ხელმოცარულნი არიან, ესეც მათივე ქმედებების ბრალია და ამაში სხვა ფაქტორებს არანაირი როლი არ აქვს. მე მჯერა, რომ თქვენ ყველაფერს გააკეთებთ იმისთვის, რომ მიაღწიოთ იმას, რაც უფრო რთულია და მეტ ტანჯვას მოგიტანთ, ვიდრე ღვთის რწმენაა და რომ თქვენ ამას ძალიან სერიოზულად მოეკიდებით, იმდენად, რომ არანაირ შეცდომას არ მოითმენთ; თითოეული თქვენგანი საკუთარ ცხოვრებაში დაუღალავ ძალისხმევას სწორედ ამისკენ მიმართავს. თქვენ შეგიძლიათ, ისეთ ვითარებაში, რომელშიც თქვენივე ოჯახის არცერთ წევრს არ მოატყუებდით, ჩემი ხორციც კი მოატყუოთ. ეს თქვენი უცვლელი ქცევა და პრინციპია, რომლითაც ცხოვრობთ. განა ისევ ყალბ ფასადს არ ქმნით, რათა თქვენი საბოლოო სამყოფლის გამო მომატყუოთ, რათა თქვენი საბოლოო სამყოფელი იდეალურად ლამაზი იყოს და თქვენს ყველა სურვილს შეესაბამებოდეს? მე ვიცი, რომ თქვენი ერთგულება მხოლოდ დროებითია, ისევე, როგორც თქვენი გულწრფელობა. განა თქვენი გადაწყვეტილება და ფასი, რომელსაც იხდით, მხოლოდ აწმყოსთვის არ არის და არა მომავლისთვის? თქვენ მხოლოდ ერთი უკანასკნელი ძალისხმევის გაღება გსურთ, ლამაზი საბოლოო სამყოფლის უზრუნველსაყოფად, ერთადერთი მიზნით - გარიგების დასადებად. ამ ძალისხმევას იმისთვის არ იჩენთ, რომ ჭეშმარიტების წინაშე ვალს თავი აარიდოთ და მით უმეტეს, რომ ის ფასი გადამიხადოთ, რაც მე გადავიხადე. მოკლედ, სასურველის მისაღწევად, მხოლოდ ხრიკების გამოსაყენებლად ხართ მზად და არა მისთვის ღია ბრძოლისთვის. ნუთუ ეს არ არის თქვენი გულის სიღრმეში დამალული აზრები? ნუ შეინიღბებით და თავს ნუ იმტვრევთ თქვენს საბოლოო სამყოფელზე იმდენად, რომ დღისით საჭმლისა და სასმელის მადაც დაგეკარგოთ და ღამით მშვიდად დაძინებაც ვერ შეძლოთ. განა სიმართლე არ არის, რომ თქვენი შედეგი საბოლოოდ უკვე განსაზღვრული იქნება? ყოველმა თქვენგანმა თავისი მოვალეობა გახსნილი და მართალი გულით უნდა შეასრულოს და ნებისმიერი ფასის გადასახდელად მზად უნდა იყოთ. როგორც თქვენ თქვით, როდესაც ეს დღე დადგება, ღმერთი უსამართლოდ არავის მოექცევა, ვინც მისთვის იტანჯა ან საფასური გადაიხადა. ასეთი რწმენის შენარჩუნება ღირს და სწორია, რომ თქვენ ეს არასდროს უნდა დაივიწყოთ. თქვენთან დაკავშირებით სიმშვიდის მოპოვებას მხოლოდ ასე შევძლებ. წინააღმდეგ შემთხვევაში, თქვენ სამუდამოდ დარჩებით იმ ადამიანებად, რომელთა მიმართაც სულიერ სიმშვიდეს ვერ მოვიპოვებ და სამუდამოდ ჩემი ზიზღის ობიექტებად დარჩებით. თუ თქვენ ყველანი შეძლებთ, რომ თქვენს სინდისს მიჰყვეთ და ჩემთვის ყველაფერი გაიღოთ, ჩემი საქმისთვის ძალისხმევას არ დაიშურებთ და მთელ თქვენს ცხოვრებას ჩემს სახარებისეულ საქმეს მიუძღვნით, მაშინ განა ჩემი გული თქვენ გამო ხშირად არ იხარებს? ამგვარად, თქვენთან დაკავშირებით, სრულად დამშვიდებას შევძლებ, ასე არაა? სამწუხაროა, რომ ის, რისი გაკეთებაც თქვენ შეგიძლიათ, მხოლოდ მცირე ნაწილია იმისა, რასაც მე ველი. ამ შემთხვევაში, როგორ შეგიძლიათ გქონდეთ თავხედობა, რომ ჩემგან ის მოითხოვოთ, რასაც იმედოვნებთ?

თქვენი საბოლოო სამყოფელი და ბედი თქვენთვის ძალიან მნიშვნელოვანია — მათ დიდი გავლენა აქვს თქვენზე. თქვენ გჯერათ, რომ თუ ყველაფერს დიდი სიფრთხილით არ გააკეთებთ, ეს ნიშნავს, რომ საბოლოო სამყოფელს დაკარგავთ, რომ საკუთარ ბედს თავადვე გაანადგურებთ. მაგრამ ოდესმე გიფიქრიათ, რომ ადამიანები, რომლებიც ძალისხმევას მხოლოდ საკუთარი სამყოფლისთვის ხარჯავენ, ამაოდ შრომობენ? ასეთი ძალისხმევა გულწრფელი არ არის — ეს სიყალბე და მოტყუებაა. თუ ასეა, მაშინ ისინი, ვინც ძალისხმევას მხოლოდ საკუთარი სამყოფლისთვის გაიღებენ, საბოლოო მარცხის ზღვარზე არიან, რადგან ღვთისადმი რწმენაში წარუმატებლობა მოტყუებით არის გამოწვეული. ადრეც მითქვამს, რომ არ მიყვარს, როცა მეპირფერებიან, თავს იმცირებენ ან ჩემდამი ენთუზიაზმს იჩენენ. მომწონს პატიოსანი ადამიანები, რომლებიც ჩემს სიმართლეს და ჩემს მოლოდინებს თვალს უსწორებენ. მით უფრო მომწონს, როცა ადამიანებს ჩემი გულისთვის უდიდესი პატივისცემის გამოჩენა შეუძლიათ და როცა ჩემთვის ყველაფრის გაღებაც კი შეუძლიათ. მხოლოდ ასე შეიძლება ჩემი გულის ნუგეშისცემა. რამდენი რამ არის თქვენში, რაც არ მომწონს? რამდენი რამ არის თქვენში, რაც მომწონს? ნუთუ არცერთ თქვენგანს არ გაუცნობიერებია უმსგავსობის ყველა ის გამოვლინება, რაც საკუთარი სამყოფლისთვის გამოიჩინეთ?

გულის სიღრმეში, არცერთი იმ გულისთვის ტკივილის მიყენება არ მსურს, რომელიც დადებითით არის სავსე და უკეთესობისკენ მიისწრაფვის და მით უმეტეს, არ მინდა, რომ ვინმეს საკუთარი მოვალეობის ერთგულად შესრულების სურვილი გავუფანტო. მიუხედავად ამისა, თითოეულ თქვენგანს თქვენი ნაკლოვანებები და ის ბინძური სული უნდა შეგახსენოთ, რომელიც თქვენი გულების სიღრმეში იმალება. ამას მხოლოდ იმ იმედით ვაკეთებ, რომ ჩემი სიტყვებისათვის თქვენი ჭეშმარიტი გულის გახსნას შეძლებთ, რადგან ყველაზე მეტად ჩემ მიმართ ხალხის სიცრუე მძულს. მხოლოდ იმას ვიმედოვნებ, რომ ჩემი საქმის უკანასკნელ ეტაპზე, თქვენი ყველაზე გამორჩეული მხარის წარმოჩენას შეძლებთ და რომ ამ საქმეს საკუთარ თავს მთელი გულით და არა სანახევროდ მიუძღვნით. რა თქმა უნდა, ასევე იმედი მაქვს, რომ თქვენ ყველას კარგი სამყოფელი გექნებათ. მიუხედავად ამისა, მაინც მაქვს ჩემი მოთხოვნა, რაც თქვენგან საუკეთესო გადაწყვეტილების მიღებაა, რაც თქვენი ერთადერთი და საბოლოო ერთგულების შემოთავაზებას ნიშნავს. თუ ვინმეს ეს უსაზღვრო ერთგულება არ აქვს, მაშინ ის ნამდვილად სატანის ფასეული მონაპოვარია და მას ჩემთვის აღარ დავიტოვებ, არამედ სახლში გავუშვებ, რათა მასზე მშობლებმა იზრუნონ. ჩემი საქმე თქვენთვის დიდი დახმარებაა; იმედი მაქვს, რომ თქვენგან წრფელ გულს მივიღებ, რომელიც აღმავლობისკენ ისწრაფვის, მაგრამ ჯერჯერობით ჩემი ხელები ცარიელია. დაფიქრდით: თუ ერთ დღესაც ისეთი განაწყენებული ვიქნები, რისი სიტყვებით გადმოცემაც შეუძლებელია, მაშინ ჩემი თქვენდამი დამოკიდებულება როგორი იქნება? განა თქვენ მიმართ ასეთივე კეთილგანწყობილი ვიქნები, როგორიც ახლა ვარ? განა ჩემი გული ისეთივე მშვიდი იქნება, როგორიც ახლაა? გესმით თუ არა იმ ადამიანის გრძნობები, რომელმაც გულმოდგინედ დაამუშავა მინდორი, მაგრამ ერთი მარცვალიც ვერ მოკრიფა? გესმით, ადამიანს გული რამდენად სტკივა, როდესაც მას დიდ დარტყმას მიაყენებენ? შეგიძლიათ, იგრძნოთ იმ ადამიანის სიმწარე, რომელიც ოდესღაც იმედით იყო სავსე და ცუდი პირობებით განშორება მოუწია? გინახავთ რისხვა, რომელიც პროვოცირებული ადამიანისგან მოდის? შეგიძლიათ, წარმოიდგინოთ იმ ადამიანის შურისძიების წყურვილი, რომელსაც მტრობით და მზაკვრობით მოეპყრნენ? თუ ამ ხალხის მენტალიტეტი თქვენთვის გასაგებია, მაშინ ვფიქრობ, არ უნდა გაგიჭირდეთ იმის წარმოდგენა, თუ შურისგებისას ღმერთს როგორი დამოკიდებულება ექნება! დაბოლოს, იმედი მაქვს, რომ თქვენ ყველა სერიოზულ ძალისხმევას გაიღებთ თქვენი საბოლოო სამყოფლისთვის, თუმცა უმჯობესი იქნება, სიცრუეს არ მიმართოთ, თორემ გულში კვლავ იმედგაცრუებას დამიტოვებთ. და, ასეთი იმედგაცრუება რას იწვევს? განა თავს არ იტყუებთ? ისინი, ვინც საკუთარ სამყოფელზე ზრუნავენ, მაგრამ მას ანგრევენ, გადარჩენას ყველაზე ნაკლებად ახერხებენ. მაშინაც კი, თუ ისინი გაბრაზდებიან და განრისხდებიან, ასეთ ადამიანებს ვინ შეიწყალებს? საბოლოო ჯამში, მე მაინც მსურს, რომ შესაფერისი და კარგი სამყოფელი გქონდეთ და უფრო მეტიც, იმედი მაქვს, რომ თქვენგან განსაცდელში არავინ ჩავარდება.


სამი შეგონება

როგორც მორწმუნე ადამიანი, ყველაფერში მხოლოდ და მხოლოდ ღმერთის ერთგული უნდა იყოთ და უნდა შეგეძლოთ ყველა ასპექტში უფლის განზრახვების შესაბამისად მოქმედება. მიუხედავად იმისა, რომ ყველა აცნობიერებს ამ გზავნილს, ადამიანის წინაშე არსებული სხვადასხვაგვარი სირთულეების გამო - როგორიცაა უმეცრება, უგუნურება და უკეთურება - ზემოთ ხსენებული ჭეშმარიტება, რომელიც ძალზედ აშკარა და საბაზისოა, ადამიანებისთვის სრულად გასაგები მაინც არ არის. ამიტომ, სანამ თქვენი დასასრული განისაზღვრება, უმჯობესია გესაუბროთ ისეთ რაღაცებზე, რაც თქვენთვის უაღრესად მნიშვნელოვანია. სანამ უშუალოდ თემაზე გადავიდოდე, ერთი რამ მსურს გაიაზროთ: სიტყვები, რომლებსაც მე წარმოვთქვამ, არის ჭეშმარიტება, რომელიც სრულიად კაცობრიობას მიემართება; ეს სიტყვები არ შეეხება მხოლოდ კონკრეტულ ადამიანს ან ადამიანთა კატეგორიას. ამიტომ, კონცენტრირდით და გაიაზრეთ ჩემს სიტყვებში არსებული ჭეშმარიტება, ასევე გამოიჩინეთ განსაკუთრებით ყურადღებიანი და გულწრფელი დამოკიდებულება; არ გამოტოვოთ არც ერთი სიტყვა ან ჭეშმარიტება, რასაც მე ვამბობ და არ მოეკიდოთ ჩემს სიტყვებს ზედაპირულად. რასაც ვაკვირდები, ადამიანები, ცხოვრებაში, ბევრ ისეთ რამეს სჩადიხართ, რაც ჭეშმარიტებასთან შეუსაბამოა, ამიტომ, პირდაპირ მოგიწოდებთ, რომ გახდეთ ჭეშმარიტების მსახურნი, არ დაემონოთ ბოროტებასა და სიმახინჯეს, არ გათელოთ ფეხქვეშ ჭეშმარიტება ან არ წაბილწოთ უფლის სახლის არცერთი კუთხე-კუნჭული. ეს არის ჩემი შეგონება თქვენთვის. ახლა კი, მთავარ თემაზე გადავალ.

პირველ რიგში, თქვენი ბედის გულისთვის, უნდა მიაღწიოთ ღვთის მიერ აღიარებას. ეს ნიშნავს, რომ რადგან აღიარებთ, რომ ღვთის სახლის წევრები ხართ, მაშინ ყოველმხრივ უნდა დაამშვიდოთ ღვთის გული და ყოველმხრივ დააკმაყოფილოთ იგი — ანუ, უნდა იმოქმედოთ პრინციპულად და ჭეშმარიტების შესაბამისად. თუ შენ ამას ვერ მიაღწევ, მაშინ ღმერთი უარგყოფს და ყველასგან ზიზღით უარყოფილი იქნები. როგორც კი ასეთ მძიმე მდგომარეობაში აღმოჩნდები, შენ ვეღარ ჩაითვლები ღვთის სახლის წევრად, რაც ზუსტად იმას ნიშნავს, რომ ღმერთი არ გაღიარებს.

მეორე, დაიმახსოვრეთ, რომ უფალს პატიოსანი ადამიანები უყვარს. ღმერთის არსი ერთგულებაა, ამიტომ მისი სიტყვები ყოველთვის სანდოა; მეტიც, ღმერთის მოქმედებები უნაკლო და უდავოა. სწორედ ამიტომ, მე მომწონს ის, ვინც ჩემ მიმართ აბსოლუტურად პატიოსანია. პატიოსნება ნიშნავს, მიუძღვნათ თქვენი გული ღმერთს, არაფერში არ იყოთ ყალბი ღვთის წინაშე, იყოთ მასთან ყველაფერში გულახდილები, არასდროს დაუმალოთ ფაქტები, არ ეცადოთ მოატყუოთ თქვენზე მაღლა მდგომნი და არ დაუმალოთ რაღაცები თქვენზე დაბლა მდგომთ, არ ჩაიდინოთ ისეთი რამ, რაც მხოლოდ ღვთის კეთილგანწყობის მოპოვებას ემსახურება. მოკლედ, პატიოსნება ნიშნავს იყო სუფთა შენს ქმედებებსა და გამონათქვამებში, არ მოატყუო არც ღმერთი და არც ადამიანი. რასაც მე ვამბობ ძალზე მარტივია, თუმცა თქვენთვის, ეს ყველაფერი ორმაგად რთულია. ბევრს ურჩევნია ჯოჯოხეთში იქნას ჩაგდებული, ვიდრე გულწრფელად ისაუბროს და იმოქმედოს. გასაკვირი არ არის, რომ უპატიოსნო ადამიანებისთვის მე შემონახული მაქვს განსხვავებული მოპყრობა. რასაკვირველია, მე ძალიან კარგად ვიცი, რამდენად ძნელია თქვენთვის იყოთ პატიოსანი ადამიანები. ვინაიდან თქვენ ყველანი ასეთი „ჭკვიანები“ ხართ, კარგად გამოგდით კეთილშობილი ადამიანების გულების შეფასება თქვენივე უკეთური აზროვნებიდან გამომდინარე, ეს ჩემს საქმეს ბევრად უფრო ამარტივებს. და რადგან თითოეული თქვენგანი თქვენს საიდუმლოებებს გულში ინახავს, მაშ კარგი, მე თქვენ, ერთიმეორის მიყოლებით, უბედურებაში ჩაგაგდებთ, რათა ცეცხლით „გაიწვრთნათ“, ამგვარად, ამის შემდეგ საბოლოოდ განმტკიცდებით ჩემი სიტყვების რწმენაში. და ბოლოს, პირიდან ამოგგლეჯთ სიტყვებს „ღმერთი ერთგული ღმერთია“, რის შემდეგაც მკერდზე მჯიღისცემით, დანანებით ამოთქვამთ: „როგორი მზაკვარია ადამიანის გული!“ როგორი იქნება თქვენი გუნება-განწყობა ამ დროს? რა თქმა უნდა, ვეღარ იამაყებთ თქვენი თავით ისე, როგორც ახლა ამაყობთ! და მით უმეტეს აღარ იქნებით ისეთი „ღრმა და ძნელად გამოსაცნობი“, როგორიც ახლა ხართ. ღმერთის წინაშე ზოგიერთი ადამიანი უკიდურესად თავდაჭერილი და წესიერია და განსაკუთრებით „კარგად იქცევა“, თუმცა სულის წინაშე, ისინი იღრინებიან და კლანჭებს აჩენენ. შეიყვანდით ასეთ ადამიანებს პატიოსან ადამიანთა რიგებში? თუ თქვენ ფარისეველი ხართ, ანუ ადამიანი, ვინც „პიროვნულ ურთიერთობებში“ კარგადაა დაოსტატებული, მაშინ მე ვამბობ, რომ თქვენ ნამდვილად ხართ ის, ვინც ღმერთს არასერიოზულად უყურებს. თუკი შენი საუბარი სავსეა თავის მართლებითა და უაზრო არგუმენტებით, მაშინ ვიტყვი, რომ ხარ ადამიანი, რომელსაც არ სურს ცხოვრებაში ჭეშმარიტების დამკვიდრება. თუ გაქვს ბევრი პირადი საქმე, რომელზე საუბარიც გიძნელდება, ან თუ ძალიან ერიდები შენს საიდუმლოებებზე - სიძნელეებზე - სხვებთან საუბარს სინათლის გზის საძიებლად, მაშინ ვიტყვი, რომ ხარ ადამიანი, რომელსაც ძალიან გაუჭირდება ხსნის მოპოვება და გაუჭირდება სიბნელიდან თავის დაღწევა. თუ ნამდვილად გსიამოვნებს ჭეშმარიტების გზის ძიება, მაშინ ხარ ადამინი, რომელიც მუდამ ნათელში მყოფობს. თუ გახარებს უფლის სახლში მსახურება, გულმოდგინედ და კეთილსინდისიერად იღვწი შეუმჩნევლად, ყოველთვის გასცემ და არასდროს იღებ სანაცვლოდ, მაშინ ვიტყვი, რომ შენ ხარ ერთგული წმინდანი, რადგან არ ელოდები ჯილდოს და უბრალოდ პატიოსანი ადამიანი ხარ. თუ მზად ხარ იყო გულწრფელი, თუ მზად ხარ გაიღო ყველაფერი, რაც გაგაჩნია, თუ შეგიძლია სიცოცხლე შესწირო ღმერთს და მტკიცედ იდგე შენს მოწმობაში, თუ იმდენად პატიოსანი ხარ, რომ მხოლოდ ღმერთის მსახურებისკენ ისწრაფვი და არ ზრუნავ საკუთარ თავზე ან საკუთარ სარგებელზე, მაშინ ვიტყვი, რომ შენნაირი ადამიანები არიან ისინი, ვინც ნათლით იკვებებიან და რომლებიც მარად იცოცხლებენ სასუფეველში. უნდა გააცნობიეროთ, არის თუ არა თქვენში ჭეშმარიტი რწმენა და ჭეშმარიტი ერთგულება, გადაგიტანიათ თუ არა წარსულში ტანჯვა უფლისთვის და გაგაჩნიათ თუ არა უფლისადმი აბსოლუტური მორჩილება. თუ ეს ასე არაა, მაშინ თქვენში არის ურჩობა, სიცრუე, სიხარბე და პრეტენზიულობა. ვინაიდან თქვენი გული არაა პატიოსნებით სავსე, ამიტომაც არასდროს მიგიღიათ უფლისგან აღიარება და არასდროს გიცხოვრიათ სინათლეში. ის თუ როგორ განვითარდება ადამიანის ბედი, დამოკიდებულია იმაზე, აქვს თუ არა ადამიანს პატიოსანი და კეთილი გული და სუფთა სული. თუ ხართ უკიდურესად არაკეთილსინდისიერი, გული სავსე გაქვთ უდიდესი ბოროტებით, სული კი უწმინდურებით, მაშინ აუცილებლად აღმოჩნდებით იქ, სადაც ადამიანები ისჯებიან, როგორც ეს თქვენი ბედისწერის წიგნში წერია. თუკი აცხადებთ, რომ ძალიან პატიოსანი ხართ, თუმცა ვერასდროს ახერხებთ სიმართლით ცხოვრებას ან მართალი სიტყვის თქმას, მაშინ, ისევ გაქვთ მოლოდინი, რომ უფალი დაგაჯილდოებთ? ისევ გაქვთ იმედი, რომ უფალს ეყვარებით? განა ასეთი ფიქრები აბსურდული არაა? თქვენ ყველაფერში ატყუებთ ღმერთს; და როგორ შეიძლება ღვთის სახლი ემსახუროს თქვენნაირ ადამიანს, ვისი ხელებიც უწმინდურია?

მესამე რამ, რაც მსურს რომ გითხრათ, არის შემდეგი: ღმერთის რწმენით ცხოვრების განმავლობაში, ყველა ადამიანს ჩაუდენია ისეთი რამ, რაც ღმერთს ეწინააღმდეგება და ატყუებს. ზოგიერთი რამ არ უნდა აღვნუსხოთ როგორც ნაკლოვანებები, მაგრამ ზოგი უპატიებელია, რადგან არსებობს ბევრი ქმედება, რომლებიც არღვევს ადმინისტრაციულ განკარგულებებს - ქმედებები, რომლებიც შეურაცხყოფს ღვთის ხასიათს. ბევრმა ადამიანმა, რომელსაც საკუთარი ბედი ადარდებს, შესაძლოა იკითხოს, რომელია ეს ქმედებები. უნდა იცოდეთ, რომ თქვენ, ბუნებით ამპარტავანნი და ქედმაღალნი ხართ და არ გსურთ ფაქტებს დაემორჩილოთ. ამიტომ თანდათანობით გიამბობთ ყველაფერს მას შემდეგ, რაც საკუთარ თავს ჩაუღრმავდებით. მოგიწოდებთ, მეტი ძალისხმევა გამოიჩინოთ ადმინისტრაციული განკარგულებების არსის უკეთ გასაგებად და შეეცადოთ ჩასწვდეთ უფლის ხასიათს. თუ ასე არ მოიქცევით, გაგიჭირდებათ ენაზე კბილის დაჭერა, ენა არ დაგემორჩილებათ, მეტისმეტად თავისუფლად ამოძრავდება, მაღალფარდოვანი სიტყვების თქმას მოჰყვებით, ამით უნებლიედ შეურაცხყოფთ ღვთის ხასიათს და შედეგად გადაეშვებით ბნელეთში, რის გამოც დაკარგავთ სულიწმიდის გვერდით მყოფობასა და სინათლეს. ვინაიდან თქვენი ქმედებებით უპრინციპობას იჩენთ იმით, რომ ამბობთ და აკეთებთ ისეთ რამეს, რაც არ ეგების, შენ მიიღებ იმ სასჯელს, რომელსაც იმსახურებ. უნდა იცოდე, რომ თუმცა სიტყვითა და საქმით უპრინციპო ხარ, ღმერთი ორთავე შემთხვევაში უაღრესად პრინციპულია. მიზეზი იმისა, თუ რატომ იღებ სასჯელს, არის ის, რომ შენ შეურაცხყავი ღმერთი და არა ადამიანი. თუკი ცხოვრებაში უფლის ხასიათის საწინააღმდეგო ბევრ გადაცდომას ჩაიდენ, მაშინ განწირული ხარ იმისთვის, რომ ჯოჯოხეთის შვილი გახდე. ადამიანმა შეიძლება ჩათვალოს, რომ შენ ჩაიდინე მხოლოდ რამდენიმე ქმედება, რომლებიც ჭეშმარიტებას ეწინააღმდეგება და მეტი არაფერი. მაგრამ გესმის თუ არა, რომ უფლის თვალში, შენ უკვე იქეცი ადამიანად, რომელმაც მისატევებელი ცოდვების რაოდენობა ამოწურა? იმის გამო, რომ არაერთხელ დაარღვიე ადმინისტრაციული განკარგულებები და, მეტიც, არ გამოხატე სინანული ან გამოსწორების სურვილი, სხვა გზა აღარ რჩება, გარდა იმისა, რომ მოხვდე ჯოჯოხეთში, სადაც ღმერთი ადამიანს სჯის. ადამიანების მცირე რაოდენობამ ღვთის მიმდევრობისას ჩაიდინა ზოგი ქმედება, რომლებიც ეწინააღმდეგება პრონციპებს, მაგრამ გასხვლისა და სწავლების მიღების შემდეგ, მათ თანდათანობით გაიაზრეს საკუთარი გახრწნილება, რის შემდეგაც დაადგნენ რეალობის სწორ გზას და დღემდე მყარად დგანან ფეხზე. სწორედ ასეთი ადამიანები მივლენ ბოლომდე. და მაინც, მე პატიოსნება მჭირდება; თუ პატიოსანი ადამიანი ხარ და პრინციპების შესაბამისად ცხოვრობ, მაშინ შეგიძლია უფლის ნდობით აღჭურვილი პირი იყო. თუ შენი ქმედებებით არ შეურაცხყოფ ღმერთის ხასიათს, ეძიებ ღვთის განზრახვებს და ღვთისმოშიში გული გაქვს, მაშინ შენი რწმენა სტანდარტს შეესაბამება. ვინც ღმერთის მოშიში არ არის და შიშისგან გული არ უკრთის, ის, დიდი ალბათობით, არღვევს ღვთის ადმინისტრაციულ განკარგულებებს. ბევრი ადამიანი ღმერთს ემოციებიდან გამომდინარე ემსახურება, თუმცა, არ ესმით ღვთის კანონები და არ აქვთ წარმოდგენა უფლის სიტყვების შინაარსზე. ამგვარად, კეთილი ზრახვებიდან გამომდინარე, ადამიანები ხშირად ისეთ რამეებს სჩადიან, რაც უფლის მმართველობას ეწინააღმდეგება. მძიმე შემთხვევებში, ასეთ ადამიანებს აძევებენ უფლის სახლიდან, ართმევენ უფლის მიმდევრობის შესაძლებლობას და აგდებენ ჯოჯოხეთში, სადაც ყოველგვარი კავშირი ღვთის სახლთან წყდება. ასეთი ადამიანები უფლის სახლის საქმეებს საკუთარი უმეცრებისგან ნაკარნახევი კეთილი ზრახვების ძალით ასრულებენ და საბოლოოდ განარისხებენ ღმერთის ბუნებას. ადამიანებს უფლის სახლში შემოაქვთ ჩინოვნიკებისა და ბატონებისადმი მსახურების თავიანთი მეთოდები და ცდილობენ მათ ცხოვრებაში გამოყენებას, ამაოდ ფიქრობენ რა, რომ უფლის სახლში მათი გამოყენება მარტივად შეიძლება. ისინი ვერასდროს წარმოიდგენენ, რომ უფალს არა ბატკნის, არამედ ლომის ბუნება აქვს. ამიტომაც, ისინი, ვინც პირველად ამყარებენ ურთიერთობას ღმერთთან, ვერ ახერხებენ მასთან კომუნიკაციას, რადგან ღმერთის გული ადამიანისას არ ჰგავს. მხოლოდ მრავალი ჭეშმარიტების გააზრების შემდეგ, თქვენ შეძლებთ უწყვეტად შეიმეცნოთ ღმერთი. ეს ცოდნა არ ყალიბდება სიტყვებისა და დოქტრინებისგან, თუმცა შეიძლება გამოყენებულ იქნას როგორც განძი, რომლითაც თქვენ ღმერთთან ნდობას განიმტკიცებთ, ასევე როგორც დასტური იმისა, რომ უფალი თქვენით ხარობს. თუ თქვენ არ გაქვთ რეალობის აღქმა და არ ხართ აღჭურვილი ჭეშმარიტებით, მაშინ თქვენი გულმოდგინე მსახურება მხოლოდ უფლის ზიზღსა და სიძულვილს მოგიტანთ. ამ ეტაპისთვის, თქვენ უკვე იცით, რომ ღმერთის რწმენა უბრალოდ თეოლოგიის შესწავლას არ ნიშნავს!

მიუხედავად იმისა, რომ ჩემი თქვენდამი შეგონება მოკლე და ლაკონურია, ყველაფერი, რაც აღვწერე არის ის, რის ნაკლებობასაც ყველაზე მეტად განიცდით. უნდა იცოდეთ, რომ ახლა რასაც ვსაუბრობ, ესაა ჩემი ბოლო საქმე ადამიანების გვერდით - ანუ კაცობრიობის ბედის განსაზღვრა. აღარ მსურს უფრო მეტი უშედეგო საქმის გაკეთება, ასევე აღარც იმ ადამიანების დარიგება, რომლებიც ისეთივე უიმედონი არიან, როგორც ძირგამომპალი ხე, მით უმეტეს, იმათი დამოძღვრა, რომლებიც გულში ფარულად, ბოროტ ზრახვებს ინახავენ. შესაძლოა, ერთ დღეს მიხვდებით ჩემს სიტყვებში ჩადებულ გულმოდგინე განზრახვებს და იმ ღვაწლს, რომელიც კაცობრიობისთვის გავიღე. შესაძლოა, ერთ დღესაც ჩასწვდეთ მთავარი გზავნილის არსს, რომელიც დაგეხმარებათ დასკვნების გაკეთებაში თქვენივე მომავლის შესახებ.


გადაცდომები ადამიანს ჯოჯოხეთისკენ წაუძღვება

მე მოგეცით მრავალი გაფრთხილება და გიბოძეთ მრავალი ჭეშმარიტება, რათა დამეპყარით. ახლა თქვენ ყველანი თავს ბევრად უფრო გამდიდრებულად გრძნობთ, ვიდრე — წარსულში, გაიგეთ საკუთარი ქცევის მრავალი პრინციპი და აითვისეთ საღი აზრის დიდი ნაწილი, რომელიც მორწმუნეებს უნდა ჰქონდეთ. ყოველივე ეს არის ის მოსავალი, რომელიც თქვენ მრავალი წლის განმავლობაში მოიმკეთ. მე არ უარვყოფ თქვენს მიღწევებს, მაგრამ სრულიად გულწრფელად უნდა ვთქვა, რომ ასევე არ უარვყოფ იმ მრავალრიცხოვან აჯანყებასა და ღალატს, რომელიც ჩემ წინააღმდეგ ჩაიდინეთ ამ მრავალი წლის განმავლობაში, რადგან თქვენ შორის არცერთი წმინდა ადამიანი არ არის — თქვენ ხართ, გამონაკლისის გარეშე, სატანის მიერ გახრწნილი ადამიანები, თქვენ ხართ ქრისტეს მტრები. დღემდე თქვენი გადაცდომები და აჯანყებები იმდენად მრავალრიცხოვანია, რომ მათი დათვლა შეუძლებელია, ამიტომ რთულია, ჩაითვალოს უცნაურად ის, რომ მე მუდამ შეგაგონებთ. მე არ მსურს თქვენთან ასეთი ფორმით ურთიერთობა, მაგრამ თქვენი პერსპექტივების გამო, თქვენი დანიშნულების ადგილების გამო, მე, აქ და ახლა, კიდევ ერთხელ დაგტუქსავთ. იმედი მაქვს, რომ შეძლებთ გაგებას, ირწმუნებთ ჩემს თითოეულ სიტყვას და დააფასებთ ჩემი სიტყვების მიღმა არსებულ ღრმა განზრახვებს. ეჭვი ნუ შეგეპარებათ იმაში, რასაც ვამბობ, მით უმეტეს, ნუ აიტაცებთ ჩემს სიტყვებს და შემდეგ ნუ მოისვრით მათ საკუთარი ნებისამებრ; ეს ჩემთვის აუტანელია. ნუ განსჯით ჩემს სიტყვებს და მით უმეტეს, ნუ მოეკიდებით მათ მსუბუქად, ან ნუ იტყვით, რომ მე მუდამ განსაცდელს გივლენთ, ან კიდევ უარესი, რომ ის, რაც გითხარით, არაზუსტია. ესეც აუტანელია ჩემთვის. იმის გამო, რომ თქვენ ყოველთვის სავსე ხართ ეჭვებით ჩემსა და ჩემი ნათქვამის მიმართ, ყოველთვის უგულებელმყოფთ მე და არ ითვალისწინებთ ჩემს სიტყვებს, თითოეულ თქვენგანს სრული სერიოზულობით გეუბნებით: ჩემს ნათქვამს ფილოსოფიას ნუ დაუკავშირებთ; ჩემს სიტყვებს გაიძვერას სიცრუეს ნუ დაუკავშირებთ. მით უმეტეს, ნუ იქნებით ზედაპირულნი ჩემი სიტყვების მიმართ და მათ ზიზღით ნუ მოეპყრობით. შესაძლოა, მომავალში ვერავინ შეძლოს გითხრათ ის, რასაც მე გეუბნებით, ან გესაუბროთ ასეთი კეთილგანწყობით, ან მით უმეტეს, ასეთი მოთმინებით, ნაბიჯ-ნაბიჯ გაგიძღვეთ. თქვენ მომავალ დღეებს კარგი დროების გახსენებაში, ან ხმამაღალ ტირილში ან ტკივილისგან გმინვაში გაატარებთ, ან ბნელ ღამეებში, ჭეშმარიტებისა თუ სიცოცხლის ყოველგვარი საზრდოს გარეშე იცხოვრებთ, ან უბრალოდ დაელოდებით, ოღონდ იმედის ნატამალის გარეშე, ან ისეთ მწარე სინანულში იცხოვრებთ, რომ გონებას დაკარგავთ... ამ შესაძლებლობებს ვერცერთი თქვენგანი ვერ გაექცევა. ეს იმიტომ ხდება, რომ არცერთ თქვენგანს არ უკავია ის ადგილი, სადაც ღმერთს ჭეშმარიტად სცემთ თაყვანს, არამედ ჩარეული ხართ აღვირახსნილობისა და ბოროტების სამყაროში, თქვენს რწმენაში, თქვენს სულებში, სამშვინველებსა და სხეულებში იმდენ რამეს ურევთ, რასაც საერთო არაფერი აქვს სიცოცხლესა და ჭეშმარიტებასთან და რაც სინამდვილეში მათთან წინააღმდეგობაშია. ამიტომ, ჩემი იმედი თქვენდამი არის ის, რომ თქვენ სინათლის გზის პოვნას შეძლებთ. ჩემი ერთადერთი იმედია, რომ საკუთარი თავის მოფრთხილებას და დაფასებას შეძლებთ და რომ ასეთ დიდ მნიშვნელობას არ მიანიჭებთ თქვენს სამყოფელს, თქვენი ქცევისა და გადაცდომების მიმართ გულგრილობის პარალელურად.

დიდი ხანია ღვთის მორწმუნე ადამიანები გულმოდგინედ იმედოვნებენ მშვენიერ დანიშნულების ადგილს და ღვთის ყველა მორწმუნე იმედოვნებს, რომ ბედნიერება მოულოდნელად ეწვევა მათ. ყველანი იმედოვნებენ, რომ მანამ, სანამ ამას გააცნობიერებენ, ისინი ზეცაში, ამა თუ იმ ადგილას მშვიდობიანად დაბინავდებიან. მაგრამ მე ვამბობ, რომ ამ საამო ფიქრების მქონე ადამიანებს არასოდეს სცოდნიათ, არიან თუ არა ღირსნი, მიიღონ ასეთი ზეციდან ჩამოსული ბედნიერება ან თუნდაც იქ სავარძელზე დაიკავონ ადგილი. ამჟამად თქვენ საკუთარ თავს კარგად იცნობთ, თუმცა მაინც იმედოვნებთ, რომ თავს დააღწევთ უკანასკნელი დღეების უბედურებებს და ყოვლისშემძლის ხელს, როდესაც ის ბოროტებს დასჯის. როგორც ჩანს, ტკბილი სიზმრები და ის, რომ ყველაფერი საკუთარი მოწონებისამებრ სურთ, რომ ჰქონდეთ, ყველა იმ ადამიანის საერთო თვისებაა, ვინც სატანამ გახრწნა და არა რომელიმე ცალკეული ინდივიდის გენიალურობის გამოვლინება. მიუხედავად ამისა, მე მაინც მსურს, ბოლო მოვუღო თქვენს ამ გადამეტებულ სურვილებს, ისევე როგორც თქვენს სწრაფვას კურთხევების მიღებისკენ. თუ გავითვალისწინებთ, რომ თქვენი გადაცდომები მრავალრიცხოვანია და თქვენი ურჩობამუდამ იზრდება, როგორ შეიძლება ყოველივე ეს შეესაბამებოდეს მომავლის თქვენს საამო გეგმებს? თუ შენ გსურს, შეცდომები დაუშვა ისე, როგორც მოგესურვება, ისე რომ არაფერმა შეგაკავოს, მაგრამ ამავე დროს გსურს, შენი ოცნებები ახდეს, მაშინ მოგიწოდებ, განაგრძო ძილი და არასოდეს გაიღვიძო — რადგან შენი ოცნება ფუჭია და სამართლიანი ღმერთის წინაშე, ის შენთვის გამონაკლისს არ დაუშვებს. თუ უბრალოდ გსურს, რომ შენი ოცნებები ახდეს, მაშინ ნურასოდეს იოცნებებ; პირიქით, მარადის თვალი გაუსწორე ჭეშმარიტებასა და ფაქტებს. ეს არის ერთადერთი გზა, რომლითაც შენ შეგიძლია გადარჩე. კონკრეტულად, რა არის ამ მეთოდის ნაბიჯები?

პირველ ყოვლისა, გამოიკვლიე შენი ყველა გადაცდომა და გამოიკვლიე ნებისმიერი ქცევა და ფიქრი, რომელიც გაქვს და რომელიც ჭეშმარიტებას არ შეესაბამება.

ეს არის ერთი რამ, რისი გაკეთებაც ადვილად შეგიძლია და მჯერა, რომ ყველა გონიერ ადამიანს შეუძლია ამის გაკეთება. თუმცა, ისინი, ვინც არასოდეს იციან, რას ნიშნავს გადაცდომა და ჭეშმარიტება, გამონაკლისები არიან, რადგან ფუნდამენტურ დონეზე ისინი გონიერი ადამიანები არ არიან. მე ვესაუბრები ადამიანებს, რომლებიც ღმერთმა აღიარა, რომლებიც არიან პატიოსნები, სერიოზულად არ დაურღვევიათ არცერთი ადმინისტრაციული განკარგულება და ადვილად შეუძლიათ საკუთარი გადაცდომების გარჩევა. მიუხედავად იმისა, რომ ეს ერთი რამ, რასაც თქვენგან ვითხოვ, ადვილი შესასრულებელია, ეს არ არის ერთადერთი რამ, რასაც თქვენგან ვითხოვ. რაც უნდა იყოს, იმედი მაქვს, რომ გულში არ დასცინებთ ამ მოთხოვნას და განსაკუთრებით, მას ზემოდან არ შეხედავთ ან ზერელედ არ მოეკიდებით. თქვენ მას სერიოზულად უნდა მოეპყროთ და გულგრილნი არ იყოთ.

მეორეც, თითოეული გადაცდომისა და ურჩობისთვის, რომელიც გქონია, უნდა იპოვო შესაბამისი ჭეშმარიტება, რომლითაც მას გადაჭრი და შემდგომ შენი გადაცდომის ქმედებები, მეამბოხე ფიქრები და ქმედებები ჭეშმარიტების პრაქტიკით ჩაანაცვლო.

მესამეც, უნდა იყო უმანკო ადამიანი; ნუ ეცდები, იყო გაიძვერა და ნუ იქნები მატყუარა ადამიანი. (აქ მე კვლავ გთხოვთ, იყოთ პატიოსანი ადამიანი.)

თუ შენ შეძლებ ამ სამივეს შესრულებას, მაშინ იღბლიანი ხარ — შენ ხარ ადამიანი, რომლის ოცნებებიც ხდება და რომელიც იღებს კეთილდღეობას. შესაძლოა, თქვენ ამ სამ მოკრძალებულ მოთხოვნას სერიოზულად მოეპყროთ, ან შესაძლოა, მათ უბრალოდ ძალიან უპასუხისმგებლოდ გადაავლოთ თვალი. ნებისმიერ შემთხვევაში, ჩემი მიზანია, თქვენი ოცნებები შევასრულო და განვახორციელო თქვენი მისწრაფებები და არა ის, რომ დაგცინოთ ან სათამაშოსავით მოგექცეთ.

ჩემი მოთხოვნები შეიძლება მარტივი იყოს, მაგრამ რასაც მე გეუბნებით, არ არის ისეთი მარტივი, როგორც „ორჯერ ორი ოთხია“. თუ თქვენ მხოლოდ დაუდევრად საუბრობთ ამაზე ან ცარიელ, მაღალფარდოვან განცხადებებს როშავთ, მაშინ თქვენი გეგმები და თქვენი სურვილები სამუდამოდ ცარიელ ფურცლად დარჩება. მე არ მექნება სიბრალულის გრძნობა მათ მიმართ, ვინც ამდენი წლის განმავლობაში იტანჯებით და ასე ბევრს შრომობთ, თუმცა საჩვენებელი არაფერი გაქვთ. პირიქით, ვინც ჩემს მოთხოვნებს არ დააკმაყოფილებს, მათ დავსჯი და არ დავაჯილდოვებ, მით უმეტეს, თანაგრძნობა არ მექნება. შესაძლოა ფიქრობთ, რომ მრავალი წლის განმავლობაში მიმდევრობით, თქვენ ნებისმიერ შემთხვევაში გასწიეთ მძიმე შრომა და რომ ნებისმიერ შემთხვევაში შეგიძლიათ იყოთ მუშაკი და ღვთის სახლში თავი შეინახოთ. ვიტყოდი, რომ თქვენი უმრავლესობა ასე ფიქრობს, რადგან ყოველთვის იმ პრინციპს მისდევდით, თუ როგორ გესარგებლათ ყველაფრით და თავად არ აღმოჩენილიყავით წაგებაში. ამიტომ, ახლა სრული სერიოზულობით გეუბნებით: მე არ მაინტერესებს, რომ ძალიან ბევრი იშრომე და დიდი წვლილი მიგიძღვის, რომ ძალიან კვალიფიციური ხარ, რომ მე ფეხდაფეხ მომყვები, რომ ძალიან სახელოვანი ხარ ან შენი დამოკიდებულება გაუმჯობესდა; სანამ ჩემს მოთხოვნებს არ დააკმაყოფილებ, ვერასოდეს შეძლებ ჩემი მოწონების მოპოვებას. აჯობებს, რაც შეიძლება მალე იმოქმედოთ, რათა მოიშოროთ ყველა თქვენი იდეა და გეგმა და სერიოზულად მოეკიდოთ ჩემს მოთხოვნებს. წინააღმდეგ შემთხვევაში, ყველას ფერფლად ვაქცევ და ამით დავასრულებ ჩემს საქმეს; უკიდურეს შემთხვევაში, ჩემი საქმის შესრულებისა და ტანჯვის წლები ფუჭად ჩაივლის — რადგან მე არ შემიძლია ჩემი მტრები და ის ადამიანები, რომელთაც ბოროტების სუნი ასდით და იგივე ძველი სატანური სახე აქვთ, ჩემს სასუფეველში შევიყვანო, ან მომავალ ეპოქაში გადავიყვანო.

ბევრი იმედი მაქვს. იმედი მაქვს, რომ შეძლებთ მოიქცეთ ჯეროვნად და წესიერად, თავდადებით შეასრულოთ თქვენი მოვალეობები, გქონდეთ ჭეშმარიტება და ადამიანობა, იყოთ ადამიანები, რომლებსაც შეუძლიათ ყველაფერი დათმონ ღვთისთვის, მათ შორის, საკუთარი სიცოცხლეც და სხვა. ყოველივე ეს იმედი ეხება თქვენს ნაკლოვანებებს და თქვენს გახრწნილებასა და ურჩობას. თუ არცერთი საუბარი, რომელიც მე თქვენთან მქონია, არ აღმოჩნდა საკმარისი თქვენი ყურადღების მისაპყრობად, მაშინ სავარაუდოა, რომ ახლა მხოლოდ იმის გაკეთება შემიძლია, რომ მეტი აღარაფერი ვთქვა. თუმცა, თქვენ გესმით, რა შედეგები მოჰყვება ამას. მე არ ვისვენებ ხშირად, ასე რომ, თუ არ ვილაპარაკებ, გავაკეთებ რაღაცას, რომ ადამიანებმა დაინახონ. შემიძლია, ვინმეს ენა დავულპო ან ვინმეს სხეულის ასო-ასო დაგლეჯით სიკვდილი გამოვიწვიო, ან ადამიანებს ნერვული აშლილობა დავმართო და მათ მრავალი გზით საზარელი იერი მივცე. ისევ და ისევ, შემიძლია ვაიძულო ადამიანები გაუძლონ ტანჯვას, რომელიც სპეციალურად მათთვის მოვამზადე. ამგვარად თავს კმაყოფილად, ძალიან ბედნიერად და დიდად ნასიამოვნებად ვიგრძნობდი. ყოველთვის ამბობდნენ, რომ „სიკეთე სიკეთით ბრუნდება, ბოროტება კი ბოროტებითო“, მაშ რატომ ახლა არა? თუ შენ გსურს, ჩემ წინააღმდეგ წახვიდე და ჩემი საქმე განსაჯო, მაშინ მე შენს პირს დავალპობ და ეს უსაზღვროდ მასიამოვნებს. ეს იმიტომ, რომ საბოლოო ჯამში, რაც შენ გააკეთე, არ არის ჭეშმარიტება, მით უმეტეს, საერთო არაფერი აქვს სიცოცხლესთან, მაშინ როცა ყველაფერი, რასაც მე ვაკეთებ, არის ჭეშმარიტება; ჩემი ყველა მოქმედება ჩემი მუშაობის პრინციპებსა და ჩემ მიერ დადგენილ ადმინისტრაციულ განკარგულებებს შეესაბამება. ამიტომ, თითოეულს მოგიწოდებთ, დააგროვოთ გარკვეული სათნოება, ამდენი ბოროტების ჩადენა შეწყვიტოთ და თავისუფალ დროს ყურად იღოთ ჩემი მოთხოვნები. მაშინ მე სიხარულს ვიგრძნობ. ჭეშმარიტებაში იმ ძალისხმევის თუნდაც მეათასედი რომ ჩაგედოთ (ან უფრო სწორად, „შეგეწირათ“), რასაც ხორცისთვის ხარჯავთ, მაშინ ვიტყოდი, რომ თქვენ ასე ხშირად არ გექნებოდათ გადაცდომები და არც დამპალი პირები გექნებოდათ. განა ეს აშკარა არ არის?

რაც მეტ გადაცდომას ჩაიდენ, მით ნაკლები შანსი გექნება კარგი დანიშნულების ადგილის მოსაპოვებლად. პირიქით, რაც ნაკლებ გადაცდომას ჩაიდენ, ღვთის მოწონების მისაღებად შენი შესაძლებლობები მით უკეთესი გახდება. თუ შენი გადაცდომები იმ დონემდე გაიზრდება, რომ ჩემთვის შეუძლებელი გახდება შენი პატიება, მაშინ შენ სრულიად ფუჭად დაკარგავ პატიების შანსებს სრულიად ფუჭად დაკარგავ. როგორც ასეთი, შენი დანიშნულების ადგილი არ იქნება ზემოთ, არამედ ქვემოთ. თუ ჩემი არ გჯერა, მაშინ იყავი გაბედული და მოიქეცი არასწორად და ნახე, ეს რას მოგიტანს. თუ შენ ხარ პიროვნება, რომლის მიერ ჭეშმარიტების პრაქტიკაში განხორციელება ძალიან მნიშვნელოვანია, მაშინ ნამდვილად გექნება შანსი, რომ მოგეტევოს შენი გადაცდომები და სულ უფრო და უფრო ნაკლებად აჯანყდები. თუ ხარ პიროვნება, რომელსაც არ სურს ჭეშმარიტების პრაქტიკაში გატარება, მაშინ შენი გადაცდომები ღვთის წინაშე ნამდვილად გამრავლდება და სულ უფრო და უფრო ხშირად აჯანყდები, სანამ იმ ზღვარს არ მიაღწევ, როდესაც შენი სრული განადგურების დრო დადგება. ეს მაშინ იქნება, როცა კურთხევების მიღების შენი საამო ოცნება დაინგრევა. ნუ მიიჩნევ შენს გადაცდომებს უბრალოდ მოუმწიფებელი ან სულელი ადამიანის შეცდომებად; ნუ გამოიყენებ საბაბად იმას, რომ შენ არ განახორციელე ჭეშმარიტების პრაქტიკა იმიტომ, რომ შენმა მწირმა სულიერმა მონაცემებმა ეს შეუძლებელი გახადა. მეტიც, ნუ მიიჩნევ შენ მიერ ჩადენილ გადაცდომებს უბრალოდ იმ ადამიანის ქმედებებად, რომელმაც არ იცოდა, უკეთესად როგორ მოქცეულიყო. თუ შენ კარგად გამოგდის საკუთარი თავის პატიება და საკუთარი თავის მიმართ დიდსულოვნების გამოჩენა, მაშინ ვიტყვი, რომ ლაჩარი ხარ, რომელიც ვერასოდეს მოიპოვებს ჭეშმარიტებას და შენი გადაცდომებიც არასოდეს შეწყვეტს შენს დევნას; ისინი დაგაბრკოლებს, რომ ოდესმე დააკმაყოფილო ჭეშმარიტების მოთხოვნები და გაიძულებს, სამუდამოდ დარჩე სატანის ერთგულ თანამგზავრად. ჩემი შენდამი რჩევა კვლავ ეს არის: ნუ მიაქცევ ყურადღებას მხოლოდ შენს სამყოფელს მაშინ, როდესაც ყურადღების მიღმა გრჩება შენი ფარული გადაცდომები; სერიოზულად მოეკიდე გადაცდომებს და ნუ გამოტოვებ ნურცერთ მათგანს შენი დანიშნულების ადგილზე ზრუნვისას.


ღვთის ხასიათის გაგება ძალზე მნიშვნელოვანია

ბევრი რამ არის, რის მიღწევასაც თქვენგან ველი, თუმცა ყველა თქვენი ქმედება და თქვენი ცხოვრების ყველა მხარე ვერ აკმაყოფილებს იმას, რასაც თქვენგან ვითხოვ; ამიტომ სხვა გზა არ დამრჩენია, გარდა იმისა, რომ პირდაპირ გითხრათ და აგიხსნათ ჩემი განზრახვები. ვინაიდან თქვენი გარჩევის უნარი და თქვენი შეფასებაც სუსტია, თქვენ თითქმის სრულიად არ იცნობთ ჩემს ხასიათსა და არსს, ამიტომ აუცილებელია, რომ ამის შესახებ დაუყოვნებლივ გითხრათ. არ აქვს მნიშვნელობა, რამდენად გესმოდა ადრე ეს საკითხები ან გსურს თუ არა მათი გაგება, მე ეს საკითხები მაინც დაწვრილებით უნდა აგიხსნათ. ეს საკითხები თქვენთვის სრულიად უცხო არ არის, თუმცა თქვენ არ გაქვთ მათი შინაარსის ღრმა გაგება და მათ შესახებ საკმარისი ცოდნა. და ბევრ თქვენგანს მხოლოდ ბუნდოვანი, ნაწილობრივი და არასრული წარმოდგენა აქვს მათზე. იმისთვის, რათა დაგეხმაროთ უკეთ შეძლოთ ჭეშმარიტების პრაქტიკაში განხორციელება — ჩემი სიტყვების აღსრულება — ვფიქრობ, პირველ რიგში აუცილებელია, რომ სწორედ ამ საკითხებს იცნობდეთ. წინააღმდეგ შემთხვევაში, თქვენი რწმენა დარჩება ბუნდოვანი, თვალთმაქცური და სავსე რელიგიური ნიშნებით. თუ ღვთის ხასიათი არ გესმის, შენთვის შეუძლებელი იქნება შეასრულო ის საქმე, რომელიც მისთვის უნდა გააკეთო. თუ ღვთის არსს ვერ შეიცნობ, ვერ გექნება მის მიმართ შიში და მოწიწება; ამის ნაცვლად იქნება მხოლოდ დაუდევარი ზედაპირული დამოკიდებულება და თავის არიდება და უფრო მეტიც — გამოუსწორებელი გმობა. მიუხედავად იმისა, რომ ღვთის ხასიათის გაგება მართლაც მნიშვნელოვანია და მისი არსის შეცნობა არ შეიძლება უგულებელვყოთ, ეს საკითხები არავის არასოდეს დაწვრილებით არ გამოუკვლევია ან მათ არ ჩაღრმავებია. ნათლად ჩანს, რომ თქვენ ყველამ უგულებელყავით ის ადმინისტრაციული განკარგულებები, რომლებიც მე გავეცი. თუ თქვენ არ გესმით ღვთის ხასიათი, დიდი ალბათობით შეურაცხყოფთ ღვთის ხასიათს. მისი ხასიათის შეურაცხყოფა კი იგივეა, რაც თავად ღვთის რისხვის გამოწვევა, ამ შემთხვევაში შენი ქმედებების საბოლოო ნაყოფი ადმინისტრაციული განკარგულებების დარღვევა იქნება. ახლა უნდა გააცნობიერო, რომ როდესაც იცნობ ღვთის არსს, შეგიძლია გაიგო მისი ხასიათიც. და როდესაც მის ხასიათს გაიგებ, გაიგებ ადმინისტრაციულ განკარგულებებსაც. ზედმეტია იმის თქმა, რომ ადმინისტრაციულ განკარგულებებში ბევრი რამ ეხება ღვთის ხასიათს, თუმცა მისი ხასიათი სრულად არ არის მათში გამოხატული; ამიტომ თქვენ უნდა გადადგათ კიდევ ერთი ნაბიჯი ღვთის ხასიათის უფრო ღრმად შესაცნობად.

დღეს მე თქვენთან ჩვეულებრივი საუბარი არ მაქვს, ამიტომ გმართებთ, რომ ჩემს სიტყვებს სიფრთხილით მოეკიდოთ და მეტიც, ღრმად ჩაუფიქრდეთ მათ. ამით იმის თქმა მინდა, რომ თქვენ ძალიან მცირე ძალისხმევა გაქვთ დახარჯული ჩემს ნათქვამ სიტყვებზე. კიდევ უფრო ნაკლებად ხართ მზად, დაფიქრდეთ ღვთის ხასიათზე; იშვიათად თუ დებს ვინმე ამაში ძალისხმევას. ამიტომაც ვამბობ, რომ თქვენი რწმენა სხვა არაფერია, თუ არა მხოლოდ მაღალფარდოვანი სიტყვებით ლაპარაკი. ახლაც კი არცერთ თქვენგანს არ დაუთმია სერიოზული ძალისხმევა თქვენი სასიცოცხლო სისუსტისათვის. თქვენ გამაწბილეთ მიუხედავად ყველა იმ საგულდაგულო ძალისხმევისა, რაც თქვენთვის გავიღე. გასაკვირი აღარ არის, რომ თქვენ ღმერთს პატივს არ სცემთ და თქვენი ცხოვრება ჭეშმარიტებისგან დაცლილია. როგორ შეიძლება ასეთი ადამიანები წმინდანებად ჩაითვალონ? ზეციური კანონი ამას არ მოითმენს! რადგან ამ საკითხთან დაკავშირებით ასე ცოტა რამ გესმით, სხვა გზა არ დამრჩენია გარდა იმისა, რომ კიდევ უფრო მეტი ვილაპარაკო ამის შესახებ.

ღვთის ხასიათი არის საკითხი, რომელიც ყველასთვის საკმაოდ აბსტრაქტულად ჩანს და მეტიც, რომლის მიღებაც ადვილი არ არის, რადგან ის განსხვავდება ადამიანის პიროვნებისგან. ღმერთსაც აქვს თავისი გრძნობები, როგორებიცაა ხალისი, რისხვა, მწუხარება და სიხარული, თუმცა ეს გრძნობები განსხვავდება ადამიანის გრძნობებისგან. თავად ღმერთს აქვს თავისი კუთვნილება და არსება. ყველაფერი, რასაც ის გამოხატავს და ამჟღავნებს, წარმოადგენს მისივე არსსა და ვინაობას. ეს კუთვნილება და ეს არსება, ისევე როგორც მისი არსი და ვინაობა, არის ის, რასაც ვერც ერთი ადამიანი ვერ ჩაანაცვლებს. მისი ხასიათი მოიცავს მის სიყვარულს კაცობრიობის მიმართ, მის ნუგეშს კაცობრიობისადმი, მის სიძულვილს კაცობრიობისადმი და კიდევ უფრო მეტიც — კაცობრიობის სრულყოფილ შეცნობას. ხოლო ადამიანის პიროვნება კი შეიძლება მოიცავდეს ხალისს, სიცოცხლით ტკბობას ან უგრძნობლობას. ღვთის ხასიათი არის ის, რაც გააჩნია ყველაფრისა და ყველა ცოცხალი არსების ხელმწიფეს; ეს არის ის, რაც გააჩნია შემოქმედს. მისი ხასიათი წარმოადგენს ღირსებას, ძალაუფლებას, დიდებულებას, სიდიადეს და, უპირველეს ყოვლისა, უზენაესობას. მისი ხასიათი არის ხელმწიფების სიმბოლო, ყოველივე სამართლიანის სიმბოლო, ყოველივე მშვენიერისა და კეთილის სიმბოლო. უფრო მეტიც, მისი ხასიათი არის სიმბოლო იმისა, რომ მას ვერ დაამარცხებს და მასში ვერ შეიჭრება სიბნელე ან მტრის ძალა, ასევე, იგი არის სიმბოლო იმისა, რომ ვერანაირი ქმნილება ვერ შეურაცხყოფს მას (და რომ ის ვერ იტანს შეურაცხყოფას). მისი ხასიათი არის უმაღლესი ძალაუფლების სიმბოლო. არცერთ ადამიანს ან ადამიანთა ჯგუფს არ შეუძლია და არც ნებადართულია, ხელი შეუშალოს მის საქმეს ან ხასიათს. ხოლო ადამიანის პიროვნება არაფერია, თუ არა მხოლოდ სიმბოლო იმისა, რომ ადამიანი მცირედით აღემატება პირუტყვს. თავად ადამიანს არ გააჩნია არც ხელმწიფება, არც ავტონომია და არც საკუთარი თავის გადალახვის უნარი. თავისი არსით იგი არის ის, ვინც თრთის ყოველგვარი ადამიანის, მოვლენებისა და საგნების წინაშე. ღვთის სიხარული განპირობებულია სამართლიანობისა და სინათლის არსებობითა და აღმოცენებით, სიბნელისა და ბოროტების განადგურებით. მისი სიხარული გამოწვეულია იმით, რომ იგი კაცობრიობას სინათლესა და კარგ ცხოვრებას ანიჭებს; მისი სიხარული არის სამართლიანი სიხარული, ყოველივე დადებითის არსებობის სიმბოლო და, უფრო მეტიც, კეთილსაიმედოობის სიმბოლო. ღვთის რისხვა გამომდინარეობს უსამართლო მოვლენების არსებობისა და მათ მიერ შექმნილი დაბრკოლებებისაგან, რაც ზიანს აყენებს მის კაცობრიობას, ბოროტებისა და სიბნელის არსებობისაგან, იმ მოვლენების არსებობისაგან, რომლებიც ჭეშმარიტებას განდევნიან და, მით უმეტეს, იმ მოვლენების არსებობისაგან, რომლებიც ეწინააღმდეგებიან კეთილსა და მშვენიერს. მისი რისხვა არის სიმბოლო იმისა, რომ ყოველივე უარყოფითი აღარ არსებობს და, უფრო მეტიც, ეს არის მისი თანდაყოლილი სიწმინდის სიმბოლო. ღვთის მწუხარება გამოწვეულია კაცობრიობით, რომლის იმედიც მას აქვს, მაგრამ რომელიც სიბნელეში შთაინთქა და იმით, რომ საქმე, რომელსაც ის ადამიანზე აღასრულებს, ვერ შეესაბამება მის განზრახვებს, რადგან მისი საყვარელი კაცობრიობიდან ყველა ვერ ცხოვრობს სინათლეში. იგი მწუხარებას განიცდის უმანკო კაცობრიობის გამო, პატიოსანი, მაგრამ უმეცარი და კეთილი, მაგრამ საკუთარი შეხედულებების არმქონე ადამიანის გამო. მისი მწუხარება არის მისი სიკეთისა და მისი წყალობის სიმბოლო, მშვენიერებისა და კეთილმოწყალების სიმბოლო. მისი ბედნიერება, რა თქმა უნდა, მტრებზე გამარჯვებიდან და ადამიანის გულწრფელი რწმენის მოპოვებიდან მომდინარეობს. უფრო მეტიც, იგი აღმოცენდება ყველა მტრული ძალის განდევნისა და განადგურებისაგან და იმისაგან, რომ კაცობრიობა იღებს კეთილ და მშვიდ ცხოვრებას. ღვთის ბედნიერება არ ჰგავს ადამიანის სიხარულს; უფრო სწორად, ეს არის კეთილი ნაყოფის მიღების გრძნობა — განცდა, რომელიც სიხარულზე აღმატებულია. მისი ბედნიერება არის სიმბოლო იმისა, რომ ამიერიდან კაცობრიობა გათავისუფლდება ტანჯვისგან და შევა სინათლის სამყაროში. მეორეს მხრივ, ადამიანური გრძნობები მთლიანად საკუთარი ინტერესებიდან გამომდინარეობს და არ წარმოიქმნება სამართლიანობის, სინათლის ან სილამაზის გამო და მით უმეტეს არც ზეცის მიერ ბოძებული მადლისგან. ადამიანური გრძნობები ეგოისტურია, ისინი სიბნელის სამყაროში არსებობს და არ აღმოცენდება ღვთის ნების და, მით უმეტეს, ღვთის გეგმის გამო. ამიტომ ადამიანი და ღმერთი ვერასდროს გათანაბრდებიან. ღმერთი მარადიულად უზენაესი და ღირსეულია, ხოლო ადამიანი მარადიულად მდაბალი და უსარგებლოა. ეს იმიტომ, რომ ღმერთი მარადიულად თავს უძღვნის კაცობრიობას და იხარჯება მისთვის, ხოლო ადამიანი მუდმივად მხოლოდ სათავისოდ ითხოვს და იბრძვის. ღმერთი მუდამ იღწვის კაცობრიობის გადასარჩენად, ხოლო ადამიანი არასოდეს არაფერს სწირავს სამართლიანობასა და სინათლეს. და მაშინაც კი, თუ ადამიანი დროებით იჩენს ძალისხმევას, ის ვერ უძლებს ვერცერთ დარტყმას, რადგან ადამიანის ძალისხმევა ყოველთვის საკუთარი თავისკენაა მიმართული და არა სხვისკენ. ადამიანი მუდამ ეგოისტია, ხოლო ღმერთი მუდამ უანგაროა. ღმერთი არის ყოველივე სამართლიანის, კეთილისა და მშვენიერის წყარო, ხოლო ადამიანი არის ის, ვინც აგრძელებს და გამოხატავს ყოველგვარ სიმახინჯესა და ბოროტებას. ღმერთი არასოდეს შეცვლის თავის სამართლიანობისა და მშვენიერების არსს, თუმცა ადამიანს შეუძლია ნებისმიერ დროსა და ადგილას უღალატოს სამართლიანობას და განუდგეს ღმერთს.

ყოველი წინადადება, რომელიც მე მითქვამს, თავის თავში ღვთის ხასიათს მოიცავს. კარგი იქნება, თუ ჩემს სიტყვებს გულდასმით ჩაუფიქრდებით და მათგან აუცილებლად დიდ სარგებელს მიიღებთ. ღვთის არსი ძალზე ძნელად ჩასაწვდომია, თუმცა მჯერა, რომ ყველას გაქვთ გარკვეული წარმოდგენა ღვთის ხასიათის შესახებ. ამიტომ იმედს ვიტოვებ, რომ მეტი გექნებათ საჩვენებელი ისეთი საქმეებიდან, რომლებიც არ შეურაცხყოფს ღვთის ხასიათს. მაშინ მე ვიქნები დამშვიდებული. მაგალითად, მუდამ გულში გყავდეს ღმერთი. როცა მოქმედებ, იმოქმედე მისი სიტყვების თანახმად. ყოველივეში ეძიე მისი განზრახვა და თავი შეიკავე იმის კეთებისგან, რაც ღმერთს შეურაცხყოფს და მის ღირსებას შელახავს. მით უმეტეს, ნუ გადასწევ ღმერთს უკანა პლანზე მხოლოდ იმისათვის, რომ მომავალში გულის სიცარიელე შეავსო. თუ ასე მოიქცევი, შეურაცხყოფას მიაყენებ ღვთის ხასიათს. და კიდევ, თუ მთელი შენი ცხოვრების განმავლობაში არასოდეს წარმოთქვამ ღვთისმგმობ სიტყვებს ან საყვედურს ღვთის მიმართ, თუ შეძლებ სათანადოდ აღასრულო ყოველივე ის, რაც მან დაგაკისრა და მთელი შენი ცხოვრების განმავლობაში დაემორჩილო მის ყოველ სიტყვას, მაშინ თავიდან აიცილებ ადმინისტრაციული განკარგულებების დარღვევას. მაგალითად, თუ ოდესმე გითქვამს: „რატომ არ მგონია, რომ ის ღმერთია?“ „ვფიქრობ, ეს სიტყვები სხვა არაფერია, თუ არა სულიწმიდის მიერ ნათლის მოფენა,“ „ჩემი აზრით, ყველაფერი, რასაც ღმერთი აკეთებს, აუცილებელი არაა სწორი იყოს,“ „ღვთის ადამიანურობა ჩემსაზე აღმატებული არ არის,“ „ღვთის სიტყვები უბრალოდ სარწმუნო არ არის,“ ან სხვა მსგავსი განმკითხველი სიტყვები, მაშინ მოგიწოდებ, უფრო ხშირად აღიარო შენი ცოდვები და მოინანიო. წინააღმდეგ შემთხვევაში, არასოდეს გექნება მიტევების შანსი, რადგან შენ შეურაცხყოფ არა ადამიანს, არამედ თავად ღმერთს. შეიძლება გგონია, რომ ადამიანს განიკითხავ, მაგრამ ღვთის სული ამას ასე არ მიიჩნევს. მისი ხორცისადმი შენი უპატივცემულობა მისდამი უპატივცემულობის ტოლფასია. ამგვარად, განა შენი ქმედებებით ღვთის ხასიათი არ შეურაცხყავი? უნდა გახსოვდეს, რომ ყველაფერი, რასაც ღვთის სული აკეთებს, კეთდება იმისათვის, რომ დაიცვას თავისი საქმე ხორცში და ეს საქმე სათანადოდ აღსრულდეს. თუ ამას უგულებელყოფ, მაშინ გეტყვი, რომ შენ ხარ ადამიანი, რომელიც ვერასოდეს მიაღწევს წარმატებას ღვთის რწმენაში. რადგან შენ გამოიწვიე ღვთის რისხვა, ის შესაბამის სასჯელს გამოიყენებს შენი ჭკუის სასწავლებლად.

ღვთის არსის შეცნობა სულაც არ არის უმნიშვნელო საქმე. შენ უნდა ჩაწვდე მის ხასიათს. ამ გზით ნელ-ნელა და შეუმჩნევლად შეიცნობ ღვთის არსს. როცა ამ ცოდნას დაეუფლები, აღმოაჩენ, რომ უფრო მაღალ და მშვენიერ მდგომარეობაში გადადიხარ. საბოლოოდ შეგრცხვება შენი მახინჯი სულის გამო და მეტიც, იგრძნობ, რომ სირცხვილისგან ვერსად დაიმალები. იმ დროს შენს ქმედებებში სულ უფრო ნაკლები იქნება ისეთი რამ, რაც ღვთის ხასიათს შეურაცხყოფს, შენი გული სულ უფრო მეტად მიუახლოვდება ღვთის გულს და მისდამი სიყვარული თანდათან გაიზრდება შენს გულში. ეს არის ნიშანი იმისა, რომ კაცობრიობა მშვენიერ მდგომარეობაში შედის. მაგრამ ჯერჯერობით თქვენ ამისთვის არ მიგიღწევიათ. რადგან ყველანი თქვენი ხვედრისთვის იღწვით, ვის აქვს სურვილი ეცადოს ღვთის არსის შეცნობას? თუ ასე გაგრძელდება, თქვენ შეუმჩნევლად დაარღვევთ ადმინისტრაციულ განკარგულებებს, რადგან ძალიან ცოტა რამ გესმით ღვთის ხასიათის შესახებ. მაშ, განა ის, რასაც ახლა აკეთებთ, არ არის საფუძველი ღვთის ხასიათის წინააღმდეგ ჩადენილი თქვენი შეცოდებებისა? ის, რომ მე თქვენგან ღვთის ხასიათის გაგებას ვითხოვ, ჩემი საქმისგან განუყოფელია. რადგან თუ ხშირად დაარღვევთ ადმინისტრაციულ განკარგულებებს, მაშინ რომელი თქვენგანი გაექცევა სასჯელს? განა ჩემი საქმე სრულიად ამაო არ იქნებოდა? ამიტომ კვლავ მოგიწოდებთ, საკუთარი ქცევის გულდასმით განხილვასთან ერთად, სიფრთხილე გამოიჩინოთ ყოველი ნაბიჯის გადადგმისას. ეს არის უფრო მაღალი მოთხოვნა, რომელსაც თქვენ გიყენებთ და იმედი მაქვს, რომ ყველანი გულდასმით გაითვალისწინებთ ამას და სერიოზულად მოეკიდებით. თუ დადგება დღე, როცა თქვენი ქმედებები ჩემს ძლიერ რისხვას გამოიწვევს, მაშინ შედეგებზე ფიქრი მხოლოდ თქვენ მოგიწევთ და არავინ იქნება სხვა, ვინც თქვენ ნაცვლად სასჯელს იტვირთავს.


ძალიან სერიოზული პრობლემა: ღალატი (1)

ძალიან მალე ჩემი საქმე დასრულდება და ერთად გატარებული მრავალი წელი აუტანელ მოგონებად იქცევა. მე დაუცხრომლად ვიმეორებდი ჩემს სიტყვებს და მუდმივად ვაჩვენებდი ჩემს ახალ საქმეს. რა თქმა უნდა, ჩემი რჩევა თითოეული იმ საქმის აუცილებელი ნაწილია, რომელსაც მე აღვასრულებ. მის გარეშე თქვენ ყველანი გზას აცდებოდით და სრულ დაბნეულობაშიც კი აღმოჩნდებოდით. ჩემი საქმე ახლა დასასრულს უახლოვდება და საბოლოო სტადიაზეა. მე კვლავ მსურს რჩევის გაცემა ანუ მსურს გითხრათ სიტყვები, რომლებსაც გაიგონებთ. მხოლოდ იმის იმედი მაქვს, რომ თქვენ არ დაუშვებთ ჩემი გულმოდგინე ფიქრების დაკარგვას, რომლებიც თქვენთვის არ დამიშურებია, და უფრო მეტიც, შეძლებთ ჩაწვდეთ ჩემს გულმოდგინე ზრახვებს და ჩემს სიტყვებს თქვენი ქცევის საფუძვლად მიიღებთ. მიუხედავად იმისა, გსურთ თუ არა ამ სიტყვების მოსმენა, გსიამოვნებთ თუ არა მათ მიღება თუ მხოლოდ უსიამოვნო შეგრძნებებს იწვევს ისინი თქვენში, თქვენ მათ სერიოზულად უნდა მოეკიდოთ. წინააღმდეგ შემთხვევაში, თქვენი ზედაპირული და გულგრილი ბუნება და ქცევა სერიოზულად გამანაწყენებს და ჩემში ზიზღს გამოიწვევს. მე ძალიან დიდი იმედი მაქვს, რომ ყველა თქვენგანი შეძლებს ჩემი სიტყვების კვლავ და კვლავ წაკითხვას რამდენიმე ათასჯერ და რომ ზეპირადაც კი დაისწავლით. მხოლოდ ამგვარად შეძლებთ, რომ არ გააწბილოთ ჩემი მოლოდინები თქვენ მიმართ. თუმცა, არცერთი თქვენგანი არ ცხოვრობს ახლა ასე. პირიქით, თქვენ ყველანი გარყვნილ ცხოვრებაში ხართ ჩაფლულნი, როდესაც გულით გსურთ მხოლოდ ჭამა-სმა და არცერთი თქვენგანი არ იყენებს ჩემს სიტყვებს საკუთარი გულისა და სულის გასამდიდრებლად. სწორედ ამიტომ მივედი დასკვნამდე კაცობრიობის ჭეშმარიტი სახის შესახებ: ადამიანს შეუძლია მიღალატოს ნებისმიერ დროს და არავის შეუძლია იყოს აბსოლუტურად ერთგული ჩემი სიტყვებისა.

„ადამიანი იმდენად არის გახრწნილი სატანის მიერ, რომ მას დაკარგული აქვს ადამიანის სახე“. ადამიანთა უმეტესობა ახლა გარკვეულწილად აღიარებს ამ ფრაზას. ამას იმიტომ ვამბობ, რომ „აღიარება“, რომელსაც მე ვგულისხმობ, მხოლოდ ერთგვარი ზედაპირული დადასტურებაა და არა ჭეშმარიტი შემეცნება. რადგან არც ერთ თქვენგანს არ შეუძლია საკუთარი თავის ზუსტად შეფასება ან საკუთარი თავის საფუძვლიანი გაანალიზება და თქვენ ორჭოფობთ ჩემს სიტყვებთან მიმართებაში. მაგრამ ამჯერად ფაქტებს ვიყენებ, რათა ავხსნა თქვენში არსებული უმძიმესი პრობლემა. ეს პრობლემა ღალატია. ყველასთვის ნაცნობია სიტყვა „ღალატი“, რადგან ადამიანთა უმეტესობას ჩაუდენია მსგავსი რამ და უღალატია სხვისთვის, როგორიცაა ქმრის მიერ ცოლის ღალატი, ცოლის მიერ ქმრის ღალატი, შვილის მიერ მამის ღალატი, ქალიშვილის მიერ დედის ღალატი, მონის მიერ ბატონის ღალატი, მეგობრების მიერ ერთმანეთის ღალატი, ნათესავების მიერ ერთმანეთის ღალატი, გამყიდვლის მიერ მყიდველის ღალატი და ა.შ. ყველა ეს მაგალითი შეიცავს ღალატის არსს. მოკლედ რომ ვთქვათ, ღალატი არის ქცევის ფორმა, რომელიც არღვევს პირობას, არღვევს მორალურ პრინციპებს ან ეწინააღმდეგება ადამიანურ ეთიკას, რაც ადამიანობის დაკარგვაზე მეტყველებს. ზოგადად რომ ვთქვათ, როგორც ადამიანი, რომელიც ამ ქვეყანას მოევლინე, ჩაიდენ ისეთ რამეს, რაც ჭეშმარიტების დარღვევას გულისხმობს მიუხედავად იმისა, გახსოვს თუ არა ოდესმე სხვა ადამიანის ღალატი ან თუ ადრეც ბევრჯერ გიღალატიათ სხვებისთვის. რადგან შენ შეგიძლია უღალატო შენს მშობლებს ან მეგობრებს, მაშინ შენ შეგიძლია უღალატო სხვებსაც და მეტიც, შეგიძლია მიღალატო მე და გააკეთო ის, რაც მე მძულს. სხვა სიტყვებით რომ ვთქვათ, ღალატი არის არა მხოლოდ ზედაპირულად ამორალური საქციელი, არამედ რაღაც ისეთი, რაც კონფლიქტში მოდის ჭეშმარიტებასთან. სწორედ ეს არის კაცობრიობის მხრიდან ჩემს მიმართ წინააღმდეგობისა და ამბოხის წყარო. აი, რატომ შევაჯამე ეს შემდეგ ფრაზაში: ღალატი ადამიანის ბუნებაა და ეს ბუნება თითოეული ადამიანისთვის ჩემთან თავსებადობის მიღწევის თანდაყოლილი მტერია.

ქცევა, რომელიც სრულად არ მემორჩილება, ღალატია. ქცევა, რომელიც არ არის ჩემი ერთგული, ღალატია. ჩემი მოტყუება და ჩემს გასაცურებლად სიცრუის გამოყენება ღალატია. მრავალი წარმოდგენის გულში ტარება და მათი ყველგან გავრცელება ღალატია. ჩემი მოწმობისა და ინტერესების დაცვის უუნარობა ღალატია. ყალბი ღიმილი, როდესაც გულით შორს ხარ ჩემგან, ღალატია. ყოველივე ეს არის ღალატის ისეთი გამოვლინებები, რომელთა ჩადენაც თქვენ ყოველთვის შეგეძლოთ და ისინი ჩვეულებრივი მოვლენაა თქვენს შორის. არცერთი თქვენგანი არ მიიჩნევს ამას პრობლემად, მაგრამ მე სხვაგვარად ვფიქრობ. არ შემიძლია ადამიანის მიერ ჩემს ღალატს ისე მოვეკიდო, როგორც უმნიშვნელო წვრილმანს და მით უმეტეს, არ შემიძლია მისი უგულებელყოფა. ახლაც კი, როდესაც მე თქვენს შორის ვარ, თქვენ ასე იქცევით — თუ დადგება დღე, როდესაც არავინ გადევნებთ თვალყურს, ნუთუ არ დაემსგავსებით ბანდიტებს, რომლებმაც თავიანთი პატარა ტერიტორიების მეფეებად გამოაცხადეს თავი? როდესაც ეს მოხდება და თქვენ კატასტროფას გამოიწვევთ, ვინ იქნება იქ თქვენი ნამოქმედარის გამოსასწორებლად? თუ თქვენ ფიქრობთ, რომ ღალატის ზოგიერთი აქტი მხოლოდ შემთხვევითი ქმედებაა და არა თქვენი მუდმივი ქცევა, რომელიც ასე მკაცრად არ უნდა განიხილებოდეს, რათა თქვენი სიამაყე არ შეილახოს, და თუ ჭეშმარიტად ასე გწამთ, მაშინ სრულიად მოკლებული ხართ საღ აზრს. რაც უფრო მეტად ფიქრობს ადამიანი ასე, მით უფრო მეტად არის იგი ამბოხის არქეტიპი და მოდელი. ადამიანის ბუნება მისი ცხოვრებაა; ეს არის პრინციპი, რომელსაც იგი ეყრდნობა გადასარჩენად და მისი შეცვლა არ შეუძლია. ავიღოთ ღალატის ბუნება, როგორც მაგალითი. თუ შენ შეგიძლია ჩაიდინო ისეთი რამ, რაც ნათესავის ან მეგობრის ღალატს ნიშნავს, ეს ამტკიცებს, რომ ეს შენი ცხოვრების ნაწილი და შენი თანდაყოლილი ბუნებაა. ეს არის ის, რასაც ვერავინ უარყოფს. მაგალითად, თუ ადამიანს სიამოვნებას ანიჭებს ქურდობა, მაშინ ქურდობისგან მიღებული ეს სიამოვნება მისი ცხოვრების ნაწილია მიუხედავად იმისა, რომ მან შეიძლება ყოველთვის არ მოიპაროს. მოიპარავს იგი თუ არა, ეს ვერ დაამტკიცებს, რომ მისი ქურდობა მხოლოდ ქცევის ტიპია. პირიქით, ეს ამტკიცებს, რომ მისი ქურდობა მისი ცხოვრების ნაწილია — ანუ მისი ბუნებაა. ზოგი იკითხავს: რადგან ეს მათი ბუნებაა, მაშინ რატომ არ იპარავენ ყოველ ჯერზე, როდესაც ღირებულ ნივთს ხედავენ? ამაზე პასუხი ძალზე მარტივია. მრავალი მიზეზი არსებობს, რის გამოც ისინი არ იპარავენ. მათ შეიძლება არ მოიპარონ რაღაც იმიტომ, რომ ის ძალიან დიდია და მკაცრი მეთვალყურეობის ქვეშ იმყოფება ან იმიტომ, რომ ამისთვის შესაფერისი დრო არ არის, ან ნივთი ზედმეტად ძვირფასია და ძალიან მკაცრად არის დაცული ან შესაძლოა მათ არ აქვთ განსაკუთრებული ინტერესი მის მიმართ, ან ვერ ხედავენ იმ სარგებელს, რაც შეიძლება ამან მოუტანოთ და ა.შ. ყველა ეს მიზეზი დასაშვებია. მაგრამ მიუხედავად ყველაფრისა, მოიპარავენ თუ არა რამეს, არ ამტკიცებს, რომ ეს აზრი მხოლოდ წარმავალი, წამიერი გაელვებაა. პირიქით, ეს მათი ბუნების ნაწილია, რომლის უკეთესობისკენ შეცვლაც ძნელია. ასეთი ადამიანი არ კმაყოფილდება მხოლოდ ერთხელ მოპარვით; სხვისი საკუთრების მითვისების ასეთი ფიქრები ჩნდება ყოველთვის, როდესაც ისინი ღირებულ ნივთს ან შესაფერის სიტუაციას გადააწყდებიან. აი, რატომ ვამბობ, რომ ამ აზრის სათავე არის არა რაღაც ისეთი, რაც უბრალოდ დროდადრო ჩნდება, არამედ თავად ამ ადამიანის ბუნებაშია.

ნებისმიერს შეუძლია საკუთარი სიტყვებითა და ქმედებებით წარმოაჩინოს თავისი ნამდვილი სახე. ეს ნამდვილი სახე, რა თქმა უნდა, მისი ბუნებაა. თუ შენ ხარ ადამიანი, რომელიც მზაკვრულად საუბრობს, მაშინ შენ მზაკვრული ბუნება გაქვს. თუ შენი ბუნება მატყუარაა, მაშინ შენ ეშმაკურად იქცევი და სხვებს მარტივად აცურებ. თუ შენი ბუნება ბოროტია, შენი სიტყვები შეიძლება სასიამოვნო მოსასმენი იყოს, მაგრამ შენი ქმედებები ვერ დამალავს შენს ბოროტ ზრახვებს. თუ შენი ბუნება ზარმაცია, მაშინ ყველაფერი, რასაც ამბობ, გამიზნულია იმისთვის, რომ თავი აარიდო პასუხისმგებლობას შენი ზედაპირულობისა და სიზარმაცის გამო, შენი ქმედებები კი იქნება ზანტი და ზერელე, და საკმაოდ დახელოვნებული ჭეშმარიტების დამალვაში. თუ შენი ბუნება თანაგრძნობით აღსავსეა, მაშინ შენი სიტყვები იქნება გონივრული და შენი ქმედებებიც შეესაბამება ჭეშმარიტებას. თუ შენი ბუნება ერთგულია, მაშინ შენი სიტყვები ნამდვილად გულწრფელია და შენი ქმედებები საფუძვლიანია, თავისუფალი ყოველივე იმისგან, რამაც შეიძლება შენი ბატონი შეაშფოთოს. თუ შენი ბუნება ავხორცი ან ფულზე დახარბებულია, მაშინ შენი გული ხშირად იქნება აღვსებული ამ საგნებით და შენ გაუცნობიერებლად ჩაიდენ გახრწნილ, ამორალურ ქმედებებს, რომლებსაც ადამიანები ადვილად არ დაივიწყებენ და რომლებიც ადამიანებში ზიზღს გამოიწვევს. როგორც ვთქვი, თუ შენ გაქვს მოღალატის ბუნება, მაშინ შენ ძნელად თუ დაიხსნი თავს მისგან. ნუ გექნება იმის იმედი, რომ გაგიმართლებს და ნუ იფიქრებ, რომ რადგან სხვისთვის ცუდი არ გაგიკეთებია, შენ არ გაქვს მოღალატის ბუნება. თუ შენ ასე ფიქრობ, მაშინ ნამდვილად ამაზრზენი ხარ. ყოველ ჯერზე, როცა ვლაპარაკობ, ჩემი სიტყვები ყველა ადამიანს ეხება და არა მხოლოდ ერთ ადამიანს ან ერთი ტიპის ადამიანს. ფაქტი, რომ შენ არ მიღალატე ერთ საკითხში, არ ნიშნავს იმას, რომ შენ არ მიღალატებ სხვა საკითხში. ზოგიერთი ადამიანი ქორწინებაში განცდილი მარცხის გამო კარგავს ჭეშმარიტების რწმენას. ზოგიერთი ადამიანი უგულებელყოფს ვალდებულებას, იყოს ერთგული ჩემ მიმართ ოჯახის დანგრევის დროს. ზოგიერთი ადამიანი მტოვებს მე, რათა ეძიოს სიხარულისა და აღფრთოვანების წამიერი შეგრძნებები. ზოგიერთ ადამიანს ურჩევნია ბნელ უფსკრულში ჩავარდეს, ვიდრე იცხოვროს ნათელში და მიიღოს სულიწმინდის ქმედებით გამოწვეული ნეტარება. ზოგიერთი ადამიანი უგულებელყოფს მეგობრების რჩევას სიმდიდრისადმი ლტოლვის დასაკმაყოფილებლად და ახლაც კი არ შეუძლია აღიაროს თავისი შეცდომა და შეცვალოს თავისი გზა. ზოგიერთი ადამიანი მხოლოდ დროებით ცხოვრობს ჩემი სახელით, რათა მიიღოს ჩემი მფარველობა, სხვები კი იძულებით მიძღვნიან მცირედს, რადგან ებღაუჭებიან სიცოცხლეს და ეშინიათ სიკვდილის. განა ეს და სხვა ამორალური ქმედებები, რომლებიც ყოველგვარ ღირსებას მოკლებულია, არ არის მხოლოდ ისეთი ქცევები, რომლებითაც ადამიანებმა დიდი ხანია მიღალატეს თავიანთი გულის სიღრმეში? რა თქმა უნდა, მე ვიცი, რომ ადამიანები წინასწარ არ გეგმავენ ჩემს ღალატს, მაგრამ მათი ღალატი მათი ბუნების ბუნებრივი გამოვლინებაა. არავის სურს ჩემი ღალატი, მით უმეტეს, არავინაა ბედნიერი იმის გამო, რომ მე მიღალატა. პირიქით, ისინი შიშით თრთიან, ასე არ არის? და თქვენ ფიქრობთ იმაზე, თუ როგორ შეგიძლიათ ამგვარი ღალატის გამოსყიდვა და არსებული სიტუაციის შეცვლა?

ადამიანის ბუნება სრულიად განსხვავდება ჩემი არსისგან, რამეთუ ადამიანის გახრწნილი ბუნება მთლიანად სატანისგან მომდინარეობს. ადამიანის ბუნება შეცვლილი და გახრწნილია სატანის მიერ ანუ ადამიანი მისი ბოროტებისა და სიმახინჯის გავლენით ცხოვრობს. ადამიანი არ იზრდება ჭეშმარიტებით სავსე სამყაროში ან წმინდა გარემოში და მით უმეტეს, არ ცხოვრობს სინათლეში. ამიტომ, შეუძლებელია, ვინმე ფლობდეს ჭეშმარიტებას თავისი ბუნებიდან გამომდინარე დაბადებიდან და კიდევ უფრო ნაკლებად შეიძლება ვინმეს თან დაჰყვეს ისეთი არსი, რომელსაც ეშინია ღვთისა და ემორჩილება მას. პირიქით, ადამიანის ბუნება ეწინააღმდეგება ღმერთს, უჯანყდება მას და არ გააჩნია ჭეშმარიტების სიყვარული. სწორედ ეს ბუნებაა პრობლემა, რომლის განხილვაც მსურს — ღალატი. ღალატი არის თითოეული ადამიანის ღვთის მიმართ წინააღმდეგობის წყარო. ეს არის პრობლემა, რომელიც მხოლოდ ადამიანისგან მომდინარეობს და არა ჩემგან. ზოგი იკითხავს: რადგან ყველა ადამიანი ისევე ცხოვრობს სამყაროში, როგორც ქრისტე, რატომ ხდება ისე, რომ ყველა ადამიანს აქვს ღვთის მოღალატე ბუნება, ქრისტეს კი — არა? ეს არის პრობლემა, რომელიც თქვენ ნათლად უნდა აგიხსნათ.

კაცობრიობის არსებობის საფუძველი სულის მრავალჯერადი რეინკარნაციაა. სხვა სიტყვებით რომ ვთქვათ, ყოველი ადამიანი იძენს ადამიანურ სიცოცხლეს ხორციელად, როდესაც მისი სული რეინკარნაციას გაივლის. ადამიანის სხეულის დაბადების შემდეგ, მისი სიცოცხლე გრძელდება მანამ, სანამ ხორცი საბოლოოდ არ მიაღწევს თავის ზღვარს — ეს არის საბოლოო მომენტი, როდესაც სული ტოვებს თავის ჭურჭელს. ეს პროცესი კვლავ და კვლავ მეორდება, ადამიანის სული მოდის და მიდის დროდადრო და ამგვარად ნარჩუნდება კაცობრიობა. ხორციელი სიცოცხლე ასევე არის ადამიანის სულის სიცოცხლე და ადამიანის სული ხელს უწყობს ადამიანის ხორცის არსებობას, ანუ თითოეული ადამიანის სიცოცხლე მისი სულისგან მომდინარეობს და სიცოცხლე ხორცის განუყოფელი ნაწილი არ არის. ამრიგად, ადამიანის ბუნება სულისგან მოდის და არა ხორცისგან. მხოლოდ თითოეული ადამიანის სულმა იცის, როგორ გაუძლო მან სატანის მიერ ცდუნებას, ტანჯვასა და გახრწნას. ეს ყოველივე შეუცნობელია ადამიანის ხორცისთვის. ამიტომ კაცობრიობა გაუცნობიერებლად ხდება უფრო ბნელი, უფრო ბინძური და უფრო ბოროტი, ხოლო მანძილი ადამიანსა და ჩემს შორის სულ უფრო იზრდება და სიცოცხლე კაცობრიობისთვის სულ უფრო ბნელი ხდება. სატანას ადამიანთა სულები თავის მარწუხებში ჰყავს მოქცეული, ამიტომ რა თქმა უნდა, ადამიანის ხორციც სატანის მიერ არის დაპყრობილი. როგორ შეიძლება ასეთი ხორცი და ასეთი კაცობრიობა არ ეწინააღმდეგებოდეს ღმერთს? როგორ შეიძლება მათ თანდაყოლილი თავსებადობა ჰქონდეთ მასთან? მიზეზი, რის გამოც სატანა ზეციდან გადმოვაგდე, არის ის, რომ მან მიღალატა. მაშ, როგორ შეუძლიათ ადამიანებს, თავი დააღწიონ ამ ჩართულობას? აი, რატომ არის ღალატი ადამიანის ბუნება. მწამს, რომ როგორც კი ჩაწვდებით ამ ლოგიკას, თქვენ ასევე უნდა გქონდეთ ქრისტეს არსის გარკვეული რწმენა. ხორცი, რომელიც ღვთის სულს მოსავს, არის თავად ღვთის ხორცი. ღვთის სული უზენაესია. იგი ყოვლისშემძლე, წმინდა და მართალია. ასევე მისი ხორციც უზენაესი, ყოვლისშემძლე, წმინდა და მართალია. ასეთ ხორცს შეუძლია აკეთოს მხოლოდ ის, რაც მართალი და სასარგებლოა კაცობრიობისთვის, რაც არის წმინდა, დიდებული და ძლევამოსილი; მას არ ძალუძს, გააკეთოს რაიმე ისეთი, რაც არღვევს ჭეშმარიტებას, რაც არღვევს მორალურ სამართლიანობას და მით უმეტეს, მას არ ძალუძს, ჩაიდინოს რაიმე ისეთი, რითაც უღალატებდა ღვთის სულს. ღვთის სული წმინდაა და ამიტომ მისი ხორცი სატანის მიერ უხრწნელია. ადამიანისგან განსხვავებით მისი ხორცი სხვა არსისაა, რამეთუ სწორედ ადამიანი და არა ღმერთი გახრწნა სატანამ. სატანა ვერავითარ შემთხვევაში ვერ გახრწნიდა თავად ღვთის ხორცს. ამრიგად, მიუხედავად იმისა, რომ ადამიანი და ქრისტე ერთსა და იმავე სივრცეში მკვიდრობენ, მხოლოდ ადამიანი შეიძლება იყოს სატანის მიერ დაუფლებული და გამოყენებული და სატანის ხრიკებისგან დაზარალებული. ამის საპირისპიროდ ქრისტე მარადიულად ხელშეუხებელია სატანის მიერ გახრწნისთვის, რადგან სატანა ვერასდროს შეძლებს უზენაეს ადგილზე ასვლას და ვერასდროს შეძლებს ღმერთთან მიახლოებას. დღეს თქვენ ყველამ უნდა გააცნობიეროთ, რომ მხოლოდ კაცობრიობაა სატანის მიერ გახრწნილი, ვინც მე მღალატობს. ღალატი ქრისტეს ოდნავადაც ვერ შეეხება.

სატანის მიერ გახრწნილი ყველა სული სატანის ძალაუფლების ტყვეობაშია. მხოლოდ ისინი, ვისაც სწამთ ქრისტესი, გამოეყვნენ და გადაურჩნენ სატანის ბანაკში მოხვედრას და მოყვანილ იქნენ დღევანდელ სასუფეველში. ეს ადამიანები აღარ ცხოვრობენ სატანის გავლენის ქვეშ. ამისდამიუხედავად,ადამიანის ბუნება კვლავ ფესვგადგმულია ადამიანის ხორცში, რაც იმას ნიშნავს, რომ მიუხედავად იმისა, რომ თქვენი სულები გადარჩა, თქვენი ბუნება კვლავ ისეთია, როგორიც ადრე იყო და იმის ალბათობა, რომ თქვენ მიღალატებთ, კვლავ ასი პროცენტია. აი, რატომ გრძელდება ჩემი საქმე ასე დიდხანს, რადგან თქვენი ბუნება ძნელად სამართავია. ახლა თქვენ ყველანი გადიხართ განსაცდელს თქვენი შესაძლებლობის ფარგლებში, როდესაც ასრულებთ თქვენს მოვალეობებს, თუმცა თითოეულ თქვენგანს შეუძლია მე მიღალატოს და სატანის ძალაუფლებას, მის ბანაკსა და თავის ძველ ცხოვრებას დაუბრუნდეს — ეს უარყოფითი ფაქტია. იმ დროს თქვენ ვერ შეძლებთ ადამიანობის ან ადამიანური მსგავსების ნატამალის გამოვლენასაც კი, როგორც ახლა. მძიმე შემთხვევებში თქვენ განადგურდებით და უფრო მეტიც, მარადიული სასჯელისთვის იქნებით განწირულნი, მკაცრად დაისჯებით და აღარასოდეს მოხდება თქვენი რეიკარნაცია. ეს არის პრობლემა, რომელიც თქვენ წინაშე დგას. ამას შეგახსენებთ, პირველ ყოვლისა, რათა ჩემი საქმე ფუჭი არ იყოს და მეორეს მხრივ, რათა თქვენ ყველამ იცხოვროთ ნათელ დღეებში. სინამდვილეში ჩემი საქმე ამაო იქნება თუ არა, არ არის მნიშვნელოვანი პრობლემა. მთავარი ისაა, რომ თქვენ გქონდეთ ბედნიერი ცხოვრება და საუცხოო მომავალი. ჩემი საქმე ადამიანთა სულების გადარჩენის საქმეა. თუ შენი სული სატანის ხელში ჩავარდება, შენი ხორცი მშვიდად ვერ იცხოვრებს. თუ მე ვიცავ შენს ხორცს, შენი სულიც აუცილებლად იქნება ჩემი მზრუნველობის ქვეშ. თუ მე ნამდვილად შეგიზიზღებ, შენი ხორციცა და სულიც მყისვე ჩავარდება სატანის ხელში. შეგიძლია წარმოიდგინო შენი მდგომარეობა მაშინ? თუ ერთ დღეს ჩემი სიტყვები თქვენთვის ფასს დაკარგავს, მაშინ მე ან სატანას გადაგცემთ ყველას და ნებას მივცემ, უფრო მეტად დაგტანჯოთ, სანამ ჩემი რისხვა სრულად არ დაცხრება ან მე თავად დაგსჯით თქვენ, გამოუსწორებელ ადამიანებს, რადგან თქვენი გულები, რომლებიც მღალატობენ, არასოდეს შეიცვლება.

თქვენ ყველამ ახლა რაც შეიძლება სწრაფად უნდა გამოიკვლიოთ საკუთარი თავი, რათა ნახოთ, რამდენი ღალატი რჩება თქვენში ჩემ მიმართ. მოუთმენლად ველი თქვენს პასუხს. ნუ იქნებით ზედაპირულნი ჩემთან ურთიერთობაში. მე არასოდეს ვეთამაშები ადამიანებს. თუ ვიტყვი, რომ რაღაცას გავაკეთებ, მაშინ მას აუცილებლად გავაკეთებ. ვიმედოვნებ, თითოეული თქვენგანი იქნება ისეთი, ვინც ჩემს სიტყვებს სერიოზულად მიიღებს და არ იფიქრებს მათზე, როგორც სამეცნიერო ფანტასტიკაზე. მე თქვენგან კონკრეტული ქმედებები მჭირდება და არა თქვენი ფანტაზიები. შემდეგ, თქვენ უნდა უპასუხოთ ჩემს შემდეგ კითხვებს:

1. თუ შენ ჭეშმარიტად მსახური ხარ, შეგიძლია მემსახურო თავდადებით, ყოველგვარი ზედაპირულობისა და უარყოფითი განწყობის გარეშე?

2. თუ აღმოაჩენ, რომ მე შენ არასოდეს დამიფასებიხარ, მაინც შეძლებ დარჩენას და მთელი ცხოვრების განმავლობაში ჩემს მსახურებას?

3. თუ მე კვლავ ძალიან ცივი ვიქნები შენ მიმართ, მიუხედავად იმისა, რომ დიდ ძალისხმევას ხარჯავ, შეძლებ გააგრძელო ჩემი მსახურება ბუნდოვან გარემოში?

4. თუ მას შემდეგ, რაც შენ ჩემთვის დაიხარჯები და მე არ დავაკმაყოფილებ შენს მცირე მოთხოვნებსაც კი, გული გაგიტყდება და იმედი გაგიცრუვდება ჩემში, თუ პირიქით, ბრაზით აივსები და ლანძღვას დაიწყებ?

5. თუ შენ ყოველთვის ძალიან ერთგული იყავი და დიდ სიყვარულს გამოხატავდი ჩემდამი, თუმცა იტანჯები ავადმყოფობით, ფინანსური გაჭირვებით, მეგობრებისა და ნათესავების მიერ მიტოვებით ან ცხოვრებისეული სხვა უბედურებებით, კვლავ გეყვარები და ჩემი ერთგული დარჩები?

6. თუ შენს გულში რაც წარმოგიდგენია არ შეესაბამება იმას, რაც მე გავაკეთე, როგორ გაივლი შენი მომავლის გზას?

7. თუ ვერაფერს მიიღებ, რისი მიღების იმედიც გქონდა, კვლავ ჩემი მიმდევარი იქნები?

8. თუ შენ არასოდეს გესმოდა ჩემი საქმის მიზანი და მნიშვნელობა, შეგიძლია იყო მორჩილი ადამიანი, რომელიც თვითნებურად არ განსჯის და არ გამოაქვს დასკვნები?

9. შეძლებ დააფასო ჩემ მიერ წარმოთქმული ყველა სიტყვა და კაცთა შორის აღსრულებული ჩემი ყველა საქმე?

10. შეგიძლია იყო ჩემი ერთგული მიმდევარი, რომელიც მზად არის მთელი ცხოვრების მანძილზე გაუძლოს ტანჯვას ჩემ გამო მაშინაც კი, თუ ვერაფერს მიიღებ?

11. ჩემ გამო შეგიძლია უარი თქვა შენი გადარჩენის გზის განხილვაზე, მის დაგეგმვაზე ან მისთვის მომზადებაზე?

ეს კითხვები წარმოადგენს ჩემს საბოლოო მოთხოვნებს თქვენს მიმართ და ვიმედოვნებ, რომ ყველა თქვენგანს შეუძლია პასუხის გაცემა. თუ შენ შეასრულე მათში წარმოდგენილი ერთი ან ორი მოთხოვნა, მაშინ თქვენ უნდა განაგრძოთ ცდა. თუ შენ ვერ შეძლებ ამ მოთხოვნებიდან ვერცერთის შესრულებას, შენ ნამდვილად ხარ ის ადამიანი, რომელიც ჯოჯოხეთში ჩავარდება. ასეთ ადამიანებს მეტს აღარაფერს ვეტყვი, რადგან ისინი ნამდვილად არიან ისეთი ადამიანები, რომლებიც ვერ იქნებიან ჩემთან თავსებადნი. როგორ შემიძლია ჩემს სახლში გავაჩერო ისეთი ადამიანი, ვისაც ნებისმიერ ვითარებაში შეუძლია მიღალატოს? რაც შეეხება მათ, ვინც შეიძლება მაინც მიღალატოს უმეტეს შემთხვევაში, დავაკვირდები მათ მათ ქცევას, სანამ სხვა გადაწყვეტილებას მივიღებ. თუმცა, არასდროს დავივიწყებ არავის, ვინც შეიძლება მიღალატოს, გარემოებების მიუხედავად. მე ისინი ჩემს გულში მემახსოვრება და დაველოდები შესაძლებლობას, რათა მივუზღო მათ თავიანთი ბოროტი საქმეებისთვის. მოთხოვნები, რომლებიც მე წამოვაყენე, არის ყველა ის პრობლემა, რომელიც თავად უნდა შეისწავლოთ. ვიმედოვნებ, რომ ყველა თქვენგანი სერიოზულად გაითვალისწინებთ მათ და ზედაპირულად არ მომექცევით. უახლოეს მომავალში გადავამოწმებ იმ პასუხებს, რომლებიც თქვენ მომეცით ჩემს მოთხოვნებთან მიმართებაში. იმ დროს აღარაფერს მოგთხოვთ და არც უფრო მკაცრ მითითებებს მოგცემთ. ნაცვლად ამისა, მე გამოვიყენებ ჩემს ძალაუფლებას. ისინი, ვინც უნდა იყვნენ დაცულნი, დაცულნი იქნებიან; ვინც უნდა დაჯილდოვდნენ, დაჯილდოვდებიან; ვინც სატანას უნდა გადაეცნენ, სატანას გადაეცემიან; ისინი, ვინც მკაცრად უნდა დაისაჯონ, მკაცრად დაისჯებიან და ვინც უნდა დაიღუპონ, განადგურდებიან. ამრიგად, ჩემს დღეებში აღარავინ შემაწუხებს. გჯერა ჩემი სიტყვების? გჯერა შენ ღვთის სასჯელის? გჯერა, რომ მე დავსჯი ყველა იმ ბოროტს, ვინც მატყუებს და მღალატობს? იმედი გაქვს, რომ ეს დღე ადრე თუ გვიან დადგება? გეშინია სასჯელის, თუ შემეწინააღმდეგები მაშინაც კი, თუ მისი ატანა მოგიწევს? როდესაც ის დღე დადგება, როგორ წარმოგიდგენია - იცხოვრებ სიხარულსა და სიცილში, თუ ატირდები და კბილთა ღრჭენას დაიწყებ? როგორი გამოსავლის იმედი გაქვს? ოდესმე სერიოზულად გიფიქრია, გწამს შენ ჩემი ასი პროცენტით თუ ეჭვი გეპარება ჩემში ასი პროცენტით? ოდესმე კარგად დაფიქრებულხართ, რა სახის შედეგებსა და გამოსავალს მოგიტანს შენი ქმედებები და ქცევა? ნამდვილად იმედოვნებ, რომ ჩემი ყველა სიტყვა ახდება, თუ გეშინია, რომ ჩემი სიტყვები ახდება? თუ იმედოვნებ, რომ მე მალე წავალ ჩემი სიტყვების შესასრულებლად, როგორ უნდა შეხედო შენს სიტყვებსა და ქმედებებს? თუ არ იმედოვნებ, რომ მე წავალ და რომ ჩემი ყველა დაუყოვნებლივ ახდება, საერთოდ რატომ გწამს ჩემი? ნამდვილად იცი რატომ მომყვები? თუ შენი მიზეზი მხოლოდ შენი თვალსაწიერის გაფართოებაა, არ არის საჭირო ამდენად თავის შეწუხება. თუ შენი მიზანია კურთხევის მიღება და მომავალი კატასტროფისთვის თავის არიდება, რატომ არ ღელავ საკუთარ საქციელზე? რატომ არ ეკითხები საკუთარ თავს, შეგიძლია თუ არა ჩემი მოთხოვნების დაკმაყოფილება? რატომ არ ეკითხები შენს თავს ასევე, ხარ თუ არა ღირსი, მიიღო მომავალი კურთხევა?


თქვენ უნდა დაფიქრდეთ თქვენს საქმეებზე

თქვენი ყოველი საქმე და ქმედება ცხოვრებაში აჩვენებს, რომ ყოველდღიურად უნდა შეივსოთ ჩემი სიტყვების პასაჟით, რათა აღიდგინოთ თავი, რადგან ბევრი რამ გაკლიათ და თქვენი ცოდნა და შემეცნების უნარი მეტად მწირია. თქვენს ყოველდღიურ ცხოვრებაში იმგვარ ატმოსფეროსა და გარემოში არსებობთ, სადაც არ არის ჭეშმარიტება ან საღი აზრი. თქვენ გაკლიათ გადარჩენის კაპიტალი და არ გაქვთ საფუძველი იმისა, რომ შემიცნოთ მე ან ჭეშმარიტება. თქვენი რწმენა სხვა არაფერზეა დაფუძნებული, თუ არა ბუნდოვან და აბსტრაქტულ რწმენაზე ან მეტისმეტად დოგმატურ ცოდნასა და რელიგიურ რიტუალებზე. ყოველდღე ვაკვირდები თქვენს ნაბიჯებს, ვიკვლევ თქვენს განზრახვებსა და თქვენი ბოროტების ნაყოფს; ჯერ არასოდეს მიპოვია ადამიანი, რომელიც ჭეშმარიტად მიიტანდა თავის გულსა და სულს ჩემს მუდმივად ურყევ საკურთხეველთან. ამიტომაც, არ მსურს, დრო ვხარჯო ყველა იმ სიტყვის გადმოღვრაზე, რომლის თქმაც მინდა ასეთი კაცობრიობისთვის; ჩემს გულში მხოლოდ ის გეგმებია, რომლებიც ეხება ჩემს დაუსრულებელ საქმეს და იმ ადამიანებს, რომლებიც ჯერ კიდევ უნდა ვიხსნა. მიუხედავად ამისა, მსურს, რომ ყველამ, ვინც ჩემი მიმდევარია, მიიღოს ჩემი ხსნა და ის ჭეშმარიტება, რომლებსაც ჩემი სიტყვები გადასცემს ადამიანს. იმედი მაქვს, ერთ დღეს, როცა თვალებს დახუჭავ, დაინახავ რეალობას, სადაც ჰაერი ივსება სურნელით და მიედინება სიცოცხლით სავსე წყლის ნაკადები — და არა პირქუშ, ცივ სამყაროს, სადაც ბნელი ღრუბლები ფარავს ცას და ყმუილის ხმა არასოდეს წყდება.

ყოველდღიურად, თითოეული ადამიანის საქმეებსა და ფიქრებს ხედავს ერთადერთის თვალები და, ამდროულად, ეს ყოველივე წარმოადგენს მზადებას ხვალინდელი დღისთვის. ეს არის გზა, რომელიც ყველა ცოცხალმა უნდა გაიაროს; ეს არის გზა, რომელიც მე წინასწარ განვსაზღვრე ყველასთვის და ვერავინ გაექცევა ან გათავისუფლდება მისგან. შეუძლებელია ჩემ მიერ ნათქვამი სიტყვების დათვლა და, მით უმეტეს, ჩემ მიერ განხორციელებული საქმის გაზომვა. ყოველდღე ვაკვირდები, როგორ აკეთებს თითოეული ადამიანი ბუნებრივად ყველაფერს, რაც უნდა გააკეთოს თავისი შინაგანი არსისა და ამ არსის განვითარების შესაბამისად. თავისდა გაუცნობიერებლად, ბევრმა უკვე დადგა ფეხი იმ „სწორ გზაზე“, რომელიც მე დავაგე ადამიანთა სხვადასხვა ტიპის გამოსავლენად. სხვადასხვა ტიპის ეს ადამიანები მე დიდი ხნის წინ განვათავსე სხვადასხვა გარემოში და თითოეულმა თავის ადგილზე გამოავლინა საკუთარი თანდაყოლილი თვისებები. არავინაა, ვინც მათ შეზღუდავს, არავინაა, ვინც მათ აცდუნებს. ისინი სრულიად თავისუფალნი არიან და რასაც ავლენენ, ბუნებრივად ხდება. მხოლოდ ერთი რამე აკავებს მათ: ჩემი სიტყვები. ამგვარად, ზოგიერთი ადამიანი ჩემს სიტყვებს უხალისოდ კითხულობს და არასოდეს ასრულებს მათ; ამას მხოლოდ იმიტომ აკეთებენ, რომ როგორმე თავი გაიტანონ და შედეგად სიკვდილი აიცილონ. სხვებს კი, პირიქით, უჭირთ დღეების გატანა ჩემი სიტყვების გარეშე, რომლებიც წარმართავენ და ასაზრდოებენ მათ; ამიტომ მათ ბუნებრივად მუდამ თან დაყვებათ ჩემი სიტყვები. დროთა განმავლობაში ისინი აღმოაჩენენ ადამიანის სიცოცხლის საიდუმლოს, კაცობრიობის დანიშნულებას და ადამიანად ყოფნის ღირებულებას. სწორედ ასეთია კაცობრიობა ჩემი სიტყვების წინაშე და მე უბრალოდ ვიძლევი საშუალებას, მოვლენები თავისი გზით განვითარდეს. მე არ ვახორციელებ ისეთ საქმეს, რომელიც აიძულებს ადამიანებს, ჩემი სიტყვები თავიანთი არსებობის საფუძვლად აქციონ. ამიტომ ისინი, ვისაც არასოდეს ჰქონიათ სინდისი და ვის არსებობასაც არასოდეს ჰქონია ფასი, თამამად უკუაგდებენ ჩემს სიტყვებს და აკეთებენ იმას, რაც სურთ, მას შემდეგ, რაც ჩუმად დააკვირდებიან მოვლენების მიმდინარეობას. ისინი იწყებენ სიძულვილს ჭეშმარიტებისა და ყოველივე იმის მიმართ, რაც ჩემგან მოდის. მეტიც, მათ სძაგთ ჩემს სახლში ყოფნა. საკუთარი დანიშნულების ადგილის გულისთვის და სასჯელისგან თავის ასარიდებლად, ეს ადამიანები გარკვეული დროით რჩებიან ჩემს სახლში, მაშინაც კი, თუ შრომობენ. თუმცა, მათი განზრახვები და ქმედებები არასოდეს იცვლება. ეს ზრდის მათ სურვილს, მიიღონ კურთხევა და ზრდის მათ სურვილს, შევიდნენ სასუფეველში ერთხელ და სამუდამოდ დარჩნენ იქ — შევიდნენ მარადიულ სამოთხეშიც კი. რაც უფრო მეტად ნატრობენ ჩემი დღის მალე მოსვლას, მით მეტად გრძნობენ, რომ ჭეშმარიტება გახდა დაბრკოლება, შემაფერხებელი ლოდი მათ გზაზე. ისინი მოუთმენლად ელიან სასუფეველში ფეხის შედგმას, რათა მარადიულად დატკბნენ სასუფევლის კურთხევებით; და თან ყოველივე ეს მიიღონ ჭეშმარიტების ძიების, განკითხვისა და სასჯელის მიღების გარეშე; და, რაც მთავარია, ჩემს სახლში ქედის მოხრის საჭიროებისა და ჩემი ბრძანებების შესრულების გარეშე. ეს ადამიანები ჩემს სახლში არ შემოდიან, რომ ჭეშმარიტების ძიების სურვილი დაიკმაყოფილონ ან ჩემს მმართველობასთან ითანამშრომლონ; მათი მიზანი მხოლოდ ისაა, რომ მათ შორის იყვნენ, ვინც არ განადგურდება მომავალ ეპოქაში. ამიტომ მათმა გულებმა არასოდეს იცოდა, რა არის ჭეშმარიტება ან როგორ მიიღონ იგი. ეს არის მიზეზი, რის გამოც ასეთ ადამიანებს პრაქტიკაში არასოდეს განუხორციელებიათ ჭეშმარიტება და არ შეუცნიათ საკუთარი გახრწნილობის სიღრმე, თუმცა მაინც ბინადრობდნენ ჩემს სახლში „მსახურებად“. ისინი „მოთმინებით“ ელიან ჩემი დღის დადგომას და არიან დაუღალავნი, მაშინ როდესაც ჩემი საქმის სტილი მათ აქეთ-იქით მიმოაგდებს. .. მაგრამ რაც არ უნდა დიდი იყოს მათი ძალისხმევა ან ფასი, რომელსაც იხდიან, არავის უნახავს, რომ ისინი ჭეშმარიტებისთვის იტანჯებოდნენ ან ჩემთვის რამეს სწირავდნენ. მათ გულში ერთი სული აქვთ, როდის დადგება დღე, როცა ბოლოს მოვუღებ ძველ ეპოქას და, მეტიც, მოუთმენლად ელიან, რომ გაიგონ, რამდენად დიდია ჩემი ძალა და ხელმწიფება. ის, რაც არასოდეს დაუჩქარებიათ, საკუთარი თავის შეცვლა და ჭეშმარიტების ძიებაა. მათ უყვართ ის, რაც მე მეზიზღება და ეზიზღებათ ის, რაც მე მიყვარს. ნატრობენ იმას, რაც მე მძულს, მაგრამ ეშინიათ იმის დაკარგვის, რაც მე მძაგს. ისინი ცხოვრობენ ამ ბოროტ სამყაროში და არასოდეს სძულთ ის, თუმცა მაინც ძალიან ეშინიათ, რომ მე მას გავანადგურებ. თავიანთი ურთიერთსაწინააღმდეგო განზრახვების ფონზე, მათ უყვართ ეს სამყარო, რომელიც მე მძულს, მაგრამ ასევე სურთ, რომ მე ის სწრაფად გავანადგურო, რათა თავი დააღწიონ განადგურებით გამოწვეულ ტანჯვას და იქცნენ მომავალი ეპოქის ბატონებად მანამ, სანამ ჭეშმარიტი გზიდან გადაუხვევენ. ეს იმიტომ ხდება, რომ მათ არ უყვართ ჭეშმარიტება და ეზიზღებათ ყოველივე, რაც ჩემგან მოდის. შესაძლოა, მოკლე დროით გახდნენ „მორჩილი ადამიანები“ მხოლოდ იმისათვის, რომ კურთხევა არ დაკარგონ, მაგრამ კურთხევის მიღების მათი დაუოკებელი სურვილი და დაღუპვის და მწველი ცეცხლის ტბაში ჩავარდნის შიში ვერასოდეს დაიმალება. რაც უფრო ახლოვდება ჩემი დღე, მით მეტად ძლიერდება მათი სურვილი, და რაც უფრო დიდია უბედურება, მით უფრო უმწეონი ხდებიან, არ იციან რა, საიდან დაიწყონ ჩემი გახარება და არ დაკარგონ კურთხევა, რომელიც ასე დიდი ხანია სწადიათ. ასეთ ადამიანებს ერთი სული აქვთ, გადავიდნენ მოქმედებაზე და იყვნენ ავანგარდში, როგორც კი ჩემი ხელი თავის საქმეს შეუდგება. ისინი მხოლოდ იმაზე ფიქრობენ, როგორ აღმოჩნდნენ ჯარის წინა ხაზზე, რადგან ძალიან ეშინიათ, რომ ვერ დავინახავ. ისინი აკეთებენ და ამბობენ იმას, რაც სწორი ჰგონიათ და არასოდეს იციან, რომ მათი საქმეები და ქმედებები არასოდეს ყოფილა კავშირში ჭეშმარიტებასთან; და რომ მათი საქმეები მხოლოდ ძირს უთხრის და აფერხებს ჩემს გეგმას. შესაძლოა, მათ დიდი ძალისხმევა გაიღეს და გულწრფელია მათი გადაწყვეტილება და განზრახვა, რომ გაუძლონ გაჭირვებას, მაგრამ რასაც ისინი აკეთებენ, არაფერს აქვს კავშირი ჩემთან; რადგან არასოდეს მინახავს, რომ მათი საქმეები კეთილი განზრახვებიდან მომდინარეობდეს, მით უმეტეს, არასოდეს მინახავს ჩემს საკურთხეველზე დაედოთ რამე. ასეთია ის ქმედებები, რომლებსაც ისინი ჩემ წინაშე აკეთებდნენ ამ მრავალი წლის განმავლობაში.

თავდაპირველად მსურდა, თქვენთვის მეტი ჭეშმარიტება მომეწოდებინა, მაგრამ მომიწია ამისგან თავის შეკავება, რადგან თქვენი დამოკიდებულება ჭეშმარიტების მიმართ მეტად ცივი და გულგრილია; მე არ მსურს, რომ ჩემი გულის სისხლი ამაოდ დაიხარჯოს და არც იმის ხილვა მსურს, თუ როგორ ინახავენ ადამიანები ჩემს სიტყვებს, ამავდროულად, ყოველ მხრივ იმას აკეთებენ, რაც მე მეწინააღმდეგება, მგმობს და შეურაცხმყოფს. თქვენი დამოკიდებულებისა და ადამიანებისთვის დამახასიათებელი ადამიანობის გამო, მე მხოლოდ ჩემი სიტყვების მცირე, თუმცა თქვენთვის მეტად მნიშვნელოვან ნაწილს გაწვდით, რაც კაცობრიობაში ჩემი საცდელი საქმის როლს ასრულებს. მხოლოდ ახლა დავრწმუნდი ნამდვილად, რომ ჩემი გადაწყვეტილებები და გეგმა შეესაბამება თქვენს საჭიროებებს და, მეტიც, სწორია ჩემი დამოკიდებულება კაცობრიობის მიმართ. ჩემ წინაშე თქვენმა მრავალწლიანმა ქცევამ მომცა პასუხი, რომელიც აქამდე არასოდეს მიმიღია, ხოლო ამ პასუხისთვის დასმული კითხვა არის: „როგორია ადამიანის დამოკიდებულება ჭეშმარიტებისა და ჭეშმარიტი ღმერთის მიმართ?“ გულის სისხლი, რომელიც ადამიანისთვის დავღვარე, ადასტურებს ადამიანისადმი სიყვარულის ჩემს არსს და ადამიანის ყოველი ქმედება ჩემ წინაშე ამტკიცებს მის არსს — ჭეშმარიტების სიძულვილსა და ჩემდამი წინააღმდეგობას. მე მუდამ ვზრუნავ მათზე, ვინც მე გამომყვა, თუმცა ჩემს მიმდევრებს არასოდეს ძალუძთ ჩემი სიტყვების მიღება; მათ ჩემი რჩევების მიღებაც კი არ შეუძლიათ. ეს არის ის, რაც ყველაზე მეტად მასევდიანებს. ვერავინ შეძლო ჩემი გაგება და, მეტიც, ვერავინ შეძლო ჩემი მიღება, მიუხედავად იმისა, რომ ჩემი დამოკიდებულება გულწრფელია, ჩემი სიტყვები კი სათნო. ყველა ცდილობს, ჩემ მიერ მათზე დაკისრებული საქმე საკუთარი შეხედულებებისამებრ შეასრულოს; ისინი არ უღრმავდებიან ჩემს განზრახვებს, მით უმეტეს, არ კითხულობენ, რას ვითხოვ მათგან. ისინი კვლავაც აცხადებენ, რომ ერთგულად მემსახურებიან, თუმცა, ამავდროულად, ჩემ წინააღმდეგ ამბოხდებიან. ბევრს სჯერა, რომ ის ჭეშმარიტებები, რომლებიც მათთვის მიუღებელია ან რომელთა შესრულებაც არ შეუძლიათ, სინამდვილეში არ არის ჭეშმარიტება. ასეთ ადამიანებში ხდება ჩემი ჭეშმარიტების უარყოფა და უკუგდება. ამავე დროს, ხალხი სიტყვით მაღიარებს ღმერთად, თუმცა მიმიჩნევენ უცხოდ, რომელიც არ არის ჭეშმარიტება, გზა თუ სიცოცხლე. არავინ იცის ეს ჭეშმარიტება: ჩემი სიტყვები სამუდამოდ უცვლელი ჭეშმარიტებაა; მე ვარ ადამიანისთვის სიცოცხლის მიმცემი და კაცობრიობის ერთადერთი წინამძღოლი; ჩემი სიტყვების ფასი და მნიშვნელობა იმით კი არ განისაზღვრება, აღიარებს და იღებს თუ არა მათ კაცობრიობა, არამედ თავად ამ სიტყვების არსით; და თუნდაც, ამ დედამიწაზე არცერთი ადამიანი არ იღებდეს ჩემს სიტყვებს, ჩემი სიტყვების ფასისა და კაცობრიობისთვის გაწეული დახმარების შეფასება შეუძლებელია ადამიანის მიერ. ამიტომ, როდესაც ვხედავ უამრავ ადამიანს, რომლებიც ჯანყდებიან, უარყოფენ ან აგდებით ექცევიან ჩემს სიტყვებს, ჩემი დამოკიდებულება მხოლოდ ასეთია: დაე, დრო და ფაქტები იყვნენ ჩემი მოწმენი და დაამტკიცონ, რომ ჩემი სიტყვები არის ჭეშმარიტება, გზა და სიცოცხლე. დაე, მათ დაამტკიცონ, რომ ყველაფერი, რაც ვთქვი, მართალია; რომ ეს არის ის, რასაც ადამიანი უნდა ფლობდეს და, მით უმეტეს, ის, რაც ადამიანმა უნდა აღიაროს. მე ყველა ჩემს მიმდევარს გავაგებინებ ამ ფაქტს: ისინი, ვისაც არ შეუძლიათ, სრულად მიიღონ ჩემი სიტყვები, ვინც პრაქტიკაში ვერ ახორციელებენ მათ, ვინც ვერ პოულობენ მიზანს ჩემს სიტყვებში და ვინც ჩემი სიტყვების გზით ვერ იღებენ ხსნის მადლს, ჩემივე სიტყვებით მსჯავრდებულნი არიან; მეტიც, ისინი არიან ის ადამიანები, რომლებმაც დაკარგეს ჩემი ხსნის მადლი და ჩემი კვერთხი მათ არასოდეს განეშორება.

იმ წუთიდან, როდესაც ტირილით მოევლინები ამ ქვეყანას, იწყებ შენი ვალდებულების აღსრულებას. ღვთის განგებულებისა და მისი დადგინების აღსასრულებლად, შენ აღასრულებ შენს მოვალეობას და იწყებ შენი ცხოვრებისეულ სვლას. ნებისმიერ შემთხვევაში, როგორიც არ უნდა იყოს შენი წარმომავლობა და როგორი გზაც არ უნდა გელოდეს წინ, ვერავინ გაექცევა ზეცის წარმართვასა და განგებას, ვერავინ განაგებს საკუთარ ბედს, რადგან მხოლოდ მას, ვინც ყოველივეზე მეუფებს, ძალუძს ასეთი საქმის შესრულება. დასაბამიდანვე, როცა ადამიანი შეიქმნა, ღმერთი ამგვარად აღასრულებს თავის საქმეს — მართავს სამყაროს, ადგენს ცვლილებათა კანონზომიერებას ყოველ არსებაში და მათი სვლის მიმართულებას. როგორც ყოველი ქმნილება, ადამიანიც ჩუმად და გაუცნობიერებლად ეზიარება ღვთის სიტკბოს, წვიმას და ნამს; ვითარცა ყოველი ქმნილება, იგი გაუცნობიერებლად მკვიდრობს ღვთის განგებულების ქვეშ. ადამიანის გული და სული ღვთის ხელთ არის და მისი სიცოცხლის ყოველი მხარე ღვთის თვალთახედვის არეშია. მიუხედავად იმისა, გწამს თუ არა ყოველივე ეს, ყოველივე — სულიერი თუ უსულო — ღვთის ჩანაფიქრის მიხედვით იცვლის სახეს, გარდაიქმნება, განახლდება და გაუჩინარდება. სწორედ ამგვარად მეუფებს ღმერთი ყოველივეზე.

ადამიანი ვერ აცნობიერებს ღამის მდუმარედ მოახლოებას, რადგან მისი გული ვერ ხვდება, როგორ და საიდან მოდის იგი. როდესაც ღამე უხმოდ იხევს უკან, ადამიანი ესალმება დღის სინათლეს, თუმცა უფრო ნაკლები იცის და აცნობიერებს, საიდან მოვიდა ნათელი და როგორ განიდევნა ბნელი. დღისა და ღამის ეს განუწყვეტელი მონაცვლეობა ადამიანს ერთი პერიოდიდან მეორეში, ერთი ისტორიული კონტექსტიდან მომდევნოში გადაიყვანს, ამასთანავე, იგი უზრუნველყოფს, რომ ყოველ ჟამს აღსრულდეს ღვთის საქმე და ყოველ ეპოქაში — მისი გეგმა. ადამიანმა განვლო სხვადასხვა პერიოდი ღვთის კვალდაკვალ, მაგრამ ვერ აცნობიერებს, რომ ღმერთი ფლობს ხელმწიფებას ყოველი ქმნილების და არსების ბედზე და იგი განაგებს და წარმართავს ყოველივეს. ეს გაურკვეველი დარჩა თანამედროვე ადამიანისთვის და უცნობი იყო კაცთათვის საუკუნეების მანძილზე. მიზეზი იმაში კი არ მდგომარეობს, რომ ღვთის საქმენი დაფარულია ან ღვთის გეგმა ჯერ კიდევ არ აღსრულებულა, არამედ იმაში, რომ ადამიანის გული და სული ღვთისგან შორსაა, იმდენად, რომ ღვთის კვალდაკვალ სვლისასაც კი კაცი, კვლავ სატანის მსახურებაში რჩება — ისე, რომ ამას ვერც კი აცნობიერებს. არავინ ეძიებს აქტიურად ღვთის ნაბიჯებს და გამოჩინებას და არ ავლენს ღვთის მზრუნველობის და დაცვის ქვეშ არსებობის სურვილს, არამედ სურთ, შეიწყნარონ სატანის, ბოროტი ეშმაკის გახრწნა, მოერგონ სამყაროს და არსებობის წესებს, რომელსაც ბოროტი კაცობრიობა მიჰყვება. ამ დროს ადამიანის გული და სული სატანისათვის მისართმევი ხარკი და მისი საზრდო ხდება. მეტიც, ადამიანის გული და სული სატანის სავანე და ნამდვილი საასპარეზო ხდება. ამ გზით, ადამიანი შეუცნობლად კარგავს საკუთარი თავის მართვის და ადამიანური ყოფის მნიშვნელობის და ღირებულების აღქმას. ღვთის რჯული და აღთქმა ღმერთსა და ადამიანს შორის ნელ-ნელა ფერმკრთალდება ადამიანის გულში და იგი აღარ ეძებს ღმერთს და აღარც აქცევს მას ყურადღებას. დროის სვლასთან ერთად, ადამიანი ვეღარ აღიქვამს ღვთის მიერ მისი შექმნის მნიშვნელობას და აღარ ესმის სიტყვა, რომელიც ღვთის პირიდან ამოდის ან ყოველივე ის, რაც ღვთისგან მომდინარეობს. ამის შემდეგ, ადამიანი იწყებს ბრძოლას ღვთის კანონებისა და დადგენილებების წინააღმდეგ, მისი გული და სული კი უგრძნობი ხდება... ღმერთი კარგავს ადამიანს, რომელიც თავდაპირველად შექმნა, ხოლო ადამიანი — საწყის ფესვს: ეს კი კაცობრიობის ტრაგედიაა. სინამდვილეში, დასაწყისიდან დღემდე, ღმერთმა შექმნა ტრაგედია კაცობრიობისთვის, სადაც ადამიანი ერთდროულად მთავარი გმირიცაა და მსხვერპლიც. და არავინ უწყის ვინ არის ამ ტრაგედიის რეჟისორი.

მსოფლიოს უსასრულო სივრცეში ოკეანეები მიწად, მიწა კი ოკეანედ იქცევა და ასე გრძელდება დაუსრულებლად. გარდა იმისა, ვისაც ხელმწიფება უპყრია ყოველსა არსსა ზედა, არავის ძალუძს ამ კაცობრიობის წინამძღოლობა და მისი წარმართვა. ადამიანთა შორის არ არსებობს „ძლიერი“, რომელსაც ძალუძს კაცობრიობისთვის გარჯა და მისი მომზადება; და მითუმეტეს, არავინაა ისეთი, რომელსაც ძალუძს გაუძღვეს კაცობრიობას სინათლის მიმართულებით საბოლოო სამყოფელისკენ და იხსნას იგი ამა სოფლის უსამართლობის მარწუხებისგან. ღმერთი დარდობს კაცობრიობის მომავალზე, მწუხარებს მის დაცემაზე, მის ნაბიჯ-ნაბიჯ მსვლელობას გახრწნისკენ, საიდანაც უკან დაბრუნება შეუძლებელია. არავის უფიქრია: საით მიემართება კაცობრიობა, რომელმაც ასე სასტიკად ატკინა გული ღმერთს, ზურგი შეაქცია მას და იწყო ბოროტის ძიება? სწორედ ამიტომ, არავინ ცდილობს, შეიგრძნოს ღვთის რისხვა და არ ეძიებს მის მოსაწონ და მასთან დაახლოების გზას, და უფრო მეტიც, არავინ ცდილობს გაიზიაროს ღვთის მწუხარება და ტკივილი. ღვთის ხმის გაგონების მიუხედავად, ადამიანი კვლავ აგრძელებს არჩეულ გზას, ზურგს აქცევს ღმერთს, თავიდან იცილებს მის მადლსა და მზრუნველობას, განეშორება ჭეშმარიტებას ურჩევნიათ, საკუთარი თავი ღვთის მტერს-სატანას მიჰყიდონ. ვინმეს უფიქრია, თუ ადამიანი კვლავ განაგრძობს ურჩობას, როგორ მოეპყრობა ღმერთი კაცობრიობას, რომელიც სრულიად უგულებელყოფს მას? არავინ უწყის, რომ ღვთის მრავალგზისი შეგონების და მოწოდების მიზეზი ისაა, რომ მან საკუთარი ხელით მოამზადა კაცობრიობის ისტორიაში მანამდე არნახული კატასტროფები, რომლის გაძლებაც ადამიანის სულსა და ხორცს არ ძალუძს, მისი მიზანი არ იქნება მხოლოდ ხორცის, არამედ სულის დასჯა. უნდა იცოდეთ: როგორ რისხვას მოუვლებს ღმერთი, როდესაც მისი გეგმა ვერ შესრულდება და მისი შეხსენებები და შეგონებები ნაყოფს ვერ გამოიღებს? ეს იქნება ისეთი რამ, რაც არასდროს განუცდია ან შეუტყვია არცერთ ქმნილებას. ამიტომაც ვამბობ: ეს კატასტროფები უპრეცედენტოა და ისინი აღარასოდეს განმეორდება. რადგან ღმერთის გეგმაა მხოლოდ ერთხელ შექმნას და ერთხელ იხსნას კაცობრიობა. ეს არის პირველი შემთხვევა და უკანასკნელიც. ამიტომ, არავის ძალუძს დააფასოს საგულდაგულო განზრახვები და მხურვალე მოლოდინი, რომლითაც ღმერთი ამჯერად იხსნის კაცობრიობას.

ღმერთმა შექმნა ეს სამყარო და შემოიყვანა ადამიანი — ცოცხალი არსება, რომელსაც თავადვე უბოძა სიცოცხლე. თავის მხრივ, ადამიანს გაუჩნდა მშობლები და ნათესავები და აღარ ყოფილა მარტო. მას შემდეგ, რაც ადამიანმა პირველად იხილა მატერიალური სამყარო, მას განეწესა არსებობა ღვთის განგებულების ფარგლებში. სწორედ ღვთისგან მომდინარე სიცოცხლის სუნთქვაა ის ძალა, რომელიც განამტკიცებს ყოველ ცოცხალ არსებას მისი ზრდისა და ზრდასრულობის მთელ გზაზე. ამ პროცესში ვერავინ გრძნობს, რომ ადამიანი ღვთის მზრუნველობის ქვეშ არსებობს და იზრდება; პირიქით, ისინი თვლიან, რომ ადამიანი, მხოლოდ მშობლების აღზრდის მადლით იზრდება და რომ სწორედ მისივე სიცოცხლის ინსტინქტი წარმართავს მის ზრდას. ეს იმიტომ ხდება, რომ ადამიანმა არ უწყის, ვინ უბოძა სიცოცხლე, საიდან იღებს იგი სათავეს და უფრო ნაკლები ესმის, როგორ ქმნის სიცოცხლის ინსტინქტი სასწაულებს. მან მხოლოდ ის იცის, რომ საკვებია მისი სიცოცხლის შემანარჩუნებელი, რომ სწორედ ეს სიმტკიცეა მისი სიცოცხლის არსებობის სათავე და რომ მის გონებაში არსებული რწმენა — კაპიტალი, რომელზედაც დამოკიდებულია მისი გადარჩენა. ადამიანი სრულიად უგრძნობია ღვთის მადლისა და უზრუნველყოფის მიმართ და ასე ფლანგავს ღმერთის მიერ ბოძებულ სიცოცხლეს... არ არსებობს ადამიანი, რომელიც დღედაღამ ღვთის მზრუნველობის ქვეშ იმყოფებოდეს და მისი თაყვანისცემის სურვილს იჩენდეს. ღმერთი უბრალოდ ასრულებს საქმეს ადამიანზე, რომლის მიმართაც არავითარი მოლოდინი არ არსებობს, ზუსტად ისე, როგორც დაგეგმილი ჰქონდა. იგი იქმს იმედით, რომ ერთ დღესაც ადამიანი გამოიღვიძებს და უცებ გაიაზრებს სიცოცხლის მნიშვნელობას და ღირებულებას, ყოველივეს ფასს, რაც ღმერთმა უბოძა და ძლიერ სურვილს, რომ ღმერთი მთელი გულით ელის მისკენ ადამიანის შემობრუნებას. არავინ ჩაღრმავებია ადამიანის სიცოცხლის წარმოშობისა და მიმდინარეობის საიდუმლოებებს. მხოლოდ ღმერთი, რომელმაც უწყის ეს ყველაფერი, უხმოდ უძლებს ადამიანის მიერ მიყენებულ ტკივილსა და დარტყმებს, რომელმაც მადლიერების გარეშე მიიღო ყველაფერი, რაც ღმერთმა უბოძა. ადამიანი ყოველივე იმით ტკბება, რაც ცხოვრებას მოაქვს, თითქოს ეს თავისთავად ცხადი იყოს; და ასევე, „თავისთავად იგულისხმება“ ისიც, რომ ადამიანი ღმერთს ღალატობს, ივიწყებს მას და მისგან სასურველის გამოძალვას ცდილობს. შეიძლება კი, მართლაც დიდი მნიშვნელობის იყოს ღვთის გეგმა? შესაძლებელია კი, რომ ადამიანი, ეს ცოცხალი არსება, რომელიც ღვთის ხელით მოევლინა ქვეყანას, მართლაც ასეთი მნიშვნელობის იყოს? ღვთის გეგმა კი უდავოდ დიდი მნიშვნელობისაა. თუმცა ეს ცოცხალი არსება, რომელიც მისი ხელიდან იშვა, ღვთის გეგმის აღსასრულებლად არსებობს. ამიტომ ღმერთს არ შეუძლია საკუთარი გეგმის განადგურება კაცობრიობის მიმართ სიძულვილის გამო. საკუთარი გეგმისა და იმ სუნთქვისთვის, რომელიც მან გაიღო, ღმერთი ითმენს ყოველგვარ სატანჯველს, არა ადამიანის ხორცისთვის, არამედ ადამიანის სიცოცხლისთვის. იგი ამას აკეთებს იმისათვის, რომ დაიბრუნოს არა ადამიანის ხორცი, არამედ ის სიცოცხლე, რომელიც თავადვე შთაბერა მას. ეს არის მისი გეგმა.

ყველას, ვინც ამ სამყაროს მოევლინა, მოუწევს გაიაროს სიცოცხლისა და სიკვდილის გზა, ხოლო უმრავლესობამ უკვე განვლო სიკვდილისა და ხელახლა შობის წრე. ვინც ცოცხალია — მალე აღესრულება, ხოლო მიცვალებულნი მალე დაბრუნდებიან. ეს არის სიცოცხლის ის გზა, რომელიც ღმერთმა დაუწესა ყოველ ცოცხალ არსებას. თუმცაღა, ეს მსვლელობა და წრე სწორედ ის ფაქტია, რომელიც ღმერთს სურს, ადამიანს დაანახოს: რომ უსასრულოა ღვთის მიერ ადამიანისთვის ბოძებული სიცოცხლე და არ არის ხორცით, დროითა და სივრცით შეზღუდული. ეს არის საიდუმლოება სიცოცხლისა, რომელიც ღმერთმა უწყალობა ადამიანს და მტკიცებულება, რომ სიცოცხლე მისგან იღებს სათავეს. თუმცა მრავალს არ სწამს, რომ ადამიანის სიცოცხლე ღვთისგან მომდინარეობს, იგი გარდაუვალად სარგებლობს ყოველივე იმით, რაც ღვთისგანაა, მიუხედავად იმისა, აღიარებს თუ უარყოფს იგი მის არსებობას. თუ ერთ დღესაც ღმერთი ინებებს თავისი განზრახვის შეცვლას, მოისურვებს სამყაროში არსებულის უკან დაბრუნებასა და მის მიერ გაცემული სიცოცხლის უკანვე მიღებას, მაშინ ყოველივე არსებული არყოფნად იქცევა. ღმერთი თავისი სიცოცხლით უზრუნველყოფს ყოველ არსებას — სულიერს თუ უსულოს, ყოველივეს მოყვანა სრულ წესრიგში საკუთარი ძლიერებისა და ხელმწიფების ძალით — ეს არის ფაქტი, რომლის წვდომა ან შემეცნება ადამიანის გონების შესაძლებლობას აღემატება. ეს მიუწვდომელი ფაქტები სწორედ ღვთის სასიცოცხლო ძალის გამოვლინება და მისი დასტურია. ახლა კი გაგიმჟღავნებ საიდუმლოს: ღვთიური სიცოცხლის სიდიადე და მისი სიცოცხლის ძლიერება ყოველი ქმნილებისათვის მიუწვდომელია. ასე არის, იყო და იქნება. მეორე საიდუმლო კი, რომელსაც გაგიმხელ, ასე ჟღერს: ყოველი ქმნილების სიცოცხლის წყარო არის ღმერთი, მიუხედავად მათი ცხოვრების წესისა თუ აგებულების განსხვავებულობისა, როგორი არსებანიც არ უნდა იყვნენ ისინი, არავის ძალუძს გადაუხვიოს ღვთის მიერ ცხოვრებისეულ ტრაექტორიას. ნებისმიერ შემთხვევაში, რაც მსურს, ადამიანმა გაიგოს, ისაა, რომ: ღვთის ზრუნვის, დაცვისა და უზრუნველყოფის გარეშე ადამიანი ვერ მიიღებს ყოველივეს, რაც მისთვის იყო განკუთვნილი, რაც არ უნდა გულმოდგინედ ცდილობდეს ან თავდაუზოგავად იღვწოდეს. ღვთისგან მომდინარე სასიცოცხლო საზრდოს გარეშე, ადამიანი კარგავს არსებობის ფასსა და ცხოვრების აზრს. როგორ შეეძლო ღმერთს დაეშვა, რომ ადამიანი, რომელიც ასე ქარაფშუტულად ფლანგავს ღვთის სიცოცხლის ღირებულებას, კვლავაც ამგვარ უდარდელობაში იმყოფებოდეს? როგორც უკვე აღვნიშნე: ნუ დაგავიწყდება, რომ შენი სიცოცხლის სათავე ღმერთია. თუ კაცი ვერ აფასებს ღვთის მიერ ბოძებულს, ღმერთი არა მხოლოდ დაიბრუნებს იმას, რაც დასაწყისში უწყალობა, არამედ ორმაგად დააბრუნებინებს ყოველს, რაც კი ოდესმე უბოძებია.

ყოვლისშემძლეს ოხვრა

შენს გულში უზარმაზარი საიდუმლოა, რომლის შესახებაც არასდროს უწყოდი, რადგან სინათლის გარეშე სამყაროში ცხოვრობდი. შენი გული და სული ბოროტმა წარიტაცა. შენი თვალები სიბნელეს დაუბინდავს, და ვეღარ ხედავ ვერც ცაზე მზეს და ვერც ღამის მოციმციმე ვარსკვლავს. შენი ყურები დახშულია ცრუ სიტყვებით და აღარ გესმის არც იეჰოვას მჭექარება და არც ტახტიდან გადმომდინარე მრავალი წყლის ხმა. დაკარგე ყველაფერი, რაც სამართლიანად გეკუთვნოდა, ყველაფერი, რაც ყოვლისშემძლემ გიბოძა. შეხვედი ტანჯვის უსასრულო ზღვაში, რომელშიც არც ის ძალა არსებობს, რომელიც გიხსნის, და არც გადარჩენის იმედი, და ერთადერთი, რასაც აკეთებ, იბრძვი და აქეთ-იქით აწყდები... იმ დროიდან მოყოლებული განწირული ხარ, იტანჯო ბოროტისგან, შორს ყოვლისშემძლეს კურთხევისგან, შორს ყოვლისშემძლეს საზრდოსგან, მიმავალი იმ გზაზე, რომლიდანაც უკან არ ბრუნდებიან. მილიონობით ძახილსაც არ ძალუძს შენი გულისა და სულის გამოფხიზლება. ღრმად ჩაგძინებია ბოროტის ხელებში, რომელმაც უკიდეგანო სამყაროში შეგიტყუა, სადაც არც მიმართულებებია და არც მინიშნებები. იმ დროს დაკარგე შენი თავდაპირველი უმანკოება და სიწმინდე და დაიწყე ყოვლისშემძლეს მზრუნველობის უარყოფა. შენი გულის სიღრმეში ბოროტი ყოველმხრივ გმართავს და უკვე შენს სიცოცხლედაც კი ქცეულა. აღარ გეშინია მისი, აღარ ერიდები და აღარც ეჭვობ მასში რაიმეს; პირიქით, შენს გულში მას ღმერთად მიიჩნევ. შენ დაიწყე მისი განდიდება და თაყვანისცემა, და თქვენ ორნი ერთმანეთისგან ისე განუყოფელნი გახდით, როგორც სხეული და ჩრდილი, ერთად ცხოვრებისა და ერთად სიკვდილისთვის განწირულნი. წარმოდგენა არ გაქვს, საიდან მოხვედი, რატომ დაიბადე ან რატომ მოკვდები. შეჰყურებ ყოვლისშემძლეს, როგორც უცხოს; არ იცი მისი საწყისი, და კიდევ უფრო ნაკლები იცი იმ ყველაფერზე, რაც მან შენთვის გააკეთა. რაც კი მისგან მოდის, ყველაფერს მტრულად აღიქვამ; არც უფრთხილდები და არც მისი ფასი იცი. შენ ბოროტის მხარდამხარ მოდიხარ, დაწყებული იმ დღიდან, როცა ყოვლისშემძლეს საზრდო მიიღე. ათასობით წლის ქარიშხალსა და ქარტეხილს გაუძელი ბოროტთან ერთად, და ახლა ერთად დამდგახართ ღმერთის წინააღმდეგ, რომელიც შენი სიცოცხლის წყარო იყო. არ იცი მონანიება და მით უმეტეს არ იცი, რომ დაღუპვის ზღვარზე ხარ. დაგავიწყდა, რომ ბოროტმა გაცთუნა და გტანჯა; შენ შენი საწყისი დაივიწყე. ასე გვნებდა და გტანჯავდა ბოროტი ყოველ ნაბიჯზე დღემდე. შენი გული და სული გაბუჟებულია და ხრწნას მისცემია. აღარ უჩივი ადამიანთა სამყაროს გასაჭირს; აღარ გჯერა, რომ სამყარო უსამართლოა. უფრო ნაკლებად გაღელვებს, არსებობს თუ არა ყოვლისშემძლე. ეს იმიტომ, რომ უკვე დიდი ხანია, ბოროტი შენს ჭეშმარიტ მამად მიიჩნიე და მისგან გამოცალკევებულად ყოფნა ვერ წარმოგიდგენია. ეს არის საიდუმლო შენს გულში.

როგორც კი ინათებს, აღმოსავლეთში ახალი ვარსკვლავი ინთება. ეს არის ვარსკვლავი, რომელიც აქამდე არასოდეს ყოფილა; იგი ანათებს მშვიდ, მოციმციმე ცას და კვლავ აღვივებს ადამიანთა გულებში ჩამქრალ ნათელს. კაცობრიობა აღარ არის მარტოსული ამ ნათების წყალობით, რომელიც ერთნაირად დაგნათის შენც და სხვებსაც. თუმცა შენ კვლავ ღრმა ძილს მისცემიხარ ბნელ ღამეში. არც ხმა გესმის და არც ნათებას ხედავ; არ ძალგიძს, შეამჩნიო ახალი ცისა და ახალი მიწის, ახალი ეპოქის მოსვლა, რადგან მამაშენი გეუბნება: „შვილო, ნუ დგები, ჯერ ადრეა. ამინდი ცივია, გარეთ ნუ გახვალ, რათა თვალები მახვილითა და შუბით არ განგიგმირონ“. შენ ენდობი მამის დარიგებებს, რადგან გწამს, რომ იგი მართალია, რადგან მამა შენზე უფროსია და მას ძლიერ უყვარხარ. ასეთ დარიგებებსა და ასეთ სიყვარულს მიჰყვახარ იქამდე, რომ აღარ გჯერა ლეგენდისა, რომ სამყაროში სინათლე არსებობს; ისინი გაშორებენ ფიქრს იმაზე, ისევ არსებობს თუ არა ამ სამყაროში ჭეშმარიტება. შენ აღარ იტოვებ ყოვლისშემძლისგან შველის იმედს. კმაყოფილი ხარ არსებული მდგომარეობით, აღარ ელოდები ნათლის მოსვლას, აღარ ელოდები ყოვლისშემძლეს მოსვლას, როგორც ამას ლეგენდა გვაუწყებს. რაც შეგეხება შენ, შენთვის ყოველივე, რაც მშვენიერია, ვეღარ აღდგება და ვეღარ იარსებებს. შენ გგონია, რომ კაცობრიობის ხვალინდელი დღე, კაცობრიობის მომავალი უბრალოდ ქრება და იშლება. მთელი ძალ-ღონით ეჭიდები მამის სამოსს, მზად ხარ, გაიზიარო მისი სირთულეები და ძალიან გეშინია მეგზურისა და შენი შორეული მოგზაურობის მიმართულების დაკარგვისა. ადამიანების უფართოესმა და ბუნდოვანმა სამყარომ შექმნა ბევრი თქვენგანი, შეუდრეკელენი და უშიშარნი, ამქვეყნიური მრავალი როლის შესასრულებლად. მან შექმნა მრავალი „მებრძოლი“, რომელსაც სიკვდილის არ ეშინია. უფრო მეტიც, მან ერთმანეთის მიყოლებით შექმნა თაობები გზააბნეული და პარალიზებული ადამიანებისა, რომლებიც ვერ აცნობიერებენ თავიანთი შექმნის მიზანს. ყოვლისშემძლეს თვალი აკვირდება ადამიანების ღრმად ტანჯული მოდგმის თითოეულ და ყოველ წევრს. ის, რაც მას ესმის, ტანჯულთა ვაებაა, ის, რასაც იგი ხედავს, ტანჯულთა ურცხვობაა, და რასაც ის გრძნობს, არის ადამიანთა მოდგმის უმწეობა და საშინელება, რომელმაც ხსნის მადლი დაჰკარგა. ადამიანები უარყოფენ მის ზრუნვას, ირჩევენ საკუთარ სავალ გზას და ცდილობენ მისი მახვილი თვალისგან დაფარვას, რადგან ურჩევნიათ, მტერთან ერთად უკანასკნელ წვეთამდე იწვნიონ ზღვისებრი სიღრმის სიმწარე. კაცობრიობას აღარ ესმის ყოვლისშემძლეს ოხვრა; აღარ არის ყოვლისშემძლეს ხელები მზად ამ ტრაგიკული კაცობრიობის მოსაფერებლად. იგი კვლავ და კვლავ იბრუნებს, კვლავ და კვლავ კარგავს და ეს არის მისი საქმე, რომელიც ამრიგად მეორდება. ამ მომენტიდან მას დაღლა ეპარება, თავს გამოფიტულად გრძნობს და წყვეტს თავის საქმეს და ადამიანთა შორის სიარულს… კაცობრიობა კი სრულიად უგრძნობია ამ ყოველი ცვლილების მიმართ, ყოვლისშემძლეს მოსვლისა და წასვლის, მისი სევდისა და მელანქოლიის მიმართ.

ამ სამყაროში ყველაფერი სწრაფად იცვლება ყოვლისშემძლეს აზრების კვალად და მისი მზერის ქვეშ. მოულოდნელად ჩნდებიან ისეთი რამეები, რომელთა შესახებაც ადამიანს არასოდეს სმენია, მაშინ როდესაც ის, რასაც კაცობრიობა დიდი ხნის განმავლობაში ფლობდა, შეუცნობლად ქრება. არავის შეუძლია გაიგოს ყოვლისშემძლეს ადგილსამყოფელი, მით უმეტეს, ვერავინ შეიგრძნობს ყოვლისშემძლეს ტრანსცენდენტულობას და სიცოცხლის ძალის სიდიადეს. იგი ტრანსცენდენტულია, რადგან მას შეუძლია აღიქვას ის, რისი აღქმაც ადამიანებს არ ძალუძთ. იგი დიადია იმით, რომ იგი არის ის, ვინც კაცობრიობამ უარჰყო და ის მაინც კაცობრიობის მხსნელია. მან იცის სიცოცხლისა და სიკვდილის მნიშვნელობა და საზრისი და, უფრო მეტიც, მან იცის არსებობის ის კანონები, რომლებსაც კაცობრიობამ, როგორც ქმნილებამ, უნდა მისდიოს და დიცვას. იგი არის ადამიანის არსებობის საფუძველი, და ის არის გამომსყიდველი, რომელიც კვლავ აღადგენს კაცობრიობას. იგი ბედნიერ გულებს მწუხარებით ამძიმებს, ხოლო მწუხარე გულებს სიხარულს აღავსებს, თავისი საქმისთვის, თავისი გეგმისთვის.

კაცობრიობა, რომელმაც ყოვლისშემძლე ღმერთის მიერ ბოძებულ სიცოცხლეს გადაუხვია, არად აგდებს არსებობის მიზანს, თუმცა მაინც ეშინია სიკვდილისა. ისინი ყოველგვარი დახმარებისა და საყრდენის გარეშე არიან, და მაინც არ სურთ თვალების დახუჭვა, და თავს ძალას ატანენ, რომ როგორმე შეინარჩუნონ თავიანთი ხორციელი არსებობა, გრძნობას მოკლებული სულით, და ამ სამყაროში უღირს არსებობას მიათრევენ. შენ ამგვარად ცხოვრობ, უიმედოდ, ისევე, როგორც სხვები, უმიზნოდ. მხოლოდ ლეგენდაში მოხსენიებული წმინდანი იხსნის იმ ადამიანებს, რომლებიც ტანჯვა-ვაებაში ჩავარდნილნი გმინავენ, ღრმად სასოწარკვეთილნი ელიან მის მოსვლას. ეს რწმენა დიდი ხნის განმავლობაში განუხორციელებელი რჩებოდა მათთვის, ვისაც ცნობიერების ნაკლებობა აქვს. თუმცა მაინც ესოდენ ესწრაფვიან. ყოვლისშემძლე ღმერთი შეიწყალებს ამ ადამიანებს, რომლებმაც ღრმად დაიტანჯნენ; ამავე დროს, იგი ზიზღს გრძნობს მათ მიმართ, ვისაც არ აქვს ცნობიერების ნატამალიც კი, რადგან მას მეტისმეტად დიდხანს უწევს ლოდინი, რომ ადამიანებისგან პასუხი მიიღოს. მას სურს ეძიოს, ეძიოს შენი გული და შენი სული, და მოგიტანოს წყალი და საზრდო, რათა გაიღვიძო და აღარ გწყუროდეს და აღარ გშიოდეს. როცა დაიღლები და როცა ამ ქვეყნის სიცარიელეს იგრძნობ, ნუ დაიბნევი, ნუ იტირებ. ყოვლისშემძლე ღმერთი, გუშაგი, ნებისმიერ დროს სიხარულით მიგიღებს, როცა მასთან მიხვალ. ის შენს სადარაჯოზე დგას, ის ელოდება, რომ შემობრუნდე, ელოდება იმ დღეს, როცა უეცრად გონება გაგინათდება: როცა გააცნობიერებ, რომ ღმერთისგან მოხვედი და რომ ერთ რომელიღაც უცნობ დროს გზა აგებნა; რომ ერთ რომელიღაც უცნობ დროს გზაზე გონება დაგებინდა; რომ ერთ რომელიღაც უცნობ დროს „მამა“ გყავდა; და უფრო მეტიც, როცა გააცნობიერებ, რომ ყოვლისშემძლე ყოველთვის გდარაჯობდა და ძალიან, ძალიან დიდი ხნის განმავლობაში შენს დაბრუნებას ელოდა. მას სასოწარკვეთილს ენატრებოდი და პასუხს ელოდა, თუმცა პასუხს ვერ იღებდა. მისი გუშაგობა ფასდაუდებელია, და იგი ადამიანის გულისა და სულისთვისაა. შესაძლოა, მისი სიფხიზლე უსასრულოა, თუმცა, შესაძლოა, დასასრულს უახლოვდებოდეს. მაგრამ შენ ზუსტად უნდა იცოდე, სად არის სწორედ ახლა შენი გული და შენი სული.

2003 წლის 28 მაისი


დანართი 2: ღმერთი ხელმწიფებს მთელი კაცობრიობის ბედზე

როგორც კაცობრიობის წევრები და ღვთისმოსავი ქრისტიანები, ყველანი პასუხისმგებელნი და ვალდებულნი ვართ მივუძღვნათ ჩვენი გონება და სხეული ღვთის დავალების აღსრულებას, რადგან მთელი ჩვენი სიცოცხლე ღვთისგანაა ბოძებული და ღვთის მეუფების წყალობით არსებობს. თუ ჩვენს გონებასა და სხეულს არ ვუძღვნით ღვთის დავალების აღსრულებასა და კაცთა მოდგმის საქმეს, მაშინ ჩვენი სულები შერცხვენილი იქნება იმათ წინაშე, ვინც ღვთის დავალებისათვის მოწამებრივად აღესრულა, და გაცილებით მეტად შერცხვენილი იქნება ღვთის წინაშე, რომელმაც ყველაფერი მოგვმადლა.

ღმერთმა შექმნა ეს სამყარო, მან შექმნა კაცთა მოდგმა და ის ასევე იყო ძველი ბერძნული კულტურისა და ადამიანთა ცივილიზაციის შემოქმედი. მხოლოდ ღმერთია ადამიანის ნუგეშისმცემელი და მხოლოდ ღმერთი ზრუნავს კაცთა მოდგმაზე დღისით და ღამით. ადამიანის განვითარება და წინსვლა განუყოფელია ღვთის მეუფებისგან, ხოლო კაცობრიობის ისტორია და მომავალი ვერას გახდება ღვთის ხელით შექმნილი განკარგულებების გარეშე. თუ ჭეშმარიტი ქრისტიანი ხარ, მაშინ შენ ეჭვი არ შეგეპარება იმაში, რომ ყოველი ქვეყნისა თუ ერის აღზევება და დაცემა ღვთის ნებაზეა დამოკიდებული. მხოლოდ ღმერთმა უწყის ყოველი ქვეყნისა თუ ერის ბედი და მხოლოდ ღმერთი განაგებს კაცობრიობის სვლა-განვითარებას. თუ კაცობრიობას კეთილი ხვედრი სურს, თუ ქვეყანას კეთილი ხვედრი სურს, მაშინ ყველამ უნდა თაყვანი სცეს ღმერთს და ქედი მოიდრიკოს მის წინაშე, წარდგეს ღვთის წინაშე მონანიებისა და აღსარების სათქმელად, წინააღმდეგ შემთხვევაში, ადამიანის ხვედრი და დანიშნულება გარდაუვალი გარდაუვალი კატასტროფა იქნება.

გაიხსენეთ ის დრო, როდესაც ნოემ კიდობანი ააგო: კაცთა მოდგმა ღრმა გახრწნილებაში ცხოვრობდა, ადამიანები განუდგნენ ღვთის კურთხევას, დაკარგეს ღმერთის მფარველობა და ღვთის აღთქმები. ისინი სიბნელეში, ღვთიური ნათლის გარეშე ცხოვრობდნენ. შემდეგ ბუნებით გაიხრწნენ და უკიდურესი წაწყმედის დონემდე დაეცნენ. ასეთ ადამიანებს აღარ შეეძლოთ ღვთის აღთქმის მიღება; ისინი აღარ იყვნენ ღირსნი ღვთის სახის ხილვისა და ღვთის ხმის გაგონებისა, რადგან მიატოვეს ღმერთი, უარყვეს ყველაფერი, რაც მან უბოძა, და დაივიწყეს ღვთის სწავლებანი. მათი გულები უფრო და უფრო შორდებოდა ღმერთს, და საბოლოოდ იმდენად გაიხრწნენ, რომ დაკარგეს ყოველგვარი გონიერება და ადამიანობა და სულ უფრო ბოროტები ხდებოდნენ. შემდეგ ისინი დაადგნენ სიკვდილისკენ მიმავალ გზას და ღვთის რისხვისა და სასჯელის ქვეშ მოექცნენ. მხოლოდ ნოე სცემდა თაყვანს ღმერთს და გაურბოდა ბოროტს, ამიტომაც შეეძლო ღვთის ხმისა და მისი მითითებების მოსმენა. მან ღვთის სიტყვის მითითებების შესაბამისად კიდობანი ააგო და მასში ყველა ცოცხალი არსება მოათავსა. ამგვარად, როგორც კი ყველაფერი მზად იყო, ღმერთი შეუდგა თავის საქმეს - სამყაროს განადგურებას. მხოლოდ ნოე და მისი ოჯახის შვიდი წევრი გადაურჩნენ დაღუპვას, რადგან ნოე თაყვანს სცემდა იეჰოვას და გაურბოდა ბოროტს.

ახლა კი შეხედეთ დღევანდელ ეპოქას: ნოეს მსგავსი მართალი ადამიანები, რომელთაც ძალუძდათ თაყვანი ეცათ ღვთისთვის და განრიდებოდნენ ბოროტებას, აღარ არსებობენ. მიუხედავად ამისა, ღმერთი კვლავ მოწყალეა კაცობრიობის მიმართ და კვლავინდებურად ავლენს დიდსულოვნებას ამ ბოლო ჟამს. ღმერთი ეძებს მათ, ვინც ელიან მის გამოცხადებას, ეძებს მათ, ვინც ყურად იღებენ მის სიტყვებს; ეძებს მათ, რომლებიც არ ივიწყებენ მის დავალებებს და თავის გულსა და სხეულს უძღვნიან მას და ეძებს მათ, ვინც მის წინაშე ჩვილებივით მორჩილები არიან და წინააღმდეგობას არ უწევენ. თუ შენს თავს ღმერთს მიუძღვნი და ვერავითარი ძალა ვერ შეგარყევს, მაშინ ღმერთი მოწყალე თვალით გადმოგხედავს და კურთხევას არ მოგაკლებს. თუ გაქვს მაღალი სტატუსი, კარგი რეპუტაცია, მრავალმხრივი ცოდნა, დიდძალი სიმდიდრე და მრავალი ადამიანის მხარდაჭერა, თუმცა ყველაფრის მიუხედავად მაინც წარდგები ღვთის წინაშე, რათა მიიღო მისი მოწოდება და მისი დავალებები და აღასრულო ის, რასაც ღმერთი შენგან მოითხოვს, მაშინ ყოველი შენი ნამოქმედარი დედამიწაზე ყველაზე მნიშვნელოვან საქმედ და კაცობრიობის ყველაზე სამართლიან წამოწყებად იქცევა. თუ უარყოფ ღვთის ხმას საკუთარი მდგომარეობის თუ მიზნების გამო, მაშინ ყოველი შენი ნამოქმედარი შერისხული და, უფრო მეტიც, დაწყევლილი იქნება ღვთისაგან. მნიშვნელობა არ აქვს, პრეზიდენტი ხარ, მეცნიერი, პასტორი თუ უხუცესი; რაოდენ მაღალი თანამდებობაც უნდა გეკავოს, თუ საკუთარ უნარებსა და ცოდნას მხოლოდ პირადი ჩანაფიქრებისა და მიზნების განსახორციელებლად იყენებ, ყოველთვის წარუმატებელი და ღვთის კურთხევას მოკლებული იქნები, რამეთუ ღმერთი არ მიიღებს არაფერს, რასაც აკეთებ და არც იმას აღიარებს, რომ შენი საქმე სამართლიანია ან კაცობრიობის საკეთილდღეოდ ირჯები. ის იტყვის, რომ ყველაფერი, რასაც აკეთებ, ემსახურება მხოლოდ ადამიანის ცოდნისა და ძალის იმისთვის გამოყენებას, რომ უკუაგდოს ღვთის მფარველობა, და რომ ეს ღვთის კურთხევის უარყოფაა. ის იტყვის, რომ თქვენ მიგყავთ კაცობრიობა სიბნელის, სიკვდილისა და უსასრულო არსებობის დასაწყისისკენ, სადაც ადამიანი რჩება ღვთის გარეშე და დაკარგული აქვს მისი კურთხევა.

მას შემდეგ, რაც ადამიანმა სოციალური მეცნიერებანი გამოიგონა, მისი გონება მეცნიერებამ და ცოდნამ დაიპყრო. ამგვარად, მეცნიერება და ცოდნა კაცობრიობის მართვის იარაღად იქცა და ადამიანს აღარ დაუტოვა ადგილი ღვთის თაყვანისცემისთვის და აღარც სათანადო პირობები არსებობს ღვთის მსახურებისთვის. ღვთის ადგილი ადამიანის გულში სულ უფრო მცირდება. ღვთისთვის გულში განკუთვნილი ადგილის გარეშე ადამიანის შინაგანი სამყარო ბნელი, უიმედო და ცარიელია. ამას მოჰყვა ის, რომ მრავალმა სოციალურმა მეცნიერმა, ისტორიკოსმა და პოლიტიკოსმა წინა პლანზე წამოსწია სოციალურ მეცნიერებათა თეორიები, ადამიანის ევოლუციის თეორია და სხვა თეორიები, რომლებიც ეწინააღმდეგება იმ ჭეშმარიტებას, რომ ღმერთმა შექმნა ადამიანი, რათა ამით ამოევსო ადამიანთა გულები და გონება. და ამ გზაზე სულ უფრო შემცირდა იმ ადამიანთა რაოდენობა, რომლებსაც სწამთ, რომ ყოველივე ღვთის მიერ შეიქმნა, და მომრავლდნენ ისინი, რომლებსაც ევოლუციის თეორიის სწამთ. სულ უფრო მეტი ადამიანი მითებად და ლეგენდებად აღიქვამს ძველი აღთქმის ჟამს აღსრულებული ღვთის საქმეების ჩანაწერებს და მის სიტყვებს. თავიანთ გულებში ადამიანები გულგრილები ხდებიან ღვთის ღირსებისა და სიდიადის, მისი არსებობისა და ღვთის უზენასობის იმ პრინციპის მიმართ, რომ ყველაფერს ღმერთი განაგებს. კაცობრიობის გადარჩენა და ქვეყნებისა და ერების ბედი მათთვის მნიშვნელოვანი აღარ არის; ადამიანი ცხოვრობს ცარიელ სამყაროში, რომელიც მხოლოდ ჭამა-სმასა და სიამოვნების ძიებას მოუცავს... ცოტა თუ დაფიქრებულა იმაზე, თუ სად აღასრულებს ღმერთი თავის საქმეს დღეს ან როგორ აღასრულებს თავის მეუფებას ადამიანზე და როგორ განსაზღვრავს ადამიანის საბოლოო დანიშნულებას. ამგვარად, ადამიანისთვის გაუცნობიერებლად კაცობრიობის ცივილიზაცია სულ უფრო ნაკლებად პასუხობს ადამიანის ნებასა და მისწრაფებებს, და ბევრი ისეთი ადამიანიც კი არსებობს, რომელიც გრძნობს, რომ ასეთ სამყაროში ცხოვრებით ისინი ნაკლებად ბედნიერები არიან, ვიდრე გარდაცვლილები. ისეთ ქვეყნებშიც კი, რომლებიც ოდესღაც მაღალცივილიზებულად ითვლებოდა, ხალხი მსგავს პრეტენზიებს გამოთქვამს, რამეთუ ღვთის წინამძღოლობის გარეშე, მმართველებმა და სოციოლოგებმა რამდენიც არ უნდა იმტვრიონ თავი საკაცობრიო ცივილიზაციის შენარჩუნებაზე, ეს ამაოა. ვერავინ ვერ ამოავსებს სიცარიელეს კაცის გულში, რამეთუ ვერავინ იქნება ადამიანის სიცოცხლე და ვერც ერთი სოციალური თეორია ვერ იხსნის ადამიანს სიცარიელის პრობლემებისგან. მეცნიერება, ცოდნა, თავისუფლება, დემოკრატია, სიამოვნება და კომფორტი ადამიანს მხოლოდ დროებით ნუგეშს ანიჭებს. მიუხედავად ამ ყველაფრისა, ადამიანი მაინც გარდაუვალად სცოდავს და საზოგადოების უსამართლობაზეც ჩივის. ყველა ამ რაღაცის ქონა წინ ვერ აღუდგება ადამიანის სწრაფვასა და სურვილს შემეცნებისა. რამეთუ ადამიანი ღვთის მიერაა შექმნილი და მის ამაო მსხვერპლებსა და კვლევებს მხოლოდ უფრო და უფრო მეტი ტანჯვის მოტანა შეუძლია მისთვის და მუდმივ შფოთვაში ამყოფებს, არ იცის რა, როგორ შეეგებოს კაცობრიობის მომავალს ან როგორ გაუსწოროს თვალი მის წინ მდებარე გზას. ადამიანი იქამდეც კი მიდის, რომ შიშს ჰგვრის მეცნიერება და ცოდნა და კიდევ უფრო მეტად - სულიერი სიცარიელის განცდა. ამ სამყაროში, მიუხედავად იმისა, თავისუფალ ქვეყანაში ცხოვრობ თუ ისეთ ქვეყანაში, სადაც ადამიანის უფლებებს არ იცავენ, ვერაფრით დააღწევ თავს კაცობრიობის ბედისწერას. მიუხედავად იმისა, მმართველი ხარ თუ ქვეშევრდომი, ვერაფრით გაექცევი კაცობრიობის ბედისწერის, საიდუმლოებებისა და საბოლოო სამყოფელის შემეცნების სურვილს, მითუმეტეს ვერ დააღწევ თავს სიცარიელის აუხსნელ გრძნობას. ასეთ მოვლენებს, რომლებიც მთელი კაცობრიობისთვისაა დამახასიათებელი, სოციოლოგები სოციალურ მოვლენებს უწოდებენ, თუმცა ვერც ერთი გამოჩენილი ადამიანი ვერ გადაჭრის მსგავს პრობლემებს. ადამიანი, ბოლოს და ბოლოს, ადამიანია და ღმერთის სტატუსსა და სიცოცხლეს ვერცერთი ადამიანი ვერ ჩაანაცვლებს. კაცობრიობას სჭირდება არა მხოლოდ სამართლიანი საზოგადოება, სადაც ყველა კარგად გამოკვებილი, თანასწორი და თავისუფალია, კაცობრიობისთვის აუცილებელია ღვთის ხსნა და ადამიანისთვის სიცოცხლის უზრუნველყოფა. მხოლოდ მაშინ, როდესაც ადამიანი ღვთის მიერ ბოძებულ სიცოცხლესა და მის ხსნას მიიღებს, შესაძლებელი გახდება მისი საჭიროებების, შემეცნების სურვილის დაკმაყოფილება და მისი გულის სიცარიელის დაძლევა. თუ ქვეყნის ხალხს ან ერს არ ძალუძს მიიღოს ღვთის ხსნა ან მზრუნველობა, მაშინ ასეთი ქვეყანა თუ ერი დაადგება დაცემისა და წყვდიადის გზას და შედეგად ღმერთი მას გაანადგურებს.

შესაძლოა, თქვენი ქვეყანა აყვავებულია, მაგრამ თუ თქვენი ხალხის ღმერთთან დაშორებას დაუშვებთ, თქვენს ქვეყანას სულ უფრო მეტად მოაკლდება ღვთის კურთხევა, მისი ცივილიზაცია სულ უფრო მეტად გაითელება ადამიანების ფეხქვეშ და ცოტა ხანში მისი ხალხი ღმერთს აუჯანყდება და ზეცას დაწყევლის. ამ შემთხვევაში, ქვეყანას უნებლიეთ, ნგრევის ხვედრი არ ასცდება. ღმერთი ძლევამოსილ ქვეყნებს აღაზევებს, რათა დაუპირისპიროს ღვთის მიერ დაწყევლილ ქვეყნებს, რომლებიც შეიძლება კიდეც აღგავოს პირისაგან მიწისა. ქვეყნისა თუ ერის კეთილდღეობის, ან დაქცევის გასაღები ის არის, თაყვანს სცემენ თუ არა მისი მმართველები ღმერთს და მიუძღვებიან თუ არა თავიანთ ხალხს ღმერთთან დაახლოებისა და მისი თაყვანისცემის გზით. მაგრამ ამ უკანასკნელ ეპოქაში, რადგან ისინი, ვინც გულწრფელად ეძებენ და თაყვანს სცემენ ღმერთს, სულ უფრო მცირდებიან, ღმერთი განსაკუთრებულ კეთილგანწყობას იჩენს იმ ქვეყნების მიმართ, რომლებშიც ქრისტიანობა სახელმწიფო რელიგიაა. ღმერთი თავს უყრის ამ ქვეყნებს, რათა შექმნას შედარებით სამართლიანი მსოფლიო ბანაკი, ხოლო ათეისტური და ის ქვეყნები, რომლებიც არ სცემენ თაყვანს ჭეშმარიტ ღმერთს, სამართლიანი ბანაკის მოწინააღმდეგეები ხდებიან. ამგვარად, ღმერთს ხელთ აქვს არა მარტო ის ადგილი კაცობრიობაში, სადაც მას შეუძლია აღასრულოს თავისი საქმე, არამედ ის ასევე მოიპოვებს ქვეყნებს, რომლებიც სამართლიან ხელმწიფებას ახორციელებენ, ეს კი აძლევს შესაძლებლობას, სანქციები და შეზღუდვები დაუწესოს იმ ქვეყნებს, რომლებიც მას ეურჩებიან. მიუხედავად ამისა, ღმერთს კვლავაც არ ძალუძს, მის თაყვანსაცემად მეტი ხალხი მიიმხროს, რადგან ადამიანი მეტისმეტად დაშორდა მას და ძალზე დიდი ხნით დაივიწყა ღმერთი და დედამიწაზე არსებობს მხოლოდ ისეთი ქვეყნები, რომლებიც იცავენ სამართლიანობას და ეწინააღმდეგებიან უსამართლობას. არადა, ეს ძალიან შორსაა ღვთის სურვილებისგან, რადგან არცერთი ქვეყნის მმართველი არ დათანხმდება მის ხალხზე ღმერთის მეუფებას და არცერთი ქვეყნის პოლიტიკური პარტია არ შეკრებს მის ხალხს ღვთისთვის პატივის მისაგებად; ღმერთმა დაკარგა მისი კუთვნილი ადგილი ყოველი ქვეყნის, ერის, მმართველი პარტიისა და თვით ყოველი ადამიანის გულში. მიუხედავად იმისა, რომ ამქვეყნად არსებობენ გარკვეული სამართლიანი ძალები, ნებისმიერი მმართველობა, რომელიც ღმერთს ადგილს არ უტოვებს ადამიანის გულში, ძალიან მყიფეა, და ღვთის კურთხევას მოკლებული პოლიტიკური ასპარეზი მოუწესრიგებელია, მას ერთი დარტყმის გაძლებაც არ ძალუძს. ღვთის კურთხევის გარეშე დარჩენა კაცთა მოდგმისთვის მზის გარეშე დარჩენის ტოლფასია. განურჩევლად იმისა, თუ რამდენად გულმოდგინედ ზრუნავენ მმართველები თავიანთი ხალხისთვის, განურჩევლად იმისა, თუ რამდენ სამართლიან შეკრებას ატარებს კაცობრიობა ერთად, ვერაფერი შეცვლის მოვლენათა დინებასა თუ კაცობრიობის ბედს. ადამიანს სჯერა, რომ ქვეყანა, რომელშიც ხალხი დაპურებული და შემოსილია, ადამიანები ერთად მშვიდობიანად ცხოვრობენ, კარგი ქვეყანაა და რიგიანი ხელმძღვანელობა ჰყავს. მაგრამ ღმერთი ასე არ ფიქრობს. მას მიაჩნია, რომ ქვეყანა, რომელშიც მას არავინ ეთაყვანება, უნდა გაანადგუროს. ადამიანის ფიქრები მუდამ დიდადაა დაშორებული ღმერთის ფიქრებს. ამგვარად, თუკი ქვეყნის თავკაცი არ ეთაყვანება ღმერთს, მაშინ ამ ქვეყანას ძალზე ტრაგიკული ბედი ელის და ეს ქვეყანა დანიშნულების ადგილს ვერ მიაღწევს.

ღმერთი არ ერევა ადამიანის პოლიტიკაში, მაგრამ ის აკონტროლებს ყველა ქვეყნისა და ყველა ერის ბედს, ის აკონტროლებს ამ სამყაროს და მთელ ქვეყნიერებას. კაცობრიობის ბედი და ღვთის გეგმა მჭიდროდაა ერთმანეთთან დაკავშირებული და ვერც ერთი ადამიანი, ქვეყანა თუ ერი ვერ გაექცევა ღვთის უზენაეს ძალას. თუ ადამიანს სურს იცოდეს თავისი ხვედრი, ის ღმერთის წინაშე უნდა წარდგეს. ღმერთი კეთილდღეობას მოუტანს მათ, ვინც მისდევს მას და თაყვანს სცემს, და დაქცევასა და გადაშენებას მოუტანს მათ, ვინც მას ეურჩება და უარყოფს.

გაიხსენეთ ბიბლიაში გადმოცემული სცენა, როდესაც ღმერთმა სოდომი გაანადგურა და ასევე იფიქრეთ იმაზე, თუ როგორ იქცა ლოტის ცოლი მარილის სვეტად. გაიხსენეთ, როგორ მოინანიეს ნინევიელებმა და როგორ აღიარეს ცოდვები ჯვალოთი შემოსილებმა და თავზე ნაცარწაყრილებმა. გაიხსენეთ რა ბედი ეწიათ ებრაელებს 2000 წლის წინ, მას შემდეგ, რაც ჯვარს აცვეს იესო - ისინი განიდევნენ ისრაელიდან და მიმოიფანტნენ მთელი მსოფლიოს სხვადასხვა ქვეყანაში, ბევრი დაიხოცა, ხოლო ებრაელმა ერმა თავისი ქვეყნის განადგურებით მოგვრილი უპრეცედენტო ტკივილი განიცადა. მათ ჯვარზე გააკრეს ღმერთი - საზარელი ცოდვა ჩაიდინეს - და ამით ღვთის ხასიათის გაღიზიანება გამოიწვიეს. მათ ჩადენილისთვის უნდა ეზღოთ და იძულებული გახდნენ, საკუთარი ქმედების ყველა შედეგი ეტვირთათ. მათ დაგმეს ღმერთი, უარყვეს ღმერთი და ამიტომ მხოლოდ ერთი ბედი ელოდათ: ღვთის სასჯელი. ეს იყო მწარე შედეგი და კატასტროფა, რომელიც საკუთარმა მმართველებმა მათ ქვეყანასა და ერს დამართეს.

დღეს ღმერთი დაუბრუნდა ხალხს, რათა შეასრულოს თავისი საქმე, და პირველი ადგილი, რომელიც ამ საქმეს აფერხებს, დიქტატურის განსახიერებაა: ჩინეთი - ათეიზმის ურყევი ბასტიონი. თავისი სიბრძნისა და ძალმოსილების მეოხებით ღმერთმა ადამიანთა გარკვეული ჯგუფი მოიპოვა. ამ პერიოდის განმავლობაში, ჩინეთის მმართველი პარტიისგან ყოველგვარი საშუალებით დევნილი და ყოველგვარი ტანჯვის ობიექტად ქცეული, ის მოკლებული იყო დასვენების ადგილსა თუ თავშესაფარს. მიუხედავად ამისა, ღმერთი მაინც აგრძელებს საქმეს, რომელიც დაუსახავს: ის ლაპარაკობს და გადმოსცემს თავის სიტყვას და ავრცელებს სახარებას. ვერა კაცი ვერ შეძლებს ღვთის ყოვლისშემძლეობის შეცნობას. ჩინეთში, ქვეყანაში, რომელიც ღმერთს მტრად მიიჩნევს, ღმერთს თავისი საქმე არასდროს შეუწყვეტია. პირიქით, სულ უფრო მეტმა ადამიანმა მიიღო ღმერთის საქმე და სიტყვა, რადგან ღმერთი იხსნის კაცთა მოდგმის თითოეულ და ყველა წევრს, რამდენადაც ეს შესაძლებელია. ჩვენ ყველას გვჯერა, რომ ვერცერთი ქვეყანა ან ძალა ვერ შეაფერხებს ღვთის სურვილების აღსრულებას, და რომ ისინი, ვინც ცდილობენ ღვთის საქმისთვის ხელის შეშლას, ვინც ეწინააღმდეგებიან ღვთის სიტყვას, ეღობებიან ღვთის გეგმას და ცდილობენ მის ჩაშლას, საბოლოოდ, ღვთის მიერ დაისჯებიან. ნებისმიერ ადამიანს, რომელიც ღმერთის საქმეს ეწინააღმდეგება, ღმერთი ჯოჯოხეთში განდევნის; ნებისმიერი ქვეყანა, რომელიც ღმერთის საქმეს ეწინააღმდეგება, მისი ხელით განადგურდება; ნებისმიერი ერი, რომელიც ღმერთის საქმის საწინააღმდეგოდ აჯანყდება, ღმერთის ხელით აღიგვება პირისაგან მიწისა და არსებობას შეწყვეტს. მე მოვუწოდებ ყველა ერისა და ყველა ქვეყნის ხალხებს, და ასევე, ყველა ინდუსტრიის ხალხსაც კი, შეისმინონ ღმერთის ხმა, დაინახონ ღმერთის საქმე და დააკვირდნენ კაცთა მოდგმის ბედისწერას იმისათვის, რათა ღმერთი ყველაზე წმინდა, ყველაზე პატივცემულ, უმაღლეს და ერთადერთ თაყვანისცემის ობიექტად იქცეს კაცობრიობაში და მთელ კაცობრიობას საშუალება მიეცეს იცხოვროს ღვთის კურთხევით, ისევე, როგორც აბრაამის შთამომავლები იეჰოვას აღთქმის მფარველობის ქვეშ ცხოვრობდნენ და როგორც ადამი და ევა, რომლებიც ღმერთმა დასაბამისას შექმნა, ედემის ბაღში ცხოვრობდნენ.

ღვთის საქმე ძლევამოსილ ტალღასავით წინ მიიწევს. არავის ძალუძს მისი შეკავება და არავის ძალუძს მისი სვლის შეჩერება. მხოლოდ მათ, ვინც ყურადღებით უსმენენ მის სიტყვებს, ეძებენ მას და სწყურიათ იგი, შეუძლიათ მიჰყვნენ მის ნაბიჯებს და მიიღონ მისი აღთქმა. ვინც ამას არ გააკეთებს, გამანადგურებელი კატასტროფისა და დამსახურებული სასჯელის ობიექტად იქცევა.


დანართი 3: ადამიანის ხსნა მხოლოდ ღმერთის განგებითაა შესაძლებელი

ყველა ადამიანის თვალში ღვთის მმართველობა მეტად უცხო რამ არის, რადგან ადამიანებს ჰგონიათ, რომ მისი მმართველობა მათთან საერთოდ არაა კავშირში. ისინი ფიქრობენ, რომ ღვთის მმართველობა მხოლოდ მისი საქმეა და მხოლოდ მას ეხება — ამიტომაც კაცობრიობა მისი მმართველობის მიმართ გულგრილია. ამგვარად, კაცობრიობის ხსნა ბუნდოვანი და გაურკვეველი გახდა და ახლა მხოლოდ ცარიელ სიტყვებადაა ქცეული. მიუხედავად იმისა, რომ ადამიანი ღმერთს მიჰყვება იმისთვის, რომ ხსნა მიიღოს და მშვენიერ დანიშნულების ადგილას შევიდეს, ის საერთოდ არ ზრუნავს იმაზე, თუ როგორ წარმართავს ღმერთი თავის საქმეს. ადამიანს არ ადარდებს, რა აქვს ღმერთს განზრახული და არც ის, რა როლი უნდა შეასრულოს თავად იმისთვის, რომ გადარჩეს. ეს მართლაც ტრაგიკულია. ადამიანის ხსნა ვერ იქნება განცალკევებული ღვთის მმართველობისგან და ვერ იქნება მოწყვეტილი მის გეგმას. და მაინც, ადამიანი ღვთის მმართველობას არაფრად აგდებს და ამგვარად სულ უფრო მეტად შორდება მას. ამის გამო, მისი მიმდევრების რიგებს უერთდება უფრო და უფრო მეტი ისეთი ადამიანი, ვინც საერთოდ არაფერი იცის ისეთი საკითხების შესახებ, რომლებიც უშუალოდ უკავშირდება ხსნის თემას, როგორიცაა: რა არის ქმნილება, რა არის ღმერთის რწმენა, როგორ უნდა ვეთაყვანოთ ღმერთს და სხვა. ამიტომ ახლა აუცილებელია, ვისაუბროთ ღვთის მმართველობაზე, რათა მისი ყოველი მიმდევარი ნათლად მიხვდეს, რას ნიშნავს მისდევდე და გწამდეს მისი. ეს დაეხმარება თითოეულ ადამიანს, სწორად აირჩიოს ის გზა, რომელიც უნდა გაიაროს, და არ გაჰყვეს ღმერთს მხოლოდ კურთხევის მისაღებად, უბედურების თავიდან ასაცილებლად ან იმ მიზნით, რომ სხვებისგან გამოირჩეოდეს.

მიუხედავად იმისა, რომ ღვთის მმართველობა სიღრმისეულია, ადამიანისთვის მისი შემეცნება შეუძლებელი არაა. ეს იმიტომ, რომ ღვთის მთელი სამუშაო უკავშირდება მის მმართველობასა და საქმიანობას, გადაარჩინოს კაცობრიობა და შეეხება კაცობრიობის სიცოცხლეს, ცხოვრებასა და დანიშნულებას. საქმე, რომელსაც ღმერთი ახორციელებს ადამიანებს შორის და ადამიანებზე, შეიძლება ითქვას, რომ ძალიან პრაქტიკული და შინაარსიანია. ადამიანს შეუძლია, დაინახოს ის და თავად გამოცადოს; ის შორსაა რაიმე აბსტრაქტულისგან. თუ ადამიანს არ ძალუძს მიიღოს მთელი ის საქმე, რასაც ღმერთი აკეთებს, მაშინ რა მნიშვნელობა აქვს მის საქმეს? და როგორ შეიძლება ასეთმა მმართველობამ ადამიანის ხსნამდე მიიყვანოს? ბევრი, ვინც ღმერთს მიჰყვება, მხოლოდ იმაზე ზრუნავს, როგორ მოიპოვოს კურთხევა ან თავიდან აიცილოს უბედურება. როგორც კი ხდება ღვთის საქმისა და მმართველობის ხსენება, ისინი ჩუმდებიან და ყოველგვარ ინტერესს კარგავენ. მათ ჰგონიათ, რომ ასეთი მოსაწყენი საკითხების შემეცნება არ დაეხმარებათ ცხოვრებას გაუმჯობესებაში და არც რამე სარგებელს მოუტანთ. შესაბამისად, მიუხედავად იმისა, რომ აქვთ ინფორმაცია ღვთის მმართველობის შესახებ, ისინი მას არასერიოზულად ეკიდებიან. ისინი ამას არ აღიქვამენ, როგორც რაღაც ძვირფასს, რაც უნდა მიიღონ; და, მით უმეტეს, ვერ აცნობიერებენ, რომ ის მათი ცხოვრების ნაწილად აქციონ. ღმერთის მიყოლისას ამ ადამიანების ზრახვა ძალიან მარტივია და მხოლოდ ერთ მიზანს ემსახურება - კურთხევის მიღებას. ეს ადამიანები თავს არ იწუხებენ იმით, რომ ყურადღება მიაქციონ სხვა რამეს, რაც ამ მიზანთან არაა კავშირში. მათთვის არ არსებობს უფრო ლეგიტიმური მიზანი, ვიდრე ღმერთის რწმენა კურთხევის მისაღებად - ეს არის მათი რწმენის ნამდვილი ღირებულება. ისინი სრულიად გულგრილნი არიან ნებისმიერი რამის მიმართ, რაც ამ მიზნის მიღწევას არ უწყობს ხელს. ეს ასეა დღეს ღმერთის მორწმუნე ადამიანების უმეტესობის შემთხვევაში. მათი მიზანი და განზრახვა ლეგიტიმურად გამოიყურება, რადგან სწამთ რა ღმერთის, ისინი იხარჯებიან ღმერთისთვის, უძღვნიან საკუთარ თავს ღმერთს და ასრულებენ მათზე დაკისრებულ მოვალეობას. ისინი თმობენ თავიანთ ახალგაზრდობას, ელევიან ოჯახსა და კარიერას და ზოგჯერ წლებს ატარებენ შინიდან შორს, მუდამ საქმით დაკავებულნი. თავიანთი საბოლოო მიზნის გამო ისინი ცვლიან საკუთარ ინტერესებს, ცხოვრებისეულ შეხედულებებსა და იმ მიმართულებასაც კი, რომელსაც მისდევენ; თუმცა ვერ ცვლიან ღმერთის რწმენის მიზანს. ისინი თავიანთი მისწრაფებების სამართავად დარბიან; არ აქვს მნიშვნელობა, რამდენად შორი გზაა და რამდენი სირთულე და დაბრკოლება შეხვდებათ, ისინი მაინც ურყევები არიან და სიკვდილისაც არ ეშინიათ. რა ძალა აიძულებს მათ, ასე განაგრძონ საკუთარი თავის მიძღვნა? ნუთუ ეს მათი სინდისია? ნუთუ ეს მათი დიადი და კეთილშობილი პატიოსნებაა? ნუთუ ეს მათი გადაწყვეტილებაა, რომ ბოროტების ძალებს ბოლომდე ებრძოლონ? ნუთუ მათი რწმენაა ღმერთის მოწმობა ჯილდოს ძიების გარეშე? ნუთუ მათი ერთგულება ისაა, რომ ყველაფერი დათმონ, რათა ღმერთის ნება აღასრულონ? თუ ეს არის მათი თავდადებული სული, რომელიც ყოველთვის უარს ამბობს პირად ექსტრავაგანტულ მოთხოვნებზე? ადამიანი, რომელსაც არასოდეს ესმოდა ღვთის მმართველობა და მაინც ამდენ „გულის სისხლს“ ხარჯავს, ეს, უბრალოდ, სასწაულია! ამ ეტაპზე ნუ ვისაუბრებთ იმაზე, თუ რამდენი რამ აქვთ ამ ადამიანებს გაღებული. თუმცა მათი ქცევა ნამდვილად იმსახურებს სიღრმისეულ განხილვას. მათთან მჭიდროდ დაკავშირებული სარგებლის გარდა, ნუთუ არსებობს სხვა მიზეზები, რის გამოც ადამიანები, რომლებსაც არასოდეს ესმით ღმერთის, მისთვის ამდენს დათმობენ? აქ ჩვენ აღმოვაჩენთ ადრე ამოუცნობ პრობლემას: ადამიანის ურთიერთობა ღმერთთან მხოლოდ შიშველი პირადი ინტერესითაა განპირობებული. ეს არის ურთიერთობა კურთხევების მიმღებსა და გამცემს შორის. მარტივად რომ ვთქვათ, ეს ჰგავს ურთიერთობას თანამშრომელსა და დამსაქმებელს შორის. თანამშრომელი ბევრს შრომობს მხოლოდ იმისთვის, რომ მიიღოს დამსაქმებლის ჯილდო. ასეთ ინტერესზე დაფუძნებულ ურთიერთობაში არ არსებობს თბილი გრძნობა, მხოლოდ გარიგება. აქ არ არის არც სიყვარული და არც სიყვარულის მიღება, მხოლოდ ქველმოქმედება და წყალობა. აქ არ არის გაგება, მხოლოდ დათრგუნვილი აღშფოთება და ტყუილი. აქ არ არის სიახლოვე, მხოლოდ გადაულახავი უფსკრული. ახლა, როცა ყველაფერი აქამდე მივიდა, ვის შეუძლია ამ მიმართულების შეცვლა? და რამდენ ადამიანს შეუძლია, ნამდვილად გაიაზროს, რამდენად საგანგაშო გახდა ეს ურთიერთობა? მე მჯერა, რომ როცა ადამიანები კურთხევის მიღების სიხარულში იძირებიან, ვერავინ წარმოიდგენს, რამდენად უხერხული და არასახარბიელოა ღმერთთან ასეთი ურთიერთობა.

კაცობრიობის მიერ ღმერთის რწმენაში ყველაზე სევდიანი ის არის, რომ ღვთის საქმის ფონზე ადამიანი თავის საქმეს ეწევა და მაინც არ აქცევს ყურადღებას ღვთის მმართველობას. ადამიანის ყველაზე დიდი მარცხი ის არის, რომ ესწრაფვის რა ღვთის მორჩილებასა და ღმერთის თაყვანისცემას, ამავდროულად ქმნის სასურველი დანიშნულების საკუთარ ოცნებას და გეგმავს, როგორ მიიღოს ყველაზე დიდი კურთხევა და საუკეთესო საბოლოო დანიშნულება. მაშინაც კი, როდესაც ადამიანებს ესმით, რამდენად საცოდავნი, საძულველნი და საბრალონი არიან, რამდენს შეუძლია ადვილად მიატოვოს საკუთარი მისწრაფებები და იმედები? და ვის შეუძლია, შეაჩეროს საკუთარი ნაბიჯები და შეწყვიტოს საკუთარი თავისთვის გეგმების შედგენა? ღმერთს სჭირდება ისინი, ვინც მასთან მჭიდროდ ითანამშრომლებს მისი მმართველობის განსახორციელებლად. მას სჭირდება ისინი, ვინც მთელი გონებითა და სხეულით თავს მიუძღვნის მისი მმართველობის საქმეს, რათა მას დაემორჩილოს. მას არ სჭირდება ადამიანები, რომლებიც მისგან ყოველდღე ხელგაწვდილნი ითხოვენ, და, მით უმეტეს, ისინი, ვინც ცოტას ხარჯავენ მისთვის და შემდეგ იცდიან, რომ მისგან სანაცვლო მოითხოვონ. ღმერთს სძულს ისინი, ვინც უმნიშვნელო წვლილს შეიტანს და მერე მიღწეულით თავს იწონებს. მას სძულს ის გულქვა ადამიანები, რომლებიც მის მმართველობის საქმეს ანტიპათიურად ეკიდებიან და მხოლოდ სამოთხეში მოხვედრასა და კურთხევის მიღებაზე საუბარი სურთ. მას კიდევ უფრო მეტად სძულს ისინი, ვინც საკუთარი სარგებლისთვის იყენებს მისი ხსნის საქმით შექმნილ შესაძლებლობას. ეს იმიტომ ხდება, რომ ამ ადამიანებს არასოდეს აინტერესებდათ, რისი მიღწევა და მოპოვება უნდა ღმერთს თავისი მმართველობის საქმით. ისინი მხოლოდ იმაზე ფიქრობენ, როგორ გამოიყენონ ღვთის საქმით შექმნილი შესაძლებლობა კურთხევების მისაღებად. ისინი საერთოდ არ ითვალისწინებენ ღმერთის გულს, რადგან მთლიანად საკუთარი მომავლითა და ბედით არიან მოცული. ისინი, ვინც ანტიპათიურად არიან განწყობილნი ღვთის მმართველობის საქმის მიმართ და ვისაც მცირედითაც კი არ აინტერესებს, როგორ იხსნის ღმერთი კაცობრიობას და რა არის მისი განზრახვები, აკეთებენ მხოლოდ იმას, რაც თავად მოსწონთ ღვთის მმართველობის საქმის ფარგლებს გარეთ. მათი მოქმედებები ღმერთს არ ახსოვს და არც იწონებს, და, მით უმეტეს, ღმერთი მათ კეთილგანწყობით არ უყურებს.

კოსმოსისა და ცის თაღის უკიდეგანო სივრცეში უთვალავი ქმნილება ცხოვრობს და მრავლდება, სიცოცხლის კანონის უსასრულო წრეს მიჰყვება და ერთ უცვლელ წესს ემორჩილება. ვინც კვდება, თან მიაქვს ცოცხალთა ამბები, ხოლო ვინც ცოცხალია, იმეორებს გარდაცვლილთა ტრაგიკულ ისტორიას. ამიტომ კაცობრიობა იძულებულია, ჰკითხოს საკუთარ თავს: რატომ ვცხოვრობთ? და რატომ გვიწევს სიკვდილი? ვინ მართავს ამ სამყაროს? და ვინ შექმნა ეს კაცობრიობა? ნუთუ კაცობრიობა მართლაც ბუნებამ შექმნა? ნუთუ ადამიანი მართლაც თავად აკონტროლებს საკუთარ ბედს? … ეს კითხვებია, რომლებსაც კაცობრიობა განუწყვეტლივ სვამდა ათასობით წლის განმავლობაში. სამწუხაროდ, რაც უფრო შეპყრობილი ხდებოდა ადამიანი ამ კითხვებით, მით უფრო უძლიერდებოდა წყურვილი მეცნიერების მიმართ. მეცნიერება ადამიანს ხანმოკლე კმაყოფილებასა და დროებით ხორციელ სიამოვნებას აძლევს, მაგრამ სრულიად არასაკმარისია იმისთვის, რომ გაათავისუფლოს იგი მარტოობის, განმარტოების და სულის სიღრმეში ძლივს დაფარული შიშისა და უმწეობისგან. კაცობრიობა იყენებს მხოლოდ იმ სამეცნიერო ცოდნას, რომელსაც ხედავს შეუიარაღებელი თვალით და იაზრებს გონებით, რათა გული გაიყუჩოს. თუმცა ასეთი სამეცნიერო ცოდნა საკმარისი არ არის იმისთვის, რომ კაცობრიობამ შეწყვიტოს საიდუმლოებათა ძიება. კაცობრიობამ უბრალოდ არ იცის, ვინ არის სამყაროსა და ყოველივეს მბრძანებელი, და, მით უმეტეს, არ იცის კაცობრიობის დასაწყისი და მომავალი. ადამიანი უბრალოდ ცხოვრობს იძულებით ამ კანონის ფარგლებში. ვერავინ გაექცევა მას და ვერავინ შეცვლის მას, რადგან ყოველივეში და ზეცაშიც არსებობს მხოლოდ ერთი მარადისობიდან მარადისობამდე, ვისაც აქვს უზენაესი ძალაუფლება ყველაფერზე. ის არის, ვინც ადამიანს არასოდეს უხილავს, ის, ვისაც კაცობრიობა არასოდეს იცნობდა, და ვისი არსებობაც კაცობრიობას არასოდეს სწამდა — და მაინც, სწორედ მან შთაბერა სუნთქვა კაცობრიობის წინაპრებს და სიცოცხლე მისცა კაცობრიობას. ის არის, ვინც უზრუნველყოფს და კვებავს კაცობრიობას, რათა არსებობა შეძლოს; და ის არის, ვინც კაცობრიობას დღემდე უძღვება. გარდა ამისა, ის და მხოლოდ ის არის, ვისზეც კაცობრიობა დამოკიდებულია არსებობისთვის. მას აქვს უზენაესი ძალაუფლება ყოველივეზე და სამყაროში არსებულ ყველა ცოცხალ არსებაზე. ის განაგებს ოთხივე სეზონს და სწორედ ის აწესრიგებს ქარის, ყინვის, თოვლისა და წვიმის მონაცვლეობას. ის აძლევს კაცობრიობას მზის სინათლეს და მოაქვს ღამე. სწორედ მან შექმნა ცა და მიწა, ადამიანს მისცა მთები, ტბები და მდინარეები და მათში არსებული ყველა ცოცხალი არსება. მისი საქმეები ყველგან ვრცელდება, მისი ძალა ყველგან ვრცელდება, მისი სიბრძნე ყველგან ვრცელდება და მისი ძალაუფლება ყველგან ვრცელდება. თითოეული ეს კანონი და წესი მისი საქმეების განსახიერებაა, მისი სიბრძნისა და ძალაუფლების გამოვლინებაა. ვის შეუძლია, თავი აარიდოს მის უზენაეს ძალაუფლებას? და ვის შეუძლია, განთავისუფლდეს მისი ჩანაფიქრებისგან? ყოველივე მისი მზერის ქვეშ არსებობს და მეტიც, ყოველივე ცხოვრობს მისი უზენაესი ძალაუფლების ქვეშ. მისი საქმეები და მისი ძალა კაცობრიობას არჩევანს არ უტოვებს, გარდა იმისა, რომ აღიაროს ფაქტი - ის ნამდვილად არსებობს და ყოველივეზე აქვს უზენაესი ძალაუფლება. მის გარდა ვერავინ შეძლებს სამყაროს მართვას და, მით უმეტეს, ამ კაცობრიობის განუწყვეტლივ უზრუნველყოფას. მიუხედავად იმისა, შეძლებ თუ არა ღვთის საქმეების ამოცნობას და, მიუხედავად იმისა, გჯერა თუ არა ღმერთის არსებობის, ეჭვგარეშეა, რომ შენი ბედი ღმერთის მიერ არის განსაზღვრული და ეჭვგარეშეა ისიც, რომ ღმერთს ყოველთვის ექნება უზენაესი ძალაუფლება ყოველივეზე. მისი არსებობა და ხელისუფლება არ არის დამოკიდებული იმაზე, აღიარებს და შეიცნობს თუ არა ამას ადამიანი. მხოლოდ მან იცის ადამიანის წარსული, აწმყო და მომავალი, და მხოლოდ მას შეუძლია განსაზღვროს კაცობრიობის ბედი. მიუხედავად იმისა, შეძლებ თუ არა ამ ფაქტის მიღებას, დიდი დრო არ გავა და კაცობრიობა ყველაფერს ამას საკუთარი თვალით იხილავს; ეს არის ფაქტი, რომელსაც ღმერთი მალე რეალობად აქცევს. კაცობრიობა ღმერთის თვალწინ ცხოვრობს და კვდება. ადამიანი ღვთის მმართველობისთვის ცხოვრობს და როდესაც მისი თვალები საბოლოოდ იხუჭება, ისიც ამ მმართველობისთვის იხუჭება. ადამიანი მუდმივად მოდის და მიდის, წინ და უკან. გამონაკლისის გარეშე, ეს ყველაფერი ღვთის უზენაესი ძალაუფლებისა და მისი განგების ნაწილია. ღვთის მმართველობა განუწყვეტლივ წინ მიიწევს; ის არასოდეს შეჩერებულა. ის აიძულებს კაცობრიობას, შეიცნოს მისი არსებობა, დაიჯეროს მისი უზენაესი ძალაუფლება, დაანახოს თავისი საქმეები და დააბრუნოს თავის სამეფოში. ეს არის მისი გეგმა და საქმე, რომელსაც ის ათასობით წლის განმავლობაში წარმართავს.

ღვთის მმართველობის საქმე სამყაროს შექმნისთანავე დაიწყო და ამ საქმის ცენტრში ადამიანი დგას. შეიძლება ითქვას, რომ ღმერთმა ადამიანისთვის შექმნა თითოეული არსება. ვინაიდან მისი მმართველობის საქმე ათასობით წელს მოიცავს და არ დასრულებულა რამდენიმე წუთში ან წამში, არც თვალის დახამხამებაში და არც ერთ–ორ წელიწადში, მას უწევდა, შეექმნა ადამიანების არსებობისთვის აუცილებელი მრავალი რამ, როგორიცაა, მზე, მთვარე, სხვადასხვა ცოცხალი არსება, საკვები და სიცოცხლისთვის ხელსაყრელი გარემო. ეს იყო ღვთის მმართველობის დასაწყისი.

ამის შემდეგ, ღმერთმა კაცობრიობა სატანას გადასცა და ადამიანი სატანის ძალაუფლების ქვეშ ცხოვრობდა, რამაც თანდათანობით მიიყვანა ღვთის საქმის პირველ ეპოქამდე — კანონის ეპოქის ისტორიამდე… კანონის ეპოქის განმავლობაში, რამდენიმე ათასი წლის მანძილზე, კაცობრიობა შეეჩვია კანონის ეპოქის ხელმძღვანელობას და ეს ბუნებრივად მიაჩნდა. თანდათანობით ადამიანმა დატოვა ღვთის მზრუნველობაზე ფიქრი. ამგვარად, კანონის დაცვასთან ერთად ისინი ასევე თაყვანს სცემდნენ კერპებს და ბოროტ საქმეებს სჩადიოდნენ. ისინი იეჰოვას დაცვის გარეშე იყვნენ და უბრალოდ საკურთხეველთან ცხოვრობდნენ ტაძარში. სინამდვილეში, ღვთის საქმემ ისინი დიდი ხნის წინ დატოვა; და მიუხედავად იმისა, რომ ისრაელიანები კვლავაც ეჭიდებოდნენ კანონს, ახსენებდნენ იეჰოვას სახელს და ამაყად სჯეროდათ, რომ მხოლოდ ისინი იყვნენ იეჰოვას ხალხი და იეჰოვას რჩეულნი, ღვთის დიდებამ ჩუმად მიატოვა ისინი…

როდესაც ღმერთი თავის საქმეს ახორციელებს, ის ყოველთვის ჩუმად ტოვებს ერთ ადგილს და წყნარად აღასრულებს ახალ საქმეს, რომელსაც სხვა ადგილას იწყებს. ეს წარმოუდგენლად ეჩვენებათ ადამიანებს, რომლებიც გაყინულები არიან. ადამიანები ყოველთვის აფასებდნენ ძველს და ახალ, უცნობ საკითხებს მტრულად უყურებდნენ ან გამაღიზიანებლად მიიჩნევდნენ. ამგვარად, რა ახალ საქმესაც არ უნდა აკეთებდეს ღმერთი, დასაწყისიდან ბოლომდე, ადამიანი არის უკანასკნელი, ყოველივეს შორის, ვინც ამის შესახებ იგებს.

როგორც ყოველთვის ხდებოდა, კანონის ეპოქაში იეჰოვას საქმის დასრულების შემდეგ, ღმერთმა დაიწყო თავისი ახალი საქმე — მეორე ეტაპი: შეისხა რა ხორცი, ათი, ოცი წლის განმავლობაში რჩებოდა ადამიანად, საუბრობდა და თავის საქმეს ეწეოდა მორწმუნეებს შორის. თუმცა გამონაკლისის გარეშე, ამის შესახებ არავინ იცოდა; და მხოლოდ მცირე რაოდენობის ადამიანმა აღიარა, რომ ის იყო ღმერთი, რომელმაც ხორცი შეისხა მას შემდეგ, რაც უფალი იესო ჯვარს აცვეს და აღდგა. პრობლემა ისიც იყო, რომ გამოჩნდა ერთი ვინმე, სახელად პავლე, რომელმაც თავი ღმერთის მოსისხლე მტრად განსაზღვრა. მას შემდეგაც კი, რაც დაეცა და მოციქული გახდა, პავლემ არ შეიცვალა თავისი ძველი ბუნება და კვლავაც აგრძელებდა ღვთის საწინააღმდეგო გზაზე სვლას. თავისი მუშაობის პერიოდში, პავლემ მრავალი ეპისტოლე დაწერა; სამწუხაროდ, მომდევნო თაობებმა მისი ეპისტოლეები ღვთის სიტყვებად შეინახეს, ისინი ახალ აღთქმაშიც კი შეიტანეს და ღვთის მიერ წარმოთქმულ სიტყვებში აურიეს. წმინდა წერილის გაჩენის შემდეგ ეს არის უდიდესი სირცხვილი! განა ეს შეცდომა ადამიანის უკიდურესი სიბრიყვის გამო არ იქნა დაშვებული? მათ არ იცოდნენ, რომ მადლის ეპოქაში ღვთის მოღვაწეობის შესახებ ჩანაწერებში არ უნდა ყოფილიყო ადამიანის ეპისტოლეები ან სულიერი ნაწერები როგორც ღვთის საქმისა და სიტყვების განსახიერება. მაგრამ ეს სხვა საკითხია, ამიტომ დავუბრუნდეთ ჩვენს საწყის თემას. როგორც კი დასრულდა ღვთის მოღვაწეობის მეორე ეტაპი — ჯვარცმის შემდეგ — აღსრულდა ღვთის საქმე, რომელიც მიზნად ისახავდა ადამიანის ცოდვისგან გამოხსნას (რაც ნიშნავს ადამიანის გამოხსნას სატანის ხელთაგან). ამგვარად, ამ მომენტიდან მოყოლებული, კაცობრიობას უბრალოდ მართებდა, რომ უფალი იესო მხსნელად ეღიარებინა და მიეტევებოდა ცოდვები. ნომინალურად რომ ვთქვათ, ადამიანის ცოდვები აღარ იყო ბარიერი, რომელიც ხელს უშლიდა, მიეღწია ხსნისთვის და წარმდგარიყო ღვთის წინაშე, და აღარ იყო ის ბერკეტი, რომლითაც სატანა ადამიანს ადანაშაულებდა. ეს იმიტომ მოხდა, რომ თავად ღმერთმა შეასრულა პრაქტიკული სამუშაო, გახდა ცოდვილი ხორცის მსგავსება და წინასახე, და თავად ღმერთი იყო ცოდვის მსხვერპლი. ამგვარად, ადამიანი ჩამოვიდა ჯვრიდან და გამოსყიდული და გადარჩენილი იქნა ღვთის ხორცით — ამ ცოდვილი ხორცის მსგავსებით. ასე რომ, სატანის მიერ ტყვედ აყვანის შემდეგ, ადამიანი ერთი ნაბიჯით მიუახლოვდა იმას, რომ მიეღო ხსნა ღვთის წინაშე. რა თქმა უნდა, სამუშაოს ეს ეტაპი უფრო ღრმა და განვითარებული იყო, ვიდრე ღვთის მმართველობა კანონის ეპოქაში.

ასეთია ღვთის მმართველობა: გადასცეს კაცობრიობა სატანას — კაცობრიობა, რომელმაც არ იცის, რა არის ღმერთი, ვინ არის შემოქმედი, როგორ სცეს თაყვანი ღმერთს ან რატომ არის საჭირო მისი მორჩილება — და ნება მისცეს სატანას, გახრწნას ის. ღმერთი ნაბიჯ-ნაბიჯ, გამოიხსნის ადამიანს სატანის ხელთაგან, სანამ ადამიანი სრულად არ დაიწყებს ღმერთის თაყვანისცემას და არ უარყოფს სატანას. ეს არის ღვთის მმართველობა. ეს შეიძლება მითიურ ამბავს ჰგავდეს და დამაბნეველიც იყოს. ადამიანებს ჰგონიათ, რომ ეს მითიური ისტორიაა, რადგან წარმოდგენა არ აქვთ, რამდენი რამ გადახდა თავს ადამიანს ბოლო რამდენიმე ათასი წლის განმავლობაში, მით უმეტეს, არ იციან, რამდენი ისტორია მომხდარა კოსმოსსა და ცის თაღზე. უფრო მეტიც, ეს იმიტომ ხდება, რომ მათ არ შეუძლიათ, დააფასონ ის უფრო გასაოცარი და შიშის მომგვრელი სამყარო, რომელიც მატერიალური სამყაროს მიღმა არსებობს, მაგრამ რომლის დანახვასაც მათი მოკვდავი თვალებით ვერ ახერხებენ. ეს ადამიანისთვის გაუგებარია, რადგან მას არ ესმის კაცობრიობის ღვთისმიერი ხსნის მნიშვნელობა ან მისი მმართველობის საქმის მნიშვნელობა; მას არ ესმის, საბოლოოდ როგორი სურს ღმერთს, რომ იყოს კაცობრიობა. სატანისგან სრულიად გაურყვნელი, როგორებიც ადამი და ევა იყვნენ? არა! ღვთის მმართველობის მიზანია, შეკრიბოს ადამიანთა ჯგუფი, რომელიც თაყვანს სცემს ღმერთს და მისი მორჩილი იქნება. მიუხედავად იმისა, რომ ეს ხალხი სატანამ გარყვნა, ისინი სატანას საკუთარ მამად აღარ მიიჩნევენ; ისინი ცნობენ სატანის ამაზრზენ სახეს და უარყოფენ მას; მოდიან ღვთის წინაშე, რათა მიიღონ მისი განსჯა და სასჯელი. ისინი აცნობიერებენ კონტრასტს მახინჯსა და წმინდას შორის და აღიარებენ ღვთის სიდიადესა და სატანის ბოროტებას. ასეთი კაცობრიობა აღარ ემსახურება სატანას, აღარ ეთაყვანება სატანას და აღარ განადიდებს სატანას. ეს იმიტომ ხდება, რომ ისინი არიან ადამიანთა ჯგუფი, რომელიც ღმერთმა ნამდვილად მოიპოვა. ეს არის ღმერთის მიერ კაცობრიობის მმართველობის საქმის მნიშვნელობა. ღვთის მმართველობის ამჟამინდელ პერიოდში, კაცობრიობა არის სატანის მიერ გახრწნის, ასევე, ღვთის ხსნის ობიექტი; ადამიანი არის ის „პროდუქტი“, რომლისთვისაც ღმერთი და სატანა იბრძვიან. თავისი საქმის შესრულებისას, ღმერთი თანდათანობით იხსნის ადამიანს სატანის ხელთაგან და ამგვარად, ადამიანი უფრო და უფრო უახლოვდება ღმერთს...

შემდეგ დადგა სამეფოს ეპოქა, რომელიც მოღვაწეობის უფრო პრაქტიკული ეტაპია, თუმცა, ამავდროულად, ადამიანისთვის ყველაზე რთულად მისაღები. ეს იმიტომ ხდება, რომ რაც მეტად უახლოვდება ადამიანი ღმერთს, მით უფრო უახლოვდება მას ღვთის კვერთხი და მით უფრო ნათლად ეცხადება ადამიანს ღვთის სახე. კაცობრიობის გამოხსნის შემდეგ, ადამიანი ოფიციალურად უბრუნდება ღვთის ოჯახს. ადამიანი ფიქრობდა, რომ ახლა ტკბობის დრო იყო, თუმცა ის ღვთის მხრიდან ისეთი პირდაპირი თავდასხმის წინაშე აღმოჩნდა, როგორსაც ვერავინ იწინასწარმეტყველებდა: როგორც აღმოჩნდა, ეს არის ნათლობა, რომლითაც ღვთის ხალხი უნდა „დატკბეს“. ასეთი მოპყრობისას, ადამიანებს სხვა გზა არ აქვთ, გარდა იმისა, რომ შეჩერდნენ და დაფიქრდნენ: „მე ვარ მრავალი წლის წინ დაკარგული კრავი, რომლის გამოსასყიდადაც ღმერთმა ამდენი გაიღო, მაშინ რატომ მეპყრობა ღმერთი ასე? ეს ჩემი მასხრად აგდების და ჩემი მხილების გზაა?...“ მრავალწლიანი გამოცდილების, განსაცდელისა და სასჯელის სიმძიმის გავლის შემდეგ, ადამიანი ცხოვრებისეულ ქარტეხილებს ეზიარა. მიუხედავად იმისა, რომ წარსული დროის „დიდება“ და „რომანტიკა“ ადამიანისთვის დაიკარგა, მან, თავადაც გაუცნობიერებლად, დაიწყო საკუთარი ქცევის პრინციპების და იმ მრავალწლიანი გულმოდგინე ზრახვების გააზრება, რაც ღმერთს კაცობრიობის გადასარჩენად აქვს. ნელ-ნელა ადამიანი იწყებს საკუთარი ბარბაროსობის, მისი მოთვინიერების სირთულის, ღმერთის შესახებ ყველა არასწორი წარმოდგენისა და მის მიმართ წაყენებული გადაჭარბებული მოთხოვნების სიძულვილს. დრო უკან ვერ დაბრუნდება. წარსული მოვლენები ხდება მოგონებები, რომლებსაც ადამიანი ნანობს, ხოლო ღვთის სიტყვები და სათუთი სიყვარული ადამიანის ახალი ცხოვრების მამოძრავებელი ძალა ხდება. ადამიანის ჭრილობები დღითი დღე შუშდება, მისი სხეული ძლიერდება და ის ფეხზე დგება და ყოვლისშემძლის სახეს ხედავს... აღმოჩნდა, რომ ის მუდამ ჩემ გვერდით იყო, მმფარველობდა. მისი ღიმილი და მშვენიერი სახე კვლავინდებურად აღელვებს, მისი გული კვლავინდებურად ზრუნავს მის მიერ შექმნილ კაცობრიობაზე, მისი ხელები ისეთივე თბილი და ძლიერია, როგორიც დასაბამიდან იყო. თითქოს ადამიანი ედემის ბაღის დროში დაბრუნდა, თუმცა ახლა ის აღარ უსმენს გველის ცდუნებებს და აღარ ემალება იეჰოვას. ადამიანი მუხლს იდრეკს, რათა თაყვანი სცეს ღმერთს, მის მოღიმარ სახეს შესცქერის და სწირავს თავის უძვირფასეს შესაწირს — ოჰ! ჩემო უფალო, ჩემო ღმერთო!

ღვთის სიყვარული და წყალობა აღწევს მისი მმართველობის საქმის თითოეულ დეტალში და, მიუხედავად იმისა, შეუძლიათ თუ არა ადამიანებს, გაიგონ ღვთის გულმოდგინე ზრახვები, ის დაუცხრომელი შეუპოვრობით ასრულებს იმ საქმეს, რომლის განხორციელებასაც აპირებს. იმის მიუხედავად, თუ რამდენად ესმით ადამიანებს ღვთის მმართველობა, ღვთის საქმის სარგებლისა და სიკეთის გამოცდა ყველას შეუძლია. შესაძლოა, დღეს თქვენ ვერ გრძნობთ ღვთის სიყვარულსა და მის სასიცოცხლო ძალას, მაგრამ თუ არ მიატოვებთ ღმერთს და არ იტყვით უარს თქვენს გადაწყვეტილებაზე, ეძიოთ ჭეშმარიტება, დადგება დღე, როდესაც ღვთის მოღიმარი სახე თქვენ წინ გამოჩნდება. ვინაიდან ღვთის მმართველობის საქმის მიზანი სატანის ძალაუფლების ქვეშ მყოფი ადამიანების დაბრუნებაა და არა იმ ადამიანების მიტოვება, რომლებიც სატანამ გახრწნა და ღმერთს დაუპირისპირა.

ბოლოთქმა

მიუხედავად იმისა, რომ ეს სიტყვები ღმერთის გამონათქვამებს სრულად არ მოიცავს, ისინი საკმარისია იმისთვის, რომ ადამიანებმა ღმერთის მიზნების შეცნობას მიაღწიონ და ხასიათის ცვლილება განიცადონ. შესაძლოა, ზოგი ფიქრობს, რომ რადგან მატერიკულ ჩინეთში ღვთის საქმე დასრულდა, ეს ადასტურებს, რომ მან ყველა ის სიტყვა წარმოთქვა, რომლებიც უნდა ეთქვა და რომ მას რაიმე ახალი სათქმელი არ აქვს, რადგან ღმერთს მხოლოდ ამ სიტყვების წარმოთქმა შეუძლია. გარდა ამისა, არიან ისეთებიც, რომლებსაც სწამთ, რომ წიგნი „სიტყვის ხორციელადგამოცხადება“ სასუფევლის ეპოქაში ღვთის ყველა გამოხატულებას მოიცავს და რომ ამ წიგნის დაუფლება ყველაფერი ღვთიურის დაუფლების ტოლფასია, ან რომ ეს წიგნი მომავალში კაცობრიობას ბიბლიის მსგავსად წინ წარუძღვება. მე მჯერა, რომ ასეთი შეხედულებების მქონენი უმცირესობაში არ არიან, რადგან ადამიანებს ღმერთისთვის შეზღუდვების დაწესება ყოველთვის მოსწონთ. მიუხედავად იმისა, რომ ყველა მათგანი ღმერთის ყოვლისშემძლეობას და ყოვლისმომცველობას აღიარებს, მათი ბუნება ღმერთს მაინც გარკვეულ ფარგლებში აქცევს. ყველა შეიცნობს ღმერთს, მაგრამ ამავდროულად, მას ყველა ეწინააღმდეგება და ზღუდავს.

ღმერთის საქმე სასუფევლის ეპოქაში ახლახან დაიწყო. ამ წიგნში მოცემული ღვთის ყველა გამონათქვამი მხოლოდ მათთვისაა განკუთვნილი, ვინც იმ დროს მას მიჰყვებოდა და ისინი მისი ამჟამინდელი განკაცების დროს გაკეთებული გამონათქვამების მხოლოდ ნაწილია; ისინი ღმერთს სრულად არ წარმოადგენენ. უფრო მეტიც, არ შეიძლება ითქვას, რომ ეს მთელ იმ საქმეს მოიცავს, რომელსაც ღმერთი ამ განკაცების დროს შეასრულებს. ღმერთი თავის სიტყვებს სხვადასხვა ეროვნების და წარმომავლობის ადამიანებისკენ მიმართავს და მთელ კაცობრიობას დაიმორჩილებს და ძველ ეპოქას დაასრულებს. ამგვარად, როგორ შეეძლო მას ყველაფრის მხოლოდ მას შემდეგ დასრულება, რაც თავისი სიტყვების მხოლოდ მცირე ნაწილი გამოხატა? უბრალოდ, მისი საქმე სხვადასხვა პერიოდებად და ეტაპებად არის დაყოფილი; ის თავისი გეგმის შესაბამისად მუშაობს და თავის სიტყვებს თავისი ნაბიჯების შესაბამისად გამოხატავს. როგორ შეუძლია ადამიანს, ღვთის ყოვლისშემძლეობასა და სიბრძნეს ჩაწვდეს? ფაქტი, რომლის ახსნაც აქ მსურს, არის ეს: ის, ვინც არის ღმერთი, და ის, რაც მას გააჩნია, საუკუნოდ ამოუწურავი და უსასრულოა. ღმერთი არის სიცოცხლისა და ყოველივეს წყარო; მისი წვდომა არცერთ ქმნილებას არ ძალუძს. დაბოლოს, კიდევ ერთხელ უნდა შევახსენო ყველას: ნუღარასოდეს შემოსაზღვრავთ ღმერთს წიგნებით, სიტყვებით ან მისი წარსული გამონათქვამებით. ღვთის საქმის ერთადერთი მახასიათებლის აღსაწერად მხოლოდ ერთი სიტყვა არსებობს: ახალი. მას არ უყვარს ძველი გზებით სიარული თუ საკუთარი საქმის გამეორება; მეტიც, მას არ სურს, რომ ადამიანებმა თაყვანისცემისას იგი რაიმე ჩარჩოებში მოაქციონ. ეს არის ღვთის ხასიათი.

